
Dxyiꞌdxyi raꞌ riiꞌ nin bacaꞌh San
Mateu xcweenta Jesucristu

Bwiinn raꞌ riiꞌ guhca xtulbaaꞌ Jesuhs
(Lc. 3.23‑38)

1 Deeꞌ naa lah raꞌ bwiinn raꞌ nin guhca raꞌ xtulbaaꞌ Jesu-
cristu, lliiꞌn Davihd, lliiꞌn Abrahn.

2 Abrahn guhca xtaada Isaac, Isaac guhca xtaada Jacob,
Jacob guhca xtaada Judah cun bwihtsi raꞌ bi, 3 Judah guhca
xtaada Fares cun Zara, ya xmaah raꞌ bi guhca Tamar. Fares
guhca xtaada Esrom, Esrom guhca xtaada Aram, 4 Aram
guhca xtaada Aminadab, Aminadab guhca xtaada Naasohn,
Naasohn guhca xtaada Salmohn, 5 Salmohn guhca xtaada
Booz ya xmaah bi guhca Rahab. Booz guhca xtaada Obed,
ya xmaah bi guhca Rut. Obed guhca xtaada Isaí, 6 Isaí
guhca xtaada rrehyi Davihd, ya rrehyi Davihd guhca xtaada
Salmohn ya xmaah bi guhca nin guhca cheꞌhla Urías.

7 Salmohn guhca xtaada Roboam, Roboam guhca xtaada
Abías, Abías guhca xtaada Asa, 8 Asa guhca xtaada Josafat,
Josafat guhca xtaada Joram, Joramguhca xtaadaUzías, 9Uzías
guhca xtaada Jotam, Jotam guhca xtaada Acaz, Acaz guhca
xtaada Ezequías, 10 Ezequías guhca xtaada Manasehs, Man-
asehs guhca xtaada Amohn, Amohn guhca xtaada Josías,
11 Josías guhca xtaada Jeconías cun bwihtsi ru bi nin guyuuꞌ
laꞌn dxyih raꞌ nin batiꞌdxiloh raꞌ bwiinn Israel trabahju duxa
chin gwah raꞌ ba ziga esclavo loh raꞌ bwiinn Babilonia.

12 Ya chin gudiiꞌdxi raꞌ dxyih nin guhca raꞌ bwiinn chi
esclavo loh raꞌ bwiinn Babilonia, chiꞌchi guyuuꞌ lliiꞌn Jeconías
nin biriaꞌhlah Salatiel, ya Salatiel guhca xtaada Zorobabel.
13 Zorobabel guhca xtaada Abiud, Abiud guhca xtaada Eli-
aquim, ya Eliaquim guhca xtaada Azor. 14Azor guhca xtaada
Sadoc, Sadoc guhca xtaada Aquim, Aquim guhca xtaada
Eliud, 15 Eliud guhca xtaada Eleazar, Eleazar guhca xtaada
Matahn, Matahn guhca xtaada Jacob, 16 Jacob guhca xtaada
Joseh nin guhca cheꞌhla María, María nin guhca xmaah Je-
suhs, Daada xteenn nuꞌh.

17 Pwihsi guyuuꞌ tsiꞌdah famihyi raꞌ ba desde laꞌn dxyih
raꞌ nin gubahan guehtu Abrahn cun hasta laꞌn dxyih za nin
gubahanyi guehtu rrehyi Davihd, ya za tsiꞌhdahan desde
guehtu Davihd hasta chin gwahyi raꞌ bwiinn Israel prehsu
lahdxyi bwiinn Babilonia, ya za tsiꞌhdahan desde laꞌn dxyih
raꞌ nin gwah raꞌ ba prehsu loh raꞌ bwiinn Babilonia cun para
hasta laꞌn dxyihyi nin guulaa Jesucristu.

Chin guulaa Jesucristu
(Lc. 2.1‑7)

18 Chin guulaa Jesucristu guhca squiiꞌ: María xmaah Ñiꞌh
badiꞌhi xchiꞌdxyi bi laꞌh tuhbi biꞌnxtuhbi nin laa Joseh tin
guchinaa raꞌ ba, per loh nin nagahdxi guidxiꞌ Joseh laꞌhMaría
laꞌMaría nuꞌa lliiꞌnla pur xcweenta xquelrnabwaꞌ Spíritu
Saantu Dxiohs, 19 ya Joseh xpwiinn ndxiꞌhwMaría, guhca ba
tuhbi bwiinn zaꞌca niꞌchin guluꞌchaꞌyisi ba laꞌn lastoꞌ ba ziga
guzahca María, ya chiꞌchi bwiꞌhnn Joseh lligaaba ralaꞌn zi
ñusaaꞌn ba laꞌhMaría tin ayi ñahcabwaꞌ nin tuhbi bwiinn, 20ya
lligaaba chi nuu Joseh guunn ba chin bagañiꞌ tuhbi xaanjla
Dxiohs loh ba loh nin naꞌllgahsi ba rahbi aanjla chi loh Joseh:

―¡Joseh, llahgaguehtuDavihd!, ayi guidxyihbi luꞌhguicaꞌha
luꞌh María gaca bi cheꞌhla luꞌh laasii lliiꞌn bi nin gaalaa lliiꞌn
Spíritu Saantun, 21 ya badoꞌyiꞌhn nin gaalaa chi cweꞌhelah tu
bi Jesuhs, laasii laꞌh Ñiꞌh gutaꞌh Ñiꞌh laꞌh raꞌ nin gaca xpwiinn
Ñiꞌh loh xtuhlda raꞌ ba.

22 Garaa raꞌ deeꞌ guhca tin guzohba dxyiꞌdxyi ziga nin
baziaꞌñih Dxiohs loh xigaaba bwiinn nin bacaꞌh xchiꞌdxyi
Dxiohs chin rahbi Ñiꞌh:
23 Zuꞌa lliiꞌn tuhbi dxaꞌpa nin nagahdxi guidxiꞌtiiꞌ tuhbi

ndxiꞌhw,
ya chin gaalaa lliiꞌn bi guiriaꞌlah badoꞌyiꞌhn chi Emanuel (nin

rzaꞌloh Dxiohs nabahannee laꞌh nuꞌh).
24 Ya chin badiꞌchi bacaꞌlda chi loh Joseh, bwiꞌhnn ba ziga

guhdzi aanjla chi loh ba, gucaꞌha ba María 25 ya guhpadaa
ba laꞌh María hastayi chin guulaa lliiꞌn María nin guleꞌhelah
Joseh Jesuhs.

2
Chin gwanee raꞌ rrehyi mahgu raꞌ tuhbi guelrgaaꞌda para

laꞌh badoꞌyiꞌhn nin laa Jesuhs
1 Chin guulaa Jesuhs guihdxyi Belehn xteenn Judea laꞌn

dxyih raꞌ chi gunabwaꞌ rrehyi Herodes, nee laꞌn dxyih chi
gahcaza badzihn raꞌ rrehyi mago raꞌ nin zeꞌ raꞌ nez hasta
rtahn gubihdxyi nez loh guihdxyi Jerusalehn, ya nin guhca
xtsiꞌn raꞌ ba naa basiꞌdxi raꞌ ba xcweenta dxih raꞌ nin nuu
llaaꞌndxibaaꞌ, 2ya chin badzihn raꞌ ba rahbi raꞌ ba:

―¿Cuun xchiꞌh rrehyi xteenn raꞌ bwiinn Israel, nin gueꞌdu
guulaa? Laasii bidiaꞌha nu gutahn dxih xteenn ñiꞌh nez hasta
rtahnn gubihdxyi, niꞌchin nin zoꞌpa gazuꞌnllihbi nu nez loh
ñiꞌh,―rahbi raꞌ ba.

3 Ya chin bihn rrehyi Herodes nin guhdzi raꞌ rrehyi mago
raꞌ chi dxyihgah si guhca ziahan loh xigaaba ba; ziꞌchi gahca
za guzahca raꞌ garaa raꞌ bwiinn guihdxyi Jerusalehn. 4 Ya
seguihdu gunabwaꞌ rrehyi Herodes gwacaꞌha raꞌ ba laꞌh raꞌ

bixohza raꞌ nin rnabwaꞌ laꞌh raꞌ snuhn bixohza cun mwehsu
raꞌ nin ruluuꞌyi xlehyi Moisehs, tin gunaabadxyiꞌdxyi rrehyi
Herodes loh raꞌ ba caa chiꞌh nahpa gaalaa Crixtu, 5 chiꞌchi
rahbi raꞌ ba:

―Laꞌn guihdxyi Belehn xteenn Judea, laasii ziꞌchi bacaꞌh
tuhbi daada nin guñiꞌ xchiꞌdxyi Dxiohs, squiiꞌ bacaꞌh ba:
6 Ya yiꞌh guihdxyi Belehn, yuh xteenn Judea, tayi yiꞌh dxiꞌh

naa luꞌh biꞌtuꞌhn ru loh raꞌ guihdxyi liꞌhi,
nee nnah yiꞌh gaca luꞌh tuhbi guihdxyi nin gaalaa tuhbi

bwiinn nin guinabwaꞌ nin guluuꞌyi neziuh zaꞌca laꞌh
guihdxyi Israel xteꞌnnahn.

7 Ya chiꞌchi ziga moda ralaꞌn gudihdxyi Herodes laꞌh raꞌ
rrehyimahgu raꞌ chi tin gunaabadxyiꞌdxyi ba loh raꞌba cuuca
biinnloh dxih nin bwaꞌha raꞌ ba dxih chi, 8 ya chin guyaꞌloh
gunaabadxyiꞌdxyi ba lwehgu gahca guxeꞌhla ba laꞌh raꞌ ba
para guihdxyi Belehn, ya rahbi Herodes loh raꞌ ba:

―Gulcheh riꞌchi, ya chin gadxeela tun, guunn tu bihsi naꞌh
tin chegazulliibizahn loh ñiꞌh.

9Ya chin guyaꞌloh guñiꞌHerodes loh raꞌ ba lwehgu gunaꞌzu
nehza raꞌ mahgu chi para guihdxyi Belehn, ya dxih nin
bwaꞌha raꞌ ba biinloh chi niꞌchi badiꞌhi sehn guhcabwaꞌ raꞌ
ba guulaa Jesuhs ya ñiidxiuu dxih chi delaanta loh raꞌ ba ya
pur luulchima guzaꞌbidxyiiꞌhin nez hasta guulaa Jesuhs, 10ya
chin bwaꞌha raꞌ mahgu chi guzaꞌbidxyii dxih chi nez hasta
guulaa Jesuhs biahxi duxa raꞌ ba. 11 Lwehgu guyuuꞌtii raꞌ ba
hasta laꞌn yuuꞌ chi, ya bwaꞌha raꞌ ba badoꞌyiꞌhn cun María
xmaah Ñiꞌh, ya lwehgu bazuꞌnllihbi raꞌ ba nez loh Ñiꞌh, ya
chiꞌchi guxaala raꞌ ba yihca cohsa zaꞌca nin gwanee raꞌ ba nin
naaohro, yaꞌhla cunmirra, 12ya seguihdubwiꞌhnnxcaꞌlda raꞌ
ba bihsi laꞌh raꞌ ba loh naꞌxgahsi raꞌ ba tin ayi guibiaꞌgariinee
raꞌ ba dxyiꞌdxyi loh Herodes, ya mas chaꞌyi gubiaꞌgarii raꞌ ba
stuhbi neziuh para lahdxyi raꞌ ba.

Chin balluꞌnnee raꞌ ba laꞌh Jesuhs para guihdxyi Egiptu chin
guhca Ñiꞌh badoꞌhyiꞌhn

13Pwihsi babii si raꞌ rrehyimahgu raꞌ chi, baluuꞌyiloh tuhbi
xaanjla Dxiohs loh Joseh loh bacaꞌlda rahbi ba:

―Gwastii tin gucaꞌha badoꞌyiꞌhn cun xmaah Ñiꞌh, tin
gulchechuulaꞌn para guihdxyi Egiptu, ya biaꞌhan riꞌchi has-
tayi chin guꞌnnahn bihsi yiꞌh, laasii Herodes nuu ba lligaaba
gadxiꞌhyi ba badoꞌyiꞌhn tin gachi Ñiꞌh.

14Ya lwehgu gwastii gahca Joseh tin gucaꞌha ba badoꞌyiꞌhn
cun xmaah Ñiꞌh hohra gueꞌla chi gunaꞌzunehza ba para gui-
hdxyi Egiptu, 15 ya riꞌchi guyuuꞌ raꞌ ba hastayi chin guhchi
Herodes. Squiiꞌ guhca tin guzohba dxyiꞌdxyi raꞌ nin baziaꞌñih

Dxiohs loh xigaaba raꞌ bwiinn nin guñiꞌ xcweenta Ñiꞌh chin
rahbi Ñiꞌh: “Hasta guihdxyi Egiptuyi gudiidxyihn Lliiꞌnahn.”

Herodes gunabwaꞌ gachi raꞌ badoꞌyiꞌhn
16Ya chin guhcabwaꞌHerodes basaguiꞌhi raꞌ rrehyi mahgu

chi laꞌh ba, bidxyiꞌchi duxa ba, ya gunabwaꞌ ba gachi raꞌ
garaatiiꞌ raꞌ badoꞌyiꞌhn raꞌ nin nuu chiohpa yihza cun para
nin nuu raꞌ la mas paaldaa bweꞌhw. Deeꞌ guhca raꞌn loh gui-
hdxyi Belehn cun garaa raꞌ za guihdxyi raꞌ nin guyuuꞌ gahxu
cweeꞌ guihdxyi chi, bwiꞌhnnban ziga dxyih nin guhdzi rrehyi
mahgu raꞌ chi loh ba bwaꞌha raꞌ ba dxih chi llaaꞌndxibaaꞌ,
17 ya squiiꞌ guzohba dxyiꞌdxyi raꞌ nin bacaꞌh guehtu profeta
Jeremías chin rahbi ba:
18 Rsiaaꞌha nin guyuuꞌ loh guihdxyi Ramah, ñihsabwii naltaa

cun guelnalasa duxa niꞌchi naa Raquel,
nin ruꞌn duxa pur xcweenta raꞌ lliiꞌn bi, ya ayi guclaaꞌdzi bi

ñiaꞌldastoꞌ bi laasii laꞌh raꞌ lliiꞌn bi chi guhchi la.
19 Per ya chin guhchi Herodes, baluuꞌyiloh tuhbi xaanjla

Dxiohs loh Joseh loh bacaꞌlda loh guihdxyi Egiptu, 20 rahbi
aanjla chi:

―Gwastii, tin gucaꞌha biñiꞌn cun xmaahÑiꞌh tin gwah para
lahdxyi raꞌ bwiinn Israel, laasii laꞌh raꞌ nin guclaaꞌdzi ñahchi
biñiꞌn laꞌh raꞌ ba barah guhchi.

21Ya chiꞌchi gwastii Joseh tin gucaꞌha ba biñiꞌn cun xmaah
Ñiꞌh; gunaꞌzunehzanee ba para lahdxyi raꞌ bwiinn Israel,
22per chin bihn Joseh canabwaꞌArquelau loh guihdxyi Judea
xlugahri Herodes xtaada bi, guyuuꞌ guelrzaaꞌ Joseh ñah ba
para guihdxyi chi; per guñiꞌ xcaꞌlda ba pur xcweenta Dxiohs
tinmahs gwah ba para loh yuhnin rnabwaꞌ guihdxyi Galilea,
23 ya chin badzihn ba riꞌchi guyuuꞌ ba loh guihdxyi nin laa
Nazaret. Guhca squiiꞌ tin guzohba dxyiꞌdxyi raꞌ nin guñiꞌ raꞌ
bwiinn nin guñiꞌ xcweenta xchiꞌdxyi Dxiohs: “Ziriaꞌhlah Ñiꞌh
bwiinn guihdxyi Nazaret.”

3
Xcweenta nin baluuꞌyi Jwahn xchiꞌdxyi Dxiohs laꞌh raꞌ bwi-

inn loh dahan desiertu
(Mr. 1.1‑8; Lc. 3.1‑9, 15‑17; Jn. 1.9‑28)

1 Pwihsi laꞌn dxyih raꞌ chi badzihn Jwahn nin ruroꞌbañihsa
loh dahan desiertu xteenn Judea tin baluuꞌyi ba xchiꞌdxyi
Dxiohs, 2ya rahbi Jwahn:

―Gulgasaguuꞌdzi stoꞌ tu nez loh Dxiohs laasii laꞌh xquelrn-
abwaꞌÑiꞌh badzihn gahxu.

3Laꞌh Jwahn ruzeꞌta profeta Isaías chin bacaꞌh ba squiiꞌ:

Ziuuꞌ tuhbi rsiaaꞌha nin guiñiꞌ jweersi rooꞌ loh dahan de-
siertu: “Gulguiꞌhnn zaꞌca xneziuh Dxiohs, nee gulga-
sanchii za xneziuh Ñiꞌh laꞌn lastoꞌ tu.”

4 Ya xahba Jwahn guhcachaꞌyi cun dxyihdxilahdxi came-
hyu neezaa biyiꞌbiduꞌh tuhbi duꞌhdxihdxi laꞌn tihxi Jwahn,
ya nin guhca xquelwahw Jwahn guhca bwiꞌtsisuu cun xtsihn
bweꞌsehra nin nuu laꞌn dahan. 5Bwiinn guihdxyi Jerusalehn
raꞌ cun garaa raꞌ bwiinn guihdxyi raꞌ xteenn Judea cun bwi-
inn guihdxyi nin rii gahxu gadiidxi guiꞌw Jordahn biriaꞌh
raꞌ ba tin bacaꞌdxiahga raꞌ ba xchiꞌdxyi Dxiohs nin ruluuꞌyi
Jwahn, 6 ya guyaꞌlohsi baxoꞌbaduhlda raꞌ ba xtuhlda raꞌ ba
chiꞌchi baroꞌbañihsa Jwahn laꞌh raꞌ ba loh guiꞌw Jordahn.

7 Ya chin bwaꞌha Jwahn ziahan raꞌ bwiinn fariseu cun
bwiinn saduceu raꞌ cagadzihn raꞌ tin guroꞌbañihsa Jwahn laꞌh
raꞌ ba, chiꞌchi rahbi Jwahn:

―¡Laꞌh tu bwiinn naxihn raꞌ nin naa ziga zi bweꞌlda
ñaꞌlaaꞌdzi! ¿Chyuulla gudxixteeꞌ loh tu tin cadxiꞌhyi tu canehza
taꞌh tu loh xjwisi Dxiohs nin gueꞌdu gadzihn? 8 Gulgachaꞌh
ziga nabahan tu tin guluuꞌyi paꞌh tu basaguuꞌdzi stoꞌ tu
nez loh Dxiohs, 9 nee ayi guunn tu lligaaba lasaca duxa
tu pur nin naa tu llahga guehtu Abrahn, laasii rñiꞌn loh
tu sidela guiclaaꞌdzi Dxiohs hasta dxiah nin naꞌ riiꞌ zahca
guunn Ñiꞌhn llahga guehtu Abrahn, 10nee neezaa laꞌh dxiꞌba
yahga naꞌsiin la llaaꞌn raꞌ yahga tin garaa yahga raꞌ nin ayi
rcah ninahxi zaꞌca loh ñiꞌh, garaa raꞌ yahga chi chyuuga raꞌn
tin guicaꞌdxih raꞌn. 11 Naꞌh guchiin nin cañiꞌn loh tu, naꞌh
ruroꞌbañiꞌsahn cun ñihsa pur nin rusaguuꞌdzi stoꞌ raꞌ bwiinn
xcweenta xtuhlda raꞌ ba nez loh Dxiohs. Per stuhbi bwiinn
nin zeꞌnaꞌhla naꞌh zuroꞌbañihsa ba laꞌh bwiinn raꞌ cun Spíritu
Saantu. Bwiinn chi lasahca duxa ru ba que naꞌh, per nin
para gutiꞌdxiꞌhn tahba ba ayi lasahcaꞌhn. 12Nee laꞌh xpahla
ba nuu listu la naa ba tin cweꞌhe ba dxihlli dxaaba raꞌ loh
trihgu ya chin chaꞌloh gusiaa ba loh trihgu chiꞌchi gutiaaꞌha
ban gaguꞌchaꞌyi ban ya dxihlli chi gucaꞌdxih ba per ayi chuu
dxyih dxiuꞌyin.

Chin guroꞌbañihsa Jesuhs loh guiꞌw Jordahn
(Mr. 1.9‑11; Lc. 3:21‑22)

13 Pwihsi biriaꞌh Jesuhs guihdxyi Galilea tin gwah Ñiꞌh
hasta rwaaꞌ guiꞌw Jordahn, hasta zuu Jwahn tin baroꞌbañihsa
Jwahn laꞌh Ñiꞌh. 14 Galoh nin nagahdxi guroꞌbañihsa Jwahn
laꞌh Ñiꞌh rahbi Jwahn loh Ñiꞌh:

―¡Yiꞌh rchiꞌhn guroꞌbañihsa luꞌh naꞌh nee laꞌlaꞌgaꞌh Yiꞌh zeꞌ
luꞌh loon tin guroꞌbañiꞌsahn Yiꞌh!

15Chiꞌchi rahbi Jesuhs loh Jwahn:

―Nicala basaaꞌn gacan ziꞌchi nnah, laasii nahpa guidiꞌhnn
nuꞌh ziga rclaaꞌdzi Dxiohs gaca.

16Ya chin guyaꞌloh guroꞌbañihsa Jesuhs, lwehgu guzuꞌnchii
Jesuhs loh ñihsa, hohra chi gahca billaala dxibaaꞌ, ya bwaꞌha
Jesuhs zeꞌyehta Spíritu Saantu nez yihca Ñiꞌh ziga zi tuhbi
palohmwiꞌhn, 17 chiꞌchi bihn raꞌ ba tuhbi rsiaaꞌha nez
llaaꞌndxibaaꞌ guñiꞌ Dxiohs rahbi Ñiꞌh:

―Deeꞌ naa Lliiꞌnahn nin nadziiꞌhihn nee riahxi duxaꞌhn
pur xcweenta bi.

4
Gudxiꞌhyi bwiinndxaaba xa ñusaguiꞌhi ba laꞌh Jesuhs
(Mr. 1.12‑13; Lc. 4.1‑13)

1Ya seguihdu gwanee Spíritu Saantu laꞌhÑiꞌh loh dahan de-
siertu tin guiduꞌhun gu ñuhnn bwiinndxaaba gahn ñusaguiꞌhi
ba laꞌh Ñiꞌh, 2 ya guyuuꞌ Ñiꞌh nez chi chywaꞌh dxyih chywaꞌh
gueꞌla ya loh dxyih raꞌ chi cun gueꞌla raꞌ chi ayi gudahw
Ñiꞌh nin tahyi guehta ya bichiaꞌhan Ñiꞌh, 3 chiꞌchi badzihn
bwiinndxaaba hasta zuu Ñiꞌh tin guclaaꞌdzi ba ñusaguiꞌhi ba
laꞌh Ñiꞌh, ya rahbi ba loh Ñiꞌh:

―Sidela guchii luꞌh naa luꞌh LliiꞌnDxiohs, guhdzi loh dxiah
raꞌ ca dxiahcan guehta.

4Chiꞌchi rahbi Jesuhs:
―Caa loh Xchihtsi Dxiohs: “Ayi guehta si dxiꞌh gahw bwi-

inn guunn para guibahan raꞌ ba, sino que rchiꞌhn neezaa
guzoꞌbadxiahga raꞌ ba xchiꞌdxyi Ñiꞌh nin rreꞌh rwaaꞌÑiꞌh.”

5 Ya chiꞌchi gucaꞌha bwiinndxaaba chi gunaꞌzu nehzanee
ba laꞌh Ñiꞌh loh guihdxyi Jerusalehn hasta zohba guidoꞌ rooꞌ
tin bacaꞌh ba laꞌh Ñiꞌh hasta puntayi xteenn campanariu chi,
6 chiꞌchi rahbi ba loh Ñiꞌh:

―Sidela guchii luꞌh naa luꞌh Lliiꞌn Dxiohs, balaꞌha yiꞌh
desde riꞌca hasta loh yuh, laasii caa loh Xchihtsi Dxiohs:
“Zixeꞌhla Ñiꞌh xaanjla Ñiꞌh tin gaapaa raꞌ ba yiꞌh, ya cun naa
raꞌ aanjla raꞌ chi zinaꞌzu raꞌ ba yiꞌh tin ayi guireꞌlda luꞌh nin
tuhbi dxiah.”

7Chiꞌchi rahbi Jesuhs loh bwiinndxaaba chi:
―Neezaa caa loh Xchihtsi Dxiohs: “Ayi guunn tu pwexta

laꞌh Dxiohs nin rnabwaꞌ.”
8 Ya lulchimatiiꞌ gwanee bwiinndxaaba chi laꞌh Jesuhs yi-

hca tuhbi dahan rooꞌduxa, tin desde yihcadahan chi baluuꞌyi
bwiinndxaaba chi laꞌhÑiꞌh garaatiiꞌ guihdxyi raꞌ cun ciudahd
raꞌ nin rii loh guidxyiyuh, 9 chiꞌchi rahbi bwiinndxaaba chi
loh Ñiꞌh:



SanMateo 4:10 7 SanMateo 4:19

―Naꞌh zuniꞌhihn garaatiiꞌ raꞌ deeꞌ yiꞌh sidela guzuꞌnllihbi
luꞌh nez loon nee gaann za luꞌh naꞌh.

10Chiꞌchi rahbi Jesuhs loh bwiinndxaaba chi:
―¡Bwaa bwiinndxaaba!, laasii caa loh Xchihtsi Dxiohs:

“XtaadaDxiohs si luꞌh gaann luꞌh, nee loh si Ñiꞌh chuu luꞌh tin
guunn luꞌh xtsiꞌn Ñiꞌh.”

11 Ya bwaꞌha si bwiinndxaaba chi ayi bwiꞌhnn ba gahn
ñusaguiꞌhi ba laꞌh Jesuhs, mas chaꞌyi basaaꞌn ba laꞌh Ñiꞌh,
ya hohrchigahca badzihn paaldaa raꞌ aanjla nin bieꞌnee nin
gudahw Jesuhs.

Guzoꞌbaloh Jesuhs cayuhnnÑiꞌh xtsiꞌnÑiꞌh
(Mr. 1.14‑15; Lc. 4.14‑15)

12 Chin bihn Jesuhs ñieꞌw Jwahn laꞌn lahtsidxiꞌba, chiꞌchi
gunaꞌzu nehza Ñiꞌh zee Ñiꞌh para loh yuh nin rnabwaꞌ gui-
hdxyi Galilea, 13 ya chin gudiiꞌdxi Ñiꞌh loh guihdxyi Nazaret
nahpa gwazahrutiiꞌ Ñiꞌh hasta badzihn Ñiꞌh loh guihdxyi
Capernaum,nezrwaaꞌ laguhnxteennguihdxyiZabulohncun
Neftalih. 14 Guhca squiiꞌ tin guyaꞌloh guzohba dxyiꞌdxyi raꞌ
nin badiꞌhi Dxiohs bacaꞌh guehtu profeta Isaías chin bacaꞌh
ba squiiꞌ:
15 Yuh xteenn Zabulohn cun Neftalih, stuhbi lahdu guiꞌw

Jordahn, rwaaꞌ ñihsadoꞌ,
cun loh yuh nin rnabwaꞌ guihdxyi Galilea, lahdxyi raꞌ bwiinn

nin ayi naa raꞌ bwiinn Israel,
16 cun neezaa guihdxyi nin gucaꞌnzaa loh nacahyi; laꞌraꞌ ba

bwaꞌha tuhbi llaꞌñih rooꞌ,
tuhbi llaꞌñihninbasiaꞌñihpara laꞌhraꞌbwiinnraꞌningubahan

raꞌ loh xpacaala guelguhchi.
17Pwihsi desde laꞌndxyih raꞌ chi guzaꞌloh cagaluuꞌyi Jesuhs

rahbi Ñiꞌh:
―Gulgasaguuꞌdzi stoꞌ tu nez lohDxiohs, laasii laꞌh xquelrn-

abwaꞌ Dxiohs badzihn gahxu.

Jesuhs gudihdxyi laꞌh tahpa bwiinn nin gaca xpwiinn Ñiꞌh
(Mr. 1.16‑20; Lc. 5.1‑11)

18 Gaduhbi nin zeezah Jesuhs rwaaꞌ laguhn xteenn gui-
hdxyi Galilea bwaꞌhaÑiꞌh chiohpa bwiinn, bwiinn raꞌ chi naa
raꞌ ba tuhsi bwihtsi. Tuhbi ba laa Simohn nin laa za Pehdru,
ya stuhbi ba laa Andrehs. Xtsiꞌn raꞌ ba naa riateꞌhe raꞌ ba
bwehlda, ya gaduhbi riigalaꞌha raꞌ ba dxihxi bwelda loh ñihsa
chi, 19 chiꞌchi guñiꞌ Jesuhs loh raꞌ ba rahbi Ñiꞌh:

―Gultanaꞌhla naꞌh, laasii nnah guꞌnnahn laꞌh tu nin gu-
luuꞌyi xchiꞌdxyi Dxiohs laꞌh raꞌ bwiinn xlawaaꞌha nin riateꞌhe
tu bwehlda.

20Ya hohra chi gahca basiaꞌhan raꞌ ba xchihxi bwehlda raꞌ
ba ya zenee raꞌ chiꞌh ba Jesuhs. 21 Ya delanta ru, bwaꞌha
laꞌgaꞌh Jesuhs laꞌh schiohpa bwiinn raꞌ nin naa tuhsi bwihtsi
raꞌ za, tuhbi ba laa Jacobo cun stuhbi ba laa Jwahn, lliiꞌn
Zebedeu laꞌh raꞌ ba, ya riꞌchi riinee raꞌ ba xtaada raꞌ ba
laꞌn tuhbi laancha riiyuhnn zaꞌca raꞌ ba dxihxi bwehlda. Ya
chiꞌchi gudihdxyi Jesuhs laꞌh raꞌ ba, 22 ya seguihdu basiaꞌhan
raꞌ ba laancha chi cun xtaada raꞌ ba ya zenee raꞌ chiꞌh ba laꞌh
Ñiꞌh.

Jesuhs baluuꞌyi xchiꞌdxyi Dxiohs laꞌh ziahan raꞌ bwiinn
(Lc. 6.17‑19)

23 Ya gucaꞌnzaa Jesuhs gaduhbi loh guihdxyi raꞌ nin rn-
abwaꞌ Galilea tin baluuꞌyi Ñiꞌh xchiꞌdxyi Dxiohs laꞌh raꞌ bwi-
inn raꞌ garaa raꞌ laꞌn guidoꞌ biꞌtiꞌhn raꞌ, cun neezaa basiaca
Ñiꞌh laꞌh raꞌ bwiinn cun xi chiꞌh zi gueldxyihdxyi nin guhca
raꞌ ba, 24 ya guzaꞌbi dxyiꞌdxyi pur ziga rusiaca Jesuhs laꞌh raꞌ
bwiinn gaduhbitiiꞌ loh guihdxyi xteenn Siria, ya bieꞌnee raꞌ
bwiinn chi lasaaꞌ raꞌ ba nin rahcalluꞌhu cun cuun chiꞌh zi
gueldxyihdxyi; nin nuu guelnayaan cun nin rahca yihca ñiꞌh,
neezaa nin nuu bwiinndxaaba stoꞌ raꞌ ñiꞌh, nin rachiaaꞌ raꞌ,
nin ayi guhca ñiñiꞌbi raꞌ, nin badiaaꞌha ñaaꞌ raꞌ ñiꞌh cun naa
raꞌñiꞌh; garaa raꞌbwiinn chi basiaca Jesuhs, 25ya ziahanduxa
raꞌ bwiinn gwanaꞌhla laꞌh Ñiꞌh: bwiinn Galilea raꞌ, bwiinn
guihdxyi raꞌ xteenn Decápolis, bwiinn guihdxyi Jerusalehn
raꞌ, bwiinn Judea raꞌ, cun bwiinn nin zeꞌ stuhbi lahdu rwaaꞌ
guiꞌw Jordahn gwanaꞌhla laꞌh Jesuhs.

5
Bwiiꞌyidxyiꞌdxyinee Jesuhs laꞌh raꞌ bwiinn loh tuhbi dahan

1 Chin bwaꞌha Jesuhs loh raꞌ bwiinn ziahan duxa, gunaꞌzu
Ñiꞌh gucah Ñiꞌh yihca tuhbi dahan, ya riꞌchi zohba Ñiꞌh chin
badzihnraꞌbwiinnraꞌninguliiÑiꞌhgaca raꞌxpwiinnÑiꞌh, 2ya
riꞌchi guzoꞌbaloh baluuꞌyi Ñiꞌh laꞌh raꞌ ba rahbi Ñiꞌh:

Dichohsa raꞌ bwiinn squiiꞌ
(Lc. 6.20‑23)

3―Dichohsa raꞌ bwiinn nin naann chaꞌyi rchiꞌhn duxa raꞌ
ba xquelrahcanee Dxiohs, laasii xteenn raꞌ ba naa dxibaaꞌ
hasta nuu Dxiohs.

4 ’Dichohsa raꞌbwiinnnin ruꞌnnnah laasii rahcabwaꞌ raꞌba
nahpa raꞌ duhlda, per zadzihn dxyih nin zaguuꞌnasaa Dxiohs
stoꞌ raꞌ ba.

5 ’Dichohsa raꞌ bwiinn nin nadoꞌlaaꞌdzi, bwiinn raꞌ nin
ruzoꞌbadxiahga ziga xclaaꞌdzi Dxiohs gaca, laasii zahcanee
Dxiohs laꞌh raꞌ ba loh guelnabahan nin guibahan raꞌ ba loh
guidxyiyuh riiꞌ.

6 ’Dichohsa raꞌ bwiinn nin cachiaꞌhan cun nin cadxahga
ñihsa, laasii pur nin saꞌloh guunn raꞌ ba nin xclaaꞌdzi Dxiohs
guunn raꞌ ba, pwihsi laꞌh gahca Ñiꞌh zahcanee Ñiꞌh laꞌh raꞌ ba
tin guzaꞌloh raꞌ ba ziga xclaaꞌdzi Ñiꞌh guunn raꞌ ba.

7 ’Dichohsa raꞌ bwiinn nin ralahsastoꞌ lasaaꞌ raꞌ ñiꞌh, pwihsi
laꞌh Dxiohs zalahsastoꞌÑiꞌh laꞌh raꞌ ba.

8 ’Dichohsa raꞌ bwiinn nin xclaaꞌdzi gaca nayaa stoꞌ raꞌ ñiꞌh
nez loh Dxiohs laasii zahcanee Ñiꞌh laꞌh raꞌ ba gaca nayaa stoꞌ
raꞌ ba tin ziꞌchi gwaꞌha raꞌ ba laꞌh Ñiꞌh.

9 ’Dichohsa raꞌ bwiinn nin rusacwachidxyiistoꞌ laꞌh bwiinn
nin rdxindxinee lasaaꞌ ñiꞌh, laasii laꞌh raꞌ ba ziriaꞌhlah raꞌ ba
lliiꞌn Dxiohs.

10 ’Dichohsa raꞌ bwiinn nin cagatiiꞌdxiloh guelrzaꞌcazii pur
nin ruzoꞌbadxiahga raꞌ ba xcweenta xchiꞌdxyi Dxiohs, laasii
xteenn raꞌ ba naa nin gudiꞌhi Dxiohs laꞌh raꞌ ba nez dxibaaꞌ.

11 ’Dichohsa tu chin guiñiꞌyah bwiinn laꞌh tu nee gusaꞌcazii
raꞌ ba laꞌh tu pur xcweenta nin riachiistoꞌ tu xchiꞌdxyiꞌhn nee
chin guguꞌchi dxixiꞌhw raꞌ ba laꞌh tu cun ziahan raꞌ dxyiꞌdxyi
xihn raꞌ, 12 per guldxiahxi cun garaa nin gusaꞌca raꞌ ba laꞌh
tu, laasii llaaꞌndxibaaꞌyi zuniꞌhi Dxiohs zirooꞌ ru laꞌh tu pur
xcweenta xtsiꞌn tu, pwihsi ziꞌchi gahca za bwiꞌhnnee raꞌ ba
laꞌh raꞌ guehtu daada raꞌnin guñiꞌ xchiꞌdxyi Dxiohs basaꞌcazii
raꞌ ba laꞌh daada raꞌ chi galohyi que laꞌh tu.

Zihdxi xteenn loh guidxyiyuh
(Mr. 9.50; Lk. 14.34‑35)

13 ’Laꞌh tu naa tu ziga zihdxi loh guidxyiyuh riiꞌ, per
sidela laꞌh zihdxi chi guñihchin xquelnallihin, ayi ru xi
galluꞌyitiiꞌhin, ya ziꞌchi ziuuꞌbwihin loh neziuh ya garaa raꞌ
bwiinn zuzuꞌnñaaꞌ raꞌ ba yihcan.

Biaꞌñih xteenn loh guidxyiyuh
14 ’Laꞌh tunaa tu ziga tuhbi biaꞌñih loh guidxyiyuh riiꞌ; laasii

tuhbi guihdxyi nin riiꞌ yihca tuhbi dahan ayi nuu chuulaꞌnan,
15ayi za nuu gucaꞌdxih luꞌh tuhbi biaꞌñih ya gusieꞌw luꞌh tuhbi
cajohn yihcan. Mas chaꞌyi saꞌbin guiyaꞌ tin gusiaꞌñinin loh
raꞌ nin rii laꞌñuuꞌ. 16 Pwihsi ziꞌchi za laꞌh tu gulguiꞌhnn pur
guziaꞌñih xpiaꞌñih tu nez loh raꞌ bwiinn, tin gacabwaꞌ raꞌ ba
nee gwaꞌha raꞌ ba dziꞌn zaꞌca nin ruhnn tu, tin guiñiꞌ zaꞌca raꞌ
ba pur xcweenta Daada Dxiohs nin nuu dxibaaꞌ.

Jesuhs ruluuꞌyi xa naa lehyi
17Rahbi za Jesuhs:
―Ayi guunn tu lligaaba naꞌh zeꞌldahn tin guñihchiloon xle-

hyi guehtu Moisehs o xcweenta ziga bacaꞌh guehtu daada raꞌ
nin guñiꞌ xchiꞌdxyi Dxiohs; aaca ayi par niꞌchi dxiꞌh zeꞌldahn,
sino que zeꞌldahn tin guꞌnnahn soobaa garaa dxyiꞌdxyi nin



SanMateo 5:18 10 SanMateo 5:27

bacaꞌh raꞌ ba. 18 Pwihsi guchiin nin rñiꞌn loh tu, rguꞌbwaꞌn
gaduhbi nin nagahdxi ñichiloh dxibaaꞌ cun guidxyiyuh ayi
nuu chapitii lehyi nee ayi za nuu guiraꞌha nin tuhbi lehtra
xteenn lehyi hasta que no nahpa gaca garaa raꞌ nin rñiꞌ loh
dxihtsi chi, 19 niꞌchin bwiinn nin ayi guzoꞌbadxiahga ziga
naa lehyi, nicala naan tuhbi dxyiꞌdxyi biꞌtiꞌhn, ya nin ayi
ruluuꞌyi par guzoꞌbadxiahga raꞌ bwiinn xcweenta lehyi, gul-
liaaꞌgaca lasahcaba lahdxyiDxiohs llaaꞌndxibaaꞌ, perbwiinn
nin guzoꞌbadxiahga xcweenta lehyi nee guluuꞌyi za ba snuhn
bwiinn guzoꞌbadxiahga raꞌ ba lehyi pwihsi bwiinn lasahca
duxa gaca ba lahdxyi Dxiohs, 20pwihsi cañiꞌn loh tu sidela ayi
guunnzaꞌca ru tu xtsiꞌn Dxiohs nee cun ayi guibahan zaꞌca ru
za tu loh Dxiohs nee loh xcweenta raꞌ mwehsu nin ruluuꞌyi
lehyi cun loh xcweenta raꞌ bwiinn fariseu raꞌ, ayi chuꞌtii tu
loh raꞌ xpwiinn Dxiohs nez dxibaaꞌ.

Jesuhs ruluuꞌyi xa naa xcweenta guelnadxyiꞌchi
(Lc. 12.57‑59)

21Rahbi za Ñiꞌh:
―Laꞌh tu bihn xa gucahpwehn raꞌ xtaada guldooꞌ raꞌ tu

chin bihn raꞌ ba dxyiꞌdxyi raꞌ squiiꞌ: “Ayi chiinn luꞌh bwiinn,
laasii nin chiinn bwiinn zahca za guelguxchisi xcweenta ba.”
22 Per naꞌh rñiꞌn cuun chiꞌh zi bwiinn nin guidxyiꞌchinee
bwihtsi ñiꞌh zahca ba bwiinn duhlda loh raꞌ guxchisi, ya cuun
chiꞌh zi bwiinn nin gahbi loh bwihtsi ñiꞌh: “Bwiinn nahda”,
o gusioꞌba ba laꞌh bwihtsi ba zahca ba tuhbi bwiinn duhlda
nez loh raꞌ guxchisi nin dziꞌbaloh; ya cuun chiꞌh zi bwiinn
nin guiñiꞌ tohnta duxa loh bwihtsi ñiꞌh ziga bwiinn tohnta
o bwiinn loh mbah tiiꞌ, bwiinn chi guzee para gabihldxyi.
23 Pwihsi sidela yiꞌh badzihnnee luꞌh tuhbi guhn loh bacuꞌga
nee dxiagannastoꞌ luꞌh nahpa bwihtsi luꞌh xiilla cun yiꞌh,
24Mas chaꞌyi gusiaꞌhan luꞌh guhn chi nez loh bacuꞌga bachiꞌh
chee luꞌh galoh chegañiꞌnee luꞌh bwihtsi luꞌh tin dxiaꞌlda stoꞌ
bi, ya chiꞌchiyi gabiaꞌgarii luꞌh laꞌn guidoꞌ chegasiaꞌhan luꞌh
guhn nin zeꞌnee luꞌh loh bacuꞌga xteenn guidoꞌ.

25 ’Sidela chyuulla xclaaꞌdzi guinaaba guxchisi yiꞌh, mas
chaꞌyi lwehgu basiaꞌlda dxyiꞌdxyi cun laꞌh ba gaduhbi nin
nagahdxi chedxiaaba luꞌh laꞌn naa raꞌ guxchisi, laasii sidela
ayi chiꞌhyi luꞌh xa guunn luꞌh galoh, guxchisi dziꞌbaloh raꞌ
chi zutiꞌdxi raꞌ ba yiꞌh loh raꞌ guixaꞌga ya guixaꞌga raꞌ chi
zulaꞌha raꞌ ba yiꞌh laꞌn lahtsidxiꞌba, 26 ya naꞌpahn siguhra ayi
gabweꞌhe raꞌ ba yiꞌh riꞌchi hasta que no cwachi luꞌhmulta nin
guinaaba raꞌ ba loh luꞌh chiꞌchiyi gutaꞌh raꞌ ba yiꞌh.

Jesuhs ruluuꞌyi ayi guunn bwiinn guelgubwihlli
27Rahbi za Ñiꞌh:

―Laꞌh tu bihndxiahga desde galohyi zaꞌbi dxyiꞌdxyi: “Ayi
gaca luꞌh bwiinn gubwihlli.” 28 Per naꞌh rñiꞌn cuun chiꞌh
zi bwiinn nin chuuloh si tuhbi gunnaꞌh, bwiinn chi laꞌh ba
biaaba la loh duhlda pur nin guzaꞌbi stoꞌ ba laꞌh gunnaꞌh
chi, 29 pwihsi ziꞌchi, sidela laꞌh bizloh derehchu luꞌh rluuꞌyi
gusiaaban yiꞌh loh duhlda, mas chaꞌyi cweꞌhe luꞌhn cuꞌbwih
luꞌhn zihtu, laasii mas chaꞌyi guñihchi luꞌh tuhbi bizloh si
luꞌh xlawaaꞌha guzee gaduhbi tihxi luꞌh gabihldxyi. 30 Ya
sidela laꞌhnaa luꞌhninnaa lahduderehchu rluuꞌyi gusiaaban
yiꞌh loh duhlda, bachyuuꞌgan ya balaꞌhan zihtu; mas chaꞌyi
guñihchi luꞌh tuhbi naa si luꞌh xlawaaꞌha guzee gaduhbi tihxi
luꞌh para gabihldxyi.

Jesuhs baluuꞌyi ziga cayahca xcweenta raꞌ bwiinn nin
rlaaꞌha lasaaꞌ raꞌ cun cheꞌhla ñiꞌh

(Mt. 19.9; Mr. 10.11‑12; Lc. 16.18)
31Rahbi za Ñiꞌh:
―Neezaa biinloh dxyiꞌdxyi raꞌ riiꞌ desde galohyi: “Cuun

chiꞌh zi bwiinn nin taaꞌha cheꞌhla ñiꞌh, nahpa rcaꞌh ba loh
dxihtsi pur nin rlaaꞌha ba cheꞌhla ba.” 32Per naꞌh rñiꞌn loh tu,
sidela laꞌh tuhbi ndxiꞌhw taaꞌha ba cheꞌhla ba nicala ayi naa
gunnaꞌh chiꞌh bwiinn gubwihlli, ndxiꞌhw chi zuhnn dxiaaba
gunnaꞌh chi loh guelgubwihlli chuu xtuꞌh bi, ya nin guchinaa
cun tuhbi gunnaꞌhgubwihlli, naa zaba tuhbi bwiinngubwih-
lli.

Jesuhs ruluuꞌyi xcweenta ziga rudiꞌhi xchiꞌdxyi bwiinn
33Rahbi za Ñiꞌh:
―Neezaa bihnn tu zaꞌbi dxyiꞌdxyi bihn raꞌ xtaada guldooꞌ

tu des galohyi: “Ayi gucweꞌza luꞌh guzaꞌloh luꞌh dxyiꞌdxyi
nin guiñiꞌ luꞌh loh Dxiohs.” 34 Per naꞌh rñiꞌn ayi cuꞌtii luꞌh
lah Dxiohs nee cun lah ziahanru xica raꞌ cohsa chin rudiꞌhi
xchiꞌdxyi luꞌh; nin par dxibaaꞌ, laasii dxibaaꞌ naa lahdxyi
Dxiohs, 35 nee nin loh guidxyiyuh za, laasii guidxyiyuh naa
ziga zi hasta rzuh ñaaꞌ Ñiꞌh, nin guihdxyi Jerusalehn za laasii
guihdxyi chi naa xteenn Rehyi nin lasahca ru, 36 nin laꞌh za
tu ayi guchaꞌgarwaaꞌ tu naa gahca tu laasii ayi nuu guunn tu
nachitsi o nagasa tuhbi dxiꞌh dxyihchyihca tu. 37Sidela gahbi
tu “Uuhn”, nahpagacauuhn, per sidela gahbi tu “Coh”, nahpa
za gacan coh, laasii nin gudziiꞌbaru dxyiꞌdxyi yihca dxyiꞌdxyi
raꞌ nin naa xnehza riiꞌ, nadxaaba niꞌchi.

Jesuhs ruluuꞌyi xa guunn luꞌh cun nin rclaaꞌdzi gusaꞌcazii
yiꞌh

(Lc. 6.29‑30)
38Rahbi za Ñiꞌh:
―Laꞌh tu bihn dez galohyi guzaꞌbi dxyiꞌdxyi: “Bizloh cun

bizloh, nee lahyi cun lahyi.” 39 Per naꞌh rñiꞌn, ayi xi guunnee

luꞌh nin gusaꞌcazii yiꞌh; mas chaꞌyi sidela niꞌchi chaꞌzi tuhbi
lahdu cwahsa derehchu luꞌh, neezaa stuhbi lahdu badiꞌhi.
40 Sidela chyuulla xclaaꞌdzi childxyinee yiꞌh tin cweꞌhelluꞌhu
ba xcamiilli luꞌh, neezaa xchiquehta luꞌhbasaaꞌn guicaꞌhaba.
41Sidela chyuulla guunn jweersi yiꞌhguꞌa luꞌh tuhbi cargapur
tuhbimilla, gwanee si ba chiohpan, 42ya cuun chiꞌh zi bwiinn
nin guinaaba xiilla loh luꞌh badiꞌhin nee ayi gwaꞌha dxaaba
luꞌh loh bwiinn nin rdxiꞌhn.

Ayi cweꞌhestoꞌ luꞌh bwiinn nin rdxyiꞌchinee yiꞌh
43Rahbi za Ñiꞌh:
―Bihn za tu nuu dxyiꞌdxyi dez galohyi rñiꞌn: “Gaantsiiꞌhi

luꞌh xmihgu luꞌh, ya bidxyiꞌchinee laꞌh nin rdxyiꞌchinee
yiꞌh.” 44 Per naꞌh rñiꞌn gulgantsiiꞌhi laꞌh nin rdxyiꞌchinee
laꞌh tu ya gulcwihdxyi-gulguinaaba loh Dxiohs pur bwiinn
nin caꞌhnnaꞌhla guunn mahla laꞌh tu, 45 tin ziꞌchi gaca tu
lliiꞌn Xtaada tu nin nuu dxibaaꞌ, pwihsi laꞌh Ñiꞌh rniꞌhi Ñiꞌh
gubihdxyi rziaꞌñih yihca raꞌ bwiinn nin rusaguuꞌdzi stoꞌ raꞌ
ñiꞌh nez loh Ñiꞌh nee cun neezaa para laꞌh raꞌ bwiinn nin
rusahcaloh xchiꞌdxyi Ñiꞌh; nee rusiaaba za Ñiꞌh ñihsadxiah
para laꞌh raꞌ bwiinn nin rbwihdxyi-rnaaba laꞌh Ñiꞌh, cun
neezaa laꞌh za raꞌ bwiinn nin rusahcaloh xcweenta xchiꞌdxyi
Ñiꞌh. 46 Ya sidela yiꞌh gantsiiꞌhi luꞌh nin nadziiꞌhi yiꞌh, ¿cuun
xchiꞌh guelnazaꞌca nin guicaꞌha tu? Hasta nin rusadxihlli
impwestu para Roma ruhnn raꞌ ziꞌchi. 47 Ya sidela gugah-
paDxiohs tu laꞌh si nin naa raꞌ bwihtsi tu, ¿cuun xchiꞌh nin
naa bwen nin cayuhnn tu? ¿Tayi ziꞌchi gahca dxiꞌh ruhnn raꞌ
nin ayi naa raꞌ bwiinn Israel? 48 Gulgahca nazaꞌcatiiꞌ, ziga
nazaꞌcatiiꞌ za Xtaada tu nin nuu dxibaaꞌ.

6
Jesuhs ruluuꞌyi cuun nin naa bwen guunn bwiinn

1Rahbi za Jesuhs:
―Ayi gutiꞌchi tu dxyiꞌdxyi pur dziꞌnzaꞌca si nin ruhnn tu tin

sola gwaꞌha raꞌ bwiinn xi ruhnn tu, laasii sidela sola gutiꞌchi
tu dxyiꞌdxyi pur xtsiꞌn zaꞌca tu ayi xi guicaꞌha tu loh Xtaada
tu nin nuu dxibaaꞌ, 2niꞌchin chin rudiꞌhi luꞌh guhn laꞌh tuhbi
bwiinn prohbi ayi za guuyi luꞌhn loh bwiinn ziahan ziga
ruhnn raꞌbwiinn rusaguiꞌhi raꞌnez laꞌnguidoꞌ cun lohneziuh
raꞌ nezloh raꞌ bwiinn ziahan tin dxiahxinee raꞌ bwiinn chi
laꞌh raꞌ ba. Naꞌh rñiꞌn laꞌraꞌ ba gucaꞌha guelnazaꞌca nin ruhn
tucahri guicaꞌha raꞌ ba. 3 Chin gudiꞌhi luꞌh guhn laꞌh bwiinn
prohbi, ayi gusadxihn luꞌh laꞌh chyuulla nin ruchaꞌga luꞌh;
4bwiꞌhnnanper solayiꞌhsinaann luꞌh, yaXtaada luꞌhninnuu
dxibaaꞌ gwaꞌhaÑiꞌhxa cayuhnn luꞌhcweenta chi cun sola yiꞌh
si naann luꞌh, pwihsi zadxihlli Ñiꞌh bwen nin guunn luꞌh chi.

Jesuhs ruluuꞌyi xa cwidxyi-guinaaba luꞌh loh Dxiohs
(Lc. 11.2‑4)

5Rahbi za Ñiꞌh:
―Chin cwidxyi-guinaaba tu loh Dxiohs, ayi guunn tu ziga

ruhnn raꞌ bwiinn rusaguiꞌhi raꞌ nin riuuꞌstoꞌ raꞌ ñiꞌh gaca
lasahca raꞌ nez loh raꞌ bwiinn nee laꞌn guidoꞌ o loh neziuh
raꞌ ya rzuꞌnchiigah raꞌ ba rbwihdxyi-rnaaba raꞌ ba lohDxiohs
nicala loh dxiaaꞌ raꞌ laasii riuuꞌstoꞌ raꞌ ba guluuꞌyi raꞌ ba ziga
ruhnn raꞌ ba tin guiñiꞌ zaꞌca bwiinn pur laꞌh raꞌ ba, ya guchiin
nin rñiꞌn, cun sola ziga ruhnn raꞌ ba riiꞌ laꞌh raꞌ ba bwiꞌhnn
gahn nin guicaꞌha raꞌ ba, 6 per yiꞌh chin cwidxyi-guinaaba
luꞌh loh Dxiohs, biuuꞌgarii laꞌñihdzi luꞌh, basieꞌw rwaaꞌ yihdzi
luꞌh chihpa ya chiꞌchi gudihdxyi-gunaaba loh Xtaada Dxiohs
luꞌh, laasii ziꞌchi laꞌh Ñiꞌh zuunee Ñiꞌh yiꞌh hohra chi, ya
gwaꞌha Xtaada luꞌh cayuhnn luꞌh ziga rclaaꞌdzi Ñiꞌh guunn
luꞌh zuniꞌhi Ñiꞌh guelnazaꞌca yiꞌh. 7 Nee loh cabwihdxyi-
canaaba luꞌh loh Ñiꞌh ayi guunn ziahan xchiꞌdxyi luꞌh ziga
ruhn raꞌ bwiinn nin ayi naa raꞌ bwiinn Israel; ruhnn raꞌ ba
lligaaba chin rñiꞌ raꞌ ba ziahan dxyiꞌdxyi loh canaaba raꞌ ba
loh Dxiohs, mahzi ru cweenta guunn Dxiohs xchiꞌdxyi raꞌ ba
per lliaaꞌ zi niꞌchi. 8Niꞌchin ayi gaca tu ziga naa raꞌ ba, laasii
laꞌh Xtaada tu nin nuu dxibaaꞌ laꞌh Ñiꞌh naann la cuun nin
rchiꞌhn tu galoh nin guinaaba tu loh Ñiꞌh. 9 Laꞌh tu nahpa
cwidxyi tu Dxiohs squiiꞌ:
Xtaaꞌdahn nin nuu dxibaaꞌ, xclaaꞌdzihn garaa raꞌ bwiinn

guiñiꞌ zaꞌca ziga laa luꞌh,
10 xclaaꞌdzizahn gadzihn dxyih dxiꞌ luꞌh guinabwaꞌ luꞌh loh

guidxyiyuh ziga rnabwaꞌ luꞌh dxibaaꞌ.
11Rnaꞌbaꞌhn guillii-guillii guniꞌhi luꞌh guehta guidaꞌwnu,
12 cun basiaꞌlda gahca stoꞌ luꞌh xtuhlda nu nin rañihchi nu loh

Yuꞌbiluꞌh ziga rasaguuꞌdzi stoꞌnuxcweenta bwiinnnin
ruñihchi loh nu,

13 nee ayi za gusaaꞌn luꞌh coꞌbañuh bwiinndxaaba laꞌh nu
chin guiclaaꞌdzi ba sino que guhldaꞌh laꞌh nu loh ba,
(laasii xteenn luꞌh naa guelrnabwaꞌ cun gueljweersi,
cun llaꞌñih nin naa para tuꞌpazi).

14 ’Laasii sidela laꞌh tu gusaguuꞌdzi stoꞌ tu cun bwiinn nin
ruñihchi xilla ziꞌchi za Xtaada tu nin nuu dxibaaꞌ ziaꞌlda za
stoꞌ Ñiꞌh xtuhlda tu, 15 per sidela ayi gusaguuꞌdzi stoꞌ tu pur
bwiinn nin ruñihchi xilla loh tu, pwihsi ayi za dxiaꞌldastoꞌ
Xtaada tu nin nuu dxibaaꞌ xtuhlda tu.

Jesuhs ruluuꞌyi xa guunn raꞌ bwiinn chin gucwaaꞌhan raꞌ ba
16Rahbi za Ñiꞌh:
―Chin gucwaaꞌhan tu, ayi guunnnalaasa loh tu ziga ruhnn

raꞌ bwiinn nin rusaguiꞌhi bwiinn raꞌ nin ruluuꞌyi nez loh raꞌ



SanMateo 6:17 14 SanMateo 6:28

bwiinn chin rucwaaꞌhan raꞌ ba ruhnn nalaasa loh raꞌ ba tin
gwaꞌha paꞌhcaa bwiinn riigacwaaꞌhan raꞌ ba. Guchiin nin
rñiꞌn loh tu cun sola ziga ruhnn raꞌba zicaꞌha raꞌbanin ruhnn
tucahri guicaꞌha raꞌ ba. 17Niꞌchin yiꞌh chin gucwaaꞌhan luꞌh,
gudxiꞌbi zaꞌca loh luꞌh, 18 tin ziꞌchi ayi gacabwaꞌ raꞌbwiinnnu-
ugacwaaꞌhan luꞌh, tin Xtaada si luꞌh nin nuu dxibaaꞌ gwaꞌha
cuun nin cayuhnn luꞌh ya ziꞌchi zuniꞌhi Ñiꞌh guelnazaꞌca yiꞌh.

Guelnazaꞌca nin nuu llaaꞌndxibaaꞌ
(Lc. 12.33‑34)

19Rahbi za Ñiꞌh:
―Ayi cwachicwaꞌh tu guelnazaꞌca xteenn tu loh

guidxyiyuh riiꞌ, nez rii raꞌ maan nin ruñihchiloh lahdxi cun
gubaꞌn, 20 sino que cwachicwaꞌh luꞌh xixteenn luꞌh dxibaaꞌ
nez ayi maan nin guñihchilohon, nez ayi za gubaꞌn cwaanan.
21Pwihsi nez chuu xquelnazaꞌca luꞌh riꞌchi za chuu stoꞌ luꞌh.

Biaꞌñih nin nuu tihxi bwiinn
(Lc. 11‑34‑36)

22Rahbi za Ñiꞌh:
―Bizloh bwiinn naa ziga biaꞌñih xteenn tihxi ba; pwihsi

sidela laꞌh bizloh luꞌh nazaꞌcan, gaduhbi za tihxi luꞌh gahpa
biaꞌñih; 23 per sidela laꞌh bizloh luꞌh rahcan, gaduhbi za tihxi
luꞌh nuu loh nacahyi, ¡pwihsi nacahyi duxa guiñah gaduhbi
tihxi luꞌh!

Dxiohs cunmweeyi
24 ’Ayi nin tuhbi bwiinn nin guunn dziꞌn loh chiohpa ball-

waaꞌn, laasii zidxyiꞌchinee ba tuhbi ballwaaꞌn chi ya stuhbi
ba zahca nadziiꞌhi ba, o gucaꞌstoꞌ ba tuhbi ba ya stuhbi ba
zibweꞌhestoꞌ ba. Ya niꞌchin ayi nuu gucaꞌstoꞌ ba laꞌh Dxiohs
sidela xquelnazaꞌca si ba cadxiꞌhyi ba loh guidxyiyuh riiꞌ.

Rahcanee Dxiohs laꞌh raꞌ lliiꞌnÑiꞌh
25 ’Niꞌchin nin naꞌh guiñiꞌn loh tu, ayi guunn tu ziahan

lligaaba pur nin gahw tu o pur nin guee tu para guibahan
tu, nee ayi za chuu tu ziahan lligaaba ca nehza sah xahba
tu nin gacu tu. ¿Tayi zirooꞌ ru dxiꞌh lasahca xquelnabahan
bwiinn loh ziga nin rahw raꞌba, ya neezaa tihxi bwiinn zirooꞌ
ru lasahcan loh ziga lahdxi nin rahcu ba? 26 Gulguiꞌhnn
lligaaba maaniꞌhn raꞌ nin rzuh loh bwih xaloh nabahan raꞌ
ma ayi raaꞌn raꞌ ma, ayi za rataaꞌha raꞌ ma guiñaꞌh, nee
ayi za rguꞌchaꞌyi raꞌ ma ñihza laꞌn yuuꞌ ziga ruhnn tu, per
nicala ayi xi nahpa raꞌma, Xtaada Dxiohs tu nin nuu dxibaaꞌ
rudiꞌhi xi rahw raꞌ ma. Pwihsi laꞌh tu, ¿tayi ruhn tu lligaaba
mahzi ru lasahca tu loh maaniꞌhn raꞌ? 27 Pwihsi nicala
riuuꞌ ru tu ziahan lligaaba, ¿xa guunn luꞌh guchiooꞌ ru luꞌh
xquelnabahan luꞌh mas tuhbi hohra? 28 ¿Xixnaa chiꞌh riuuꞌ
tu lligaaba canehza sah xahba tu? Gulguiꞌhnn lligaaba dxiaꞌ

billiiga raꞌ xa rrooꞌ raꞌn loh dahan: ayi xi dziꞌn ruhnn raꞌn,
ayi za rdxihba raꞌn lahdxi. 29 Pwihsi rñiꞌn loh tu nin rrehyi
Salomohn nicala ziahan rooꞌ guelnazaꞌca raꞌ nin guhpa ba,
nicala guhta ba lahdxi zaꞌca per ayi guhldaa ñiñah xahba
ba ziga paꞌh dxiaꞌ raꞌ riiꞌ. 30 Sidela ziꞌchi rzuhchaꞌyi Dxiohs
laꞌh raꞌ cwaꞌn nagaa raꞌ nin rñiah joosca raꞌ nin rii loh dahan
nee guillii guicaꞌdxihin loh dxih, niꞌchin ¿xilaꞌh xchiꞌh laꞌhtu
ayi dxiaꞌn guniꞌhi Ñiꞌh nin rchiꞌhn tu bwiinn nahda raꞌ nin
ayi riuuꞌ ayi riaꞌzi dxyiꞌdxyi xcweenta Dxiohs? 31 Pwihsi
ayi chuu tu lligaaba guiñiꞌ tu: “¿Xi guidaꞌw chiꞌh nuꞌh?”, o
“¿Canehza sah lahdxi guidxiaacu nu?”, 32 laasii bwiinn nin
ayi nuꞌnbwaꞌ Dxiohs riuuꞌ raꞌ ba lligaaba xa guidxeela raꞌ
ba garaa raꞌ cohsa riiꞌ, per laꞌh tu nahpa tu tuhbi Xtaada tu
nin nuu dxibaaꞌ ya naann Ñiꞌh cuun nin rchiꞌhn tu, 33niꞌchin
gulgadxiꞌhyi loh xquelrnabwaꞌ Ñiꞌh nee gulgazoꞌbadxiahga
gahcaxchiꞌdxyiÑiꞌh, ya ziꞌchi zuniꞌhiÑiꞌhgaraanin guichiꞌhn
tu. 34Ayi gusioꞌba yihca tu pur dxyih guillii, laasii guillii ziuuꞌ
nin gusioꞌba yihca tu, laasii cada tuhbigah dxyih raꞌ zeꞌnee
raꞌn lligaaba nin rusioꞌba yihca bwiinn.

7
Ayi guluuꞌyi xcwihin luꞌh laꞌh stuhbi bwiinn
(Lc. 6.37‑38, 41‑42)

1Rahbi za Ñiꞌh:
―Ayi guluuꞌyi xcwihin tu lasaaꞌ tu tin ayi za guluuꞌyi

xcwihin za Dxiohs laꞌh tu, 2 laasii sidela laꞌh tu guiñiꞌyah tu
lasaaꞌ tu pwihsi ziñiꞌyah za Dxiohs laꞌh tu zigapaꞌh guunnee
tu lasaaꞌ tu. 3 ¿Xixnaa rzuu luꞌh rutaꞌtsi luꞌh dxihlli nin nuu
laꞌn bizloh bwihtsi luꞌh, nee ayi rwaꞌha xgah luꞌh baltaadxiu
nin nuu laꞌn bizloh luꞌh? 4 Nee sidela yiꞌh nuu tuhbi taaꞌha
baltaadxiu laꞌn bizloh luꞌh, ¿xalla guunn chiꞌh luꞌh gahbi luꞌh
loh bwihtsi luꞌh: “Daꞌnee loh luꞌh gabweꞌhehn dxihlli nin
nuuꞌhun”? 5 ¡Bwiinn nin nihin riaꞌzi dxyiꞌdxyi yihca ñiꞌh!
Babweꞌhexgah baltaadxiu nin nuu loh luꞌh, ya tin ziꞌchi dxiin
loh luꞌh gabweꞌhe luꞌhdxihlli nin nuu laꞌnbizloh bwihtsi luꞌh.

6 ’Ayi gudiꞌhi tu xcohsa zaꞌca Dxiohs laꞌh chyuu chiꞌh zi
bwiinnraꞌninnaa raꞌ zigazi bwehcuraꞌ, tin ayi gabiaꞌgariinee
raꞌ ba laꞌh tu chindxinee raꞌ ba laꞌh tu hasta dxyigah guzuꞌhyi
raꞌ ba laꞌh tu. Ziꞌchi gahca za cohsa raꞌ nin lasahca ru ayi
gudiꞌhi tun loh chyuu chiꞌh zi bwiinn laasii nuu raꞌ ba naa raꞌ
ba zigazi cuuchi, rbweꞌhestoꞌ raꞌ ba cohsa zaꞌca raꞌ chi ya naa
raꞌ ba ziga cuuchi nin guzuꞌñaaꞌ raꞌ ba yihcan.

Gulguinaaba, gulchiꞌhyi, nee gulgasihdzi rwaaꞌ leeꞌ
(Lc. 11.9‑13; 6.31)

7Rahbi za Ñiꞌh:
―Gulchezah gulguinaaba nin rchiꞌhn tu, pwihsi Dxiohs

zuniꞌhi Ñiꞌh nin guinaaba tu; sidela xiilla chezah chiꞌhyi tu
zidxeela tun, ziga nin guiclaaꞌdzi tu; sidela chezah gusihdzi
tu rwaaꞌ yuuꞌ pwihsi zillaalan, 8 laasii bwiinn nin riazah
canaaba xiilla rcaꞌha ban; ya bwiinn nin riazah cadxiꞌhyi
xiilla rdxeela ban; ya bwiinn nin riazah cagasihdzi rwaaꞌleeꞌ
rllaalan tin riuuꞌtii ba. 9Niꞌchin laꞌh tu sidela chyuulla tuhbi
tu guinaaba lliiꞌn tu nin gahw bi, ¿ta ziaalla tu gudiꞌhi tu
dxiah gahw bi xlaawaaꞌha guehta? 10 o ¿gu gudiꞌhi tu tuhbi
bweꞌlda gahw bi chin guinaaba bi bwehlda? 11Pwihsi laꞌh tu
nicala naa tu bwiinn nadxaaba raꞌ per naann tu xa gudiꞌhi tu
cohsa zaꞌca laꞌh raꞌ lliiꞌn tu; ¡xi laꞌhxchiꞌh Xtaada tu nin nuu
dxibaaꞌ ayi dxiaꞌhan gudiꞌhi Ñiꞌh cohsa zaꞌca laꞌh raꞌ bwiinn
nin guinaaban loh Ñiꞌh! 12 Pwihsi, ziꞌchi garaa raꞌ cohsa nin
xclaaꞌdzi tu guunnee raꞌbwiinn laꞌh tu, ziꞌchi za gulguiꞌhnnan
laꞌh raꞌ ba, laasii dee raꞌ naa nin rnabwaꞌ xlehyi Moisehs cun
neezaa zigapaꞌh nin bacaꞌh raꞌ guehtu daada raꞌ nin guñiꞌ
xchiꞌdxyi Dxiohs.

Cweenta xteenn rwaaꞌ leeꞌ nin nadeꞌhe
(Lc. 13‑24)

13Rahbi za Ñiꞌh:
―Gulguiꞌhnn jweersi chuꞌtii tunez rwaaꞌ leeꞌbiꞌtuꞌhn, laasii

rwaaꞌ leeꞌ cun loh neziuh nin zee para gabihldxyi nabiꞌhyin,
ya ziahan raꞌ bwiinn rnaꞌzu nehz chi, 14 per rwaaꞌ leeꞌ cun
loh neziuh nin rianee laꞌh bwiinn loh guelnabahan nacuubi
biꞌtiꞌhnan nee nagahnzan; niꞌchin gulliaaꞌhayiꞌhn naa raꞌ
bwiinn nin radxeela neziuhyiꞌhn chi.

Riuuꞌnbwaꞌ bwiinn yahga pur nin rcah lohon
(Lc. 6.43‑44)

15 ’Gulgahca nasiin pur bwiinn raꞌ nin rclaaꞌdzi gusaguiꞌhi
laꞌh raꞌ bwiinn; rñiꞌ si raꞌ ba ruluuꞌyi raꞌ ba xchiꞌdxyi Dxiohs,
nee rluuꞌyi si nadoꞌlaaꞌdzi raꞌ ba ziga tuhbi lliꞌhyi, per nez laꞌn
lastoꞌ raꞌbanaaziga zi tuhbimaannin laa lohboninñaꞌlaaꞌdzi
duxa, 16 per xtsiꞌn raꞌ ba zuhnn tin dxiuꞌnbwaꞌ raꞌ tu laꞌh raꞌ
ba, pwihsi laꞌh tunaann ayi rcahuhva loh yahguichaaꞌ, ayi za
rcah ñiigu loh yaguihchi. 17Pwihsi garaa raꞌ yahga zaꞌca rcah
raꞌ ñinahxi zaꞌca lohon, ya yahga dxaaba raꞌ rcah za ñinahxi
dxaaba loh raꞌn. 18 Yahga zaꞌca raꞌ ayi nuu guicah ñinahxi
dxaaba loh raꞌn, ya nin yahga dxaaba za ayi nuu guicah
ñinahxi zaꞌca loh raꞌn, 19yagaraa raꞌyahganinayi rcahñinahxi
zaꞌca loh raꞌ ñiꞌh, chyuuga raꞌn tin guicaꞌdxih raꞌn. 20 Ziꞌchi
gahca za zahca dxiuꞌnbwaꞌ tu bwiinn zaꞌca laasii ruhnn raꞌ
ba dziꞌn zaꞌca.

Ayi garaa raꞌ dxiꞌh tu chuꞌtii hasta nuu Dxiohs nez dxibaaꞌ
(Lc. 13‑25‑27)

21 ’Ayi garaa raꞌ dxiꞌh nin rñiꞌ loon: “¡Ballwaaꞌn, ball-
waaꞌn!”, chuꞌtii loh guelrnabwaꞌ xteenn Dxiohs nin nuu
dxibaaꞌ, sino que laꞌh si nin guzoꞌbadxiahga guunn ziga
rclaaꞌdzi Xtaaꞌdahn nin nuu dxibaaꞌ gaca. 22 Ziuuꞌ ziahan
raꞌ nin guiñiꞌ loon: “¡Ballwaaꞌn, ballwaaꞌn! ¿Tayi laꞌh dxiꞌh nu
bachidiꞌyidxyiꞌdxyi nu xchiꞌdxyi luꞌh pur lah Yuꞌbiluꞌh, nee
pur lah za Yuꞌbiluꞌh babweꞌhe nu bwiinndxaaba stoꞌ raꞌ bwi-
inn, nee cun lah za Yuꞌbiluꞌhbachidiꞌhnnnu ziahandziꞌn rooꞌ
raꞌ?” 23 Per chiꞌchi guiñiꞌn loh raꞌ ba: “Ayi nuꞌnbwaꞌtiiꞌhihn
laꞌh tu; ¡mas chaꞌyi gulchesuunez loon laasii laꞌh tu nin ruhnn
ganaalla dziꞌn dxaaba raꞌ!”

Chiohpa bwiinn raꞌ nin bwiꞌhnnchaꞌyi raꞌ chiohpa yuuꞌ
(Lc. 6.47‑49;Mr. 1.22)

24Rahbi za Ñiꞌh:
―Niꞌchin bwiinn nin riuuꞌ-riaꞌzi xchiꞌdxyiꞌhn, bwiinn chi

naa ziga tuhbi bwiinn nasiin nin bwiꞌhnn yihdzi ñiꞌh yihca
tuhbi dxiahnguihdzi, 25 biaaba ñihsadxiah xihn ya biehta
ñisyuhdoꞌ guiꞌw raꞌ cun bwih duxa tin ñuhcwihin yuuꞌ chi per
ayibwiꞌhnnangahn, laasii chihpabidxiꞌdxiu simientuxteenn
yuuꞌ chi yihca dxiah chi. 26 Per bwiinn raꞌ nin rcaꞌdxiahga
si xchiꞌdxyiꞌhn ziga zi xiilla dxyiꞌdxyi si raꞌ nee ayi riuuꞌ ayi
riaꞌzi raꞌbanbwiinnraꞌ chinaaziga si tuhbibwiinnpaꞌhyinin
bwiꞌhnn yihdzi ñiꞌh loh tuhbi playi yuhlli, 27 ya biaaba tuhbi
ñihsadxiah xihn ya biehta ñisyuhdoꞌ guiꞌwraꞌ cunbwihduxa ya
bacwihin yuuꞌ chi nin rraxtra yuuꞌ chi ayi biaꞌhan.

28Ya chin guyaꞌloh guñiꞌ Jesuhs loh garaa raꞌ bwiinn nin rii
riꞌchi, badxyigaaꞌ loh raꞌ ba cwenta ziga ruluuꞌyi Ñiꞌh, 29 laasii
ruluuꞌyi Ñiꞌh zigapaꞌh tuhbi nin nahpa guelrnabwaꞌ, ayi ziga
dxiꞌh ruluuꞌyi raꞌmwehsu nin ruluuꞌyi xlehyi Moisehs.

8
Jesuhs basiaca laꞌh tuhbi bwiinn nin rahchyi guiiꞌdxiu tihxi

ñiꞌh
(Mr. 1.40‑45; Lc. 5.12‑16)

1 Ya chin biehta Jesuhs yihca dahan chi, ziahan duxa raꞌ
bwiinn zieꞌganaꞌhla laꞌh Ñiꞌh, 2 ya loh zeezah Ñiꞌh gwabiiga
tuhbi bwiinn nin rahchyi guiiꞌdxiu tihxi ñiꞌh nez loh Jesuhs,
lwehgu bazuꞌnllihbi ba loh Ñiꞌh chiꞌchi rahbi ba loh Jesuhs:

―Daada, sidela ziziꞌguehlda luꞌh zuhnn luꞌh gahn gusiaca
luꞌh naꞌh.

3Ya chiꞌchi basagaꞌh Jesuhs naa Ñiꞌh tin cun naa Ñiꞌh bidxiꞌ
Ñiꞌh tihxi ba, chiꞌchi rahbi Ñiꞌh:

―Xclaaꞌdzihn dxiaa tihxi luꞌh.



SanMateo 8:4 18 SanMateo 8:13

Yahohra chi gahca guñihchiloh raꞌ guiiꞌdxiu chi tihxi bwiinn
chi yabiacabagueldxyihdxyi chi, 4ya chiꞌchi rahbi Jesuhs loh
ba:

―Ayi chyuloo guuyitiiꞌ luꞌh xa biaca luꞌh, sola gwagaluuꞌyi
tihxi luꞌh laꞌh si bixohza tin gwaꞌha ba laꞌluꞌh biaca, nee
chenee za luꞌh tuhbi guelguhn xcweenta nin biaca luꞌh ziga
rnabwaꞌ xlehyi Moisehs tin garaa raꞌ bwiinn gacabwaꞌ raꞌ ba
laꞌluꞌh biaca gueldxyihdxyi nin guhca luꞌh.

Jesuhs basiaca laꞌh tuhbi xmooza capitahn Romanu
(Lc. 7.1‑10)

5Ya loh guyuuꞌtii Jesuhs rwaaꞌ guihdxyi Capernaum, badz-
ihn tuhbi capitahn Romanu loh Ñiꞌh tin gudxiꞌhn ba loh
Jesuhs, 6 rahbi ba:

―Daada, tuhbi xmooꞌzahn cayahcalluꞌhu rwaaꞌ yiidzihn,
ayi nuu guiñiꞌbi bi nee nugasaꞌcazii guelnayaan duxa laꞌh bi.

7Chiꞌchi rahbi Jesuhs:
―Zizaꞌhn tin gusiaꞌcahn laꞌh bi.
8Ya chiꞌchi rahbi capitahn chi:
―Xtaaꞌdahn naꞌh, ayi xi lasahcaꞌhn tin bweꞌzi guzee

Yuꞌbiluꞌh rwaaꞌ yiidzihn; cun sola guñiꞌ luꞌh tuhbi
xchiꞌdxyi Yuꞌbiluꞌh pur gueldxyihdxyi riiꞌ ya zariaꞌhan tihxi
xmooꞌzahn, 9 laasii neezaa naꞌh naan xmooza raꞌ bwiinn nin
rnabwaꞌ naꞌh, ya ziꞌchi gahca za naꞌh rnabwaꞌn suldahdu,
ya chin raꞌpihn loh tuhbi raꞌ ba: “Gwah”, riah ba; ya chin
raꞌpihn loh stuhbi ba: “Gudaaꞌ”, riꞌ ba; ya chin raꞌpihn loh
xmooꞌzahn: “Bwiꞌhnn deeꞌ”, ruhnn ban.

10Ya chin bihn Jesuhs dxyiꞌdxyi raꞌ riiꞌ, badxyigaaꞌduxa loh
Ñiꞌh, chiꞌchi rahbi Ñiꞌh loh raꞌ bwiinn nin naꞌhla laꞌh Ñiꞌh:

―Guchiin nin rñiꞌn loh tu, nin loh raꞌ bwiinn Israel na-
gahdxi guidxeelaꞌhn nin tuhbi bwiinn nin mahzi riachii ru
stoꞌ ñiꞌh xchiꞌdxyiꞌhn ziga riachiistoꞌ ndxiꞌhw riiꞌhin, 11 nee
rñiꞌn loh tu ziahan raꞌ bwiinn dxiꞌ nez lahdu hasta rtahn gu-
bihdxyi cun nez lahdu hasta riaꞌzi gubihdxyi, ya zizohbanee
raꞌ ba laꞌh guehtu Abrahn, cun laꞌh guehtu Isaac cun guehtu
Jacob loh mweella llaaꞌndxibaaꞌ hasta nuu Dxiohs, 12 per
bwiinn Israel raꞌ nin ayi guyuuꞌ-guyaꞌzi xchiꞌdxyi Dxiohs,
bwiinn raꞌ chi guxeꞌhla Dxiohs loh nacahyi hasta gutiꞌdxiloh
raꞌ ba guelrzaꞌcazii duxa, riꞌchi hasta dxigah sihdzi gahw loh
lahyi raꞌ ba cun guꞌn nalasa duxa raꞌ ba.

13Ya chiꞌchi rahbi Jesuhs loh capitahn chi:
―Gubiaꞌgarii yihdzi luꞌh, laasii nnah gaca ziga gwachiistoꞌ

luꞌh naꞌh.
Ya hohra chi gahca biaca xmooza capitahn chi.
Basiaca Jesuhs laꞌh xnaan swehgra Pehdru
(Mr. 1.29‑31; Lc. 4.38‑39)

14 Chiꞌchi gwah Jesuhs yihdzi Pehdru, riꞌchi bwaꞌha Jesuhs
cayahcalluꞌhu xnaan swehgra Pehdru jwerta rooꞌ nuu ba
lliaꞌh, naꞌ ba loh luꞌhn, 15 ya bidxiꞌ si Jesuhs naa naan chi, ya
lwehgu bariaꞌh lliaꞌh chi tihxi ba, ya chin gwastii naan chi
lwehgu bwiꞌhnn ba tuhbi guelwahw para laꞌh raꞌ ba.

Jesuhs basiaca laꞌh ziahan raꞌ bwiinn nin rahcalluꞌhu
(Mr. 1.32‑34; Lc. 4.40‑41)

16 Ya hohra nin zeꞌbwih gueꞌla gwanee raꞌ bwiinn laꞌh
ziahan raꞌ bwiinn nin guyuuꞌ bwiinndxaaba stoꞌ raꞌ ñiꞌh loh
Jesuhs, ya cun tuhbigah si dxyiꞌdxyi guñiꞌ Jesuhs loh raꞌ
bwiinndxaaba raꞌ chi lwehgu si bariaꞌh raꞌ bwiinndxaaba raꞌ
chi, ya cun neezaa basiaca Ñiꞌh laꞌh garaatiiꞌ raꞌ bwiinn raꞌ
nin guhcalluꞌhu raꞌ. 17 Squiiꞌ guhca tin guzohba dxyiꞌdxyi
xcweenta ziga guñiꞌ guehtu Isaías chin guñiꞌ ba: “Laꞌh ba
gucaꞌhaxqueldxyihdxyi raꞌnuꞌh, ya zenee zabaxquelnayaan
raꞌ nuꞌh.”

Bwiinn raꞌ nin guclaaꞌdzi ñanaꞌhla laꞌh Jesuhs
(Lc. 9.57‑62)

18Ya chin bwaꞌha Jesuhs ziahan raꞌ bwiinn rii gadiidxi Ñiꞌh,
chiꞌchi gunabwaꞌ Ñiꞌh tiidxinee Ñiꞌh xpwiinn raꞌ Ñiꞌh stuhbi
lahdu rwaaꞌ laguhn, 19 ya riꞌchi gwabiiga tuhbi mwehsu nin
ruluuꞌyi xlehyi Moisehs loh Jesuhs ya rahbi ba:

―Mwehsu, xclaaꞌdzihn dxieꞌlda naꞌhlaꞌhn Yuꞌbi luꞌh nez
hasta chiꞌh zi guzee luꞌh.

20Chiꞌchi rahbi Jesuhs:
―Bweeꞌzu nahpa raꞌ ma guiiꞌdxiu hasta riuuꞌ raꞌ ma, ya

maaniꞌhn raꞌ nuu xpichiehza raꞌma, per naꞌh ziga naan Lliiꞌn
Dxiohs nin naa ndxiꞌhw, nin hasta gucuꞌgaꞌhn ayi naꞌpahn.

21Ya chiꞌchi rahbi tuhbi nin naa xpwiinn Ñiꞌh loh Ñiꞌh:
―Daada, mas chaꞌyi basaaꞌn naꞌh guziaaꞌhahn tin

chegacaꞌtsixgaaꞌn xtaaꞌdahn.
22Ya chiꞌchi rahbi Jesuhs:
―Gudaꞌnaꞌhla si naꞌh, yabasaaꞌngucaꞌtsi raꞌbwiinn guuchi

laꞌh raꞌ lasaaꞌ bwiinn guuchi raꞌ ba.
Bacweꞌza Jesuhs tuhbi bwih rooꞌ loh ñihsadoꞌ
(Mr. 4.35‑41; Lc. 8.22‑25)

23 Ya chin guyuuꞌtii Jesuhs laꞌn tuhbi laancha, cun neezaa
raꞌ xpwiinnÑiꞌh, 24ya loh zeezahnee laancha chi laꞌhÑiꞌh cun
xpwiinn Ñiꞌh guzoꞌbaloh tuhbi bwih rooꞌ loh ñihsadoꞌ chi ya
ola xteenn ñihsadoꞌ chi hasta dxyigah rbiꞌhyin yihca laancha
chi, ya laꞌh Jesuhs mwersi hohra chi gutaꞌllgahsi Ñiꞌh, 25 ya
chiꞌchi gwagacwaꞌn raꞌ xpwiinn Ñiꞌh laꞌh Ñiꞌh tin rahbi raꞌ ba
loh Ñiꞌh:

―¡Daada, bataꞌh xquelnabahan raꞌ nuꞌh laasii laꞌh nuꞌh
cazaꞌbi ñihsa!

26Ya chiꞌchi rahbi Jesuhs loh raꞌ ba:
―¿Xixnaa rdxyihbi duxa tu? ¡Lliꞌballa gulliaaꞌha naa ziga

riachiistoꞌ tu xchiꞌdxyi Dxiohs!
Guyaꞌloh si guñiꞌ Ñiꞌh dxyiꞌdxyi raꞌ riiꞌ, chiꞌchi gwasuꞌnchii

Ñiꞌh tin gunabwaꞌÑiꞌh laꞌh bwih cun ñihsadoꞌ chi tin guridxyii
raꞌn, ya dxyii si babwih raꞌn, 27 ya garaa raꞌ xpwiinn raꞌ
Ñiꞌh badxyigaaꞌ duxa loh raꞌ ba, chiꞌchi tuhbigah raꞌ ba gu-
naabadxyiꞌdxyi loh lasaaꞌ raꞌ ba rahbi raꞌ ba:

―¿Chyuulla naa bwiinn rii? ¡Bwaꞌha hasta bwih cun ñihsadoꞌ
ruzoꞌbadxiahga raꞌ xchiꞌdxyi ba!

Bwiinn Gadara raꞌ nin guyuuꞌ bwiinndxaaba raꞌ stoꞌ raꞌ ñiꞌh
(Mr. 5.1‑20; Lc. 8.26‑39)

28 Ya chin badzihn Jesuhs nez stuhbi lahdu rwaaꞌ laguhn
xteenn Gadara, riꞌchi laꞌh chiohpa raꞌ bwiinn nin nuu bwiin-
ndxaaba stoꞌ raꞌ ñiꞌh bariaꞌh lahda raꞌ baꞌ, ya chiꞌchi gwabiiga
raꞌ ba loh Jesuhs, nez chi ñaꞌlaaꞌdzi duxa raꞌ ba nin tuhbi
bwiinn ayi nuu sah neziuh chi, 29 ya lwehgu guzoꞌbaloh
rbwihdxyidxiah raꞌ ba rahbi raꞌ ba:

―¿Cuunnin rclaaꞌdzi luꞌhguunnee luꞌh laꞌhnu, JesuhsLliiꞌn
Dxiohs nin nuu nabahan dziꞌtsi dxibaaꞌ? ¿Ta zeꞌ luꞌh riiꞌ tin
gusaꞌcazii luꞌh laꞌhnugalohninriaꞌdxi ruguigaꞌhachieempa?

30Nee gahxu riꞌchi riiyahw raꞌ nuhn raꞌ cuuchi loh dahan
chi, 31 ya gudxiꞌhn raꞌ bwiinndxaaba raꞌ nin nuu stoꞌ raꞌ
bwiinn chi loh Jesuhs rahbi raꞌ ba:

―Sidela yiꞌh gabweꞌhe luꞌh laꞌh nu stoꞌ bwiinn raꞌ riiꞌ,
basaaꞌn chuꞌtii nu stoꞌ raꞌ cuuchi riꞌchi.

32Chiꞌchi rahbi Jesuhs loh raꞌ bwiinndxaaba raꞌ chi:
―¡Gulcheh!
Ya chiꞌchi bariaꞌh raꞌ bwiinndxaaba raꞌ chi stoꞌ raꞌ ndxiꞌhw

raꞌ chi ya chiꞌchi guyuuꞌtii raꞌ ba stoꞌ raꞌ cuuchi, ya hohra
gahca chi, garaatiiꞌ raꞌ cuuchi raꞌ chi gwatsiꞌbichii raꞌ ma
rwaaꞌ tuhbi gueeꞌla, ya riꞌchi gwaaꞌñihsa raꞌ ma, 33 ya chin
bwaꞌha raꞌ nin cayahpa raꞌ laꞌh cuuchi raꞌ chi ziꞌchi guhca,
balluꞌn raꞌ ba ziaa raꞌ ba, ya chin badzihn raꞌ ba lahdxyi raꞌ
ba bwiiꞌyidxyiꞌdxyi raꞌ ba garaa ziga guzahca raꞌ ba nee cun
neezaa ziga babweꞌhe Jesuhs bwiinndxaaba stoꞌ raꞌ bwiinn,
34ya chiꞌchi garaa raꞌ bwiinn guihdxyi raꞌ chi biriaꞌh raꞌ ba tin
gwahraꞌbahasta zuu Jesuhs, ya chinbadzihnraꞌbahasta zuu
Ñiꞌh gunaaba raꞌ ba loh Ñiꞌh tin bareꞌh Ñiꞌh lahdxyi raꞌ ba.

9
Basiaca Jesuhs laꞌh tuhbi bwiinn nin ayi guhca ñiñiꞌbi
(Mr. 2.1‑12; Lc. 5.17‑26)

1 Ya chin guyaꞌloh guhca raꞌ deeꞌ, gucah Jesuhs laꞌn tuhbi
laancha tin gudiiꞌdxi Ñiꞌh rwaaꞌ laguhn ya badzihn Ñiꞌh
lahdxyi Ñiꞌh, 2 ya riꞌchi gwanee raꞌ bwiinn tuhbi bwiinn nin
ayi guhcañiñiꞌbi, naꞌba loh tuhbi luꞌhn, yachinbwaꞌha Jesuhs
ziga riachiistoꞌ raꞌ bwiinn chi laꞌh Ñiꞌh, chiꞌchi rahbi Ñiꞌh loh
bwiinn nin rahcalluꞌhu chi:

―Biahxi xiiꞌhihn; laꞌh xtuhlda luꞌh basiaꞌpitiin.
3 Ya chiꞌchi laꞌh paaldaa raꞌ mwehsu nin ruluuꞌyi lehyi

Moisehs nin rii riꞌchi bwiꞌhnn raꞌ ba lligaaba:
―¡Dxyiꞌdxyi raꞌ nin guñiꞌ deeꞌ naan dxyiꞌdxyi raꞌ nin rñiꞌyah

laꞌh Dxiohs!
4 Per laꞌh Jesuhs laꞌh Ñiꞌh guhcabwaꞌ cuun lligaaba nin

riiyuhnn raꞌbaniꞌchin gunaabadxyiꞌdxyiÑiꞌh loh raꞌba rahbi
Ñiꞌh:

―¿Xixnaa nuu tu lligaaba dxaaba raꞌ? 5 ¿Cuun nin mahzi
ayi guinagahn guiñiꞌn? ¿Ta gaꞌpihn: “Laꞌh xtuhlda luꞌh
basiaꞌpitiin”, o gaꞌpihn: “Gwastii tin guzah”? 6 Pwihsi riiꞌ
guluꞌyiꞌhn nez loh tu tin gwaꞌha tu naꞌh naan Lliiꞌn Dxiohs
nin naa ndxiꞌhw nee naꞌpahn guelrnabwaꞌ para gusiaꞌpitiin
xtuhlda raꞌ bwiinn guidxyiyuh.
Ya chiꞌchi rahbi Ñiꞌh loh bwiinn nin ayi guhca ñiñiꞌbi chi:
―Gwastii, tin gucaꞌha xluꞌhn luꞌh batiaaꞌhan tin bwaa yi-

hdzi luꞌh.
7 Ya seguihdu gahca gwastii bwiinn nin ayi guhca ñiñiꞌbi

chi chiꞌchi banaꞌzu nehza ba ziaa ba para yihdzi ba, 8 ya
bwiinnraꞌninrii riꞌchi chinbwaꞌharaꞌbaninbwiꞌhnn Jesuhs,
bidxyihbi raꞌ ba ya guzoꞌbaloh cagadiꞌhi raꞌ ba guelzuxchiilli
laꞌh Dxiohs pur nin baluuꞌyi Ñiꞌh nahpa Ñiꞌh guelrnabwaꞌ
rusiaꞌpitii Ñiꞌh xtuhlda raꞌ bwiinn.

Jesuhs gudihdxyi laꞌhMateu
(Mr. 2.13‑17; Lc. 5.27‑32)

9Ya chin guyaꞌloh niꞌchi, chiꞌchi bariaꞌh Jesuhs riꞌchi, ya de-
laanta ru bwaꞌhaÑiꞌh laꞌh tuhbi bwiinn nin laaMateu, zohba
ba tuhbi lahtahasta rusadxihlli ba xcweenta impweestupara
Roma, ya chiꞌchi rahbi Jesuhs loh ba:

―Gudaꞌnaꞌhla naꞌh.
Chiꞌchi gwasuꞌnchiiMateu tin zeenaꞌhlaba laꞌh Jesuhs, 10ya

loh nin zohbayahw Jesuhs tuhbi guelwahw lohmwella rwaaꞌ
yihdzi Mateu riꞌchi badzihn za ziahan raꞌ nin rusadxihlli
xcweenta impwestu Roma, cun snuhn raꞌ bwiinn nin ayi
ruhnn cweenta xlehyi Moisehs, ya guzoꞌbanee raꞌ ba laꞌh
Ñiꞌh hasta zuu mwella tuhsi junta cun xpwiinn Ñiꞌh, 11 ya
chin bwaꞌha raꞌ bwiinn guidoꞌ nin laa fariseu raꞌ zohbanee
Jesuhs laꞌh raꞌ bwiinn duhlda raꞌ chi loh mweella, chiꞌchi
gunaabadxyiꞌdxyi raꞌ ba loh raꞌ xpwiinn Ñiꞌh rahbi raꞌ ba:

―¿Xixnaa rahwnee xmwehsu tu laꞌh raꞌ nin rusadxihlli
xcweenta impwestu cun bwiinn duhlda raꞌ?

12Ya chin bihn Jesuhs riiñiꞌ raꞌ ba ziꞌchi chiꞌchi rahbi Ñiꞌh:
―Bwiinn raꞌ nin ayi xi rahca ayi rchiꞌhn chee raꞌ ba loh du-

tohra, niꞌchinmas chaꞌyi radxiꞌhyi dutohra hasta rahcalluꞌhu
raꞌ bwiinn, 13niꞌchin nnah guldxiaa tin gulgasiꞌdxi xcweenta
nin zeꞌ loh Xchiꞌdxyi Dxiohs tin gacabwaꞌ tu nin rñiꞌin: “Naꞌh
rclaaꞌdzihn galahsa stoꞌ tu lasaaꞌ tu, ayi rclaaꞌdzihn guniꞌhi tu
guhnnaꞌh.” Pwihsi naꞌh ayi zeꞌldatiidxi dxiꞌhn laꞌh raꞌ bwiinn
nin nazaꞌca sino que zeꞌldahn tin cwiidxihn laꞌh raꞌ bwiinn
nin nuu raꞌ xtuhlda ñiꞌh.

Xcweenta guel rucwaaꞌhan
(Mr. 2.18‑22; Lc. 33‑39)

14 Xpwiinn raꞌ Jwahn nin ruroꞌbañihsa gwabiiga raꞌ ba loh
Jesuhs tin gunaabadxyiꞌdxyi raꞌ ba loh Ñiꞌh rahbi raꞌ ba:

―Laꞌh nu cun bwiinn fariseu raꞌ ziahan racwaaꞌhan nu;
¿xixnaa chiꞌh laꞌh raꞌ xpwiinn raꞌ luꞌh ayi rucwaaꞌhan raꞌ ba?

15Chiꞌchi rahbi Jesuhs:
―¿Ta zahca cwih nalaasa bwiinn raꞌ nin biduꞌhun zee raꞌ

saaꞌ gaduhbi nin zuunee nuꞌbinbahyi laꞌh raꞌ bwiinn saaꞌ
chi? Per ziuuꞌ dxyih chin guiriaꞌcaa nin bachinaa loh raꞌ
ba chiꞌchisihn ayi ru cheezah saaꞌ ya zucwaaꞌhan raꞌ bwiinn
saaꞌ raꞌ chi, 16 nee ayi za nin tuhbi bwiinn nin dxiuꞌnzaꞌca
tuhbi lahdxi yuꞌxa guunn ban rramieenda cun tuhbi lahdxi
cuubi laasii ayi dxiaꞌhan zaꞌcan nahpa lahdxi cuubi chyi
rgooꞌbañuhun laꞌh lahdxi yuꞌxa chi ya rdxiꞌllun laꞌh lahdxi
yuꞌxa chi ya ziꞌchi riazahtiiꞌ ruzuꞌhyin laꞌh lahdxi yuꞌxa chi,
17 ya ziꞌchi za vihnnu cuubi ayi guidaꞌh laꞌn dxihdxi yuꞌxa,
laasii zichiehzan dxihdxi yuꞌxa chi, ya ziꞌchi ziñihchiloh vi-
hnnu chi cun dxihdxi chi. Niꞌchin nahpa guidaꞌh vihnnu cu-
ubi laꞌndxyihdxyi cuubi tin ziꞌchinin tuhbi raꞌnayiñichilohon.

Lliiꞌndxaꞌpa Jairu cun xcweenta tuhbi gunnaꞌh nin bidxiꞌ
xahba Jesuhs

(Mr. 5.21‑43; Lc. 8.40‑56)
18 Ya gaduhbi nin cañiꞌ Jesuhs dxyiꞌdxyi raꞌ riiꞌ, badzihn

tuhbi ndxiꞌhw nin lasahca loh raꞌ bwiinn Israel, ya lwehgu
bazuꞌnllihbi ba loh Jesuhs, chiꞌchi rahbi ba:

―Laꞌh lliiꞌndxaꞌpaꞌhnguyaꞌloh guhchi nnahpaꞌh, per sidela
yiꞌh sah luꞌh ya gudziiꞌba naa luꞌh yihca bi, zibiaꞌgarii
xquelnabahan bi.

19 Ya hohra chi gahca zeenee Jesuhs laꞌh raꞌ xpwiinn Ñiꞌh
tin zeenee Ñiꞌh laꞌh xtaada dxaꞌpa chi, 20ya loh zeezah Jesuhs
guyuuꞌ tuhbi gunnaꞌhnin zeenaꞌhla laꞌhÑiꞌh; gunnaꞌh riiꞌnaa
la tsiꞌh bichiohpa yihza canee bi tuhbi gueldxyihdxyi xteenn

nin naa bi gunnaꞌh ya hohra chi gwabiiga bi nez dihtsi Jesuhs
ya bidxiꞌ bi loh xahba Ñiꞌh, 21 laasii bwiꞌhnn bi lligaaba:

―Sidela naꞌh guidxiꞌn loh xahba Jesuhs ziaacaꞌhn.
22 Per laꞌh Jesuhs lwehgu gubiaꞌgarii Ñiꞌh bwaꞌha-bwaꞌha

Ñiꞌh loh gunnaꞌh chi, chiꞌchi rahbi Ñiꞌh:
―Gulahchidxyii stoꞌ luꞌh xiiꞌhihn; pur nin gwachiistoꞌ luꞌh

naꞌh niꞌchin nnah laꞌh luꞌh biaca.
Ya sequihdu desde hohra chi gahca biaca gunnaꞌh chi, 23ya

loh zee gahdzihn Jesuhs rwaaꞌ yihdzi bwiinn nin rnabwaꞌ
laꞌh raꞌ bwiinn Israel, bwaꞌha Ñiꞌh riiyuꞌlda raꞌ muusca para
chegacaꞌtsi raꞌ ba laꞌh dxaꞌpwiꞌhn chi, cun nee raꞌ za bwiinn
raꞌnin rii raꞌ riꞌchi ruꞌnduxa raꞌbapurnin guhchi dxaꞌpwiꞌhn
chi, 24 chiꞌchi rahbi Jesuhs:

―Gulgariaꞌh laꞌn ca, laasii dxaꞌpwiꞌhn riiꞌ ayi guhchi dxiꞌh
bi, sino que naꞌllgahsi si bi.
Ya bwiinn raꞌ chi chin bihn raꞌ ba guñiꞌ Jesuhs ziꞌchi, sola

ballihdzinee raꞌ ba laꞌh Ñiꞌh, 25 chiꞌchi babweꞌhe Jesuhs laꞌh
raꞌbwiinn chi laꞌñuuꞌ chi, chiꞌchi gunaꞌzuÑiꞌhnaa dxaꞌpwiꞌhn
chi, ya hohra chi gahca gwastii bi, 26 ya bidiꞌchi dxyiꞌdxyi loh
garaa raꞌ guihdxyi raꞌ nin rii gadiidxi guihdxyi chi bacwaꞌhn
Jesuhs laꞌh dxaꞌpwiꞌhn chi loh guelguhchi.

Cweenta xteenn chiohpa bwiinn nin ayi riin loh ñiꞌh
27 Ya loh nin bariaꞌh Jesuhs nez bacwaꞌhn Ñiꞌh laꞌh

dxaꞌpwiꞌhn nin guhchi, gwanaꞌhla chiohpa bwiinn nin ayi
riin loh ñiꞌh laꞌh Jesuhs zeebwihdxyidxiah raꞌ ba rahbi raꞌ ba:

―¡Balahsa stoꞌ luꞌh laꞌh nu, lliiꞌn guehtu Davihd!
28Ya chin guyuuꞌtii Jesuhs laꞌn tuhbi yuuꞌ, chiꞌchi gwabiiga

raꞌ garoopa bwiinn raꞌ nin rahca loh ñiꞌh chi nez zuu Jesuhs,
ya chiꞌchi gunaabadxyiꞌdxyi Ñiꞌh loh raꞌ bwiinn raꞌ chi rahbi
Ñiꞌh:

―¿Ta ruhnn tu lligaaba zahca gusiaꞌcahn loh tu?
Chiꞌchi rahbi raꞌ ba:
―Zuhnn luꞌh gahn daada.
29Ya chiꞌchi cun naa Ñiꞌh bidxiꞌÑiꞌh loh raꞌ ba, cun rahbi za

Ñiꞌh:
―Nahpa zohba gahca ziga riachiistoꞌ tu zahca gusiaꞌcahn

loh tu.
30 Ya ziꞌchi zi gubiaꞌgarii bwaꞌha raꞌ bwiinn chi, ya guñiꞌ

Jesuhs loh raꞌ ba rahbi Ñiꞌh:
―Nee ayi guuyi tu dxyiꞌdxyi tin ayi gariaꞌcaa dxyiꞌdxyi

xcweenta ziga gubiaꞌgarii gwaꞌha bizloh tu.
31 Per laꞌh raꞌ bwiinn chi ayi gudxihpa stoꞌ raꞌ ba, lwehgu

batiꞌchi raꞌ ba dxyiꞌdxyi gaduhbitiiꞌ guihdxyi chi nin basiaca
Jesuhs bizloh raꞌ ba.

Jesuhs basiaca laꞌh tuhbi bwiinn goopa
32 Ya loh nin babii raꞌ bwiinn nin biaca loh raꞌ ñiꞌh, paal-

daa raꞌ bwiinn badzihnnee raꞌ ba laꞌh tuhbi bwiinn goopa
nin nuu tuhbi bwiinndxaaba stoꞌ ñiꞌh loh Jesuhs, 33 ya loh
nin babweꞌhedxiaꞌhla Jesuhs bwiinndxaaba chi stoꞌ bwiinn
goopa chi, lwehgu guzoꞌbaloh cañiꞌ ba, ya bwiinn raꞌ badxyi-
gaaꞌ duxa loh raꞌ ba rahbi raꞌ ba:

―¡Nagahdxi chyu gwaꞌha loh guihdxyi Israel dziꞌn rooꞌ raꞌ
ziga nin dxyudiaꞌha nuꞌh nnah!

34Per laꞌh raꞌ bwiinn fariseu raꞌ guñiꞌ raꞌ ba rahbi raꞌ ba:
―Yuꞌpi nin naa ballwaaꞌn loh raꞌ bwiinndxaaba badiꞌhi

guelrnabwaꞌ laꞌh niꞌca, niꞌchin rahca rabweꞌhe ba bwiinndx-
aaba stoꞌ raꞌ bwiinn.

Jesuhs ralahsastoꞌÑiꞌh laꞌh raꞌ bwiinn
35 Ya caꞌnzaa Jesuhs ziahan raꞌ guihdxyi raꞌ cun rraandxu

raꞌ, caꞌngaluuꞌyi Ñiꞌh dxyiꞌdxyi cuubi xteenn xquelrnabwaꞌ
Dxiohs laꞌn guidoꞌ biꞌtuꞌhn raꞌ cada tuhbigah lahta, nee cun
neezaa caꞌngasiacaÑiꞌh laꞌhraꞌbwiinncungaraalohgueldxy-
ihdxyi nin rahca raꞌ ba, cun guelnayaan nin nuu tihxi raꞌ ba,
36ya chinbwaꞌha Jesuhs loh raꞌbwiinn, balahsaduxa stoꞌÑiꞌh
laꞌh raꞌ ba, pur nin ayi gaann raꞌ ba xi guunn raꞌ ba nee bibiin
lastoꞌ raꞌ ba, laasii naa raꞌ ba ziga lliꞌhyi raꞌ nin ayi ballwaaꞌn
raꞌ ñiꞌh, 37ya chiꞌchi rahbi Ñiꞌh loh raꞌ xpwiinn Ñiꞌh:

―Guchii paꞌhcaan nuu ziahan duxa raꞌ bwiinn guidxyiyuh
nin ayi nuꞌnbwaꞌ xchiꞌdxyiꞌhn, nee gulliaaꞌyiꞌhn naa raꞌ bwi-
innninguluuꞌyin laꞌhraꞌba, neenaaraꞌbaziga tuhbi liꞌhnzia-
han per sola paaldaa dxiiꞌmooza, ayi ziahan raꞌ ba; 38niꞌchin
nin nahpa gulguinaaba loh Daada nin rnabwaꞌ liꞌhn chi tin
guixeꞌhla bamooza raꞌ tin guziaꞌtii raꞌ ba liꞌhn chi.

10
Gulii Jesuhs tsiꞌh bichiohpa bwiinn raꞌ nin guhca xpooxtla

Ñiꞌh
(Mr. 3.13‑19; Lc. 6.12‑16)

1Ya chiꞌchi gudihdxyi Jesuhs laꞌh gadziꞌh bichiohpa bwiinn
nin guhca xpooxtla Ñiꞌh tin badiꞌhi Ñiꞌh guelrnabwaꞌ laꞌh raꞌ
ba tin gabweꞌhe raꞌ ba bwiinndxaaba stoꞌ raꞌ bwiinn, nee tin
gusiaca za raꞌ ba laꞌh raꞌ bwiinn cun cuun chiꞌh zi gueldxy-
ihdxyi cun guelnayaan nin rahca tihxi raꞌ ba. 2 Deeꞌ raꞌ
naa laꞌh raꞌ gadziꞌh bichiohpa bwiinn raꞌ nin guhca xpooxtla
Jesuhs: mwer tuhbi ba naa Simohn nin guleꞌhelah za raꞌ
ba Pehdru, cun bwihtsi ba nin laa Andrehs; cun Jacobo
neezaa bwihtsi ba nin laa Jwahn, lliiꞌngaꞌn Zebedeu laꞌh raꞌ
ba; 3 cun neezaa Felipe, Bartolomeh, Tomahs, cun Mateu

nin basadxihlli xcweenta impwestu para Roma; cun Jacobo
lliiꞌn Alfeu, cun Lebeu nin rñiꞌ raꞌ ba Tadeu; 4 cun neezaa
Simohn nin guyuuꞌ lahda raꞌ Cananista, cun Judas Iscariote
nin biuꞌntriehgu laꞌh Jesuhs loh raꞌ bwiinn nin gunaaba
guhchi Ñiꞌh.

Jesuhs guluꞌnehza laꞌh gadziꞌh bichiohpa xpwiinn Ñiꞌh tin
bagaluuꞌyi raꞌ ba xa naa xquelrnabwaꞌDxiohs

(Mr. 6.7‑13; Lc. 9.1‑16)
5Ya chiꞌchi guluꞌnehza Jesuhs laꞌh gadziꞌh bichiohpa xpwi-

inn Ñiꞌh tin gwagaluuꞌyi raꞌ ba dxyiꞌdxyi cuubi zaꞌca xteenn
xquelrnabwaꞌ Dxiohs ya rahbi Ñiꞌh loh raꞌ ba:

―Ayi chee tu loh guihdxyi raꞌ nin rii raꞌ bwiinn ziitu nin
ayi naa raꞌ bwiinn Israel, nee ayi za chee tu loh guihdxyi raꞌ
nin rnabwaꞌ Samaria. 6Mas chaꞌyi gulcheh loh guihdxyi raꞌ
hasta rii raꞌ bwiinn Israel nin naa raꞌ ziga lliꞌhyi raꞌ nin rii
zaꞌbi, 7 tin gulgahbi loh raꞌ ba laꞌh hohra bigaꞌha guinabwaꞌ
Dxiohs laꞌh raꞌ ba. 8 Nee gulgasiaca gahca laꞌh raꞌ bwiinn
dxyihdxyi, neezaa gulgacwaꞌn laꞌh raꞌbwiinn loh guelguhchi,
cun gulgasiaca za tihxi raꞌ bwiinn nin rahchyi guiiꞌdxyu tin
dxiaca raꞌ ba, cun neezaa gulgabweꞌhe bwiinndxaaba stoꞌ raꞌ
bwiinn. Ziga zi bagaaꞌdahn guelrnabwaꞌ riiꞌ laꞌh tu ziꞌchi za
gulgagaaꞌda xtsiꞌn tu laꞌh raꞌ bwiinn nin rii guihdxyi raꞌ hasta
gadzihn tu, 9nee ayi za chenee tu ohro nin plahta nin cohbre
laꞌn dxihdxyi mweeyi tu; 10 nin buxa ayi za chenee tu para
loh neziuh. Ayi za chenee tu chiohpa nehza xahba tu, sino
queninnahcu si tu chenee tu; nin tahba tuninbuxtohn, laasii
bwiinn nin ruhnn dziꞌn rgaꞌha rcaꞌha ba nin gahw ba.

11 ’Ya chin gadzihn tu tuhbi guihdxyi o tuhbi rraandxu,
riꞌchi gulchiꞌhyi tuhbi bwiinn nin nazaꞌca naa xmohda ñiꞌh
ya guldxiaꞌhan yihdzi ba hasta dxyihyi nin gariaꞌh tu riꞌchi,
12 ya chin chuꞌtii tu rwaaꞌ yuuꞌ chi, gulgagaꞌpaDxiohs laꞌh raꞌ
bwiinn nin nuu yuuꞌ chi. 13 Ya sidela laꞌh raꞌ bwiinn nin
nuu yuuꞌ chi naa raꞌ bwiinn nin nuꞌnbwaꞌ Dxiohs zicaꞌha raꞌ
ba guelrbwihdxyii stoꞌ. Per sidela laꞌh raꞌ ba ayi naa raꞌ ba
bwiinn zaꞌca nahpa zabiaꞌgarii guelrbwihdxyiistoꞌ chi loh tu,
14 ya sidela laꞌh raꞌ ba ayi gusaaꞌn raꞌ ba chuu tu rwaaꞌ yihdzi
raꞌ ba o ayi guzoꞌbadxiahga raꞌ ba xchiꞌdxyiꞌhn nin guluuꞌyi
tu loh raꞌ ba; gulgariaꞌh rwaaꞌ yihdzi raꞌ ba o rwaaꞌ guihdxyi
chi ya riꞌchi gultsihbi ñaaꞌ tu ziga tuhbi sehn nanchii guyuuꞌ
xtuhlda raꞌ ba. 15Guchiin nin rñiꞌn loh tu dxyih nin gaca jwisi
loh guihdxyiyuh zirooꞌ ru guelrzaꞌcazii dxiaaba loh guihdxyi
raꞌ chi que ziga guhca loh guihdxyi xteenn raꞌbwiinnSodoma
cun loh guihdxyi xteenn raꞌ bwiinn Gomorra.



SanMateo 10:16 26 SanMateo 10:26

Xcweenta nin guidxyiꞌchinee raꞌ bwiinn laꞌh xpwiinn Jesu-
cristu

16Rahbi za Ñiꞌh:
―¡Gulguiaꞌhaloh! Naꞌh guixeꞌhlaꞌhn laꞌh tu ziga zi lliꞌhyi raꞌ

loh raꞌ bwiinn raꞌ nin naa raꞌ ziga zi bweew; pwihsi gulgahca
nasiin ziga zi bweꞌlda per nee gulgahca za nadoꞌlaaꞌdzi ziga
palohmwiꞌhn raꞌ, 17 nee gulgahca nasiin pur xcweenta bwi-
inn raꞌ laasii ziuꞌn raꞌ ba ntriehgu laꞌh tu loh raꞌ guxchisi raꞌ,
ya zidxiꞌldxinee za raꞌ ba laꞌh tu laꞌn guidoꞌ biꞌtuꞌhn raꞌ hasta
gadiaaꞌha tu chin cwidxyi tuDxiohs, 18neehasta zianee raꞌba
laꞌh tu nez loh raꞌ guxchisi, cun nezloh xpwiinn gubierna raꞌ,
pur xcweenta nin riachiistoꞌ tu xchiꞌdxyiꞌhn; ya pur niꞌchin
zahca guiñiꞌ tu xchiꞌdxyiꞌhn loh raꞌ ba cun loh za raꞌ bwiinn
ziitu nin ayi naa raꞌ bwiinn Israel, 19 per chin chenee raꞌ ba
laꞌh tu loh raꞌ guxchisi ayi guunn tu ziahan lligaaba xa guiñiꞌ
tu, o xi gahbi tu loh raꞌ ba laasii chin zoꞌbaloh guiñiꞌ tu Dxiohs
gahca guniꞌhi dxyiꞌdxyi raꞌ nin guiñiꞌ tu loh raꞌ ba, 20 laasii ayi
guunn tu lligaaba laꞌh tu naa tu nin guiñiꞌ, sino que Spíritu
Santu xteenn Xtaada tu nin nuu dxibaaꞌ naa nin guiñiꞌ pur
xcweenta tu.

21 ’Bwiinn raꞌ nin nuu raꞌ bwihtsi raꞌ ñiꞌh ziuꞌn raꞌ ba
ntriehgu bwihtsi raꞌ ba tin gachi raꞌ bi, ya ziꞌchi za guunn raꞌ
paah raꞌ cun lliiꞌn raꞌba ya lliiꞌn raꞌ ba ziahsa raꞌ bi tin ziuꞌn raꞌ
bi ntriehgu laꞌh raꞌ xcuzahn raꞌ bi tin gachi raꞌ ba.

22 ’Ya garaatiiꞌ raꞌ bwiinn guidxyiyuh guidxyiꞌchinee laꞌh tu
pur nin riachiistoꞌ tu xchiꞌdxyiꞌhn. Per bwiinnnin chezahnee
dziꞌtsi xchiꞌdxyiꞌhn hasta laꞌn dxyih nin guibiaꞌgariin loh
guidxyiyuh stuhbi, bwiinn chi gaca xpwiiꞌnnahn. 23 Chin
guicaꞌhnnaꞌhla raꞌ ba laꞌh tu tuhbi guihdxyi, gulgalluꞌn tin
gulchee para stuhbi guihdxyi; pwihsi rñiꞌn loh tu pweda nin
nagahdxi garah loh guihdxyi raꞌ xteenn Israel guicaꞌnzaa tu
chin laꞌh dxyih ba bazaaꞌ dxiꞌ Lliiꞌn Dxiohs nin naa ndxiꞌhw
stuhbi.

24 ’Nin tuhbi bwiinn nin rusiꞌdxi ayi lasahca ru ba loh
xmwehsuba, ya ziꞌchi gahca za tuhbimooza ayi xi guilasahca
ba loh daada nin naa xballwaaꞌn ba. 25Niꞌchin cun dxiaꞌhan
bwiinn nin rusiꞌdxi, gaca ba ziga naa xmwehsu ba, yamooza
gaca ba ziga naa xballwaaꞌn ba, ya sidela guiñiꞌ raꞌ bwiinn
laꞌh nin naa ballwaaꞌn xteenn tuhbi yuuꞌ Belzebuu, lliaaꞌ lla
bwiinn raꞌ nin nuu rwaaꞌ yihdzi ba, ¿cuunlla nin guiñiꞌ raꞌ ba
loh raꞌ bwiinn chi?

Chyu nahpa guidxyihbi raꞌ bwiinn
(Lc. 12.2‑9)

26Rahbi za Jesuhs:
―Pwihsi rñiꞌn loh tu ayi guidxyihbi tu laꞌh raꞌ ba laasii ayi

nuu xi tiidxi ralaꞌn, nahpa zadxeelan; nee ziꞌchi za xilla nin

chuulaꞌn nahpa zariaꞌcaaꞌhan. 27 Dxyiꞌdxyi raꞌ nin rñiꞌn loh
tu loh dxyigahsi, gulguiñiꞌn loh raꞌ bwiinn loh biaꞌñih xteenn
gubihdxyi radxyii; ya dxyiꞌdxyi raꞌ nin rñiꞌn loh tu dxyigahsi
chi, dxyigahgulcwidxyidxiahchinguiñiꞌ tundesdeyihcayuuꞌ
loh raꞌ bwiinn. 28Ayi guidxyihbi tu laꞌh raꞌ bwiinn nin chiinn
laꞌhbweꞌltihxi tu, laasii laꞌhxaalma tu ayi gaca chiinn raꞌban,
niꞌchin mas chaꞌyi gulguidxyihbi laꞌh Dxiohs laasii laꞌh Ñiꞌh
zahca chiinntiiꞌ Ñiꞌh laꞌh tu nee cun zahca za cuꞌnehza Ñiꞌh
laꞌh tu gabihldxyi par tuꞌpazi.

29 ’Ya laꞌh tu naann la rdooꞌ chiohpa maaniꞌhn pur tuhbi
gaꞌyu, per nin tuhbi raꞌ maaniꞌhn chi ayi riaaba loh yuh
sidela laꞌh xtaada tu ayi gusaaꞌn Ñiꞌhn. 30 Ziꞌchi gahca za
laꞌh tu, hasta dxyichyihca tu laꞌn nagaabala, 31niꞌchin nin ayi
guidxyihbi tu, laasii laꞌh tu zirooꞌ ru lasahca tu loh ziahan raꞌ
maaniꞌhn.

Nin riuꞌnbwaꞌ laꞌh Jesuhs loh raꞌ bwiinn
(Lc. 12.8‑9)

32Rahbi za Ñiꞌh:
―Ya cuun chiꞌh zi raꞌ bwiinn nin guzeꞌta xcweeꞌntahn loh

raꞌ bwiinn, ziꞌchi za naꞌh ziñiꞌn xcweenta bwiinn chi loh
Xtaaꞌdahnninnuudxibaaꞌ, 33perbwiinn raꞌninguiñiꞌayinaa
raꞌ ba xpwiiꞌnn raꞌn, ziꞌchi za naꞌh ziñiꞌn loh Xtaaꞌdahn nin
nuu dxibaaꞌ ayi naa raꞌ ba xpwiiꞌnnraꞌn.

Pur xcweenta Jesuhs rlaaꞌha lasaaꞌ bwiinn
(Lc. 12.51‑53; 14.26‑27)

34Rahbi za Ñiꞌh:
―Ayi guunn tu lligaaba guelrbahchidxyiistoꞌ zeꞌldaneꞌhn

loh guidxyiyuh riiꞌ, sino que pur naꞌh zilaaꞌha lasaaꞌ raꞌ ba.
35Naꞌh zeꞌldahn tin pur naꞌh zidxyiꞌchinee tuhbi ndxiꞌhw laꞌh
xtaada ba, ya dxaꞌpa zidxyiꞌchinee za bi laꞌh xmaah bi, ya
guyihdzi zidxyiꞌchinee za bi laꞌh xnanswehgra bi. 36Niꞌchin
lasaaꞌ gahca raꞌ tuhbi bwiinn ziga nuu raꞌ ba rwaaꞌ tuhbi yuuꞌ
zidxyiꞌchinee lasaaꞌ raꞌ ba.

37 ’Bwiinn nin rucaꞌh ru stoꞌ ñiꞌh laꞌh xtaada ñiꞌh cun
xmaah ñiꞌh,mahziru que ziga naꞌh, bwiinn raꞌ chi ayi galluꞌyi
gaca xpwiiꞌnahn; ziꞌchi gahca za bwiinn nin nadziiꞌhi ru
lliiꞌngaꞌn raꞌ ñiꞌh o lliiꞌndxaꞌpa raꞌ ñiꞌh que ziga naꞌh bwiinn
raꞌ ziꞌchi ayi galluꞌyi gaca raꞌ xpwiiꞌnnahn, 38 ya bwiinn raꞌ
nin ayi guꞌa xcruhzi ñiꞌh tin dxieꞌnaꞌhla ba naꞌh bwiinn chi
ayi naa ba tuhbi xpwiiꞌnnahn. 39Ya bwiinn nin rdxiꞌhyi si xa
taꞌh xquelnabahan ba zuñihchi ban, per bwiinn nin guñihchi
xquelnabahan ñiꞌh pur naꞌh zadxeela ban.

Guel rgaaꞌda
(Mr. 9.41)

40Rahbi za Ñiꞌh:

―Bwiinn raꞌ nin guniꞌhi rwaaꞌ yihdzi ñiꞌh dxiaꞌhan tu cun
gaduhbi stoꞌ raꞌ ba pwihsi zuniꞌhi za raꞌ ba rwaaꞌ yihdzi ba
dxiaꞌhanahn cun gaduhbi stoꞌ raꞌ za ba; ziꞌchi gahca za sidela
guunn raꞌ ba ziꞌchi naꞌh cun gaduhbi stoꞌ raꞌ ba zuhnn za raꞌ
ba ziꞌchi cun laꞌh Xtaaꞌdahn nin nuu dxibaaꞌ nin guluꞌnehza
naꞌh loh guidxyiyuh riiꞌ. 41 Bwiinn nin guniꞌhi yihdzi ñiꞌh
dxiaꞌhan tuhbi bwiinn nin rñiꞌ xchiꞌdxyi Dxiohs laasii zeꞌ ba
purxcweentaDxiohs, zicaꞌha zaba laꞌhgahca ziga tuhbi guel-
nazaꞌca nin rcaꞌha bwiinn nin rñiꞌ xchiꞌdxyi Dxiohs. Ziꞌchi
gahca za laꞌh bwiinn nin guniꞌhi yihdzi ñiꞌh dxiaꞌhan tuhbi
ndxiꞌhwninnaazaꞌcaxmohdañiꞌh laasii naababwiinnzaꞌca,
zicaꞌha za ba laꞌgahca ziga guelnazaꞌca nin guicaꞌha ndxiꞌhw
nin naa zaꞌca xmohda ñiꞌh chi. 42 Ya cuun chiꞌh zi za bwiinn
nin gudiꞌhi nicala tuhbi llihga ñihsanagaꞌldiuh laꞌh raꞌbwiinn
gulliaaꞌyiꞌhn raꞌ riiꞌ nin naa raꞌ xpwiꞌnnahn, guchiin nin rñiꞌn
zicaꞌha raꞌ ba tuhbi cohsa zaꞌca.

11
Guxeꞌhla Jwahn nin ruroꞌbañihsa xpwiinn ba tin

gwaganaabadxyiꞌdxyi raꞌ ba loh Jesuhs
(Lc. 7.18‑35)

1 Ya chin guyaꞌloh bwiiꞌyidxyiꞌdxyi Jesuhs loh raꞌ xpwiinn
Ñiꞌh xa guunn raꞌ ba xtsiꞌn Ñiꞌh, chiꞌchi gunaꞌzu nehza Ñiꞌh
loh guidxyi raꞌ nin rnabwaꞌ guihdxyi chi tin zee galuuꞌyi Ñiꞌh
xchiꞌdxyi Dxiohs laꞌh raꞌ bwiinn, 2ya gaduhbi nin nuu Jwahn
nin ruroꞌbañihsa laꞌn lahtsi dxiꞌba, bihn ba xcweenta dziꞌn
raꞌ nin cayuhnn Jesuhs, niꞌchin nin guxeꞌhla Jwahn paaldaa
raꞌ xpwiinn ba 3 tin gwaganaabadxyiꞌdxyi raꞌ ba loh Jesuhs
sidela laꞌhpaꞌhÑiꞌh naaÑiꞌh Crixtu o ñibweza ru ba dxiꞌ stuhbi
bwiinn, 4ya chiꞌchi rahbi Jesuhs loh raꞌ ba:

―Guldxiaa tin gulgahbi loh Jwahn garaa raꞌ nin caywaꞌha
tu cun nin cayihn tu; 5 gulgahbi laꞌh raꞌ bwiinn nin rahcaloh
ñiꞌh, laꞌhloh raꞌ ba biaca, bwiinn raꞌnin ayi nuu sah laꞌh raꞌ ba
rzah, bwiinn raꞌnin rahchyi guiiꞌdxyu tihxiñiꞌh laꞌhguiiꞌdxyu
chi guñihchiloh tihxi raꞌ ba, bwiinn raꞌ nin rahca dxiahga ñiꞌh
laꞌh dxiahga raꞌ ba ballaala, bwiinn raꞌ nin guhchi laꞌh raꞌ ba
babahn loh guelguhchi, ya bwiinn prohbi raꞌ nin cabweeza
gacanee Dxiohs laꞌh raꞌ ba, laꞌh raꞌ ba cagazoꞌbadxiahga
xchiꞌdxyi Dxiohs nin gutaꞌh laꞌh raꞌ ba loh duhlda. 6 ¡Dichohsa
naa raꞌbwiinnninayi gusaaꞌnxcweenta ziga riachiistoꞌ raꞌba
naꞌh!

7 Ya chin babii raꞌ xpwiinn Jwahn loh Jesuhs chiꞌchi
guzoꞌbaloh guñiꞌ Ñiꞌh xcweenta Jwahn loh raꞌ bwiinn, rahbi
Ñiꞌh:

―¿Chyu niꞌca gwaguiaꞌha tu loh dahan? ¿Ta tuhbi ñihta
nin biehla gudzihbi bwih? 8 Ya sidela ayi niꞌchi dxiꞌh, ¿xiilla

gwaguiaꞌha si chiꞌh tu? ¿Ta gwaguiaꞌha tu tuhbi ndxiꞌhw nin
nahcu lahdxi zaꞌca? Laꞌh tunaann tu solayihdzi tuhbibwiinn
nin rnabwaꞌ duxa nuu bwiinn raꞌnin nahcu lahdxi zaꞌca. 9Ya
nnaha xchiꞌh, ¿xi pur biriaꞌh chiꞌh tu? ¿Ta tin gwaguiaꞌha tu
tuhbi bwiinn nin rñiꞌ xchiꞌdxyi Dxiohs? Ziꞌchi pwihsi, tuhbi
bwiinn nin naa bwiinn nin mahziru lasahca que ziga daada
raꞌninguñiꞌxchiꞌchiDxiohs. 10Xcweenta Jwahnniꞌchi ruzeꞌta
loh Xchihtsi Dxiohs hasta rahbi squiiꞌ:
Zixeꞌhlaꞌhn tuhbi xpwiiꞌnnahn galohtiiꞌ tin laꞌh ba guzuh-

nayaa neziuh nin guzee luꞌh.
11 ’Guchiin nin rñiꞌn loh tu, garaa raꞌ ziga bwiinn raꞌ nin

raalaa raꞌ loh guidxyiyuh riiꞌ pur gunnaꞌh, nagahdxi dxiinloh
nin tuhbi bwiinn nin nagahdxi gaca lasahcatiiꞌ ziga Jwahn
nin ruroꞌbañihsa, per nin naa biꞌtuꞌhntiiꞌ loh xquelrnabwaꞌ
Dxiohs niꞌchi mahzi lasahca loh Jwahn.

12 ’Dez laꞌn dxyih raꞌ nin guzoꞌbaloh ruluuꞌyi Jwahn, cun
para hasta nnahyi nuu ziahan duxa raꞌ bwiinn nin xclaaꞌdzi
chuu raꞌ loh xquelrnabwaꞌ Dxiohs lajweersi, ya snuhn raꞌ
ba lajweersi xclaaꞌdzi raꞌ ba cweꞌhelluꞌhu raꞌ ba loh guel-
rnabwaꞌ xteenn Dxiohs. 13 Garaa raꞌ bwiinn raꞌ nin guñiꞌ
xchiꞌdxyi Dxiohs cun ziga naa xlehyi Moisehs guñiꞌxgah raꞌ
baxcweenta ziga cohsa raꞌnin gaca, cunpara laꞌndxyihyi nin
biꞌ Jwahn, 14ya sidela xclaaꞌdzi tu chechiistoꞌ tu dxyiꞌdxyi riiꞌ,
laꞌgahca Jwahn naa Elías ndxiꞌhw xteenn Dxiohs nin nahpa
dxiꞌ. 15 Bwiinn raꞌ nin zohballaala dxiahga raꞌ ñiꞌh, gulchuuꞌ
gulchaꞌzi dxyiꞌdxyi riiꞌ. 16 ¿Cuun nin xñah ziga xñah raꞌ bwiinn
nin rii nabahan laꞌn dxyih raꞌ riiꞌ? Rluuꞌyi raꞌ ba ziga zi xñah
raꞌ nuhn biñiꞌn nin riidzihta loh dxiaaꞌ hasta rdooꞌ xica, ya
cañiꞌ raꞌ bi loh raꞌ lasaaꞌ raꞌ bi jweersi roo: 17 “Bachidxiꞌlda nu
bichiiwuu tin ñudxiaꞌha tu per ayi badxiaꞌha tu; bachidxiꞌlda
nalaasa za nu tin ñuꞌn tu, per ayi za biꞌn tu.” 18 Laasii
biꞌ Jwahn nin ayi gudahw ba ziahan nin ayi za gwaaꞌ ba
vihnnu, nee rahbi tu nuu tuhbi bwiinndxaaba stoꞌ Jwahn.
19 Ya lwehgu gahca badzihn Lliiꞌn Dxiohs nin naa ndxiꞌhw,
rahw ba nee reeꞌ za ba vihnnu, ya rahbi tu naa ba tuhbi nin
rahw chiꞌh zi cun reeꞌ chiꞌh zi, cun naa za ba nin rdxaꞌga
loh raꞌ bwiinn nin rsadxihlli impwestu cun bwiinn nin ayi
ruzoꞌbadxiahga lehyi, per xquelnasiin Dxiohs naa rariaꞌcaa
ruluuꞌyi xcweenta bwiinn raꞌ nin ruzoꞌbadxiahga xchiꞌdxyi
Ñiꞌh.

Guihdxyi raꞌ nin ayi bazoꞌbadxiahga xchiꞌdxyi Jesucristu
(Lc. 10.13‑15)

20 Ya chiꞌchi guzoꞌbaloh Jesuhs gudxihndxinee dxyiꞌdxyi
Ñiꞌh laꞌh raꞌ bwiinn guihdxyi raꞌ nin bwaꞌha dziꞌn rooꞌ raꞌ

nin bwiꞌhnn Ñiꞌh, laasii laꞌh raꞌ bwiinn guihdxyi raꞌ chi ayi
rusaguuꞌdzi stoꞌ raꞌbanez lohDxiohs, ya chiꞌchi rahbi Jesuhs:

21―¡Prohbi za laꞌh tubwiinnguihdxyi Corazihn, cunneezaa
laꞌh za tu bwiinn guihdxyi Betsaida prohbi za laꞌh tu!, laasii
sidela laꞌh raꞌ bwiinn guihdxyi Tiru cun bwiinn guihdxyi
Sidohnñwaꞌha raꞌbadziꞌn rooꞌ raꞌninbwiꞌhnnaꞌhnnez loh tu,
nahpa ñazah raꞌ ba xneziuh Dxiohs nee ñahcu raꞌ za ba lahdxi
lluhn cun ñuroꞌba raꞌ ba cobadeh yihca raꞌ ba. 22Niꞌchin chin
guunn Dxiohs jwisi loh guidxyiyuh riiꞌ mahzi ru gusaꞌcazii
Ñiꞌh laꞌh tu loh raꞌ bwiinn Tiru cun bwiinn Sidohn raꞌ. 23 Ya
laꞌh tu bwiinn guihdxyi Capernaum, ¿ta ruhnn chiꞌh tu lli-
gaaba par dxibaaꞌ gacah tu? ¡Sidela nnah mas laꞌn gueeta
gabihldxyi dxiehta tu!, laasii sidela loh guihdxyi Sodoma
ñuꞌnnahn dziꞌn rooꞌ raꞌ nin bwiꞌhnnaꞌhn loh tu, guihdxyi chi
nahpa ñazah zaꞌca hasta laꞌn dxyih raꞌ riiꞌ. 24 Niꞌchin nnah
rñiꞌn loh tu laꞌn dxyih nin gaca jwisi loh guidxyiyuh, zirooꞌ
ru guelrzaꞌcazii guniꞌhi Dxiohs laꞌh tu que ziga guzaꞌca raꞌ
bwiinn guihdxyi Sodoma.

Gultaaꞌ naꞌhla naꞌh ya zahpa tu guelruziꞌlaaꞌdzi
(Lc. 10.21‑22)

25Ya laꞌn dxyih raꞌ chi rahbi Jesuhs:
―Zuxchiilli luꞌh Xtaaꞌdahn nin rnabwaꞌ dxibaaꞌ cun loh

guidxyiyuh, laasii cagaluuꞌyi luꞌh laꞌh raꞌ bwiinn nadoꞌlaadzi
nin naa ziga bweezu raꞌ cohsa raꞌ nin guluuꞌlaꞌn luꞌh loh raꞌ
bwiinn naann raꞌ, cun loh nin rahcabwaꞌ, ya baluuꞌyi luꞌhn
nez loh raꞌ bwiinn raꞌ nin ayi xi dxiuu. 26 Ziꞌchi, Paah, laasii
ziꞌchi ruhnn luꞌh lligaaba naa bwen gaca.

27 ’Laasii laꞌh Xtaaꞌdahn biuꞌn ntriehgu garaatiiꞌ loon, ya
ayi chyu nuꞌnbwaꞌ laꞌh Lliiꞌn Ñiꞌh; sola laꞌh Daada Dxiohs
nuꞌnbwaꞌ Ñiꞌh laꞌh Lliiꞌn Ñiꞌh. Ya ayi za chyu nuꞌnbwaꞌ laꞌh
Daada Dxiohs, sola Lliiꞌn Ñiꞌh nuꞌnbwaꞌ laꞌh Ñiꞌh, cun neezaa
bwiinn raꞌ nin gudihdxyi Lliiꞌn Ñiꞌh dxiuꞌnbwaꞌ laꞌh Xtaada
Ñiꞌh. 28 Gultaaꞌ nez loon garaa tu nin babadxahga cun nin
cagasiꞌnaaꞌha raꞌ duhlda, laasii naꞌh guniꞌhihn guelrziꞌlaaꞌdzi
laꞌh tu, 29 per gulgasiꞌdxi guunn tu dziꞌn nin guluꞌyiꞌhn laꞌh
tu, nee gulgasiꞌdxigahca xcweeꞌntahn laasii naan bwiinn
naguuꞌdzi stoꞌ cun nahpa zahn paseensi laꞌh tu, ya sidela
guunn tu squiiꞌ zidxeela tu hasta gapa xaalma tu guel-
ruziꞌlaaꞌdzi, 30 laasii dziꞌn nin guluꞌyiꞌhn laꞌh tu cun garaa nin
gusagwaꞌhn laꞌh tu, ayi xi guinaaꞌha raꞌn.

12
Batiaaꞌharaꞌxpwiinn Jesuhs trihgudxyihnin ruziꞌlaaꞌdzi raꞌ

bwiinn Israel
(Mr. 2.23‑28; Lc. 6.1‑5)

1 Ya dxyih nin ruziꞌlaaꞌdzi raꞌ bwiinn Israel, zeezah Jesuhs
lohyuhraꞌhastanaꞌ trihgu, pwihsi laꞌndxyih chi bichiaꞌhnraꞌ
xpwiinn Ñiꞌh, ya chiꞌchi guzoꞌbaloh bachywaꞌh raꞌ ba trihgu
tin gulloꞌba raꞌbabwiiꞌdziꞌhn raꞌ chi gudahwraꞌban, 2ya chin
bwaꞌha raꞌ nuhn bwiinn guidoꞌ nin laa fariseu niꞌchi chiꞌchi
rahbi raꞌ ba loh Jesuhs:

―Bwaꞌha cayuhnn raꞌ xpwiinn luꞌh ziga nin ayi rusaaꞌn
lehyi gaca dxyih nin ruziꞌlaaꞌdzi raꞌ bwiinn Israel.

3Ya chiꞌchi rahbi Jesuhs loh raꞌ ba:
―¿Tanagahdxi guꞌlda tu lohXchihtsiDxiohshasta rñiꞌ cuun

nin bwiꞌhnn guehtu Davihd tuhbi dxyih nin bichiaꞌhn ba
cun garaa raꞌ xpwiinn ba? 4 Pwihsi guyuuꞌtii ba laꞌn xquidoꞌ
Dxiohs tin gudahw ba pahn nin ayi nuu gahw raꞌ bwiinn
ziga xpwiinn ba o ziga laꞌh za ba, laasii laꞌh dxiꞌh raꞌ bixohza
rahca rahw pahn chi. 5 O ¿nagahdxi guꞌlda tu loh xchihtsi
lehyi Moisehs xa ruhnn raꞌ bixohza laꞌn guidoꞌ dxyih nin
ruziꞌlaaꞌdzi raꞌ bwiinn Israel, ruhnn raꞌ ba xtsiꞌn raꞌ ba, per
ayi xi xtuhlda raꞌ ba? 6 Pwihsi rñiꞌn loh tu riiꞌ, zuu tuhbi
nin lasahca ru loh ziga lasahca guidoꞌ rooꞌ. 7 Pwihsi laꞌh tu
ayi guhcabwaꞌ tu xi zee loh Xchiꞌdxyi Dxiohs riiꞌ: “Pwihsi
nin xclaaꞌdzihn guunn tu galahsastoꞌ tu laꞌh raꞌ bwiinn lasaaꞌ
tu xlawaaꞌha guniꞌhi tu guhn naꞌh.” Sidela ñahcabwaꞌ tun
ayi ñudziiꞌba tu duhlda yihca bwiinn nin ayi xi xtuhlda ñiꞌh,
8 laasii laꞌhLliiꞌnDxiohsninnaandxiꞌhwnaaDaada lohdxyih
nin ruziꞌlaaꞌdzi raꞌ bwiinn Israel.

Bwiinn nin gubihdzi naa ñiꞌh
(Mr. 3.1‑6; Lc. 6.6‑11)

9 Ya chin babii Jesuhs riꞌchi, chiꞌchi guyuuꞌtii Ñiꞌh laꞌn
tuhbi xquidoꞌ biꞌtuꞌhn raꞌ bwiinn Israel, 10 ya laꞌn guidoꞌ chi
zohba tuhbindxiꞌhwningubihdzinaañiꞌh, ya laasii riidxiꞌhyi
bwiinn Israel raꞌ chi xa gucaꞌchiah dxixiꞌhw raꞌ ba laꞌh Ñiꞌh,
niꞌchin nin rahbi raꞌ ba loh Ñiꞌh:

―¿Ta rusaaꞌn lehyi gusiaca luꞌh tuhbi bwiinn dxyih nin
ruziꞌlaaꞌdzi raꞌ bwiinn Israel?

11Chiꞌchi rahbi Jesuhs loh raꞌ ba:
―Chyu tuhbi ndxiꞌhw nin dxaꞌga loh tu nahpa tuhbi lliꞌhyi

ya sidela laꞌh ma dxiaaba ma laꞌn tuhbi bizee dxyih nin
ruziꞌlaaꞌdzi tu, ¿tayi chiꞌh gabweꞌhe tuma laꞌn bizee dxyih chi
gahca nicala naa dxyih nin ruziꞌlaaꞌdzi tu? 12 Pwihsi ziahan
duxa ru lasahca tuhbi bwiinn loh tuhbi lliꞌhyi, pwihsi niꞌchin
nin zusaaꞌn lehyi chyu guunn tuhbi bwen laꞌh stuhbi bwiinn
dxyih nin rziꞌlaaꞌdzi bwiinn.

13 Ya chiꞌchi rahbi Ñiꞌh loh ndxiꞌhw nin gubihdzi naa ñiꞌh
chi:

―Batsiꞌyi naa luꞌh.

Ya batsiꞌyi naa ba ya lwehgu gahca biacan, 14 per
chin bariaꞌh raꞌ bwiinn fariseu raꞌ riꞌchi guzoꞌbaloh
canaabadxyiꞌdxyi loh lasaaꞌ raꞌ ba xa guunn raꞌ ba tin chiinn
raꞌ ba laꞌh Jesuhs.

Tuhbi dxyiꞌdxyi nin rñiꞌ xcweenta Jesuhs
15 Ya chin guhcabwaꞌ Jesuhs cuun lligaaba nin riiyuhnn

raꞌ bwiinn fariseu raꞌ chi, lwehgu bariaꞌh Ñiꞌh riꞌchi, ya
gwanaꞌhla ziahan duxa raꞌ bwiinn laꞌh Ñiꞌh, ya basiaca za
Ñiꞌh garaa gueldxyihdxyi nin rahca raꞌ bwiinn raꞌ chi, 16 ya
gunabwaꞌÑiꞌh ayi guzeꞌta raꞌ ba chyu naa Ñiꞌh 17 tin guzohba
dxyiꞌdxyi nin guñiꞌ guehtu profeta Isaías chin rahbi ba:
18 Riiꞌ laꞌh bwiinn nin guliin zuu, nin riahxineꞌhn cun nin

nuguꞌnasaa stoꞌn;
ya zudiꞌhihnSpírituhn laꞌhbaneezuluuꞌyibaxcweentaxquel-

guxchisi Dxiohs loh raꞌ bwiinn nin ayi naa raꞌ bwiinn
Israel.

19Ayi dxiaala rwaaꞌ ba guiñiꞌ ba, ayi za cwidxyidxiah ba, ayi
za chuu nin dxiindxiahga rsiaaꞌha ba loh neziuh raꞌ,

20 ayi za chiꞌchi ba ñihta nin guhchii la, nin ayi za gusiuꞌyi ba
mwehchi nin gueꞌdu rbweꞌhe guhxa, hastayi dxyih nin
gwaꞌha ba gaca guelguxchisi loh guidxyiyuh.

21 Laꞌh si ba chechiistoꞌ raꞌ bwiinn nin ayi naa bwiinn Israel
tin gutaꞌh ba laꞌh raꞌ ba loh duhlda.

Bacaꞌchiah raꞌ bwiinn, bwiinndxaaba rahcanee laꞌh Jesuhs
(Mr. 3.19‑30; Lc. 11.14‑23; 12.10)

22Ya gwanee raꞌ bwiinn tuhbi lasaaꞌ raꞌ ba nin guyuuꞌ tuhbi
bwiinndxaaba stoꞌ ñiꞌh loh Jesuhs, bwiinn chi ayi riin loh ba
cun biaꞌhan goopa za ba, ya bwiꞌhnn Jesuhs gahn gubiaꞌgarii
bwaꞌha ba cun bañiꞌ za ba ya ziꞌchi zi biaca ba, 23ya garaa raꞌ
bwiinn nin rii riꞌchi guzoꞌbaloh canaabadxyiꞌdxyi loh lasaaꞌ
gahca raꞌ ba rahbi raꞌ ba:

―¿Tayiga llahga dxiꞌh guehtu Davihd deeꞌ?
24Ya chin bihn raꞌ bwiinn fariseu dxyiꞌdxyi raꞌ riiꞌ, rahbi raꞌ

ba:
―Ndxiꞌhw riiꞌ rabweꞌhe bwiinndxaaba stoꞌ raꞌ bwiinn

laasii Belzebuu nin rnabwaꞌ laꞌh raꞌ bwiinndxaaba cayahca-
nee laꞌh ba.

25 Ya chin guhcabwaꞌ Jesuhs xa naa lligaaba nin riiyuhnn
raꞌ ba, chiꞌchi rahbi Ñiꞌh loh raꞌ ba:

―Garaa raꞌ bwiinn nin nuu loh tuhbi guelrnabwaꞌ nin
rbahchi xchih tuhbi cwaꞌh bwiinn tin chindxinee lasaaꞌ raꞌ
ba pwihsi nahpa ñichiloh guelrnabwaꞌ chi; ya tuhbi guihdxyi
hasta rii raꞌ tuhbi jwamihyi bwiinn sidela rlaaꞌha lasaaꞌ raꞌba
ziahan cwaꞌh tin chindxinee lasaaꞌ raꞌbanahpa ziñihchiloh raꞌ
ba. 26 Ya ziꞌchi gahca za sidela laꞌh bwiinndxaaba rabweꞌhe

gahca ba laꞌhnin naa za bwiinndxaaba stoꞌ raꞌ bwiinn pwihsi
zilaaꞌha lasaaꞌ raꞌ ba, ya pwihsi ¿xaalla cheezah chuu xquelrn-
abwaꞌ raꞌba? 27Ya laꞌh tu rahbi tu rabweꞌhehnbwiinndxaaba
stoꞌ raꞌ bwiinn cun xquelrnabwaꞌ bwiinndxaaba, per sidela
ziꞌchi ñahca, ¿cuun xchiꞌh nin rudiꞌhi guelrnabwaꞌ laꞌh raꞌ
xpwiinn tu tin rabweꞌhe raꞌ ba bwiinndxaaba? Niꞌchin laꞌh
gahca raꞌ ba zuluuꞌyi raꞌ ba billiꞌn loh xigaaba tu. 28 Ya
sidela naꞌh rabweꞌhehn bwiinndxaaba stoꞌ raꞌ bwiinn cun
xquelrnabwaꞌ Spíritu Saantu xteenn Dxiohs, niꞌchi ruluuꞌyi
laꞌh xquelrnabwaꞌ Dxiohs badzihn loh tu.

29 ’¿Xa guunn tuhbi bwiinn nin ruhnn gubaꞌn chuꞌtii yihdzi
tuhbi ndxiꞌhw nin nahpa tuhbi bwiinn nin rulaloh yihdzi ba
tin para ayi cweꞌhelluꞌhu ba nin nahpa ndxiꞌhw chi? Sola nin
guunngubaꞌn chi galoh guchiꞌbiduꞌhba laꞌhbwiinn chi, ziꞌchi
sihn zuhnn ba gahn cweꞌhelluꞌhu ba nin nahpa bwiinn chi.

30 ’Bwiinn raꞌ nin ayi xclaaꞌdzi naꞌh rdxyiꞌchinee ba naꞌh,
ya bwiinn raꞌ nin ayi rahcanee naꞌh guidiaaꞌha raꞌ bwiinn
laꞌlaꞌgaꞌh cabweꞌhecaa raꞌ ba bwiinn loon.

31 ’Pwihsi niꞌchin nin rñiꞌn loh tu gusiaꞌpitii Dxiohs xtuhlda
raꞌ bwiinn cun garaa dxyiꞌdxyi dxaaba nin guiñiꞌ raꞌ ba loh
Ñiꞌh, per sidela laꞌhraꞌ ba guiñiꞌyah raꞌ ba laꞌh Spíritu Saantu
Dxiohs, ayi gusiaꞌpitii Ñiꞌh xtuhlda raꞌ ba. 32Dxiohs gusiaꞌpitii
Ñiꞌh xtuhlda chyu chiꞌh zi nin guiñiꞌyah laꞌh Lliiꞌn Dxiohs nin
naa ndxiꞌhw, per bwiinn nin guiñiꞌyah laꞌh Spíritu Saantu ayi
dxiaꞌldatiiꞌ stoꞌDxiohs xtuhlda bwiinn chi nin loh guidxyiyuh
riiꞌ nee nin loh guidxyiyuh nacuubi nin gueꞌdu dxiꞌ.

Riuuꞌnbwaꞌ bwiinn yahga pur nin rcah lohon
(Lc. 6:43‑45)

33Rahbi za Ñiꞌh:
―Gulgahpaabiñih zaꞌca tuhbi yahga ñinahxi, ya ziꞌchi zicah

ñinahxi zaꞌca lohon; per sidela laꞌh tu ayi gaapaabiñih zaꞌca
tu tuhbi yahga ñinahxi, pwihsi ziꞌchi za ñinahxi dxaaba guicah
lohon. Ya ziꞌchi riuꞌnbwaꞌ bwiinn yahga pur nin rcah lohon.
34 ¡Laꞌh tu bwiinn nin naa raꞌ ziga zi bweꞌlda ñaꞌlaaꞌdzi! ¿Xa
xclaaꞌdzi tu guiñiꞌ tu dxyiꞌdxyi zaꞌca sidela laꞌh gahca tu
nadxaaba naa tu? Ya stoꞌ tu rdahla dxyiꞌdxyi dxaaba nin
rñiꞌ rwaaꞌ tu. 35 Bwiinn zaꞌca rñiꞌ ba dxyiꞌdxyi zaꞌca laasii
dxyiꞌdxyi zaꞌca chi nuu stoꞌ ba, ya bwiinn nadxaaba rñiꞌ za ba
dxyiꞌdxyi dxaaba laasii dxyiꞌdxyi dxaaba chi nuu stoꞌba, 36ya
naꞌh rñiꞌn loh tu dxyih nin gaca jwisi loh guidxyiyuh garaa
raꞌ bwiinn chixteeꞌ raꞌ ba loh Dxiohs gallee dxyiꞌdxyi dxaaba
nin guñiꞌ raꞌ ba. 37Pwihsi pur dxyiꞌdxyi nin guiriaꞌh rwaaꞌ tu
zuhnn guiñiꞌDxiohs bwiinn zaꞌca tu, o pur xchiꞌdxyi za tu chi
zuhnn guñihchi tu nez loh Dxiohs.

Bwiinn raꞌ nin ayi riachiistoꞌ raꞌ ñiꞌh canaaba raꞌ ba guunn
Jesuhs tuhbi dziꞌn roo ziga tuhbi sehn

(Mr. 8.12; Lc. 11‑29‑32)
38Ya chiꞌchi rahbi nuhnbwiinn fariseu raꞌnee cunnuhn raꞌ

mwehsu nin ruluuꞌyi xlehyi Moisehs loh Jesuhs:
―Mwehsu, xclaaꞌdzinuguidiaꞌhanuguunn luꞌhtuhbidziꞌn

rooꞌ ziga tuhbi sehn.
39Chiꞌchi rahbi Jesuhs loh raꞌ ba:
―Laꞌh tu ayi nnaa tu guunn tu nin xclaaꞌdzi Dxiohs sino

que sola nin xclaaꞌdzi tu, yannah rnaaba tu guꞌnnahn tuhbi
dziꞌn rooꞌ tin gwaꞌha tun, per sola sehn xteenn guehtu Jonahs
daada nin guñiꞌ xchiꞌdxyi Dxiohs ca chieempa rooꞌ guniꞌhihn
laꞌh tu. 40 Pwihsi ziga guyuuꞌ guehtu Jonahs stoꞌ bwehlda
chohnna dxyih nee chohnna gueꞌla, pwihsi ziꞌchi za laꞌh
Lliiꞌn Dxiohs nin naa ndxiꞌhw ziuuꞌ za ba chohnna dxyih cun
chohnna za gueꞌla laꞌn loh yuh. 41 Ya bwiinn chieempa raꞌ
xteenn guihdxyi Nínive ziazuꞌnchii raꞌ ba chin gaca jwisi chin
guunn Dxiohs guelguxchisi loh raꞌ bwiinn nin rii nabahan
nnah tin gucaꞌchiah raꞌ ba laꞌh tu, laasii laꞌh raꞌ bwiinn
guihdxyi Nínive chi biuꞌgarii raꞌ ba loh xquelñaꞌñih Dxiohs
chin gwagaluuꞌyi guehtu Jonahs xchiꞌdxyi Dxiohs laꞌh raꞌ
ba nee naꞌh nin nuuꞌhuhn lahda tu mahzi lasahcahn loh
Jonahs per ayi ruzoꞌbadxiahga tu xchiꞌdxyiꞌhn. 42 Neezaa
tuhbi naaniꞌhn nin guhca rrehyna loh yuh raꞌ nez lahdu
laꞌn gueeta chesuꞌnchii ba tin gucaꞌchiah ba laꞌh raꞌ bwiinn
nin rii nabahan loh guidxyiyuh nnah laasii laꞌh ba biriaꞌh
ba rwaaꞌ guihdxyiyuhyi tin bacaꞌdxiahga ba guelrahcabwaꞌ
duxa xteenn guehtu Salomohn, yannah nuuꞌhuhn lahda tu
naan nin mahzi lasahca xchiꞌdxyi ñiꞌh loh Salomohn per ayi
ruzoꞌbadxiahga tu xchiꞌdxyiꞌhn.

Bwiinndxaaba nin rabiaꞌgarii stoꞌ bwiinn
(Lc. 11.24‑26)

43Rahbi za Ñiꞌh:
―Ya chin rariaꞌh tuhbi bwiinndxaaba stoꞌ tuhbi bwiinn,

chiꞌchi rcaꞌnzaa ba loh dahan desierto tin rdxiꞌhyi ba cane-
hza guziꞌlaaꞌdzi ba, per ayi rdxeelan, 44 ya chiꞌchi ruhnn
ba lligaaba: “Mas chaꞌyi gabiaꞌgariin rwaaꞌ yihdzihn hasta
biriaꞌhn.” Ya chin radzihnba riꞌchi, bwaꞌhaba stoꞌbwiinnnin
bariaꞌhbagaloh chuhlabiahcanziga zi tuhbi yuuꞌninbiyoꞌba
laꞌn ñiꞌh. 45Chiꞌchi riah bwiinndxaaba chi tin riagatiaaꞌha ba
zagahdzi bwiinndxaaba ninmahzi rusaꞌcazii que ziga ruhnn
bwiinn dxaaba chi, ya ziꞌchi tuhsi juunta riuuꞌtii raꞌ garaa raꞌ
bwiinndxaaba raꞌ chi stoꞌ bwiinn chi, ya mahzi nalaasa ru
guunnee raꞌ ba laꞌh bwiinn chi que ziga galoh, pwihsi ziꞌchi
saca raꞌ bwiinn yaꞌdxi, nin rii nabahan loh guidxyiyuh nnah.

Xmaah Jesuhs cun bwihtsi raꞌÑiꞌh
(Mr. 3.31‑35; Lc. 8.19‑21)

46 Loh zeezah gahca cañiꞌ Jesuhs loh raꞌ bwiinn chin badz-
ihn xmaah Jesuhs cun bwihtsi raꞌ Ñiꞌh nez dihtsi jwehra, ya
guclaaꞌdzi raꞌ ba ñiñiꞌ raꞌ ba loh Jesuhs per ayi guhcan cun rii
raꞌ chiꞌh ba nez dihtsi jwehra, 47 ya guyuuꞌ tuhbi bwiinn nin
gwaguihtsi loh Jesuhs rahbi ba loh Ñiꞌh:

―Xmaah luꞌh cunbwihtsi raꞌ luꞌh rii raꞌdihtsi jwehra riꞌchi,
ya xclaaꞌdzi raꞌ ba guiñiꞌ raꞌ ba loh luꞌh.

48 Ya sola squiiꞌ rahbi Jesuhs loh bwiinn nin gwagañiꞌ loh
Ñiꞌh:

―¿Cuun nin naa xmaaꞌhn, nee cuun raꞌ za nin naa raꞌ
bwihtsi raꞌn?

49 Chin guyaꞌloh guñiꞌ Ñiꞌh squiiꞌ, chiꞌchi baluuꞌyi Ñiꞌh cun
naa Ñiꞌh nez hasta rii raꞌ bwiinn nin naa raꞌ xpwiinn Ñiꞌh, ya
chiꞌchi rahbi laꞌgaꞌh Ñiꞌh:

―Bwiinn raꞌ riiꞌnaaxmaaꞌncunbwihtsi raꞌn, 50 laasii garaa
raꞌ nin ruhnn ziga xclaaꞌdzi Xtaaꞌdahn nin nuu dxibaaꞌ gaca,
bwiinn raꞌ chi naa bwihtsi raꞌn cun bizaaꞌnahn, cun xmaaꞌn.

13
Xcweenta tuhbi bwiinn nin gulahchi biñih
(Mr. 4.1‑9; Lc. 8.4‑8)

1Ya dxyih chi gahca biriaꞌh Jesuhs rwaaꞌ yuuꞌ chi tin gwah
Ñiꞌh hasta rwaaꞌ laguhn, ya chin badzihn Ñiꞌh riꞌchi guzohba
Ñiꞌh rwaaꞌ laguhn chi, 2 ya laasii badiaaꞌha ziahan bwiinn
riꞌchi, niꞌchin gucah Ñiꞌh laꞌn tuhbi laancha, ya hasta laꞌnyi
laancha chi guzohba Ñiꞌh. Ya garaa raꞌ bwiinn rii raꞌ hasta
rwaaꞌyi ñihsa chi, 3 bwiiꞌyidxyiꞌdxyinee Ñiꞌh ziahan cweenta
si laꞌh raꞌ ba, rahbi Ñiꞌh:

―Gulgacaꞌdxiahga; biriaꞌh tuhbi bwiinn zeetachi ba biñih
loh dahan, 4 ya loh zeezah ba loh neziuh biaaba nuhn xooba
ba loh nezyuh, ya lwehgu biaaba raꞌmaaniꞌhn loh neziuh chi
tin gudahwraꞌma llooba chi, 5ya stuhbi lahta biaabanuhnan
lahda dxiah hasta ayi ziahan yuh, ya lwehgu gutahnan laasii
ayi guhca biñihin gueeta loh yuh, 6 per chin bigaꞌhan gubi-
hdxyi bacaꞌdxih gubihdxyi laꞌhan laasii ayi guyuuꞌ xcohpa
loh yuh chi nee zigala ayi gunaꞌzu xtulbaaꞌhan lahda dxiah
chi niꞌchin gubihdzin. 7 Ya snuhn llooba chi biaaba lahda
yaguihchi raꞌ, ya yaguihchi raꞌ chi ayi basaaꞌnan ñirooꞌ biñih
chi sola guhcan dxihlli bachiidxiah, niꞌchin nin ayi xi guyuuꞌ
lohon, 8 per biñih nin biaaba loh yuh zaꞌca, niꞌchiyi badiꞌhi
jusehchi zaꞌca; ya nuu raꞌ ñihza xteenn lloobwiꞌhn nin biaaba
loh yuh guhcan ziahan llooba, ya snuhn raꞌn nalayi gucah

llooba tihxi ñihza xteenn tuhbigah raꞌ lloobwiꞌhn nin gurih
loh yuh, ya snuhn raꞌn galda bitsiꞌh si lloobwiꞌhn gucah
tihxi tuhbigah raꞌ ñihza xteenn lloobwiꞌhn nin gurih loh yuh.
9 Pwihsi bwiinn nin zohballaala dxiahga ñiꞌh chuu ba chaꞌzi
ba dxyiꞌdxyi raꞌ riiꞌ.

Xixnaa bwiiꞌyidxyiꞌdxyi Jesuhs cweenta raꞌ riiꞌ
(Mr. 4.10‑12; Lc. 8.9‑10)

10Ya chiꞌchi gwabiiga raꞌ xpwiinn Jesuhs loh Ñiꞌh tin rahbi
raꞌ ba:

―¿Xixnaa ruuꞌyidxyiꞌdxyi luꞌh puura cwenta si loh raꞌ bwi-
inn?

11Ya chiꞌchi rahbi Jesuhs loh raꞌ xpwiinn Ñiꞌh:
―Laꞌh tu sihn zuluuꞌyi Dxiohs xcweenta cosa ralaꞌn raꞌ

xteenn xquelrnabwaꞌ Ñiꞌh tin gacabwaꞌ tun, per laꞌh raꞌ
bwiinn puura cweenta si guluꞌyiꞌhn. 12 Pwihsi bwiinn nin
nahpa la guelrahcabwaꞌ zicaꞌha ru ban loh guelrahcabwaꞌ
nin nahpa la ba, ya ziꞌchi zahpa ba ziahan rooꞌ guelrah-
cabwaꞌ, per bwiinn nin ayi xi nahpa paꞌh hasta loh gul-
liaaꞌhyiꞌhnnin nahpa ba ziyapitiiꞌhin loh ba, 13pwihsi niꞌchin
nin rñiꞌn cweenta si loh raꞌbwiinn, laasii laꞌh raꞌba rwaꞌha raꞌ
ba per ayi riin loh raꞌ ba; neezaa rihn dxiahga raꞌ ba per ayi
riaꞌzi dxyiꞌdxyi yihca raꞌ ba, 14 tin pur xcweenta raꞌ ba soobaa
dxyiꞌdxyi raꞌ nin guñiꞌ guehtu profeta Isaías chin rahbi ba:
Nicala pur mas nin gucaꞌdxiahga dziꞌtsi raꞌ bwiinn, per ayi

chaꞌzi raꞌ ba dxyiꞌdxyi,
ya ziꞌchi zanicalapurmasningutaꞌtsi dziꞌtsi raꞌbaayizadxiin

loh raꞌ ba,
15 laasii lastoꞌ raꞌ bwiinn raꞌ rii laꞌn biahca dxiipa, ya dxiahga

raꞌ ba rihn raꞌ ba naaꞌha duxa,
ya loh raꞌbañieꞌwunniꞌchinayi rwaꞌha loh raꞌba, cunayi rihn

za dxiahga raꞌ ba,
ya stoꞌ raꞌ ba laꞌn biahca dxiipa, tin ayi dxieꞌnaꞌhla raꞌ ba naꞌh

nee tin ayiza gusiaꞌca raꞌn ba.
16 ’Per laꞌh tu, dichohsa tu laasii rwaꞌha zaꞌca bizloh tu

nee rihnn zaꞌca za dxiahga tu, 17 pwihsi guchiin nin rñiꞌn
ziahan raꞌ daada raꞌ nin guñiꞌ xchiꞌdxyi Dxiohs cun ziahan za
bwiinn zaꞌca raꞌ guclaaꞌdzi raꞌ ba ñwaꞌha raꞌ ba nin riiywaꞌha
tu per ayi bwaꞌha raꞌ ban, neezaa guclaaꞌdzi raꞌ ba ñihn raꞌ ba
dxyiꞌdxyi raꞌ nin rigacaꞌdxiahga tu nnah per ayi za bihn raꞌ
ban.

Jesuhs guñiꞌ xapaꞌh naa xcweenta bwiinn nin gulahchi biñih
(Mr. 4.13‑20; Lc. 8.11‑15)

18Rahbi za Ñiꞌh:
―Pwihsi gulgacaꞌdxiahga xa naa xcweenta bwiinn nin

gulahchi biñih, nee xa naa raꞌ za stoꞌ cada tuhbigah bwiinn

ziga cada tuhbigah lahta hasta biaaba llooba chi. 19 Bwiinn
raꞌ nin rihn dxyiꞌdxyi xteenn xquelrnabwaꞌ Dxiohs, nee ayi
riaꞌzi dxyiꞌdxyi raꞌ chi laꞌñihca raꞌ ba, bwiinn raꞌ chi naa
ziga llooba nin biaaba loh nezyuh, ya lwehgu gahca radzihn
bwiinndxaaba ya rabweꞌhe dxiaꞌhla ba xchiꞌdxyi Dxiohs nin
guhca biñih stoꞌ bwiinn chi, 20 ya llooba nin biaaba lahda
dxiah naa ziga bwiinn raꞌ nin riaꞌzi xcweenta xchiꞌdxyi Dx-
iohs ya rcaꞌha ban cun riahxi duxa stoꞌ raꞌ ba, 21 per ya
laasii ayi nahpa raꞌ ba ziga dulbaaꞌ chaꞌyi, niꞌchin nin ayi
riazahnee raꞌbaxchiꞌdxyiDxiohs cungaduhbi xigaaba raꞌba,
ya balaaquiꞌhn si rzaꞌcazii raꞌ ba o rdxyiꞌchinee raꞌ bwiinn
laꞌh raꞌ ba pur xcweenta xchiꞌdxyi Dxiohs niꞌchin rbweꞌhe
stoꞌ raꞌ ba xchiꞌdxyi Dxiohs. 22 Ya llooba nin biaaba lahda
yaguihchi raꞌ, naa ziga bwiinn nin bihn xchiꞌdxyi Dxiohs,
per mahzi riuuꞌ ba lligaaba xtsiꞌn ba tin gapa ba cohsa zaꞌca
xteenn loh guidxyiyuh riiꞌ, ya guelnazaꞌca chi rusaguiꞌhi laꞌh
ba ya deeꞌ naa nin ruziaꞌtii xchiꞌdxyi Dxiohs laꞌn lastoꞌ ba,
niꞌchin nin ayi riaꞌhan guelnazaꞌca laꞌn lastoꞌ bwiinn riiꞌ, 23ya
llooba nin biaaba loh yuh zaꞌca niꞌchi naa ziga bwiinn nin
rihn xchiꞌdxyi Dxiohs ya riuuꞌ ba riaꞌzi ban, neezaa naa raꞌ ba
ziga guiñaꞌh nin guzohba ñihza nin gucah ziahan llooba pur
tuhbi llooba nin biaaba loh yuh zaꞌca chi, ya stuhbi ñihza chi
gucahmas garooldallee llooba pur tuhbi za lloobanin biaaba
riꞌchi, ya stuhbin ziga ñihza nin gucah galda bitsiꞌh llooba pur
tuhbi za llooba nin biaaba stuhbi lahta loh yuh chi.

Xcweenta trihgu cun dxihlldahan nin guyuuꞌ loh trihgu
24Ya bwiiꞌyidxyiꞌdxyi Jesuhs stuhbi cweenta loh raꞌ bwiinn

chi rahbi Ñiꞌh:
―Guelrnabwaꞌ xteenn Dxiohs naa ziga tuhbi ndxiꞌhw nin

bwiꞌhnn biñih trihgu zaꞌca loh xtahan ñiꞌh, 25 per chin
naꞌllgahsi raꞌ ba, badzihn tuhbi bwiinn nin rdxiꞌchinee laꞌh
bwiinn nin naa xteenn ñiꞌh loh yuh chi ya loh guel llahn
bwiꞌhnn biñih ba dxihlldahan loh trihgu ya chin bwiꞌhnn
niꞌchi gahn ziaa chiꞌh ba. 26 Ya chin guhca gurooꞌ trihgu
badziiꞌbandoh, neezaadxihlldahanchi laꞌgurooꞌ, 27ya chiꞌchi
gwaguihtsi raꞌ mooza loh ballwaaꞌn nin naa xteenn ñiꞌh
trihgu chi rahbi ba: “Daada, trihgu nin bwiꞌhnn biñih luꞌh
loh dahan agaa ganaalladxiꞌhn, nee nnah ¿calla nehza chiꞌh
guzaa dxihlldahan nin nuu lohon?” 28 Chiꞌchi rahbi daada
nin naa xteenn ñiꞌh trihgu chi loh mooza: “Pwehda tuhbi
bwiinn nin rdxyiꞌchinee naꞌh bwiꞌhnn niꞌca.” Ya chiꞌchi
gunaabadxyiꞌdxyi raꞌmooza loh daada chi rahbi raꞌ ba: “¿Ta
xclaaꞌdzi luꞌh chogataꞌdxunudxihlldahan raꞌ chi loh trihgu?”
29 Per ballwaaꞌn chi squiiꞌ rahbi ba: “Ayi chegaxu tun laasii
nagah nezii trihgu chegaxu tu. 30 Mas chaꞌyi gusaaꞌn tu

chiooꞌhon hasta chin chapitii liꞌhn; ya chiꞌchi cuꞌneezahn
mooza raꞌnin cheteꞌhecaa galohdxihlldahan chi ya guunnraꞌ
banpurmanuhlla tin guicaꞌdxih raꞌn, ya chiꞌchiyi gaguꞌchaꞌyi
raꞌ xmoꞌzahn trihgu laꞌn yuuꞌ.”

Cweenta xteenn bwiiꞌdzi mortahsa
(Mr. 4.30‑32; Lc. 13.18‑19)

31Neezaa bwiiꞌyidxyiꞌdxyi Jesuhs cweenta riiꞌ loh raꞌ bwi-
inn rahbi Ñiꞌh:

―Guelrnabwaꞌ xteenn Dxiohs naa ziga zi tuhbi bwiiꞌdzi
biꞌtuꞌhnxteennmortahsa nin bwiꞌhnnbiñih tuhbi bwiinn loh
xtahan ba. 32Nicala naa bwiiꞌdzi mortahsa bwiiꞌdzi biꞌtuꞌhn
ru loh raꞌ garaa raꞌ bwiiꞌdzi raꞌ, per chin rahca gurooꞌhon,
rahcan gurooꞌ ru loh raꞌ garaa raꞌ yahga rooꞌ, ya loh lliiꞌdzin
ruhnn raꞌmaaniꞌhn xpichiehza raꞌma.

Cweenta xteenn levaduhra
(Lc. 13.20‑21)

33Neezaa bwiiꞌyidxyiꞌdxyi Jesuhs stuhbi cweenta ya rahbi
Ñiꞌh:

―Guelrnabwaꞌ xteenn Dxiohs naa ziga levaduhra nin
guguꞌchinaa tuhbi gunnaꞌh loh chohnna madxihdu harihn,
ya levaduhra chi nahpa rusadxihin laꞌh cohba harihn chi.

Xixnaa baluuꞌyi Jesuhs ganaalla si cweenta raꞌ
(Mr. 4.33‑34)

34Bwiiꞌyidxyiꞌdxyi Jesuhs garaa raꞌ dxyiꞌdxyi raꞌ riiꞌ loh raꞌ
bwiinn cun ganaalla si cweenta raꞌ raꞌ si; ya dela sin ayi
cweenta raꞌayi xi ruuꞌyidxyiꞌdxyiÑiꞌh loh raꞌbwiinn. 35Squiiꞌ
guhca tin guzohba dxyiꞌdxyi ziga guñiꞌ tuhbi guehtu daada
nin guñiꞌ xchiꞌdxyi Dxiohs chin bacaꞌh ba loh dxihtsi:
Zuuꞌyidxyiꞌdxyiꞌhn ganaalla cweenta si raꞌ,
nee ziñiꞌn dxyiꞌdxyi ralaꞌn raꞌ nin nuu galohyi galoh nin

gulahchixchih Dxiohs guidxyiyuh.
Jesuhs guñiꞌ xapaꞌh naa xcweenta dxihlldahan nin guyuuꞌ

loh trihgu
36Ya chin guluhlla si bwiiꞌyidxyiꞌdxyi Jesuhs loh raꞌbwiinn,

chiꞌchi guyuuꞌtiiÑiꞌh laꞌñuuꞌnez rii raꞌxpwiinnÑiꞌh, ya chiꞌchi
gwabiiga raꞌ xpwiinn Ñiꞌh hasta zuu Ñiꞌh tin gunaaba raꞌ ba
loh Ñiꞌh guuyidxyiꞌdxyi Ñiꞌh loh raꞌ ba xi zee loh xcweenta
dxihlldahan loh raꞌ ba. 37Chiꞌchi rahbi Jesuhs:

―Bwiinn nin ruhnn biñih bwiiꞌdzi biñih zaꞌca bwiinn chi
naa Lliiꞌn Dxiohs nin naa ndxiꞌhw, 38 ya loh dahan naa ziga
bwiinn guidxyiyuh raꞌ, ya bwiiꞌdzi biñih zaꞌca naa ziga xp-
wiinn Dxiohs, ya dxihlldahan naa ziga laꞌh raꞌ xpwiinn bwi-
inndxaaba, 39 ya bwiinn nin bwiꞌhnn biñih dxihlldahan naa
bwiinndxaaba, ya jusehchi naa ziga chinñichiloh guidxyiyuh,



SanMateo 13:40 39 SanMateo 13:50

ya nin gutiaaꞌha jusehchi naa raꞌ xaanjla Dxiohs, 40 ya ziga
rdiaaꞌha raꞌ cwaꞌn tin rcaꞌdxihin, ziꞌchi za saca raꞌ bwiinn
nin ayi guclaaꞌdzi ñuzoꞌbadxiahga xchiꞌdxyi Dxiohs chin gaca
jwisi loh guidxyiyuh. 41 Ya Lliiꞌn Dxiohs nin naa ndxiꞌhw
zixeꞌhla Ñiꞌh xaanjla Ñiꞌh tin gabwii raꞌ ba garaa raꞌ bwiinn
nin bwiꞌhnn dziꞌn dxaaba raꞌ ziga bwiinn nin ruhnn riuuꞌ
xtuhlda stuhbi bwiinn, cunninayi ruhnnxnehza tin ayi chuu
raꞌ ba loh guelrnabwaꞌ xteenn Ñiꞌh, niꞌchin nahpa guicaꞌdxih
raꞌ bwiinn raꞌ chi, 42ya ziꞌchi zi guzee raꞌ ba laꞌnhorna xteenn
gabihldxi, ya riꞌchi zuꞌn raꞌ ba, hasta loh lahyi raꞌ ba dxiinn
guidaꞌw tantu guel nalaasa nin saca raꞌ bwiinn riꞌchi, 43 ya
garaa raꞌ bwiinn nin guzaꞌloh guunn ziga xclaaꞌdzi Dxiohs
gaca, zahca raꞌ ba ziga zi tuhbi biaꞌñih xteenn gubihdxyi loh
guelrnabwaꞌ xteenn Xtaada raꞌ ba nin nuu dxibaaꞌ. Niꞌchin
bwiinn nin zohballaala dxiahga raꞌ ñiꞌh chuu raꞌ ba chaꞌzi raꞌ
xchiꞌdxyi Dxiohs.

Xcweenta cohsa zaꞌca duxa
44Rahbi za Ñiꞌh:
―Guelrnabwaꞌ xteenn Dxiohs naa ziga tuhbi cohsa zaꞌca

duxa nin nuulaꞌn taayi loh yuh, ya tuhbi ndxiꞌhw rdxeela
cohsa zaꞌca duxa chi, ya loh rdxeela ban rusieꞌwgahca ba
yihcan ya riahxi duxa ba rbiaꞌgarii ba tin riagatooꞌ ba garaa
nin nahpa ba tin rziꞌ ba loh yuh hasta bidxeela ba cohsa zaꞌca
chi.

Xcweenta tuhbi perla nin lasahca duxa
45Rahbi za Ñiꞌh:
―Guelrnabwaꞌ xteenn Dxiohs naa za zigazi tuhbi bwiinn

nin ruhnn guriꞌxi nin rcaꞌnzaa rcaꞌndxiꞌhyi perla nin lasahca
mweeyi rooꞌ, 46 ya chin rdxeela ba tuhbi perla nin lasahca
mweeyi chi, rbiaꞌgarii ba tin riagatooꞌ ba garaa raꞌ nin nahpa
ba tin ruzaꞌh bamweeyi rziꞌ ba perla chi.

Cweenta xteenn dxihxi bwehlda
47Rahbi za Ñiꞌh:
―Guelrnabwaꞌ xteenn Dxiohs naa za ziga zi tuhbi dxihxi

bwehlda, ya rnaꞌzu garaaloh bwehlda laꞌnan, 48 ya chin ri-
adxah laꞌn dxihxi bwehlda, rabweꞌhecaa raꞌ bwiinnan rwaaꞌ
ñihsa, ya riꞌchigahca rzohba raꞌ bwiinn nin riateꞌhe bwehlda
raꞌ, tin rbwii raꞌbabwehldaninmahzi galluꞌyi; tin riuuꞌchaꞌyi
raꞌ ma laꞌn tipi ya riuuꞌbwih raꞌ nin ayi galluꞌyi chi. 49 Ziꞌchi
za gunnee Dxiohs laꞌh raꞌ bwiinn chin gaduhbi guidxyiyuh,
zixeꞌhla Dxiohs xaanjla Ñiꞌh tin gabwii raꞌ ba bwiinn duhlda
raꞌ loh raꞌ bwiinn zaꞌca 50 tin gulaꞌh raꞌ aanjla chi laꞌh raꞌ
bwiinn yaꞌdxi raꞌ chi loh dxih xteenn gabihldxi, ya riꞌchi
guꞌn raꞌ ba hasta dxigah gahwchihpa loh lahyi raꞌ ba, tantu
guelnalasa nin saca raꞌ ba.

Cohsa zaꞌca nacuubi cun cohsa zaꞌca nin guyuꞌxa
51Chiꞌchi rahbi Jesuhs loh raꞌ ba:
―¿Gu rahcabwaꞌ tu garaa raꞌ dxyiꞌdxyi raꞌ rii?
Chiꞌchi rahbi raꞌ ba:
―Uhn, Rahcabwaꞌ nun Daada.
52Ya chiꞌchi rahbi laꞌgaꞌh Jesuhs loh raꞌ ba:
―Chin rusiꞌdxi tuhbi bwiinn nin naann lehyi xcweenta

guelrnabwaꞌ Dxiohs nin nuu dxibaaꞌ, naa ba ziga zi tuhbi
ballwaaꞌn xteenn tuhbi yuuꞌ nin nahpa ziahan nin nazaꞌca
raꞌ, ya rahca rbwii ba nin nacuubi cun nin guyuꞌxa loh raꞌn.

Gubiaꞌgarii Jesuhs loh guihdxyi Nazaret nez hasta bieꞌrooꞌ
Ñiꞌh

(Mr. 6.1‑6; Lc. 4.16‑30)
53Ya chin guyaꞌloh bwiiꞌyidxyiꞌdxyi Jesuhs dxyiꞌdxyi raꞌ riiꞌ,

babii Ñiꞌh nez chi 54 chiꞌchi gwah Ñiꞌh loh guihdxyi Nazaret
nez hasta bieꞌrooꞌÑiꞌh, tin guzoꞌbaloh baluuꞌyi Ñiꞌh xchiꞌdxyi
Dxiohs laꞌn xquidoꞌ biꞌtuꞌhn raꞌ bwiinn raꞌ chi, ya bwiinn raꞌ
badxyigaaꞌ duxa loh raꞌ ba laꞌh Ñiꞌh, chiꞌchi rahbi raꞌ ba:

―¿Canehza basiꞌdxi deeꞌ garaa raꞌ nin ruluuꞌyi ba? ¿Xi pur
rahca ruhnn ba dziꞌn rooꞌ raꞌ? 55 ¿Tayi dee dxiꞌh nin naa
lliiꞌn carpinteru nee tayi María dxiꞌh laa xmaah ba, nee tayi
laꞌh dxiꞌh za ba nin naa bwihtsi Jacobo, Joseh, Simohn, cun
Judas? 56Nee ¿tayi rii dxiꞌh nuu raꞌ bizaaꞌn niꞌca tuhsi junta
cun laꞌh raꞌ nuꞌh? ¿Calla nehza basiꞌdxi chiꞌh niꞌca garaa raꞌ
nin cagaluuꞌyi ba?

57Yapurnincayuhnnraꞌba lligaabachi, niꞌchinayi gwachi-
istoꞌ raꞌ ba xchiꞌdxyi Jesuhs, per chiꞌchi rahbi Ñiꞌh loh raꞌ
bwiinn raꞌ chi:

―Garaa lahta ruzoꞌbadxiahga raꞌ bwiinn xchiꞌdxyi tuhbi
profeta, per lahdxyi ba cun yihdzi ba ayi ruzoꞌbadxiahga raꞌ
bwiinn xchiꞌdxyi ba.

58 Ya ayi bwiꞌhnn Ñiꞌh ziahan dziꞌn rooꞌ raꞌ riꞌchi, laasii ayi
gwachiistoꞌ raꞌ bwiinn chi xchiꞌdxyi Ñiꞌh.

14
Squiiꞌ guhca xquelguhchi Jwahn nin ruroꞌbañihsa
(Mr. 6.14‑29; Lc. 9.7‑9)

1 Laꞌn dxyih gahca raꞌ chi naa Herodes gobernador loh
guihdxyi Galilea, ya bihn ba zaꞌbi dxyiꞌdxyi xcweenta Jesuhs,
2 niꞌchin rahbi Herodes loh raꞌ xpwiinn ba nin rii hasta
rnabwaꞌ ba:

―Dee naa Jwahn nin ruroꞌbañihsa, pwehda babahn ba loh
raꞌ bwiinn guuchi, niꞌchin nin nahpa ba guelrnabwaꞌ tin
ruhnn ba dziꞌn roo raꞌ ca.

3Laasii laꞌh gahcaHerodes gunabwaꞌbirwaꞌh yihca Jwahn,
cun basieꞌw za ba laꞌh Jwahn lahtsidxiꞌba, cun bachiꞌbiduꞌh
ba laꞌh Jwahn cun cadehn. Bwiꞌhnn Herodes squiiꞌ pur
Herodías xcunnaꞌh bwihtsi ba nin biriaꞌhlah Felipe, 4 laasii
rahbi Jwahn loh Herodes:

―Ayi naa bwen cweꞌhelluꞌhu luꞌh xcunnaꞌh bwihtsi luꞌh.
5 Ya chin bihn Herodes dxyiꞌdxyi raꞌ riiꞌ lwehgu gu-

claaꞌdzi Herodes ñidxiinn ba laꞌh Jwahn per ayi bwiꞌhnn
ban hohra chi gahca laasii bidxyihbi ba laꞌh raꞌ bwiinn,
6 per dxyihyi nin guhca dxyihlah Herodes, chiꞌchi badxiaꞌha
lliiꞌndxaꞌpaHerodíaspurnin guhcadxyihlahHerodes galaayi
loh raꞌ ba, ya pur nin badxiaꞌha dxaꞌpa chi biahxi duxa
Herodes, 7 pwihsi pur nin biuuꞌstoꞌ ba badxiaꞌha dxaꞌpa chi
niꞌchin biaꞌhandxyiꞌdxyinee ba laꞌh bi zudiꞌhi ba nin chiꞌh zi
guinaaba bi loh ba. 8 Ya ziga laꞌh dxaꞌpa chi galoh guñiꞌnee
xmaah bi laꞌh bi, niꞌchin rahbi bi loh Herodes:

―Xclaaꞌdzihn guniꞌhi luꞌh naꞌh yihca Jwahn nin
ruroꞌbañihsa loh tuhbi plahtu.

9 Ya chin bihn Herodes niꞌchi guyuuꞌ nalaasa stoꞌ ba, per
pur nin laꞌba badiꞌhi xchiꞌdxyi ba gudiꞌhi ba nin chiꞌh zi
guinaaba dxaꞌpa chi loh ba niꞌchin cun ayi xa ñuhnn ba, nee
pur cun neezaa bwiinn raꞌ nin zohbanee ba loh mweella
niꞌchin ayi ñaca ñuchaꞌh xchiꞌdxyi ba, 10 ya gunabwaꞌ ba
birwaꞌh yihca Jwahn laꞌn lahtsidxiꞌba, 11 ya lwehgu gwanee
raꞌ ba yihca Jwahn loh tuhbi plahtu gucaꞌha dxaꞌpa chi, ya
laꞌh bi badiꞌhigah bin laꞌh xmaah bi. 12 Ya seguihdu badzihn
raꞌ bwiinn raꞌ nin guhca xpwiinn Jwahn tin bateesa raꞌ ba
bweꞌltihxi Jwahn tin bacaꞌtsi raꞌ ban ya seguihdu gwaguihtsi
raꞌ ba loh Jesuhs xa guhchi Jwahn.

Jesuhs badiꞌhi guelwahw gudahw gaꞌyumihyi bwiinn
(Mr. 6.30‑44; Lc. 9.10‑17; Jn. 6.1‑14)

13 Chin guyaꞌloh bihn Jesuhs xa guhchi Jwahn nin
baroꞌbañihsa, chiꞌchi bariaꞌh Ñiꞌh riꞌchi tuhbi dxiꞌh Ñiꞌh,
tin gucah Ñiꞌh laꞌn tuhbi laancha tin zee Ñiꞌh tuhbi lahta nez
hasta ayi bwiinn raꞌ, per laꞌh raꞌ bwiinn chin bihn raꞌ ba
canehza zee Jesuhs, chiꞌchi biriaꞌh raꞌ ba lahdxyi raꞌ ba, tin
zeenaꞌhla ñaaꞌ raꞌ ba laꞌh Jesuhs nez loh dahan desiertu, 14 ya
loh nin biehta Jesuhs laꞌn laancha chi, bwaꞌha Ñiꞌh loh raꞌ
bwiinn chi, chiꞌchi basiaca Ñiꞌh laꞌh raꞌ bwiinn dxyihdxyi raꞌ
nin riinee raꞌ bwiinn riꞌchi. 15 Ya chin gurih gueꞌla, chiꞌchi
gwabiiga raꞌ xpwiinn Ñiꞌh cweeꞌÑiꞌh ya rahbi raꞌ ba loh Ñiꞌh:

―Bwaꞌha laꞌh gudxyih guhca, nee hasta dxuu nuꞌh riiꞌ ayi
chyubwiinnnuutiiꞌ. Mas chaꞌyi guñiꞌ loh raꞌbwiinn ca guziaa
raꞌ ba nez rraandxu raꞌ, tin nez chi siꞌ raꞌ ba nin gahw raꞌ ba.

16Chiꞌchi rahbi Jesuhs:
―Ayi xchiꞌhn guziaa raꞌ ba; ¡laꞌh tu gulgadiꞌhi nin gahw raꞌ

ba!
17Chiꞌchi rahbi raꞌ xpwiinn Ñiꞌh:
―Ayi chyu nahpa ziahan guelwahw gayaꞌn nu laꞌh raꞌ ba

ñaꞌchiꞌca gaꞌyu pahn cun chiohpa bwehlda nuuꞌ.
18Chiꞌchi rahbi Jesuhs:
―Gultaꞌnee pahn chi cun bwehlda chi riiꞌ.
19Chiꞌchi gunabwaꞌ Ñiꞌh guzohba raꞌ bwiinn ziahan raꞌ chi

loh cwaꞌn nin rii riꞌchi, chiꞌchi gucaꞌha Ñiꞌh pahn chi, cun
garoopa bwehlda chi gudziiꞌban loh naa Ñiꞌh, ya bwaꞌha Ñiꞌh
nez llaaꞌndxibaaꞌ tin badiꞌhi Ñiꞌh guelzuxchiilli laꞌh Dxiohs
nin nuu dxibaaꞌ, ya chiꞌchi gutaaꞌha Ñiꞌh pahn raꞌ chi chiꞌchi
badiꞌhi Ñiꞌhn laꞌh raꞌ xpwiinn Ñiꞌh ya laꞌh raꞌ ba gudxiꞌzi raꞌ
ban, tin gudahw raꞌ bwiinn ziahan raꞌ chin, 20 ya garaa raꞌ
bwiinn raꞌ chi gudahw raꞌ ba hasta ayi gunnah ru raꞌ ba
ñahw raꞌ ba, ya nin bwiꞌhnn sohbra raꞌ chi guhca raꞌn tsiꞌh
bichiohpa tipi, 21 ya bwiinn raꞌ nin gudahw raꞌ chi guhca raꞌ
ba ziga chiꞌh gaꞌyumihyi bwiinn raꞌ nin naa raꞌ si ndxiꞌhw ya
ayi guinacwenta raꞌ biñiꞌn cun gunnaꞌh raꞌ.

Jesuhs guzah loh ñihsa
(Mr. 6.45‑52; Jn. 6.16‑21)

22Ya chin guyaꞌloh dziꞌn rooꞌnin bwiꞌhnnÑiꞌh riꞌchi, chiꞌchi
gunabwaꞌÑiꞌh laꞌh raꞌ xpwiinnÑiꞌh tin gucah raꞌ ba laꞌn tuhbi
laancha tin zee ñiidxyuu raꞌ ba, ziga nahpa gadzihn raꞌ ba
stuhbi lahdu rwaaꞌ ñihsa chi, ya laꞌh Ñiꞌh biaꞌhancah ru Ñiꞌh
riꞌchi, laasii gwaꞌha Ñiꞌh dxiuuꞌnehza raꞌ bwiinn ziahan raꞌ
chi tin guziaa raꞌ ba. 23 Ya chin guyaꞌloh guñiꞌ Ñiꞌh loh raꞌ
bwiinnziahanraꞌ chi, chiꞌchi gucahÑiꞌh tuhbidahan tin riꞌchi
gudihdxyi-gunaaba Ñiꞌh Xtaada Dxiohs Ñiꞌh tuhsi Ñiꞌh. 24 Ya
loh nin zeegah laancha zihtu nez galaayi loh ñihsa chi, ya
guzoꞌbaloh rteesa bwih ñihsa, ya rcaꞌnchiiꞌhin laꞌh laancha
nee neezaa laasii mwehrsi xnehz bwih zeenee raꞌ ba laancha
chi, 25ya natehyiꞌhn run gucaꞌha Jesuhs zeezah Ñiꞌh loh ñihsa
chi, 26 ya chin bwaꞌha raꞌ xpwiinn Ñiꞌh laꞌh Ñiꞌh zezah loh
ñihsa, bidxyihbi duxa raꞌ ba, ya hasta gudihdxyidxiah raꞌ ba
pur nin bidxyihbi duxa raꞌ ba ya rahbi raꞌ ba:

―¡Pweda tuhbi pantasma niꞌca!
27Ya chiꞌchi rahbi Jesuhs loh raꞌ ba:
―¡Gulgadiꞌhi balori stoꞌ tu; naꞌh gahcan, ayi guidxyihbi tu!
28Ya chiꞌchi rahbi Pehdru loh Ñiꞌh:
―Daada, sidela yiꞌhin, gunabwaꞌ dxieꞌldahn hasta zuu

Yuꞌbiluꞌh nee saꞌhn loh ñihsa.
29―¡Gudaaꞌ! ―Rahbi Jesuhs.

Ya chiꞌchi biehta Pehdru laꞌn laancha, tin guzoꞌbaloh
zeezah ba loh ñihsa chi para hasta zuu Jesuhs, 30 per chin
bwaꞌha Pehdru balaaca bwih duxa nin zuu loh ñihsa chi,
bidxyihbi duxa ba, chiꞌchi guzoꞌbaloh zeezaꞌbi ba loh ñihsa,
ya gudihdxyidxiah ba rahbi ba:

―¡Baldaꞌh naꞌh Daada!
31Ya hohra chi gahca gunaꞌzu Jesuhs naa Pehdru, ya rahbi

Ñiꞌh loh ba:
―Ndxiꞌhw nin ayi riachiistoꞌ ñiꞌh naꞌh; ¿xixnaa ayi gwachi-

istoꞌ luꞌh xchiꞌdxyiꞌhn?
32 Ya chin biuuꞌnee Ñiꞌh laꞌh ba laꞌn laancha chi lwehgu si

guleeza bwih chi, 33 ya chiꞌchi rahbi raꞌ snuhn raꞌ xpwiinn
Ñiꞌh nin nuu laꞌn laancha chi:

―¡Guchiica Yuꞌbiluꞌh naa luꞌh Lliiꞌn Dxiohs!
Jesuhs basiaca laꞌh raꞌ bwiinn nin rahcalluꞌhu loh guihdxyi

Genesaret
(Mr. 6.53‑56)

34Ya chin guyaꞌloh gudiiꞌdxinee Ñiꞌh laꞌh raꞌ ba loh laguhn,
badzihnnee Ñiꞌh laꞌh raꞌ ba guihdxyi Genesaret, 35 ya chin
biuꞌnbwaꞌ raꞌ bwiinn guihdxyi chi laꞌh Jesuhs, batiꞌchi raꞌ ba
dxyiꞌdxyi loh guihdxyi raꞌnin rii gadiidxi guihdxyi Genesaret
chi tin gwanee raꞌ ba bwiinn dxyihdxyi raꞌ hasta zuu Jesuhs
tin basiaca Ñiꞌh laꞌh raꞌ ba, 36 ya gudxiꞌhn raꞌ ba bidxiꞌ raꞌ ba
mas loh lahdxi nin nahcu Ñiꞌh, ya garaa raꞌ bwiinn nin bidxiꞌ
loh xahba Ñiꞌh biaca raꞌ ba.

15
Gallee nin rguꞌ duhlda stoꞌ raꞌ bwiinn
(Mr. 7.1‑23)

1 Seguihdu gwabiiga paaldaa raꞌ bwiinn fariseu cun
mwehsu raꞌ nin ruluuꞌyi xlehyi Moisehs hasta zuu Jesuhs;
bwiinn raꞌ riiꞌ gueꞌdu badzihn raꞌ ba zeꞌ raꞌ ba nez guihdxyi
Jerusalehn, ya rahbi raꞌ ba loh Jesuhs:

2 ―¿Xixnaa ayi ruzoꞌbadxiahga raꞌ xpwiinn luꞌh xcweenta
costumbre raꞌ nin basiaꞌhannee raꞌ xtaada guldooꞌ raꞌ nuꞌh
laꞌhnuꞌh? ¿Xixnaaayi rdxiꞌbinaaraꞌbachin rahwraꞌbapahn?

3Chiꞌchi rahbi Jesuhs loh raꞌ ba:
―¿Neezaa laꞌh tu xixnaa ayi ruzoꞌbadxiahga tu xchiꞌdxyi

Dxiohs tin gaca za chezahnee tu xchiꞌdxyi bwiinn gu-
uhla raꞌ chi? 4 Laasii laꞌh Dxiohs guñiꞌ Ñiꞌh rahbi Ñiꞌh:
“Bazoꞌbadxiahga xchiꞌdxyi xpaah luꞌh cun xmaah luꞌh, ya
bwiinnnin gusahcaloh laꞌh xpaahñiꞌh cun xmaahñiꞌhnahpa
gachi bwiinn chi.” 5Per laꞌh tu rusaaꞌn tu rahbi tuhbi bwiinn
loh raꞌ xcuzahn ba: “Ayi nuu gacaneꞌhn yiꞌh laasii garaa raꞌ
nin naꞌpahn laꞌn badiꞌhiguhnaꞌhn loh Dxiohs”, 6 ya garaa

raꞌ bwiinn nin rñiꞌ squiiꞌ ayi ru nahpa gacanee raꞌ ba laꞌh
xcuzahn ba, ya ziꞌchi rbweꞌhestoꞌ tu xchiꞌdxyi Dxiohs, ya
ruhnn tuninnaaxigaaba si tu. 7 ¡Bwiinn rusaguiꞌhi raꞌ! Nayaa-
nayaa guñiꞌ guehtu profeta Isaías xcweenta tu chin bacaꞌh ba
squiiꞌ:
8Bwiinn raꞌ riiꞌ rbwihdxyi-rnaaba naꞌh cun rwaaꞌ raꞌ ba,
per stoꞌ raꞌ ba zihtu riaꞌhanan nez loon.
9Lliaaꞌha zi naa ziga raann raꞌ ba naꞌh,
laasii ruluuꞌyi raꞌ ba xchiꞌdxyi raꞌ bwiinn guidxyiyuh raꞌ.

10Ya chiꞌchi gudihdxyi Jesuhs laꞌh raꞌ bwiinn ya rahbi Ñiꞌh
loh raꞌ ba:

―Gulgahcaꞌdxiahga nee gulchuuꞌ-gulchaꞌzi dxyiꞌdxyi raꞌ
riiꞌ: 11 Ayi nin rahw dxiꞌh bwiinn rguꞌtii duhlda stoꞌ ba, sino
que rwaaꞌbwiinn rreꞌhdxyiꞌdxyi dxaabanin rusiaaba laꞌhba
loh duhlda.

12Ya chiꞌchi gwabiiga raꞌ xpwiinn Jesuhs hasta zuu Ñiꞌh ya
rahbi raꞌ ba loh Ñiꞌh:

―¿Ta naann luꞌh beꞌhe raꞌ bwiinn fariseu bidxyiꞌchi raꞌ ba
chin bihn raꞌ raꞌ ba dxyiꞌdxyi raꞌ nin guñiꞌ luꞌh?

13Chiꞌchi rahbi Jesuhs loh raꞌ ba:
―Garaa raꞌ yahga raꞌ nin ayi bwiꞌhnn biñih Xtaaꞌdahn

nin nuu dxibaaꞌ, ziyaꞌdxu raꞌn cun gaduhbi xtulbaaꞌ raꞌn.
14 Gulgasaaꞌn raꞌ ba, laasii bwiinn dxieꞌpa raꞌ ba nee laasii
za laꞌh raꞌ ba zeegaluuꞌyi raꞌ ba neziuh laꞌh snuhn raꞌ bwiinn
dxieꞌpa, ya sidela ziꞌchi tuhbi dxieꞌpa guluuꞌyi ba neziuh
laꞌh stuhbi dxieꞌpa garoopa raꞌ ba ziaaba raꞌ ba laꞌn tuhbi
guiiꞌdxiu.

15Chiꞌchi rahbi Pehdru:
―Bwiiꞌyidxyiꞌdxyi loh nu pur cweenta riiꞌ.
16Chiꞌchi rahbi Jesuhs:
―¿Ta neezaa tu ayi rahcabwaꞌ tu dxyiꞌdxyi raꞌ riiꞌ? 17 ¿Tayi

rahcabwaꞌ tu garaa guelwahw nin rahw bwiinn radzihnan
hasta laꞌnbuxa stoꞌba, ya chin radiiꞌdxin laꞌnziꞌhba, chiꞌchiyi
riuuꞌbwihin? 18 Per dxyiꞌdxyi dxaaba raꞌ nin riaꞌh rwaaꞌ
bwiinn, niꞌchi sihn riinlohon stoꞌ ba, ya dxyiꞌdxyi dxaaba raꞌ
chi naa nin rguꞌtii laꞌh bwiinn loh duhlda, 19 laasii stoꞌ bwiinn
riinloh lligaaba dxaaba raꞌ ziga xcweenta nin rdxiin bwiinn
lasaaꞌ ba, guelgubwihlli, guelgubaaꞌn, cun ziga bwiinn nin
ruuꞌyidxyiꞌdxyi dxyiꞌdxyi dxixiꞌhw raꞌ, cun nin rguꞌdii laꞌh
bwiinn, 20 ya lligaaba dxaaba raꞌ riiꞌ rusiaaba laꞌh bwiinn
loh duhlda; per nin rahw bwiinn nicala ayi guzoꞌbadxiahga
ba xchiꞌdxyi bwiinn chiꞌbi naa ba, ayi naa dee ziga dxiaaba
bwiinn loh duhlda.

Xcweenta ziga gwachiistoꞌ gunnaꞌh cananea xchiꞌdxyi Dx-
iohs

(Mr. 7.24‑30)

21 Ya chin babii Jesuhs riꞌchi, gunaꞌzu nehza Ñiꞌh zee Ñiꞌh
loh guihdxyi xteenn Tiru cun Sidohn, 22 ya riꞌchi nuu tuhbi
gunnaꞌh cananea ya chin bwaꞌha bi laꞌh Jesuhs gwabiiga bi
loh Ñiꞌh dxyigah rbwihdxyidxiah bi rahbi bi:

―¡Lliiꞌn guehtu Davihd, balahsa stoꞌ luꞌh naꞌh! ¡Laasii lliiꞌn
dxaꞌpaꞌhnnuu tuhbibwiinndxaaba stoꞌbinincazaꞌcazii duxa
laꞌh bi!

23 Ya cun ayi guñiꞌtiiꞌ Jesuhs loh bi, ya chiꞌchi gwabiiga raꞌ
xpwiinn Ñiꞌh hasta zuu Ñiꞌh tin gunaaba raꞌ ba loh Ñiꞌh rahbi
raꞌ ba:

―Guhdzi loh gunnaꞌh ca guziaa bi, ¿xixnaa
zeꞌbwihdxyidxiah bi gaduhbi nin zeꞌnaꞌhla bi laꞌh nuꞌh?

24Chiꞌchi rahbi Jesuhs:
―Dxiohs guluꞌnehza Ñiꞌh naꞌh para laꞌh raꞌ bwiinn nin naa

raꞌ ziga lliꞌhyi nin bizaꞌbi nin rii raꞌ loh guihdxyi Israel.
25 Per gunnaꞌh chin cun bazuꞌnllihbi bi nezloh Jesuhs ya

rahbi bi:
―¡Daada, rnaꞌbaꞌhn gacanee luꞌh naꞌh!
26Chiꞌchi rahbi Jesuhs:
―Ayi naa bwen chyu guziaꞌtii guehta loh raꞌ lliiꞌn raꞌn tin

guicaꞌha raꞌ bwehcu raꞌn.
27Chiꞌchi rahbi gunnaꞌh chi loh Jesuhs:
―Ziꞌchi Daada; per nee bwehcu raꞌ rahw taayi guehta raꞌ

nin riaaba llaaꞌnmweella xballwaaꞌnma.
28Ya chiꞌchi rahbi Jesuhs:
―Gunnaꞌh, zirooꞌduxariachiistoꞌ luꞌhnaꞌh; zahcagacaziga

xclaaꞌdzi luꞌh.
Ya hohra chi gahca biaca lliiꞌndxaꞌpa gunnaꞌh chi.
Jesuhs basiaca laꞌh ziahan raꞌ bwiinn nin guhcalluꞌhu

29Ya loh nin babii Jesuhs riꞌchi gwahÑiꞌh nez rwaaꞌ laguhn
xteenn Galilea, ya chin badzihn Ñiꞌh riꞌchi gucah Ñiꞌh yihca
tuhbidahanyaguzohbaÑiꞌhyihcadahanchi, 30nee seguihdu
badiaaꞌha ziahan rooꞌ raꞌ bwiinn yihca dahan hasta zohba
Jesuhs, ya bwiinn raꞌ chi zeꞌnee raꞌ bwiinn dxyihdxyi raꞌ nin
ayi riin lohraꞌñiꞌh, cweeꞌ raꞌ, bwiinnninrahcañaaꞌñiꞌh, goopa
raꞌ, cun bwiinn raꞌ nin rahca raꞌ ziahan ru gueldxyihdxyi raꞌ;
ya batsiiga raꞌ ba garaa raꞌ bwiinn raꞌ chi hasta zuu Jesuhs
ya basiaca Ñiꞌh laꞌh raꞌ ba, 31 ya pur nin basiaca Jesuhs laꞌh
raꞌ bwiinn dxyihdxyi raꞌ chi badxyigaaꞌ duxa loh snuhn raꞌ
bwiinn nin rii riꞌchi laasii bwaꞌha raꞌ ba laꞌh bwiinn cweeꞌ
raꞌ cun bwiinn nin rahca raꞌ ñaaꞌ ñiꞌh laꞌh raꞌ biaca ziꞌchi za
nin naa raꞌ dxieꞌpa biaca raꞌ za ba, ya ziꞌchi garaa raꞌ ba chin
bwaꞌha raꞌ ba garaa nin bwiꞌhnn Jesuhs, guzoꞌbaloh badiꞌhi
raꞌ ba guelzuxchiilli loh Xchiohs bwiinn Israel.

Jesuhs bayaꞌn tahpamihyi raꞌ bwiinn

32 Chiꞌchi gudihdxyi Jesuhs xpwiinn Ñiꞌh tin rahbi Ñiꞌh loh
raꞌ ba:

―Ralahsa stoꞌn laꞌh raꞌ bwiinn raꞌ ca laasii laꞌh chohnna
dxyih guhca la riinee raꞌ ba naꞌh, nee ayi nahpa raꞌ ba nin
gahw raꞌ ba. Ayi xclaaꞌdzihn guxeꞌhla raꞌn ba rwaaꞌ yihdzi raꞌ
ba ziga nagahdxi gahw raꞌ ba, laasii nagah dxiahgaduhbi raꞌ
ba cun guelrchiaꞌhan loh neziuh.

33Chiꞌchi rahbi raꞌ xpwiinn Ñiꞌh loh Ñiꞌh:
―¿Per canehza chocaꞌha nuꞌh xi gahw garaa raꞌ bwiinn ca?,

laasii nez dxuu nuꞌh rii ayi xi nuutiiꞌhin, nee nin ayiza chyu
bwiinn nuu rrandxu.

34Chiꞌchi gunaabadxyiꞌdxyi Jesuhs loh raꞌ ba rahbi Ñiꞌh:
―¿Paaldaa pahn nahpa tu riꞌca?
―Gahdzihn―rahbi raꞌ ba― cun nuhn bwehldiꞌhn.
35 Ya chiꞌchi gunabwaꞌ Ñiꞌh guzohba raꞌ bwiinn raꞌ chi loh

yuh, 36 chiꞌchi gucaꞌha Ñiꞌh gagaadzii pahn chi gunaꞌzu Ñiꞌhn
cun naa Ñiꞌh, cun bwehlda raꞌ chi, ya chin guyaꞌloh badiꞌhi
Ñiꞌh guelzuxchiilli loh Dxiohs pur guelwahw chi, badiꞌhi
Ñiꞌhn laꞌh raꞌ xpwiinnÑiꞌh tin gudxiꞌzi raꞌban loh raꞌ gadahpa
mihyi raꞌbwiinnraꞌ chi. 37Yagaraa raꞌbagudahwraꞌbahasta
ayi ru gunnah raꞌ ba ñahw raꞌ ba, ya chin guyaꞌloh gudahw
raꞌ gadahpa mihyi bwiinn raꞌ chi za gahdzi tipi guelwahw
biaꞌhancah. 38Garaa raꞌ bwiinn nin gudahw raꞌ guhca raꞌ ba
ziga tahpa mihyi ndxiꞌhw raꞌ si, ya gunnaꞌh raꞌ cun biñiꞌn raꞌ
nin ayi guinagaaba. 39 Ya chiꞌchi guñiꞌ Jesuhs loh raꞌ bwiinn
raꞌ chi tin biuuꞌnehza raꞌ ba ya bacah chiꞌh Ñiꞌh laꞌn laancha
tin zee Ñiꞌh loh guihdxyi nin laa Magdala.

16
Bwiinn fariseu raꞌ cun saduceu raꞌ rnaaba guunn Jesuhs

tuhbi sehn
(Mr. 8.11‑13; Lc. 12.54‑56)

1 Bwiinn fariseu raꞌ cun saduceu raꞌ gwabiiga raꞌ ba hasta
zuu Jesuhs, laasii xclaaꞌdzi raꞌ ba guunn raꞌ ba prehba laꞌh
Ñiꞌh gu zahca guunnÑiꞌh tuhbi sehn nin guinaaba raꞌ ba, ziga
tuhbi sehn nin dxiinloh nez dxibaaꞌ, 2 ya chiꞌchi rahbi Jesuhs
loh raꞌ ba:

―Gudxyihnin rwaꞌha tu rahcanaxñaa llaaꞌndxibaaꞌ chiꞌchi
rahbi tu: “Bayinnahsihn ayi dxiaaba ñihsadxiah guillii laasii
naxñaa dxibaaꞌ”, 3 ya ziga chin rwaꞌha tu naxñaa rñah rsiiyi
chiꞌchi rahbi tu: “Nadxyih ziaaba ñihsadxiah, laasii neezaa
nuu raꞌ xcahyi llaaꞌndxibaaꞌ.” Pwihsi sidela laꞌh tu chaꞌyi
tu rahcabwaꞌ tu sehn raꞌ nin rwaꞌha tu llaaꞌndxibaaꞌ, ¿xixnaa
chiꞌh sehnxteenn raꞌdxyih riiꞌayi rahcabwaꞌ tu? 4Nee ¿xixnaa
ayi nnaa tu guunn tu nin xclaaꞌdzi Dxiohs gaca sino que nin

xclaaꞌdzi si tu nee nnah canaaba tu tuhbi sehn? Per ayi
guniꞌhihn sehn chi laꞌh tu. Sola sehn xteenn guehtu Jonahs
guniꞌhihn.
Ya chin guyaꞌloh niꞌchi cun basiaꞌhan Ñiꞌh laꞌh si raꞌ ba, ya

zee chiꞌh Ñiꞌh stuhbi nehza.
Xcweenta xlevaduhra raꞌ bwiinn fariseu
(Mr. 8.14‑21)

5 Ya chin gudiiꞌdxicaa raꞌ xpwiinn Ñiꞌh stuhbi lahdu rwaaꞌ
laguhn biaꞌldastoꞌ raꞌ ba ñahnee raꞌ ba pahn nin ñahw raꞌ ba
nez chi, 6 chiꞌchi rahbi Jesuhs loh raꞌ ba:

―Gulguiaꞌhadziꞌtsi, nee gulgahcanasiin tinayi gariaꞌcaa tu
ziga naa xlevaduhra raꞌ bwiinn fariseu cun bwiinn saduceu
raꞌ.

7Chiꞌchi guzoꞌbaloh raꞌ ba cayuhnn raꞌ ba lligaaba:
―Dee guñiꞌ Jesuhs loh nuꞌh laasii ayi chyu nuꞌa pahn.
8 Ya chin guhcabwaꞌ Jesuhs cuun lligaaba nin nuu raꞌ ba

chiꞌchi rahbi Ñiꞌh loh raꞌ ba:
―¡Lliꞌballaa gulliaaꞌha riachiistoꞌ tu xchiꞌdxyi Dxiohs!

9 ¿Tayi rahcabwaꞌtiiꞌ tu, nee ta nin ayi za riagannahstoꞌ tu
xcweenta gagaꞌyu pahn nin gudxiꞌziꞌhn loh gaꞌyu mihyi raꞌ
bwiinn, ya paaldaa tipi guhca nin biaꞌhancah? 10Nee ¿ta nin
gagaadzii pahn nin gudxiꞌziꞌhn loh tahpa mihyi raꞌ bwiinn
ayi riagannastoꞌ tu, ta nin paaldaa tipi nin biaꞌhancah ayi
riagannastoꞌ tu? 11 ¿Xixnaa chiꞌh ayi rahcabwaꞌ tu dxyiꞌdxyi
nin cañiꞌn ayi naan pur pahn? Nin rñiꞌn loh tu naa gulgahca
nasiin tin ayi gariaꞌcaa tu ziga naa xlevaduhra raꞌ bwiinn
fariseu cun saduceu raꞌ.

12 Chiꞌchi guhcabwaꞌ raꞌ ba ayi levaduhra pahn dxiꞌh
bazeꞌta Jesuhs sino que ziga naa dxyiꞌdxyi raꞌ nin ruluuꞌyi raꞌ
bwiinn fariseu raꞌ cun saduceu raꞌ.

Guñiꞌ Pehdru Jesuhs naa Crixtu
(Mr. 8.27‑30; Lc. 9.18‑21)

13 Ya chin badzihn Jesuhs loh guihdxyi Cesarea xteenn
Filipu, gunaabadxyiꞌdxyi Jesuhs loh raꞌ xpwiinn Ñiꞌh rahbi
Ñiꞌh:

―¿Chyu niꞌca rahbi raꞌ bwiinn naahn?
14Ya chiꞌchi rahbi raꞌ ba loh Ñiꞌh:
―Nuu raꞌ bwiinn rahbi raꞌ ba yiꞌh naa luꞌh Jwahn nin

ruroꞌbañihsa, ya snuhnraꞌba rahbi Elíasnaa luꞌh, ya snuhnraꞌ
ba rahbi naa luꞌh Jeremías o chyuulla stuhbi raꞌ guehtu daada
raꞌ nin guñiꞌ xchiꞌdxyi Dxiohs.

15Chiꞌchi rahbi Ñiꞌh:
―Ya laꞌh xchiꞌh tu, ¿xi nnaa tu chyu naꞌh?
16Chiꞌchi rahbi Simohn Pehdru loh Ñiꞌh:

―Yiꞌh naa luꞌh Crixtu LliiꞌnDxiohs nin nuu nabahan dziꞌtsi
llaaꞌndxibaaꞌ.

17Ya chiꞌchi rahbi Jesuhs loh Pehdru:
―Dichohsa luꞌh, Simohn lliiꞌn Jonahs, laasii ayi guhca bwi-

inn zi nin basiaꞌñih loh xigaaba luꞌh cuun ziga guñiꞌ luꞌh,
sino que naan Xtaaꞌdahn nin nuu dxibaaꞌ. 18 Ya naꞌh rñiꞌn
Pehdru laa luꞌh, (ziga laa “Dxiah biꞌtiꞌhn”), per yihca dxiah
rooꞌ riiꞌ gunnchaꞌyiꞌhnxquidoꞌnninnaa ziga xpwiinn raꞌn, ya
nin guelrnabwaꞌ xteenn gabihldxyi ayi guunn gahn gutsihyi
laꞌhan, 19 ya zuniꞌhihn guelrnabwaꞌ yiꞌh tin guluuꞌyi luꞌh laꞌh
raꞌ bwiinn nin gwachii stoꞌ ñiꞌh xchiꞌdxyiꞌhn; nee xi chiꞌhzi
nin gusaaꞌn luꞌh guunn raꞌ ba, o xi chiꞌhzi nin ayi gusaaꞌn luꞌh
guunn raꞌ ba; zuhnn Dxiohs para soobaa xchiꞌdxyi luꞌh.

20 Ya chiꞌchi bacaꞌhpwehn Jesuhs laꞌh raꞌ xpwiinn Ñiꞌh tin
ayi chyuloo chixteeꞌ raꞌ ba laꞌh Ñiꞌh naa Ñiꞌh Crixtu.

Jesuhs guñiꞌ loh raꞌ xpwiinn Ñiꞌh xa gachi Ñiꞌh
(Mr. 8.31‑9.1; Lc. 9.22‑27)

21 Ya hohra chi gahca guzoꞌbaloh guñiꞌ Jesuhs loh raꞌ xp-
wiinn Ñiꞌh nahpa chee Ñiꞌh guihdxyi Jerusalehn, laasii riꞌchi
nahpagutiꞌdxilohÑiꞌhguelrzaꞌcazii duxa lahtsi naa raꞌbwiin-
nguuhla raꞌ, cunbixohza raꞌnin rnabwaꞌ laꞌh raꞌbixohza, cun
mwehsu raꞌ nin ruluuꞌyi xlehyi Moisehs; neezaa rahbi Ñiꞌh:

―Nahpa zidxiinn raꞌ ba naꞌh, per chin dxiohnna dxyih
guhchiꞌhn zabahnahn loh guelguhchi.

22 Ya chiꞌchi biriaꞌcaanee Pehdru laꞌh Ñiꞌh tuhbi lahdu
chiꞌchi rahbi ba loh Ñiꞌh:

―¡Per laꞌh Dxiohs ayi naa Ñiꞌh saca luꞌh ziꞌchi!
23Ya chiꞌchi gubiaꞌgarii Jesuhs rahbi Ñiꞌh loh Pehdru:
―¡Biriaꞌcaa loon bwiinndxaaba!, laasii rusiin luꞌh naꞌh loh

lligaaba dxaaba, laasii yiꞌh ayi nuu luꞌh xigaaba Dxiohs
laꞌlaꞌgaꞌh xigaaba bwiinn guidxyiyuh ruhnn luꞌh.

24Chiꞌchi rahbi Ñiꞌh loh raꞌ xpwiinn Ñiꞌh:
―Sidela chyu xclaaꞌdzi gaca xpwiiꞌnnahn, nahpa

dxiaꞌldastoꞌ ba xquelnabahan ba tin guicaꞌha ba xcruhzi
ba (dxyiꞌdxyi riiꞌ nin ruzeꞌta cruhzi naa gutiꞌdxiloh ba
trabahjw); pwihsi dela guunn ba ziꞌchi, zahca dxieꞌnaꞌhla ba
naꞌh, 25 laasii bwiinn nin xclaaꞌdzi guhldaꞌh xquelnabahan
ñiꞌh zuñihchi ban, per bwiinn nin siꞌguehlda guñihchi
xquelnabahan ñiꞌh pur naꞌh zadxeela ban. 26 ¿Xix galluꞌyi
guicaꞌha tuhbi bwiinn gaduhbi loh guidxyiyuh sidela laꞌh
ba guñihchi ba xquelnabahan ba? 27 Laasii ziꞌ dxyih nin dxiꞌ
Lliiꞌn Dxiohs nin naa ndxiꞌhw loh llaꞌñih xteenn Xtaada Ñiꞌh
nin nuu dxibaaꞌ cun neezaa xaanjla Ñiꞌh dxieꞌnee Ñiꞌh, ya
chiꞌchi zidxihlli Ñiꞌh laꞌh raꞌ cada tuhbigah bwiinn zigachiꞌh

zi nin guhca xtsiꞌn ba dela dziꞌn zaꞌca o dela dziꞌn dxaaba.
28Guchiin nin rñiꞌn loh tu, mas paaldaa raꞌ bwiinn nin rii raꞌ
riiꞌ nabahan gahca raꞌ ba chin guibiaꞌgarii Lliiꞌn Dxiohs nin
naa ndxiꞌhw, dxiꞌÑiꞌh loh guelrnabwaꞌ xteenn Ñiꞌh.

17
Bidxaꞌh ziga xñah Jesuhs
(Mr. 9.2‑13; Lc. 9.28‑36)

1 Chin gudiiꞌdxi xoꞌpa dxyih, chiꞌchi gucaꞌha Jesuhs laꞌh
Pehdru cun Jacobo cun Jwahn bwihtsi Jacobo, zeneeÑiꞌh laꞌh
si raꞌ ba yihca tuhbi dahan rooꞌ, 2 ya riꞌchi bwaꞌhaloh raꞌ ba
bidxaꞌh ziga rñah Jesuhs loh Ñiꞌh guñah ziga biaꞌñih xteenn
gubihdxyi, ya xahba Ñiꞌh biahca labwehen ziga zi tuhbi
biaꞌñih. 3Ya hohra chi gahca baluuꞌyiloh guehtuMoisehs cun
Elías cañiꞌnee raꞌ ba loh Jesuhs, 4 chiꞌchi rahbi Pehdru loh
Jesuhs: ¡Daada, bwenduxa dxuu nuꞌh rii! Sidela yiꞌh nnaa
luꞌh guꞌnnahn chohnna yuuꞌ biꞌtuꞌhn: tuhbin par Yuꞌbiluꞌh,
stuhbin gaca xteennMoisehs ya stuhbin gaca xteenn Elías.

5 Ya gaduhbi nin cañiꞌ Pehdru ziꞌchi, guzaꞌbi tuhbi xcahyi
nin biduꞌbi laꞌh raꞌba ya laꞌnxcahyi chi bihn raꞌba guñiꞌ tuhbi
rsiaaꞌha nin rahbi:

―Deeꞌ naa Lliiꞌnahn nin nadziiꞌhihn, riahxineꞌhn bi; gul-
gazoꞌbadxiahga xchiꞌdxyi bi.

6Ya chinbihn raꞌ gadxiohnnaxpwiinnÑiꞌhdxyiꞌdxyi raꞌ chi
hasta loh yuh guhta gurloh raꞌ ba laasii bidxyihbi duxa raꞌ
ba, 7ya chiꞌchi gwabiiga Jesuhs hasta naꞌgurloh raꞌ ba chiꞌchi
bidxiꞌÑiꞌh laꞌh raꞌ ba ya rahbi Ñiꞌh loh raꞌ ba:

―Gulchestii; ayi guidxyihbi tu.
8 Ya chin guteesa loh raꞌ ba tin bwaꞌha raꞌ ba loh Ñiꞌh, ya

ayi ru bwaꞌha raꞌ ba bwiinn raꞌ nin bwiiꞌdxyiꞌdxyinee Jesuhs
riꞌchi, tuhsi Ñiꞌh zuuÑiꞌh riꞌchi, 9ya gaduhbi nin zeeyehtanee
Ñiꞌh laꞌh raꞌ ba dahan chi, rahbi Ñiꞌh loh raꞌ ba:

―Ayi chyuloo guuyi tu nin baluuꞌyiloh loh tu hastayi chin
gabahan Lliiꞌn Dxiohs nin naa ndxiꞌhw.

10Chiꞌchi gunaabadxyiꞌdxyi raꞌ ba loh Ñiꞌh rahbi raꞌ ba:
―¿Xixnaa rahbi raꞌ mwehsu nin ruluuꞌyi xlehyi Moisehs

nahpa galoh Elías dxiꞌ?
11Chiꞌchi rahbi Jesuhs loh raꞌ ba:
―Guchiica galoh Elías nahpa dxiꞌ, tin laꞌh ba guunn xnehza

ba garaa raꞌ nin ayi naa zaꞌca. 12 Per naꞌh rñiꞌn loh tu laꞌh
Elías biꞌ la per laꞌh raꞌ ba ayi biuꞌnbwaꞌ raꞌ ba laꞌh ba sino
que bwiꞌhnnee raꞌ ba laꞌh ba ziga guclaaꞌdzi raꞌ ba, pwihsi
ziꞌchi gahca za laꞌh Lliiꞌn Dxiohs nin naa ndxiꞌhw zizaꞌcazii
Ñiꞌh lahtsinaa raꞌ ba.

13 Ya chiꞌchi guhcabwaꞌ raꞌ xpwiinn Ñiꞌh cagazeꞌta Ñiꞌh
Jwahn nin baroꞌbañihsa.

Jesuhs basiaca laꞌh tuhbi biꞌnxtuhbi nin guyuuꞌ tuhbi bwiin-
ndxaaba stoꞌ ñiꞌh

(Mr. 9.14‑29; Lc. 37‑43)
14YachinbadzihnÑiꞌhhasta rii raꞌbwiinn, chiꞌchi gwabiiga

tuhbi ndxiꞌhw hasta zuu Jesuhs, chiꞌchi bazuꞌnllihbi ba loh
Ñiꞌh ya rahbi ba loh Ñiꞌh:

15―Daada, balahsastoꞌ luꞌh laꞌh lliiꞌnahn, laasii nalasaduxa
rahca bi; ziahan la riaaba bi loh bwehla o loh ñihsa, 16 riiꞌ
bieꞌldaneꞌhn bi loh raꞌ xpwiinn luꞌh per ayi bwiꞌhnn raꞌ ba
gahn ñaca bi.

17Chiꞌchi rahbi Jesuhs: ¡Ayi bwiinn raꞌ nin ayi riachiistoꞌ raꞌ
ñiꞌh xchiꞌdxyiꞌhn! ¡Bwiinn nahda raꞌ! ¿Hasta balaaca chiꞌh nin
chuꞌneꞌhn laꞌh tu? ¿Hastabalaaca chiꞌhgaca guꞌnnahnwaanta
laꞌh tu? ¡Gudaꞌnee lliiꞌn luꞌh riiꞌ!

18 Ya chiꞌchi gunabwaꞌ Jesuhs loh bwiinndxaaba chi tin
bariaꞌh ba stoꞌ biꞌnxtuhbi chi ya desde hohra chi gahca biaca
bi. 19Ya chiꞌchi bwiiꞌyidxyiꞌdxyinee raꞌ xpwiinn Ñiꞌh laꞌh Ñiꞌh
tuhbi lahduꞌhn ya gunaabadxyiꞌdxyi raꞌ ba loh Ñiꞌh rahbi raꞌ
ba:

―¿Xixnaa ayi chyu bwiꞌhnn gahn ñabweꞌhe bwiinndxaaba
chi stoꞌ biꞌnxtuhbi chi laꞌh nu?

20Chiꞌchi rahbi Jesuhs loh raꞌ ba:
―Laasii ayi riachiistoꞌ tu xchiꞌdxyi Dxiohs. Ya sidela laꞌh

tu ñachiistoꞌ tu xchiꞌdxyi Dxiohs nicala ziga zi madxihdu ziga
chiꞌh tuhbi bwiiꞌdzi mortahsa, ñahca ñahbi tu loh dahan riiꞌ:
“Biyaꞌdxu riiꞌ tin gwah stuhbi lahta”, ya ñiyaꞌdxun, ya ayi xi
ñuhnn gahn laꞌh tu. 21Per bwiinndxaaba raꞌ squiiꞌ ayi rariaꞌh
raꞌ ba stoꞌ bwiinn sidela ayi guinaaba duxa tu loh Dxiohs cun
gucwaaꞌhan za tu.

Jesuhs guñiꞌ laꞌgaꞌh xa gachi Ñiꞌh
(Mr. 9.30‑32; Lc. 9.43‑45)

22 Ya gaduhbi nin caꞌnzanee Ñiꞌh laꞌh raꞌ xpwiinn Ñiꞌh nez
guihdxyi xteenn Galilea rahbi Jesuhs loh raꞌ ba:

―Nahpa zutiꞌdxi raꞌ bwiinn duhlda naꞌh loh raꞌ nin rn-
abwaꞌ, 23 nee chiinn raꞌ za ba naꞌh per chin dxiohnna dxyih
zabahanahn loh guelguhchi.
Ya chin bihn raꞌ xpwiinn Ñiꞌh dxyiꞌdxyi raꞌ chi guyuuꞌ

nalaasa duxa stoꞌ raꞌ ba.
Cweenta xteenn impwestu guidoꞌ

24 Ya chin badzihnnee Jesuhs laꞌh gallee raꞌ xpwiinn
Ñiꞌh guihdxyi Capernaum, riꞌchi gwagañiꞌ raꞌ nin ruteesa

xmweeyi guidoꞌ loh Pehdru, ya gunaabadxyiꞌdxyi raꞌ ba loh
Pehdru rahbi raꞌ ba:

―¿Xmwehsu luꞌh tayi rdxihlli ba xmweeyi guidoꞌ?
25Chiꞌchi rahbi Pehdru:
―Rdxihlli ban.
Ya loh zeeyuuꞌtii Pehdru rwaaꞌ yuuꞌ mwergaloh guñiꞌ Je-

suhs rahbi Ñiꞌh loh ba:
―¿Xi lligaaba ruhn luꞌhpur niꞌca Simohn? ¿Chyuloo rusadx-

ihlli raꞌ rrehyi raꞌ nin riiꞌ loh guidxyiyuh; gu loh raꞌ lliiꞌn ba o
loh raꞌ bwiinn ziitu raꞌ?

26Chiꞌchi rahbi Pehdru:
―Loh raꞌ bwiinn ziitu raꞌ.
Chiꞌchi rahbi Jesuhs:
―Pwihsi ziꞌchi za nin naa raꞌ lliiꞌn raꞌ ba ayi nahpa chilli

raꞌ ba mweeyi chi, 27 per tin ayi gasahcaloh nuꞌh bwiinn
raꞌ ca gwah rwaaꞌ laguhn, ya riꞌchi balaꞌha answehlu ya
mwerdoꞌtiiꞌ bwehlda nin guinaꞌzu luꞌh loh answehlu, rwaaꞌ
maguireꞌh tuhbimweeyi; ya laꞌhchin chilli luꞌhparanaꞌhnee
cunxcweenta za luꞌh, ya chenee luꞌhmweeyi chi tin chilli luꞌh
loh raꞌ ba.

18
¿Chyumahzi lasahca ru?
(Mr. 9.33‑37; Lc. 9.46‑48)

1 Ya laꞌn dxyih gahca raꞌ chi gwabiiga raꞌ xpwiinn Ñiꞌh loh
Ñiꞌh tin gunaabadxyiꞌdxyi raꞌ ba loh Jesuhs rahbi raꞌ ba:

―¿Chyumahzi lasahca loh guelrnabwaꞌ xteenn Dxiohs?
2 Ya chiꞌchi gucaꞌha Jesuhs tuhbi biñiꞌn gudiꞌdzi Ñiꞌh ya

bazuhÑiꞌh laꞌh bi galaayi raꞌ ba, 3chiꞌchi rahbi Ñiꞌh loh raꞌ ba:
―Guchiin nin rñiꞌn loh tu sidela laꞌh tu ayi guchaꞌh tu

loh xigaaba tu tin dxiaca naguꞌdzi lastoꞌ tu ziga naa lastoꞌ
biñiꞌn riiꞌ, pwihsi ayi gaca chuꞌtii tu loh guelrnabwaꞌ xteenn
Dxiohs. 4Nin mahzi lasahca loh guelrnabwaꞌ xteenn Dxiohs
naa bwiinn nin rusaguuꞌdzi stoꞌ ñiꞌh loh Dxiohs laasii riahca
ba ziga zi biñiꞌn riiꞌ, 5 ya bwiinn nin gucaꞌstoꞌ ñiꞌh laꞌh tuhbi
biñiꞌn ziga biñiꞌn riiꞌ pur laan, neezaa naꞌh zucaꞌstoꞌ ba.

Rlluꞌn riezgu dxiaaba bwiinn loh duhlda
(Mr. 9.42‑48; Lc. 17.1‑2)

6Neezaa rahbi Ñiꞌh:
―Ya cuun chiꞌh zi nin guunn para dxiaaba tuhbi biñiꞌn

biꞌtuꞌhn riiꞌ loh duhlda pur nin riachiistoꞌ raꞌ bi naꞌh, mas
chaꞌyi guiyiꞌbi tuhbi dxiah rooꞌ nin rucadzii maan dohba
yahnn bwiinn chi tin gulaꞌha raꞌ ba laꞌh ba loh ñihsadoꞌ.
7 ¡Gulguiaꞌhagah laꞌh tu bwiinn guidxyiyuh, laasii nuu nin
rusiaaba laꞌh bwiinn loh duhlda! Nee Ayi dxiaꞌdxi nin guunn
ziꞌca, per ¡prohbi za laꞌh bwiinn nin guunn pur chuu xtuhlda

snuhn raꞌ bwiinn! 8 Pwihsi niꞌchin sidela laꞌh naa luꞌh, o ñaaꞌ
luꞌh gusiaaba yiꞌh loh duhlda,mas chaꞌyi guchyuuꞌga luꞌhn ya
cuꞌbwih luꞌhn zihtu; mas chaꞌyi chuꞌtii luꞌh loh guelrnabwaꞌ
xteenn Dxiohs nicala ayi tuhbi ñaaꞌ luꞌh o tuhbi llehcu luꞌh
xlawaaꞌha zohba llehcu luꞌh cunñaaꞌ luꞌhnin guunn chee luꞌh
loh dxih par tuꞌpazi. 9 Ya sidela neezaa bizloh luꞌh gusiaaba
yiꞌh loh duhlda, mas chaꞌyi guleꞌhen bachiꞌh guluꞌbwihin
zihtu nez ayi gwaꞌha ru luꞌhn; mas chaꞌyi chuꞌtii luꞌh loh
guelnabahan nacuubi nin guniꞌhi Dxiohs cun tuhbi si bizloh
luꞌh xlawaaꞌha cun garoopa bizloh luꞌh nin guunn guzaꞌhla
yiꞌh loh bwehla duxa xteenn gabihldxyi.

Cweenta xteenn lliꞌyi nin bizaꞌbi
(Lc. 15.3‑7)

10Rahbi za Ñiꞌh:
―Pwihsi gulguiaꞌhagah tin ayi cweꞌhestoꞌ tu laꞌh raꞌbwiinn

nin naa ziga biñiꞌn biꞌtuꞌhn raꞌ riiꞌ, pwihsi rñiꞌn loh tu xaanjla
raꞌ bi guillii-guillii riiꞌ raꞌ ba loh Xtaaꞌdahn nin nuu dxibaaꞌ,
11 laasii laꞌh Lliiꞌn Dxiohs nin naa ndxiꞌhw zeꞌ loh guidxyiyuh
tin gutaꞌh Ñiꞌh laꞌh raꞌ bwiinn duhlda raꞌ nin bizaꞌbi loh
duhlda.

12Rahbi za Ñiꞌh:
―¿Xa lligaaba ruhnn tu sidela laꞌh tuhbi ndxiꞌhw nahpa

tuhbi gaywaꞌh lliꞌhyi ya guizaꞌbi tuhbi ma? ¿Tayi cwachigah
dxiꞌh ba za noventa y nueve ma loh dahan, bachiꞌh chee-
gadxiꞌhyi ba lliꞌhyi nin bizaꞌbi? 13 Ya sidela laꞌh ma gadxeela
ma, rñiꞌn loh tu ¿tayi dxiahxinee ru dxiꞌh ba lliꞌhyi chi loh ziga
za noventa y nueve ma? 14 Pwihsi ziꞌchi za laꞌh Xtaada tu
nin nuu dxibaaꞌ ayi xclaaꞌdzi ba guizaꞌbi nin tuhbi raꞌnin naa
biñiꞌn biꞌtiꞌhn raꞌ riiꞌ loh duhlda.

Dxiaꞌlda stoꞌ tu gallee nin guñihchi bwihtsi tu loh tu
(Lc. 17.3)

15Rahbi za Ñiꞌh:
―Sidela laꞌh bwihtsi luꞌh ruñihchi loh luꞌh; guñiꞌnee bi

yiꞌh si pur nin bwiꞌhnn bi, ya sidela laꞌh bi guzoꞌbadxiahga
bi xchiꞌdxyi luꞌh, ba bwiꞌhnn luꞌh gahn bazoꞌbadxiahga bi
xchiꞌdxyi luꞌh. 16 Ya sidela laꞌh bi ayi guzoꞌbadxiahga bi
xchiꞌdxyi luꞌh, gudihdxyi bi cun nee tuhbi o chiohpa bwiinn
tin ziꞌchi garaa nin guiñiꞌ tu dxihn dxiahga raꞌ bwiinn chi
tuhbi ba o chiohpa ba hasta chohnna ba, tin laꞌh raꞌ ba
gaca ziga nin dxihn dxiahga garaa nin guiñiꞌ loh lasaaꞌ tu.
17 Ya sidela laꞌh bi ayi guzoꞌbadxiahga gahca bi xchiꞌdxyi
raꞌ bwiinn chi, gwaguihtsi luꞌh loh raꞌ bwiinn guidoꞌ xteenn
Jesucristu; ya sidela laꞌh za bi ayi guzoꞌbadxiahga gahca bi
xchiꞌdxyi raꞌ bwiinn guidoꞌ, ya chiꞌchi bwiꞌhnn laꞌhbi ziga zi

tuhbi bwiinn ziitu nin ayi nuꞌnbwaꞌ xchiꞌdxyi Dxiohs, ziga
tuhbi nin rteesa mweeyi xteenn Roma.

18 ’Pwihsi guchiin nin rñiꞌn loh tu garaa raꞌ xtuhlda bwiinn
nin gusiaꞌlda stoꞌ tu loh guidxyiyuh riiꞌ, garaa za niꞌchi raꞌ
zusiaꞌlda stoꞌ Dxiohs xcweenta raꞌ ba, ya duhlda raꞌ nin ayi
dxiaꞌldastoꞌ tu loh guidxyiyuh riiꞌ ayi za chapitii raꞌn nez
llaaꞌndxibaaꞌ loh Dxiohs.

19 ’Ziꞌchi gahca za rñiꞌn loh tu, sidela laꞌh chiohpa tu cwih
guunn tuhsi xigaaba lohguidxyiyuhriiꞌ tin cwidxyi-guinaaba
tu nin guiclaaꞌdzi tu loh Xtaaꞌdahn nin nuu dxibaaꞌ zuniꞌhi
Ñiꞌh nin guinaaba tu, 20 laasii nez hasta cwih chiohpa o
chohnna bwiinn nin riachiistoꞌ raꞌ ñiꞌh naꞌh riꞌchi laꞌn zuꞌh
galaayi raꞌ ba.

21 Ya chiꞌchi gwabiiga Pehdru loh Jesuhs tin
gunaabadxyiꞌdxyi ba loh Ñiꞌh rahbi ba:

―Daada, ¿mas paaldaa bweelta guñihchi bwiꞌtsihn loon,
ya chiꞌchi gusiaꞌldastoꞌn nin bwiꞌhnnee bi naꞌh? ¿Ta hasta
gahdzi?

22Chiꞌchi rahbi Jesuhs loh Pehdru:
―Ayi gahdzi si dxiꞌh sino que hasta setenta bweelta gahdzi.
Cweenta xteenn xmooza rrehyi nin ayi gunah ñaꞌldastoꞌ ñiꞌh

xtuhlda bwiinn
23 Laasii guelrnabwaꞌ xteenn Dxiohs naa ziga zi tuhbi rre-

hyi nin bwiꞌhnn cweenta balaaca nuzaꞌbi raꞌ xmooza ba loh
ba. 24Gueꞌdu guzoꞌbaloh guunn ba cweenta chin badzihnnee
raꞌ ba tuhbi nin nuzaꞌbi ziahan miyohn loh ba, 25 ya laasii
laꞌh mooza chi ayi nahpa ba mweeyi tin chiilli ba loh rrehyi
chi, chiꞌchi gunabwaꞌ rrehyi chi tin gudooꞌ ba ziga zi tuhbi
guidxaꞌh, cun nee xcunnaꞌh ba, cun garaa raꞌ lliiꞌn ba nee cun
garaa za nin nahpa ba tin ziꞌchi gadxilli ba garaa nin nuzaꞌbi
ba, 26ya chiꞌchi gwahmooza chi bazuꞌnllihbi ba loh rrehyi chi
tin gunaaba duxa ba rahbi ba: “Daada, balahsa stoꞌ luꞌh naꞌh
guleeza schiohpa-schoondxyih zidxiillihnninnuzaꞌbiꞌhn loh
luꞌh.” 27 Ya chiꞌchi balahsa stoꞌ rrehyi laꞌh mooza chi, pwihsi
basiaꞌldastoꞌ ba nin nuzaꞌbi bwiinn chi loh ba ya bataꞌh ba
laꞌh mooza chi, 28 per chin guyaꞌloh bariaꞌh mooza chi rwaaꞌ
yihdzi rrehyi, chiꞌchi badxiꞌloh ba stuhbi xmooza rrehyi, ya
bwiinn chi nuzaꞌbi loh ba gulliaaꞌyiꞌhn mweeyi, ya gucaꞌha
ba gunaꞌzu ba yahnn bwiinn chi guxiꞌ ban chiꞌchi rahbi ba
loh bwiinn chi: “¡Gudxihlli loon nin nuzaꞌbi luꞌh!” 29 Chiꞌchi
gucaꞌha bwiinn chi bazuꞌnlihbi ba loh mooza chi rahbi ba:
“¡Balahsastoꞌ luꞌh naꞌh, guleeza si chiohpa o hasta choon dxyih
zidxihllihn loh luꞌh!” 30 Ya cun ayi bihn ba dxyiꞌdxyi, cun
gunaaba guxchisi ba laꞌh bwiinn chi tin bieꞌw ba laꞌn laht-
sidxiꞌba tin gudxihlli baninnuzaꞌbiba. 31Pwihsi badiꞌhiduxa

llahn laꞌh raꞌ snuhn xmooza rrehyi, ya gwaguihtsi raꞌ ba loh
rrehyi garaa nin bwiꞌhnn mooza chi, 32 ya chiꞌchi gudihdxyi
rrehyi laꞌh mooza chi ya rahbi rrehyi loh ba: “¡Mooza nin ayi
galluꞌyitiiꞌ! Naꞌh basiaꞌldastoꞌn garaa nin nuzaꞌbi luꞌh loon.
33Pwihsi ziꞌchi za yiꞌhnahpañalahsastoꞌ luꞌh laꞌhbwiinn lasaaꞌ
luꞌh ziga za balahsastoꞌn yiꞌh.” 34Ya loh nin bagaduhbi llahn
duxa rrehyi chi lwehgu gunabwaꞌ ba laꞌh raꞌ xpwiinn ba tin
basaꞌcazii raꞌba laꞌhmooza chi tin chiilli ba garaanin nuzaꞌbi
ba.

35Chiꞌchi rahbi Jesuhs:
―Ziꞌchi za guunnee Xtaaꞌdahn nin nuu dxibaaꞌ laꞌh tu

sidela laꞌh cada tuhbigah tu ayi gusiaꞌldastoꞌ tu xtuhlda raꞌ
bwihtsi tu, per desde laꞌn lastoꞌ tu.

19
Jesuhsbaluuꞌyi cweentanin rlaaꞌha lasaaꞌ raꞌbwiinncheꞌhla

raꞌ ba
(Mr. 10.1‑12; Lc. 16.18)

1 Ya guyaꞌloh guñiꞌ Jesuhs dxyiꞌdxyi raꞌ riiꞌ, chiꞌchi gunaꞌzu
nehza Ñiꞌh zee Ñiꞌh loh guihdxyi raꞌ xteenn Galilea ya chin
badzihn Ñiꞌh loh guihdxyi raꞌ xteenn Judea nin riaꞌhan nez
lahdu rtahn gubihdxyi xteenn guiꞌw Jordahn, 2 ziahan bwi-
inn gwanaꞌhla laꞌh Ñiꞌh, riꞌchi basiaca Ñiꞌh laꞌh raꞌ bwiinn
dxyihdxyi raꞌ, 3 ya chiꞌchi gwabiiga raꞌ paaldaa raꞌ bwiinn
fariseu raꞌ hasta zuu Jesuhs, ya ziga nuu raꞌ ba lligaaba
gwaꞌha raꞌba ta zahca gusiaꞌgarii Ñiꞌhxchiꞌdxyi raꞌba, niꞌchin
gunaaba dxyiꞌdxyi raꞌ ba loh Ñiꞌh rahbi raꞌ ba:

―¿Ta rusaaꞌn lehyi taaꞌha bwiinn cheꞌhla ba pur xiilla si
tuhbi llahniꞌhn?

4Chiꞌchi rahbi Jesuhs loh raꞌ ba:
―¿Ta nagahdxi guꞌlda tu loh Xchihtsi Dxiohs hasta rñiꞌ ziga

gulahchixchih Dxiohs laꞌh ndxiꞌhw cun gunnaꞌh? 5 Niꞌchin
rahbi Ñiꞌh: “Ndxiꞌhw nahpa rreꞌcaa ba loh xpaah ba cun loh
xmaah ba tin ziꞌchi rcaꞌha ba laꞌh gunnaꞌh nin raaca cheꞌhla
ba, ya garoopa raꞌ ba naa raꞌ ba tuhbi si bwiinn.” 6 Pwihsi
ya ziꞌchi ayi ru naa raꞌ ba chiohpa bwiinn sino que tuhbi si
bwiinn. Pwihsi niꞌchin nin ayi nuu taaꞌha bwiinn cheꞌhla ba
laasii Dxiohs bachiꞌdxiu-bachaꞌga laꞌh raꞌ ba.

7Chiꞌchi gunaabadxyiꞌdxyi raꞌba stuhbi loh Jesuhs rahbi raꞌ
ba:

―¿Xixnaa chiꞌh basiaꞌhannee guehtu Moisehs dxihtsi laꞌh
nu: “Cun gudiꞌhi ndxiꞌhw tuhbi dxihtsi laꞌh xcunnaꞌh ba,
bachiꞌh ziꞌchi ba guruuꞌn lasaaꞌ raꞌ ba”?

8Chiꞌchi rahbi Jesuhs loh raꞌ ba:

―Laasii dxiꞌbi dxiipa stoꞌ tu niꞌchin nin basaaꞌn guehtu
Moisehs taaꞌha tu cheꞌhla tu, per galoh ayi guhca ziꞌchi.
9 Ya naꞌh rñiꞌn loh tu chyu chiꞌh zi bwiinn nin guilaaꞌha
cheꞌhla ñiꞌh sidela ayi xi guelgubwihlli bwiꞌhnn cheꞌhla ba,
nee guicaꞌha ba stuhbi gunnaꞌh bwiinn chi rguꞌtii ba duhlda,
ziꞌchi zandxiꞌhwninguicaꞌhagunnaꞌhninbabilaaꞌhacheꞌhla
ñiꞌh rguꞌtii za ba duhlda.

10Ya chiꞌchi rahbi raꞌ xpwiinn Ñiꞌh:
―Sidela laꞌh deeꞌ naa nin caa loh xchiꞌdxyi Dxiohs pur

xcwenta tuhbi ndxiꞌhwcuncheꞌhlaba, ayi naabwenguicaꞌha
lasaaꞌ raꞌ ba tin guchinaa raꞌ ba.

11Chiꞌchi rahbi Jesuhs loh raꞌ ba:
―Ayi garaa dxiꞌh tu gacabwaꞌ tu dxyiꞌdxyi raꞌ riiꞌ sino que

laꞌh dxiꞌh raꞌ nin badiꞌhi Dxiohs lligaaba zaꞌca yihca raꞌ ñiꞌh
niꞌchi si raꞌ naa nin rahcabwaꞌ raꞌn. 12 Pwihsi nuu raꞌ ziga
bwiinn raꞌ nin ayi guchinaa raꞌ, bwiinn chi naa guulaa raꞌ
ba, ya nuu raꞌ ba rahca raꞌ ba ziga bwiinn nin ayi rchinaa
laasii lasaaꞌ bwiinngahca raꞌ ba ruhnn capohn laꞌh raꞌ ba, ya
nuu raꞌ ba ayi rchinaa raꞌ ba laasii xclaaꞌdzi raꞌ ba guunn si
raꞌ ba xtsiꞌn Dxiohs; niꞌchin bwiinn nin gaca guunn ziga naa
dxyiꞌdxyi raꞌ riiꞌ guunn ban.

Bwiꞌhnntaaꞌyi Jesuhs yihca raꞌ biñiꞌn
(Mr. 10.13‑16; Lc. 18.15‑17)

13 Ya gwanee raꞌ bwiinn laꞌh raꞌ biñiꞌn tin gudziiꞌba naa Je-
suhsyihcaraꞌbi, neezaa tincwidxyi-guinaabaÑiꞌh lohDxiohs
pur laꞌh raꞌ bi; ya laꞌh raꞌ xpwiinn Ñiꞌh bwiꞌhnn ñaꞌlaaꞌdzi raꞌ
ba loh raꞌ bwiinn raꞌ nin zenee raꞌ biñiꞌn hasta zuu Jesuhs,
14ya chiꞌchi rahbi Jesuhs loh raꞌ xpwiinn Ñiꞌh:

―Gulgasaaꞌn dxieꞌbiiga raꞌ biñiꞌn raꞌ ca hasta zuꞌhn, ayi
gucweꞌza tu laꞌh raꞌ bi, laasii loh xquelrnabwaꞌ Dxiohs naa
xteenn raꞌ bwiinn nadoꞌlaaꞌdzi nin naa ziga laꞌh raꞌ biñiꞌn raꞌ
ca.

15 Ya chin guyaꞌloh badziiꞌba naa Ñiꞌh yihca raꞌ biñiꞌn,
lwehgu babii Ñiꞌh riꞌchi.

Tuhbi biꞌnxtuhbi nin nuu ziahan xixteenn ñiꞌh
(Mr. 10.17‑31; Lc. 18.18‑30)

16 Ya chiꞌchi badzihn tuhbi biꞌnxtuhbi hasta zuu Jesuhs ya
rahbi bi loh Ñiꞌh:

―Daada, mwehsu chaꞌyi: ¿Xa niꞌca nahpa guꞌnnahn tin
guziaaꞌhahn dxibaaꞌ guibahaneꞌhn Dxiohs par tuꞌpazi chin
gachiꞌhn?

17Chiꞌchi rahbi Jesuhs loh bi:
―¿Xixnaa rñiꞌ luꞌh naꞌh chaꞌyiꞌhn? Ayi nin tuhbi bwiinn nin

naa chaꞌyi, sola tuhbi dxiꞌh Dxiohs; ya sidela yiꞌh xclaaꞌdzi

luꞌh guibahanee luꞌh Dxiohs llaaꞌndxibaaꞌ, bazoꞌbadxiahga
xchiꞌdxyi Dxiohs nin caa loh xlehyi Moisehs.

18Chiꞌchi rahbi bi:
―¿Ziga cuun raꞌ dxyiꞌdxyi?
Ya chiꞌchi rahbi Jesuhs:
―Ayi chiinn luꞌh bwiinn, ayi gaca za luꞌh bwiinn gubwihlli,

ayi cwaan luꞌh, ayi chiꞌnlaaꞌdzi luꞌh dxixiꞌhw, 19 nee gaca
nadziiꞌhi za luꞌh xcuzahn luꞌh, nee gaca nadziiꞌhi za luꞌh
bwiinn lasaaꞌ raꞌ luꞌh ziga nadziiꞌhi gahca za luꞌh yiꞌh gaca.

20Chiꞌchi rahbi biꞌnxtuhbi chi:
―Garaatiiꞌ dxyiꞌdxyi raꞌ ca cagazoꞌbadxiaagahñin desde

biñiꞌnaꞌhn: ¿Cuunn xchiꞌh niꞌca nin cayaꞌdxi? ―rahbi bi.
21Chiꞌchi rahbi Jesuhs:
―Sidela yiꞌh xclaaꞌdzi luꞌh gaca luꞌh bwiinn zaꞌca nin ayi

xi xcweenta ñiꞌh dxiaꞌdxi loh Dxiohs, gucaꞌha garaa xixteenn
luꞌh nin nahpa luꞌh batooꞌ raꞌn, bachiꞌh chiꞌzi luꞌhmweeyi chi
guicaꞌha raꞌ bwiinn prohbi nin ayi xi nahpa, tin ziꞌchi zicaꞌha
luꞌh guelnazaꞌca nin nuu llaaꞌndxibaaꞌ, ya chiꞌchi bachiꞌh
gudaꞌnaꞌhla naꞌh.

22Ya chin bihn biꞌnxtuhbi chi dxyiꞌdxyi raꞌ nin guñiꞌ Jesuhs
loh bi, guhca nalaasa stoꞌ bi laasii rricu bi, 23 chiꞌchi rahbi
Jesuhs loh raꞌ xpwiinn Ñiꞌh:

―Guchiin nin rñiꞌn loh tu, nagahn duxa chuꞌtii tuhbi bwi-
inn rricu loh xquelrnabwaꞌ Dxiohs, 24 pwihsi rñiꞌn loh tu
stuhbi, ayi guinagahn ru tiidxi tuhbi camehyu llaaꞌn tuhbi
guihchiguulla que ziga tiidxi tuhbi bwiinn rricu loh guelrn-
abwaꞌ xteenn Dxiohs.

25Ya chin bihn raꞌ xpwiinn Ñiꞌh dxyiꞌdxyi raꞌ nin guñiꞌÑiꞌh,
badxyigaaꞌ duxa raꞌ ba pur dxyiꞌdxyi raꞌ chi, ya chiꞌchi rahbi
raꞌ ba:

―¿Pwihsi chyuulla taꞌh chiꞌh loh duhlda?
26Chiꞌchi bwaꞌha dziꞌtsi Jesuhs loh raꞌ ba, rahbi Ñiꞌh:
―Para bwiinn raꞌ, nagahn raꞌ deeꞌ; per ayi nee dxiꞌh para

laꞌh Dxiohs.
27Chiꞌchi rahbi Pehdru loh Ñiꞌh:
―Daada, laꞌh nu dxugasaaꞌn garaa nin nadxiapa nu tin

dxioꞌpanaꞌhla nu Yuꞌbiluꞌh; ¿cuun xchiꞌh nin gachicaꞌha nu?
28Chiꞌchi rahbi Jesuhs:
―Pwihsi guchiinn nin rñiꞌn loh tu xpwiiꞌnn raꞌn nin

zeꞌnaꞌhla raꞌ naꞌh, chin gusacuubi Lliiꞌn Dxiohs nin naa
ndxiꞌhw garaa raꞌ cohsa chin soobaa ba loh yagaxiiyi
llaaꞌndxibaaꞌ, neezaa laꞌh tu ziga naa tu xpwiiꞌnahn soobaa
za tu loh gadziꞌh bichiohpa yahgaxiiyi nin zuu llaaꞌndxibaaꞌ
tin guunn tu guelguxchisi loh gadziꞌh bichiohpa xjwamihyi
Israel, 29 ya garaa raꞌ nin rigasaaꞌn yihdzi raꞌ ñiꞌh pur naꞌh,
bwihtsi raꞌ ñiꞌh, bizaaꞌn raꞌ ñiꞌh, xtaada raꞌ ñiꞌh cun xmaah

raꞌ ñiꞌh, lliiꞌn raꞌ ñiꞌh, loh xuh raꞌ ñiꞌh; zicaꞌha raꞌ ba garaa raꞌ
niꞌchi stuhbi gaywaꞌh bwelta mahzi ru, nee neezaa guicaꞌha
raꞌ ba guelnabahan nacuubi nin ayi ñichilohtiiꞌ, 30 per nnah
garaa raꞌ bwiinn raꞌ nin ruhnn raꞌ lligaaba lasahca raꞌ ba
nnah, niꞌchi raꞌnin ayi gaca lasahca chiꞌchi, yanin ayi lasahca
nnah niꞌchi raꞌ gaca lasahca chiꞌchi.

20
Cweenta xteenn paaldaa raꞌmooza

1 Rahbi za Jesuhs: ―Guelrnabwaꞌ xteenn Dxiohs naa ziga
tuhbi ballwaaꞌn nin nahpa taayii loh yuh, ya biriaꞌh ba zee
chiꞌhyi ba mooza raꞌ rsiiyi gah tin guunn raꞌ mooza raꞌ chi
xtsiꞌn ba hasta nahpa ba yahga uhva raꞌ, 2ya chin biaꞌhannee
dxyiꞌdxyi ba laꞌh raꞌ mooza chi balaaca chiilli ba laꞌh raꞌ
ba, chiꞌchi guxeꞌhla ba laꞌh mooza raꞌ chi loh xtahan ba tin
zeeguiꞌhnn raꞌ ba dziꞌn. 3 Ya hohra chi biriaꞌh laꞌgaꞌh ba ziga
chiꞌh xcagaꞌ rsiiyi, ya loh dxiaaꞌ chi bwaꞌha ba spaaldaa raꞌ
mooza rii zi ayi xi dziꞌnnahpa raꞌba, 4chiꞌchi rahbi ballwaaꞌn
chi loh raꞌ mooza raꞌ chi: “Neezaa laꞌh tu gulcheguiꞌhnn
xtsiꞌnaꞌhnyazidxiillihn laꞌh tuziganaabwenguunn tugahn.”
Ya chiꞌchi zee raꞌ chi mooza raꞌ chi loh xtahan ballwaaꞌn
chi. 5Ya ziga chiꞌh lahyidxyih biriaꞌh ba stuhbi, 6 cun neezaa
mahzi ru gudxyih gwah ba, cun neezaa ziga chiꞌh xcagaꞌyu
gudxyih gwah ba stuhbi loh dxiaaꞌ chi ya hohra chi bidx-
eela ba spaaldaa mooza raꞌ nin ayi xi dziꞌn cayuhnn raꞌ,
7 chiꞌchi rahbi ba loh raꞌ mooza raꞌ chi: “¿Xixnaa rii tu riiꞌ
laꞌh tu gaduhbi dxyih nee ayi xi dziꞌn riiyuhnn tu?” Chiꞌchi
rahbi raꞌ mooza raꞌ chi: “Laasii ayi chyu bwiinn runiꞌhi
dziꞌn guidiꞌhnn nu.” Chiꞌchi rahbi ballwaaꞌn chi: “Gulcheh
neezaa tu loh xuun tin guunn za tu dziꞌn riꞌchi.” 8 Ya chin
gurih gueꞌla, chiꞌchi rahbi ballwaaꞌn chi loh xmooza ba nin
rnabwaꞌ loh raꞌ snuhn raꞌ mooza: “Babwihdxyi garaa raꞌ
mooza, tin gudxihlli laꞌh raꞌ ba, ya guzoꞌbaloh gudxihlli laꞌh
raꞌ bwiinn nin luulchima guyuuꞌtii loh dziꞌn cun ya ziꞌchi
guzaꞌloh luꞌh chiilli luꞌh laꞌh raꞌbwiinn raꞌninmwer guyuuꞌtii
raꞌ loh dziꞌn.” 9 Pwihsi lwehgu gwabiiga raꞌ mooza raꞌ nin
guyuuꞌtii loh dziꞌn ziga chiꞌh xcagaꞌyu gudxyih ya garaa raꞌ
mooza raꞌ chi guhlla raꞌbaziga chiꞌhruhnnmoozagahn tuhbi
dxyih, 10 ya chin bigaꞌha hohra nin gahlla raꞌ mooza raꞌ nin
bwiꞌhnndziꞌngaduhbidxyih, bwiꞌhnnraꞌba lligaabaguyahlli
ru ñahlla raꞌ ba; per neezaa cada tuhbigah raꞌ ba guhlla raꞌ
ba ziꞌchi gahca xcweenta nin bwiꞌhnn raꞌ ba dziꞌn. 11Ya chin
guzoꞌbaloh cayahlla raꞌ ba chiꞌchi guzoꞌbaloh cadxyiꞌchinee
raꞌ ba laꞌh ballwaaꞌn chi, 12 rahbi raꞌ ba: “Mooza raꞌ nin
mwer guhlla raꞌ tuhbi si hohra bwiꞌhnn raꞌ ba dziꞌn nee ziga

gahca cayahlla nu nnah gudxihlli luꞌh laꞌh raꞌ ba, nee laꞌh nu
mahzi ru batiꞌdxiloh nu loh gubihdxyildaꞌh nee bidiꞌhnn ru
za nu dziꞌn que laꞌh raꞌ ba loh gaduhbi dxyih.” 13 Ya chiꞌchi
rahbi ballwaaꞌn chi loh raꞌ ba: “Mihgu raꞌ, ayi xi mweeyi
cagasiaꞌpitiiꞌhihn yihca xchiꞌh tu. ¿Tayi ya biaꞌhan dxiꞌh nuꞌh
balaaca gahlla tu tuhbi dxyih? 14 Pwihsi laꞌh xmweeyi tu
chiꞌhdeeꞌ tin guldxiaa, laasii naꞌhxclaaꞌdzihnchiillihn laꞌhraꞌ
mooza nin luulchima guyuuꞌtii loh dziꞌn ziga gudxiillihn laꞌh
tu, 15 laasii naꞌh rnabwaꞌn xmweeꞌyihn, o ¿gu rdxyiꞌchinee
tu naꞌh pur nin naan bwiinn zaꞌca?” 16 Niꞌchin nnah nin
naa raꞌ luulchimatiiꞌ gaca nin naa mwergaloh; ya nin naa raꞌ
mwergaloh nnah niꞌchi gaca luulchimatiiꞌ raꞌ.

Nin riohnna guñiꞌ Jesuhs loh raꞌ xpwiinn Ñiꞌh zahchi Ñiꞌh
(Mr. 10.32‑34; Lc. 18.31‑34)

17 Ya loh nin zeezah Jesuhs loh neziuh para guihdxyi
Jerusalehn, gudihdxyi Ñiꞌh laꞌh raꞌ xpwiinn Ñiꞌh cweeꞌ zi
neziuh tin rahbi Ñiꞌh loh raꞌ ba:

18―Pwihsi ziga rwaꞌha tu nnah, zoo nuꞌh par loh guihdxyi
Jerusalehn hasta gutiꞌdxi raꞌ bwiinn naꞌh nin naan Lliiꞌn
Dxiohs nin naa ndxiꞌhw tin gacaꞌhn ntriehgu loh raꞌ bwiinn
nin rnabwaꞌ raꞌ loh raꞌ bixohza raꞌ cun loh raꞌ mwehsu raꞌ
nin ruluuꞌyi raꞌ xlehyi Moisehs, niꞌchi raꞌ guinaaba gachiꞌhn,
19 ya gutiꞌdxi raꞌ ba naꞌh loh raꞌ bwiinn ziitu tin gullihdzinee
raꞌ ba naꞌh, nee neezaa gucaꞌyahga raꞌ ba naꞌh cun cwarta,
cun gucaꞌh za raꞌ ba naꞌh loh cruhzi; per chin dxiohnna dxyih
zabaanahn.

Dxyiꞌdxyi nin gunaaba xmaah Jacobo cun Jwahn
(Mr. 10.35‑45)

20 Ya chiꞌchi gwabiiga xnaan lliiꞌn Zebedeu tuhsi junta
cun garoopa lliiꞌn ba gwabiiga raꞌ ba hasta zuu Jesuhs, ya
bazuꞌnllihbi raꞌ ba lohÑiꞌh tin gunaaba raꞌ ba tuhbi bweniꞌhn
loh Ñiꞌh, 21 chiꞌchi rahbi Jesuhs loh xnaan raꞌ bi:

―¿Xi niꞌca xclaaꞌdzi luꞌh?
Chiꞌchi rahbi naaniꞌhn chi:
―Gunabwaꞌ loh xquelrnabwaꞌ luꞌh tin soobaa tuhbi

lliiꞌnahn xlahdu derehchu luꞌh stuhbi bi xlahdu rrabwehsa
luꞌh.

22Chiꞌchi rahbi Jesuhs:
―Laꞌh tu nin ayi gaann tu xiñin rdxiꞌhn tu; ¿ta ruhnn tu

lligaaba zuhnn tu gahn gutiꞌdxiloh tu loh guelrzaꞌcazii nin
gutiꞌdxiloon?
Chiꞌchi rahbi raꞌ ba:
―Zidiꞌhnn nu gahn.
23Chiꞌchi rahbi Jesuhs loh raꞌ ba:

―Laꞌh tu zuhnn tu gahn gutiꞌdxiloh tu guelrzaꞌcazii riiꞌ, per
ziga rnaaba tu soobaa tu xlahdu derehchuꞌhn o xlahdu rrab-
wehsaꞌhn, ayi naꞌh dxiꞌh naꞌpahn guelrnabwaꞌ tin guniꞌhiñin
laꞌh tu, sino que laꞌh raꞌ bwiinn raꞌ nin guliila Xtaaꞌdahn nin
nuu dxibaaꞌ laꞌh raꞌ ba guicaꞌha raꞌ ban.

24 Ya chin bihn raꞌ za tsiꞌh xpwiinn Ñiꞌh dxyiꞌdxyi raꞌ riiꞌ
bidxyiꞌchinee raꞌ ba laꞌh raꞌ garoopa bwihtsi raꞌ ba, 25 ya
chiꞌchi gudihdxyi Jesuhs laꞌh raꞌ ba tin rahbi Ñiꞌh loh raꞌ ba:

―Pwihsi laꞌh tu naann tu, loh raꞌ nin rnabwaꞌ raꞌ rnabwaꞌ
raꞌ ba ziga chiꞌh zi naa xigaaba raꞌ ba, ya nin naa ziga bwiinn
lasahca raꞌ loh raꞌ ba, ruhnnee raꞌ ba laꞌh raꞌ ba ziga chiꞌh zi
nin xclaaꞌdzi raꞌ ba, 26per laꞌh tu ayi ziꞌchi dxiꞌh gaca tu; mas
chaꞌyi guunn bwiinn nin xclaaꞌdzi gaca lasahca loh tu, ziga
tuhbi mooza zi, 27 nee bwiinn nin xclaaꞌdzi gaca mwergaloh
loh tu nahpa gaca ba ziga mooza nin gulliaꞌyiꞌhn ru lasahca
loh tu, 28 laasii laꞌh Lliiꞌn Dxiohs ayi biꞌÑiꞌh tin gaca tumooza
loh Ñiꞌh, sino que laꞌh Ñiꞌh biꞌ Ñiꞌh tin gaca Ñiꞌh mooza loh
garaatiiꞌ bwiinn nee tin cun tihxi za Ñiꞌh chiilli Ñiꞌh xtuhlda
raꞌ ziahan raꞌ bwiinn nin taꞌh loh duhlda.

Jesuhs basiaca loh chiohpa bwiinn nin ayi biin loh ñiꞌh
(Mr. 10.46‑52; Lc. 35‑43)

29Ya lohninbariaꞌh Jesuhsguihdxyi Jericoh, ziahanbwiinn
gwanaꞌhla laꞌh Ñiꞌh, 30 ya rwaaꞌ neziuh chi zohba chiohpa
bwiinn nin ayi riin loh Ñiꞌh, ya chin bihn raꞌ ba zeediiꞌdxi
Jesuhs riꞌchi, chiꞌchi guñiꞌ raꞌ ba jwersirooꞌ rahbi raꞌ ba:

―¡Jesuhs Lliiꞌn guehtu Davihd, balahsastoꞌ luꞌh laꞌh nu!
31Ya bidxyiꞌchi raꞌ bwiinn rahbi raꞌ ba:
―¡Guldxiahcadxyii!
Per laꞌh raꞌbamahzi ru jweersi rooꞌ rbwihdxyidxiah raꞌba:
―¡Lliiꞌn guehtu Davihd, balasastoꞌ luꞌh laꞌh nu!
32 Chiꞌchi guzuhdxyiigah Jesuhs, chiꞌchi gunabwaꞌ Ñiꞌh

gwacaꞌha raꞌ ba laꞌh raꞌ bwiinn chi, ya chin badzihn raꞌ ba
hasta zuu Jesuhs, chiꞌchi gunaabadxyiꞌdxyi Ñiꞌh loh raꞌ ba
rahbi Ñiꞌh:

―¿Xiniꞌca xclaaꞌdzi tu guꞌnnahn pur laꞌh tu?
33Chiꞌchi rahbi raꞌ bwiinn nin rahca loh raꞌ ñiꞌh chi:
―Daada, xclaaꞌdzi nu guidiaꞌha nu.
34 Chiꞌchi balahsastoꞌ Jesuhs laꞌh raꞌ ba, ya bidxiꞌ Ñiꞌh loh

raꞌ ba ya hohra chi gahca ballaala loh raꞌ ba, ya seguihdu
zeenaꞌhla raꞌ ba laꞌh Jesuhs.

21
Chin guyuuꞌtii Jesuhs rwaaꞌ guihdxyi Jerusalehn ziga Rehyi
(Mr. 11.1‑11; Lc. 19.28‑40; Jn. 12.12‑19)

1Ya chin zeegadzihn gahxuꞌhn raꞌ ba guihdxyi Jerusalehn,
badzihn raꞌba tuhbi guihdxyi biꞌtuꞌhnnin laaBetfageh, cweeꞌ
dahan nin laa Olivo, riꞌchi guxeꞌhla Jesuhs laꞌh chiohpa xpwi-
inn Ñiꞌh 2 rahbi Ñiꞌh loh raꞌ ba:

―Gulcheh loh rrandxu nin naa gahxu neziiꞌ, riꞌchi zwaꞌha
tu caduꞌh tuhbi buhrra cun lliiꞌn ma. Ya gulgaxachi ma tin
dxieꞌnee tu ma, 3 ya sidela chyulla guinaabadxyiꞌdxyi loh tu:
“¿Xixnaa cagaxachi tu buhrra ca?”, gulgahbi loh ba: “Tuhbi
Daada nin mahzi rnabwaꞌ cachiꞌhn laꞌhma tin tsiiba ba ma”,
ya seguihdu gahca zusaaꞌn raꞌ ba dxieꞌnee tuma.

4 Dee guhcan tin guzohba dxyiꞌdxyi raꞌ nin bacaꞌh tuhbi
guehtu daada nin guñiꞌ xchiꞌdxyi Dxiohs cadxyih chin bacaꞌh
ba squiiꞌ:
5Gulgahbi loh raꞌ bwiinn guihdxyi Siohn: “Bwaꞌha, laꞌh xrre-

hyi luꞌh zeꞌnez loh tu ziga zi tuhbi bwiinn nadoꞌlaaꞌdzi,
dziꞌba ba tuhbi buhrriꞌhn, lliiꞌn tuhbi maan nin ruhnn
dziꞌn.”

6Ya gwah raꞌ xpwiinn Jesuhs tin bwiꞌhnn raꞌ ba ziga guhdzi
Jesuhs loh raꞌ ba, 7 ya gwanee raꞌ ba buhrra chi cun lliiꞌniꞌhn
ma hasta zuu Jesuhs, chiꞌchi badziiꞌba raꞌ ba xahba raꞌ ba di-
htsi ma tin loh lahdxi chi guzohba Ñiꞌh dihtsi ma, 8 ya ziahan
duxa raꞌ bwiinn rii riꞌchi ya loh neziuh hasta zeediiꞌdxinee
buhrriꞌhnchi laꞌhÑiꞌhgudxyihxi raꞌbaxahbaraꞌba, ya snuhn
raꞌ ba gudxyihxi lliiꞌdzi yahga raꞌ nez zeediiꞌdxi Ñiꞌh, 9 ya
bwiinn raꞌ nin zee ñiidxiuu loh Jesuhs cun bwiinn raꞌ nin
zeꞌnaꞌhla nez dihtsi Ñiꞌh rahbi raꞌ ba:

―¡Bwiꞌhnntaaꞌyi Dxiohs yihca rrehyi lliiꞌn Davihd! ¡Lasahca
duxa naa nin zeꞌ pur xcweenta Yuꞌbi Dxiohs! ¡Rachiñiꞌ zaꞌca
duxa nuꞌh pur xcweenta Dxiohs nin nuu dxibaaꞌ!

10 Ya chin guyuuꞌtii Jesuhs guihdxyi Jerusalehn garaa raꞌ
bwiinn Jerusalehn chi badxyigaaꞌ duxa loh raꞌ ba, ya ziahan
duxa raꞌ ba rahbi loh lasaaꞌ raꞌ ba:

―¿Chyu niꞌca?
11Ya snuhn raꞌ bwiinn rahbi raꞌ ba:
―Laꞌh ba nin naa Jesuhs, ndxiꞌhw nin ruluuꞌyi xchiꞌdxyi

Dxiohs nin zeꞌ nez guihdxyi Nazaret xteenn Galilea.

Jesuhs basiaa laꞌn guidoꞌ rooꞌ
(Mr. 11.15‑19; Lc. 19.45‑48; Jn. 2.13‑22)

12 Ya chin guyuuꞌtii Jesuhs laꞌn guidoꞌ rooꞌ,
babweꞌhedxiaꞌhla Ñiꞌh laꞌh raꞌ garaatiiꞌ raꞌ bwiinn raꞌ nin
ruhnn guriꞌxi cun nin riiziꞌ raꞌ xica laꞌn guidoꞌ, cun badiꞌxi
za Ñiꞌh xmweella raꞌ bwiinn raꞌ nin ruchaꞌh raꞌ xmweeyi raꞌ
bwiinn, cun neezaa babweꞌhe Ñiꞌh laꞌh raꞌ bwiinn raꞌ nin
riigatooꞌ palohma raꞌ, 13ya chiꞌchi rahbi Ñiꞌh loh raꞌ ba:

―Loh Xchihtsi Dxiohs rñiꞌ: “Yiidzihn gaca hasta cwidxyi-
guinaaba tu naꞌh”, per laꞌh tu cayuhnn tun ziga zi tuhbi
cwehva hasta riuuꞌ raꞌ gubaꞌn.

14 Ya neezaa gwabiiga raꞌ bwiinn raꞌ nin rahca ñaaꞌ raꞌ ñiꞌh
cun bwiinn raꞌ nin rahca loh raꞌ ñiꞌh hasta zuu Jesuhs ya
basiaca Ñiꞌh laꞌh raꞌ ba, 15 per chin bwaꞌha raꞌ bwiinn nin
rnabwaꞌ laꞌh raꞌ bixohza raꞌ cun mwehsu raꞌ nin ruluuꞌyi
xlehyi Moisehs dziꞌn rooꞌ raꞌ nin cayuhnn Jesuhs, nee neezaa
bihn raꞌ ba riibwihdxyidxiah raꞌ biñiꞌn laꞌn guidoꞌ squiiꞌ:
“¡Bwiꞌhnntaaꞌyi Dxiohs yihca lliiꞌn guehtu Davihd!”, chiꞌchi
mahzi ru bidxyiꞌchi duxa raꞌ ba 16ya rahbi raꞌ ba loh Jesuhs:

―¿Gu rihn luꞌh nin riiñiꞌ raꞌ niꞌca raꞌ?
Chiꞌchi rahbi Jesuhs loh raꞌ ba:
―Laꞌn rihn, per ¿ta nagahdxi guꞌlda tu loh Xchihtsi Dxiohs

hasta rñiꞌ squiiꞌ: “Cun xchiꞌdxyi raꞌn nin ruꞌlda raꞌ biñiꞌniꞌhn
raꞌ cun bweeꞌzuꞌhn raꞌ nin reeꞌ duuda guluuꞌyi Luꞌh balaaca
guelrnabwaꞌ nin nahpa Luꞌh.”?

17 Ya chiꞌchi basiaꞌhangah Ñiꞌh laꞌh raꞌ ba riꞌchi, chiꞌchi
gunaꞌzu nehza Ñiꞌh para guihdxyi Betania; riꞌchi batiꞌdxi
gueꞌla Ñiꞌh.

Jesuhs guluuꞌdii laꞌh yahga ñiigu nin ayi gucah ñiigu loh ñiꞌh
(Mr. 11.12‑14, 20‑26)

18 Ya tuhbi rsiiyi chin gubiaꞌgarii Jesuhs loh guihdxyi
Jerusalehn, bieꞌsuh bichiaꞌhan Ñiꞌh, 19 ya cweeꞌ neziuh
bwaꞌha Ñiꞌh zohba tuhbi llaaꞌn yahga ñiigu ya gwabiigagah
Ñiꞌh cweeꞌhen, per ganaalla batahga caa loh yahga chi, ya
chiꞌchi rahbi Ñiꞌh loh yahga chi:

―Nin stuhbi ayi ru guibiaꞌgarii guicah ñinahxi loh luꞌh.
Ya hohra chi gahca gubihdzi yahga ñiigu chi, 20 ya chin

bwaꞌha raꞌ xpwiinnÑiꞌh nin guhca riꞌchi badxyigaaꞌ duxa loh
raꞌ ba ya gunaabadxyiꞌdxyi raꞌ ba loh Ñiꞌh rahbi raꞌ ba:

―¿Xa guhca xinaa gubihdzi yahga ñiigu ca lwehgu gahca?
21Chiꞌchi rahbi Jesuhs loh raꞌ ba:
―Guchiin nin rñiꞌn loh tu sidela laꞌh tu riachiistoꞌ tu

xchiꞌdxyi Dxiohs nee ayi guunn chiohpa stoꞌ tu, ayi nin
bwiꞌhnn si dxiꞌhn cun yahga ñiigu riiꞌ gaca guunn tu sino que
neezaa loh tuhbi dahan gahbi tu: “Biyaꞌdxu riꞌca tin balaꞌha
yiꞌh loh ñihsadoꞌ”, zahca gacan, 22 ya garaa raꞌ nin guinaaba
tu loh Dxiohs chin cwidxyi-guinaaba tu Ñiꞌh, gaduhbi stoꞌ tu
gulchechii stoꞌ tu, tin ziꞌchi zicaꞌha tu nin guinaaba tu.

Gunaabadxyiꞌdxyi raꞌ ba chyu naa Jesuhs
(Mr. 11.27‑33; Lc. 20.1‑8)

23 Ya chin guyaꞌloh guñiꞌ Jesuhs dxyiꞌdxyi riiꞌ, chiꞌchi
guyuuꞌtii Ñiꞌh laꞌn guidoꞌ rooꞌ, ya gaduhbi nin nuu Ñiꞌh laꞌn
guidoꞌ rooꞌ chi chiꞌchi gwabiiga raꞌbwiinnninrnabwaꞌ laꞌhraꞌ
bixohza cun bwiinn guuhla raꞌ xteenn bwiinn Israel raꞌhasta
zuu Jesuhs, ya gunaabadxyiꞌdxyi raꞌ ba loh Ñiꞌh rahbi raꞌ ba:

―¿Cun chyu xquelrnabwaꞌ cayuhnn luꞌh niꞌca raꞌ? ¿Chyu
baniꞌhi guelrnabwaꞌ ca yiꞌh?

24-25Chiꞌchi rahbi Jesuhs loh raꞌ ba:
―Neezaa naꞌh guinaꞌbadxyiꞌdxyiꞌhn tuhbi dxyiꞌdxyi loh tu:

¿Chyu guxeꞌhla laꞌh Jwahn bieꞌgaroꞌbañihsa ba? ¿Ta Dxiohs
guxeꞌhla laꞌh ba o tuhbi bwiinn zi? Sidela laꞌh tu chixteeꞌ
tu loon guelgunabadxyiꞌdxyi riiꞌ, neezaa naꞌh zidxixteeꞌhehn
loh tu cun chyu xquelrnabwaꞌ ruhnn raꞌn garaa raꞌ dziꞌn raꞌ
riiꞌ.
Ya hohra chi guzoꞌbaloh canaabadxyiꞌdxyi loh lasaaꞌ raꞌ ba

rahbi raꞌ ba:
―Sidela laꞌh nuꞌh guidiꞌtsi nuꞌh: “Dxiohs guxeꞌhla laꞌh

Jwahn”, chiꞌchi nnaa ba loh nuꞌh: “¿Xixnaa chiꞌh ayi
bazoꞌbadxiahga tu xchiꞌdxyi ba?”, 26 nee ayi za nuu guidiꞌtsi
nuꞌh: “Tuhbi bwiinn zi guxeꞌhla laꞌh Jwahn”, laasii rdxyihbi
nuꞌh laꞌh raꞌ bwiinn guihdxyi, laasii garaa raꞌ ba nahpa raꞌ ba
laꞌh Jwahn ziga daada nin rñiꞌ xchiꞌdxyi Dxiohs.

27Niꞌchin rahbi raꞌ ba:
―Ayi chyu gaann chyu guxeꞌhla laꞌh Jwahn.
Pwihsi chiꞌchi rahbi za Ñiꞌh:
―Ayizachixteeꞌhehn loh tuchyuguxeꞌhlanaꞌhcayuꞌnnahn

dziꞌn raꞌ riiꞌ.
Cweenta xteenn chiohpa lliiꞌn tuhbi bwiinn nin

bwiiꞌyidxyiꞌdxyi Jesuhs
28Ya chiꞌchi gunaabadxyiꞌdxyi Jesuhs rahbi Ñiꞌh:
―¿Xi lligaaba ruhnn tu pur dxyiꞌdxyi raꞌ riiꞌ? Tuhbi

ndxiꞌhw guyuuꞌ chiohpa lliiꞌngaꞌn ba, ya rahbi ba loh nin naa
lliiꞌn galoh ba: “Xiiꞌhihn, gwaguiꞌhnn dziꞌn loh xuun hasta
rii raꞌ yahga uhva raꞌ.” 29 Chiꞌchi rahbi lliiꞌn ba loh ba: “¡Ayi
chaaꞌhahn!”, per ya loh zuu gahca bi bwiꞌhnn bi lligaaba
gwah bi. 30Ya chiꞌchi gwagañiꞌ ba loh stuhbi lliiꞌn ba, ya ziꞌchi
gahca rahbi ba loh bi, ya rahbi bi loh ba: “Yoo, daada; laꞌn
chaaꞌha”, per ayi gwah bi. 31Ya loh garoopa bi, ¿cuun tuhbi bi
nin bazoꞌbadxiahga xchiꞌdxyi xpaah raꞌ bi?
Chiꞌchi rahbi raꞌ ba:
―Ninmwer guñiꞌ ba loh ñiꞌh.
Ya chiꞌchi rahbi Jesuhs loh raꞌ ba:
―Guchiin nin rñiꞌn loh tu, laꞌh raꞌ bwiinn raꞌ nin ruteesa

xmweeyi Roma cun gunnaꞌh dxaaba raꞌ laꞌguñiidxiuu raꞌ
guyuuꞌtii loh guelrnabwaꞌ xteenn Dxiohs que laꞌh tu, 32 laasii
laꞌh Jwahn nin baroꞌbañihsa bieꞌgaluuꞌyi laꞌh tu xa nahpa

guibahan tu, per laꞌh tu ayi gwachiistoꞌ tu laꞌh Jwahn; per
laꞌh raꞌ bwiinn nin ruteesa mweeyi cun gunnaꞌh dxaaba raꞌ
gwachiistoꞌ raꞌ ba xchiꞌdxyi Jwahn. Per laꞌh tu nicala bihn tu
dxyiꞌdxyi raꞌ riiꞌ ayi bachaꞌh tu xigaaba tu tin ñachiistoꞌ tu.

Cweenta xteennmoozayaꞌdxi raꞌninbwiiꞌyidxyiꞌdxyi Jesuhs
(Mr. 12.1‑12; Lc. 20.9‑19)

33 ’Gulgacaꞌdxiahga stuhbi cweenta riiꞌ: Tuhbi ballwaaꞌn
xteenn taayii loh yuh bwiꞌhnn biñih ba yahga uhva raꞌ,
ya bwiꞌhnn ban leeꞌ neezaa gudaꞌhn ba tuhbi guiiꞌdxyu tin
guhcan hasta guxiꞌh ba uhva raꞌ; neezaa bwiꞌhnn ba tuhbi
torre loh xuh ba, chiꞌchi badiꞌhi ba loh xuh ba garoolda laꞌh
raꞌ bwiinn raꞌ nin ruhnn dziꞌn, zee chiꞌh ba zihtu. 34 Ya
chin bigaꞌha dxyih nin gabweꞌhe raꞌ ba xliꞌhn raꞌ ba, chiꞌchi
guxeꞌhla ballwaaꞌn chi paaldaa raꞌ xmooza ba tin zeegalliꞌhi
raꞌ ba liꞌhn nin guicaꞌha ba loh raꞌ bwiinn raꞌ nin guuꞌn loh
xuh ba garoolda, 35 per laꞌh raꞌ bwiinn raꞌ chi xlawaaꞌha
ñudiꞌhi raꞌ ba liꞌhnnin ñicaꞌha ballwaaꞌn chi laꞌlaꞌgaꞌh gunaꞌzu
raꞌ ba laꞌh raꞌ xmooza ba gudxiꞌldxyihdxyi raꞌ ba paaldaa
raꞌ ba ya spaaldaa raꞌ ba gudxiinn raꞌ ba, ya spaaldaa raꞌ
ba basihdzi dxiah raꞌ ba, 36 ya chiꞌchi guluꞌnehza ballwaaꞌn
chi ziahan ru xmooza ba, per laꞌh raꞌ bwiinn raꞌ nin guuꞌn
loh xuh ballwaaꞌn chi ziꞌchi gahca bwiꞌhnnee raꞌ ba laꞌh
xmooza raꞌ ba chi ziga za bwiꞌhnnee raꞌ ba laꞌh nin naa raꞌ
galoh. 37 Ya pur luulchima guluꞌnehza ba laꞌh yuꞌpi lliiꞌn ba
laasii bwiꞌhnn ba lligaaba nastoꞌ ba: “Zuzoꞌbadxiahga raꞌ ba
xchiꞌdxyi lliiꞌnahn.” 38 Per chin bwaꞌha raꞌ bwiinn raꞌ nin
guuꞌn loh xuh ballwaaꞌn chi garoolda laꞌh lliiꞌn ba, chiꞌchi
rahbi loh lasaaꞌ raꞌ ba: “Bwaꞌha, dee chi sihn naa nin guicaꞌha
gaduhbi loh yuh riiꞌ; gulchooꞌho gachidxiinn nuꞌh laꞌh bi tin
laꞌh nuꞌh gachicaꞌha nuꞌh gaduhbi loh yuh riiꞌ.” 39 Pwihsi
gunaꞌzu raꞌba laꞌhbi, chiꞌchi babweꞌhe raꞌba laꞌhbi nez rwaaꞌ
yuh chi, ya nez chi gudxiinn raꞌ ba laꞌh bi. 40 Yannah chin
dxieꞌguiaꞌha ballwaaꞌn xteenn loh yuh chi, ¿xiniꞌca gunnee ba
laꞌh raꞌ bwiinn nin guuꞌn loh xuh ba garoolda?

41Chiꞌchi rahbi raꞌ ba loh Jesuhs:
―Zidxiinnba laꞌh raꞌbwiinnyaꞌdxi raꞌ chi, ya gudiꞌhi ba loh

yuh chi gaan raꞌ spaaldaa raꞌ bwiinn nin rñaloh gudiꞌhi liꞌhn
nin guicaꞌha ba.

42Chiꞌchi rahbi Jesuhs loh raꞌ ba:
―¿Ta nagahdxi guꞌlda tu loh Xchihtsi Dxiohs hasta rñiꞌ

squiiꞌ?:
Dxiah nin ayi biuuꞌstoꞌ raꞌ mwehsu albañihyi, dxiah chi naa

dxiah nin rzohba xchihn yuuꞌ nin riaꞌha.
Deeꞌ nin bwiꞌhnn Dxiohs, nin naa tuhbi dziꞌn nin gadxyigaaꞌ

loh nuꞌh.

43 ’Pwihsi niꞌchin nin rñiꞌn loh tu ziapitii guelrnabwaꞌ
xteenn Dxiohs loh tu ya zidiiꞌdxin loh raꞌ bwiinn nin dxiuꞌn
ntriehgu liꞌhn xteenn guelrnabwaꞌ chi loh Dxiohs, 44 ya chyu
chiꞌh zi bwiinn nin dxiaaba yihca dxiah chi zahca ba zia-
han taaꞌha, ya sidela laꞌh dxiah chi dxiaaba yihca bwiinn
zusiuꞌyin laꞌh raꞌ ba.

45 Ya chin bihn raꞌ bwiinn raꞌ nin rnabwaꞌ loh raꞌ bixohza
cun bwiinn fariseu raꞌ dxyiꞌdxyi chi gwasaa raꞌ ban laasii
yihca raꞌ ba guñiꞌ Ñiꞌh, 46 ya guclaaꞌdzi raꞌ ba ñinaꞌzu raꞌ ba
laꞌh Jesuhs hohra chi gahca, per bidxyihbi raꞌ ba laꞌh raꞌ
bwiinn laasii bwiinn raꞌ ruhnn raꞌ ba lligaaba naa Jesuhs
tuhbi bwiinn nin rñiꞌ xchiꞌdxyi Dxiohs.

22
Cweenta xteenn tuhbi saaꞌ

1 Ya guzoꞌbaloh guñiꞌ laꞌgaꞌh Jesuhs stuhbi cweenta rahbi
Ñiꞌh:

2 ―Guelrnabwaꞌ xteenn Dxiohs naa ziga tuhbi rrehyi nin
bwiꞌhnn tuhbi saaꞌ par lliiꞌn ba, 3 ya guxeꞌhla ba xmooza ba
yihdzi nin biduꞌhun raꞌ chee raꞌ saaꞌ, per ayi gunnah raꞌ ba
ñiꞌ raꞌ ba, 4 ya chiꞌchi guxeꞌhla laꞌgaꞌh rrehyi chi spaaldaa
raꞌ xmooza ba ya rahbi ba loh raꞌ xmooza ba squiiꞌ: “Gul-
guiñiꞌ loh raꞌ bwiinn nin biduꞌhun: laꞌh guelwahw naa listu
la laasii gudxiꞌnnahn xcuuꞌn raꞌn cun xquidxaꞌh raꞌn nin
basarooꞌzahn, yannah laꞌh guelwahw naa la, niꞌchin gultaaꞌ
saaꞌ.” 5 Per laꞌh raꞌ bwiinn nin biduꞌhun chi ayi gwah raꞌ ba;
tuhbi bwiinn chi sola loh xuh ba gwah ba dxyih chi, ya stuhbi
ba loh guelguriꞌxi ba gwah ba dxyih chi, 6 ya snuhn raꞌ ba
gunaꞌzu raꞌ ba laꞌh raꞌ xmooza rrehyi, gudxiꞌldxyihdxyi raꞌ
ba laꞌh xmooza rrehyi chiꞌchi gudxiinn raꞌ ba laꞌh raꞌ mooza
raꞌ chi. 7 Ya chiꞌchi bidxyiꞌchi duxa rrehyi chi ya gunabwaꞌ
ba laꞌh raꞌ suldahdu ba gwachiin laꞌh raꞌ bwiinn yaꞌdxi chi
cun neezaa gunabwaꞌ ba gucaꞌdxih raꞌ ba lahdxyi raꞌ bwiinn
yaꞌdxi raꞌ chi. 8 Ya chiꞌchi rahbi rrehyi chi loh raꞌ xmooza
ba: “Laꞌh garaa naa para saaꞌ, per laꞌh raꞌ bwiinn raꞌ nin
biduꞌhun raꞌ ayi balluꞌyi raꞌ ba ñah raꞌ ba saaꞌ; 9niꞌchin nnah
gulcheh loh neziuh rooꞌ raꞌ ya bwiinn chiꞌh zi nin gadxiꞌloh tu
gultaꞌnee raꞌ ba loh saaꞌ riiꞌ.” 10 Ya chiꞌchi biriaꞌh raꞌ xmooza
ba chi zee raꞌ ba loh neziuh raꞌ ya bwiinn chiꞌh zi raꞌ nin
badxiꞌloh raꞌ ba nicala bwiinn nadxaaba raꞌ cun bwiinn zaꞌca
raꞌ gwanee raꞌba loh saaꞌ, ya ziꞌchi hasta bagadxah raꞌbwiinn
nez bwiꞌhnnchaꞌyi rrehyi chi guelwahw, 11 ya chin guyuuꞌtii
rrehyi chi gwaguiaꞌha ba loh raꞌ bwiinn nin gwacaꞌha raꞌ
xmoozabanezneziuh raꞌ, chiꞌchi bwaꞌhaba loh tuhbi bwiinn
nin dxaꞌga loh raꞌ bwiinn chi ayi nahcu ba lahdxi ziga nin
nahcu raꞌ bwiinn saaꞌ raꞌ chi. 12 Chiꞌchi rahbi ba loh bwiinn

chi: “Mihgu, ¿xaloh guyuuꞌtii luꞌh riiꞌnee ayi nahcu luꞌh lahdxi
nin nahcu raꞌ bwiinn saaꞌ raꞌ nin riiꞌ raꞌ riiꞌ?” Ya cun ayi
basiaꞌgarii bwiinn chi dxyiꞌdxyi, 13ya chiꞌchi rahbi rrehyi chi
loh raꞌ xmooza ba: “Gulgachiꞌbiduꞌh ñaaꞌ-naa bwiinn ca tin
gulgalaꞌha ba loh nacahyi hasta gutiꞌdxiloh ba guelrzaꞌcazii
hasta gahw lahyi ba cunnalasa duxa guꞌnba”, 14 laasii ziahan
raꞌ ba gacarihdxyi per gulliaꞌyiꞌhn naa raꞌ nin guibwiꞌhi.

Basiaꞌgarii Jesuhs dxyiꞌdxyi pur mweeyi nin rutiaaꞌha bwi-
inn raꞌ xcweenta impweestu

(Mr. 12.13‑17; Lc 20.20‑26)
15 Ya chin guyaꞌloh guñiꞌ Ñiꞌh dxyiꞌdxyi raꞌ chi, chiꞌchi

gwabiiga raꞌbwiinn fariseuraꞌhastazuu Jesuhs laasii biaꞌhan
dxyiꞌdxyi raꞌba chiꞌhyi raꞌba xa guñihchi Jesuhs pur dxyiꞌdxyi
nin rñiꞌ Ñiꞌh, 16 pwihsi chiꞌchi guxeꞌhla raꞌ ba paaldaa raꞌ
xpwiinn raꞌ ba nin guunn ziga zi bwiinn zaꞌca tin gu-
naabadxyiꞌdxyi raꞌ ba loh Ñiꞌh cun paaldaa raꞌ za xpwiinn
Herodes, tin guiñiꞌ raꞌ ba loh Ñiꞌh squiiꞌ:

―Mwehsu, naann nu xnehza rñiꞌ luꞌh nee ruluuꞌyi za luꞌh
zigapaꞌh naa xnehza xcweenta xchiꞌdxyi Dxiohs, nee ayiza
rwaꞌha zaꞌca luꞌh loh tuhbi bwiinn ya stuhbigaꞌh ba gwaꞌha
dxaaba luꞌh loh ñiꞌh. 17 Yannah gunnah loh nu, ¿ta zachidx-
ihlli nu o ayi chyu chiilli mweeyi xcweenta impweestu loh
rrehyi César?

18 Per Jesuhs laꞌh Ñiꞌh guhcabwaꞌ la xi lligaaba nuu raꞌ ba,
niꞌchin rahbi Ñiꞌh loh raꞌ ba:

―Bwiinn dxixiꞌhw raꞌ, ¿xixnaa xclaaꞌdzi tu guunn tu prehba
naꞌh? 19Gulgaluuꞌyi naꞌh tuhbi xmweeyi tu naꞌh nin rdxihlli
tu xcweenta impweestu loh César.
Chiꞌchi baluuꞌyi raꞌ ba tuhbi mweeyi nin laa denariu laꞌh

Ñiꞌh, 20ya gunaabadxyiꞌdxyi Jesuhs loh raꞌ ba rahbi Ñiꞌh:
―¿Chyu yihca deeꞌ caa loh mweeyi riiꞌ, nee cun dxyiꞌdxyi

nin caa lohon, nee chyu laa deeꞌ?
21Chiꞌchi rahbi raꞌ ba loh Ñiꞌh:
―Yihca César.
Ya chiꞌchi rahbi Jesuhs loh raꞌ ba:
―Pwihsi gulgadiꞌhi laꞌh César nin naa xteenn ba, nee gul-

gadiꞌhi za laꞌh Dxiohs nin naa xteenn Ñiꞌh.
22Ya chin bihn raꞌ ba dxyiꞌdxyi raꞌ riiꞌ, badxyigaaꞌ duxa loh

raꞌ ba, ya chiꞌchi basaaꞌn raꞌ ba laꞌh Ñiꞌh ziaa raꞌ chiꞌh ba.

Basiaꞌgarii Jesuhs dxyiꞌdxyi xcweenta guelgabahan raꞌ bwi-
inn guuchi.

(Mr. 12.18‑27; Lc. 20.27‑40)

23Ya laꞌndxyihchi gahca, badzihnraꞌnuhnbwiinnsaduceu
raꞌ loh Jesuhs, ya bwiinn saduceu raꞌ chi ruhnn raꞌba lligaaba
ayi gabahan raꞌ bwiinn guuchi, 24chiꞌchi rahbi raꞌ ba lohÑiꞌh:

―Mwehsu, basiaꞌhannee Moisehs dxihtsi laꞌh nuꞌh loh chi
rñiꞌ: “Sidela laꞌhchyuulla tuhbindxiꞌhwgachibaneeayi chyu
lliiꞌn ba guyuuꞌ, nahpa guicaꞌha bwihtsi ba laꞌh xcunnaꞌh ba
nin biaꞌhan viuhda tin chuu lliiꞌn ba xcweenta bwihtsi ba
nin guhchi.” 25 Pwihsi loh nu guyuuꞌ gahdzi bwihtsi bwiinn
ndxiꞌhw raꞌ, nin mwergaloh chi bachinaa ba, ya guhchi ba,
ya ayi chyu lliiꞌn ba guyuuꞌ. Pwihsi basiaꞌhan ba xcunnaꞌh
ba, ya seguihdu gucaꞌha bwihtsiraroopa ba laꞌh gunnaꞌh chi,
26 per ayi chyu lliiꞌn bwihtsiroopa ba chi guyuuꞌ, chiꞌchi
gucaꞌhalaꞌgaꞌh bwihtsi riohnna ba laꞌh gahca gunnaꞌh chi,
ziꞌchi gahca za ayi chyu lliiꞌn ba guyuuꞌ cun gunnaꞌh chi, ya
hasta basaaꞌ gagaadzii bwihtsi raꞌ ba gucaꞌha laꞌh gunnaꞌh
chi per ayi chyu lliiꞌn raꞌ ba guyuuꞌtiiꞌ, 27 ya pur luulchima
guhchi garaa raꞌ ndxiꞌhw raꞌ nin gucaꞌha laꞌh gunnaꞌh chi
neezaa gunnaꞌh chi guhchi. 28 Yannah, chin gabahan raꞌ ba
loh guelguhchi, ¿cuunpaꞌh xchiꞌh loh gagaadzii raꞌ ndxiꞌhw raꞌ
chi naa cheꞌhla gunnaꞌh chi, laasii garaa raꞌ ba gucaꞌha raꞌ ba
laꞌh gunnaꞌh chi?

29Chiꞌchi rahbi Jesuhs loh raꞌ ba:
―Laꞌh tu rcheꞌh duxa yihca tu laasii ayi nuꞌnbwaꞌ zaꞌca

tu loh Xchihtsi Dxiohs nee ayi za nuꞌnbwaꞌ tu xa naa guel-
rnabwaꞌ xteenn Dxiohs, 30 laasii chin gabahan raꞌ bwiinn
guuchi nin guhchi, ndxiꞌhw cun gunnaꞌh ayi ru guchinaa raꞌ
ba, laasii gaca raꞌ ba ziga zi aanjla raꞌ nin rii dxibaaꞌ nnah,
31 ya ziga gabahan raꞌ bwiinn loh guelguhchi, ¿ta nagahdxi
guꞌlda tu loh dxihtsi hasta caa nin guñiꞌ Dxiohs rahbi Ñiꞌh:
32 “Naꞌh naan Xchiohs Abrahn, Xchiohs Isaac, cun Xchiohs
Jacob”? ¡Niꞌchin Dxiohs ayi naa Ñiꞌh Xchiohs raꞌ bwiinn
guuchi sino que naa Ñiꞌh Xchiohs raꞌ bwiinn raꞌ nin gaca
nabahan raꞌ para tuꞌpazi!

33 Ya chin bihn raꞌ bwiinn dxyiꞌdxyi raꞌ nin guñiꞌ Jesuhs
badxyigaaꞌ duxa loh raꞌ ba pur dxyiꞌdxyi raꞌ nin ruluuꞌyi Ñiꞌh.

XchiꞌdxyiMoisehs nin lasahcaru
(Mr. 12.28‑34)

34 Ya chiꞌchi badiaaꞌha raꞌ bwiinn fariseu riꞌchi laasii bihn
raꞌ ba basiahcadxyii Jesuhs laꞌh raꞌ bwiinn saduceu raꞌ, 35 ya
niꞌchin tuhbi mwehsu nin ruluuꞌyi xlehyi Moisehs, para gu-
unn ba prehba laꞌh Jesuhs, gunaabadxyiꞌdxyi ba rahbi ba:

36―Mwehsu, ¿cuunnin naa dxyiꞌdxyi nin gunabwaꞌDxiohs
nin naamahzi lasahca loh lehyi?

37Chiꞌchi rahbi Jesuhs loh ba:

―“Gaca nadziiꞌhi luꞌh Xtaada Dxiohs luꞌh cun gaduhbi stoꞌ
luꞌh, cun gaduhbi xaalma luꞌh, nee cun gaduhbi xigaaba za
luꞌh.” 38 Dxyiꞌdxyi riiꞌ nin gunabwaꞌ Dxiohs naa dxyiꞌdxyi
nin mahzi lasahca loh garaa nin naa xchiꞌdxyi Dxiohs; 39 ya
nin raroopan rñiꞌ squiiꞌ: “Gaca nadziiꞌhi luꞌh lasaaꞌ luꞌh ziga
nadziiꞌhi za luꞌh yiꞌh gahca.” 40 Pwihsi garoopa dxyiꞌdxyi
riiꞌ xteenn xlehyi Moisehs naa ziga dulbaaꞌ loh raꞌ snuhn raꞌ
dxyiꞌdxyi lehyi, ziga xlehyi guehtu Moisehs o ziga xlehyi raꞌ
guehtu daada raꞌ nin guñiꞌ xchiꞌdxyi Dxiohs cadxyih.

¿Chyu lliiꞌn laꞌh Crixtu?
(Mr. 12.35‑37; Lc. 41‑44)

41 Ya gaduhbi nin rii gahca raꞌ bwiinn fariseu raꞌ riꞌchi,
gunaabadxyiꞌdxyi Jesuhs loh raꞌ ba 42 rahbi Ñiꞌh:

―¿Xi lligaaba ruhnn tu pur Crixtu? ¿Chyu naa lliiꞌn ñiꞌh laꞌh
Crixtu?
Chiꞌchi rahbi raꞌ ba:
―Lliiꞌn guehtu Davihd.
43Chiꞌchi rahbi Jesuhs loh raꞌ ba:
―¿Xixnaa chiꞌh bazeꞌta guehtu Davihd, chin basañiꞌ Spíritu

Saantu yihca ba? Rahbi ba: “Daada naa Crixtu loh ba”, laasii
laꞌhgahca guehtu Davihd rahbi ba:
44Daada Dxiohs rahbi loh nin naa Daada loon:
“Guzohba xlahdu nanchiin hastayi gadzihn dxyih nin gut-

siiꞌgahn garaa bwiinn nin rdxyiꞌchinee yiꞌh hasta zuu
ñaaꞌ luꞌh tin gacabwaꞌ raꞌ ba yiꞌh naa luꞌh nin rnabwaꞌ
garaatiiꞌ.”

45 ¿Xaalla gaca chiꞌh Crixtu lliiꞌn guehtu Davihd sidela laꞌh
gahca guehtu Davihd guñiꞌ Crixtu naa Daada loh ba?

46 Ya nin tuhbi raꞌ ba ayi guhca ñusiaꞌgarii nin tuhbi
dxyiꞌdxyi loh Jesuhs, ya desde dxyihyi chi nin stuhbi raꞌ ba
ayi biaalla ñinaabadxyiꞌdxyi xiilla stuhbi dxyiꞌdxyi loh Jesuhs.

23
Jesuhs baluuꞌyi xapaꞌh naa xmohda raꞌ bwiinn fariseu cun

mwehsu raꞌ nin ruluuꞌyi xlehyiMoisehs
(Mr. 12.38‑40; Lc. 11.37‑54; 20.45‑47)

1Chiꞌchi guzoꞌbaloh cañiꞌnee Jesuhs laꞌh raꞌ bwiinn cun laꞌh
raꞌ xpwiinn Ñiꞌh rahbi Ñiꞌh:

2 ―Mwehsu raꞌ nin ruluuꞌyi xlehyi Moisehs cun bwiinn
fariseu raꞌ ruluuꞌyi raꞌ ba ziga naa xlehyi Moisehs. 3 Pwihsi
rñiꞌn loh tu gulgazoꞌbadxiahga xchiꞌdxyi zi raꞌ ba per ayi
chezahnee tu xmahn ba, laasii laꞌh raꞌ ba rñiꞌ raꞌ ba tuhbi
dxyiꞌdxyi mahzi guriinyi nin rareꞌcaa raꞌ ba ruhnn raꞌ ba.
4 ¿Xixnaa rusaguꞌa raꞌ ba nin naaꞌha laꞌh raꞌ bwiinn nin ayi
chipa raꞌ bwiinn, ya laꞌh raꞌ ba nin tuhbi bacwihnaa raꞌ ba

ayi rñiꞌbi raꞌ ban? 5Ruhnn raꞌ ba squiiꞌ tin rdxiꞌhyi raꞌ ba nez
gadxyigaaꞌ loh raꞌbwiinnnin ruhnnraꞌba, nee riuuꞌ za stoꞌ raꞌ
ba rcah dxyiꞌdxyi raꞌ nin caa loh Xchiꞌdxyi Dxiohs locah raꞌ
ba cun nez rwaaꞌ llehcu raꞌ ba loh xahba raꞌ ba, nee neezaa
ruhnn gurooꞌ raꞌ ba luhlla xahba raꞌ ba tin guluuꞌyi raꞌ ba
bwiinn zaꞌca duxa raꞌ ba loh snuhn raꞌ bwiinn, 6nee rdxiꞌhyi
za raꞌ ba nez rzohba raꞌ ba delantatiiꞌ hasta rahca guelwahw
zaꞌca nee ziꞌchi gahcaza ruhnn raꞌ ba laꞌn guidoꞌ biꞌtuꞌhn raꞌ
hasta radiaaꞌha raꞌ bwiinn Israel puur delantatiiꞌ riasohba
raꞌ ba, 7 nee xclaaꞌdzi za raꞌ ba garaa raꞌ bwiinn chiꞌh zi nin
gadxaꞌga laꞌh raꞌ ba loh neziuh gugahpa Dxiohs laꞌh raꞌ ba
cun gaduhbi stoꞌ raꞌ ba nee tin guiñiꞌ za raꞌ bwiinn loh raꞌ ba:
“Mwehsu”, niꞌchi xclaaꞌdzi raꞌ ba.

8Ya rahbi Ñiꞌh loh raꞌ xpwiinn Ñiꞌh:
―Per laꞌh tu ayi chiꞌhyi tu canehza guiñiꞌ bwiinn raꞌ loh tu:

“Mwehsu”, laasii tuhbi dxiꞌh xmwehsu tu naa Crixtu, 9 nee
ayi za guiñiꞌ tu loh chyuulla: “Paah” loh guidxyiyuh laasii
tuhbi dxiꞌh Xtaada tu nuuꞌ; laꞌh Ñiꞌh nuu dxibaaꞌ. 10Nee nin
ayi za chiꞌhyi tu canehza guiñiꞌ bwiinn loh tu: “Ballwaaꞌn”,
laasii laꞌh dxiꞌh Crixtu naa Ballwaaꞌn. 11 Bwiinn nin mahzi
dziꞌbaloh loh tu nahpa gaca ba ziga mooza loh raꞌ snuhn raꞌ
bwiinn 12 laasii bwiinn nin ruhnn lligaaba gaca lasahca ayi
gaca lasahca ba, per bwiinn nin gaguuꞌdzi stoꞌ ñiꞌh zahca
lasahca ba.

13Chiꞌchi rahbi Ñiꞌh loh raꞌ bwiinn:
―¡Prohbi laꞌh tu, mwehsu raꞌ nin ruluuꞌyi lehyi cun bwiinn

fariseu raꞌ, bwiinn dxixiꞌhw raꞌ! Laꞌh tu ayi nnaa tu guixaala
tu rwaaꞌyuuꞌhastanaaguelrnabwaꞌxteennDxiohs tin chuꞌtii
raꞌ snuhn raꞌ bwiinn, nee neezaa laꞌh tu ayi nnaa tu chuꞌtii tu
loh xnehza Dxiohs nin ayi za rusaaꞌn tu chuꞌtii raꞌ bwiinn raꞌ
nin xclaaꞌdzi chuꞌtii raꞌ.

14 ’¡Prohbi za laꞌh tu mwehsu raꞌ nin ruluuꞌyi lehyi cun bwi-
inn fariseu raꞌ, bwiinn dxixiꞌhw duxa raꞌ! ¿Xixnaa rusiaꞌpitii
tu yihdzi raꞌ gunnaꞌh viuhda raꞌ ya lwehgu gahca rbwihdxyi-
rnaaba tu loh Dxiohs xchihrooꞌ? Per nin cabweeza laꞌh tu
zirooꞌ ru guelrzaꞌcazii dxiaaba yihca tu.

15 ’¡Prohbi za laꞌh tu mwehsu raꞌ nin ruluuꞌyi lehyi cun
fariseu raꞌ, bwiinn dxixiꞌhw bwiinn nahda raꞌ! Laꞌh tu
caꞌnzaa tu loh guihdxyi raꞌ cun rdiiꞌdxi za tu stuhbi lahdu
loh ñihsadoꞌ raꞌ tin cañiꞌnee tu bwiinn raꞌ tin gaann raꞌ ba
Dxiohs ziga ruluuꞌyi tu, ya chin ruhnn tu gahn riuuꞌtii ba loh
xcweenta ziga ruluuꞌyi tu, ruhnn tu ba ziga naa xigaaba tu
mas chiohpa rutsiiga tu laꞌh bwiinn chi gabihldxyi hasta caa
tu bwaꞌ laꞌh tu.

16 ’¡Prohbi za laꞌh tu mwehsu raꞌ cun fariseu raꞌ nin naa raꞌ
ziga bwiinn dxieꞌpa raꞌ! Rñiꞌ tu rahbi tu: “Bwiinn nin rñiꞌ
chihpa: Pur lah guidoꞌ rooꞌ zuꞌnnañin, bwiinn chi ayi nahpa

guzaꞌloh ba dxyiꞌdxyi nin guñiꞌ ba, per sidela guiñiꞌ chihpa
ba: Pur ohro xteenn guidoꞌ rooꞌ zuꞌnnañin, bwiinn chi sihn
nahpa guzaꞌloh xchiꞌdxyi ba nin guñiꞌ ba.” 17 ¡Bwiinn nahda
raꞌ bwiinn dxieꞌpa raꞌ! ¿Cuun nin lasahca ru? ¿Ta ohro o
guidoꞌ nin ruhnntaaꞌyi yihca ohro? 18 Nee neezaa rahbi tu:
“Sidela chyulla guiñiꞌ chihpa: Pur lah bacuꞌga xteenn guidoꞌ
rooꞌ zuꞌnnañin, bwiinn chi ayi xi guilasahca xchiꞌdxyi ba,
per sidela laꞌh bwiinn chi rñiꞌ chihpa ba: Pur lah guhn nin
dziꞌba loh bacuꞌga chi zuꞌnnañin, bwiinn chi nahpa guzaꞌloh
xchiꞌdxyi ba nin guñiꞌ ba.” 19 ¡Bwiinnnahda raꞌ bwiinn dxieꞌpa
raꞌ! ¿Cuunnin lasahca ru? ¿Taguhn, obacuꞌganin ruhnntaaꞌyi
laꞌh guhn? 20 Pwihsi bwiinn nin rñiꞌ chihpa pur bacuꞌga nee
pur nin dziꞌba yihcan rñiꞌ chihpa raꞌ ba; 21 ya bwiinn raꞌ nin
rñiꞌ chihpa pur guidoꞌ ayi rñiꞌ chihpa ba pur guidoꞌ si sino
que nee pur laꞌh Dxiohs nin nuu riꞌchi; 22 nee raꞌ za bwiinn
nin rñiꞌchihpa pur llaaꞌndxibaaꞌ, neezaa rñiꞌ chihpa ba pur
yahgaxiiyi xteenn Dxiohs cun laꞌh za Ñiꞌh.

23 ’¡Prohbi za laꞌh tu mwehsu raꞌ nin ruluuꞌyi lehyi cun
fariseu raꞌ, bwiinn dxixiꞌhw raꞌ! Laꞌh tu rdxihlli tu tuhbigah
tantu yihca tuhbi tsiꞌhgah lohDxiohs xcweentamenta, anihs,
cun cumihn; per ayi ruzoꞌbadxiahga tu dxyiꞌdxyi lehyi raꞌnin
mahzi lasahca ziga guelnabahan nayaa nee ziga guelralah-
sastoꞌ laꞌh bwiinn, nee cun guelriachiistoꞌ xchiꞌdxyi Dxiohs.
Dee raꞌ nahpa guunn tu nee snuhn raꞌ xchiꞌdxyi lehyi chi.
24 ¡Laꞌh tu, nin naa raꞌ ziga bwiinn dxieꞌpa raꞌ nin xclaaꞌdzi
guluuꞌyi neziuh! Mahzi riuuꞌ tu dxyiꞌdxyi lehyi nin gulliaaꞌha
lasahca per dxyiꞌdxyi nin lasahca duxa ayi riuuꞌ tu ayi riaꞌzi
tun, naa tuzigabwiinnninrbweꞌhe tuhbibalaaza lohxplahtu
ñiꞌh nee ¡chiꞌchi rahbii ba tuhbi camehyu!

25 ’¡Prohbi za laꞌh tu mwehsu raꞌ nin ruluuꞌyi lehyi cun
fariseu raꞌ, bwiinn nahda bwiinn dxixiꞌhw raꞌ! Pwihsi laꞌh
tu rdxiꞌbi tu nez dihtsi xiilla nin guee tu ñihsa laꞌn ñiꞌh cun
plahtu, per nez laꞌn lastoꞌ tu gadxah chihpa guelgubaꞌn cun
garaaloh lligaaba dxaaba nin ruhnn tu. 26 Bwiinn fariseu
dxieꞌpa raꞌ, galoh chiꞌbi tu nez laꞌn nin guee tu nin gahw tu
tin ziꞌchi dxiaa gaduhbin.

27 ’¡Prohbi za laꞌh tu mwehsu raꞌ nin ruluuꞌyi lehyi cun
bwiinn fariseu raꞌ, bwiinn dxixiꞌhw duxa raꞌ! Naa tu ziga zi
baꞌ raꞌnin daꞌbi guiiꞌwdihtsi ñiꞌh ya rluuꞌyi zaꞌcan per laꞌnbaꞌ
chi ganaalla dzihta bwiinn guuchi nuu laꞌnan cun garaaloh
nin ayi galluꞌyi raꞌ. 28Ziꞌchi naa tu laꞌh tu; nez dihtsi tu rluuꞌyi
tu bwiinn zaꞌca tu loh raꞌ bwiinn, per laꞌn lastoꞌ tu mahzi
gadxah chihpan dxyiꞌdxyi dxixiꞌhw raꞌ nee sola nuu zaꞌbitiiꞌ
tu loh zi raꞌ nin naa xigaaba tu.

29 ’¡Prohbi za laꞌh tu mwehsu raꞌ nin ruluuꞌyi lehyi cun bwi-
inn fariseu raꞌ, bwiinn dxixiꞌhw raꞌ! Laꞌh tu ruhnnchaꞌyi tu
xpaꞌ raꞌ guehtu daada raꞌ nin guñiꞌ xchiꞌdxyi Dxiohs cadxyih
neezaa rzuhchaꞌyi tu xpaꞌ raꞌ bwiinn zaꞌca, 30 ya chiꞌchi rñiꞌ
tu rahbi tu: “Sidela laꞌh nuꞌh ñuuꞌ raꞌ nuꞌh laꞌn dxyih raꞌ
nin guyuuꞌ raꞌ xtaada guldooꞌ raꞌ nuꞌh, ayi chyu ñahcanee
laꞌh raꞌ ba tin ñachidxiinn raꞌ nuꞌh laꞌh raꞌ daada raꞌ nin guñiꞌ
xchiꞌdxyi Dxiohs.” 31 Ya cun garaa raꞌ dxyiꞌdxyi raꞌ riiꞌ laꞌh
gahca tu rahcabwaꞌ tu naa tu llahga raꞌ guehtu xtatitarooꞌ
tu nin gudxiinn laꞌh raꞌ guehtu daada raꞌ nin guñiꞌ xchiꞌdxyi
Dxiohs cadxyih, 32 ¡niꞌchin neezaa tu gulgazaꞌloh dziꞌn raꞌ nin
bwiꞌhnn raꞌ xtatita raꞌ tu nin gudxiinn laꞌh raꞌ bwiinn raꞌ nin
guñiꞌ xchiꞌdxyi Dxiohs!

33 ’¡Bwiinn raꞌ nin naa raꞌ ziga zi bweꞌlda raꞌ! ¡Lliiꞌn nin naa
ziga bweꞌlda ñaꞌlaaꞌdzi raꞌ! ¿Xa guunn tu tin taꞌh tu tin ayi
chee tu gabihldxyi? 34 Laasii naꞌh ziꞌxeꞌhlaꞌhn xpwiinn raꞌn
nin guiñiꞌ xchiꞌdxyiꞌhn cun bwiinn nin gapa raꞌ guelnaann
raꞌ, cun mwehsu raꞌ, per laꞌh tu zidxiinn tu paaldaa raꞌ ba
cun gucaꞌh raꞌ tu ba loh cruhzi, ya snuhn raꞌ ba childxyihdxyi
tu laꞌn guidoꞌ biꞌtuꞌhn raꞌ hasta radiaaꞌha tu, nee guicaꞌnaꞌhla
za tu laꞌh raꞌ ba guihdxyi cun guihdxyi raꞌ. 35 Niꞌchin yihca
tu dxiaaba gallee llarihn bwiinn zaꞌca raꞌ nin billiꞌhi loh
guidxyiyuh desde llarihn guehtu Abel hastayi llarihn guehtu
Zacarías lliiꞌn Berequías nin gudxiinn raꞌ xtaada guldooꞌ tu
laꞌn guidoꞌ hasta naa bacuꞌga. 36Niꞌchin nin guchiin nin rñiꞌn
loh tu garaa raꞌ llarihn raꞌ bwiinn raꞌ riiꞌ dxiaaba yihca raꞌ
bwiinn nin rii nabahan loh guidxyiyuh nnah.

Biꞌn Jesuhs pur guihdxyi Jerusalehn
(Lc. 13.34‑35)

37Rahbi za Jesuhs:
―¡Prohbi za laꞌh tu bwiinn guihdxyi Jerusalehn! Rdxiinn tu

laꞌh raꞌ daada raꞌ nin zeꞌgaluuꞌyi xchiꞌdxyi Dxiohs laꞌh tu cun,
rsiꞌdzi dxiah tu yihca daada raꞌ nin rxeꞌhla Dxiohs guluuꞌyi
xchiꞌdxyi Ñiꞌh laꞌh tu. ¡Ziahanla guclaaꞌdzihn ñutiaaꞌhahn laꞌh
raꞌ xpwiinn luꞌh Jerusalehn, ziga zi rutiaaꞌha dxiidxi cuꞌca
lliiꞌnma laꞌn xihyi ma, per ayi gunnah raꞌ ba! 38Niꞌchin nnah
nahpa ziaꞌhan daꞌtsi xquidoꞌ rooꞌ tu, 39 nee rñiꞌn loh tu ayi
ru guibiaꞌgarii gwaꞌha tu naꞌh sola hastayi gadzihn dxyih nin
gahbi tu: “Bwiꞌhnntaaꞌyi Dxiohs yihca bwiinn nin zeꞌ pur lah
Ñiꞌh nin caꞌha Ñiꞌh.”

24
Guñiꞌxgah Jesuhs zibwih guidoꞌ rooꞌ guihdxyi Jerusalehn
(Mr. 13.1‑2; Lc. 21.5‑6)

1 Ya chin bariaꞌh Jesuhs laꞌn guidoꞌ tin guziaa Ñiꞌh stuhbi
nehza, chiꞌchi gwabiiga raꞌ xpwiinn Ñiꞌh loh Ñiꞌh tin rahbi raꞌ
ba ziga xñah guidoꞌ rooꞌ chi, 2 ya chiꞌchi rahbi Jesuhs loh raꞌ
ba:

―¿Ta riiywaꞌha tu xa xñah guidoꞌ ca nnah? Per rñiꞌn loh tu
zadzihn dxyih nin cwih garaa raꞌ nin riiywaꞌha tu nnah, nee
nin tuhbi dxiah nin dziꞌba yihca lasaaꞌ ca ayi dxiaꞌhancaa.

Sehn raꞌ nin guluuꞌyiloh chin gaca jwisi
(Mr. 13.3‑23; Lc. 21.7‑24; 17.22‑24)

3 Ya chiꞌchi gwanee Ñiꞌh laꞌh raꞌ xpwiinn Ñiꞌh yihca tuhbi
dahan nin laa Olivo, ya loh nin zohba Jesuhs riꞌchi, chiꞌchi
rahbi raꞌ xpwiinn Ñiꞌh loh Ñiꞌhmwedxi ralaꞌn:

―Xclaaꞌdzi nu nnaa luꞌh loh nu cuuca gaca raꞌ niꞌchi raꞌ;
¿xa naa sehn raꞌ chin gabiaꞌgarii dxiꞌ luꞌh stuhbi chin amwer
gaduhbi guidxyiyuh?

4Chiꞌchi rahbi Jesuhs loh raꞌ ba:
―Gulgahca nasiin tin ayi gusaaꞌn tu gusaguiꞌhi raꞌ bwiinn

laꞌh tu, 5 laasii ziahan raꞌ bwiinn dxiꞌ nee nnaa raꞌ ba loh tu:
“Naꞌh naan Crixtu”, nee zusaguiꞌhi raꞌ ba ziahan raꞌ bwiinn,
6nee zihn za tu ca chiꞌh zi nehza gaca guehrru nee nez hasta
xclaaꞌdzi chuu raꞌ guehrru, per ayi guidxyihbi tu laasii nahpa
galoh gaca raꞌ deeꞌ per nagahdxi gadzihn dxyih nin ñichiloh
guidxyiyuh, 7 laasii zucaꞌnee tuhbi guihdxyi laꞌh stuhbi gui-
hdxyi neezaa tuhbi guelrnabwaꞌ zucaꞌnee laꞌh stuhbi guelrn-
abwaꞌ; neezaa chuu gueldxyihdxyi cun gubihn cun gaca za
lluh rooꞌ ziahan lahta raꞌ loh guidxyiyuh. 8Garaa raꞌ deeꞌ dxiꞌ
galoh per gaca raꞌnnin gueꞌdu guzoꞌbaloh zi guelrzaꞌcazii nin
gaca loh guidxyiyuh.

9 ’Neezaa zidiiꞌdxi tu loh raꞌ bwiinn raꞌ nin guunn guelgux-
chisi laꞌh tu, nee zidxiinn za raꞌ ba paaldaa tu, ya neezaa
garaa raꞌ bwiinn guidxyiyuh zidxyiꞌchinee raꞌ ba laꞌh tu pur
nin riachiistoꞌ tu xchiꞌdxyiꞌhn. 10 Nee chin gadzihn dxyih
raꞌ chi ziahan raꞌ bwiinn zibweꞌhestoꞌ raꞌ ba xchiꞌdxyi Dx-
iohs, zidxyiꞌchinee lasaaꞌ raꞌ ba cun gutooꞌ lasaaꞌ za raꞌ ba,
11neezaa ziahanraꞌbwiinnnindxiꞌnnaa raꞌba ruluuꞌyi raꞌba
xchiꞌdxyi Dxiohs ya ziꞌchi zusaguiꞌhi raꞌ ba ziahan raꞌ bwiinn,
12 neezaa pur ziahan raꞌ nin saꞌloh, ziahan raꞌ bwiinn ayi
ru gaca nadziiꞌhi lasaaꞌ raꞌ ba ziga tuhbi ziga stuhbi raꞌ ba.
13Per bwiinn nin cheezahtiiꞌ chechii dziꞌtsi stoꞌ ñiꞌh xchiꞌdxyi
Dxiohs, hasta chin gadzihn dxyih nin gaduhbi guidxyiyuh,
bwiinn chi taꞌh loh jwisi, 14yadxyiꞌdxyi xteennxquelrnabwaꞌ
Dxiohs nahpa chuu raꞌ bwiinn nin guluuꞌyin loh gaduhbi
guidxyiyuh tin guidiꞌchin loh garaa raꞌ guihdxyi raꞌ hasta rii
raꞌbwiinn tindxiuꞌnbwaꞌ raꞌban, yachinbabidiꞌchixchiꞌdxyi
Dxiohs loh gaduhbi guidxyiyuh, chiꞌchi gaduhbi guidxyiyuh.



SanMateo 24:15 72 SanMateo 24:30

15 ’Pwihsi bacaꞌh guehtu profeta Daniel xcweenta nin rusi-
aaba laꞌh bwiinn loh duhlda; chin dxihn tu laꞌh deeꞌ cayahca
loh yuuꞌ Saantu laꞌn guidoꞌ rooꞌ ―bwiinn nin guꞌlda deeꞌ
zahcabwaꞌ ba dxyiꞌdxyi raꞌ riiꞌ―, 16 pwihsi garaa raꞌ bwiinn
raꞌ nin rii guihdxyi Judea nahpa gulluꞌn raꞌ ba chechuu laꞌn
raꞌ ba loh dahan, 17 ya bwiinn raꞌ nin caa raꞌ yihca yuuꞌ ayi
dxiehta raꞌ ba tin cheteꞌhe raꞌ ba xixteenn raꞌ ba laꞌn yuuꞌ,
18 ya bwiinn raꞌ nin zuu raꞌ loh dahan ayi guibiaꞌgarii rwaaꞌ
yihdzi ba tin chegalliꞌhi ba xahba ba, 19nee ¡prohbi za laꞌh raꞌ
gunnaꞌh nin nuꞌa lliiꞌn laꞌn dxyih raꞌ chi o gunnaꞌh raꞌ nin
caꞌha badoꞌ! 20 Gulguinaaba loh Dxiohs ayi gacan bweꞌhw
raꞌ nin rahca guelnahlda, nee nin dxyih za nin ruziꞌlaaꞌdzi
tu, 21 laasii zutiꞌdxiloh tu ziahan raꞌ yaꞌdxi nin gaca, nin
nagahdxi gwaꞌha tu nin guduhbi dxyih dez chin gurihxchih
guidxyiyuh, nee nin ayi za gaca run. 22 Ya sidela laꞌh Dxiohs
ayi guchyuuꞌga Ñiꞌh yihca raꞌ dxyih chi, ayi chyu bwiinn
taꞌhtiiꞌ; per zuchyuuꞌgaÑiꞌhyihca raꞌdxyih chi pur bwiinn raꞌ
nin gulii Ñiꞌh gaca xpwiinn Ñiꞌh.

23 ’Ya sidela chyulla bwiinn guiñiꞌ loh tu laꞌn dxyih raꞌ
chi: “Gulguiaꞌha riiꞌ; laꞌh Crixtu zuu”, o guiñiꞌ raꞌ ba loh tu:
“Riꞌchi laꞌh Crixtu zuu”, ayi chechiistoꞌ tu ba, 24 laasii dxiꞌ
ziahan raꞌ bwiinn nin gusaguiꞌhi laꞌh raꞌ bwiinn nee guunn
raꞌ ba tiidxi raꞌ ba ziga Crixtu nee guunn za raꞌ ba sehn raꞌ
cun dziꞌn rooꞌ raꞌ tin ziꞌchi zusaguiꞌhi raꞌ ba laꞌh raꞌ bwiinn,
pwehda hasta nee raꞌ bwiinn nin gulii Dxiohs guiclaaꞌdzi raꞌ
ba gusaguiꞌhi raꞌ ba, per ayi guunn raꞌ ba gahn. 25 Pwihsi
niꞌchin laꞌguñiꞌxgaaꞌn dxyiꞌdxyi raꞌ riiꞌ loh tu. 26Pwihsi sidela
guiñiꞌ raꞌ ba loh tu: “Gulguiaꞌha riꞌchi; laꞌh Ñiꞌh zuu nez loh
dahan desiertu”, ayi chee tu riꞌchi, o guiñiꞌ za raꞌ ba loh tu:
“Bwaꞌha riiꞌ laꞌh Ñiꞌh zuu laꞌn yuuꞌ riiꞌ”, ayi za chechiistoꞌ
tu, 27 laasii ziga zi tuhbi duꞌh guziꞌw nin rziaꞌñih nez rtahn
gubihdxyi cun nez hasta riaꞌzi gubihdxyi, pwihsi ziꞌchi gaca
chin guibiaꞌgarii Lliiꞌn Dxiohs nin naa ndxiꞌhw. 28Hasta naꞌ
tihxi bwiinn guuchi riꞌchi gadiaaꞌha raꞌ bwiichi raꞌ.

Chin gabiaꞌgarii Lliiꞌn Dxiohs nin naa ndxiꞌhw
(Mr. 13.24‑37; Lc. 21.25‑33; 17.26‑30, 34‑36)

29Rahbi za Jesuhs:
―Pwihsi ziga gaca guelrzaꞌcazii laꞌn dxyih raꞌ chi, neezaa

loh gubihdxyi gacahyi ya bweꞌhwayi ru guziaꞌñih bweꞌhw, ya
dxih llaaꞌndxibaaꞌ raꞌ zoꞌbaloh dxiaaba raꞌn loh guidxyiyuh,
ya hasta gaduhbi llaaꞌndxibaaꞌ ziñiꞌbi duxan, 30 ya chiꞌchiyi
gwaꞌha tu sehnnez llaaꞌndxibaaꞌxteennLliiꞌnDxiohsninnaa
ndxiꞌhw, ya garaa raꞌ guihdxyi raꞌnin rii loh guidxyiyuh, zuꞌn
raꞌ ba, ya gwaꞌha raꞌ ba laꞌh Lliiꞌn Dxiohs nin naa ndxiꞌhw

zeꞌ Ñiꞌh laꞌn xcahyi llaaꞌndxibaaꞌ cun gaduhbi xquelrnabwaꞌ
Ñiꞌh cun llaꞌñih rooꞌ Ñiꞌh, 31 ya ziguꞌnehza Ñiꞌh xaanjla Ñiꞌh
tin jweersi rooꞌ gucwidxaaꞌ raꞌ ba trompehta tin gadiaaꞌha raꞌ
bwiinn raꞌ nin bibwiꞌhi loh gadahpa xnehza bwih nez tuhbi
lahdu rwaaꞌ guidxyiyuh cun para stuhbi lahdun.

32 ’Pwihsi gulgasiꞌdxi ziga dxyih raꞌ xteenn yahga ñiigu;
chin rbweꞌhe raꞌ yahga ñiigu bwiiꞌn pwihsi ya naann tu laꞌh
bweꞌhw nin gaca naldaꞌh bigaꞌha, 33 pwihsi ziꞌchi gahca za
chin gwaꞌha tu laꞌh garaa raꞌ deeꞌ cayahca, laꞌh gahca tu
gacabwaꞌ tu laꞌh dxyih zeꞌgadzihn gahxu gabiaꞌgarii Lliiꞌn
Dxiohs; hasta rwaaꞌ leeꞌ zeꞌgadzihn Ñiꞌh. 34 Pwihsi niꞌchin
guchiin nin rñiꞌn loh tu, garaa raꞌ deeꞌ gaca galoh, zwaꞌha
raꞌ bwiinn nin riinabahan laꞌn dxih raꞌ chi yaꞌdxi raꞌ riiꞌ.
35 Dxibaaꞌ cun guidxyiyuh ziñihchiloh raꞌn, per xchiꞌdxyiꞌhn
ayi ñichilohon, nahpa chaꞌloh xchiꞌdxyiꞌhn, 36 per ziga dxyih
o hohra nin gacan, ayi nin tuhbi nin gacabwaꞌ xohran nin
aanjla raꞌ ayi gaann raꞌ ba xohra gacan, nee ninn Lliiꞌn za
Dxiohsayi gaannÑiꞌhxohragacan; sola laꞌhyuꞌpiDxiohs sihn
naann Ñiꞌh xohra gacan.

37Rahbi za Ñiꞌh:
―Ziga guhca laꞌn dxyih raꞌ nin guyuuꞌ guehtu Noeh, ziꞌchi

gahca za gaca chin gabiaꞌgarii Lliiꞌn Dxiohs nin naa ndxiꞌhw
stuhbi loh guidxyiyuh. 38 Pwihsi laꞌn dxyih raꞌ chi chin
nagahdxi guñihchiloh ñihsa laꞌh raꞌ bwiinn chi, gudahw raꞌ
ba gwaaꞌ za raꞌ ba, bachinaa za raꞌ ba cun guleꞌhedxiꞌhn za
raꞌ ba lliiꞌndxaꞌpa raꞌ ba tin bachinaa raꞌ bi, cun hasta laꞌn
dxyihyi raꞌ nin guyuuꞌtii guehtu Noeh laꞌn barcu rooꞌ nin
bwiꞌhnnchaꞌyi ba, 39 pwihsi cun ayi guhcabwaꞌ raꞌ bwiinn
raꞌ chi hastayi chin bwaꞌha raꞌ ba laꞌh raꞌ ba cañihchiloh loh
ñihsa, ya ziꞌchi guñihchiloh garaa raꞌ ba loh ñihsa. Pwihsi
ziꞌchi za gaca chin dxiꞌ Lliiꞌn Dxiohs nin naa ndxiꞌhw stuhbi.
40 Laꞌn dxyih raꞌ chi riiꞌ raꞌ chiohpa ndxiꞌhw raꞌ loh dahan;
tuhbi si ba guzee ya stuhbi ba dxiaꞌhancah. 41Ziꞌchi gahca za
riiyuhta raꞌ chiohpa gunnaꞌh tuhbi si za ba guzee ya stuhbi ba
dxiaꞌhancah.

42 ’Pwihsi gulcwihnasiin, laasii ayi gaann tu xohra dxiꞌ
Daada xteenn tu stuhbi, 43nee neezaa gulgacabwaꞌ dxyiꞌdxyi
raꞌ riiꞌ: sidela laꞌh tuhbi bwiinn gacabwaꞌ ba xohra chuꞌtii
tuhbi gubaꞌn yihdzi ba gueꞌla, nahpa soobaa nasiin ba ayi
gasi ba tin ayi gusaꞌn ba chuꞌtii gubaꞌn chi cwaan xixteenn
ba yihdzi ba. 44Pwihsi niꞌchin neezaa laꞌh tu gulgahca nasiin
laasii dxyih nin ayi ruhnn tu lligaaba dxiꞌ Lliiꞌn Dxiohs nin
naa ndxiꞌhw pwehda hohra chi dxiꞌÑiꞌh.

Xcweenta nin guunn tuhbi mooza zaꞌca cun tuhbi mooza
dxaaba

(Lc. 12.41‑48)
45Rahbi za Ñiꞌh:
―¿Cuunninnaamooza zaꞌcaninmahzi rahcabwaꞌ? Bwiinn

chi naa bwiinn nin gusiaꞌhan xballwaaꞌn ñiꞌh loh raꞌ snuhn
xmooza ba, tin gudiꞌhi bwiinn chi guelwahw gahw raꞌ ba
gaduhbi dxyih raꞌ nin ayi chunee ba laꞌh raꞌ xmooza ba.
46Bwen duxa naa para laꞌhmooza chi sidela chin gabiaꞌgarii
xballwaaꞌnbagwaꞌhabacayuhnnmoozachi zigaxclaaꞌdziba
guunnmooza chi, 47pwihsi guchiin nin rñiꞌn loh tu, laꞌh ball-
waaꞌn chi zuhnn ba laꞌh mooza chi nin dziꞌbaloh tin gapa ba
garaatiiꞌ raꞌ nin nahpa ballwaaꞌn chi. 48Per sidela laꞌhmooza
chi guunn ba lligaaba dxaaba ayi guibiaꞌgariigah xballwaaꞌn
ba 49 ya soꞌbaloh ba gusaꞌcazii ba laꞌh raꞌ snuhn raꞌ xmooza
xballwaaꞌn ba, ya soꞌbaloh gahw ba guee ba mascahyi cun
snuhn raꞌ lasaaꞌ bwiinngwaaꞌ ba, 50pwihsi dxyih nin ayi nuu
ba lligaaba gabiaꞌgarii xballwaaꞌn ba dxyih chi guibiaꞌgarii
xballwaaꞌn ba, 51 ya chiꞌchi gudiꞌhi xballwaaꞌn ba laꞌh ba
tuhbi guelrzaꞌcazii duxa tin guzeenee ba laꞌh raꞌ bwiinn raꞌ
nin naa raꞌ bwiinn dxixiꞌhw hasta guzee raꞌ bwiinn chi ya
riꞌchi hasta zuꞌn duxa raꞌ ba hasta guidaꞌw loh lahyi raꞌ ba
riꞌchi tantu nin dxiagaduhbiillahnnee stoꞌ raꞌba laꞌhgahca raꞌ
ba.

25
Cweenta xteenn tsiꞌh dxaꞌpa raꞌ

1Guñiꞌ za Jesuhs rahbi Ñiꞌh: ―Pwihsi guelrnabwaꞌ xteenn
Dxiohs naa ziga zi tsiꞌh dxaꞌpa raꞌ nin biꞌa raꞌ xlampara raꞌ
ñiꞌhnin riuuꞌnsehchi ya gwah raꞌbi tuhbi saaꞌ tin gwaguiaꞌha
raꞌ bi laꞌh ndxiꞌhw nin bachinaa. 2 Gaꞌyu dxaꞌpa raꞌ chi
naa bwiinn nin ayi guinasiin ya za gaꞌyu raꞌ bi naa bwiinn
nasiin, 3 ya laꞌh raꞌ dxaꞌpa nin ayi guinasiin, loh zenee raꞌ ba
xlampara raꞌbabiaꞌldastoꞌ raꞌbañanee raꞌbansehchi ninñuuꞌ
laꞌn xlampara raꞌ bi 4 per laꞌh raꞌ dxaꞌpa raꞌ nin nasiin raꞌ chi
gwanee raꞌ bi butehyi nsehchi mahzi de gadxah xlampara
raꞌ bi. 5 Ya guhcataꞌh nin bachinaa ayi bieꞌgah ba, chiꞌchi
gunaꞌzu bacaꞌlda laꞌh garaatiiꞌ raꞌ bi ya cun gutaꞌxgahsi raꞌ bi.
6 Ya ziga chiꞌh garoolda gueꞌla bihn raꞌ bi tuhbi rsiaaꞌha nin
guñiꞌ: “¡Laꞌh nin bachinaa zieꞌ! ¡Gulguiriaꞌh, gulchegachiꞌloh
laꞌh ba!” 7 Ya hohra chi gwastii galluꞌn garaa raꞌ dxaꞌpa raꞌ
chi tin bwiꞌhnnzaꞌca raꞌ bi xlampara raꞌ bi, 8 ya lwehgu laꞌh
raꞌ dxaꞌpa raꞌ nin ayi guinasiin, rahbi raꞌ bi loh dxaꞌpa raꞌ
nin nasiin raꞌ: “Gultaꞌnee nuhn nsehchi chuu laꞌn xlampara
nu, laasii laꞌh xlampara nu dxiuꞌyi.” 9Ya chiꞌchi rahbi dxaꞌpa

raꞌ nin nasiin raꞌ chi loh raꞌ bi: “Pwehda ayi chyu guniꞌhiñin
laasii lwehguninpara laꞌhnuayigaaldan;maschaꞌyi gulcheh
hasta rdooꞌhon tin gulsiꞌ nin guichiꞌhn tu.” 10Ya gaduhbi nin
zee siꞌ raꞌ dxaꞌpa raꞌ nin ayi guinasiin raꞌ chi xnsehchi raꞌ
bi, bieꞌ nin bachinaa, ya laꞌh raꞌ dxaꞌpa raꞌ nin nasiin raꞌ chi
biuꞌgariinee raꞌ bi laꞌh nin bachinaa chi laꞌn yuuꞌ ya riinee
raꞌ bi laꞌh nin bachinaa chi hasta cayahca saaꞌ, ya cun bieꞌw
rwaaꞌ yuuꞌ chi, 11 ya seguihdu gubiaꞌgarii raꞌ dxaꞌpa raꞌ nin
ayi guinasiin raꞌ ya rahbi raꞌ bi: “¡Daada, daada! ¡Guxaala
rwaaꞌ yuuꞌ tin gachidxuꞌtii nu!” 12Ya chiꞌchi rahbi daada chi:
“Guchiin nin rñiꞌn loh tu ayi nuꞌnbwaꞌn laꞌh tu.”

13Ya chiꞌchi rahbi Jesuhs loh raꞌ ba:
―Gulgahca nasiin laasii ayi gaann tu hohra nin dxyih nin

dxiꞌ Lliiꞌn Dxiohs nin naa ndxiꞌhw stuhbi.
Cweenta xteennmweeyi

14Rahbi za Jesuhs:
―Guelrnabwaꞌ xteenn Dxiohs naa ziga zi tuhbi bwiinn,

chin laꞌh ba guiriaꞌh lahdxyi ba guzee ba zihtu, chiꞌchi gudi-
hdxyi ba laꞌh raꞌ xmooza ba ya basiaꞌhannee ba xixteenn ba
laꞌh raꞌ ba.

15 ’Tuhbi ba basiaꞌhannee ba gaꞌyu mihyi xmweeyi ba,
ya laꞌh stuhbi xmooza ba basiaꞌhannee ba schiohpa mihyi
xmweeyi ba loh ziga guhca xigaaba ba, ya laꞌh stuhbi ba ba-
siaꞌhannee ba tuhbisi mihyi xmweeyi ba, ya chiꞌchi gunaꞌzu
nehza ba zee chiꞌh ba zihtu. 16Pwihsi laꞌhmooza nin gucaꞌha
gaꞌyumihyi chi bwiꞌhnnee ba mweeyi chi guriꞌxi ya bwiꞌhnn
ba gahn yihca mweeyi chi za gaꞌyu mihyi yihcan. 17 Pwihsi
ziꞌchi gahca za bwiꞌhnn mooza nin gucaꞌha chiohpa mihyi,
bwiꞌhnn za ba gahn schiohpa mihyi yihca mweeyi chi. 18Per
laꞌh bwiinn nin gucaꞌha tuhbisi mihyi mweeyi, nin bwiꞌhnn
ba gucaꞌha ba xmweeyi xballwaaꞌn ba guluuꞌchaꞌyi ban laꞌn
tuhbi guiiꞌdxiu nin gudaꞌhn ba loh yuh.

19 ’Ya chin guhca xchih chiꞌchi gubiaꞌgarii ballwaaꞌn chi,
chiꞌchi gudihdxyi ba laꞌh raꞌ xmooza ba tin balaaba raꞌ ba
xmweeyi ba nin biaꞌhannee raꞌ xmooza ba. 20Ya mwergaloh
zamooza nin gucaꞌha gaꞌyumihyi mweeyi badzihnnee ba za
gaꞌyu mihyi mweeyi, chiꞌchi rahbi ba: “Daada, laꞌh gaꞌyu mi-
hyi xmweeyi luꞌh deeꞌ ya za gaꞌyu mihyi bwiꞌhnnan gahn ga-
loo ziga chiꞌh naan.” 21Chiꞌchi rahbi ballwaaꞌn chi lohmooza
chi: “Bwengahca bwiꞌhnn luꞌh; yiꞌh naa luꞌh tuhbi mooza
zaꞌca, tuhbi mooza nin rzoꞌbadxiahga xchiꞌdxyiꞌhn laasii yiꞌh
bwiꞌhnn luꞌh tuhbi bwen. Guyuuꞌtii gudiiꞌdxi tin gucaꞌbiꞌhn
yiꞌh stuhbi dziꞌn roo ru; gudiiꞌdxi tin biahxinee naꞌh.” 22 Ya
chiꞌchi badzihn stuhbi mooza nin biaꞌhannee chiohpa mihyi
xmweeyi ballwaaꞌn chi ya chiꞌchi rahbi mooza chi loh ba:

“Daada, baniꞌhi luꞌh chiohpa mihyi mweeyi naꞌh yannah riiꞌ
laꞌhschiohpanninbwiꞌhnnangahndeeꞌ”, 23chiꞌchi rahbiball-
waaꞌn chi loh mooza chi: “Bwen gahca za ziga bwiꞌhnn luꞌh,
naa luꞌh tuhbi mooza zaꞌca tuhbi mooza nin ruzoꞌbadxiahga
xchiꞌdxyiꞌhn pwihsi pur loh gulliaaꞌyiꞌhn nin baniꞌhihn yiꞌh
per bwen bwiꞌhnn luꞌh niꞌchin nin guniꞌhihn mahzi ru nin
guinabwaꞌ luꞌh, yannah guyuuꞌtii tin biahxinee naꞌh.” 24 Per
ya chin badzihn mooza nin biaꞌhannee tuhbi mihyi mweeyi
si, rahbi ba loh xballwaaꞌn ba: “Daada naꞌh naꞌnnzahn
yiꞌh naa luꞌh tuhbi bwiinn nadxipa dxyiꞌdxyi; rataaꞌha luꞌh
guiñaꞌh hasta ayi gulahchi luꞌh biñih nee racaꞌha za luꞌh hasta
ayi naa xteenn luꞌh, 25 pwihsi niꞌchin nin bidxyiibihn ya
gwatuꞌchaꞌyiꞌhn xmweeyi luꞌh laꞌn tuhbi guiiꞌdxiu loh yuh,
per nnah laꞌh xmweeyi luꞌh deeꞌ”, 26 chiꞌchi rahbi ballwaaꞌn
chi: “¡Mooza dxaaba! ¡Mooza raaꞌlla! Pwihsi ¿ta nnah luꞌh naꞌh
racaꞌhahn hasta ayi naa xteꞌnnahn nee rataaꞌha zahn guiñaꞌh
hasta ayi gulaꞌchihn biñih? 27Pwihsi ¿xixnaa chiꞌh ayi gwanee
luꞌh xmweeꞌyihn ca baancu tin nnah nin gubiaꞌgariin ñuniꞌhi
luꞌh xmweeꞌyihn cun lliiꞌnahn?” 28Ya rahbi ballwaaꞌn chi loh
raꞌ bwiinn nin rii raꞌ riꞌchi: “Gulguicaꞌha gulgabweꞌhelluꞌh
mweeyiningucaꞌhaba tingulgadiꞌhihn laꞌhmoozaninnahpa
tsiꞌhin, 29 laasii laꞌh bwiinn nin nahpa mahzi run ziahan run
guicaꞌha ba, per laꞌh bwiinn nin ayi xi nahpa hasta nin ruhnn
ba lligaaba nahpa ba chapitii loh ba, 30yannah gulgalaꞌha ba
hastanacahyihastaguꞌnba, hasta loh lahyibaguidaꞌwriꞌchi.”

Jwisi xteenn guihdxyi raꞌ
31Rahbi za Ñiꞌh:
―Ya chin dxiꞌ Lliiꞌn Dxiohs nin naa ndxiꞌhw cun loh llaꞌñih

Ñiꞌh nee cun garaa za xaanjla Ñiꞌh tin chiꞌchi soobaa Ñiꞌh loh
xagaxiiyi Ñiꞌh hasta naa loh llaꞌñih xteennÑiꞌh, 32ya garaa raꞌ
bwiinn gallee guihdxyi raꞌ gadiaaꞌha lohÑiꞌh, ya riꞌchi gabwii
Ñiꞌh laꞌh raꞌxpwiinnÑiꞌhziga zi rabwiꞌhi lliꞌhyi loh raꞌ chihba,
33 ya lliꞌhyi raꞌ chi cwih xlahdu derehchu Ñiꞌh, ya nin naa
ziga chihva raꞌ niꞌchi raꞌ gadiaaꞌha xlahdu rrabwehsa Ñiꞌh,
34ya chiꞌchi guiñiꞌ Rehyi loh raꞌ nin rii xlahdu derehchu Ñiꞌh:
“Gultaaꞌbiiga laꞌh tu laasii laꞌh tu naa tu nin bwiꞌhnntaaꞌyi
Xtaaꞌdahn, niꞌchin nnah gulguicaꞌha nin naa guelrnabwaꞌ
nin guhcachaꞌyi para laꞌh tu galoh chin nagahdxi cwihxchih
guidxyiyuh, 35 laasii chin bichiaꞌhanahn laꞌh tu baniꞌhi tu
nin gudaawuhn; bidxahgazahn ñihsa pwihsi baniꞌhi za tu
nin gwaaꞌhahn; gucaꞌnzahn ziga zi tuhbi bwiinn ziitu nee
baniꞌhi za tu rwaaꞌ yihdzi tu biaꞌhanahn; 36 biaꞌdxi xaabahn
pwihsi baniꞌhi za tu lahdxi guꞌtahn; guhcalluꞌhu zahn nee
bieꞌguiaꞌha za tu naꞌh; bieꞌwuꞌhn ya bieꞌguiaꞌha tu naꞌh.”

37 Ya garaa raꞌ nin bwiꞌhnn raꞌ gahn loh guelrnabwaꞌ xteenn
Dxiohs ziñiꞌ raꞌ ba squiiꞌ: “Daada Dxiohs, ¿cuuca lla bidiaꞌha
nu yiꞌh zuuchiaꞌhan luꞌh nee baniꞌhi nu guelwahw gudahw
luꞌh?, nee ¿cuuca za bidiaꞌha nu yiꞌh rdxahga luꞌh ñihsa nee
baniꞌhi zanuñihsa gwaaꞌ luꞌh?, 38neezaa ¿cuuca zabidiaꞌhanu
yiꞌh ziga zi tuhbi bwiinn ziitu nee baniꞌhi za nu hasta guyuuꞌ
luꞌh?, o ¿cuuca biaꞌdxyi luꞌh lahdxi nee baniꞌhi za nu lahdxi
guhta luꞌh?, 39o ¿cuuca bidiaꞌha za nu yiꞌh rahcalluꞌhu luꞌh?, o
¿cuuca bieꞌw luꞌh nee bioꞌpadiaꞌha nu yiꞌh?” 40Ya squiiꞌ guiñiꞌ
Rehyi: “Pwihsi guchiin nin rñiꞌn loh tu, pwihsi loh garaa raꞌ
nin bwiꞌhnn raꞌ tu laꞌh tuhbi raꞌbwihtsi raꞌn riiꞌnin gulliaaꞌha
lasahca pwihsi bwiꞌhnn tun para naꞌh gahca.”

41 ’Ya chiꞌchi guiñiꞌ Rehyi loh raꞌ bwiinn nin rii xlahdu
rrabwehsa Ñiꞌh squiiꞌ: “Gulchesuu laꞌh tu bwiinn nin dziꞌba
dii raꞌ; mas chaꞌyi gulcheh loh bwehla xteenn gabihldxyi
nin ayi dxiuꞌyitiiꞌ nin guhcachaꞌyi para laꞌh bwiinndxaaba
cun garaa raꞌ xaanjla ba, 42 laasii chin bichiaꞌhanahn ayi
baniꞌhi tu nin ñaawuhn; bidxaagahn ñihsa per ayi baniꞌhi tu
ñihsa ñeeꞌhehn; 43 gucaꞌnzahn ziga zi tuhbi bwiinn ziitu per
ayi za baniꞌhi tu hasta ñiaꞌhanahnꞌ; biaꞌdxyi xaabahn pwihsi
ayi za baniꞌhi tu xaabahn; guhcalluꞌhuhn cun guyuuꞌzahn
laꞌn lahtsidxiꞌba per ayi za bieꞌguiaꞌha tu naꞌh.” 44 Ya chiꞌchi
guiñiꞌ raꞌ bwiinn chi squiiꞌ: “Daada, ¿cuca lla bidiaꞌha nu
yiꞌh cun guelrchiaꞌhan o rdxahga luꞌh ñihsa o gucaꞌnzaa luꞌh
ziga zi tuhbi bwiinn ziitu o chin biaꞌdxyi xahba luꞌh o chin
guhcalluꞌhu luꞌho chin bieꞌw luꞌhnee ayi chyuñahcanee yiꞌh?”
45 Ya chiꞌchi guiñiꞌ Rehyi loh raꞌ ba: “Guchiin nin rñiꞌn loh
tu, pur garaa raꞌ nin ayi ñahcanee tu laꞌh tuhbi raꞌ bwiinn rii
nin riachiistoꞌ xchiꞌdxyiꞌhn nin gulliaaꞌha ru lasahca, pwihsi
niꞌchin nin para naꞌh ayi bwiꞌhnn tun.” 46 Pwihsi laꞌh raꞌ
bwiinn raꞌ squiiꞌ guzee raꞌ loh guelrzaꞌcazii par tuꞌpazi ya laꞌh
raꞌ bwiinn nin guzoꞌbadxiahga xchiꞌdxyi Dxiohs guzee raꞌ ba
loh guelnabahan nacuubi nin ayi ñichilohtiiꞌ nez dxibaaꞌ.

26
Biaꞌhan dxyiꞌdxyi raꞌ ba xa guunn raꞌ ba tin guinaꞌzu raꞌ ba

laꞌh Jesuhs
(Mr. 14.1‑2; Lc. 22.1‑2; Jn. 11.45‑53)

1 Ya chin guyaꞌloh guñiꞌ Jesuhs garaa raꞌ dxyiꞌdxyi raꞌ riiꞌ,
chiꞌchi rahbi Ñiꞌh loh raꞌ xpwiinn Ñiꞌh:

2 ―Pwihsi laꞌh tu naann tu riaꞌdxi schiohpa dxyih lañih
pascu zeꞌgadzihn, ya laꞌhLliiꞌnDxiohs nin naa ndxiꞌhwzahca
Ñiꞌh ntriehgu loh raꞌ bwiinn duhlda tin gucaꞌh raꞌ ba laꞌh Ñiꞌh
loh cruhzi.

3 Pwihsi laꞌn dxyih raꞌ chi bwiinn raꞌ nin rnabwaꞌ laꞌh
raꞌ bixohza, cun mwehsu raꞌ nin ruluuꞌyi xlehyi Moisehs,
cun xpwiinn guuhla raꞌ bwiinn Israel; badiaaꞌha raꞌ ba loh
laaꞌyitiaaꞌha xteenn yihdzi Caifahs, nee Caifahs chi naa nin
rnabwaꞌ laꞌh raꞌ bixohza laꞌn dxyih raꞌ chi, 4 ya riꞌchi biaꞌhan
dxyiꞌdxyi raꞌ ba xa guunn raꞌ ba gusaguiꞌhi raꞌ ba laꞌh Jesuhs
tin guinaꞌzu raꞌ ba laꞌÑiꞌh tin chiinn raꞌ ba laꞌh Ñiꞌh, 5ya rahbi
raꞌ ba:

―Ayi chyu chiinn laꞌh Jesuhs loh dxyih lañih tin ayi gabihx-
inee raꞌ bwiinn laꞌh nuꞌh.

Tuhbi gunnaꞌh nin gudaꞌbi nsehchi nahxi yihca Jesuhs
(Mr. 14.3‑9; Jn. 12.1‑8)

6Ya loh guihdxyi Betania zuu Jesuhs rwaaꞌ yihdzi Simohn,
tuhbi bwiinn nin guhchyi guiiꞌdxiu tihxi ñiꞌh, 7 ya riꞌchi
badzihn tuhbi gunnaꞌh nin nuꞌa tuhbi butehyiꞌhn nsehchi
nahxi nin lasahcamweeyi rooꞌ, ya loh zohba Jesuhshasta zuu
mweella, chiꞌchi gudaꞌbi gunnaꞌh chi nsehchi chi yihca Ñiꞌh,
8 ya chin bwaꞌha raꞌ xpwiinn Ñiꞌh niꞌchi, bidxyiꞌchi duxa raꞌ
ba ya guzoꞌbaloh rahbi raꞌ ba:

―¿Xixnaa calliꞌhi si nsehchi ca? 9 Laꞌgah dxiꞌh ñutooꞌ
gunnaꞌh ca niꞌca ziahan duxa mweeyi lasahcan tin ñahcanee
ba laꞌh raꞌ bwiinn prohbi.

10Ya chin bihn Jesuhs ziꞌchi riiñiꞌ raꞌ ba chiꞌchi rahbi Ñiꞌh:
―¿Xixnaa rusioꞌba tu yihca gunnaꞌh riiꞌ? 11 Pwihsi bwiinn

prohbi raꞌ zibahannee tu laꞌh raꞌ ba garaa dxyih, per naꞌh
gulliaaꞌyiꞌhn raꞌdxyih guibahanee tunaꞌh loh guidxyiyuh riiꞌ,
12 laasii nin cayuhnn gunnaꞌh riiꞌ cagaꞌbi bi nsehchi tiꞌxihn,
naan bwen tin caguihn bi tiꞌxihn pur nin guigaꞌtsin, 13pwihsi
guchiin nin rñiꞌn loh tu hasta chiꞌh zi chu saꞌbi xchiꞌdxyi
Dxiohs loh gaduhbi guidxyiyuh zizaꞌbi za dxyiꞌdxyi ziga nin
bwiꞌhnn gunnaꞌh riiꞌ tin dxiagannastoꞌ tu laꞌh bi.

Judas Iscariote batooꞌ laꞌh Jesuhs
(Mr. 14.10‑11; Lc. 22.3‑6)

14 Ya chin guhca squiiꞌ, Judas Iscariote nin naagahca tuhbi
xpwiinn Jesuhs, gwagañiꞌ loh raꞌ bixohza nin rnabwaꞌ laꞌh raꞌ
bixohza, 15 rahbi Judas loh raꞌ ba:

―¿Balaaca mweeyi guniꞌhi tu naꞌh sidela naꞌh gutiꞌdxiꞌhn
Jesuhs loh tu?
Ya laꞌh raꞌ bwiinn chi badiꞌhi raꞌ ba gahlda bitsiꞌh mweeyi

plahta laꞌh Judas, 16ya hohra chi gahca cadxiꞌhyi ba xa guunn
ba gutiꞌdxi ba laꞌh Jesuhs loh raꞌ bwiinn chi.

Luulchimanin gudahwxchihnee Jesuhs laꞌh raꞌxpwiinnÑiꞌh
(Mr. 14.12‑25; Lc. 22.7‑23; Jn. 13.21‑30; I Co. 11.23‑26)

17 Ya mwer dxyih xteenn lañih nin rahw raꞌ bwiinn Israel
pahn nin ayi rahcachaꞌyi cun levaduhra, gwabiiga raꞌ xpwi-
inn Jesuhs loh Ñiꞌh rahbi raꞌ ba loh Ñiꞌh:

―¿Canehza xclaaꞌdzi luꞌh gachidiꞌhnnchaꞌyi nu guelwahw
nin naa xchih pascu?

18Ya chiꞌchi rahbi Ñiꞌh loh raꞌ ba:
―Gulcheh lahda guihdxyi yihdzi tuhbi bwiinn, gulgahbi

loh ba squiiꞌ: “Nnah Daada Mwehsu: Laꞌh xohraꞌhn
zeꞌgadzihn gahxu, ya rwaaꞌ yihdzi luꞌh gahwneꞌhn laꞌh raꞌ
xpwiiꞌnn raꞌn xchih pascu.”

19 Ya bazoꞌbadxiahga raꞌ ba ziga guñiꞌ Ñiꞌh guunn raꞌ ba,
pwihsi gwaguiꞌhnnchaꞌyi raꞌ ba xchih pascu, 20 ya chin gurih
gueꞌla badzihnnee Jesuhs laꞌh raꞌ snuhn xpwiinn Ñiꞌh ya
gurihnee raꞌ xpwiinn Ñiꞌh laꞌh Ñiꞌh hasta zuu mweella, 21 ya
gaduhbi nin riiyahwnee raꞌba laꞌh Ñiꞌh rahbi Ñiꞌh loh raꞌ ba:

―Guchiin nin rñiꞌn loh tu, tuhbi gahca tu naa nin gutooꞌ
naꞌh.

22 Ya chiꞌchi guhca nalasa stoꞌ raꞌ ba, ya chiꞌchi guzoꞌbaloh
gunaabadxyiꞌdxyi raꞌ ba loh Ñiꞌh tuhbigah raꞌ ba rahbi raꞌ ba:

―Daada, ¿ta naꞌh guꞌnnahn ziꞌchi?
23Chiꞌchi rahbi Jesuhs loh raꞌ ba:
―Bwiinn nin gahw loh xplaaꞌtuhn, bwiinn chi nin gutooꞌ

naꞌh. 24 Laꞌh Lliiꞌn Dxiohs nin naa ndxiꞌhw guinaꞌzunehza
ziga rñiꞌ loh Xchihtsi Dxiohs, per ¡prohbi za laꞌh bwiinn nin
gutooꞌ laꞌh Ñiꞌh! Mas chaꞌyi laꞌh bwiinn chi ayi ñaalaa ba loh
guidxyiyuh.

25Ya chiꞌchi rahbi Judas nin cadxiꞌhyi xa gutooꞌ laꞌh Ñiꞌh:
―Mwehsu, ¿ta naꞌhan?
Chiꞌchi rahbi Jesuhs loh ba:
―Yiꞌh.
26 Ya gaduhbi nin riiyahw raꞌ ba chiꞌchi gucaꞌha Jesuhs

tuhbi pahn tin badiꞌhi Ñiꞌh guelzuxchiilli loh Dxiohs, ya
chin guyaꞌloh badiꞌhiÑiꞌh guelzuxchiilli lohDxiohs xcweenta
pahnchi, chiꞌchi gudxiꞌziÑiꞌhpahnchi loh raꞌxpwiinnÑiꞌhya
rahbi Ñiꞌh loh raꞌ ba:

―Gulgahw pahn riiꞌ, laasii deeꞌ naa ziga bweꞌltiꞌxihn.
27Ya chiꞌchi gucaꞌha Ñiꞌh tuhbi copa vihnnu ya ziꞌchigahca

za badiꞌhi Ñiꞌh guelzuxchiilli loh Dxiohs pur copa chi, chiꞌchi
gudxiꞌzi Ñiꞌh copa chi loh raꞌ xpwiinn Ñiꞌh ya rahbi Ñiꞌh loh
raꞌ ba:

―Garaa tu gulguee nin nuu laꞌn copa riiꞌ, 28 laasii deeꞌ naa
ziga rihn nin nuuꞌhuhn, tin rihn riiꞌ naa nin gaca dxyiꞌdxyi
cuubi nin gusiaꞌhanee Dxiohs laꞌh bwiinn raꞌ; pwihsi rihn
nin guilliꞌhihn gaca nin gutaꞌh laꞌh raꞌ bwiinn loh duhlda,

29 per rñiꞌn loh tu ayi ru guibiaꞌgarii gueeꞌneen ñihsa uhva
laꞌh tu stuhbi hastayi gadzihndxyihnin gueeꞌheñin laꞌh tu loh
guelrnabwaꞌ xteenn Xtaaꞌdahn nin nuu dxibaaꞌ.

Jesuhs guñiꞌ nahpa guiñiꞌ Pehdru ayi nuꞌnbwaꞌtii ba laꞌhÑiꞌh
(Mr. 14.26‑31; Lc. 22.31‑34; Jn. 13.36‑38)

30 Ya chin guyaꞌloh biꞌldanee raꞌ ba laꞌh Ñiꞌh tuhbi himno,
chiꞌchiyi zenee raꞌ ba laꞌh Ñiꞌh yihca tuhbi dahan nin laa
Olivo, 31ya chiꞌchi rahbi Jesuhs loh raꞌ ba:

―Garaatiiꞌ tu zusaaꞌn tu naꞌh nnahgueꞌla, pwihsi ziꞌchi caa
loh Xchihtsi Dxiohs: “Zidxiꞌnnahn laꞌh nin rahpa lliꞌhyi ya
ziaaꞌhan bizaꞌbi raꞌ lliꞌhyi raꞌ”, 32 per naꞌh, chin gabahnaꞌhn
loh guelguhchi galooruhn guzaaꞌhahn loh guihdxyi xteenn
Galilea que laꞌh tu.

33Chiꞌchi rahbi Pehdru loh Jesuhs:
―Nicala garaa raꞌ xpwiinn luꞌh gusaaꞌn yiꞌh, per naꞌh ayi

gusaꞌnaꞌhn yiꞌh.
34Chiꞌchi rahbi Jesuhs:
―Guchiin nin rñiꞌn loh luꞌh nnahgueꞌla gahca guiñiꞌ luꞌh,

galoh gucaꞌyahnn dxiidxinguhla, guiñiꞌ luꞌh chohnna bwelta
ayi nuꞌnbwaꞌtiiꞌ luꞌh naꞌh.

35Chiꞌchi rahbi Pehdru loh Jesuhs:
―Nicala gachineezahn yiꞌh per ayi gusaꞌnaꞌhn yiꞌh.
Nee ziꞌchi gahca za guñiꞌ raꞌ garaa snuhn xpwiinn Ñiꞌh.
Gudihdxyi-gunaaba Jesuhs Xtaada Dxiohs Ñiꞌh loh weerta

nin laa Getsemanii
(Mr. 14.32‑42; Lc. 22.39‑46)

36 Ya chiꞌchi gunaꞌzunehzanee Ñiꞌh laꞌh raꞌ xpwiinn Ñiꞌh
tuhbi lahta nin laa Getsemanii, ya rahbi Ñiꞌh loh raꞌ xpwiinn
Ñiꞌh riꞌchi:

―Gulsohba riiꞌ gaduhbi nin chaaꞌhahn cwiidxyi-
guinaꞌbaꞌhn loh Dxiohs.

37 Ya nez chi hasta gwanee Ñiꞌh laꞌh Pehdru cun garoopa
lliiꞌn Zebedeu, guzoꞌbaloh cayahca guerbiin duxa cun guel-
nalasa duxa laꞌn lastoꞌÑiꞌh, 38 chiꞌchi rahbi Ñiꞌh loh raꞌ ba:

―Stoꞌn nuu tuhbi guelnalaasa xteenn guelguhchi;
guldxiaꞌhan si riiꞌ nee ayi gasi tu.

39 Ya gwah Jesuhs stuhbiꞌtuꞌhn ru delanta galoh hasta
biaꞌhan raꞌ xpwiinn Ñiꞌh, riꞌchi guhta gurloh Ñiꞌh loh yuh, tin
gudihdxyi-gunaabaÑiꞌh gacaneeXtaadaDxiohsÑiꞌh laꞌhÑiꞌh
gutiꞌdxiloh Ñiꞌh guelrzaꞌcazii, squiiꞌ guñiꞌÑiꞌh:

―Paah, ¿tayi gaca guchaꞌh xigaaba luꞌh tin guhldaꞌh luꞌh
naꞌh lohguelrzaꞌcazii nin gutiꞌdxloon? Per sidela ayi nuuꞌhun
ayi za xi ruhnn gutiꞌdxilooñin.

40Ya chin bwaaÑiꞌhhasta biaꞌhan raꞌ xpwiinnÑiꞌh, bwaꞌha
Niꞌh laꞌh raꞌ ba naꞌxgahsi pur guelnalasa nin nuu stoꞌ raꞌ ba,
chiꞌchi rahbi Ñiꞌh loh Pehdru:

―¿Tayi guhca ñizohbanah tu mas tuhbi hohra? 41Gulchestii
tin gulguinaaba loh Dxiohs tin ayi gusaguiꞌhi bwiinndx-
aaba laꞌh tu; spíritu tu zirooꞌ nadaꞌhnan, per bweꞌltihxi tu
casiꞌnaaꞌduxan.

42Yanin raroopa zeegañiꞌneeÑiꞌhXtaadaDxiohsÑiꞌh rahbi
Ñiꞌh:

―Paah, sidela nahpa gutiꞌdxiloon guelrzaꞌcazii, nicala gaca
ziga naa xigaaba luꞌh.

43Ya chin bwaa Ñiꞌh hasta biaꞌhan raꞌ xpwiinn Ñiꞌh nin ze-
neeÑiꞌhnez chi, laꞌh raꞌbanaꞌxgahsi stuhbi laasii basiꞌnaaꞌha
bacaꞌlda laꞌh raꞌ ba, 44 ya cun basiaꞌhan Ñiꞌh laꞌh raꞌ ba tin
gwaganaabaÑiꞌh lohXtaadaDxiohsÑiꞌh tin gacaneeÑiꞌh laꞌh
Ñiꞌh, ya nin riohnna pwihsi ziga guñiꞌ Ñiꞌh mwergaloh ziꞌchi
gahca guñiꞌÑiꞌh, 45ya chiꞌchi gubiaꞌgariiÑiꞌhhastabiaꞌhanraꞌ
xpwiinn Ñiꞌh ya rahbi Ñiꞌh loh raꞌ ba:

―Gulgaꞌllgahsi nnah tin gulgaziꞌlaadzi laasii laꞌh hohra
bigaꞌha too Lliiꞌn Dxiohs nin naa ndxiꞌhw loh raꞌ bwiinn
duhlda. 46Gulchestii tin gulchoꞌho, laasii laꞌh nin gutooꞌ naꞌh
zeꞌbiiga gahxu.

Squiiꞌ guhca chin binaꞌzu Jesuhs
(Mr. 14.43‑50; Lc. 22.47‑53; Jn. 18.2‑11)

47Pwihsi cañiꞌgahca Jesuhs ziꞌchi chinbadzihn Judas, tuhbi
gahca nin naa xpwiinn Ñiꞌh loh gadziꞌh bichiohpa xpwiinn
Ñiꞌh, zeꞌnee ba ziahan duxa raꞌ bwiinn nin nuꞌa spahda cun
garrohta. Bwiinn raꞌ riiꞌ zeꞌ raꞌ ba pur xquelrnabwaꞌ bixohza
raꞌ nin rnabwaꞌ loh raꞌ bixohza cun xcweenta za raꞌ bwiinn
guuhla raꞌ xteenn Israel, 48 ya badiꞌhi Judas tuhbi sehn laꞌh
raꞌ ba rahbi Judas:

―Bwiinn nin guchaꞌgarwaaꞌhahn loh ñiꞌh bwiinn chi naa
laꞌh Jesuhs; lwehgu guinaꞌzu tu laꞌh ba.

49 Ya pwihsi chin gwabiiga Judas hasta zuu Jesuhs chiꞌchi
rahbi ba loh Ñiꞌh:

―¡Chaan,mwehsu!
Chiꞌchi bachaꞌgarwaaꞌ ba loh Ñiꞌh, 50 chiꞌchi rahbi Jesuhs

loh Judas:
―Mihgu, nin xclaaꞌdzi luꞌh guunn luꞌh, bwiꞌhnnan nnah.
Ya chiꞌchi gwabiiga raꞌ bwiinn nin zeꞌnee Judas tin gunaꞌzu

raꞌ ba laꞌh Jesuhs, 51 ya chin bwaꞌha tuhbi xpwiinn Jesuhs
niꞌchi, guleꞌhe ba spahda ba ya bachyuuꞌga ba tuhbi lahdu
dxiahga derehchu tuhbi xmooza bixohza nin rnabwaꞌ loh raꞌ
bixohza, 52 chiꞌchi rahbi Jesuhs loh xpwiinn Ñiꞌh chi:

―Baguuꞌchaꞌyi spahda luꞌh, ¡cun sol niꞌca!, laasii garaa raꞌ
bwiinn nin rbwihdxihndxinee spahda, cun spahda za gahchi
ba. 53 ¿Tayi gaann luꞌh sidela naꞌh guinaꞌbaꞌhn loh Xtaaꞌdahn
cuꞌnehza ba nnah gahca mas tsiꞌh bichiohpamihyi aanjla raꞌ
zixeꞌhla ba laꞌh raꞌ ba? 54 Per ¿xa gaca soobaa dxyiꞌdxyi nin
caa loh Xchihtsi Dxiohs rñiꞌn nahpa gaca garaa raꞌ deeꞌ laꞌh
gahca ziga nin cayahca?

55Ya chiꞌchi gunaabadxyiꞌdxyi Jesuhs loh raꞌbwiinn ziahan
chi rahbi Ñiꞌh:

―¿Xixnaa zeꞌ tu nuꞌa tu spahda cun garrohta tin guinaꞌzu
tu naꞌh ziga zi tuhbi gubaꞌhn? Garaa dxyih nin baluꞌyiꞌhn
xchiꞌdxyi Dxiohs laꞌn guidoꞌ ayi gunaꞌzu tu naꞌh, 56 per garaa
raꞌ deeꞌ nahpa gaca tin soobaa dxyiꞌdxyi ziga guñiꞌxgah raꞌ
guehtu daada raꞌ nin guñiꞌ xchiꞌdxyi Dxiohs nin caa loh
Xchihtsi Dxiohs.
Ya hohra chi gahca garaa raꞌ xpwiinn Ñiꞌh basaaꞌn laꞌhÑiꞌh

cun ziaa raꞌ ba.
Jesuhs loh xquelguxchisi raꞌ bixohza raꞌ nin rnabwaꞌ loh raꞌ

bixohza
(Mr. 14.53‑65; Lc. 22.54‑55, 63‑71; Jn. 18.12‑14, 19‑24)

57 Ya garaa raꞌ bwiinn raꞌ nin gunaꞌzu laꞌh Jesuhs gwanee
raꞌ ba laꞌh Ñiꞌh rwaaꞌ yihdzi Caifahs, nin naa bixohza rooꞌ
loh raꞌ bixohza; riꞌchi badiaaꞌha raꞌ mwehsu raꞌ nin ruluuꞌyi
xlehyi Moisehs cun bwiinn guuhla raꞌ xteenn bwiinn Israel
raꞌ. 58 Nee Pehdru gwanaꞌhla laꞌh raꞌ bwiinn nin zenee laꞌh
Ñiꞌh zihtu-zihtu naꞌhla Pehdru hasta badzihn ba rwaaꞌ yihdzi
bixohza nin rnabwaꞌ nin laa Caifahs, ya guyuuꞌtii Pehdru
rwaaꞌ yihdzi ba zohba Pehdru lahda raꞌ guixaꞌga raꞌ xteenn
guidoꞌ nin rii riꞌchi tin cagaldaꞌtsi ba guidiaꞌhan xa chaꞌloh
garaa raꞌ nin cayahca raꞌ chi.

59 Bixohza raꞌ nin rnabwaꞌ loh raꞌ snuhn raꞌ bixohza cun
garaa raꞌ bwiinn raꞌ nin rnabwaꞌ raꞌ cadxiꞌhyi raꞌ ba xi chiꞌh
zi tuhbi dxyiꞌdxyi nicala dxyiꞌdxyi dxixiꞌhw nin gucaꞌchiah
raꞌ ba laꞌh Jesuhs tin guinaaba raꞌ ba gachi Ñiꞌh, 60 per ayi
bidxeela raꞌ ba xa ñuhnn raꞌ ba nicala ziahan raꞌ bwiinn
guclaaꞌdziñusiaaba laꞌhÑiꞌh lohxicadxyiꞌdxyidxixiꞌhwraꞌper
ayi bwiꞌhnn raꞌ ba gahn, ya pur luulchima badzihn schiohpa
bwiinn 61nin guñiꞌ raꞌ rahbi raꞌ:

―Ndxiꞌhw riiꞌ rahbi loh raꞌ bwiinn: “Zahca gutsiiyihn
xquidoꞌ Dxiohs ya chohnna si dxyih dxiuꞌnzaꞌcañin.” 62 Ya
chiꞌchi gwasuꞌnchii bixohza nin rnabwaꞌ loh raꞌ bixohza tin
gunaabadxyiꞌdxyi ba loh Jesuhs rahbi ba:

―¿Xixnaa ayi guiñiꞌ luꞌh? ¿Xiniꞌca cañiꞌ raꞌbwiinn raꞌ riiꞌ ziga
nuugacaꞌchiah raꞌ ba yiꞌh?

63 Per laꞌh Jesuhs cun ayi guñiꞌ Ñiꞌh, chiꞌchi rahbi bixohza
chi loh Ñiꞌh stuhbi:

―Pur lah Dxiohs nin nuu nabahan dziꞌtsi dxibaaꞌ, rn-
abwaꞌn loh luꞌh guñiꞌ dxyiꞌdxyi nin guchii sidela yiꞌh naa luꞌh
Crixtu Lliiꞌn Dxiohs.

64Chiꞌchi rahbi Jesuhs loh ba:
―Yiꞌhgahcaguñiꞌ luꞌhn, neeneezaanaꞌhrñiꞌn loh tuzwaꞌha

tunaꞌhsoꞌbaꞌhnxlahduderehchuXtaadaDxiohsaꞌhnninnuu
dxibaaꞌ, nee cun zwaꞌhaloh za tu naꞌh chin dxieꞌldahn loh
xcahyi nez llaaꞌndxibaaꞌ.

65 Ya chiꞌchi gucaꞌha bixohza nin rnabwaꞌ loh raꞌ bixohza
chi xahba ba gudxiꞌllu ban ziga tuhbi sehn nin ayi riachiistoꞌ
ba laꞌh Ñiꞌh, ya rahbi ba:

―¡Xchiꞌdxyi ndxiꞌhw rii naa raꞌn dxyiꞌdxyi xihn raꞌ loh
Dxiohs! ¿Xi xchiꞌhn ru chiꞌh, bweꞌzi chyu xi nnaa ru loh
nuꞌh? Laꞌhgahca tu bihndxiahga tu xchiꞌdxyi bwiinn riiꞌ ziga
rñiꞌyah ba laꞌh Dxiohs. 66 ¿Xa rwaꞌha tu bwiinn squiiꞌ?
Chiꞌchi rahbi raꞌ bwiinn raꞌ chi:
―Nahpa ba duhlda pur xchiꞌdxyi ba, niꞌchin nahpa gachi

ba.
67Ya chiꞌchi bachahnxihin raꞌ ba loh Jesuhs cun guyaꞌzi raꞌ

ba loh Ñiꞌh, ya snuhn raꞌ ba gudahpa loh Ñiꞌh 68 ya rahbi raꞌ
ba:

―Pwihsi yiꞌh ziga naa luꞌh Crixtu, guhcabwaꞌ chyuñin nin
gudahpa loh luꞌh.

Guhdzi Pehdru ayi nuꞌnbwaꞌtiiꞌ ba laꞌh Jesuhs
(Mr. 14.66‑72; Lc. 22.56‑62; Jn. 18‑15‑18, 25‑27)

69 Ya gaduhbi nin zohba Pehdru laaꞌyitiaaꞌha xteenn
rwaaꞌ yihdzi bixohza nin rnabwaꞌ chi, chiꞌchi badzihn tuhbi
gunnaꞌh nin ruhnn dziꞌn riꞌchi ziga mooza, ya gwabiiga bi
hasta zohba Pehdru chiꞌchi rahbi bi loh ba:

―Neezaa luꞌh gucaꞌnzanee luꞌh Jesuhs nin naa bwiinn
guihdxyi Galilea.

70Per Pehdru guñiꞌ ba loh garaatiiꞌ raꞌ bwiinn raꞌ nin rii raꞌ
riꞌchi rahbi ba:

―¡Ayi rahcabwaꞌn xiniꞌca cañiꞌ luꞌh!
71Ya lwehgu zee Pehdru nez rwaaꞌ yuuꞌ chi, nez chi bwaꞌha

stuhbi bwiinn laꞌh ba ya rahbi bwiinn chi loh raꞌ snuhn raꞌ
bwiinn:

―Nee ndxiꞌhw ca gucaꞌnzanee Jesuhs nin zeꞌ guihdxyi
Nazaret.

72Ya chiꞌchi basaguiꞌhi Pehdru stuhbi hasta guñiꞌ chihpa ba
rahbi ba:

―¡Ayi nuꞌnbwaꞌn bwiinn ca!
73 Ya snuhn si rahca, bwiinn raꞌ nin rii riꞌchi gwabiiga raꞌ

hasta zuu Pehdru ya rahbi raꞌ ba loh Pehdru:

―Guchii nee luꞌh naa luꞌh tuhbi xpwiinn Jesuhs, cun sola
rluuꞌyi ziga rñiꞌ luꞌh.

74 Ya chiꞌchi guzoꞌbaloh caguꞌdii ba nee cañiꞌ chihpa ba
rahbi ba:

―¡Ayi nuꞌnbwaꞌn laꞌh bwiinn ca!
Pwihsi hohra chi gahca bacaꞌyahnn dxiidxinguhla, 75 ya

chiꞌchi bagannastoꞌ Pehdru dxyiꞌdxyi raꞌ nin guñiꞌ Jesuhs
loh ba rahbi Ñiꞌh: “Galoh nin gucaꞌyahnn dxiidxinguhla
mas chohnna ziñiꞌ luꞌh ayi nuꞌnbwaꞌtiiꞌ luꞌh naꞌh”, ya hohra
chi gahca bariaꞌh Pehdru riꞌchi guzoꞌbaloh cayuꞌn ba nalasa
duxa.

27
Jesuhs loh xquelguxchisi Pilahtu
(Mr. 15.1; Lc. 23.1‑2; Jn. 18.28‑32)

1 Ya chin barah gueꞌla, garaa raꞌ bwiinn raꞌ nin rnabwaꞌ
raꞌ laꞌh raꞌ bixohza raꞌ cun bwiinn guuhla raꞌ xpwiinn Israel
raꞌ bwiꞌhnn raꞌ ba dxyiꞌdxyi tin chiinn raꞌ ba laꞌh Jesuhs, 2 ya
gwanee raꞌ ba laꞌhÑiꞌh, yiꞌbiduꞌhÑiꞌhnez loh Pilahtu, nin naa
gobernador Romanu.

Xcweenta ziga guhchi Judas nin batooꞌ laꞌh Jesuhs
3 Ya chiꞌchi laꞌh Judas nin batooꞌ laꞌh Jesuhs, chin bwaꞌha

ba laꞌh Jesuhs guzee tin gachi Ñiꞌh, chiꞌchi guhca nalasa duxa
stoꞌ ba, ya basiaꞌgarii ba gagahlda bitsiꞌh mweeyi plata nin
gucaꞌha ba loh raꞌ bixohza raꞌ nin rnabwaꞌ raꞌ loh raꞌ bixohza
raꞌ cun bwiinn guuhla raꞌ. 4 Squiiꞌ rahbi Judas loh raꞌ ba:

―Guyuuꞌ duxa xtuꞌldahn laasii batooꞌhohn laꞌh tuhbi bwi-
inn nin ayi xi duhlda nahpa.
Ya chiꞌchi rahbi raꞌ ba loh Judas:
―¿Xiillampoorta chiꞌhnupurcweentachi? ¡Cweenta chinaa

xcweenta gahca luꞌh!
5 Ya chiꞌchi balaꞌha Judas mweeyi raꞌ chi laꞌn guidoꞌ, ya

bariaꞌh chiꞌh ba laꞌn guidoꞌ chiꞌchi gwagaxiꞌh yahnn ba, 6 ya
chiꞌchi batiaaꞌha raꞌ bixohza raꞌ nin rnabwaꞌ loh raꞌ bixohza
mweeyi chi, ya rahbi raꞌ ba: Mweeyi riiꞌ guyuuꞌdxiiman cun
rihn; ayi nuudxiuchaꞌyinhasta riuuꞌchaꞌyimweeyi guelguhn
raꞌ.

7 Pwihsi loh nin guyaꞌloh bwiꞌhnn raꞌ ba lligaaba pur
mweeyi chi chiꞌchi guziꞌ raꞌ ban taayii loh yuh xteenn tuhbi
daadanin ruhnnchaꞌyi guihsu tin riꞌchi guigaꞌtsi raꞌbwiinnzi-
itu raꞌ. 8 Pwihsi niꞌchin hasta laꞌn dxyih raꞌ riiꞌ laa yuh chi
loh dahan rihn. 9 Pwihsi squiiꞌ bariaꞌcaa dxyiꞌdxyi raꞌ nin
guñiꞌ guehtu Jeremías tuhbi daada nin guñiꞌ xchiꞌdxyi Dxiohs
cadxyih chin rahbi ba: “Gucaꞌha raꞌ ba gahlda bitsiꞌhmweeyi
plata, ziga si bazoꞌba raꞌbwiinn Israel lasahcabwiinn ca, 10ya

cun mweeyi chi guziꞌ raꞌ ba yuh loh bwiinn nin ruhnnchaꞌyi
guihsu zigapaꞌh nin gunabwaꞌ Dxiohs loon.”

Jesuhs loh Pilahtu
(Mr. 15.2‑5; Lc. 23.3‑5; Jn. 18.33‑38)

11Pwihsi chin badzihnnee raꞌ ba laꞌh Jesuhs loh Pilahtu nin
naa gobernador, gunaabadxyiꞌdxyi ba loh Jesuhs rahbi ba:

―¿Ta yiꞌh naa luꞌh rrehyi loh raꞌ bwiinn Israel?
Chiꞌchi rahbi Jesuhs loh ba:
―Yiꞌh gahca guñiꞌ luꞌhn.
12Ya lohnin riigacaꞌchiahdxixiꞌhwbixohza raꞌnin rnabwaꞌ

chi cun neezaa bwiinn guuhla raꞌ laꞌh Jesuhs ayi guñiꞌtiiꞌÑiꞌh,
13ya chiꞌchi gunaabadxyiꞌdxyi Pilahtu loh Ñiꞌh rahbi ba:

―¿Tayi rihn luꞌh balaaca nin cañiꞌ raꞌ bwiinn pur yiꞌh?
14Per cunayi guñiꞌtiiꞌ Jesuhs nin tuhbi dxyiꞌdxyi, ya purnin

bwiꞌhnn Jesuhs squiiꞌ nin ayi rahcabwaꞌ Pilahtu xa ñuhnn ba.
Gunaaba raꞌ ba gucaꞌh Pilahtu laꞌh Jesuhs loh cruhzi
(Mr. 15.6‑20; Lc. 23.13‑25; Jn. 18.38‑19.16)

15Ya garaa dxyih nin rahca lañih nahpa Pilahtu costumbre
rutaꞌh ba tuhbi raꞌ bwiinn nin ñieꞌw laꞌn lahtsidxiꞌba, bwiinn
nin rnaaba raꞌ bwiinn rlaꞌh, 16pwihsi laꞌn dxyih raꞌ chi ñieꞌw
tuhbi bwiinnnin laaBarrabahsnin guzaꞌbi xchiꞌdxyi ñiꞌhpur
dziꞌn dxaaba, 17 ya gunaabadxyiꞌdxyi Pilahtu loh raꞌ bwiinn
raꞌ nin rigacaꞌchiah laꞌh Jesuhs rahbi ba loh raꞌ ba:

―¿Cuun bwiinn nin xclaaꞌdzi tu guhldaꞌhn: ta laꞌh
Barrabahs o laꞌh Jesuhs nin naa Crixtu?

18Laasii guhcabwaꞌ za Pilahtu laꞌh raꞌ ba batiꞌdxi raꞌ ba laꞌh
Jesuhs loh ba pur nin rwaꞌha raꞌ ba ziahan bwiinn riachiistoꞌ
raꞌñiꞌh laꞌhÑiꞌh, 19ya gaduhbi nin zohbaPilahtu lohyagaxiiyi
hasta ruhnn ba guelguxchisi, guxeꞌhla cheꞌhla ba rsohn loh
ba rahbi ba squiiꞌ:

―Ayi xi gunnee luꞌh laꞌh bwiinn ca ayi xi xtuhlda ba, tin
nabaa gueꞌla guñiꞌ xcaꞌldaꞌhn cohsa rooꞌ pur laꞌh ba.

20Per laꞌhraꞌbixohzaraꞌninrnabwaꞌ raꞌ cunbwiinnguuhla
raꞌ bachiꞌhyi raꞌ ba laꞌh raꞌ bwiinn raꞌ tin gunaaba raꞌ bwiinn
gulaꞌh Barrabahs ya laꞌh Jesuhs gunaaba raꞌ ba gachi Ñiꞌh,
21ya chiꞌchi rahbi Pilahtu stuhbi:

―Ziga loh garoopa raꞌ bwiinn raꞌ riiꞌ, ¿cuun nin xclaaꞌdzi tu
guhldaꞌhn?
Chiꞌchi rahbi raꞌ ba:
―¡Laꞌh Barrabahs!
22Chiꞌchi gunaabadxyiꞌdxyiPilahtu lohraꞌbwiinnchi rahbi

ba:
―Ya ¿cuun xchiꞌh nin xclaaꞌdzi tu cun guuneꞌhn Jesuhs, nin

laa Crixtu?
Chiꞌchi rahbi garaa raꞌ ba:

―¡Bacaꞌh ba loh cruhzi!
23Ya chiꞌchi rahbi Pilahtu:
―¿Per xi mahla bwiꞌhnn ba?
Per ya laꞌh raꞌ ba mahzi ru jwersi rooꞌ gudihdxyidxiah raꞌ

ba, rahbi raꞌ ba:
―¡Bacaꞌh ba loh cruhzi!
24 Ya chin bwaꞌha Pilahtu ayi nuu xa guunn ba laasii ri-

ichihpa raꞌ bwiinn chi gaca nin xclaaꞌdzi raꞌ ba, hasta chaasa
ru raꞌ ba cun dxixiꞌhw, chiꞌchi gunabwaꞌ Pilahtu gwacaꞌh
tuhbi xpwiinn ba ñihsa tin gudxiꞌbi naa ba nez delanta loh raꞌ
bwiinn ziahan chi ya rahbi ba loh raꞌ ba:

―Ayi xi duhlda naꞌpahn pur nin gachi bwiinn zaꞌca riiꞌ;
xtuhlda tun laꞌh tu.

25Chiꞌchi rahbi raꞌ bwiinn ziahan raꞌ chi:
―¡Laꞌh nu cun lliiꞌn raꞌ nu yihca nu tsiiba xquelguhchi

bwiinn ca!
26 Ya chiꞌchi bataꞌh Pilahtu laꞌh Barrabahs, lwehgu gun-

abwaꞌ ba gucaꞌyahga Jesuhs chiꞌchi batiꞌdxi ba laꞌh Ñiꞌh nez
loh raꞌ xsuldahdu ba tin gucaꞌh raꞌ ba laꞌh Ñiꞌh loh cruhzi,
27 per galoh Pilahtu gwanee raꞌ ba laꞌh Jesuhs hasta naa
palasiu ya riꞌchi badiaaꞌha raꞌ ba garaa raꞌ ba gadiidxi Ñiꞌh.
28 Ya chiꞌchi guleꞌhe raꞌ ba xahba Jesuhs chiꞌchi bagahcu raꞌ
ba laꞌh Ñiꞌh tuhbi lahdxi murahdu 29 ya yihca Ñiꞌh guluuꞌ raꞌ
ba tuhbi curohn guihchi nin bwiꞌhnnchaꞌyi raꞌ ba cun tuhbi
taaꞌha ñihta guluuꞌ raꞌ ba naa Ñiꞌh nin naa lahdu derehchu,
chiꞌchi bazuꞌnllihbi raꞌ ba lohÑiꞌh ya guzoꞌbaloh ballihdzinee
raꞌ ba laꞌh Ñiꞌh rahbi raꞌ ba loh Ñiꞌh:

―¡Par tuꞌpazi guibahan xrrehyi raꞌ bwiinn Israel!
30Neezaa bachahnxihin raꞌ ba loh Ñiꞌh, ya cun ñihta gahca

nin nuu naaÑiꞌh rdxiinn raꞌ ba yihcaÑiꞌh. 31Ya chin guyaꞌloh
bwiꞌhnnee raꞌ ba laꞌh Ñiꞌh ziꞌchi, guleꞌhe raꞌ ba lahdxi mu-
rahdu nin bagahcu raꞌ ba laꞌh Ñiꞌh, chiꞌchi bagahcu gahca raꞌ
ba nin naa xahba Ñiꞌh ya chiꞌchiyi zenee raꞌ ba laꞌh Ñiꞌh tin
guicah Ñiꞌh loh cruhzi.

Chin gucah Jesuhs loh cruhzi
(Mr. 15.21‑32; Lc. 23.26‑43; Jn. 19.17‑27)

32 Ya chin zenee raꞌ ba laꞌh Ñiꞌh tin guicah Ñiꞌh loh cruhzi,
loh neziuh badxaꞌga raꞌ ba tuhbi bwiinn guihdxyi Cirene nin
laa Simohn, gunaꞌzu raꞌ ba laꞌh ba tin basaguꞌa raꞌ ba laꞌh
ba xcruhzi Jesuhs, 33 ya chin badzihnnee raꞌ ba laꞌh Jesuhs
tuhbi lahta hasta laa yihca bwiinn guuchi. 34Riꞌchi badiꞌhi raꞌ
ba vihnnu nin nuuchi ñihsa cwaꞌn naltaa ziah gwaaꞌ Jesuhs,
per chin bwiꞌhnn Ñiꞌh prehban ayi gunnah Ñiꞌh ñeeꞌ Ñiꞌhn.
35 Ya chin guyaꞌloh bacaꞌh raꞌ ba laꞌh Ñiꞌh loh cruhzi, chiꞌchi

gudzihta raꞌ suldahdu baraja tin basaaꞌ raꞌ ba sweerta tin
bigaꞌzi xahba Jesuhs gucaꞌha raꞌ ba. 36 Ya chiꞌchi gurih raꞌ ba
riꞌchi tin guhpa raꞌba laꞌhÑiꞌh, 37ya yihca xcruhziÑiꞌhbacaꞌh
raꞌ ba dxyiꞌdxyi nin rñiꞌ xi pur guhchi Ñiꞌh, ya dxyiꞌdxyi chi
rñiꞌ squiiꞌ: “Deeꞌ naa Jesuhs, xrrehyi raꞌ bwiinn Israel.”

38 Neezaa gucah schiohpa bwiinn gubaꞌn loh stuhbigah
cruhzi cweꞌ xcruhzi Ñiꞌh, ya xcruhzi Ñiꞌh guzuh galaayi
xcruhzi raꞌ ba, 39 ya garaa raꞌ bwiinn raꞌ nin rdiiꞌdxi nez chi
rñiꞌbi raꞌbayihca raꞌba, chiꞌchi rñiꞌyah raꞌba laꞌhÑiꞌh 40rahbi
raꞌ ba loh Ñiꞌh:

―¿Tayi yiꞌh dxiꞌh nin nnaa luꞌh gucwih luꞌh guidoꞌ ya
chohnna si dxyih dxiuꞌn zaꞌca luꞌhn? ¡Biehta loh cruhzi ca
sidela guchii luꞌh laa luꞌh Lliiꞌn Dxiohs!

41 Ya ziꞌchi gahca za ballihdzinee raꞌ bixohza raꞌ nin rn-
abwaꞌ loh raꞌ bixohza laꞌh Ñiꞌh cun mwehsu raꞌ nin ruluuꞌyi
xlehyi Moisehs cun bwiinn guuhla raꞌ rahbi raꞌ ba loh Ñiꞌh:

42―Baldaꞌh ba paaldaa raꞌ bwiinn loh ziahan xica gueldxy-
ihdxyi galoh, per nnah ayi nuu guhldaꞌh ba laꞌh gahca ba.
Pwihsi sidela laꞌh ba naa ba rrehyi loh raꞌ bwiinn Israel,
pwihsi ¡dxiehtaba loh cruhzi tin ziꞌchi chechiistoꞌnuꞌh laꞌhba!
43Nnah ba riachiistoꞌ ba Dxiohs, pwihsi ¡guhldaꞌh Dxiohs laꞌh
ba sidela nadziiꞌhi Ñiꞌh laꞌh ba, laasii nnah za ba LliiꞌnDxiohs
laꞌh ba!

44Nee hasta bwiinn gubaꞌn raꞌ nin caa loh schiohpa cruhzi
cweꞌ xcruhzi Ñiꞌh ziꞌchi za guñiꞌ tohnta raꞌ ba loh Ñiꞌh.

Hohra nin guhchi Jesuhs
(Mr. 15.33‑41; Lc. 23.44‑49; Jn. 19.28‑30)

45 Desde laaꞌyidxyih hasta xcachohnna gudxyih bacahyi
loh gaduhbitiiꞌ guidxyiyuh. 46 Hohr chi gahca guñiꞌ Jesuhs
rahbi Ñiꞌh:

―¡Ayy Paah! ¿Xixnaa guleꞌhestoꞌ luꞌh naꞌh?
47 Ya paaldaa raꞌ bwiinn nin rii riꞌchi bihn raꞌ ba nin guñiꞌ

Ñiꞌh ya rahbi raꞌ ba:
―Pwehda cabwihdxyi niꞌca laꞌh Elías.
48 Ya hohra chi gahca bacaꞌh tuhbi raꞌ ba carrih zetooba

ba tuhbi esponja tin guluꞌ ban loh vihnnu naltaa bacaꞌh ban
yihca tuhbi ñihta tin bacaꞌhban rwaaꞌÑiꞌh, 49per rahbi snuhn
raꞌ ba:

―Basaaꞌn guidiaꞌha nuꞌh ta ziꞌ Elías dxieꞌgaldaꞌh laꞌh ba.
50 Ya chiꞌchi guñiꞌ Jesuhs jweersi rooꞌ stuhbi chiꞌchi guhchi

Ñiꞌh, 51 ya hohra chi bigaꞌllu lahdxyi rooꞌ nin zaꞌbi laꞌn guidoꞌ
rooꞌdesde guiyaꞌhasta laꞌn gueeta tin guhcan chiohpa taaꞌha,
ya lohguidxyiyuhguhca lluh rooꞌ cundxiahltah raꞌgucahraꞌn
bwih, 52 ya baꞌ raꞌ billaala raꞌn, ya ziahan raꞌ nin naa raꞌ



SanMateo 27:53 88 SanMateo 27:65

xpwiinn Dxiohs babahn raꞌ ba loh guelguhchi hohra chi,
53 ya bariaꞌh raꞌ ba laꞌn baꞌ dxyih nin babahn za Jesuhs loh
guelguhchi tin guyuuꞌtii raꞌ ba loh guihdxyi Jerusalehn nee
bwaꞌha ziahan raꞌ bwiinn laꞌh raꞌ ba. 54 Ya chin bwaꞌha
capitahnRomanu cun garaa raꞌnin zuunee ba cayahpa raꞌ ba
laꞌh Jesuhs, cayahca lluh, cungaraa raꞌnin cayahcahohra chi,
bidxyihbi duxa raꞌ ba chiꞌchi rahbi raꞌ ba:

―¡Guchii bwiinn ca naa ba Lliiꞌn Dxiohs!
55Nee ziahan raꞌ za gunnaꞌh nin bachaꞌga xmweeyi ñiꞌh tin

bwiꞌhnn raꞌ ba ayuhda laꞌh Jesuhs, bwiinn raꞌ riiꞌ zeꞌnee raꞌ
ba laꞌhÑiꞌh desde guihdxyi Galilea rii raꞌ ba zihtu riiywaꞌha
raꞌ ba nin cayahca riꞌchi. 56 Loh raꞌ gunnaꞌh raꞌ chi dxaꞌga
MaríaMagdalena cunMaría xmaah Jacobo cun xmaah Joseh
cun xmaah lliiꞌn Zebedeu.

Chin bigaꞌtsi Jesuhs
(Mr. 15.42‑47; Lc. 23.50‑56; Jn. 19.38‑42)

57Ya chin gurih gueꞌla, badzihn tuhbi ndxiꞌhw rricu nin laa
Joseh bwiinn guihdxyi Arimatea ba, naa za ba tuhbi xpwiinn
Jesuhs. 58 Joseh riiꞌgwaguiaꞌhaba lohPilahtu tingwaganaaba
ba bweꞌltihxi Jesuhs ya lwehgu za gunabwaꞌ Pilahtu gudiꞌhi
raꞌ ban laꞌh ba. 59 Chiꞌchi batehta Joseh laꞌh Ñiꞌh loh cruhzi,
chiꞌchi batuꞌbi ba laꞌh Ñiꞌh tuhbi lahdxi sabna nayaa nin naa
lahdxi linu, 60 chiꞌchi bacaꞌtsi ba tihxi Jesuhs laꞌn tuhbi baꞌ
dxiah cuubi nin naa xteenn ba, baꞌ chi gueꞌdu guyaꞌlohon.
Ya chin guyaꞌloh bieꞌw rwaaꞌ baꞌ chi cun tuhbi dxiah rooꞌ,
ziaa chiꞌh Joseh, 61per laꞌhMaríaMagdalena cun stuhbiMaría
biaꞌhan raꞌ ba rwaaꞌ baꞌ chi.

Bwiinn raꞌ nin guhpa rwaaꞌ baꞌ hasta bigaꞌtsi Jesuhs
62Ya chin gudiiꞌdxi dxyih nin rahcachaꞌyi nin rahw raꞌ bwi-

inn Israel loh xlañih raꞌ ba, barah gueꞌla chi gwah raꞌ bixohza
raꞌ nin rnabwaꞌ snuhn raꞌ bixohza cun bwiinn fariseu raꞌ loh
Pilahtu, 63 tin rahbi raꞌ ba:

―Daada, riagannastoꞌ nu guñiꞌ bwiinn dxixiꞌhw chi chin
nabahan ba nnaa ba: “Chin dxiohnna dxyih guhchiꞌhn zaba-
hanahn loh guelguhchi”, 64 niꞌchin nnah guxeꞌhla paaldaa
xsuldahdu luꞌh chegapa rwaaꞌ baꞌ hasta chin gaca chohnna
dxyih, tin ayi chee raꞌ xpwiinn ba gueꞌla chegaleꞌhe laꞌh ba,
ya chiꞌchiyi gahbi raꞌ ba loh raꞌ bwiinn laꞌh ba babahan loh
guelguhchi, tin ayi nnagah luulchima dxyiꞌdxyi dxixiꞌhw chi
guunn gariaꞌcaa xiilla tuhbi yaꞌdxi rooꞌ loh nin guhca galoh.

65Chiꞌchi rahbi Pilahtu loh raꞌ ba:
―Laꞌh tu nahpa tu tuhbi cwaꞌh suldahdu; gulchenee raꞌ ba

tin gulgasieꞌwdziꞌtsi rwaaꞌ baꞌ ziga naa dziꞌn zaꞌca nin ruhnn
tu.

66Pwihsi gwah raꞌ ba tin basieꞌw dziꞌtsi raꞌ ba rwaaꞌ baꞌ chi
cunbacaꞌhza raꞌba tuhbi sehyuxteenn gobernador lohdxiah
ninbieꞌwrwaaꞌbaꞌ chi; yabasiaꞌhanraꞌba suldahduraꞌ riꞌchi.

28
Chin babahn Jesuhs loh guelguhchi
(Mr. 16.1‑8; Lc. 24.1‑12; Jn. 20.1‑10)

1 Chin gudiiꞌdxi dxyih nin ruziꞌlaaꞌdzi raꞌ bwiinn Israel,
rsiiyidoꞌmwer dxyih nin rzoꞌbaloh xmahn gwaguiaꞌhaMaría
Magdalena cun stuhbi María rwaaꞌ baꞌ hasta bigaꞌtsi Jesuhs,
2 per laꞌtuhbi lluh rooꞌ guhcala hohrachi laasii hohra chi
biehta tuhbi xaanjla Dxiohs nez llaaꞌndxibaaꞌ, ya badzihn
aanjla chi rwaaꞌ baꞌ chi chiꞌchi gudooꞌba aanjla chi dxiah nin
ñieꞌw rwaaꞌ baꞌ, chiꞌchi guzohba ba yihcan. 3 Xñah ba ziga zi
tuhbi duꞌh guziꞌw, ya xahba ba xñah labwehtiiꞌ zigazi guiiꞌga,
4 ya chin bwaꞌha raꞌ suldahdu nin riiyahpa rwaaꞌ baꞌ chi loh
aanjla chi bidxyihbi duxa raꞌ ba hasta biaꞌhan raꞌ ba ziga zi
bwiinn guuchi raꞌ, 5ya chiꞌchi guñiꞌ aanjla chi loh raꞌ gunnaꞌh
chi rahbi ba:

―Ayiguidxyihbi tu, naꞌh laꞌnguhcabwaꞌ rii gadxiꞌhyi tu laꞌh
Jesuhs, nin guhchi loh cruhzi. 6Ayi Ñiꞌh rii laꞌh Ñiꞌh babahn
loh guelguhchi ziga gahca guñiꞌ Ñiꞌh. Nicala gultaaꞌguiaꞌha
hasta bigaꞌtsi Ñiꞌh ayi la Ñiꞌh. 7 Guldxiaa nnahpaꞌh tin gul-
gahbi loh raꞌ xpwiinn Jesuhs laꞌhÑiꞌhbabahn loh guelguhchi,
ya galoh ru Ñiꞌh guzee Ñiꞌh nez guihdxyi raꞌ xteenn Galilea
que laꞌhtu; ya riꞌchi zwaꞌha tu loh Ñiꞌh; pwihsi deeꞌ naa
dxyiꞌdxyi nin nahpa guiñiꞌn loh tu.

8 Ya chiꞌchi ziaa raꞌ gunnaꞌh raꞌ chi carrih neezaa
tuhbiꞌtuꞌhn bidxyihbi raꞌ ba cun neezaa riahxi duxa raꞌ
ba tin gwaguihtsi galluꞌn raꞌ ba loh raꞌ xpwiinn Ñiꞌh laꞌh Ñiꞌh
nabahan, 9 ya hohra chi gahca baluuꞌyiloh Jesuhs loh raꞌ
gunnaꞌh raꞌ chi, chiꞌchi bagahpaDxiohs Ñiꞌh laꞌh raꞌ ba, ya
gwabiiga raꞌ gunnaꞌh chi hasta zuu Jesuhs gudiꞌdzi raꞌ ba ñaaꞌ
Ñiꞌh bazuꞌnllihbi raꞌ ba loh Ñiꞌh, 10 chiꞌchi rahbi Ñiꞌh loh raꞌ
ba:

―Ayi guidxyihbi tu; gulcheguihtsi loh raꞌbwiitsi raꞌn guzee
raꞌ ba nez Galilea ya riꞌchi zwaꞌha raꞌ ba loon.

Dxyiꞌdxyi raꞌnin bwiiꞌyidxyiꞌdxyi raꞌbwiinnnin gohpa rwaaꞌ
baꞌ

11 Ya gaduhbi ziaa raꞌ gunnaꞌh raꞌ chi, gubiaꞌgarii raꞌ za
paaldaa suldahdu raꞌ loh guihdxyi Jerusalehn tin gwaguihtsi
raꞌ ba loh raꞌ bixohza raꞌ nin rnabwaꞌ laꞌh raꞌ bixohza garaa
raꞌ nin bwaꞌha raꞌ ba guhca rwaaꞌ baꞌ. 12 Hohr chi gwah
raꞌ bixohza raꞌ chi gwagañiꞌ raꞌ ba loh raꞌ bwiinn guuhla raꞌ

xteenn bwiinn Israel raꞌ tin biaꞌhandxyiꞌdxyi raꞌ ba xa guunn
raꞌ ba, ya chiꞌchi badiꞌhi raꞌ ba mweeyi rooꞌ laꞌh raꞌ suldahdu
raꞌ chi 13ya rahbi raꞌ ba loh raꞌ suldahdu raꞌ chi:

―Squiiꞌ gulgahbi loh raꞌ bwiinn: “Bwiinn raꞌ nin naa raꞌ
xpwiinn Jesuhs bieꞌgaleꞌhe bweꞌltihxi Jesuhs gaduhbi nin
naꞌxgahsi nu”, 14 ya sidela laꞌh dxyiꞌdxyi gariaꞌca loh Pi-
lahtu, laꞌh nu gachiñiꞌ nu loh ba ayi xi lligaaba guunn tu
zachizuꞌhnee nu laꞌh tu.

15 Ya chiꞌchi gucaꞌha raꞌ suldahdu raꞌ chi mweeyi, ya
bwiꞌhnn raꞌ ba ziga guhdzi raꞌ bwiinn chi loh raꞌ ba, ya ziga
bachiꞌhyi raꞌ ba laꞌh raꞌ suldahdu guiñiꞌ raꞌ ba ziꞌchi za rñiꞌ raꞌ
bwiinn Israel raꞌ hasta nnadxyih.

Dxyiꞌdxyi raꞌ nin bacaꞌbi Jesuhs laꞌh raꞌ xpwiinn Ñiꞌh
(Mr. 16.14‑18; Lc. 24.36‑49; Jn. 20.19‑23)

16Pwihsi gunaꞌzu nehza gadziꞌh bituhbi raꞌ xpwiinn Jesuhs
tin gwah raꞌ ba nez guihdxyi Galilea, loh dahan nin guhdzi
Jesuhs gadxaꞌga raꞌ ba laꞌh Ñiꞌh, 17 ya chin bwaꞌha raꞌ ba loh
Jesuhs, bazuꞌnllihbi raꞌ ba loh Ñiꞌh nicala spaaldaa raꞌ ba ayi
riachiistoꞌ raꞌ ba laꞌhÑiꞌh, 18ya chiꞌchi gwabiiga Jesuhs loh raꞌ
ba tin rahbi Ñiꞌh loh raꞌ ba:

―Naꞌh lanaꞌpaa garaatiiꞌ guelrnabwaꞌ llaaꞌndxibaaꞌ cun
loh guidxyiyuh, 19 niꞌchin nnah gulchehnee xchiꞌdxyiꞌhn loh
garaa raꞌ bwiinn guidxyiyuh tin gulguiꞌhn laꞌh raꞌ ba xpwiinn
raꞌn cun gulgaroꞌbañihsa laꞌh raꞌ ba pur lah Daada Dxiohs
cun lah Lliiꞌn Ñiꞌh, cun lah Spíritu Santu, 20 nee gulgaluuꞌyi
laꞌh raꞌ ba guzoꞌbadxiahga raꞌ ba garaa raꞌ dxyiꞌdxyi raꞌ nin
gunaꞌbwaꞌn loh tu, nee gulgacabwaꞌ za naꞌh laꞌn zuꞌnee laꞌh
tu hasta chin gadzihn dxyih nin gaduhbi guidxyiyuh.
Pwihsi guyaꞌloh dxyiꞌdxyi raꞌ nin bacaꞌh San Mateu pur

Jesucristu. Ziꞌchi gaca pwihsi.

Dxyiꞌdxyi raꞌ nin bacaꞌh SanMarcu
xcweenta Jesucristu

Baluuꞌyi Jwahn nin ruroꞌbañihsa
(Mt. 3.1‑12; Lc. 3.1‑9, 15‑17; Jn. 1.19‑28)

1 Squiiꞌ guzaꞌloh dxyiꞌdxyi cuubi nin naa xcweenta Jesu-
cristu, Lliiꞌn Dxiohs. 2Bacaꞌh guehtu Isaías squiiꞌ:
Bwaꞌha―rahbi Dxiohs loh Lliiꞌn Ñiꞌh― zixeꞌhlaꞌhn mwerga-

loh nin guiñiꞌ xchiꞌdxyiꞌhn,
laꞌh ba guzee ñiidxiuu tin guunn zaꞌca ba xneziuh luꞌh.
3Ziuuꞌ ba tuhbi lahta loh dahan desiertu, ya jweersi rooꞌ zaꞌbi

rsiaaꞌha guiñiꞌ ba rsiaaꞌha loh raꞌ bwiinn:
“Gulguiꞌhnn zaꞌca xneziuh Dxiohs, gulguiꞌhnn derehchun.”

4 Pwihsi biꞌ Jwahn tin baroꞌbañihsa ba laꞌh raꞌ bwiinn nez
loh dahan desiertu, ya rahbi Jwahn:

―Gulgasaguuꞌdzi stoꞌ tu nee cun chioobaañihsa za tu, tin
ziꞌchi gusiaꞌpitii Dxiohs xtuhlda tu.

5 Ya laꞌh raꞌ bwiinn guihdxyi Jerusalehn cun garaa raꞌ
bwiinn guihdxyi raꞌ nin rnabwaꞌ Judea biriaꞌh raꞌ ba tin
zeegacaꞌdxiahga raꞌ ba dxyiꞌdxyi raꞌ nin rñiꞌ Jwahn, ya cun
neezaa baxoꞌbaduhlda raꞌ ba garaa xtuhlda raꞌ ba, chiꞌchi
baroꞌbañihsa Jwahn laꞌh raꞌ ba loh guiꞌw Jordahn. 6Nin guhca
xahba Jwahnnaadxihdxi camehyu, neezaabiyiꞌbi duꞌh tuhbi
duꞌhdxihdxi laꞌn tihxi Jwahn, ya nin gudahw Jwahn guhca
bwiꞌtsisuu cun dzihn laꞌndahan, 7neezaa rahbi Jwahn loh raꞌ
bwiinn:

―Diꞌtsihn ziꞌ stuhbi bwiinn nin lasahcaru loon; ayi
lasahcaꞌhn loh bwiinn nin dxiꞌ chi, hasta gacaꞌhn mooza nin
cweꞌhe tahba ba ñaaꞌ ba ayi lasahcaꞌhn. 8Naꞌh ruroꞌbañiꞌsahn
laꞌh tu cun ñihsa, per laꞌh ba cuꞌtii ba Spíritu Saantu laꞌn lastoꞌ
tu.

Jwahn baroꞌbañihsa laꞌh Jesuhs
(Mt. 3.13‑17; Lc. 3.21‑22)

9Laꞌndxyih chigah raꞌbadzihn Jesuhs zeꞌÑiꞌhnez guihdxyi
Nazaret distrihtu xteenn guihdxyi Galilea, ya baroꞌbañihsa
Jwahn laꞌhÑiꞌh loh guiꞌwJordahn, 10ya lohnin bariaꞌh Jesuhs
loh ñihsa, bwaꞌha Ñiꞌh billaala dxibaaꞌ chiꞌchi biehta Spíritu
Saantu yihca Jesuhs zigazi tuhbi palohmwiꞌhn. 11 Hohr chi
gahca bihn raꞌ ba tuhbi rsiaaꞌha guñiꞌ Dxiohs nez dxibaaꞌ
rahbi Ñiꞌh:

―Yiꞌh naa luꞌh Lliiꞌnahn nin nadziiꞌhihn, nee riahxi du-
uxaꞌhn pur yiꞌh.

Gudxiꞌhyi bwiinndxaaba xa ñusaguiꞌhi ba laꞌh Jesuhs
(Mt. 4.1‑11; Lc. 4.1‑13)

12Ya seguihdu gahca gwanee Spíritu Saantu laꞌh Jesuhs loh
tuhbi dahandesiertu, 13ya guyuuꞌÑiꞌhnez chi chwaꞌhadxyih
chwaꞌha gueꞌla nez lahda raꞌmaan duuxa, ya gudxiꞌhyi bwi-
inndxaaba xa ñusaguiꞌhi ba laꞌh Jesuhs tin ayi ñuzoꞌbadxiahga
Ñiꞌh xchiꞌdxyi Dxiohs, niꞌchin chin guyaꞌloh bwiꞌhnnee bwi-
inndxaaba laꞌh Ñiꞌh ziꞌchi, chiꞌchi badzihn raꞌ aanjla raꞌ tin
gwanee raꞌ ba xlimentu Jesuhs.

Jesuhs guzoꞌbaloh cayuhnn xtsiꞌn Xtaada Ñiꞌh guihdxyi
Galilea

(Mt. 4.12‑17; Lc. 4.14‑15)
14Yaqueguyaꞌlohbasieꞌwraꞌba laꞌhJwahnninruroꞌbañihsa

laꞌn latsidxiꞌba, chiꞌchi zee Jesuhs nez guihdxyi Galilea
ya riꞌchi guzoꞌbaloh cagaluuꞌyi Ñiꞌh xchiꞌdxyi guelrnabwaꞌ
xteenn Dxiohs, 15 rahbi Ñiꞌh loh raꞌ bwiinn:

―Laꞌh dxyih nin bacaꞌhbwaꞌ Dxiohs badzihn, pronta guin-
abwaꞌ Ñiꞌh, niꞌchin gulgasaguuꞌdzi stoꞌ tu pur xtuhlda tu,
ya gulchechiistoꞌ tu xchiꞌdxyi Dxiohs nin gutaꞌh laꞌh tu loh
duhlda.

Jesuhs gudihdxyi laꞌh raꞌ tahpa bwiinn tin gaca raꞌ ba xpwi-
inn Ñiꞌh

(Mt. 4.18‑22; Lc. 5.1‑11)
16Ya guyuuꞌ tuhbi dxyih zeezah Jesuhs rwaaꞌñisadoꞌ xteenn

Galilea ya riꞌchi bwaꞌha Ñiꞌh chiohpa bwiinn rigalaꞌh raꞌ ba
dxihxi bwehlda loh ñihsa; tuhbi ba laa Simohn ya stuhbi ba
naa bwihtsi ba nin laa Andrehs, 17 chiꞌchi rahbi Jesuhs loh raꞌ
ba:

―Gultaaꞌnaꞌhla naꞌh, tin desde nnahdxyih cwiidxi tu bwi-
inn raꞌ xcweenta xquelrnabwaꞌ Dxiohs xlawaaꞌha riateꞌhe tu
bwehlda.

18Hohrchi gahca basiaꞌhan raꞌ ba xchihxi bwehlda raꞌ ba
ya chiꞌchi zeenee raꞌ ba laꞌh Jesuhs. 19 Ya mas delaanta ru
bwaꞌha Jesuhs laꞌh Jacobo cun laꞌh Jwahn lliiꞌn Zebedeu, rii
raꞌba cweeꞌ laancha raꞌba cagadxihba raꞌbadxihxi bwehlda,
20ya gudihdxyi Jesuhs laꞌh raꞌba tin chenaꞌhla raꞌba laꞌhÑiꞌh,
ya basiaꞌhan raꞌ ba Zebedeu xtaada raꞌ ba hasta zuu xlaancha
ba cun xmooza ba, ya chiꞌchiyi zeenee Jacobo cun Jwahn laꞌh
Jesuhs.

Xcweenta tuhbi ndxiꞌhw nin babweꞌhe Jesuhs tuhbi bwiin-
ndxaaba stoꞌ ñiꞌh guihdxyi Capernaum

(Lc. 4.31‑37)
21Chin badzihnnee raꞌ ba laꞌh Jesuhs guihdxyi Capernaum,

chiꞌchi badzihn dxyih nin ruziꞌlaaꞌdzi raꞌ bwiinn Israel raꞌ,

nee gwah Jesuhs laꞌn xquidoꞌ biꞌtiꞌhn raꞌ ba tin baluuꞌyi Ñiꞌh
xchiꞌdxyi Dxiohs laꞌh raꞌ bwiinn, 22 ya badxyigaaꞌ loh raꞌ
bwiinn chi ziga forma nin baluuꞌyi Ñiꞌh laꞌh raꞌ ba zigapaꞌh
tuhbi bwiinn nin rnabwaꞌ, ayi ziga dxiꞌh ruhnn raꞌ mwehsu
raꞌ nin ruluuꞌyi xlehyi Moisehs, 23 nee laꞌn guidoꞌ chi zuu
tuhbi ndxiꞌhw nin guyuuꞌ tuhbi bwiinndxaaba stoꞌ ñiꞌh, ya
gudidxyidxiah bwiinndxaaba nin nuu stoꞌ ndxiꞌhw chi rahbi
ba:

24―¡Ayy, basaaꞌn laꞌh nu ayi xi guunnee luꞌh laꞌh nu, Jesuhs
nin zeꞌ guihdxyi Nazaret! ¿Xixnaa zeꞌgañichiloh luꞌh laꞌh nu?
¡Naꞌh nuꞌnbwaꞌn yiꞌh, yiꞌh nin naa luꞌh Bwiinn Saantu nin
guluꞌnehza Dxiohs!

25 Chiꞌchi gudxyildxyineedxyiꞌdxyi Jesuhs laꞌh bwiinndx-
aaba chi rahbi Ñiꞌh:

―¡Bataꞌw rwaaꞌ luꞌh tin bariaꞌh stoꞌ bwiinn ca!
26Chin bihn bwiinndxaaba chi dxyiꞌdxyi raꞌ riiꞌ, gudxiindx-

iahbwiinndxaaba chi laꞌhndxiꞌhwchi, chiꞌchi gudidxyidxiah
bwiinndxaaba chi chin bariaꞌh ba stoꞌ bwiinn chi, 27ya garaa
raꞌ ba badxyigaaꞌ loh raꞌ ba rahbi raꞌ ba:

―¿Xi niꞌca raꞌ? ¡Pwehda nacuubi raꞌ dxyiꞌdxyi raꞌ riiꞌ
nin ruluuꞌyi ba, ya hasta bwiinndxaaba raꞌ ruzoꞌbadxiahga
xchiꞌdxyi ba!

28 Ya lwehgu bidiꞌchi dxyiꞌdxyi xcweenta nin bwiꞌhnn
Jesuhs loh garaa raꞌ bwiinn guihdxyi raꞌ xteenn distrihtu
Galilea.

Basiaca Jesuhs laꞌh xnaanswehgra Simohn Pehdru
(Mt. 8.14‑15; Lc. 4.38‑39)

29 Chin bariaꞌh Jesuhs laꞌn guidoꞌ biꞌtiꞌhn chi, chiꞌchi zenee
Ñiꞌh Jacobo cun Jwahn cun snuhn raꞌ xpwiinn Ñiꞌh yihdzi
Simohn cun Andrehs, 30 ya xnaanswehgra Simohn jweerta-
rooꞌ nuu ba lliaꞌh, ya chin badzihn Jesuhs chiꞌchi rahbi raꞌ
ba loh Ñiꞌh nuu naaniꞌhn chi lliaꞌh, 31 chiꞌchi guyuuꞌtii Ñiꞌh
hasta naꞌ ba, ya gunaꞌzu Ñiꞌh naa ba tin gutestii Ñiꞌh laꞌh ba,
yahohra chi gahcabariaꞌh lliaꞌhchi tihxi naaniꞌhnchi, chiꞌchi
gwastii ba tin bwiꞌhnnchaꞌyi ba nin gudahw raꞌ ba.

Basiaca Jesuhs ziahan raꞌ bwiinn nin rahcalluꞌhu
(Mt. 8.16‑17; Lc. 4.40‑41)

32 Ya hohra nin zohbayaꞌzi gubihdxyi, para cwih gueꞌla
la hohra chi gwanee raꞌ bwiinn guihdxyi garaa raꞌ bwiinn
nin rahcalluꞌhu cun nin nuu raꞌ bwiinndxaaba stoꞌ raꞌ Ñiꞌh,
33ya badiaaꞌha gaduhbi guihdxyi raꞌ ba rwaaꞌ yuuꞌ hasta nuu
Jesuhs, 34yabasiaca Jesuhsgaraalohgueldxyihdxyinin rahca
raꞌ ziahan bwiinn, ya laasii nuꞌnbwaꞌ raꞌ bwiinndxaaba raꞌ

chi chyu naa Jesuhs, niꞌchin nin ayi basaaꞌn Ñiꞌh ñiñiꞌ raꞌ
bwiinndxaaba chi chyu naa Ñiꞌh.

Jesuhs baluuꞌyi xchiꞌdxyi Dxiohs laꞌh raꞌ bwiinn guihdxyi raꞌ
nin rnabwaꞌGalilea

(Lc. 4.42‑44)
35Yachinbarahgueꞌla, rsiiyidoꞌ runbiriaꞌh Jesuhs guihdxyi

chi tin gwah Ñiꞌh tuhbi lahta hasta ayi chyu bwiinn nuuꞌ
tin gudihdxi-gunaaba Ñiꞌh laꞌh Xtaada Dxiohs Ñiꞌh. 36 Ya
seguihdu Simohn cun snuhn raꞌ xpwiinn Ñiꞌh bagadxiꞌhyi raꞌ
ba laꞌhÑiꞌh, 37ya chinbadxeela raꞌba laꞌhÑiꞌh rahbi raꞌba loh
Ñiꞌh:

―Ziahan raꞌ bwiinn xclaaꞌdzi gwaꞌha yiꞌh.
38Chiꞌchi rahbi Jesuhs loh raꞌ ba:
―Gulchooꞌho guihdxyi raꞌ nin riaꞌhan raꞌ gahxu tin nahpa

guluꞌyiꞌhnxchiꞌdxyiDxiohs laꞌhraꞌbwiinnguihdxyi raꞌ chi tin
niꞌchin guluꞌnehza Dxiohs naꞌh loh guidxyiyuh.

39 Ya ziꞌchi gucaꞌnzaa Jesuhs gaduhbi nehza guihdxyi
Galilea tin baluuꞌyi Ñiꞌh xchiꞌdxyi Dxiohs laꞌn guidoꞌ biꞌtuꞌhn
raꞌ xteenn raꞌ guihdxyi raꞌ nin rnabwaꞌ guihdxyi Galilea,
neezaa babweꞌhe Ñiꞌh bwiinndxaaba raꞌ stoꞌ raꞌ nuu raꞌ bwi-
inn.

Basiaca Jesuhs laꞌh tuhbi bwiinn nin rahchyi guiiꞌdxiu tihxi
ñiꞌh

(Mt. 8.1‑4; Lc. 5.12‑16)
40Ya tuhbi dxyih, gwah tuhbindxiꞌhwnin rahchyi guiiꞌdxiu

gaduhbitiiꞌ tihxi ñiꞌh loh Jesuhs, tin bazuꞌnllihbi ba nez loh
Jesuhs ya chiꞌchi guñiꞌnalaasa ba loh Ñiꞌh rahbi ba:

―Naꞌh naꞌnnahn zuhnn luꞌh gahn gusiaca luꞌh naꞌh sidela
ziziꞌguehlda luꞌh―rahbi ndxiꞌhw chi.

41 Ya balahsastoꞌ Jesuhs laꞌh ndxiꞌhw chi, chiꞌchi basagaꞌh
Ñiꞌh naaÑiꞌh tin cun naaÑiꞌh bidxiꞌÑiꞌh tihxi ba chiꞌchi rahbi
Ñiꞌh loh bwiinn chi:

―Xclaaꞌdzihn gusiaꞌcahn yiꞌh; laꞌluꞌh biaca.
42 Ya chin guyaꞌloh guñiꞌ Ñiꞌh ziꞌchi lwehgu si guñichiloh

gueldxyihdxyi chi tihxi ndxiꞌhw chi, 43 ya gunabwaꞌ Jesuhs
loh ba ayi xi guuyitiiꞌ ba loh raꞌ bwiinn nin basiaca Ñiꞌh laꞌh
ba, 44 chiꞌchi rahbi Ñiꞌh loh ba:

―Sola chee luꞌh loh bixohza tin gwaꞌha ba laꞌluꞌh biaca, ya
chin chaꞌloh gwaꞌha ba tihxi luꞌh, badiꞌhi tuhbi guelrgaaꞌda
ziga rnabwaꞌ xlehyi Moisehs tin gacabwaꞌ raꞌ bwiinn laꞌluꞌh
biaca.

45 Per laꞌh ndxiꞌhw chi ayi gudxihpa stoꞌ ba, mahzi ru
batiꞌchi ba dxyiꞌdxyi xcweenta nin basiaca Jesuhs laꞌh ba.
Niꞌchin nin biaꞌhan Jesuhs loh dahan laasii ayi ñahca ñiuꞌgarii

Ñiꞌh labwenutiiꞌ, laasii ñutaꞌwnaa raꞌ bwiinn laꞌh Ñiꞌh bwiinn
garaa nehza nin zeeguiꞌha laꞌh Ñiꞌh.

2
Basiaca Jesuhs laꞌh tuhbi bwiinn nin ayi guhca ñiñiꞌbi
(Mt. 9.1‑8; Lc. 5.17‑26)

1 Chin gudiiꞌdxi paaldaa dxyih, gubiaꞌgarii Jesuhs stuhbi
loh guihdxyi Capernaum, ya bihn raꞌ bwiinn zuu Jesuhs laꞌn
tuhbi yuuꞌ, 2 ya badiaaꞌha raꞌ ziahan bwiinn riꞌchi, ya hasta
ayi ru nuu ñadzihn raꞌ ba rwaaꞌ pweerta xteenn yuuꞌ chi,
ya laꞌh Jesuhs cagaluuꞌyi Ñiꞌh xchiꞌdxyi Dxiohs laꞌh raꞌ ba,
3 ya hohra paꞌh chi badzihnnee raꞌ tahpa bwiinn laꞌh stuhbi
bwiinn naꞌ bwiinn chi loh tuhbi luꞌhn, ayi nuu ñiñiꞌbi ba, 4ya
ndxiꞌhwraꞌ chi guclaaꞌdzi raꞌbañiuꞌtii raꞌbahasta zuu Jesuhs,
per ayi bidxeela raꞌba canehzñiuꞌtiinee raꞌba laꞌhbwiinnnin
rahcalluꞌhu chi laasii ziahan bwiinn rii riꞌchi, niꞌchin mejor
gucahraꞌbayihcayuuꞌ, chiꞌchibaxaala raꞌbayihcayuuꞌhasta
batehta raꞌ ba laꞌh bwiinn nin rahcalluꞌhu chi cun xluꞌhn ba
hasta nez loh Jesuhs, 5ya chin bwaꞌha Jesuhs nin bwiꞌhnn raꞌ
ba gwachiistoꞌ raꞌ ba laꞌh Ñiꞌh, chiꞌchi rahbi Ñiꞌh loh ndxiꞌhw
nin rahcalluꞌhu chi:

―Lliiꞌnahn, laꞌh xtuhlda raꞌ luꞌh basiaꞌpitiilahn.
6 Riꞌchi zohba raꞌ paaldaa raꞌ mwehsu nin ruluuꞌyi lehyi,

ya bwiꞌhnn raꞌ ba lligaaba: 7 “¿Xixnaa rñiꞌ ndxiꞌhw ca ziꞌca?
¡Cañiꞌyah ba laꞌh Dxiohs chin rñiꞌ ba squiiꞌ! ¡Tuhbidxiꞌh Dxiohs
rusiaꞌpitii duhlda!” 8 Ya laꞌh Jesuhs laꞌÑiꞌh guhcabwaꞌ xi
lligaaba riiyuhnn raꞌ ba chiꞌchi rahbi Ñiꞌh loh raꞌ ba:

―Cayahca naxihn yihca tu cun lligaaba nin riiyuhnn tu
naꞌh cañiꞌyaan laꞌh Dxiohs. 9Cuun nin ayi guinagahn gaꞌpihn
loh ndxiꞌhw riiꞌ: “Laꞌxtuhlda luꞌh basiaꞌpitii Dxiohs”, laasii
ayi nin tuhbi nin gwaꞌha gu rahcaꞌhn, per sidela gaꞌpihn:
“Gwastii tin batiaaꞌha xluꞌhn luꞌh tin bwaa”, zahca gwaꞌha tu
gubiaca bi o ayi biaca bi. 10Yannah tin gacabwaꞌ tu naꞌhnaan
Lliiꞌn Dxiohs nin naa ndxiꞌhw nee naꞌpahn guelrnabwaꞌ loh
guidxyiyuh tin gusiaꞌpitiin gallee xtuhlda tu, niꞌchin cañiꞌn
loh bwiinn rahcalluꞌhu riiꞌ, 11 rñiꞌn: “Gwastii tin batiaaꞌha
xluꞌhn luꞌh tin bwaa yihdzi luꞌh.”

12 Ya hohra chi gahca gwastii ndxiꞌhw chi batiaaꞌha ba
xluꞌhn ba ya nez delaanta loh gallee raꞌ bwiinn nin rii riꞌchi,
ya bareꞌh ba laꞌn yuuꞌ chi, chiꞌchi badxyigaaꞌ duxa loh raꞌ
bwiinn cun neezaa badiꞌhi raꞌ ba guelzuxchiilli laꞌh Dxiohs,
rahbi raꞌ ba:

―¡Bayinnahsihn bidiaꞌhan nuꞌh tuhbi dziꞌn rooꞌ!
Jesuhs gudihdxyi laꞌh Levih

13 Ya seguihdu gwah Jesuhs rwaaꞌ laguhn xteenn Galilea
stuhbi, ya riꞌchi badiaaꞌha ziahan bwiinn, ya baluuꞌyi Jesuhs
laꞌh raꞌ ba, 14 ya riꞌchi biriaꞌh Ñiꞌh tin zee Ñiꞌh stuhbi nehza,
ya loh nin gudiiꞌdxi Jesuhs gahxu cweeꞌ tuhbi caseta xteenn
impweestu bwaꞌha Ñiꞌh laꞌh tuhbi bwiinn nin laa Levih nin
rsadxihlli impweestu, lliiꞌn Alfeu; zohba ba loh tuhbi yagaxi-
iyi, chiꞌchi rahbi Jesuhs loh ba:

―Gudaaꞌnaꞌhla naꞌh.
Lwehgu si gwasuꞌnchii Levih ya zeenee ba laꞌh Ñiꞌh.
Guñiꞌ Jesuhs xinaa rahwnee Ñiꞌh laꞌh raꞌ bwiinn duhlda
(Mt. 9.14‑17; Lc. 5.33‑39)

15 Ya tuhbi dxyih, gwanee Jesuhs laꞌh xpwiinn Ñiꞌh rwaaꞌ
yihdzi Levih laasii baguhn ba gwatahw Jesuhs tuhbi guel-
wahw rwaaꞌ yihdzi ba, ya neezaa ziahan raꞌ nin rusadx-
ihlli impwestu para Roma cun snuhn raꞌ bwiinn nin ayi
ruzoꞌbadxiahga xlehyi guehtu Moisehs zohba raꞌ ba loh
mweella cun Jesuhs tuhsi juunta cun garaa xpwiinn Ñiꞌh,
ziahanzanaaxpwiinnÑiꞌh, 16ya chinbwaꞌha raꞌmwehsunin
ruluuꞌyi xlehyi Moisehs cun bwiinn fariseu raꞌ cayahwnee
Jesuhs laꞌh raꞌ bwiinn chi, chiꞌchi rahbi raꞌ ba loh raꞌ xpwiinn
Ñiꞌh:

―¿Xixnaa rahwnee xmwehsu tu laꞌh raꞌ bwiinn nin rusadx-
ihlli impwestu cun bwiinn raꞌ nin ayi ruzoꞌbadxiahga xlehyi
Moisehs?

17Chin bihn Jesuhs xi guñiꞌ raꞌ ba, chiꞌchi rahbi Ñiꞌh loh raꞌ
ba:

―Bwiinn raꞌ nin ayi xi rahca ayi xchiꞌhn raꞌ ba dutohra,
mejor chee dutohra hasta rahcalluꞌhu raꞌ bwiinn; naꞌh ayi
zeꞌldatiidxyidxiꞌhn laꞌh raꞌ bwiinn zaꞌca sino que zeꞌldahn tin
cwiidxyihn laꞌh raꞌ bwiinn nin nuu xtuhlda raꞌ ñiꞌh.

Jesuhs gudxixteeꞌ xinaa ayi rucwaaꞌhan raꞌ xpwiinn Ñiꞌh
18Guyuuꞌ tuhbi dxyih cagacwaaꞌhan raꞌ xpwiinn raꞌ Jwahn

nin ruroꞌbañihsa cun xpwiinn raꞌ fariseu, niꞌchin gwah raꞌ
paaldaa raꞌ bwiinn hasta zuu Jesuhs tin rahbi raꞌ ba loh Ñiꞌh:

―Xpwiinn raꞌ Jwahn cun xpwiinn raꞌ fariseu raꞌ
rucwaaꞌhan raꞌba, ya xpwiinn raꞌ luꞌh ¿xixnaa ayi rucwaaꞌhan
raꞌ ba?

19Chiꞌchi rahbi Jesuhs loh raꞌ ba:
―¿Ta zahca gucwaaꞌhan bioꞌza loh tuhbi saaꞌ gaduhbi

nin riinee raꞌ ba laꞌh nuꞌbinbahyi? Ziꞌchilla naꞌh ayi nuu
gucwaaꞌhan raꞌ xpwiiꞌnnraꞌn gaduhbi nin nuuneeraꞌn ba,
20 per ziuuꞌ dxyih nin gucwaaꞌhan raꞌ ba chin cweꞌcaa raꞌ ba
nin bachinaa. 21 Sidela chezahnee raꞌ ba xcweenta dxyiꞌdxyi
cuubi raꞌ nin ruluꞌyiꞌhn laꞌh raꞌ ba tuhsi cun costumbre yuꞌxa

raꞌ nin ayi galluꞌyi, naa raꞌ ba ziga tuhbi bwiinn nin ruhnn
rramieenda tuhbi lahdxicuubi cun tuhbi lahdxi yuꞌxa, pwihsi
ayi nin tuhbi bwiinn nin ruhnn ziꞌchi laasii lahdxicuubi
chi rgoꞌbañuhun lahdxiyuꞌxa chi ya mahzi ru rgaꞌllu zirooꞌ
run, 22 o, neezaa naa raꞌ ba ziga tuhbi dxihdxi yuꞌxa ya
guidaꞌhvihnnucuubi laꞌndxihdxi chiyacunbwih jweertachi
zichiezandxihdxi yuꞌxa chi ya ziñichivihnnu chi cundxihdxi,
niꞌchinmejor guidaꞌh vihnnu cuubi laꞌn dxihdxi cuubi.

Batiaaꞌha xpwiinn Jesuhs trihgu dxyih nin ruziꞌlaaꞌdzi raꞌ
bwiinn Israel

(Mt. 12.1‑8; Lc. 6.1‑5)
23Nee tuhbidxyihnin ruziꞌlaaꞌdzi raꞌbwiinn Israel, zeezah-

nee Jesuhs laꞌh xpwiinn Ñiꞌh nez loh yuh hasta naꞌ trihgu, ya
bachywaꞌh raꞌ xpwiinn Ñiꞌh trihgu, chiꞌchi gulloꞌba raꞌ ban
tin bireꞌh bwiiꞌdziꞌhn raꞌ chi gudahw raꞌ ban, 24 ya nuhn raꞌ
bwiinn fariseu raꞌ nin rii nez chi bwaꞌha raꞌ ba nin cayuhnn
raꞌ xpwiinn Jesuhs chiꞌchi rahbi raꞌ ba loh Ñiꞌh:

―¿Xixnaa ruhnn raꞌ xpwiinn luꞌhnin ayi naa xnehza guunn
bwiinn dxyih nin ruziꞌlaaꞌdzi raꞌ bwiinn Israel?

25Chiꞌchi rahbi Jesuhs loh raꞌ ba:
―¿Ta nin tuhbi nagahdxi guꞌlda tu loh Xchihtsi Dxiohs

hasta rñiꞌ xa bwiꞌhnn guehtu Davihd cun xpwiinn ba chin
bichiaꞌhan raꞌ ba? 26 Pwihsi guyuuꞌtii Davihd laꞌn xquidoꞌ
Dxiohs chin guhca guehtu Abiatar bixohza nin rnabwaꞌ laꞌh
raꞌ bixohza, gucaꞌhaDavihd pahn nin nuu laꞌn guidoꞌ chi, nee
naa raꞌnziga guhnnez lohDxiohs ya laꞌhDavihd cunxpwiinn
ba gudahw raꞌ ba pahn chi, nee zohba loh xchiꞌdxyi Dxiohs
bixohza si gahw pahn chi.
Chiꞌchi rahbi Jesuhs loh raꞌ ba:
27―Dxyih nin ruziꞌlaaꞌdzi raꞌ bwiinn guhcan para bwiinn

raꞌ, ayi bwiinn dxiꞌh para dxyih nin ruziꞌlaaꞌdzi raꞌ bwiinn,
28niꞌchin naꞌh, ziga naan LliiꞌnDxiohs nin naa ndxiꞌhw, hasta
nee dxyih nin ruziꞌlaaꞌdzi bwiinn naꞌpahn dxyiꞌdxyi guiñiꞌn
cuun nin naa xnehza guunn bwiinn.

3
Bwiinn nin gubihdzi naa ñiꞌh
(Mt. 12.9‑14; Lc. 6.6‑11)

1Chin guhca stuhbi dxyih nin ruziꞌlaaꞌdzi raꞌ bwiinn Israel
guyuuꞌtii Jesuhs laꞌn tuhbi guidoꞌ biꞌtiꞌhn, ya laꞌn guidoꞌ chi
zohba tuhbi ndxiꞌhw nin gubihdzi naa ñiꞌh, 2 ya cayahpa
dziꞌtsi raꞌ bwiinn laꞌh Ñiꞌh gu zusiaca Jesuhs laꞌh bwiinn
nin rahcalluꞌhu dxyih chi nin ruziꞌlaaꞌdzi raꞌ bwiinn laasii
xclaaꞌdzi raꞌ ba chetachi raꞌ ba xquelchiah Ñiꞌh nezloh raꞌ



SanMarcos 3:3 98 SanMarcos 3:12

bwiinn nin rnabwaꞌ laꞌh raꞌ bwiinn Israel, 3 chiꞌchi rahbi
Jesuhs loh ndxiꞌhw nin gubihdzi naa ñiꞌh chi:

―Gwasuꞌnchii, tin gudaaꞌbiiga galaayi riiꞌ.
4Chiꞌchi rahbi Jesuhs loh raꞌ bwiinn dxixiꞌhw chi:
―¿Cuun nin rusaaꞌn lehyi gaca dxyih nin raziꞌlaaꞌdzi nuꞌh?

¿Ta dziꞌn zaꞌca o dziꞌn dxaaba? ¿Ta zaldaꞌh nuꞌh bwiinn loh
guelguhchi o zasaaꞌn nuꞌh gachi ba?
Per laꞌh raꞌ bwiinn chi cun ayi guñiꞌtiiꞌ raꞌ ba, 5 chiꞌchi

bwaꞌha nadxyiꞌchi Jesuhs loh raꞌ garaa raꞌ bwiinn nin rii
gadiidxi Ñiꞌh ya guhca nalaasa stoꞌÑiꞌh laasii bwaꞌha Ñiꞌh ayi
riaa lasaaꞌ raꞌ ba, chiꞌchi rahbi Ñiꞌh loh ndxiꞌhw nin gubihdzi
naa ñiꞌh chi:

―Batsiꞌyi naa luꞌh.
Ya chin batsiꞌyi naandxiꞌhwchi lwehgu si biaca naa ba, 6ya

laꞌh raꞌbwiinndxixiꞌhwraꞌ chi o seabwiinn fariseu raꞌbiahca
raꞌ ba tuhsi cun bwiinn raꞌ nin naa raꞌ xpartihdu Herodes tin
bwiꞌhnn raꞌ ba lligaaba xa gadxiinn raꞌ ba laꞌh Jesuhs.

Basiaca Jesuhs ziahan raꞌ bwiinn rwaaꞌ laguhn xteenn
Galilea

7-8 Ya seguihdu zeenee Jesuhs laꞌh raꞌ xpwiinn Ñiꞌh rwaaꞌ
laguhn xteenn Galilea, ya zeenaꞌhla raꞌ ziahan bwiinn laꞌh
Ñiꞌh laasii rihnn raꞌ ba ruhnn Ñiꞌh ziahan dziꞌn rooꞌ nee
xclaaꞌdzi raꞌ ba gwaꞌha raꞌ ba dziꞌn roo raꞌ nin ruhn Ñiꞌh.
Bwiinn raꞌ chi guhca raꞌ bwiinn guihdxyi Galilea cun bwi-
inn guihdxyi Jerusalehn cun ziahan ru raꞌ bwiinn guihdxyi
Judea cun bwiinn guihdxyi Idumea, bwiinn stuhbi lahdu
guiꞌw Jordahn, cun bwiinn guihdxyi Tiru cun Sidohn. 9-10 Ya
basiaca Jesuhs ziahan raꞌbwiinnnin rahcalluꞌhu raꞌ, ya tantu
guclaaꞌdzi raꞌ ba ñidxiꞌ raꞌ ba tihxi Jesuhs tin dxiaca raꞌ ba
niꞌchin hasta bacaꞌhnaa lasaaꞌ raꞌ ba tin ñabiiga raꞌ ba gahxu
cweeꞌ Jesuhs, niꞌchin nin rahbi Ñiꞌh loh raꞌ xpwiinn Ñiꞌh tin
batsiiga raꞌ ba tuhbi laancha mahs balaaquiꞌhn nez loh ñihsa
tin ayi ñidxiꞌ ru raꞌ bwiinn laꞌh Ñiꞌh nee ayiza xa ñuteꞌh raꞌ
bwiinn laꞌh Ñiꞌh, 11 ya guyuuꞌ raꞌ paaldaa raꞌ bwiinn nin
guyuuꞌ raꞌ bwiinndxaaba stoꞌ raꞌ ñiꞌh, ya chin zeebiiga raꞌ ba
nezloh Jesuhs ruzuꞌnllihbi raꞌ ba nezloh Ñiꞌh ya jweersi rooꞌ
rbwihdxyidxiah raꞌ ba rahbi raꞌ ba:

―¡Yiꞌh naa luꞌh Lliiꞌn Dxiohs!
12 Per laꞌh Jesuhs gunabwaꞌ Ñiꞌh laꞌh raꞌ bwiinndxaaba raꞌ

chi tin ayi ñiñiꞌ raꞌ ba chyu naa Ñiꞌh.
Jesuhs gulii laꞌh raꞌ gadziꞌhbichiohpa raꞌ bwiinnnin gaca raꞌ

xpooxtla Ñiꞌh
(Mt. 10.1‑4; Lc. 6.12‑16)

13 Ya chiꞌchi gucah Jesuhs yihca tuhbi dahan, ya riꞌchi
gudihdxyi Ñiꞌh laꞌh raꞌ paaldaa raꞌ bwiinn nin rclaaꞌdzi Ñiꞌh
tin gusiꞌdxi Ñiꞌh laꞌh raꞌ ba, ya chin badzihn raꞌ ba hasta zuu
Jesuhs, 14 gulii Ñiꞌh laꞌh raꞌ gadziꞌh bichiohpa raꞌ bwiinn nin
gaca xpooxtla Ñiꞌh tin bwiꞌhnn raꞌ ba cumpahñu laꞌh Ñiꞌh, ya
rahbi Ñiꞌh loh raꞌ ba:

―Naꞌh cuꞌneezahn laꞌh tu tin chegaluuꞌyi tu xchiꞌdxyi Dx-
iohs garaa raꞌ guihdxyi.

15Nee badiꞌhi za Ñiꞌh guelrnabwaꞌ laꞌh raꞌ ba tin basiaca raꞌ
ba laꞌh raꞌ bwiinn raꞌ nin rahcalluꞌhu cun nin basaꞌcazii raꞌ
bwiiinndxaaba basiaca raꞌ ba, 16 ya loh gadziꞌh bichiohpa raꞌ
xpwiinn Ñiꞌh guhca raꞌ Simohn nin guleꞌhelah Ñiꞌh Pehdru;
17 Jacobo cun Jwahn lliiꞌn Zebedeu, nin bireꞌhlah raꞌ ziga
apodo Boanerges, ya nin zee dxyiꞌdxyi riiꞌ naa lliiꞌn duꞌh
guziꞌw; 18 Andrehs, Felipe, Bartolomeh, Mateu, Tomahs, Ja-
cobo lliiꞌn Alfeu, Tadeu cun neezaa Simohn nin guyuuꞌ lahda
raꞌ cananista, 19cun Judas Iscariote, nin batooꞌ laꞌh Jesuhs loh
raꞌ bixohza.

Bacaꞌhchiah raꞌ bwiinn, bwiinndxaaba rahcanee laꞌh Jesuhs
(Mt. 12.22‑32; Lc. 11.14‑23; 12.10)

20Ya chiꞌchi biuꞌgariinee Jesuhs laꞌh raꞌ xpwiinn Ñiꞌh tuhbi
yuuꞌ, ya stuhbi laꞌgaꞌh badiaaꞌha ziahan rooꞌ bwiinn riꞌchi, ya
nin ayi nuuxañahwneeÑiꞌh laꞌh raꞌ xpwiinnÑiꞌh. 21Chin bihn
raꞌ lasaaꞌ Jesuhs ziꞌchi cazahca Ñiꞌh, gwaguiꞌha raꞌ ba cuun
Ñiꞌh laasii bwiꞌhnn raꞌ ba lligaaba cacheꞌh loh xigaaba Ñiꞌh,
22 neezaa mwehsu raꞌ nin ruluuꞌyi lehyi nin zeꞌ raꞌ guihdxyi
Jerusalehn rahbi raꞌ ba:

―Belzebuunin rnabwaꞌ laꞌh raꞌbwiinndxaaba cayahcanee
laꞌhndxiꞌhwriiꞌniꞌchin rahca rabweꞌhebabwiinndxaaba stoꞌ
raꞌ bwiinn.

23 Chiꞌchi gudihdxyi Jesuhs laꞌh raꞌ ba tin guñiꞌ Ñiꞌh loh raꞌ
ba rahbi Ñiꞌh:

―¿Xa guunn Belzebuu gabweꞌhe ba laꞌhgahca lasaaꞌ bwi-
inndxaaba nin rnabwaꞌ ba? 24 Sidela laꞌh tuhbi gubieerna
cwachi raꞌ ba partihdu tin childxinee lasaaꞌ raꞌ ba, pwihsi
nahpa ziñichiloh guelrnabwaꞌ chi. 25 Ziꞌchigahca za sidela
laꞌh tuhbi famihyi bwiinn childxinee lasaaꞌ raꞌ ba pwihsi laꞌh
famihyi chi ayi chuuꞌhun xchih, 26 ya ziꞌchi za sidela laꞌh
Belzebuu rabweꞌhe laꞌh raꞌ bwiinndxaaba, ayiza chuu xchih
xquelrnabwaꞌ ba laasii lwehgu chaꞌloh xquelrnabwaꞌ ba.

27 ’Ayi nuu chyu chuꞌtii yihdzi tuhbi bwiinn nin nuu
zirooꞌ xjweersi ñiꞌh tin cwaan ba; sola nin guunn ba galoh
guchiꞌbiduꞌh ba laꞌh bwiinn chi ziꞌchisihn zuhnn ba gahn
cwaan ba xixteenn bwiinn chi.

28 ’Gulgacaꞌdxiahga nin guiñiꞌn loh tu: nicala chyulla
guiñiꞌyah laꞌh Dxiohs o chuu xtuhlda bwiinn chi, zahca gu-
siaꞌpitii Ñiꞌh xtuhlda ba, 29 per sidela chyuulla guiñiꞌyah laꞌh
Spíritu Saantu Dxiohs zahca ba tuhbi bwiinn duhlda duxa ya
nin ayi gusiaꞌpitii Dxiohs xtuhlda bwiinn chi.

30 Squiiꞌ guñiꞌ Jesuhs laasii rahbi raꞌ bwiinn dxixiꞌhw chi
cayahcanee bwiinndxaaba laꞌh Ñiꞌh.

Xmah Jesuhs cun bwihtsi raꞌÑiꞌh
(Mt. 12.46‑50; Lc. 8.19‑21)

31-32 Ya xmah Jesuhs cun bwihtsi raꞌ Ñiꞌh badzihn raꞌ ba
hasta cagaluuꞌyi Ñiꞌh, per ayi guhca ñabiiga raꞌ ba hasta zuu
Ñiꞌh laasii dxiꞌbi ziahan raꞌ bwiinn rii riꞌchi, niꞌchin guyuuꞌ
nin badiꞌhi rsohn laꞌh raꞌ bwiinn nin zohba gadiidxi cweeꞌ
Jesuhs rahbi raꞌ ba loh Ñiꞌh:

―Xmah luꞌh cun bwihtsi raꞌ luꞌh rii raꞌ dihtsi jwehra
xclaaꞌdzi raꞌ ba guiñiꞌ raꞌ ba loh luꞌh.

33Chiꞌchi rahbi Jesuhs loh raꞌ bwiinn chi:
―¿Cuun nin naa xmaaꞌhn cun bwiꞌtsi raꞌn?
34 Chiꞌchi bwaꞌha dziꞌtsi Ñiꞌh loh raꞌ garaa raꞌ bwiinn nin

zohba gadiidxi Ñiꞌh, chiꞌchi rahbi Ñiꞌh:
―Rii laꞌh raꞌ nin naa raꞌ ziga xmaaꞌhn cun ziga bwiꞌtsi raꞌn

riiꞌ, 35pwihsi chyu chiꞌhzi bwiinnnin guunnninxclaaꞌdziDx-
iohsgaca, niꞌchinaazigabwiꞌtsihn, bizaaꞌnahn, cunxmaaꞌhn.

4
Bwiiꞌyidxyiꞌdxyi Jesuhs xcweenta bwiinn nin gulahchi biñih
(Mt. 13.1‑23; Lc. 8.4‑15)

1 Stuhbi bweelta guzoꞌbaloh cagaluuꞌyi Jesuhs laꞌh raꞌ bwi-
inn rwaaꞌ laguhn xteennGalilea, ya badiaaꞌha ziahan bwiinn
riꞌchi, niꞌchin gucah Ñiꞌh laꞌn tuhbi laancha nin zuu rwaaꞌ
laguhn chi tin gwabiigan loh ñihsa, ya rwaaꞌ laguhn chi
badiaaꞌha raꞌ ba tin bacaꞌdxiahga raꞌ ba nin guñiꞌ Ñiꞌh loh raꞌ
ba hasta laꞌn laancha nin zohba Ñiꞌh, 2 ya bwiiꞌyidxyiꞌdxyi
Ñiꞌh ziahan raꞌ dxyiꞌdxyi loh raꞌ ba per cweenta raꞌ zi, ya loh
cayuuꞌyidxyiꞌdxyinee Ñiꞌh laꞌh raꞌ ba rahbi Ñiꞌh:

3―Gulgacaꞌdxiahga: tuhbi ndxiꞌhw biriaꞌh ba zeetachi ba
biñih, 4 ya gaduhbi zeezah ba biaaba nuhnan loh nezyuh, ya
gudahw raꞌmaaniꞌhn raꞌn, 5 ya snuhnan biaaba lahda dxiah
hasta nuu gulliaaꞌ yuh, ya chin gutahnan, 6 lwehgu gahca
bacwihdzi gubihdxyi laꞌhan laasii ayi guyuuꞌ xtulbaaꞌhan
gueeta loh yuh niꞌchin gubihdzin, 7 ya snuhnan biaaba laꞌn
dulbaaꞌ xteenn yaguihchi raꞌ, ya chin gurooꞌru yaguihchi raꞌ
chibwiꞌhnnbacaalanniꞌchinayi xi liꞌhnbadiꞌhibwiiꞌdzi biñih

chi, 8 ya snuhnan biaaba loh yuh zaꞌca, niꞌchiyi gurooꞌ gucah
tuhbin ziga treinta lloobwiꞌhn tihxin ya stuhbin nalayila
gucah llooba tihxiñihzaxteenn tuhbigah lloobwiꞌhnningurih
loh yuh, ya stuhbin gucah ziahan llooba tihxi tuhbigah ñihza
nin naa tuhbi llooba biñih chi.

9Chiꞌchi rahbi Jesuhs loh raꞌ ba:
―Sidela riuuꞌ tu riaꞌzi tu dxyiꞌdxyi raꞌ riiꞌ, gul-

gacaꞌdxiahgan.
Jesuhs bwiiꞌyidxyiꞌdxyi xa naa xquelrwiiꞌyidxyiꞌdxyi Ñiꞌh loh

raꞌ Xpwiinn Ñiꞌh
10 Ya chin badiꞌchi raꞌ nuhn bwiinn ziahan raꞌ chi, chiꞌchi

gwabiiga gadziꞌh bichiohpa xpwiinn Ñiꞌh cun spaaldaa raꞌ
bwiinn nin zenaꞌhla laꞌh Ñiꞌh tin gunaabadxyiꞌdxyi raꞌ ba loh
Ñiꞌh xi zee loh dxyiꞌdxyi raꞌ nin baluuꞌyi Ñiꞌh, 11 chiꞌchi rahbi
Jesuhs loh raꞌ ba:

―Laꞌh tuDxiohs rñiꞌ loh tu tin gacabwaꞌ tu cohsa raꞌ xteenn
xquelrnabwaꞌ Ñiꞌh; per laꞌh raꞌ bwiinn nin ayi xclaaꞌdzi
dxieꞌnaꞌhlanaꞌhniꞌchinninrñiꞌncweentaraꞌ si lohraꞌbwiinn,
12 laasii nicala dxihn raꞌ ba nin rñiꞌn nee gwaꞌha raꞌ ba per
ayi gacabwaꞌ raꞌ ba nee nin ayi gusiaꞌpitii Dxiohs xtuhlda raꞌ
bwiinn chi.

Jesuhs bwiiꞌyidxyiꞌdxyi xa naa xcweenta biñih
13Chiꞌchi rahbi Jesuhs loh raꞌ ba:
―¿Tayi rahcabwaꞌ tu dxyiꞌdxyi raꞌ riiꞌ? ¿Xaalla gacabwaꞌ

chiꞌh tu snuhn raꞌn? 14 Ndxiꞌhw nin bwiꞌhnn biñih chi naa
ziga nin ruluuꞌyi xchiꞌdxyi Dxiohs, 15 ya nuu raꞌ bwiinn nin
naa raꞌ ziga biñihninbiaaba lohneziuh rihnn raꞌba xchiꞌdxyi
Dxiohs, per chin babihnn raꞌ ban chiꞌchi zeꞌ bwiinndxaaba
mahziru rusiaꞌpitii ba xchiꞌdxyi Dxiohs nin nabiñih stoꞌ bwi-
inn chi tin dxiaꞌldastoꞌ ba xchiꞌdxyi Dxiohs, 16 ya snuhn raꞌ
bwiinn naa ziga biñih nin biaaba lahda dxiah hasta nuu
gulliaaꞌyuh, niꞌchi raꞌnaazigabwiinnraꞌninrucaꞌdxiahgaraꞌ
xchiꞌdxyi Dxiohs ya gucaꞌha raꞌ ban cun guuxta, 17 per coma
naa raꞌ ba zigazi biñih nin ayi ziahan xtulbaaꞌ ñiꞌh, niꞌchin ayi
riazah zaꞌca raꞌ ba ziga naa xnehza, niꞌchilan chin rzaꞌcazii
raꞌbapur xchiꞌdxyiDxiohs o chin rreꞌgunaꞌhla bwiinn raꞌ laꞌh
raꞌ ba, ya cun rbweꞌhestoꞌ raꞌ ba xchiꞌdxyi Dxiohs, 18ya snuhn
raꞌ ba naa ziga biñih nin biaaba lahda raꞌ yaguihchi; niꞌchi
raꞌ naa ziga bwiinn raꞌ nin rcaꞌdxiahga zi xchiꞌdxyi Dxiohs,
19 ya mahzi ru riuuꞌ raꞌ ba guelrzaaꞌ xica raꞌ cohsa xteenn
guidxyiyuh riiꞌ cun rzaꞌbi stoꞌ raꞌ ba gapa raꞌ ba mweeyi
nin rusaguiꞌhi laꞌh raꞌ bwiinn cun rzaꞌbiza stoꞌ raꞌ ba gapa
raꞌ ba garaaloh cohsa raꞌ nin rbweꞌhecaa xchiꞌdxyi Dxiohs
laꞌn lastoꞌ raꞌ ba ya lliaaꞌ si rahca ziga bihndxiahga raꞌ ba

xchiꞌdxyi Dxiohs, 20ya nuu za raꞌ bwiinn nin ruzoꞌbadxiahga
xchiꞌdxyi Dxiohs nee riachiistoꞌ raꞌ ban, naa raꞌ ba ziga tuhbi
ñihza nin rcah ziga treinta llooba, o ziga ñihza nin gucah mas
garooldallee llooba tihxi ñiꞌh o nin gucah ziahan llooba tihxi
ñiꞌh.

Xcweenta biaꞌñih
21Rahbi za Jesuhs loh raꞌ ba:
―Ayi nin tuhbi nin gucaꞌdxih tuhbi biaꞌñih ralaꞌn nee chu-

ulaꞌnan laꞌn tuhbi caja o zuuꞌhun llaaꞌn tuhbi luꞌhn; mas
chaꞌyi zaꞌbin guiyaꞌ tin guziaꞌñih zaꞌcan. 22 Ziꞌchi gahca za
ayi nin tuhbi cohsa nin chuulaꞌn nahpa zadzihn dxyih nin
gwaꞌha raꞌ ba xiñin, 23 niꞌchin nin zohballaala dxiahga ñiꞌh
gulgacaꞌdxiahga.

24Neezaa rahbi Jesuhs:
―Gulguiaꞌha loh nin rihn tu, cun madxihdu gahca nin

rudiꞌhi tu Dxiohs guniꞌhimahzirun zigamadxihdu chi laꞌh tu
neezaa zuniꞌhi Ñiꞌh ziahanrun laꞌh tu. 25 Pwihsi nin nahpan,
ziahanrun guicaꞌha, per nin ayi xi nahpa hasta nin ruhnn ba
lligaaba naa xteenn ba ziriaꞌhalluꞌhun loh ba.

Xcweenta bwiiꞌdzi biñih
26Neezaa rahbi Jesuhs:
―Ziga naa xquelrnabwaꞌ Dxiohs naa ziga biñih nin ruhnn

biñih tuhbi bwiinn loh yuh, 27 para laꞌh bwiinn chi zeezah
chiꞌzi xquelnabahan ba ziga guillii-guillii ruhnn ba dziꞌn
cun rahsi ba gaduhbi nin rtahn biñih cun rrooꞌhon nin ayi
gaann ba, 28 laasii laꞌh yuh chi ruchiooꞌ laꞌhan; rtahnan
ziga tuhbi cwaꞌn nagaa, rrooꞌhon, rahcan doh, ya seguihdu
rahcan llooba. 29 Ya chin laꞌn naa llooba para gacan guehta,
lwehgu rusiaꞌpitii ba liꞌhn chi laasii laꞌh dxyih badzihn nin
chapitiiꞌhin.

Xcweenta bwiiꞌdzi mortahsa
(Mt. 13.31‑32; Lc. 13.18‑19)

30Chiꞌchi rahbi Jesuhs:
―¿Cuun nin rñah ziga rñah xquelrnabwaꞌDxiohs, o xi tuhbi

cweenta nin galuuꞌyi nuꞌh xa naaꞌhan? 31 Naan ziga tuhbi
bwiiꞌdzi mortahsa nin rahca biñih loh yuh, nee bwiiꞌdzi
chi naa biꞌtuꞌhnru loh raꞌ garaa bwiiꞌdzi nin nuu gaduhbi
guidxyiyuh, 32rahcabiñihin, rrooꞌhon, ya lohyahgachi ruhnn
raꞌmaaniꞌhn xpichieeza raꞌma laꞌn xpacaalan.

Forma ziga ruluuꞌyi Jesuhs laꞌh raꞌ bwiinn
(Mt. 13.34‑35)

33Yabwiiꞌyidxyiꞌdxyi Jesuhs ziahan cweenta loh raꞌbwiinn
hasta guhcabwaꞌ raꞌ bwiinn, 34 nee garaa xpwiinn Ñiꞌh chin
biaꞌhannee Ñiꞌh laꞌh si raꞌ ba, chiꞌchi bwiiꞌyidxyiꞌdxyi Ñiꞌh loh

raꞌba; per loh raꞌbwiinnzi ayi gudxixteeꞌÑiꞌhxanaacweenta
raꞌ chi.

Bacweꞌza Jesuhs tuhbi bwih rooꞌ loh laguhn xteenn Galilea
(Mt. 8.23‑27; Lc. 8.22‑25)

35Ya gudxyih dxyih chi gahca, rahbi Jesuhs loh raꞌ xpwiinn
Ñiꞌh:

―Gulchooꞌho choo nuꞌh stuhbi lahdu rwaaꞌ ñihsa ca.
36Ya guyuuꞌtii raꞌba laꞌn laanchahasta zohba Jesuhs, ya ba-

siaꞌhan raꞌ chi ba laꞌh raꞌbwiinn ziahan raꞌ chi, ya zee raꞌ chiꞌh
ba tuhbi loh ñihsa cun neezaa spaaldaa raꞌ laancha zeenee
laꞌh raꞌ ba stuhbi lahdu rwaaꞌ ñihsa chi, 37 ya gaduhbi zeezah
raꞌ ba loh ñihsa guzoꞌbaloh tuhbi bwih rooꞌ guteesa bwih chi
ñihsa ya guyuuꞌtii ñihsa laꞌn laancha. 38 Gaduhbi naꞌllgahsi
Jesuhs laꞌn laancha chi nucuꞌga Ñiꞌh tuhbi almahdu, chiꞌchi
bacwaꞌhn raꞌ xpwiinn Ñiꞌh laꞌh Ñiꞌh, rahbi raꞌ ba:

―¡Mwehsu! ¡Laꞌnuꞌh cazaꞌbi ñihsa nee para yiꞌh zigazi ayi xi
cayahcatiiꞌ!

39 Chiꞌchi lwehgu gwastii Jesuhs tin guñiꞌ Ñiꞌh loh bwih chi
cun loh ñihsa tin guridxyii raꞌn, 40 chiꞌchi rahbi Ñiꞌh loh raꞌ
xpwiinn Ñiꞌh:

―¿Xixnaa rdxyihbi duxa tu? ¿Xixnaa ayi riachiistoꞌ tu Dx-
iohs?

41 Ya rdxyihbi duxa raꞌ ba chiꞌchi gunaabadxyiꞌdxyi loh
lasaaꞌ raꞌ ba rahbi raꞌ ba:

―¿Chyuulla naa bwiinn riiꞌ? ¡Hasta bwih cun ñihsa
ruzoꞌbadxiahga xchiꞌdxyi ba!

5
Tuhbi bwiinn guihdxyi Gadaranin guyuuꞌ ziahan bwiinndx-

aaba stoꞌ ñiꞌh
(Mt. 8.28‑34; Lc. 8.26‑39)

1 Ya badzihn raꞌ ba loh yuh xteenn Gadara nin rii stuhbi
lahdu rwaaꞌ ñihsa chi, 2 bariaꞌh Jesuhs laꞌn barcu, lwehgu
badxiꞌloh Ñiꞌh laꞌh tuhbi ndxiꞌhw nin nuu bwiinndxaaba stoꞌ
ñiꞌh, 3 ya guyuuꞌ bwiinn chi lahda raꞌ baꞌ. Guhca yoꞌba duxa
xigaaba ba ya nin tuhbi ayi chyu bwiꞌhnn gahn ñuchiꞌbiduꞌh
laꞌh ba cun cadehn. 4Ziahan la guhcaduꞌh prohbi bwiinn chi
cun cadehn, cun dxiꞌba raꞌ nin rchiꞌbi suldahdu naa bwiinn,
per laꞌh ba bachyuuꞌga ban pur xquelnadxipa bwiinndxaaba
nin nuu stoꞌ ba, ya ayi chyu bwiꞌhnn gahn ñusacwaꞌchidxyii
stoꞌ ba, 5 ya dxyih nagueꞌla caꞌnzaa ba caꞌnbwihdxyidxiah ba
loh dahan cun lahda baꞌ raꞌ, cun neezaa gudxiꞌldxihdxyi ba
laꞌh gahca ba cun dxiah, 6 ya zihturooru bwaꞌha bwiinn nin
guyuuꞌ bwiinndxaaba chi stoꞌ ñiꞌh laꞌh Jesuhs, niꞌchin balluꞌn

ba gwah ba nez loh Ñiꞌh bazuꞌnllihbi ba, 7 chiꞌchi guñiꞌ ba
jwersi, rahbi ba:

―¿Xix zeꞌ luꞌh riiꞌ, Jesuhs Lliiꞌn Dxiohs nin nuu nabahan
dziꞌtsi dxibaaꞌ? ¡Rdxiꞌnaꞌhn loh luꞌh ayi gusaꞌcazii luꞌh naꞌh!

8Guñiꞌ bwiinndxaaba chi squiiꞌ laasii guñiꞌ Jesuhs:
―¡Bariaꞌh stoꞌ bwiinn ca bwiinndxaaba!
9 Chiꞌchi gunaabadxyiꞌdxyi Jesuhs loh bwiinndxaaba chi

rahbi Ñiꞌh:
―¿Chyu laa luꞌh?
Chiꞌchi rahbi ba:
―Legiohn.
Rahbi ba ziꞌchi laasii ziahan bwiinndxaaba naa raꞌ ba nuu

raꞌ ba stoꞌ bwiinn chi, 10ya gunaaba raꞌ bwiinndxaaba chi tin
ayi guixeꞌhla Jesuhs laꞌh raꞌ ba stuhbi guihdxyi, 11niꞌchin nez
chi riiyahwnuhn cuuchi loh dahan gahxu nez zuunee Jesuhs
laꞌhbwiinnninnuubwiinndxaabachi stoꞌñiꞌh, 12yagudxiꞌhn
raꞌ bwiinndxaaba chi tin gusaaꞌn Jesuhs chuꞌtii raꞌ bwiinndx-
aaba chi stoꞌ raꞌ cuuchi. 13Ya chin guziꞌguehlda Jesuhs chuꞌtii
raꞌ bwiinndxaaba chi stoꞌ raꞌ cuuchi, chiꞌchi bariaꞌh raꞌ bwi-
inndxaaba chi stoꞌ bwiinn chi tin guyuuꞌtii raꞌ ba stoꞌ cuuchi,
ya naa raꞌ cuuchi chi ziga chiohpa mihyi, ya gwatsiꞌbichii raꞌ
cuuchi chi rwaaꞌ tuhbi gueeꞌla riꞌchi gwaaꞌñihsa raꞌ cuuchi
chi. 14 Ya chin bwaꞌha raꞌ nin cayahpa laꞌh raꞌ cuuchi chi
niꞌchi lwehgu balluꞌn raꞌ ba gwaguihtsi raꞌ ba loh raꞌ bwiinn
guihdxyi cun bwiinn rraandxu raꞌ, biriaꞌh raꞌ bwiinn tin
gwaguiaꞌha raꞌ ba nin guhca riꞌchi. 15 Ya chin badzihn raꞌ
ba nez zuu Jesuhs, bwaꞌha raꞌ ba laꞌh bwiinn nin bariaꞌh
bwiinndxaaba raꞌ stoꞌ ñiꞌh laꞌba zohba, nahcu ba lahdxi ayi
xi rahca ru yihca ba, niꞌchin bwiinn raꞌ nin bwaꞌha raꞌ niꞌchi
bidxyihbi duxa raꞌ ba. 16 Ya bwiinn raꞌ nin bwaꞌhaloh xa
guhca, bwiiꞌyidxyiꞌdxyi raꞌ ba xa basiaca Jesuhs laꞌh ndxiꞌhw
nin guyuuꞌ bwiinndxaaba xtoꞌ ñiꞌh chi cun ziga guzaꞌca raꞌ
cuuchi, 17 ya garaa raꞌ ba gunaaba raꞌ ba dxiuuꞌnehza Jesuhs
guihdxyi chi. 18Ya chin biuuꞌgarii Jesuhs laꞌn laancha, chiꞌchi
gunaaba ndxiꞌhw nin bariaꞌh bwiinndxaaba raꞌ stoꞌ ñiꞌh loh
Jesuhs tin ñiziꞌgueldaÑiꞌhñanaꞌhla ba laꞌhÑiꞌh, 19per laꞌhÑiꞌh
gunabwaꞌÑiꞌh dxiaꞌhan si ba, ya rahbi Ñiꞌh loh ba:

―Babiaꞌgarii rwaaꞌ yihdzi luꞌh tin batiꞌchi dxyiꞌdxyi loh raꞌ
lasaaꞌ raꞌ luꞌh loh raꞌ xamihgu luꞌh garaa nin bwiꞌhnneen yiꞌh
nee neezaa nin balahsastoꞌn yiꞌh.

20 Ya ziaachiꞌh ba, tin batiꞌchi ba dxyiꞌdxyi loh guihdxyi
Decápolis pur bwen nin bwiꞌhnn Jesuhs laꞌh ba, ya garaa raꞌ
bwiinn chi badxyigaaꞌ duxa loh raꞌ ba.

Lliiꞌndxaꞌpa Jairu neezaa tuhbi gunnaꞌh nin bidxiꞌ xahba
Jesuhs

(Mt. 9.18‑26; Lc. 8.40‑56)
21 Chin babiaꞌgarii Jesuhs stuhbi lahdu rwaaꞌ ñihsa chi,

badiaaꞌha raꞌ ziahan raꞌ bwiinn riꞌchi, ya rwaaꞌ ñihsa chi
zuu Ñiꞌh, 22 hohr nin badzihn tuhbi ndxiꞌhw nin laa Jairu,
bwiinn chi guhca tuhbi nin rnabwaꞌ tuhbi guidoꞌ biꞌtiꞌhn, ya
bazuꞌnllihbi ba nezloh Jesuhs, 23 chiꞌchi guñiꞌ nalaasa ba, tin
gunaababacheneeba laꞌh Jesuhs rwaaꞌyihdzi baya rahbiba:

―Lliiꞌndxaꞌpaꞌhn ya mweerla gachi; bwiꞌhnn tuhbi bwen
yoꞌho choo nuꞌh tin gudziiꞌba naa luꞌh yihca bi tin dxiaca bi
nee tin gutaꞌh luꞌh xquelnabahan bi.

24 Ya loh zeenee Jesuhs laꞌh Jairu, neezaa ziahan duxa raꞌ
bwiinn zeenaꞌhla laꞌh raꞌ ba, hasta bateꞌh raꞌ ba laꞌh Ñiꞌh,
25 ya loh raꞌ bwiinn ziahan chi dxaꞌga tuhbi gunnaꞌh nin
rahcalluꞌhu xcweenta hasta naa ba gunnaꞌh cun rihn; guhca
la tsiꞌh bichiohpa yihza cayahcalluꞌhu ba, 26 lliaaꞌh zi bañihchi
ba xmweeyi ba gucaꞌha raꞌ nin ruhn rramwehdxi laꞌlagaꞌh
mahzi guzalluꞌhu ba. 27Niꞌchin chin bihn ba rusiaca Jesuhs
laꞌh bwiinn, niꞌchin gwabiiga gunnaꞌh chi nez dihtsi Ñiꞌh
bidxiꞌ ba loh xahbaÑiꞌh, 28 laasii bwiꞌhnn ba lligaaba: “Sidela
naꞌh guidxiꞌn xahba Ñiꞌh ziacaꞌhn.” 29 Ya hohra gahca nin
bidxiꞌ ba rwaaꞌ xahba Ñiꞌh, guleeza calliꞌhi llarihn ba chiꞌchi
biin ba bariaꞌh gueldxyihdxyi chi tihxi ba, 30 ya neezaa guh-
cabwaꞌ Jesuhs basiaca xquelrnabwaꞌ Ñiꞌh laꞌh tuhbi bwiinn,
niꞌchin basiaꞌgariiloh Ñiꞌh nezloh raꞌ bwiinn nin naꞌhla laꞌh
Ñiꞌh, tin gunaabadxyiꞌdxyi Ñiꞌh, rahbi Ñiꞌh:

―¿Chyu niꞌca bidxiꞌ naꞌh?
31Chiꞌchi rahbi raꞌ xpwiinn Ñiꞌh:
―Bwiinn ziahan raꞌ riiꞌ rcaꞌnaa, nee rnaabadxyiꞌdxyi tiiꞌ

luꞌh: “¿Chyuñin bidxiꞌ naꞌh?”
32 Per laꞌh Ñiꞌh bwaꞌha dziꞌtsi Ñiꞌh loh raꞌ ba tin gwaꞌha

Ñiꞌh loh nin bidxiꞌ rwaaꞌ xahba Ñiꞌh, 33 ya chin guhcabwaꞌ
gunnaꞌh chi laꞌh Jesuhs naann nuu tuhbi nin bidxiꞌ laꞌh Ñiꞌh,
chiꞌchi bidxyihbi bi ya lwehgu bazuꞌnllihbi bi nezloh Jesuhs,
ya gudxixteeꞌ bi garaa ziga nin guzahca bi, 34 chiꞌchi rahbi
Jesuhs loh gunnaꞌh chi:

―Xiiꞌhihn, laꞌh luꞌh biaca laasii gwachiistoꞌ luꞌh naꞌh. Bwaa
nnah, gulahchidxyii stoꞌ luꞌh ayi ru xi gaca luꞌh.

35 Ya gaduhbi nin cañiꞌ gahca Jesuhs niꞌchi badzihn raꞌ nin
zeꞌ rwaaꞌ yihdzi Jairu, ya rahbi raꞌ ba loh Jairu:

―Laꞌh lliiꞌn luꞌh guhchi la; ayiru xi molesta guunn luꞌh laꞌh
daadamwehsu ca.

36Ya chin bihn Jesuhs niꞌchi, chiꞌchi rahbi Ñiꞌh loh Jairu:

―Ayi guidxyihbi luꞌh, cun sola gwachiistoꞌ luꞌh ziaca
lliiꞌndxaꞌpa luꞌh.

37 Ya chiꞌchi zeenee Ñiꞌh laꞌh Jairu, nee cun sola chohnna
xpwiinnÑiꞌh, ziga Pehdru cun Jacobo cun laꞌh Jwahn bwihtsi
Jacobo, 38 ya chin badzihn Ñiꞌh rwaaꞌ yihdzi Jairu bwaꞌha
Ñiꞌh riiyuꞌn cun hasta guñihchi cweenta raꞌ ba laasii guhchi
lliiꞌndxaꞌpa Jairu, 39ya chin guyuuꞌtii Jesuhs rahbi Ñiꞌh loh raꞌ
ba:

―Ayi ruꞌn tu; naꞌllgahsi zi bi.
40 Ya sola ballihdzinee raꞌ ba laꞌh Ñiꞌh laasii para laꞌh raꞌ

ba guhchi bi, ya chiꞌchi babweꞌhe Ñiꞌh laꞌh raꞌ bwiinn laꞌn
yuuꞌ chi ya xpaah si dxaꞌpa chi cun xmaah bi cun gadxioonna
xpwiinn Ñiꞌh guyuuꞌtiinee Ñiꞌh hasta naꞌ dxaꞌpa chi, 41 chiꞌchi
gunaꞌzu Ñiꞌh naa bi, ya guñiꞌÑiꞌh loh bi, rahbi Ñiꞌh:

―¡Talita cumi! ―Naa dxyiꞌdxyi ziga guiñiꞌ Ñiꞌh rahbi Ñiꞌh:
¡Gwastii dxaꞌpwiꞌhn!

42Yahohrachi gahcagubiaꞌgarii xquelnabahandxaꞌpwiꞌhn
chi, chiꞌchi gwastii bi tin zuuzaa bi nee guyuuꞌ za bi tsiꞌh bi-
chiohpa yihza, ya bwiinn raꞌ nin bwaꞌha babahn dxaꞌpwiꞌhn
riiꞌbadxyigaaꞌduxaraꞌbachinbwaꞌharaꞌbaniꞌchi, 43yariꞌchi
gahca gunabwaꞌ Jesuhs ayi chyulootiiꞌ guuyi raꞌ ba cohsa raꞌ
chi tin ayi chyu gacabwaꞌ, ya chiꞌchi rahbi Ñiꞌh:

―Gulgadiꞌhi xi gahw bi.

6
Jesuhs gubiaꞌgarii nez guihdxyi Nazaret

1 Ya chiꞌchi babii Jesuhs riꞌchi tin gwah Ñiꞌh nez guihdxyi
nin bieꞌrooꞌÑiꞌh, guihdxyi chi laaNazaret nee zeezahneeÑiꞌh
laꞌh raꞌ xpwiinn Ñiꞌh, 2 ya chin guhca dxyih nin ruziꞌlaaꞌdzi
raꞌbwiinn Israel, guzoꞌbalohbaluuꞌyi JesuhsxchiꞌdxyiDxiohs
laꞌn guidoꞌ biꞌtuꞌhn nin nuu loh guihdxyi chi, ya chin bihn raꞌ
bwiinn ziahan chi xcweenta dxyiꞌdxyi raꞌnin ruluuꞌyi Jesuhs,
chiꞌchi gunaabadxyiꞌdxyi loh lasaaꞌ raꞌ ba nee badxyigaaꞌ
duxa za loh raꞌ ba rahbi raꞌ ba:

―¿Ca nehza basiꞌdxi deeꞌ ziahan dxyiꞌdxyi raꞌ riiꞌ? ¿Ca
nehza gwacaꞌha ndxiꞌhw ca lligaaba nasiin cun dziꞌn roo raꞌ
nin ruhnn ba? 3 ¿Tayi niꞌca dxiꞌh nin naa carpinteru, lliiꞌn
María cunbwihtsi Jacobo, Joseh, Judas, cunSimohn? ¿Nee tayi
lahda guihdxyi dxiꞌh riiꞌ nuu raꞌ bizaaꞌn niꞌca?

4Ya chiꞌchi rahbi Jesuhs loh raꞌ ba:
―Bwiinn raꞌ nin ayi ruzoꞌbadxiahga xchiꞌdxyi tuhbi daada

nin ruluuꞌyi xchiꞌdxyi Dxiohs naa raꞌ ba bwiinn lahdxyi paꞌh
ba, bwiinn lasaaꞌ ba, cun bwiinn xfamihyi gahca ba.

Niꞌchin ayi bazoꞌbadxiahga raꞌ ba xchiꞌdxyi Ñiꞌh. 5 Ya ayi
nuu ñuhnn Ñiꞌh nin tuhbi dziꞌn rooꞌ riꞌchi, sola basiaca Ñiꞌh
mas paaldiꞌhn raꞌ bwiinn dxyihdxyi cun sola badziiꞌba naa
Ñiꞌh yihca raꞌ ba, 6 nee badxyigaaꞌ duxa za loh Ñiꞌh pur nin
ayi gwachiistoꞌ raꞌ ba laꞌh Ñiꞌh, ya caꞌngaluuꞌyi Ñiꞌh xchiꞌdxyi
Dxiohs loh guihdxyi biꞌtuꞌhn raꞌ cun rrandxu raꞌ nin riaꞌhan
gahxu nez chi.

Guxeꞌhla Jesuhs tsiꞌhbichiohpaxpwiinnÑiꞌhtinguunnraꞌba
xtsiꞌn Dxiohs

7 Ya seguihdu batiaaꞌha Jesuhs gadziꞌh bichiohpa xpwiinn
Ñiꞌh ya chiꞌchi guzoꞌbaloh guxeꞌhla Ñiꞌh chiohpagah raꞌ ba
cada tuhbigah guihdxyi, nee badiꞌhi za Ñiꞌh guelrnabwaꞌ laꞌh
raꞌ ba tin babweꞌhe raꞌ ba bwiinndxaaba stoꞌ raꞌ bwiinn, 8 ya
rahbi Ñiꞌh loh raꞌ ba:

―Ayi xi chenee tu loh nehza, nin buxa nin guehta nin
mweeyi; cun sola baxtohn chenee tu, 9nee gucaꞌh si tu tahba
tu ñaaꞌ cun gacu tu tuhbi si za neezaa xahba tu.

10Ya rahbi Ñiꞌh:
―Cuun chiꞌh zi yihdzi bwiinn nin gadzihn tu riꞌchi

guldxiaꞌhan hastayi gadzihn dxyih gariaꞌh tu guihdxyi chi,
11 ya guihdxyi nin ayi guunn cweenta raꞌ ba xchiꞌdxyi tu
talguꞌnsi gariaꞌh tun, per tsiibixgah tu tahba tu tin niꞌchi gaca
tuhbi sehn guyuuꞌ xtuhlda raꞌ ba, laasii guchiin nin rñiꞌn loh
tu dxyih nin guunn Dxiohs jwisi mahzi ru gusaꞌcazii Dxiohs
laꞌh raꞌbwiinn loh guihdxyi raꞌnin ayi xclaaꞌdzi gucaꞌdxiahga
xchiꞌdxyi Dxiohs que loh bwiinn chieempa raꞌ nin guyuuꞌ
guihdxyi Sodoma cun Gomorra.

12 Ya chiꞌchi gunaꞌzunehza raꞌ ba guriin-guriin guihdxyi,
bagaluuꞌyi raꞌ ba xchiꞌdxyi Dxiohs tin gusaguꞌdzi stoꞌ raꞌ
bwiinn, 13 ya babweꞌhe raꞌ ba ziahan bwiinndxaaba stoꞌ raꞌ
bwiinn, neezaa gudaꞌbi raꞌ ba nsehchi tihxi raꞌ bwiinn raꞌ nin
rahcalluꞌhu ya biaca raꞌ ba.

Squiiꞌ guhca xquelguhchi Jwahn nin baroꞌbañihsa laꞌh raꞌ
bwiinn

(Mt. 14.1‑12; Lc. 9.7‑9)
14 Chin gudiiꞌdxi dxiahga rrehyi Herodes nin cayuhnn Je-

suhs laasii cagazeꞌta raꞌ ziahan bwiinn nin cayuhnn Ñiꞌh,
chiꞌchi rahbi Herodes:

―¿Ta Jwahngah niꞌca babahn loh guelguhchi, niꞌchin nin
zeezahnee ba guelrnabwaꞌ raꞌ riiꞌ?

15Ya snuhn raꞌ ba rahbi:
―Laꞌh laꞌguehtu Elías niꞌca.
Ya snuhn raꞌ ba rahbi:
―Niꞌca naa stuhbi guehtu profeta nin guñiꞌ xchiꞌdxyi Dx-

iohs cachieempa o chyuulla stuhbi profeta.

16Ya chin bihn Herodes dxyiꞌdxyi raꞌ riiꞌ, chiꞌchi rahbi ba:
―¿Ta laꞌh Jwahn nin gunabwaꞌn birwaꞌha yihca ñiꞌh deeꞌ

babahn loh guelguhchi?
17 Laasii laꞌh gahca Herodes gunabwaꞌ binaꞌzu Jwahn cun

biyiꞌbiduꞌh ba cun cadehn laꞌn lahtsidxiꞌba pur Herodías
xcunnaꞌh Felipe bwihtsi Herodes nin bwiꞌhnn cheꞌhla
Herodes, 18nee laasii guñiꞌ Jwahn rahbi ba:

―Ayi naa bwen cweꞌhelluꞌhu luꞌh xcunnaꞌh bwihtsi luꞌh.
19 Ya pur niꞌchi bidxyiꞌchinee Herodías laꞌh Jwahn, niꞌchin

guclaaꞌdzi ba gachi Jwahn per ayi rdxeela ba xa gachi Jwahn,
20 laasii rdxyihbi Herodes laꞌh Jwahn laasii naann ba Jwahn
naa tuhbi ndxiꞌhw zaꞌca tuhbi ndxiꞌhw saantu ya niꞌchin
balaꞌhlohHerodes laꞌh Jwahn lohHerodías ya gaduhbi stoꞌ ba
rucaꞌdxiahga ba xchiꞌdxyi Jwahn nicala ayi rahcabwaꞌ zaꞌca
ban. 21 Per guyuuꞌ xa bwiꞌhnn Herodías nin guclaaꞌdzi bi
gaca chin badzihn tuhbi dxyih nin rahca laa Herodes, chiꞌchi
gunabwaꞌ Herodes guhcachaꞌyi tuhbi xchih para garaa raꞌ
xpwiinn ba tin gudahwnee Herodes laꞌh raꞌ ba cun lasaaꞌ
bwiinn rnabwaꞌ ba nin naa raꞌ bwiinn Galilea, 22 ya chin
guyuuꞌtii lliiꞌndxaꞌpagahcaHerodías laꞌnhasta rii raꞌHerodes
cun garaa raꞌ xpwiinn ba loh mwella, chiꞌchi badxiaꞌha
dxaꞌpa chi, ya biuꞌstoꞌ duxa rrehyi Herodes cun garaa raꞌ nin
zohbanee ba loh mweella ziga badxiaꞌha dxaꞌpa chi, chiꞌchi
rahbi Herodes loh dxaꞌpa chi:

―Gunaaba nin chiꞌh zi xclaaꞌdzi luꞌh loon, ya naꞌh
zuniꞌhiñin ―rahbi Herodes― 23 nee guchiin, garaa nin chiꞌh
zi guinaaba luꞌh loon zuniꞌhiñin ―rahbi Herodes loh dxaꞌpa
chi.

24Ya bariaꞌh dxaꞌpa chi riꞌchi, chiꞌchi rahbi bi loh xmaah bi:
―¿Xi niꞌca guinaꞌbaꞌhn?
Chiꞌchi rahbi xmaah bi:
―Gunaaba yihca Jwahn nin ruroꞌbañihsa.
25 Ya chiꞌchi biuꞌgarii dxaꞌpa chi carrih hasta zohba rrehyi

Herodes, ya gunaaba bi rahbi bi:
―Xclaaꞌdzihn nnahgahca guniꞌhi luꞌh yihca Jwahn nin

ruroꞌbañihsa naꞌh laꞌn tuhbi plahtu.
26 Ya chiꞌchi guyuuꞌ nalaasa duxa stoꞌ rrehyi Herodes, per

pur xchiꞌdxyi ba nin guñiꞌ ba, nee pur bihndxiahga raꞌ nin
zohbanee ba lohmweella niꞌchin nin ayi nuu xañiñiꞌbañahbi
ba:

―Ayi guniꞌhihn yihca Jwahn yiꞌh.
27Ya chiꞌchi guluꞌnehza Herodes tuhbi xpwiinn ba zecaꞌha

yihca Jwahn nin ruroꞌbañihsa, ya laꞌn lahtsidxiꞌba bachywaꞌh
bwiinn chi yihca Jwahn. 28 Ya gwanee ba yihca Jwahn laꞌn
tuhbi plahtu tin badiꞌhi ban laꞌh dxaꞌpa chi, ya dxaꞌpa chi
badiꞌhigah bin laꞌh xmaah bi. 29 Ya chin bihn raꞌ xpwiinn

Jwahn nin ruroꞌbañihsa ziꞌchi guhca, gwagalliꞌhi raꞌ ba tihxi
Jwahn bacaꞌtsi raꞌ ban laꞌn tuhbi baꞌ.

Badiꞌhi Jesuhs xi gudahw raꞌ gaꞌyumihyi bwiinn
(Mt. 14.13‑21; Lc. 9.10‑17; Jn. 6.1‑14)

30 Ya chin babiaꞌgarii raꞌ xpwiinn Jesuhs, chiꞌchi
bwiiꞌyidxyiꞌdxyi raꞌ ba loh Jesuhs garaa nin bwiꞌhnn raꞌ
ba cun nin bagaluuꞌyi raꞌ ba nez gwah raꞌ ba, 31 chiꞌchi rahbi
Jesuhs loh raꞌ xpwiinn zi Ñiꞌh:

―Gulchoꞌho guidxiaꞌchi nuꞌh riiꞌ tin guziꞌlaaꞌdzi tu.
Laasii ziaa-zieꞌ raꞌ bwiinn riꞌchi, ya nin ayi riooba ñahwnee

raꞌ ba laꞌh Ñiꞌh, 32 ya zeenee raꞌ ba laꞌhsi Ñiꞌh laꞌh si raꞌ ba
laꞌn tuhbi laancha nez hasta ayi chyu bwiinn nuuꞌ, 33 per
ziahan duxa raꞌ bwiinn bwaꞌha raꞌ ba bireꞌh laancha chi
zeeꞌhen, nee biuꞌnbwaꞌ za raꞌ ba laꞌh raꞌ ba ya chiꞌchi garaa
raꞌ bwiinn guihdxyi raꞌ nin rii riꞌchi balluꞌn raꞌ ba hasta nez
chi ya galoh raꞌ ba badzihn raꞌ ba hasta zeenee laancha chi
laꞌh Jesuhs cun xpwiinn Ñiꞌh, 34 ya chin bariaꞌh Jesuhs laꞌn
laancha bwaꞌhaÑiꞌh ziahan duxa naa raꞌ bwiinn nin rii riꞌchi
chiꞌchi balahsastoꞌ Ñiꞌh laꞌh raꞌ ba laasii naa raꞌ bwiinn chi
zigazi lliꞌhyi nin ayi xballwaꞌn ñiꞌh, ya chiꞌchi guzoꞌbaloh
cagaluuꞌyi Ñiꞌh ziahan dxyiꞌdxyi laꞌh raꞌ ba, 35 ya chin guhca
gudxyih gwabiiga raꞌ xpwiinn Ñiꞌh, rahbi raꞌ ba loh Ñiꞌh:

―Ya mwer laꞌh gueꞌla cwih la laasii hasta dxuu nuꞌh riiꞌ
ayi xi nuutiiꞌ. 36 Baxeꞌhla raꞌ ba guziaa raꞌ ba rraandxu raꞌ o
lahda guihdxyi raꞌ tin chiꞌhyi raꞌ ba nin gahw raꞌ ba laasii ayi
xi nahpa raꞌ ba para gahw raꞌ ba.

37Chiꞌchi rahbi Jesuhs loh raꞌ xpwiinn Ñiꞌh:
―¡Laꞌh tu gulgadiꞌhi nin gahw raꞌ bwiinn ca!
Chiꞌchi rahbi raꞌ xpwiinn Ñiꞌh loh Ñiꞌh:
―¿Ta xclaaꞌdzi luꞌh chosiꞌn nu chiohpa gaywaꞌha denariu

pahn tin gahw raꞌ bwiinn raꞌ ca? (Chiohpa gaywaꞌha denariu
naa ziga guunn tuhbi ndxiꞌhw gahn loh xoꞌpa bweꞌhw ga-
roolda.)

38Chiꞌchi gunaabadxyiꞌdxyi Ñiꞌh loh raꞌ ba rahbi Ñiꞌh:
―¿Spaaldaa pan nahpa tu? Gulcheguiaꞌha spaaldan.
Ya chin bwaꞌha raꞌ ba chiꞌchi rahbi raꞌ ba:
―Zagaꞌyu dxiꞌh pahn cun schiohpa dxiꞌh bwehlda.
39Chiꞌchi guñiꞌÑiꞌh loh raꞌxpwiinnÑiꞌh tin gulahchixnehza

raꞌ ba laꞌh raꞌ ba loh cwaꞌn nagaa raꞌ nin rii riꞌchi. 40 Ya guri-
ixnehza raꞌ ba cada tuhbigah cwaꞌh, ziga tuhbigah gaywaꞌh
raꞌ ba cun chwaꞌha bitsiꞌhgah raꞌ ba, 41 ya seguihdu gucaꞌha
Ñiꞌh gagaꞌyu pahn chi cun garoopa bwehlda chi, ya guteesa
loh Ñiꞌh nez llaaꞌn dxibaaꞌ tin badiꞌhi Ñiꞌh guel zuxchiilli loh
Dxiohs pur guelwahw chi, chiꞌchi gutaaꞌha Ñiꞌh pahn chi,

badiꞌhi Ñiꞌhn laꞌh raꞌ xpwiinn Ñiꞌh tin gudxiꞌzi raꞌ ban nez loh
raꞌ bwiinn ziahan raꞌ chi. Ziꞌchi gahca za bwiꞌhnn Ñiꞌh cun
garoopa bwehlda, 42 ya garaa raꞌ ba gudahw raꞌ ba hasta que
no gwadxah raꞌ ba hasta ayi gunnah ru raꞌ ba ñahw raꞌ ba,
43 ya chin guyaꞌloh gudahw raꞌ ba bidiaaꞌha zatsiꞌbi chiohpa
tipi pahn cunbwehlda raꞌninbiaꞌhancah, 44yabwiinn raꞌnin
gudahw raꞌ chi guhca raꞌ ba ziga gaꞌyumihyi ndxiꞌhw.

Jesuhs guzah loh ñihsa
(Mt. 14.22‑27; Jn. 6.16‑21)

45Ya seguihdu gunabwaꞌ Jesuhs gucah raꞌ xpwiinnÑiꞌh laꞌn
laancha tin zeeñiidxiuu raꞌ ba stuhbi lahdu rwaaꞌñihsa xteenn
guihdxyi Betsaida gaduhbi nin cañiꞌnee Ñiꞌh laꞌh raꞌ bwiinn
ziahan nin biaꞌhancah riꞌchi tin dxiuuꞌnehza raꞌ ba para
lahdxyi raꞌ ba. 46 Ya chin guyaꞌloh bwaꞌha Ñiꞌh biuuꞌnehza
raꞌ bwiinn ziahan raꞌ chi, chiꞌchi gucah Ñiꞌh tuhbi dahan tin
riꞌchi gudihdxyi-gunaaba Ñiꞌh loh Xtaada Dxiohs Ñiꞌh. 47 Ya
chin gurih gueꞌla, laꞌh laancha chi zeezahla galaayi loh ñihsa
chi, ya laꞌh Ñiꞌh tuhbi dxiꞌh Ñiꞌh zuu Ñiꞌh loh dahan. 48 Per
chin bwaꞌha Ñiꞌh cadiiꞌdxi xpwiinn Ñiꞌh guelrzaꞌcazii laasii
zuu bwih rooꞌ nin ayi rusaaꞌn guzee raꞌ ba nez hasta nahpa
guzee raꞌ ba loh ñihsa chi, ya nateh rooꞌ run zeezah Jesuhs loh
ñihsa chi nez hasta bwaꞌha Ñiꞌh zeezahne laancha chi laꞌh raꞌ
xpwiinn Ñiꞌh, per bwiꞌhnn Ñiꞌh zigazi ñidiiꞌdxi Ñiꞌh zihtu rooꞌ
galoh hasta zeenee laancha chi laꞌh raꞌ ba. 49Ya chin bwaꞌha
raꞌ ba zeezah Ñiꞌh loh ñihsa chi, bwiꞌhnn raꞌ ba lligaaba naa
Ñiꞌh tuhbi aijma niꞌchin gudihdxyidxiah raꞌ ba, 50 laasii garaa
raꞌbabwaꞌharaꞌbazeezahÑiꞌh lohñihsa chiniꞌchinbidxyihbi
duxa raꞌ ba, per seguihdu gahca guñiꞌ Ñiꞌh loh raꞌ ba, rahbi
Ñiꞌh:

―¡Gulgadiꞌhi balohr stoꞌ tu; naꞌhan ―rahbi Ñiꞌh― ayi
guidxyihbi tu!

51 Lwehgu gucah Ñiꞌh laꞌn laancha chi, ya hohra chi gahca
za guleeza bwih chi, ya biahxi duxa raꞌ xpwiinn Ñiꞌh chi
chin bwaꞌha raꞌ ba loh Ñiꞌh, 52 pwihsi ayi rahcabwaꞌ raꞌ ba
xcweenta Ñiꞌh nicala bwaꞌha raꞌ ba milahgru nin bwiꞌhnn
Ñiꞌh pur pahn raꞌ, per ayi rahcabwaꞌ raꞌ ba xcweenta xquel-
rnabwaꞌÑiꞌh, zeezah rahca nahda lastoꞌ raꞌ ba.

Basiaca Jesuhs laꞌhraꞌbwiinndxyihdxyi guihdxyiGenesaret
(Mt. 14.34‑36)

53 Ya chin guyaꞌloh gudiiꞌdxi raꞌ ba loh ñihsa chi, chiꞌchi
badzihn raꞌ ba loh yuh xteenn Genesaret, riꞌchi bacaꞌduꞌh raꞌ
ba laancha, 54 ya gaduhbi nin cagareꞌh raꞌ ba laꞌn laancha
biuꞌnbwaꞌ raꞌ bwiinn chi laꞌh Jesuhs, 55 ya chiꞌchi gubiaꞌgarii

balluꞌn raꞌ bwiinn chi nez loh guihdxyi raꞌ nin rii gadiidxi
guihdxyi chi tin bagalliꞌhi raꞌ ba xpwiinn dxyihdxyi raꞌ ba ya
nuꞌa raꞌ ba laꞌh raꞌ bwiinn dxyihdxyi raꞌ chi loh luꞌhn raꞌ tin
zeenee raꞌ ba laꞌh raꞌ ba hasta chiꞌh zi bihn raꞌ ba zuu Jesuhs,
56 ya garaa lahta nicala loh dxiaaꞌ raꞌ o nicala lahda guihdxyi
raꞌ o loh dahan raꞌ rnaaba raꞌ bamas xahba zi Ñiꞌh guidxiꞌ raꞌ
bwiinn dxyihdxyi raꞌ chi, ya garaa raꞌ bwiinn dxyihdxyi nin
bidxiꞌ xahba Ñiꞌh biaca raꞌ ba.

7
Nin ruñihchi lastoꞌ bwiinn
(Mt. 15.1‑20)

1 Ya tuhbi dxyih, guyuuꞌ paaldaa raꞌ bwiinn fariseu cun
paaldaa raꞌmwehsu raꞌnin ruluuꞌyi xlehyiMoisehs, zeꞌ raꞌ ba
nez guihdxyi Jerusalehn ya badiaaꞌha raꞌ ba loh Jesuhs. 2 Ya
loh nin bwaꞌha raꞌ fariseu raꞌ chi ayi bidxiꞌbi naa raꞌ xpwiinn
Jesuhs chin gudahw raꞌ ba, 3niꞌchin guñiꞌ tohnta raꞌ ba, laasii
ayi bwiꞌhnn raꞌ xpwiinn Ñiꞌh ziga naa xcostumbre raꞌ ba nee
neezaa snuhnraꞌbwiinn Israel raꞌninzeezahneexcostumbre
raꞌ riiꞌ laasii guehtu xtatita rooꞌ raꞌ ba basiaꞌhaneen laꞌh raꞌ
ba, laasii bwiinn Israel raꞌ chi guillii-guillii rdxiꞌbi naa raꞌ ba
chin rahw raꞌ ba. 4Ya ziga chin razah bwiinn Israel raꞌ chi loh
dxiaaꞌ sidela ayi guidxiꞌbi naa raꞌ ba loh raꞌ ba cun ñaaꞌ raꞌ ba,
ayi rahwraꞌba, ziꞌchi zagudahla raꞌziahanrooꞌ raꞌ costumbre
raꞌ nin riazahnee raꞌ ba; ziꞌchi za rusiaa raꞌ ba xqihsu raꞌ ba
nee cunxtraxtra raꞌba, nee cunxtraxta dxiꞌba raꞌba. 5Chiꞌchi
rahbi raꞌ bwiinn fariseu cunmwehsu raꞌ xteenn lehyi:

―¿Xixnaa ayi rdxiꞌbi naa raꞌ xpwiinn luꞌh chin rahw raꞌ ba
tin guunn raꞌ ba ziga naa costumbre nin basiaꞌhannee raꞌ
guehtu xtatita roo raꞌ nuꞌh laꞌh nuꞌh?

6Chiꞌchi rahbi Ñiꞌh loh raꞌ ba:
―¡Bwiinn rusaguiꞌhi bwiinn raꞌ! Guchii guehtu Isaías ziga

bacaꞌh ba xcweenta ziga ruhnn tu:
Rñiꞌ tu ziga zi nin rbwihdxyi-rnaaba laꞌh Dxiohs, per stoꞌ tu

zihtu riaꞌhan loh xquelrnabwaꞌ Dxiohs.
7Lliaaꞌh naa zi ruzuꞌnllihbi tu nez loon, laasii laꞌh tu ruluuꞌyi

tu nin naa gahca xcostumbre tu nee rahbi tu naa raꞌn
nin gunabwaꞌ Dxiohs.

8 ’Nee laꞌh tu ayi ruzoꞌbadxiahga tu xchiꞌdxyi Dxiohs, sino
que zeenaꞌhla tu nin naa xigaaba raꞌ bwiinn guidxyiyuh.

9Rahbi za Ñiꞌh:
―¡Bayilaa ruhnnbwiinnnasiin tu, nee cagasaaꞌn za tu tuhbi

lahdu garaa raꞌ xchiꞌdxyi Dxiohs tin zeezahnee tu ziga naa
xcostumbre tu nin xigaaba raꞌ bwiinn guidxyiyuh! 10 Ziga
rahbi guehtu Moisehs: “Guhca nadziiꞌhi laꞌh xpaah luꞌh
cun xmaah luꞌh, ya nin cuꞌdii laꞌh xpaah ñiꞌh o xmaah ñiꞌh

nahpa chiin tu ba.” 11 Per laꞌh tu ruluuꞌyi tu ayi nahpa
guzoꞌbadxiahgabwiinnxchiꞌdxyi xcuzahn raꞌba, ruchiꞌhyi tu
laꞌhraꞌba tinguiñiꞌ raꞌbasquiiꞌ: “Ayinuugacaneꞌhnyiꞌh laasii
bwiꞌhnnaꞌhn lligaaba gudiꞌhihn guhn garaa nin naꞌpahn laꞌh
Dxiohs.” 12Ya garaa nin rñiꞌ squiiꞌ ayi ru ruhnn raꞌ ba jweersi
gacanee raꞌ ba laꞌh xcuzahn raꞌ ba, 13 ya pur xcostumbre tu
ruhnn ayi ruzoꞌbadxiahga raꞌ ba xchiꞌdxyi Dxiohs, ya ziahan
ru cohsa raꞌ nin naa raꞌ ziꞌchi ruhnn tu.

14Chiꞌchi gudihdxyi Jesuhs laꞌhraꞌbwiinn, tin rahbiÑiꞌh loh
raꞌ ba:

―Gulgacaꞌdxiahga dziꞌtsi garaa tu. 15 Nin rguꞌtii laꞌh raꞌ
bwiinn loh duhlda ayi naan guelwahw nin rahw raꞌ ba, sino
que dxyiꞌdxyi dxixiꞌhw nin riinloh stoꞌ raꞌ ba, niꞌchi naa
nin rguꞌtii laꞌh raꞌ ba loh duhlda. 16 Niꞌchin nin riuuꞌ-riaꞌzi
dxyiꞌdxyi gulgacabwaꞌ nin zeꞌ raꞌ loh dxyiꞌdxyi raꞌ riiꞌ.

17 Ya chin babii Jesuhs lahda raꞌ bwiinn ziahan raꞌ chi,
ya biuꞌgarii Ñiꞌh laꞌn yuuꞌ, chiꞌchi gunaabadxyiꞌdxyi raꞌ nin
ruluuꞌyi Ñiꞌh tin para gacabwaꞌ raꞌ ban, 18 chiꞌchi rahbi Ñiꞌh
loh raꞌ ba:

―¿Ta neezaa tu ayi rahcabwaꞌ tu? ¿Tayi rahcabwaꞌ tu ayi
naa bwiinn bwiinn duhlda pur nin rahw raꞌ ba? 19Nin rahw
bwiinn ayi radzihnan tihxi stoꞌ bwiinn sino que radzihnan
hasta laꞌn buxa nin nuu cweeꞌ stoꞌ bwiinn, ya rariaꞌhan nez
hasta riuuꞌbwihin.
Ziꞌchi guñiꞌ Ñiꞌh tin baluuꞌyi Ñiꞌh nayaa naa garaatiiꞌ xica

nin rahw bwiinn.
20Neezaa rahbi Ñiꞌh:
―Dxyiꞌdxyi nin rreꞌh rwaaꞌ raꞌ bwiinn, niꞌchi sihn rguꞌtii

laꞌh raꞌba lohduhlda, 21 laasii stoꞌ raꞌbwiinn rreꞌh raꞌ lligaaba
dxaaba raꞌ ziga guelgubwihlli cun guelrbaaꞌn, guelrdxiinn
bwiinn, 22 guelrcahnee cheꞌhla stuhbi bwiinn, guelrzaꞌbistoꞌ
xixteenn bwiinn, guelnadxaaba, guelrusaguiꞌhi lasaaꞌ ñiꞌh,
nin ayi xtuhyitiiꞌ loh ñiꞌh ziga xcweenta dziꞌn dxaaba raꞌ,
guelrwaꞌha dxaaba laꞌh stuhbi bwiinn, guelrudziiꞌba dii yi-
hca lasaaꞌ ñiꞌh, guelnayachi, cun luꞌh bwiinn stoꞌ raꞌ nahda.
23Garaa raꞌ lligaaba dxaaba raꞌ riiꞌ rreꞌh stoꞌbwiinnniꞌchi nin
rguꞌtii laꞌh raꞌ bwiinn loh duhlda.

Tuhbi gunnaꞌh nin ayi naa bwiinn Israel gunaaba ba tuhbi
ayuda loh Jesuhs

(Mt. 15.21‑28)
24 Ya riꞌchi biriaꞌh Jesuhs zee Ñiꞌh para guihdxyi Tiru cun

Sidohn, ya chin badzihn Ñiꞌh riꞌchi, bidxeela Ñiꞌh tuhbi yuuꞌ
hasta guyuuꞌ Ñiꞌh laasii ayi guclaaꞌdzi Ñiꞌh ñahcabwaꞌ bwiinn
nuu Ñiꞌh riꞌchi, per ayi guhca ziꞌchi. 25 Laasii lwehgu bihn
xmaah tuhbi dxaꞌpa nin guyuuꞌ tuhbi bwiinndxaaba stoꞌ ñiꞌh



SanMarcos 7:26 113 SanMarcos 7:37

laꞌh Jesuhs nuu riꞌchi, niꞌchin gwah ba hasta nuu Ñiꞌh ya
chin bwaꞌha ba loh Jesuhs bazuꞌnllihbi ba nezloh Ñiꞌh, 26 ya
gunnaꞌh chi ayi naa ba bwiinn Israel sino que naa ba tuhbi
bwiinn sirofenicia, per loh nin gunaaba ba tin gabweꞌhe
Jesuhs bwiinndxaaba chi stoꞌ lliiꞌndxaꞌpa ba, 27 rahbi Jesuhs
loh ba:

―Basaaꞌn gahwxgah raꞌ lliiꞌn raꞌn, laasii ayi naa bwen chyu
cooba xpahn raꞌ lliiꞌn raꞌn ya chubwihin loh bwehcu.

28Chiꞌchi rahbi gunnaꞌh chi:
―Guchii luꞌh daada, per hasta bwehcu raꞌ rahw raꞌ guehta

biuyiꞌhn nin riaaba llaaꞌnmwella nin rahw raꞌ lliiꞌn raꞌ luꞌh.
29Chiꞌchi rahbi Ñiꞌh loh gunnaꞌh chi:
―Bwehngahca guñiꞌ luꞌh, zahca guziaa luꞌh, ya laꞌh bwiin-

ndxaaba chi bariaꞌh stoꞌ lliiꞌndxaꞌpa luꞌh.
30 Ya chin bwaa gunnaꞌh chi yihdzi ba gwaguiaꞌha ba loh

luꞌhn laꞌh lliiꞌndxaꞌpa ba bwiinndxaaba chi bariaꞌhala stoꞌ bi.

Jesuhs basiaca laꞌh tuhbi goopa nin ayi riin dxiahga ñiꞌh
31 Ya chin bariaꞌh Jesuhs guihdxyi Tiru, chiꞌchi gudiiꞌdxi

Ñiꞌh nez guihdxyi Sidohn cun garaa raꞌ nezloh guihdxyi
raꞌ nin rnabwaꞌ Decápolis, ya ziꞌchi zi badzihn Ñiꞌh hasta
rwaaꞌ laguhn xteenn Galilea, 32 ya chin guyuuꞌ Ñiꞌh laꞌn gui-
hdxyi xteennDecápolis, gwanee paaldaa raꞌ bwiinn laꞌh tuhbi
ndxiꞌhw nin naa goopa loh Ñiꞌh, ya gudxiꞌhn raꞌ ba gudziiꞌba
naa Ñiꞌh yihca bwiinn goopa chi tin dxiaca ba, 33 ya chiꞌchi
gwanee Ñiꞌh laꞌh bwiinn goopa chi tuhbi lahdu nez hasta ayi
chyu bwiinn riiꞌ, riꞌchi guluꞌtee Ñiꞌh bacwihn naa Ñiꞌh laꞌn
dxiahgabwiinngoopa chi, neezaabagahdxyi xihinÑiꞌhyihca
bacwihn naa Ñiꞌh ya bidxiꞌÑiꞌh luudxyii ba, 34 chiꞌchi bwaꞌha
Ñiꞌh nez llaaꞌndxibaaꞌ guñiꞌ biin lastoꞌ Ñiꞌh, chiꞌchi rahbi Ñiꞌh
loh ndxiꞌhw chi:

―¡Efata! ―Naa ziga guiñiꞌ luꞌh: ¡Billaala!.
35 Ya hohra chi gahca ballaala dxiahga bwiinn goopa chi,

neezaa luudxyi ba guhca bañiꞌ, 36 chiꞌchi rahbi Jesuhs loh
ndxiꞌhw chi:

―Ayi chyuloo tiiꞌ chixteeꞌ luꞌh pur nin basiaacahn yiꞌh.
Per loh bihnn ba ayi xi guuyi ba mahzi ru batiꞌchi ba

dxyiꞌdxyi chi, 37 ya garaa raꞌ bwiinn nin bihn dxyiꞌdxyi chi
badxyigaaꞌ loh raꞌ ba neezaa rahbi raꞌ ba:

―¡Garaa nin ruhnn ba naa dziꞌn zaꞌca! ¡Hasta bwiinn gweꞌta
rallaala ba dxiahga ñiꞌh ya goopa raꞌ ruhnn ba pur rañiꞌ raꞌ
ba!

8
Bayaꞌn Jesuhs tahpamihyi bwiinn
(Mt. 15.32‑39)

1 Ya laꞌn dxyih raꞌ chi badiaaꞌha ziahan laꞌgaꞌh bwiinn, ya
ayi nahpa raꞌ ba xi gahw raꞌ ba, niꞌchin gudihdxyi Jesuhs laꞌh
raꞌ xpwiinn Ñiꞌh rahbi Ñiꞌh:

2―Ralahsaduxastoꞌn laꞌhraꞌbwiinnriiꞌ laasii laꞌhchohnna
dxyih naa nuunee raꞌ ba naꞌh, nee ayi nahpa raꞌ ba nin gahw
raꞌ ba, 3 ya sidela naꞌh gaxeꞌhla raꞌn ba rwaaꞌ yihdzi raꞌ ba
llahsaa raꞌ ba, zadxahga raꞌ ba loh nezyuh, laasii nuu raꞌ ba
zihtu zeꞌ raꞌ ba.

4Ya chiꞌchi rahbi raꞌ xpwiinn Ñiꞌh loh Ñiꞌh:
―Per nez riiꞌ ayi chyu nuutiiꞌ, ayi xa guidiꞌhnn nuꞌh guidx-

eela xi gahw raꞌ ba.
5Chiꞌchi rahbi Ñiꞌh:
―¿Paaldaa pahn nahpa tu riꞌca?
Chiꞌchi rahbi raꞌ ba loh Ñiꞌh:
―Gahdzin.
6 Chiꞌchi gunabwaꞌ Ñiꞌh guzohba garaa bwiinn chi, ya

chiꞌchi gucaꞌha Ñiꞌh gagaadzii pahn chi tin badiꞌhi Ñiꞌh
guelzuxchiilli loh Xtaada Dxiohs Ñiꞌh, ya chiꞌchi gudxiꞌzi
Ñiꞌhn loh raꞌxpwiinnÑiꞌh tinpara gudxiꞌzi raꞌban loh raꞌbwi-
inn ziahan chi, 7ziꞌchi gahca bwiꞌhnnÑiꞌh cunnuhnbwehlda
biꞌtuꞌhnbadiꞌhiÑiꞌhguelzuxchiilli lohDxiohs, chiꞌchi gudxiꞌzi
gahca raꞌ za xpwiinn Ñiꞌh ma loh raꞌ bwiinn ziahan chi, 8 ya
garaa raꞌ ba gudahw raꞌ ba hasta gwadxah raꞌ ba, ya chin
guyaꞌloh gudahw raꞌ ba bidiaaꞌha za gahdzi tipi taaꞌha pahn
cun bwehlda raꞌ chi, 9ya naa raꞌ bwiinn chi ziga tahpamihyi,
ya seguihdu guhdzi Ñiꞌh tin biuuꞌnehza raꞌ ba, 10 ya lwehgu
zeenee Ñiꞌh garaa xpwiinn Ñiꞌh laꞌn tuhbi laancha hasta loh
guihdxyi xteenn Dalmanuta.

Gunaaba raꞌ bwiinn fariseu guunn Jesuhs tuhbi milahgru
(Mt. 16.1‑4; Lc. 12.54‑56)

11 Chin badzihn raꞌ nuhn bwiinn fariseu hasta zuu Jesuhs
guzoꞌbaloh biahyi raꞌ ba gadiidxi Ñiꞌh tin canaaba raꞌ ba
loh Ñiꞌh guunn Ñiꞌh tuhbi milahgru nin Dxiohs si nin nuu
llaaꞌn dxibaaꞌ zahca guunn, tin guluuꞌyi gu guchii Dxiohs
guluꞌnehza laꞌh Jesuhs loh guidxyiyuh, ya cagaldaꞌtsi si raꞌ ba
guiduꞌhunxi guunnÑiꞌh. 12Chiꞌchi bibiin laꞌn lastoꞌ Jesuhs, ya
rahbi Ñiꞌh loh raꞌ bwiinn fariseu chi:

―¿Xixnaa chiꞌh rnaaba tu guꞌnnahn milahgru raꞌ? Guchiin
nin rñiꞌn loh tu, nin tuhbi dziꞌn rooꞌ ayi guꞌnnahn nezloh tu.

13 Ya cun basaaꞌn Ñiꞌh laꞌh raꞌ ba riꞌchi lwehgu bacah Ñiꞌh
laꞌn laancha zeenee chiꞌh Ñiꞌh laꞌh raꞌ xpwiinn Ñiꞌh stuhbi
lahdu rwaaꞌ ñihsa.

Xcweenta levaduhra raꞌ bwiinn fariseu
(Mt. 16.5‑12)

14 Ya biaꞌldastoꞌ raꞌ xpwiinn Ñiꞌh ñuꞌa raꞌ ba pahn, per laꞌn
laanchayi nuu raꞌ ba chin bwaꞌha raꞌ ba tuhbi dxiꞌh pahn
nahpa raꞌ ba, nee loh ñihsa la za niꞌchi zeenee laancha laꞌh
raꞌ ba hohrchi, 15 nee hohrachi gahca za rahbi Ñiꞌh loh raꞌ
xpwiinn Ñiꞌh:

―Gulguiaꞌha cuun xlevaduhra raꞌ bwiinn fariseu cun xp-
wiinn Herodes.

16Chiꞌchi rahbi loh lasaaꞌ raꞌ xpwiinn Ñiꞌh chi:
―Guchii nin guñiꞌmwehsu laasii ayi chyu nahpa pahn.
17Per guhcabwaꞌ Jesuhs ayi guhcabwaꞌ raꞌ xpwiinn Ñiꞌh xa

naa dxyiꞌdxyi nin guñiꞌÑiꞌh loh raꞌ ba niꞌchin rahbi Ñiꞌh:
―¿Xixnaa rahbi tu ayi nahpa tu pahn? ¿Ta nagahdxi

gacabwaꞌ tu? ¡Xiꞌballa nahda stoꞌ tu, nee dxiahga tu ñieꞌwun!
18 ¡Nuu dxiahga tu cun bizloh tu, per rluuꞌyi ayi riin loh tu
cun dxiahga tu ayi rihnan! ¿Tayi riagannastoꞌ tu? 19 Chin
gudxiꞌziꞌhn gagaꞌyu pahn loh gaꞌyu mihyi bwiinn, ¿paaldaa
tiipin bidiaaꞌha?

―Tsiꞌh bichiohpan―rahbi raꞌ xpwiinn Ñiꞌh.
20Chiꞌchi rahbi Ñiꞌh:
―Ya chin gudxiꞌziꞌhn gahdzi pahn loh tahpamihyi bwiinn,

¿paaldaa tiipin bidiaaꞌha chin guyaꞌloh gudahw raꞌ ba?
―Gahdzin―rahbi raꞌ xpwiinn Ñiꞌh.
21Chiꞌchi rahbi Ñiꞌh:
―¿Ta nagahdxi gacabwaꞌ tu?
Basiaca Jesuhs laꞌh tuhbi bwiinn nin ayi riin loh ñiꞌh

22 Ya chin badzihn raꞌ ba tuhbi guihdxyi nin laa Betsaida,
riꞌchi gwanee raꞌ bwiinn guihdxyi chi tuhbi bwiinn nin rahca
loh ñiꞌh hasta zuu Jesuhs, ya guñiꞌnee raꞌ ba laꞌh Ñiꞌh tin
guidxiꞌ Ñiꞌh laꞌh bwiinn nin rahca loh ñiꞌh chi, 23 chiꞌchi
gunaꞌzu Jesuhsnaabwiinnninrahca lohñiꞌhchi, gwaneeÑiꞌh
laꞌh ba hasta rwaaꞌ guihdxyi, chiꞌchi bagahdxyi Ñiꞌh rwaaꞌ
bizloh ba cun xihin Ñiꞌh, neezaa badziiꞌba naa Ñiꞌh yihca
ba chiꞌchi gunaabadxyiꞌdxyi Ñiꞌh loh ba gu rwaꞌha ba, 24 ya
guzoꞌbaloh caywaꞌha bwiinn nin rahca loh ñiꞌh chi, chiꞌchi
rahbi ba:

―Laꞌn rwaꞌha laꞌh raꞌ ndxiꞌhw raꞌ, rñah raꞌ ba zigazi yahga
nagaa raꞌ nin rzah raꞌ.

25 Chiꞌchi bacaꞌh garoopa naa Ñiꞌh loh bwiinn chi stuhbi,
ya chiꞌchiyi bwaꞌha zaꞌca ba garaatiiꞌ raꞌ cohsa nayaa-nayaa,
26 chiꞌchi gunabwaꞌÑiꞌh cun rahbi Ñiꞌh loh ba:

―Ayi guziaa loh guihdxyi; mahzi zigazi duꞌh bwaa yihdzi
luꞌh nee ayi chyuloo gahbi luꞌh xa biaca luꞌh.

Guñiꞌ Pehdru Jesuhs naa Crixtu
(Mt. 16.13‑20; Lc. 9.18‑21)

27Ya seguihdu zenee Jesuhs laꞌh raꞌ xpwiinn Ñiꞌh nez lahda
guihdxyi raꞌ xteenn guihdxyi Cesarea cun Filipu, ya loh nez-
iuh gunaabadxyiꞌdxyi Jesuhs loh raꞌ xpwiinn Ñiꞌh rahbi Ñiꞌh:

―¿Chyu niꞌca rahbi raꞌ bwiinn naan?
28Chiꞌchi rahbi raꞌ ba loh Ñiꞌh:
―Nuhn raꞌ bwiinn rahbi yiꞌh naa luꞌh Jwahn nin

baroꞌbañihsa, ya snuhn raꞌ ba rahbi yiꞌh naa luꞌh Elías, ya
snuhn raꞌ ba rahbi yiꞌh naa luꞌh stuhbi raꞌ guehtu profeta raꞌ
nin guñiꞌ xchiꞌdxyi Dxiohs.

29Chiꞌchi rahbi Ñiꞌh:
―Ya laꞌh xchiꞌh tu, ¿xi nna tu chyu naan?
Chiꞌchi rahbi Pehdru loh Ñiꞌh:
―Yiꞌh nin naa luꞌh Crixtu Lliiꞌn Dxiohs nin dxuleꞌza nu.
30Ya chiꞌchi rahbi Ñiꞌh loh raꞌ xpwiinn Ñiꞌh ayi xi guuyi raꞌ

ba chyu naa Ñiꞌh loh nin tuhbi bwiinn.
Jesuhs guñiꞌ loh raꞌ xpwiinn Ñiꞌh xcweenta ziga gachi Ñiꞌh
(Mt. 16.21‑28; Lc. 9.22‑27)

31Chiꞌchi guzoꞌbaloh Jesuhs cagaluuꞌyiÑiꞌh laꞌh raꞌxpwiinn
Ñiꞌh, rahbi Ñiꞌh:

―Nahpa zidiꞌdxiꞌhn trabahjw duxa, ya bwiinn guhla raꞌ
xteenn guidoꞌ cun bixohza raꞌ nin rnabwaꞌ laꞌh raꞌ bixohza,
cun mwehsu raꞌ nin ruluuꞌyi xlehyi Moisehs, zusacaloh raꞌ
ba naꞌh nee zidxiinn za raꞌ ba naꞌh, per chin dxiohnna dxyih
zabanaꞌhn loh raꞌ bwiinnguuchi.

32 Garaa dxyiꞌdxyi raꞌ riiꞌ guñiꞌ Ñiꞌh loh raꞌ ba nayaa-
nayaa, ya pur niꞌchi gwanee Pehdru laꞌh Ñiꞌh tuhbi lahdu tin
guñiꞌnee ba loh Ñiꞌh tin ayi ñizaꞌca Ñiꞌh ziꞌchi, 33 per chiꞌchi
basiaꞌgarii loh JesuhsbwaꞌhaÑiꞌh loh raꞌxpwiinnÑiꞌh, chiꞌchi
rahbi Ñiꞌh loh Pehdru:

―¡Gwasuu loh xnezyuun Satanahs! ¡Yiꞌh ayi ruhnn luꞌh
xigaaba xteenn Dxiohs, pur xigaaba si bwiinn guidxyiyuh
cayuhnn luꞌh!

34Chiꞌchi gudihdxyi Ñiꞌh laꞌh raꞌ bwiinn cun garaa xpwiinn
Ñiꞌh, chiꞌchi rahbi Ñiꞌh loh raꞌ ba:

―Sidela chyuulla tuhbi tu xclaaꞌdzi gaca tuhbi
xpwiiꞌnnahn, gulgasiaꞌldastoꞌ tu garaa raꞌ nin rzaꞌbistoꞌ tu
guunn tu, nee guldxiaꞌ xcruhzi tu (nin zee loh dxyiꞌdxyi riiꞌ

naa gusaaꞌn luꞌh gudziiꞌba xquelnabahan luꞌh pur xcweenta
Jesucristu) bachiꞌh gultaꞌnaꞌhla naꞌh ―rahbi Ñiꞌh― 35 laasii
bwiinn nin xclaaꞌdzi ayi guñihchi xquelnabahan ñiꞌh zuñihchi
ban, per bwiinn nin guñihchi xquelnabahan ñiꞌh pur naꞌh,
nee pur xcweenta xchiꞌdxyi Dxiohs, zibahan ba par tuꞌpazi
loh xquelrnabwaꞌ Dxiohs. 36 Laasii ¿xi galluꞌyi guicaꞌha
tuhbi bwiinn gaduhbi loh guidxyiyuh sidela guñihchi ba
xquelnabahan ba?, 37 o neezaa ¿balaaca chiilli tuhbi bwiinn
xcweenta xquelnabahan ba? 38Neezaa sidela chyuulla tuhbi
bwiinn gatuhyi loh ba naꞌh, o pur xchiꞌdxyiꞌhn nezloh raꞌ
bwiinnnin rusahcaloh lohDxiohs cunnin nuu loh raꞌbwiinn
nin nuu xtuhlda raꞌ ñiꞌh, neezaa naꞌh Lliiꞌn Dxiohs nin naa
ndxiꞌhw zatuhyi loon pur bwiinn chi chin gabiaꞌgariin stuhbi
cun gaduhbi xquelrnabwaꞌ Xtaaꞌdahn cun ziahan xaanjla
Ñiꞌh.

9
1Chiꞌchi rahbi Ñiꞌh loh raꞌ ba:
―Nee guchiin nin rñiꞌn loh tu, nuu raꞌ bwiinn nin dxaꞌga

loh tu zwaꞌha raꞌ ba gadzihn xquelrnabwaꞌ Dxiohs galoh nin
gachi raꞌ ba.

Bidxaꞌh ziga rñah Jesuhs
(Mt. 17.1‑13; Lc. 9.28‑36)

2 Chin gudiiꞌdxi xoꞌpa dxyih, chiꞌchi gwanee Jesuhs laꞌh
dxiꞌh raꞌ Pehdru, Jacobo, cun Jwahn yihca tuhbi dahan rooꞌ,
nee riꞌchi bwaꞌha raꞌ xpwiinn Ñiꞌh chi bidxaꞌh ziga rñah Ñiꞌh,
3 ya xahba Ñiꞌh biahca labwehen dxyiꞌgah guhcabachaꞌhan,
ayi nin tuhbi bwiinn nin guunn gahn gaca labweh ziga
guhca labwehnachitsi xahbaÑiꞌh, 4ya riꞌchi baluuꞌyiloh Elías
cun guehtu Moisehs, cayuuꞌyidxyiꞌdxyinee raꞌ ba laꞌh Ñiꞌh,
5 chiꞌchi rahbi Pehdru loh Jesuhs:

―¡Mwehsu, bwen gahca dxuu nuꞌh riiꞌ! ¡Laꞌh nu
guidiꞌhnnchaꞌyi chohnna yuuꞌdxillaaꞌ; tuhbin para Yuꞌbiluꞌh,
stuhbin paraMoisehs, ya stuhbin para laꞌh Elías!

6 Dxyigah ziꞌchi guñiꞌ Pehdru laasii rdxyihbi duxa ba cun
schiohpa lasaaꞌ ba niꞌchin guñiꞌ ba ziꞌchi, 7ya hohra chi gahca
biꞌ tuhbi xcahyidxyiꞌgah si biaꞌparaꞌba laꞌnxcahyi chi, ya laꞌn
xcahyi chi guñiꞌ tuhbi rsiaaꞌha nin rahbi:

―Dee naa Lliiꞌnahn nin nadziiꞌhihn; gulgazoꞌbadxiahga
xchiꞌdxyi bi.

8 Ya mas balaaquiꞌhn rahca lwehgu bwaꞌha raꞌ ba tuhsi
la Jesuhs zuu riꞌchi, ya laꞌn xcahyi chi guñihchiloh Moisehs
cun Elías, 9 ya chin biehtanee Ñiꞌh laꞌh raꞌ ba dahan rooꞌ chi;
chiꞌchi rahbi Ñiꞌh loh raꞌ xpwiinn Ñiꞌh chi ayi xi guuyi raꞌ ba
cuun nin bwaꞌha raꞌ ba hastayi chin gabahan Lliiꞌn Dxiohs

nin naa ndxiꞌhw loh bwiinn guuchi, 10 ya bazoꞌbadxiahga raꞌ
ba xchiꞌdxyi Ñiꞌh ayi gudxixteeꞌ raꞌ ba nin bwaꞌha raꞌ ba, per
ziahan bwelta gunaabadxyiꞌdxyi loh lasaaꞌ raꞌ ba cuun nin
naa nin gabahan loh guelguhchi, 11 ya gunaabadxyiꞌdxyi raꞌ
ba loh Jesuhs rahbi raꞌ ba:

―¿Xixnaa rahbi raꞌmwehsu raꞌ nin ruluuꞌyi xlehyi Moisehs
nahpa galoh Elías dxiꞌ que no laꞌh Crixtu?

12Chiꞌchi rahbi Ñiꞌh loh raꞌ ba:
―Pwihsi guchii galoh Elías dxiꞌ tin dxiuꞌnzaꞌca ba garaatiiꞌ;

neezaa rahbi loh Xchihtsi Dxiohs nahpa gutiꞌdxiloh Lliiꞌn
Dxiohs trabahjwduxanee zusaꞌcaloh za raꞌba laꞌhÑiꞌh, 13per
rñiꞌn loh tu laꞌh Elías biꞌ la ya laꞌh raꞌ bwiinn bwiꞌhnnee raꞌ
ba laꞌh ba zigachiꞌzi guclaaꞌdzi raꞌ ba ziga rñiꞌ loh Xchihtsi
Dxiohs.

Basiaca Jesuhs laꞌh tuhbi ndxiꞌhw nin guyuuꞌ tuhbi bwiin-
ndxaaba stoꞌ ñiꞌh

(Mt. 17.14‑21; Lc. 9.37‑43)
14 Ya chin babiaꞌgarii Ñiꞌh hasta rii raꞌ snuhn xpwiinn

Ñiꞌh bwaꞌha Ñiꞌh ziahan duxa bwiinn rii gadiidxi raꞌ ba, nee
cadxihldxyinee dxyiꞌdxyi paaldaa raꞌ mwehsu nin ruluuꞌyi
xlehyi Moisehs laꞌh raꞌ xpwiinn Ñiꞌh, 15 ya chin bwaꞌha raꞌ
bwiinn ziahan chi laꞌh Jesuhs, badxyigaaꞌ loh raꞌ ba hasta
balluꞌn raꞌ ba bagachiꞌloh raꞌ ba laꞌh Ñiꞌh tin bagaꞌpaDxiohs
raꞌ ba laꞌh Ñiꞌh, 16 chiꞌchi rahbi Jesuhs loh raꞌ xpwiinn Ñiꞌh:

―¿Xi niꞌca ruuꞌyidxyiꞌdxyinee tu laꞌh raꞌ ba?
17Chiꞌchi rahbi tuhbi raꞌ bwiinn chi loh Ñiꞌh:
―Mwehsu, riiꞌ zeꞌldaneꞌhn lliiꞌnahn laasii nuu tuhbi bwi-

inndxaaba stoꞌ bi nin basiaꞌhan goopa laꞌh bi tin gabweꞌhe
luꞌh bwiinndxaaba chi stoꞌ bi, 18 laasii chin rusaꞌcazii bwi-
inndxaaba chi laꞌh bi, rdxiindxiah bwiinndxaaba chi laꞌh
bi loh yuh, rbweꞌhe ba bitsiꞌhn rwaaꞌ bi, nee hasta dxyigah
rsihdzi loh lahyi bi. Squiiꞌ ruhnnee ba laꞌh bi nee cagasiuꞌnga
gueldxyihdxyi chi laꞌhbi, niꞌchinnin gunaꞌbaꞌhn loh raꞌxpwi-
inn luꞌh tin ñabweꞌhe raꞌ ba bwiinndxaaba chi stoꞌ bi per ayi
bwiꞌhnn raꞌ ba gahn.

19 Chiꞌchi rahbi Jesuhs loh raꞌ garaa bwiinn ziahan nin rii
riꞌchi:

―¡Ayy, bwiinn raꞌ nin ayi riachiistoꞌ raꞌ ñiꞌh! ¡Bwiinn naxihn
raꞌ! ¿Balaaca xchiꞌhla nin guꞌnnahnwaanta chuuꞌhuhn loh tu?
¡Gultaaꞌnee lliiꞌngaaꞌn luꞌh riiꞌ!

20Yachiꞌchi gwaneeraꞌba laꞌhbiꞌnxtuhbi chi loh Jesuhs, per
chinbwaꞌhabwiinndxaaba chi laꞌh Jesuhs, chiꞌchi gudxiindx-
iah bwiinndxaaba chi laꞌh bi loh yuh, dxyigah naꞌduꞌbi bi loh
yuh zohba bitsiꞌhn rwaaꞌ bi, 21 chiꞌchi rahbi Jesuhs loh xpah
bi:

―¿Dez cuuca gunaꞌzu gueldxyihdxyi riiꞌ laꞌh bi?
Chiꞌchi rahbi xpaah bi loh Ñiꞌh:
―Dez chin naa bi biñiꞌn, 22 nee ziahan la xclaaꞌdzi bwi-

inndxaaba ca gadxiinn laꞌh bi; rulaꞌh bwiinndxaaba ca laꞌh
bi loh bwehla, loh ñihsa; per sidela zidxeela xa guunn luꞌh
balahsastoꞌ luꞌh laꞌh nu nee bwiꞌhnn ayuda laꞌh nu.

23Chiꞌchi rahbi Ñiꞌh loh bwiinn chi:
―¿Xamohda rnaabadxyiꞌdxyi luꞌh sidela, zahca gacaneꞌhn

yiꞌh? ¡Garaa zahca gacaneꞌhn laꞌh raꞌ bwiinn nin riachiistoꞌ raꞌ
ñiꞌh zahca gacanee Dxiohs laꞌh raꞌ ba!

24Chiꞌchi guzoꞌbaloh jweersi cañiꞌ xpaah biꞌnxtuhbi chi loh
Ñiꞌh, rahbi ba:

―¡Riachiistoꞌn! ¡Bwiꞌhnn cumpahñu naꞌh tin mahzi ru
chechiistoꞌn!

25Ya chin bwaꞌha Jesuhs cagadiaaꞌha ziahanbwiinn chiꞌchi
rahbi Ñiꞌh loh bwiinndxaaba chi:

―Bwiinndxaaba nin bwiꞌhnn gweꞌta cun goopa laꞌh
biꞌnxtuhbi riiꞌ, naꞌh canabwaꞌn loh luꞌh tin bariaꞌh stoꞌ bi
nee ayi dxiuꞌgarii ru luꞌh stoꞌ bi.

26 Chiꞌchi gudidxyidxiah bwiinndxaaba chi cun dxyigah
guidxiindxiah ba laꞌh bi, lwehgu bariaꞌh ba stoꞌ bi, ya basaaꞌn
ba laꞌh bi zigazi bwiinn guuchi, ya bwiꞌhnn raꞌ bwiinn ziahan
nin rii riꞌchi lligaabaguhchi bi, 27per laꞌhÑiꞌh lwehguguteesa
Ñiꞌh laꞌh bi, ya lwehgu gwasuꞌnchii biꞌnxtuhbi chi. 28 Chiꞌchi
biuuꞌgarii Ñiꞌh laꞌñuuꞌ, ya riꞌchi gunaabadxyiꞌdxyi ralaꞌn raꞌ
xpwiinn Ñiꞌh loh Ñiꞌh tin ayi chyu bwiinn ñwaꞌha ya rahbi raꞌ
ba:

―¿Xixnaa laꞌh nu ayi chyu bidiꞌhnn gahn ñabweꞌhe bwiin-
ndxaaba chi?

29Chiꞌchi rahbi Jesuhs loh raꞌ ba:
―Ziga lasaaꞌ bwiinndxaaba riiꞌ, ayi gaca cweꞌhe tu ba

sidela ayi cwidxi-guinaaba tu loh Dxiohs, neezaa sidela ayi
gucwaaꞌhan tu.

Jesuhs guñiꞌ stuhbi laꞌgaꞌh xa gachi Ñiꞌh
(Mt. 17.22‑23; Lc. 9.43‑45)

30 Chin babii raꞌ ba riꞌchi, badiiꞌdxi raꞌ ba nez loh guihdxyi
raꞌ xteenn Galilea, ya guclaaꞌdzi Jesuhs ayi chyu ñahcabwaꞌ
canehz nuu Ñiꞌh, 31niꞌchin baluuꞌyi Ñiꞌh laꞌh raꞌ xpwiinn Ñiꞌh
nee rahbi za Ñiꞌh:

―Nahpa zutiꞌdxi raꞌ bwiinn duhlda naꞌh loh raꞌ nin rn-
abwaꞌ, ya zidxiinn raꞌ ba naꞌh, per chin dxiohnna dxyih
guhchiꞌhn, zabahnaꞌhn loh raꞌ bwiinn guuchi.

32 Per laꞌh raꞌ xpwiinn Ñiꞌh ayi guhcabwaꞌ raꞌ ba xi zee loh
dxyiꞌdxyi raꞌ chi, nee bidxyihbi za raꞌ ba ñinaaba dxyiꞌdxyi raꞌ
ba xiñin zee loh raꞌn.

Jesuhs guñiꞌ chyumahzi lasahca
(Mt. 18.1‑5; Lc. 9.46‑48)

33 Chin badzihnnee Ñiꞌh laꞌh raꞌ xpwiinn Ñiꞌh loh guihdxyi
Capernaum, biuuꞌgarii Jesuhs laꞌn tuhbi yuuꞌ, chiꞌchi rahbi
Ñiꞌh loh raꞌ ba:

―¿Xiñin zeꞌyuuꞌyidxyiꞌdxyi tu chin zoꞌpa nuꞌh loh neziuh?
34 Ya ayi guñiꞌtiiꞌ raꞌ xpwiinn Ñiꞌh, laasii laꞌh raꞌ ba

zeꞌyuuꞌyidxyiꞌdxyi raꞌ ba chyu tuhbi raꞌ ba naa nin mahzi
lasahca, 35ya lwehgu guzohbagahÑiꞌh chiꞌchi gudihdxyi Ñiꞌh
laꞌh gadziꞌh bichiohpa raꞌ xpwiinn Ñiꞌh chiꞌchi rahbi Ñiꞌh loh
raꞌ ba:

―Sidela xclaaꞌdzi tuhbi tu gaca lasahca, nahpa gaca tu
tuhbi bwiinn nin nadoꞌlaadzi ru loh raꞌ garaa lasaaꞌ tu.

36 Chiꞌchi gucaꞌha Ñiꞌh tuhbi biñiꞌn biꞌtuꞌhn, ya bazuh Ñiꞌh
laꞌh bi galaayi raꞌ ba chiꞌchi gudiꞌdzi Ñiꞌh laꞌh biñiꞌniꞌhn chi,
chiꞌchi rahbi Ñiꞌh:

37 ―Chyu chiꞌzi bwiinn nin gacanee tuhbi biñiꞌn squiiꞌ,
zahcanee za ba naꞌh, nee bwiinn nin rahcanee naꞌh, ayi
naꞌh dxiꞌhn rahcanee ba sino que nee Xtaada Dxiohsaꞌhn nin
guluꞌnehza naꞌh rahcanee ba.

Bwiinn nin ayi rñiꞌyah laꞌh nuꞌh, xlahdu nuꞌh nuu ba
(Lc. 9.49‑50;Mt. 10.42)

38 Seguihdu rahbi Jwahn loh Ñiꞌh:
―Mwehsu, bidiaꞌha nu loh tuhbi bwiinn nin rabweꞌhe

bwiinndxaaba stoꞌ raꞌ bwiinn cun xquelrnabwaꞌ lah luꞌh, ya
bachidiꞌtsi nu loh ba ayi ru guunnba ziꞌchi laasii ayi nee dxiꞌh
ba caꞌnzahnee ba laꞌh nuꞌh.

39Chiꞌchi rahbi Ñiꞌh loh raꞌ ba:
―Gulgasaaꞌn bwiinn chi laasii bwiinn nin ruhn dziꞌn roo

raꞌ cun xquelrnabwaꞌ laan ayi xñiꞌyah ba naꞌh, 40 tin bwiinn
raꞌ nin ayi xclaaꞌdzi childxinee laꞌh nuꞌh xlahdu gahca nuꞌh
nuu raꞌ ba. 41 Guchiin nin rñiꞌn loh tu, bwiinn nin guniꞌhi
nicala tuhbi bahsu ñihsa laꞌh tu laasii naa tu xpwiiꞌnn raꞌn,
Dxiohs gudiꞌhi prehmiu laꞌh ba.

Rriezgu chuu xtuhlda raꞌ bwiinn
(Mt. 18.6‑9; Lc. 17.1‑2)

42Rahbi za Ñiꞌh:
―Chyu chiꞌh zi nin gusiaaba laꞌh biñiꞌn biꞌtuꞌhn raꞌ rii loh

duhlda pur nin riachiistoꞌ raꞌ bi naꞌh, mas chaꞌyi gulaꞌha raꞌ
ba laꞌh ba loh ñihsadoꞌ cun guchiꞌbi raꞌ ba tuhbi dxiah rooꞌ
yahnn ba, 43 nee sidela naa luꞌh rutsiigan yiꞌh loh duhlda,
mas chaꞌyi guchyuuꞌga luꞌhn; tin mas chaꞌyi chuꞌtii luꞌh
loh xquelrnabwaꞌ Dxiohs dxuuca luꞌh xlawaaꞌha chee luꞌh
gabihldxyi cun garoopa naa luꞌh hasta ayi dxiuuꞌyitiiꞌ dxih,
44hasta tiidxi bwiinn trabahjw duxa para tuꞌpazi. 45Ya sidela

gadzihn dxyih gutsiiga ñaaꞌ luꞌh yiꞌh loh duhlda bachyuuꞌgan;
mas chaꞌyi chuꞌtii luꞌh loh xquelrnabwaꞌ Dxiohs dxuuca luꞌh
xlawaaꞌha garoopa ñaaꞌ luꞌh, chee luꞌh loh bwehla xteenn
gabihldxi, 46 hasta tiidxi bwiinn trabahjw duxa para tuꞌpazi.
47Nee sidela laꞌh tuhbi bizloh luꞌh gusiaaban yiꞌh loh duhlda,
guleꞌhen; mas chaꞌyi chuꞌtii luꞌh loh xquelrnabwaꞌ Dxiohs
nicala cun tuhbi si bizloh luꞌh xlawaaꞌha chenee garoopan
yiꞌh loh dxih xteenn gabihldxyi 48 hasta tiidxi bwiinn tra-
bahjw duxa nin ayi chaꞌloh, nee ayi gariaꞌh raꞌ ba riꞌchi,
49 laasii ziga rrohba zihdxi yihca xi chiꞌh zi guelwahw, ziꞌchi
za chioobaa bwehla yihca garaa raꞌ bwiinn. 50 Bwen naa
zihdxi, per sidela guñihchin guelnallii, ¿xaalla guunn chiꞌh tu
dxiaca zaꞌcan? Ziꞌchi gahca laꞌh tu, gulgahca ziga zihdxi
nin nallii tin gaca galluꞌyi tu loh raꞌ bwiinn guidxyiyuh, nee
gulguibahannee zaꞌca lasaaꞌ tu.

10
Jesuhs baluuꞌyi ayi nuu taaꞌha bwiinn cheꞌhla ba
(Mt. 19.1‑12; Lc. 16.18)

1 Seguihdu babii Jesuhs loh guihdxyi Capernaum, tin zee
Ñiꞌhpara guihdxyi xteenn Judea cun loh guihdxyi xteennyuh
nin rii stuhbi lahdu guiꞌw Jordahn, ya riꞌchi badiaaꞌha ziahan
bwiinn, chiꞌchi guzoꞌbaloh cagaluuꞌyi Ñiꞌh laꞌh raꞌ bwiinn chi
ziga naa xcostumbre Ñiꞌh. 2 Hohr chi badzihn raꞌ paaldaa
bwiinn fariseuriꞌchi, perya laꞌhraꞌbaguclaaꞌdzi raꞌbaguunn
raꞌ ba prehba laꞌhÑiꞌh tin gwaꞌha raꞌ ba zahca gusiaꞌgarii Ñiꞌh
dxyiꞌdxyi nin gunaabadxyiꞌdxyi raꞌ ba loh Ñiꞌh, rahbi raꞌ ba:

―¿Ta naa bwen taaꞌha tuhbi bwiinn laꞌh cheꞌhla ba?
3Chiꞌchi rahbi Jesuhs loh raꞌ ba:
―¿Cuun nin ruluuꞌyi xlehyi Moisehs laꞌh tu?
4Chiꞌchi rahbi raꞌ ba loh Ñiꞌh:
―Basaaꞌn Moisehs laꞌh raꞌ ndxiꞌhw cun sola tuhbi dxihtsi

riahsa xcweenta nin rlaaꞌha raꞌ ba cheꞌhla raꞌ ba, ya bachiꞌh
rusaaꞌn raꞌ ba cheꞌhla raꞌ ba.

5Chiꞌchi rahbi Jesuhs loh raꞌ ba:
―BacaꞌhMoisehs ziꞌchi, laasii tantu bwiinn dxiipa tu, 6per

chin gurihxchih guidxyiyuh: “Ndxiꞌhw cun gunnaꞌh bwiꞌhnn
Dxiohs” ziga rñiꞌ loh Xchihtsi Ñiꞌh. 7Neezaa rñiꞌ loh Xchihtsi
Ñiꞌh: “Niꞌchin chin ruchinaa tuhbi ndxiꞌhw, rreꞌcaa ba loh
xtaada ba loh xmaah ba ya rbahannee ba laꞌh gunnaꞌh nin
raaca cheꞌhla ba, 8 ya garoopa raꞌ ba naa ba zigazi tuhsi
bwiinn”; naa raꞌ ba zigazi tuhbi bwiinn xlawaaꞌha chiohpa
bwiinn. 9Dxiohs bachiꞌdxiu-bachaꞌga laꞌh raꞌ ba, niꞌchin nin
ayi nuu taaꞌha raꞌ ba.

10 Ya chin rii raꞌ ba laꞌn stuhbi yuuꞌ, gunaabadxyiꞌdxyi
raꞌ xpwiinn Ñiꞌh loh Ñiꞌh xcweenta gahca nin rlaaꞌha lasaaꞌ
bwiinn, 11 chiꞌchi rahbi Ñiꞌh loh raꞌ ba:

―Sidela laꞌh tuhbi bwiinn taaꞌha ba cheꞌhla ba ya guicaꞌha
ba stuhbi gunnaꞌh, ya ziꞌchi canee lasaaꞌ zi raꞌ ba zigazi
xtuꞌh raꞌ ba, 12 ya sidela laꞌh tuhbi gunnaꞌh taaꞌha ba laꞌh
xpwiinn ndxiꞌhw ba ya guicaꞌha ba stuhbi ndxiꞌhw, bwiinn
chi nabahan gubwihlli zi raꞌ ba.

Bwiꞌhnntaaꞌyi Jesuhs yihca raꞌ biñiꞌn
(Mt. 19.13‑15; Lc. 18.15‑17)

13 Ya tantu guclaaꞌdzi raꞌ bwiinn chi dxihn raꞌ ba xchiꞌdxyi
Jesuhs, hasta xpiñiꞌn raꞌ ba gwanee raꞌ ba loh Ñiꞌh, tin
badziiꞌba naa Ñiꞌh yihca raꞌ bi, per chin bwaꞌha raꞌ xpwiinn
Ñiꞌh niꞌchi guzoꞌbaloh riidxihldxyinee dxyiꞌdxyi raꞌ ba laꞌh
raꞌ bwiinn nin zeꞌnee raꞌ biñiꞌn raꞌ chi loh Jesuhs, 14 ya chin
bwaꞌha Jesuhs ziꞌchi cayahca, chiꞌchi bidxyiꞌchi Ñiꞌh ya rahbi
Ñiꞌh loh raꞌ xpwiinn Ñiꞌh chi:

―Gulgasaaꞌn dxieꞌbiiga raꞌ biñiꞌn hasta zuꞌhn, ayi ru
gucweꞌza tu laꞌhraꞌbi, laasii xquelrnabwaꞌDxiohsnaaxteenn
raꞌ bwiinn nin nadoꞌlaadzi ziga biñiꞌn raꞌ riiꞌ, 15 nee guchiin
nin rñiꞌn loh tu, bwiinn nin ayi chechiistoꞌ ñiꞌh xchiꞌdxyi
Dxiohs zigazi naa tuhbi biñiꞌn nin ruzoꞌbadxiahga xchiꞌdxyi
xtaada ñiꞌh, bwiinn chin ayi chuu raꞌ ba loh xquelrnabwaꞌ
Dxiohs.

16 Chiꞌchi gudiꞌdzi Ñiꞌh laꞌh raꞌ biñiꞌn chi, nee tin badziiꞌba
naa Ñiꞌh yihca raꞌ bi nee gunaaba gahca Ñiꞌh loh Dxiohs tin
gacanee Ñiꞌh laꞌh raꞌ biñiꞌn raꞌ chi.

Tuhbi ndxiꞌhw ricu nin nuu ziahan xixteenn ñiꞌh
(Mt. 19.16‑30; Lc. 18.18‑30)

17 Ya tuhbi dxyih gaduhbi nin caguꞌguihn Jesuhs guzee
Ñiꞌh stuhbi nehza, badzihn galluꞌn tuhbi ndxiꞌhw hasta zuu
Jesuhs, ya lwehgu bazuꞌnllihbi bi nezloh Jesuhs, 18 chiꞌchi
rahbi bi loh Ñiꞌh:

―Daada, mwehsu chaꞌyi, ¿xa niꞌca guꞌnnahn tin
guziaaꞌhahn dxibaaꞌ guibahaneꞌhn Dxiohs para tuꞌpazi chin
gachiꞌhn?
Chiꞌchi rahbi Jesuhs loh bi:
―¿Xixnaa rñiꞌ luꞌh naan chaꞌyiꞌhn? Ayi nin tuhbi bwiinn

chaꞌyi naa xmohda ñiꞌh sola tuhbi dxiꞌh Dxiohs naa chaꞌyi.
19 Laꞌluꞌh naann la nin rnabwaꞌ loh Xchihtsi Dxiohs: “Ayi
chiinn luꞌh bwiinn, ayi gaca luꞌh bwiinn gubwihlli, ayi cwaan
luꞌh, ayi chiꞌnlaaꞌdzi luꞌh dxixiꞌhw, ayi gusaguiꞌhi laꞌh bwiinn,
nee gaca nadziiꞌhi luꞌh xcuzahn raꞌ luꞌh.”

20Chiꞌchi rahbi ndxiꞌhw chi loh Ñiꞌh:

―Mwehsu, garaatiiꞌ raꞌ dxyiꞌdxyi ca cagazoꞌbadxiaagahn
dez chin guhcaꞌhn biñiꞌn.

21Chin bwaꞌha Jesuhs loh ndxiꞌhw chi, guhca nadziiꞌhi stoꞌ
Ñiꞌh laꞌh bi, chiꞌchi rahbi Ñiꞌh loh bi:

―Stuhbi dxiꞌh cohsa riaꞌdxyi guunn luꞌh; bwaa tin batooꞌ
garaa xixteenn luꞌh ya chiꞌchi chiꞌzi luꞌhmweeyi chi guicaꞌha
raꞌ bwiinn prohbi nin ayi xi nahpa, ya ziꞌchi zaapa luꞌh
guelnazaꞌca llaaꞌndxibaaꞌ, nee lwehgu gahca daꞌnaꞌhla naꞌh
tin guꞌa luꞌh xcruhzi luꞌh.

22 Ya chin bihn ndxiꞌhw chi dxyiꞌdxyi raꞌ nin guñiꞌ Ñiꞌh,
guhcanalaasa stoꞌbi laasii ziahanrooꞌxicanahpabi, 23chiꞌchi
biahyi Jesuhs tin bwaꞌha Ñiꞌh loh raꞌ xpwiinn Ñiꞌh, chiꞌchi
rahbi Ñiꞌh loh raꞌ ba:

―¡Nagahn duxa par chuꞌtii tuhbi bwiinn rricu loh xquelrn-
abwaꞌ Dxiohs!

24Ya badxyigaaꞌ duxa loh raꞌ xpwiinn Ñiꞌh chin bihn raꞌ ba
nin guñiꞌÑiꞌh, chiꞌchi rahbi Ñiꞌh stuhbi:

―Lliiꞌn raꞌ, ¡lliꞌballa nagahn naa para chuꞌtii bwiinn rricu
loh xquelrnabwaꞌ Dxiohs! 25 Mas ayi guinagahn ru tiidxi
tuhbi camehyu llaaꞌn tuhbi guihchi guulla, que no ziga tiidxi
tuhbi rricu loh xquelrnabwaꞌ Dxiohs.

26 Chin bihn raꞌ xpwiinn Ñiꞌh ziꞌchi chiꞌchi rahbi loh lasaaꞌ
raꞌ ba:

―¿Chyuulla gaca chiꞌh taꞌh loh duhlda?
27Chiꞌchi bwaꞌha Ñiꞌh loh raꞌ ba ya rahbi Ñiꞌh:
―Para bwiinn raꞌ, nagahn raꞌ deeꞌ; per ayi nee dxiꞌh para

laꞌh Dxiohs.
28Chiꞌchi rahbi Pehdru loh Ñiꞌh:
―Laꞌh nu laꞌnu dxugasaaꞌn garaa nin nadxiaapa nu, tin

zoꞌpanaꞌhla nu yuꞌbiluꞌh.
29Chiꞌchi rahbi Jesuhs loh raꞌ ba:
―Nee guchiin nin rñiꞌn loh tu, ziga bwiinn nin nugasaaꞌn

yihdzi ñiꞌh, xpaah ñiꞌh, xmaah ñiꞌ, bwihtsi raꞌ ñiꞌh, cheꞌhla
ñiꞌh, lliiꞌn ñiꞌh, o xuh raꞌ ñiꞌh pur xcweeꞌntahn cun pur
xcweenta xchiꞌdxyi Dxiohs, 30 zicaꞌha raꞌ ba garaa niꞌchi
stuhbi gaywaꞌh bweelta mahzi ru loh guidxyiyuh riiꞌ nicala
zidxyiꞌchinee bwiinn laꞌh raꞌ ba, per llaaꞌndxibaaꞌ zicaꞌha raꞌ
ba guelnabahan nin ayi ñichilohtiiꞌ chin gachi raꞌ ba, 31 laasii
chin gadzihn dxyih nin guunn Dxiohs jwisi loh guidxyiyuh,
garaa raꞌ bwiinn nin ruhnn lligaaba lasahcaduxa raꞌ ba nnah
ayi gaca lasahcatiiꞌ raꞌba chiꞌchi, yabwiinn raꞌninayi lasahca
nnah niꞌchi raꞌ gaca lasahca chiꞌchi.

Nin rioonnabweelta guñiꞌ Jesuhs loh raꞌxpwiinnÑiꞌhzahchi
Ñiꞌh

(Mt. 20.17‑19; Lc. 18.31‑34)

32Ya loh zeezah raꞌ ba loh neziuh para guihdxyi Jerusalehn
ñiidxyuu Jesuhs ya dihtsi Ñiꞌh naꞌhla gadziꞌh bichiohpa raꞌ
xpwiinn Ñiꞌh laasii rdxyihbi raꞌ ba nee coma guihdxyi chi
nahpa chiinn raꞌ ba laꞌh Ñiꞌh, ya neezaa bwiinn raꞌ nin zee
naꞌhla laꞌh Ñiꞌh rdxyihbi raꞌ ba, ya chiꞌchi guleꞌcaa Jesuhs
gadziꞌh bichiohpa nin naa xpwiinn Ñiꞌh tin rahbi Ñiꞌh loh raꞌ
ba cuun nin saca Ñiꞌh, squiiꞌ rahbi Ñiꞌh:

33 ―Gulguiaꞌha, rñiꞌn loh tu, laꞌh nuꞌh zoo para guihdxyi
Jerusalehn, ya naꞌh ziga naan bwiinn nin guluꞌnehza Dxiohs
loh guidxyiyuh, zutiꞌdxi raꞌ bixohza nin rnabwaꞌ laꞌh raꞌ
bixohzanaꞌhcunmwehsu raꞌnin ruluuꞌyi lehyi zutiꞌdxi raꞌba
naꞌh loh nin guunn guelguxchisi naꞌh. Nee guinabwaꞌ raꞌ ba
gachiꞌhn cun gutiꞌdxi raꞌ ba naꞌh loh raꞌ bwiinn ziitu, 34niꞌchi
raꞌgusaꞌcaziinaꞌhcungullihdzinee raꞌbanaꞌh, guchahnxihin
raꞌ ba loon cun gadxiinn raꞌ ba naꞌh, per chin dxiohnna dxyih
zabahanaꞌhn―rahbi Ñiꞌh.

Jacobo cun Jwahn gunaaba tuhbi bwehniꞌhn loh Jesuhs
(Mt. 20.20‑28)

35 Jacobo cun Jwahn, lliiꞌn Zebedeu, gwabiiga raꞌ loh Jesuhs
ya rahbi raꞌ ba loh Ñiꞌh:

―Mwehsu, xclaaꞌdzi nu guunn luꞌh tuhbi bwen nin gachi-
naaba nu loh yuꞌbiluꞌh laꞌh nu.

36Chiꞌchi rahbi Ñiꞌh loh raꞌ ba:
―¿Xiniꞌca bweniꞌhnca xclaaꞌdzi tu guꞌnnahn laꞌh tu?
37Chiꞌchi rahbi raꞌ ba loh Ñiꞌh:
―Chin guinabwaꞌ luꞌh loh llaꞌñih xteenn luꞌh, xclaaꞌdzi nu

zohbanee nu yiꞌh; tuhbi nu xlahdu derehchu luꞌh stuhbi nu
xlahdu rrabwehsa luꞌh.

38Chiꞌchi rahbi Jesuhs loh raꞌ ba:
―Nin ayi gaann tu xiñin nin rnaaba tu. ¿Ta zizaꞌcaziinee tu

naꞌh cun gachinee za tu naꞌh?
39Chiꞌchi rahbi raꞌ ba:
―Nicala gachinee nu yiꞌh.
Chiꞌchi rahbi Ñiꞌh loh raꞌ ba:
―Guchii tu zizaꞌcaziinee tu naꞌh nee zahchinee za tu naꞌh

ziga gachiꞌhn, 40per ayi naꞌpahn derechu guiñaan loh tu cuun
nin zohba xlahdu derechuꞌhn o xlahdu rrabwehsaꞌhn; sola
Dxiohs cwii laꞌh raꞌ bwiinn nin soꞌbaneen llaaꞌn dxibaaꞌ.

41YachinbihnzatsiꞌhxpwiinnÑiꞌhningunaaba Jacobocun
Jwahn, bidxyiꞌchinee raꞌ ba laꞌh raꞌ ba, 42 chiꞌchi gudihdxyi
Jesuhs laꞌh raꞌ ba ya rahbi Ñiꞌh:

―Ba naann tu nin rnabwaꞌ loh raꞌ bwiinn nin ayi naa raꞌ
bwiinn Israel naa raꞌ ba ziga dxiꞌba nin naguihdzi; neezaa
cuun chiꞌh zi bwiinnnin lasahca loh raꞌba ruhnn ziꞌchi, 43per
cun laꞌh tu ayi gaca tu ziꞌchi, ya nin xclaaꞌdzi gaca nin mahzi



SanMarcos 10:44 125 SanMarcos 11:2

lasahca nahpa gacanee ba laꞌh raꞌ lasaaꞌ ba. 44Ziꞌchi gahca za
nin xclaaꞌdzi gaca nin mahzi guinabwaꞌ loh tu, nahpa gaca
ba ziga tuhbi mooza loh tu, 45 laasii naꞌh, Lliiꞌn Dxiohs nin
naa ndxiꞌhw, ayi zeꞌlda dxiꞌhn para guunn bwiinn sirba loon,
sino que naꞌh zeꞌldahn tin guꞌnnahn sirba, nee gudiꞌhi zan
xquelnabahanahn para laꞌh raꞌ ziahan raꞌ bwiinn tin taꞌh raꞌ
ba loh duhlda.

Jesuhs basiaca laꞌh tuhbi bwiinn nin laa Bartimeu ayi biin
loh ba

(Mt. 20.29‑34; Lc. 18.35‑43)
46Ya chiꞌchi Jesuhs cun garaa za xpwiinn Ñiꞌh gudiiꞌdxinee

Ñiꞌh laꞌh raꞌ ba nez guihdxyi nin laa Jericoh, ya zeenaꞌhla za
ziahan raꞌ bwiinn laꞌh Ñiꞌh, ya loh neziuh xteenn rwaaꞌ gui-
hdxyi chi zohba tuhbibwiinnninrahca lohñiꞌhninbiriaꞌhlah
Bartimeu lliiꞌn Timeu, rzohba ba rbweꞌhe ba cardah, 47 ya
chin gudiiꞌdxidxiahga ba zeediiꞌdxi Jesuhs nin zeꞌ loh gui-
hdxyi Nazaret riꞌchi, chiꞌchi guñiꞌ ba jweersi rooꞌ, rahbi ba:

―¡Jesuhs lliiꞌn guehtu Davihd, balahsastoꞌ luꞌh naꞌh!
48 Ya bidxyiꞌchi ziahan raꞌ bwiinn niꞌchin rahbi raꞌ ba loh

ba:
―¡Biacadxyii! ¡Ayi rñiꞌ luꞌh ziꞌca!
Per laꞌh bamahzi ru jwersi rooꞌ ru cañiꞌ ba:
―¡Lliiꞌn guehtu Davihd, balahsastoꞌ luꞌh naꞌh!
49 Ya guzuhdxyiigah Jesuhs, chiꞌchi gunabwaꞌ Ñiꞌh

gwacaꞌha raꞌ ba bwiinn chi ya rahbi raꞌ ba loh ba:
―Bazuhchihpa stoꞌ luꞌh, gwasuꞌnchii; yiꞌh cabwihdxyi ba.
50Ya lwehguguleꞌcaabwiinn chi lahdxi nin caadihtsi ba tin

gudxihxi ban loh yuh, chiꞌchi gwasuꞌnchii galluꞌn ba ya gwah
ba hasta zuu Ñiꞌh, 51 chiꞌchi rahbi Jesuhs loh ba:

―¿Xiniꞌca xclaaꞌdzi luꞌh guꞌnnahn pur yiꞌh?
Chiꞌchi rahbi bwiinn nin rahca loh ñiꞌh chi:
―Mwehsu, xclaaꞌdzihn guunn luꞌh gwaꞌhahn.
52Chiꞌchi rahbi Ñiꞌh:
―Zahca guziaa luꞌh, laꞌh luꞌh biaca laasii gwachiistoꞌ luꞌh

naꞌh.
Ya hohra chi gahca biaca bizloh ba, ya zenaꞌhla ba laꞌh

Jesuhs loh nehza.

11
Guyuꞌtii Jesuhs loh guihdxyi Jerusalehn ziga tuhbi rrehyi
(Mt. 21‑1‑11; Lc. 19.28‑40; Jn. 12.12‑19)

1Ya chin zeegadzihn Ñiꞌh guihdxyi raꞌ nin laa Betfageh cun
guihdxyi Betania nin riaꞌhan gahxu loh guihdxyi Jerusalehn
nee gahxu za loh dahan nin laa Olivo, guxeꞌhla Jesuhs
chiohpa xpwiinn Ñiꞌh 2 tin rahbi Ñiꞌh loh raꞌ ba:

―Gulcheh loh guihdxyi nin naa gahxu ru, ya chin gadzihn
tu riꞌchi, riꞌchi zwaꞌha tu caduꞌh tuhbi buhrra nin nadxyiꞌbi
nin nagahdxi gaca nadoꞌtiiꞌ; guxachi tu ma, tin dxieꞌnee tu
ma, 3 ya sidela chyuulla guinaabadxyiꞌdxyi loh tu: “¿Xixnaa
rigaxachi tu ma?” squiiꞌ guiñiꞌ tu loh bwiinn chi: “Tuhbi
bwiinn nin mahzi rnabwaꞌ cachiꞌhn ma”, per lwehgu gahca
gusiaꞌgarii bama.

4Pwihsi gwah raꞌbayabadxeela raꞌbahasta caduꞌhbuhrra
chi gahxu rwaaꞌ tuhbi pwerta xteenn tuhbi yuuꞌ, chiꞌchi
guxachi raꞌ ba buhrra chi, 5 neezaa gunaabadxyiꞌdxyi nuhn
raꞌ bwiinn nin rii riꞌchi loh raꞌ ba, rahbi raꞌ ba:

―¿Xiniꞌca ruhnn tu? ¿Xinaa riigaxachi tu buhrra ca?
6 Chiꞌchi rahbi raꞌ ba ziga rahbi Jesuhs guiñiꞌ raꞌ ba, ya cun

basaaꞌn raꞌ ndxiꞌhw raꞌ chi zeenee raꞌ xpwiinn Ñiꞌh buhrra
chi, 7 ya chin baganee raꞌ ba ma hasta zuu Jesuhs, chiꞌchi
badziiꞌba raꞌ ba xahba raꞌ ba dihtsi ma, tin guzohba Jesuhs
dihtsi ma, 8 ya ziahan raꞌ bwiinn gudxyihxi raꞌ ba xahba
raꞌ ba loh neziuh nez hasta zeediiꞌdxinee ma laꞌh Ñiꞌh, ya
snuhn raꞌ ba bachyuuꞌga lliiꞌdzi xteenn raꞌ yahga loh dahan
tin gudxyihxi raꞌ ban loh neziuh hasta tiidxi Ñiꞌh, 9 ya nuhn
raꞌ bwiinn nin zeeñiidxiuu nez loh Jesuhs, cun snuhn raꞌ ba
nin naꞌhla laꞌhÑiꞌh, guzaꞌloh cañiꞌ raꞌ ba jweersirooꞌ, rahbi raꞌ
ba:

―¡Bwen duxa naa Dxiohs! ¡Bwiꞌhnn taaꞌyi Dxiohs yihca
rrehyi nin zeꞌ pura xcweenta Dxiohs! 10 ¡Bwiꞌhnn taaꞌyi Dx-
iohs laꞌh guelrnabwaꞌ nin zeꞌ xcweenta xpaah Davihd nuꞌh!
¡Zuxchiilli Dxiohs!

11 Ya loh nin guyuuꞌtii Jesuhs loh guihdxyi Jerusalehn,
lwehgu gwah Ñiꞌh laꞌn guidoꞌ rooꞌ ya bwaꞌhasi za Ñiꞌh gadi-
idxitiiꞌ nee zigala coma gudxyihla niꞌchin lwehgu gahca gu-
biaꞌgariinee Ñiꞌh xpwiinn Ñiꞌh para guihdxyi Betania.

Jesuhs guluꞌdii laꞌh tuhbi yahga ñiigu
(Mt. 21.18‑19)

12Yachinbarahgueꞌla, babiineeÑiꞌhxpwiinnÑiꞌhguihdxyi
Betania, bieꞌsuh bichiaꞌhan Ñiꞌh, 13 chiꞌchi bwaꞌha Ñiꞌh tuhbi
yahga ñiigu zihtu dxyigah nagaa rñah yahga chi cun batahga,
niꞌchin gwaguiaꞌha Ñiꞌh gu nuu xi ñinahxi caa loh yahga chi,
per ayi bidxeela Ñiꞌh nin tuhbin laasii ayi chiꞌchi dxiꞌh rcah
ñinahxi, 14yadelanta loh raꞌxpwiinnÑiꞌh rahbiÑiꞌh loh yahga
chi:

―Ayiru chuu dxyih guicah ñinahxi loh luꞌh.
Jesuhs basiaa laꞌn guidoꞌ rooꞌ
(Mt. 21.12‑17; Lc. 19.45‑48; Jn. 2.13‑22)

15 Zee chiꞌh Jesuhs para Jerusalehn cun xpwiinn Ñiꞌh,
per loh nin guyuuꞌtii Ñiꞌh laꞌn guidoꞌ rooꞌ, guzoꞌbaloh
babweꞌhedxiaꞌhla Ñiꞌh laꞌh raꞌ bwiinn nin cayuhnn guriꞌxi
raꞌ, garaa nin riigatooꞌ cun nin riiziꞌ xica raꞌ riꞌchi; nee nezii-
neziꞌchi guluꞌbwih Ñiꞌh xmweella raꞌ bwiinn nin ruchaꞌh
mweeyi cun xagaxiiyi raꞌ nin rutooꞌ palohmma raꞌ, 16 ya ayi
ru basaaꞌn Ñiꞌh chyu bwiinn ñidiiꞌdxi nez hasta zohba guidoꞌ
rooꞌ cun xica cohsa raꞌ, 17 baluuꞌyi Ñiꞌh laꞌh raꞌ bwiinn rahbi
Ñiꞌh:

―Laꞌtunaann laxa rñiꞌDxiohs ziga caa lohXchihtsiDxiohs:
“Yiidzihn gaca tuhbi yuuꞌ hasta dxiꞌ raꞌ garaa raꞌ bwiinn
guidxyiyuh, tin cwidxyi-guinaaba raꞌ ba naꞌh”, ¡per laꞌh tu
cayuhnn tun ziga zi tuhbi cwehva hasta riuuꞌ raꞌ gubaꞌn!

18 Ya chin bihnn raꞌ bixohza raꞌ nin rnabwaꞌ laꞌh raꞌ bixo-
hza cun mwehsu raꞌ nin ruluuꞌyi lehyi nin bwiꞌhnn Jesuhs,
gudxiꞌhyi raꞌ ba xa chiinn raꞌ ba laꞌh Ñiꞌh, per guyuuꞌ raꞌ ba
guelnadxyiꞌbi laꞌh raꞌ bwiinn, laasii garaa raꞌ bwiinn badxyi-
gaaꞌ duxa xcweenta ziga ruluuꞌyi Ñiꞌh, 19ya chin gurih gueꞌla,
biriaꞌh Ñiꞌh lahda guihdxyi chi.

Jesuhsbaluuꞌyi laꞌhraꞌxpwiinnÑiꞌhxacwidxyi-guinaabaraꞌ
ba loh Dxiohs

(Mt. 21.20‑22)
20 Ya chin barah gueꞌla rsiiyidoꞌ gudiiꞌdxinee Ñiꞌh laꞌh raꞌ

xpwiinn Ñiꞌh hasta zohba yahga ñiigu nin guluꞌdii Ñiꞌh, ya
yahga chi gubihdzi la hasta cunnee xtulbaaꞌhan, 21ya loh nin
bagannastoꞌ Pehdru nin guñiꞌÑiꞌh, chiꞌchi rahbi ba loh Ñiꞌh:

―Mwehsu, ¡bwaꞌha! ¡Laꞌh yahga ñiigu nin guluꞌdii luꞌh laꞌn
gubihdzila!

22Chiꞌchi rahbi Ñiꞌh:
―Gulchechiistoꞌ tu Dxiohs, 23 pwihsi naꞌpahn siguhra

sidela chyulla gahbi loh dahan riiꞌ: “Biyaꞌdxu riꞌca tin gwah
loh ñihsadoꞌ”, zuzoꞌbadxiahgan xchiꞌdxyi ba sidela ayi guunn
chiohpa stoꞌ ba. 24 Niꞌchin nin rñiꞌn loh tu sidela xiilla
guinaaba tu loh Dxiohs, zuniꞌhi Ñiꞌhn, niꞌchin nin gulchechi-
istoꞌ tu laꞌh Ñiꞌh. 25 Chin cwidxyi-guinaaba tu loh Dxiohs,
sidela nuu chyuulla bwiinn rdxyiꞌchinee tu, gulsiaꞌldastoꞌ tu
xtuhlda ba, tin para dxiaꞌldaza stoꞌ Xtaada tu nin nuu dxibaaꞌ
xtuhlda tu. 26 Sidela ayi dxiaꞌldastoꞌ tu xtuhlda chyuulla
bwiinn, neezaa Xtaada tu nin nuu dxibaaꞌ ayi dxiaꞌldastoꞌ za
ba xtuhlda tu.

Gunaabadxyiꞌdxyi raꞌ ba chyu naa Jesuhs
(Mt. 21.23‑27; Lc. 20.1‑8)

27 Ya chin gubiaꞌgariinee Ñiꞌh laꞌh raꞌ ba para guihdxyi
Jerusalehn, gwahÑiꞌh laꞌn guidoꞌ rooꞌ stuhbi, ya riꞌchi zeezah
Ñiꞌh chin badzihn raꞌ bixohza raꞌnin rnabwaꞌ laꞌh raꞌ bixohza
cun nuhn mwehsu raꞌ nin ruluuꞌyi lehyi, cun nuhn bwiinn
guhla raꞌ, 28ya rahbi raꞌ ba loh Ñiꞌh:

―¿Chyubaniꞌhi guelrnabwaꞌyiꞌh tin ruhnn luꞌhdziꞌnraꞌnin
cayuhnn luꞌh?, o ¿chyu xquelrnabwaꞌ cayuhnn luꞌhn?

29Chiꞌchi rahbi Jesuhs loh raꞌ ba:
―Neezaa naꞌh guinaꞌbadxyiꞌdxyiꞌhn loh tu tuhbi rsohn,

ya sidela chixteeꞌ tu, zidxixteeꞌzahn cun chyu xquelrnabwaꞌ
ruꞌnnahñin. 30 Guldxixteeꞌ loon: ¿Chyu guxeꞌhla laꞌh Jwahn
bieꞌgaroꞌbañihsa ba? ¿Ta Dxiohs guluꞌnehza laꞌh ba o bwiinn
zi raꞌ?

31Chiꞌchi rahbi loh lasaaꞌ raꞌ ba:
―¿Xa guidiꞌtsi nuꞌh? Sidela laꞌh nuꞌh guidiꞌtsi nuꞌh: “Dxiohs

guluꞌnehza laꞌh ba”, 32 chiꞌchi nnaa ba loh nuꞌh: “¿Xixnaa
chiꞌh ayi gwachiistoꞌ tu xchiꞌdxyi ba?”, ¿o zidiꞌtsi nuꞌh: “Tuhbi
bwiinnzi guxeꞌhla laꞌh Jwahn.”?
Per ayi guhdzi raꞌ ba ziꞌchi laasii bidxyihbi raꞌ ba laꞌh raꞌ

bwiinn, laasii bwiinn raꞌnin rii nez chi ruhnn lligaabaDxiohs
guxeꞌhla laꞌh Jwahn, 33pwihsi cun rahbi raꞌ bwiinn dxixiꞌhw
chi loh Ñiꞌh:

―Ayi chyu gaann chyu guxeꞌhla laꞌh Jwahn.
Chiꞌchi rahbi Ñiꞌh loh raꞌ ba:
―Pwihsi zigasi za ayi nnaa tu chixteeꞌ tu nin

canaabadxyiꞌdxyiꞌhn loh tu, ziꞌchi za naꞌh ayi chixteꞌhn
loh tu chyu baniꞌhi guelrnabwaꞌ naꞌh cayuꞌnnahn dziꞌn raꞌ
riiꞌ.

12
Cwenta xteenn raꞌ mooza dxaaba nin biaꞌhannee raꞌ nuhn

yahga uhva raꞌ
(Mt. 21.33‑46; Lc. 20.9‑19)

1 Ya gwazah bwiiꞌyidxyiꞌdxyi Jesuhs cweenta riiꞌ, rahbi
Ñiꞌh:

―Guyuuꞌ tuhbi bwiinn, bwiꞌhnnbiñihbanuhn yahga uhva
raꞌ loh xuh ba, chiꞌchi bwiꞌhnn ba leeꞌ gadiidxi loh yuh chi,
neezaa bwiꞌhnn ba tuhbi tanque hasta guixiꞌh uhba raꞌ, cun
bwiꞌhnnchaꞌyi za ba tuhbi yuuꞌ rooꞌ nin naa ziga tuhbi torre,
ya basiaꞌhannee ba loh yuh chi laꞌh paaldaa bwiinn raꞌ tin
gaapa raꞌ ban garoolda, ya chin gabweꞌhecaan liꞌhn nahpa
gaca garoolda liꞌhn chi guicaꞌha raꞌ ba, ya zee chiꞌh ba zihtu
rooꞌ, 2per chinbadzihndxyihnin guunngaroolda raꞌba liꞌhn,
chiꞌchi guxeꞌhla ballwaaꞌn nin naa xteenn ñiꞌh loh yuh tuhbi
xmooza ba, tin gwagañiꞌ ba loh raꞌ bwiinn nin biaꞌhannee
loh xuh ba tin ñudiꞌhi raꞌ ba liꞌhn nin ruhnn tucahri ñacaꞌha

ba, 3 per xlawaaꞌha ñudiꞌhi raꞌ ba nin ruhnn tucahri ñacaꞌha
mooza chi, mejor gudxiꞌldxyihdxyi raꞌ ba laꞌh mooza chi ya
ayi chiꞌh xi badiꞌhi raꞌ ba ñacaꞌha ba. 4 Seguihdu guxeꞌhla
ba stuhbi xmooza ba loh raꞌ ba, ya mooza chi basihdzidxiah
raꞌ ba laꞌh ba gutaaꞌha raꞌ ba yihca ba nee biguii za raꞌ ba
loh ba, 5 per guxeꞌhla ba snuhn raꞌ xmooza ba. Nuhn raꞌ ba
gudxiꞌldxyihdxyi raꞌ ba, ya snuhn raꞌmooza chi gudxiinn raꞌ
bwiinn nadxaaba raꞌ chi.

6 ’Per biaꞌdxyi lliiꞌn ba nin nadziiꞌhi duxa ba, ya luulchima
guxeꞌhla ba lliiꞌn ba, laasii bwiꞌhnn ba lligaaba: “Pwehda
zuzoꞌbadxiahga raꞌba xchiꞌdxyi lliiꞌnahn.” 7Per chin badzihn
bi, rahbi loh lasaaꞌ raꞌnin raaꞌn loh xuhba: “Bwaꞌhaniꞌcasihn
nindxiaꞌhanneegaduhbi lohyuhriiꞌ; gulchooꞌhogachidxiinn
nuꞌh bi tin laꞌh si nuꞌh gachicaꞌha nuꞌh gaduhbi loh yuh riiꞌ.”
8Pwihsi gunaꞌzu raꞌba laꞌhbi, gudxiinnraꞌba laꞌhbi ya chiꞌchi
bagalaꞌha raꞌ ba xcweerpu bi rwaaꞌ yuh chi.

9Chiꞌchi rahbi Jesuhs:
―Pwihsi, ¿xi ruhnn tu lligaaba gunnee daada nin naa

xteenn ñiꞌh yahga uhva raꞌ laꞌh raꞌ bwiinn nin gudxiinn laꞌh
lliiꞌnba? Ziꞌba tindxieꞌchiinbagaraa raꞌbwiinnningudxiinn
laꞌh lliiꞌn ba, ya chin chaꞌloh gachi raꞌ bwiinn chi, chiꞌchi
gudiꞌhi ba loh yuh chi laꞌh raꞌ guriin bwiinn. 10 Pwehda
nagahdxi guꞌlda tu loh Xchiꞌdxyi Dxiohs rahbi:
Dxiah nin guleꞌhecaa raꞌ mwehsu albañihyi, dxiah chi

bariaꞌcaa naa dxiah zaꞌca nnah.
11 Dxiohs bwiꞌhnn lligaba ziꞌchi gaca, nee naan tuhbi bwen

duxa para laꞌh nuꞌh.
12Yachiꞌchi guclaaꞌdzibwiinndxixiꞌhwraꞌ chiñinaꞌzu raꞌba

laꞌh Ñiꞌh hohra chi gahca, laasii gwasaa raꞌ ba dxyiꞌdxyi nin
guñiꞌÑiꞌh loh raꞌ ba, per bidxyihbi raꞌ ba ñuhnn raꞌ ban, laasii
rii ziahan rooꞌ bwiinn riꞌchi mejor ziaa raꞌ chiꞌh ba.

Dxyiꞌdxyi cweenta xteenn impwestu
(Mt. 22.15‑22; Lc. 20.20‑26)

13 Chiꞌchi guxeꞌhla raꞌ bwiinn dxixiꞌhw chi paaldaa raꞌ
bwiinn fariseu loh Jesuhs cunneezaa raꞌninninnaa xpwiinn
Herodes tin ñiñiꞌ Ñiꞌh xilla dxyiꞌdxyi raꞌ nin ñuhnn guelgux-
chisi laꞌh Ñiꞌh, 14ya chin badzihn raꞌ ba rahbi raꞌ ba loh Ñiꞌh:

―Mwehsu, naann nu xnehza rñiꞌ luꞌh cun ganaalla
dxyiꞌdxyi nin guchii, ayi ruhnn luꞌh cweenta chyu chiꞌh zi
bwiinn sino que ruluuꞌyi luꞌh cun gaduhbi stoꞌ luꞌh xneziuh
zaꞌca Dxiohs; ¿ta naa xnehza gachidxilli nu impwestu loh
rrehyi César o ayi chyu chiilli?

15 Per lwehgu guhcabwaꞌ Jesuhs xa naa xigaaba raꞌ ba,
chiꞌchi rahbi Ñiꞌh:

―¿Xixnaa ruhnn tu lligaaba guunn tu prehba naꞌh cun
xchixiꞌhw tu? Gulgaluuꞌyi tuhbi xmweyi tu naꞌh tin
gwaꞌhañin.

16Chiꞌchi badiꞌhi raꞌ ban, chiꞌchi rahbi Ñiꞌh loh raꞌ ba:
―¿Chyu yihca caa lohon, cun chyu laa caa lohon?
Chiꞌchi rahbi raꞌ ba:
―Xteenn emperador.
17Chiꞌchi rahbi Jesuhs loh raꞌ ba:
―Gulgadiꞌhi laꞌh César nin naa xteenn ba, nee gulgadiꞌhi za

laꞌh Dxiohs nin naa xteenn Ñiꞌh.
Ya badxyigaaꞌ duxa loh raꞌ ba nin guñiꞌÑiꞌh.
Guñiꞌ Jesuhs xcweenta nin gabahan bwiinn loh raꞌ bwiinn

nin guhchi
(Mt. 22.23‑33; Lc. 20.27‑40)

18 Ya chiꞌchi gwah paaldaa raꞌ bwiinn nin laa saduseu raꞌ,
tin gwaguiaꞌha raꞌ ba loh Jesuhs, per saduceu raꞌ chi ayi
riachiistoꞌ raꞌ ba gabahan raꞌ bwiinn loh guelguhchi, niꞌchin
nin gunaabadxyiꞌdxyi raꞌ ba cweenta raꞌ riiꞌ loh Jesuhs, rahbi
raꞌ ba:

19 ―Mwehsu, basiaꞌhannee Moisehs dxihtsi laꞌh nuꞌh, loh
dxihtsi chi caa: “Sidela chyuulla tuhbi ndxiꞌhw nin bachinaa
gachi nen ayi chyu lliiꞌn raꞌ ba guyuuꞌ cun xcunnaꞌh ba,
niꞌchin nahpa guicaꞌha bwihtsi ba laꞌh gunnaꞌh chi tin chuu
lliiꞌn raꞌ ba xcweenta guehtu guhla bwihtsi ba.” 20Guidiꞌhnn
nuꞌh nuu gahdzi ndxiꞌhw ya garaa raꞌ ba naa tuhsi bwihtsi
raꞌ; bwiinn galoh bachinaa ba ya guhchi ba, per ayi chyu
lliiꞌn ba guyuuꞌ cun xcunnaꞌh ba, 21ya chiꞌchi gucaꞌha bwihtsi
raroopa ba laꞌh gunnaꞌh viuhda chi per ayi za chyu lliiꞌn raꞌ
ba guyuuꞌ, 22ya ziꞌchi gahca za cada tuhbigah raꞌbahasta que
no bachinaa gagaadzii raꞌ ba laꞌh gunnaꞌh chi, chiꞌchi neezaa
gunnaꞌhchiguhchiperayi chyu lliiꞌ raꞌbaguyuuꞌcungunnaꞌh
chi. 23 Yannah, chin gabiaꞌgarii gabahan raꞌ ba, ¿cuun paꞌh
xchiꞌh nin naa cheꞌhla gunnaꞌh chi?, laasii gagaadzii raꞌ ba
bachinaa laꞌh gunnaꞌh chi.

24Chiꞌchi rahbi Ñiꞌh loh raꞌ ba:
―Cacheꞌh yihca tu, laasii ayi nuꞌnbwaꞌ tu loh Xchiꞌdxyi

Dxiohs cun xcweenta xquelrnabwaꞌDxiohs. 25Chin gabahan
raꞌ bwiinn loh guelguhchi, gaca raꞌ ba ziga aanjla raꞌ; ayiru
guchinaa raꞌ ba, 26 ya loh ziga nin gabahan raꞌ bwiinn nin
guchi, ¿ta nagahdxi guꞌlda tu loh dxihtsi nin bacaꞌh guehtu
Moisehs xcweenta laꞌn yaguichaaꞌ nin gurih bwehla? Dxiohs
rahbi loh Moisehs: “Naꞌh naan Xchiohs Abrahn, Xchiohs
Isaac, cun Xchiohs Jacobo.” 27 Pwihsi sidela laꞌh Dxiohs naa
xpwiinn Ñiꞌh laꞌh raꞌ bwiinn raꞌ riiꞌ, ayi naa raꞌ ba bwiinn

guuchi laasii nabahannee raꞌba laꞌhÑiꞌh. Niꞌchin nin cacheꞌh
duxa yihca tu.

Jesuhs guñiꞌ cuunxchiꞌdxyi lehyiMoisehs ninmahzi lasahca
(Mt. 22‑34‑40)

28Ya chin badzihn tuhbimwehsunin ruluuꞌyi lehyi, biooba
ru bihn dxiahga ba bwengahca basiaꞌgarii dxyiꞌdxyi Jesuhs,
niꞌchin nin gwabiiga ba loh Ñiꞌh tin gunaabadxyiꞌdxyi ba
squiiꞌ loh Jesuhs:

―¿Cuun xchiꞌdxyi xlehyi Moisehs nin mahzi lasahca loh
garaa raꞌ dxyiꞌdxyi lehyi?

29Chiꞌchi rahbi Jesuhs:
―Squiiꞌ rñiꞌdxyiꞌdxyininmahzi lasahca: “Gulgacaꞌdxiahga

bwiinn Israel raꞌ, Xtaada Dxiohs nuꞌh naa tuhbi dxiꞌh sola
Dxiohs. 30Gantsiiꞌhi luꞌh laꞌh Xtaada Dxiohs luꞌh cun gaduhbi
stoꞌ luꞌh, cun gaduhbitiiꞌ xaalma luꞌh, cun gaduhbi lligaaba
luꞌh, nee cun gaduhbi za xjweersi luꞌh.” 31 Ziꞌchi gahca za
rñiꞌ nin raroopa dxyiꞌdxyi: “Gantsiiꞌhi luꞌh bwiinn raꞌ ziga
nadziiꞌhi luꞌh yiꞌh gahca.” Ayi ru dxyiꞌdxyi ninmahzi lasahca
loh dxyiꞌdxyi raꞌ riiꞌ.

32Chiꞌchi rahbi mwehsu chi loh Jesuhs:
―Bwengahca, mwehsu; guchii dxyiꞌdxyi nin rñiꞌ luꞌh:

Tuhbi dxiꞌh Dxiohs nuu, nee ayi stuhbi Ñiꞌh caalla nehza,
33 nee nahpa gantsiiꞌhi luꞌh laꞌh Ñiꞌh cun gaduhbi stoꞌ luꞌh,
cun gaduhbi xaalma luꞌh, cun gaduhbi xjweersi luꞌh, nee
cun gaduhbi xigaaba luꞌh; nee gantsiiꞌhi luꞌh bwiinn raꞌ ziga
nadziiꞌhi luꞌhyiꞌhgahca, yadee raꞌmahzi lasahcan lohDxiohs
loh ziga xiilla guhn nin gudiꞌhi luꞌh loh Ñiꞌh.

34 Chin bwaꞌha Jesuhs xnehza guñiꞌ mwehsu chi chiꞌchi
rahbi Ñiꞌh loh ba:

―Ayi zihtu ru dxiꞌh riaꞌhan luꞌh loh xquelrnabwaꞌ Dxiohs.
Ya nin stuhbi raꞌ ba ayi biaalla ñinaabadxyiꞌdxyi ru xiilla

dxyiꞌdxyi loh Ñiꞌh.
¿Chyu lliiꞌn naa Crixtu?
(Mt. 22‑41‑46; Lc. 20.41‑44)

35 Chin nuugaluuꞌyi Jesuhs xchiꞌdxyi Dxiohs laꞌn guidoꞌ,
chiꞌchi rahbi Ñiꞌh:

―¿Xamohda rñiꞌ raꞌmwehsu nin ruluuꞌyi lehyi Crixtu naa
lliiꞌn guehtu Davihd? 36 Pwihsi guehtu Davihd gahca, pur
Spíritu Saantu guñiꞌ ba rahbi ba:
Daada Dxiohs rahbi loh Daada nin rnabwaꞌ naꞌh:
“Guzohba xlahdu nanchiin hastayi gadzihn dxyih gutsiꞌgahn

garaa raꞌ nin rdxyiꞌchinee yiꞌh nez ñaaꞌ luꞌh.”
37 ’Sidela laꞌh guehtu Davihd rahbi: “Crixtu guinabwaꞌ

naꞌh”, ¿xaalla gaca chiꞌh Crixtu lliiꞌn Davihd?

Ya ziahan nin rii riꞌchi nasaa bacaꞌdxiahga raꞌ ba nin cañiꞌ
Jesuhs.

Badziiꞌba Jesuhs duhlda yihca raꞌ mwehsu nin ruluuꞌyi xle-
hyiMoisehs

(Lc. 21.1‑4)
38Ya loh nin cagaluuꞌyi Jesuhs rahbi Ñiꞌh:
―Gulgacanasiin tin ayi gusaguiꞌhi raꞌmwehsunin ruluuꞌyi

xlehyi Moisehs laꞌh tu, laasii riuuꞌstoꞌ raꞌ ba rahcu raꞌ ba
lahdxi nuꞌhlanin riuuꞌhasta yahnn raꞌba, neexclaaꞌdzi raꞌba
garaa bwiinn guchaꞌgarwaaꞌ naa raꞌ ba nez loh dxiaaꞌ, 39nee
rdxiꞌhyi raꞌ ba puur yagaxiiyi zaꞌca nin lasahca rzohba raꞌ
ba laꞌn guidoꞌ, nee cun hasta rahca za guelwahw, 40 neezaa
rbweꞌhelluꞌhu raꞌ ba yihdzi gunnaꞌh viuhda raꞌ, ya hohra chi
gahca xchih rbwihdxyi-rnaaba raꞌ ba loh Dxiohs tin guiñah
raꞌ ba zigazi bwiinn nazaꞌca duxa, per laꞌh raꞌ ba nalasa ru
zuhnnee Dxiohs laꞌh raꞌ ba.

Xcweenta tuhbi gunnaꞌh viuhda nin gulahchi guhn loh Dx-
iohs

41 Ya tuhbi bweelta zohba Jesuhs nez zuu raꞌ alcansía nin
riuuꞌ mweyi guelguhn, caywaꞌha Ñiꞌh xa rulaꞌh raꞌ bwiinn
mweeyi laꞌn alcansía raꞌ chi, neezaa ziahan raꞌ bwiinn rricu
riigalaꞌha za ziahan mweeyi, 42 ya hohra chi gahca badzihn
tuhbi viuhda prohbi, balaꞌha ba chiohpamweyi gaꞌyuꞌhn laꞌn
alcansía chi, 43 chiꞌchi rahbi Jesuhs loh raꞌ xpwiinn Ñiꞌh:

―Guchiin nin rñiꞌn loh tu, gunnaꞌh viuhda prohbi ca zia-
han rumweeyi balaꞌh ba loh snuhn raꞌ bwiinn nin balaꞌha raꞌ
mweeyi laꞌn alcansía ca, 44pwihsi garaa raꞌ ba nin riaꞌhancah
si rulaꞌha raꞌ ba, per gunnaꞌh ca loh xquelprohbi ba, balaꞌha
ba garaa meewyiꞌhn nin nahpa ba, hasta nin ñioꞌh xquehta
ba.

13
Badiꞌhi Jesuhs rsohn cwih guidoꞌ rooꞌ
(Mt. 24.1‑2; Lc. 21.5‑6)

1Chin bariaꞌh Jesuhs laꞌn guidoꞌ rooꞌ, chiꞌchi guñiꞌ tuhbi raꞌ
xpwiinn Ñiꞌh loh Ñiꞌh, rahbi ba:

―Mwehsu, ¡bwaꞌha dxiah roo raꞌ ca nee bwaꞌha yuuꞌ rooza
raꞌ ca!

2Chiꞌchi rahbi Jesuhs loh ba:
―¿Ta rwaꞌha luꞌh yuuꞌ roo riiꞌ nnah? Per zadzihn dxyih nin

ayi dxiaꞌhancah nin tuhbi dxiah nin dziꞌba yihca lasaaꞌ raꞌ,
garaa raꞌn zibwih raꞌn.

Sehn raꞌ nin gaca chin amwerla ñichiloh guidxyiyuh
(Mt. 24.3‑28; Lc. 21.7‑24; 17.22‑24)

3 Lwehgu zeenee Ñiꞌh laꞌh raꞌ xpwiinn Ñiꞌh tuhbi dahan
nin laa Olivo nin riaꞌhan gahxu hasta zohba guidoꞌ, riꞌchi
zohbaÑiꞌh, chingunaabadxyiꞌdxyi raꞌPehdrucun Jacobo cun
Jwahn neezaa Andrehs loh Jesuhs squiiꞌ:

4―Gunnah lohnu, ¿cuuca gaca cohsa raꞌ ca, nee xanaa sehn
raꞌ nin gaca chin amweer laꞌn gaca raꞌ?

5Chiꞌchi rahbi Jesuhs:
―Gulgahcanasiin tin ayi chyuulla gusaguiꞌhi laꞌh tu, 6 laasii

ziꞌ ziahan raꞌbwiinnnnaa raꞌba: “NaꞌhnaanCrixtu”, ya ziꞌchi
gusaguiꞌhi raꞌ ba ziahan bwiinn.

7 ’Chin dxiinn tu cayahca guehrru riidxiinn lasaaꞌ raꞌ bwi-
inn o guelnadxyiꞌbi xteenn guehrru, ayi xi lligaaba guunn
tu laasii ziꞌchi nahpa gaca, per nagahdxi gadzihn dxyih nin
ñichiloh guidxyiyuh. 8 Tuhbi lahdxyi bwiinn gucaꞌnee laꞌh
stuhbi lahdxyi bwiinn, neezaa paaldaa raꞌ gubieerna chindx-
inee laꞌh spaaldaa raꞌ ba, nee gaca lluh rooꞌ raꞌ ziahan lahta,
nee chuu za gubihn ziahan lahta, per galoh gaca garaa raꞌ
cohsa raꞌ riiꞌ gueꞌdu soꞌbaloh zi guelrzaꞌcazii niꞌchi.

9 ’Gulgaca nasiin laasii zinaꞌzu raꞌ ba laꞌh tu neezaa zutiꞌdxi
raꞌba laꞌh tu loh raꞌ guxchisi, nee gucaꞌyahga raꞌba laꞌh tu laꞌn
xquidoꞌbiꞌtuꞌhn raꞌba, cun zutiꞌdxi raꞌba laꞌh tu loh raꞌ gober-
nador raꞌ cun loh raꞌ rrehyi raꞌ tin gaca guiñiꞌ tu xchiꞌdxyiꞌhn
loh raꞌ ba. 10Galoh nin nagahdxi gaduhbi guidxyiyuh, nahpa
guidiꞌchi xchiꞌdxyi Dxiohs loh garaa raꞌ bwiinn guidxyiyuh,
11 nee ayi xi lligaaba guunn tu xa guiñiꞌ tu loh raꞌ ba chin
guinaꞌzu raꞌ ba laꞌh tu, chin gutiꞌdxi raꞌ ba laꞌh tu loh raꞌ nin
rnabwaꞌ. Gulguiñiꞌ loh raꞌ ba nin guluuꞌyi Dxiohs laꞌn lastoꞌ
tu guiñiꞌ tu, laasii ayi laꞌh dxiꞌh tu nin guiñiꞌ sino que Spíritu
Saantu nin rbweeza laꞌn lastoꞌ tu gacanee laꞌh tu. 12Ndxiꞌhw
raꞌ zutiꞌdxi raꞌbabwihtsi raꞌba lohguelguhchi, cunneedaada
raꞌ cun lliiꞌn raꞌ ba ya lliiꞌn raꞌ ba zucaꞌnee raꞌ bi laꞌh raꞌ ba, tin
gutiꞌdxi raꞌbi laꞌh raꞌba loh guelguhchi, 13ya garaa raꞌbwiinn
guidxyiyuh guidxyiꞌchinee raꞌ ba laꞌh tu laasii riachiistoꞌ tu
xchiꞌdxyiꞌhn, per bwiinn nin ayi cweꞌhestoꞌ ñiꞌh xchiꞌdxyiꞌhn
bwiinn chi taꞌh loh duhlda tin guziaa ba dxibaaꞌ.

14 ’Ya chin gwaꞌha tu nin naa guelrdxyiꞌchinee loh Dx-
iohs, nin naa guelruñichiloh loh Dxiohs ziga bazeꞌta guehtu
profeta Daniel; chin gwaꞌha tu zuu niꞌchi nez ayi ruhnn
tucahri suuꞌhun, niꞌchi bwiinn raꞌ nin rii guihdxyi Judea
nahpa gulluꞌn raꞌ ba para loh dahan, 15 ya bwiinn nin caa
yihca yihdzi ñiꞌh ayi dxieeta raꞌ ba chegaleꞌhe raꞌ ba xixteenn
raꞌ ba laꞌn yihdzi raꞌ ba, 16 ya bwiinn raꞌ nin rii raꞌ la loh
dahan ayi ru guibiaꞌgarii raꞌ ba chegalliꞌhi raꞌ ba xahba raꞌ
ba. 17 ¡Prohbi laꞌh raꞌ gunnaꞌh nin nuꞌa lliiꞌn raꞌ laꞌn dxyih raꞌ
chi o gunnaꞌh raꞌ nin caꞌha badoꞌ! 18Gulguinaaba loh Dxiohs

ayi gaca cohsa raꞌ riiꞌ loh bweꞌhw nin rahca nahlda, 19 laasii
guelrzaꞌcazii nin chuu loh guidxyiyuh laꞌndxyih raꞌ chi gacan
guelrzaꞌcazii roo ru lohxichiꞌzi stuhbi guelrzaꞌcazii ninguhca
cun nin cayahca dez chin gulahchixchih Dxiohs guidxyiyuh,
nee ayi guibiaꞌgarii stuhbi guelrzaꞌcazii ziga niꞌchi, 20 nee
sidela laꞌh Dxiohs ayi guchyuuꞌga Ñiꞌh yihca raꞌ dxyih raꞌ chi,
ayi chyu taꞌh tiiꞌ; per zuchyuuꞌgaÑiꞌhyihca raꞌdxyih chi laasii
nadziiꞌhi Ñiꞌh laꞌh raꞌ bwiinn raꞌ nin bibwiꞌhi raꞌ la gaca raꞌ
xpwiinn Ñiꞌh.

21 ’Nee chin gadzihn dxyih raꞌ chi, sidela chyuulla nnaa
loh tu: “¡Bwaꞌha, laꞌh Crixtu zuu riiꞌ!”, o “¡Bwaꞌha, riꞌchi laꞌh
ba zuu!”, ayi chechiistoꞌ tu bwiinn nin nnah ziꞌchi, 22 laasii
bwiinn raꞌnin rñiꞌ si, nnah naa raꞌ ba Crixtu nin rñiꞌ xchiꞌdxyi
Dxiohs ya zuhnn raꞌ ba sehn raꞌ cun dziꞌn rooꞌ raꞌ tin ziꞌchi
gusaguiꞌhi raꞌ ba laꞌh raꞌ bwiinn, nee sidela ñahca pwehda
hasta nee bwiinn raꞌ nin gulii Dxiohs guiclaaꞌdzi raꞌ ba
gusaguiꞌhi raꞌ ba. 23Niꞌchin nin gulgaca nasiin. Loh garaa raꞌ
cohsa raꞌ riiꞌ laꞌn guñiꞌneen laꞌh tu.

Jesuhs guñiꞌ xa gaca dxyih nin gabiaꞌgarii Ñiꞌh loh
guidxyiyuh

(Mt. 24.29‑35, 42.44; Lc. 21.25‑36)
24Rahbi za Ñiꞌh:
―Per chin chaꞌloh raꞌ dxyih xteenn guelrzaꞌcazii chi, zac-

ahyi loh gubihdxyi neezaa bweꞌhw ayi gudiꞌhi ru biaꞌñih,
25 neezaa dxih nin nuu llaaꞌndxibaaꞌ dxiaaba raꞌn hasta nee
cohsa raꞌ nin rbahchi xnehza dxih nin nuu llaaꞌndxibaaꞌ
guiñiꞌbi, 26 ya chiꞌchi gwaꞌha raꞌ bwiinn gadzihnaꞌhn ziga
bwiinn nin guluꞌnehza Dxiohs, dxieꞌldahn laꞌn xcahyi cun
gaduhbi guelrnabwaꞌ cun llaꞌñih, 27 ya guixeꞌhla raꞌn xaan-
jlaꞌhn gaduhbitiiꞌ loh guidxyiyuh cun gaduhbitiiꞌ dxibaaꞌ tin
gutiaaꞌha raꞌ ba laꞌh raꞌ bwiinn nin gulii Dxiohs.

28 ’Gulguiaꞌha loh tuhbi yahga ñiigu; chin gwaꞌha tu laꞌraꞌ
yahga cabweꞌhe bwiiꞌniꞌhn, laꞌhgahca tu rahcabwaꞌ tu lwe-
hgu radzihn bweꞌhw nin dxiaaba ñihsadxiah, 29 ziꞌchi gahca
za chin gwaꞌha tu laꞌraꞌ cohsa raꞌ riiꞌ cayahca, laꞌh gahca
tu gacabwaꞌ tu lwehgu gahca guibiaꞌgariin tin guinabwaꞌn.
30 Guchiin nin rñiꞌn loh tu, garaa cohsa raꞌ riiꞌ gacan ga-
loh gachi raꞌ bwiinn nin rii nabahan raꞌ laꞌn dxyih raꞌ riiꞌ.
31Dxibaaꞌ cun guidxyiyuh ziñichiloh raꞌn per xchiꞌdxyiꞌhn ayi
ñichiloh raꞌn, 32per dxyih cun hohra nin gaca cohsa raꞌ chi ayi
chyu gaann; nin xaanjla raꞌ Dxiohs ayi gaann raꞌ, cun naꞌh
nin naan Lliiꞌn Dxiohs ayi gaꞌnnahn xohra gaca cohsa raꞌ chi,
sino que yuꞌbi Xtaadasihn naann xohra gacan, 33niꞌchin nin
gulgaca nasiin laasii ayi chyu gaann xohra gadzihn dxyih raꞌ
chi. 34 Gacan ziga tuhbi ndxiꞌhw nin rusiaꞌhan yihdzi ñiꞌh,

bachiꞌh zee ba zihtu rooꞌ, ya rusiaꞌhannee ba garaatiiꞌ laꞌh
xmooza ba, cada tuhbigah raꞌ ba cun dziꞌn nin nahpa guunn
raꞌ ba, ya rahbi ba loh mooza nin rahpa rwaaꞌ leeꞌ guhldaꞌtsi
ba. 35Ziꞌchi za gulcwihsiin laasii laꞌh tu naa tu ziga laꞌh raꞌ ba
nin ayi gaann tu cuuca guibiaꞌgarii xballwaꞌn tu; ayi gaann
tu gu gudxyih gabiaꞌgarii ba o garoolda gueꞌla, o gucahyi, o
rsiiyidoꞌ, 36 tin ayi darpwenta guibiaꞌgarii ba nee naꞌllgahsi si
tu. 37 Nin rñiꞌn loh tu cañiꞌn loh garaatiiꞌ tu; ¡gulcwih nasiin
para hohra chi!

14
Biaꞌhan dxyiꞌdxyi raꞌ ba xa guinaꞌzu raꞌ ba laꞌh Jesuhs
(Mt. 26.1‑5; Lc. 22.1‑2; Jn. 11.45‑53)

1 Riaꞌdxyi schiohpa dxyih para lañih paascu chin rahw raꞌ
ba pahn nin ayi rahcachaꞌyi cun levaduhra, ya bwiinn raꞌ nin
rnabwaꞌ laꞌh raꞌ bixohza cun mwehsu raꞌ nin ruluuꞌyi lehyi
Moisehs, cadxiꞌhyi raꞌ ba xa guunn raꞌ ba tin chiinn raꞌ ba laꞌh
Jesuhs pur guelrusaguiꞌhi nin xclaaꞌdzi raꞌ ba guunn raꞌ ba,
2pwihsi nuhn raꞌ ba rahbi:

―Ayi chyu chiinn laꞌh Jesuhs dxyih lañih tin ayi chasa raꞌ
bwiinn guihdxyi chindxyinee raꞌ ba laꞌh nuꞌh.

Tuhbi gunnaꞌh nin gudaꞌbi nsehchi nahxi yihca Jesuhs
(Mt. 26.6‑13; Jn. 12.1‑8)

3 Chin nuu Jesuhs tuhbi guihdxyi nin laa Betania, gwah
Ñiꞌh yihdzi Simohn nin guhchyi guiiꞌdxiu tihxi ñiꞌh; riꞌchi
zohba Jesuhs hasta zuumweella chin badzihn tuhbi gunnaꞌh
nin gwanee tuhbimwehdxi biꞌtuꞌhnnsehchi nahxi nin lasah-
caduxa mweeyi ziahan, seguihdu gutaaꞌha bi yahnn mwe-
hdxi chi, chiꞌchi gudaꞌbi bi nsehchi chi yihca Jesuhs, 4 ya
bidxyiꞌchi nuhn raꞌ nin rii riꞌchi, chiꞌchi rahbi loh lasaaꞌ raꞌ
ba:

―¿Xixnaa calliꞌn nsehchi nahxi ca? 5 Ñahca ñidooꞌhon mas
chohnna gaywaꞌh denariu, tin ñahcaneeꞌhen laꞌh raꞌ bwiinn
prohbi.
Ya niꞌchin cañiꞌyah raꞌ ba laꞌh gunnaꞌh chi, 6ya rahbi Jesuhs

loh raꞌ ba:
―Gulgasaaꞌnbi; ¿xixnaa cayuhnn tu llahn laꞌhbi? Naabwen

nin bwiꞌhnn bi, 7 pwihsi bwiinn prohbi zwaꞌha tu loh raꞌ ba
gaduhbi nin guibahan dxiꞌh tu nee zahca gacanee tu laꞌh raꞌ
ba chin xclaaꞌdzi chiꞌh zi tu; per naꞌh ayi gaduhbi nin guiba-
han tu gwaꞌha tu naꞌh o chuuneen laꞌh tu. 8Gunnaꞌh riiꞌ bwen
gahca bwiꞌhnn bi cun nin guhca bwiꞌhnn bi: gudaꞌbigah bi
nsehchi nahxi naꞌh, tin chee xcweeꞌrpuhn laꞌn baꞌ. 9Guchiin
nin rñiꞌn loh tu, ca chiꞌzi lahta xteenn guidxyiyuh hasta

gadzihnxchiꞌdxyiDxiohsziñiꞌ raꞌzabaxcweentaninbwiꞌhnn
gunnaꞌh riiꞌ pur naꞌh, tin dxiagannastoꞌ tu laꞌh bi.

Judas batooꞌ laꞌh Jesuhs
(Mt. 26.14‑16; Lc. 22.3‑6)

10 Pwihsi seguihdu gucaꞌha Judas Iscariote, nin naa tuhbi
xpwiinn Jesuhs loh gadziꞌh bichiohpa xpwiinn Ñiꞌh, gwagui-
htsi ba loh raꞌbwiinnnin rnabwaꞌ laꞌh raꞌbixohza tin dxiuuꞌn
ntriehgu Judas laꞌh Jesuhs loh raꞌ ba, 11 ya chin bihn raꞌ ba
ziꞌchi guunn Judas biahxi raꞌ ba, niꞌchin guhdzi raꞌ ba gudiꞌhi
raꞌ ba nuhn mweeyi laꞌh Judas sidela guunn ban, chiꞌchi
guzaꞌlohgudxiꞌhyi Judasxaguunnbaparadxiuꞌnbantriehgu
laꞌh Jesuhs loh raꞌ ba.

Lulchima nin gudahwxchihnee Jesuhs laꞌh raꞌ xpwiinn Ñiꞌh
(Mt. 26.17‑29; Lc. 22.7‑23; Jn. 13.21‑30; I Co. 11.23‑26)

12 Ya mwer dxyih lañih chin rahw raꞌ bwiinn Israel pahn
nin ayi rahcachaꞌyi cun levaduhra, chin rdxiinn raꞌ ba lliꞌhyi
nin gahw raꞌ ba xchih paascu, pur nin riaganna stoꞌ raꞌ
ba dxyih chi nin bareꞌh raꞌ ba loh guihdxyi Egiptu, chiꞌchi
gunaabadxyiꞌdxyi raꞌ xpwiinn Ñiꞌh loh Ñiꞌh rahbi raꞌ ba:

―¿Canehza xclaaꞌdzi luꞌh gachidiꞌhnnchaꞌyi nu guelwahw
xteenn xchih paascu riiꞌ?

13Chiꞌchi guxeꞌhla Ñiꞌh chiohpa xpwiinn Ñiꞌh ya rahbi Ñiꞌh
loh raꞌ ba:

―Gulcheh lahda guihdxyi. Riꞌchi zadxaꞌga tu tuhbi bwiinn
nin nuꞌa tuhbi riiꞌ ñihsa; chenaꞌhla tu laꞌh ba, 14 ya hasta
dxiuꞌgarii ba gulguiñiꞌ loh nin naa yihdzi ñiꞌh riꞌchi: “Nnaa
mwehsu: ¿Canehza riaꞌhan cwaartu hasta gahwchihnee ba
xpwiinn ba xchih paascu riiꞌ?” 15 Ya laꞌh bwiinn chi lwehgu
si guluuꞌyi ba hasta naa cwaartu rooꞌ nin nuu guiyaꞌ laꞌn naa
listu la. Riꞌchi gulguiguihn nin guidaꞌwxchih nuꞌh.

16 Chiꞌchi gunaꞌzu nehza raꞌ xpwiinn Ñiꞌh tin zee raꞌ ba
lahda guihdxyi chi, ya guyaa bareꞌcaa garaatiiꞌ nin guhdzi
Jesuhs, chiꞌchi bwiꞌhnnchaꞌyi raꞌ ba xchih paascu riꞌchi para
garaa raꞌ ba cun laꞌhÑiꞌh, 17ya chin guhca guxiin badzihnnee
Jesuhs laꞌh raꞌ snuhn raꞌ xpwiinnÑiꞌh, 18ya loh riiyahw raꞌ ba
rahbi Jesuhs loh raꞌ ba:

―Guchiin nin rñiꞌn loh tu, tuhbi gahca tu ziga cayahwnee
tu naꞌh riiꞌ zutooꞌ naꞌh.

19 Chiꞌchi guhca nalaasa stoꞌ raꞌ xpwiinn Ñiꞌh, ya gu-
naabadxyiꞌdxyi raꞌ ba tuhbigah raꞌ ba loh Ñiꞌh, rahbi raꞌ ba:

―¿Ta naꞌhan?
20Chiꞌchi rahbi Jesuhs loh raꞌ ba:
―Bwiinn chi naa tuhbi nin naa tu tsiꞌh bichiohpa xp-

wiiꞌnnahn, nin nuugagahdxyi xpahn ñiꞌh loh xplahtuhn ziga



SanMarcos 14:21 137 SanMarcos 14:34

gahcanaꞌh. 21Guchii nahpa ziaaꞌhahnziganaanLliiꞌnDxiohs
nin naa ndxiꞌhw, ¡per prohbi za laꞌh bwiinn nin gutooꞌ naꞌh!
Mas chaꞌyi ayi ñaalaa ba loh guidxyiyuh riiꞌ.

22 Ya loh gaduhbi nin riiyahw raꞌ ba, gucaꞌha Jesuhs tuhbi
pahn, tin badiꞌhi Ñiꞌh guelzuxchiilli loh Dxiohs, hohra chi
gutaaꞌha Ñiꞌhn gudxiꞌzi Ñiꞌhn loh raꞌ ba, chiꞌchi rahbi Ñiꞌh:

―Gulguicaꞌhan, laasii dee nin naa ziga tiꞌxihn.
23Chiꞌchi gucaꞌhaÑiꞌh tuhbi cohpavihnnu, yachinguyaꞌloh

badiꞌhi Ñiꞌh guelzuxchiilli loh Dxiohs, chiꞌchi badiꞌhi Ñiꞌhn
laꞌh raꞌ ba tin gudxiꞌzi loh lasaaꞌ raꞌ ba vihnnu chi, 24 chiꞌchi
rahbi Ñiꞌh:

―Vihnnu riiꞌ naa ziga rihn nin nuuꞌhuhn, nin guilliꞌhihn
chin chiinn raꞌ ba naꞌh xcweenta ziahan raꞌ bwiinn
guidxyiyuh, 25nee guchiin nin rñiꞌn loh tu, ayi ru guibiaꞌgarii
gueeꞌhehn vihnnu laꞌh tu, hasta que no gueeꞌheñin stuhbi
hasta rnabwaꞌ Dxiohs llaaꞌndxibaaꞌ.

Rahbi Jesuhs guiñiꞌ Pehdru ayi nuꞌnbwaꞌtiiꞌ ba laꞌhÑiꞌh
26 Ya chin guyaꞌloh biꞌlda raꞌ ba tuhbi himno, chiꞌchi gwah

raꞌ ba tuhbi dahan nin laa Olivo, 27 riꞌchi rahbi Jesuhs:
―Garaatiiꞌ tu gusaaꞌn tu naꞌh nnagueꞌla, laasii rñiꞌn loh

Xchihtsi Dxiohs: “GusaaꞌnÑiꞌh chiinn raꞌ ba laꞌh baxtohra, ya
lliꞌhyi raꞌ zulluꞌn raꞌma.” 28Per chin gabahanaꞌhn, galooruhn
guzaaꞌñiidxiuhn nez loh guihdxyi Galilea que laꞌh tu.

29Chiꞌchi rahbi Pehdru:
―Nicala garaa raꞌ ba gusaaꞌn raꞌ ba yiꞌh, per naꞌh ayi

gusaꞌnaꞌhn yiꞌh.
30Chiꞌchi rahbi Jesuhs:
―Guchiin nin rñiꞌn loh luꞌh, nnah gueꞌla gahca antes

nin gucaꞌhyahn dxiidxinguhla chiohpa bweelta, ziñiꞌ luꞌh
chohnna bweelta ayi nuꞌnbwaꞌtiiꞌ luꞌh naꞌh.

31Chiꞌchi rahbi Pehdru:
―Nicala gachi za nuꞌh, ayi gasaꞌnaꞌhn yiꞌh.
Nee ziꞌchi gahca za rahbi raꞌ ru gallee xpwiinn Ñiꞌh.
Gudihdxyi-gunaaba Jesuhs loh Xtaada Dxiohs Ñiꞌh loh

weerta nin laa Getsemanii
(Mt. 26.36‑46; Lc. 22.39‑46)

32Ya chin badzihnnee Ñiꞌh laꞌh raꞌ xpwiinnÑiꞌh tuhbi lahta
hasta laa Getsemanii, chiꞌchi rahbi Ñiꞌh loh raꞌ ba:

―Gulsohba riiꞌ gaduhbi nin cwidxyi-guinaꞌbaꞌhn loh
Xtaaꞌdahn nin nuu dxibaaꞌ tin gacanee Ñiꞌh naꞌh.

33 Ya gwanee Ñiꞌh laꞌh Pehdru, Jacobo, cun Jwahn, riꞌchi
guhca nalasa duxa stoꞌÑiꞌh, 34 chiꞌchi rahbi Ñiꞌh loh raꞌ ba:

―Laꞌn lastoꞌn nuu tuhbi guelnalasa xteenn guelguhchi,
guldxiaꞌhan si riiꞌ ayi gasi tu.

35 Ya seguihdu gwah Jesuhs delanta ru, tin riꞌchi baruꞌhn
Ñiꞌh hasta loh yuh, tin gudihdxyi-gunaaba Ñiꞌh loh Xtaada
DxiohsÑiꞌhtinñuldaꞌhXtaadaÑiꞌh laꞌhÑiꞌh loh trabahjwduxa
nin nahpa tiidxi Ñiꞌh chi, 36 ya loh cabwihdxyi-canaaba Ñiꞌh
rahbi Ñiꞌh:

―Paah, ¿tayi gaca guchaꞌh xigaaba luꞌh tin guhldaꞌh luꞌh
naꞌh loh trabahjw duxa nin tiꞌdxiꞌhn? Per ayi gacan ziga naa
xigaaꞌbahn sino que ziga naa xigaaba luꞌh.

37 Ya seguihdu gwasuꞌnchii Ñiꞌh tin gwaguiaꞌha Ñiꞌh cuun
raꞌ xpwiin Ñiꞌh, ya chin badzihn Ñiꞌh nez rii raꞌ ba, bwaꞌha
Ñiꞌh laꞌh raꞌ ba naꞌxgahsi, chiꞌchi rahbi Ñiꞌh loh Pehdru:

―Simohn, ¿ta naꞌxgahsi luꞌh? ¿Ta nin tuhbi hohra ayi
bwiꞌhnn luꞌh waanta ñiriaꞌxcaꞌlda luꞌh? 38Ayi gasiru tu, mas
chaꞌyi gulcwihdxyi-gulguinaaba loh Dxiohs tin gacanee Ñiꞌh
laꞌh tu tin ayi gusaguiꞌhi bwiinndxaaba laꞌh tu. Lastoꞌ tu
xclaaꞌdzi guunn tu xnehza per tihxi tu casiꞌnaaꞌhan.

39 Chiꞌchi biriaꞌcaa Ñiꞌh stuhbi nez rii raꞌ ba tin gudihdxyi-
gunaaba laꞌgaꞌh Ñiꞌh loh Xtaada Dxiohs Ñiꞌh cun dxyiꞌdxyi
gahca nin guñiꞌ Ñiꞌh galoh, 40 ya chin gubiaꞌgarii Ñiꞌh stuhbi,
laꞌh raꞌ ba naꞌxgahsi laasii nuu duxa bacaꞌlda loh raꞌ ba, ya
nin ayi gaann raꞌ ba xa ñusiaꞌgarii raꞌ ba dxyiꞌdxyi loh Ñiꞌh
hohra chi, 41 ya nin riohnna bweelta rbiaꞌgarii Ñiꞌh chiꞌchi
rahbi Ñiꞌh:

―¿Ta zezahtiiꞌ naꞌxgahsi tu? Gulchestii tin laꞌh hohra
bigaꞌha guinaꞌzu bwiinn duhlda laꞌh Lliiꞌn Dxiohs nin naa
ndxiꞌhw. 42 Gulchestii tin gulchoꞌho, laasii laꞌh nin guunn
ntriehgu naꞌh zeꞌgadzihn.

Chin binaꞌzu Jesuhs
(Mt. 26.47‑56; Lc. 22.47‑53; Jn. 18.2‑11)

43 Ya gaduhbi nin cañiꞌgahca Jesuhs loh raꞌ xpwiinn Ñiꞌh,
badzihn Judas nin naa tuhbi gahca xpwiinn Ñiꞌh cun ziahan
raꞌ bwiinn nin nuꞌa raꞌ spahda cun garrohta, zee raꞌ ba pur
xchiꞌdxyi raꞌ bixohza raꞌnin rnabwaꞌ laꞌh raꞌ bixohza cun pur
xchiꞌdxyi raꞌmwehsu raꞌ nin ruluuꞌyi xlehyiMoisehs cun pur
xchiꞌdxyi raꞌ bwiinn guuhla raꞌ xteenn raꞌ bwiinn Israel. 44Ya
Judas nin biuꞌnntriehgu laꞌhÑiꞌh rahbi loh raꞌbwiinn duhlda
chi nin naa tuhbi sehn gaca squiiꞌ:

―Bwiinn nin guchaꞌga rwaaꞌhahn, bwiinn chi naa laꞌh ba;
guinaꞌzu tu ba nee gulgahpa dziꞌtsi laꞌh ba.

45Pwihsi seguihdu gwabiiga Judas hasta zuu Jesuhs chiꞌchi
rahbi ba loh Ñiꞌh:

―¡ChaanMwehsu!

Chiꞌchi bachaꞌgarwaaꞌ ba loh Ñiꞌh, 46 ya lwehgu gwabiiga
raꞌ ba tin gunaꞌzu raꞌ ba laꞌh Ñiꞌh, 47 per tuhbi ndxiꞌhw nin
zuu hasta zuu Jesuhs guleꞌhe bi tuhbi spahda tin bachyuuꞌga
bi dxiahga xmooza bwiinn nin rnabwaꞌ laꞌh raꞌ bixohza,
48 chiꞌchi rahbi Jesuhs loh raꞌ bwiinn chi:

―¿Xixnaa rluuꞌyi nee xpahda cun garrohta nuꞌa tu zeꞌ tu,
tin guinaꞌzu tu naꞌh ziga zi tuhbi gubaꞌn? 49 ¿Xixnaa chin
baluꞌyiꞌhnxchiꞌdxyiDxiohs laꞌh tu laꞌnguidoꞌ rooꞌgaraadxyih
ayi gunaꞌzu tu naꞌh? Per squiiꞌ gaca tin bariaꞌcaa ziga caa loh
Xchihtsi Dxiohs.

50 Ya chiꞌchi garaa raꞌ xpwiinn Ñiꞌh basaaꞌn laꞌh Ñiꞌh cun
biahchi raꞌ ba, 51 ya chin zeenee bwiinn duhlda raꞌ chi laꞌh
Jesuhs neezaa tuhbi biꞌnxtuhbi naꞌhla laꞌh Ñiꞌh duꞌbi bi tuhbi
sahbna; gunaꞌzu raꞌba laꞌhbi 52perbiriaꞌtiiꞌbi laꞌn sahbna chi
ya bwiꞌhnn bi gahn balluꞌn bi ziaa llaꞌteh chiꞌh bi.

Gwanee raꞌ ba Jesuhs loh bixohza rooꞌ
(Mt. 26.57‑68; Lc. 22‑54‑55, 63‑71; Jn. 18.12‑14, 19‑24)

53 Ya seguihdu gwanee raꞌ ba laꞌh Ñiꞌh loh bixohza nin
mahzi rnabwaꞌ, riꞌchi badiaaꞌhaza snuhn raꞌ bixohza nin
nahpa balaaquiꞌhn guelrnabwaꞌ cun neezaa bwiinn guhla
raꞌ xteenn raꞌ bwiinn Israel, cun neezaa mwehsu raꞌ nin
ruluuꞌyi xlehyi Moisehs, 54 ya Pehdru zihtu-zihtu naꞌhla ba
hasta laaꞌyitiaaꞌha xteenn yihdzi bixohza rooꞌ, zohba Pehdru
dxaꞌga ba loh raꞌ bwiinn nin rahpa riꞌchi, tin cagabihdxyinee
Pehdru laꞌh raꞌ ba. 55 Laꞌh raꞌ bixohza nin rnabwaꞌ laꞌh
raꞌ bixohza, cun garaa raꞌ bwiinn guhla raꞌ cun nin naa raꞌ
guxchisi, cadxiꞌhyi xiilla tuhbi xquelchiah Jesuhs tin gachi
Ñiꞌh, per ayi bidxeela raꞌ ban. 56 Nee ziahan raꞌ ba guñiꞌ raꞌ
ba puur dxyiꞌdxyi dxixiꞌhw pur laꞌh Ñiꞌh, per dxyiꞌdxyi nin
guñiꞌ raꞌbapur laꞌhÑiꞌhayi naa raꞌn tuhbiloh sinoque guriin-
guriin, 57 per gwasuꞌnchii snuhn raꞌ ba tin bacaꞌchiah raꞌ ba
laꞌh Jesuhs, rahbi raꞌ ba:

58 ―Garaa nu bihn nu guñiꞌ ba: “Naꞌh gucwiin guidoꞌ riiꞌ
nin bwiꞌhnnchaꞌyi raꞌ bwiinn, ya chin dxiohnna dxyih, guun-
nchaꞌyiꞌhn stuhbin nin ayi gaca chaꞌyi cun naa raꞌ bwiinn.”

59 Per nicala squiiꞌ rahbi raꞌ ba per guriin-guriin guhca
xchiꞌdxyi cada tuhbigah raꞌ ba, 60 ya chiꞌchi gwasuꞌnchii
bixohza rooꞌnin rnabwaꞌ galaayi raꞌ tin gunaabadxyiꞌdxyi ba
loh Jesuhs squiiꞌ:

―¿Tayi chixteeꞌ luꞌh? ¿Xi dee nugacaꞌchiah raꞌ ba yiꞌh?
61Per laꞌh Jesuhs ayi guñiꞌtiiꞌÑiꞌh, chiꞌchi gunaabadxyiꞌdxyi

ba stuhbi loh Ñiꞌh:
―¿Ta yiꞌhnaa luꞌhCrixtu, LliiꞌnDxiohs ninnabahandziꞌtsi?
62Chiꞌchi rahbi Jesuhs:

―Naꞌhan, ya laꞌh tuzwaꞌha tuLliiꞌnDxiohsninnaandxiꞌhw
soobaa Ñiꞌh xlahdu derehchu Dxiohs nin rnabwaꞌtiiꞌ, nee
zwaꞌha za tu guibiaꞌgariin laꞌn xcahyi llaaꞌndxibaaꞌ.

63 Ya chiꞌchi gucaꞌha bixohza nin rnabwaꞌ chi gudxiꞌllu ba
lahdxi nin nahcu ba, ziga tuhbi sehn cañiꞌyah Jesuhs laꞌh
Dxiohs, niꞌchin rahbi ba:

―¡Ayi xi xchiꞌhn ru nuꞌh dxihnn nuꞌh! 64 Laꞌhtu bihn la xa
guñiꞌyah ba laꞌh Dxiohs. Nnahaxchiꞌh, ¿xi nnaa tu pur niꞌca?
Ya garaa raꞌ ba gunaaba raꞌ ba gachi Ñiꞌh. 65 Ya nuu raꞌ ba

bachahxihin raꞌba lohÑiꞌhcunneezaabasieꞌwraꞌba lohÑiꞌh
chiꞌchi guyaꞌzi raꞌ ba loh Ñiꞌh, ya rahbi raꞌ ba:

―¡Guhcabwaꞌ chyuñin nin guyaꞌzi loh luꞌh!
Ya seguihdu gudahpa raꞌ guixaꞌga raꞌ loh Ñiꞌh.
Guñiꞌ Pehdru ayi nuꞌnbwaꞌtii ba laꞌh Jesuhs
(Mt. 26.69‑75; Lc. 22.56‑62; Jn. 18.15‑18, 25‑29)

66 Ya loh zohba Pehdru laaꞌyitiaaꞌha laꞌn gueeta chi,
gudiiꞌdxi tuhbi gunnaꞌh nin ruhnn dziꞌn riꞌchi, 67 chiꞌchi
bwaꞌha bi laꞌh Pehdru zohba ba gabihdxyi za ba cweeꞌ dxih
nin rii riꞌchi, niꞌchin rahbi bi loh Pehdru:

―Nee yiꞌh guyuuꞌnee luꞌh laꞌh Jesuhs nin zeꞌ guihdxyi
Nazaret.

68Chiꞌchi rahbi Pehdru:
―¡Ayi nuꞌnbwaꞌn ba, nee nin ayiza rahcabwaꞌn xiniꞌca nin

cañiꞌ luꞌh!
Lwehgu gwasuu ba nez hasta riuuꞌtiiꞌ raꞌ ba, ya hohra chi

bacaꞌhyahnn tuhbi dxiidxinguhla. 69Ya chin bwaꞌha gunnaꞌh
chi laꞌh Pehdru stuhbi, rahbi bi loh raꞌ nin rii riꞌchi:

―¡Gulguiaꞌha! ¡Bwiinn ca naa tuhbi xpwiinn Jesuhs!
70Per basaguiꞌhi laꞌgaꞌh Pehdru stuhbi, yamas balaaquiꞌhn

rahca rahbi raꞌ nin rii riꞌchi loh Pehdru:
―¡Guchii paꞌcan! ¡Nee luꞌh naa luꞌh tuhbi xpwiinn Jesuhs,

laasii naa luꞌh tuhbi bwiinn Galilea!
71Chiꞌchi guzoꞌbaloh guñiꞌ chihpa Pehdru rahbi bi:
―¡Ayi nuꞌnbwaꞌtiiꞌhihn laꞌh ndxiꞌhw ca nin ayi gaꞌnnahn

xiñin nin riiñiꞌ tu loon!
72 Ya hohra chi gahca bacaꞌhyahnn dxiidxinguhla nin ra-

roopa bweelta, ya hohra chi bagannastoꞌ Pehdru dxyiꞌdxyi
raꞌ nin guñiꞌ Jesuhs loh bi: “Galoh nin gucaꞌhyahnn dxiidxin-
guhla chiohpa bweelta, ya ziñiꞌ luꞌh nin rioonna bweelta
ayi nuꞌnbwaꞌtiiꞌ luꞌh naꞌh.” Ya chiꞌchi bwiꞌhnn bi lligaaba
xcweenta raꞌ dxyiꞌdxyi raꞌ rii chiꞌchi guzoꞌbaloh cayuꞌn bi
nalasa duxa.

15
Jesuhs delanta loh xquelrnabwaꞌ Pilahtu
(Mt. 27.1‑2, 11‑14; Lc. 23.1‑5; Jn. 18.28.38)

1 Ya chin barah gueꞌla, chiꞌchi badiaaꞌha bixohza nin rn-
abwaꞌ laꞌh garaa raꞌ bixohza cun bwiinnguuhla raꞌ xteenn raꞌ
bwiinn Israel cun mwehsu raꞌ nin ruluuꞌyi xlehyi Moisehs,
cun garaa raꞌ guixaꞌga xteenn guidoꞌ; ya guluhlla si juunta
chi chiꞌchi gunaꞌzu raꞌ ba laꞌh Jesuhs bachiꞌbiduꞌh raꞌ ba laꞌh
Ñiꞌh, chiꞌchibiuꞌnntriehguraꞌba laꞌhÑiꞌh lohPilahtu, 2chiꞌchi
gunaabadxyiꞌdxyi Pilahtu loh Ñiꞌh rahbi ba:

―¿Ta yiꞌh naa luꞌh xrrehyi raꞌ bwiinn Israel?
Chiꞌchi rahbi Jesuhs loh Pilahtu:
―Ziꞌchi; yiꞌh gahca guñiꞌ luꞌhn.
3Ya laꞌhraꞌbixohzanin rnabwaꞌ laꞌhraꞌbixohzabacaꞌchiah

dxixiꞌhw raꞌ ba laꞌh Ñiꞌh ziahan cohsa raꞌ, 4 chiꞌchi gu-
naabadxyiꞌdxyi Pilahtu loh Ñiꞌh stuhbi rahbi ba:

―¿Tayi guiñiꞌ luꞌh? ¡Bwaꞌha ziahan cohsa raꞌ nin ca-
gacaꞌchiah raꞌ ba yiꞌh!

5 Per cun ayi guñiꞌtiiꞌ Jesuhs, tin mahzi ru badxyigaaꞌ Pi-
lahtu pur xcweenta Ñiꞌh.

Gunaaba raꞌ ba bacaꞌh Pilahtu laꞌh Jesuhs loh cruhzi
(Mt. 27.15‑31; Lc. 23.13‑25; Jn. 18.38‑19.16)

6Ya ziga garaa yihza nin rahca lañih paascu, rutaꞌh Pilahtu
tuhbi bwiinn nin ñieꞌw, ya rutaꞌh ba cuun chiꞌh zi nin rnaaba
raꞌ bwiinn rlaꞌh. 7 Ya laꞌn dxyih raꞌ chi ñieꞌw tuhbi ndxiꞌhw
nin laa Barrabahs, pur gudxiinn ba nuhn raꞌ bwiinn cun
garaa nin naa xpwiinn ba ñieꞌwnee ba laasii gudxihndxinee
raꞌ ba laꞌh gubieerna César, 8 ya chin badiaaꞌha raꞌ bwiinn
riꞌchi chiꞌchi gunaaba raꞌba lohPilahtu, tin guunnbaziganaa
xcostumbre ba gazohba yihza, rutaꞌh ba tuhbi raꞌ bwiinn nin
ñieꞌw, 9 chiꞌchi rahbi Pilahtu loh raꞌ bwiinn chi:

―¿Ta xclaaꞌdzi tu gutaꞌhn laꞌh xrrehyi raꞌ bwiinn Israel raꞌ?
10 Squiiꞌ guñiꞌ Pilahtu laasii guhcabwaꞌ ba batiꞌdxi bixohza

raꞌnin rnabwaꞌ laꞌhÑiꞌh loh ba laasii cadxyiꞌchinee raꞌba laꞌh
Ñiꞌh xixnaa rianaꞌhla ziahan bwiinn laꞌh Ñiꞌh, 11 per bixohza
raꞌ chi, bachiꞌhyi raꞌ ba laꞌh raꞌ bwiinn tin gunaaba raꞌ ba
gulaꞌh Barrabahs xlawaaꞌha Jesuhs, 12 chiꞌchi rahbi Pilahtu
loh raꞌ ba:

―¿Cuun xchiꞌh nin xclaaꞌdzi tu guꞌnnahn cun nin rñiꞌ tu
rrehyi raꞌ bwiinn Israel?

13Ya chiꞌchi guñiꞌ raꞌ ba jweersi rooꞌ rahbi raꞌ ba:
―¡Bacaꞌh ba loh cruhzi!
14Chiꞌchi rahbi Pilahtu loh raꞌ ba:
―¿Per xi mahla cayuhnn ba?
Per laꞌh raꞌba cunmahzi ru jweersi rooꞌ rahbi raꞌba stuhbi:
―¡Bacaꞌh ba loh cruhzi!
15 Ya laꞌh Pilahtu, coma ayi xclaaꞌdzi ba dxiaꞌhan mahla

ba loh raꞌ bwiinn, ya bataꞌh ba laꞌh Barrabahs; ya gunabwaꞌ

ba gucaꞌyahga Jesuhs cun cwaarta, chiꞌchi biuꞌn ba ntriehgu
laꞌh Ñiꞌh, tin bacaꞌh raꞌ xsuldahdu ba laꞌh Ñiꞌh loh cruhzi,
16 ya gwanee raꞌ suldahdu laꞌh Jesuhs laaꞌyitiaaꞌha xteenn
palahsiu, riꞌchi badiaaꞌha raꞌ gaduhbi batayohn suldahdu,
17 chiꞌchi bagahcu raꞌ ba laꞌh Ñiꞌh tuhbi lahdxi murahdu, ya
yihca Ñiꞌh guluuꞌ raꞌ ba tuhbi curohnna guihchii, 18 chiꞌchi
guzoꞌbaloh cabwihdxyidxiah raꞌ ba rahbi raꞌ ba:

―¡Para tuꞌpazi guibahan xrehyi bwiinn Israel raꞌ!
19 Chiꞌchi guzoꞌbaloh riigachiehlda raꞌ ba tuhbi ñihta yi-

hca Ñiꞌh, cun bachahnxihin raꞌ za ba loh Ñiꞌh, chiꞌchi ri-
igazuꞌnllihbi raꞌ ba nez loh Ñiꞌh, tin bwiꞌhnn raꞌ ba ziga zi
nin cayaann laꞌh Ñiꞌh, 20 ya chin guyaꞌloh basaꞌcazii raꞌ ba
laꞌh Ñiꞌh, chiꞌchi babweꞌhe raꞌ ba lahdxi murahdu chi tihxi
Ñiꞌh, chiꞌchi gubiaꞌgarii bagahcu raꞌ ba nin naa xahbaÑiꞌh, ya
lwehgu zeenee raꞌ ba laꞌh Ñiꞌh tin guicah Ñiꞌh loh cruhzi.

Chin gucah Jesuhs loh cruhzi
(Mt. 27.32‑44; Lc. 23.26‑43; Jn. 19.17‑27)

21Chiꞌchi badxiꞌloh raꞌba laꞌh tuhbi bwiinnguihdxyi Cirene
nin laa Simohn xtaada Alejandru cun Rufu, gueꞌdu zieꞌ ba
gwahbadahan, ya lohbachiꞌhlohraꞌba laꞌhbariꞌchi, bwiꞌhnn
raꞌ ba jweersi laꞌh ba tin biꞌa ba xcruhzi Jesuhs, 22 chiꞌchi
zeenee raꞌ ba laꞌh Jesuhs tuhbi lahta hasta laaGólgota (nin zee
loh xchiꞌdxyi raꞌ ba yihca bwiinn guuchi), 23 neezaa badiꞌhi
raꞌ ba vihnnu nin nuchimihrra ñeeꞌÑiꞌh, per ayi gwaaꞌÑiꞌhn.
24 Ya lwehgu bacaꞌh raꞌ ba Ñiꞌh loh cruhzi, ya suldahdu raꞌ,
gudzihta raꞌ ba baraja, tin ziꞌchi guyuuꞌ nin gucaꞌha bigaꞌzi
xahba xahba Jesuhs.

25Xcagaꞌ rsiiyi hohra nin bacaꞌh raꞌ ba laꞌh Ñiꞌh loh cruhzi,
26 ya dxyiꞌdxyi nin caa yihca xcruhzi Ñiꞌh caaꞌhan xi pur
guhchi Ñiꞌh rñiꞌn squiiꞌ: “Dee naa xrrehyi raꞌ bwiinn Israel.”
27 Neezaa chiohpa raꞌ bwiinn gubaꞌn gucah raꞌ loh cruhzi
cweꞌ xcruhzi Jesuhs; tuhbi ba lahdu derehchu Ñiꞌh, stuhbi ba
xlahdu rrabwehsa Ñiꞌh. 28 Squiiꞌ guzohba xchiꞌdxyi Dxiohs
hasta rahbi: “Loh raꞌ bwiinn mahla zutiꞌdxi raꞌ ba laꞌh ba.”
29 Ya nin gudiiꞌdxi raꞌ riꞌchi guñiꞌ tohnta raꞌ ba loh Ñiꞌh rahbi
raꞌ ba:

―¡Bwehnu yiꞌh! ¿Tayi nnaa dxiꞌh luꞌh gucwih luꞌh guidoꞌ ya
chohnna si dxyih nnaa luꞌh guunn luꞌh stuhbin? 30 ¡Yannah
baldaꞌh yiꞌh gahca tin biehta loh cruhzi ca!

31 Ziꞌchi gahca za bixohza raꞌ nin rnabwaꞌ laꞌh raꞌ bixohza
ballihdzinee raꞌba laꞌhÑiꞌhcunmwehsuraꞌnin ruluuꞌyi lehyi
ya rahbi raꞌ ba:



SanMarcos 15:32 143 SanMarcos 15:43

―Baldaꞌhbapaaldaa raꞌbwiinn, pernnahayinuuguhldaꞌh
gahcaba laꞌhba. 32Dxiehtaba lohcruhzi ca ziganaabaCrixtu
nin dxuleꞌza nuꞌh, nee ziga naa za ba rrehyi loh raꞌ bwiinn
Israel tin guidiaꞌha loh nuꞌh ya ziꞌchi chechiistoꞌ nuꞌh laꞌh ba.
Neezaa tuhbi raꞌ nin caa loh stuhbi cruhzi tuhbi cweeꞌ

lahdu xcruhzi Ñiꞌh guñiꞌ tohnta loh Ñiꞌh.
Guhchi Jesuhs
(Mt. 27.45‑56; Lc. 23.44‑49; Jn. 19.28‑30)

33 Ya chin guhca ziga chiꞌh laaꞌyidxyih hohra chi biꞌ tuhbi
gueꞌla gaduhbitiiꞌ guidxyiyuh hasta xcachohnna gudxyih
biaꞌñih, 34 ya hohra chi gahca guñiꞌ Jesuhs jweersi rooꞌ rahbi
Ñiꞌh:

―¡Eloi, Eloi!, ¿lama sabactani? ―Squiiꞌ rñiꞌ dxyiꞌdxyi raꞌ riiꞌ:
¡Xtaada Dxiohsaꞌhn, Xtaada Dxiohsaꞌhn!, ¿xixnaa basaaꞌn luꞌh
naꞌh?

35Ya nuu raꞌ nin rii riꞌchi bihn raꞌ ba nin guñiꞌÑiꞌh ya rahbi
raꞌ ba:

―¡Gulgacaꞌdxiahga! ¡Cabwihdxyi ba laꞌh Elías!
36 Ya chiꞌchi balluꞌn tuhbi raꞌ ba tin bagahdxyi raꞌ ba tuhbi

esponja loh vihnnunaltaa, ya cun yihca tuhbi ñihta bacaꞌh raꞌ
ban rwaaꞌÑiꞌh, ya chiꞌchi rahbi loh lasaaꞌ raꞌ ba:

―Gulgasaaꞌn, guidiaꞌha raꞌ nuꞌh ta ziꞌ Elías dxieꞌgateeta laꞌh
ba loh cruhzi.

37Per hohra chi gahca gudihdxyidxiah Ñiꞌh jweersi rooꞌ ya
lwehgu si guhchi Ñiꞌh, 38ya lahdxi naꞌlda nin zaꞌbi laꞌn guidoꞌ
rooꞌ bigaꞌllun desde guiyaꞌ hasta laꞌn gueeta, guhcan chiohpa
taaꞌha. 39 Ya chin bwaꞌha capitahn romanu nin rnabwaꞌ nin
zuu gahxu hasta caa Jesuhs loh cruhzi xa guhchi Ñiꞌh, chiꞌchi
rahbi ba:

―Guchii bwiinn ca, naa ba Lliiꞌn Dxiohs.
40Neezaa guyuuꞌ paaldaa raꞌ gunnaꞌh nin gurih zihtu; loh

raꞌ ba dxaꞌga MaríaMagdalena cun María xmaah Jacobo nin
biꞌtiꞌhn cun Joseh cun Salomeh. 41 Gunnaꞌh raꞌ riiꞌ naa nin
gwanaꞌhla laꞌh Jesuhs nee bwiꞌhnn za raꞌ ba cumpahñu laꞌh
Ñiꞌh chin guyuuꞌ Ñiꞌh nez guihdxyi Galilea, nee riꞌchi rii za
ziahan ru gunnaꞌh raꞌ nin gwanaꞌhla laꞌh Ñiꞌh hasta guihdxyi
Jerusalehn.

Chin bigaꞌtsi Jesuhs
(Mt. 27.57‑61; Lc. 23.50‑56; Jn. 19.38‑42)

42Chin gurih gueꞌla, neezaa guhca dxyih chi bispra xteenn
dxyih nin ruziꞌlaaꞌdzi raꞌ bwiinn Israel, 43 niꞌchin biꞌ Joseh
tuhbi bwiinn guihdxyi Arimatea, Joseh riiꞌ naa tuhbi nin
dxaꞌga loh raꞌ nin rnabwaꞌ laꞌn guidoꞌ rooꞌ xteenn raꞌ bwiinn
Israel, cabweeza ba gadzihn xquelrnabwaꞌ Dxiohs. Niꞌchin

nin bazuhchihpa stoꞌ ba tin gwah ba loh Pilahtu, tin gwa-
ganaaba ba siꞌguehlda Pilahtu tin batehta Joseh bweꞌltihxi
Jesuhs loh cruhzi. 44Badxyigaaꞌduxa lohPilahtu chinbihnba
laꞌh Ñiꞌh guhchi, chiꞌchi gudihdxyi ba capitahn nin cayahpa
laꞌh Ñiꞌh, tin gunaabadxyiꞌdxyi Pilahtu gu guchii guhchi
Ñiꞌh, 45 ya chin barah batiꞌdxi cweenta capitahn chi, chiꞌchi
guziꞌguehlda Pilahtu tin bagateꞌta Joseh bweꞌltihxi Ñiꞌh loh
cruhzi, 46 ya guziꞌ Joseh tuhbi lahdxi sahbna batuꞌbi ban
bweꞌltihxiÑiꞌhchinbatehtabaÑiꞌh lohcruhzi, chiꞌchibacaꞌtsi
ba bweꞌltihxi Ñiꞌh laꞌn tuhbi baꞌ dxiah, ya lwehgu bataꞌw ba
rwaaꞌ baꞌ dxiah chi cun tuhbi dxiah rooꞌ, 47 ya laꞌh María
Magdalena cun María xmaah Joseh bwaꞌha raꞌ ba ca bigaꞌtsi
bweꞌltihxi Jesuhs.

16
Jesuhs babahn loh guelguhchi
(Mt. 28.1‑10; Lc. 24.1‑12; Jn. 20.1‑10)

1 Chin gudiiꞌdxi dxyih nin ruziꞌlaaꞌdzi raꞌ bwiinn Israel,
chiꞌchi guziꞌ raꞌ María Magdalena cun María xmaah Ja-
cobo, cun Salomeh nsehchi nahxi raꞌ, tin cheetaꞌbi raꞌ ban
bweꞌltihxi Jesuhs, 2 ya mwer dxyih xteenn xmahn chi, gwah
raꞌ gunnaꞌh chi rwaaꞌ baꞌ hasta bigaꞌtsi bweꞌltihxi Ñiꞌh, nee
rsiiyigah gwah raꞌ ba hohra paꞌh nin zohbatahn gubihdxyi,
3ya zeeñiꞌ loh lasaaꞌ raꞌ ba rahbi raꞌ ba:

―¿Chyu niꞌca cooba dxiah rooꞌ chi rwaaꞌ baꞌ?
4Per chin bwaꞌha raꞌ ba rwaaꞌ baꞌ, laꞌh dxiah rooꞌ nin bieꞌw

rwaaꞌ baꞌ chi laꞌn bidoꞌba la, 5per chin zeeyuuꞌtii raꞌ ba rwaaꞌ
baꞌ chi bwaꞌha raꞌ ba zohba tuhbi ndxiꞌhw lahdu derechu
xteenn laꞌn baꞌ chi, nahcu ba tuhbi lahdxi nin rcaꞌbachaꞌh, ya
laꞌh raꞌ gunnaꞌh chi bidxyihbi duxa raꞌ ba chin bwaꞌha raꞌ ba
loh ndxiꞌhw chi, 6per lwehgu guñiꞌ ndxiꞌhw chi rahbi ba:

―Ayi guidxyihbi tu, laꞌnnaann la cagadxiꞌhyi tu laꞌh Jesuhs
nin zeꞌ guihdxyi Nazaret nin gucah loh cruhzi. Ayi Ñiꞌh riiꞌ,
laꞌh Ñiꞌh babahn. Gulguiaꞌha hasta badziiꞌba tu bweꞌltihxi
Ñiꞌh. 7Niꞌchinnnahguldxiaa tin gulgahbi loh raꞌxpwiinnÑiꞌh
cun loh Pehdru: “Galoh Ñiꞌh chee ñiidxiuu Ñiꞌh para guihdxyi
Galilea que laꞌh tu; ya riꞌchi zwaꞌha tu Ñiꞌh ziga paꞌh gunah
Ñiꞌh.”

8Chiꞌchi bariaꞌtiiꞌ raꞌ gunnaꞌh chi laꞌnbaꞌ cun rdxyihbi duxa
raꞌ ba, ayi xi guhdzi raꞌ ba loh nin tuhbi bwiinn.

Jesuhs baluuꞌyiloh lohMaríaMagdalena
(Jn. 20.11‑18)

9Chin babahan Jesuhs loh guelguhchi tuhbi rsiiyidoꞌmwer
dxyih xteenn xmahn, baluuꞌyiloh Jesuhs mwergaloh loh



SanMarcos 16:10 145 SanMarcos 16:20

María Magdalena nin babweꞌhe Jesuhs gahdzi bwiinndx-
aaba stoꞌ ñiꞌh. 10 Laꞌh ba gwaguihtsi ba loh bwiinn raꞌ nin
gucaꞌnzahnee Jesuhs, gaduhbi nuu nalasa stoꞌ raꞌ ba, cun
riiyuꞌn raꞌ ba pur laꞌh Ñiꞌh. 11 Ya chin bihn raꞌ bwiinn chi
nabahan Jesuhs nee bihn raꞌ za ba bwaꞌha MaríaMagdalena
laꞌh Ñiꞌh, ayi gwachiistoꞌ raꞌ ba.

Jesuhs baluuꞌyiloh loh raꞌ chiohpa xpwiinn Ñiꞌh
(Lc. 24.13‑35)

12 Gudiiꞌdxi si deeꞌ chin baluuꞌyiloh laꞌgaꞌh Jesuhs loh raꞌ
chiohpa xpwiinn Ñiꞌh stuhbi foorma laꞌgaꞌh, loh nin zeezah
raꞌ ba loh neziuh para loh dahan, 13ya lwehgu gahca gwagui-
htsi raꞌ ba loh raꞌ snuhn lasaaꞌ raꞌ ba, per nin laꞌh za raꞌ ba ayi
gwachiistoꞌ raꞌ ba.

Jesuhs baluuꞌyiloh loh raꞌ gadziꞌh bituhbi raꞌ xpwiinn Ñiꞌh
(Mt. 28.16‑20; Lc. 24.36‑49; Jn. 20.19‑23)

14Yapur lulchimabaluuꞌyiloh Jesuhs loh raꞌgadziꞌhbituhbi
raꞌ xpwiinnÑiꞌh gaduhbi nin zohba raꞌ ba lohmwella, chiꞌchi
gudxihndxi Jesuhs laꞌh raꞌ ba, laasii naa raꞌ ba bwiinn nahda
duxaayi gwachiistoꞌ raꞌba laꞌhraꞌbwiinnninbwaꞌha laꞌhÑiꞌh
nabahan Ñiꞌh, 15 chiꞌchi rahbi Ñiꞌh loh raꞌ ba:

―Gulcheh gaduhbitiiꞌ loh guidxyiyuh, tin gulcheh galuuꞌyi
xchiꞌdxyi Dxiohs nin guhldaꞌh laꞌh raꞌ bwiinn loh duhlda.
16 Ya bwiinn nin chechiistoꞌ ñiꞌh dxyiꞌdxyi raꞌ riiꞌ nee
chioobaañihsa za raꞌ ba bwiinn chi zilaꞌh loh duhlda, ya
bwiinn nin ayi chechiistoꞌ raꞌ ñiꞌh bwiinn raꞌ chi ziñihchi loh
duhlda, 17ya sehn raꞌ riiꞌ guunn raꞌ bwiinn nin chechiistoꞌ raꞌ
ñiꞌh: Ya cun laan zahca gabweꞌhe tu bwiinndxaaba raꞌ stoꞌ raꞌ
bwiinn, nee guiñiꞌ za tu stuhbi dxyiꞌzah cuubininayi rahcatiiꞌ
tu, 18 ziꞌchiza sidela guinaꞌzu tu bweꞌlda ñalaꞌdzi raꞌ, ayi xi
guunneema laꞌh tu, ya sidela guee tu xiilla cohsa nin rdxiinn
laꞌh bwiinn, ayi za xi guunneeꞌhen laꞌh tu; nee neezaa zahca
gudziiꞌba naa tu yihca raꞌ bwiinn dxyihdxyi tin dxiaca raꞌ ba.

Jesuhs bacah llaaꞌn dxibaaꞌ
(Lc. 24.50‑53)

19 Ya chin guyaꞌloh guñiꞌ Ñiꞌh loh raꞌ xpwiinn Ñiꞌh lwe-
hgu ziaagacah Ñiꞌh para llaaꞌn dxibaaꞌ tin guzohba Ñiꞌh
xlahdu derehchu Dxiohs, 20 ya seguihdu bidiꞌchi raꞌ ba tin
zee galuuꞌyi raꞌ ba xchiꞌdxyi Ñiꞌh ziahan lahta, ya neezaa
guhcanee Ñiꞌh laꞌh raꞌ ba tin bwiꞌhnn raꞌ ba sehn raꞌ cun dziꞌn
rooꞌ raꞌ.
Pwihsi guyaꞌloh dxyiꞌdxyi raꞌ nin bacaꞌh San Marcu pur

Jesucristu. Ziꞌchi gaca pwihsi.

Dxyiꞌdxyi raꞌ nin bacaꞌh San Lucas
xcweenta Jesucristu

RgahpaDxiohs Lucas laꞌh Tiófilo
1 Ziahan bwiinn gudxiꞌhyi raꞌ ba xa bacaꞌxnehza raꞌ

ba dxyiꞌdxyi xteenn cweenta nin gudiiꞌdxi loh nu garaa
nin bwiꞌhnn Jesuhs. 2 Ya basiaꞌhan raꞌ ba dxyiꞌdxyi chi
loh nu zigapaꞌh baluuꞌyi raꞌ nin bwaꞌhaloh garaa nin
guhca desde guzohbalohon, pwihsi basiaꞌhan za raꞌ ba
dxyiꞌdxyi loh nu zigapaꞌ baluuꞌyi raꞌ nin guhcanee bidiꞌchi
xchiꞌdxyi Jesuhs. 3 Ziꞌchi gahca naꞌh bwiꞌhnnaꞌhn lligaaba
gucaꞌxnehzaꞌhn cweenta riiꞌ para yuꞌbiluꞌh Daada Tiófilo,
ziga gunaꞌbadxyiꞌdxyiꞌhn desde guzaꞌlohon, 4 tin gacabwaꞌ
luꞌh xa naa dxyiꞌdxyi nin baluuꞌyi raꞌ ba yuꞌbiluꞌh.

Guñiꞌ xaanjla Dxiohs gaalaa Jwahn nin ruroꞌbañnihsa
5 Chin guhca Herodes rrehyi distrihtu xteenn Judea laꞌn

dxyih raꞌ za chi, guyuuꞌ tuhbi bixohza nin biriaꞌlah Zacarías
nee guhca za ba tuhbi xpwiinn guehtu Abías. Ya cheꞌhla ba
biriaꞌhlah Elizabet neezaa guhca ba llahga guehtu bixohza
Arohn. 6Nee nayaa gubahan garoopa raꞌ ba nezloh Dxiohs,
bazoꞌbadxiahga raꞌ ba xchiꞌdxyi Dxiohs, niꞌchin bwaꞌha zaꞌca
Dxiohs laꞌh raꞌ ba. 7 Per ayi guyuuꞌ lliiꞌn raꞌ ba laasii laꞌh
Elizabet nagahdxi chyu lliiꞌn ba gudiꞌhi Dxiohs nee ya zigala
bwiiñuꞌxa raꞌ ba.

8 Guyuuꞌ tuhbi dxyih bigaꞌha xgruhpo Zacarías guunn raꞌ
ba dziꞌn xteenn bixohza loh Dxiohs. 9 Ziꞌchi naa xcostu-
umbre bixohza raꞌ laꞌn dxyih raꞌ chi. Gwah raꞌ ba tuhbi
pweexta diaꞌhan chyu guunn tucahri chuꞌtii guunn guxaꞌhla
laꞌn guidoꞌ rooꞌ. Per bwiꞌhnn tucahri laꞌh Zacarías. Guyuꞌtii
ba hasta nuu bacuꞌga xteenn Dxiohs tin guunn ba guxaꞌhla.
10 Ya gaduhbi cayuhnn ba guxaꞌhla laꞌn guidoꞌ, ziahan rooꞌ
bwiinn rii rwaaꞌ guidoꞌ chi, cabwihdxi-canaaba raꞌ ba lohDx-
iohs. 11Chiꞌchi baluuꞌyiloh tuhbi xaanjla Dxiohs loh Zacarías,
zuꞌnchii aanjla chi lahdu derehchu xteenn bacuꞌga. 12 Chin
bwaꞌha Zacarías loh aanjla chi, ayi guhcabwaꞌ ba xa ñuhnn ba
taantu bidxyihbi duxa ba. 13Chiꞌchi guñiꞌ aanjla chi, rahbi ba
loh ba:

―Zacarías, ayi guidxyihbi luꞌh, laasii garaa dxyiꞌdxyi
nin gudxiꞌhn-gunaaba luꞌh loh Dxiohs bihnn Ñiꞌhn, laꞌlliiꞌn
cheꞌhla luꞌh chuuꞌ ya chin gaalaa bi cweꞌhelah luꞌh bi Jwahn,
14 ya ziahxi duxa luꞌh chin gaalaa lliiꞌn cheꞌhla luꞌh neezaa
bwiinn raꞌ dxiahxi raꞌ ba chin gwaꞌha raꞌ ba laꞌlliiꞌn cheꞌhla

luꞌh guulaa, 15 tin badoꞌ chi gaca bi tuhbi bwiinn nin lasahca
duxa loh Dxiohs. Ayi guee bi vihnnu nee nin tuhbiza clahsa
ñihsa nin rusuhdzi laꞌh bwiinn, ya zibweeza Spíritu Saantu
xteenn Dxiohs lastoꞌ bi dez chin nuu gahca bi stoꞌ xmah
bi. 16 Nee zuhnn bi gusaguꞌdzistoꞌ ziahan bwiinn Israel tin
guibiaꞌgarii raꞌ ba loh Yuꞌbi Dxiohs.
Rahbiza aanjla chi:
17―Guzee lliiꞌn luꞌhnezlohDaadanin guixeꞌhlaDxiohs nee

gaca bi ziga guhca tuhbi guehtu daada nin biriaꞌlah Elías, nin
guñiꞌ xchiꞌdxyi Dxiohs ca chieempa rooꞌ. Zibweeza Spíritu
Saantu xteenn Dxiohs lastoꞌ bi ziga guleeza Ñiꞌh lastoꞌ Elías,
tin laꞌh bi gabaꞌchi zaꞌca bi garaa daada raꞌ cun lliiꞌn raꞌ ba,
tin guzoꞌbadxiahga garaa raꞌ nin rusahcaloh loh xchiꞌdxyi
Dxiohs. Ziꞌchi guunn bi cwii nasiin raꞌ bwiinn para dxyih nin
gadzihn Daada Crixtu nin guixeꞌhla Dxiohs.

18Chiꞌchi gunaabadxyiꞌdxyi Zacarías loh aanjla chi squiiꞌ:
―¿Xa mohda gacabwaꞌn guchii luꞌh chuu lliiꞌn cheꞌhlaꞌhn

tin naꞌh bwiñyuꞌhxalahn, ziꞌchiza cheꞌhlaꞌhn?
19Chiꞌchi rahbi aanjla chi loh ba:
―Naꞌh naan aanjla Gabriel, nuuꞌuhn loh Dxiohs. Yannah

guxeꞌhla Dxiohs naꞌh zeꞌldaneꞌhn tuhbi dxyiꞌdxyi zaꞌca loh
luꞌh. 20 Per ya ziga ayi gwachiibwen stoꞌ luꞌh niꞌchin nnah
ziruuꞌgabwih luꞌh ayi gaca guiñiꞌ luꞌh ziaꞌhan goopa luꞌh
laasii ayi gwachiistoꞌ luꞌh nin guñaan loh luꞌh, ya hastayi chin
gaalaa lliiꞌn cheꞌhla luꞌh chiꞌchiyi gañiꞌ luꞌh nee dxyiꞌdxyi riiꞌ
zizohban nahpa gadzihn dxyih gaalaa lliiꞌn cheꞌhla luꞌh.

21 Ya gaduhbi cayahca niꞌchi, rii bwiinn nez dihtsi chi,
chiꞌchi bwiꞌhnn raꞌ ba lligaaba:

―¿Xixnaa cayahcataꞌh Zacarías laꞌn guidoꞌ?
22 Ya chin bariaꞌh Zacarías laꞌn guidoꞌ, ayila guhca ñiñiꞌ ba

loh raꞌ bwiinn nin riibweeza laꞌh ba. Chiꞌchi guhcabwaꞌ raꞌ
bwiinn chi bwaꞌha ba tuhbi cohsa rooꞌ laꞌn guidoꞌ, ya chiꞌchi
puura sehn zi cayuhnn ba loh raꞌ bwiinn cun biaꞌhan goopa
ba. 23 Ya guyaꞌloh si bwiꞌhnn ba dziꞌn laꞌn guidoꞌ, chiꞌchi
bariaꞌh ba ziaa ba para yihdzi ba.

24 Chin gudiiꞌdxi dxyih raꞌ riiꞌ, biin nuu lliiꞌn Elizabet
cheꞌhla Zacarías, chiꞌchi gaꞌyu bweꞌhw guyuꞌlaꞌn ba, nastoꞌ
ba: 25 “Squiiꞌ cayuhnn Daada Dxiohs cumpahñu naꞌh tin ayi
cweꞌhestoꞌ bwiinn naꞌh laasii ayi guyuuꞌ lliiꞌnahn.”

Neezaa guyuuꞌ rsohn gaalaa Jesuhs
26 Ya chin guhca xoꞌpa bweꞌhw chiꞌchi guxeꞌhlalaꞌgaꞌh Dx-

iohs xaanjla Ñiꞌh nin laa Gabriel loh tuhbi guihdxyi nin laa
Nazaret nin nuu lahda lahda guihdxyi raꞌ nin nuu rregiohn
Galilea, 27 tin guñiꞌ aanjla chi loh tuhbi dxaꞌpa nin laa María.

Yadxaꞌpa chi nagahdxi guidxiꞌndxiꞌhw laꞌhbineezaa guyuuꞌ-
guyaꞌzi bi dxyiꞌdxyi tin guchinaa bi tuhbi biꞌnxtuhbi nin laa
Joseh. Ya Joseh chi naa llahga tuhbi guehtu rrehyi chieempa
rooꞌninbiriaꞌlahDavihd. 28Chinguyuꞌtii aanjla chi hastanuu
María, chiꞌchi rahbi ba lohMaría:

―Chaan María, dichohsa duxa luꞌh laasii gulii Dxiohs yiꞌh
loh garaatiiꞌ gunnaꞌh nin rii guidxyiyuh, zuhnn Ñiꞌh com-
pahñu yiꞌh, zahcanee Ñiꞌh yiꞌh.

29 Ya chin bwaꞌha María cañiꞌ aanjla chi dxyiꞌdxyi raꞌ chi
loh bi, badxyigaaꞌ bi pur nin guhdzi ba loh bi, ya bwiꞌhnn
bi lligaaba: “¿Xixniꞌca cañiꞌ ba loon?” 30 Chiꞌchi rahbi lagaꞌh
aanjla chi loh bi:

―Ayi guidxyihbi luꞌh María, Dxiohs gulii yiꞌh zuhnn
Ñiꞌh compahñu yiꞌh. 31 Yannah bacaꞌdxiahga dxyiꞌdxyi riiꞌ
María. Laꞌluꞌh guꞌa lliiꞌn, ya chin gaalaa xbadoꞌyiꞌhn luꞌh
chi cweꞌhelah luꞌh bi Jesuhs. 32 Laasii gaca bi tuhbi bwiinn
nin mahzi lasahca, neezaa guiñiꞌ bwiinn laꞌh bi naa bi Lliiꞌn
Dxiohs nin nuu dxibaaꞌ, nee gacaza bi rrehyi ziga guhca
guehtaguhla xtatiitaroo bi nin biriaꞌlah Davihd nin guhca
rrehyi ca chieempa rooꞌ, 33 tin guinabwaꞌ bi loh garaa raꞌ
bwiinn Israel nee tin guinabwaꞌza bi gaduhbitiiꞌ chieempa,
ya ayi chuu dxyih gariaꞌh bi guelrnabwaꞌ chi.

34Chiꞌchi gunaabadxyiꞌdxyi María loh aanjla chi squiiꞌ:
―¿Xa gariaꞌcaa deeꞌ ziga ayi caneꞌhn nin tuhbi ndxiꞌhw?
35Chiꞌchi rahbi aanjla chi:
―Gacan pur gadzihn Spíritu Saantu loh luꞌh; Spíritu Saantu

xteennDxiohsninnuudxibaaꞌguunnÑiꞌhyiꞌhzigazi guiduꞌbi
luꞌh xcahyi. Niꞌchin lliiꞌn luꞌh nin gaalaa gaca bi tuhbi bwiinn
saantu, ya zibweꞌhelah bwiinn laꞌhbi LliiꞌnDxiohs. 36Neezaa
tuhbi lasaaꞌ luꞌh nin laa Elizabet laꞌba nuꞌa lliiꞌn la ayi xi
guunn nicala guyuꞌxa ba. Ziga rahbi raꞌ bwiinn ayi ñuuꞌ lliiꞌn
ba nee nnah guhca la xoꞌpa bweꞌhw nuu lliiꞌn ba. 37 Para
Dxiohs garaatiiꞌ rahca; ayi nin tuhbi cohsa nin guunn gahn
laꞌh Ñiꞌh.

38Ya chiꞌchi rahbi María:
―Ziga naan xmooza Dxiohs, ¿ta naꞌh chiꞌhn guꞌnnahn ayi

soobaa xchiꞌdxyi Dxiohs?
Chiꞌchi bariaꞌh aanjla chi ziaa chiꞌh ba par dxibaaꞌ.
María gwahguiaꞌha cuun Elizabet

39 Ya laꞌn dxyih raꞌ chi carrih biriaꞌh María, zee bi tuhbi
guihdxyi bituꞌhn nin rii laꞌn dahan Judea, 40 ya chin badzihn
bi, lwehgu guyuꞌtii bi yihdzi Zacarías, chiꞌchi bagahpaDxiohs
bi Elizabet. 41 Ya chin bihn Elizabet xchiꞌdxyi María, biñiꞌbi
lliiꞌn ba stoꞌ ba, chiꞌchi gwadxah laꞌn lastoꞌ Elizabet Spíritu
Saantu, 42 chiꞌchi guñiꞌ ba jweersi, rahbi ba lohMaría:

―Dxiohs bwiꞌhnntaaꞌyi yihca luꞌhmahziruque gunnaꞌh raꞌ
nin rii guidxyiyuh neezaa lliiꞌn luꞌh bwiꞌhnntaaꞌyi Ñiꞌh yihca
bi. 43 Chyuulla naan niꞌchin nin zeꞌguiaꞌh xmah Xchiohsaꞌhn
naꞌh. 44 Bwaꞌha, chin bihnnaꞌhn xchiꞌdxyi luꞌh, biñiꞌbi
lliiꞌnahn stoꞌn taantu riahxi bi. 45 Baayi yiꞌh bwiꞌhnntaaꞌyi
Dxiohs yihca luꞌh sahca nin gwachiistoꞌ luꞌh xchiꞌdxyi Ñiꞌh,
zuhnn Ñiꞌh soobaadxyiꞌdxyi nin gunnah Ñiꞌh loh luꞌh.

46Chiꞌchi rahbi María:
Cun gaduhbi xahlmaꞌhn rñiꞌn jweersi roo nahpa Dxiohs
47 ya lastoꞌn riahxin xcweenta Dxiohs nin guhldaꞌh naꞌh loh

duhlda,
48 laasii Dxiohs gulii naꞌh, nicala ayi gaca lasahcaꞌhn, per

zuhnn Ñiꞌh compahñu naꞌh.
Desdennah chyuchiꞌhzi bwiinnnin guibahan loh guidxyiyuh

guiñiꞌ ba
pur taantu nin bwiꞌnntaaꞌyi Dxiohs naꞌh loh garaa gunnaꞌh

nin rii guidxyiyuh,
49 laasii Dxiohs nin nahpa garaa guelrnabwaꞌ laꞌÑiꞌh bwiꞌhnn

ziahan cohsa rooꞌ para naꞌh,
saantu duxa naa lah Ñiꞌh,
50 ya nahpa zalahsastoꞌ Ñiꞌh laꞌh bwiinn nin guidxyihbi

xchiꞌdxyi Ñiꞌh tin guzoꞌbadxiahga raꞌ ban.
Nicala hasta mahzi bwiinn chieempa nee nicalaza biñiꞌn nin

nagahdxi gaalaa zalahsastoꞌÑiꞌh,
51ya laꞌhÑiꞌhbaluuꞌyi Ñiꞌh rnabwaꞌÑiꞌh, bacuꞌdzi Ñiꞌh laꞌh raꞌ

bwiinn nin ruhnn lligaaba nayaachi,
52ya babweꞌheÑiꞌh laꞌh raꞌ bwiinn nin lasahca, nin gunabwaꞌ

tin dxiuꞌgarii raꞌ bwiinn nin nadoꞌlaaꞌdzi
tin guinabwaꞌ raꞌ ba xlugahri raꞌ bwiinn raꞌ chi.
53LaꞌÑiꞌh badiꞌhila cohsa zaꞌca laꞌh bwiinn nadoꞌlaaꞌdzi,
ya bwiinn nin nuu xi rahw Ñiꞌh nin ruhnn lligaaba ayi xi

xchiꞌhnn ba laꞌhÑiꞌh laꞌhza Ñiꞌh guleꞌcaala laꞌh raꞌ ba
tuhbi lahdu

tin ayi xi guicaꞌha raꞌ ba.
54 Bwiꞌhnn Ñiꞌh cumpahñu laꞌh raꞌ bwiinn Israel nin naa

xpwiinn Ñiꞌh,
ayi biaꞌldastoꞌÑiꞌh nahpa balahsastoꞌÑiꞌh laꞌh raꞌ ba,
55 laasii guziꞌguehldaDxiohsgacaneeÑiꞌh laꞌhxtatiitaAbrahn

nuꞌh cun neezaa garaa llahga ba.
56 Ya biaꞌhan María chohnna bweꞌhw yihdzi Elizabet,

chiꞌchi babiaꞌgarii bi para lahdxyi bi.
Ya badzihn dxyih guulaa Jwahn nin guroꞌbañihsa laꞌh raꞌ

bwiinn

57 Ya chin badzihn dxyih nin guulaa lliiꞌn Elizabet, chiꞌchi
guulaa tuhbi ndxiꞌhw. 58 Chiꞌchi gwah garaa xpisihn ba cun
lasaaꞌ raꞌ ba gwaguiaꞌh laasii riahxinee raꞌ ba laꞌh ba pur
basaaꞌn Dxiohs guyuuꞌ lliiꞌn ba. 59 Ya chin guhca xuhnna
dxyih chiꞌchi gwah raꞌ ba tin bacaꞌh raꞌ ba tuhbi bwaꞌ tihxi
bi hasta naa bi ndxiꞌhw ziga tuhbi sehn tin para gacabwaꞌ
bwiinn naa bi xpwiinn Dxiohs. Ya laꞌh raꞌ ba guclaaꞌdzi raꞌ
ba ñuzoꞌba raꞌ ba lah bi ziga laa xpah bi. 60Chiꞌchi rahbi xmah
bi:

―Aaca, ayi guiriaꞌlahbi Zacarías, lahbi soobaa guiriaꞌlahbi
Jwahn.

61Chiꞌchi rahbi garaa lasaaꞌ ba:
―Ayi nin tuhbi lasaaꞌ luꞌh nin laa Jwahn.
62 Chiꞌchi bwiꞌhnn raꞌ ba sehn loh xpah badoꞌyiꞌhn chi

tin guiduꞌhun xa xclaaꞌdzi ba guiriaꞌlah lliiꞌn ba. 63 Chiꞌchi
gunaaba xpah bi tuhbi dxihtsi tin bacaꞌh ba: “Lah bi laa
Jwahn.”

64 Ya chin guyaꞌloh bacaꞌh Zacarías loh dxihtsi chi rñiꞌn
Jwahn guiriaꞌlah badoꞌyiꞌhn chi, chiꞌchi lwehgusi bañiꞌ ba, ya
guzohbaloh cañiꞌ ba jweersirooꞌ nin nahpa Dxiohs. 65 Chin
bwaꞌha garaa lasaaꞌ ba nin rii gadiidxi laꞌZacarías bañiꞌ,
chiꞌchi badxyigaaꞌ duxa raꞌ ba. Ya garaatiiꞌ cohsa raꞌ riiꞌ
bidiꞌchin gaduhbi laꞌn xtahan raꞌ bwiinn Judea. 66 Ya
garaa raꞌ nin bihn raꞌn, bwiꞌhnn raꞌ ba lligaaba, neezaa
gunaabadxyiꞌdxyi loh lasaaꞌ raꞌ ba, rahbi raꞌ ba:

―¿Xiilaꞌh guunn biñiꞌn riiꞌ zeꞌ dxyih?
Ziꞌchi guñiꞌ raꞌ ba laasii rluuꞌyitii xa cayahpa Dxiohs laꞌh bi,

67 ya gwadxah lastoꞌ Zacarías Spíritu Saantu xteenn Dxiohs,
guzoꞌbaloh cañiꞌ ba dxyiꞌdxyi raꞌ nin badiꞌhi Dxiohs laꞌh ba,
rahbi ba:
68 Zuxchilli Dxiohs nin nuu dxibaaꞌ rahpa Ñiꞌh laꞌh bwiinn

Israel saca nin bieꞌguiaꞌha Ñiꞌh cuun raꞌ ba
tin bieꞌgataꞌh za Ñiꞌh laꞌh raꞌ ba loh xtuhlda raꞌ ba.
69Nee guxeꞌhlaÑiꞌh tuhbi bwiinn nin zeꞌ galdaꞌh laꞌhnuꞌh loh

duhlda,
ya gaca bwiinn chi llahga guehtu Davihd nin guhca Ñiꞌh,

xpwiinn Dxiohs.
70Dxiꞌ daada chi tin soobaa dxyiꞌdxyi nin guñiꞌ daada raꞌ nin

guñiꞌ xchiꞌdxyi Dxiohs nahpa dxiꞌ ba,
71 tin gutaꞌh Ñiꞌh laꞌh nuꞌh loh raꞌ nin rdxihldxinee laꞌh nuꞌh,
neezaa nin ruhnn ñalaaꞌdzi loh nuꞌh,
72 tin taꞌhnuꞌh ziga guhdzi Ñiꞌh loh raꞌ xtatiita guldooꞌ raꞌnuꞌh

ziga zuzaꞌloh Ñiꞌh xchiꞌdxyi Ñiꞌh.
73Dxyiꞌdxyi chi nin guyuꞌtii Ñiꞌh guelrziꞌguehlda cun guehtu

xtatiita Abrahn nuꞌh.

74ZuldaꞌhÑiꞌh laꞌh nuꞌh loh nin rdxyiꞌchinee laꞌh nuꞌh, tin ayi
guidxyihbi nuꞌh guidiꞌhnn nuꞌh xtsiꞌn Ñiꞌh,

75 tin gazoꞌbadxiahga nuꞌh xchiꞌdxyi Ñiꞌh neezaa gantsiiꞌhi
lasaaꞌ nuꞌh gaduhbi chieempa nin guibahan nuꞌh.

76Ya yiꞌh, xiiꞌhihn―rahbi Zacarías― ziriaꞌlah luꞌh daada nin
rñiꞌ xchiꞌdxyi Dxiohs nin nuu dxibaaꞌ,

tin guzee luꞌh cheguiꞌhnn zaꞌca luꞌh xneziuh Daada nin
guixeꞌhla Dxiohs,

77 tin gacabwaꞌ bwiinn lasaaꞌ raꞌ nuꞌh gusiaꞌpitii Dxiohs
xtuhlda raꞌ ba, tin taꞌh raꞌ ba lohon.

78Gaca ziꞌchi laasii galahsastoꞌ Dxiohs laꞌh raꞌ ba.
Gacan ziga tuhbi llaꞌñih nin rarah gueꞌla chiꞌchi dxiꞌ gubi-

hdxyi guicah guiyaꞌ ñiꞌh,
79 tin dxiaꞌñih hasta rii raꞌ bwiinn nin zohba loh nacahyi pur

xcweenta duhlda,
nee cun neezaa nin nuu raꞌ xpacaala guelguhchi, tin guluuꞌyi

Daada chi xa guzoo nuꞌh neziuh hasta cwidxyiistoꞌ
nuꞌh.

80Ya chin gurooꞌ Jwahn lliiꞌnZacarías, guhca nasiin bi laasii
nuu dziꞌtsi Spíritu Saantu xteenn Dxiohs lastoꞌ bi, neezaa
guyuuꞌ bi loh dahan desiertu hasta chin badzihn dxyih
baluuꞌyiloh bi loh raꞌ bwiinn Israel tin guñiꞌ bi xchiꞌdxyi
Dxiohs loh raꞌ ba.

2
Chin guulaa Crixtu nin naa Lliiꞌn Dxiohs
(Mt. 1.18‑25)

1 Ya laꞌn dxyih raꞌ chi gunabwaꞌ rrehyi Augustu César gu-
cahlah garaatiiꞌ bwiinn guidxyiyuh loh xchihtsi ba. 2 Dee
guhca mweer censo nin guhca loh nin naa Cirenio gober-
nador xteenn Siria. 3Ya ziga garaatiiꞌ raꞌ bwiinn nahpa chee
raꞌ ba nez lahdxyi raꞌ ba ziga nez hasta bieꞌrooꞌ cada tuhbi
raꞌ ba tin guicahlah raꞌ ba, 4 niꞌchin bariaꞌh Joseh guihdxyi
Nazaret xteenn Galilea, tin gwah ba guihdxyi Belehn xteenn
Judea hasta guulaa guehtu Davihd hasta guulaa za ba, nee
naa za ba llahga guehtu Davihd naa Joseh, 5 tin gwanee ba
María nin guicaꞌha ba tin guicahlah garoopa raꞌ ba riꞌchi, ya
María laꞌbi nuꞌa lliiꞌn la. 6Gaduhbi nuu raꞌ ba riꞌchi badzihn
dxyih nin guulaa lliiꞌnMaría. 7Niꞌchin naamweer tuhbi lliiꞌn
María nin guyuuꞌ. Ya chin guulaa badoꞌyiꞌhn, chiꞌchi batuꞌbi
María laꞌh bi lahdxi, chiꞌchi gudxinxi ba laꞌh bi laꞌn canua
hasta rahw raꞌ guidxaꞌh laasii baprah yuuꞌ nin rahlla gucaꞌha
raꞌ bwiinn, ayi ca ñiaꞌhan raꞌ ba.

Xaanjla raꞌDxiohs neezaa baxtohra raꞌ

8 Ya gahxu loh dahan guihdxyi Belehn riiyahpa raꞌ bax-
tohra lliꞌhyi gueꞌla. 9 Ya tuhsi goolpi baluuꞌyiloh tuhbi xaan-
jla Dxiohs loh raꞌ ba, baziaꞌñih aanjla chi xpieꞌñih Dxiohs
gaduhbi hasta rii raꞌ baxtohra chi ya bidxyihbi duxa raꞌ ba,
10 chiꞌchi rahbi aanjla chi loh raꞌ ba:

―Ayi guidxyihbi tu, laasii naꞌh zeꞌldaneꞌhn tuhbi dxyiꞌdxyi
zaꞌca para laꞌh tu, ya cun dxyiꞌdxyi raꞌ riiꞌ ziahxi garaatiiꞌ
bwiinn, 11 laasii nnadxyih guulaa tuhbi badoꞌ loh guihdxyi
xteenn guehtu Davihd ya badoꞌ chi zeꞌgataꞌh laꞌh tu loh
duhlda ya laꞌh Ñiꞌh naa Crixtu nin naa Daada. 12 Ya dee naa
tuhbi sehn para laꞌh tu, tin gadxeela tu badoꞌyiꞌhn chi laꞌn
tuhbi yuuꞌ hasta rii raꞌ guidxaꞌh, duꞌbi bi lahdxi.

13Ya chiꞌchi tuhsi goolpi baluuꞌyilohmahzi ziahanroo aan-
jla nin cañiꞌ xa lasahca duxa Dxiohs, ya rahbi raꞌ ba:
14 Zuxchilli Dxiohs nin nuu dxibaaꞌ neezaa dxyiiriistoꞌ raꞌ

bwiinn nin riahxinee laꞌh Ñiꞌh.
15 Ya chin bacah raꞌ aanjla chi dxibaaꞌ, chiꞌchi guñiꞌnee

lasaaꞌ raꞌ baxtohra, rahbi raꞌ ba:
―Gulchoꞌho guihdxyi Belehn, tin chodiaꞌha nuꞌhnin guhca

riꞌchi, nin guñiꞌ xaanjla Dxiohs loh nuꞌh.
16 Ya chiꞌchi zee raꞌ ba carrih, seguihdu badxeela raꞌ ba

María cun Joseh, cun badoꞌyiꞌhn naꞌ Ñiꞌh laꞌn canua hasta
rahw raꞌ guidxaꞌh. 17 Ya chin bwaꞌha raꞌ ba laꞌh badoꞌyiꞌhn
cun María cun Joseh, chiꞌchi gudxixteeꞌ raꞌ ba nin guhdzi
xaanjla raꞌ Dxiohs loh raꞌ ba. 18 Ya garaa bwiinn nin bihn
dxyiꞌdxyi nin cañiꞌ raꞌ baxtohra badxyigaaꞌloh raꞌ ba. 19 Per
María guluꞌchaꞌyi dziꞌtsi ba garaatiiꞌ dxyiꞌdxyi raꞌ riiꞌ stoꞌ
ba, cayuhnn si ba lligaaba pur xcweenta dxyiꞌdxyi raꞌ chi.
20 Ya seguihdu gubiaꞌgarii raꞌ baxtohra stuhbi bweelta hasta
riiyahpa raꞌ ba lliꞌhyi. Cagadiꞌhi za raꞌ ba guelzuxchilli laꞌh
Dxiohs pur garaa nin bihn raꞌ ba cun garaa za nin bwaꞌha raꞌ
ba, tin garaa nin guhdzi aanjla loh raꞌ ba guhcan.

Chin gwanee Joseh cunMaría badoꞌyiꞌhn soobaalah bi
21 Chin guhca xuhnna dxyih, chiꞌchi bacaꞌh raꞌ ba tuhbi

bwaꞌ tihxi bi hasta naa bi ndxiꞌhw chiꞌchi bazoꞌba raꞌ ba
lah bi Jesuhs, lahgahca nin guhdzi aanjla chi loh María chin
nagahdxi gaalaa lliiꞌn ba.

Gwanee raꞌ ba laꞌh badoꞌyiꞌhn loh Dxiohs
22 Ya chin bazaaꞌ dxyih biaa tihxi gunnaꞌh nin guulaa

lliiꞌn ñiꞌh ziga rnabwaꞌ xlehyi Moisehs, chiꞌchi gwanee raꞌ ba
badoꞌyiꞌhn chi nez guihdxyi Jerusalehn laꞌn guidoꞌ rooꞌ nin
nuuguihdxyi chi tin gunaaba-gudxiꞌhnraꞌbagacaneeDxiohs
laꞌh Ñiꞌh gaduhbi nin guibahan Ñiꞌh. 23 Bwiꞌhnn raꞌ ba squiiꞌ
laasii ziꞌchi caa loh xlehyi Moisehs: “Garaa lliiꞌn galoh tu nin

naa biñiꞌn ndxiꞌhw cwii raꞌ tu bi tin guunn bi xtsiꞌn Dxiohs.”
24 Ya neezaa badiꞌhi raꞌ ba loh Dxiohs ziga nin caa loh xlehyi
Moisehs; chiohpa gulchieh o chiohpa palohmma.

25Ya laꞌn dxyih gahca chi guyuuꞌ tuhbi bwiinn nin biriaꞌlah
Simeohn loh guihdxyi Jerusalehn. Guhca ba tuhbi bwi-
inn nayaa, bazoꞌbadxiahga ba garaa xchiꞌdxyi Dxiohs, ya
cabweeza ba dxiꞌ Crixtu dxieꞌgataꞌh laꞌh raꞌ bwiinn Israel,
neezaa rbweeza Spíritu Saantu xteenn Dxiohs laꞌn lastoꞌ ba.
26LaꞌSpírituSaantubadiꞌhi rsohngwaꞌhxgahba lohCrixtunin
guxeꞌhla Dxiohs antes gachi ba. 27 Bwiinn riiꞌ laꞌba badzihn
laꞌn guidoꞌ guxeꞌhla Spíritu Saantu laꞌh ba, riꞌchi zuu ba chin
badzihn xpah badoꞌyiꞌhn cun xmah Ñiꞌh laꞌn guidoꞌ chi tin
guunn raꞌ ba ziga nin caa loh xlehyi Moisehs, 28 ya riꞌchi
cabweeza Simeohn, ya chin bwaꞌha ba loh badoꞌyiꞌhn, chiꞌchi
gudiꞌdzi ba laꞌh Ñiꞌh, chiꞌchi guzaꞌloh cañiꞌ ba xa chuhla naa
Dxiohs, rahbi ba:
29Daada Dxiohs, nicala nnah gusaaꞌn luꞌh naꞌh gariaꞌhan loh

guidxyiyuh,
tin nnah riahxiꞌhn bazaꞌloh luꞌh dxyiꞌdxyi nin gunah luꞌh

loon, ziga naan xmooza luꞌh,
30 laasii nnah caywaꞌhaloonCrixtu nin guxeꞌhla luꞌh zeꞌgataꞌh

laꞌh nu loh duhlda.
31Bazuh luꞌh Ñiꞌh delaanta loh garaa bwiinn guidxyiyuh,
32 laasii laꞌh Ñiꞌh naa biaꞌñih nin guziaꞌñih yihca snuhn raꞌ

bwiinn nin ayi naa bwiinn Israel,
ya pura xcweenta Ñiꞌh ziñiꞌ bwiinn guidxyiyuh chuhla naa

bwiinn Israel.
33 Ya Joseh cun xmah Jesuhs badxyigaaꞌ raꞌ ba saca

dxyiꞌdxyi nin bihn raꞌ ba pura xcweenta Ñiꞌh. 34 Ya chiꞌchi
bwiꞌhnntaaꞌyi Simeohn yihca Joseh cun xmah Jesuhs, chiꞌchi
rahbi Simeohn lohMaría:

―Bwaꞌha, nin zeeguiꞌhnn badoꞌyiꞌhn riiꞌ ziahan bwiinn
Israel chebiiga raꞌ ba loh xquelñaꞌñihDxiohs, ziꞌchi gahca pur
laꞌh bi zuñihchi ziahan raꞌ ba. Zahca bi ziga tuhbi sehn, ya zi-
ahan bwiinn childxinee laꞌh bi ayi chechiistoꞌ raꞌ ba xchiꞌdxyi
bi, 35 ya ziꞌchiza zuluuꞌyi ziga ruhnn cada tuhbigah raꞌ ba
cuun lligaaba nin nuu lastoꞌ raꞌ ba; garaa deeꞌ gusahcazii yiꞌh,
María. Chuu guelnalasa roo laꞌn lastoꞌ luꞌh ziga tuhbi spahda
naa nin tiidxilahga stoꞌ luꞌh.

36 Zuu gahcaza tuhbi naaniꞌhn nin biriaꞌlah Ahnna riꞌchi,
rñiꞌba xcweenta xchiꞌdxyi Dxiohs nin zeꞌyaalda gaca. Laꞌhba
naa lliiꞌndxaꞌpa Fanuehl nin naa xjwamihyi Ahser. Bwiinn
guhla la ba; bachinaa ba chin guhca ba dxaꞌpwiꞌhn, gahdzi
yihza gubahnee ba cheꞌhla ba, chiꞌchi biaꞌhan ba viuhda.
37 Naa ba tuhbi gunnaꞌhviuhda nin nuu ochenta y cuatro

yihza, ayi bariaꞌtiiꞌ ba laꞌn guidoꞌ. Dxyih-nagueꞌla gudihdxyi-
gunaaba ba gacanee Dxiohs laꞌh ba, nee ziahanza bweelta
bacwaaꞌhan ba ayi gudahw ba tin gudihdxyi-gunaaba ba
loh Dxiohs. 38 Ya gwabiiga ba loh Joseh cun xmah Jesuhs,
badiꞌhi ba guelzuxchilli loh Dxiohs laasii badzihn Crixtu nin
zeꞌgaldaꞌh laꞌh raꞌbwiinn lohduhlda. Chiꞌchi guzoꞌbaloh cañiꞌ
ba loh raꞌ bwiinn nin riiꞌ laꞌn guidoꞌ, rahbi ba:

―LaꞌCrixtu nin zeꞌgataꞌh laꞌh nuꞌh loh duhlda laꞌÑiꞌh badz-
ihn loh guidxyiyuh.

Chin gubiaꞌgarii raꞌ ba para loh guihdxyi Nazaret
39Ya chin bazaꞌloh raꞌ ba garaa nin caa loh xlehyi Moisehs,

chiꞌchi babiaꞌgarii raꞌ ba para nez Galilea, hasta naa loh
guihdxyi Nazaret, hasta naa lahdxyi raꞌ ba. 40 Ya badoꞌyiꞌhn
mahzi zeꞌrooꞌ Ñiꞌh mahziza zeꞌyahpa Ñiꞌh jweersi, zeꞌyahca
nasiin Ñiꞌh de garaatiiꞌ cohsa zaꞌca, ziga cayahcanee Xtaada
Dxiohs Ñiꞌh laꞌh Ñiꞌh.

Chin guyuꞌtii Jesuhs laꞌn guidoꞌ rooꞌ nin nuu guihdxyi
Jerusalehn

41 Ya Joseh cun María xmah Jesuhs cada tuhbigah yihza
riah raꞌ ba loh guihdxyi Jerusalehn chin rahca lañih paascu.
42 Ya chin guyuuꞌ Jesuhs tsiꞌh bichiohpa yihza, chiꞌchi gwah
raꞌbanez lohguihdxyi Jerusalehn, ziganaa costuumbre lañih
chi. 43 Ya chin guyaꞌloh lañih chi, chiꞌchi gubiaꞌgarii raꞌ ba
ya ayi bwaꞌha raꞌ ba biaꞌhancaa Jesuhs guihdxyi Jerusalehn.
44 Ya bwiꞌhnn raꞌ ba lligaaba zieꞌ Jesuhs lahda raꞌ bwiinn,
nee ziga naa la tuhbi dxyih nehza ziagazah raꞌ ba, chiꞌchiyi
badxiꞌhyi raꞌ ba laꞌh Jesuhs loh raꞌ lasaaꞌ raꞌ ba neezaa loh
raꞌ nin nuꞌnbwaꞌ raꞌ ba. 45 Per cun ayi badxeela raꞌ ba laꞌh
Jesuhs, nahpa gubiaꞌgarii raꞌ ba para loh guihdxyi Jerusalehn
tin bagadxiꞌhyi raꞌ ba laꞌh Ñiꞌh. 46 Ya chin biohnna dxyih
cagadxyiꞌhyi raꞌ ba laꞌh Ñiꞌh, chiꞌchiyi badxeela raꞌ ba laꞌh
Jesuhs laꞌn guidoꞌ rooꞌ guihdxyi Jerusalehn, zohba Ñiꞌh lahda
nuhn mwehsu nin ruluuꞌyi xlehyi Moisehs, cagacaꞌdxiahga
Jesuhs neezaa canaabadxyiꞌdxyi Ñiꞌh loh raꞌ ba, 47 ya garaa
nin bihn xchiꞌdxyi Ñiꞌhbadxyigaaꞌ raꞌba taantu nasiin Jesuhs
neezaa xa rusiaꞌgarii Ñiꞌh dxyiꞌdxyi loh raꞌ mwehsu raꞌ chi.
48 Ya chin bwaꞌha Joseh cun xmah Jesuhs laꞌh Ñiꞌh, chiꞌchi
badxyigaaꞌ za raꞌ ba, chiꞌchi rahbi xmah Ñiꞌh loh Ñiꞌh:

―Xiiꞌhihn, ¿xixnaa bwiꞌhnnee luꞌh naꞌh ziꞌca? Bwaꞌha, xpah
luꞌh neen naꞌh ¡blaaca riacahstoꞌ nu yiꞌh!

49Chiꞌchi rahbi Jesuhs loh raꞌ ba:
―¿Xixnaa ayi gaann tu ca gadxeela tu naꞌh? ¿Tayi gaann tu

naꞌpa zuꞌnnahn xtsiꞌn Xpaaꞌn nin nuu dxibaaꞌ?

50 Per laꞌh raꞌ ba ayi guhcabwaꞌ raꞌ ba nin guhdzi Jesuhs
loh raꞌ ba. 51 Ya seguihdu gubiaꞌgariinee Jesuhs laꞌh raꞌ ba
nez guihdxyi Nazaret, bazoꞌbadxiahga Ñiꞌh xchiꞌdxyi raꞌ ba.
Nee xmah Ñiꞌh guluꞌchaꞌyi si ba dxyiꞌdxyi raꞌ chi laꞌn lastoꞌ
ba. 52 Ya despwehsi zezah zeyahca nasiin Jesuhs nee zezah
za zerooꞌ ru Ñiꞌh. Riahxinee Dxiohs laꞌh Jesuhs ziꞌchi gahca
za riahxinee bwiinn laꞌh Ñiꞌh.

3
Guelruluuꞌyi xteenn Jwahn nin baroꞌbañihsa
(Mt. 3.1‑12;Mr. 1.1‑8; Jn. 1.19‑28)

1 Laꞌn dxyih raꞌ chin guhca tsiꞌñu yihza naa Tiberio
César rrehyi, Ponciu Pilahtu naa gobernador xteenn Judea;
Herodes naa gobernador guihdxyi Galilea; Felipe, bwihtsi
Herodes, naa gobernador guihdxyi Iturea cun guihdxyi
Traconite; nee neezaa Lisanias naa gobernador guihdxyi
Abilinia. 2Laꞌn dxyih gahca raꞌ chi naa Anahs neezaa Caifahs
bixohza rooꞌ xteenn guidoꞌ rooꞌ guihdxyi Jerusalehn. Laꞌn
dxyihgahca raꞌza chinuu Jwahn, lliiꞌnZacarías, lohdahan, tin
guñiꞌnee Spíritu Saantu xteenn Dxiohs laꞌh Jwahn. 3Niꞌchin
gucaꞌnzaa Jwahn garaa raꞌ guihdxyi nin rii gadiidxi guiiꞌw
Jordahn. Riꞌchi baluuꞌyi ba nahpa gusaguꞌdzistoꞌ raꞌ bwiinn
nee chioobaañihsa za raꞌ ba para gusiaꞌpitii Dxiohs xtuhlda
raꞌ ba. 4Ziꞌchi caa loh xchihtsi guehtu Isaías, tuhbi daada nin
guñiꞌ xchiꞌdxyi Dxiohs, hasta rñiꞌn:
Jweersi rooꞌ zihn raꞌ bwiinn tuhbi rsiaaꞌha loh dahan:
“Gulguiꞌhnn zaꞌca xneziuh Dxiohs, nee gulgasanchii za xnez-

iuh Ñiꞌh laꞌn lastoꞌ tu.”
5Garaa raꞌ hasta naa bataaꞌha loh neziuh chi gadxyiiꞌhin,
neezaa dahan cun lohmwiꞌhn raꞌ dxiahca tubilohon,
neezaaneziuh raꞌhastanaa liinguuganchii raꞌn, garaa raꞌ loh

neziuh dxaaba dxiahca tubiloh raꞌn;
6 ya garaa bwiinn guidxyiyuh zwaꞌha raꞌ ba laꞌh daada nin

guixeꞌhla Dxiohs guhldaꞌh laꞌh raꞌ ba loh duhlda.
7Chin bwaꞌha Jwahn cagadiaaꞌha ziahan roo raꞌ bwiinn tin

guroꞌbañihsa ba laꞌh raꞌ ba, chiꞌchi rahbi Jwahn loh raꞌ ba:
―¡Laꞌh tu bwiinn naxihn raꞌ, nin naa zigazi bweꞌlda

ñalaaꞌdzi! ¿Chyulla gudxixteeꞌ loh tu tin gulluꞌn tu loh xjwiisi
Dxiohs nin gueꞌdu gaca? 8 Gulgachaꞌh ziga nabahan tu tin
gaaldaa tu loh xquelrnabwaꞌ Dxiohs. Ayi guunn tu lligaaba
lasahcaduxa tupurnaa tu llahga guehtuAbrahn. Rñiꞌn loh tu
sidela ziꞌchi ñahca ziꞌchiza ñuhnn Dxiohs lligaaba hasta dxiah
raꞌ ñuhnn Ñiꞌh llahga Abrahn, 9 laasii laꞌh dxiꞌbayahga naꞌ
liistu la tin chyuugagaraayahganinayi xcahñinahxi zaꞌca loh
Ñiꞌh, garaa niꞌchi chyuuga tin guicaꞌdxihin.

10Ya chiꞌchi gunaabadxyiꞌdxyi raꞌ bwiinn loh Jwahn, rahbi
raꞌ ba:

―Nahaxchiꞌh, ¿xa niꞌca guidiꞌhnn nuꞌh?
11Chiꞌchi rahbi Jwahn loh raꞌ ba:
―Nin nuu chiohpa nehza xahba ñiꞌh gudiꞌhi ba tuhbi ne-

hzan laꞌh bwiinn nin ayi xi nahpatiiꞌ, tin gacu ban; neezaa
bwiinn nin nuu xi rahw ñiꞌh chiꞌhzi ban cun bwiinn nin ayi
xi nahpatiiꞌ gahw.

12Neezaanuhnbwiinnnin rusadxihlli impweestu badzihn
raꞌ loh Jwahn tin guroꞌbañihsa Jwahn laꞌh raꞌ ba. Chiꞌchi
gunaabadxyiꞌdxyi raꞌ ba loh Jwahn, rahbi raꞌ ba:

―Mwehsu, ¿xa guidiꞌhnn chiꞌh nu nnah laꞌhnu?
13Chiꞌchi rahbi Jwahn:
―Ayiru gusadxihlli tu guyahlli laꞌh raꞌ bwiinn; sola nahpa

guunn tu zigachiꞌh canabwaꞌ lehyi.
14 Neezaa nuhn suldahdu gunaabadxyiꞌdxyi raꞌ ba loh

Jwahn, rahbi raꞌ ba:
―Ya laꞌhaxchiꞌh nu, ¿xa guidiꞌhnn nu?
Chiꞌchi rahbi Jwahn:
―Ayi cweꞌlluꞌh tumweeyi loh bwiinn lajweersi, neezaa ayi

gudziiꞌba tu duhlda yihca bwiinn nin ayi xi ruhnn, neezaa
dxiaꞌhan tu cunjoorma cun zigachiꞌh ruhnn tu gahn.

15 Ya gaduhbi riidxyiistoꞌ raꞌ bwiinn chi cayuhnn raꞌ ba
lligaaba pwehda Jwahn naa Crixtu nin guixeꞌhla Dxiohs
guidxyiyuh nin guhldaꞌh laꞌh raꞌ nuꞌh loh duhlda, 16 chiꞌchi
rahbi Jwahn loh raꞌ ba:

―Guchiin nin rñiꞌn loh tu, naꞌh ruroꞌbañihsahn bwiinn
cun ñihsa, per ziꞌ stuhbi bwiinn nin guunn mas cohsa rooꞌ.
Zuroꞌba ñihsa ba laꞌh bwiinn cun Spíritu Saantu nee neezaa
cun bwehla. Ayi lasahcaꞌhn para bwiinn nin dxiꞌ chi,
hasta para gacaꞌhn mooza nin cweꞌhe tahba ba ñaaꞌ ba ayi
lasahcaꞌhn.

17 ’Laasi laꞌh pahla nuu liistula naa ba tin gahxu ba tri-
hgu tin cweꞌhe ba dxihlli lohon, chiꞌchi gutiaaꞌha ban hasta
riuꞌchaꞌyin; ya dxihlli chi gucaꞌdxyih ban ayi dxuꞌyitiiꞌrun.

18 Cun dxyiꞌdxyi raꞌ riiꞌ neezaa ziahanru guel-
ruuꞌyidxyiꞌdxyi bwiiꞌyidxyiꞌdxyi Jwahn tin baluuꞌyi ba
dxyiꞌdxyi cuubi laꞌh raꞌ bwiinn. 19 Ya neezaa gudxihldxinee
dxyiꞌdxyi Jwahn laꞌh Herodes laasii guleꞌlluꞌhu Herodes
laꞌh Herodías nin naa cheꞌhla bwihtsi ba nin laa Felipe,
neezaa gudxihldxinee dxyiꞌdxyi Jwahn laꞌh Herodes laasii
ziahanrooꞌ cosa dxaaba nin bwiꞌhnn Herodes. 20 Niꞌchin
bidxyiꞌchi Herodes basieꞌw ba laꞌh Jwahn. Ya luulchimatiiꞌ
bwiꞌhnn ziahanHerodes snuhn raꞌ dziꞌn dxaaba nin bwiꞌhnn
ba.

Chin gurohbañihsa Jesuhs
(Mt. 3.13‑17;Mr. 1.9‑11)

21 Chin nagahdxi gaca deeꞌ cagaroꞌbañihsa Jwahn ziahan
bwiinn, neezaa Jesuhs gurohbañihsa, ya gaduhbi cabwihdxi-
canaaba Jesuhs loh Dxiohs, billaala dxibaaꞌ, 22 chiꞌchi biehta
Spíritu Saantu yihca Jesuhs zigazi tuhbi palohmmwiꞌhn, bihn
raꞌ ba tuhbi rsiaaꞌha guñiꞌ Dxiohs nez dxibaaꞌ:

―Yiꞌhnaa luꞌh lliiꞌnahnninnadziiꞌhihn, nee riahxiduxaꞌhn
pur Yiꞌh.

Bwiinn raꞌ riiꞌ guhca xtulbaaꞌ Jesuhs
(Mt. 1.1‑17)

23 Galda bitsiꞌh yihza nuu Jesuhs chin guzoꞌbaloh Ñiꞌh
cayuhnn Ñiꞌh dziꞌn nin badiꞌhi Xtaada Dxiohs Ñiꞌh guunn
Ñiꞌh. Garaa raꞌ bwiinn gwachiistoꞌ raꞌ ba naa Jesuhs lliiꞌn
Joseh ya Joseh guhca lliiꞌn Elih. 24 Elih guhca lliiꞌn Matat.
Matat guhca lliiꞌn Levih. Levih guhca lliiꞌn Melqui. Melqui
guhca lliiꞌn Jana. Jana guhca lliiꞌn Joseh. 25 Joseh guhca lliiꞌn
Matatías. Matatías guhca lliiꞌn Amohs. Amohs guhca lliiꞌn
Nahum. Nahum guhca lliiꞌn Esli. Esli guhca lliiꞌn Nagai.
26Nagai guhca lliiꞌnMaat. Maat guhca lliiꞌnMatatías. Matatías
guhca lliiꞌn Semei. Semei guhca lliiꞌn Joseh. Joseh guhca
lliiꞌn Judah. 27 Judah guhca lliiꞌn Joana. Joana guhca lliiꞌn
Resa. Resa guhca lliiꞌn Zorobabel. Zorobabel guhca lliiꞌn
Salatiel. Salatiel guhca lliiꞌn Neri. 28Neri guhca lliiꞌn Melqui.
Melqui guhca lliiꞌn Adi. Adi guhca lliiꞌn Cosam. Cosam guhca
lliiꞌn Elmodam. Elmodam guhca lliiꞌn Er. 29 Er guhca lliiꞌn
Josueh. Josueh guhca lliiꞌn Eliezer. Eliezer guhca lliiꞌn Jorim.
Jorim guhca lliiꞌn Matat. 30 Matat guhca lliiꞌn Levih. Levih
guhca lliiꞌn Simeohn. Simeohn guhca lliiꞌn Judah. Judah
guhca lliiꞌn Joseh. Joseh guhca lliiꞌn Jonahn. Jonahn guhca
lliiꞌn Eliaquim. 31 Eliaquim guhca lliiꞌn Melea. Melea guhca
lliiꞌn Mainahn. Mainahn guhca lliiꞌn Matata. Matata guhca
lliiꞌn Natahn. 32 Natahn guhca lliiꞌn Davihd. Davihd guhca
lliiꞌn Isaí. Isaí guhca lliiꞌn Obed. Obed guhca lliiꞌn Booz.
Booz guhca lliiꞌn Salmohn. Salmohn guhca lliiꞌn Naasohn.
33 Naasohn guhca lliiꞌn Aminadab. Aminadab guhca lliiꞌn
Admin. Admin guhca lliiꞌn Aram. Aram guhca lliiꞌn Esrom.
Esrom guhca lliiꞌn Fares. Fares guhca lliiꞌn Judah. 34 Judah
guhca lliiꞌn Jacob. Jacob guhca lliiꞌn Isaac. Isaac guhca lliiꞌn
Abrahn Abrahnguhca lliiꞌn Tareh. Tareh guhca lliiꞌn Nacor.
35Nacor guhca lliiꞌn Serug. Serug guhca lliiꞌn Ragau. Ragau
guhca lliiꞌn Peleg. Peleg guhca lliiꞌn Heber. Heber guhca
lliiꞌn Sala. 36 Sala guhca lliiꞌn Cainahn. Cainahn guhca lliiꞌn
Arfaxad. Arfaxad guhca lliiꞌn Sem. Sem guhca lliiꞌn Noeh.
Noeh guhca lliiꞌn Lamec. 37 Lamec guhca lliiꞌn Matusalehn.

Matusalehn guhca lliiꞌn Enoc. Enoc guhca lliiꞌn Jared. Jared
guhca lliiꞌn Mahaleleel. Mahaleleel guhca lliiꞌn Cainahn.
38 Cainahn guhca lliiꞌn Enohs. Enohs guhca lliiꞌn Set. Set
guhca lliiꞌn Adahn. Adahn guhca lliiꞌn Dxiohs.

4
Gudxiꞌhyi bwiinndxaaba xa ñusaguiꞌhi ba laꞌh Jesuhs
(Mt. 4.1‑11;Mr. 1.12‑13)

1 Per ya gadxah stoꞌ nabahan Jesuhs Spíritu Saantu, chiꞌchi
bareꞌh Ñiꞌh guiiꞌw Jordahn, tin gwanee Spíritu Saantu laꞌh
Ñiꞌh par loh dahan desiertu. 2Ya guyuuꞌ Ñiꞌh nezchi chywaꞌh
dxyih chywaꞌh gueꞌla, ya riꞌchi badzihn bwiinndxaaba tin
guclaaꞌdzi ba ñusaguiꞌhi ba laꞌh Jesuhs. Ya ayi xi gudahwtiiꞌ Je-
suhs dxyih raꞌ chi ya bichiaꞌhnÑiꞌh. 3Ya rahbi bwiinndxaaba
loh Jesuhs:

―Sidela guchii luꞌh naa luꞌh LliiꞌnDxiohs, guhdzi loh dxiah
raꞌ ca dxiahcan guehta.

4Chiꞌchi rahbi Jesuhs loh bwiinndxaaba chi:
―Caa lohXchihtsiDxiohs: “Ayi guehtasi dxiꞌhgahwbwiinn

guunn para guibahan raꞌ ba; xchiꞌhn neezaa guzoꞌbadxiahga
raꞌ ba garaa xchiꞌdxyi Dxiohs.”

5 Ya chiꞌchi gwanee bwiinndxaaba laꞌh Jesuhs tuhbi da-
han rooꞌ, chiꞌchi baluuꞌyi ba garaatiiꞌ guihdxyi raꞌ nin rii
guidxyiyuh tin gwaꞌha Jesuhs xa chuhla naa raꞌn, 6 chiꞌchi
rahbi bwiinndxaaba loh Jesuhs:

―Naꞌh guniꞌhihn garaatiiꞌ deeꞌ yiꞌh tin guinabwaꞌ raꞌ luꞌhn
nee tin dxiahxi za luꞌh, laasii xteꞌnnahn naa garaa deeꞌ, nee
zahca gudiꞌhihñin laꞌh chyu chiꞌhzi bwiinn nin xclaaꞌdzihn.
7 Sidela guzuꞌnllihbi luꞌh lohon, gaann luꞌh naꞌh, garaatiiꞌ
niꞌca guniꞌhihn yiꞌh.

8Chiꞌchi rahbi Jesuhs:
―Caa loh Xchihtsi Dxiohs: “Daada Xchiohs si luꞌh gaann

luꞌh, loh si Ñiꞌh chuu luꞌh guunn luꞌh dziꞌn.”
9 Ya seguihdu gwanee bwiinndxaaba chi laꞌh Jesuhs yihca

guidoꞌ rooꞌninnuuguihdxyi Jerusalehn, ya riꞌchi rahbi ba loh
Jesuhs:

―Sidela guchii luꞌh naa luꞌh Lliiꞌn Dxiohs, balaꞌha yiꞌh
desde riꞌca para loh yuh, 10 laasii caa loh Xchihtsi Dxiohs:
Zixeꞌhla Ñiꞌh xaanjla Ñiꞌh tin gaapa raꞌ ba yiꞌh,
11 ya cun naa raꞌ aanjla raꞌ chi zinaꞌzu raꞌ ba yiꞌh tin ayi

guraꞌlluudzidxiah ñaaꞌ luꞌh.
12Chiꞌchi rahbi Jesuhs:
―Neezaa caa loh xchihtsi Dxiohs: “Ayi guunn tu prehba

laꞌh Dxiohs nin rnabwaꞌ.”

13Ya bwaꞌha si bwiinndxaaba ayi bidxeela ba xa ñusaguiꞌhi
ba laꞌh Jesuhs,mejorbasaaꞌnba laꞌhÑiꞌh tinguleezaba stuhbi
dxyih tin gusahcazii ru ba laꞌh Ñiꞌh.

Guzoꞌbaloh cayuhnn Jesuhs xtsiꞌn XtaadaÑiꞌh
(Mt. 4.12‑17;Mr. 1.14‑15)

14 Chiꞌchi gubiaꞌgarii Jesuhs nez guihdxyi Galilea, gadxah
chihpa stoꞌ nabahan Ñiꞌh Spíritu Saantu tin guunn Ñiꞌh xtsiꞌn
Xtaada Ñiꞌh, ya bidiꞌchi xchiꞌdxyi Ñiꞌh garaa guihdxyi raꞌ chi
saca taantu nin nuu nabahan dziꞌtsi Spíritu Saantu stoꞌ Ñiꞌh.
15Pwihsi guzoꞌbaloh nuugaluuꞌyi Ñiꞌh xchiꞌdxyi Dxiohs garaa
raꞌ laꞌn guidoꞌ biꞌtuꞌhn nin nuu guihdxyi raꞌ chi, nee garaa
bwiinn ruzeꞌta raꞌ ba xa na zaꞌca naa Jesuhs.

Jesuhs gubiaꞌgarii nez bieꞌrooꞌÑiꞌh
(Mt. 13.53‑58;Mr. 6.1‑6)

16 Ya chiꞌchi gwah Jesuhs guihdxyi nez bieꞌrooꞌ Ñiꞌh, gui-
hdxyi chi laa Nazaret. Chin guhca dxyih nin ruziꞌlaaꞌdzi raꞌ
bwiinn Israel, chiꞌchi guyuꞌtii Jesuhs laꞌnguidoꞌ ziganaaxcos-
tuumbre Ñiꞌh, pwihsi guzuꞌnchii Ñiꞌh biꞌlda Ñiꞌh xchiꞌdxyi
Dxiohs. 17 Seguihdu badiꞌhi raꞌ ba dxihtsi nin bacaꞌh Isaías;
ya chin guxaala Jesuhs loh dxihtsi chi, chiꞌchi badxeela Ñiꞌh
hasta rñiꞌ dxyiꞌdxyi raꞌ riiꞌ:
18Nuunee Spíritu Saantu xteenn Dxiohs naꞌh laasii gulii Ñiꞌh

naꞌh zeꞌldaneꞌhn dxyiꞌdxyi zaꞌca loh raꞌ bwiinn prohbi,
neezaa tin guhldaꞌhn laꞌh raꞌ bwiinn nin rnabwaꞌ bwiinndx-

aaba,
neezaa tin guixaaꞌlahn loh raꞌ bwiinn nin rahcaloh Ñiꞌh tin

gwaꞌha raꞌ ba,
neezaa tin guhldaꞌhn laꞌh raꞌ bwiinn nin cadiiꞌdxi trabahju;
19neezaa tin chixteꞌhn loh raꞌ bwiinn laꞌdxyih badzihn galah-

sastoꞌ Dxiohs laꞌh raꞌ ba.
20Chiꞌchi bataꞌw Jesuhs loh dxihtsi chi, ya basiaꞌgarii Ñiꞌhn

loh bwiinn nin racanee laꞌn guidoꞌ, chiꞌchi guzohba Ñiꞌh. Ya
garaa raꞌ bwiinn nin rii laꞌn guidoꞌ chi caywaꞌhadziꞌtsi raꞌ ba
loh Jesuhs, 21ya guzoꞌbaloh cañiꞌ Jesuhs, rahbi Ñiꞌh:

―Laꞌdxyiꞌdxyi nin caa loh dxihtsi riiꞌ bariaꞌcaa para laꞌh tu.
Naꞌh gahca naan nin ruzeꞌtan.

22Ya garaa raꞌ ba guñiꞌ zaꞌca raꞌ ba pur Jesuhs, cun badxyi-
gaaꞌza raꞌ ba pur dxyiꞌdxyi zaꞌca nin guñiꞌ Jesuhs, ya rahbi loh
lasaaꞌ raꞌ ba:

―¿Per tayi dee dxiꞌh nin naa lliiꞌn Joseh?
23Ya chiꞌchi rahbi Jesuhs loh raꞌ ba:
―Naa siguhra ziñiꞌ tu loon: “Dutohra, yiꞌh gahca basiaca

yiꞌh”; neezaa guiñiꞌ tu loon: “Neezaa cohsa raꞌ nin bwiꞌhnn

luꞌh nez guihdxyi Capernaum, neezaa riiꞌ bwiꞌhnnan hasta
naa paꞌh lahdxyi luꞌh.”

24Chiꞌchi zeezah cañiꞌ Jesuhs loh raꞌ ba, rahbi Ñiꞌh:
―Guchiin nin rñiꞌn loh tu, nicala tuhbi daada nin rñiꞌ

xchiꞌdxyi Dxiohs pwehda zibweꞌhestoꞌ bwiinn lahdxyi ba
laꞌh ba, niꞌchin pwehda ayi guunn tu cweenta xchiꞌdxyiꞌhn.
25 Rñiꞌn loh tu, chin gubahan guehtu Elías guidxyiyuh zia-
han gunnaꞌhviuhda guyuuꞌ lahdxyi bwiinn Israel, ya chin
ayi xi ñihsadxiah biaabatiiꞌ loh chohnna yihza garoolda
chiꞌchi guyuuꞌ tuhbi gubihn duxa loh gaduhbi guihdxyi chi,
26 per ayi guxeꞌhla Dxiohs laꞌh Elías nin tuhbi rwaaꞌyihdzi
gunaꞌhviuhda loh garaa gunnaꞌhviuhda nin guyuuꞌ gui-
hdxyi chi; mejor guxeꞌhla Dxiohs laꞌh ba loh tuhbi bwinnzi-
itu, rwaaꞌyihdzi tuhbi gunnaꞌhviuhda nin guyuuꞌ guihdxyi
Sarepta, gahxu guihdxyi Sidohn. 27Ziꞌchi gahcaza chin guba-
han guehtu Eliseu loh guidxyiyuh, guyuuꞌ ziahan bwiinn
guihdxyi Israelninguhchyi guiiꞌdxyuyuuꞌdxi tihxi raꞌÑiꞌh, ya
ayi basiacaEliseunin tuhbi raꞌba;mejorbasiacaba laꞌh tuhbi
bwiinnziitu nin biriaꞌlah Naamahn, tuhbi bwiinn guihdxyi
ziitu nin laa Siria. Ziꞌchi gahcaza naꞌh, ayi napa guꞌnnahn
dziꞌn rooꞌ loh tu laasii naan bwiinn riiꞌ.

28 Ya chin bihn raꞌ ba dxyiꞌdxyi raꞌ chi, garaatiiꞌ ziga rii raꞌ
ba laꞌn guidoꞌ bidxyiꞌchi duxa raꞌ ba, 29 chiꞌchi guñiꞌnee lasaaꞌ
raꞌ ba tin babweꞌhecaꞌha raꞌ ba laꞌh Jesuhs hasta yihca tuhbi
lohmma nin riaꞌhan gahxu rwaaꞌ guihdxyi chi, tin ñulaꞌha raꞌ
ba laꞌh Jesuhs laꞌn bataaꞌha rooꞌ nin nuu ñaaꞌ lohmma chi.
30Ya nin ayi guhcabwaꞌ raꞌ ba badiiꞌdxi Jesuhs galaayillee raꞌ
ba, ziaa chiꞌh Ñiꞌh para stuhbi lahta.

Ya guihdxyi Capernaum babweꞌhe Jesuhs tuhbi bwiinndx-
aaba stoꞌ tuhbi bwiinn

(Mr. 1.21‑28)
31 Chiꞌchi gwah Jesuhs guihdxyi Capernaum, tuhbi gui-

hdxyi xteenn Galilea. Ya nezchi guzaꞌloh cagasiꞌdxi Ñiꞌh laꞌh
raꞌ bwiinn chi chin badzihn dxyih nin ruziꞌlaaꞌdzi raꞌ bwiinn
Israel. 32 Ya badxyigaaꞌ bwiinn raꞌ chi pura xchiꞌdxyi Jesuhs
zigazi ruluuꞌyi Ñiꞌh ziga tuhbi bwiinn naann, ziga tuhbi nin
rnabwaꞌ. 33 Laꞌn guidoꞌ chi guyuuꞌ tuhbi ndxiꞌhw nin guyuuꞌ
bwiinndxaaba stoꞌÑiꞌh. Ya gudidxyidxiah bwiinndxaaba ba,
rahbi ba:

34 ―¡Ayy, basaaꞌn laꞌh nu! ¿Xixzeꞌ luꞌh riiꞌ Jesuhs nin zeꞌ
guihdxyi Nazaret? ¿Ta zeꞌ luꞌh tin guñihchiloh luꞌh laꞌh nu?
¡Naꞌh nuꞌnbwaꞌn yiꞌh, yiꞌh nin naa luꞌh Lliiꞌn Saantu Dxiohs!

35Ya chiꞌchi gudxindxinee dxyiꞌdxyi Jesuhs laꞌh bwiinndx-
aaba chi, rahbi Ñiꞌh:

―¡Bataꞌw rwaaꞌ luꞌh tin bariaꞌh tihxi bwiinn ca!

Chiꞌchi gudxihndxiah bwiinndxaaba chi laꞌh bwiinn chi
nezloh garaa raꞌ ba, chiꞌchi bariaꞌh ba stoꞌ ba ya ayiru xi
guelrzaꞌcazii bwiꞌhnnbwiinndxaabachi laꞌhbwiinnchi. 36Ya
badxyigaaꞌloh garaa raꞌba, chiꞌchi guzaꞌloh cañiꞌ loh lasaaꞌ raꞌ
ba, rahbi raꞌ ba:

―¿Xi dxyiꞌdxyi raꞌ riiꞌ rñiꞌ bwiinn riiꞌ? ¡Bwaꞌha xa rnabwaꞌ
daada riiꞌ bwiinndxaaba nee nahpa ruzoꞌbadxiahga raꞌ bwi-
inndxaaba xchiꞌdxyi ba rariaꞌh raꞌ ba stoꞌ raꞌ bwiinn!

37ChiꞌchibidiꞌchidxyiꞌdxyininbwiꞌhnnJesuhs lohgaraaraꞌ
guihdxyi nin rii gadiidxi guihdxyi chi.

Basiaca Jesuhs laꞌh xnaanswehgra Simohn Pehdru
(Mt. 8.14‑15;Mr. 1.29‑31)

38 Ya chin bariaꞌh Jesuhs laꞌn guidoꞌ, chiꞌchi gwah Ñiꞌh
yihdzi Simohn Pehdru. Ya xnaanswehgra Simohn cayah-
calluꞌhu jweertarooꞌ nuu ba lliaꞌh, ya gunaaba raꞌ ba loh Je-
suhs tin gusiaca Ñiꞌh laꞌh naan chi. 39Chiꞌchi gwabiiga Jesuhs
loh naaniꞌhn chi, tin gunabwaꞌ Ñiꞌh loh lliaꞌh chi bariaꞌhan
tihxi bwiinn chi ya lwehguza bariaꞌh lliaꞌh chi, chiꞌchi gwastii
naan chi, ya biguihn ba tuhbi guelwahw para laꞌh raꞌ ba.

Basiaca Jesuhs ziahan bwiinn
(Mt. 8.16‑17;Mr. 1.32‑34)

40 Ya hohra nin zohbayaꞌzi gubihdxyi, gwanee raꞌ bwiinn
guihdxyi garaa raꞌ bwiinn nin rahcalluꞌhu hasta nuu Jesuhs,
tin badziiꞌbanaa Jesuhs yihca raꞌ bwiinn nin rahcalluꞌhu chi
tin biaca raꞌ ba. 41 Ya ziahan raꞌ bwiinn nin rahcalluꞌhu chi
bariaꞌh bwiinndxaaba stoꞌ raꞌ ba ya chin bariaꞌh raꞌ bwiin-
ndxaaba tihxi raꞌ ba, chiꞌchi gudidxyidxiah raꞌ ba, rahbi raꞌ
ba loh Jesuhs:

―¡Yiꞌh naa luꞌh Lliiꞌn Dxiohs!
Ya Jesuhs gunabwaꞌ Ñiꞌh laꞌh raꞌ ba tin ayi xi guuyi raꞌ ba

ziga naann raꞌ ba naa Jesuhs Crixtu nin cabweeza raꞌ bwiinn
guidxyiyuh.

Baluuꞌyi Jesuhs xchiꞌdxyi Dxiohs laꞌh raꞌ bwiinn Galilea
(Mr. 1.35‑39)

42Yachinbarahgueꞌla, chiꞌchibiriaꞌh Jesuhs rwaaꞌguihdxyi
chi tin gwah Ñiꞌh tuhbi lahta hasta ayi bwiinn. Ya ziahan
bwiinnbadxiꞌhyi laꞌhÑiꞌh, yachinbadxeela raꞌba laꞌhÑiꞌhayi
guclaaꞌdzi raꞌ ba ñariaꞌh Jesuhs lahdxyi raꞌ ba, 43 chiꞌchi rahbi
Jesuhs loh raꞌ ba:

―Nahpa guluuꞌyiꞌhn xchiꞌdxyi xquelrnabwaꞌ Dxiohs zia-
han guihdxyi, niꞌchin nin guxeꞌhla Dxiohs naꞌh guidxyiyuh.

44 Ya ziꞌchi gucaꞌnzaa Jesuhs gucaꞌngaluuꞌyi Ñiꞌh xchiꞌdxyi
Dxiohs laꞌn guidoꞌ biꞌtuꞌhn raꞌ xteenn guihdxyi raꞌ nin rn-
abwaꞌ Galilea.

5
Ya gunaꞌzu raꞌ ba ziahan bwehlda
(Mt. 4.18‑22;Mr. 1.16‑20)

1 Ya guyuuꞌ tuhbi dxyih zuu Jesuhs rwaaꞌ tuhbi laguhn
nin laa Genesaret. Chin badzihnsuu ziahan bwiinn riꞌchi,
bataꞌwnaa raꞌ ba laꞌh Jesuhs taantu xclaaꞌdzi raꞌ ba dxihn
raꞌ ba xchiꞌdxyi Dxiohs nin ruluuꞌyi Ñiꞌh. 2 Ya riꞌchi bwaꞌha
Jesuhs chiohpa laancha nin ayi xi nuu laꞌn ñiꞌh rii raꞌn gahxu
rwaaꞌ laguhn chi. Ayi chyu nuu tiiꞌ laꞌn raꞌ laancha chi laasii
hohrachi biriaꞌh raꞌ bwiinn chi tin cadxiꞌbi raꞌ ba dxihxi nin
rnaꞌzu raꞌ ba bwehlda. 3 Chiꞌchi guyuꞌtii Jesuhs laꞌn laancha
xteenn Simohn ya gunaaba Jesuhs gwanee Pehdru laancha
chi mahza za balaaquiꞌhn loh ñihsa laasii tin ayi chyu bwiinn
chebiiga gahxu cweeꞌ laancha chi, ya hasta laꞌn laancha chi
guzohba Jesuhs chiꞌchi guzaꞌloh cagaluuꞌyi Ñiꞌh xchiꞌdxyi Dx-
iohs laꞌh raꞌ bwiinn nin rii rwaaꞌ ñihsa chi. 4Ya chin guyaꞌloh
baluuꞌyi Ñiꞌh xchiꞌdxyi Dxiohs, chiꞌchi rahbi Ñiꞌh loh Simohn:

―Gulchenee laancha ca nez loh ñihsa roo ru cun dxihxi
bwehlda tin guinaꞌzu tu bwehlda.

5Chiꞌchi rahbi Simohn loh Jesuhs:
―Mwehsu, gaduhbi gueꞌla dxudiꞌhnn nu dziꞌn per nin

tuhbi bwehlda ayi chyu gunaꞌzu. Per sidela ziꞌchi rnabwaꞌ
yuꞌbiluꞌh, laꞌnu chogalaꞌha dxihxi stuhbweelta.

6 Ya chin balaꞌha raꞌ ba dxihxi bwehlda chi, binaꞌzu zia-
hanroo bwehlda ya hasta guzohbaloh cagaꞌllu dxihxi taantu
ziahan bwehlda gunaꞌzu raꞌ ba. 7Chiꞌchi bwiꞌhnn raꞌ ba sehn
loh lasaaꞌ raꞌbaninnuu laꞌnstuhbi laancha tinchegacaneeraꞌ
ba laꞌh raꞌ ba. Ya chin badzihn raꞌ ba riꞌchi, chiꞌchi babweꞌhe
raꞌ ba dxihxi bwehlda ya garoopa laancha chi gwadxahan
bwehlda ya amweer ñizaꞌbiñihsa raꞌn. 8 Ya chin bwaꞌha
Simohn Pehdru niꞌchi, chiꞌchi bazuꞌnllihbi ba nez loh Jesuhs,
chiꞌchi rahbi ba loh Ñiꞌh:

―Basaaꞌn naꞌh, Daada; mejor gwah si tin naꞌh nuu
xtuꞌldahn.

9Ziꞌchi guñiꞌ Simohn laasii badxyigaaꞌbanee cun garaa nin
canee ba badxyigaaꞌza laasii gunaꞌzu raꞌ ba bwehlda ziahan
chi. 10Neezaa Jacobo cun Jwahn lliiꞌn Zebedeu neezaa raꞌ ba
badxyigaaꞌloh raꞌ ba. Per rahbi Jesuhs loh Simohn:

―Ayi guidxyihbi luꞌh. Desde nnah cwiidxyi luꞌh bwiinn
raꞌ xcweenta xquelrnabwaꞌ Dxiohs xlawaaꞌha riateꞌhe luꞌh
bwehlda.

11 Ya chin babweꞌhecaa raꞌ ba laancha raꞌ chi rwaaꞌ ñihsa,
basiaꞌhan raꞌ ba garaatiiꞌ nin nahpa raꞌ ba ya chiꞌchi zenee raꞌ
ba laꞌh Jesuhs.

Jesuhs basiaca laꞌh tuhbi bwiinn nin rahchyi guiiꞌdxiu tihxi
Ñiꞌh

(Mt. 8.1‑4;Mr. 1.40‑5)
12Chinguyuuꞌ Jesuhs laꞌntuhbiguihdxyi raꞌchi, gwah tuhbi

bwiinn loh Jesuhs rahchyi guiiꞌdxiu gaduhbitiiꞌ tihxi ba, per
chin bwaꞌha ba loh Jesuhs chiꞌchi bazuꞌnllihbi ba baruꞌhn ba
hasta loh yuh, ya guñiꞌnalaasa ba loh Jesuhs, rahbi ba:

―Daada, sidela ziziꞌguehlda luꞌh zuhnn luꞌh gahn gusiaca
luꞌh naꞌh.

13Ya chiꞌchi basagaꞌhnaa Jesuhs tin cunnaaÑiꞌhbidxiꞌÑiꞌh
tihxi bwiinn chi, chiꞌchi rahbi Jesuhs loh ba:

―Xclaaꞌdzihn dxiaa tihxi luꞌh, laꞌluꞌh biaca nnah.
Ya lwehgusi guñiꞌchiloh gueldxyihdxyi chi tihxi bwiinn chi.

14Ya gunabwaꞌ Jesuhs loh ba ayi xi guuyitiiꞌ ba loh raꞌ bwiinn
xi bwiꞌhnn Ñiꞌh pur laꞌh ba, chiꞌchi rahbi Jesuhs loh ba:

―Sola chegaluuꞌyi luꞌh tihxi luꞌh laꞌh bixohza tin gwaꞌha ba
laꞌluꞌh biaca, neezaa chenee luꞌh tuhbi guelrgaaꞌda nin biaca
luꞌh ziga rnabwaꞌ xlehyi Moisehs tin gacabwaꞌ raꞌ bwiinn
laꞌluꞌh biaca.

15Permahziru bidiꞌchi dxyiꞌdxyi pur garaa nin bwiꞌhnn Je-
suhs, nee ziahan bwiinn badiaaꞌha tin dxihn raꞌ ba xchiꞌdxyi
Ñiꞌh neezaa tin gusiaca Ñiꞌh laꞌh raꞌ bwiinn nin rahcalluꞌhu.
16 Ya Jesuhs ziahan bweelta biriaꞌcaa Ñiꞌh loh raꞌ bwiinn raꞌ
tin riah Ñiꞌh nez hasta ayi chyu bwiinn gwaꞌhatiiꞌ, tin riꞌchi
rbwihdxyi-rnaaba Ñiꞌh gacanee Xtaada Dxiohs Ñiꞌh nin nuu
dxibaaꞌ laꞌh Ñiꞌh.

Basiaca Jesuhs laꞌh tuhbi bwiinn nin ayi guhca ñiñiꞌbi
(Mt. 9.1‑8;Mr. 2.1‑12)

17 Ya tuhbi dxyih cagaluuꞌyi Jesuhs laꞌh raꞌ bwiinn nee
nezachi zohba raꞌnuhn bwiinn guidoꞌnin laa fariseu, neezaa
nuhn mwehsu nin ruluuꞌyi xlehyi Moisehs. Ya mwehsu raꞌ
chi zeꞌ raꞌ ba guriin-guriin guihdxyi raꞌ nin rnabwaꞌ Galilea
neezaa rregiohn Judeaneezaaguihdxyi Jerusalehn, yaSpíritu
Saantu xteenn Dxiohs nuu nabahandziꞌtsi stoꞌ Jesuhs tin
gusiaca Ñiꞌh laꞌh raꞌ bwiinn nin rahcalluꞌhu. 18 Ya seguihdu
badzihn paaldaa ndxiꞌhw raꞌ nin zeꞌnee tuhbi bwiinn lasaaꞌ
raꞌ ba naꞌ bwiinn chi loh tuhbi luꞌhn ayi nuu ñiñiꞌbi ba. Ya
ndxiꞌhw raꞌ chi guclaaꞌdzi raꞌ ba ñiguꞌtii raꞌ ba bwiinn nin
rahcalluꞌhuchi laꞌñuuꞌnezloh Jesuhs, 19perayibidxeela raꞌba
canehz ñuꞌtiinee raꞌ ba laꞌh bwiinn nin rahcalluꞌhu chi laasii
bwiinnziahan rii riꞌchi, niꞌchinmejor gucah raꞌbayihcayuuꞌ,
chiꞌchi baxaala raꞌ ba hasta batehta raꞌ ba laꞌh bwiinn nin
rahcalluꞌhu chi hasta zuu Jesuhs laꞌñuuꞌ chi. 20Ya chin bwaꞌha
Jesuhs riachiistoꞌ raꞌ ba laꞌh Ñiꞌh ruhnn Ñiꞌh gahn rusiaca



San Lucas 5:21 164 San Lucas 5:31

Ñiꞌh laꞌh raꞌ bwiinn nin rahcalluꞌhu, chiꞌchi rahbi Ñiꞌh loh nin
rahcalluꞌhu chi:

―Mihgu, laꞌxtuhlda luꞌh basiaꞌpitiin nnah.
21 Chiꞌchi guzaꞌloh raꞌ mwehsu nin ruluuꞌyi lehyi cun

fariseu raꞌ, riiyuhnn raꞌ ba lligaaba, nastoꞌ raꞌ ba: “¿Chyulla
bwiinn riiꞌ nin cañiꞌyah laꞌh Dxiohs? Ayi nin tuhbi bwiinn
nin rusiaꞌpitii xtuhlda bwiinn. ¡Tuhbidxiꞌh Dxiohs ruhnnan!”
22 Ya Jesuhs laꞌÑiꞌh guhcabwaꞌ xi lligaaba riiyuhnn bwiinn
chi, chiꞌchi rahbi Ñiꞌh loh raꞌ ba:

―¿Xixnaa ruhnn tu lligaaba ziꞌca? 23-24 Naꞌh naan Lliiꞌn
Dxiohs nin naa ndxiꞌhw nee naꞌpahn guelrnabwaꞌ para gu-
siaꞌtiin xtuhlda raꞌbwiinn lohguidxyiyuh. Mwedxi ayi guina-
gahn gaꞌpihn loh bwiinn riiꞌ: “Laꞌxtuhlda luꞌh basiaꞌtii Dx-
iohs”, laasii chyuchiꞌhzi bwiinn zahca guiñiꞌ ziꞌchi. Mahziru
nagahn gaꞌpihn loh bwiinn riiꞌ: “Gwastii tin batiaaꞌha xluꞌhn
luꞌh bwaa yihdzi luꞌh.” ¡Bayinnah!, tin gacabwaꞌ tu naꞌh naan
Lliiꞌn Dxiohs nin naa ndxiꞌhw, niꞌchin nin cañiꞌn loh bwiinn
riiꞌ: “Loh luꞌh rñaan: Gwastii, batiaaꞌha xluꞌhn luꞌh tin bwaa
yihdzi luꞌh.”

25Ya guyaꞌlohsi guñiꞌ Jesuhs ziꞌchi lwehgusi gwastii bwiinn
chi, batiaaꞌha ba xluꞌhn ba, chiꞌchi ziaa ba badiiꞌdxi ba lahda
raꞌ garaa bwiinn chi, cañiꞌba xa chuhla naaDxiohs. 26Ya chin
bwaꞌha raꞌ bwiinn nin rii gadiidxi laꞌn yuuꞌ chi nin guhca,
bidxyihbi raꞌ ba laasii guhca basiaꞌtii Jesuhs xtuhlda bwiinn,
rahbi raꞌ ba:

―¡Bayinnahsihn bidiaꞌhan nuꞌh tuhbi cohsa rooꞌ!
Jesuhs gudihdxyi laꞌh Levih
(Mt. 9.9‑13;Mr. 2.13‑17)

27 Ya chin guyaꞌloh niꞌchi, chiꞌchi bariaꞌh Jesuhs riꞌchi,
chiꞌchi bwaꞌha Ñiꞌh loh tuhbi bwiinn nin rsadxihlli imp-
weestu, bwiinn chi laa Levih, zohba ba tuhbi laꞌnhasta rahlla
impweestu, chiꞌchi rahbi Jesuhs loh ba:

―Gudaꞌnaꞌhla naꞌh.
28 Chiꞌchi gwasuꞌnchii Levih, basiaꞌhan ba garaatiiꞌ nin

nahpa ba tin gwanaꞌhla ba laꞌh Jesuhs. 29Ya chin badzihnnee
Levih laꞌh Jesuhs rwaaꞌ yihdzi ba chiꞌchi bwiꞌhnn ba tuhbi
guelwahw rooꞌ, tin gudahwnee ba laꞌh Jesuhs. Ya riꞌchi rii
raꞌ ziahan rooꞌ ru raꞌ bwiinn nin rsadxihlli impweestu, cun
neezaa snuhn raꞌ bwiinn zi nin rii raꞌ riꞌchi, ya garaa raꞌ ba
zohbanee Jesuhs hasta zuu mweella. 30 Chiꞌchi guzohbaloh
cañiꞌyah raꞌbwiinn fariseu cunmwehsu raꞌnin ruluuꞌyi lehyi
laꞌh xpwiinn Jesuhs, rahbi raꞌ ba:

―¿Xixnaa rahwnee tu, cun reeꞌnee tu bwiinn raꞌ nin rsadx-
ihlli impweestu cun neezaa bwiinn nin ayi ruhnn cweenta
xlehyi Moisehs?

31Chiꞌchi rahbi Jesuhs:

―Bwiinn raꞌ nin ayi xi rahca ayi xchiꞌhn raꞌ ba du-
tohra, mejor chee dutohra hasta rahcalluꞌhu raꞌ bwiinn.
32Ziꞌchiza naꞌh, ayi zeꞌldatiidxyidxiꞌhn bwiinn zaꞌca sino que
zeꞌldahn tin cwiidxyihn bwiinn raꞌ nin nuu xtuhlda Ñiꞌh tin
gusaguuꞌdzi stoꞌ raꞌ ba loh Dxiohs cun chezah raꞌ ba loh
xquelñaꞌñihÑiꞌh.

Guelgunaabadxyiꞌdxyi xteenn ziga guelrucwaaꞌhan
(Mt. 9.14‑17;Mr. 2.18‑22)

33 Ya chiꞌchi gunaabadxyiꞌdxyi bwiinn raꞌ chi loh Jesuhs,
rahbi raꞌ ba:

―Xpwiinn raꞌ Jwahn nin rroꞌbañihsa neezaa xpwiinn raꞌ
fariseu ziahan bweelta rucwaaꞌhan raꞌ ba tin rbwihdxi-
rnaaba raꞌ ba loh Dxiohs, ya xpwiinn luꞌh rahw si raꞌ ba.
¿Xixnaa ayi rucwaaꞌhan raꞌ ba?

34Chiꞌchi rahbi Jesuhs:
―¿Ta zahca gucwaaꞌhan bioꞌza loh tuhbi saaꞌ gaduhbi nin

rinee raꞌ ba nuꞌbimbahyi? Agaa guchii dxiꞌh ayi nin tuhbi
bwiinn nin guunn ziꞌchi. Ziꞌchilla naꞌh ayi nuu gucwaaꞌhan
raꞌ xpwiꞌnnahn gaduhbi nuuneꞌh raꞌn ba. 35 Per ziuuꞌ dxyih
cweꞌcaa raꞌ ba nin bachinaa ya ayiru chezah saaꞌ, chiꞌchisihn
zucwaaꞌhan raꞌ ba.

36Guñiꞌza Jesuhs dxyiꞌdxyi raꞌ riiꞌ loh raꞌ ba, rahbi Ñiꞌh:
―Ayi tuhbi bwiinn nin guchyuuꞌga tuhbi lahdxyi cuubi

gacan rramieenda cun tuhbi lahdxyi yuꞌxa, laasii sidela gu-
unn ba ziꞌchi zuxiꞌhn ba xaba cuubi ba neezaa tahyi lahdxyi
cuubi nin bachyuuꞌga ba ayi dxiaꞌhan zaꞌcan cun lahdxyi
yuꞌxa. 37Ya ayiza nuu guidaꞌh vinnu cuubi laꞌndxihdxi yuꞌxa,
laasii vinnu cuubi chi zichiehzan dxihdxi yuꞌxa cun bwih
jweerta nin radziiba lohon ziꞌchi zilliꞌn vinnu cun dxihdxi za
chi. 38Niꞌchin mejor guidaꞌh vinnu cuubi laꞌn dxihdxi cuubi
yaziꞌchi garoopandxiaꞌhanzaꞌcan. 39Cunneezaachyuchiꞌhzi
bwiinn nin guee galoh vinnu yuꞌxa pwehda ayi guiclaaꞌdzi
ba gueeꞌ ba vinnu cuubi laasii guiñiꞌ ba: “Vinnu yuꞌxa mahzi
chuhlan pur guyahan nuuꞌun cadxyih.” Ziꞌchi guiñiꞌ ba laasii
laꞌba nuu valohri la, ayi biin rwaaꞌ ba xi gwaaꞌ ba.

6
Batiaaꞌha xpwiinn Jesuhs trihgu dxyih nin ruziꞌlaaꞌdzi bwi-

inn Israel raꞌ
(Mt. 12‑1‑8;Mr. 2.23‑28)

1Nee tuhbi dxyih nin ruziꞌlaaꞌdzi raꞌ bwiinn Israel, zeezah
Jesuhs cun bwiinn raꞌ nin rusiꞌdxi Ñiꞌh nez loh yuh hasta naꞌ
trihgu. Ya guzoꞌbaloh raꞌ xpwiinnÑiꞌh chi riigachwaꞌha raꞌba
trihgu tin gulloꞌba raꞌbanbireꞌhbwiꞌdziꞌhn raꞌ chi gudahwraꞌ

ba. 2Ya nuhn bwiinn fariseu nin rii nezchi gunaabadxyiꞌdxyi
raꞌ ba loh Jesuhs, rahbi raꞌ ba:

―¿Xixnaa ayi ruzoꞌbadxiahga tu ziga naa lehyi, ziga ayi
guunn tu dziꞌn dxyih nin ruziꞌlaaꞌdzi raꞌ bwiinn Israel?

3Chiꞌchi rahbi Jesuhs loh raꞌ ba:
―¿Ta nagahdxi guꞌlda tu loh Xchihtsi Dxiohs cuun nin

bwiꞌhnn guehtu Davihd tuhbi dxyih nin bichiaꞌhan ba cun
garaa raꞌ xpwiinn ba? 4 Guyuꞌtii ba laꞌn xquidoꞌ Dxiohs tin
gudahw ba pahn nin ayi nuu gahw raꞌ zuuzi bwiinn raꞌ laꞌn
dxyihraꞌ chi laasii guhcanningudiiꞌdxi guhn lohDxiohs. Laꞌh
ba cun gudahw ban, neezaa badiꞌhi ban laꞌh raꞌ bwiinn nin
canee ba riꞌchi ya ayi xi bwiꞌhnnDxiohs, nee coma bixohza si
rahca rahw pahn chi.

5Neezaa rahbi Jesuhs:
―Ziꞌchi gahcaza naꞌh naan Lliiꞌn Dxiohs nin naa ndxiꞌhw,

niꞌchin zahca guiñiꞌn loh raꞌ bwiinn xa naa xnehza guunn raꞌ
ba ziga dxyih nin ruziꞌlaaꞌdzi raꞌ bwiinn.

Bwiinn nin gubihdzi naa ñiꞌh
(Mt. 12.9‑14;Mr. 3.1‑6)

6 Chin guhca stuhbi dxyih nin ruziꞌlaaꞌdzi raꞌ bwiinn Is-
rael, guyuꞌtii Jesuhs laꞌn tuhbi guidoꞌ biꞌtuꞌhn, tin guzoꞌbaloh
cagaluuꞌyi Ñiꞌh bwiinn raꞌ. Ya riꞌchi zohba tuhbi bwiinn
nin gubihdzi tuhbi lahdu derehchu naa ñiꞌh. 7 Ya mwehsu
raꞌ nin ruluuꞌyi lehyi neezaa bwiinn fariseu riigaldaꞌtsisi raꞌ
ba tin gwaꞌha raꞌ ba diaꞌhan zusiaca Jesuhs laꞌh bwiinn nin
rahcalluꞌhu chi dxyih nin rziꞌlaaꞌdzi raꞌba tin ziꞌchi guidxeela
raꞌ ba xa gucaꞌchiah dxixiꞌhw raꞌ ba laꞌh Ñiꞌh. 8Ya laꞌh Jesuhs
laꞌÑiꞌh naannla cuun lligaaba nin riiyuhnn raꞌ bwiinn chi,
chiꞌchi rahbi Ñiꞌh loh bwiinn nin gubihdzi naa ñiꞌh chi:

―Gwasuhnchii, gudaꞌbiiga galaayi riiꞌ.
Chiꞌchi gwasuꞌnchii bwiinn chi, guzuh ba galaayi chi.

9Chiꞌchi rahbi Jesuhs loh raꞌ bwiinn dxixiꞌhw chi:
―Xclaaꞌdzihn guinaabadxyiꞌdxyiꞌhn deeꞌ loh tu: ¿Cuun nin

rusaaꞌn lehyi gaca dxyih nin raziꞌlaaꞌdzi nuꞌh? ¿Ta dziꞌn zaꞌca
o dziꞌn dxaaba? ¿Ta zaldaꞌh nuꞌh bwiinn loh guelguhchi o
zasaaꞌn nuꞌh gachi ba?

10 Chiꞌchi bwaꞌha Jesuhs loh garaa bwiinn nin rii gadiidxi
Ñiꞌh, chiꞌchi rahbi Ñiꞌh loh ndxiꞌhw chi:

―Batsiꞌyi naa luꞌh.
Chin bwiꞌhnn ndxiꞌhw chi ziꞌchi, lwehgugahca biaca naa

ba. 11Yabwiinndxixiꞌhwraꞌ chi bidxyiꞌchi duxa raꞌba, chiꞌchi
guzaꞌloh canaabadxyiꞌdxyi loh lasaaꞌ raꞌba xa guunnee raꞌba
laꞌh Jesuhs.

Gulii Jesuhs tsiꞌh bichiohpa bwiinn nin gaca xpooxtla Ñiꞌh
(Mt. 10.1‑4;Mr. 3.13‑19)

12 Ya stuhbi dxyih gucah Jesuhs tuhbi dahan tin para
gudihdxyi-gunaaba Ñiꞌh loh Xtaada Dxiohs Ñiꞌh tin gacanee
Dxiohs laꞌhÑiꞌh, batiꞌdxiÑiꞌhgueꞌla cabwihdxyi-canaabaÑiꞌh
lohDxiohs. 13Ya chinbarahgueꞌla, gudihdxyi Jesuhs xpwiinn
raꞌÑiꞌh, chiꞌchi gulii Ñiꞌh tsiꞌh bichiohpa raꞌ ba nin guleꞌhelah
Ñiꞌh pooxtla raꞌ. 14 Dee raꞌ naa nin guhca xpooxtla Ñiꞌh:
Simohn nin guleꞌhelah Ñiꞌh Pehdru; cun Andrehs bwihtsi
Simohn; Jacob cun Jwahn; neezaa Felipe cun Bartolomeh;
15 neezaa Mateu cun Tomahs; neezaa Jacob lliiꞌn Alfeu;
neezaa Simohn nin guyuuꞌ lahda raꞌ cananista; 16 neezaa
Judas bwihtsi Jacobo; cun Judas Iscariote, nin batooꞌ laꞌh
Jesuhs loh raꞌ bixohza.

Baluuꞌyi Jesuhs ziahan raꞌ bwiinn
(Mt. 4.23‑25)

17Seguihdubiehtanee Jesuhs laꞌhraꞌbadahanchi, tin gurih
raꞌ ba hasta nataaꞌ. Neezaa rii ziahan roo raꞌ bwiinn guihdxyi
raꞌ nin rnabwaꞌ rregiohn Judea nee guihdxyi Jerusalehn nee
raꞌ guihdxyi nin rii gadiidxi ñihsadoꞌ, hasta nuu rregiohn Tiru
cun Sidohn. 18 Laꞌh raꞌ ba zeꞌ tin dxihn raꞌ ba xchiꞌdxyi
Jesuhs nee tin dxiaca raꞌ ba gueldxyihdxyi nin rahca raꞌ ba.
Cagasiaca Jesuhs laꞌh raꞌ ba, neezaa bwiinn raꞌ nin rdiiꞌdxi
trabahju laasii guyuꞌtii bwiinndxaaba raꞌ stoꞌ raꞌ ba, neezaa
laꞌh raꞌ ba cagasiaca Ñiꞌh. 19Ya guclaaꞌdzi garaa bwiinn ñidxiꞌ
raꞌba tihxi Jesuhs laasii taantuninnuunabahandziꞌtsi Spíritu
Saantu stoꞌ Ñiꞌh nee bihn gahca raꞌ ba garaa bwiinn nin rdxiꞌ
tihxi Jesuhs cayaaca raꞌ ba.

Nin rusiahxi laꞌh bwiinn cun nin rguꞌnalaasa laꞌh bwiinn
(Mt. 5.1‑12)

20Ya chiꞌchi basiaꞌgarii Jesuhs loh Ñiꞌh loh raꞌ xpwiinnÑiꞌh,
rahbi Ñiꞌh loh raꞌ ba:

―Dichohsa naa tu bwiinn raꞌ nin gaca nadoꞌlaaꞌdzi nezloh
Dxiohs laasii xteenn tu naa garaa nin rnabwaꞌ Ñiꞌh nez dx-
ibaaꞌ.

21 ’Dichohsa tu, bwiinn raꞌ nin rchiaꞌhn nnah laasii zuniꞌhi
Dxiohs nin rnaaba tu loh Ñiꞌh.

’Dichohsa tu, bwiinn nin ruꞌn nnah pura rahcabwaꞌ tu nuu
xtuhlda tu, laasii zadzihn Dxyih nin gusiahxi Dxiohs stoꞌ tu.

22 ’Dichohsa tu chin guunn ñaꞌlaaꞌdzi raꞌ bwiinn loh tu, nee
chin gabweꞌhecaꞌhaza raꞌ ba laꞌh tu ditsijwehra, cun guiguii
raꞌ ba loh tu, neezaa chin cweꞌhestoꞌ raꞌ ba laꞌh tu, ziga
tuhbi cohsa xihn laasii riachiistoꞌ tu xchiꞌdxyiꞌhn, ziga naan
Lliiꞌn Dxiohs nin naa ndxiꞌhw. 23 Guldxiahxi dxyih raꞌ nin

saca tu ziꞌchi neezaa guireꞌnchiehsa pur taantu dxiahxi tu.
Niꞌchin gapa tu tuhbi guelnazaꞌca rooꞌ llaaꞌndxibaaꞌ. Nee
ziꞌchi gahca guehtu xtaada raꞌ bwiinn nin rguii laꞌn dxyih raꞌ
riiꞌ, basaꞌcazii raꞌ ba laꞌh daada raꞌ nin guñiꞌ xchiꞌdxyi Dxiohs
ca chieempa.

24 ’Per prohbi za laꞌh tu rricu raꞌ laasii nnah si gapa tu cohsa
zaꞌca.

25 ’Prohbi za laꞌh tu nin rahw zaꞌca nnah laasii zib-
wichiaꞌhan tu despwehsi.

’Prohbi za laꞌh tu nin rullihdzi nnah ya despwehsi zib-
wiyuꞌn tu.

26 ’Prohbi za laꞌh tu sidela pura cohsa zaꞌca rñiꞌ snuhn
bwiinn pur laꞌh tu laasii ziꞌchi gahca guñiꞌ bwiinn chieempa
pur bwiinn raꞌ nin bwiiꞌyidxyiꞌdxyi xihn xlawaaꞌha
ñuuꞌyidxyiꞌdxyi raꞌ ba xchiꞌdxyi Dxiohs.

Gulgantsiiꞌhi nin rdxyiꞌchinee laꞌh tu
(Mt. 5.38‑48; 7.12)

27Rahbiza Jesuhs:
―Laꞌh tu nin riigacaꞌdxiahga xchiꞌdxyiꞌhn, rñiꞌn dxyiꞌdxyi

riiꞌ loh tu: gulgantsiiꞌhi laꞌh bwiinn nin rdxihldxinee laꞌh tu,
gulguiꞌhnn za bwen laꞌh raꞌ bwiinn nin rdxyiꞌchinee laꞌh tu;
28gulguiꞌhnntaaꞌyi yihca raꞌbwiinnnin rguꞌdii laꞌh tu, neezaa
gulguinaaba loh Dxiohs guziaꞌtii Ñiꞌh xtuhlda raꞌ bwiinn nin
rguii loh tu. 29 Sidela chyuulla chaꞌzi tuhbi lahdu cwahsa tu,
neezaa stuhbi lahdu gulgadiꞌhi gulgasaaꞌn chaꞌzi ba laꞌh tu;
nee sidela chyuulla cweꞌhe xchiquehta tu, gulgasaaꞌn cweꞌhe
ba neezaa xmaanga tu. 30 Xichiꞌhzi nin guinaaba raꞌ ba loh
tu gulgadiꞌhin, nicala cweꞌlluꞌhu raꞌ ba xixteenn tu ayi guunn
tu jweersi ganiꞌhi raꞌ ban. 31 Gulguiꞌhnnee laꞌh bwiinn ziga
xclaaꞌdzi tu guunnee raꞌ ba laꞌh tu. 32 Sidela laꞌh tu nadziiꞌhi
tu bwiinn raꞌ nin nadziiꞌhi laꞌh tu, lliaaꞌsi niꞌchi, laasii ziꞌchi
gahcaza ruhnn raꞌ bwiinn duhlda. 33 Sidela guunn tu bwen
laꞌhsi raꞌ bwiinn nin ruhnn bwen laꞌh tu, lliaaꞌsi niꞌchi laasii
ziꞌchi gahcaza ruhnn raꞌ bwiinn nin nabahan loh duhlda.
34 Sidela rbweꞌdxiꞌhnsi tu mweeyi laꞌh raꞌ bwiinn nin xñah
gadxillin, lliaaꞌzi niꞌchi laasii ziꞌchi gahca rbweꞌdxiꞌhnbwiinn
duhldamweeyi ya rbweeza raꞌba gadxilli raꞌbwiinn chin loh
raꞌ ba. 35 Ya laꞌh tu gulgantsiiꞌhi bwiinn nin ayi guinadziiꞌhi
laꞌh tu, ya guunn tu bwen laꞌh bwiinn nin ayi ruhnn bwen
laꞌh tu, neezaa cweꞌhedxiꞌhn tumweeyi ayi guunn tu lligaaba
gadxilli bwiinn chin loh tu. Sidela guunn tu garaa cohsa raꞌ
chi, zahpa tu tuhbi guelnazaꞌca rooꞌ nee zahcaza tu lliiꞌn Dx-
iohs nin nuu nabahandziꞌtsi llaaꞌndxibaaꞌ, laasii ziꞌchi gahca
nadziiꞌhi ba laꞌh raꞌ bwiinn nin ayi rñiꞌ: “Zuxchilli luꞌh” pur
xiilla nin ruhnn Ñiꞌh pur laꞌh raꞌ ba neezaa bwiinn raꞌ nin ayi

ruhnn cweenta xchiꞌdxyi Ñiꞌh. 36Gulgalahsastoꞌlasaaꞌ tu ziga
ralahsastoꞌ Xtaada nuꞌh nin nuu dxibaaꞌ garaa raꞌ bwiinn.

Gulgalahsastoꞌlasaaꞌ
(Mt. 7.1‑5)

37Rahbiza Jesuhs:
―Neezaa ayi guluuꞌyi xcwihin tu lasaaꞌ tu tin ayiza gu-

luuꞌyi xcwihin za Dxiohs laꞌh tu, ayiza gudziiꞌba duhlda yi-
hca lasaaꞌ tu tin ayi za gudziiꞌba duhlda Dxiohs yihca tu.
Gusiaꞌlda stoꞌ tu garaa nin ruñihchi bwiinn lasaaꞌ tu loh tu,
tin gusiaꞌldaza stoꞌ Dxiohs garaa nin ruñihchi tu loh Ñiꞌh.
38Gulgadiꞌhi nin xchiꞌhn raꞌ bwiinn ya ayi xi guelrzaaꞌ chuu
tu Dxiohs gahca gadxillin loh tu, nee zutarloo Ñiꞌhn cun
hasta guchah chihpaÑiꞌhn, guiguihdzin, guiriꞌhinhasta tiidx-
isuuꞌhun rwaaꞌmadxihdu nin badiꞌhi tu.

39Rahbiza Jesuhs:
―¿Ta zalluꞌyi tuhbi dxieꞌpa guicah ba naa stuhbi dxieꞌpa

tin guluuꞌyi ba neziuh laꞌh stuhbi bwiinn dxieꞌpa? ¿Tayigah
dxiaaba raꞌ ba calla laꞌn guiiꞌdxiu garoopagah raꞌ ba? 40 ¿Ta
lasahcaru tuhbi nin rusiꞌdxi que no tuhbi nin ruluuꞌyi laꞌh
ba? Ya bwiinn nin rusiꞌdxi chi, chin gutuhlla ba scwehyi ba,
chiꞌchiyi gaca ba ziga guhca xmwehsu ba. 41 ¿Xa guunn luꞌh
gwaꞌha luꞌh dxihlliꞌhn nin nuu laꞌn loh bwihtsi luꞌh ziga ayi
rusaaꞌn baltaadxiu nin nuu laꞌn loh gahca luꞌh gwaꞌha luꞌh?
42¿Xixnaachiꞌhrahbi luꞌh lohbwihtsi luꞌhgabweꞌhe luꞌhdxihlli
nin nuu loh bi nee ayi rabweꞌhexgah luꞌh baltaadxiu nin nuu
laꞌn loh luꞌh? ¡Bwiinn rusaguiꞌhi! Babweꞌhexgah baltaadxiu
nin nuu laꞌn loh luꞌh tin ziꞌchi gwaꞌha zaꞌca luꞌh gabweꞌhe luꞌh
dxihlli nin nuu laꞌn bizloh bwihtsi luꞌh.

Riuꞌnbwaꞌ bwiinn yahga pur nin xcah lohon
(Mt. 7.17‑20; 12.34‑35)

43Rahbiza Jesuhs:
―Ayi nin tuhbi yahga zaꞌca nin guicah ñinahxi dxaaba loh

Ñiꞌh, neeayizayahgadxaabaninguicahñinahxi zaꞌca lohÑiꞌh,
44 laasii cada yahga riuꞌnbwaꞌ bwiinn ñinahxi nin xcah lohon.
Ayi ruchyuaꞌha raꞌ ba ñiigu loh yaguihchi, ayiza ruchyuaꞌha
raꞌ ba uhva loh yaguichaaꞌh. 45 Bwiinn zaꞌca rñiꞌza cohsa
zaꞌca, laasii cohsa zaꞌca naa nin nuu stoꞌ ba, nee bwiinn
nadxaaba rñiꞌ ba ganaalla cohsa dxaaba za, laasii niꞌchi nuu
stoꞌ ba. Cun rwaaꞌ bwiinn rñiꞌ ba dxyiꞌdxyi nin nuu stoꞌ ba.

Bwiinn raꞌ nin bwiꞌhnnchaꞌyi chiohpa yuuꞌ
(Mt. 7.24‑27)

46Rahbi za Jesuhs:
―¿Xixnaa rñiꞌ tu loon: “Ballwaaꞌn, ballwaaꞌn”, nee ayi

ruhnn tu cweenta xchiꞌdxyiꞌhn? 47 Guiñaan loh tu chyu

xñah ziga xñah bwiinn nin ruzoꞌbadxiahga garaa nin rñiꞌn.
48 Xñah ba ziga xñah tuhbi bwiinn nin bazaꞌ tuhbi yuuꞌ.
Galoh gudaꞌhn ba gueeta rooꞌ chiꞌchi bwiꞌhnn ba simieentu
yihca tuhbi dxiah. Ya chin guyaꞌloh yuuꞌ, chiꞌchi biaaba
tuhbi ñihsadxiah xihn, bieꞌta tuhbi ñihsyuhdoꞌ guiꞌw hasta
bwiꞌhnn bwiinn chi yuuꞌ. Ya ñihsyuh chi guhcacaaꞌhan tihxi
yihdzi ba per nin blaaquiꞌhn ayi bañiꞌbin yuuꞌ chi laasii
dziꞌtsi bidxiꞌdxiun yihca dxiah chi. 49 Ya bwiinn nin ayi
rzoꞌbadxiahga xchiꞌdxyiꞌhn nee ayiza ruhnn ba nin raꞌpihn,
xñah ba ziga xñah tuhbi bwiinn nin bwiꞌhnn tuhbi yihdzi
Ñiꞌh zigachiꞌhzi guhcan, ayi xi simieentu bwiꞌhnn ba. Ya chin
bieꞌta ñihsyuhdoꞌ chiꞌchi guhcacaaꞌhan tihxi yuuꞌ chi, ya gurih
gaduhbitiiꞌ yuuꞌ chi.

7
Basiaca Jesuhs laꞌh xmooza tuhbi bwiinn Romanu nin rn-

abwaꞌ
(Mt. 8.5‑13)

1 Ya chin guyaꞌloh guñiꞌ Jesuhs loh raꞌ bwiinn, chiꞌchi zee
Ñiꞌh tuhbi guihdxyi nin laa Capernaum. 2 Riꞌchi nuu tuhbi
bwiinn romano nin rnabwaꞌ ziga rnabwaꞌ tuhbi capitahn,
gohpa ba tuhbi mooza guntsiiꞌhi duxa ba laꞌh mooza chi,
ya loh nin cayahcalluꞌhu mooza chi amweerla laꞌh ba gachi.
3Chin bihn capitahn chi ruuꞌyidxyiꞌdxyi raꞌ bwiinn pur dziꞌn
roo raꞌ nin cayuhnn Jesuhs, chiꞌchi guxeꞌhla ba paaldaa
bwiinnguuhla xteenn Israel tin checaꞌha raꞌ ba laꞌh Jesuhs
tin gusiaca Ñiꞌh laꞌh bwiinn nin rahcalluꞌhu chi. 4 Ya chin
badzihn raꞌ ba hasta zuu Jesuhs, chiꞌchi guzaꞌloh cañinee raꞌ
ba laꞌh Ñiꞌh tin chegasiaca Ñiꞌh laꞌh xmooza capitahn chi,
rahbi raꞌ ba:

―Capitahn riiꞌ rgaꞌha gacanee luꞌh, 5 laasii laꞌh ba nadziiꞌhi
duxa ba laꞌh raꞌ bwiinn Israel; laꞌh gahca ba nin guleꞌhe
mweeyi guhcachaꞌyi xquidoꞌ biꞌtuꞌhn nu.

6 Ya loh nin zeenee Jesuhs laꞌh raꞌ ba, ya zegadzihn raꞌ ba
rwaaꞌyuuꞌ, chin badzihn paaldaa mihgu nin guxeꞌhla capi-
tahn chi tin rahbi raꞌ ba loh Jesuhs:

―Squiiꞌnnah capitahn: Daada, ayi gucweꞌza luꞌhxtsiꞌn luꞌh
pur naꞌh. ¿Chyuulla naan tin chuꞌtii luꞌh rwaaꞌ yihdzihn? 7Pur
ayi lasahcaꞌhn niꞌchin ayi bieꞌldagadxyiꞌhyihn yuꞌbiluꞌh. Cun
sola guiñiꞌ si luꞌh, nnahncaa xmooꞌzahn dxiaca, 8 laasii nuu
bwiinn ninmahzi lasahca ziga lasahcaꞌhn nee rnabwaꞌ raꞌ ba
naꞌh. Ziꞌchi gahcaza naꞌpahn mooza rnabwaꞌraꞌn ba. Chin
raꞌpihn loh tuhbi raꞌ ba: “Gwah”, riah ba; ya chin raꞌpihn
loh stuhbi raꞌ ba: “Gudaaꞌ”, riꞌ ba; ya chin raꞌpihn loh stuhbi
raꞌ ba: “Guunn luꞌh deeꞌ”, ruhnn ban. Ya yuꞌbiluꞌh sidela

guinabwaꞌ luꞌh laꞌh lliaꞌh riiꞌ gahbi luꞌh: “Bariaꞌh tihxi bwiinn
ca”, nahpa lliaꞌh gariaꞌhan tihxi ba.

9Ya chin bihn Jesuhs xchiꞌdxyi capitahn chi, badxyigaaꞌ loh
Ñiꞌhpur dxyiꞌdxyi raꞌnin guñiꞌba, ya biahyiÑiꞌh tin guñiꞌÑiꞌh
loh raꞌ bwiinn nin naꞌhla laꞌh Ñiꞌh, rahbi Ñiꞌh:

―Guchiin nin rñiꞌn loh tu, nin loh raꞌ bwiinn Israel
ayi badxeelaꞌhn nin tuhbi bwiinn nin riachiistoꞌ ñiꞌh
xchiꞌdxyiꞌhn ziga riachiistoꞌ daada capitahn riiꞌhin.

10 Ya chin babiaꞌgarii raꞌ bwiinn nin guxeꞌhla capitahn chi
para yihdzi ba, chiꞌchi bwaꞌha raꞌ ba laꞌxmooza ba chi biaca.

Bacwaꞌhn Jesuhs laꞌh lliiꞌn tuhbi gunnaꞌhviuhda loh guel-
guhchi

11 Ya laꞌn dxyih raꞌ chi gwah Jesuhs tuhbi guihdxyi nin laa
Naihn, gwanee Ñiꞌh xpwiinn raꞌ Ñiꞌh neezaa ziahan raꞌ bwi-
inn zi gwanaꞌhla laꞌh Ñiꞌh. 12 Ya chin zegadzihn raꞌ ba gahxu
rwaaꞌ guihdxyi chi bwaꞌha raꞌ ba zeꞌnee raꞌ bwiinn guihdxyi
chi tuhbi guetaguhla zegacaꞌtsi raꞌ ba. Ya guetaguhla chi
tuhbidxiꞌhbinaabi lliiꞌngaꞌntuhbigunnaꞌhviuhda. Yaziahan
bwiinn guihdxyi chi bwiꞌhnn compahñu laꞌh gunnaꞌhviuhda
chi zegacaꞌtsi raꞌ ba lliiꞌngaꞌn ba. 13 Ya chin bwaꞌha Jesuhs
niꞌchi, chiꞌchi balahsastoꞌ Ñiꞌh laꞌh gunnaꞌhviuhda chi, rahbi
Ñiꞌh:

―Ayiru guꞌn luꞌh.
14Chiꞌchi gwabiiga Jesuhs cweeꞌ toombraninnaꞌbwiinngu-

uchi chi, ya gunaꞌzuÑiꞌh tihxi toombra chi. Chiꞌchi guleeza raꞌ
bwiinn nin nuꞌa laꞌh guetaguhla chi. Chiꞌchi rahbi Jesuhs loh
guetaguhla chi:

―Nuꞌbi, ¡gwastii! Naꞌh cañiꞌn loh luꞌh.
15 Ya chin gwastii nuꞌbi nin guhchi chi, chiꞌchi guzohba bi,

ya bañiꞌ bi, chiꞌchi badiꞌhi Jesuhs laꞌh bi laꞌh xmah bi. 16 Ya
chin bwaꞌha raꞌ bwiinnnin zegacaꞌtsi laꞌhbi bacwaꞌhn Jesuhs
laꞌhbi, chiꞌchibidxyihbiduxaraꞌba laasii bwaꞌharaꞌbaguhca
bacwaꞌhn Jesuhs laꞌh nuꞌbi chi loh guelguhchi, ya guzaꞌloh
riiñiꞌ raꞌ ba:

―¡Bayi Dxiohs sihn chuhla naa Ñiꞌh! ¡Tuhbi bwiinn nin
mahzi lasahca nin rñiꞌ xchiꞌdxyi Dxiohs laꞌba badzihn nezloh
nuꞌh!
Neezaa rahbi raꞌ ba:
―LaꞌDxiohs badzihn gacanee Ñiꞌh laꞌh raꞌ xpwiinn Ñiꞌh.
17Neegaduhbi Judeabidiꞌchi dxyiꞌdxyi ninbwiꞌhnn Jesuhs,

neezaa garaa raꞌ guihdxyi nin rii nezchi.
Xpwiinn Jwahn nin baroꞌbañihsa bwiꞌhnn tuhbi guelgu-

naabadxyiꞌdxyi loh Jesuhs
(Mt. 11.2‑19)

18 Ya xpwiinn raꞌ Jwahn nin ruroꞌbañihsa bwiiꞌyidxyiꞌdxyi
raꞌ ba loh Jwahn garaatiiꞌ nin bwiꞌhnn Jesuhs. 19 Chiꞌchi
gudihdxyi Jwahn chiohpa xpwiinn ba, tin guxeꞌhla Jwahn
laꞌh raꞌ ba gwaganaabadxyiꞌdxyi raꞌ ba loh Jesuhs:

―¿Tayiꞌhnaa luꞌhCrixtunindxyubweꞌzanu, o zachibweꞌza
nu stuhbi bwiinn?

20 Ya chin badzihn raꞌ bwiinn chi loh Jesuhs, chiꞌchi rahbi
raꞌ ba loh Ñiꞌh:

―Jwahn nin ruroꞌbañihsa guxeꞌhla laꞌh nu tin
zoꞌpaganaabadxyiꞌdxyi nu loh yuꞌbiluꞌh, ¿ta yiꞌh naa luꞌh
Crixtu nin dxyuleꞌza nu o nahpa gachileꞌza nu stuhbi ba?

21Yahohragahcaninbadzihn raꞌba, cagasiaca Jesuhsnuhn
raꞌ bwiinn nin rahcalluꞌhu de guriin-guriin gueldxyihdxyi,
neezaa nin nuu bwiinndxaaba laꞌn lastoꞌ raꞌ ñiꞌh ya ziahan
raꞌ bwiinniꞌhn nin rahca loh ñiꞌh biaca loh raꞌ ba, 22ya guhdzi
Jesuhs loh raꞌ bwiinn nin guxeꞌhla Jwahn, rahbi Ñiꞌh:

―Gulcheguihtsi loh Jwahn garaa nin bwaꞌha tu nee garaa
nin bihn tu. Gulgahbi loh Jwahn: “Bwiinn raꞌ nin rahcaloh
ñiꞌh laꞌloh raꞌ ba biaca, bwiinn raꞌ nin ayi nuu sah laꞌraꞌ ba
bazah, bwiinn raꞌ nin rahchi guiiꞌdxiu tihxi ñiꞌh laꞌguiiꞌdxiu
chi guñihchiloh tihxi raꞌ ba, bwiinn raꞌ nin rahcadxiahga ñiꞌh,
laꞌdxiahga raꞌ ba ballaala, bwiinn raꞌ nin guhchi laꞌraꞌ ba
babahn loh guelguhchi, ya bwiinn prohbi raꞌ nin cabweeza
gacanee Dxiohs laꞌh raꞌ ba cagazoꞌbadxiahga raꞌ ba dxyiꞌdxyi
ninguhldaꞌh laꞌhraꞌba lohduhlda. 23Dichohsa raꞌbwiinnnin
riuꞌnbwaꞌ naꞌh, nin ayi cweꞌhestoꞌ ñiꞌh naꞌh.”

24 Ya chin ziaa raꞌ bwiinn nin guxeꞌhla Jwahn, chiꞌchi
guzoꞌbaloh cañiꞌ Jesuhs loh raꞌbwiinnxcweenta Jwahn, rahbi
Ñiꞌh:

―¿Chyu niꞌca gwaguiaꞌha tu nezloh dahan? ¿Ta tuhbi bwi-
inn nin ziaa-zieꞌ lligaaba ñiꞌh ziga tuhbi ñihta nin bieehla
gudzihbi bwih? 25 Sidela ayi guhca ziꞌchi, ¿xilla gwaguiaꞌha
si chiꞌh tu? ¿Ta gwaguiaꞌha tu tuhbi bwiinn ziga nin
nahcu lahdxi zaꞌca? Sola hasta nuu puura yuuꞌ zaꞌca ziga
xteenn rrehyi guidxeela bwiinn ziꞌchi. 26 ¿Xi gwaguiaꞌha
chiꞌh tu? ¿Ta gwagwiaꞌha tu tuhbi daada nin rñiꞌ xchiꞌdxyi
Dxiohs? Guchiin, bwiinn chi mahzi lasahca ziga naa ba
tuhbi daada nin rñiꞌ xchiꞌdxyi Dxiohs. 27 Laasii Jwahn naa
ndxiꞌhw nin ruzeꞌta Xchihtsi Dxiohs hasta caa dxyiꞌdxyi raꞌ
riiꞌ: “Zixeꞌhlaꞌhn tuhbi xpwiiꞌnnahn dxiꞌ loh luꞌh tin laꞌh ba
guzuhnayaa neziuh nin chee luꞌh.”

28 ’Ñaan loh tu, loh garaa bwiinn nin ayi rahlanee Spíritu
Saantu ayi nin tuhbi raꞌ ba naa mahzi bwiinn lasahca loh
Dxiohs que Jwahn. Per ya chyuchiꞌhzi bwiinn nin rahlanee

Spíritu Saantu chuu ba loh xquelrnabwaꞌ Dxiohs nin gueꞌdu
gadzihn, mahziru lasahca ba que Jwahn.

29 Chin bihn raꞌ bwiinn dxyiꞌdxyi raꞌ riiꞌ, neezaa bwiinn
raꞌ nin rsadxihlli impweestu, guhcabwaꞌ raꞌ ba ruhnn Dx-
iohs guelguxchiisi zaꞌca laasii baroꞌbañihsa Jwahn laꞌh raꞌ ba.
30 Per bwiinn fariseu raꞌ cun mwehsu raꞌ nin ruluuꞌyi xlehyi
guehtu Moisehs guleꞌhe stoꞌ raꞌ ba guelnazaꞌca nin ñuhnn
Dxiohs para laꞌh raꞌba laasii ayi guclaaꞌdzi raꞌbañuroꞌbañihsa
Jwahn laꞌh raꞌ ba.

31Rahbi za Jesuhs loh raꞌ ba:
―¿Chyu bwiinn xñah ziga xñah bwiinn raꞌ riiꞌ, nee xa naa

raꞌ ba? 32 Xñah raꞌ ba ziga xñah raꞌ biñiꞌn nin zohbadzihta
ziga loh dxiaaꞌ nee rñiꞌ raꞌ bi jweersi loh raꞌ lasaaꞌ raꞌ bi:
“Bachidxiꞌlda nu flauta tin ñudxiaꞌha tu per ayi badxiaꞌha tu;
neezaa bidxiꞌlda rwaaꞌ nu dxyiꞌdxyi nalaasa tin ñuꞌn tu, per
ayi za biꞌn tu.” 33 Laasii biꞌ Jwahn nin ayi gudahw ba ziahan
nee ayi za gwaaꞌ ba nin tuhbi clahsa vihnnu ya laꞌh tu nnah
tu: “Bwaꞌha, pweda nuu tuhbi bwiinndxaaba lastoꞌ Jwahn
niꞌchin ruhnn ba ziꞌchi.” 34 Nee lwehgu badzihnaꞌhn ziga
naan Lliiꞌn Dxiohs nin naa ndxiꞌhw, raawuhn nee reeꞌzahn
vihnnu ya laꞌh tu nnah tu: “Bwaꞌha xa rahw luꞌh nee bwaꞌha
xa reeꞌ za luꞌh vihnnu, nee bwaꞌha xa radxaꞌga luꞌh loh raꞌ
bwiinn duhlda nee neezaa loh raꞌ nin rsadxihlli impweestu.”
35 Ziꞌchi rñiꞌ tu pur garaa nin ruhnn Dxiohs, per bwiinn nin
guchii rahcabwaꞌ dxyiꞌdxyi, guuyi raꞌ ba xnehza duxa naa
ziga ruhnn Dxiohs.

Gwatahw Jesuhs tuhbi guelwahw rwaaꞌ yihdzi Simohn nin
naa fariseu

36Guñiꞌ tuhbi bwiinn fariseu loh Jesuhs, rahbi ba:
―Dxiꞌ luꞌh rwaaꞌ yiidzihn tin guidaꞌwnuꞌh.
Ya gwanee Jesuhs laꞌh ba rwaaꞌ yihdzi ba, chiꞌchi gurih

raꞌ ba nez hasta zuu mweella. 37 Ya guyuuꞌ tuhbi bwiinn
guihdxyi chi gahca nin naa tuhbi gunnaꞌh dxaaba. Chin
bihn bi zeetahwnee Jesuhs laꞌh bwiinn fariseu chi, chiꞌchi
gwanee bi tuhbimwehdxi biꞌtuꞌhnnsehchi nahxi nin lasahca
duxa mweeyi ya neezaa mwehdxiꞌhn lasahcazan. 38 Ya
chin badzihnnee gunnaꞌh chi mwehdxiꞌhn nsehchiꞌhn chi,
bazuꞌnllihbi bi nez dihtsi Jesuhs, ya baruꞌhn bi, guzoꞌbaloh
cayuꞌn bi, ya cun ñihsabwii nin cayaaba loh bi gudxiꞌbi bi ñaaꞌ
Jesuhs, ya bacwihdzi gahca bi ñaaꞌ Jesuhs cun dxyichyihca bi,
chiꞌchi bachaꞌgarwaaꞌ bi ñaaꞌ Ñiꞌh, cun gudaꞌbi bi nsehchi chi
ñaaꞌ Ñiꞌh. 39 Ya fariseu nin gunaaba gwatahw Jesuhs tuhbi
guelwahw yihdzi ba, chin bwaꞌha ba nin bwiꞌhnn gunnaꞌh
chi, bwiꞌhnn ba lligaaba: “Sidela daada riiꞌ guchii ba rñiꞌ ba
xchiꞌdxyi Dxiohs, nahpa gacabwaꞌ ba chyu gunnaꞌh riiꞌ nin

bieꞌdxiꞌn nez cweeꞌ ba nee xa naa xtuhlda bi, laasii gunnaꞌh
riiꞌ gunnaꞌh dxaaba bi.” 40 Chiꞌchi rahbi Jesuhs loh bwiinn
fariseu chi:

―Simohn, naꞌpahn tuhbi dxyiꞌdxyi guiñiꞌn loh luꞌh.
Chiꞌchi rahbi bwiinn fariseu chi loh Ñiꞌh:
―Gunnahan loon, mwehsu.
41Chiꞌchi rahbi Jesuhs loh ba:
―Chiohpa bwiinn nuzaꞌbi mweeyi loh tuhbi bwiinn, ya

ruhnn ba lliiꞌnan. Tuhbi ba nuzaꞌbi gaꞌyu gaywaꞌh denario
(ziga ruhnn tuhbi bwiinn gahn loh tuhbi yihza garoolda),
stuhbi ba nuzaꞌbi chywaꞌh bitsiꞌhsin (zigachiꞌh ruhnn tuhbi
bwiinn gahn loh chiohpa bweꞌhw). 42 Nee coma ayi nahpa
raꞌ ban ñadxihlli raꞌ ban, ya bwiinn chi guridxyiistoꞌ ba pur
mweeyi nin nuzaꞌbi raꞌ bwiinn chi loh ba. Yannah gunnah
guidiaꞌhan ¿cuun bwiinn ninmahzi gantsiiꞌhi laꞌh bwiinn nin
rbweꞌdxiꞌhnmweeyi riiꞌ?

43Ya chiꞌchi rahbi Simohn loh Jesuhs:
―Pwehda bwiinn nin bazaꞌbi ziahanmweeyi loh ba.
Chiꞌchi rahbi Jesuhs:
―Xnehza guñiꞌ luꞌh.
44Lwehgubwaꞌha Jesuhs loh gunnaꞌhchi, chiꞌchi rahbiÑiꞌh

loh Simohn:
―Bwaꞌha gunnaꞌh riiꞌ. Chin guyuꞌtiin rwaaꞌ yihdzi luꞌh,

ayi guleꞌhe luꞌh nuhn ñihsa ñidxiꞌbi ñaaꞌhahn, ya laꞌh bi
gudxiꞌbi bin cun ñihsabwii nin biaaba loh bi, ya bacwihdzi
gahca bin cun dxyichyihca bi; 45 ya yiꞌh ayiza bachaꞌgarwaaꞌ
luꞌh naꞌh ziga naa costuumbre, ya laꞌh bi dez guyuꞌtiin ca-
gachaꞌgarwaaꞌ bi ñaaꞌhahn. 46 Ayiza gudaꞌbi luꞌh nsehchi
yiꞌcahn ziga naa costuumbre ya laꞌh bi gudaꞌbi bi nsehchi
nahxi ñaaꞌhahn. 47Niꞌchin cañiꞌn loh luꞌh laꞌgaraatiiꞌ xtuhlda
ziahanbi basiaꞌpitiin laasii nadziiꞌhibiDxiohs gaduhbistoꞌbi.
Yabwiinnningulliaaꞌ rusiaꞌpitiiDxiohsxtuhldañiꞌh, gulliaꞌza
nadziiꞌhi raꞌ ba laꞌh Ñiꞌh.

48Chiꞌchi rahbi Jesuhs loh gunnaꞌh chi:
―Laꞌxtuhlda luꞌh basiaꞌpitiilahn.
49 Ya chin bihn raꞌ garaa bwiinn nin zohbanee Ñiꞌh hasta

zuu mweela dxyiꞌdxyi raꞌ chi, guzoꞌbaloh riñiꞌ loh lasaaꞌ raꞌ
ba, rahbi raꞌ ba:

―¿Chyulla Daada riiꞌ? ¡Hasta xtuhlda raꞌ bwiinn rusiaꞌpitii
ba!

50Per gwazahtiiꞌ guñiꞌ Jesuhs loh gunnaꞌh chi, rahbi Ñiꞌh:
―Laꞌluꞌh gulaꞌh loh xtuhlda luꞌh laasii gwachiistoꞌ luꞌh

xchiꞌdxyiꞌhn. Bwaa nnah gulahchidxyiistoꞌ luꞌh.
8

Gunnaꞌh raꞌ nin bwiꞌhnn cumpahñu laꞌh Jesuhs

1 Ya chin guhca deeꞌ, gucaꞌnzaa Jesuhs ziahan guihdxyi
cun rraandxu raꞌ batiꞌchi Ñiꞌh xchiꞌdxyi Dxiohs tin chuꞌtii
raꞌ bwiinn loh xquelñaꞌñih Dxiohs, nee cun tsiꞌh bichiohpaza
xpwiinn Ñiꞌh caꞌnzanee Ñiꞌh, 2 neezaa paaldaa raꞌ gunnaꞌh
caꞌnzanee Ñiꞌh, ya gunnaꞌh raꞌ chi naa nin basiaca Jesuhs.
Babweꞌhe Ñiꞌh bwiinndxaaba stoꞌ paaldaa raꞌ ba ya spaaldaa
raꞌ ba basiaca Ñiꞌh gueldxyihdxyi nin guhca raꞌ ba. Loh raꞌ
ba zeꞌ María nin laa Magdalena nin bariaꞌh gahdzi bwiin-
ndxaaba stoꞌ Ñiꞌh. 3Neezaa Jwahna cheꞌhla Chuza nin rahpa
xixteenn Herodes neezaa Susahn, ya ziahanru chyuuca raꞌ
gunnaꞌh badxaꞌgalasaaꞌ raꞌ ba tin bwiꞌhnn raꞌ ba cumpahñu
laꞌh Jesuhs.

Yuh zaꞌca cun yuh nin ayi galluꞌyi
(Mt. 13.1‑9;Mr. 4.1‑9)

4Ya chiꞌchi biriaꞌh raꞌ ziahanbwiinn ziahan guihdxyi raꞌ tin
gwaguiaꞌha raꞌ ba hasta zuu Jesuhs, ya chin badiaaꞌha raꞌ ba
lohÑiꞌh, chiꞌchi guleꞌheÑiꞌh tuhbi cweentanin ruluuꞌyi, rahbi
Ñiꞌh:

5 ―Biriaꞌh tuhbi bwiinn zeegatiꞌchi ba xpiñih ba. Ya
gaduhbi cagatiꞌchi ban biaaba nuhnan loh neziuh, lwe-
hgu bazuꞌñaaꞌ bwiinn raꞌ yihcaraꞌn ya gudahw gahcaza
maaniꞌhnraꞌn.

6Ya snuhnan biaaba lahda dxiah hasta nuu gulliaꞌ yuh, ya
chin gutahnnan, lwehgu gahca gubihdzin laasii ayi guyuuꞌ
xcohpa riꞌchi. 7 Ya snuhnan biaaba laꞌn yaguihchi, ya gutah-
neeꞌhen yaguihchi raꞌ chi ya ayi basaaꞌn yaguihchi raꞌ chi
ñirooꞌhonniꞌchinninayixi guyuuꞌ lohon. 8Yasnuhnanbiaaba
loh yuh zaꞌca, niꞌchiyi gurooꞌ guhcan, pur tuhbin guhcan
tuhbi gaywaꞌh llooba.
Ya chin guyaꞌloh guñiꞌ Jesuhs niꞌchi, chiꞌchi guñiꞌ Ñiꞌh

jweersi loh raꞌ bwiinn, rahbi Ñiꞌh:
―Sidela riuuꞌ tu riaꞌzi tu dxyiꞌdxyi raꞌ riiꞌ, gul-

gacaꞌdxiahgan.

Xixnaa bwiiꞌyidxyiꞌdxyi Jesuhs cweenta raꞌ riiꞌ
9 Ya chiꞌchi gunaabadxyiꞌdxyi xpwiinn Ñiꞌh loh Ñiꞌh xiñin

guñiꞌÑiꞌh. 10Chiꞌchi rahbi Ñiꞌh loh raꞌ ba:
―Dxiohs gahca rñiꞌ loh tu tin gacabwaꞌ tu cohsa raꞌ xteenn

xquelrnabwaꞌÑiꞌh. Ya cohsa raꞌ chi ayi guiñiꞌnayaa Ñiꞌhn loh
raꞌ bwiinn. Niꞌchin cweenta raꞌ si rñiꞌn loh raꞌ bwiinn tin
gwaꞌha raꞌ ba per ayi gacabwaꞌ raꞌ ba; dxihn raꞌ ba per ayi
gaann raꞌ ba xiñin.

Bwiiꞌyidxyiꞌdxyi Jesuhs xa naa xcweenta bwiinn nin gu-
lahchi biñih

(Mt. 13.10‑17;Mr. 4.10‑12)
Rahbiza Jesuhs:
11 ―Deeꞌ naa nin rñiꞌ cweenta nin guñiꞌn loh raꞌ bwiinn.

Biñih raꞌ chi naa ziga xchiꞌdxyi Dxiohs. 12Ya biñih nin biaaba
loh neziuh niꞌchi naa ziga bwiinn nin bacaꞌdxiahga xchiꞌdxyi
Dxiohs per ayi guyaꞌzi dxyiꞌdxyi chi lastoꞌ raꞌ ba laasii nagui-
hdzin lwehgu zeꞌ bwiinndxaaba mahziru rusiaꞌpitii ban tin
para ayi chechiistoꞌ raꞌ ba dxyiꞌdxyi chi nee ayi taꞌh raꞌ ba
loh duhlda. 13 Ya biñih nin biaaba lahda dxiah hasta nuu
gulliaꞌ yuh, niꞌchi naa ziga bwiinnnin bacaꞌdxiahga xchiꞌdxyi
Dxiohs, gucaꞌha raꞌ ban cun guuxta zezahnee raꞌ ban paaldaa
dxyih. Ya chin rzahcazii raꞌ ba saca rianaꞌhla raꞌ ba dxyiꞌdxyi
chi, mejor rbweꞌhehestoꞌ raꞌ ban laasii ayi nahpa raꞌ ba dul-
baaꞌ chaꞌyi. 14 Ya biñih nin biaaba laꞌn yaguihchi, niꞌchi naa
ziga bwiinn nin bacaꞌdxiahga xchiꞌdxyi Dxiohs, ya chin zee
raꞌ ba loh neziuh ruhnnxaꞌta raꞌ ba lligaaba xtsiꞌn raꞌ ba nee
cohsa zaꞌca nin xclaaꞌdzi raꞌ ba guicaꞌha raꞌ ba, nee loh nasaa
nabahan raꞌ ba. Pur lligaaba raꞌ chi niꞌchin ayiru xclaaꞌdzi
raꞌ ba guunn raꞌ ba dziꞌn nin xclaaꞌdzi Dxiohs. 15Ya biñih nin
biaaba loh yuh zaꞌca niꞌchi naa ziga bwiinn nin bacaꞌdxiahga
xchiꞌdxyi Dxiohs ya bwiinn chi rcaꞌha ban gaduhbi stoꞌ ba.
Ayi chuu dxyih gusaaꞌn raꞌ ban. Cun paseensi zezah raꞌ ba
xneziuh Dxiohs. Bwiinn raꞌ chi naa ziga tuhbi yahga ninahxi
nin rcah tuhbi cwaꞌh ninahxi zaꞌca loh ñiꞌh.

Xcweenta tuhbi biaꞌñih
(Mt. 13.18‑23;Mr. 4.13‑20, 21‑25)
Rahbiza Jesuhs:
16 ―Ayi tuhbi nin gucaꞌdxih tuhbi biaꞌñih ralaꞌn o dxieꞌw

yihcan, ayiza nin cuꞌtiiꞌhin llaaꞌn tuhbi luꞌhn. Mejor guzaꞌbi
luꞌhn guiyaꞌ guziaꞌñihin tin nin chuꞌtii rwaaꞌ yihdzi luꞌh
gwaꞌha zaꞌca raꞌ ba biaꞌñih chi. 17 Ziꞌchi gahcaza garaa nin
ñieꞌw loh Ñiꞌh nahpa guillaalan tin gwaꞌha raꞌ ba xiñin, nee
garaa nin nuulaꞌn nahpa gwaꞌha raꞌ ba xiñin tin dxiuꞌnbwaꞌ
raꞌ ban. 18 Ya ziꞌchi gahca gulgacaꞌdxiahga zaꞌca tin garaa
bwiinnnin rahcabwaꞌ xchiꞌdxyi Dxiohs,mahziru gudiꞌhiÑiꞌh
guelrahcabwaꞌ laꞌh raꞌ ba. Ya laꞌh raꞌ nin ayi rucaꞌdxiahga
xchiꞌdxyi Dxiohs, zusiaꞌpitii Ñiꞌh dxyiꞌdxyi nin nuu stoꞌ raꞌ ba.

Xmah Jesuhs cun bwihtsi raꞌÑiꞌh
(Mt. 12.46‑50;Mr. 3.31‑35)

19 Chiꞌchi badzihn xmah Jesuhs cun bwihtsi raꞌ Ñiꞌh hasta
cagaluuꞌyi Ñiꞌh, per ayi guhca ñabiiga raꞌ ba cweeꞌ Ñiꞌh laasii
dxiꞌbi ziahan bwiinn rii riꞌchi. 20 Chiꞌchi gwaguihtsi bwiinn
loh Jesuhs, rahbi raꞌ ba:



San Lucas 8:21 177 San Lucas 8:29

―Xmah luꞌh cun bwihtsi raꞌ luꞌh rii raꞌ dihtsi yuuꞌ, xclaaꞌdzi
raꞌ ba gwaꞌha raꞌ ba yiꞌh tin guiñiꞌ raꞌ ba loh luꞌh.

21Chiꞌchi rahbi Jesuhs loh raꞌ bwiinn chi:
―Ayi laꞌsi dxiꞌh raꞌ ba naa bwiinn lasaaꞌhahn, sino que

nee garaa raꞌ bwiinn nin riuuꞌ riaꞌzi xchiꞌdxyiꞌhn nee
guzoꞌbadxiahga raꞌ ban bwiinn chi naa xmaaꞌn cun bwiit-
siraꞌn.

Bacweꞌza Jesuhs tuhbi bwihrooꞌ loh ñihsa
(Mt. 8.23‑27;Mr. 4.35‑41)

22Guyuuꞌ tuhbidxyihguyuꞌtii Jesuhs laꞌn tuhbi laanchacun
xpwiinn Ñiꞌh, chiꞌchi rahbi Ñiꞌh loh raꞌ ba:

―Gulchoꞌho choo nuꞌh stuhbi lahdu rwaaꞌ ñihsa ca.
Ya chiꞌchi zee raꞌ ba tuhbi loh ñihsa. 23 Ya gaduhbi

zeediiꞌdxi raꞌ ba galaayi loh ñihsa chi, guhtaꞌllgahsi Jesuhs.
Hohrchi guzoꞌbaloh tuhbi bwih rooꞌ loh ñihsa nez zee raꞌ
ba, ya guzoꞌbaloh guteesa ñihsa chi laꞌn laancha amwer
ñizaꞌbigueeꞌlan ñihsa. 24Ya chiꞌchi gwah xpwiinn Jesuhs hasta
naꞌllgahsi Ñiꞌh, ya bacwaꞌhn raꞌ ba laꞌh Ñiꞌh, rahbi raꞌ ba:

―¡Mwehsu, Mwehsu, babahn! ¡Amweer laꞌnuꞌh saꞌbigueeꞌla
ñihsa!
Chiꞌchi lwehgu gwastii Jesuhs, guñiꞌ Ñiꞌh loh bwih chi cun

loh ñihsa tin cweezan. Ya lwehgu gahca guridxyii raꞌn. 25 Ya
chiꞌchi rahbi Ñiꞌh loh raꞌ xpwiinn Ñiꞌh:

―¿Xixnaa ayi riachiistoꞌ tu Dxiohs tin gacanee Ñiꞌh laꞌh tu?
Ya laꞌh raꞌ ba bidxyihbi duxa raꞌ ba neezaa badxyigaaꞌloh

raꞌba laꞌh Jesuhs, ya gunaabadxyiꞌdxyi loh lasaaꞌ raꞌba, rahbi
raꞌ ba:

―¿Chyuulla naa bwiinn riiꞌ? ¡Hasta bwih cun ñihsa rnabwaꞌ
ba nee rzohbadxiahga raꞌn xchiꞌdxyi ba!

Tuhbi bwiinn Gadara nin guyuuꞌ ziahan bwiinndxaaba stoꞌ
ñiꞌh

(Mt. 8.28‑34;Mr. 5.1‑20)
26 Ya chin badzihn raꞌ ba loh yuh xteenn Gadara nin rii

stuhbi lahdu rwaaꞌ ñihsa xteenn Galilea, 27 chiꞌchi bariaꞌh
Jesuhs laꞌn laancha tin guzuh Ñiꞌh loh yuh, chiꞌchi gwabiiga
tuhbi bwiinn guihdxyi chi. Bwiinn chi guhcala xchih nuu
bwiinndxaaba stoꞌ ba. Ayi guhta ba lahdxi ayiza guyuuꞌ ba
laꞌñuuꞌ sino que puura lahda raꞌ baꞌ guyuuꞌ ba. 28 Ya chin
bwaꞌha ba laꞌh Jesuhs, bazuꞌnllihbi ba nez loh Ñiꞌh guñiꞌ ba
jweersi, rahbi ba:

―¿Xix zeꞌchuu luꞌh riiꞌ, Jesuhs Lliiꞌn Dxiohs nin nuu naba-
handziꞌtsi dxibaaꞌ? ¡Rdxiꞌhnaꞌhn loh luꞌh ayi gusaꞌcazii luꞌh
naꞌh!

29 Guñiꞌ bwiinndxaaba nin nuu stoꞌ bwiinn chi dxyiꞌdxyi
riiꞌ laasii canabwaꞌ Jesuhs laꞌh ba, tin gariaꞌh ba tihxi bwiinn

chi. Ziahanlabehsa rdzihtaneebwiinndxaaba chi laꞌhprohbi
bwiinn chi tin mahziru sahcazii ba, ya guhcaduꞌh ba cun
cadehn biyiꞌbidziꞌtsi naa ba cun ñaaꞌ ba cun dxiꞌba raꞌ nin
rchiꞌbi suldahdu naa bwiinn, per laꞌh ba bachyuuꞌga ban pur
xquelnadxipa bwiinndxaaba nin nuu stoꞌ ba ya bwiinndx-
aaba chi guleꞌcaa laꞌh ba zihtu hasta ayi bwiinn. 30 Chiꞌchi
gunaabadxyiꞌdxyi Jesuhs loh bwiinndxaaba chi, rahbi Ñiꞌh:

―¿Chyu laa luꞌh?
Chiꞌchi rahbi ba:
―Legiohn.
Squii rahbi ba laasii ziahan bwiinndxaaba guyuꞌtii stoꞌ ba.

31 Ya bwiinndxaaba raꞌ chi gunaaba loh Jesuhs ayi guixeꞌhla
Ñiꞌh laꞌh raꞌ ba gabihldxyi. 32 Ya riꞌchi riiyahw ziahan raꞌ
cuuchi loh dahan chi gahxu nez rii raꞌ ba, ya gudxiꞌhn raꞌ
bwiinndxaaba raꞌ chi tin gusaaꞌn Jesuhs chuꞌtii raꞌ ba laꞌn raꞌ
ma. Ya chin guziꞌguehlda Jesuhs guunn raꞌ bwiinndxaaba chi
ziꞌchi, 33chiꞌchi bariaꞌhraꞌba stoꞌbwiinnchi chiꞌchi biuuꞌgarii
raꞌ ba laꞌn cuuchi raꞌ chi. Ya chin guyuꞌtii raꞌ bwiinndxaaba
chi laꞌn raꞌ ma, chiꞌchi balluꞌn raꞌ ma gwatsiꞌbiloh raꞌ ma
rwaaꞌ tuhbi bataaꞌha caa tuhbi gueeꞌla, ya riꞌchi gwaaꞌñihsa
raꞌ ma guhchi raꞌ ma. 34 Ya chin bwaꞌha raꞌ nin cayahpa
laꞌh raꞌ ma niꞌchi bidxyihbi duxa raꞌ ba lwehgu balluꞌn raꞌ
ba tin gwaguihtsi raꞌ ba loh bwiinn guihdxyi cun bwiinn
rrandxu raꞌ xcweenta nin guzahca raꞌ ba. 35 Chiꞌchi biriaꞌh
raꞌbwiinnGadaraneezaa bwiinn guihdxyi raꞌnin rii nehzchi
zeeguiaꞌha raꞌ ba nin guhca loh dahan chi. Ya chin badzihn
raꞌ ba nez hasta zuu Jesuhs, bwaꞌha raꞌ ba laꞌbwiinn nin
bariaꞌh bwiinndxaaba raꞌ stoꞌ ñiꞌh laꞌba zohba hasta zuu ñaaꞌ
Jesuhs, nahcu ba lahdxi ayi xi rahcaru yihca ba, ya bwiinn
raꞌ nin bwaꞌha raꞌ niꞌchi bidxyihbiza raꞌ ba. 36 Ya bwiinn raꞌ
nin bwaꞌhaloh xa guhca, bwiiꞌyidxyiꞌdxyi raꞌ ba xa babweꞌhe
Jesuhs bwiinndxaaba raꞌ stoꞌ bwiinn chi. 37 Chiꞌchi garaa raꞌ
bwiinn Gadara neezaa raꞌ bwiinn guihdxyi nin rii nezchi,
gunaaba raꞌba dxiuꞌnehza Jesuhs riꞌchi laasii cadxyihbi duxa
raꞌ ba. Niꞌchin nin biuꞌgarii Jesuhs laꞌn laancha chi tin gu-
biaꞌgarii Ñiꞌhnezhasta zeꞌÑiꞌh. 38Cunnee bwiinnnin bariaꞌh
bwiinndxaaba raꞌ stoꞌ ñiꞌh gunaaba ba loh Jesuhs siꞌguehlda
Ñiꞌh chenee ba laꞌh Ñiꞌh, per gunabwaꞌ Jesuhs dxiaꞌhansi ba,
rahbi Ñiꞌh loh ba:

39―Babiaꞌgarii rwaaꞌ yihdzi luꞌh tin batiꞌchi dxyiꞌdxyi loh
lasaaꞌ raꞌ luꞌh xcweenta garaa nin bwiꞌhnnaꞌhn pur yiꞌh.
Chiꞌchi ziaa ba, batiꞌchi ba dxyiꞌdxyi loh gaduhbi guihdxyi

chi pur bwen nin bwiꞌhnn Jesuhs laꞌh ba.

Lliiꞌndxaꞌpa Jairu neezaa tuhbi gunnaꞌh nin bidxiꞌ xahba
Jesuhs

(Mt. 9.18‑26;Mr. 5.21‑43)
40 Ya chin babiaꞌgarii Jesuhs stuhbi lahdu rwaaꞌ ñihsa,

chiꞌchi bagahpaDxiohs bwiinn raꞌ nin riibweeza laꞌhÑiꞌh nez
chi. 41 Chiꞌchi badzihn tuhbi bwiinn nin laa Jairu loh Jesuhs,
bwiinn chi rnabwaꞌ tuhbi guidoꞌ biꞌtuꞌhn nin nuu guihdxyi
chi, ya bazuꞌnllihbi ba nezloh Jesuhs, bwiꞌhnn nalaasa loh ba
gunaaba ba chenee ba Jesuhs yihdzi ba, 42 laasii tuhbidxiꞌh
lliiꞌndxaꞌpa ba nuu. Nuu bi tsiꞌh bichiohpa yihza, per cayah-
calluꞌhu bi, amwer gachi bi.
Ya loh nin zeenee Jesuhs laꞌh Jairu para yihdzi ba, ziahan-

rooꞌza bwiinn zee gadiidxi Ñiꞌh hasta dxiigah bateꞌhe raꞌ ba
laꞌh Ñiꞌh. 43Loh raꞌ ba dxaꞌga tuhbi gunnaꞌh nin rahcalluꞌhu.
Guhcala tsiꞌh bichiohpa yihza cagasahcazii gueldxyihdxyi
laꞌh bi. Lliaaꞌzi bañihchi bi garaa xmweeyi bi gucaꞌha raꞌ nin
ruhnn rramwehdxi. 44Ya gwabiiga gunnaꞌh chi dihtsi Jesuhs
tin bidxiꞌ bi loh xahba Ñiꞌh, hohrchigahca lwehgu biaca bi.
45Chiꞌchi gunaabadxyiꞌdxyi Jesuhs, rahbi Ñiꞌh:

―¿Chyuniꞌca bidxiꞌ naꞌh?
Ya garaa raꞌ ba rahbi raꞌ ba:
―Nin tuhbi nu.
Chiꞌchi rahbi Pehdru loh Jesuhs:
―Mwehsu, bwiinn raꞌ rgoꞌbañuh xahba luꞌh, rcaꞌnaa gahca

raꞌ ba yiꞌh; ¿xi para guinaabadxyiꞌdxyi luꞌh: “Chyuniꞌca bidxiꞌ
naꞌh”?

46Per rahbilagaꞌh Jesuhs:
―Nuu tuhbi bwiinn nin bidxiꞌnaꞌh laasii guhcabwaꞌn basi-

aca xquelrnabwaꞌn laꞌh ba.
47Ya chin guhcabwaꞌ gunnaꞌh chi laꞌJesuhs naann bidxiꞌ bi

xahbaÑiꞌh, chiꞌchi bidxyihbi bi gwabiigabi guzaꞌlohxchihchi
bi, bazuꞌnllihbi bi nez ñaaꞌ Ñiꞌh, tin guhdzi bi delaanta loh
raꞌ bwiinn bidxiꞌ bi laꞌh Ñiꞌh nee hohrachi gahca biaca bi
gueldxyihdxyi nin rahca bi. 48Chiꞌchi rahbi Jesuhs:

―Xiiꞌhihn, guhca basiaꞌcahn yiꞌh pur gwachiistoꞌ luꞌh naꞌh.
Bwaa nnah, gulahchidxyiistoꞌ luꞌh.

49Gaduhbi cañiꞌ gahca Jesuhs niꞌchi badzihn tuhbi bwiinn
nin zeꞌ rwaaꞌ yihdzi Jairu, rahbi ba loh Jairu:

―Laꞌlliiꞌndxaꞌpa luꞌh guhchila; ayiru gucweꞌza luꞌh xtsiꞌn
DaadaMwehsu ca.

50Ya chin bihn Jesuhs niꞌchi, rahbi Ñiꞌh loh Jairu:
―Ayi guidxyihbi luꞌh todes chechiistoꞌ luꞌh naꞌh ziaca lliiꞌn

luꞌh.
51 Ya chin badzihn raꞌ ba rwaaꞌ yihdzi Jairu, ayi basaaꞌn

Jesuhs ñuꞌtii garaa raꞌ bwiinn; Pehdru si cun Jacobo cun

Jwahn cun xpaah dxaꞌpa chi cun xmaah bi guyuꞌtii raꞌ ba
laꞌñuuꞌ. 52 Garaa raꞌ bwiinn nin rii rwaaꞌ yuuꞌ chi riiyuꞌn raꞌ
ba pur laꞌh bi. Chiꞌchi rahbi Jesuhs loh raꞌ ba:

―Ayi ruꞌn tu; naꞌllgahsizi bi, ayi guhchidxiꞌh bi.
53Ya sola ballihdzinee raꞌ ba laꞌh Jesuhs laasii naann raꞌ ba

guhchi bi. 54Chiꞌchi gunaꞌzu Jesuhs naa bi, guñiꞌÑiꞌh jweersi,
rahbi Ñiꞌh:

―¡Dxaꞌpwiꞌhn, gwastii!
55Hohrchi gahcababiaꞌgarii xquelnabahanbi yagwastii bi,

guzohbabi. Chiꞌchi gunabwaꞌ Jesuhs gudiꞌhi raꞌbaxi gahwbi.
56 Ya xpaah bi cun xmaah bi badxyigaaꞌ duxa loh raꞌ ba per
gunabwaꞌ Jesuhs ayi chyulootiiꞌ guuyi raꞌ ba cohsa nin guhca
riꞌchi.

9
Guxeꞌhla Jesuhs gadziꞌh bichiohpa xpwiinn Ñiꞌh tin guunn

raꞌ ba xtsiꞌn Dxiohs
(Mt. 10.5‑15;Mr. 6.7‑13)

1 Ya batiaaꞌha Jesuhs gadziꞌh bichiohpa xpwiinn Ñiꞌh tin
badiꞌhi Ñiꞌh guelrnabwaꞌ laꞌh raꞌ ba tin gabweꞌhe raꞌ ba bwi-
inndxaaba raꞌ nin nuu stoꞌ bwiinn raꞌ neezaa gusiaca raꞌ
ba bwiinn raꞌ nin rahcalluꞌhu. 2 Neezaa guxeꞌhla Ñiꞌh laꞌh
raꞌ ba tin guluuꞌyi raꞌ ba laꞌh raꞌ bwiinn laꞌh hohra bigaꞌha
guinabwaꞌDxiohs laꞌh raꞌ ba nee gusiaca gahca raꞌ ba bwiinn
raꞌ nin rahcalluꞌhu xichiꞌhzi gueldxyihdxyi. 3 Neezaa rahbi
Ñiꞌh loh raꞌ ba:

―Ayi xi chenee tu loh nehza, nin buxtohn nin buxa nin
guehtaninmweeyi. Ayiza chenee tu chiohpanehza xahba tu;
ninnahcusi tu chenee tu. 4Nee cuunchiꞌhzi yihdzi bwiinnnin
gadzihn tu riꞌchi guldxiaꞌhan hastayi gadzihn dxyih gariaꞌh
tu guihdxyi chi. 5 Ya guihdxyi nin ayi guunn cweenta raꞌ ba
xchiꞌdxyi tu, talguꞌnsi gariaꞌh tun per tsiibixgah tu tahba tu
tin niꞌchi gaca tuhbi sehn guyuuꞌ xtuhlda raꞌbapur ayi gunah
raꞌ ba ñucaꞌdxiahga raꞌ ba xchiꞌdxyi Dxiohs nin ruluuꞌyi tu.

6 Chiꞌchi gunaꞌzunehza raꞌ ba guriin-guriinn guihdxyi, tin
zegaluuꞌyi raꞌ ba xchiꞌdxyi Dxiohs nee cun zegasiaca gahcaza
raꞌ ba bwiinn raꞌ nin rahcalluꞌhu.

Squiiꞌ guhca xquelguhchi Jwahn nin baroꞌbañihsa
(Mt. 14.1‑12;Mr. 6.14‑29)

7 Chin gudiiꞌdxidxiahga gobernador Herodes garaa nin
cayuhnn Jesuhs, bicheꞌh ba ayi guhcabwaꞌ ba xa ñuhnn ba
lligaaba laasii riiñiꞌ nuhn bwiinn rahbi laꞌguehtu Jwahn nin
baroꞌbañihsa babahn. 8Ya snuhn raꞌ ba riiñiꞌ rahbi laꞌguehtu
Elíasbaluuꞌyiloh lagaꞌh, ya snuhnraꞌba rahbiniꞌcanaa stuhbi

guehtu daada nin guñiꞌ xchiꞌdxyi Dxiohs caachieemparooꞌ,
9ya chiꞌchi rahbi Herodes:

―Naꞌh gahca gunabwaꞌn birwaꞌha yihca Jwahn. ¿Chyuulla
niꞌca chiꞌh riigazeꞌta raꞌ bwiinn raꞌ ca?
Ya zeezah cadxiꞌhyi ba xa guiaꞌha ba laꞌh Jesuhs.

Jesuhs bayaꞌn gaꞌyumihyi bwiinn
(Mt. 14.13‑21;Mr. 6.30‑44; Jn. 6.1‑14)

10 Ya chin babiaꞌgarii raꞌ xpwiinn Jesuhs, chiꞌchi
bwiiꞌyidxyiꞌdxyi raꞌ ba garaa nin bwiꞌhnn raꞌ ba nez gwah
raꞌ ba. Chiꞌchi dxyigahsi biahchinee Ñiꞌh laꞌh raꞌ ba nez
ayi chyu bwiinn nuuꞌ gahxu nez riaꞌhan guihdxyi nin laa
Betsaida. 11 Ya chin gudiiꞌdxidxiahga raꞌ bwiinn zee raꞌ ba
nezchi, bagadxiꞌhyi raꞌ ba laꞌh Ñiꞌh hasta que no badxeela raꞌ
ba laꞌh Ñiꞌh, ya chiꞌchi bagaꞌpaDxiohs Jesuhs laꞌh raꞌ bwiinn
chi, tin guzaꞌloh cayuuꞌyidxyiꞌdxyi Ñiꞌh loh raꞌ ba xcweenta
ziga guinabwaꞌ Dxiohs, ya basiaca gahca Ñiꞌh laꞌh raꞌ bwiinn
nin rahcalluꞌhu. 12 Ya chin guhca gudxyih, gwabiiga gadziꞌh
bichiohpa xpwiinn Ñiꞌh, ya rahbi raꞌ ba loh Ñiꞌh:

―Baxeꞌhla bwiinn raꞌ ca guziaa raꞌ ba rraandxu o laꞌn
guihdxyi raꞌ tin nezchi chiꞌhyi raꞌ ba hasta dxiaꞌhan raꞌ banee
guidxeela gahca raꞌbanin gahwraꞌba tin hasta dxuunuꞌh riiꞌ
ayi xi nuutiiꞌ.

13Chiꞌchi rahbi Jesuhs loh raꞌ xpwiinn Ñiꞌh chi:
―¡Laꞌh tu gulgadiꞌhi nin gahw raꞌ ba!
Ya rahbi raꞌ xpwiinn Ñiꞌh loh Ñiꞌh:
―Ayi chyu nahpa xi gahw raꞌ ba, ñaꞌsi zagaꞌyu dxiꞌh pahn

cun schiohpa bwehlda nuuꞌ, ¿cayixchiꞌh chosiꞌ nu nin gahw
bwiinn ziahan raꞌ ca?

14 Ziꞌchi rahbi raꞌ ba laasii bwaꞌha raꞌ ba ziga gaꞌyu mihyi
naa raꞌ bwiinn raꞌ chi, chiꞌchi rahbi Jesuhs loh raꞌ xpwiinn
Ñiꞌh:

―Gulcwahchixnehza raꞌ ba chywaꞌh bitsiꞌhgah raꞌ ba loh
cada tuhbigah cwaꞌh raꞌ ba.

15 Ya ziꞌchi bwiꞌhnn raꞌ ba tin guzohbaxnehza garaatiiꞌ raꞌ
bwiinn chi, 16ya chiꞌchi gucaꞌha Jesuhs gagaꞌyu pahn chi cun
garoopa bwehlda, ya guteesa loh Ñiꞌh nez guiyaꞌ tin badiꞌhi
Ñiꞌh guelzuxchilli loh Dxiohs pur guelwahw chi. Ya chiꞌchi
gutaaꞌha Ñiꞌhn badiꞌhi Ñiꞌhn laꞌh raꞌ xpwiinn Ñiꞌh tin gudxiꞌzi
raꞌ ban loh raꞌ bwiinn ziahan raꞌ chi. 17 Ya gudahw garaa raꞌ
ba hasta gwadxah raꞌ ba hasta ayi gunahru raꞌ ba ñahw raꞌ ba.
Ya chin guyaꞌloh gudahw raꞌ ba, batiaaꞌha raꞌ xpwiinn Jesuhs
nin biaꞌhancah chi, ya guhcan tsiꞌh bichiohpa tipi.

Guñiꞌ Pehdru Jesuhs naa Crixtu
(Mt. 16.13‑19;Mr. 8.27‑29)

18 Tuhbi dxyih gaduhbi cabwihdxyi-canaaba Jesuhs loh
Dxiohs tuhsi Ñiꞌh badzihn raꞌ xpwiinn Ñiꞌh, chiꞌchi gu-
naabadxyiꞌdxyi Ñiꞌh loh raꞌ ba, rahbi Ñiꞌh:

―¿Chyuniꞌca rahbi raꞌ bwiinn naan?
19Chiꞌchi rahbi raꞌ ba loh Ñiꞌh:
―Nuhn raꞌ bwiinn rahbi yiꞌh naa luꞌh Jwahn nin

ruroꞌbañihsa laꞌh raꞌ bwiinn, ya snuhn raꞌ ba rahbi yiꞌh naa
luꞌh guehtu Elías nin guñiꞌ xchiꞌdxyi Dxiohs cachieemparooꞌ,
ya snuhn raꞌ ba rahbi yiꞌh naa luꞌh stuhbi guehtu daada nin
guñiꞌ xchiꞌdxyi Dxiohs cachieempa.

20Chiꞌchi gunaabadxyiꞌdxyi Ñiꞌh loh raꞌ ba, rahbi Ñiꞌh:
―Ya laꞌhaxchiꞌh tu, ¿xi nah tu chyu naꞌh?
Chiꞌchi rahbi Pehdru loh Ñiꞌh:
―Yiꞌh nin naa luꞌh Crixtu Lliiꞌn Dxiohs nin dxuleꞌza nu.
Jesuhs guñiꞌ loh raꞌ xpwiinn Ñiꞌh xa gachi Ñiꞌh
(Mt. 16.20‑28;Mr. 8.30‑9.1)

21Ya chiꞌchi gunabwaꞌ Jesuhs loh raꞌ ba, rahbi Ñiꞌh:
―Nin guiñaan loh tu ayi guuyi tun loh nin tuhbi bwiinn.
22Ya chiꞌchi rahbi Ñiꞌh loh raꞌ ba:
―Naꞌh naan Lliiꞌn Dxiohs nin naa ndxiꞌhw. Nahpa

zutiꞌdxiloon trabahjw duxa; zusahcaloh bwiinnguuhla raꞌ
nin rnabwaꞌ guidoꞌ xteenn Jerusalehn loon, neezaa bixohza
raꞌ nin rnabwaꞌ laꞌh raꞌ bixohza, neezaa bwiinn raꞌ nin ru-
luuꞌyi xlehyiMoisehs zibweꞌhestoꞌ raꞌbanaꞌh, guuyi raꞌbaayi
naꞌhdxiꞌhnnaanCrixtunin cabweeza tu. Zidxiinn raꞌbanaꞌh
per zabahnaꞌhn chin dxiohnna dxyih guhchiꞌhn.

23Chiꞌchi rahbi Ñiꞌh loh garaa raꞌ bwiinn:
―Sidela chyuulla tuhbi tu xclaaꞌdzi dxieꞌnaꞌhla naꞌh nahpa

dxiaꞌldastoꞌ tu garaa xixteenn tu nee xigaaba nin ruhnn
tu, tin guillii-guillii nin guiñaansihn guunn tu nee gaca tu
zigazi tuhbi bwiinn nin babadzihn hohra gachi, 24 laasii
nin xclaaꞌdzi xquelnabahan ñiꞌh zuñihchi ban chin gabwi-
hxchih guidxyiyuh stuhbi; ya nin guñihchisi xquelnabahan
ñiꞌhxcweentaxchiꞌdxyiꞌhnbwiinnchi zahpabaguelnabahan
nacuubi. 25 Nicala garaa cohsa nin lasahca nin nuu loh
guidxyiyuh riiꞌ guicaꞌha tuhbi bwiinn per sidela ayi guunn
cweenta ba xchiꞌdxyiꞌhn mahs gueeta gabihldxyi guzee ba
nee nicala cohsa ziahan chi gohpa ba ayi galluꞌyin laasii ayi
bwiꞌhnn ba cweenta xchiꞌdxyi Dxiohs, 26 laasii bwiinn nin
ratuhyi loh ñiꞌh pur naꞌh nee xcweenta xchiꞌdxyiꞌhn, zatuhy-
iza loon laꞌh ba chin gabiaꞌgariin stuhbi ziga tuhbi Rehyi cun
gaduhbi xquelrnabwaꞌ xteenn xtaaꞌdahn cun ziahan xaanjla
Ñiꞌh, 27neeguchiinnin rñiꞌn loh tu, nuubwiinnnindxaꞌga loh

tu nahpa zwaꞌha raꞌ ba gadzihn xquelrnabwaꞌ Dxiohs antes
que gachi raꞌ ba.

Bidxaꞌh ziga xñah Jesuhs
(Mt. 17.1‑8;Mr. 9.2‑8)

28 Ziga xuhnna dxyih gudiiꞌdxi chin guñiꞌ Jesuhs dxyiꞌdxyi
raꞌ riiꞌ, chiꞌchi gwanee Ñiꞌh Pehdru cun Jwahn cun neezaa
Jacobo gucah raꞌ ba yihca tuhbi dahan tin cwidxyi-guinaaba
Jesuhs Xtaada Dxiohs Ñiꞌh. 29 Ya gaduhbi cabwihdxyi-
canaabaÑiꞌh laꞌhXtaadaDxiohsÑiꞌh, baluuꞌyiloh guriin xñah
Ñiꞌh nee xahba Ñiꞌh biahca labwehen ya gucabachaꞌhan.
30 Ya hohrachi gahca baluuꞌyiloh chiohpa Daada raꞌ nin
cayuuꞌyidxyiꞌdxyinee laꞌh Ñiꞌh ya daada raꞌ chi naa guehtu
Moisehs cun Elías. 31 Ya Daada raꞌ chi guhca bachaꞌhza raꞌ
ba, ya rahbi raꞌ ba loh Jesuhs xcweenta nin gachi Ñiꞌh loh
guihdxyi Jerusalehn. 32 Ya Pehdru cun schiohpa lasaaꞌ ba
basiꞌnaaꞌhan bacaꞌlda laꞌh raꞌ ba. Ya chin badiꞌchi bacaꞌlda
loh raꞌ ba, bwaꞌha raꞌ ba rcaꞌbachaꞌha Jesuhs cun garoopa raꞌ
daada nin cayuuꞌyidxyiꞌdxyinee laꞌh Ñiꞌh, 33 ya chin guhlda
hohranin laꞌhdaada raꞌ chi dxiuꞌnehza, chiꞌchi rahbi Pehdru:

―Mwehsu, bwen duxa dxuu nuꞌh riiꞌ. Basaaꞌn
guidiꞌnnchaꞌyi nu chohnna yuuꞌ biꞌtuꞌhn: tuhbin gaca xteenn
yuꞌbiluꞌh, stuhbin gaca xteenn Moisehs, ya stuhbin gaca
xteenn Elías.
Ziꞌchi guñiꞌ Pehdru laasii ayi gaann ba xiñin guñiꞌ ba. 34 Ya

gaduhbi cañiꞌ Pehdru niꞌchi, guzaꞌbi tuhbi xcahyi nez yihca
raꞌxpwiinn Jesuhs chi yabiaꞌpa raꞌba laꞌnxcahyi chi hohrchi-
gahca bidxyihbi duxa raꞌ ba. 35 Ya chiꞌchi bihn raꞌ ba tuhbi
rsiaaꞌha nin guñiꞌ laꞌn xcahyi chi:

―Dee naa Lliiꞌnahn nin nadziiꞌhihn; gulgacaꞌdxiahga
xchiꞌdxyi bi.

36Yachinguyaꞌlohbihn raꞌbadxyiꞌdxyi raꞌ chi, bwaꞌha raꞌzi
ba tuhsila Jesuhs zuu riꞌchi. Ya guluꞌchaꞌyisi raꞌ ba dxyiꞌdxyi
raꞌ chi laꞌn lastoꞌ raꞌ ba, ya ayi chyulootiiꞌ bwiiꞌyidxyiꞌdxyi raꞌ
ban.

Babweꞌhe Jesuhs tuhbi bwiinndxaaba stoꞌ tuhbi biꞌnxtuhbi
(Mt. 17.14‑21;Mr. 9.14‑29)

37 Ya chin barah gueꞌla biehta raꞌ ba rwaaꞌ dahan chi,
ya ziahanrooꞌ bwiinn raꞌ riibweeza laꞌh Jesuhs; 38 ya lahda
bwiinn raꞌ chi dxaꞌga tuhbi ndxiꞌhw nin guñiꞌ jweersirooꞌ,
rahbi ba:

―Mwehsu, balahsastoꞌ luꞌh naꞌh gudaaꞌ guiaꞌha luꞌh
lliiꞌnahn laasii tuhbidxiꞌh laꞌh bi naa lliiꞌngaꞌnaꞌhn,
39 tin gwaꞌha luꞌh naꞌzu tuhbi bwiinndxaaba lastoꞌ
bi hasta rusacwidxyidxiah ba laꞌh bi, rahca bi ziga
gueldxyihdxyirachiaaꞌ rbweꞌhe ba bitsiꞌhn rwaaꞌ bi hasta

dxyigah rulluꞌlla ba laꞌh bi nee guillii-guillii ruhnnee ba laꞌh
bi ziꞌchi ayi rutaꞌh ba laꞌh bi. 40 Laꞌn gunaꞌbala loh xpwiinn
raꞌ luꞌh tin ñabweꞌhe raꞌ ba laꞌh bwiinndxaaba chi stoꞌ bi, per
ayi ruhnn raꞌ ba gahn.

41Chiꞌchi rahbi Jesuhs loh raꞌ bwiinn chi:
―¡Ayi, bwiinn raꞌ nin ayi riachiistoꞌ ñiꞌh, bwiinn naxihn!

¿Balaaca chiꞌhlla chuꞌneꞌhn laꞌh tu tin gazuhllaꞌñiihn yihca tu?
¿Balaaca chiꞌhlla nin guꞌnnahnwaanta loh tu?
Chiꞌchi rahbi Ñiꞌh loh xtaada biꞌnxtuhbi chi:
―¡Gudaꞌnee lliiꞌn luꞌh riiꞌ!
42 Ya chin zebiiga biꞌnxtuhbi chi loh Jesuhs, gudxindxiah

bwiinndxaaba chi laꞌh bi loh yuh guzaꞌloh canaꞌzu gueldxy-
ihdxyirachiaaꞌ chi laꞌh bi chiꞌchi gunabwaꞌ Jesuhs loh bwiin-
ndxaaba chi tin bariaꞌh ba stoꞌ bi, ya lwehgu gahca biaca bi,
chiꞌchi badiꞌhi Ñiꞌh laꞌh bi laꞌh xtaada bi. 43 Ya gallee raꞌ bwi-
inn nin rii riꞌchi badxyigaaꞌ duxa loh raꞌ ba pur nin bwiꞌhnn
Jesuhs, guhca babweꞌhe Ñiꞌh bwiinndxaaba stoꞌ bwiinn chi.

Jesuhs guñiꞌ stuhbilagaꞌh xa gachi Ñiꞌh
(Mt. 17.22‑23;Mr. 9.30‑32)
Ya gaduhbi nin riiyadxyigaaꞌ raꞌ bwiinn pur dziꞌn rooꞌ nin

bwiꞌhnn Jesuhs, rahbi gahca Ñiꞌh loh raꞌ xpwiinn Ñiꞌh:
44 ―Gulgacaꞌdxiahga zaꞌca garaa deeꞌ, gulchuuꞌ gulchaꞌzi

dxyiꞌdxyi raꞌ riiꞌ. NaꞌhnaanLliiꞌnDxiohs nin naandxiꞌhwper
ziuuꞌ nin gutooꞌ naꞌh loh raꞌ bwiinn guihdxyiyuh.

45Per laꞌh raꞌ ba ayi guhcabwaꞌ raꞌ ba xiñin zeꞌ loh dxyiꞌdxyi
raꞌ chi laasii ayi basaaꞌn Dxiohs ñahcabwaꞌ raꞌ ba xiñin; ya
bidxyihbi za raꞌ ba ñinaabadxyiꞌdxyi raꞌ ba xii zeꞌ loh dxyiꞌdxyi
raꞌ chi.

¿Chyumahzi lasahcaru?
(Mt. 18.1‑5;Mr. 9.33‑37)

46Ya chiꞌchi guzaꞌloh riiñiꞌ raꞌ xpwiinnÑiꞌh cuun ninmahzi
lasahca loh raꞌ ba. 47 Per Jesuhs talguꞌnsi guhcabwaꞌ Ñiꞌh
lligaaba nin nuu raꞌ ba. Chiꞌchi gucaꞌha Ñiꞌh tuhbi biñiꞌn
biꞌtuꞌhn bazuh Ñiꞌh cweeꞌÑiꞌh, 48 chiꞌchi rahbi Ñiꞌh loh raꞌ ba:

―Chyuchiꞌhzi bwiinn nin nadziiꞌhi laꞌh biñiꞌn riiꞌ
xcweeꞌntahn nadziiꞌhi gahcaza ba naꞌh, ya sidela nadziiꞌhi ba
naꞌh, neezaa xtaaꞌdahn nin guxeꞌhla naꞌh nadziiꞌhi ba. Nin
mahzi nadoꞌlaaꞌdzi loh tu, niꞌchi mahzi lasahca.

Bwiinn nin ayi rñiꞌyah laꞌh nuꞌh, xlahdu nuꞌh nuu ba
(Mr. 9.38‑40)

49Chiꞌchi rahbi Jwahn loh Ñiꞌh:
―Mwehsu, bidiaꞌha nu loh tuhbi bwiinn nin rabweꞌhe

bwiinndxaaba stoꞌ raꞌ bwiinn cun xquelrnabwaꞌ lah luꞌh, ya

bachidiꞌtsi nu loh ba ayiru guunn ba ziꞌchi laasii ayi needxiꞌh
ba caꞌnzaa ba loh nuꞌh.

50Chiꞌchi rahbi Jesuhs:
―Gulgasaaꞌn bwiinn nin ayi rñiꞌyah laꞌh nuꞌh, tin bwiinn

chi xlahdu gahca nuꞌh nuu ba.
Jesuhs guñiꞌ nadxyiꞌchi loh Jacobo cun Jwahn

51 Ya chin zeꞌgadzihn dxyih gacah Jesuhs dxibaaꞌ, chiꞌchi
zeeÑiꞌh guihdxyi Jerusalehn, ya ayi bidxyihbitiiꞌÑiꞌh cunnin
gutiꞌdxiloh Ñiꞌh riꞌchi. 52 Ya seguihdu guxeꞌhla Ñiꞌh paaldaa
xpwiinn Ñiꞌh delaanta tin chee raꞌ ba tuhbi guihdxyiꞌhn
xteenn Samaria chechiꞌhyi raꞌ ba canehza dxiaꞌhan raꞌ ba
riꞌchi. 53 Ya bwiinn samaritana raꞌ chi ayi guclaaꞌdzi raꞌ ba
ñuꞌtinee Jesuhs xpwiinn Ñiꞌh lahda raꞌ ba laasii naann raꞌba
guzee Jesuhs cun xpwiinn Ñiꞌh guihdxyi Jerusalehn. 54 Ya
chin bwaꞌha Jacobo cun Jwahn niꞌchi, chiꞌchi rahbi raꞌ ba loh
Jesuhs:

―Daada, ¿ta xclaaꞌdzi luꞌh gachinabwaꞌ nu dxiaaba dxih
llaaꞌn dxibaaꞌ tin ñihchiloh garaa raꞌ ba zigazi bwiꞌhnn guehtu
Elías cachieempa chi?

55Chiꞌchi basiaꞌgariiloh Jesuhs tin bwaꞌhaÑiꞌh loh raꞌ ba tin
gudxihldxyi Ñiꞌh laꞌh raꞌ ba, rahbi Ñiꞌh:

―¡Nin ayi gaann tu chyuniꞌca rñiꞌ laꞌn lastoꞌ tu niꞌchin nin
rñiꞌ tu ziꞌca! 56Guxeꞌhla Xtaaꞌdahn naꞌh loh guidxyiyuh, per
ayi par guñihchiloodxiꞌhn bwiinn raꞌ sino que zeꞌldahn tin
guhldaꞌhn laꞌh raꞌ ba loh duhlda.
Chiꞌchi zee raꞌ ba stuhbi guihdxyi.
Bwiinn raꞌ nin guclaaꞌdzi ñanaꞌhla laꞌh Jesuhs
(Mt. 8.19‑22)

57 Ya gaduhbi nin zee raꞌ ba loh neziuh, badzihn tuhbi
bwiinn nin guñiꞌ loh Jesuhs, rahbi ba:

―Daada, naꞌh xclaaꞌdzihn dxieꞌldanaꞌhlaꞌhn yuꞌbiluꞌh nez
chiꞌhzi guzee luꞌh.

58Chiꞌchi rahbi Jesuhs:
―Bweeꞌzu nahpa raꞌ ma guiiꞌdxiu hasta riuuꞌ raꞌ ma,

maaniꞌhn raꞌ nuu xpichieꞌza raꞌma, per naꞌh ziga naan Lliiꞌn
Dxiohs nin naa ndxiꞌhw, nin hasta gucuꞌgaꞌhn ayi naꞌpahn.

59Ya chiꞌchi rahbi Jesuhs loh stuhbi bwiinn:
―Gudaꞌnaꞌhlasi naꞌh.
Chiꞌchi rahbi bwiinn chi:
―Daada, mejor basaaꞌn guziaaꞌhahn tin chegacaꞌtsixgaꞌhn

xpaaꞌhn, chiꞌchiyi dxieꞌldanaꞌhlaꞌhn yuꞌbiluꞌh.
60Chiꞌchi rahbi Jesuhs:
―Basaaꞌn gucaꞌtsi raꞌ bwiinnguuchi laꞌh raꞌ lasaaꞌ bwiinn

guuchi raꞌ ba.

61Chiꞌchi rahbi stuhbi ba loh Jesuhs:
―Daada, naꞌh xclaaꞌdzihn dxieꞌnaꞌhlaꞌhn yuꞌbiluꞌh, per ga-

loh gusaaꞌn luꞌh naꞌh guziaaꞌhahn tin cheguiꞌtsihn loh raꞌ
lasaaꞌhahn yuꞌbiluꞌh dxieꞌldanaꞌhlaꞌhn.

62Chiꞌchi rahbi Jesuhs:
―Bwiinn nin rcah naa garradu ya gusiaꞌgariiloh ba nez

dihtsi ba bwiinn chi ayi galluꞌyi guunn dziꞌn. Ziꞌchilla bwiinn
nin dxieꞌnaꞌhla naꞌh gusiaꞌgariiloh ba nez dihtsi ba ayiza
galluꞌyi ba gaca ba xpwiinn Dxiohs.

10
Guxeꞌhla Jesuhs setenta bwiinn nin guluuꞌyi xchiꞌdxyi Dx-

iohs
1 Ya chin guluhlla niꞌchi raꞌ, gulii Jesuhs zasetenta bwiinn

raꞌ, chiꞌchi guxeꞌhla Ñiꞌh chiohpagah raꞌ ba cada tuhbigah
guihdxyi cun lugahri raꞌ nez nahpa tiidxi Ñiꞌh despwehsi.
2Chiꞌchi rahbi Ñiꞌh loh raꞌ ba:

―Guchiipaꞌca ba, cayahca duxa jusehchi per gulliaaꞌ naa
raꞌ bwiinn nin guunn dziꞌn para gadiaaꞌha raꞌn raꞌ ban.
Niꞌchin nin gulguinaaba loh ballwaaꞌn xteenn liꞌhn chi tin
guixeꞌhla ba ziahanru bwiinn nin guunn dziꞌn gutiaaꞌha
xliꞌhn ba. 3 Gulchee nnah, gulguiaꞌha xa rxeꞌhlaꞌhn laꞌh
tu zigazi lliꞌhyi nin rxeꞌhlaꞌhn loh bweew raꞌ tin guunnee
raꞌ ba laꞌh tu zigachiꞌhzi xclaaꞌdzi raꞌba. 4 Ayi chenee tu
manguchi mweeyi, ayiza chenee tu chiohpa nehza xahba
tu nin xqueldxihdxyiza tu, nin ayiza guziꞌlaaꞌdzi tu caacazi
tin ayi gugahpaDxiohs bwiinn laꞌh tu loh neziuh. 5 Chin
chuꞌtii tu rwaaꞌ yihdzi tuhbi bwiinn, gahbi tu loh raꞌ ba:
“Cwachidxyiistoꞌ bwiinn raꞌ nin rii riiꞌ.” 6 Ya sidela naa
ba tuhbi bwiinn nin rdxaꞌgastoꞌ ñiꞌh guelrbwidxyiistoꞌ, gul-
gasiaꞌhan guelrbwidxyiistoꞌ para bwiinn raꞌ chi per sidela
ayi nnah raꞌ ba, zibiaꞌgarii xquelbachidxyiistoꞌ chi loh tu.
7 Guldxiaꞌhan gahca rwaaꞌ yihdzi bwiinn chi. Gulgahw nee
gulgueeꞌ xiichiꞌhzi limentu nin guniꞌhi raꞌ ba tin nin ruhnn
dziꞌn nahpa ba derehchu gahlla ba, ayi rii, riꞌchi rwaaꞌ yihdzi
bwiinn chee tu. 8 Nee cuunchiꞌhzi guihdxyi nin chuꞌtii tu
dxieꞌgachiꞌloh raꞌ ba laꞌh tu, nee gulgahw ninchiꞌhzi guniꞌhi
raꞌ ba, 9 ya gulgasiaca garaa raꞌ bwiinn nin rahcalluꞌhu
riꞌchi gulgahbi gahca: “Bayinnah laꞌdxyihbadzihnguinabwaꞌ
Dxiohs bwiinn raꞌ nin xclaaꞌdzi chenaꞌhla laꞌh Ñiꞌh.” 10 Ya
sidela gadzihn tu tuhbi guihdxyi hasta ayi guiclaaꞌdzi raꞌ
ba laꞌh tu, mahz chaꞌyi gariaꞌh tu nez loh neziuh, chiꞌchi
gahbi tu: 11 “Hasta yuh nin gucah ñaaꞌ nu guidzihbi nun tin
dxiaabaraꞌn, tin niꞌchi naa tuhbi sehn nin ayi guclaaꞌdzi tu
ñihn tu xchiꞌdxyi nu. Gulgahcabwaꞌ deeꞌ, laꞌxquelrnabwaꞌ

Dxiohsbadzihngahxu loh tu.” 12Guchiinnin rñiꞌn loh tu, chin
gaca xjwiisi Dxiohs mahziru nalaasa gacan loh guihdxyi riiꞌ
que stuhbi guihdxyi nin laa Sodoma nin guyuuꞌ cadxyih.

Guihdxyi raꞌ nin ayi bazoꞌbadxiahga xchiꞌdxyi Daada Jesu-
cristu

(Mr. 11.20‑24)
13Rahbiza Jesuhs:
―¡Prohbi laꞌh tu bwiinn guihdxyi Corazihn! ¡Prohbiza laꞌh

tu bwiinn guihdxyi Betsaida! Sidela ñwaꞌha raꞌ bwiinnziitu
nin gubahan guihdxyi Tiru cun Sidohn milahgru raꞌ nin
bwiꞌhnnaꞌhn nez loh tu ñahca nalaasastoꞌ raꞌ ba pur xtuhlda
raꞌ ba, nen nahpa ñazah raꞌ ba xneziuh Dxiohs. Ñahcu raꞌ ba
lahdxilluhn, ñuroꞌba raꞌ ba cobadeh yihca raꞌ ba ziga tuhbi
sehn nin ñacanalaasastoꞌ raꞌ ba. 14 Ya chin guunn Dxiohs
guelguxchisi pur xtuhlda garaa bwiinn guidxyiyuh, mahziru
gusahcazii Ñiꞌh laꞌh tu, bwiinn Corazihn cun bwiinn Betsaida
pur ayi gwachiistoꞌ tu milahgru raꞌ chi. Ya bwiinn guihdxyi
Tiru cun Sidohn gulliaaꞌ sacazii raꞌ ba laasii ayi bwaꞌha raꞌ
ba milahgru raꞌ chi. 15 Ya ziga laꞌh tu bwiinn guihdxyi Ca-
pernaum, ¿ta ruhnn tu lligaaba par dxibaaꞌ gacah tu? Sidela
nnah ¡mahziru laꞌn gueeta gabihldxyi dxiehta tu!

16Rahbiza Ñiꞌh loh raꞌ xpwiinn Ñiꞌh:
―Laꞌh nin gucaꞌdxiahga xchiꞌdxyi tu zucaꞌdxiahgaza ba

xchiꞌdxyiꞌhn; ya bwiinn nin ayi gucaꞌdxiahga xchiꞌdxyi
tu ayiza gucaꞌdxiahga ba xchiꞌdxyiꞌhn; ya bwiinn nin ayi
gucaꞌdxiahga xchiꞌdxyiꞌhn neezaa xchiꞌdxyi Xtaaꞌdahn nin
guxeꞌhla naꞌh ayi gucaꞌdxiahga ba.

Ya chin babiaꞌgarii setenta bwiinn nin guxeꞌhla Jesuhs
17 Ya loh setenta bwiinn raꞌ chi riahxi duxa raꞌ ba chin

gubiaꞌgarii raꞌ ba, rahbi raꞌ ba loh Jesuhs:
―Daada, neeraꞌza bwiinndxaaba bazoꞌbadxiahga

xchiꞌdxyi nu chin bazeꞌta nu lah luꞌh.
18Chiꞌchi rahbi Jesuhs loh raꞌ ba:
―Uuhn. Chin bañihchi Satanahs xquelrnabwaꞌ ba, chiꞌchi

bwaꞌhahn zigazi duꞌh guziꞌw zeꞌyaaba ba nez llaaꞌndxibaaꞌ.
19 ¡Gulgahcabwaꞌ! Naꞌh baniꞌhihn xquelrnabwaꞌn laꞌh tu, tin
guzuꞌñaaꞌ tu yihca bweꞌlda, yihca llohbigwaꞌ per ayi gahw raꞌ
ma laꞌh tu, baniꞌhizahn xquelrnabwaꞌn laꞌh tu tin guunn tu
gahn lohxquelrnabwaꞌ raꞌbwiinndxaaba tin ayi chuunin gu-
unnmahla laꞌh tu. 20Per ayi dxiahxi tu pura ruzoꞌbadxiahga
bwiinndxaaba raꞌ xchiꞌdxyi tu; guldxiahxi pur caa lah tu loh
xchihtsi Dxiohs nin nuu dxibaaꞌ.

Biahxi Jesuhs
(Mt. 11.25‑27; 13.16‑17)

21Hohrchi gahca biahxinee Spíritu Saantu laꞌh Jesuhs laasii
rahbi Ñiꞌh loh Xtaada Ñiꞌh nin nuu dxibaaꞌ:

―Zuxchilli luꞌh Paah nin rnabwaꞌ dxibaaꞌ cun guidxyiyuh
laasii cagaluuꞌyi luꞌhbwiinnraꞌninayi rahcabwaꞌtiiꞌ cohsaraꞌ
nin guluꞌlaꞌn luꞌh loh raꞌ bwiinn nin rluuꞌyi naann garaatiiꞌ.
Yoo Paah, sidela ziꞌchi xclaaꞌdzi luꞌh guunn luꞌh. 22Garaa raꞌ
cohsa raꞌ riiꞌ laꞌbaniꞌhi luꞌh naꞌh Paah, sola xpaaꞌhn naann
cuun nin naa Lliiꞌn ba, ayiru stuhbi nin naann; ya neezaa
Lliiꞌn ba sola laꞌh bi naann bi cuun nin naa Xpaah bi, ziꞌchilla
Daada nin ruluuꞌyi Lliiꞌn Ñiꞌh sola laꞌh bi naann bi cuun nin
naa Xpaah bi.

23Chiꞌchi bwaꞌha Jesuhs loh raꞌ xpwiinnÑiꞌh, rahbi Ñiꞌh loh
raꞌsi ba:

―Dichohsa raꞌ nin gwaꞌha raꞌ garaa nin caywaꞌha tu,
24 laasii ziahan daada raꞌ nin guñiꞌ xchiꞌdxyi Dxiohs cadxyih
cun rrehyi raꞌ guclaaꞌdzi raꞌ ba ñwaꞌha raꞌ ba cohsa raꞌ nin
caywaꞌha tu riꞌca nee ayi bwaꞌha raꞌ ban; neezaa guclaaꞌdzi
raꞌ ba ñihn raꞌ ba dxyiꞌdxyi raꞌ nin cayihn tu per ayi bihn raꞌ
ban.

Xcweenta tuhbi bwiinn Samaria
25 Chiꞌchi gwasuꞌnchii tuhbi mwehsu nin ruluuꞌyi xlehyi

Moisehs gwagañiꞌ ba loh Jesuhs laasii guclaaꞌdzi ba ñucheꞌh
ba laꞌh Jesuhs, rahbi ba:

―Daada, mwehsu; ¿xa niꞌca guꞌnnahn tin guibahneꞌhn
Dxiohs llaaꞌn dxibaaꞌ para tuꞌpazi?

26Chiꞌchi rahbi Jesuhs lohmwehsu chi:
―¿Xa cañiꞌ loh dxihtsi xteenn lehyi, xa ruꞌlda luꞌhn?
27Chiꞌchi rahbi ba loh Ñiꞌh:
―Gaca nadziiꞌhi luꞌh Dxiohs gaduhbi stoꞌ luꞌh cun gaduhbi

xalma luꞌh, neezaa gaca nadziiꞌhi luꞌh garaa lasaaꞌ luꞌh zigazi
nadziiꞌhi luꞌh yiꞌh gahca.

28Chiꞌchi rahbi Jesuhs loh ba:
―Naa xnehza nin guñiꞌ luꞌh; sidela guunn luꞌh ziꞌchi zahpa

luꞌh guelnabahan riiꞌ.
29Per guclaaꞌdzimwehsu chi ñiñiꞌ zaꞌca bwiinn pur laꞌh ba,

niꞌchin nin gunaabadxyiꞌdxyi ba stuhbi loh Jesuhs, rahbi ba:
―¿Chyuucaxchiꞌh niꞌca naa raꞌ lasaaꞌhahn?
30Chiꞌchi rahbi Jesuhs loh ba:
―Tuhbi bwiinn lahdxyi nuꞌh biriaꞌh guihdxyi Jerusalehn

zee ba guihdxyi Jericoh. Loh zeezah ba biriaꞌh nuhn gubaꞌn
loh ba, guleꞌlluꞌhu raꞌ ba garaatiiꞌ nin zenee ba, hasta lahdxi
nin nahcu ba gueleꞌlluꞌhu raꞌ ba, nee badiꞌhi goolpi raꞌ ba laꞌh
ba, basiaꞌhan raꞌ ba laꞌh ba zigazi nin guhchi, ziaa raꞌ chiꞌh
ba. 31 Ya chiꞌchi gudiiꞌdxi tuhbi bixohza lahdxyi nuꞌh, zee
ba neziuh chi. Ya chin bwaꞌha ba naꞌ bwiinn chi, talguꞌnsi

bicaꞌnbagudiiꞌdxi ba stuhbi lahdu rwaaꞌneziuh chi, zee chiꞌh
ba. 32 Ya ziꞌchi gahcaza bwiꞌhnn tuhbi bwiinn levita, nin
ruhnn dziꞌn laꞌn guidoꞌ. Chin badzihn ba hasta naꞌ bwiinn
chi, talguꞌnsi bicaꞌn gahca ba stuhbi lahdu rwaaꞌ neziuh ziga
bwiꞌhnn gahca nin gudiiꞌdxi galoh, zee chiꞌh ba.

33 ’Ya seguihdu naꞌhla gahca tuhbi bwiinnziitu nin naa
tuhbi bwiinn Samaria nin rzahbiahja nezchi; chinbigaꞌhaba
hasta naꞌ bwiinn chi, balahsa duxastoꞌ ba laꞌh ba. 34 Chiꞌchi
gwabiiga ba hasta naꞌ bwiinn chi ya bwiꞌhnn ba rramwe-
hdxi gudaꞌbi ba arcohl cun nsehchi tihxi bwiinn chi cun
batuꞌbi gahca ba veenda tihxi bwiinn chi gaduhbi hasta
gudxiꞌldxyihdxyi raꞌ gubaꞌn, chiꞌchi basadziꞌba ba laꞌh ba
xpuhrriꞌhn ba ya zeneechiꞌh ba laꞌh ba hasta nuu yuuꞌ nin
rahlla, ya chin badzihn raꞌ ba riꞌchi, batehta ba laꞌh ba tin
zenee raꞌ ba laꞌh ba laꞌñuuꞌ. 35 Ya chin barah gueꞌla, guleꞌhe
ba chiohpa mweeyi badiꞌhi ba laꞌh bwiinn nin rnabwaꞌ yuuꞌ
chi, rahbi ba: “Dxiaꞌhannee luꞌh bwiinn riiꞌ gaapa laꞌh luꞌh
ba, ya sidela ayi gaaldaa mweeyisi riiꞌ gadxiillihn gaaxtu nin
guichiꞌhnru para laꞌh ba chin gabiaꞌgariin.”

36Chiꞌchi rahbi Jesuhs lohmwehsu nin ruluuꞌyi lehyi chi:
―Lohgadxioonn raꞌbwiinnnin gudiiꞌdxi nez guhtabwiinn

prohbi nin badiꞌhi goolpi raꞌ gubaꞌn, ¿cuunnnin guntsiiꞌhi laꞌh
ba zigazi nadziiꞌhi ba laꞌh gahca ba?

37Chiꞌchi rahbi ba loh Jesuhs:
―Nin balahsastoꞌ ñiꞌh.
Chiꞌchi rahbi Jesuhs loh ba:
―Gwah, ziꞌchipaꞌza guunn luꞌh.
Jesuhs badzihn rwaaꞌ yihdziMarta cunMaría

38 Ya biriaꞌh Jesuhs zezah Ñiꞌh neziuh nin zee guihdxyi
Jerusalehn. Chin badzihn Ñiꞌh tuhbi guihdxyi biꞌtuꞌhn riꞌchi
nuu tuhbi gunnaꞌh nin laa Marta, talguꞌnsi gunaaba bi guzee
Ñiꞌh yihdzi bi. 39 Nuuza tuhbi bwehldaa Marta nin laa
María. Chin badzihn Jesuhs, talguꞌnsi guzohba María hasta
zuu ñaaꞌ Jesuhs tin nuugacaꞌdxiahga bi garaa xchiꞌdxyi Ñiꞌh.
40YaMarta xigaaba ziahanchiꞌhzi guelwahw nuu bi bieꞌchiꞌh
Maríazohbasi cagacaꞌdxiahganincañiꞌ Jesuhs. Chiꞌchi gwabi-
iga Marta hasta rii raꞌ ba, chiꞌchi rahbi bi loh Jesuhs:

―Daada, ¿tayi xi lligaaba cayuhnn luꞌh pur nin cayuhnnee
bweeldahn naꞌh? Basiaꞌhan bi tuhsihn cayuꞌnnahn guel-
wahw. Guhdzi loh bi gacanee bi naꞌh.

41Chiꞌchi rahbi Jesuhs loh bi:
―¡AiMarta, Marta; xtsiꞌndxiꞌhsi luꞌh caastoꞌ luꞌh pur ruhnn

luꞌhziahanan! 42Per ayi gaann luꞌh tuhbidxiꞌh solaninmahzi
lasahca nuuꞌ, naan guelrcaꞌdxiahga xchiꞌdxyi Dxiohs. María
laꞌbi gulii nin lasahca chi nen ayi chyu nin cweꞌlluꞌhun loh bi.

11
Baluuꞌyi Jesuhs xa cwiidxyi-guinaaba raꞌ bwiinn Dxiohs
(Mt. 6.9‑15; 7.7‑11)

1Ya Tuhbi dxyih gudihdxyi-gunaaba Jesuhs Xtaada Dxiohs
Ñiꞌh tuhbi lahta ya chin guyaꞌloh gudihdxi-gunaaba Ñiꞌh
chiꞌchi guñiꞌ tuhbi xpwiinn Ñiꞌh loh Ñiꞌh, rahbi ba:

―Daada, baluuꞌyi laꞌh nu xa gachidihdxi-gachinaaba nu
Dxiohs ziga baluuꞌyi za Jwahn laꞌh raꞌ xpwiinn ba.

2Chiꞌchi rahbi Jesuhs loh raꞌ ba:
―Chin cwidxi-guinaaba tu Dxiohs, squiiꞌ guiñiꞌ tu:

Xtaadanunin rbweeza dxibaaꞌ, xclaaꞌdzi nu garaa raꞌbwiinn
guiñiꞌ zaꞌca ziga lah luꞌh;

xclaaꞌdziza nu gadzihn dxyih dxiꞌ luꞌh guinabwaꞌ luꞌh
guidxyiyuh ziga rnabwaꞌ luꞌh dxibaaꞌ.

3Guillii-guillii guniꞌhi luꞌh guehta guidaꞌwnu,
4 gusiaꞌpitii gahca luꞌh xtuhlda nu nin rachiguꞌtii nu loh

yuꞌbiluꞌh,
ziga naguuꞌdzistoꞌ nu cun nin ruñihchi loh nu.
Neen ayi gusaaꞌn luꞌh coꞌbañuh bwiinndxaaba laꞌh nu chin

guiclaaꞌdzi ba sino que guhldaꞌh luꞌh laꞌh nu loh ba.
5Cun neezaa rahbi Jesuhs loh raꞌ ba:
―Sidela chyuulla tuhbi tu nahpa tuhbi amihgu ya gadz-

ihn ba yihdzi tu garoolda gueꞌla, nnah ba loh tu: “¿Tayi
cweꞌhedxiꞌhn luꞌh chohnna pahn naꞌh, 6 gahwsi tuhbi xami-
hguꞌhñin? Laasii zihtu zeꞌ ba niꞌchin ayi naꞌpahn xi gudiꞌhihn
gahw ba.” 7 Ya coma yiꞌh naꞌxgahsi luꞌh cun lliiꞌn raꞌ luꞌh loh
luꞌhn, ya chin dxihn luꞌh cañiꞌ xamihgu luꞌh chi, chiꞌchi gahbi
luꞌh: “Xi xclaaꞌdzi luꞌh tin naꞌh laꞌn naꞌxgahsila cun lliiꞌnraꞌn,
ayi nuu chestiꞌhn guniꞌhihn nin guicaꞌha luꞌh.” 8Ñaan loh tu,
nicala ayi xi gudiꞌhi tu laꞌh ba pur naa ba xamihgu tu, per
mejor chestii tu gudiꞌhi tu garaa nin rchiꞌhn ba tin ayi chezah
guunn ba llahn laꞌh tu. 9 Ziꞌchi gahcaza ñaan loh tu: sidela
chezah canaaba tu xiilla, zicaꞌha tun; sidela chezah cachiꞌhyi
tu xiila zidxeela tun; sidela chezah cagasihdzi tu rwaaꞌ xleeꞌ
bwiinn zixaala raꞌ ban chuꞌtii tun, 10 laasii chyuchiꞌhzi nin ri-
azah rdxiꞌhn xiilla rdiꞌhi raꞌ bwiinnan; nee chyuchiꞌhziza nin
riazah cadxiꞌhyi xiilla rdxeela ban; nee neezaa chyuchiꞌhziza
nin riazah cagasihdzi rwaaꞌ leeꞌ, nahpa guireꞌhnin guixaalan
tin chuꞌtii ban.

11 ’Sidela chyulla tuhbi tu guinaaba lliiꞌn tu pan, ¿ta ziaalla
tu gudiꞌhi tu tuhbi taaꞌha dxiah gahw bi? Ya sidela guinaaba
bi tuhbi bwehlda, ¿ta zialla tu gudiꞌhi tu tuhbi bweꞌlda gahw
bi? 12 Ya sidela guinaaba bi tuhbi dzihtabwihdxi, ¿ta zialla
tu gudiꞌhi tuhbi llohbigwaꞌ gahw bi? Guyaa, ayi bwiinn nin
ruhnn ziꞌchi. 13Ya sidela laꞌh tu nin naa bwiinn duhlda rahca

rudiꞌhi tu cohsa zaꞌca lliiꞌn tu, ¿xilaꞌhxchiꞌh Xtaada tu nin nuu
dxibaaꞌayidxiaꞌhangudiꞌhiÑiꞌhSpírituSaantu laꞌhraꞌbwiinn
nin rnaaba Ñiꞌh ya zibweezaza Ñiꞌh stoꞌ raꞌ ba?

Bacaꞌchiah raꞌ bwiinn, bwinndxaaba rahcanee laꞌh Jesuhs
(Mt. 12.22‑30;Mr. 3.19‑27)

14 Ya guyuuꞌ tuhbi bwiinn nin guyuuꞌ bwiinndxaaba stoꞌ
ñiꞌh, biaꞌhan goopa ba ayi basaaꞌn bwiinndxaaba chi ñiñiꞌ
ba. Ya babweꞌhe Jesuhs bwiinndxaaba chi lastoꞌ ba. Ya chin
bariaꞌh bwiinndxaaba chi stoꞌ ba, bañiꞌ ba; garaa bwiinn
badxyigaaꞌ pur niꞌchi. 15Ya guyuuꞌ nuhn bwiinn nin rahbi:

―Ndxiꞌhw riiꞌ rahca rabweꞌhe bwiinndxaaba stoꞌ raꞌ bwi-
inn laasii Belzebuunin rnabwaꞌ laꞌhraꞌbwiinndxaaba cayah-
canee laꞌh ba.

16Ya snuhn raꞌ ba gunaaba guunnÑiꞌh tuhbimilahgru ziga
tuhbi sehn nin zeꞌ llaaꞌndxibaaꞌ tin gwaꞌha raꞌ ba gu guchii
Ñiꞌh naa Ñiꞌh Lliiꞌn Dxiohs. 17 Per Jesuhs laꞌÑiꞌh guhcabwaꞌla
xi lligaaba cayuhnn raꞌ ba, chiꞌchi rahbi Ñiꞌh loh raꞌ ba:

―Chyuchiꞌhzi gubieerna nin rbahchixchih raꞌ partihdu
nahpa rbihyin; ya chyuuchiꞌhzi bwiinn nin rdxihldxyinee
lasaaꞌ ñiꞌh nahpa rñihchiloh raꞌ bwiinn chi. 18 Ya sidela
childxyinee Satanahs laꞌh bwiinndxaaba raꞌ nin rnabwaꞌ ba,
¿xalla guunn ru chiꞌh ba guinabwaꞌ ba laꞌh raꞌ ba? Mejor
gariaꞌh ba guelrnabwaꞌ chi. Squiiꞌ rñaan loh tu laasii ruuꞌyi tu
rabweꞌhehn bwiinndxaaba raꞌ stoꞌ bwiinn cun guelrahcanee
xteenn Belzebuu. 19 Sidela ziꞌchi ñahca, ¿chyu cayahcanee
chiꞌh laꞌh raꞌ bwiinn loh tu nin rabweꞌhe bwiinndxaabaraꞌ?
¿Gu Belzebuu? Guyaa, ayi laꞌh dxiꞌh ba. Niꞌchin pwehda
guiñiꞌ raꞌ bwiinn chi loh tu billiꞌn loh xigaaba tu. 20Per sidela
guchiin rabweꞌheraꞌn bwiinndxaaba stoꞌ raꞌ bwiinn laasii
cayahcaneeDxiohsnaꞌh, niꞌchinnugaluuꞌyilohniꞌca, laꞌdxyih
badzihn guinabwaꞌ Dxiohs guidxyiyuh.

21 ’Chin nuu tuhbi bwiinn nin ayi guinadxyiꞌbitiiꞌ tuhbi
yuuꞌ nee nahpa ba blaaquiꞌhn nin rulaloh yihdzi ba tin ayi
ñihchin, 22per sidela gadzihn stuhbi nin mahzi ayi guidxyiꞌbi
chiꞌchi cweꞌlluꞌhu ba xchiꞌba bwiinn chi cun garaa nin nahpa
niꞌchi guicaꞌha ban chiꞌzi ban. Ziꞌchi guunnee xquelrnabwaꞌ
Dxiohs laꞌh xquelrnabwaꞌ bwiinndxaaba. 23Nuu bwiinn raꞌ
nin ayi xclaaꞌdzi naꞌh mejor rdxyiꞌchinee raꞌ ba naꞌh, ya nin
ayi rahcanee naꞌh guidiaaꞌha raꞌ bwiinn nin guinabwaꞌ Dx-
iohs, laꞌlagaꞌh cabweꞌhecaa raꞌ ba laꞌh raꞌ ba loon tin gacaꞌha
bwiinndxaaba laꞌh raꞌ ba.

24Rahbiza Jesuhs loh raꞌ ba:
―Chin rariaꞌh bwiinndxaaba stoꞌ tuhbi bwiinn, chiꞌchi

rcaꞌnzaaba lugahribihdzi tin rdxiꞌhyibacanehzaguziꞌlaaꞌdzi
ba, ya rwaꞌhasi ba ayi rdxeelan, ruhnn ba lligaaba: “Mejor

gabiaꞌgariin yiidzihn hasta bariaꞌhn.” 25 Ya chin gubiaꞌgarii
ba bwaꞌha ba stoꞌ bwiinn chi chuhla biacan zigazi tuhbi yuuꞌ
nin biyoꞌba laꞌn ñiꞌh. 26 Chiꞌchi chegalliꞌh ba zagahdzi bwiin-
ndxaaba ninmahzi rusaꞌcazii laꞌh bwiinn que ziga ruhnn ba,
tin chuꞌtii raꞌ ba stoꞌ bwiinn chi, yamahziru nalaasa guunnee
raꞌ ba bwiinn chi que ziga guhca ba galoh.

Riahxi raꞌ bwiinn nin ruzoꞌbadxiahga xchiꞌdxyi Dxiohs
27Gaduhbi cañiꞌ Jesuhs dxyiꞌdxyi raꞌ riiꞌ, guzoꞌbaloh tuhbi

gunnaꞌhninnuu lohraꞌbwiinnchi, cañiꞌba jweersirooꞌ, rahbi
ba:

―Dichohsa gunnaꞌh nin gullahn yiꞌh cun bachiooꞌ ba yiꞌh.
28Chiꞌchi rahbi Ñiꞌh:
―Radiitsi naa niꞌca; dichohsa naa bwiinnnin rucaꞌdxiahga

nin rñiꞌ Dxiohs cun guzoꞌbadxiahga raꞌ ban.
Bwiinn raꞌ nin ayi riachiistoꞌ Ñiꞌh gunaaba raꞌ ba guunn

Jesuhs tuhbi sehn zigamilahgru
(Mt. 12.38‑42;Mr. 8.12)

29Ya zeezah cagadiaaꞌha raꞌ bwiinn gadiidxi Jesuhs, chiꞌchi
guzaꞌloh cañiꞌÑiꞌh, rahbi Ñiꞌh loh raꞌ ba:

―Prohbi laꞌh tu, dxyiꞌbi bwiinn xihn duxa tu, xclaaꞌdzi
tu gwaꞌha tu milahgru ziga tuhbi sehn nin guluuꞌyi naꞌh
naan Lliiꞌn Dxiohs nin naa ndxiꞌhw, per sola sehn xteenn
guehtu JonahsdaadaninguñiꞌxchiꞌdxyiDxiohs caachieempa
guniꞌhihn laꞌh tu. 30Laꞌh gahca ziga guhca Jonahs tuhbi sehn
par bwiinn guihdxyi Nínive, ziꞌchi gahca naꞌh, ziga naanLliiꞌn
Dxiohs nin naa ndxiꞌhw, gacaꞌhn ziga tuhbi sehn par bwiinn
raꞌ nin nabahan nnah. 31 Chin gadzihn dxyih nin guunn
Dxiohs guelguxchisi loh gaduhbi guidxyiyuh, chesuhnchii
tuhbi naaniꞌhn nin guhca rreihna loh yuh raꞌ nez lahdu
laꞌngueeta tingucaꞌchiahba laꞌhraꞌbwiinnninrii guidxyiyuh
nnah laasii laꞌh ba biriaꞌh ba zihtu duxa tin bacaꞌdxiahga
ba guelnaann xteenn Salomohn, ya riiꞌ zuu stuhbi bwiinn
ninmahzi lasahca xchiꞌdxyi Ñiꞌh que no Salomohn, 32neezaa
bwiinn chieempa xteenn guihdxyi Nínive cun bwiinn raꞌ za
nin nabahan nnah, chesuhnchii raꞌ ba chin gaca jwiisi tin
gucaꞌchiah raꞌ ba laꞌh tu laasii biuꞌgarii raꞌ ba loh xquelñaꞌñih
Dxiohs chin gwanee Jonahs xchiꞌdxyiDxiohs loh raꞌba, ya loh
gahca tu zuu stuhbi bwiinnninmahzi lasahca que no Jonahs.

Cweenta xteenn biaꞌñih
(Mt. 5.15; 6.22‑23)
Rahbiza Jesuhs:
33―Ayi tuhbi bwiinn nin gucaꞌdxih tuhbi biaꞌñih ya cuꞌlaꞌn

ban llaaꞌn xluꞌhn ba, o laꞌn tuhbi caja, sino que guzaꞌbi ban
guiyaꞌ tin bwiinn raꞌ nin chuꞌtii ñaꞌñih gwaꞌha raꞌ ba. 34Bizloh

bwiinn naa ziga tuhbi biaꞌñih par gaduhbi tihxi ba, ya sidela
bizloh rwaꞌha zaꞌcan, neezaa gaduhbi tihxi ba nuu biaꞌñih;
per sidela bizloh ba rahcan, ziꞌchiza tihxi ba nuu loh nacahyi.
35 Bwaꞌhadziꞌtsi ayi dxiuꞌyi xpiaꞌhañih luꞌh tin ayi dxiaꞌhan
luꞌh loh nacahyi. 36 Ya sidela gaduhbi tihxi luꞌh riaꞌñih, nin
tuhbi lahta ayi nacahyi, zahca gwaꞌha zaꞌca luꞌh garaatiiꞌ ziga
laꞌn tuhbi yuuꞌ hasta caadxih tuhbi biaꞌñih rooꞌ.

Jesuhs rucaꞌchiah laꞌh fariseu raꞌ cun mwehsu raꞌ nin ru-
luuꞌyi xlehyiMoisehs

(Mt. 23.1‑36;Mr. 12.38‑40; Lc. 20.45‑47)
37 Chin guluhlla guñiꞌ Jesuhs, guñiꞌ tuhbi fariseu loh Ñiꞌh

chetahw Ñiꞌh tuhbi guelwahw rwaaꞌ yihdzi ba. Ya chiꞌchi
gwah Ñiꞌh. Ya chin badzihn Ñiꞌh riꞌchi, chiꞌchi gudiiꞌdxi Ñiꞌh
hasta zuu mweella. 38 Ya badxyigaaꞌloh fariseu chi laasii ayi
gudxiꞌbinaa Jesuhsziganaacostuumbreguunnraꞌ fariseuchi
chin gahw raꞌ ba, neezaa ruhnn gahca raꞌ ba lligaaba bwiinn
zaꞌca raꞌba lohDxiohs laasii rdxiꞌbinaa raꞌba. 39Chiꞌchi rahbi
Jesuhs loh ba:

―Laꞌh tu bwiinn fariseu rdxiꞌbi tu nez dihtsisi vahsu cun
plahtu ya nez laꞌn lastoꞌ tu gwadxahchihpa guelgubaꞌn cun
garaaloh lligaaba nin ruhnn tu. 40 ¡Bwiinn nahda raꞌ! ¿Tayi
rahcabwaꞌ tu? Bwiinn nin ruhnnchaꞌyi guihsu laꞌba ruhnn
ba dihtsin cun laꞌnan, niꞌchin nahpa chiꞌbi tu dihtsin nee cun
laꞌnan. 41 Yannah gulcweꞌhe garaa lligaaba gubaꞌn ca cun
lligaaba dxaaba nin nuu stoꞌ tu, nee neezaa gulgahcanee laꞌh
raꞌ bwiinn nin ayi xi nahpatiiꞌ tin ziꞌchi garaa raꞌ cohsa gaca
nayaaraꞌn para laꞌh tu.

42 ’Prohbi laꞌh tu bwiinn fariseu raꞌ. Cadxihlli tu loh Dxiohs
nin ruhnn tucahri guicaꞌha Ñiꞌh, hasta rdxihlli tu xiica raꞌ
cwaꞌniꞌhn per pur ayi rahcanee tu laꞌh raꞌ bwiinn prohbi
neezaa ayi guinadziiꞌhi tu laꞌhDxiohs niꞌchin ayi runcweenta
tu xchiꞌdxyi lehyi nin mahzi lasahca. Nahpa chilli tu nin
ruhnn tucahri guicaꞌha Ñiꞌh neezaa snuhn raꞌ cohsa chi.

43 ’Prohbiza laꞌh tu bwiinn fariseu raꞌ. Xclaaꞌdzi tu puura
yahgaxiiyi zaꞌca nin rzohba raꞌ bwiinn lasahca laꞌn guidoꞌ
soobaa tu, nee xclaaꞌdzi tu garaa bwiinn gugahpaDxiohs laꞌh
tu loh dxiaaꞌ gaduhbi xquelnadoꞌ laaꞌdzi raꞌ ba.

44 ’Prohbiza laꞌh tu; naa tu zigazi baꞌ raꞌ nin ayiru guidxiin
caa naꞌ nin ziaa-zieꞌ bwiinn yihca raꞌ ñiꞌh, ya nin ayi gaann
ba cañin rdiiꞌdxi ba, ya guyuuꞌ xtuhlda ba laasii bazuhñaaꞌ ba
yihca baꞌ raꞌ chi.

45 Chiꞌchi guñiꞌ tuhbi mwehsu nin ruluuꞌyi lehyi, rahbi ba
loh Jesuhs:

―Daadamwehsu, chin rñiꞌ luꞌhdxyiꞌdxyi raꞌ ca neegah laꞌh
nu rñiꞌyah luꞌh.

46Chiꞌchi rahbi Jesuhs loh raꞌ ba:
―¡Prohbiza laꞌh tu bwiinn nin ruluuꞌyi lehyi!, laasii rnabwaꞌ

tu niꞌchin rusaguhnn tubwiinn raꞌ cohsa raꞌninnagahnduxa
ninnaaziga tuhbi cohsanaaꞌhaninayi rdxihpabwenbwiinn,
ya laꞌh tu nin cun tuhbi bacwihnaa tu ayi rdxiꞌ tun.

47 ’Prohbiza laꞌh tu laasii ruhnnchaꞌyi tu xpaꞌ raꞌ daada raꞌ
nin guñiꞌ xchiꞌdxyi Dxiohs cachieempa, nee laꞌh gahca tu nin
naa llahga raꞌ bwiinn nin gudxiinn laꞌh raꞌ ba. 48 Niꞌchin
nin naannpaꞌ tu xi guzahca raꞌ ba, riuuꞌstoꞌ tu dziꞌn raꞌ nin
bwiꞌhnn raꞌ guehtu xtatitaroo tu; laꞌh raꞌ ba gudxiinn raꞌ ba
bwiinn raꞌ nin guhchi, ya laꞌh tu ruhnchaꞌyi tu xpaꞌ raꞌ ba.

49 ’Niꞌchin nin guñiꞌ Dxiohs, laasii rahcabwaꞌ Ñiꞌh garaatiiꞌ
ya rahbi Ñiꞌh: “Zixeꞌhlaꞌhn bwiinn raꞌ nin guiñiꞌ xchiꞌdxyiꞌhn
cun neezaa pooxtla raꞌ, ya bwiinn raꞌ zidxiinn raꞌ ba paaldaa
raꞌ ba ya snuhn raꞌ ba gusahcazii raꞌ ba.” 50 Loh raꞌ bwiinn
nin nabahan nnah zinaaba Dxiohs chilli raꞌ ba llerihn garaa
daada raꞌ nin guñiꞌ xchiꞌdxyi Dxiohs nin gudxiinn raꞌ ba chin
gurihxchih guidxyiyuh, 51ya rihnninbilliꞌhi raꞌ chi rzohbalo-
hon dez guehtu Abel hasta guehtu Zacarías nin gudxiinn raꞌ
ba galaayillee laaꞌyitiaaꞌha xteenn guidoꞌrooꞌ; guchiin nin
rñiꞌn loh tu, Dxiohs gusadxihlli llerihn raꞌ ba laꞌh raꞌ bwiinn
nin nabahan nnah.

52 ’Prohbiza laꞌh tu nin ruluuꞌyi lehyi laasii laꞌhsi tu nahpa
tu chiahyi rahcabwaꞌ tu xa taꞌhbwiinn loh duhlda ayiza nnaa
tu guixaala tu rwaaꞌ yuuꞌ tin chuꞌtii tu xneziuh Dxiohs ya
ayiza nnaa tu gudiꞌhi tu chiahyi chi laꞌh raꞌ bwiinn tin gaca
chuꞌtii raꞌ ba loh xneziuh Dxiohs.

53 Chin guyaꞌloh guñiꞌ Jesuhs dxyiꞌdxyi raꞌ riiꞌ loh raꞌ ba,
bidxyiꞌchinee raꞌmwehsu cun fariseu raꞌ chi laꞌhÑiꞌh, chiꞌchi
guzoꞌbalohcanaabadxyiꞌdxyi raꞌbaziahandxyiꞌdxyi lohÑiꞌh,
54 ya bwiꞌhnnee raꞌ ba laꞌh Ñiꞌh ziꞌchi tin ñiñiꞌ Ñiꞌh xiica raꞌ
cohsa dxaaba tin ñahpa raꞌ ba jweersi ñiñiꞌyah raꞌ ba laꞌhÑiꞌh.

12
Baluuꞌyi Jesuhs cweenta xteenn levaduhra

1Gaduhbi cañiꞌ Ñiꞌh guzaꞌloh cagadzihn pur mihyi raꞌ bwi-
inn hasta rreeldaa lasaaꞌ raꞌ ba tantu ziahan raꞌ ba, chiꞌchi
guzaꞌloh cañiꞌ Jesuhs loh raꞌ xpwiinn Ñiꞌh, rahbi Ñiꞌh:

―Gulgahca nasiin tin ayi guicaꞌha tu xmohda raꞌ bwiinn
fariseu, ziga ayi rzohbadxiahga raꞌ ba dxyiꞌdxyi gahca nin
rñiꞌ raꞌ ba, 2 laasii xiilla tuhbi cohsa nin guunn bwiinn ralaꞌn
nahpa rdxeelan ya xiilla dxyiꞌdxyi ralaꞌn nahpa rihn bwiin-
nan, 3 nee garaa dxyiꞌdxyi nin rñiꞌ bwiinn laꞌn gueꞌla nahpa
zihn bwiinnan ya nin rñiꞌ ralaꞌn bwiinn ziga tuhbi yuuꞌ ñieꞌw
nahpa zibwihdxyidxiahan hasta guiyaꞌ yihca yuuꞌ.

Chyu nahpa guidxyihbi bwiinn
(Mt. 10.28‑31)

4Rahbiza Jesuhs:
―Ñaan loh tu mihgu raꞌ, ayi guidxyihbi tu bwiinn nin

xclaaꞌdzi chiinn laꞌh tu tin chin laꞌtu guhchi, ayirunuuxi gun-
nee raꞌ ba laꞌh tu, 5per guiñaan loh tu chyumahzi guidxyihbi
tu: tuhbidxiꞌh sola Dxiohs mahzi gulguidxyihbi tin laꞌhdxiꞌh
Ñiꞌh zaca guzaꞌhla laꞌh tu gabihldxyi chin gahchi tu sidela
ayi guzoꞌbadxiahga tu xchiꞌdxyi Ñiꞌh. Nen guchiin nin rñiꞌn,
gulchuuꞌ guelrzaaꞌ laꞌh Ñiꞌh. 6 Laꞌtu naannla, rioꞌh chiohpa
maaniꞌhn pur chiohpa gaꞌyu, per ayi rbweꞌhestoꞌ Dxiohs laꞌh
raꞌma nicala ayi guilasahca raꞌma guyahlli. 7Hasta dxyichy-
ihca tu laꞌraꞌn nagaabala ya niꞌchin ayi guidxyihbi tu tin laꞌh
tumahziru lasahca tu loh ziahan raꞌmaaniꞌhn.

Nin riuꞌnbwaꞌ raꞌ laꞌh Jesuhs nez loh raꞌ bwiinn
(Mt. 10.32‑33; 12.32; 10.19‑20)

8Neezaa rahbi Jesuhs:
―Ñaan loh tu, garaa raꞌ nin guiñiꞌ nez loh raꞌ bwiinn:

“Nuꞌbwaꞌn laꞌh Jesuhs laasii naan xpwiinn Ñiꞌh”, naꞌhza
nin naan Lliiꞌn Dxiohs nin naa ndxiꞌhw guiñiꞌn loh raꞌ
xaanjla Dxiohs: “Nuꞌnbwaꞌn bwiinn ca laasii laꞌh ba naa
ba xpwiiꞌnnahn”; 9 ya nin rñiꞌ nez loh raꞌ bwiinn: “Ayi
nuꞌnbwaꞌn Jesuhs laasii ayi xclaaꞌdzihn gacaꞌhn xpwiinn
ba”, ziꞌchi gahcaza naꞌh guiñiꞌn loh raꞌ xaanjla Dxiohs: “Ayi
nuꞌnbwaꞌn bwiinn ca laasii ayi gunnah ba ñahca ba xp-
wiiꞌnnahn.” 10 Naꞌh naan Lliiꞌn Dxiohs nin naa ndxiꞌhw
ya guxeꞌhla Xpaaꞌn naꞌh loh guidxyiyuh, ya chyuchiꞌhzi nin
guiñiꞌyah naꞌh zusiaꞌldastoꞌ Xpaaꞌn xtuhlda bwiinn chi; per
sidela niꞌchi guiñiꞌyah laꞌh Spíritu Saantu xteenn Dxiohs, ayi
dxiaꞌldatiiꞌ stoꞌ Xpaaꞌn xtuhlda bwiinn chi. 11 Chin chenee
raꞌ ba laꞌh tu nezloh raꞌ bwiinn guidoꞌ o nezloh raꞌ guxchiisi
nin rnabwaꞌ tin gucaꞌchiah raꞌ ba laꞌh tu saca nin riachiistoꞌ
tu xchiꞌdxyiꞌhn, ayi xi lligaaba guunn tu xa gusiaꞌgarii tu
dxyiꞌdxyi, 12 tin chin gadzihn hohra nin guiñiꞌ tu, laꞌSpíritu
Saantu guluuꞌyi xa gusiaꞌgarii tu dxyiꞌdxyi loh raꞌ ba.

Rusiaaba guelnazaꞌca laꞌh bwiinn loh duhlda
13 Ya tuhbi bwiinn nin dxaꞌga loh raꞌ bwiinn ziahan chi

rahbi loh Jesuhs:
―Mwehsu, guhdzi loh bwiꞌtsihn guniꞌhi bi garoolda bien

nin basiaꞌhannee xpaaꞌn laꞌh bi guicaꞌhahn.
14Chiꞌchi rahbi Jesuhs loh bi:
―Per ndxiꞌhw, ¿chyuulla gulii luꞌh naꞌh guꞌnnahn guel gux-

chiisi xcweenta tu nee chiꞌzi gahcan xixteenn tu?
15Rahbi gahca Jesuhs loh raꞌ ba:

―Laꞌh gahca tu gulgahca nasiin ayi chuꞌguiꞌw tu gaapa tu
ziahan raꞌ cohsa zaꞌca nin nuu guidxyiyuh.

16 Ya seguihdu guleꞌhe Jesuhs tuhbi cweenta loh raꞌ ba,
rahbi Ñiꞌh:

―Guyuuꞌ tuhbi bwiinn gohpa ba ziahan cohsa zaꞌca ya
guyuuꞌ tuhbi dxyih guhca duxa xquiñaꞌh ba. 17 Chiꞌchi
guzaꞌloh ruhnn ba lligaaba nastoꞌ ba: “¡Laaxchimma naꞌh
naꞌpahn ziahan xica cohsa!; nnah ayi naꞌpahn canehz cwii
xñiizahn.” 18 Talguꞌnsi bwiꞌhnnlagaꞌh ba lligaaba: “Laꞌn guh-
cabwaꞌ xa guꞌnnahn nnah; gutsiiyihn yihdzi biꞌtuꞌhnaꞌhn tin
dxyuun gurooꞌñihn ya laꞌn chi cuꞌchaꞌyiꞌhn garaa xliꞌhnaꞌhn
cun garaa nin naꞌpahn. 19Ya chin guꞌnnahn gahn gaca niꞌchi,
zaca guuyidxyiꞌdxyi tuhsihn: Bayinnah laꞌluꞌh nahpa ziahan
cohsa para ziahan yihza, guziꞌlaaꞌdzi luꞌh gahw zaꞌca luꞌh
guee luꞌhvihnnudxiahxi luꞌh.” 20Chiꞌchi rahbi Dxiohs loh ba:
“¡Bwiinn nahda! Nnahgueꞌla gahca gachi luꞌh gabwiidxyihn
xaalma luꞌh ya garaa nin nahpa luꞌh ¿chyuulla guicaꞌha raꞌ
chiꞌhn?” 21 Ziꞌchichiꞌhzi rzahca bwiinn raꞌ nin rbahchicwaꞌh
xquelnazaꞌcaÑiꞌh loh guidxyiyuh riiꞌyaninDxiohs ayi ruhnn
cweenta raꞌ ba, per ziꞌchi gahcaza par nez loh Dxiohs ayi
guinacweenta raꞌ ba, prohbizii-prohbilaasa raꞌ ba.

Rahcanee Dxiohs lliiꞌn raꞌÑiꞌh
(Mt. 6.19‑21)

22Chiꞌchi guñiꞌ Jesuhs loh raꞌ xpwiinn Ñiꞌh rahbi Ñiꞌh:
―Niꞌchin nin rñiꞌn loh tu, ayi xi guelrzaaꞌ chuu tu pur

nin gahw tu para guibahan tu cun lahdxi nin gacu tu, 23 tin
xquelnabahan bwiinn mahzi lasahca que ziga nin rahw raꞌ
ba; ya tihxi ba mahziza lasahca que ziga lahdxi nin rahcu
ba. 24Gulguiꞌhnn lligaaba biahchi raꞌ xa loh nabahan raꞌma
ayi raaꞌn raꞌ ma ayiza ruchah raꞌ ma yuuꞌñihza ziga ruhnn
tu ayiza nahpa raꞌ ma ca cuꞌchaꞌyi raꞌ ma llooba, per nicala
ayi xi nahpa raꞌ ma Dxiohs gahca rudiꞌhi nin rahw raꞌ ma
cun nin reeꞌ raꞌ ma; ziꞌchilla laꞌh tu ¿tayi ruhnn tu lligaaba
mahziru lasahca tu nez loh Dxiohs que maaniꞌhn raꞌ? Guyaa
mahziru lasahca tu que ziga laꞌh raꞌ ma. 25 ¿Ta nastoꞌ tu
pur riuuꞌ tu guelrzaaꞌ zahca chyooru tu ziga za garoolda
metru? 26 Sidela rguꞌbwaꞌ tu nin tuhbi cohsa biꞌtuꞌhn ayi
guunn tu gahn gaca, ¿xixnaa chiꞌh riuuꞌ tu guelrzaaꞌ guunn
tu tuhbi cohsa rooꞌ? 27 Gulguiꞌhnn lligaaba dxiaꞌ billiiga raꞌ
xa rrooꞌraꞌn. Ayi ruhnnraꞌn dziꞌn ayiza rdxihba raꞌn lahdxi,
niꞌchin rñaan loh tu nin rrehyi Salomohn nicala ziahanrooꞌ
cohsa raꞌ gohpa ba per ayi guhtatiiꞌ ba lahdxi zaꞌca ziga
rzuchaꞌyi dxiaꞌ raꞌ chi. 28 Sidela ziꞌchi ruhnnchaꞌyi Dxiohs
dxiaꞌnagaaꞌ joosca raꞌnin rii lohdahannnahyaguillii gwaꞌha
ban laꞌngubihdzila chiꞌchi gucaꞌdxih raꞌ ban, niꞌchin nnah

gulgahcabwaꞌ laꞌh tumahzi lasahca tuquedxiaꞌ raꞌ chiniꞌchin
nahpa guniꞌhi Ñiꞌh nin gahcu tu, ¡bwiinn raꞌ nin zee-zeꞌ loh
xigaaba raꞌ ñiꞌh! 29Niꞌchin nin rñiꞌn ayi ruzuꞌhyi yihca tu cun
lligaaba xa guidxeela nin gahw tu nin guee tu, 30 tin bwiinn
guidxyiyuh lligaaba chiꞌhzi nin xa guidxeela raꞌ ba nin gahw
raꞌ ba nin guee raꞌ ba cun nin gacu raꞌ ba riuuꞌ raꞌ ba, per
Xtaadanuꞌhninnuudxibaaꞌ laꞌÑiꞌhnaannla cuunninxchiꞌhn
tu; 31 niꞌchin gulgadxiꞌhyisi loh xquel rnabwaꞌ Dxiohs nen
gulgacaꞌdxiahga gahca xchiꞌdxyi Ñiꞌh, naannca Ñiꞌh guluuꞌyi
Ñiꞌh garaa nin xchiꞌhn tu par guibahannee tu.

Guelnazaꞌca nin nuu dxibaaꞌ
32Rahbiza Jesuhs loh raꞌ ba:
―Laꞌh tu nin naa xiꞌhyiraꞌn ayi guidxyihbi tu pur nin

naa tu gulliaaꞌ, tin laꞌh tu naa tu nin gulii Dxiohs guunn tu
guelguxchiisi pur xquelrnabwaꞌ Ñiꞌh. 33 Gulgatooꞌ xixteenn
tu nin nahpa tu, gulgadiꞌhin laꞌh bwiinn nin ayi xi nahpa,
tin ziꞌchi guunn tu tuhbi buuxa nin ayi dxiuullatiiꞌ tin chuu
guelnazaꞌca laꞌnan llaaꞌndxibaaꞌ hasta ayi chyu gubaꞌn nuu
ninmaan nin rahw lahdxi ayi chuutiiꞌ, 34 laasii hastasi naann
tu chuu xquelnazaꞌca tu, riꞌchisiza naann tu chuu stoꞌ tu.

Nahpa gacanasiin tu
35Rahbiza Ñiꞌh loh raꞌ ba:
―Gulgahca nasiin, nee banahcu xahba tu ayi gusaaꞌnza

tu dxiuꞌyi xpieꞌñih tu ñaaꞌ tu; 36 gulguiꞌhnn ziga mooza raꞌ
nin cabweeza guibiaꞌgarii xpallwaaꞌn ñiꞌh nin zee tuhbi saaꞌ
tin chin gusihdzi ba rwaaꞌleeꞌ talguꞌnsi guillaalan dxiuꞌgarii
ba. 37 Dxiahxi mooza raꞌ chi sidela ziꞌchi guunn raꞌ ba chin
guibiaꞌgarii xpallwaaꞌn raꞌ ba nen guchiin nin rñiꞌn loh tu,
laꞌh gahca xpalwaaꞌn raꞌ ba chi gacu ba lahdxi ziga xahba
gahcaxmoozaba, ya laꞌhgahcabacwachibamoozaraꞌ chi loh
mweella tin gudiꞌhi ba xi gahw raꞌ ba. 38Ya sidela gadzihn ba
garoolda gueꞌla o gucahyiroozi gwaꞌhaba laꞌ raꞌxmoozaba ri-
isiinla cabweeza raꞌba laꞌhba, ya chiꞌchi dxiahxi duxamooza
raꞌ chi. 39 Ya laꞌh tu gulgahcabwaꞌ nin rñiꞌn loh tu, sidela
ñahcabwaꞌ ballwaaꞌn xteenn tuhbi yuuꞌ xohra ñahdzihn tuhbi
nin ruhnn gubaꞌn, pwehda ayi ñusaaꞌn ba ñuꞌtii gubaꞌn chi
yihdzi ba ñibaaꞌn ba. 40Ya ziꞌchi gahca laꞌh tu gulgahca nasiin,
laasii hohra nin ayi nuu tu lligaaba gadzihnaꞌhn hohrachi
gadzihnaꞌhn ziga naan Lliiꞌn Dxiohs nin naa ndxiꞌhw.

Tuhbimooza dxaaba
(Mt. 24.45‑51)

41Chiꞌchi gunaabadxyiꞌdxyi Pehdru loh Ñiꞌh, rahbi ba:
―Daada, ¿ta lohsi nu ruuꞌyidxyiꞌdxyi luꞌh cweenta raꞌ ca o

nee loh garaa raꞌ bwiinn?

42Chiꞌchi rahbi Jesuhs:
―¿Chyuniꞌcanaa tuhbimooza zaꞌca, tuhbimoozanasiinnin

rusiaꞌhannee xpallwaaꞌn Ñiꞌh nuhn xmooza ba tin gudiꞌhi ba
xi gahw raꞌ ba chin rahlda hohra? 43 Dxiahxi duxa mooza
chi sidela rgaꞌha cayuhnn ba chin gabiaꞌgarii xpallwaaꞌn
ba. 44 Guchiin nin cañiꞌn loh tu, zusiaꞌhannee ballwaaꞌn
chi garaa nin nahpa ba laꞌh mooza zaꞌca chi tin guinabwaꞌ
ban. 45 Per sidela guunn mooza chi lligaaba laꞌn lastoꞌ ba:
“Zahcataꞌh guibiaꞌgarii xpallwaaꞌnaꞌhn”, talguꞌnsi soobaaloh
ba gahwxaꞌta ba, guee ba, suhdzi ba; 46 ya ballwaaꞌn chi
gabiaꞌgarii ba tuhbi dxih nin ayi cabweeza ba laꞌh ba, hohra
nin ayi guunn ba lligaaba gadzihn ba, chiꞌchisihn zuhnn ba
tuhbi caxchihgu rooꞌ laꞌh ba zuchielda ba tuhbi duꞌh dihtsi
ba chiꞌchi zinabwaꞌ ba gadxaꞌga ba loh raꞌ bwiinn nin ayi
ruzoꞌbadxiahga xchiꞌdxyi Dxiohs.

47 ’Yamooza nin naann xi xclaaꞌdzi xpallwaaꞌn ba gaca per
ayi rzuhsiin ba ayiza ruzoꞌbadxiahga ba xchiꞌdxyi ba nahpa
guirehlda ba paaldaa cwaarta, 48 ya mooza nin ayi gaann xi
xclaaꞌdzi xpallwaaꞌn ba gaca ya bwiꞌhnn ba cohsa raꞌ nin ayi
biuꞌstoꞌ xpallwaaꞌn ba, gulliaaꞌ caxchihgu gaca ba gulliaaꞌ za
cwaartaguicahyahgaba. Bwiinnraꞌninmahzi rudiꞌhiDxiohs
xiilla cohsa nahpa gusiaꞌgarii raꞌ ban cun lliiꞌnan, ya bwiinn
nin rudiꞌhi Ñiꞌh ziahan cohsa ziahanrunnahpa gusiaꞌgarii raꞌ
ba.

Rtaaꞌha Jesuhs bwiinn loh lasaaꞌ raꞌ ba
(Mt. 10.34‑36)

49Rahbiza Jesuhs:
―Naꞌh bieꞌldahn tin gucaꞌdxiin guidxyiyuh riiꞌ; ¡ojlaꞌh

cayahcalan!, 50 tin naꞌh nahpa zachiꞌhn, sacazii duxaꞌhn pur
xtuhlda garaa bwiinn guidxyiyuh. Niꞌchi naa ziga tuhbi
guelgusacazii xlawaaꞌha guelrrohbañihsa, ya ziahan lligaaba
ruꞌnnahn tin chaꞌlohon. 51 ¿Ta ruhnn tu lligaaba guelr-
bahchidxyiistoꞌ zeꞌldaneꞌhn loh guidxyiyuh? Rñaan loh tu ayi
niꞌchidxiꞌhn sino que bieꞌldahn tin gutaaꞌha raꞌn bwiinn loh
lasaaꞌ raꞌ ba, 52 laasii deznnah zilaaꞌha lasaaꞌ tuhbi jwamihyi
bwiinn; loh gaꞌyu raꞌ ba zidxyiꞌchinee chohnna raꞌ ba laꞌh
chiohpa raꞌ ba per laꞌh chiohpa raꞌ ba chi zidxyiꞌchinee za
laꞌh chohnna raꞌ ba. 53 Zilaaꞌha lasaaꞌ raꞌ ba; zidxyiꞌchinee
daada laꞌh lliiꞌngaꞌn ba ya lliiꞌngaꞌn ba zidxyiꞌchinee za laꞌh
ba; ziꞌchi gahcaza naan raꞌ zidxyiꞌchinee ba lliiꞌndxaꞌpa ba
ya lliiꞌndxaꞌpa ba zidxyiꞌchineezaa laꞌh ba. Ziꞌchi gahca
nanswehgra zidxyiꞌchinee ba xguyihdzi ba neezaa xguyihdzi
ba zidxyiꞌchineezaa laꞌh ba.

Sehn raꞌ xteenn chieempa
(Mt. 16.1‑4;Mr. 8.11‑13)

54Guñiꞌza Jesuhs loh raꞌ bwiinn ziahan chi, rahbi Ñiꞌh:
―Chin rwaꞌha tu riahsa xcahyi nez lahdu nin riaꞌzi gubi-

hdxyi, chiꞌchi rahbi tu: “Bayinnahsihn laꞌñihsadxiahdxiaaba”,
nee ziꞌchi rahca; 55 ya chin riꞌ bwih nez lahdu laꞌngueeta,
chiꞌchi rahbi tu: “Bayinnahsihn, naldaꞌh gaca”, nee ziꞌchi
rahca. 56 ¡Bwiinnnahdaraꞌ!, laꞌtunaannxarzaꞌloh sehnraꞌnin
nuuguidxyiyuhcun llaaꞌndxibaaꞌ, ya ¿xixnaaayi rahcabwaꞌ tu
xa rzaꞌloh chieempa raꞌ nin dxuu nuꞌh nnah?

Basiaꞌldastoꞌ luꞌh cun bwiinn raꞌ nin rdxyiꞌchinee yiꞌh
(Mt. 5.25‑26)

57Rahbiza Ñiꞌh loh raꞌ ba:
―¿Xixnaa ayi rahcabwaꞌ tu cuun nin guigaꞌha guunn tu?,

58 laasii sidela chyuulla chetachi xquelchiah tu loh guxchiisi,
ya gaduhbi nin zenee ba yiꞌh para rwaaꞌ jusgahdu basiaꞌlda
dxyiꞌdxyi cun laꞌh ba loh neziuhgah tin ayi gadzihnnee ba
yiꞌh loh raꞌ guxchiisi laasii guxchiisi raꞌ chi zutiꞌdxi raꞌ ba
yiꞌh loh raꞌ guixaꞌga, ya guixaꞌga raꞌ chi gusieꞌw raꞌ ba yiꞌh
laꞌn lahtsidxiꞌba. 59 Per rñaan loh luꞌh, ayi gariaꞌh luꞌh laꞌn
lahtsidxiꞌba chi hasta gusaaꞌ luꞌh chilli luꞌh garaanin bwiꞌhnn
luꞌh, chiꞌchiyi gutaꞌh raꞌ ba yiꞌh.

13
Nahpa guchaꞌh raꞌ bwiinn ziga nabahan raꞌ ba tin guiba-

hanxnehza raꞌ ba loh Dxiohs
1 Hohrchi gahca gwabiiga nuhn bwiinn raꞌ loh Jesuhs

tin gwaguihtsi raꞌ ba xcweenta paaldaa bwiinn Galilea nin
gudxiinn Pilahtu laꞌn guidoꞌ ya baguꞌchi Pilahtu llerihn nin
guhchi raꞌ chi cun llerihn raꞌ ñimahla nin gwanee raꞌ ba ziga
guhn loh Dxiohs. 2Chiꞌchi rahbi Jesuhs loh raꞌ ba:

―¿Ta ruhnn tu lligaabaziꞌchi guzahcabwiinnGalilea raꞌ chi
laasii mahzi guyuuꞌ xtuhlda raꞌ ba loh bwiinn lahdxyi raꞌ ba?
3Ñaan loh tu, ayi gaca ziꞌchi. Per sidela ayi gusaguꞌdzi stoꞌ tu
loh Dxiohs ziꞌchi gahca saca garaa tu. 4 Ya xcweenta tsiꞌñu
bichohnna bwiinn raꞌ nin guhchi chin gubihxi torre nin laa
Siloeh yihca raꞌ ba, ¿ta ruhnn tu lligaaba guyuuꞌru xtuhlda
raꞌ ba que bwiinn nin rii guihdxyi Jerusalehn? 5Ñaan loh tu,
ayiza gaca ziꞌchi, per sidela ayi guchaꞌh tu ziga nabahan tu
zuñihchi gahcaza tu.

Cweenta xteenn tuhbi yahga ñiigu
6 Chiꞌchi guzaꞌloh bwiiꞌyidxyiꞌdxyinee Jesuhs laꞌh raꞌ ba

tuhbi cweenta, rahbi Ñiꞌh:
―Guyuuꞌ tuhbi daada bwiꞌhnnbiñih ba tuhbi llaan yah-

gañiigu loh xuh ba, ya guyuuꞌ tuhbi dxyih gwaguiaꞌha ba gu
nuu xi ñiigu caa lohon, ya chin badzihn ba bwaꞌha ba ayi xi



San Lucas 13:7 200 San Lucas 13:19

caatiiꞌ lohon, 7 chiꞌchi rahbi ba loh bwiinn nin rahpa riꞌchi:
“Bwaꞌha, guhcachohnnayihzarieꞌldaguiaꞌhangunuuxiñiigu
xcah loh yahga riiꞌ, per nin guduhvehsa nagahdxi guidx-
eelaꞌhn nin tuhbin. Mejor gutaꞌdxuñin, ¿xixgahn cabweꞌhesin
xjweersi loh xuun?” 8 Chiꞌchi guñiꞌ bwiinn nin rahpa riꞌchi,
rahbi ba: “Daada, basaaꞌnan luulchima stuhbi yihza riiꞌ tin
laꞌn gusaldaꞌh yuh nin nuu llaaꞌnan cwaachi gahcan xquiiꞌ
man 9 tin guidiaꞌha nuꞌh tayi xi ñinahxi guicah lohon yihza zeꞌ
ya sidela ayi xi guicah gahca lohon chiꞌchi guitaꞌdxuñin.”

Basiaca Jesuhs tuhbi gunnaꞌh dxyih nin ruziꞌlaaꞌdzi bwiinn
10 Ya tuhbi dxyih nin ruziꞌlaaꞌdzi raꞌ bwiinn Israel ca-

gasiꞌdxi Jesuhs laꞌn tuhbi guidoꞌ. 11 Riꞌchi zuu tuhbi gunnaꞌh
nin rahcalluꞌhunaala tsiꞌñubichohnna yihza laasii nuu tuhbi
bwiinndxaaba stoꞌ ba nin bwiꞌhnn poompa dihtsi ba ayi nuu
ganchiiꞌhin. 12Chin bwaꞌha Jesuhs loh ba, gudihdxyi Ñiꞌh laꞌh
ba, rahbi Ñiꞌh loh ba:

―Gunnaꞌh, laꞌgueldxyihdxyi nin rahca luꞌh basaaꞌn yiꞌh.
13 Chin badziiꞌbanaa Ñiꞌh yihca gunnaꞌh chi lwehgusi

banchii dihtsi ba, chiꞌchi guzaꞌloh cañiꞌ ba xa chuhla naa
Dxiohs. 14 Per daada nin rnabwaꞌ guidoꞌ chi bidxyiꞌchi ba
laasii basiaca Jesuhs laꞌh gunnaꞌh chi dxyih nin ruziꞌlaaꞌdzi
raꞌ bwiinn, niꞌchin guzaꞌloh bwiiꞌyidxyiꞌdxyi ba loh raꞌ bwi-
inn, rahbi ba:

―Xoꞌpa dxyih zahca guunn bwiinn dziꞌn; laꞌn dxyih raꞌ chi
dxiꞌ tu tin dxiaca tu, per dxyih nin ruziꞌlaaꞌdzi raꞌ bwiinn ayi
dxiꞌ tu tin ayi rahca dziꞌn dxyih chi.

15Chiꞌchi guñiꞌ Jesuhs loh ba, rahbi Ñiꞌh:
―¡Bwiinn rusaguiꞌhi bwiinn! Sidela chyuulla tuhbi tu

nahpa tuhbi guunn o tuhbi buhrra nee rdxahga ma ñihsa,
¿tayichiꞌh guixaachi tu ma chegaguee tu ma ñihsa dxyih nin
ruziꞌlaaꞌdzi bwiinn raꞌ?, 16 ya gunnaꞌh riiꞌ naa llahga guehtu
Abrahn guhcala tsiꞌñubichohnna yihza nuuchiꞌbiduꞌhbwiin-
ndxaaba laꞌh ba loh gueldxyihdxyi. ¿Tayi naadxiꞌh bwen taꞌh
ba loh bwiinndxaaba nicala dxyih nin ruziꞌlaaꞌdzi bwiinn raꞌ
tin guziꞌlaaꞌdziza ba?

17 Ya chin guhdzi Jesuhs ziꞌchi, baziꞌxtuhyi raꞌ nin
rdxyiꞌchinee laꞌh Ñiꞌh, ya snuhn raꞌ bwiinn riahxi raꞌ ba
pur garaa cohsarooꞌ nin cayuhnn Jesuhs pur laꞌh raꞌ ba.

Cweenta xteenn bwiiꞌdzi mortahsa
(Mt. 13.31‑32;Mr. 4.30‑32)

18Neezaa guñiꞌ Jesuhs, rahbi Ñiꞌh:
―¿Cuun nin rñah ziga rñah xquelrnabwaꞌ xteenn Dxiohs

nee cun cuun nin guigaꞌha guchaꞌgabwaꞌñin? 19Naann ziga
tubi bwiiꞌdzi mortahsa nin ruhnn biñih tubi ndxiꞌhw loh

xtahan ba, ya rtahnan rahcan tubi yahgarooꞌ, ya lliiꞌdzin
ruhnn raꞌmaaniꞌhn xpichiehza raꞌma.

Cweenta xteenn levadura
20Neezaa guñiꞌ Jesuhs stuhbi cweenta loh raꞌba, rahbiÑiꞌh:
―¿Xilaꞌh cun guunn garoopa xquelrnabwaꞌ Dxiohs?

21 Naan ziga levadura nin guguꞌchinaa tuhbi gunnaꞌh
loh chohnna madxihdu harihn, ya levadura chi nahpa
gusadxihin cohba chi.

Cweenta xteenn rwaaꞌ pweerta nin nadeꞌhe
(Mt. 7.13‑14, 21‑23)

22 Zee Jesuhs tuhbi neziuh nin zee Jerusalehn, ya gaduhbi
nin zeediiꞌdxi Ñiꞌh paaldaa guihdxyi raꞌ cun rraandxu raꞌ,
baluuꞌyi Ñiꞌh bwiinn raꞌ. 23 Chiꞌchi gunaabadxyiꞌdxyi tuhbi
bwiinn chi loh Ñiꞌh, rahbi ba:

―Daada, ¿ta gulliaaꞌyiꞌhn naa raꞌ bwiinn nin calaꞌh loh
xtuhlda raꞌ ñiꞌh?
Chiꞌchi rahbi Jesuhs loh raꞌ ba:
24 ―Gulguiꞌhnn jweersi chuꞌtii tu nez rwaaꞌ pweerta

biꞌtuꞌhn galoh tu tin dxyiꞌbi ziahanrooꞌ bwiinn riclaaꞌdzi
chuꞌtii raꞌ ban per ayi guunn raꞌ ba gahn chuꞌtii raꞌ ba. 25 Ya
snuhnsi rahca gusieꞌwbwiinn nin naa yihdzi Ñiꞌh rwaaꞌ yuuꞌ
chi ya ayiru nuu canehz tiidxi tu, ziaꞌhan tu dihtsi yuuꞌ.
Chiꞌchi soobaaloh gusihdzi tu rwaaꞌ pweerta guiñiꞌ tu loh ba:
“Daada, guxaala rwaaꞌyihdzi luꞌh tin guidxuꞌtii nun”, chiꞌchi
guiñiꞌ ba nnaa ba loh tu: “Ayi gaꞌnnahn chyu bwiinn tu.”
26 Chiꞌchi saꞌloh guiñiꞌ tu, gahbi tu loh ba: “Bidxuunee nu,
bidaꞌwnee nu, bidwaanee nu yiꞌh, nee basiꞌdxi gahca luꞌh
laꞌh nu nez loh xneziuh raꞌ nu.” 27 Chiꞌchi ziñiꞌ ba loh tu:
“Per ñaan loh tu, ayi nuꞌnbwaꞌtiiꞌhihn laꞌh tu; mejor guldxiaa
garaa tu laasii laꞌh tu nin ruhnn ganaalla dziꞌn dxaaba raꞌ.”
28 Chiꞌchi guꞌn tu cun hasta loh lahyi tu guichihchi taantu
nalaasa nin saca tu chin gwaꞌha tu xpwiinn chieemparooꞌ tu
ziga guehtu Abrahn, guehtu Isaac, guehtu Jacobo cun garaa
guehtu daada raꞌ nin guñiꞌ xchiꞌdxyi Dxiohs nuu gahca raꞌ ba
loh xquelrnabwaꞌ Dxiohs llaaꞌndxibaaꞌ per laꞌh tu ayi gaca
chuꞌtii tu. 29 Chiꞌchi gaca gadzihn ziahan bwinziitu raꞌ nin
dxiꞌ nez lahdu dahan dxiaaꞌ, nez lahdu ñaaꞌgueeta, nez lahdu
rtahn gubihdxyi cunnez lahdunin riaꞌzi gubihdxyi tin chuꞌtii
raꞌ ba loh xquelrnabwaꞌ Dxiohs llaaꞌndxibaaꞌ. Riꞌchi zizohba
raꞌ ba loh mweella. 30Per nuu raꞌ nin ruhnn lligaaba gulliaaꞌ
lasahca raꞌ ba nnah per chiꞌchi zacalasahca duxaru raꞌ ba,
nuuza raꞌ nin ruhnn lligaaba lasahca duxa raꞌba nnah ya loh
guelrnabwaꞌ chi ayi xi gacalasahcatiiꞌ raꞌ ba.

Biꞌn Jesuhs pur xcweenta guihdxyi Jerusalehn
(Mt. 23.37‑39)

31Dxyih chi gahca rahbi raꞌ nuhn fariseu loh Jesuhs:
―Bariaꞌh riiꞌ, bwaa; tin Herodes xclaaꞌdzi gadxiinn yiꞌh.
32Chiꞌchi rahbi Ñiꞌh loh raꞌ ba:
―Guldxiaa tin gulgahbi loh bwiinn rusaguiꞌhi bwiinn chi:

“Bwaꞌha, nnadxyih cun guillii gabweꞌhehn bwiinndxaaba raꞌ
nin nuu stoꞌ bwiinn raꞌ neezaa nin rahcalluꞌhu raꞌ gusiaꞌcahn
hasta yiidxyii guꞌnnahn gahn.” 33 Per nnah nahpa chezaꞌhn
xneziuun nnadxyih cun guillii laasii ayi gaca gachi daada
nin rñiꞌ xchiꞌdxyi Dxiohs caachiꞌhzi stuhbi guihdxyi sino que
bweꞌzi tuhbidxiꞌh guihdxyi Jerusalehn. 34 ¡Prohbiza laꞌh tu
bwiinn Jerusalehn raꞌ! Rdxiinn tu daada raꞌ nin zeꞌgañiꞌ
xchiꞌdxyi Dxiohs lahdxyi tu neezaa rusihdzidxiah tu yihca
bwiinn raꞌ nin rxeꞌhla Dxiohs loh tu, tin gachi raꞌ ba. Zi-
ahan bwelta guclaaꞌdzihn ñutiaaꞌhahn laꞌh tu ziga rutiaaꞌha
dxiidxi cuuca lliiꞌniꞌhn ma tin raguuꞌlaꞌnxihyi ma laꞌh raꞌ
lliiꞌn ma, per ayi guclaaꞌdzi tu bwen ñuhnn Dxiohs pur laꞌh
tu ziꞌchi. 35 Gulguiaꞌha nnah dxiaꞌhandaꞌtsizi xquidoꞌroo
tu, nen xñaxgaaꞌhn loh tu, ayiru gabiaꞌgarii gwaꞌha tu loon
hastayi chin gadzihn dxyih nin gahbi tu: “Zuxchilli Dxiohs
guunntaaꞌyi Ñiꞌh yihca bwiinn nin dxiꞌ guinabwaꞌ laꞌh nuꞌh
pur xcweenta Dxiohs.”

14
Basiaca Jesuhs tuhbi bwiinn nin gadxadxih

1Chin guhlda tuhbi dxyih nin ruziꞌlaaꞌdzi raꞌ bwiinn Israel,
gwatahw Jesuhs guelwahw rwaaꞌ yihdzi tuhbi bwiinn nin
rnabwaꞌ loh fariseu raꞌ, cagataꞌtsisi nuhn fariseu guidiaꞌhan
xi guunn Jesuhs, 2 laasii nezloh Jesuhs zuu tuhbi daada nin
nuu dxih gaduhbitiiꞌ tihxi ñiꞌh. 3 Chiꞌchi gunaabadxyiꞌdxyi
Jesuhs loh raꞌbwiinnnin ruluuꞌyi lehyi neezaa loh raꞌ fariseu,
rahbi Ñiꞌh loh raꞌ ba:

―¿Ta zaca gusiaꞌcahn tuhbi bwiinn nin rahcalluꞌhu dxyih
nin ruziꞌlaaꞌdzi bwiinn o ayi gacan?

4 Per laꞌh raꞌ ba dxyiitiiꞌ gurih raꞌ ba cun badaꞌwsi rwaaꞌ
raꞌ ba. Chiꞌchi gucaꞌha Jesuhs bwiinn nin rahcalluꞌhu chi,
basiaca Ñiꞌh laꞌh ba, gunabwaꞌ gahca Ñiꞌh biuꞌnehza ba ziaa
ba. 5Chiꞌchi rahbi Ñiꞌh loh raꞌ fariseu:

―Sidela chyuulla tuhbi tu nahpa tuhbi buhrra o tuhbi
guun, ya dxiaaba ma laꞌn tuhbi bizee, ¿tayi gabweꞌhechiꞌh tu
ma dxyih chi gahca, nicala naan tuhbi dxyih nin rziꞌlaaꞌdzi
bwiinn?

6 Chiꞌchi ayi guhca ñusiaꞌgarii raꞌ ba dxyiꞌdxyi loh Ñiꞌh, ya
cun dxyiitiiꞌ babwih raꞌ ba.

Bwiinn raꞌ nin biduꞌhun raꞌ guzee saaꞌ
7 Caywaꞌhasi Jesuhs xa riuꞌstoꞌ raꞌ bwiinn rbwii raꞌ ba

yagaxiyi zaꞌca tin cwii raꞌ ba cweeꞌ raꞌ bwiinnlasahca, chiꞌchi
guleꞌhe Ñiꞌh tuhbi cweenta loh raꞌ ba nin ruluuꞌyi, rahbi Ñiꞌh:

8―Chin guiduꞌhun luꞌh chee luꞌh tuhbi saaꞌ ayi guunn luꞌh
pur soobaa luꞌh loh yagaxiyi zaꞌca, tin ayi nagah snuhnsi
laꞌstuhbi nin mahzi lasahca que no yiꞌh laꞌgadzihn; 9 chiꞌchi
dxieꞌbiiga bwiinn nin baguhn yiꞌh zee luꞌh saaꞌ nnaa ba loh
luꞌh: “Badiꞌhi yagaxiyi ca soobaa bwiinn riiꞌ”, ya chiꞌchi
gaziꞌxtuhyi luꞌh chesoobaa luꞌh luulchima yagaxiyi nin zuu
rwaaꞌ jwehra. 10Mahziru bwen, chin guiduꞌhun luꞌh guzee
luꞌh tuhbi saaꞌ, soobaa luꞌh tuhbi yagaxiyi nin zuu luulchi-
matiiꞌ tin chin gadzihn bwiinn nin gudihdxyi yiꞌh zee luꞌh
saaꞌ, nnaa ba loh luꞌh: “Xamihguꞌhn nezii gudiiꞌdxi sobanee
luꞌh bwiinn raꞌ riiꞌ tin yagaxiyi riiꞌ nin mahzi lasahca.” Ya
ziꞌchi gacalasahca luꞌh loh raꞌ bwiinn nin rii loh mweella,
11 tin bwiinnnin rdxiꞌhyi xa gacalasahcabamejor raziꞌxtuhyi
ba delaanta loh raꞌ bwiinn, ya bwiinn nadoꞌlaaꞌdzi nahpa
rahcalasahcaru ba nezloh raꞌ bwiinn.

12 Rahbiza Ñiꞌh loh bwiinn nin baguhn laꞌh Ñiꞌh zee Ñiꞌh
saaꞌ:

―Chin nuu luꞌh lligaaba guunn luꞌh tuhbi guelwahw zaꞌca,
ayi gaguhn luꞌh nin rchaꞌga luꞌh nin bwihtsi luꞌh nin lasaaꞌ
luꞌh nin xpisihn luꞌh nin rricu tin ayi laꞌraꞌba guibiaꞌgarii
cwiidxyi raꞌ ba yiꞌh chetahw luꞌh guelwahw yihdzi raꞌ ba,
ya nin bagaaꞌda luꞌh galoh laꞌngahlla gahca. 13Mahzi bwen
chin guunn luꞌh tuhbi guelwahw zaꞌca gaguhn luꞌh bwiinn
dxyihdxyi cun bwiinn nin rahca loh Ñiꞌh, 14 tin ziꞌchi dxiahxi
Dxiohs laasii ayinuugadxilli bwiinnraꞌ chiningudahwraꞌba
loh luꞌh per Dxiohs gahca gadxillin chin gabiaꞌgarii gabahan
bwiinn zaꞌca nin guhchi.

Xcweenta tuhbi lañihrooꞌ
15 Chin gudiiꞌdxi dxiahga tuhbi nin zohba loh mweella,

chiꞌchi rahbi ba loh Jesuhs:
―Dxiahxi duxa raꞌ bwiinn nin cwih raꞌ gahw loh mweella

chin gaca lañih hasta rnabwaꞌ Dxiohs.
16Chiꞌchi rahbi Jesuhs loh ba:
―Guyuuꞌ tuhbi daada bwiꞌhnn ba tuhbi lañihrooꞌ rwaaꞌ

yihdzi ba, chiꞌchi gunabwaꞌ ba biduꞌhun ziahan bwiinn nin
ñatahw raꞌ guelwahwrwaaꞌyihdzi ba, 17ya chinbigaꞌhahohra
nin gahw raꞌ ba, chiꞌchi guxeꞌhla daada chi tuhbi xmooza
ba gwacaꞌha laꞌh raꞌ bwiinn nin biduꞌhun raꞌ chi tin guzee-
tahw raꞌ ba, ya chin badzihn ba loh nin biduꞌhun raꞌ chi
chetahw chiꞌchi rahbi ba: “Gulchoꞌho laꞌgaraatiiꞌnaaliistula.”
18Chiꞌchi guzaꞌloh guñiꞌ cada tuhbigah raꞌ ba rahbi raꞌ ba ayi

nuu chee raꞌ ba, tuhbi ba rahbi: “Gueꞌdu guziꞌn tuhbi taaꞌha
loh yuh, nnah nahpa chaguiaꞌhañin rnaꞌbaꞌhn ayi guidxyiꞌchi
luꞌh pur ayi saꞌhn”, 19 ya stuhbi ba rahbi: “Gueꞌdugah guziꞌn
gaꞌyu nehza guun yannah nahpa cheguiꞌhnnanma prehba,
niꞌchin ayi nuu saꞌhn”, 20 ya stuhbi ba rahbi: “Gueꞌdugah
bachinaaꞌhahn, niꞌchin ayi nuu saꞌhn.” 21Ya chin babiaꞌgarii
mooza chi, baganeebi rsohnchi lohxpallwaꞌnbinin guxeꞌhla
laꞌh bi, talguꞌnsi bidxyiꞌchi duxa daada nin rnabwaꞌ chi,
chiꞌchi rahbilagaꞌh ba loh xmooza ba chi: “Carrih gwalaꞌh
nez loh neziuhrooꞌ nez loh neziuh deꞌhe lahda guihdxyi tin
dxieꞌnee luꞌh bwiinn prohbi, bwiinn cweeꞌ, bwiinn liinguu,
cun bwiinn nin rahca loh ñiꞌh tin dxieꞌtahwnee raꞌ ba laꞌh
nuꞌh.” 22 Snuhn gudxyihru rahbi mooza chi loh daada chi:
“Daada, laꞌnbwiꞌhnn gahn ziga gunabwaꞌ luꞌh per laꞌlugahri
nuuru.” 23Chiꞌchi rahbi daada chi loh ba: “Gwah loh raꞌ nez-
iuhnin zeꞌ lahda guihdxyi ziitu raꞌ tin dxieꞌnee luꞌhbwiinn raꞌ
nin gadxaꞌgachiꞌhzi luꞌh nezchi tin par chegadxah yihdzihn,
24nee rñaan loh luꞌh, nin tuhbi bwiinn nin biduꞌhun galoh ayi
gahw raꞌ ba nin tuhbi rwaaꞌ raꞌ ba xquelwaawuhn.”

Nin nahpa guunn bwiinn tin chenaꞌhla raꞌ ba Crixtu
25Ya gaduhbi nin zeezah Jesuhs loh neziuh, ziahan bwiinn

zenaꞌhla laꞌh Ñiꞌh, chiꞌchi gubiaꞌgarii Ñiꞌh guzaꞌloh cañiꞌ Ñiꞌh
loh raꞌ ba, rahbi Ñiꞌh:

26 ―Sidela chyuulla dxieꞌnaꞌhla naꞌh, nahpa gantsiiꞌhi ba
naꞌh, gucaꞌstoꞌ ba naꞌh ziahan taantu ziga nadziiꞌhi ba xpaah
ba, xmaah ba, cheꞌhla ba, lliiꞌn ba, bwihtsi ba cun bizaaꞌn ba,
nee gahcaza xquelnabahan ba. Sinoon ayi nuu dxieꞌnaꞌhla
ba naꞌh. 27 Sidela nuu nin ayi xclaaꞌdzi gutiꞌdxiloh tra-
bahjw ziꞌchi, ayiza nuu gaca raꞌ ba tuhbi xpwiiꞌnnahn.
28 Sidela chyuulla tuhbi tu xclaaꞌdzi guzaꞌ tuhbi yuuꞌrooꞌ zi-
ahan xcwaꞌha, ¿tayi mwehrgalohdxiꞌh soobaa tu guunnxgah
tu lligaaba guidiaꞌhan gu zahlda xmweeyi tu par guzaꞌloh
tun?, 29 laasii sidela simientuzi guzoꞌbaloh tu cayahca dxiaa
garaa xmweeyi tu, ya chiꞌchi garaa bwiinn gusiꞌxtuhyi laꞌh
tu, 30chiꞌchi guuyi raꞌba: “Bwaꞌhabwiinn ca, gulahchixchihsi
ba yuuꞌ, nee ayi bwiꞌhnn ba gahn ñaꞌlohon.” 31O sidela tuhbi
rrehyi guunn ba lligaaba chegachaꞌgadxihldxi ba stuhbi rre-
hyi, ¿tayidxiꞌh guunnxgah ba lligaaba guidiaꞌhan ta zahca
guunn ba gahn cun loh tsiꞌh mihyisi xsuldahdu ba cun loh
stuhbi rrehyi nin nahpa gahlda mihyi suldahdu? 32Ya sidela
rguꞌbwaꞌ ba ayi guunn ba gahn chiꞌchi cun antes guixeꞌhla
ba rsohn loh stuhbi rrehyi nin nahpa gahldamihyi suldahdu
cwidxyiistoꞌ raꞌba. 33Ya ziꞌchi laꞌh tunin ayi xclaaꞌdzi gusaaꞌn
garaa nin nahpa ñiꞌhmejor ayi dxieꞌnaꞌhla raꞌ niꞌchi naꞌh.



San Lucas 14:34 205 San Lucas 15:9

Chin ayiru nnaa zihdxi gaca nallihin
(Mt. 5.13;Mr. 9.50)

34Ya rahbiza Jesuhs:
―Chuhla naa zihdzi, per sidela guñichin xquel nallihin, ¿xa

gacaru gunnallihin guelwahw? 35 Ayiru galluꞌyin nin para
gunchaꞌyin loh yuh, ayiza nuu chuꞌbwihin loh xquiiꞌ ma.
Mejor chuꞌbwihin hasta riuꞌbwih dxihlli. Ziꞌchi ruhnn tuhbi
bwiinn naxihn; rzohbalohsi ba tuhbi cohsa, ya ayi ruzaꞌloh
ban. Niꞌchin nnah nin nuu dxiahga ñiꞌh, gucaꞌdxiahga raꞌ ba
xchiꞌdxyiꞌhn.

15
Cweenta xteenn lliꞌhyi nin bizaꞌbi
(Mt. 18.10‑14)

1Garaa raꞌ bwiinn nin rusadxihlli impweestu neezaa bwi-
inn raꞌ nin ayi ruhnn cweenta xlehyi Moisehs gwabiiga raꞌ
ba loh Jesuhs tin bacaꞌdxiahga raꞌ ba dxyiꞌdxyi nin guñiꞌÑiꞌh.
2 Cun bwiinn fariseu raꞌ neezaa mwehsu raꞌ nin ruluuꞌyi
xlehyi Moisehs guzaꞌloh cañiꞌ tohnta raꞌ ba loh Jesuhs, rahbi
raꞌ ba:

―Bwiinn riiꞌ ruchaꞌga ba garaa raꞌ bwiinn nin nahpa
duhlda neezaa rahwnee ba laꞌh raꞌ ba.

3Chiꞌchi guleꞌhe JesuhscweentaninguluuꞌyiÑiꞌh laꞌhraꞌba,
rahbi Ñiꞌh:

4―Sidela chyuchiꞌhzi tuhbi tu nahpa tuhbi gaywaꞌh lliꞌhyi
ya guizaꞌbi tuhbi ma, ¿tayi nahpadxiꞌh cwachigah tu za
noventa y nueve ma loh dahan tin chegadxiꞌhyi tu nin
bizaꞌbi hastayi gadxeelama?, 5ya chin gadxeelama gudziiꞌba
rwaaꞌyahnn tu ma taantu riahxi tu badxeela ma, 6 ya chin
gadzihn tu yihdzi tu, chiꞌchi gutiaaꞌha tu nin ruchaꞌga tu
cun xpisihn tu, gahbi tu loh raꞌ ba: “Guldxiahxinee naꞌh
tin laꞌnbadxeela xiꞌhyihn nin bizaꞌbi.” 7 Ziꞌchi naa ziga
rucaꞌstoꞌ bwiinn xquidxaꞌh ba loqui nin naa ma. Ziꞌchi
gahcaza rucaꞌstoꞌ Dxiohs nin nuu dxibaaꞌ laꞌh chyuchiꞌhzi
bwiinn duhlda. Ya sidela rusaguꞌdzistoꞌ bwiinn chi chezah
ba xneziuh Dxiohs, mahziru riahxinee duxa xaanjla raꞌ Ñiꞌh
laꞌh bwiinn chi que no za noventa y nueve raꞌ ba nin ya zezah
zaꞌca xneziuh Ñiꞌh ya naa bwiinn chi xpwiinn Dxiohs.

Cweenta xteennmweeyi nin bizaꞌbi
8Rahbiza Jesuhs:
―Ziꞌchi gahcaza tuhbi gunnaꞌh nin nahpa tsiꞌhmweeyi nin

lasahca ya guizaꞌbi tuhbin, ¿tayi xchiꞌhn gucaꞌdxih ba tuhbi
biaꞌñih tin gwaꞌh zaꞌca ba ya gutoꞌba ba garaa laꞌn yuuꞌ hasta
que noyii gadxeela ban? 9 Ya chin gadxeela ban, chiꞌchi
gutiaaꞌha ba nin ruchaꞌga ba cun xpisihn ba, gahbi ba loh raꞌ

ba: “Guldxiahxinee naꞌh tin laꞌnbadxeeꞌla xmweeꞌyihn nin
bizaꞌbi.” 10 Rñaazahn loh tu, ziꞌchi gahcaza riahxinee xaanjla
Dxiohs nin rii dxibaaꞌ pur nin rusaguꞌdzistoꞌ tuhbi bwiinn
duhlda chezah ba xneziuh Dxiohs.

Cweenta xteenn bwiinn nin balluꞌn tuhbi lliiꞌn ñiꞌh
11 Bwiiꞌyidxyiꞌdxyiza Jesuhs cweenta riiꞌ loh raꞌ ba, rahbi

Ñiꞌh:
―Guyuuꞌ tuhbi bwiinn guyuuꞌ chiohpa lliiꞌn ba, 12 ya

guyuuꞌ tuhbi dxyih rahbi tuhbi nin laweelda: “Paah, guniꞌhi
luꞌh xpiehn luꞌh nin ruhnn tucahri guicaꞌhahn.” Ya chiꞌchi
bwiꞌhnn garoolda xpah raꞌ bi hasta naa xteenn ba tin gucaꞌha
raꞌ bi hasta ruhnn tucahri laꞌh raꞌ bi. 13 Ya chin guhca
paaldaa dxyih, talguꞌnsi batooꞌ nin laweelda garaa hereensi
nin badiꞌhi xpaah bi gucaꞌha bi, ya mweeyi chi nuꞌa bi zee bi
zihtu hasta stuhbi nasiohn, ya chin badzihn bi riꞌchi baxiꞌn
bi xmweeyi bi chi loh gunnaꞌh dxaaba cun loh raꞌ xica cohsa
dxaaba. 14Ya chin barahmweeyi chi baxiꞌn bi, badzihn tuhbi
gubihn duxa guihdxyi ziitu hasta nuu bi guzohbaloh ayi xi
gahw bi cachiaꞌhn duxa bi. 15 Chiꞌchi gwachiꞌhyi bi dziꞌn loh
tuhbi bwiinn guihdxyi chi guunn bi, ya bwiinn chi badiꞌhi
ba dziꞌn guunn bi guyaꞌn bi xcuuchi ba, 16 ya taantu nin
bichiaꞌn duxa bi guclaaꞌdzi bi ñahw bi dxihllilaaꞌ nin cayahw
raꞌ cuuchi, laasii ayi guyuuꞌ xi ñahw bi nez chi.

17 ’Ya gaduhbi cadiiꞌdxi bi trabahjw chi biaꞌñih loh xigaaba
bi bwiꞌhnn bi lligaaba nastoꞌ bi: Bwaꞌha, paaldaaru mooza
nahpa xpaaꞌhn ruhnn xtsiꞌn ba, hasta ruhnnsohbra nin
rahw raꞌ ba, nen naꞌh nezriiꞌ cayahchigubihnaꞌhn. 18Mejor
guibiaꞌgariin hasta nuu xpaaꞌhn, chin gadzihnaꞌhn gaꞌpihn
loh ba: “Paah, bayinnahsihn bañiꞌchihn loh Dxiohs cun loh
yuꞌbiluꞌh. 19Ayiru ruhnn marehsa guiñiꞌ luꞌh loon ziga lliiꞌn
luꞌh sino que guunn luꞌh trahtu naꞌh ziga tuhbi xmoozasi
luꞌh.” 20 Chiꞌchi banaꞌzu nehza bi ziaa bi yihdzi xpaah bi.
Zihturooꞌ ru zegadzihnbi chin bwaꞌhaxpaahbi laꞌhbi, balah-
sastoꞌ ba biaa ba laꞌh bi, chiꞌchi biriaꞌhgalluꞌn ba bagachiꞌloh
ba laꞌh bi, chin badzihn ba hasta zieꞌ bi, gudiꞌdzi ba gudahw
ba rwaaꞌ bi, 21 chiꞌchi rahbi bi loh ba: “Paah, bayinnahsihn
laꞌnbañihchi loh luꞌh; ayiru ruhnn tucahri guiñiꞌ luꞌhnaꞌh ziga
lliiꞌn luꞌh.” 22 Per guñiꞌ xpaah bi loh raꞌ xmooza ba, rahbi
ba: “Gulcheteꞌhe lahdxi ninmahzi chuhla gahcu bi, nee ñihyi
dxieꞌnee tu cuꞌ tu bacwihnnaa bi dxieꞌnee gahca tu tuhbi
nehzagueldxyihdxyi gucaꞌh tuñaaꞌbi, 23 tin checaꞌhagahca tu
tuhbi guunn bweezuꞌhn nin mahzi narooꞌ chiinn tu guidaꞌw
nuꞌh tin guidiꞌhnn nuꞌh tuhbi lañihrooꞌ, 24 laasii lliiꞌnahn riiꞌ
bwiꞌhnnaꞌhn lligaaba guhchi bi nee nnah gulguiaꞌha laꞌbi

bieꞌ; ayi bwiꞌhnnaꞌhn lligaaba ñwaꞌharuhn loh bi per nnah
gulguiaꞌha laꞌbi bieꞌ.”

25 ’Ya ziꞌchi cayahca, ya stuhbi lliiꞌngaꞌn ba zeguiꞌhnn dziꞌn
loh dahan. Ya chin guhlda gubiaꞌgarii bi ziagadzihn gahxu bi
rwaaꞌ yihdzi bi chin bihn bi cayuꞌlda raꞌmuusca rigadxiaꞌha
raꞌ ba. 26 Chiꞌchi gudihdxyi bi tuhbi mooza nin zuu riꞌchi
gunabadxyiꞌdxyi bi loh ba, rahbi bi: “¿Xixniꞌca cayahca rwaaꞌ
yuuꞌ?” 27 Chiꞌchi rahbi mooza chi: “¿Tayi rwaꞌha luꞌh bwihtsi
luꞌh nin gwarraniichi gubiaꞌgarii? Niꞌchin nin gunabwaꞌ
xpaah luꞌh bidxiinn nu tuhbi guun bweezuꞌhn nin mahzi
narooꞌ tin gaca tuhbi lañih laasii nazaꞌca bwihtsi luꞌh gu-
biaꞌgarii.” 28 Chin bihn bi garaa niꞌchi ayi nnaa bi dxiuꞌgarii
bi yihdzi bi taantu rdxyiꞌchi bi; chiꞌchi biriaꞌ xpaah bi,
rahbi ba loh bi: “Xiiꞌhihn, biuꞌgarii.” 29 Chiꞌchi rahbi bi loh
xpaah bi: “Bwaꞌha, paaldaala yihza cayuꞌnnahn dziꞌn loh
luꞌh ruzoꞌbadxiaagahn garaa dxyiꞌdxyi nin rñiꞌ luꞌh loon nen
nin tuhbi chihva biꞌtuꞌhn ayi baniꞌhi luꞌh ñahchi ñahcachaꞌyi
tuhbi guelwahw para nin ruchaꞌgaꞌhn; 30 per bayinnahsihn
laꞌlliiꞌn luꞌh nin baxiꞌn xmweeyi luꞌh loh raꞌ gunnaꞌh dxaaba
bieꞌ yannah gunabwaꞌ luꞌh guhchi tuhbi guun bweezuꞌhnnin
mahzi narooꞌ caguihn luꞌh bi.”

31 ’Chiꞌchi rahbi xpaah bi loh bi: “Xiiꞌhihn, loh gahcan
zuu luꞌh, nee garaa nin naꞌpahn naa xteenn luꞌh. 32 Per
nnah ruhn marehsa guidiꞌhnn nuꞌh lañih dxiahxi nuꞌh laasii
bwaꞌha laꞌbwihtsi luꞌhnin bwiꞌhnnaꞌhn lligaaba guhchi ayiru
ñwaꞌhan loh ñiꞌh laꞌbi bieꞌ niꞌchin riahxiꞌhn.”

16
Cweenta xteenn tuhbi nin rnabwaꞌ loh raꞌmooza

1Bwiiꞌyidxyiꞌdxyiza Jesuhs stuhbi cweenta loh raꞌ xpwiinn
Ñiꞌh, rahbi Ñiꞌh:

―Guyuuꞌ tuhbi bwiinn rricu nahpa ba tuhbi mooza nin
rnabwaꞌ lozdemahzi raꞌ xmooza ba ya guyuuꞌ tuhbi bweelta
gwaguihtsi paaldaa xmooza ba loh ba, rahbi raꞌ ba: “Xmooza
luꞌh nin rnabwaꞌ laꞌh nu ruxiꞌnzi ba xixteenn luꞌh”, 2 chiꞌchi
gudihdxyi bwiinn rricu chi mooza chi, rahbi ba loh ba:
“¿Xi cohsa riiꞌ rñiꞌ raꞌ snuhn mooza pur yiꞌh? Nnah guniꞌhi
luꞌh cweenta xteenn xtsiꞌn luꞌh tin mejor ayiru guinabwaꞌ
luꞌh xmoozaraꞌhn.” 3 Chiꞌchi cayuhnn bwiinn nin rnabwaꞌ
loh raꞌ mooza chi lligaaba, nastoꞌ ba: “¿Xaxguꞌnchiꞌhn nnah
nin gabweꞌhe xpallwaꞌnaꞌhn naꞌh loh dziꞌn? Ayiꞌhn jweersi
guꞌnnahn dziꞌn loh yuh, nee xtuhyiza loon cweꞌhen car-
dah. 4 ¡Aah! Laꞌnnaꞌnnahn xa guꞌnnahn chin ayi gaꞌpahn
dziꞌn nahpa zibwihdxyi raꞌ nin ruchaꞌgaꞌhn naꞌh rwaaꞌ yi-
hdzi raꞌ ba.” 5 Chiꞌchi gudihdxyi mooza chi tuhbigah raꞌ

bwiinn nin nuzaꞌbi loh bwiinn rricu chi, chiꞌchi rahbi ba
loh bwiinn nin badzihn galoh: “¿Balaaca nuzaꞌbi luꞌh loh
xpallwaꞌnaꞌhn?” 6 Chiꞌchi rahbi bwiinn chi: “Nuzaꞌbiꞌhn
tuhbi gaywaꞌh barrihyi nsehchi.” Chiꞌchi rahbi mooza chi:
“Dee naa xnohta luꞌh yannah guzohba riꞌca tin bwiꞌhnn stuh-
bin pur chwaꞌhbitsiꞌhsin.” 7 Ya chiꞌchi gunabadxyiꞌdxyi ba
loh stuhbi ba: “Ya yiꞌh, ¿balaca nuzaꞌbi luꞌh?” chiꞌchi rahbi
ba: “Tuhbi gaywaꞌh manguchi trihgu.” Chiꞌchi rahbi ba:
“Dee naa xnohta luꞌh; guzohba riꞌca bwiꞌhnn stuhbin pur
ochehntasin.” 8 Ya chin bihn xpallwaꞌn mardoommi dxaaba
chi xi bwiꞌhnn ba, chiꞌchi guñiꞌ zaꞌca xpallwaꞌn ba pur laꞌh ba
laasii bwaꞌha ba balaaca nin rahcabwaꞌ xmooza ba chi. Ziꞌchi
gahcaza bwiinn raꞌ nin ayi nuꞌnbwaꞌ xchiꞌdxyi Dxiohs mahzi
rahcabwaꞌ raꞌ ba loh xasuunto raꞌ ba tuhbi ba cun stuhbi ba
que ziga bwiinn raꞌ nin nuꞌnbwaꞌ xchiꞌdxyi Dxiohs.

9 ’Ñaan loh tu gulchiꞌhyi nin guchaꞌga tu cun cohsa raꞌ nin
lasahca loh guidxyiyuh dxaaba riiꞌ tin chin garah xixteenn
tu chiꞌchi zacaꞌha Dxiohs laꞌh tu para guziaa tu dxibaaꞌ nez
hasta gaca yihdzi tu para tuꞌpazi. 10 Garaa nin ruhnn zaꞌca
raꞌ dziꞌn loh tuhbi dziꞌn biꞌtuꞌhn zahcaza guunn zaꞌca raꞌ ba
dziꞌn loh tuhbi dziꞌnrooꞌ; per nin ayi gaca guunn zaꞌca dziꞌn
loh tuhbi dziꞌn biꞌtuꞌhn ayi gacaza guunn zaꞌca raꞌ ba dziꞌn
gurooꞌ. 11 Niꞌchin sidela laꞌh tu ayi guunn tu gahn cwinee
zaꞌca tu guelnazaꞌca raꞌ xteenn guidxyiyuh dxaaba riiꞌ, ¿xa
guniꞌhi chiꞌh Dxiohs guelna zaꞌca xteenn Ñiꞌh laꞌh tu? 12 Ya
sidela laꞌh tu ayi gaca tu bwiinn zaꞌca cun xixteenn stuhbi
bwiinn, ¿ta ruhnn chiꞌh tu lligaaba guniꞌhi Dxiohs xica cohsa
raꞌ laꞌh tu nin gaapa tu? 13Ayi nin tuhbi mooza guunn gahn
guunn dziꞌn loh chiohpa ballwaaꞌn laasii zidxyiꞌchinee ba
tuhbi ba ya stuhbi ba dxiahxinee ba; neezaa guzoꞌbadxiahga
ba xchiꞌdxyi tuhbi xpallwaaꞌn ba ya stuhbi xpallwaaꞌn ba
ayi guunn ba cweenta laꞌh ba. Niꞌchin ayi tuhbi bwiinn nin
guunn xtsiꞌn Dxiohs nee neezaa gucaꞌstoꞌ ba guel lasahca
xteenn guidxyiyuh dxaaba riiꞌ; ayi rgaꞌhan ziꞌchi.

14Ya chin bihn raꞌbwiinn fariseu dxyiꞌdxyi raꞌ chi, guzaꞌloh
cagallihdzinee raꞌba laꞌh Jesuhs laasii laꞌh raꞌba zeenaꞌhla raꞌ
ba puura cohsa nin lasahca, 15 chiꞌchi rahbi Jesuhs loh raꞌ ba:

―Bayi laꞌh tu pur nez guiñiꞌ zaꞌca bwiinn loh tu rdxiꞌhyi
tu per Dxiohs nuꞌnbwaꞌdziꞌtsi Ñiꞌh lligaaba dxaaba nin nuu
stoꞌ tu laasii garaa nin lasahca par bwiinn niꞌchipaꞌ raꞌ nin
rbihxistoꞌ Dxiohs.

XlehyiMoisehs cun xquelrnabwaꞌDxiohs
16Rahbiza Jesuhs:

―Hasta dxyih nin biꞌ Jwahn nin ruroꞌbañihsa guyuuꞌ xlehyi
Moisehs neezaa xchiꞌdxyi daada raꞌ nin guñiꞌ xchiꞌdxyi Dx-
iohs, per chin biꞌ Jwahn guzaꞌloh cadiꞌchi dxyiꞌdxyi xteenn
xquelrnabwaꞌDxiohs; niꞌchinninziahanbwiinncadxiꞌhyi raꞌ
ba xa chuꞌtii raꞌ ba loh xquelrnabwaꞌ Dxiohs cun lajweersi.
17 Per mahzi ayi guinagahn ñichiloh dxibaaꞌ cun guidxyiyuh
queparñichilohgaraadxyiꞌdxyininbacaꞌhMoisehs; hastanin
tuhbi lehtra dxyiꞌdxyi chi ayi ñichilohon.

Jesuhsbaluuꞌyi cweentanin rlaaꞌha lasaaꞌ raꞌbwiinncheꞌhla
ba

(Mt. 19.1‑12;Mr. 10.1‑12)
18Rahbiza Jesuhs:
―Sidela tuhbi bwiinn taaꞌha ba cheꞌhla ba ya guicaꞌha ba

stuhbi gunnaꞌh, ya ziꞌchi canee lasaaꞌ raꞌba zigazi xtuꞌh raꞌba.
Neezaa tuhbi bwiinn nin racaꞌha tuhbi gunnaꞌh nin gulaaꞌha
cheꞌhlaÑiꞌh, neezaa niꞌchi rguꞌtii duhlda laasii pur caneesi ba
cheꞌhla stuhbi bwiinn.

Cweenta xteenn tuhbi bwiinn rricu cun Lásaro
19Rahbiza Jesuhs:
―Guyuuꞌ tuhbi bwiinn rricu guhta ba puur lahdxi zaꞌca

garaa dxyihtiiꞌ ruhnn ba lañih. 20 Nee guyuuꞌza tuhbi bwi-
inn prohbi nin biriaꞌhlah Lásaro, guhtacweeꞌ ba rwaaꞌ xleeꞌ
bwiinn rricu chi. Guillii-guillii rbweꞌheba cardah cunneezaa
guyuuꞌ guiiꞌdxiunin riaa tihxi ba, 21hasta bwehcu raꞌ riabiiga
rlluhpi lohguiiꞌdxiuninnuu tihxiba, ya cohsa raꞌsinin riaaba
llaaꞌnmweella rricu chi guclaaꞌdzi bañahwba. 22Yadxyihnin
guhchi bwiinn prohbi chi bieꞌgalliꞌhi xaanjla Dxiohs xaalma
ba tin ziaganee raꞌ ba ñiꞌh hasta nuu guehtu Abrahn. Chin
guhldaza guhchi bwiinnrriicu chi, chiꞌchi bigaꞌtsi ba. 23 Ya
bwiꞌhnn tucahri bwaa ba gabihldxyi hasta riaa raꞌ garaa bwi-
inn nin riuuꞌ xtuhlda raꞌ ñiꞌh. Chiꞌchi guteesaloh ba bwaꞌha
ba zihtu hasta nuu Abrahn cun Lásaro, 24 chiꞌchi gudidxyidx-
iah ba, rahbi ba loh Abrahn: “¡Paah, paah Abrahn!; balah-
sastoꞌ luꞌh naꞌh guxeꞌhla Lásaro cuu ba bacwihnnaa ba loh
ñihsa tin dxieꞌgasagaꞌldiu ba luudxihn pur taantu trabahjw
nin cagatiꞌdxiꞌhn loh bwehla riiꞌ.” 25 Chiꞌchi rahbi Abrahn:
“Xiiꞌhihn, basazaꞌstoꞌ luꞌh chin gubahan luꞌh loh guidxyiyuh
gohpa luꞌh garaatiiꞌ cohsa raꞌ badiꞌhi guuxta stoꞌ luꞌh, ya
Lásaro ayi xi gohpa ba niꞌchin gubahan guelzii ba, yannah
laꞌhba cagaziꞌlaaꞌdzi ba, ya yiꞌh ruhnn tucahri tiidxi luꞌh
trabahjw. 26Nen ayiza nuu tiidxi Lásaro riꞌca laasii nuu tuhbi
bataaꞌha rooꞌ galaayi hasta dxuu nuꞌh, niꞌchin nin rii lahdu
riiꞌ ayi nuu dxiꞌ raꞌ ba lahdu ca ya neezaa nin rii lahdu ca ayi
nuuza dxiꞌ raꞌ ba lahdu riiꞌ.” 27Chiꞌchi rahbi rricu chi loh ba:
“Rñiꞌ nalaꞌsahn loh luꞌh paah Abrahn tin guixeꞌhla luꞌh Lásaro

yihdzi xpaaꞌhn, 28 tin cheguihtsi ba loh raꞌ gaꞌyu bwiꞌtsihn
nin nuuꞌ tin guchaꞌh xigaaba raꞌ ba chezah raꞌ ba xneziuh
Dxiohs tin ayi dxiꞌ raꞌ bi lugahri riiꞌ hasta rdiiꞌdxi bwiinn
trabahjw duxa.” 29 Chiꞌchi rahbi Abrahn loh ba: “Laꞌh raꞌ ba
nahpa dxihtsi nin caa xlehyiMoisehs neezaa xchiꞌdxyi daada
raꞌ nin guñiꞌ xchiꞌdxyi Dxiohs; mejor guzoꞌbadxiahga raꞌ ba
dxyiꞌdxyi raꞌ chi.” 30Ya rricu chi guñiꞌ, rahbi ba: “Guchii luꞌh
paah Abrahn, per sidela tuhbi bwiinn nin guhchila chegañiꞌ
loh raꞌ bi, zuchaꞌh xigaaba raꞌ bi.” 31 Per Abrahn rahbi: “Per
sidela ayi guzoꞌbadxiahga raꞌ ba xchiꞌdxyi Moisehs neezaa
xchiꞌdxyi daada raꞌ nin guñiꞌ xchiꞌdxyi Dxiohs, ¿xilaꞌhxchiꞌh
tuhbi bwiinn nin guhchi chechiistoꞌ raꞌ ba?”

17
Rrieezgu chuuꞌ xtuhlda raꞌ bwiinn
(Mt. 18.6‑7, 21‑22;Mr. 9.42)

1Rahbi Jesuhs loh raꞌ xpwiinn Ñiꞌh: ―Nahpa nuu cohsa raꞌ
nin ruhnn pur riuuꞌ xtuhlda raꞌ bwiinn, per prohbiza bwiinn
nin rguꞌtii laꞌh raꞌ bwiinn loh duhlda. 2 Xlawaaꞌha chyu
gusaaꞌn gusaguiꞌhi stuhbi bwiinn laꞌh biñiꞌn chuu xtuhlda bi,
mejor guchiꞌbi raꞌ ba tuhbi dxiahrooꞌ yahnn nin rusaguiꞌhi
chi tin gulaꞌha raꞌ ba laꞌh ba loh ñihsadoꞌ. 3 Gulgahca nasiin.
Sidela bwihtsi tu guñihchi loh tu, gulguiñiꞌ loh bi pur nin
bwiꞌhnn bi, ya sidela gadxaꞌh xigaaba bi mejor gusiaꞌldastoꞌ
tu nin bwiꞌhnn bi. 4 Nicala gahdzi bweelta guñihchi bi loh
tu ya gahdziza bweelta dxiꞌ bi tin nnaa bi: “Ayiru gabiaꞌgarii
guꞌnnañin stuhbi”, nahpa gusiaꞌldastoꞌ luꞌh nin bwiꞌhnn bi.

Cohsarooru nin zahca guunn tuhbi bwiinn nin riachiistoꞌ
ñiꞌh xchiꞌdxyi Dxiohs

5Chiꞌchi rahbi nin naa raꞌ xpwiinn Ñiꞌh loh Ñiꞌh:
―Daada, gacanee luꞌh laꞌh nu tin mahziru chechiistoꞌ nu

xchiꞌdxyi Dxiohs.
6Chiꞌchi rahbi Jesuhs loh raꞌ ba:
―Sidela laꞌh tu ñachiistoꞌ tu xchiꞌdxyi Dxiohs, mahz bal-

aaquiꞌhn ziga tuhbi bwiiꞌdzi biꞌtuhn xteenn mortahsa ñahca
ñahbi tu loh yahgaroo ca: “Biyaꞌdxu riꞌca tin bwaa galaayi loh
ñihsadoꞌ riꞌchi soobaa luꞌh”, guzoꞌbadxiahgan xchiꞌdxyi tu.

Nin xchiꞌhn guunn tuhbi mooza
7Rahbiza Ñiꞌh:
―¿Chyu tuhbi tu nahpa tuhbi mooza nin raaꞌn o nin rahpa

guidxaꞌh ya gahbi bwiinn chi loh ba chin gabiaꞌgarii ba loh
dahan: “Rii gudaaꞌ, soobaa luꞌh tin gahw luꞌh”? 8 Pwehda
ayi nin tuhbi bwiinn nin guiñiꞌ ziꞌchi. Pwehda gahbi tu:
“Bwiꞌhnnchaꞌyi xi gahwxchiin neezaa nin gueeꞌhehn, chiꞌchi

gacu luꞌh xahba nayaa luꞌh tin cwaachi luꞌh xi gaawuhn
loh mweella, ya chin chaꞌloh gaawuhn chiꞌchi gahwgaꞌh luꞌh
yiꞌh neezaa guee luꞌh.” 9 Ya guidiaꞌhan nuꞌh ¿gu nuu tuhbi
bwiinn nin rahbi: “Zuxchilli luꞌh saca bwiꞌhnn luꞌh niꞌca”?
Guyaa, pwehda ayi nin tuhbi bwiinnnin guiñiꞌ ziꞌchi. 10Ziꞌchi
gahcaza laꞌh tu, chin chaꞌloh guunn tu garaa dziꞌn raꞌ nin
gunabwaꞌ Dxiohs loh tu, nahpa guiñiꞌ tu loh Dxiohs: “Laꞌhnu
naa numooza nin ayi xi lasahca laasii bidiꞌhnnzi nu cohsa raꞌ
nin nahpa guidiꞌhnn nu.”

Basiaca Jesuhs tsiꞌh bwiinn nin rahchyi guiiꞌdxiu tihxi raꞌ
Ñiꞌh

11 Gaduhbi zezah Jesuhs neziuh nin zee guihdxyi
Jerusalehn, gudiiꞌdxi Ñiꞌh loh rregiohn Samaria cun loh
rregiohn Galilea. 12 Ya chin guyuꞌtii Ñiꞌh tuhbi guihdxyi
biꞌtuꞌhn chiꞌchi gwagachaꞌloh tsiꞌh bwiinn raꞌ nin rahchyi
guiiꞌdxiu tihxi raꞌ Ñiꞌh laꞌh Ñiꞌh, zihturu guchiꞌloh raꞌ ba laꞌh
Jesuhs, 13 chiꞌchi guñiꞌ raꞌ ba jweersi, rahbi raꞌ ba:

―¡Jesuhs,mwehsu! ¡Balahsastoꞌ luꞌh laꞌh nu!
14Ya chinbwaꞌha Jesuhs laꞌh raꞌba, chiꞌchi rahbiÑiꞌh loh raꞌ

ba:
―Gulchee hasta nuu bixohza tin gulgaluuꞌyi laꞌh ba laꞌtu

biaca.
Ya gaduhbi zee raꞌ ba zegaluuꞌyi tihxi raꞌ ba laꞌh bixohza

ziga nanchii laꞌguiiꞌdxiu chi guñihchilohtiiꞌ tihxi raꞌ ba. 15 Ya
tuhbi ba chin bwaꞌha ba laꞌba biaca, talguꞌnsi gubiaꞌgarii ba
ziaa ba hasta zuu Jesuhs, gaduhbi ziagazah ba guzaꞌloh rñiꞌ
ba jweersi, rahbi ba:

―¡Dxiohssihn chuhla naa!
16 Ya chin badzihn ba hasta zuu Jesuhs, bazuꞌnllihbi ba

baruꞌhn ba hasta loh yuh nez loh Jesuhs tin cagadiꞌhi ba
guelzuxchilli loh Ñiꞌh. Ya coma bwiinn chi bwiinnziitu ba,
bwiinn rregiohn Samaria ba, 17 chiꞌchi rahbi Jesuhs loh ba:

―Per ¿tayi tsiꞌdxiꞌh naa tu biaca tu? ¿Cuunxchiꞌh zagaꞌ
tu? 18 ¿Ta tuhbidxiꞌh bwiinnziitu riiꞌ gubiaꞌgarii zeꞌganiꞌhi
guelzuxchilli saca nin biaca ba?

19Chiꞌchi rahbi Jesuhs loh bwiinn chi:
―Gwasuꞌnchii tin bwaa. Laꞌluꞌh biaca nnah laasii gwachi-

istoꞌ luꞌh xchiꞌdxyiꞌhn.
Xa gadzihn xquelrnabwaꞌDxiohs
(Mt. 24‑23‑28, 36‑41)

20Chiꞌchi gunabadxiꞌdxyi raꞌbwiinn loh Jesuhs cuuca gadz-
ihn xquelrnabwaꞌ Dxiohs, chiꞌchi rahbi Jesuhs loh raꞌ ba:

―Dxyih nin saꞌloh guinabwaꞌDxiohs guidxyiyuh ayi gacan
tuhbi sehn nin gacabwaꞌ tu, 21 tin par ayi gaca guiñiꞌ tu: “Riiꞌ

cayahca niꞌca”, o gahbi tu: “Riꞌchi cayahcan”, laasii dez nnah
laꞌDxiohs canabwaꞌla paaldaa bwiinn nin dxaꞌga loh tu.

22Chiꞌchi rahbi Jesuhs loh raꞌ xpwiinn Ñiꞌh:
―Ziuuꞌ tuhbi dxyih nin guiclaaꞌdzi tu gwaꞌha tu naꞌh,

nin naan Lliiꞌn Dxiohs nin naa ndxiꞌhw, gabiaꞌgariin
loh guidxyiyuh tin guinabwaꞌn; nicala tuhbidxiꞌh dxyih
guiclaaꞌdzi tu gwaꞌha tu naꞌh per ayi gaca gwaꞌha tu naꞌh.
23Nee ziuuꞌza tuhbi nin guiñiꞌ loh tu: “Riiꞌ laꞌbanuu”, o “Riꞌchi
laꞌba nuu”, per rñaan loh tu ayi chee tu nen ayiza chenaꞌhla
tu laꞌh ba 24 tin zahca ziga rahca chin rdxiñaaꞌh llaaꞌndxibaaꞌ.
25 Per galoh gaca raꞌ cohsa chi nahpa gutiꞌdxilohxgah ba
trabahjw. Ya garaa bwiinn raꞌ nin rii guidxyiyuh nnah,
guidxyiꞌchinee raꞌ ba cun gusaꞌcazii raꞌ ba laꞌh ba. 26Ziga nin
guhca chin guyuuꞌ tuhbi bwiinn chieemparooꞌ nin biriaꞌlah
Noeh, ziꞌchi gahcaza gaca chin guibiaꞌgariin, ziga naan Lliiꞌn
Dxiohsninnaandxiꞌhw. 27Laꞌndxyih raꞌningubahanguehtu
Noeh chi, garaa bwiinn gudahw raꞌ ba gwaaꞌ raꞌ ba, bachinaa
raꞌ ba guleꞌdxiꞌhn lliiꞌndxaꞌpa raꞌ ba gucaꞌha biꞌnxtuhbi raꞌ
tin bachinaa raꞌ bi hasta badzihn dxyih chin guyuuꞌtii Noeh
laꞌn barcurooꞌ nin bwiꞌhnnchaꞌyi gahca ba. Chiꞌchi badzihn
tuhbi ñihsadxiahxihn gudxiinnan laꞌh garaa raꞌ bwiinn nin ayi
bwiꞌhnn cweenta xchiꞌdxyi Dxiohs. 28 Ziꞌchi gahcaza guhca
laꞌn dxyih raꞌ chin gubahan guehtu Lot: Snuhn raꞌ bwiinn
gudahw gwaaꞌ raꞌ ba, guziꞌ raꞌ ba nee batooꞌ raꞌ ba, gulahchi
raꞌ ba biñih bwiꞌhnnchaꞌyi raꞌza ba yuuꞌ, 29 ya chin bariaꞌh
Lot loh guihdxyi Sodoma, guzaꞌloh biaaba dxih llaaꞌndxibaaꞌ
cun cobadehldaꞌh, bañihchilohon garaa raꞌ bwiinn duhlda
nin ayi bwiꞌhnn cweenta xchiꞌdxyi Dxiohs. 30 Ziꞌchi gahcaza
gaca laꞌn dxyih raꞌ chin guibiaꞌgarii Lliiꞌn Dxiohs nin naa
ndxiꞌhw. 31 Ya laꞌn dxyih raꞌ chi sidela chyuulla caa yihca
yihdzi Ñiꞌh nen nahpa ba xilla laꞌn yuuꞌ mejor ayi guunn
ba pur chegaleꞌhe ban, mahzi lwehgu guzee ba. Ya sidela
chyuulla zuu loh dahan, mejor ayi guibiaꞌgariiru yihdzi ba;
talguꞌnsi guzee ba. 32 ¿Tayi riagannastoꞌ tu xi guhca cheꞌhla
guehtu Lot? 33 Ya nin guiclaaꞌdzi gaapa xquelnabahan
ñiꞌh loh guidxyiyuh riiꞌ, zuñihchi ban; per nin gudziꞌba
xquelnabahan ñiꞌh loh guidxyiyuh riiꞌ xcweenta xchiꞌdxyi
raꞌn, zahpa ba guelnabahan llaaꞌndxibaaꞌ. 34 Ñaan loh tu,
dxyih nin gabiaꞌgarii Lliiꞌn Dxiohs nin naa ndxiꞌhw gaca ziga
naꞌ chiohpa bwiinn loh tuhbi daaꞌ, tuhbisi ba guzee ya stuhbi
ba dxiaꞌncah; 35 o loh chiohpa gunnaꞌh nin riiyuhta, tuhbisi
ba guzee ya stuhbi ba dxiaꞌhan; 36neezaa chiohpa bwiinn raꞌ
nin rii loh dahan, tuhbisi ba guzee ya stuhbi ba dxiaꞌhan.

37 Ya chin bihn raꞌ ba dxyiꞌdxyi raꞌ chi, chiꞌchi gun-
abadxyiꞌdxyi raꞌ ba loh Ñiꞌh, rahbi raꞌ ba:

―Daada, ¿canehz gaca raꞌ cohsa riiꞌ?
Chiꞌchi rahbi Jesuhs:
―Hasta naꞌ raꞌ bwiinnguuchi, riꞌchi gadiaaꞌha raꞌ bwiichi.

18
Cweenta xteenn tuhbi gunnaꞌhviuhda cun tuhbi jwehsi

1 Bwiiꞌyidxyiꞌdxyiza Jesuhs stuhbi cweenta loh raꞌ ba tin
gacabwaꞌ raꞌ ba nahpa cwiidxyi-guinaaba raꞌ ba Dxiohs
gaduhbi chieempa nee ayi guiriaꞌhgahnza raꞌ ba, 2 ya rahbi
Ñiꞌh loh raꞌ ba:

―Guyuuꞌ tuhbi guihdxyi hasta guyuuꞌ tuhbi jwehsi nin ayi
gwachiistoꞌ ñiꞌh xchiꞌdxyi Dxiohs cun neezaa ayi bwiꞌhnn
cweenta ba bwiinn lasaaꞌ ba. 3 Guihdxyi chi gahca guyuuꞌ
tuhbi gunnaꞌhviuhda, guillii-guillii riah ba loh jwehsi chi
riaganaaba guxchiisi ba bwiinn nin rdxyiꞌchinee laꞌh ba.
4 Per jwehsi chi ayi gunnah ba ñuhnn ba guelguxchiisi par
ñahcanee ba gunnaꞌhviuhda chi, per pur taantu guillii-guillii
riah ba, chiꞌchiyi bwiꞌhnn jwehsi chi lligaaba: “Ayi xi ruhnn
nicala ayi riachiistoꞌnxchiꞌdxyiDxiohsneenicalazaayi ruhn-
ncweeꞌntahnbwiinnraꞌ, 5mahzi guꞌnncahnguelguxchiisinin
xclaaꞌdzi gunnaꞌh riiꞌ tin ayiru guunn ba llahn naꞌh.”

6Chiꞌchi rahbi Jesuhs loh raꞌ ba:
―Gulgacaꞌdxiahga xi rñiꞌ jwehsi dxaaba rii. 7 Ya Dxiohs,

ganaalla dziꞌn zaꞌca ruhnn Ñiꞌh. Sidela ziꞌchi ruhnn Ñiꞌh,
¿caxdxiaꞌn ayi gacanee Ñiꞌh laꞌh raꞌ bwiinn nin gulii Ñiꞌh cun
ninnadziiꞌhiÑiꞌh sidela dxyih-nagueꞌla rnaaba raꞌba lohÑiꞌh
guunn Ñiꞌh guelguxchiisi para laꞌh raꞌ ba? 8 Rñaan loh tu,
lwehgu gahca zuhnn ba guelguxchiisi para laꞌh raꞌ ba. Per
chin gabiaꞌgariin, ziga naan Lliiꞌn Dxiohs nin naa ndxiꞌhw
guidxyiyuhstuhbi, diaꞌhan¿gu zidxeelaꞌhnbwiinnnin riachi-
istoꞌ ñiꞌh xchiꞌdxyiꞌhn?

Cweenta xteenn tuhbi bwiinn fariseu cun tuhbi bwiinn nin
rusadxihlli impweestu

9Bwiiꞌyidxyiꞌdxyiza Jesuhs stuhbi cweenta loh raꞌ ba laasii
paaldaa raꞌ ba ruhnn lligaaba nayaachi, rahbi raꞌ ba bwiinn
nayaa raꞌ ba ya snuhn raꞌ ba pur bwiinn duhlda raꞌ ba
rucaꞌchiah raꞌ ba. Niꞌchin rahbi Jesuhs loh raꞌ ba:

10 ―Guyuuꞌ chiohpa bwiinn, gwah raꞌ ba laꞌn guidoꞌ tin
guiñiꞌnee raꞌbaDxiohs. Tuhbi banaa fariseuya stuhbi banaa
nin rusadxihlli impweestu. 11Nin naa fariseu chi guzuꞌnchii
ba tin guñiꞌ ba loh Dxiohs: “Daada, Dxiohs; caganiꞌhihn
guelzuxchilli loh luꞌh saca ayi guhcaꞌhn ziga snuhn raꞌ bwi-
inn ziga nin rbaaꞌn, nin nadxiipadxyiꞌdxyi, nin nuu xtuꞌh
ñiꞌh, neezaa saca ayi guhcaꞌhn ziga bwiinn nin rusadxihlli

xcweenta impweestuninzuunezca. 12Naꞌhrucwaaꞌhahnayi
raawuhn ziga chiohpa dxyih laꞌn tuhbi xmahn, rudiꞌhizahn
tsiꞌgah bwihllu yihca tuhbigah gaywaꞌh laꞌn guidoꞌ ziga
ruꞌnnahn gahn.” 13 Ya bwiinn nin rusadxihlli impweestu,
zihturooꞌ guzuh ba, ayi guteesaloh ba llaaꞌndxibaaꞌ mejor
guzaꞌloh gudxiinnaa ba lastoꞌ ba, chiꞌchi guñiꞌ ba loh Dxiohs,
rahbi ba: “Daada, Dxiohs; balahsastoꞌ luꞌh naꞌh, naan tuhbi
bwiinn duhlda.”

14Chiꞌchi rahbi Jesuhs:
―Naꞌh rñiꞌn loh tu, laꞌxtuhlda bwiinn nin rusadxihlli imp-

weestu chi basiaꞌpitii la Dxiohs, ya fariseu chi ayi xi cweenta
bwiꞌhnn Dxiohs dxyiꞌdxyi nin guñiꞌ ba laasii tuhbisi nin ru-
sadxihlli impweestu chi baguuꞌdzistoꞌ ñiꞌh. Loh garaa raꞌ
bwiinn nin ruhnn jweersi gaca lasahca raꞌ, zusiꞌxtuhyi Dx-
iohs laꞌh raꞌ ba; ya bwiinn raꞌ nin rucuꞌdzistoꞌ raꞌ ñiꞌh zuhnn
Dxiohs jweersi gacalasahca raꞌ ba.

Bwiꞌnntaaꞌyi Jesuhs yihca raꞌ biñiꞌn
(Mt. 19.13‑15;Mr. 10.13‑16)

15Ya tantu guclaaꞌdzi raꞌ bwiinn chi dxihnn raꞌ ba xchiꞌdxyi
Jesuhs hasta xpiñiꞌn raꞌ ba gwanee raꞌ ba loh Ñiꞌh tin
gudziiꞌbanaa Ñiꞌh yihca raꞌ bi, per chin bwaꞌha raꞌ xpwiinn
Ñiꞌhniꞌchi guzaꞌloh ridxihldxyi dxyiꞌdxyinee raꞌbabwiinn raꞌ
ningwaneebiñiꞌnraꞌ chi loh Jesuhs. 16Per chinbwaꞌha Jesuhs
niꞌchi, gudihdxyi Ñiꞌh biñiꞌn raꞌ chi, chiꞌchi rahbi Ñiꞌh loh raꞌ
xpwiinn Ñiꞌh:

―Gulgasaaꞌn dxieꞌbiiga raꞌ biñiꞌn hasta zuꞌhn ayi gucweꞌza
tu laꞌh raꞌ bi laasii xquelrnabwaꞌ Dxiohs naa xteenn bwiinn
nadoꞌlaaꞌdzi ziga biñiꞌn raꞌ riiꞌ. 17 Nee guchiin nin rñiꞌn
loh tu, chyuchiꞌhzi nin ayi chechiistoꞌ ñiꞌh xchiꞌdxyi Dxiohs
zigazi naa tuhbi biñiꞌn nin ruzoꞌbadxiahga xchiꞌdxyi xtaada
ñiꞌh, bwiinn nin ayi chechiistoꞌ ñiꞌh chi ayi chuu raꞌ ba loh
xquelrnabwaꞌ Dxiohs.

Tuhbi biꞌnxtuhbi nin nuu ziahan xixteenn Ñiꞌh
(Mt. 19.16‑30;Mr. 10.17‑31)

18 Chiꞌchi gunabadxyiꞌdxyi tuhbi biꞌnxtuhbi nin rnabwaꞌ,
rahbi bi loh Jesuhs:

―Daada, mwehsu chaꞌyi; ¿xaniꞌca nahpa guꞌnnahn tin
guziaaꞌhahn dxibaaꞌ guibahneꞌhn Dxiohs para tuꞌpazi chin
gachiꞌhn?

19Chiꞌchi rahbi Jesuhs loh bi:
―¿Xixnaa rñiꞌ luꞌh chaꞌyiꞌhn? Ayi nin tuhbi bwiinn chaꞌyi,

tuhbidxiꞌhDxiohs. 20Laꞌluꞌhnaannladxyiꞌdxyi raꞌnin caa loh
xchihtsiMoisehs ziga rñiꞌ lehyi chi: “Ayi gaca luꞌhbwiinngub-
wihlli; ayi chiinn luꞌh bwiinn; ayi cwaan luꞌh; ayi chiꞌnlaaꞌdzi

luꞌh dxixiꞌhw loh stuhbi bwiinn; nee gaca nadziiꞌhi luꞌh
xtaada luꞌh cun xnaan luꞌh.”

21Chiꞌchi rahbi biꞌnxtuhbi chi loh Ñiꞌh:
―Garaatiiꞌ raꞌ dxyiꞌdxyi ca cagazoꞌbadxiaagahn dez chin

guhcaꞌhn biñiꞌn.
22Ya chin bihn Jesuhs xchiꞌdxyi bi, chiꞌchi rahbi Ñiꞌh loh bi:
―Stuhbidxiꞌh cohsa riaꞌdxyi guunn luꞌh: batooꞌ garaa xix-

teenn luꞌh nee chiꞌzi gahca luꞌh mweeyi chi guicaꞌha raꞌ bwi-
inn prohbi nin ayi xi nahpa, chiꞌchi gaapa luꞌh guelnazaꞌca
llaaꞌn dxibaaꞌ, bachiꞌh dxieꞌnaꞌhla gahca luꞌh naꞌh.

23 Chin bihn biꞌnxtuhbi chi dxyiꞌdxyi raꞌ chi, chiꞌchi guhca
nalaasa stoꞌ bi laasii ziahahrooꞌ xica nahpa bi. 24Ya bwaꞌhasi
Jesuhs taantu ruhnn nalaasa loh bi, chiꞌchi rahbi Ñiꞌh:

―Nagahn duxa par chuꞌtii tuhbi bwiinn rricu loh xquelrn-
abwaꞌDxiohs. 25Ayi guinagahnru tiidxi tuhbi camehyu llaaꞌn
guihchiguulla que ziga chuꞌtii tuhbi rricu loh xquelrnabwaꞌ
Dxiohs.

26Chin bihn raꞌ xpwiinnÑiꞌh dxyiꞌdxyi raꞌ chi, chiꞌchi rahbi
raꞌ ba:

―Sidela ziꞌca gaca, ¿chyuulla gacachiꞌh taꞌh loh duhlda?
27Chiꞌchi rahbi Ñiꞌh loh raꞌ ba:
―Para bwiinn raꞌ nagahn raꞌ deeꞌ; per ayi nee dxiꞌh para

laꞌh Dxiohs.
28Chiꞌchi rahbi Pehdru loh Ñiꞌh:
―Daada, laꞌhnu laꞌnudxugasaaꞌn garaa nin nadxiahpa nu,

tin zioꞌpanaꞌhla nu Yuꞌbiluꞌh.
29Chiꞌchi rahbi Jesuhs loh raꞌ ba:
―Nen guchiin nin ñaan loh tu, ziga bwiinn nin gusaaꞌn yi-

hdzi ñiꞌh, xpaahñiꞌh, xmaahñiꞌh, bwihtsi raꞌñiꞌh, cheꞌhlañiꞌh,
lliiꞌn ñiꞌh pur xcweenta xquelrnabwaꞌDxiohs, 30 zicaꞌharu ba
zirooꞌ loh guidxyiyuh riiꞌ nen zicaꞌhaza ba guelnabahan nin
ayi ñichilohtiiꞌ chin gachi ba guziaa ba dxibaaꞌ.

Deeriohnnabweeltaguñiꞌ Jesuhs lohraꞌxpwiinnÑiꞌhzahchi
Ñiꞌh

(Mt. 20.17‑19;Mr. 10.32‑34)
31 Ya guleꞌcaa Jesuhs laꞌh gadziꞌh bichiohpa nin naa

xpooxtla Ñiꞌh tin rahbi Ñiꞌh loh raꞌ ba:
―Yannah guzoo nuꞌh guihdxyi Jerusalehn tin riꞌchi nahpa

saca Lliiꞌn Dxiohs nin naa ndxiꞌhw ziga bacaꞌh daada raꞌ nin
guñiꞌxchiꞌdxyiDxiohs cachiempa. 32Zutiꞌdxi raꞌba laꞌhba loh
raꞌ bwiinn ziitu nin ayi naa bwiinn Israel nee gullihdzinee
raꞌ ba laꞌh ba, gusaꞌcazii raꞌ ba laꞌh ba cun guchahn xihin
raꞌ ba loh ba, 33 ya chin chaꞌloh gucaꞌyahga raꞌ ba laꞌh ba
cun cwaarta, chiꞌchi chiinn raꞌ ba laꞌh ba nahpa gachitiiꞌ ba,

ya chin dxiohnna gubihdxyi guhchi ba chiꞌchi gabiaꞌgarii
gabahan ba stuhbi.

34Ya laꞌh raꞌ ba ayi guhcabwaꞌ raꞌ ba niꞌchi, coma dxyiꞌdxyi
raꞌ chi guhcan ziga nagaꞌtsi par laꞌh raꞌ ba, niꞌchin ayi guh-
cabwaꞌ raꞌ ba xi guñiꞌÑiꞌh.

Basiaca Jesuhs laꞌh tuhbi bwiinn nin ayi biinn loh Ñiꞌh
(Mt. 20.29‑34;Mr. 10.46‑52)

35Chin zegadzihn gahxu raꞌ ba tuhbi guihdxyi nin laa Jeri-
coh, zohba tuhbibwiinnnin rahca lohñiꞌhrbweꞌhebacardah
rwaaꞌ neziuh chi. 36 Ya chin gudiiꞌdxidxiahga bwiinn chi
ziahan bwiinn zeediiꞌdxi, chiꞌchi gunabadxyiꞌdxyi ba, rahbi
ba:

―¿Xiniꞌca cayahca?
37Chiꞌchi rahbi raꞌ ba:
―Jesuhs nin zeꞌnez guihdxyi Nazaret laꞌhban zediiꞌdxi riiꞌ.
38Chiꞌchi guñiꞌ ba jweersi, rahbi ba:
―¡Jesuhs, Lliiꞌn guehtu Davihd, balahsastoꞌ luꞌh naꞌh!
39 Ya chiꞌchi bidxyiꞌchi bwiinn raꞌ nin zee delaanta guzo-

hbaloh zeeñiꞌ raꞌ ba, rahbi raꞌ ba:
―¡Biacadxyii!, ¡ayi rñiꞌ luꞌh ziꞌca!
Per laꞌh bamahziru cañiꞌ ba jweersirooru:
―¡Lliiꞌn guehtu Davihd, balahsastoꞌ luꞌh naꞌh!
40 Ya guzuhdxyiigah Jesuhs, chiꞌchi gunabwaꞌ Ñiꞌh

gwacaꞌha raꞌ ba bwiinn chi, ya chin badzihn ba hasta zuu
Jesuhs, chiꞌchi gunabadxyiꞌdxyi Jesuhs loh ba, rahbi Ñiꞌh:

41―¿Xiniꞌca xclaaꞌdzi luꞌh guꞌnnahn para yiꞌh?
Chiꞌchi rahbi bwiinn nin rahca loh Ñiꞌh chi:
―Daada, xclaaꞌdzihn gwaꞌhan.
42Chiꞌchi rahbi Jesuhs loh ba:
―Zwaꞌha luꞌh nnah laꞌluꞌh biaca pur nin gwachiistoꞌ luꞌh

guhca basiaꞌcahn yiꞌh.
43 Ya hohrachi gahca ballaala bizloh bwiinn nin ayi biinn

loh ñiꞌh chi, chiꞌchi gubiaꞌgarii bwaꞌha ba, chiꞌchi zenee ba
Jesuhs, cañiꞌ ba xcweenta zirooꞌ jweersi nin nahpa Dxiohs,
neezaa bwiinn raꞌ badxyigaaꞌloh raꞌ ba pur bwaꞌha raꞌ ba
biaca loh bwiinn chi, neezaa raꞌ ba guzaꞌloh cañiꞌ raꞌ ba
xcweenta jweersirooꞌ nin nahpa Dxiohs.

19
Gwah Jesuhs rwaaꞌ yihdzi tuhbi bwiinn nin laa Zaqueu

1 Ya chin badzihn Jesuhs rwaaꞌ guihdxyi Jericoh, gudiiꞌdxi
Ñiꞌh galaayi guihdxyi chi. 2 Guihdxyi chi gahca nuu tuhbi
bwiinn nin laa Zaqueu; rricu duxa ba, rnabwaꞌ ba bwiinn
raꞌ nin rusadxihlli impweestu. 3Ya guclaaꞌdzi ba dxiuꞌnbwaꞌ
ba laꞌh Jesuhs, per ayi guhca ñwaꞌha ba laꞌh Jesuhs laasii

rii ziahanrooꞌ bwiinn gadiidxi coma Zaqueu bwiinnllaꞌta
ba. 4 Lwehgu balluꞌn ba gwah ba delaanta hasta zohba
tuhbi llaaꞌn yahga gurooꞌ nin laa sicohmoro nez tiidxi Jesuhs,
chiꞌchi gucah ba lohon tin guhca bwaꞌha ba laꞌh Jesuhs. 5 Ya
chin guyaꞌloh gudiiꞌdxi Jesuhs riꞌchi bwaꞌha Ñiꞌh nez guiyaꞌ,
chiꞌchi rahbi Ñiꞌh loh Zaqueu:

―Zaqueu, basiooba bieꞌta riꞌca tin nnadxyih gahca nahpa
chadxiaꞌhnahn yihdzi luꞌh.

6 Chiꞌchi bieꞌtagalluꞌn Zaqueu loh yahga chi tin zenee ba
laꞌh Jesuhs par yihdzi ba, riahxi ba. 7 Ya chin bwaꞌha snuhn
bwiinn niꞌchi guzaꞌloh cañiꞌ tohnta raꞌ ba, rahbi raꞌ ba:

―Bwaꞌha laꞌJesuhs zedxiaꞌhan rwaaꞌ yihdzi bwiinn nin
mahzi nahpa duhlda.

8Chiꞌchi guzuꞌnchii Zaqueu delaanta loh Jesuhs, rahbi ba:
―Bwaꞌha Daada; gudiꞌhihn garoolda nin naꞌpahn guicaꞌha

raꞌ bwiinn prohbi, ya sidela gulaꞌnaꞌhn laꞌh chyuulla cun
guelrsaguiꞌhinnahgusiaꞌgariinxmweeyiba tahpa taantupur
nin basaguiꞌhihn laꞌh ba.

9Chiꞌchi rahbi Jesuhs loh ba:
―Nnadxyih gahca laꞌxtuhlda luꞌh basiaꞌpitiin neezaa

xtuhlda bwiinn raꞌ nin nuu yihdzi luꞌh gusiaꞌpitiiñin laasii
guchii luꞌh naa luꞌh xpwiinn guehtu Abrahn, 10 laasii naꞌh
naan Lliiꞌn Dxiohs nin naa ndxiꞌhw tin chiꞌhyihn bwiinn raꞌ
nin cagañihchi pur xtuhlda raꞌ ba tin naꞌh guhldaꞌhraꞌn ba loh
xtuhlda raꞌ ba.

Cweenta xteenn tsiꞌhmweeyi
11 Ya gaduhbi rigacaꞌdxiahga raꞌ bwiinn dxyiꞌdxyi raꞌ nin

cañiꞌ Jesuhs, bwiiꞌyidxyiꞌdxyi lagaꞌh Ñiꞌh stuhbi cweenta loh
raꞌba laasii laꞌ raꞌbazeegadzihngahxulaguihdxyi Jerusalehn
nen coma laꞌh raꞌba ruhnn raꞌba lligaaba lwehgu saꞌloh guin-
abwaꞌ Jesuhs laasii laꞌ raꞌ ba gadzihnla guihdxyi Jerusalehn,
12 chiꞌchi rahbi Ñiꞌh loh raꞌ ba:

―Guyuuꞌ tuhbi bwiinn, guyuuꞌ ba lahda tuhbi jwamihyi
lasahca, ya biriaꞌh ba gwah ba stuhbi guihdxyi ziitu tin
gaca ba rrehyi, ya chin guibiaꞌgarii ba chiꞌchi guinabwaꞌ ba
guihdxyi chi. 13 Ya nnaaru guiriaꞌh ba yihdzi ba, gudihdxy-
ixgah ba tsiꞌh xmooza ba tin gudiꞌhi ba tuhbigah mweeyi
nin lasahca guicaꞌha raꞌ ba, chiꞌchi rahbi bwiinn chi loh raꞌ
ba: “Gulguiꞌhnneemweeyi riiꞌ guriꞌxi hasta chin gabiaꞌgariin
stuhbi.” 14 Ya bwiinn lahdxyi ba ayi guclaaꞌdzi raꞌ ba laꞌh
ba, niꞌchin guxeꞌhla raꞌ ba paaldaa bwiinn nin zeguihtsi raꞌ:
“Ayi xclaaꞌdzi nu gaca ba xrrehyi nu.” 15Per nahpa guhca ba
rrehyi, chiꞌchi gubiaꞌgarii ba lahdxyi ba. Ya chin gubiaꞌgarii
ba, chiꞌchi gudihdxyi ba mooza raꞌ nin basiaꞌhannee ba
mweeyi tin gacabwaꞌ ba blaacala cayuhnn raꞌn gahn. 16 Ya

galoh bwiinn nin badiꞌhi ba mweeyi badzihn loh ba, chiꞌchi
rahbimooza chi: “Daada, laꞌxmweeyi luꞌhcayuhnngahn tsiꞌh
bwelta ziga naan.” 17 Chiꞌchi rahbi rrehyi chi loh ba: “Bwen
gahca; yiꞌhnaa luꞌh tuhbimooza bwenpur bwiꞌhnn luꞌhdziꞌn
zaꞌca nee gulliaꞌyiꞌhn nin baniꞌhihn. Yannah guniꞌhihn dziꞌn
guunn luꞌh, guinabwaꞌ luꞌh tsiꞌh guihdxyi.” 18 Chiꞌchi badz-
ihn stuhbi mooza loh ba, chiꞌchi rahbi mooza chi: “Daada,
xmweeyi luꞌh cayuhnn gahn gaꞌyu bwelta mahzi ziga naan.”
19 Chiꞌchi rahbi ba loh ba: “Yiꞌh guniꞌhihn dziꞌn guunn luꞌh
guinabwaꞌ luꞌh gaꞌyu guihdxyi.” 20 Chiꞌchi badzihn stuhbi
mooza loh ba, chiꞌchi rahbi mooza chi: “Daada, laꞌxmweeyi
luꞌh deeꞌ; guluꞌchaꞌyisiñin laꞌn tuhbi baschihn 21 laasii bidxy-
ihbihn yiꞌh pur naa luꞌh tuhbi bwiinn nadxiipa dxyiꞌdxyi.
Racaꞌha luꞌh cohsa raꞌ nin ayi naa xteenn luꞌh, neezaa
rataaꞌha luꞌh guiñaꞌh hasta ayi gulahchi luꞌh.” 22Chiꞌchi rahbi
rrehyi chi loh ba: “¡Mooza xihn mooza dxaaba! Cun sola
dxyiꞌdxyi nin guñiꞌ luꞌh ca guꞌnnahnguelguxchiisi yiꞌh. Sidela
nnah luꞌh naan tuhbi bwiinn nin nadxiipadxyiꞌdxyi nen nah-
gahca luꞌh racaꞌhahn nin ayi naa xteꞌnnahn nen nnaaza luꞌh
rataaꞌhahn guiñaꞌh nin ayi naaza xteꞌnnahn, 23 ¿xixnaa ayi
bagasiaꞌhan luꞌh xmweeꞌyihnca baancu tin chin ñabiaꞌgariin
ñacaꞌhañin cun garaa lliiꞌnan?” 24 Chiꞌchi rahbi ba loh raꞌ nin
rii riꞌchi: “Gulgacaꞌha mweeyi ca tin gulgadiꞌhin laꞌh bwiinn
nin bwiꞌhnn gahn tsiꞌh taantu mahzi.” 25 Chiꞌchi rahbi raꞌ ba
loh ba: “Daada, per laꞌba nahpala tsiꞌh mweeyi.” 26 Chiꞌchi
rahbilagaꞌh rrehyi chi: “Niꞌchin nin ñaan loh tu, nin nahpa
ziahanan niꞌchi gaca guicaꞌharun, ya nin nahpa gulliaꞌhan
hasta nin ruhnn ba lligaaba nahpa ba gacaꞌhañin loh ba.
27 Ya garaa bwiinn nin bidxyiꞌchinee naꞌh nin ayi guclaaꞌdzi
ñahcaꞌhn rrehyi loh raꞌ ñiꞌh, gultaꞌnee raꞌ ba riiꞌ tin gadxiinn
tu laꞌh raꞌ ba delanta loon.”

Guyuꞌtii Jesuhs laꞌn guihdxyi Jerusalehn ziga tuhbi rrehyi
(Mt. 21.1‑11;Mr. 1.1‑11; Jn. 12.12‑19)

28 Ya chin guyaꞌloh bwiiꞌyidxyiꞌdxyi Ñiꞌh dxyiꞌdxyi raꞌ chi,
chiꞌchi biriaꞌh Ñiꞌh tin zee Ñiꞌh guihdxyi Jerusalehn. 29 Ya
chin zegadzihn Ñiꞌh tuhbi guihdxyi nin laa Betfageh cun
guihdxyi nin laa Betania, gahxu loh dahan nin laa Olivo
chiꞌchi guxeꞌhla Ñiꞌh chiohpa xpwiinn Ñiꞌh, 30 chiꞌchi rahbi
Ñiꞌh loh raꞌ ba:

―Gulchee loh guihdxyi nin naa gahxuru, ya chin gadzihn
tu riꞌchi, chiꞌchi gwaꞌha tu caduꞌh tuhbi buhrra nin nadxyiꞌbi
nin nagahdxi gaca nadoꞌtiiꞌ. Gulgaxachi ma tin dxieꞌnee tu
ma. 31 Ya sidela chyuulla guinaꞌbadxyiꞌdxyi loh tu: “¿Xixnaa
guxachi tubuhrra ca?”, chiꞌchi gahbi tu lohba: “Tuhbibwiinn
ninmahzi rnabwaꞌ cachiꞌhnma tin tsiiba bama.”

32 Ya seguihdu ziaganee raꞌ chiꞌh ba ma, ya zigapaꞌ guñiꞌ
JesuhsguzohbaxchiꞌdxyiÑiꞌhguzahcaraꞌba. 33Yachinrigax-
achi raꞌbabuhrra chi, chiꞌchi gunabadxyiꞌdxyi raꞌbwiinnnin
naa xteenn ñiꞌh laꞌhma, rahbi raꞌ ba:

―¿Xixnaa rigaxachi tu buhrra ca?
34Chiꞌchi rahbi raꞌ ba:
―Dxugaxachi nu ma laasii tuhbi bwiinn nin mahzi rn-

abwaꞌ cachiꞌhn bama tin tsiiba bama.
35 Chiꞌchi baganee raꞌ ba ma hasta zuu Jesuhs, chiꞌchi

badziiꞌba raꞌ ba xahba raꞌ ba dihtsi ma tin guzohba Jesuhs
dihtsi ma. 36 Ya chin zeezah Jesuhs loh neziuh nin zee
Jerusalehn, zeedziꞌba Ñiꞌh buhrra chi, chiꞌchi gudxyihxi raꞌ
ba xahba raꞌ ba loh neziuh tin gudiiꞌdxinee buhrriꞌhn chi
laꞌh Ñiꞌh loh lahdxi raꞌ chi. 37 Ya chin zegadzihn gahxuru
Ñiꞌh loh dahan nin laa Olivo, zenaꞌhla paaldaa bwiinn laꞌh
Jesuhs nin riachiistoꞌ Ñiꞌh laꞌh Ñiꞌh, chiꞌchi guzaꞌloh cañiꞌ raꞌ
ba jweersi pur jweersirooꞌ nin nahpa Dxiohs. Ziꞌchi cañiꞌ raꞌ
ba pur ziahan dziꞌn rooꞌ raꞌnin bwaꞌha raꞌ ba bwiꞌhnn Jesuhs,
38neezaa cañiꞌ raꞌ ba:

―¡Bwiꞌnntaaꞌyi Dxiohs yihca rrehyi nin zeꞌ pura xcweenta
Dxiohs; nnah dxyiiriistoꞌ Dxiohs nin nuu dxibaaꞌ laasii nnah
laꞌJesuhs zeꞌ tin guinabwaꞌ Ñiꞌh pura xcweenta Dxiohs; yan-
nah gachidiꞌtsi nu zuxchilli Dxiohs pur garaa nin bwiꞌhnn
Ñiꞌh!

39 Ya lahda raꞌ bwiinn chi rii nuhn bwiinn fariseu, ya chin
bihn raꞌ ba xi riñiꞌ raꞌ bwiinn chi, chiꞌchi rahbi raꞌ ba loh
Jesuhs:

―Mwehsu, guñiꞌ loh raꞌ bwiinn nin zeꞌnaꞌhla yiꞌh tin ayiru
guiñiꞌ raꞌ ba ziꞌca.

40Chiꞌchi rahbi Jesuhs loh raꞌ ba:
―Sidela laꞌhraꞌbwiinn riiꞌ cwidxyii raꞌba, zibwidxaaꞌyoꞌba

dxiah raꞌ nin zaa loh yuh xcweenta raꞌ ba.
Biꞌn Jesuhs pur bwiinn guihdxyi Jerusalehn

41 Ya chin zegadzihn gahxuru Jesuhs guihdxyi Jerusalehn,
chin bwaꞌha Ñiꞌh guihdxyi chi, chiꞌchi guzaꞌloh biꞌn Ñiꞌh pur
guihdxyi chi, 42 chiꞌchi rahbi Ñiꞌh:

―¡Xixlaaxchimmatiiꞌ ayi gaann tu xi cohsa guunn tu tin
cwidxyiistoꞌ tu! Per nnah nuulaꞌn cohsa chi par laꞌh tu,
43 laasii zadzihn dxyih raꞌ chin gadzihn bwiinn raꞌ nin
rdxyiꞌchinee laꞌh tu nee zuhnn raꞌ ba ziga tuhbi leeꞌ gadiidxi
rwaaꞌ guihdxyi tin ayi gusaaꞌn raꞌ ba guiriaꞌh tu, 44 nen cun
nee chuꞌtii raꞌ ba lahda guihdxyi tin gucwih raꞌ ba garaa yuuꞌ
cun garaa muhru nin nuu gadiidxi rwaaꞌ guihdxyi; ziꞌchi
gunnee raꞌ ba laꞌh tu pur nin ayi biuꞌnbwaꞌ tu dxyih nin
bieꞌguiaꞌha Dxiohs laꞌh tu.

Basiaa Jesuhs laꞌn guidoꞌrooꞌ
(Mt. 21.12‑17;Mr. 11.15‑19; Jn. 2‑13‑22)

45 Ya chin badzihn Jesuhs loh guihdxyi Jerusalehn, chiꞌchi
guyuꞌtii Ñiꞌh laꞌn guidoꞌrooꞌ ya bwaꞌha Ñiꞌh rii raꞌ bwiinn laꞌn
guidoꞌ chi nin ruhnn raꞌ guriꞌxi, nee ayi rbwihdxyi-rnaaba raꞌ
ba Dxiohs. Chiꞌchi guzohbaloh babweꞌhedxiaꞌhla Ñiꞌh laꞌh raꞌ
banezdihtsijwehra, 46yagaduhbi cagabweꞌheÑiꞌh laꞌhraꞌba,
chiꞌchi rahbi Ñiꞌh loh raꞌ ba:

―Loh Xchihtsi Dxiohs caa raꞌ dxyiꞌdxyi raꞌ riiꞌ: “Yiidzihn
gaca tuhbiyuuꞌhastadxiꞌ tu tincwidxyi-guinaaba tunaꞌh”, ¡ya
laꞌh tu ruhnn tun zigazi tuhbi cwehva hasta riuuꞌ raꞌ gubaꞌn!

47 Ya guillii-guillii cagaluuꞌyi Jesuhs laꞌn guidoꞌrooꞌ chi per
bwiinn raꞌ nin rnabwaꞌ loh raꞌ bixohza neezaa bwiinn raꞌ nin
ruluuꞌyi xlehyi Moisehs, neezaa bwiinnguuhla raꞌ cadxiꞌhyi
raꞌ bamohda tin chiinn raꞌ ba laꞌh Ñiꞌh, 48per ayi bidxeela xa
ñuhnn raꞌ ban laasii garaa raꞌ bwiinn rigacaꞌdxyiahga dziꞌtsi
raꞌ ba xchiꞌdxyi Ñiꞌh.

20
Gunabadxyiꞌdxyi raꞌ ba chyu naa Jesuhs
(Mt. 21.23‑27;Mr. 11.27.33)

1Guyuuꞌ tuhbi dxyih cagaluuꞌyi Jesuhs laꞌh raꞌ bwiinn laꞌn
guidoꞌ rooꞌ, ya gaduhbi cagaluuꞌyi Ñiꞌh laꞌh raꞌ bwiinn xa
guunnraꞌba tin taꞌhraꞌba lohduhldachinbadzihnraꞌbwiinn
nin rnabwaꞌ laꞌh bixohza, neezaa mwehsu raꞌ nin ruluuꞌyi
xlehyiMoisehsneezaabwiinnguuhla raꞌ, 2chiꞌchi rahbi raꞌba
loh Ñiꞌh:

―Gudxixteeꞌ lohnuchyunaa luꞌh tin gacaguunn luꞌhgaraa
niꞌca o chyu gunnah loh luꞌh guunn luꞌhn.

3Chiꞌchi rahbi Ñiꞌh loh raꞌ ba:
―Neezaa naꞌh guinabadxyiꞌdxyiꞌhn loh tu tuhbi rsohn,

gulchixteeꞌ loon: 4 ¿Chyu guxeꞌhla laꞌh Jwahn bieꞌgaroꞌbañihsa
ba? ¿Ta Dxiohs guxeꞌhla laꞌh ba o tuhbi bwiinnzi?

5Chiꞌchi guzaꞌloh riiyuuꞌyidxyiꞌdxyi loh lasaaꞌ raꞌ ba, rahbi
raꞌ ba:

―¿Xa guidiꞌtsi nuꞌh? Sidela laꞌh nuꞌh guidiꞌtsi nuꞌh: “Dx-
iohs guxeꞌhla laꞌh ba”, chiꞌchi nnaa ba: “¿Xixnaachiꞌh ayi
gwachiistoꞌ tu xchiꞌdxyi ba?”, 6ya sidela guidiꞌtsi nuꞌh: “Tuhbi
bwiinnzi guxeꞌhla laꞌh Jwahn”, chiꞌchi zusihdzidxiah garaa
bwiinn laꞌh nuꞌh tin gachi nuꞌh laasii ruhnn raꞌ ba lligaaba
Jwahn naa tuhbi bwiinn nin guñiꞌ xchiꞌdxyi Dxiohs.

7Chiꞌchi guñiꞌ raꞌ ba dxyiꞌdxyi riiꞌ, rahbi raꞌ ba loh Ñiꞌh:
―Ayi gaann nu chyu guxeꞌhla laꞌh Jwahn bieꞌgaroꞌbañihsa

ba.
8Chiꞌchi rahbi Jesuhs loh raꞌ ba:

―Ya ayiza chixteeꞌhehn loh tu chyu guxeꞌhla naꞌh
cayuꞌnnahn cohsa raꞌ riiꞌ.

Xcweentamooza dxaaba raꞌ
(Mt. 21.33‑44;Mr. 12.1‑11)

9 Chiꞌchi guzaꞌloh bwiiꞌyidxyiꞌdxyi Ñiꞌh cweenta riiꞌ loh raꞌ
bwiinn, rahbi Ñiꞌh:

―Guyuuꞌ tuhbi bwiinn, bwiꞌhnnbiñihbanuhn yahga uhva
raꞌ loh xuh ba, chiꞌchi bireꞌh ba zee ba stuhbi guihdxyi, ya
basiaꞌhannee ba loh xuh ba chi laꞌh paaldaa bwiinn raꞌ tin
gaapa raꞌbanya chin gabweꞌhecaan liꞌhnnahpagusiaꞌhan raꞌ
ba nuhn liꞌhn chi nin ruhnn tucahri guicaꞌha ba. 10 Ya chin
badzihn dxyih gabweꞌhe raꞌ ba xliꞌhn raꞌ ba, chiꞌchi guxeꞌhla
nin naaꞌhan xteenn ñiꞌh chi tuhbi xmooza ba gwagañiꞌ loh
raꞌ bwiinn nin biaꞌhannee loh xuh ba tin gudiꞌhi raꞌ ba nin
ruhnn tucahri gacaꞌha ba. Ya xlawaaꞌha ñudiꞌhi raꞌ ba nin
ruhnn tucahri gacaꞌha ba, mejor badiꞌhi goolpi raꞌ ba laꞌh
mooza chi ayichiꞌh xi badiꞌhi raꞌ ba ñicaꞌha ba. 11 Chiꞌchi
guxeꞌhlaba stuhbimooza loh raꞌba, ya chinbadzihnba riꞌchi,
ziꞌchi gahcaza badiꞌhi goolpi raꞌ ba laꞌh ba ya ayi xi badiꞌhi
gahca raꞌ ba ñicaꞌha ba. 12 Ya nin riohnna bweelta guxeꞌhla
ba stuhbi mooza loh raꞌ bwiinn chi per ziꞌchi gahcaza badiꞌhi
goolpi raꞌ ba laꞌh ba chiꞌchi babweꞌhe dxiaꞌhla raꞌ ba laꞌh ba
nez rwaaꞌjwehra. 13Chiꞌchi bwiꞌhnn bwiinn nin naan xteenn
ñiꞌh lligaaba, nastoꞌ ba: “¿Xaalla guꞌnnchiꞌhn nnah? Mejor
guixeꞌhlaꞌhnyuꞌpi lliiꞌnahnninrucaꞌhstoꞌn tinchingwaꞌharaꞌ
ba laꞌh bi pwehda zuhnn cweenta raꞌ ba laꞌh bi.” 14 Ya chin
bwaꞌha raꞌ bwiinn chi laꞌh bi, chiꞌchi rahbi loh lasaaꞌ raꞌ ba:
“Bwaꞌha, dehchisihnguicaꞌhagaduhbi lohyuh riiꞌ. Gulchoꞌho
gachidxiinn nuꞌh bi tin gachicaꞌha nuꞌh yuh riiꞌ gacan xteenn
nuꞌh.” 15 Ya chin badzihn bi, gunaꞌzu raꞌ ba laꞌh bi, chiꞌchi
babweꞌhe dxiaꞌhla raꞌ ba laꞌh bi rwaaꞌ yuh chi, gudxiinn raꞌ
ba laꞌh bi.
Chiꞌchi gunaabadxyiꞌdxyi Jesuhs loh raꞌ ba, rahbi Ñiꞌh:
―¿Xiniꞌca gunnee bwiinn nin naa xteenn ñiꞌh loh yuh ca

laꞌh raꞌ bwiinn ca? 16 Ziꞌ ba, dxieꞌchiinn ba garaa raꞌ ba; ya
chin chaꞌloh gachi raꞌ ba, chiꞌchi gudiꞌhi ba loh yuh chi gaan
raꞌ guriin bwiinn.
Ya chin bihn raꞌ ba dxyiꞌdxyi raꞌ chi, chiꞌchi rahbi raꞌ ba:
―¡Per Dxiohs ayi nnaa Ñiꞌh gaca ziꞌca!
17 Ya chin guñiꞌ raꞌ ba loh Jesuhs ziꞌchi, chiꞌchi bwaꞌha Ñiꞌh

loh raꞌ ba, rahbi Ñiꞌh:
―Ya ¿xalla rñiꞌ chiꞌh nin caa loh dxihtsi nin bacaꞌh daada

raꞌ nin guñiꞌ xchiꞌdxyi Dxiohs cadxyih? Riꞌchi caa: “Nee
dxiah nin guleꞌhecaa raꞌ mwehsu albañihyi gaca yuuꞌ, dxiah
chi guhca dxiah zaꞌca nin guzuh galoh tuhbi schihn yuuꞌ.”

18 Chyuchiꞌhzi bwiinn nin dxiaaba yihca dxiah chi zahca
ba ziahan taaꞌha, ya sidela dxiah dxiaaban yihca bwiinn
zusiuꞌyitiiꞌhin laꞌh ba.

Basiaꞌgarii Jesuhs dxyiꞌdxyi pura xcweenta impweestu
(Mt. 21.45‑46; 22.15‑22;Mr. 12.12‑17)

19Ya bwiinn raꞌ nin rnabwaꞌ loh bixohza raꞌ neezaa bwiinn
raꞌ nin ruluuꞌyi lehyi guclaaꞌdzi raꞌ ba ñinaꞌzu raꞌ ba laꞌh
Jesuhs hohrachi gahca laasii gwasaa raꞌ ba cweenta nin guñiꞌ
Ñiꞌh yihca raꞌ ba, per ayiza biaalla raꞌ ba ñinaꞌzu raꞌ ba laꞌh
Ñiꞌh laasii rdxyihbi raꞌ ba bwiinn raꞌ. 20 Chiꞌchi cagataꞌtsi
raꞌ ba ya guxeꞌhla raꞌ ba paaldaa bwiinn raꞌ zee tin guunn
raꞌ ba ziga bwiinn zaꞌca tin gunabadxyiꞌdxyi raꞌ ba loh Ñiꞌh
xilla dxyiꞌdxyi raꞌ nin ñiñiꞌ Ñiꞌh per mejor cadxiꞌhyi raꞌ ba xa
gutiꞌdxi raꞌ ba laꞌhÑiꞌh loh gubieerna tin gachi Ñiꞌh. 21Chiꞌchi
gunabadxyiꞌdxyi raꞌ ba loh Ñiꞌh, rahbi raꞌ ba:

―Daada, mwehsu; naann nu xnehza rñiꞌ luꞌh nee naannza
nu xnehza rusiꞌdxi luꞌh. Ayi rwaꞌhazaꞌca luꞌh loh tuhbi
bwiinn ya stuhbigaꞌh ba gwaꞌhadxaaba luꞌh loh ñiꞌh, laasii
rusiꞌdxi luꞌh mohdapaꞌ nin ruhnn Dxiohs guelguxchiisi,
22yannah gunnah loh nu, ¿ta zachidxihlli nu o ayi chyu chiilli
impweestu loh rrehyi César?

23 Per lwehgu guhcabwaꞌ Jesuhs xi lligaaba nuu raꞌ ba,
chiꞌchi rahbi Ñiꞌh loh raꞌ ba:

―¿Xixnaa ruhnnee tu naꞌh ziꞌca? 24 Gulgaluuꞌyi tuhbi
xmweeyi tu naꞌh. Guidiaꞌhan nuꞌh ¿chyu yihca caa lohon?
Chiꞌchi rahbi raꞌ ba loh Ñiꞌh:
―Xteenn César.
25Chiꞌchi rahbi Ñiꞌh loh raꞌ ba:
―Gulgadiꞌhi laꞌh César nin naa xteenn ba, nee gulgadiꞌhiza

laꞌh Dxiohs nin naa xteenn Ñiꞌh.
26 Ya nin ayi bwiꞌhnn raꞌ ba gahn ñusaguiꞌhi raꞌ ba laꞌh Ñiꞌh

pur dxyiꞌdxyi nin guñiꞌ Ñiꞌh nezloh raꞌ bwiinn, niꞌchin nin
badxyigaaꞌloh raꞌbapur xchiꞌdxyiÑiꞌhmejor bataꞌwrwaaꞌ raꞌ
ba dxyiitiiꞌ babwii raꞌ ba.

Basiaꞌgarii Jesuhs dxyiꞌdxyi xcweenta guelgabahan bwiinn
raꞌ nin guhchi

(Mt. 22.23‑33;Mr. 12.18.27)
27 Chiꞌchi gwah paaldaa raꞌ bwiinn nin laa saduceu raꞌ,

gwaguiaꞌha raꞌ ba loh Jesuhs. Ya saduceu raꞌ chi ayi ri-
achiistoꞌ raꞌ ba gabahan bwiinn raꞌ nin guhchi, niꞌchin gun-
abadxyiꞌdxyi raꞌ ba loh Jesuhs, 28 rahbi raꞌ ba:

―Daada, mwehsu; basiaꞌhanMoisehs dxihtsi loh nuꞌh, loh
chi caa: “Sidela chyuulla ndxiꞌhw gachi gusiaꞌhan ba viuhda
xcunnaꞌh ba nen ayi chyu lliiꞌn raꞌ ba guyuuꞌ, nahpa guicaꞌha

bwihtsi ba gunnaꞌh chi tin chuu lliiꞌn raꞌ ba xcweenta bwihtsi
ba nin guhchi.” 29 Sidela ziꞌca guidiꞌhnn nuꞌh nuu gahdzi
ndxiꞌhw ya garaa raꞌ ba naa tuhsi bwihtsi, ya guidiꞌhnn nuꞌh
nin naa bwiinngaloh bachinaa ba ya guhchi ba, per ayi chyu
lliiꞌn raꞌ ba guyuuꞌ. 30 Chiꞌchi gucaꞌha bwihtsi raroopa ba
laꞌh gunnaꞌh viuhda chi per ayi chyu lliiꞌn raꞌ ba guyuuꞌ ya
guhchi gahca ndxiꞌhw chi. 31 Chiꞌchi lwehgu gucaꞌhalagaꞌh
stuhbi bwihtsi ba nin riohnna laꞌh gahca gunnaꞌh chi nee
lwehgu gahca guhchi ba, ayi chyu lliiꞌn raꞌba guyuuꞌ gahcaza,
ya ziꞌchi gahca bwiꞌhnn snuhn raꞌ ba hasta que no guhchi
garaa raꞌbaayinin tuhbi lliiꞌnraꞌbaguyuuꞌ, 32ya luulchimma
neezaa gunnaꞌh chi guhchi. 33 Yannah, chin gabahan raꞌ ba,
¿cuunpaꞌxchiꞌhninnaa cheꞌhlaviuhda chi? Laasii gagaadzi raꞌ
ba bachinaa laꞌh gunnaꞌh chi.

34Chiꞌchi rahbi Jesuhs loh raꞌ ba:
―Nnah loh guidxyiyuh riiꞌ ruchinaa raꞌ bwiinn nee

rudiꞌhiraꞌza ba lliiꞌndxaꞌpa raꞌ ba rcaꞌha stuhbi ndxiꞌhw,
35 per bwiinn raꞌ nin gulii Dxiohs guziaa raꞌ par dxibaaꞌ,
gabiaꞌgarii gabahan raꞌ ba stuhbi per ayi guchinaaru raꞌ ba
nee ayiza cweꞌdxiꞌhnru raꞌ ba lliiꞌndxaꞌpa raꞌ ba guicaꞌha
ndxiꞌhw ziga ruhnn raꞌ bwiinn nin rii loh guidxyiyuh nnah,
36 ya pur nin ayiru gachi raꞌ ba, niꞌchin gaca raꞌ ba ziga
aanjla raꞌ. Gaca raꞌ ba lliiꞌn Dxiohs laasii bacwaꞌhn Dxiohs
laꞌh raꞌ ba loh guelguhchi, 37 ya tin dxihn tu gabiaꞌgarii
gabahan raꞌ bwiinn nin guhchi, ¿ta nagahdxi guꞌlda tu nin
bacaꞌh guehtu Moisehs xcweenta laꞌn yaguichaaꞌh nin gurih
bwehla? Riꞌchi gudihdxyi Dxiohs laꞌh ba, rahbi Ñiꞌh loh ba:
“Naꞌh naan Xchiohs Abrahn, neezaa Xchiohs Isaac, neezaa
Xchiohs Jacobo.” 38 Niꞌchin nin ayi gaca Dxiohs xchiohsa
bwiinnguuchi raꞌ, mejor naa Ñiꞌh Xchiohs bwiinn nabahan
raꞌ.

39Chiꞌchi rahbi raꞌ paaldaamwehsu nin ruluuꞌyi xcweenta
lehyi, rahbi raꞌ ba:

―Mwehsu, bwen gahca guñiꞌ luꞌh.
40Ziꞌchi guñiꞌ raꞌ ba laasii ayiru guhca ñinabadxyiꞌdxyi raꞌ ba

xiicaru loh Ñiꞌh.

¿Chyu lliiꞌn laꞌh Crixtu?
(Mt. 22‑41‑46;Mr. 12.35‑37)

41Chiꞌchi rahbi Jesuhs loh raꞌ ba:
―¿Xamohda rñiꞌ raꞌ ba Crixtu naa lliiꞌn guehtu Davihd?

42 Laasii laꞌh gahca guehtu Davihd bacaꞌh loh dxihtsi raꞌ nin
laa Salmu:
Daada Dxiohs rahbi loh Daada nin rnabwaꞌ naꞌh:

43 “Guzohba xlahdu nanchiin hastayi gadzihn dxyih nin
gutsiiꞌgahn garaa bwiinn nin rdxyiꞌchinee yiꞌh tin
gacabwaꞌ raꞌ ba yiꞌh naa luꞌh nin rnabwaꞌ garaatiiꞌ.”

44Nee sidela laꞌh Crixtu naaÑiꞌh lliiꞌnDavihd, ¿xixnaa rahbi
Davihd: “Crixtu guinabwaꞌ naꞌh”?

Badziiꞌba Jesuhs duhlda yihca raꞌmwehsu nin ruluuꞌyi lehyi
(Mt. 23.1‑36;Mr. 12.38‑40; Lc. 11.37‑54)

45 Ya garaa raꞌ bwiinn cagacaꞌdxiahga raꞌ ba chin guñiꞌ
Jesuhs loh raꞌ xpwiinn Ñiꞌh, rahbi Ñiꞌh:

46―Gulgahcanasiin tin ayi gusaguiꞌhi mwehsu raꞌ nin ru-
luuꞌyi lehyi laꞌh tu. Riuuꞌstoꞌ raꞌ ba rahcu raꞌ ba lahdxi nuꞌhla
nin riuuꞌ hasta yahnn raꞌ ba nee hasta ñaaꞌ raꞌ ba tin para
guluuꞌyi bwiinn lasahca raꞌ ba nee xclaaꞌdzi raꞌza ba garaa
bwiinn raꞌ nin gadxaꞌga laꞌh raꞌ ba guchaꞌgarwaaꞌ naa raꞌ
ba tin gahbi snuhn bwiinn: “Bwiinnlasahca raꞌ ba”, ya laꞌh
raꞌ ba rdxiꞌhyi raꞌ ba pur yagaxiyi zaꞌca nin mahzi lasahca
rzohba raꞌ ba laꞌn guidoꞌ, nee gahcaza hasta rahca guelwahw.
47 Neezaa rbweꞌhelluꞌhu raꞌ ba yihdzi gunnaꞌh viuhda raꞌ
ya hohrachi gahca rñiꞌnee raꞌ ba Dxiohs xchih tin guluuꞌyi
bwiinn zaꞌca raꞌ ba. Per laꞌh raꞌ ba naa nin guixeꞌhla Dxiohs
zirooꞌru guelrzahcazii yihca raꞌ ñiꞌh.

21
Tuhbi gunnaꞌh viuhda nin gulahchi guhn loh Dxiohs
(Mr. 12.41‑44)

1 Gaduhbi nuu Jesuhs laꞌn guidoꞌ, basiaꞌgarii loh Ñiꞌh
nez stuhbi lahdu, bwaꞌha Ñiꞌh cagalaꞌha raꞌ bwiinn rricu
mweeyi laꞌn alcansía raꞌ hasta rguuꞌ bwiinn mweeyi guel-
guhn. 2 Neezaa tuhbi gunnaꞌh viuhda bwaꞌha Ñiꞌh, balaꞌha
chiohpa mweeyi gaꞌyuꞌhn laꞌn alcansía, 3 chiꞌchi rahbi Jesuhs
loh raꞌ xpwiinn Ñiꞌh:

―Guchiin nin rñiꞌn loh tu, gunnaꞌh viuhda prohbi ca zia-
hanru mweeyi balaꞌha que snuhn raꞌ bwiinn nin balaꞌha raꞌ
mweeyi, 4 laasii bwiinn rricu raꞌ chimweeyizi nin riaꞌhancah
balaꞌha raꞌ ba laꞌn alcansia ya gunnaꞌh ca garaa mweeyi nin
nahpa ba balaꞌha ba hasta nin ñioꞌh xquehta ba balaꞌha ba.

Badiꞌhi Jesuhs rsohn cwih guidoꞌ rooꞌ
(Mt. 24.1‑2;Mr. 13‑1‑2)

5 Ya nuu nuhn bwiinn nin cayuuꞌyidxyiꞌdxyi joosca xñah
guidoꞌrooꞌ chi pur dxiah joosca raꞌ nin nuu tihxin neezaa
cohsa lasahca raꞌ nin bagaaꞌda raꞌ bwiinn pur dziꞌn nin rahca
riꞌchi, chiꞌchi rahbi Jesuhs loh raꞌ ba:

6―Zadzihndxyihnin cwihgaraa cohsa raꞌnin caywaꞌha tu.
Nin tuhbi dxiah nin dziꞌba yihca lasaaꞌ ayi dxiaꞌhancaa.

Sehn raꞌ nin gaca chin ñichiloh guidxyiyuh
(Mt. 24.3‑28;Mr. 13.3‑23)

7 Chiꞌchi gunabadxyiꞌdxyi xpwiinn raꞌ Ñiꞌh loh Ñiꞌh, rahbi
raꞌ ba:

―Daada, mwehsu; ¿cuuca gaca niꞌca? ¿Xa naa sehn nin dxiꞌ
chin gaca cohsa raꞌ chi?

8Chiꞌchi rahbi Jesuhs loh raꞌ ba:
―Gulgahca nasiin tin ayi gusaaꞌn tu gusaguiꞌhi bwiinn laꞌh

tu, tin ziahan raꞌ bwiinn dxiꞌ, nnaa raꞌ ba: “Naꞌhnaan Crixtu”,
per ayi chechiistoꞌ tu xchiꞌdxyi raꞌ ba nee ayiza chenaꞌhla tu
laꞌhraꞌba, 9neechindxihn tucayahcaguehrruridxiinn lasaaꞌ
bwiinn raꞌ, ayiza guidxyihbi tu laasii nahpa gaca deeꞌ per
nagahdxi gadzihn dxyih nin guiñihchiloh guidxyiyuh.

10Ya zeezah cañiꞌÑiꞌh loh raꞌ ba, rahbi Ñiꞌh:
―Nee zucaꞌnee tuhbi nasiohn laꞌh stuhbi nasiohn, neezaa

tuhbi guihdxyi bwiinn chindxinee raꞌ ba stuhbi guihdxyi,
11neezaa gaca lluhrooꞌ neezaa chuu gubihn neezaa gueldxy-
ihdxyi, cun llaaꞌndxibaaꞌ guluuꞌyiloh raꞌ cohsa nin guchihbi
laꞌh raꞌ bwiinn, zwaꞌha raꞌ ba sehnrooꞌ. 12 Per galoh gaca
garaa raꞌ cohsa raꞌ riiꞌ, ya zinaꞌzu raꞌ ba laꞌh tu gusaꞌcazii raꞌ
ba, neezaa zutiꞌdxi raꞌ ba laꞌh tu nez loh raꞌ bwiinn nin rn-
abwaꞌ laꞌn guidoꞌ tin guunn bwiinn raꞌ chi guelguxchiisi laꞌh
tu nee gusieꞌw raꞌ ba laꞌh tu laꞌn lahtsidxiꞌba nee zutiiꞌdxi raꞌ
ba laꞌh tu loh raꞌ rrehyi cun loh raꞌ gubieerna pura riachiistoꞌ
tu xchiꞌdxyiꞌhn. 13Yaca zahca tu garaa deeꞌ chiꞌchi gaca guiñiꞌ
tu xchiꞌdxyiꞌhn loh raꞌ ba. 14 Ayi guunn tu ziahan lligaaba
nastoꞌ tu xa guiñiꞌ tu loh raꞌ ba, 15 naꞌh gahca guꞌnnasiinahn
laꞌh tu cun dxyiꞌdxyi nin guiñiꞌ tu, nee guniꞌhihn guelrah-
cabwaꞌ laꞌh tu tin gusieꞌw tu rwaaꞌ chyuuchiꞌhzi nin guiñiꞌ
tohnta loh tu, 16per hasta bwiinn xjwamihyi tu neezaa lasaaꞌ
tu, cun nin ruchaꞌga tu guiclaaꞌdzi chiinn raꞌ laꞌh tu nee zidxi-
inn raꞌ ba paaldaa tu. 17Neezaa garaa raꞌ bwiinn guidxyiyuh
guidxyiꞌchinee raꞌ laꞌh tu laasii riachiistoꞌ tu xchiꞌdxyiꞌhn,
18 per ayi ñichloh nin tuhbi dxyichyihca tu, 19 nee sidela ayi
cweꞌhestoꞌ tu xchiꞌdxyi Dxiohs zilaꞌh tu loh duhlda tin guziaa
tu dxibaaꞌ.

20 ’Ya chin gwaꞌha tu ziahanrooꞌ suldahdu rii gadiidxi
guihdxyi Jerusalehn, chiꞌchi gacabwaꞌ tu laꞌdxyih badzihn
ñichilohon. 21 Ya chin gwaꞌha bwiinn raꞌ gaca niꞌchi, chiꞌchi
nahpa guiriaꞌh raꞌ bwiinn guihdxyi Judea yihdzi raꞌ ba guzee
raꞌ ba loh dahan; ya bwiinn nin rii raꞌla loh dahan ayiru
guibiaꞌgarii raꞌ ba chegalliꞌhi raꞌ ba xixteenn raꞌ ba yihdzi raꞌ
ba, 22 tin laꞌndxyih raꞌ chi guunnDxiohs jwiisi loh guidxyiyuh
tin gaca ziga rñiꞌ dxyiꞌdxyi nin caa loh xchihtsi Dxiohs.
23Prohbi gunnaꞌh raꞌ nin nuꞌa lliiꞌn, prohbiza gunnaꞌh raꞌ nin
caꞌha badoꞌ laꞌn dxyih raꞌ chi. Zwaꞌha raꞌ ba guelnadxyiꞌbi

duxa nin gaca cun bwiinn raꞌ nin rii Israel. 24 Nuu raꞌ ba
gachi raꞌ ba loh guehrru, snuhn raꞌ ba guzee prehsu, guzee
raꞌ ba garaa guihdxyi ziitu raꞌ, ya bwiinnziitu raꞌ chuunaa
raꞌ ba gaduhbi guihdxyi Jerusalehn hastayi gazaaꞌ dxyih nin
gabiaꞌgarii bwiinn Israel, chiꞌchi gareꞌh raꞌ ba.

Chin gabiaꞌgarii Bwiinn nin gaxeꞌhla Dxiohs stuhbi loh
guidxyiyuh

25Rahbiza Ñiꞌh:
―Chiꞌchi gaca raꞌ sehn loh gubihdxyi cun loh bweꞌhw

neezaa dxih nin nuu llaaꞌndxibaaꞌ; ya loh guidxyiyuh garaa
raꞌ bwiinn guidxyihbi raꞌ ba laasii nin ayi gacabwaꞌ raꞌ ba
xa guunn raꞌ ba chin dxihn raꞌ ba cayuuꞌbwih taaꞌha ñihsadoꞌ
nee taantu jweersi nin rzihdzi cwidxyidxiah ñihsadoꞌ. 26 Ya
bwiinn raꞌ zicahyi raꞌ ba saca nin gwaꞌha raꞌ ba gaca loh
guidxyiyuh neezaa saca nin gwaꞌha raꞌ ba guiñiꞌbi garaa nin
nuu llaaꞌndxibaaꞌ. 27 Ya chiꞌchi gwaꞌha raꞌ ba gadzihnaꞌhn
ziga LliiꞌnDxiohs ninnaandxiꞌhw, dxieꞌldahn laꞌnxcahyi cun
gaduhbi guelrnabwaꞌ nee cun tuhbi bachaꞌha rooꞌ. 28 Chin
saꞌloh gaca raꞌ cohsa raꞌ riiꞌ, ayi guidxyihbi tu; gulcwihsi, gul-
guiaꞌhanezguiyaꞌ tin lwehgusi gadzihndxyihninguziꞌlaaꞌdzi
tu, taꞌh tu loh duhlda.

29 Bwiiꞌydxyiꞌdxyi za Ñiꞌh stuhbi cweenta loh raꞌ ba, rahbi
Ñiꞌh:

―Gulguiaꞌha loh tuhbi yahga ñiigu, neezaa loh garaa raꞌ
yahga. 30 Chin gwaꞌha tu laꞌ raꞌ yahga cabweꞌhe bwiiꞌniꞌhn,
laꞌh gahca tu gacabwaꞌ tu lwehgusi gadzihn bweꞌhw nin
dxiaaba ñihsadxiah. 31 Ziꞌchi gahcaza chin gwaꞌha tu laꞌ raꞌ
cohsa raꞌ riiꞌ cayahca laꞌh gahca tu gacabwaꞌ tu amweer
gadzihn xquelrnabwaꞌ Dxiohs. 32 Guchiin nin rñiꞌn loh tu,
garaa raꞌ cohsa riiꞌ gacan antes gachi raꞌ bwiinn nin nabahan
raꞌ chieempa chi. 33 Dxibaaꞌ cun guidxyiyuh ziñihchilohraꞌn,
per xchiꞌdxyiꞌhn ayi ñichilohon.

34 ’Gulgaca nasiin tin ayi guunn tu lligaaba ayi guxiꞌhn tu
xjweersi tu loh guelreeꞌ, loh guelrahw zaꞌca, neezaa lligaaba
ziahan xteenn xica nin rchiꞌhn tu laasii sidela guunn tu squiiꞌ
zinaꞌzu dxyih chi laꞌh tu nee guunnan mahla laꞌh tu, 35 laasii
ziꞌchi gariaꞌcaa dxyih chi loh garaa raꞌ bwiinn guidxyiyuh,
ziga tuhbi traampa nin rieꞌw goolpi. 36 Niꞌchin rñaan loh tu
gulgaca nasiin. Ayi gucweꞌza tu cwidxyi-guinaaba lohDxiohs
tin taꞌh tu loh garaa nin gaca tin gacaza suh tu loh Lliiꞌn
Dxiohs nin naa ndxiꞌhw.

37Radxyii ruluuꞌyi Jesuhs laꞌh raꞌ bwiinn laꞌn guidoꞌrooꞌ, ya
gueꞌla riadxiaꞌhanÑiꞌhhasta rwaaꞌdahannin laade losOlivo.
38Yaguillii-guillii riahraꞌbwiinnrsiiyigahrwaaꞌguidoꞌchi tin
rucaꞌdxiahga raꞌ ba nin ruluuꞌyi Ñiꞌh.

22
Biaꞌhan dxyiꞌdxyi raꞌ ba xa guunn raꞌ ba tin guinaꞌzu raꞌ ba

Jesuhs
(Mt. 26.1‑5, 14‑16;Mr. 14.1‑2, 10‑11; Jn. 11.45‑53)

1 Ya laꞌh lañih paascu zeꞌgadzihn chin rahw raꞌ bwiinn
Israel pahn nin ayi rahcachaꞌyi cun levadura, 2 ya bwiinn raꞌ
nin rnabwaꞌ raꞌ laꞌh bixohza neezaa bwiinn raꞌ nin ruluuꞌyi
xlehyi Moisehs cadxiꞌhyi raꞌ ba xa guunn raꞌ ba tin chiinn
raꞌ ba laꞌh Jesuhs laasii rdxyihbi raꞌ ba bwiinn raꞌ. 3 Ya
chiꞌchi guyuuꞌtii bwiinndxaaba nin laa Satanahs stoꞌ Judas
nin laa gahca Iscariote, nee gahca laꞌh ba naa ba xpwiinn
Jesuhs nin naa gadziꞌh bichiohpa xpwiinn Ñiꞌh, 4 ya bwiinn
chi gwaguihtsi loh raꞌbixohza raꞌnin rnabwaꞌ loh raꞌbixohza
cun loh raꞌ daada nin rnabwaꞌ laꞌh guixaꞌga raꞌ nin rahpa
guidoꞌ. Guñiꞌnee Judas laꞌh raꞌ ba xa guunn ba tin gutiꞌdxi ba
laꞌh Jesuhs loh raꞌ ba. 5 Chiꞌchi biahxi raꞌ ba ya guhdzi raꞌ ba
loh Judas guicaꞌha ba nuhnmweeyi sidela dxiuꞌnba ntriehgu
laꞌh Ñiꞌh pur mweeyi chi. 6 Chiꞌchi guziꞌguehlda Judas ya
guzaꞌloh cadxiꞌhyi ba xa guunn ba gutiꞌdxi ba laꞌh Jesuhs loh
raꞌ bwiinn chi mwedxi ralaꞌn tin ayi gacabwaꞌ raꞌ bwiinn.

Luulchima vehsa gudahwxchihnee Jesuhs laꞌh raꞌ xpwiinn
Ñiꞌh

(Mt. 26.17‑29;Mr. 14.12‑25; Jn. 13.21‑30; I Co. 11‑23.26)
7 Badzihn dxyihlañih chin rahw raꞌ ba pahn nin ayi rah-

cachaꞌyi cun levadura bieꞌ rdxiinn raꞌ ba tuhbi lliꞌhyi ziga caa
loh xchihtsi guehtuMoisehs, 8chiꞌchi guxeꞌhla Jesuhs Pehdru
cun Jwahn, rahbi Ñiꞌh loh raꞌ ba:

―Gulcheguiꞌhnnchaꞌyi xi guidaꞌwxchih nuꞌh nin naa xchih
pascu.

9Chiꞌchi gunabadxyiꞌdxyi raꞌ ba loh Ñiꞌh, rahbi raꞌ ba:
―¿Canehza xclaaꞌdzi luꞌh gachidiꞌhnnchaꞌyi nu guelwahw?
10Chiꞌchi rahbi Jesuhs:
―Chin chuꞌtii tu lahda guihdxyi, zadxaꞌga tu tuhbi bwi-

inn nin nuꞌa tuhbi riiꞌ ñihsa; chiꞌchi chenaꞌhla tu ba hasta
dxiuꞌgarii ba yihdzi ba, 11 chiꞌchi guinabadxyiꞌdxyi tu loh
nin naan yihdzi Ñiꞌh, squii gahbi tu: “Nnaa Daada Mwehsu:
¿Canehza riaꞌhan cwaartu hasta gahwchihnee ba xpwiinn ba
xchihpascu?” 12Yabwiinnchi lwehgusi guluuꞌyibahastanaa
cwarturooꞌ nin nuu guiyaꞌ laꞌn naa liistula. Riꞌchi guiguihn tu
nin guidaꞌwxchih nuꞌh.

13Ya chin badzihn raꞌ ba riꞌchi, guyaa bareꞌcaa garaatiiꞌnin
guhdzi Jesuhs laꞌnriila. Chiꞌchi bwiꞌhnnchaꞌyi raꞌ ba xchih
pascu.



San Lucas 22:14 228 San Lucas 22:27

14 Ya chin badzihn hohra, badzihnnee Jesuhs spaaldaa
xpwiinn Ñiꞌh chiꞌchi gurih raꞌ ba gadiidxi mweella, 15 chiꞌchi
rahbi Ñiꞌh loh raꞌ ba:

―Blaacanasaa cayahwxchihneen laꞌh tuxchihpascu antes
que naꞌh sacaziin cun gachiꞌhn, 16nen xñaxgaaꞌhn loh tu ayiru
gabiaꞌgarii gahwneꞌhn laꞌh tu xchih pascu galoh gadzihn
dxyih gacan loh xquelrnabwaꞌ Dxiohs.

17 Chiꞌchi gucaꞌha Ñiꞌh tuhbi copa vihnnu, badiꞌhi Ñiꞌh
guelzuxchilli loh Dxiohs, chiꞌchi rahbi Ñiꞌh:

―Gulgueeꞌ deeꞌ gulchiꞌzi gahcan loh lasaaꞌ tu, 18 nen ñaan
loh tu ayiru gabiaꞌgarii gueeꞌneen laꞌh tu ñihsa uhva stuhbi
galoh nin gadzihn xquel rnabwaꞌ Dxiohs.

19 Chiꞌchi gucaꞌha gahca Ñiꞌh tuhbi pahn, badiꞌhi Ñiꞌh
guelzuxchilli loh Dxiohs, hohrachi gutaaꞌha Ñiꞌhn, gudxiꞌzi
Ñiꞌhn loh raꞌ ba, chiꞌchi rahbi Ñiꞌh:

―Deeꞌ naa ziga tiꞌxihn nin gutiꞌdxiꞌhn loh guelguhchi
xcweenta tu, ya squiiꞌ gahca guunn tu tin dxiagannastoꞌ tu
naꞌh.

20Ziꞌchi gahcaza bwiꞌhnnee Ñiꞌh copa chin guluhlla gudah-
wxchihnee Ñiꞌh laꞌh raꞌ ba, rahbi Ñiꞌh loh raꞌ ba:

―Vihnnuninnuu laꞌn copa riiꞌnaa ziga rihnninnuuꞌhuhn,
nin guixiꞌhihn chin chiinn raꞌ ba naꞌh xcweenta tu, tin ziꞌchi
gaca dxyiꞌdxyicuubi nin gusiaꞌhan Dxiohs cun bwiinn raꞌ nin
bibwiꞌhiraꞌla. 21 Yannah gulguiaꞌha laꞌnaa bwiinn nin gutooꞌ
naꞌhdziꞌbanee naaꞌhahn lohmweella riiꞌ, 22nee guchii nahpa
gutiꞌdxiloon trabahjw duxa, laasii naan Bwiinn nin guxeꞌhla
Dxiohs nahpa zareꞌcaa garaa nin caa loh xchihtsi Dxiohs, ¡per
prohbiza bwiinn nin gutooꞌ naꞌh!

23 Chiꞌchi guzoꞌbaloh canabadxyiꞌdxyi loh lasaaꞌ raꞌ ba,
rahbi raꞌ ba:

―¿Chyuniꞌca guunn ziꞌca?
Cayuuꞌyidxyiꞌdxyi raꞌ ba chyuniꞌca naa bwiinn nin mahzi

lasahca
24Neezaa guzaꞌloh cayuuꞌyidxyiꞌdxyi raꞌ ba xcweenta chyu

mahzi lasahca loh raꞌ ba; 25 chiꞌchi rahbi Jesuhs loh raꞌ ba:
―Rehyi raꞌ nin rnabwaꞌ loh raꞌ bwiinn nin ayi naa bwiinn

Israel ruhnn nayaachi raꞌ ba nee xclaaꞌdzi raꞌ ba guiñiꞌ xp-
wiinn raꞌ ba loh raꞌ ba: “Bwiinn zaꞌca luꞌh”, 26 per laꞌh tu ayi
gaca tu ziꞌchi, sino que ninmahzi lasahca loh tu ayi chiꞌhyi ba
guiñiꞌ zaꞌca bwiinn xcweenta ba; mejor gusaꞌn ba zigachiꞌhzi
guiñiꞌ bwiinn loh ba, nee nin mahzi rnabwaꞌ nahpa gaca
ba ziga mooza tin mahziru gacanee ba lasaaꞌ ba. 27 ¿Cuunn
nin mahzi lasahca; ta bwiinn nin rzohba loh mweella rahw
o bwiinn nin raziꞌlaaꞌdzi guelwahw? ¿Tayigah guchiidxiꞌh
bwiinn nin rzohba loh mweella? Per naꞌh nicala rnabwaꞌn

loh tu per laꞌndxaꞌga zigazi tuhbi bwiinn nin rniꞌhi xi rahw
tu. 28 Laꞌh tu naa tu bwiinn raꞌ nin biaꞌhanee naꞌh gaduhbi
gudiꞌdxiꞌhn trabahjwningudiꞌdxiꞌhn, 29niꞌchinninguniꞌhihn
guelrnabwaꞌ laꞌh tu ziga baniꞌhi Xpaaꞌnñin naꞌh, 30 tin gahw
tu guee tu cwih tu loh xmweeꞌllahn llaaꞌn dxibaaꞌ, soobaa
gahca tu loh yagaxiiyi bwiinn nin rnabwaꞌ tin guunn tu
guelguxchiisi loh gadziꞌh bichiohpa cwaꞌh xjwamihyi Israel.

Basiaꞌhan Jesuhs dxyiꞌdxyi guiñiꞌ Pehdru ayi nuꞌnbwaꞌtiiꞌ bi
laꞌhÑiꞌh

31Chiꞌchi rahbi Jesuhs loh Simohn:
―Simohn, Simohn; laꞌbwiinndxaaba nin laa Satanahs gu-

naaba yiꞌh tin tsiibi ba yiꞌh zigazi rbiꞌbi llooba chin nuuꞌhun
deh, 32 per naꞌh laꞌn gunaaba loh Dxiohs pur yiꞌh tin ayi
cweꞌhestoꞌ luꞌh xchiꞌdxyi Dxiohs, ya chin gabiaꞌgarii luꞌh loh
Dxiohs, chiꞌchi gacanee raꞌ luꞌh lasaaꞌ luꞌh tin dxiaꞌhannee raꞌ
ba xchiꞌdxyi Dxiohs.

33Chiꞌchi rahbi Pehdru loh Ñiꞌh:
―Daada, laꞌnzuu liistula tin dxieꞌwneꞌhn yiꞌh, nicala

gachiza nuꞌh.
34Chiꞌchi rahbi Jesuhs loh ba:
―Pehdru, nnah gahca ñaan loh luꞌh galoh gucaꞌyahnn dxi-

idxinguhla, guiñiꞌ luꞌhmas chohnnabweelta ayi nuꞌmbwaꞌtiiꞌ
luꞌh naꞌh.

Amweerla gadzihn hohra nin tiidxi Jesuhs trabahjw
35Chiꞌchi gunabadxyiꞌdxyi Jesuhs loh raꞌ ba, rahbi Ñiꞌh:
―Chin guxeꞌhlaꞌhn laꞌh tu bagaluuꞌyi tu laꞌh raꞌ bwiinn

xchiꞌdxyi Dxiohs, ayi gwanee tu buxa, nin dxihdximweeyi
nin tuhbi tahgaza tahba tu, ¿ta guyuuꞌ xiilla biaꞌdxyi tu?
Chiꞌchi rahbi raꞌ ba:
―Lliitiiꞌ.
36Chiꞌchi rahbi Ñiꞌh:
―Per nnah ñaan loh tu, nin nahpa buxa, chenee ban;

nin nahpa dxihdximweeyi, cheneezaa ban; nin ayi nahpa
spahda, gutooꞌ ba xchiquehta ba tin siꞌ ba tuhbin; 37 tin rñaan
loh tu nahpa gaca ziga caa loh Xchihtsi Dxiohs pur naꞌh; rñiꞌ
dxyiꞌdxyi raꞌ chi: “Batiꞌdxi raꞌ ba laꞌh ba hasta nuu raꞌ bwiinn
mahla.” Garaa nin caa loh xchihtsi Dxiohs pur naꞌh nahpa
gacan.

38Chiꞌchi rahbi raꞌ ba loh Ñiꞌh:
―Daada, riiꞌ laꞌchiohpa spahda nuuꞌ.
Chiꞌchi rahbi Ñiꞌh loh raꞌ ba:
―Cun sola niꞌcasi zahlda, ayi xchiꞌhn ziahan.
Gudihdxyi-gunaaba Jesuhs loh Xtaada Ñiꞌh loh weerta nin

laa Getsemanii
(Mt. 26.36‑46;Mr. 14.32‑42)

39 Chiꞌchi biriaꞌh Jesuhs zee Ñiꞌh loh dahan nin laa Olivo
laasii ziꞌchi naa xcostumbre Ñiꞌh zenaꞌhlagah xpooxtla Ñiꞌh
laꞌhÑiꞌh, 40ya chin badzihn raꞌ ba riꞌchi, chiꞌchi rahbi Ñiꞌh loh
raꞌ ba:

―Gulguinaaba lohDxiohs tin ayi gusaguiꞌhi bwiinndxaaba
laꞌh tu.

41 Chiꞌchi biriaꞌcaa Jesuhs tuhbi lahdu hasta rii raꞌ ba,
zigachiꞌh hasta radzihn tuhbi dxiah nin rucaꞌh bwiinn,
chiꞌchi bazuꞌnllihbiÑiꞌh riꞌchi tin gudihdxyi-gunaabaÑiꞌh loh
Xtaada Ñiꞌh nin naa Dxiohs, 42 squiiꞌ:

―Paah, ¿tayi gaca guchaꞌh xigaaba luꞌh tin guhldaꞌh luꞌh
naꞌh loh trabahjw duxa nin gutiꞌdxiloon? Per sidela ayi
nuuꞌhun, ayiza xi ruhnn tiꞌdxiꞌhñin.

43Chiꞌchi baluuꞌyiloh tuhbi aanjla nin guxeꞌhla Xtaada Ñiꞌh
tin gacanee Ñiꞌh laꞌh Jesuhs guunn Ñiꞌh waanta gutiꞌdxiloh
Ñiꞌh trabahjwchi, 44yapur taantunin cadiiꞌdxiÑiꞌh trabahjw,
niꞌchinninmahzi cabwihdxyiÑiꞌh lohXtaadaÑiꞌhnee taantu
nin cayahcanaꞌyi Ñiꞌh pur gota ñihsa cayaaba loh yuh gota
chi rñahan ziga rihn. 45 Ya chin guyaꞌloh gudihdxyi-gunaaba
Ñiꞌh loh Xtaada Ñiꞌh, chiꞌchi gwasuꞌnchii Ñiꞌh tin gwaguiaꞌha
Ñiꞌh cuun raꞌxpwiinnÑiꞌh, ya chinbadzihnÑiꞌh riꞌchi bwaꞌha
Ñiꞌh laꞌ raꞌ ba naꞌxgahsi pur guelnalaasa nin nuu stoꞌ raꞌ ba,
46 chiꞌchi rahbi Jesuhs loh raꞌ ba:

―¿Xixnaa naꞌxgahsi tu? Gulchestii gulguinaaba loh Dxiohs
tin ayi gusaguiꞌhi bwiinndxaaba laꞌh tu.

Chin binaꞌzu Jesuhs
(Mt. 26.47‑56;Mr. 14.43‑50; Jn. 18.2‑11)

47Gaduhbi cañiꞌ gahca Jesuhs loh raꞌ xpwiinnÑiꞌh, badzihn
ziahanbwiinnhasta rii raꞌba, delanta loh raꞌbañiidxiuu tuhbi
bwiinn nin laa Judas xpwiinn gahca Jesuhs laꞌh ba, chiꞌchi
gwabiiga ba hasta zuu Jesuhs tin bachaꞌgarwaꞌ ba loh Ñiꞌh.
48Chiꞌchi rahbi Jesuhs loh ba:

―Judas, ¿ta pur tuhbi behsu riiꞌ riuꞌn luꞌh ntriehgu Lliiꞌn
Dxiohs nin naa ndxiꞌhw loh raꞌ bwiinn riiꞌ?

49 Ya chin bwaꞌha raꞌ xpwiinn Ñiꞌh nin rii gadiidxi Ñiꞌh
nin cayahca riꞌchi, chiꞌchi gunabadxyiꞌdxyi raꞌ ba loh Jesuhs,
rahbi raꞌ ba:

―Daada, ¿tazadiꞌhigoolpinu laꞌhraꞌbwiinncacunspahda?
50 Chiꞌchi bachyuuꞌga tuhbi xpwiinn Jesuhs dxiahga tuhbi

xmooza bwiinn nin rnabwaꞌ loh raꞌ bixohza, bachwaꞌha ba
tuhbi lahdu dxiahga derehchu bi, 51 chiꞌchi rahbi Jesuhs loh
raꞌ xpwiinn Ñiꞌh:

―¡Gulgasaaꞌn ba! ¡Cun sol niꞌca!

Chiꞌchi badxiꞌhyi Jesuhs dxiahga mooza chi bachiꞌdxu
Ñiꞌhn talguꞌnsi biaca zaꞌcan, 52 chiꞌchi guñiꞌ gahca Jesuhs loh
raꞌ bwiinn nin rnabwaꞌ loh raꞌ bixohza neezaa bwiinn raꞌ nin
naa guixaꞌga xteenn guidoꞌ neezaa bwiinnguuhla raꞌ nin zeꞌ
tin chenee raꞌ ba laꞌh Ñiꞌh, rahbi Ñiꞌh:

―Xluuꞌyi nee spahda cun garrohta nuꞌa tu zeꞌ tu ziga chin
guinaꞌzu tu tuhbi gubaꞌn, 53 ¿xixnaa chin guyuꞌneꞌhn laꞌh tu
laꞌn guidoꞌ garaa dxyih ayi gunaꞌzu tu naꞌh?, per nnahyi
bigaꞌha xohra tu guunn tu nin xclaaꞌdzi bwiinndxaaba gaca.

Guhdzi Pehdru ayi nuꞌnbwaꞌtiiꞌ bi Jesuhs
(Mt. 26.57‑58, 69‑75;Mr. 14.53‑54, 66‑72; Jn. 18.12‑18, 25‑27)

54Chiꞌchi gunaꞌzu raꞌba laꞌh Jesuhs tin zenee raꞌba laꞌhÑiꞌh
yihdzi bixohza nin rnabwaꞌ loh garaa raꞌ bixohza, cun nee
Pehdrunaꞌhlazihtu laꞌh raꞌba, 55ya chin badzihn raꞌba riꞌchi,
chiꞌchi gulahchi raꞌbadxihgadiidxin tinbabihdxyi raꞌba; nee
Pehdru dxaꞌga loh raꞌba. 56Ya chin bwaꞌha tuhbi gunnaꞌhnin
ruhnn dziꞌn riꞌchi zohba gabihdxyi Pehdru, chiꞌchi bwaꞌha-
bwaꞌha bi loh Pehdru, chiꞌchi rahbi bi:

―¡Nee ndxiꞌhw riiꞌ naa xpwiinn Jesuhs!
57Per Pehdru ayi gudxixteeꞌbi nuꞌnbwaꞌbi Jesuhs, rahbi bi:
―Gunnaꞌh, ayi nuꞌnbwaꞌn ba.
58 Ya snuhnsi rahca, guriin bwiinn lagaꞌh nin bwaꞌha laꞌh

Pehdru, chiꞌchi rahbi ba:
―¡Cun neezaa luꞌh naa tuhbi raꞌ xpwiinn Jesuhs!
Per Pehdru rahbilagaꞌh ba:
―Ñaan loh luꞌh daada, ayi needxiꞌhn naan xpwiinn ba.
59 Ya guhca mahs tuhbi hohra badzihn stuhbi bwiinn

guzaꞌloh cañiꞌ ba, rahbi ba:
―¡Guchiin, nee bwiinn riiꞌ guyuꞌnee ba nen cun neezaa

laasii naa ba tuhbi bwiinn Galilea!
60Chiꞌchi rahbi Pehdru loh ba:
―Per daada, ¡ayi rahcabwaꞌn xiniꞌca nugazeꞌta luꞌh!
Ya hohra gahca nin cañiꞌ Pehdru bacaꞌyahnn tuhbi dxi-

idxinguhla, 61 chiꞌchi basiaꞌgarii loh Jesuhs bwaꞌha Ñiꞌh loh
Pehdru, chiꞌchi bagannastoꞌ Pehdru dxyiꞌdxyi nin guñiꞌ Je-
suhs loh ba: “Galoh nin gucaꞌyahnn dxiidxinguhla nnadxyih,
guiñiꞌ luꞌh loh raꞌ bwiinn chohnna bweelta gahbi luꞌh ayi
nuꞌnbwaꞌtiiꞌ luꞌh naꞌh”, 62 chiꞌchi bariaꞌh Pehdru guzaꞌloh
cayuꞌn bi nalaasa duxa.

Guñiꞌyah raꞌ ba laꞌh Jesuhs
(Mt. 26.67‑68;Mr. 14.65)

63Ya bwiinn raꞌ nin canee laꞌh Jesuhs guzaꞌloh cagallihdzi-
nee raꞌ ba laꞌh Ñiꞌh neezaa cagadiꞌhigoolpi raꞌ ba laꞌh Ñiꞌh,

64 neezaa basieꞌw raꞌ ba loh Ñiꞌh chiꞌchi gudahpa raꞌ ban,
rahbi raꞌ ba:

―Pwihsi yiꞌh ziga naa luꞌh Crixtu, ¡guhcabwaꞌ chyuñin nin
gudahpa loh luꞌh!

65 Neezaa caguii xaꞌta raꞌ ba loh Ñiꞌh cañiꞌyah duxa raꞌ ba
laꞌh Ñiꞌh.

Gwanee raꞌ ba Jesuhs loh bixohza raꞌ tin guunn raꞌ ba guel-
guxchiisi xcweenta Ñiꞌh

(Mt. 26.59‑66;Mr. 14.55‑64; Jn. 18.19‑24)
66Ya chin barah gueꞌla, badiaaꞌha raꞌ bwiinnguuhla nin rn-

abwaꞌ neezaa bwiinn raꞌ nin rnabwaꞌ loh bixohza raꞌ neezaa
bwiinn raꞌ nin ruluuꞌyi xlehyi Moisehs; gwanee raꞌ ba laꞌh
Jesuhs, chiꞌchi rahbi raꞌ ba loh Ñiꞌh:

67―Sidela guchii luꞌh naa luꞌh Crixtu, chixteeꞌ luꞌh loh nu.
Chiꞌchi guñiꞌ Jesuhs loh raꞌ ba, rahbi Ñiꞌh:
―Sidela guiñaan, “Uhn”, ayi chechiistoꞌ tu naꞌh; 68 ya sidela

guinaꞌbadxyiꞌdxyiꞌhn loh tu, ayi gusiaꞌgarii tu dxyiꞌdxyi,
69per deznnah laꞌLliiꞌn Dxiohs nin naa ndxiꞌhw soobaa nehz
lahdu derehchu cweeꞌ Dxiohs nin nuu llaaꞌndxibaaꞌ.

70 Chiꞌchi gunaabadxyiꞌdxyi garaa raꞌ ba, rahbi raꞌ ba loh
Ñiꞌh:

―¿Tayichiꞌh naa luꞌh Lliiꞌn Dxiohs?
Chiꞌchi rahbi Jesuhs loh raꞌ ba:
―Laꞌh gahca tu nnah tu naan ziꞌchi.
71Chiꞌchi laꞌ gahca raꞌ ba rahbi loh lasaaꞌ raꞌ ba:
―¿Xi xclaaꞌdzi tu nnah? Ayiru xchiꞌhn guiñiꞌru bwiinn ca

laasii laꞌh gahca nuꞌh bihn nuꞌh dxyiꞌdxyi raꞌ nin guñiꞌ ba, ¡ya
dxyiꞌdxyi chi gahca guunn guelguxchiisi laꞌh ba!

23
Jesuhs delaanta xquelrnabwaꞌ Pilahtu
(Mt. 27.1‑2, 11‑14;Mr. 15.1‑5; Jn. 18.28‑38)

1 Chiꞌchi gwasuꞌnchii garaa raꞌ ba tin gwanee raꞌ ba Jesuhs
lohPilahtu. 2Ya chinbadzihnnee raꞌba Jesuhs riꞌchi, guzaꞌloh
cagacaꞌchiah raꞌ ba laꞌh Jesuhs, rahbi raꞌ ba:

―Bwiinn riiꞌ bachinaꞌzu nu laasii cagasaguiꞌhi ba ziahan-
rooꞌ raꞌ bwiinn, nee rahbi ba ayi nahparu chyu gachidxihlli
mweeyi xteenn impweestu loh Rehyi César, nee rahbiza ba
naa ba Crixtu zigazi Rehyi loh raꞌ bwiinn Israel.

3Chiꞌchi gunaabadxyiꞌdxyi Pilahtu loh Jesuhs, rahbi ba:
―¿Ta yiꞌh naa luꞌh xrrehyi raꞌ bwiinn Israel?
Chiꞌchi rahbi Jesuhs:
―Ziꞌchi, yiꞌh gahca guñiꞌ luꞌhn.
4 Chiꞌchi rahbi Pilahtu loh raꞌ bwiinn nin rnabwaꞌ laꞌh raꞌ

bixohza cun loh raꞌ garaa raꞌ bwiinn nin rii riꞌchi:

―Ayi rdxeelaꞌhn nin tuhbi xtuhlda bwiinn riiꞌ.
5Per laꞌh raꞌ ba cunmahziru jweersirooꞌ rahbi raꞌ ba:
―Garaa raꞌbwiinn Judea cayuuꞌyitii lohdxyiꞌdxyi dxixiꞌhw

nin rluuꞌyi ndxiꞌhw riiꞌ. Guzohbaloh cagaluuꞌyi ba dxyiꞌdxyi
xihn raꞌ loh guihdxyi Galilea, nee nnah laꞌba zeꞌlagaꞌh riiꞌ.

Seguihdu gwah Jesuhs loh xquelguxchiisi Herodes
6Ya chin bihn Pilahtu garaa deeꞌ, chiꞌchi gunaabadxyiꞌdxyi

ba rahbi ba:
―¿Ta bwiinn Galilea bwiinn riiꞌ?
7Chiꞌchi rahbi raꞌ ba:
―Uhn, bwiinn Galilea ba.
Ya chin bihn Pilahtu bwiinn Galilea Ñiꞌh, chiꞌchi guxeꞌhla

Pilahtu laꞌh Jesuhs loh Herodes tin guunn ba guelguxchisi
xcweenta Jesuhs, laasii Herodes naa gobernador guihdxyi
Galilea, nee laꞌn dxyih raꞌ chi gahca badzihn Herodes gui-
hdxyi Jerusalehn. 8 Ya seguihdu badzihnnee raꞌ ba Je-
suhs hasta badzihn Herodes loh guihdxyi Jerusalehn, ya
chin bwaꞌha Herodes laꞌh Jesuhs, biahxi Herodes laasii dez
cadxyih xclaaꞌdzi ba gwaꞌha ba laꞌh Jesuhs laasii bihn ba
ruhnn Jesuhs ziahan milahgru raꞌ, ya xclaaꞌdzi duxa ba
gwaꞌha ba guunn Jesuhsmilahgru raꞌ.

9Ya ziahanrooꞌdxyiꞌdxyi gunaabadxyiꞌdxyiHerodes loh Je-
suhs ya nin tuhbi dxyiꞌdxyi raꞌ chi ayi guñiꞌ Jesuhs. 10Neezaa
jefe raꞌ nin rnabwaꞌ laꞌh raꞌ bixohza rii riꞌchi cunmwehsu raꞌ
nin ruluuꞌyi lehyi, dee raꞌ nin cagacaꞌchiah laꞌh Jesuhs. 11 Ya
seguihdu Herodes cun xsuldahdu ba bwiꞌhnn raꞌ ba buhrla
laꞌh Jesuhs gudzihtanee raꞌ ba laꞌh Ñiꞌh chiꞌchi bagahcu raꞌ
ba laꞌh Jesuhs tuhbi lahdxi zaꞌca ziga nin rahcu tuhbi rrehyi,
ya seguihdu gahca guxeꞌhla lagaꞌh Herodes laꞌh Jesuhs loh
xquelguxchiisi Pilahtu stuhbi. 12 Dxyih gahca chi biahca
Pilahtu xamihgu Herodes nee galoh bidxyiꞌchinee lasaaꞌ raꞌ
ba.

Gunaaba raꞌ ba gucaꞌh Pilahtu laꞌh Jesuhs loh cruhzi
(Mt. 27.15‑26;Mr. 15.6‑15; Jn. 18.39‑19.16)

13 Chiꞌchi batiaaꞌha Pilahtu jefe raꞌ nin rnabwaꞌ laꞌh raꞌ
bixohza cun guxchiisi raꞌ nin rnabwaꞌ cun garaa raꞌ bwiinn
guihdxyi Jerusalehn chi, 14 chiꞌchi rahbi Pilahtu loh raꞌ ba:

―Laꞌh tu bieꞌnee tu bwiinn riiꞌ loon, nnaa tu ziahanrooꞌ
bwiinn cagaluuꞌyi ba dxyiꞌdxyi xihn raꞌ; per bwaꞌhalohza tu
delaanta loh tu gunaabadxyiꞌdxyiꞌhn cohsa raꞌ nin nnaa tu
cayuhnn ba, per nnah bwaꞌha tu ayi xi duhlda nahpa ba cun
xcweenta raꞌ cohsa nin rcaꞌchiah tu laꞌh ba, 15 nin Herodes
ayi bidxeela xtuhlda bwiinn riiꞌ, niꞌchin nin rñiꞌn loh tu ayi
xi duhlda nahpa ba para gachi ba. 16 Niꞌchin nin mejor

guinabwaꞌnguicahyahgazibacuncwaarta, chiꞌchi guhldaꞌhn
ba.

17Ya garaa yihza nin rahca lañih pascu rutaꞌh Pilahtu tuhbi
bwiinn nin ñeꞌw. 18 Per laꞌh raꞌ ba tuhbisi guñiꞌ garaa raꞌ ba
jweersi, rahbi raꞌ ba:

―¡Gudxiinn laꞌh Jesuhs bachiꞌh baldaꞌh Barrabahs!
19Barrabahs riiꞌbieꞌwba laꞌn lahtsidxiꞌba laasii gudxihndx-

inee ba suldahdu romanu raꞌ nin rii guihdxyi chi nee naaza
ba tuhbi bwiinn nin rdxiinn bwiinn. 20Ya guclaaꞌdzi Pilahtu
ñuldaꞌh ba laꞌh Jesuhs, niꞌchin guñiꞌ ba stuhbi, 21 per laꞌh raꞌ
bwiinn ziahan chi mahziru jweersirooꞌ rahbi raꞌ ba:

―¡Bacaꞌh ba loh cruhzi!, ¡bacaꞌh ba loh cruhzi!
22Ya chin biohnna bweelta rñiꞌ Pilahtu loh raꞌ ba, rahbi ba:
―¿Per xi mahla cayuhnn ba? Ayi xi xtuhlda ba rdxeelaꞌhn

para gachi ba loh dxyiꞌdxyi raꞌ nin rnaꞌbadxyiꞌdxyiꞌhn loh
ba, niꞌchin nin guinabwaꞌn guicahyahgasi ba cun cwaarta,
chiꞌchi guhldaꞌhn ba.

23Per laꞌh raꞌ ba mahziru jweersirooꞌ cabwihdxyidxiah raꞌ
ba tin canaaba raꞌ ba guicah Ñiꞌh loh cruhzi, ya taantu nin
rbwihdxyidxiah raꞌ ba hasta que no bwiꞌhnn raꞌ ba gahn
nin guclaaꞌdzi raꞌ ba, 24 chiꞌchi bidxaꞌh xigaaba Pilahtu ya
gunabwaꞌbagucah Jesuhs lohcruhzi zigagunaabaraꞌbwiinn
Israel chi, 25 ya mejor baldaꞌh ba laꞌh Barrabahs laꞌn laht-
sidxiꞌba, ya chiꞌchi bwiꞌhnnPilahtu ziga guclaaꞌdzi raꞌbwiinn
Israel raꞌ chi basaꞌcazii ba laꞌh Jesuhs gudxiinnba laꞌhÑiꞌh loh
cruhzi.

Chin gucah Jesuhs loh cruhzi
(Mt. 27.32‑44;Mr. 15.21‑32; Jn. 19.17‑27)

26 Chin zenee raꞌ ba Jesuhs guicah loh cruhzi, chiꞌchi
gunaꞌzu raꞌ ba tuhbi bwiinn Cirene nin laa Simohn, gueꞌdu
zieꞌ ba gwah ba dahan, ya basaguꞌa raꞌ ba laꞌh ba cruhzi ya
naꞌhla ba laꞌh Jesuhs 27 cun neezaa ziahan bwiinn. Ya lahdaa
raꞌ bwiinn ziahan chi guyuuꞌ paaldaa raꞌ gunnaꞌh nin ruꞌn raꞌ
laasii riaa raꞌ ba laꞌh Jesuhs, 28 chiꞌchi basiaꞌgariiloh Jesuhs
bwaꞌha Ñiꞌh loh raꞌ ba, chiꞌchi rahbi Ñiꞌh:

―Gunnaꞌh Jerusalehn raꞌ, ayi ruꞌn tu pur naꞌh; guldxiꞌn
pur laꞌh gahca tu neezaa pur lliiꞌn raꞌ tu, 29 laasii ziꞌ dxyih
nin guiñiꞌ raꞌ bwiinn: “Riahxi raꞌ gunnaꞌh raꞌ nin ayi riuuꞌ
lliiꞌn Ñiꞌh, nee riahxiza gunnaꞌh raꞌ nin ayi rudiꞌhi duuda
guee lliiꞌn Ñiꞌh”, 30 ya zizaꞌloh guiñiꞌ raꞌ bwiinn loh dahan
raꞌ: “Guldxiaaba yihca nu”, ya loh raꞌ lohmma gahbi raꞌ
ba: “Guluꞌlaꞌn laꞌh nu”, 31 laasii sidela squiiꞌ ruhnnee raꞌ ba
naꞌh nin naa ziga tuhbi yahga nabahan, ¿xallachiꞌh laꞌh tu xa
gunnee raꞌ ba naa tu ziga tuhbi yahgabihdzi?

32Neezaa chiohpa bwiinn mahla zenee raꞌ ba tin gachi raꞌ
ba tuhbisi cun Jesuhs. 33 Ya chin badzihnnee raꞌ ba Jesuhs
tuhbi lahta nin laa yihca bwiinnguuchi, riꞌchi bacaꞌh raꞌ ba
laꞌh Ñiꞌh loh cruhzi cun schiohpa bwiinn mahla chi; tuhbi
ba lahdu derehchu stuhbi ba lahdu rrabwehsa. 34 Ya chin
cagacaꞌh raꞌ ba Jesuhs loh cruhzi, chiꞌchi guñiꞌ Jesuhs rahbi
Ñiꞌh:

―Paah, basiaꞌpitii xtuhlda bwiinn raꞌ riiꞌ laasii ayi gaann
raꞌ ba xiñin cayuhnn raꞌ ba.
Ya loh xahba Jesuhs gudzihta raꞌ suldahdu chi baraja tin

basaaꞌ raꞌ ba sweerta tin guigaꞌzi xahba Jesuhs guicaꞌha raꞌ
ba 35ya ziahan raꞌ bwiinn rii riꞌchi riiywaꞌha cacaa Jesuhs loh
cruhzi, yahastabwiinnraꞌninrnabwaꞌ laꞌhraꞌbacagallihdzi-
nee raꞌ ba laꞌh Jesuhs, rahbi raꞌ ba:

―Baldaꞌh ba paaldaa bwiinn loh ziahan cohsa galoh yan-
nah ¡guhldaꞌh ba laꞌh gahca ba sidela guchii ba naa ba Crixtu
nin guxeꞌhla Dxiohs!

36Neezaa raꞌ suldahdu bwiꞌhnn buhrla laꞌh Ñiꞌh yaque caa
Ñiꞌh loh cruhzi badiꞌhi raꞌ ba vihnnu naltaa gwaaꞌ Jesuhs.
37Chiꞌchi rahbi raꞌ ba loh Jesuhs:

―Sidela guchii luꞌh naa luꞌh xrrehyi raꞌ bwiinn Israel,
¡baldaꞌh yiꞌh gahca!

38 Ya letra nin gu cah yihca xcruhzi Jesuhs caaꞌhan cun
dxyiꞌdxyi griegu, dxyiꞌdxyi latihn, cun neezaa dxyiꞌdxyi he-
breu ya rñiꞌn squii: “Deeꞌ naa xrrehyi bwiinn Israel.” 39 Ya
tuhbi bwiinnmahla nin caa loh stuhbi cruhzi guñiꞌ tohnta ba
loh Jesuhs, rahbi ba:

―Sidela guchii luꞌh naa luꞌh Crixtu, baldaꞌh yiꞌh gahca nee
guhldaꞌhza luꞌh laꞌh nu.

40 Chiꞌchi guñiꞌ stuhbi bwiinn mahla nin caa stuhbi lahdu
cweeꞌ Jesuhs, rahbi ba loh xcompañerumahla ba chi:

―¿Tayi rdxyihbi luꞌh Dxiohs nee gu rwaꞌha luꞌh amweerla
gachi luꞌh pur xtuhlda luꞌh? 41Bayi laꞌh nuꞌh rgaꞌha cayahca
nuꞌh caxchihgu ruhnn merehsan laꞌh nuꞌh tin gachidxihlli
nuꞌh garaa nin bidiꞌhnn nuꞌh; per bwiinn rii ayi xi cohsa
dxaaba bwiꞌhnn ba.

42Chiꞌchi rahbi ba loh Jesuhs:
―Jesuhs, bazaꞌstoꞌ luꞌh naꞌh dxyih nin soꞌbaloh guinabwaꞌ

luꞌh.
43Chiꞌchi rahbi Jesuhs loh ba:
―Guchiin nin ñaan loh luꞌh, desde nnadxyih gahca ch-

eneꞌhn yiꞌh para llaaꞌndxibaaꞌ.
Hohra nin guhchi Jesuhs
(Mt. 27.45‑56;Mr. 15.33‑41; Jn. 19.28‑30)

44 Guhcan zigachiꞌh laaꞌyidxyih, hohrachi gahca biꞌ tuhbi
gueꞌla gaduhbitiiꞌ guidxyiyuh hasta xcachohnna gudxyih
biaꞌñih. 45Bacahyi loh gubihdxyi ya lahdxi rooꞌ nin zaꞌbi laꞌn
guidoꞌrooꞌ galaayi laꞌnhastanadaa cunhastanaanadaaduxa
bigaꞌllun desde guiyaꞌ hasta laꞌn gueeta ya guhcan chiohpa
taaꞌha. 46Chiꞌchi guñiꞌ Jesuhs jweersirooꞌ rahbi Ñiꞌh:

―¡Paah, loh naa si luꞌh rutiꞌdxiꞌhn xaaꞌlmahn!
Guyaꞌlohsi guñiꞌÑiꞌh ziꞌchi, lwehgusi guhchiÑiꞌh. 47Ya chin

bwaꞌha capitahn nin rnabwaꞌ laꞌh raꞌ suldahdu nin zuu riꞌchi
xi guhca, chiꞌchi guzaꞌloh cañiꞌ zaꞌca ba pur Dxiohs, rahbi ba:

―Guchii bwiinn ca, ayi xtuhlda ba.
48 Ya garaa raꞌ bwiinn nin rii riꞌchi, chiꞌn bwaꞌha raꞌ ba xi

guhca lwehgu gubiaꞌgarii raꞌ ba para yihdzi raꞌ ba ziaadx-
innaa stoꞌ raꞌ ba laasii taantu balaasa duxastoꞌ raꞌ ba laꞌh
Jesuhs. 49 Ya garaa raꞌ bwiinn nin biuꞌnbwaꞌ laꞌh Jesuhs cun
gunnaꞌh raꞌ nin gwanaꞌhla laꞌh Jesuhs desde chin guzoꞌbaloh
cagaluuꞌyi Ñiꞌh xchiꞌdxyi Dxiohs nez Galilea, ya zihturooꞌ riiꞌ
raꞌ ba tin riiywaꞌha raꞌ ba garaa cohsa raꞌ nin cayahca.

Chin bigaꞌtsi Jesuhs
(Mt. 27.57‑61;Mr. 15.42‑47; Jn. 19.38‑42)

50 Nee guyuuꞌ tuhbi bwiinn zaꞌca nin laa Joseh, xnehza
nabahan ba loh xquelrnabwaꞌ Dxiohs, bwiinn guihdxyi Ari-
matea ba, neezaa dxaꞌga ba loh raꞌ bwiinn nin rnabwaꞌ laꞌn
guidoꞌrooꞌ xteenn raꞌ bwiinn Israel. 51 Joseh riiꞌ cabweeza ba
gadzihn xquelrnabwaꞌDxiohs, niꞌchin nin ayi guhca xigaaba
ba tuhsi cun loh xigaaba snuhn raꞌ bwiinn dziꞌbaloh chi nin
gunabwaꞌ guhchi Jesuhs.

52 Chiꞌchi gwah Joseh loh Pilahtu tin gwaganaaba ba
siꞌguehlda Pilahtu gutehta raꞌba bweꞌltihxi Jesuhs loh cruhzi.
53 Ya chin guyaꞌloh batehta ba bweꞌltihxi Ñiꞌh loh cruhzi,
chiꞌchi batuꞌbi ban laꞌn tuhbi sabna ya bacaꞌtsi ban laꞌn tuhbi
baꞌdxiahhasta nagahdxi chyubwiinn guigaꞌtsi. 54Deeꞌ guhca
hohrapaꞌ nin zohbayaꞌzi gubihdxyi, ya dxyih chi naa dxyih
nin rguꞌguihn raꞌ bwiinn Israel para dxyih nin ruziꞌlaaꞌdzi raꞌ
ba. 55Ya gunnaꞌh raꞌ nin zeꞌnee Jesuhs desde Galilea, bwaꞌha
raꞌ ba rwaaꞌ baꞌ hasta bigaꞌtsi Jesuhs tin bwaꞌha raꞌ ba xa
forma guhta bweꞌltihxi Ñiꞌh laꞌn baꞌ.

56 Ya chin gubiaꞌgarii raꞌ gunnaꞌh chi para yihdzi raꞌ ba
chiꞌchi bwiꞌhnnchaꞌyi raꞌ ba cwaꞌn raꞌ nin xchiaꞌha nahxi
neezaa nin naa ziga zah nin xchiaꞌha nahxi tin ñigaꞌbi raꞌ
ban tihxi guetaguhla. Ya chin guyaꞌloh bwiꞌhnn raꞌ ba gahn
bwiꞌnnchaꞌyi raꞌ ba perfume raꞌ chi, chiꞌchi baziꞌlaaꞌdzi raꞌ ba
ziga caa loh xlehyi Moisehs guunn raꞌ ba.

24
Jesuhs babahn loh guelguhchi
(Mt. 28.1‑10;Mr. 16.1‑8; Jn. 20.1‑10)

1Ya dumingu rsiyidoꞌ gwah raꞌ gunnaꞌh chi rwaaꞌ baꞌ hasta
bigaꞌtsi Jesuhs, ya zenee raꞌbacwaꞌnnahxininbwiꞌhnnchaꞌyi
raꞌ ba tin ñidaꞌbin tihxi Jesuhs laꞌn baꞌ chi. 2Nee chin badzihn
raꞌ ba rwaaꞌ baꞌ chi, bwaꞌha raꞌ ba laꞌdxiah nin ñeꞌw rwaaꞌ baꞌ
zuucaa tuhbi lahdu; 3 ya chiꞌchi gudxihxiloh raꞌ ba laꞌn baꞌ,
per ayila xi bweꞌltihxi Jesuhs bwaꞌha raꞌ ba. 4 Ya bidxyihbi
duxa raꞌ ba hasta guñihchi cweenta raꞌ ba nin ayi rahcabwaꞌ
raꞌ ba xa guunn raꞌ ba, ya tuhbisi goolpi baluuꞌyiloh chiohpa
ndxiꞌhw nin nahcu lahdxi nin rcaꞌbachaꞌha zunchii raꞌ ba
gahxu loh raꞌ gunnaꞌh chi, 5 ya laꞌh raꞌ gunnaꞌh chi de taantu
bidxyihbi duxa raꞌbahasta lohyuhguhtagurloh raꞌba taantu
guelnadxyihbi duxa, chiꞌchi rahbi raꞌ ndxiꞌhw raꞌ chi:

―¿Xixnaa radxiꞌhyi tu bwiinn nabahan loh bwiinn guuchi?
6 Ayi Ñiꞌh riiꞌ, laꞌÑiꞌh babahn loh bwiinnguuchi. Gulgasahn-
nastoꞌ tu dxyiꞌdxyi nin guñiꞌ Ñiꞌh loh tu chin nuu gahca tu
guihdxyi Galilea; 7 gunnah Ñiꞌh loh tu nahpa zidxiinn raꞌ
bwiinnduhlda laꞌh Lliiꞌn Dxiohs nin naa ndxiꞌhw, ya chin dx-
iohnna dxyih guhchi Ñiꞌh zabahn Ñiꞌh loh raꞌ bwiinnguuchi.

8 Chiꞌchi bagannastoꞌ raꞌ gunnaꞌh chi dxyiꞌdxyi nin guñiꞌ
Jesuhs loh raꞌ ba, 9 ya chiꞌchi babii raꞌ ba rwaaꞌ baꞌ, ya chin
bwaa raꞌ ba hasta nuu zatsiꞌh bituhbi xpooxtla Jesuhs cun
snuhn lasaaꞌ raꞌ ba guhdzi raꞌ gunnaꞌh chi garaa nin guñiꞌ
ndxiꞌhw raꞌ chi loh raꞌ ba. 10 Ya gunnaꞌh raꞌ nin baganee
dxyiꞌdxyi raꞌ chi loh raꞌ pooxtla naa María Magdalena cun
Jwahna cun neezaa María xnaan Jacobo cun spaaldaa raꞌ
gunnaꞌh nin gwanee raꞌba.

11 Per bwiinn raꞌ nin naa xpooxtla Jesuhs bwiꞌhnn raꞌ ba
lligaaba rñiꞌxihnraꞌzi gunnaꞌh raꞌ chi, ya ayi gwachiistoꞌ raꞌba
xchiꞌdxyi raꞌ ba. 12 Ya seguihdu chin bihn Pehdru dxyiꞌdxyi
raꞌ chi biriaꞌhgalluꞌn ba zeguiaꞌha ba hasta bigaꞌtsi Jesuhs, ya
chinbadzihnPehdru rwaaꞌbaꞌ chi, guyuꞌtii ba, chiꞌchi bwaꞌha
ba laꞌlahdxi raꞌ chi naꞌ tuhbi lahdu, chiꞌchi ziaa ba para hasta
nuu ba cun lligaaba xcweenta nin bwaꞌhaloh ba riꞌchi.

Xcweentaninguhca lohneziuhninzeeparaguihdxyiEmaús
(Mr. 16.12‑13)

13Needxyih chi gahca zee raꞌ chiohpaxpwiinn Jesuhs tuhbi
guihdxyi nin laa Emaús, ya guihdxyi chi riaꞌhan ziga tsiꞌh
bituhbi kilómetrupara loh guihdxyi Jerusalehn. 14Ya gaduhbi
nin zeezah raꞌ ba loh nehza zeeyuuꞌyidxyiꞌdxyinee lasaaꞌ raꞌ
ba pur xcweenta garaa raꞌ cohsa raꞌ nin gueꞌdu guhca loh
guihdxyi Jerusalehn. 15 Ya gaduhbi zeyuuꞌyidxyiꞌdxyi raꞌ ba,

laꞌh gahca Jesuhs gwabiiga cweeꞌ raꞌ ba hasta zezah raꞌ ba,
chiꞌchi zenee Ñiꞌh laꞌh raꞌ ba. 16 Ya nicala bwaꞌha raꞌ ba laꞌh
Ñiꞌh per ayi biuꞌnbwaꞌ raꞌ ba laꞌh Jesuhs laasii ayi guclaaꞌdzi
Ñiꞌhñahcabwaꞌ raꞌba. 17Chiꞌchi gunabadxyiꞌdxyi Jesuhs loh raꞌ
ba, rahbi Ñiꞌh:

―¿Xiniꞌca zeyuuꞌyidxyiꞌdxyi tu gaduhbi nin zezah tu loh
neziuh? ¿Xinaa ruhnn triixta loh tu?

18Chiꞌchi rahbi tuhbi raꞌ ba nin laa Cleofahs:
―Garaabwiinnnaann raꞌbaxi guhca guihdxyi Jerusalehn.

¿Ta tuhbidxiꞌh yiꞌh nuu luꞌh zihtu duxa niꞌchin nin ayi gaann
luꞌh xi guhca guihdxyi Jerusalehn?

19Chiꞌchi rahbi Jesuhs loh raꞌ ba:
―¿Xiniꞌca guhca riꞌchi?
Chiꞌchi rahbi raꞌ ba loh Jesuhs:
―Xcweenta Jesuhs nin zeꞌ guihdxyi Nazaret. Laꞌhba guhca

tuhbi profeta poderoso nezloh Dxiohs cun dxyiꞌdxyi nin
baluuꞌyi ba laꞌh raꞌ bwiinn, ya lasahca duxa ba loh Dxiohs
neezaa loh raꞌ bwiinn.

20 ’Per bwiinn raꞌnin rnabwaꞌ laꞌh raꞌbixohza cunguxchiisi
raꞌ nin rnabwaꞌ laꞌh raꞌ nuꞌh gunaꞌzu raꞌ ba laꞌh Jesuhs tin
basaꞌcazii raꞌ ba laꞌh ba, batiꞌdxi raꞌ ba Jesuhs loh Pilahtu
tin gunaaba raꞌ ba bacaꞌh Pilahtu laꞌh Ñiꞌh loh cruhzi, 21 nee
laꞌh nu bidiꞌhnn nu lligaaba laꞌh ba ñahca nin ñuldaꞌh laꞌh
raꞌ bwiinn Israel laꞌn naa raꞌ bwiinnziitu raꞌ nin rnabwaꞌ
raꞌ laꞌh nuꞌh. Yannah guhcala chohnna dxyih guhca cohsa
raꞌ riiꞌ, 22 ya rsiyidoꞌ gwah paaldaa raꞌ gunnaꞌh rwaaꞌ baꞌ
hasta bigaꞌtsi Jesuhs, ya chin gubiaꞌgarii raꞌ ba, 23 nah raꞌ ba
ayi badxeela raꞌ ba bweꞌltihxi Jesuhs rwaaꞌ baꞌ, ya chiꞌchi
baluuꞌyiloh chiohpa aanjla loh raꞌ ba ya aanjla raꞌ chi rahbi
loh raꞌ ba laꞌh Jesuhs nabahan, 24 ya seguihdu gwaguiaꞌha
paaldaa lasaaꞌ nu rwaaꞌ baꞌ chi, nee chin badzihn raꞌ ba riꞌchi
neezaa raꞌ ba bwaꞌha raꞌ ba nin guhdzi raꞌ gunnaꞌh chi, per
ayiza bwaꞌha raꞌ ba laꞌh Jesuhs.

25Chiꞌchi rahbi Jesuhs loh raꞌ ba:
―¡Aii bwiinnraꞌ! ¡Lliballanihin riuuꞌtii dxyiꞌdxyi laꞌn yihca

tu; balaacachiꞌh rahcataꞌh tu tin riasaa tu garaa dxyiꞌdxyi
nin bacaꞌh raꞌ profeta, daada raꞌ nin guñiꞌ xchiꞌdxyi Dxiohs
caadxyih! 26 ¿Tayi rahcabwaꞌ tu nahpa gutiꞌdxiloh Crixtu
garaa trabahjw duxa raꞌ loh guidxyiyuh, chiꞌchiyi gacah Ñiꞌh
para llaaꞌndxibaaꞌ tin gudiꞌhi Dxiohs guelrnabwaꞌ laꞌh Ñiꞌh?

27Chiꞌchi guzaꞌlohcagaluuꞌyi Jesuhs laꞌhraꞌba lohdxyiꞌdxyi
raꞌ nin caa loh xchihtsi Dxiohs xcweenta Jesuhs, ya guzaꞌloh
Ñiꞌh cun dxyiꞌdxyi raꞌnin caa loh xchihtsiMoisehs ya gwazah
guñiꞌ Ñiꞌh cun dxyiꞌdxyi raꞌ nin caa raꞌ garaa loh xchihtsi raꞌ
daada raꞌnin guñiꞌxchiꞌdxyiDxiohs. 28Ya chin zeegadzihn raꞌ

ba guihdxyi hasta zee raꞌ chiohpa raꞌ bwiinn chi, ya bwiꞌhnn
Jesuhs zigazi nin ñuhn ñazahru loh neziuh chi, 29 ya guñiꞌnee
raꞌ ba laꞌh Jesuhs tin biaꞌhannee Ñiꞌh laꞌh la raꞌ ba, rahbi raꞌ
ba loh Jesuhs:

―Biaꞌhannee laꞌh nu laasii laꞌh gudxyih guhca amweerla
laꞌh cwiih gueꞌla.
Ya chiꞌchi guyuuꞌtiinee Jesuhs laꞌh raꞌ ba hasta biaꞌhan

raꞌ ba. 30 Nee chin guzohbanee Jesuhs laꞌh raꞌ ba hasta
zuu mweella, chiꞌchi gucaꞌha Ñiꞌh pahn, bwiꞌhnntaaꞌyi Ñiꞌh
yihcan, chiꞌchi gutaaꞌha Ñiꞌhn, gudxiꞌzi Ñiꞌhn tin gudahw raꞌ
ba pahn chi. 31 Ya hohrachi gahca baxaala Dxiohs loh raꞌ ba
tin biuꞌnbwaꞌ raꞌ ba laꞌh Jesuhs, ya dxyigahsi guñihchilohÑiꞌh
loh raꞌ ba. 32Ya rahbi loh lasaaꞌ raꞌ ba:

―¿Gu nee luꞌh guzahcariinn stoꞌ luꞌh gaduhbi zeꞌnee Ñiꞌh
laꞌh nuꞌh loh neziuh chin zeꞌyuuꞌyidxyiꞌdxyi Ñiꞌh nin caa loh
Xchihtsi Dxiohs xcweenta Ñiꞌh?

33 Ya chiꞌchi ayiru guleezaru raꞌ ba riꞌchi, lwehgu
banaꞌzunehza raꞌ ba ziaa raꞌ ba para guihdxyi Jerusalehn
hasta biaꞌhan raꞌza tsiꞌbituhbi pooxtla cun snuhn raꞌ lasaaꞌ
raꞌ ba, 34 ya chiꞌchi rahbi raꞌ pooxtla loh raꞌ ba chin bwaa raꞌ
ba hasta nuu raꞌ ba:

―Guchii, babahn Jesucristu baluuꞌyiloh Ñiꞌh loh Simohn.
35Ya seguihdu gahcazabwiiꞌyidxyiꞌdxyi garoopa raꞌba ziga

guzahca raꞌ ba loh neziuh, nee cun biuꞌnbwaꞌ raꞌ ba laꞌh
Daada Jesucristu chin gutaaꞌha Ñiꞌh pahn.

Chin baluuꞌyiloh Jesuhs loh raꞌ xpwiinn Ñiꞌh
(Mt. 28.16‑20;Mr. 16.14‑18; Jn. 20.19‑23)

36Gaduhbi nin zezah cañiꞌ raꞌ ba xcweenta nin guzahca raꞌ
ba loh neziuh tuhbisi goolpi baluuꞌyiloh Jesuhs galaayi raꞌba,
chiꞌchi rahbi Jesuhs loh raꞌ ba:

―Chaan, gulcwachidxyiistoꞌ tu.
37Per laꞌh raꞌ ba bidxyihbiyaaꞌ raꞌ ba nastoꞌ raꞌ ba caywaꞌha

raꞌ ba tuhbi spíritu, 38 chiꞌchi rahbi Jesuhs loh raꞌ ba:
―¿Xixnaa rdxyihbi tu nee ruhnn chiohpa stoꞌ tu?

39Gulguiaꞌha naaꞌhahn cun ñaaꞌhahn hasta guzohba clahva;
naꞌh gahcan; gulguidxiꞌ naꞌh nee gulguiaꞌha zaꞌca naꞌh, laasii
laꞌh tu naann tu tuhbi spíritu ayi caa ba bweꞌhla nee ayiza ba
dzihta ziga nin nuu gaduhbi xcweeꞌrpuhn―rahbi Jesuhs loh
raꞌ ba.

40 Ya chin guyaꞌloh guñiꞌ Jesuhs dxyiꞌdxyi raꞌ chi, chiꞌchi
baluuꞌyi Ñiꞌh naa Ñiꞌh cun ñaaꞌÑiꞌh hasta guzohba raꞌ clahva,
41nee laꞌh raꞌ ba nagahdxi chechiistoꞌ raꞌ ba pur taantu riahxi
raꞌ ba nee taantu radxyigaaꞌloh raꞌ ba, ya chiꞌchi rahbi Jesuhs
loh raꞌ ba:

―¿Tayi xi nahpa tu riꞌca guidaꞌwnuꞌh?
42 Chiꞌchi badiꞌhi raꞌ ba tuhbi taaꞌha bwehldadxieeꞌ cun

tahyi guehtadzihn laꞌh Jesuhs, 43 ya gunaꞌzu Ñiꞌhn gudahw
Ñiꞌhn nezloh raꞌ ba, 44 chiꞌchi rahbi Jesuhs loh raꞌ ba:

―Deeꞌnaaxchiꞌdxyiꞌhnnin guñaan loh tu chin guyuuꞌneꞌhn
laꞌh tu, guñaan loh tu nahpa zizohba gaca garaa dxyiꞌdxyi nin
caa loh xlehyi Moisehs pur naꞌh, neezaa ziga caa loh xchihtsi
daada raꞌ nin guñiꞌ xchiꞌdxyi Dxiohs, cun neezaa ziga caa loh
chihbru nin laa Salmu.

45Chiꞌchi baziaꞌñih Jesuhs loh xigaaba raꞌ ba tin guhcabwaꞌ
raꞌ ba nin caa loh Xchihtsi Dxiohs xcweenta Ñiꞌh, 46 chiꞌchi
rahbi Jesuhs loh raꞌ ba:

―Squiiꞌ caa loh Xchihtsi Dxiohs: “Napa gachi Crixtu, per
chin dxiohnna dxyih zabahn Ñiꞌh loh guelguhchi”; 47 ya
zidiꞌchi dxyiꞌdxyi xcweenta ziga guhldaꞌh Jesucristu laꞌh raꞌ
bwiinn loh duhlda chin chechiistoꞌ raꞌ ba xchiꞌdxyi Ñiꞌh,
ya mweru guihdxyi Jerusalehn zoꞌbalohon, bachiꞌh zezahan
para gaduhbi guidxyiyuh. 48 Laꞌh tu naa tu taxchihgu nin
gutiꞌchi raꞌ xchiꞌdxyiꞌhn laasii bwaꞌhaloh tu xa guhca dez
guzohbalohon, 49 yannah guldxiaꞌhan si riiꞌ tin guicaꞌha tu
SpírituSaantuninguixeꞌhlaꞌhn tinguniꞌhihnguelrnabwaꞌnin
zeꞌ dez llaaꞌndxibaaꞌ laꞌh tu.

Jesuhs gubiaꞌgarii para dxibaaꞌ
(Mr. 16.19‑20)

50Chiꞌchi gwanee Jesuhs laꞌh raꞌ ba stuhbi guihdxyi nin laa
Betania ya riꞌchi batesanaa Jesuhs bwiꞌntaaꞌyi Ñiꞌh yihca raꞌ
xpwiinn Ñiꞌh, 51ya gaduhbi nin cayuhntaaꞌyi Jesuhs yihca raꞌ
ba, ziaagacahÑiꞌh para dxibaaꞌ. 52Nee chin guyaꞌloh guñiꞌ raꞌ
ba pur chuhla naa Dxiohs, ya riahxi duxa raꞌ ba gubiaꞌgarii
raꞌ ba para guihdxyi Jerusalehn, 53 ya guihdxyi Jerusalehn
diahrutiiꞌ gurih raꞌ ba laꞌn guidoꞌ tin guñiꞌ raꞌ ba milagrosa
duxa naa Dxiohs.
Ziꞌchizi guyaꞌloh dxyiꞌdxyi nin bacaꞌhLucas xcweenta Jesu-

cristu. Ziꞌchi gaca pwihsi.

Dxyiꞌdxyi raꞌ nin bacaꞌh San Jwahn
Xcweenta Jesucristu

Xchiꞌdxyi Dxiohs naa ndxiꞌhw
1 Desde galoh nin nagahdxi cwixchih guihdxyiyuh laꞌh

dxyiꞌdxyi nuu la; ya nuunee dxyiꞌdxyi chi laꞌh Dxiohs, nee
dxyiꞌdxyi chi naa Dxiohs. 2 Ya desde chin gurihxchih gui-
hdxyiyuh laꞌh Ñiꞌh nuunee la laꞌh Dxiohs. 3 Ya pur laꞌh Ñiꞌh
bwiꞌhnn Dxiohs garaatiiꞌ raꞌ cohsa; ya nin tuhbi nin gurihx-
chih ayi guhcan sin laꞌh Ñiꞌh sino que bweꞌzii pur laꞌh Ñiꞌh
guhca raꞌn. 4Pur laꞌhÑiꞌh nuu guelnabahan, ya guelnabahan
chi naa biaꞌñih para laꞌh raꞌ bwiinn. 5 Biaꞌñih riiꞌ rziaꞌñih
loh nacahyi, ya loh nacahyi ayi guunnan gahn gusiuꞌyin laꞌh
biaꞌñih chi.

6 Guyuuꞌ tuhbi bwiinn nin guxeꞌhla Dxiohs, lah ba guhca
Jwahn. Bwiinn riiꞌ biꞌ ba 7 tin guluuꞌyi ba dxyiꞌdxyi xcweenta
biaꞌñih xteenn Dxiohs, nee tin garaa za bwiinn chechiistoꞌ raꞌ
ba xcweenta dxyiꞌdxyi raꞌ nin guluuꞌyi ba. 8 Per ayi Jwahn
dxiꞌh naa biaꞌñih, sino que biꞌ Jwahn tin guñiꞌ ba xcweenta
nin naa biaꞌñih loh raꞌ bwiinn. 9 Biaꞌñih nin naa guchii paꞌh
nin ruziaꞌñih hasta rii raꞌ garaatiiꞌ raꞌ bwiinn, biaꞌñih chi biꞌ
loh guihdxyiyuh.

10Yaninnaadxyiꞌdxyinaa laꞌhÑiꞌhninbiꞌ lohguihdxyiyuh,
ya pur laꞌh Ñiꞌh guhca guihdxyiyuh; per laꞌh raꞌ bwiinn
guihdxyiyuh ayi bwiꞌhnn cweenta raꞌ ba laꞌh Ñiꞌh. 11 Biꞌ Ñiꞌh
hasta rii raꞌ nin naa raꞌ xpwiinn Ñiꞌh, per laꞌh raꞌ ba ayi
bwiꞌhnncweenta raꞌba laꞌhÑiꞌh. 12Yagaraa raꞌbwiinnraꞌnin
gwachiistoꞌ raꞌ ñiꞌh xchiꞌdxyi Ñiꞌh, badiꞌhi Ñiꞌh guelrnabwaꞌ
laꞌh bwiinn raꞌ chi tin gaca raꞌ ba lliiꞌn Dxiohs, 13 ayi pur
nin naa raꞌ dxiꞌh ba lliiꞌn bwiinn guidxyiyuh, nee ayiza pur
xigaaba raꞌ dxiꞌh xcuzahn raꞌ ba o pur chyulla stuhbi bwiinn,
sino que guhcan pur xigaaba Dxiohs.

14 Pwihsi laꞌh nin naa dxyiꞌdxyi guhca Ñiꞌh tuhbi bwi-
inn guidxyiyuh nee guyuuꞌnee za Ñiꞌh laꞌhnu; nee nadziiꞌhi
paꞌcaa Ñiꞌh laꞌh nu, cun rñiꞌ za Ñiꞌh dxyiꞌdxyi nanchii loh nu,
nee bidiaꞌhaloh za nu llaꞌñih xteennÑiꞌh, nin naa llaꞌñih yuꞌpi
Lliiꞌn Xtaada Dxiohs nuꞌh.

15 Jwahn bwiiꞌyidxyiꞌdxyi pur xcweenta Jesuhs, ya guñiꞌ
Jwahn squiiꞌ, jweersi rooꞌ rahbi ba:

―Bwiinn riiꞌ naa nin ruzeꞌtaꞌhn loh tu, chin guñiꞌn loh tu:
“Bwiinn nin dxiꞌ nehz diꞌtsihn bwiinn chi mahzi lasahca que
naꞌh nee laasii za nuu ba galohtiiꞌ que naꞌh.”

16 Ya garaa raꞌ nu, bachicaꞌha raꞌ nu xquelnazaꞌcaduxa
Ñiꞌh, nee cun neezaa guelnadziiꞌhi dihtsi lasaaꞌ guelnadziiꞌhi.
17Lehyi xteenn Dxiohs biꞌ pur xcweentaMoisehs; per ya ziga
guelnadziiꞌhi xteenn Dxiohs cun dxyiꞌdxyi nin ruluuꞌyi xa
paꞌcaa naa Dxiohs, bieꞌnee Jesucristun. 18Nin tuhbi bwiinn
nagahdxi gwaꞌha yuꞌpi laꞌh Dxiohs; sohla tuhbi dxiꞌh yuꞌpi
Lliiꞌn Ñiꞌh nin nuu stoꞌ Daada Dxiohs; laꞌchiꞌhzi Ñiꞌh baluuꞌyi
Ñiꞌh dxyiꞌdxyi xcweenta Dxiohs laꞌhnuꞌh.

Jwahn nin ruroꞌbañihsa ruluuꞌyi xcweenta Daada Jesucristu
(Mt. 3.11‑12;Mr. 1.7‑8; Lc. 3.15‑17)

19Bwiinn Israel raꞌ nin naa raꞌ bwiinn guihdxyi Jerusalehn
guxeꞌhla raꞌ ba paaldaa bixohza raꞌ cun levita raꞌ loh Jwahn,
tin gwah ganabadxyiꞌdxyi raꞌ ba chyu naa Jwahn. 20 Chiꞌchi
nayaa-nayaa gudxixteeꞌ Jwahn, rahbi ba:

―Ayi naꞌh dxiꞌhn naan Crixtu nin dxiꞌ.
21Ya chiꞌchi rahbi raꞌ ba loh Jwahn:
―¿Chyuulla naa chiꞌh luꞌh, pwihsi? ¿Ta yiꞌh naa luꞌh profeta

Elías?
Chiꞌchi rahbi Jwahn loh raꞌ ba:
―Ayi naꞌh dxiꞌhn.
Ya chiꞌchi rahbi raꞌ ba:
―¿Pwihsi yiꞌh chiꞌh niꞌchi nin naa luꞌh Daada nin rñiꞌ

xchiꞌdxyi Dxiohs dxiꞌ?
Chiꞌchi rahbi Jwahn:
―Ayi naꞌh dxiꞌhn.
22Chiꞌchi rahbi raꞌ ba loh Jwahn:
―¿Chyu naa chiꞌh luꞌh, pwihsi? Laasii laꞌhnu nahpa

dxioꞌganee nu rsohn loh raꞌ bwiinn nin guxeꞌhla laꞌhnu,
niꞌchin yiꞌh gahca guñiꞌ ziga naa xcweenta luꞌh loh nu.

23Chiꞌchi rahbi Jwahn loh raꞌ ba:
―Naꞌh naan tuhbi bwiinn nin rñiꞌ jweersi nez loh dahan

desiertu squiiꞌ: “Gulgasanchii xneziuh Dxiohs lastoꞌ tu”, ziga
guñiꞌ guehtu profeta Isaías.

24 Ya bwiinn raꞌ nin bagañiꞌ loh Jwahn naa raꞌ xpwiinn raꞌ
bwiinn fariseu raꞌ. 25Chiꞌchi rahbi raꞌ ba loh Jwahn:

―Pwihsi sidela yiꞌh ayi naa luꞌh Crixtu nin dxiꞌ, nin ayi za
naa luꞌh laꞌh Elías, nin ayi za naa luꞌhDaada nin rñiꞌ xchiꞌdxyi
Dxiohs dxiꞌ, ¿xixnaa chiꞌh ruroꞌbañihsa luꞌh?

26Ya chiꞌchi rahbi Jwahn loh raꞌ ba:
―Naꞌh ruroꞌbañiꞌsahn cun ñihsa zi, per nez loh tu dxaꞌga

tuhbi nin ayi nuꞌnbwaꞌ tu, 27yabwiinn chi naanin gueꞌdudxiꞌ

nez diꞌtsihn, ya naꞌh nin ayi xi lasahcaꞌhn para laꞌh bwiinn
chi; nin para cweꞌhehn tahba ba ñaaꞌ ba ayi lasahcaꞌhn.

28Garaa raꞌ deeꞌ guhca loh guihdxyi nin laa Betania, hasta
naa rwaaꞌ guiꞌw Jordahn nez lahdu nin rtahn gubihdxyi,
hasta baroꞌbañihsa Jwahn.

Jesuhs, ziga Xiꞌhyi Dxiohs
29 Ya chin barah gueꞌla, bwaꞌha Jwahn loh Jesuhs zeegadz-

ihn Ñiꞌh hasta zuu Jwahn, chiꞌchi rahbi Jwahn:
―¡Gulguiaꞌha! Riiꞌ laꞌh Xiꞌhyi Dxiohs nin rusiaꞌpitii xtuhlda

raꞌ bwiinn guihdxyiyuh badzihn. 30 Laꞌh ba nin guñiꞌn loh
tu: “Nez diꞌtsihn ziꞌ stuhbi nin mahzi lasahca que naꞌh, laasii
laꞌh ba nuu ba desde galohyi que ziga naꞌh.” 31Neezaa naꞌh
ayi biuꞌnbwaꞌn cuun nin naa laꞌh ba; per naꞌh zeꞌldahn tin
cagaroꞌbañiꞌsahn laꞌh raꞌ bwiinn Israel raꞌ tin dxiuꞌnbwaꞌ raꞌ
ba laꞌh ba.

32Neezaa rahbi Jwahn:
―Naꞌh bwaꞌhan biehta Spíritu Saantu nez llaaꞌndxibaaꞌ

yihca Jesuhs zigazi tuhbi palohmwiꞌhn ya guzuhdxyii
palomwiꞌhn chi yihca ba. 33 Naꞌh ayi za biuꞌnbwaꞌn laꞌh
ba, per Daada nin guluꞌnehza naꞌh zeꞌldagaroꞌbañihsahn cun
ñihsa nnah Ñiꞌh loon: “Chin gwaꞌha luꞌh laꞌh Spíritu Saantu
nin dxiehta nez llaaꞌndxibaaꞌ guleezaa yihca tuhbi bwiinn,
bwiinn chi naa nin guroꞌbañihsa laꞌh raꞌ bwiinn cun Spíritu
Saantu”, 34 yannah laꞌh ba bwaꞌhaloon niꞌchin nin ruluꞌyiꞌhn
naa ba Lliiꞌn Dxiohs.

Bwiinn raꞌ riiꞌ naa raꞌmwerdoꞌtiiꞌ bwiinn raꞌ nin gulii Jesuhs
35Ya barah stuhbi gueꞌla zuunee Jwahn laꞌh chiohpa xpwi-

inn ba, 36ya nez chi bwaꞌhalaꞌgaꞌh ba laꞌh Jesuhs zuuzah Ñiꞌh
nez chi, chiꞌchi rahbi Jwahn:

―¡Gulguiaꞌha! Laꞌh Xiꞌhyi Dxiohs dee chi.
37Ya chin bihn raꞌ garoopa xpwiinn Jwahn, guñiꞌ ba ziꞌchi,

lwehgu zeenaꞌhla raꞌ ba laꞌh Jesuhs. 38Ya chin bwaꞌha Jesuhs
zeenaꞌhla raꞌ ba laꞌh Ñiꞌh, chiꞌchi rahbi Ñiꞌh loh raꞌ ba:

―¿Xi radxiꞌhyi tu?
Chiꞌchi rahbi raꞌ ba loh Jesuhs:
―Mwehsu, ¿callaa nuu luꞌh?
39Chiꞌchi rahbi Jesuhs:
―Gultaꞌguiaꞌha.
Ya chiꞌchi gwah guiaꞌha raꞌ ba hasta nuu Ñiꞌh, ya riꞌchi

biaꞌhannee raꞌ ba laꞌh Ñiꞌh, laasii hohra chi naa zigachiꞌh
rcatahpa gudxyih.

40 Andrehs bwihtsi Simohn Pehdru naa tuhbi raꞌ ba loh
garoopa raꞌ ba nin bihn xchiꞌdxyi Jwahn ya gwanaꞌhla raꞌ

ba laꞌh Jesuhs, 41 ya seguihdu nin bwiꞌhnn Andrehs, lwehgu
bagadxiꞌhyi ba bwihtsi ba nin laa Simohn, ya rahbi ba loh ba:

―Laꞌhnu badxeela laꞌh Crixtu.
42 Ya chiꞌchi gwahnee Andrehs laꞌh Simohn hasta zuu Je-

suhs; ya chinbwaꞌha Jesuhs lohSimohn, chiꞌchi rahbiÑiꞌh loh
ba:

―¿Ta yiꞌh nin naa luꞌh Simohn, lliiꞌn Jonahs?; per nnah laa
luꞌh gaca Cefas (nin laa za Pehdru).

Jesuhs gudihdxyi laꞌh Felipe cun Natanael
43 Ya chin barah gueꞌla, bwiꞌhnn Jesuhs lligaaba chee Ñiꞌh

para guihdxyi Galilea; dxyih chi badxiꞌloh Ñiꞌh laꞌh Felipe ya
rahbi Ñiꞌh loh ba:

―Gudaꞌnaꞌhla naꞌh.
44YaFelipe rii naaba tuhbibwiinnguihdxyiBetsaida, hasta

naa za lahdxyi Andrehs cun Pehdru. 45Ya chin badxiꞌlohgaꞌh
Felipe laꞌh Natanael, rahbi ba loh Natanael:

―Laꞌhnubidiaꞌha loh bwiinnnin rñiꞌ xcweentaÑiꞌh lohdx-
ihtsi raꞌ xteenn lehyi nin bacaꞌh guehtuMoisehs, laꞌhgahcaza
Ñiꞌh naa nin ruzeꞌta raꞌ guehtu daada raꞌ nin guñiꞌ xchiꞌdxyi
Dxiohs; laa Ñiꞌh naa Jesuhs, lliiꞌn Joseh nin naa bwiinn gui-
hdxyi Nazaret.

46Chiꞌchi rahbi Natanael:
―¿Ta nez Nazaret chi zahca dxiꞌ tuhbi bwiinn zaꞌca?
Chiꞌchi rahbi Felipe:
―Gudaaꞌ tin gwaꞌha luꞌh.
47Ya chinbwaꞌha Jesuhs lohNatanael, chiꞌchi rahbiÑiꞌh loh

ba:
―Riiꞌ laꞌh tuhbi bwiinn Israel paꞌh badzihn, nin ayi tuhbi

dxyiꞌdxyi rusaguiꞌhi rwaaꞌ ñiꞌh.
48Chiꞌchi rahbi Natanael loh Jesuhs:
―¿Xaloh nuꞌnbwaꞌ luꞌh naꞌh?
Chiꞌchi rahbi Jesuhs loh ba:
―Bwaꞌhahn loh luꞌh desde galohyi galoh nin guñiꞌ Felipe

loh luꞌh, chin guñiꞌ ba loh luꞌh llaaꞌn tuhbi yahga ñiigu.
49Chiꞌchi rahbi Natanael loh Ñiꞌh:
―Mwehsu, ¡yiꞌhnaa luꞌhLliiꞌnDxiohs, neenaaza luꞌhRehyi

loh raꞌ bwiinn Israel raꞌ!
50Chiꞌchi rahbi Jesuhs:
―¿Ta pur nin guñiꞌn loh luꞌh bwaꞌhahn yiꞌh llaaꞌn yahga

ñiigu, niꞌchin nin riachiistoꞌ luꞌh naꞌh? Pwihsi desde nnah par
delaanta zwaꞌha luꞌhmahziru cohsa rooꞌ raꞌ ziga cohsa raꞌ riiꞌ.

51Neezaa rahbi Jesuhs loh raꞌ ba:
―Guchiindxyiꞌdxyininrñiꞌn loh tu, zwaꞌha tu llaaꞌndxibaaꞌ

soobaallaalan ya gwaꞌha tu laꞌh raꞌ xaanjla Dxiohs dxiehta,
gacah raꞌ ba yihca Lliiꞌn Dxiohs nin naa ndxiꞌhw.

2
Tuhbi saaꞌ xteenn guihdxyi Canah xteenn Galilea

1 Ya chin guhca chohnna dxyih, guyuuꞌ tuhbi saaꞌ loh
guihdxyi Canah, xteenn guihdxyi nin laa Galilea. Neezaa
xmah Jesuhs zuuriꞌchi, 2ya Jesuhs cunxpwiinnÑiꞌhbiduꞌhun
Ñiꞌh tin gwah Ñiꞌh saaꞌ riꞌchi. 3 Ya chin gubihdzi vihnnu nin
cayuhnn saaꞌ, chiꞌchi rahbi xmah Jesuhs loh Ñiꞌh:

―Ayiru nahpa raꞌ bwiinn raꞌ riiꞌ vihnnu, laꞌn gubihdzi.
4Chiꞌchi rahbi Jesuhs:
―Gunnaꞌh, ¿xixnaa rñiꞌ luꞌh loon ziꞌca? Nagahdxi guigaꞌha

xohraꞌhn.
5 Chiꞌchi rahbi xmah Jesuhs loh raꞌ bwiinn raꞌ nin guzuh

gutiꞌdxi nin guichiꞌhn raꞌ bwiinn raꞌ nin rii raꞌ lohmweella:
―Gulguiꞌhnn garaa nin nnaa Jesuhs loh tu.
6 Riꞌchi zuu xoꞌpa riiꞌdxiah, nin riuuꞌ ñihsa nin rdxiꞌbinaa

raꞌ bwiinn Israel raꞌ tin rahca nayaa raꞌ ba tin ziꞌchi rzohba
dxyiꞌdxyi ruzaꞌloh raꞌ ba xlehyi guehtuMoisehs. Ya laꞌn tuhbi
raꞌ riiꞌdxiah raꞌ chi rdaꞌh ziga chywaꞌh o chwaꞌhbitsiꞌh lihtru
ñihsa. 7Chiꞌchi rahbi Jesuhs loh raꞌmooza raꞌ chi:

―Gulgachah ñihsa laꞌn raꞌ riiꞌdxiah raꞌ ca.
Ya bachah raꞌ ba ñihsa laꞌn raꞌ riiꞌdxiah chi hasta que no

gwadxah raꞌn, 8 chiꞌchi rahbi Jesuhs loh raꞌ ba:
―Yannah gulcweꞌhe nuhnan gulchenee guicaꞌha bwiinn

nin cayuhnn saaꞌ riiꞌ.
Ya bwiꞌhnn mooza raꞌ chi ziga guhdzi Jesuhs guunn raꞌ ba.

9 Chiꞌchi gwaaꞌ bwiinn nin cayuhnn saaꞌ chi nuhn ñihsa nin
biahca vihnnu (ya nin ayi gaann ba canehza guzah vihnnu
chi, sola laꞌh raꞌ mooza raꞌ chi naann raꞌ ba canehza guzah
vihnnu chi). Chiꞌchi gudihdxyi bwiinn nin cayuhnn saaꞌ laꞌh
nuꞌbi nbahyi, 10 chiꞌchi rahbi ba:

―Garaatiiꞌ raꞌ bwiinn guee raꞌ mwehrgaloh vihnnu zaꞌca,
ya chin laꞌh raꞌ ba gwaaꞌ ziꞌyi vihnnu zaꞌca, chiꞌchi guee raꞌ
gaꞌh ba nuhn vihnnu corrienta, per yiꞌh nuu guꞌchaꞌyi luꞌh
vihnnu zaꞌca chi hasta nnah.

11Mwer dziꞌn rooꞌ riiꞌ naa nin bwiꞌhnn Jesuhs loh guihdxyi
Canah xteenn Galilea, tin baluuꞌyi Ñiꞌh xa naa guelrnabwaꞌ
xteenn Ñiꞌh; pwihsi neezaa raꞌ xpwiinn Ñiꞌh gwachiistoꞌ raꞌ
ba laꞌh Ñiꞌh.

12 Ya chin guyaꞌloh bwiꞌhnn Jesuhs deeꞌ, chiꞌchi
gunaꞌzunehza Ñiꞌh zee Ñiꞌh para guihdxyi Capernaum, cun
xmah Ñiꞌh, cun bwiinn raꞌ nin naa bwihtsi Ñiꞌh, cun xpwiinn
za Ñiꞌh; ya loh guihdxyi raꞌ chi biaꞌhannee Ñiꞌh laꞌh raꞌ ba
paaldaa dxyih raꞌ.

Jesuhs basiaa laꞌn guidoꞌ rooꞌ
(Mt. 21.12‑13;Mr. 11.15‑18; Lc. 19.45‑46)

13Ya ziga laꞌh xlañih paascu raꞌ bwiinn Israel raꞌ zeꞌgadzihn
chin riagannastoꞌ raꞌ ba gueꞌla nin gudiiꞌdxi aanjla guel-
guhchi loh guihdxyi Egiptu, niꞌchin gunaꞌzunehza Jesuhs, zee
Ñiꞌh para loh guihdxyi Jerusalehn. 14 Ya chin badzihn Ñiꞌh
riꞌchi, bwaꞌha Ñiꞌh rii raꞌ bwiinn raꞌ nin ruhnn raꞌ guriꞌxi laꞌn
guidoꞌ rooꞌ; bwiinn raꞌ nin rutooꞌ raꞌ guidxaꞌh cun palohmma
raꞌ, bwiinn raꞌ nin zohba raꞌ hasta zuu raꞌ mwehlla raꞌ hasta
ruchaꞌh raꞌ bwiinn mweeyi. 15 Chin bwaꞌha Ñiꞌh garaa raꞌ
cohsa raꞌ riiꞌ, chiꞌchi bwiꞌhnnchaꞌyi Jesuhs tuhbi cwaarta
duꞌh ya babweꞌhedxiaꞌhla Ñiꞌh laꞌh raꞌ ba hasta nez dihtsi
guidoꞌrooꞌ, cun xiꞌhyi raꞌ ba cun ziahan ru raꞌ guidxaꞌh raꞌ. Ya
bwiinn raꞌ nin ruchaꞌh mweeyi, bazaꞌh Ñiꞌh xmweeyi raꞌ ba
loh yuh, ya xmweella raꞌ ba nezii-nezichi balaꞌha Ñiꞌhn. 16Ya
rahbi Ñiꞌh loh raꞌ bwiinn raꞌ nin rutooꞌ palohmma:

―¡Gulgabweꞌhe niꞌca raꞌ riiꞌ! ¡Ayi guunn tu yihdzi Xtaaꞌdahn
ziga tuhbi loh dxiaaꞌ!

17Ya chiꞌchi bagannaastoꞌ raꞌ xpwiinnÑiꞌhnin caa lohXchi-
htsi Dxiohs squiiꞌ: “Rdiꞌhillahn stoꞌn xcweenta nin ruhnnee
raꞌ ba yihdzi luꞌh.” 18Ya chiꞌchi gunaabadxyiꞌdxyi raꞌ bwiinn
Israel loh Jesuhs, rahbi raꞌ ba:

―¿Xi sehn guluuꞌyi luꞌh laꞌhnu tin guidiaꞌha nu nahpa luꞌh
guelrnabwaꞌ cayuhnn luꞌh dziꞌn raꞌ ca?

19Chiꞌchi rahbi Jesuhs loh raꞌ ba:
―Gulgacwih guidoꞌ riiꞌ, ya chindxiohnnadxyih ziuꞌnnacu-

ubiñin stuhbi.
20Chiꞌchi rahbi raꞌ bwiinn Israel raꞌ chi loh Ñiꞌh:
―Chwaꞌhabi xoꞌpa yihza guhcachaꞌyi guidoꞌ riiꞌ, ¿nee yiꞌh

nnaa luꞌh chohnna si dxyih dxiuꞌn zaꞌca luꞌhn?
21 Per xcweenta guidoꞌ nin guñiꞌ Jesuhs loh raꞌ bwiinn raꞌ

chi naabweꞌltihxiÑiꞌh. 22Pwihsi niꞌchin chin babahnÑiꞌh loh
guelguhchi, bagannastoꞌ raꞌ xpwiinnÑiꞌhxcweenta dxyiꞌdxyi
raꞌ riiꞌ, ya ziꞌchi gwachiistoꞌ raꞌba ziga caa lohXchihtsi Dxiohs
cun ziga guñiꞌ Jesuhs xchiꞌdxyi Ñiꞌh.

Nuꞌnbwaꞌ Jesuhs lastoꞌ garaa raꞌ bwiinn
23 Ya gaduhbi nin zuu Jesuhs loh lañih nin cayahca loh

guihdxyi Jerusalehn nin naa xlañih paascu raꞌ bwiinn Israel,
ziahan raꞌ bwiinn raꞌ gwachiistoꞌ raꞌ ba xchiꞌdxyi Ñiꞌh laasii
bwaꞌha raꞌ ba sehn raꞌ cun dziꞌn roo raꞌ nin bwiꞌhnn Jesuhs
riꞌchi. 24 Per ayi xi guerzaaꞌ guyuuꞌ Ñiꞌh pur laꞌh raꞌ bwiinn,
laasii ya nuꞌnbwaꞌ Ñiꞌh lastoꞌ garaatiiꞌ raꞌ bwiinn. 25 Ayi
xchiꞌhn Ñiꞌh bweꞌzi chyu ñahbi xcweenta raꞌ bwiinn loh Ñiꞌh,

laasii laꞌh gahca Ñiꞌh nuꞌnbwaꞌ Ñiꞌh xa naa lastoꞌ cada tuhbi-
gah raꞌ bwiinn.

3
Jesuhs cunNicodemu

1 Guyuuꞌ tuhbi bwiinn fariseu nin biriaꞌlah Nicodemu,
guhca ba tuhbi bwiinn nin rnabwaꞌ loh raꞌ bwiinn Israel,
2 ndxiꞌhw riiꞌ gwah ba gueꞌla hasta guyuuꞌ Jesuhs paaldaa
dxyih raꞌ ya rahbi ba loh Ñiꞌh:

―Mwehsu, naann nu Dxiohs guluꞌnehza yiꞌh tin guluuꞌyi
luꞌh laꞌh nu, laasii ayi nin tuhbi bwiinn nin guunn milahgru
raꞌnin ruhnnyuꞌbiluꞌh, sidela ayinabahanneeDxiohs laꞌhba.

3Chiꞌchi rahbi Jesuhs loh ba:
―Guchiin nin rñiꞌn loh luꞌh, bwiinn nin ayi gaalaa nacuubi

(nin zeꞌ loh deeꞌnaa chechiistoꞌ luꞌhxchiꞌdxyi Dxiohs) ayi nuu
gwaꞌha ba loh guelrnabwaꞌ xteenn Dxiohs llaaꞌndxibaaꞌ.

4Chiꞌchi rahbi Nicodemu loh Ñiꞌh:
―Per, ¿xa gaca gaalaa nacuubi tuhbi ndxiꞌhw nin ba

guyuꞌxa? ¿Ta zahca gabiaꞌgarii dxiuuꞌba stoꞌxmaahba stuhbi
tin gaalaa nacuubi ba?

5Chiꞌchi rahbi Jesuhs:
―Guchiinnin rñiꞌn loh luꞌh, bwiinnninayi gaalaa cunñihsa

cun Spíritu Saantu ayi gaca chuꞌtii ba loh guelrnabwaꞌ xteenn
Dxiohs. 6 Bwiinn raꞌ nin raalaa raꞌ pur guzahn raꞌ naa raꞌ
ba bwiinn guidxyiyuh, per nin raalaa raꞌ pur Spíritu Saantu,
cabwaꞌ raꞌ ba pur xcweenta Spíritu. 7Ayi guzuꞌhyi yihca luꞌh
cun lligaaba pur dxyiꞌdxyi raꞌ nin guñiꞌn loh luꞌh: “Garaa
tu nahpa gaalaa nacuubi tu stuhbi.” 8 Bwih rzuhun cachiꞌzi
nehza rihn luꞌhn, per nin ayi gaann luꞌh canehzan zeꞌen, nee
nin ayi za gaann luꞌh canehza guzeeꞌhehn; pwihsi ziꞌchi naa
raꞌ bwiinn raꞌ nin rahlaa cun Spíritu Santu.

9Chiꞌchi rahbi Nicodemu:
―Per, ¿xa gaca dee raꞌ?
10Chiꞌchi rahbi Jesuhs loh Nicodemu:
―Per ziga yiꞌh,mwehsu dxiꞌh naa luꞌh loh raꞌ bwiinn Israel

raꞌ, nee ayi rahcabwaꞌ luꞌh dxyiꞌdxyi raꞌ riiꞌ. 11 Pwihsi naꞌh
guchiin nin rñiꞌn loh luꞌh laꞌh nu rachiñiꞌ nu nin naann nu,
nee rachiñiꞌ nu nin bidiaꞌhaloh nu, per laꞌh tu ayi riachiistoꞌ
tu nin rachiñiꞌ nu. 12 Sidela laꞌh tu ayi riachiistoꞌ tu naꞌh,
chin ruzeꞌtaꞌhn loh tu nin nuu loh guidxyiyuh riiꞌ, ¿xaalla
chechii chiꞌh stoꞌ tu naꞌh chin guzeꞌtaꞌhn nin nuu dxibaaꞌ?
13Nagahdxi chyu guicah nez dxibaaꞌ, sola tuhbi dxiꞌh bwiinn
nin biehta nez dxibaaꞌ nee bwiinn chi naa Lliiꞌn Dxiohs nin
naa ndxiꞌhw. 14 Ya ziga guteesa guehtu Moisehs bweꞌlda
loh dahan desiertu, pwihsi ziꞌchi za laꞌh Lliiꞌn Dxiohs nin

naa ndxiꞌhw nahpa ziahsa Ñiꞌh, 15 tin garaa raꞌ bwiinn nin
chechiistoꞌ raꞌ ñiꞌh laꞌhÑiꞌh zahpa raꞌ ba guelnabahan nin ayi
ñichilohtiiꞌ.

Guelnadziiꞌhi xteenn Dxiohs cun laꞌh raꞌ bwiinn guidxyiyuh
16 ’Laasii guhca nadziiꞌhi stoꞌ Dxiohs laꞌh raꞌ bwiinn

guidxyiyuh, niꞌchin guxeꞌhla Ñiꞌh yuꞌpi Lliiꞌn Ñiꞌh loh
guidxyiyuh, tin garaa raꞌ bwiinn raꞌ nin chechiistoꞌ raꞌ
ñiꞌh xchiꞌdxyi Ñiꞌh ayi ñichiloh raꞌ ba loh Dxiohs, sino que
gapa raꞌ ba tuhbi guelnabahan nacuubi nin ayi ñichilohtiiꞌ,
17 laasii Dxiohs ayi guluꞌnehza dxiꞌh Ñiꞌh laꞌh Lliiꞌn Ñiꞌh
loh guidxyiyuh tin gudziiꞌba Ñiꞌh duhlda yihca raꞌ bwiinn
guidxyiyuh, sino que guhldaꞌh Ñiꞌh laꞌh raꞌ ba loh duhlda.
18Bwiinn nin chechiistoꞌ ñiꞌh xchiꞌdxyi Lliiꞌn Dxiohs nin naa
ndxiꞌhwayi gaca guelguxchisi xtuhldaba, per laꞌhbwiinnnin
ayi riachiistoꞌñiꞌhxchiꞌdxyiLliiꞌnDxiohsbireꞌnchii rsohnnaa
ba bwiinn duhlda, laasii ayi gwachiistoꞌ ba xchiꞌdxyi yuꞌpi
Lliiꞌn Dxiohs. 19 Pwihsi bwiinn raꞌ chi ya bireꞌnchii rsohn
naa raꞌ ba bwiinn duhlda laasii dziꞌn dxaaba ruhnn raꞌ ba;
chin biꞌ biaꞌñih loh guidxyiyuh mahziru biuꞌstoꞌ raꞌ ba loh
nacahyi laasii dziꞌn dxaaba ruhnn raꞌ ba, 20 laasii garaa raꞌ
bwiinnnin ruhnndziꞌndxaaba rbweꞌhestoꞌ raꞌbabiaꞌñih,nee
ayi riabiiga raꞌ ba loh biaꞌñih laasii biaꞌñih zuluuꞌyin xtsiꞌn
dxaaba raꞌ ba, 21 per laꞌh raꞌ bwiinn nin ruzoꞌbadxiahga
dxyiꞌdxyi raꞌ nin guchii riabiiga raꞌ ba loh biaꞌñih tin guluuꞌyi
dziꞌn raꞌ nin cayuhnn raꞌ ba naa raꞌn dziꞌn zaꞌca nin xclaaꞌdzi
Dxiohs gaca.

Jwahn nin ruroꞌbañihsa guñiꞌ laꞌgaꞌh pur Jesuhs
22 Ya chin guyaꞌloh deeꞌ, chiꞌchi zenee Jesuhs laꞌh raꞌ xpwi-

inn Ñiꞌh nez loh guihdxyi xteenn Judea, nez guyuuꞌnee Ñiꞌh
laꞌh raꞌ ba paaldaa dxyih chin baroꞌbañihsa za raꞌ xpwiinn
Ñiꞌh laꞌh raꞌ bwiinn. 23 Neezaa Jwahn baroꞌbañihsa gaꞌh za
nez guihdxyi Enohn, gahxuguihdxyi Salim, laasii nez chi nuu
ziꞌyi rooꞌ ñihsa, ya bwiinn raꞌ gwah raꞌ ba tin guroꞌbañihsa
raꞌ ba nez chi. 24 Dee raꞌ guhca galoh nin nnagahdxi
dxieꞌw Jwahn, 25 per laꞌh raꞌ xpwiinn Jwahn guzoꞌbaloh
cayuuꞌyidxyiꞌdxyinee raꞌba laꞌhpaaldaa raꞌbwiinn Israel pur
xcweenta xquelrdxiꞌbinaa raꞌ ba ziga naa xcostumbre raꞌ ba,
26ya gwaguihtsi raꞌ ban loh Jwahn, rahbi raꞌ ba:

―Mwehsu, bwiinnnin guzuhnee luꞌhnezhasta rtahngubi-
hdxyi rwaaꞌ guiꞌw Jordahn; bwiinn nin bwiiꞌyidxyiꞌdxyi luꞌh
xcweenta ñiꞌh loh nu, bwiinn chi nin nuugaroꞌbañihsa nee
ziahanru bwiinn naꞌhla laꞌh ba. 27Chiꞌchi rahbi Jwahn:

―Ayi xi guelrnabwaꞌ nahpa bwiinn sidela Dxiohs ayi
gudiꞌhin. 28 Laꞌh gahca tu bihn tu guñiꞌn loh tu ayi naꞌh

dxiꞌh naan Crixtu sino que naꞌh naan tuhbi bwiinn zi nin zeꞌ
ñiidxiuu, ya ziꞌ stuhbi bwiinn galoo naꞌh. 29 Laasii loh tuhbi
saaꞌ bwiinn nin nahpa laꞌh dxaꞌpa mbahyi, bwiinn chi naa
nuꞌbinbahyi, ya laꞌh xamihgu nuꞌbinbahyi nin zuu riꞌchi nee
rihn ba nin cañiꞌ nuꞌbinbahyi, riahxi duxa ba chin rihn ba
rñiꞌ ba, pwihsi ziꞌchi za naꞌh riahxi duuxaꞌhn laasii laꞌh ba
badzihn la. 30Laꞌh ba nahpa gaca lasahca ru ba loon ya naꞌh
nahpa gulliaaꞌyiꞌhn ru gaca lasahcaꞌhn.

Bwiinn nin zeꞌ nez llaaꞌn dxibaaꞌ
31Rahbi za Jwahn:
―Bwiinn nin zeꞌ nez guiyaꞌ lasahca ru ba loh garaa raꞌ

bwiinn, ya bwiinn nin naa bwiinn loh guidxyiyuh rñiꞌ za
ba pur nin nuu raꞌ loh guidxyiyuh, per bwiinn nin zeꞌ nez
llaaꞌndxibaaꞌ lasahca ru ba loh raꞌ garaa raꞌ bwiinn, 32 nee
rñiꞌ za ba nin bwaꞌhaloh ba cun nin bihndxiahgaza ba, per
ayi chyu bwiinn riachiistoꞌ ñiꞌh xchiꞌdxyi ba. 33 Per bwi-
inn nin riachiistoꞌ raꞌ ñiꞌh xchiꞌdxyi ba, bwiinn chi ruluuꞌyi
guchiipaꞌca naa dxyiꞌdxyi nin rñiꞌDxiohs, 34 laasii bwiinn nin
guluꞌnehza Dxiohs loh guidxyiyuh ganaalla xchiꞌdxyi Dxiohs
rñiꞌ ba, laasii pur Dxiohs gwadxahtiiꞌ stoꞌ nabahan ba cun
Spíritu Saantu. 35Daada Dxiohs nadziiꞌhi Ñiꞌh laꞌh Lliiꞌn Ñiꞌh
nee badiꞌhi za Ñiꞌh guelrnabwaꞌ laꞌh Lliiꞌn Ñiꞌh loh garaatiiꞌ.
36 Niꞌchin bwiinn raꞌ nin riachiistoꞌ raꞌ ñiꞌh xchiꞌdxyi Lliiꞌn
Dxiohs, zahpa raꞌ ba guelnabahan nin ayi ñichilohtiiꞌ, per
laꞌh raꞌ bwiinn raꞌ nin ayi nnaa chechiistoꞌ raꞌ ñiꞌh xchiꞌdxyi
Dxiohs ayi gapa raꞌba guelnabahan chi, sinoquenin guicaꞌha
raꞌ ba naa guelrzaꞌcazii nin banaa para tuꞌpazi.

4
Jesuhs cun gunnaꞌh nin naa bwiinn Samaria

1 Chin bihn Jesuhs nin rñiꞌ raꞌ bwiinn fariseu raꞌ rahbi raꞌ
ba: “Jesuhs ruroꞌbañihsa laꞌh raꞌ mahziru bwiinn que laꞌh
Jwahn”, 2mas nicala ayi laꞌh dxiꞌh Jesuhs baroꞌbañihsa sino
que laꞌh raꞌ xpwiinn Ñiꞌh, 3 chin guhcabwaꞌ Jesuhs ziꞌchi,
chiꞌchi biriaꞌh Ñiꞌh loh guihdxyi Judea tin gubiaꞌgarii Ñiꞌh loh
guihdxyiGalilea, 4ya lohnin ziaaÑiꞌhGalileanahpabadiiꞌdxi
Ñiꞌh loh yuh nin rnabwaꞌ Samaria, 5ya chin badzihn Ñiꞌh loh
guihdxyi xteenn Samaria nin laa Sicar, gahxu loh yuh nin
badiꞌhi guehtu Jacob ziga herensi laꞌh lliiꞌn ba nin biriaꞌhlah
Joseh, 6 riꞌchi zohba bizee nin rñiꞌ raꞌ bwiinn raꞌ chi: “Xpizee
Jacob.” Ya Jesuhs badxahga Ñiꞌh zeꞌzah Ñiꞌh niꞌchin guzohba
Ñiꞌh rwaaꞌ bizee chi, nee ziga chiꞌh laaꞌyidxyih hohra nin
guzohba Ñiꞌh rwaaꞌ bizee chi. 7-8 Ya laꞌh raꞌ xpwiinn Ñiꞌh
gunaꞌzunehzaraꞌbazeeraꞌba lohguihdxyi chi tinzeesiꞌ raꞌba

nin gahwnee raꞌ ba Jesuhs, ya gaduhbi nin zee raꞌ ba badzihn
tuhbi gunnaꞌh rwaaꞌ bizee hasta zohba Jesuhs, gunnaꞌh chi
naa tuhbi bwiinn Samaria zeꞌcaꞌha ba ñihsa, chiꞌchi rahbi
Jesuhs loh ba:

―Daꞌnee nuhn ñihsa gueeꞌhehn.
9Nee ziga laꞌh raꞌ bwiinn Israel raꞌ nahpa llahn raꞌ ba laꞌh

raꞌ bwiinn Samaria raꞌ niꞌchin rahbi gunnaꞌh chi:
―¿Xaloh yiꞌh nin naa luꞌh tuhbi bwiinn Israel canaaba luꞌh

ñihsa loon guee luꞌh, naꞌh ziga naan tuhbi bwiinn Samaria?
10Chiꞌchi rahbi Jesuhs loh gunnaꞌh chi:
―Sidela yiꞌh gacabwaꞌ luꞌh xa naa guelralahsa stoꞌ xteenn

Dxiohsnee chyunaanin canaabañihsa loh luꞌh, yiꞌhguinaaba
luꞌh loh ba ya laꞌh ba zuniꞌhi ba ñihsa nabahan guee luꞌh.

11Chiꞌchi rahbi gunnaꞌh chi loh Jesuhs:
―Daada, nin ayi nahpa luꞌh xi cun cweꞌhe luꞌh ñihsa, nee

bizee ca gueetan; ¿calla nehza checaꞌha chiꞌh luꞌh ñihsa naba-
han guniꞌhi luꞌh gueeꞌhehn? 12 ¿Ta lasahcaru chiꞌh luꞌh que
laꞌh xpaah Jacobo nu? Laasii laꞌh ba basiaꞌhannee bizee
riiꞌ laꞌh nu, bizee riiꞌ gwaaꞌ ba ñihsa cun xquidxaꞌh ba chin
gubahan ba.

13Chiꞌchi rahbi Jesuhs loh gunnaꞌh chi:
―Garaa raꞌ bwiinn nin reeꞌ raꞌ ñihsa bizee riiꞌ zibwihdx-

ahga gahca raꞌ ba ñihsa, 14 per bwiinn raꞌ nin guee ñihsa
nin gudiꞌhihn, ayi chuu dxyih nin guidxahga raꞌ ba ñihsa,
laasii ñihsa nin gudiꞌhihn guee raꞌ ba, gacan stoꞌ raꞌ ba ziga
zi tuhbi hasta rtahnn ñihsa nee gacazan guelnabahan nin ayi
ñichilohtiiꞌ.

15Chiꞌchi rahbi gunnaꞌh Samaritana chi loh Jesuhs:
―Daada, daꞌneeñihsa chi gueeꞌhehn tin ayiru guidxahgahn

ñihsa, nee nin ayiza rchiꞌhn dxieꞌldacaꞌhahn ñihsa riiꞌ.
16Chiꞌchi rahbi Jesuhs loh ba:
―Gwatiidxi cheꞌhla luꞌh tin gudaꞌnee bi riiꞌ.
17Chiꞌchi rahbi gunnaꞌh chi loh Ñiꞌh:
―Ayi chyu cheꞌhlaꞌhn nuuꞌ.
Chiꞌchi rahbi Jesuhs loh ba:
―Guchii paꞌca rñiꞌ luꞌh ayi cheꞌhla luꞌh, 18nee bazaaꞌ gaꞌyu

cheꞌhla luꞌh, nee ndxiꞌhw nin canee luꞌh nnah ayi cheꞌhla
dxiꞌh luꞌh niꞌchi; ya guchii paꞌ luꞌh ziga guñiꞌ luꞌh.

19 Ya chin bihn gunnaꞌh chi dxyiꞌdxyi raꞌ riiꞌ, chiꞌchi rahbi
gunnaꞌh chi loh Jesuhs:

―Daada, nnahyi rwaꞌhahn yuꞌbiluꞌh naa luꞌh tuhbi bwi-
inn nin rñiꞌ xchiꞌdxyi Dxiohs. 20 Laꞌh guehtu xtatitarooꞌ nu
bazuꞌnllihbi raꞌ ba loh Dxiohs loh dahan riiꞌ, per laꞌh tu ziga
naa tu bwiinn Israel rahbi tu loh guihdxyi Jerusalehnsi naa
nez hasta nahpa guzuꞌnllihbi raꞌ bwiinn loh Dxiohs.

21Chiꞌchi rahbi Jesuhs loh gunnaꞌh chi:

―Gwachiistoꞌ luꞌh naꞌh, gunnaꞌh; laasii laꞌh dxyih gadzihn
guzuꞌnllihbi tu loh Dxiohs nin ayiru nahpa dxiꞌ tu loh dahan
riiꞌ, nin ayiru za nahpa chee tu hasta guihdxyi Jerusalehn,
22 laasii laꞌh tu nin naa bwiinn Samaria nin ayi gaann tu
chyuñin raann tu per laꞌh nu nin naa nu bwiinn Israel naann
nu chyu raann nu laasii lahda raꞌ bwiinn Israel zeꞌ xcweenta
dxyiꞌdxyi raꞌ xa rutaꞌh Dxiohs laꞌh raꞌ bwiinn loh duhlda,
23 per laꞌh hohra guigaꞌha nee nnahgahca bigaꞌhan chin laꞌh
raꞌ bwiinn nin guchii raꞌ raann laꞌh Dxiohs laꞌn lastoꞌ raꞌ
ba nee neezaa cun Spíritu Saantu Dxiohs zaann raꞌ ba laꞌh
Dxiohs laasii bwiinn raꞌ squiiꞌ rdxiꞌhyi Dxiohs gaann laꞌh
Ñiꞌh. 24 Dxiohs naa spíritu, nee pur Spíritu Saantu si xteenn
Ñiꞌh gaca gaann bwiinn laꞌh Ñiꞌh laasii pur Spíritu Saantu chi
ziuuꞌnbwaꞌ paꞌca raꞌ ba laꞌh Ñiꞌh.

25Chiꞌchi rahbi gunnaꞌh chi:
―Naꞌh naꞌnnahn ziꞌ Mesías nin laa za Crixtu, ya chin dxiꞌ

Ñiꞌh laꞌh Ñiꞌh zuziaꞌñihÑiꞌh loh xigaaba nuꞌh loh garaatiiꞌ.
26Chiꞌchi rahbi Jesuhs loh gunnaꞌh chi:
―Naꞌh naañin, naꞌh gahca nin cañiꞌn loh luꞌh naan Crixtu.
27 Ya hohra chi gubiaꞌgarii raꞌ za xpwiinn Ñiꞌh riꞌchi,

ya badxyigaaꞌ duxa loh raꞌ ba laasii bwaꞌha raꞌ ba
cayuuꞌyidxyiꞌdxyinee Jesuhs laꞌh gunnaꞌh Samaritana chi,
per nin tuhbi raꞌ ba ayi gunaabadxyiꞌdxyi xi xclaaꞌdzi
gunnaꞌh chi o xi cayuuꞌyidxyiꞌdxyinee Jesuhs laꞌh gunnaꞌh
chi, 28 ya chiꞌchi basiaꞌhangah gunnaꞌh chi xchyiiꞌ ñihsa ba
tin ziaa ba loh guihdxyi chi tin gwagañiꞌ ba loh raꞌ bwiinn
guihdxyi chi:

29―¡Gultaꞌguiaꞌha laꞌh tuhbi ndxiꞌhw nin guñiꞌ garaatiiꞌ raꞌ
nin cayuꞌnnahn! ¿Tayi laꞌh dxiꞌh ba nin naa Crixtu?

30Ya chiꞌchi biriaꞌh raꞌ bwiinn guihdxyi raꞌ chi tin gwah raꞌ
bahasta zuu Jesuhs, 31ya gaduhbi nin zeꞌ raꞌbwiinn chi rahbi
raꞌ xpwiinn Ñiꞌh loh Ñiꞌh:

―Mwehsu, gudahw.
32Chiꞌchi rahbi Ñiꞌh loh raꞌ ba:
―Naꞌh laꞌn nahpa nin gaawuhn, guelwahw nin ayi

nuꞌnbwaꞌ tu laꞌh tu.
33 Ya chiꞌchi guzoꞌbaloh canaabadxyiꞌdxyi loh lasaaꞌ raꞌ

xpwiinn Ñiꞌh rahbi raꞌ ba:
―¿Ta nuugaa nin bieꞌnee nin gahwmwehsu?
34Chiꞌchi rahbi Jesuhs loh raꞌ ba:
―Xquelwaawuhn naa guzaꞌloon guꞌnnahn nin xclaaꞌdzi

Bwiinn nin guluꞌnehza naꞌh gaca tin guzaꞌloon xtsiꞌn ba.
35 Laꞌh tu rahbi tu riaꞌdxyi ru stapa bweꞌhw tin chaꞌloh
jusehchi, per naꞌh rñiꞌn loh tu gulguiaꞌha loh yuh hasta naꞌ
xliꞌn tu, laꞌn guhla la tin chapitii jusehchi. 36 Bwiinn nin

rusiaꞌpitii jusehchi, rcaꞌha ba mweeyi nin rgaꞌha guicaꞌha
ba, ya jusehchi nin rusiaꞌpitii ba gacan guelnabahan nin ayi
ñichilohtiiꞌ tin ziꞌchi dxiahxinee bwiinn nin rbahchi biñih laꞌh
bwiinn nin ruziaꞌtii liꞌhn chi, 37 laasii guchii ziga rñiꞌ bwiinn:
“Bwiinn nin rbahchi biñih naa tuhbi bwiinn, ya stuhbi ba
naa bwiinn nin ruziaꞌtii liꞌhn.” 38Naꞌh guxeꞌhlaꞌhn laꞌh tu tin
gusiaꞌpitii tu jusehchi nin ayi bwiꞌhnn biñih tu, pwihsi guriin
bwiinn nin bwiꞌhnn biñihin ya laꞌh tu riahxi tu pur xtsiꞌn raꞌ
bwiinn chi.

39 Pwihsi ziahan duxa raꞌ bwiinn Samaria chi gwachiistoꞌ
raꞌ ba xchiꞌdxyi Jesuhs pur nin guhdzi gunnaꞌh chi loh raꞌ
bwiinn: “Guñiꞌ ba garaa raꞌ nin cayuꞌnnahn.” 40 Pwihsi chin
badzihn raꞌ bwiinn Samaria raꞌ chi hasta zuu Jesuhs, guñiꞌ
raꞌ ba loh Jesuhs tin dxiaꞌhannee Ñiꞌh laꞌh raꞌ ba. Biaꞌhan
Ñiꞌh riꞌchi chiohpa dxyih, 41 ya ziahan ru raꞌ bwiinn chi
gwachiistoꞌ raꞌ ba nin bihn raꞌ ba guñiꞌ Jesuhs, 42 chiꞌchi rahbi
raꞌ ba loh gunnaꞌh chi:

―Pwihsi nnah riachiistoꞌnu, per ayi pur dxyiꞌdxyi raꞌ dxiꞌh
nin gunnah luꞌh loh nu sino que neezaa pur nin bihn dxiahga
nu, yannah naann nu laꞌh Ñiꞌh naa nin gutaꞌh laꞌh raꞌ bwiinn
guidxyiyuh loh duhlda.

Jesuhs basiaca laꞌh lliiꞌn tuhbi bwiinn nin ruhnn xtsiꞌn gu-
bieerna

43 Chin gudiiꞌdxi chiohpa dxyih, bariaꞌh Jesuhs guihdxyi
Samaria ya zee Ñiꞌh nez guihdxyi Galilea, 44 laasii laꞌhgahca
Ñiꞌh rahbi Ñiꞌh:

―Tuhbi bwiinn nin rñiꞌ xchiꞌdxyi Dxiohs ayi
ruzoꞌbadxiahga raꞌ bwiinn lahdxyi ba xchiꞌdxyi ba.

45 Ya chin badzihn Ñiꞌh loh guihdxyi Galilea, bagachiꞌloh
bwiinn Galilea raꞌ chi laꞌh Ñiꞌh gaduhbistoꞌ raꞌ ba laasii chin
gwah Ñiꞌh lañih paascu nin rahca loh guihdxyi Jerusalehn
neezaa laꞌh raꞌ ba gwah raꞌ ba ya bwaꞌha raꞌ ba garaa dziꞌn
raꞌ nin bwiꞌhnn Ñiꞌh riꞌchi.

46 Ya chiꞌchi gubiaꞌgarii Jesuhs nez guihdxyi Canah xteenn
Galilea hasta bwiꞌhnn Ñiꞌh ñihsa vihnnu, guyuuꞌ tuhbi daada
nin ruhnn xtsiꞌn gubieerna, guhcalluꞌhu lliiꞌn daada chi loh
guihdxyi Capernaum. 47 Ya chin bihn daada chi bariaꞌh
Jesuhs loh guihdxyi Judea tin badzihn Ñiꞌh loh guihdxyi
Galilea, chiꞌchi gwagañiꞌ ba loh Ñiꞌh ya guñiꞌnee ba laꞌh Ñiꞌh
tin chee Ñiꞌh yihdzi ba tin chegasiaca Ñiꞌh laꞌh lliiꞌn ba, laasii
lamweerla laꞌh bi gachi, 48 chiꞌchi rahbi Jesuhs:

―Laꞌh tu ayi riachiistoꞌ tu ziꞌchi zi sidela ayi gwaꞌha tu sehn
raꞌ cunmilahgru raꞌ chiꞌchi riachii stoꞌ tu.

49Ya chiꞌchi rahbi daada chi:

―Daada, too nnah galoh nin naꞌnabahan ru lliiꞌnahn.
50Chiꞌchi rahbi Jesuhs:
―Gubiaꞌgarii yihdzi luꞌh nnah, laꞌh lliiꞌn luꞌh nabahan.
Pwihsi lwehgu gwachiistoꞌndxiꞌhw chi nin guñiꞌ Jesuhs loh

ba, ya ziaa ba yihdzi ba, 51 ya gaduhbi nin ziaa ba yihdzi ba,
biriaꞌh raꞌ xmooza ba bagachiꞌloh laꞌh ba ya rahbi raꞌmooza
raꞌ chi loh ba:

―¡Laꞌh lliiꞌn luꞌh nabahan!
52 Ya gunaabadxyiꞌdxyi ba loh raꞌ mooza chi xohra paꞌh

guzoꞌbaloh biacazaꞌca lliiꞌn ba, ya rahbi raꞌmooza:
―Nnaꞌyi ziga chiꞌh rcatuhbi gudxyih bariaꞌh bi lliaꞌh.
53Ya chiꞌchi guhcabwaꞌ xtaada biñiꞌn chi hohra chi gahcan

nin guñiꞌ Jesuhs loh ba: “Laꞌh lliiꞌn luꞌh nabahan”, ya ziꞌchi
laꞌh ba cun garaa raꞌ bwiinn nin nuu rwaaꞌ yihdzi ba gwachi-
istoꞌ raꞌ ba naa Jesuhs Crixtu nin cabweeza raꞌ ba dxiꞌ. 54Dee
naa nin raroopa sehn rooꞌ nin bwiꞌhnn Jesuhs chin bariaꞌh
Ñiꞌh loh guihdxyi Judea tin gubiaꞌgarii Ñiꞌh nez Galilea.

5
Jesuhs basiaca laꞌh tuhbi bwiinn nin ayi guhca ñiñiꞌbi loh

guihdxyi Betzata
1 Pwihsi chin gudiiꞌdxi guhca raꞌ deeꞌ, laꞌn dxyih gahca raꞌ

chi guyuuꞌ tuhbi lañih xteenn raꞌ bwiinn Israel, ya chiꞌchi
za gwah Jesuhs loh guihdxyi Jerusalehn, 2 ya loh guihdxyi
Jerusalehngahxu rwaaꞌ guihdxyi chi nin laaxteenn lliꞌhyi raꞌ,
riꞌchi nuu ziga tuhbi pihyi nin rñiꞌ raꞌ ba loh dxyiꞌdxyi hebreu
Betzata; gaꞌyu curdohra nuu rwaaꞌ pihyi chi, 3 ya rwaaꞌ pihyi
chi rii raꞌ ziahan bwiinn dxyihdxyi raꞌ ziga bwiinn nin ayi
riin loh ñiꞌh, bwiinn cweeꞌ raꞌ, cun bwiinn raꞌ nin gubihdzi
tihxi raꞌ ñiꞌh, naꞌ raꞌ ba loh yuh riꞌchi cabweeza raꞌ ba riꞌchi
cuuca guiñiꞌbi loh ñihsa nin nuu laꞌn pihyi chi, 4 laasii cuuca-
cuuca riehta tuhbi aanjla loh pihyi chi ya ruñiꞌbi aanjla chi
ñihsa nin nuu laꞌn pihyi chi, ya mwer bwiinn nin riuuꞌtii loh
ñihsa chi riaca ba cuun chiꞌzi gueldxyihdxyi nin rahca ba. 5Ya
riꞌchi naꞌ tuhbi bwiinn nin naa la galda bitsiꞌh bixunna yihza
rahcalluꞌhu ba. 6 Chin bwaꞌha Jesuhs loh ba, naꞌ ba riꞌchi,
guhcabwaꞌ Jesuhs xchih la rahcalluꞌhu ba, chiꞌchi rahbi Ñiꞌh
loh ba:

―¿Ta xclaaꞌdzi luꞌh dxiaca luꞌh?
7Chiꞌchi rahbi ba:
―Daada, ayi nin tuhbi bwiinn nin gacanee naꞌh cuꞌtii

ba naꞌh loh pihyi ca chin rñiꞌbi loh ñihsa ca, ya naꞌh chin
xclaaꞌdzihn chuꞌtiin pwihsi galoh la stuhbi bwiinn riuuꞌtii.

8Chiꞌchi rahbi Jesuhs loh ba:
―Gwastii tin batiaaꞌha xluꞌhn luꞌh tin guzah.

9Ya hohra chi gahca biaca ndxiꞌhw chi batiaaꞌha ba xluꞌhn
ba ya bacaꞌh ba rzah ba, per ziga dxyih chi naa dxyih nin
ruziꞌlaaꞌdzi raꞌbwiinn Israel, 10chiꞌchi rahbi raꞌba lohbwiinn
nin biaca chi:

―Nnahdxyih naa dxyih nin ruziꞌlaaꞌdzi raꞌ bwiinn Israel,
ayi naa xnehza guicaꞌnnuꞌa luꞌh xluꞌhn luꞌh nnadxyih.

11Chiꞌchi rahbi bwiinn chi loh raꞌ ba:
―Bwiinnnin basiaca naꞌh, nah loon: “Batiaaꞌha xluꞌhn luꞌh

tin bazah.”
12Chiꞌchi gunaabadxyiꞌdxyi raꞌ ba loh bwiinn chi, rahbi raꞌ

ba:
―¿Cuunlla bwiinn nin guñiꞌ loh luꞌh nah: “Batiaaꞌha xluꞌhn

luꞌh tin guzah?”
13 Per laꞌh bwiinn chi cun ayi gaann ba chyuñin basi-

aca laꞌh ba laasii gaduhbi nin rii ziahan bwiinn dxyigahsi
basaꞌbi Jesuhs nez lahda raꞌ bwiinn ziahan nin rii riꞌchi, 14ya
snuhniꞌhnsi rahca bwaꞌha Jesuhs laꞌh bwiinn nin biaca chi
laꞌn guidoꞌ, chiꞌchi rahbi Ñiꞌh loh ba:

―Bwaꞌha nnah tin ayi chuu xtuhlda luꞌh tin ayi nagah
nalaasa ru saca luꞌh loh ziga guzahca luꞌh.

15 Ya chiꞌchi gwaguihtsi ndxiꞌhw chi loh raꞌ bwiinn Israel
laꞌh Jesuhs basiaca laꞌh ba, 16pwihsi pur niꞌchin gucaꞌnnaꞌhla
raꞌ bwiinn Israel raꞌ chi laꞌh Jesuhs tin guclaaꞌdzi raꞌ ba
ñidxiinn raꞌ ba laꞌh Ñiꞌh, laasii rusiaca Ñiꞌh bwiinn raꞌ dxyih
nin ruziꞌlaaꞌdzi raꞌ bwiinn Israel raꞌ, 17 per laꞌh Jesuhs rahbi
Ñiꞌh lohsi raꞌ ba:

―LaꞌhXtaaꞌdahn zeezah cayuhnn ba dziꞌn, nee cun neezaa
naꞌh ruꞌnnahn dziꞌn.

18 Ya pur dxyiꞌdxyi raꞌ riiꞌ mahzi ru guclaaꞌdzi raꞌ bwiinn
Israel raꞌ chi ñidxiinn raꞌ ba laꞌh Jesuhs, per ayi pur nin ayi
rahpadaa dxiꞌh Ñiꞌh dxyih nin ruziꞌlaaꞌdzi raꞌ bwiinn Israel,
sino que laasii neezaa rahbi Ñiꞌh naa Ñiꞌh Dxiohs, nee rahbi
za Ñiꞌh Dxiohs naa Xpaah Ñiꞌh, niꞌchin.

Guelrnabwaꞌ xteenn Jesuhs, Lliiꞌn Dxiohs
19Ya chiꞌchi rahbi Jesuhs:
―Guchiin nin rñiꞌn loh tu, laꞌh Lliiꞌn Dxiohs ayi nuu guunn

Ñiꞌh tuhbi dziꞌn xcweenta si Ñiꞌh; sola rahca ruhnn Ñiꞌh nin
rwaꞌha Ñiꞌh ruhnn Xtaada Ñiꞌh, nee garaa nin ruhnn Daada
rahca ruhnn Lliiꞌn ban, 20pwihsi laꞌh Xpaaꞌn nadziiꞌhi ba laꞌh
Lliiꞌnba nee ruluuꞌyi ba laꞌhLliiꞌnba garaa nin ruhnnba, nee
zuluuꞌyi zaba laꞌhLliiꞌnbadziꞌnroo ru raꞌ, dziꞌnraꞌninguunn
gadxyigaaꞌ duxa loh tu, 21 laasii ziga rucwaꞌhn Xtaaꞌdahn laꞌh
raꞌ bwiinn loh guelguhchi nee gudiꞌhi ba guelnabahan laꞌh
bwiinn, ziꞌchi za laꞌh Lliiꞌn Ñiꞌh rudiꞌhi Ñiꞌh guelnabahan laꞌh
bwiinn chiꞌh zi nin xclaaꞌdzi Ñiꞌh gudiꞌhi Ñiꞌhn, 22 ya laꞌh

Xpaaꞌn ayi ruhnn Ñiꞌh guelguxchisi laꞌh chyu chiꞌh zi, laꞌh
Lliiꞌn si Ñiꞌh badiꞌhi Ñiꞌh guelrnabwaꞌ, tin guunn Lliiꞌn Ñiꞌh
guelguxchisi xcweenta raꞌ bwiinn, 23 tin gaann za raꞌ bwiinn
laꞌhnin naa LliiꞌnÑiꞌh ziga za raann raꞌ ba laꞌhXtaadaDxiohs
Ñiꞌh. Bwiinn nin ayi ruzoꞌbadxiahga xchiꞌdxyi Lliiꞌn Dxiohs,
ayi za ruzoꞌbadxiahga bwiinn chi xchiꞌdxyi Xtaada Dxiohs
Ñiꞌh nin guluꞌnehza laꞌh Ñiꞌh.

24Rahbi za Ñiꞌh:
―Guchiin nin rñiꞌn loh tu, bwiinn nin rucaꞌdxiahga

dxyiꞌdxyi raꞌ nin rñiꞌn loh tu nee riachii za stoꞌ ba laꞌh
bwiinn nin guluꞌnehza naꞌh, zahpa ba guelnabahan nin
ayi ñichilohtiiꞌ, nee ayi tiidxi ba loh guelguxchisi, laasii ba
badiiꞌdxi ba xcweenta guelguhchi pur xcweenta guelnaba-
han. 25 Pwihsi guchiin nin rñiꞌn loh tu zadzihn hohra nee
naan hohra gahca nin dxihnn raꞌ bwiinnguuchi xchiꞌdxyi
Lliiꞌn Dxiohs; ya bwiinn raꞌ nin guzoꞌbadxiahga xchiꞌdxyi
Ñiꞌh zibahan raꞌ ba 26 laasii laꞌh gahca ziga nahpa Xtaaꞌdahn
guelnabahan para laꞌh Ñiꞌh, neezaa badiꞌhi Ñiꞌh guelnaba-
han laꞌh Lliiꞌn Ñiꞌh zigagahca nahpa Ñiꞌhn, 27 nee badiꞌhi
za Ñiꞌh guelrnabwaꞌ laꞌh Lliiꞌn Ñiꞌh, tin guunn Lliiꞌn Ñiꞌh
guelguxchisi, laasii naa Ñiꞌh Lliiꞌn Dxiohs nin naa ndxiꞌhw.
28 Ayi gadxyigaaꞌ loh tu pur dxyiꞌdxyi raꞌ riiꞌ, laasii zadzihn
hohra nin dxihn raꞌ garaa raꞌ bwiinn guuchi xchiꞌdxyi Ñiꞌh,
29 ya gariaꞌh raꞌ bwiinn nin bwiꞌhnn dziꞌn zaꞌca laꞌn baꞌ, tin
gabiaꞌgarii gabahan raꞌ ba stuhbi, per laꞌh raꞌ bwiinn raꞌ
nin bwiꞌhnn raꞌ dziꞌn dxaaba gabahan raꞌ ba hohra chi tin
chiꞌchiyi tiidxi raꞌ ba loh guelguxchisi xteenn Dxiohs.

Nin ruluuꞌyiloh guelrnabwaꞌ nin nahpa Crixtu
30Rahbi za Jesuhs:
―Naꞌh si ayi nuu guꞌnnahn xilla dziꞌn xcweenta sihn; naꞌh

ruꞌnnahn guelguxchisi ziga gahca nin rihndxiaagahn nee
xquelguxchiisihn nanchii naan, ayi ruꞌnnahn nin xclaaꞌdzi
sihn sino que nin xclaaꞌdzi Xtaaꞌdahn nin guluꞌnehza naꞌh
gahca. 31 Sidela naꞌh rñiꞌn xcweenta gahcahn, nin rñiꞌn ayi
xi guilasahcan, 32 per nuu stuhbi nin rñiꞌ pur xcweeꞌntahn,
nee naꞌh naꞌnnahn nin rñiꞌ bwiinn chi xcweeꞌntahn lasah-
can ziga dxyiꞌdxyi nanchii paꞌh. 33 Laꞌh tu guxeꞌhla tu nin
baganaabadxyiꞌdxyi loh Jwahn, ya nin guñiꞌ Jwahn guchii
dxyiꞌdxyi raꞌ chi, 34pernaꞌhayi rchiꞌnaꞌhnguiñiꞌ tuhbi bwiinn
zi xcweeꞌntahn, laasii rñiꞌ sihn dxyiꞌdxyi riiꞌ loh tu tin gaca
taꞌh tu loh duhlda. 35 Jwahn naa ziga tuhbi lámpara nin
rcaꞌh biaꞌñih, ya laꞌh tu guclaaꞌdzi tu ñahxi tu loh xpiaꞌñih ba
chiohpa-choonndxyih, 36pernaꞌhnaꞌpahnnin ruluuꞌyiloh ru
chyu naan nin lasahca ru loh nin guñiꞌ Jwahn: dziꞌn gahca raꞌ

nin ruꞌnnahn naan tuhsi gahca cun dziꞌn nin baniꞌhi Xpaaꞌn
naꞌh guꞌnnahn, pwihsi dee raꞌ ruluuꞌyi Xtaadanin guluꞌnehza
naꞌh. 37Neezaa Xtaaꞌdahn nin guluꞌnehza naꞌh laꞌh ba guñiꞌ
nanchii la chyu naan nicala laꞌh tu nagahdxi gwaꞌha tu laꞌh
ba nee nicala za nagahdxi dxihn tu guiñiꞌ ba, 38per xchiꞌdxyi
ba ayi riaꞌzi tun laasii ayi riachiistoꞌ tu naꞌh, ziga naan Lliiꞌn
ÑiꞌhninguluꞌnehzaÑiꞌh. 39Laꞌh tu cunpaseensi duxa rusiꞌdxi
tu loh Xchihtsi Dxiohs, laasii radxiꞌhyi tu lohon guelnabahan
ninayiñichilohtiiꞌ, pwihsi XchihtsiDxiohs ruzeꞌtannaꞌh, 40per
laꞌh tu ayi nnaa tu dxieꞌbiiga tu loon tin guicaꞌha tu guelnaba-
han chi.

41Rahbi za Ñiꞌh:
―Naꞌh ayi chiꞌhyihn chyu bwiinn guiñiꞌ zaꞌca xcweeꞌntahn,

42 laasii naꞌh nayaa-nayaa nuꞌnbwaꞌn laꞌh tu nee naann zahn
ayi rahca nadziiꞌhi lastoꞌ tu laꞌh Dxiohs. 43Naꞌh zeꞌldahn pur
lahXtaaꞌdahn, ya laꞌh tu ayi rucaꞌdxiahga tu xchiꞌdxyiꞌhn, per
sidela dxiꞌ stuhbi bwiinn zi pur xcweenta gahca ba niꞌchisihn
zucaꞌdxiahga tu xchiꞌdxyi bwiinn chi. 44 ¿Xa chechiistoꞌ tu
sidela rñiꞌ zaꞌca tu ziga xcweenta tuhbi tu, cun ziga stuhbi
tu, nee ayi rdxiꞌhyi tu guiñiꞌ zaꞌca Dxiohs gahca pur xcweenta
tu; Dxiohs nin nabahan dziꞌtsi dxibaaꞌ, Dxiohs nin naa tuhbi
dxiꞌh? 45Ayiguunn tu lligaabanaꞌhgudziiꞌbaꞌhnduhldayihca
tu nez loh Xtaaꞌdahn, laasii bwiinn nin gudziiꞌba duhlda
yihca tu naa guehtu Moisehs gahca nin riachiistoꞌ tu xlehyi
ñiꞌh. 46 Pwihsi sidela laꞌh tu ñiachiistoꞌ tu dxyiꞌdxyi raꞌ nin
guñiꞌ guehtuMoisehs, neezaa ñiachiistoꞌ tu xchiꞌdxyiꞌhn laasii
bazeꞌta guehtu Moisehs naꞌh loh raꞌ dxyiꞌdxyi nin bacaꞌh ba,
47per sidela ayi riachiistoꞌ tu dxyiꞌdxyi raꞌ nin bacaꞌh guehtu
Moisehs, ¿xalla chechiistoꞌ chiꞌh tu dxyiꞌdxyi raꞌ nin rñiꞌn loh
tu?

6
Jesuhs bayaꞌn gaꞌyumihyi ndxiꞌhw
(Mt. 14.13‑21;Mr. 6.30‑44; Lc. 9.10‑17)

1 Ya chin guyaꞌloh garaa raꞌ deeꞌ, chiꞌchi gunaꞌzu nehza Je-
suhs tin gwah Ñiꞌh stuhbi lahdu rwaaꞌ laguhn xteenn Galilea
nin rñiꞌ za raꞌ ba ñihsadoꞌ xteenn Tiberias. 2 Ziahan duxa
raꞌ bwiinn zeꞌnee laꞌh Ñiꞌh laasii bwaꞌha raꞌ ba milahgru raꞌ
cun sehn rooꞌ raꞌ nin bwiꞌhnn Ñiꞌh chin basiaca Ñiꞌh laꞌh
bwiinn dxyihdxyi raꞌ, 3 ya chiꞌchi gucah Jesuhs tuhbi dahan,
tin guzohbanee Ñiꞌh laꞌh raꞌ xpwiinn Ñiꞌh; 4 nee ziga zalliaaꞌ
riaꞌdxi gadzihn lañih pascu raꞌ bwiinn Israel chin rudiꞌhi raꞌ
ba guelzuxchiilli loh Dxiohs pur dxyih nin bariaꞌh raꞌ ba
guihdxyi Egiptu. 5 Chin bwaꞌha Jesuhs loh raꞌ bwiinn ziahan
raꞌ nin zenaꞌhla laꞌh Ñiꞌh, chiꞌchi rahbi Ñiꞌh loh Felipe:

―¿Canehza chosiꞌ nuꞌh guelwahw tin gahw raꞌ bwiinn zia-
han raꞌ riiꞌ?

6 Guñiꞌ Jesuhs dxyiꞌdxyi raꞌ riiꞌ loh Felipe tin gwaꞌha Ñiꞌh
cuun nin ñiñiꞌ ba, laasii laꞌh Jesuhs bwen-bwen naannla Ñiꞌh
xa guunn Ñiꞌh, 7 chiꞌchi rahbi Felipe loh Jesuhs:

―Nin chiohpa gaywaꞌh mweeyi denariu pahn ayi gaaldaa
gahw raꞌ bwiinn ca per nin yahnn raꞌ ba ayi dxiehtan.

8Ya tuhbi xpwiinn Jesuhs nin laa Andrehs bwihtsi Simohn
Pehdru guñiꞌ ba, rahbi ba loh Jesuhs:

9 ―Riiꞌ laꞌh tuhbi biꞌnxtuhbi zuu laꞌh bi nuꞌa gaꞌyu pahn
nin guhcachaꞌyi cun sebada cun chiohpa bwehlda, per ¿calla
gaaldaa dee dxiꞌh loh bwiinn ziahan duxa raꞌ ca?

10Chiꞌchi rahbi Jesuhs:
―Gulgahbi loh raꞌ bwiinn raꞌ ca soobaa raꞌ ba.
Ya nez chi ziahan rooꞌ dxillaaꞌ rii riꞌchi, ya guzohba raꞌ bwi-

inn raꞌ chi ziga gaꞌyumihyindxiꞌhwsi raꞌ, 11ya chiꞌchi gucaꞌha
Jesuhs pahn chi ya chin guyaꞌloh badiꞌhi Ñiꞌh guelzuxchiilli
loh Xtaada Dxiohs Ñiꞌh, chiꞌchi badiꞌhi Ñiꞌh pahn chi laꞌh raꞌ
xpwiinn Ñiꞌh tin gudxiꞌzi raꞌ ban loh raꞌ bwiinn ziahan raꞌ
chi, nee ziꞌchi gahca za bwiꞌhnnee Ñiꞌh bwehlda raꞌ hastayi
gwadxah raꞌ bwiinn ziahan raꞌ chi, 12 ya chin guyaꞌloh gu-
dahw raꞌ ba hasta ayi gunnah ru raꞌ ba ñahw raꞌ ba, chiꞌchi
rahbi Jesuhs loh raꞌ xpwiinn Ñiꞌh:

―Gulgatiaaꞌha garaa raꞌ nin biaꞌhancah tin ayi xi ñichiloh.
13 Ya batiaaꞌha raꞌ ba nin biaꞌhancah chi niꞌchi guhca ziga

zatsiꞌhbichiohpa tiipi pahn chi cunbwehlda chi. 14Yabwiinn
raꞌ chi chin bwaꞌha raꞌ ba sehn rooꞌ nin bwiꞌhnn Jesuhs,
chiꞌchi rahbi loh lasaaꞌ raꞌ ba:

―Guchiica, laꞌhbanaandxiꞌhwnin rñiꞌ lohXchihtsi Dxiohs
nahpa dxiꞌ loh guidxyiyuh.

15Per laꞌh Jesuhs laꞌhÑiꞌh guhcabwaꞌla xclaaꞌdzi raꞌ bwiinn
raꞌ chi chenee raꞌ ba laꞌh Ñiꞌh lajweersi tin guunn raꞌ ba laꞌh
Ñiꞌh rrehyi, niꞌchin biahchi Ñiꞌh loh raꞌ ba tin gunaꞌzu Ñiꞌh
zee Ñiꞌh hasta naa guiyaꞌ ru loh dahan chi tin riꞌchi laꞌhsi Ñiꞌh
gwah Ñiꞌh.

Jesuhs guzah loh ñihsa
(Mt. 14.22‑27;Mr. 6.45‑52)

16 Ya chin gurih gueꞌla, biehta raꞌ xpwiinn Jesuhs rwaaꞌ
ñihsa 17 tin gucah raꞌ ba laꞌn tuhbi laancha ya zeenee laancha
chi laꞌh raꞌ ba guihdxyi Capernaum, per laꞌh gueꞌla gurih
chihpa la hohra chi, nee laꞌh Jesuhs nagahdxi gabiaꞌgarii
Ñiꞌh hohra chi. 18 Ya seguihdu guyahsa tuhbi bwih rooꞌ loh
ñihsa chi hasta zezahnee laancha chi laꞌh raꞌ xpwiinn Jesuhs,
19zigachiꞌhgaꞌyuoxoꞌpakilómetru zeezahnee laanchachi laꞌh

raꞌ ba loh ñihsa chin bwaꞌha raꞌ ba laꞌh Jesuhs, zeezahÑiꞌh loh
ñihsa nez zenee laancha laꞌh raꞌ ba, chiꞌchi bidxyihbi duxa raꞌ
ba, 20per lwehgu guñiꞌÑiꞌh loh raꞌ ba rahbi Ñiꞌh:

―¡Naꞌhan, ayi guidxyihbi tu!
21 Ya chiꞌchi loh gaduhbistoꞌ raꞌ ba basaaꞌn raꞌ ba gucah

Jesuhs laꞌn laancha chi, ya seguihdu badzihnnee Ñiꞌh laꞌh raꞌ
ba loh yuh xteenn guihdxyi hasta zee raꞌ ba.

Bwiinn raꞌ badxiꞌhyi laꞌh Jesuhs
22 Ya chin barah gueꞌla stuhbi dxyih, guhcabwaꞌ raꞌ bwi-

inn raꞌ nin rii raꞌ stuhbi lahdu rwaaꞌ ñihsa hasta biriaꞌhnee
laancha laꞌh raꞌ xpwiinn Jesuhs, zee raꞌ xpwiinn Jesuhs laꞌn
tuhbi dxiꞌh laancha nin zuu rwaaꞌñihsa per ayi zeenee Jesuhs
laꞌh raꞌ xpwiinn Ñiꞌh tuhsi, 23 ya balaaquiꞌhn si rahca laꞌh raꞌ
paaldaa raꞌ laancha raꞌ nin zieꞌ raꞌ nez loh guihdxyi Tiberias
bieꞌ raꞌ, nee guihdxyi Tiberias chi riaꞌhan gahxu nez badiꞌhi
Jesuhs pahn gudahw raꞌ bwiinn ziahan, chin badiꞌhi Ñiꞌh
guelzuxchiilli loh Dxiohs. 24Ya chin bwaꞌha raꞌ ba nin Jesuhs
nin xpwiinn Ñiꞌh ayi riꞌchi, chiꞌchi gucah raꞌ bwiinn ziahan
raꞌ chi laꞌn laancha raꞌ tin zeegadxiꞌhyi raꞌ ba laꞌh Jesuhs nez
guihdxyi Capernaum.

Jesuhs naa pahn nin runiꞌhi guelnabahan
25 Ya chin badzihn raꞌ ba stuhbi lahdu rwaaꞌ ñihsadoꞌ chi,

badxeela raꞌ ba laꞌh Jesuhs riꞌchi, chiꞌchi rahbi raꞌ ba loh Ñiꞌh:
―Mwehsu, ¿cuuca badzihn luꞌh neziiꞌ?
26Chiꞌchi rahbi Jesuhs loh raꞌ ba:
―Guchiin nin rñiꞌn loh tu, radxiꞌhyi tu naꞌh laasii gudahw

tu hastayi gwadxah tu; ayi radxiꞌhyi dxiꞌh tu naꞌh pur guh-
cabwaꞌ tu xi zee loh sehn rooꞌ raꞌ chi. 27 Ayi guunn tu dziꞌn
pur guelwahw nin rñihchiloh sino que gulguiꞌhnn dziꞌn pur
guelwahw nin ayi ñichiloh cun nin rudiꞌhi za guelnabahan
nacuubi nin ayi ñichilohtiiꞌ laꞌh raꞌbwiinn. Dee naa guelwahw
nin guniꞌhi Lliiꞌn Dxiohs nin naa ndxiꞌhw, laasii laꞌh Daada
Dxiohs baluuꞌyi Ñiꞌh loh raꞌ bwiinn cuun nin naa Lliiꞌn Ñiꞌh.

28Chiꞌchi gunaabadxyiꞌdxyi raꞌ ba loh Ñiꞌh:
―¿Xa niꞌca guidiꞌhnn nu tin gachidiꞌhnn nu ziga xclaaꞌdzi

Dxiohs gachidiꞌhnn nu?
29Chiꞌchi rahbi Jesuhs loh raꞌ ba:
―Nin xclaaꞌdzi Dxiohs guunn tu naa chechiistoꞌ tu

xchiꞌdxyi Lliiꞌn Ñiꞌh nin guluꞌnehza Ñiꞌh loh guidxyiyuh.
30Ya chiꞌchi gunaabadxyiꞌdxyi raꞌ ba loh Ñiꞌh rahbi raꞌ ba:
―¿Cuun nin naa sehn nin guniꞌhi luꞌh laꞌh nu tin chin

guidiaꞌha nu sehn chi chechiistoꞌnu yiꞌh? ¿Cuun dziꞌn rooꞌnin
ruhnn luꞌh? 31 Xtaada guldooꞌ raꞌ nuꞌh gudahw raꞌ ba tuhbi
lasaaꞌ pahn nin laa manah loh dahan desiertu ziga caa loh

Xchihtsi Dxiohs: “Badiꞌhi Ñiꞌh pahn nin zeꞌ nez llaaꞌndxibaaꞌ
gudahw raꞌ ba.”

32Chiꞌchi rahbi Jesuhs loh raꞌ ba:
―Guchiin nin rñiꞌn loh tu, ayi Moisehs dxiꞌh baniꞌhi pahn

nin zeꞌ llaaꞌndxibaaꞌ, 33 laasii pahn nin runiꞌhi Dxiohs pahn
chi zeꞌ nez llaaꞌndxibaaꞌ ya rudiꞌhin guelnabahan laꞌh raꞌ
bwiinn guidxyiyuh.

34Chiꞌchi rahbi raꞌ ba loh Ñiꞌh:
―Daada, guniꞌhi luꞌh pahn chi guidaꞌwnu garaa dxyih.
35Chiꞌchi rahbi Jesuhs loh raꞌ ba:
―Naꞌh naan pahn nin runiꞌhi guelnabahan; bwiinn nin

dxiꞌ loon ayi chuu dxyih nin guichiaꞌhan bwiinn chi, ziꞌchiza
bwiinn raꞌ nin chechiiza stoꞌ raꞌ ñiꞌh naꞌh ayiza guidxahga
raꞌ ba ñihsa, 36 per naꞌh ziga rñiꞌn loh tu, laꞌh tu ayi riachi-
istoꞌ tu xchiꞌdxyiꞌhn nicala ba bwaꞌha tu naꞌh. 37 Garaa
raꞌ bwiinn nin rutiꞌdxi Xtaaꞌdahn loon, zeꞌ raꞌ ba loon; ya
bwiinn raꞌ nin zeꞌ loon ayi cweꞌhestoꞌraꞌn ba 38 laasii naꞌh
ayi zeꞌldadxiꞌhn nez llaaꞌndxibaaꞌ tin guꞌnnahn nin naa xi-
gaabasihn loh guidxyiyuh riiꞌ sino que naꞌh zeꞌldahn tin
guꞌnnahn nin xclaaꞌdzi Xtaaꞌdahn nin nuu dxibaaꞌ gaca, 39ya
dee naa xigaaba Xtaaꞌdahn nin guluꞌnehza naꞌh gaca: Garaa
nin baniꞌhi Ñiꞌh naꞌh ayi ñichi nin tuhbi raꞌ ba sino que
gucwaꞌnaꞌhn laꞌh raꞌ ba loh dxyih nin gaduhbi guidxyiyuh,
40 laasii ziga naa xigaaba Xtaaꞌdahn nin nuu dxibaaꞌ garaa
raꞌ bwiinn raꞌ nin gwaꞌha laꞌh Lliiꞌn Ñiꞌh nee chechiizastoꞌ raꞌ
ba laꞌh Ñiꞌh, zahpa raꞌ ba guelnabahan nin ayi ñichilohtiiꞌ, ya
naꞌh gucwaꞌnraꞌn ba loh guelguhchi chin guigaꞌha hohra nin
guibiaꞌgariin.

41Pwihsi niꞌchin guzoꞌbalohbidxyiꞌchineebwiinn Israel raꞌ
chi laꞌh Jesuhs, laasii rahbi Ñiꞌh laꞌh Ñiꞌh naa Ñiꞌh pahn nin
biehta dxibaaꞌ, 42neezaa guñiꞌ raꞌ ba rahbi raꞌ ba:

―¿Tayiniꞌca dxiꞌhnnin naa lliiꞌn Joseh? Laꞌhnuꞌhnuꞌnbwaꞌ
nuꞌh xpaah bwiinn ca cun xmaah ba. ¿Xaalla cañiꞌ chiꞌhba loh
nuꞌh nnah naa ba biehta ba nez llaaꞌndxibaaꞌ?

43Chiꞌchi rahbi Jesuhs loh raꞌ ba:
―¿Xixnaa rwaꞌha dxaaba tu loon? 44 Nin tuhbi tu ayi

dxieꞌbiiga nez loon sidela laꞌh Xtaaꞌdahn nin guluꞌnehza naꞌh
ayi dxieꞌnee laꞌh tu; ya naꞌh gucwaꞌnaꞌhn laꞌh tu loh guel-
guhchi dxyih nin gadzihn hohra guibiaꞌgariin. 45Loh dxihtsi
nin bacaꞌh raꞌ guehtu profeta raꞌ rñiꞌ: “Zuluuꞌyi Dxiohs laꞌh
garaa raꞌ ba.” Niꞌchin garaa raꞌ bwiinn nin rucaꞌdxiahga
xchiꞌdxyi Xtaaꞌdahn nee nin rusiꞌdxi loh Ñiꞌh niꞌchi raꞌ nin
dxieꞌbiiganez loon. 46Pwihsi ayinin tuhbibwiinnninbwaꞌha
la laꞌh Xtaada Dxiohsaꞌhn; sola tuhbi dxiꞌh Lliiꞌn Ñiꞌh nin zeꞌ
nez llaaꞌndxibaaꞌ nuꞌnbwaꞌ laꞌh Ñiꞌh. 47 Guchiin nin rñiꞌn

loh tu, bwiinn nin riachiistoꞌ ñiꞌh xchiꞌdxyiꞌhn nahpa za ba
guelnabahannin ayi ñichilohtiiꞌ. 48Pwihsi naꞌhnaanpahnnin
runiꞌhi guelnabahan laꞌh tu. 49Xtaada guldooꞌ raꞌ tu gudahw
raꞌ tuhbi lasaaꞌ guelwahw nin laamanah loh dahan desiertu,
riꞌchi badiꞌhiDxiohs guelwahwchi gudahwraꞌba, per guhchi
raꞌ ba; 50per naꞌh ruzeꞌtaꞌhn pahn nin biehta nez dxibaaꞌ nee
bwiinn nin gahw pahn chi ayi gachi ba. 51 Naꞌh naan pahn
nabahan nin biehta nez dxibaaꞌ; bwiinn nin gahw pahn riiꞌ
zibahanbapar tuꞌpazi, neepahnningudiꞌhihn laꞌhraꞌbwiinn
naa bweꞌltiꞌxihn par laꞌh raꞌ bwiinn guidxyiyuh.

52Chiꞌchi rahbi loh lasaaꞌ raꞌ bwiinn Israel raꞌ chi:
―¿Xa guunn niꞌca guniꞌhi bweꞌltihxi niꞌca guidaꞌwnuꞌh?
53Chiꞌchi rahbi Jesuhs loh raꞌ ba:
―Guchiin nin rñiꞌn loh tu, sidela laꞌh tu ayi gahw tu

bweꞌltihxi Lliiꞌn Dxiohs nin naa ndxiꞌhw cun guee za tu
llarihn Ñiꞌh ayi gapa tu guelnabahan nacuubi. 54 Bwiinn raꞌ
nin gahw bweꞌltiꞌxihn cun guee raꞌ ba llarinahn, bwiinn raꞌ
chi gapa guelnabahannin ayi ñichilohtiiꞌ; ya naꞌh gucwaꞌnraꞌn
ba loh guelguhchi dxyih nin gadzihn hohra guibiaꞌgariin,
55 laasii bweꞌltiꞌxihn naa guelwahw zaꞌcapaꞌca nee llarih-
nahn naa nin guchii nahpa guee raꞌ bwiinn. 56 Bwiinn nin
gahw bweꞌltiꞌxihn cun guee za ba llarihnahn bwiinn chi nu-
uneepaꞌca ba naꞌh nee naꞌh nuꞌneezahn laꞌh ba. 57Xtaaꞌdahn
nin guluꞌnehza naꞌh loh guidxyiyuh, nahpa za ba guelnaba-
han, nee naꞌh nabahanahn pur laꞌh ba; pwihsi ziꞌchi gahca
za laꞌh bwiinn nin gucaꞌstoꞌ ñiꞌh naꞌh zibahan za ba pur
naꞌh. 58 Ruzeꞌtaꞌhn pahn nin biehta nez dxibaaꞌ; pahn riiꞌ
ayi naan ziga pahn nin laa manah nin gudahw raꞌ guehtu
xtaadaguldooꞌ tu, niꞌchin nicala gudahw raꞌ ban per guhchi
raꞌ ba; per bwiinn raꞌ nin gahw pahn nin biehta nez dxibaaꞌ
zibahan raꞌ ba par tuꞌpazi.

59 Jesuhs baluuꞌyi dxyiꞌdxyi raꞌ riiꞌ loh tuhbi cwaꞌha bwiinn
laꞌn xquidoꞌ biꞌtuꞌhn raꞌ bwiinn Israel loh guihdxyi Caper-
naum.

Dxyiꞌdxyi raꞌ xteenn guelnabahan nin ayi ñichilohtiiꞌ
60Ya chin bihn raꞌ ziahan raꞌ xpwiinn Jesuhs dxyiꞌdxyi nin

guñiꞌÑiꞌh, rahbi raꞌ ba:
―Dxyiꞌdxyi nin rñiꞌbanagahnduxa raꞌn; ¿chyuniꞌca guunn

waanta guzoꞌbadxiahga dxyiꞌdxyi raꞌ riiꞌ?
61Ya chin guhcabwaꞌ Jesuhs xi lligaaba nin cayuhnn raꞌ ba,

chiꞌchi rahbi Ñiꞌh loh raꞌ ba:
―¿Tapurdxyiꞌdxyi raꞌ riiꞌ ruhnnchiohpa stoꞌ tu? 62¿Xagaca

sidela laꞌh tu gwaꞌha tu laꞌh Lliiꞌn Dxiohs nin naa ndxiꞌhw
gacahhastanuuÑiꞌhdesdegalohtiiꞌ? 63Spíritunaanin runiꞌhi
guelnabahan, ya bweꞌltihxi bwiinn ayi lliitiiꞌ ruhnnan gahn,

yadxyiꞌdxyi raꞌnin cañiꞌn loh tunaadxyiꞌdxyinanchii xteenn
Spíritu, nee dxyiꞌdxyi raꞌ chi rudiꞌhi guelnabahan par tuꞌpazi.
64Per lohziga rii tu riꞌcanuumaspaaldaa tuninayi riachiistoꞌ
tu dxyiꞌdxyi nin rñiꞌn loh tu.
Pwihsi Jesuhs desde galohyi naannÑiꞌh cuun raꞌbwiinn raꞌ

nin riachiistoꞌ laꞌhÑiꞌhnee cuun zaninnaabwiinnnin gutooꞌ
laꞌh Ñiꞌh loh raꞌ bwiinn duhlda, 65ya rahbi Ñiꞌh loh raꞌ ba:

―Niꞌchin nin rñiꞌn loh tu ayi chyu dxieꞌbiiga nez loon
ziꞌchizi sidela laꞌh Xtaaꞌdahn ayi dxieꞌnee laꞌh raꞌ ba.

66 Ya desde hohra chi ziahan raꞌ xpwiinn Jesuhs basaaꞌn
raꞌ ba laꞌh Ñiꞌh, ya ayi ru guzahnee raꞌ ba laꞌh Ñiꞌh, 67 chiꞌchi
gunaabadxyiꞌdxyi Jesuhs loh raꞌ xpwiinn paꞌca Ñiꞌh, rahbi
Ñiꞌh:

―¿Gu neezaa laꞌh tu xclaaꞌdzi tu dxiahchi tu?
68Chiꞌchi rahbi Simohn Pehdru:
―Daada, ¿chyuloo chiꞌh choo nu? Xchiꞌdxyi luꞌh naa

guelnabahan nin ayi ñichilohtiiꞌ. 69 Laꞌh nu ba riachiistoꞌ nu
xchiꞌdxyi luꞌh, nee naann za nu yiꞌh naa luꞌh Crixtu Lliiꞌn
Dxiohs nin nabahan.

70Chiꞌchi rahbi Jesuhs:
―¿Tayi naꞌh dxiꞌh guliin laꞌh tu ziga naa tu gadziꞌh bi-

chiohpa xpwiiꞌnnraꞌn? Pwihsi rñiꞌn loh tu, tuhbi tu naa
bwiinndxaaba.

71 Ya loh guñiꞌ Jesuhs squiiꞌ bazeꞌta Ñiꞌh laꞌh Judas, lliiꞌn
Simohn Iscariote, laasii Judas naa nin gutooꞌ laꞌh Ñiꞌh loh
raꞌ bwiinn duhlda, laꞌh ba nin naa tuhbi bwiinn loh gadziꞌh
bichiohpa xpwiinn Ñiꞌh.

7
Xcweenta nin ayi gwachiistoꞌ raꞌ bwihtsi Jesuhs xchiꞌdxyi

Ñiꞌh
1 Ya chin guyaꞌloh raꞌ deeꞌ, gucaꞌnzaa Jesuhs loh guihdxyi

Galilea; per nin ayi guclaaꞌdzi Ñiꞌh ñuuꞌ Ñiꞌh loh guihdxyi
Judea laasii riꞌchi badxiꞌhyi raꞌ bwiinn Israel raꞌ laꞌh Jesuhs
tin ñidxiinn raꞌ ba laꞌh Ñiꞌh, 2 ya ziga badzihn gahxu dxyih
lañih nin rahcachaꞌyi yuuꞌyiꞌhn nin riaꞌhan raꞌ bwiinn laꞌn
ñiꞌh; lañih riiꞌnaa tuhbixlañih raꞌbwiinn Israel, 3chiꞌchi rahbi
raꞌ nin naa raꞌ bwihtsi Jesuhs loh Ñiꞌh:

―Ayi dxiaꞌhan luꞌh riiꞌ; gwah para guihdxyi Judea tin riꞌchi
neezaa raꞌ xpwiinn raꞌ luꞌh nin caꞌnzanee luꞌh gwaꞌha raꞌ ba
garaa raꞌ dziꞌn raꞌ nin ruhnn luꞌh, 4 laasii chin xclaaꞌdzi bwi-
inn guluuꞌyi zaꞌca ba laꞌh raꞌ bwiinn, ayi ruhnn ba xtsiꞌn ba
ralaꞌn; niꞌchin sidela yiꞌh ruhnn luꞌh dziꞌn raꞌ riiꞌ, bwiꞌhnnan
loh raꞌ garaatiiꞌ raꞌ bwiinn guidxyiyuh.



San Juan 7:5 262 San Juan 7:19

5 Pwihsi nin bwiꞌhnn raꞌ bwihtsi Ñiꞌh nin laꞌh raꞌ ba ayi
gwachiistoꞌ raꞌ ba xchiꞌdxyi Jesuhs, 6 ya chiꞌchi rahbi Jesuhs
loh raꞌ ba:

―Pwihsi naꞌh xohraꞌhn nagahdxi gadzihnan, per para laꞌh
tu xohra chiꞌzi naa bwen para laꞌh tu. 7 Bwiinn raꞌ nin naa
raꞌ bwiinn guidxyiyuh raꞌ ayi nuu gwaꞌha dxaaba raꞌ ba loh
tu, per naꞌh rwaꞌha dxaaba raꞌ ba loon laasii naꞌh ruluuꞌyiꞌhn
loh dziꞌn dxaaba nin ruhnn raꞌ ba. 8Gulcheh lañih laꞌh tu, per
naꞌh ayi chaaꞌhahn laasii nagahdxi guigaꞌha xohraꞌhn.

9 Ya chin guyaꞌloh guñiꞌ Jesuhs dxyiꞌdxyi raꞌ riiꞌ loh raꞌ ba,
biaꞌhan chiꞌh Ñiꞌh loh guihdxyi Galilea.

Jesuhs loh lañih nin laa “La Enramada”
10 Ya loh nin zeeñiidxiuu raꞌ bwihtsi Jesuhs para lañih,

neezaa Jesuhs gwah lañih chi nicala ayi nez ñihn raꞌ paꞌh bwi-
inn sinoque ralaꞌn, 11ya laꞌh raꞌbwiinn Israel raꞌbadxiꞌhyi raꞌ
ba laꞌh Jesuhs loh lañih chi, squiiꞌ rahbi raꞌ ba:

―¿Cuun laꞌh ndxiꞌhw chi?
12 Nez lahda raꞌ bwiinn riigazeꞌta duxa raꞌ ba laꞌh Jesuhs;

nuu raꞌ bwiinn chi rahbi raꞌ ba:
―Jesuhs naa tuhbi ndxiꞌhw nin ruhnn dziꞌn zaꞌca.
Ya nuu raꞌ ba rahbi raꞌ ba:
―Ayi guinazaꞌca naa dziꞌn nin ruhnn ndxiꞌhw chi,

rusaguiꞌhi ba laꞌh raꞌ bwiinn.
13 Ya nin tuhbi bwiinn ayi biaalla ñuuꞌyidxyiꞌdxyipaꞌh nez

loh raꞌ bwiinn xcweenta Jesuhs laasii rdxyihbi raꞌ ba laꞌh
raꞌ bwiinn Israel raꞌ nin rnabwaꞌ, 14 ya laꞌh lañih zeezah la
mas garoolda la chin guyuuꞌtiiꞌ Jesuhs laꞌn guidoꞌ ya chiꞌchi
guzoꞌbaloh cagaluuꞌyi Ñiꞌh xchiꞌdxyi Dxiohs laꞌh raꞌ bwiinn,
15 ya laꞌh raꞌ bwiinn Israel raꞌ nin rnabwaꞌ chi badxyigaaꞌ
duxa loh raꞌ ba ya rahbi raꞌ ba:

―¿Xaloh naann niꞌca ziahan raꞌ dxyiꞌdxyi nee nin ayi ca
basiꞌdxi niꞌca?

16Chiꞌchi rahbi Jesuhs:
―Dxyiꞌdxyi raꞌ nin ruluꞌyiꞌhn laꞌh tu ayi naan pur naꞌh

gahca sino que pur Dxiohs nin guluꞌnehza naꞌh. 17 Sidela
chyuulla tuhbi bwiinn xclaaꞌdzi guunn ziga nin xclaaꞌdzi
Dxiohs gaca, zahcabwaꞌ ba sidela laꞌh dxyiꞌdxyi raꞌ nin
ruluꞌyiꞌhnzeꞌpurDxiohsonaanxchiꞌdxyi gahcahn. 18Bwiinn
nin rñiꞌ pur laꞌh gahca ba, rñiꞌ ba tin guiñiꞌ zaꞌca bwiinn laꞌh
ba, per nin rdxiꞌhyi guiñiꞌ zaꞌca bwiinn pur nin guluꞌnehza
laꞌh ba loh guidxyiyuh riiꞌ niꞌchi rñiꞌ dxyiꞌdxyi raꞌ nin guchii,
nee ayi xi guelrusaguiꞌhi nuu laꞌn lastoꞌ ba. 19 ¿Tayi guchii
dxiꞌhn, Moisehs baniꞌhi lehyi laꞌh tu?, nee nnah nin tuhbi tu
ayi ruzoꞌbadxiahga tu lehyi chi. ¿Xixnaa xclaaꞌdzi tu chiinn tu
naꞌh?

20Chiꞌchi rahbi raꞌ bwiinn raꞌ loh Ñiꞌh:
―¡Nuu tuhbi bwiinndxaaba stoꞌ luꞌh! ¿Chyu xclaaꞌdzi chiinn

yiꞌh?
21Chiꞌchi rahbi Jesuhs:
―Pur tuhbi dziꞌn nin bwiꞌhnnaꞌhn dxyih nin ruziꞌlaaꞌdzi

tu, niꞌchin nin garaa tu radxyigaaꞌ loh tu; 22 pwihsi Moisehs
guleꞌhe lehyi nin riuuꞌ bwaꞌ tihxi bwiinn ndxiꞌhw (nicala ayi
laꞌh dxiꞌh Moisehs gudxiꞌnlaaꞌdzin sino que laꞌh raꞌ xtaada
guldooꞌ raꞌ tugudxiꞌnlaaꞌdzin) ya laꞌh turguꞌ tubwaꞌ laꞌh tuhbi
biñiꞌn nicala naan dxyih nin ruziꞌlaaꞌdzi tu. 23 Pwihsi sidela
rahca rguꞌ tu bwaꞌ tihxi tuhbi biñiꞌn nee nicala dxyih nin
ruziꞌlaaꞌdzi tu tin ayi ñichi lehyi Moisehs, ¿xixnaa chiꞌh naꞌh
ayi nnaa tu gusiaꞌcahn tuhbi bwiinn nin rahcalluꞌhu dxyih
nin ruziꞌlaaꞌdzi tu lwehgu rdxyiꞌchinee tu naꞌh? 24Ayi ruhnn
tu guelguxchisi pur nin rwaꞌha si tu, sino que chin ruhn tu
guelguxchisi, gulguiꞌnnan per ziga naa xnehza.

Jesuhs guñiꞌ ca zeꞌÑiꞌh
25 Ya chiꞌchi guzoꞌbaloh gunaabadxyiꞌdxyi raꞌ paaldaa raꞌ

bwiinn guihdxyi Jerusalehn raꞌ rahbi raꞌ ba:
―¿Tayi niꞌca dxiꞌhn nin radxiꞌhyi raꞌ ba tin chiinn raꞌ ba?

26 Nee nnah ¿tayi laꞌh dxiꞌh ba niꞌca nin cañiꞌ riꞌca loh raꞌ
bwiinn?, nee nin tuhbi bwiinn ayi xi rñiꞌ loh ba, o ¿gu nee
raꞌ za guxchisi riachiistoꞌ raꞌ ba laꞌh ndxiꞌhw ca naa Crixtu?
27 Per dela nnah laꞌhnuꞌh naann nuꞌh canehza zeꞌ niꞌca; nee
ziga chin dxiꞌ Crixtu nin ayi chyu gaann canehza dxiꞌÑiꞌh.

28Ya chin bihn Jesuhs dxyiꞌdxyi raꞌ riiꞌ chin cagaluuꞌyi Ñiꞌh
laꞌnguidoꞌ, chiꞌchi jweersi rooꞌguñiꞌÑiꞌh, rahbiÑiꞌh loh raꞌba:

―¿Ta ruhnn chiꞌh tu lligaaba nuꞌnbwaꞌ tu naꞌh, nee naann
za tu canehza zeꞌldahn? Per ayi zeꞌlda dxiꞌhn pur xcweenta
gahcahn, sino que nuu chyu guluꞌnehza naꞌh nee laꞌh ba
nanchii paꞌca nabahan ba; laꞌh tu ayi nuꞌnbwaꞌ tu laꞌh bwiinn
chi, 29 per naꞌh nuꞌnbwaꞌn laꞌh ba laasii naꞌh zeꞌldahn hasta
nuu ba, nee laꞌh ba guluꞌnehza ba naꞌh.

30 Ya chiꞌchi guclaaꞌdzi raꞌ bwiinn raꞌ chi ñinaꞌzu raꞌ ba
laꞌh Ñiꞌh, per nin tuhbi raꞌ ba ayi biaalla ñinaꞌzu laꞌh Ñiꞌh
laasii nagahdxi guigaꞌhaxohraÑiꞌhparagusaꞌcazii raꞌbwiinn
nadxaaba raꞌ chi laꞌh Ñiꞌh, 31 per bwiinn ziahan duxa za
gwachii stoꞌ raꞌ ñiꞌh laꞌh Jesuhs, ya rahbi raꞌ ba:

―Chin dxiꞌ Crixtu, ¿ta mahzi ru sehn roo ru chiꞌh guunn
Crixtu chi ziga laꞌh bwiinn riiꞌ?

Guxeꞌhla raꞌ bwiinn fariseu raꞌ guixaꞌga raꞌ tin guinaꞌzu raꞌ
ba laꞌh Jesuhs

32Ya bihn raꞌ bwiinn fariseu raꞌ nin bazeꞌta raꞌ bwiinn laꞌh
Jesuhs, chiꞌchi bwiinn fariseu raꞌ chi cun nin rnabwaꞌ laꞌh

raꞌ bixohza raꞌ guxeꞌhla raꞌ ba guixaꞌga raꞌ xteenn guidoꞌ tin
chenee raꞌ ba laꞌh Jesuhs tin dxieꞌw Ñiꞌh, 33 ya chiꞌchi rahbi
Jesuhs:

―Spaaldaasidxyihziuuꞌhuhn lahda tu, chiꞌchi zabiaꞌgariin
hasta nuu nin guluꞌnehza naꞌh loh guidxyiyuh riiꞌ; 34 laꞌh tu
gadxiꞌhyi tu naꞌh per ayi gadxeela tu naꞌh laasii ayi nuu chee
tu hasta guzaaꞌhahn.

35 Ya chiꞌchi guzoꞌbaloh canaabadxyiꞌdxyi loh lasaaꞌ raꞌ
bwiinn Israel raꞌ chi, rahbi raꞌ ba:

―¿Canehza chee chiꞌh niꞌca? ¿Tayi chyu guunn gahn gadx-
eela niꞌca? o ¿gu guzee niꞌca hasta rii raꞌ bwiinn Israel raꞌ
nin rii raꞌ nez lahdxyi raꞌ bwiinn griehgu raꞌ tin guluuꞌyi ba
laꞌh raꞌ ba? 36 ¿Xi zee loh xchiꞌdxyi ba nin guñiꞌ ba loh nuꞌh:
“Gadxiꞌhyi tu naꞌh per ayi gadxeela tu naꞌh laasii ayi nuu
guzee tu hasta guzaaꞌhahn?”

Guiꞌwxteenn ñihsa nabahan
37 Ya luulchima dxyih xteenn lañih chi naa dxyih lañihroo

ru, ya dxyih chi guñiꞌ Jesuhs loh raꞌ bwiinn Israel raꞌ chi
jweersirooꞌ, rahbi Ñiꞌh:

―¡Sidela chyuulla tuhbi bwiinn rdxahga ba ñihsa, dxiꞌ bwi-
inn chi nez loon tin guee ban! 38Ziga caa loh Xchihtsi Dxiohs,
stoꞌ bwiinn nin riachiistoꞌ ñiꞌh naꞌh rtahn guiꞌw raꞌ xteenn
ñihsa nabahan.

39 Ya cun dxyiꞌdxyi raꞌ riiꞌ bazeꞌta Jesuhs bwiinn raꞌ nin
chechiistoꞌ raꞌ ñiꞌh laꞌh Ñiꞌh zicaꞌha raꞌ ba Spíritu Saantu;
pwihsi nagahdxi gaaldaa dxiꞌ Spíritu Saantu laasii nagahdxi
gacah Jesuhs dxibaaꞌ.

Guhca nalaaꞌha raꞌ bwiinn
40 Ya paaldaa raꞌ bwiinn nin rii riꞌchi, chin bihn raꞌ ba

dxyiꞌdxyi raꞌ nin guñiꞌ Jesuhs, chiꞌchi rahbi raꞌ ba squiiꞌ:
―Guchiicandxiꞌhwcanaabadaadaninnahpadxiꞌ ziga caa

loh Xchihtsi Dxiohs.
41Ya snuhn raꞌ ba rahbi:
―Bwiinn ca naa Crixtu nin dxuleꞌza nuꞌh.
Per spaaldaa raꞌ ba rahbi:
―¿Xa gaca tuhbi bwiinn guihdxyi Galilea Crixtu? 42 Laasii

loh Xchihtsi Dxiohs rñiꞌ nahpa xtulbaaꞌ guehtu Davihd gaca
Crixtu, nee dxiꞌ Ñiꞌh nez guihdxyi Belehn lahdxyi gahca gue-
htu rrehyi Davihd.

43Ya ziꞌchi gulaaꞌha loh lasaaꞌ raꞌ bwiinn pur Jesuhs. 44Nuu
raꞌ bwiinn nin guclaaꞌdzi ñanee laꞌh Jesuhs tin ñieꞌwÑiꞌh, per
nin tuhbi za raꞌ ba ayi biaalla ñuhnn ziꞌchi.

Guxchiisi raꞌ ayi gwachiistoꞌ raꞌ ba laꞌh Jesuhs

45 Ya gubiaꞌgarii raꞌ guixaꞌga raꞌ xteenn guidoꞌ hasta rii raꞌ
bwiinn fariseu raꞌ cun nin rnabwaꞌ laꞌh raꞌ bixohza, ya rahbi
raꞌ ba loh raꞌ guixaꞌga raꞌ chi:

―¿Xixnaa ayi gunaꞌzu tu laꞌh ndxiꞌhw chi?
46Ya chiꞌchi rahbi raꞌ guixaꞌga chi loh raꞌ ba:
―¡Ayi chyu gunaꞌzu laꞌh ba laasii ayi nin tuhbi bwiinn nin

guiñiꞌ ziga rñiꞌ bwiinn chi!
47Ya chiꞌchi rahbi raꞌ bwiinn fariseu raꞌ chi:
―¿Tanee laꞌh tu basaꞌn tu bisaguiꞌhi tu? 48Ayi nin tuhbi nin

rnabwaꞌ laꞌh nuꞌh o tuhbi raꞌ bwiinn fariseu nin riachiistoꞌ
ñiꞌh laꞌh ndxiꞌhw chi. 49 ¡Per laꞌh raꞌ bwiinn riiꞌ nin ayi gaann
raꞌ ba lehyi, bwiinn dii raꞌ ba!

50 Ya Nicodemu, nin gwah hasta nuu Jesuhs gueꞌla, naa ba
tuhbi bwiinn fariseu; ya rahbi ba:

51 ―Ziga naa xlehyi nuꞌh, ayi nuu chyu gudziiꞌba duhlda
yihca bwiinn galoh nin nagahdxi dxihn nuꞌh mwer galoh
cuun nin bwiꞌhnn ba.

52Ya chiꞌchi rahbi raꞌ ba loh Nicodemu:
―¿Ta nee luꞌh naa luꞌh tuhbi bwiinn guihdxyi Galilea?

Basiꞌdxi loh Xchihtsi Dxiohs tin gwaꞌha luꞌh xa rñiꞌ lohon:
nin tuhbi daada nin rñiꞌ xchiꞌdxyi Dxiohs ayi naa bwiinn
guihdxyi Galilea. 53 Ya chiꞌchi tuhbigah raꞌ ba ziaa raꞌ ba
yihdzi raꞌ ba.

8
Xcweenta gunnaꞌh nin binaꞌzunee xtuꞌh ñiꞌh

1Ya laꞌh Jesuhs zee Ñiꞌh para dahan nin laa Olivo, 2 ya chin
barah gueꞌla, rsiiyidoꞌ gubiaꞌgarii Ñiꞌh laꞌn guidoꞌ stuhbi, ya
garaa raꞌ bwiinn gwabiiga nez loh Ñiꞌh, ya lwehgu guzohba
Jesuhs riꞌchi tin guzoꞌbaloh cagaluuꞌyi Ñiꞌh laꞌh raꞌ ba, 3 ya
chiꞌchi gutantiinee raꞌ nuhn mwehsu raꞌ nin ruluuꞌyi xle-
hyi Moisehs cun nun bwiinn fariseu raꞌ tuhbi gunnaꞌh nin
badxeelanee tuhbi ndxiꞌhw, ya bazuh raꞌ ba laꞌh gunnaꞌh chi
galaayi loh raꞌ snuhn raꞌ bwiinn nin rii raꞌ riꞌchi, 4 ya chiꞌchi
rahbi raꞌ ba loh Jesuhs:

―Mwehsu, gunnaꞌh riiꞌ binaꞌzunee bi xtuꞌh bi, 5 yannah
ziga caa loh lehyi nin baniꞌhi guehtuMoisehs laꞌhnuꞌhnahpa
gasiꞌdzi dxiah nuꞌh yihca gunnaꞌh raꞌ ziga deeꞌ tin gachi bi; ya
yiꞌh ¿xi nnaa luꞌh xa gaca?

6Laꞌh raꞌ ba guñiꞌ raꞌ ba squiiꞌ tin gwaꞌha raꞌ ba zidxeela xa
gusiaꞌgarii Jesuhs dxyiꞌdxyi pur gunnaꞌh chi, tin ziꞌchi gaca
gucaꞌhchiah dxixiꞌhw raꞌ ba laꞌh Ñiꞌh, chiꞌchi lwehgu baruꞌhn
Jesuhs tin bacaꞌhÑiꞌh loh yuh cun bacwihn naa Ñiꞌh, 7ya ziga
zeezah canaabadxyiꞌdxyi raꞌ ba loh Jesuhs, chiꞌchi guyahsa
Ñiꞌh, chiꞌchi rahbi Ñiꞌh loh raꞌ ba:

―Mwer bwiinn nin ayi xi duhlda nahpa, gucaꞌh dxiah
yihca gunnaꞌh ca.

8Ya chiꞌchi baruꞌhn gahca Jesuhs loh yuh stuhbi tin gwazah
bacaꞌhÑiꞌh rrahyiꞌhn loh yuh, 9per laꞌh raꞌba chin bihn raꞌba
dxyiꞌdxyi nin guñiꞌ Jesuhs loh raꞌ ba, chiꞌchi guzaꞌloh bareꞌh
raꞌ bwiinn chi tuhbigah raꞌ ba desde nin guyuꞌxa ru hasta nin
biiꞌhin ru, tinnaann raꞌbanahpa raꞌbaduhlda, ya chinbarah
raꞌbabareꞌhraꞌba tuhbi dxiꞌhgunnaꞌhchi bareꞌhgadxiaꞌhan,
zunchii ba nez loh Jesuhs riꞌchi. 10 Ya chin guzuꞌnchii Jesuhs
bwaꞌha Ñiꞌh loh gunnaꞌh chi ayi bwaꞌha Ñiꞌh nin stuhbi raꞌ
bwiinn dxixiꞌhw chi, chiꞌchi rahbi Ñiꞌh loh gunnaꞌh chi:

―Gunnaꞌh, ¿cuun raꞌ bwiinn raꞌ nin bieꞌnee yiꞌh nez loon?
¿Tayi guyuuꞌ nin tuhbi raꞌ ba nin ñudziiꞌba duhlda yihca luꞌh?

11Chiꞌchi rahbi gunnaꞌh chi loh Jesuhs:
―Daada, nin tuhbi raꞌ ba.
Ya chiꞌchi rahbi Jesuhs loh gunnaꞌh chi:
―Nin naꞌh za ayi xi duhlda gudziiꞌbaꞌhn yihca luꞌh; pwihsi

nnah gwah, ayiru cheezah luꞌh loh duhlda.
Jesuhs naa biaꞌñih loh guidxyiyuh

12 Jesuhs guñiꞌ loh raꞌ bwiinn stuhbi rahbi Ñiꞌh:
―Naꞌh naan biaꞌñih xteenn guidxyiyuh; bwiinn nin

dxieꞌnaꞌhla naꞌh zahpa ba biaꞌñih nin rudiꞌhi guelnabahan ya
ayi chuu dxyih sah ba loh nacahyi.

13Ya chiꞌchi rahbi raꞌ bwiinn fariseu raꞌ:
―Yiꞌh ziga rñiꞌ luꞌh xcweenta gahca luꞌh ayi guilasahcan.
14Chiꞌchi rahbi Jesuhs loh raꞌ ba:
―Xcweenta ziga rñiꞌn loh tu lasahcan, nicala naꞌh

rñiꞌn xcweenta gahcahn, per xchiꞌdxyiꞌhn lasahcan laasii
naꞌnnahn canehza zeꞌldahn nee naꞌnnzahn canehza
guzaaꞌhahn; per laꞌh tu ayi gaann tu canehza zeꞌldahn nee
ayiza gaann tu canehza guzaaꞌhahn. 15 Laꞌh tu ruhnn tu
guelguxchisi ziga na chiꞌzi xigaaba bwiinn guidxyiyuh, per
naꞌh ayi ruꞌnnahn guelguxchisi laꞌh nin tuhbi bwiinn, 16 per
sidela naꞌh ruꞌnnahn guelguxchisi, guelguxchisi xteꞌnnahn
naa guchii laasii ayi naꞌh si dxiꞌh ruꞌnnahn guelguxchisi sino
que nee Xtaaꞌdahn nin guluꞌnehza naꞌh tuhsi junta ridiꞌhnn
nun. 17Hasta nee loh xlehyi tu caa, chin laꞌh chiohpa bwiinn
rñiꞌ tuhsi gahcadxyiꞌdxyi, nahpa chechiistoꞌ tu laꞌh raꞌbwiinn
chi. 18 Pwihsi naꞌh guchiin nin rñiꞌn pur xcweenta gacahn,
ya Xtaaꞌdahn nin guxeꞌhla naꞌh ziꞌchigahcaza rñiꞌ ba pur
xcweeꞌntahn.

19 Ya chiꞌchi gunaabadxyiꞌdxyi raꞌ ba loh Jesuhs, rahbi raꞌ
ba:

―¿Ca nuu chiꞌh za xtaada luꞌh?
Chiꞌchi rahbi Jesuhs loh raꞌ ba:



San Juan 8:20 267 San Juan 8:32

―Laꞌh tunin ayi nuꞌnbwaꞌ tu naꞌh, nin laꞌh zaXtaaꞌdahnayi
nuꞌnbwaꞌ tu.

20 Dxyiꞌdxyi raꞌ riiꞌ guñiꞌ Jesuhs nez hasta zuu raꞌ alcansia
nin riuuꞌmweeyi guelguhn, per ayi chyu gunaꞌzu laꞌhÑiꞌh tin
ñieꞌw Ñiꞌh, laasii nagahdxi gadzihn hohra chiinn raꞌ ba laꞌh
Ñiꞌh.

Hasta guzaaꞌhahn ayi nuu chee tun laꞌh tu
21Chiꞌchi rahbi laꞌgaꞌh Jesuhs:
―Naꞌh guzaaꞌhahn, ya laꞌh tu gadxiꞌhyi tu naꞌh per zahchi

tu loh xtuhlda tu; pwihsi naꞌh hasta guzaaꞌhahn laꞌh tu ayi
nuu guzee tun.

22Ya chiꞌchi rahbi loh lasaaꞌ raꞌ bwiinn Israel raꞌ chi:
―¿Ta zidxiinn gaca chiꞌh ba laꞌh ba, xinaa nnaa ba ayi gaca

choo nuꞌh hasta guzee ba?
23Ya chiꞌchi rahbi Jesuhs loh raꞌ ba:
―Laꞌh tu naa tu bwiinn loh guidxyiyuh riiꞌ, per naꞌh naan

bwiinn nin zeꞌ nez llaaꞌndxibaaꞌ, niꞌchin rñiꞌn laꞌh tu naa
tu bwiinn guidxyiyuh per naꞌh ayi nee dxiꞌhn naan bwiinn
guidxyiyuh. 24 Pwihsi niꞌchin nin guñiꞌn loh tu zahchi tu loh
xtuhlda tu, pwihsi sidela laꞌh tuayi riachiistoꞌ tu xchiꞌdxyiꞌhn,
naan nin naan, zahchi tu loh xtuhlda tu.

25Ya chiꞌchi gunaabadxyiꞌdxyi raꞌ ba rahbi raꞌ ba:
―¿Chyu naa luꞌh yiꞌh?
Ya chiꞌchi rahbi Jesuhs:
―Laꞌnguñiꞌ loh tudesdegaloh. 26Naꞌpahnziahandxyiꞌdxyi

nin guiñiꞌn pur laꞌh tu nee guꞌnnahn guelguxchisi za laꞌh
tu, pwihsi nin guluꞌnehza naꞌh guchii naa xchiꞌdxyi ba, ya
dxyiꞌdxyi raꞌ nin rñiꞌn loh raꞌ bwiinn guidxyiyuh bihn raꞌñin
loh nin guluꞌnehza naꞌh.

27Per laꞌh raꞌbaayi guhcabwaꞌ raꞌba guñiꞌ Jesuhs xcweenta
Daada Dxiohs, 28pwihsi niꞌchin rahbi Ñiꞌh:

―Chin laꞌh tu guiteesa tu laꞌhLliiꞌnDxiohsninnaandxiꞌhw,
chiꞌchi gacabwaꞌ tu naꞌh naan nin naan, nee ayi ruꞌnnahn
dziꞌn raꞌ rii pur xcweenta gahcahn; rñiꞌsihn loh tu nin
baluuꞌyi Xtaaꞌdahn naꞌh, 29 laasii nin guluꞌnehza naꞌh nuu
Ñiꞌh tuhsi cunnaꞌh,―rahbi Jesuhs―; Xtaaꞌdahnayi basiaꞌhan
ba naꞌh tuhbidxiꞌhn laasii naꞌh guillii-guillii ruꞌnnahn nin
xclaaꞌdzi ba gaca nin riuuꞌstoꞌ ba.

30 Ya chin guyaꞌloh guñiꞌ Jesuhs dxyiꞌdxyi raꞌ riiꞌ loh raꞌ ba,
ziahan raꞌ ba gwachiistoꞌ raꞌ ba xchiꞌdxyi Ñiꞌh.

Nin naa raꞌ lliiꞌn Dxiohs cun nin naa raꞌ nin nuchiꞌbi duhlda
31Chiꞌchi rahbi Jesuhs loh raꞌ bwiinn Israel raꞌ nin gwachi-

istoꞌ raꞌÑiꞌh laꞌh Jesuhs:
―Sidela laꞌh tu chezahnee tu xchiꞌdxyiꞌhn gaduhbistoꞌ tu,

zahca tu xpwiinn raꞌn, 32 tin gacabwaꞌ tu cuun nin naa

dxyiꞌdxyi guchii ya dxyiꞌdxyi guchii chi gutaꞌh laꞌh tu loh
duhlda.

33Ya chiꞌchi rahbi raꞌ bwiinn Israel raꞌ chi:
―Laꞌh nu naa llahga guehtu Abrahn, ya nin guduhbi na-

gahdxi gaca nu ziga mooza nin gudooꞌ loh nin tuhbi bwiinn;
¿xaalla rñiꞌ chiꞌh luꞌh yiꞌh gutaꞌh luꞌh laꞌh nu loh duhlda?

34Chiꞌchi rahbi Jesuhs loh raꞌ ba:
―Pwihsi guchiin nin rñiꞌn loh tu, garaa raꞌ bwiinn raꞌ nin

rguꞌtii duhldanaaraꞌbazigamoozaraꞌningudooꞌ lohduhlda.
35 Tuhbi bwiinn nin naa mooza ayi dxiaꞌhan ba rwaaꞌyihdzi
xballwaaꞌn ba gaduhbi nin guibahan ba, per nin naa lliiꞌn
ballwaaꞌn chi niꞌchi sihn ziaꞌhan bi rwaaꞌ yihdzi xtaada bi
gaduhbi nin guibahan bi. 36 Pwihsi ziꞌchi sidela laꞌh Lliiꞌn
Dxiohs rutaꞌh laꞌh tu loh duhlda, pwihsi laꞌh tu guchii paꞌhca
taꞌh tu loh duhlda. 37 Pwihsi naꞌh naꞌnnahn naa tu llahga
guehtuAbrahn, per laꞌh tu xclaaꞌdzi tu gadxiinn tu naꞌh laasii
ayi riuuꞌ tu ayi riaꞌzi tu xchiꞌdxyiꞌhn. 38 Naꞌh rñiꞌn loh tu
dxyiꞌdxyi raꞌ nin baniꞌhi Xtaaꞌdahn guiñiꞌn loh tu, ya laꞌh tu
ruhnn tu ziga guñiꞌ xtaada tu loh tu.

39Chiꞌchi rahbi raꞌ ba loh Jesuhs:
―¡Xtaada nu naa guehtu Abrahn!
Ya chiꞌchi rahbi Jesuhs:
―Sidela laꞌh tu guchii tu naa tu lliiꞌn guehtu Abrahn, ñuhnn

tu ziga bwiꞌhnn guehtu Abrahn, 40 pwihsi naꞌh nicala guñiꞌn
loh tu dxyiꞌdxyi guchii nin baniꞌhi Dxiohs guiñiꞌn loh tu, ya
laꞌh tu xclaaꞌdzi tu gadxiinn tu naꞌh, ¡nee guehtu Abrahn ayi
guyuuꞌ ba lligaaba ziga lligaaba nin nuu tu! 41Laꞌh tu ruhnn
tu ziga ruhnn xtaada tu.
Ya chiꞌchi rahbi raꞌ ba loh Ñiꞌh:
―¡Ayi nee dxiꞌh nu naa nu lliiꞌn loh nehza bwiinn, sino que

tuhbi dxiꞌh Daada Dxiohs naa Xtaada nu!
42Chiꞌchi rahbi Jesuhs loh raꞌ ba:
―Sidela guchii tu naa Dxiohs Xtaada tu, pwihsi ñantsiiꞌhi

tu naꞌh, laasii naꞌh zeꞌldahn pur xcweenta Dxiohs nee laꞌn
zuuꞌhu loh tu riiꞌ; naꞌh ayi zeꞌldahn pur xcweenta gahcahn,
sino que Dxiohs guluꞌnehza naꞌh loh guidxyiyuh. 43 ¿Xixnaa
ayi rahcabwaꞌ tu xchiꞌdxyiꞌhn? Pwihsi pweda pur nin ayi
xclaaꞌdzi tu gucaꞌdxiahga tu xchiꞌdxyiꞌhn niꞌchin. 44 Nin
naa xtaada tu laꞌhtu naa bwiinndxaaba, laasii ruhnn tu
ziga xclaaꞌdzi ba gaca. Bwiinndxaaba naa tuhbi nin rdxi-
inn bwiinn desde chin gurihxchih guidxyiyuh, ya nin na-
gahdxi guidxeela dxyiꞌdxyi nin guchii rwaaꞌ ba. Chin rñiꞌ ba
dxyiꞌdxyi nin ayi guiguchii rñiꞌ ba pur laꞌh gahca ba laasii
naa babwiinnnin ruuꞌyi dxyiꞌdxyi dxixiꞌhwyanaaba xtaada
dxyiꞌdxyi dxixiꞌhw, 45per ziga naꞌh rñiꞌn dxyiꞌdxyi nin guchii,
laꞌh tu ayi riachii stoꞌ tu naꞌh. 46 ¿Chyu tuhbi tu zahca guluuꞌyi

xtuꞌldahn? Sidela rñiꞌn dxyiꞌdxyi nin guchii, ¿xixnaa chiꞌh
ayi riachiistoꞌ tu naꞌh? 47 Bwiinn nin naa xpwiinn Dxiohs
ruzoꞌbadxiahga ba xchiꞌdxyi Dxiohs, per ziga laꞌh tu ayi naa
tu xpwiinn Dxiohs niꞌchin nin ayi rucaꞌdxiahga tu xchiꞌdxyi
Ñiꞌh.

Galoh nin guyuuꞌ guehtu Abrahn laꞌh Crixtu nabahanla
48Ya chiꞌchi rahbi raꞌ bwiinn Israel raꞌ:
―¡Nachidxiaapaa nu rsohn chin rachiñiꞌ nu yiꞌh naa luꞌh

tuhbi bwiinn Samaritano nee nuu tuhbi bwiinndxaaba stoꞌ
luꞌh!

49Chiꞌchi rahbi Jesuhs loh raꞌ ba:
―Ayi nin tuhbi bwiinndxaaba stoꞌn; nin ruꞌnnahnsihn naa

ruhnlasahcaꞌhn xcweenta Xtaaꞌdahn nin naa Dxiohs; ya laꞌh
tu rbweꞌhestoꞌ tu naꞌh. 50Naꞌh ayi chiꞌhyihn chyu guiñiꞌzaꞌca
naꞌhnicalanuuchyuullanin rdxiꞌhyi guiñiꞌzaꞌcabwiinnnaꞌh,
ya laꞌh ba naa nin guunn guelguxchisi. 51Pwihsi guchiin nin
rñiꞌn loh tubwiinnnin guzoꞌbadxiahga xchiꞌdxyiꞌhnayi paꞌca
gachi ba.

52Ya chiꞌchi rahbi raꞌ bwiinn Israel raꞌ chi:
―¡Yannah naann dziꞌtsi nu nuu tuhbi bwiinndxaaba stoꞌ

luꞌh! Guehtu Abrahn cun garaa raꞌ guehtu daada raꞌ nin
guñiꞌ xchiꞌdxyi Dxiohs guhchi raꞌ ba, nee yiꞌh nnaa luꞌh:
“¡Bwiinn nin guzoꞌbadxiahga xchiꞌdxyiꞌhn ayi gachi ba!” 53 ¿Ta
mahziru chiꞌh lasahca luꞌh yiꞌh loh guehtu xpaahAbrahnnu?
Laꞌhbaguhchi baneezaaguehtudaada raꞌninguñiꞌxchiꞌdxyi
Dxiohs guhchi za raꞌba, neeyiꞌh¿chyu ruhnn luꞌh lligaabanaa
luꞌh?

54Chiꞌchi rahbi Jesuhs loh raꞌ ba:
―Sidela naꞌh rñiꞌzaꞌcaꞌhn pur xcweenta gahcahn, pwihsi

ayi xi guilasahca xcweeꞌntahn, per nin rñiꞌzaꞌca xcweeꞌntahn
naa Xtaada Dxiohsaꞌhn; laꞌhgahca Ñiꞌh nin nnaa tu naa
Xchiohs tu, 55 per laꞌh tu ayi nuꞌnbwaꞌ tu laꞌh Ñiꞌh. Naꞌhsihn
nuꞌnbwaꞌn laꞌh Ñiꞌh, ya sidela naꞌh guiñiꞌn loh tu ayi
nuꞌnbwaꞌn laꞌhÑiꞌh zahcaꞌhn tuhbi bwiinn dxixiꞌhw ziga laꞌh
tu, per ziga rñiꞌn loh tu guchiin nuꞌnbwaꞌn laꞌh Ñiꞌh, nee
ruzoꞌbadxiaagahn xchiꞌdxyi Ñiꞌh. 56Guehtu Abrahn nin naa
xtaada guldooꞌ tu biahxi ba laasii bihn ba gadzihn dxyih nin
dxieꞌldahn, nee biahxi duxa ba.

57Ya chiꞌchi rahbi raꞌ bwiinn Israel raꞌ chi loh Jesuhs:
―Nagahdxi chuu luꞌh chywaꞌh bitsiꞌh yihza, ¿nee nnah luꞌh

bwaꞌha luꞌh laꞌh guehtu Abrahn?
58Chiꞌchi rahbi Jesuhs loh raꞌ ba:
―Pwihsi guchiinnin rñiꞌn loh tu, chinnagahdxidxiꞌguehtu

Abrahn loh guidxyiyuh, naꞌh laꞌn nabahan la desde chiꞌchi.

59Ya chiꞌchi gucaꞌha raꞌbadxiahñah raꞌbayihca Jesuhs, per
laꞌhÑiꞌh lwehgu guyuuꞌlaꞌnÑiꞌh loh raꞌ ba ya bariaꞌhÑiꞌh laꞌn
guidoꞌ.

9
Jesuhs basiaca loh tuhbi bwiinn nin ayi biin loh ñiꞌh desde

chin guulaa ba
1 Ya loh nin zeediiꞌdxi Jesuhs tuhbi lahta, bwaꞌha Ñiꞌh laꞌh

tuhbi ndxiꞌhw nin ayi riin loh ñiꞌh desde chin guulaa ba, 2 ya
chiꞌchi gunaabadxyiꞌdxyi raꞌ xpwiinn Ñiꞌh loh Ñiꞌh, rahbi raꞌ
ba:

―Mwehsu, ¿xixnaa guulaa bwiinn riiꞌ ayi riin loh ba? ¿Ta
pur xtuhlda xcuzahn ba or pur xtuhlda gahca ba?

3Chiꞌchi rahbi Jesuhs loh raꞌ ba:
―Ayi pur xtuhlda dxiꞌ ba nin ayiza pur xtuhlda dxiꞌh

xcuzahn ba; guulaa ba ziꞌca tin pur laꞌh ba guluuꞌyi Dxiohs
nin gaca guunn Ñiꞌh pur laꞌh ba. 4 Ya gaduhbi nin naa
radxyii nahpa guidiꞌhnn nuꞌh xtsiꞌn Bwiinn nin guluꞌnehza
naꞌh laasii laꞌh gueꞌla zeꞌ chin ayi chyu gaca guunn dziꞌn, 5 ya
gaduhbi nin nuuꞌhuhn loh guidxyiyuh riiꞌ naꞌh naan biaꞌñih
loh guidxyiyuh riiꞌ.

6 Ya chin guyaꞌloh guñiꞌ Jesuhs dxyiꞌdxyi raꞌ riiꞌ, chiꞌchi
bachahn xihinÑiꞌh loh yuh, ya cun xihin Jesuhs bwiꞌhnnÑiꞌh
nuhn bwen ya gudaꞌbi Ñiꞌhn loh bwiinn chi, 7ya chiꞌchi rahbi
Ñiꞌh loh bwiinn nin ayi biin loh ñiꞌh chi:

―Gwachiꞌbi loh luꞌh loh estanque nin laa Siloeh.
Ya riꞌchi gwachiꞌbi loh bwiinn chi, ya chin gubiaꞌgarii ba

hasta zuu Jesuhs, laꞌh ba rahca la rwaꞌha. 8Ya xbisihn ba cun
garaa raꞌ bwiinn raꞌ nin nuꞌnbwaꞌ laꞌh ba chin ayi biin loh ba
cun chin guleꞌhe gahca za ba guhn, rahbi loh lasaaꞌ raꞌbwiinn
chi:

―¿Tayi dee dxiꞌh nin rzohba bweꞌhe guhn?
9Nuu raꞌ ba rahbi raꞌ ba: “Laꞌh ban”, ya snuhn raꞌ ba rahbi:

“Ayi laꞌhdxiꞌhban, nicala ziꞌchi rñahba”, ya laꞌhgahca bwiinn
nin ayi biin loh ñiꞌh chi rahbi: “Naꞌhan.” 10Ya chiꞌchi rahbi raꞌ
bwiinn chi loh ba:

―¿Xaalla guhca chiꞌh nnah rwaꞌha luꞌh?
11Chiꞌchi rahbi bwiinn chi:
―Laꞌh bwiinn nin laa Jesuhs, laꞌh ba bwiꞌhnn ba nuhn

bwen gudaꞌbi ban loon, chiꞌchi nah ba loon: “Gwachiꞌbi loh
luꞌh loh estanque nin laa Siloeh.” Ya guyaaꞌhahn, ya chin
guyaꞌloh gudxiꞌbiꞌhn loon lwehgu guhca bwaꞌhahn.

12Ya chiꞌchi rahbi raꞌ ba:
―¿Ca nuu ndxiꞌhw chi?
Ya chiꞌchi rahbi bwiinn nin biaca loh ñiꞌh:

―Ayi gaꞌnnahn.
Bwiinn fariseu raꞌ gunaabadxyiꞌdxyi loh bwiinn nin biaca

loh ñiꞌh
13 Chiꞌchi gwanee raꞌ ba laꞌh bwiinn nin biaca loh ñiꞌh

chi loh raꞌ bwiinn fariseu, 14 ya dxyih nin basiaca Jesuhs
loh bwiinn chi naa dxyih nin ruziꞌlaaꞌdzi raꞌ bwiinn Israel,
gudaꞌbi Ñiꞌh bwen loh ba, ya lwehgu ballaala loh ba, 15 ya
chiꞌchi gunaabadxyiꞌdxyi raꞌ bwiinn fariseu loh bwiinn nin
biaca loh ñiꞌh xa guhca biaca loh ba, ya chiꞌchi rahbi ba:

―Gudaꞌbi Jesuhs bwen loon ya chiꞌchi gudxiꞌbiꞌhn loon
yannah laꞌn rwaꞌha.

16Ya chiꞌchi rahbi raꞌ paaldaa raꞌ bwiinn fariseu raꞌ chi:
―Nin bwiꞌhnn deeꞌ ayi naa ba xpwiinn Dxiohs, laasii ayi

rahpadaa ba dxyih nin raziꞌlaaꞌdzi raꞌ nuꞌh.
Ya snuhn raꞌ ba rahbi:
―Per ¿caalla gaca chiꞌh guunn ba dziꞌn rooꞌ sidela laꞌh ba

naa ba tuhbi bwiinn duhlda?
Ya ziꞌchi guhca chiohpa stoꞌ bwiinn raꞌ chi, 17 ya chiꞌchi

gunaabadxyiꞌdxyi laꞌgaꞌh raꞌ ba loh bwiinn nin biaca loh ñiꞌh
chi:

―Pwihsi ziga biaca loh luꞌh, ¿xa rñiꞌ luꞌh pur bwiinn chi?
Chiꞌchi rahbi bwiinn nin biaca loh ñiꞌh chi:
―Naꞌh rñiꞌn naa bwiinn chi tuhbi daada nin rñiꞌ xchiꞌdxyi

Dxiohs.
18 Per laꞌh raꞌ bwiinn Israel raꞌ chi ayi riachiistoꞌ raꞌ ba

dxieꞌpa bwiinn nin ayi biin loh ñiꞌh desde chin guulaa ba nee
nnah rwaꞌha ba, ya hasta que no gudihdxyi raꞌ ba xcuzahn
bwiinn chi, 19chiꞌchi gunaabadxyiꞌdxyi raꞌba loh raꞌ xcuzahn
ba squiiꞌ:

―¿Ta lliiꞌn tu deeꞌ? ¿Ta rñiꞌ tu ayi riin loh bi desde chin
guulaa bi? ¿Xaloh chiꞌh nnah rwaꞌha bi?

20Chiꞌchi rahbi raꞌ xcuzahn bi:
―Laꞌh nu riuꞌnbwaꞌ nu lliiꞌn nu laꞌh bi desde guulaa bi

ayi biin loh bi, 21 per nnah ayi chyu gaann xa guhca biaca
loh bi nee nin ayiza chyu gaann chyu basiaca loh bi. Gul-
guinaabadxyiꞌdxyi loh bi; baniin ca zuu bi, ya laꞌh bi guiñiꞌ
bi loh tu chyu basiaca loh bi.

22 Squiiꞌ guñiꞌ raꞌ xcuzahn bi laasii rdxyihbi raꞌ ba za-
hca raꞌ ba ziga biaꞌhan dxyiꞌdxyi bwiinn Israel raꞌ chi
gabweꞌhedxiaꞌhla raꞌ ba laꞌn guidoꞌ chyu chiꞌzi bwiinn raꞌ
nin guiñiꞌ Jesuhs naa Crixtu, 23 pwihsi pur niꞌchin rahbi raꞌ
xcuzahn bwiinn chi: “Gulguinaabadxyiꞌdxyi loh bi, baniin ca
zuu bi.” 24Ya chiꞌchi gubiaꞌgarii gudihdxyi raꞌ ba bwiinn nin
ayi biin loh ñiꞌh chi stuhbi tin rahbi raꞌ ba loh bi:

―Guñiꞌ loh nu dxyiꞌdxyi nin guchii paꞌh nez loh Dxiohs,
laasii laꞌh nu naann nu laꞌh ndxiꞌhw chi naa ba tuhbi bwiinn
duhlda.

25Chiꞌchi rahbi bwiinn nin ayi bihn loh ñiꞌh chi:
―Naꞌhayigaꞌnnahngunaababwiinnduhldaoayinaaban,

pwihsi nin naann dxiꞌhn ayi riin loon nee nnah laꞌn rwaꞌha.
26Chiꞌchi rahbi raꞌ ba stuhbi:
―¿Xa bwiꞌhnnee ba yiꞌh? ¿Xa bwiꞌhnnee ba yiꞌh tin rwaꞌha

luꞌh?
27Chiꞌchi rahbi bwiinn nin ayi biin loh ñiꞌh chi:
―Laꞌn guñiꞌ la loh tu, per ayi riachiistoꞌ tu xchiꞌdxyiꞌhn.

¿Xixnaa xclaaꞌdzi tu guiñiꞌñin stuhbi? ¿Ta nee laꞌh tu xclaaꞌdzi
tu gaca tu xpwiinn ba?

28Chiꞌchi guñiꞌ tohnta raꞌ ba loh bwiinn chi rahbi raꞌ ba:
―¡Yiꞌh dela gaca luꞌh xpwiinn ndxiꞌhw chi, per laꞌh nu

xpwiinn Moisehs naa nu! 29 Laasii laꞌh nu naann nu guñiꞌ
Dxiohs loh Moisehs, per ziga niꞌchi, ¡nin ayi chyu gaann
canehza biinloh niꞌchi!

30Ya chiꞌchi rahbi bwiinn nin ayi biin loh ñiꞌh chi:
―¿Xiilla deeꞌ? ¡Laꞌh tu ayi gaann tu canehza biinloh ba,

per naꞌh laꞌh ba basiaca loon! 31 Pwihsi naann nuꞌh Dxiohs
ayi rucaꞌdxiahga Ñiꞌh xchiꞌdxyi bwiinn nin naa raꞌ bwiinn
duhlda; rucaꞌdxiahga si Ñiꞌh laꞌh raꞌ bwiinn nin riachiistoꞌ raꞌ
ñiꞌh xchiꞌdxyi Ñiꞌh cun nin ruzoꞌbadxiahga raꞌ xchiꞌdxyi Ñiꞌh.
32Nin tuhbi nagahdxi saꞌbi dxyiꞌdxyi chyu bwiinn basiaca la
loh tuhbibwiinnninguulaadxieꞌpa. 33Sidela laꞌhndxiꞌhwriiꞌ
ayi zeꞌ ba pur xcweenta Dxiohs, ayi nuu ñuhnn ba nin tuhbi
dziꞌn raꞌ riiꞌ.

34Chiꞌchi rahbi raꞌ ba loh bwiinn chi:
―Yiꞌh desde guulaa luꞌh naa luꞌh bwiinn duhlda; ¿ta

xclaaꞌdzi chiꞌh luꞌh guluuꞌyi luꞌh laꞌh nu?
Chiꞌchi babweꞌhedxiaꞌhla raꞌ ba laꞌh bwiinn chi laꞌn guidoꞌ.
35Ya chin bihn Jesuhs babweꞌhedxiaꞌhla raꞌ ba laꞌh bwiinn

nin ayi biin loh ñiꞌh chi laꞌn guidoꞌ, niꞌchin chin badxiꞌlohÑiꞌh
laꞌh ba, chiꞌchi rahbi Ñiꞌh loh ba:

―¿Ta riachiistoꞌ luꞌh laꞌh Lliiꞌn Dxiohs nin naa ndxiꞌhw?
36Chiꞌchi rahbi bwiinn chi:
―Daada, gudxixteeꞌ loon cuun nin naa laꞌh ba tin chechi-

istoꞌn laꞌh ba.
37Chiꞌchi rahbi Jesuhs loh ba:
―Laꞌh luꞌh bwaꞌha la; naꞌh naan laꞌh ba, naꞌh nin cañiꞌ loh

luꞌh riiꞌ.
38Ya chiꞌchi bazuꞌnllihbi bwiinn chi loh Jesuhs, ya rahbi ba

loh Ñiꞌh:
―Riachiistoꞌn yiꞌh, Daada.
39Lwehgu rahbi Jesuhs:

―Naꞌh zeꞌldahn loh guidxyiyuh riiꞌ tin guꞌnnahn guelgux-
chisi, tin garaa raꞌbwiinnraꞌninayi riin raꞌ lohñiꞌhgwaꞌharaꞌ
ba, nee tin laꞌh za raꞌ bwiinn nin riin raꞌ loh raꞌ ñiꞌh dxiaꞌhan
dxieꞌpa raꞌ ba.

40 Ya paaldaa raꞌ bwiinn fariseu raꞌ nin zuunee Ñiꞌh riꞌchi,
chin bihn raꞌ ba dxyiꞌdxyi raꞌ riiꞌ, gunaabadxyiꞌdxyi raꞌ ba loh
Ñiꞌh rahbi raꞌ ba:

―¿Ta zee lohxchiꞌdxyi chiꞌh luꞌhnee laꞌhnunaanudxieꞌpa?
41Chiꞌchi rahbi Jesuhs loh raꞌ ba:
―Sidela laꞌh tu ñahca tu dxieꞌpa ayi xi duhlda ñahpa tu

pur xtuhlda tu; per ziga rñiꞌ tu rahbi tu rwaꞌha tu, nahpa tu
duhlda.

10
Xcweenta baxtohra cun xiꞌhyi ba

1Ya chiꞌchi rahbi Jesuhs: ―Pwihsi guchiin nin rñiꞌn loh tu;
bwiinn nin ayi chuꞌtii rwaaꞌ leeꞌ hasta chuꞌtii raꞌ nin naa raꞌ
zigaxiꞌhyi raꞌn,mas chuꞌtii raꞌbanez stuhbi lahdu, bwiinnchi
naa gubaꞌn, 2per laꞌh bwiinn nin riuꞌtii rwaaꞌ leeꞌ bwiinn chi
naa baxtohra nin rahpa laꞌh lliꞌhyi raꞌ, 3 ya bwiinn nin rahpa
rwaaꞌ leeꞌ zixaala ba rwaaꞌ leeꞌ tin chuꞌtii baxtohra ya lliꞌhyi
raꞌ chi nuꞌnbwaꞌ raꞌma rsiaaꞌha baxtohr chi, chiꞌchiyi cwidxi
ba lliꞌhyi raꞌ chi tuhbigah raꞌ ma, laasii tuhbigah raꞌ ma nuu
lah ma, laꞌh ba cweꞌhe ba laꞌh raꞌ lliꞌhyi chi laꞌn leeꞌ. 4Ya chin
laꞌh ba bwiꞌhnn gahn biriaꞌh garaa raꞌ lliꞌhyi raꞌ chi, chiꞌchi
ñiidxiuu ba loh raꞌ ma ya lliꞌhyi raꞌ chi zianaꞌhla raꞌ ma laasii
nuꞌnbwaꞌ raꞌma rsiaaꞌha ba. 5Pwihsi ayi chenaꞌhla raꞌ lliꞌhyi
raꞌ chininayinuꞌnbwaꞌ raꞌma; nahpazulluꞌnraꞌma lohniꞌchi
laasii ayi nuꞌnbwaꞌ raꞌ ma rsiaaꞌha raꞌ snuhn raꞌ bwiinn raꞌ
chi.

6Bwiiꞌyidxyiꞌdxyi Jesuhs dxyiꞌdxyi raꞌ riiꞌ tin guiduꞌhun gu
ñahcabwaꞌ raꞌ ban, per laꞌh raꞌ ba ayi guhcabwaꞌ raꞌ ba nin zee
loh dxyiꞌdxyi raꞌ rii.

Jesuhs naa baxtohra zaꞌca
7Chiꞌchi rahbi laꞌgah Jesuhs stuhbi:
―Guchiin nin rñiꞌn loh tu, naꞌh naan ziga rwaaꞌ leeꞌ nez

chuꞌtii raꞌ bwiinn raꞌ nin naa raꞌ ziga xiꞌhyihn. 8 Garaa raꞌ
nin biꞌ raꞌ galoh loon guhca raꞌ ba gubaꞌn raꞌ, per laꞌh raꞌ
nin naa raꞌ ziga lliꞌhyi ayi bazoꞌbadxiahga raꞌ ba xchiꞌdxyi
raꞌ bwiinn gubaꞌn raꞌ chi. 9Naꞌh naan rwaaꞌ leeꞌ, ya bwiinn
raꞌ nin chuꞌtii pur naꞌh, zilaꞌh raꞌ ba loh duhlda nee gaca
raꞌ ba ziga tuhbi lliꞌhyi nin riuuꞌtii nee rariaꞌgaꞌh ma tin
radxeela ma dxillaaꞌ zaꞌca rahw ma, 10 ya gubaꞌn zeꞌ si ba
tin cwaan si ba cun chiinn ba nee tin gutsihyi ba; per naꞌh
zeꞌldahn tin gapa tu guelnabahan zaꞌca nee tin gapa za tu

zirooꞌ duxan. 11Naꞌh naan baxtohra zaꞌca, ya baxtohra zaꞌca
zudiꞌhi ba xquelnabahan gahca ba xcweenta raꞌ xiꞌhyi ba,
12 per nin ruhnn dziꞌn ruhnn ban tin gahlla si ba, nee chin
rwaꞌha ba zeꞌ bweew rusiaꞌhangah ba lliꞌhyi bachiꞌh rulluꞌn
ba, laasii ayi naa ba baxtohra nee laasii ayi za naa lliꞌhyi
xteenn ba; ya bweew rutiꞌchibwih ma laꞌh raꞌ lliꞌhyi nezii-
neziꞌchi. 13Bwiinn chi rulluꞌn ba laasii nin xclaaꞌdzi si ba naa
gahlla ba; ayi ruhnn ba lligaaba pur laꞌh raꞌ lliꞌhyi.

14Rahbi za Jesuhs:
―Naꞌh naan baxtohra zaꞌca, nee nuꞌnbwaꞌhn nin naa raꞌ

xiꞌhyiraꞌn nee nin naa raꞌ xteꞌnnahn nuꞌnbwaꞌ za raꞌ ba naꞌh,
15 ziga nuꞌnbwaꞌ Xtaaꞌdahn naꞌh nee naꞌh nuꞌnbwaꞌzahn laꞌh
Xtaaꞌdahn, ya zudiꞌhihn xquelnabanahn pur laꞌh raꞌ bwi-
inn raꞌ nin naa raꞌ ziga xiꞌhyi raꞌn, 16 nee neezaa naꞌpahn
spaaldaa raꞌ lliꞌhyi nin ayi naa xleeꞌ raꞌ ñiꞌh riiꞌ, pwihsi
nee raꞌ za niꞌchi raꞌ dxieꞌldaganeꞌhn nee zuzoꞌbadxiahga
raꞌ ba xchiꞌdxyiꞌhn ya ziꞌchi chuu tuhsi lliꞌhyi cun tuhbisi
za baxtohra. 17 Daada Dxiohs nadziiꞌhi naꞌh laasii naꞌh
gudiꞌhihn xquelnabahanahn tin gabiaꞌgarii xquelnabanahn
stuhbi. 18 Ayi nin tuhbi nin gusiaꞌpitii xquelnabahanahn
sinoquenaꞌhrudiꞌhihnxquelnabahanahnpurxquelrnabwaꞌ
gahcahn; naꞌpahn guelrnabwaꞌ tin gudiꞌhihn xquelnaba-
hanahn nee gabiaꞌgarii gabahnaꞌhn stuhbi. Dee naa guelrn-
abwaꞌ nin baniꞌhi Xtaada Dxiohsaꞌhn naꞌh.

19 Ya chin bihn raꞌ bwiinn Israel raꞌ chi dxyiꞌdxyi raꞌ riiꞌ,
guhca chiohpa stoꞌ raꞌ ba, 20ya ziahan raꞌ ba rahbi:

―¿Xixnaa rucaꞌdxiahga tu xchiꞌdxyi ba? ¿Tayi rwaꞌha tunuu
tuhbi bwiinndxaaba stoꞌ ba nee neezaa cayahca yihca ba?

21Per snuhn raꞌ ba rahbi:
―Ayi nin tuhbi bwiinn nin nuu bwiinndxaaba stoꞌ ñiꞌh

guunn para dxiaca loh tuhbi bwiinn dxieꞌpa.
Bwiinn Israel raꞌ guñiꞌ tohnta loh Jesuhs

22Loh bweꞌhwnahlda raꞌ, chin cayahca lañih xteenn guidoꞌ
loh guihdxyi Jerusalehn, 23pwihsi nez chi caꞌnzaa Jesuhs nez
rwaaꞌ pweerta xteenn Salomohn, 24 ya riꞌchi bataꞌwnaa raꞌ
bwiinn Israel laꞌh Jesuhs ya rahbi raꞌ ba loh Ñiꞌh:

―¿Hasta cuucayi chixteeꞌ luꞌh loh nu sidela yiꞌh naa luꞌh
Crixtu? Gudxixteeꞌ loh nu nnah.

25Chiꞌchi rahbi Jesuhs:
―Laꞌn guñiꞌlahn loh tu per ayi gwachiistoꞌ tu; dziꞌn raꞌ

nin ruꞌnnahn cun xquelrnabwaꞌ Xtaaꞌdahn ruluuꞌyin nayaa-
nayaa chyu naan, 26per laꞌh tu ayi riachiistoꞌ tu laasii ayi naa
tu ziga xiꞌhyihn. 27Nin naa raꞌ ziga xiꞌhyihn nuꞌnbwaꞌ raꞌ ba
rsiaaꞌhahn ya naꞌh nuꞌnbwaꞌzahn laꞌh raꞌ ba nee naꞌhla raꞌ ba
naꞌh. 28Naꞌhgudiꞌhihnguelnabahanninayi ñichilohtiiꞌ laꞌh raꞌ
bwiinnninnaazigaxiꞌhyiraꞌnneeayi chuudxyihninguizaꞌbi

raꞌ ba, nee ayiza nin tuhbi nin cweꞌhelluꞌhu laꞌh raꞌ ba loon.
29Xtaaꞌdahn nin baniꞌhi raꞌn naꞌhmahzi lasahca duxa ba nee
rnabwaꞌ ru ba loh garaatiiꞌ, nee ayi chyu cweꞌhelluꞌhu laꞌh raꞌ
ba loh ba, 30 laꞌh Daada Dxiohs tuhsi naa nu.

31 Ya gucaꞌha raꞌ bwiinn Israel raꞌ chi dxiah ñucaꞌh raꞌ ba
yihca Jesuhs, 32per laꞌh Jesuhs rahbi Ñiꞌh loh raꞌ ba:

―Pur xquelrnabwaꞌ Xtaada Dxiohsaꞌhn cayuꞌnnahn zia-
han dziꞌn zaꞌca loh tu; ¿ya cuun tuhbi dziꞌn nin ayi naa zaꞌca
niꞌchin nin xclaaꞌdzi tu gucaꞌhdxiah tu naꞌh?

33Ya chiꞌchi rahbi raꞌ bwiinn Israel raꞌ chi:
―Ayi chyugucaꞌhdxiahyiꞌh sidela cayuhnn luꞌhdziꞌnzaꞌca,

sidela nnah xclaaꞌdzi luꞌh tiidxi luꞌh pur Dxiohs niꞌchin,
pwihsi yiꞌh ayi naa luꞌh Dxiohs, yiꞌh naa luꞌh tuhbi bwiinn zi
per cañiꞌ luꞌh yiꞌh naa luꞌh Dxiohs.

34Chiꞌchi rahbi Jesuhs loh raꞌ ba:
―Per, ¿tayi loh xlehyi dxiꞌh tu caa squiiꞌ: “Naꞌh guñiꞌn naa

tu dxiohsa raꞌ”? 35Naannnuꞌhnin rñiꞌ loh Xchihtsi Dxiohs ayi
chyu guunn guchaꞌh; Dxiohs guñiꞌ dxiohsa laꞌh raꞌ bwiinn raꞌ
nin badiꞌhi Ñiꞌh xchiꞌdxyi Ñiꞌh, 36 ya sidela laꞌh Dxiohs gulii
naꞌh tin guluꞌnehza Ñiꞌh naꞌh loh guidxyiyuh riiꞌ, ¿xaalla rñiꞌ
chiꞌh tu laꞌhtu cañiꞌyaan laꞌh Dxiohs laasii cañiꞌn naan Lliiꞌn
Dxiohs? 37 Sidela naꞌh ayi ruꞌnnahn ziga xclaaꞌdzi Xtaaꞌdahn
gaca ayi riachiistoꞌ tu naꞌh, 38 per sidela naꞌh guꞌnnañin
nicala ayi chechiistoꞌ tu xchiꞌdxyiꞌhn, gulchechiistoꞌ tu pur
nin ruꞌnnahn tin gacabwaꞌ tu garaa raꞌ nin nuunee Daada
Dxiohs stoꞌn, ya naꞌh nuuneen laꞌh Xtaaꞌdahn.

39 Ya guclaaꞌdzi raꞌ ba ñinaꞌzu raꞌ ba laꞌh Jesuhs stuhbi, per
lwehgu bariaꞌh Ñiꞌh loh lahtsinaa raꞌ ba, 40 ya gubiaꞌgarii Je-
suhs nez stuhbi lahdu rwaaꞌ guiꞌw Jordahn nez hasta guyuuꞌ
Jwahn nin baroꞌbañihsa galoh chin baroꞌbañihsa ba, 41 ya
ziahan raꞌ bwiinn gwah raꞌ ba hasta guyuuꞌ Jesuhs ya rahbi
raꞌ ba:

―Guchii, nicala laꞌh Jwahn ayi bwiꞌhnn ba nin tuhbi sehn
rooꞌ, garaa nin guñiꞌ ba pur bwiinn riiꞌ guchiiꞌhin.

42Pwihsi ziahan raꞌ ba gwachiistoꞌ raꞌ ba laꞌh Jesuhs riꞌchi.

11
Xquelguhchi Lásaro

1Guyuuꞌ tuhbi ndxiꞌhwnin biriaꞌlah Lásaro guhcalluꞌhu ba,
guhca ba tuhbi bwiinn guihdxyi Betania, lahdxyi María cun
stuhbi bwehldaa bi nin laa Marta. 2 María riiꞌ naa bizaaꞌn
Lásaro, laꞌh bi nin gudaꞌbi nsehchi ñaaꞌ Jesuhs ya bacwihdzi
bin cun dxyichyihca bi. 3 Pwihsi garoopa raꞌ gunnaꞌh raꞌ riiꞌ
nin naa bizaaꞌn Lásaro guxeꞌhla rsohn loh Jesuhs rahbi raꞌ bi:

―Daada, laꞌh xamihgu luꞌh nin nadziiꞌhi luꞌh cayah-
calluꞌhu.

4Ya laꞌh Jesuhs chin bihn Ñiꞌh dxyiꞌdxyi raꞌ riiꞌ rahbi Ñiꞌh:
―Gueldxyihdxyi riiꞌ ayi guunnan gachitiiꞌ Lásaro para

tuꞌpazi, sino que nahpa zalluꞌyin tin guluuꞌyin xa naa xquel-
rnabwaꞌ Dxiohs, nee cun xcweenta za xquelrnabwaꞌ Lliiꞌn
Ñiꞌh.

5 Nicala laꞌh Jesuhs nadziiꞌhi duxa Ñiꞌh laꞌh Marta cun
bwehldaa bi cun laꞌh Lásaro, 6 chin rahbi raꞌ bi Lásaro cayah-
calluꞌhu ayi gwah Jesuhs biaꞌhanru Ñiꞌh schiohpa dxyih nez
hasta nuu Ñiꞌh, 7 ya seguihdu chin gudiiꞌdxi dxyih raꞌ chi
chiꞌchi rahbi Ñiꞌh loh raꞌ xpwiinn Ñiꞌh:

―Gulchooꞌho stuhbi para guihdxyi Judea.
8Ya chiꞌchi rahbi raꞌ xpwiinn Ñiꞌh loh Ñiꞌh:
―Mwehsu, gueꞌdugah guclaaꞌdzi raꞌ bwiinn Israel raꞌ nin

rii raꞌ riꞌchi ñucaꞌh dxiah yiꞌh tin ñidxiinn raꞌ ba yiꞌh, ¿nee nnah
xclaaꞌdzi laꞌgaꞌh luꞌh chee luꞌh riꞌchi stuhbi?

9Chiꞌchi rahbi Jesuhs loh raꞌ ba:
―¿Tayi guchiidxiꞌhn tsiꞌh bichiohpa hohra nuu tuhbi

dxyih? Pwihsi sidela naꞌh rzaꞌhn radxyii ayi chyu nahpa
gugaꞌhla naꞌh laasii rwaꞌha raꞌ ba biaꞌñih nin nuu loh
guidxyiyuh riiꞌ, 10 per ziga bwiinn nin rzah loh nacahyi,
zireꞌlda ba chyuulla, laasii ayi nahpa ba biaꞌñih.

11Chiꞌchi rahbilaꞌgaꞌh Ñiꞌh:
―Laꞌh xamihgu nuꞌh Lásaro guhtaꞌxgahsi, per nahpa guzoo

nuꞌh tin gucwaꞌnaꞌhn bi.
12Ya chiꞌchi rahbi raꞌ xpwiinn Ñiꞌh:
―Daada, sidela guhtaꞌxgahsi si bi, ziaaca bi.
13 Per nin guñiꞌ Jesuhs naa guhchi Lásaro gaduhbi nin

riiyuhnn raꞌ xpwiinn Ñiꞌh lligaaba nastoꞌ raꞌ ba guhtaꞌxgahsi
si Lásaro, 14ya chiꞌchi rahbi Jesuhs loh raꞌ ba nayaa-nayaa:

―Laꞌh Lásaro guhchi, 15 riahxiꞌhn laasii ayi guyuuꞌhuhn
riꞌchi, laasii ziꞌchi naa bwen para laꞌh tu, tin ziꞌchi chechiistoꞌ
tu. Yannah gulchooꞌho tin chodiaꞌhan nuꞌh ba.

16 Ya chiꞌchi laꞌh Tomahs, nin guñiꞌ raꞌ ba badoꞌ cwaachi,
rahbi loh spaaldaa raꞌ xpwiinn Ñiꞌh:

―Gulchooꞌho choo nuꞌh nee raꞌ nuꞌh tin gachinee nuꞌh laꞌh
ba.

Jesuhs naa guelgabahan cun guelnabahanpara laꞌh raꞌ bwi-
inn raꞌ

17Ya chin badzihnÑiꞌh riꞌchi, laꞌh tahpadxyih naala guhchi
Lásaro laꞌh ba bigaꞌtsi la. 18 Guihdxyi Betania riaꞌhan ziga
chiꞌh chohnna kilómetru gahxu para guihdxyi Jerusalehn,
19 ya ziahan raꞌ bwiinn Israel raꞌ gwaguiaꞌha cuun Marta



San Juan 11:20 277 San Juan 11:36

cun María tin dxiaꞌlda stoꞌ raꞌ bi pur nin guhchi Lásaro, 20 ya
chin bihn Marta laꞌh Jesuhs zeegadzihn riꞌchi, bireꞌh bi tin
bagachiꞌloh bi laꞌh Jesuhs ya María biaꞌhan bi rwaaꞌ yuuꞌ,
21 chiꞌchi rahbi Marta loh Jesuhs:

―Daada, sidela yiꞌh nuu luꞌh riiꞌ, ayi ñahchi bizaaꞌnahn,
22 per naꞌh naꞌnnahn Dxiohs guniꞌhi yiꞌh garaa raꞌ nin
guinaaba luꞌh.

23Chiꞌchi rahbi Jesuhs:
―Zabiaꞌgarii gabahan bizaaꞌn luꞌh.
24Chiꞌchi rahbi Marta:
―Pwihsi, naꞌh naꞌnnahn nahpa gabahan raꞌ bwiinn raꞌ nin

guhchi dxyih nin gaduhbi guidxyiyuh.
25Ya chiꞌchi rahbi Jesuhs:
―Naꞌhnaan guelnabahannin gabahan raꞌbwiinn loh guel-

guhchi dxyih chi, ya bwiinn nin chechiistoꞌ ñiꞌh naꞌh, nicala
gachi ba per zabahan ba, 26 ya garaa raꞌ bwiinn nin nabahan
raꞌ nee riachiistoꞌ raꞌ ba naꞌh, pwihsi ayi ñichiloh raꞌ ba par
tuꞌpazi. ¿Ta riachiistoꞌ luꞌh dee raꞌ? ―rahbi Jesuhs lohMarta.

27Chiꞌchi rahbi Marta:
―Riachiistoꞌn Daada, naꞌh riachiistoꞌn yuꞌbiluꞌh naa luꞌh

Crixtu, Lliiꞌn Dxiohs, Crixtu nin nahpa dxiꞌ loh guidxyiyuh.
Biꞌn Jesuhs rwaaꞌ xpaꞌ Lásaro

28 Ya chin guyaꞌloh guñiꞌ Marta dxyiꞌdxyi raꞌ riiꞌ, chiꞌchi
gwagañiꞌ bi loh bwehldaa bi María, ya guñiꞌ bi loh María
dxigah si rahbi bi:

―Laꞌhmwehsu zuu riiꞌ, cabwihdxyi za ba yiꞌh.
29 Ya chin bihn María dxyiꞌdxyi raꞌ riiꞌ lwehgu gwaguiaꞌha

bi hasta zuu Jesuhs, 30 ya laꞌh Jesuhs nagahdxi chuꞌtii Ñiꞌh
lahda guihdxyi chi hohra chi sino que zuu Ñiꞌh nez hasta
badxiꞌlohMarta laꞌhÑiꞌh, 31yabwiinn Israel raꞌnin riinee laꞌh
María tin dxiaꞌldastoꞌ bi bizaaꞌn bi Lásaro, chin bwaꞌha raꞌ ba
gwasuꞌnchii María, zenaꞌhla raꞌ ba laꞌh María bwiꞌhnn raꞌ ba
lligaaba zee bi rwaaꞌ baꞌ zeedxiꞌn bi, 32ya chin badzihnMaría
hasta zuu Jesuhs, bazuꞌnllihbi bi loh Jesuhs chiꞌchi rahbi bi
loh Ñiꞌh:

―Daada, sidela yiꞌh nuu luꞌh riiꞌ, ayi ñahchi bizaaꞌnahn
Lásaro.

33Ya chin bwaꞌha Jesuhs cayuꞌnMaría cun bwiinn Israel raꞌ
nin zeꞌnee bi cayuꞌn za raꞌ ba, guhca nalaasa stoꞌ Ñiꞌh, 34 ya
chiꞌchi gunaabadxyiꞌdxyi Ñiꞌh rahbi Ñiꞌh:

―¿Canehza bacaꞌtsi tu xcweerpu Lásaro?
Ya rahbi raꞌ ba:
―Daada, gudaaꞌguiaꞌha.
35Chiꞌchi biꞌn Jesuhs riꞌchi, 36 ya rahbi raꞌ bwiinn Israel raꞌ

chi:

―Gulguiaꞌha balaaca riaa ba laꞌh Lásaro.
37Per paaldaa raꞌ ba rahbi:
―Niꞌca dxiꞌh nin basiaca loh bwiinn nin guulaa dxieꞌpa;

¿tayi xiilla ñuhnn ba laꞌh Lásaro tin ayi ñahchi ba?
Babahn Lásaro loh guelguhchi

38 Gubiaꞌgarii guhca nalaasastoꞌ Jesuhs, chiꞌchi gwabiiga
Ñiꞌh hasta bigaꞌtsi Lásaro. Riꞌchi naa tuhbi cwehva dxiah, ya
ñieꞌw tuhbi dxiah rooꞌ rwaaꞌ baꞌ chi. 39Chiꞌchi rahbi Jesuhs:

―Gulcooꞌba dxiah ca.
Ya chiꞌchi rahbi Marta bizaaꞌn Lásaro loh Jesuhs:
―Daada, xchiaꞌ nadxaaba la tihxi Lásaro, laasii laꞌh tahpa

dxyih guhca la guhchi bi.
40Chiꞌchi rahbi Jesuhs:
―¿Tayi guñiꞌdxiꞌhn loh luꞌh sidela yiꞌh chechiistoꞌ luꞌh

xchiꞌdxyiꞌhn, zwaꞌha luꞌh xquelrnabwaꞌ Dxiohs?
41Yachiꞌchi gudooꞌbaraꞌbadxiahchi, chiꞌchibwaꞌha Jesuhs

nez llaaꞌndxibaaꞌ chiꞌchi rahbi Ñiꞌh:
―Paah, runiꞌhihn guelzuxchiilli loh yuꞌbiluꞌh laasii bihn

luꞌh xchiꞌdxyiꞌhn. 42 Naꞌh naꞌnnahn ayi chuu dxyih nin ayi
dxihn luꞌh chin rñiꞌn loh yuꞌbiluꞌh, pwihsi rñiꞌñin pur bwiinn
raꞌ nin rii riiꞌ, tin chechiistoꞌ raꞌ ba yiꞌh guluꞌnehza luꞌh naꞌh.

43 Ya chin guyaꞌloh guñiꞌ Ñiꞌh dxyiꞌdxyi raꞌ riiꞌ, guñiꞌ Ñiꞌh
jweersi rooꞌ rahbi Ñiꞌh:

―¡Lásaro! ¡Bareꞌh riꞌca!
44 Ya lwehgu bariaꞌh bwiinn guuchi chi riꞌchi, yiꞌbi naa ba

cun ñaaꞌ ba cun lahdxi ya loh ba ñieꞌw tuhbi taaꞌha lahdxi,
chiꞌchi rahbi Jesuhs:

―Gulgabweꞌhe lahdxi ca tihxi ba tin gulgasaaꞌn ba guziaa
ba.

Biaꞌhandxyiꞌdxyi raꞌ bwiinn Israel tin chiꞌhyi raꞌ ba xa gachi
Jesuhs

(Mt. 26.1‑5;Mr. 14.1‑2; Lc. 22.1‑2)
45Ya chiꞌchi ziahan raꞌ bwiinn Israel raꞌ chi nin bieꞌnee laꞌh

María gwachiistoꞌ raꞌ ba laꞌh Jesuhs pur nin bwaꞌha raꞌ ba
bwiꞌhnn Ñiꞌh, 46per snuhn raꞌ ba gwah loh raꞌ bwiinn fariseu
tin gwagañiꞌ raꞌ ba loh raꞌ bwiinn raꞌ chi cuun nin bwiꞌhnn
Jesuhs, 47ya chiꞌchi badiaaꞌha raꞌ bixohza raꞌ nin rnabwaꞌ loh
raꞌ bixohza cun bwiinn fariseu raꞌ ya rahbi raꞌ ba:

―¿Xa niꞌca guidiꞌhnn nuꞌh? Ndxiꞌhw riiꞌ zeezah cayuhnn
ziahan ru sehn roo raꞌ, 48 ya sidela laꞌh nuꞌh gasaaꞌn nuꞌh,
garaa raꞌ bwiinn chechiistoꞌ ñiꞌh laꞌh ba, ya laꞌh raꞌ guxchisi
romano ziꞌ raꞌ ba riiꞌ ya zucwih raꞌ ba xquidoꞌ nuꞌh cun
gaduhbi lahdxyi nuꞌh.

49Per tuhbi raꞌbanin laa Caifahs, laꞌndxyih raꞌ chi rnabwaꞌ
ba loh garaatiiꞌ raꞌ bixohza, naa ba nin naa bixohza rooꞌ loh
raꞌ ba laꞌn dxyih raꞌ chi, ya rahbi ba:

―Laꞌh tu nin ayi xi rdxeela yihca tu, 50nin ayi rahcabwaꞌ tu
naa bwen para laꞌh nuꞌh gachi tuhbi dxiꞌ bwiinn xlawaaꞌha
ñichiloh garaa raꞌ bwiinn lahdxyi raꞌ nuꞌh.

51 Per laꞌh Caifahs ayi biinloh dxyiꞌdxyi riiꞌ yihca ba pur
xcweenta gahca ba, sino que guñiꞌ ban laasii Dxiohs basiin
lohon rwaaꞌ ba, nee pur nin naa za ba bixohzarooꞌ yihza
chi niꞌchin guñiꞌxgah ba gachi Jesuhs que no ñahchi garaa raꞌ
bwiinn Israel, 52 nee ayi sola laꞌh si dxiꞌh bwiinn Israel, sino
que tin nee gadiaaꞌha raꞌ garaa raꞌ xpwiinn Dxiohs nin rii raꞌ
nezii-neziꞌchi loh gaduhbi guidxyiyuh tindxiahca raꞌba tuhsi
guihdxyixteennDxiohs. 53Pwihsidesdedxyihchi guzoꞌbaloh
cadxiꞌhyi raꞌ bwiinn Israel raꞌ chi xa chiinn raꞌ ba laꞌh Jesuhs.

54 Ya pur deeꞌ niꞌchin ayi ru gwazah Jesuhs labwehnutiiꞌ
lahda raꞌ bwiinn Israel raꞌ, sino que biriaꞌh Ñiꞌh zee Ñiꞌh loh
guihdxyi Judea, tin zee Ñiꞌh loh dahan desiertu, loh tuhbi
guihdxyinin laaEfraín; riꞌchibiaꞌhanneeÑiꞌh laꞌhraꞌxpwiinn
Ñiꞌh, 55 ya zalliaaꞌyiꞌhn riaꞌdxyi para gadzihn lañih paascu
xteenn raꞌ bwiinn Israel raꞌ, niꞌchin ziahan bwiinn raꞌ xteenn
raꞌ guihdxyi raꞌ chi zee raꞌ ba guihdxyi Jerusalehn, tin zee
gasiaa raꞌ ba lastoꞌ raꞌ ba riꞌchi galoh nin gaca lañih paascu,
56ya caꞌngadxiꞌhyi raꞌba laꞌh Jesuhs, niꞌchin chin rii raꞌba laꞌn
guidoꞌ gunaabadxyiꞌdxyi loh lasaaꞌ raꞌ ba, rahbi raꞌ ba:

―¿Ta ruhnn tu lligaaba ziꞌ Jesuhs lañih o ayi dxiꞌ ba?
57 Ya laꞌh raꞌ bwiinn fariseu raꞌ cun nin rnabwaꞌ loh raꞌ

bixohza guñiꞌ raꞌ ba loh raꞌ bwiinn sidela chyuulla tuhbi
bwiinn gwaꞌha laꞌh Jesuhs, guiñiꞌ raꞌ ba ca zuu Jesuhs tin
guinaꞌzu raꞌ ba laꞌh Ñiꞌh.

12
Tuhbi gunnaꞌh nin gudaꞌbi nsehchi ñaaꞌ Jesuhs
(Mt. 21.1‑11;Mr. 11.1‑11; Lc. 19.28‑40)

1Za xoꞌpa dxyih riaꞌdxyi lañih pascu chin gwah Jesuhs gui-
hdxyi nin laa Betania, hasta nuu yihdzi Lásaro nin bacwaꞌhn
Jesuhs loh guelguhchi. 2Ya riꞌchi gudahwxchihnee raꞌ ba laꞌh
Jesuhs; Marta gudxiꞌzi guelwahw chi, ya Lásaro naa tuhbi
bwiinn nin zohbayahwnee Jesuhs loh mweella, 3 ya chiꞌchi
gucaꞌha María garoolda lihtru nsehchi nin xchiaꞌ nahxi, ya
nsehchi chi rahca chaꞌyin cun nardu, nee lasahca duxan
mweeyi rooꞌ, ya gudaꞌbi bin ñaaꞌ Jesuhs, ya seguihdu bacwi-
hdzi bi ñaaꞌ Ñiꞌh cun dxyichyihca bi, ya hasta gaduhbi laꞌñuuꞌ
chi guzaꞌbi bwih nahxi xteenn nsehchi zaꞌca chi, 4 ya chiꞌchi
laꞌh Judas Iscariote lliiꞌn Simohn, naa tuhbi xpwiinn Ñiꞌh nee

nin naa gahcaza nin dxiuꞌn ntriehgu laꞌh Jesuhs; rahbi ba
squiiꞌ:

5 ―¿Xixnaa ayi gudooꞌ perfume ca chohnna gaywaꞌh
denariu tin ñicaꞌha raꞌ bwiinn prohbi mweeyi chi? (Chohnna
gaywaꞌh chi naa ziga rahlla tuhbi bwiinn guunn ba dziꞌn tsiꞌh
bituhbi bweꞌhw.)

6 Per laꞌh Judas ayi guñiꞌ dxiꞌh ba dxyiꞌdxyi raꞌ riiꞌ, laasii
ralahsa stoꞌ ba laꞌh raꞌ bwiinn prohbi, sino que naa ba tuhbi
bwiinn gubaꞌn niꞌchin guñiꞌ ba ziꞌchi, nee pur nin nahpa ba
cargu rwaꞌ ba buuxa nin riuuꞌchaꞌyi xmweeyi garaa raꞌ ba,
ya laꞌh ba rbaaꞌn ba balaaquiꞌhn yihca mweeyi nin riuuꞌ laꞌn
buuxa chi, 7niꞌchin nin rahbi Jesuhs:

―Basaaꞌn si bi, laasii nin cayuhnn bi naa xnehzan cagaꞌbi
xgah bi nsehchi riiꞌ naꞌh par laꞌn dxyih nin guigaꞌtsiꞌhn, 8 ya
ziga bwiinn prohbi raꞌ zibahannee tu laꞌh raꞌ ba par tuꞌpazi,
ya naꞌh ayi para tuꞌpazi dxiꞌh sino que dxyih nagaaba si
zeꞌldahn loh guidxyiyuh.

Guñiꞌ raꞌ ba neezaa Lásaro chiinn raꞌ ba
9 Ya ziahan raꞌ bwiinn Israel bihn raꞌ ba nuu Jesuhs gui-

hdxyi Betania, ya gwah raꞌ ba riꞌchi ayi tin zeguiaꞌha raꞌ dxiꞌh
ba laꞌh Jesuhs, sino que nee gwaguiaꞌha raꞌ ba laꞌh Lásaro
nin bacwaꞌhn Jesuhs loh guelguhchi, 10ya chiꞌchi bwiꞌhnn raꞌ
bixohza raꞌ nin rnabwaꞌ raꞌ lligaaba chiinn raꞌ ba nee laꞌh
Lásaro, 11 laasii pur laꞌh Lásaro ziahan raꞌ bwiinn Israel raꞌ
cabweꞌhestoꞌ raꞌ ba laꞌh raꞌ bixohza nin rnabwaꞌ raꞌ mahs
riachiistoꞌ raꞌ ba laꞌh Jesuhs.

Jesuhs guyuuꞌtii loh guihdxyi Jerusalehn ziga tuhbi rrehyi
12 Ziahan raꞌ bwiinn raꞌ gwah para guihdxyi Jerusalehn

tin gwah raꞌ ba lañih nin rahca riꞌchi, ya chin barah gueꞌla
bihn raꞌ ba chee Jesuhs loh guihdxyi Jerusalehn, 13 niꞌchin
bachyuuꞌga raꞌ ba batahga raꞌ xteenn yahga zihn tin biriaꞌh
raꞌ ba bagachiꞌloh raꞌ ba laꞌh Jesuhs, ya rahbi raꞌ ba jweersi
rooꞌ:

―¡Gulguiñiꞌzaꞌca pur lah Dxiohs! ¡Bwiꞌhnntaaꞌyi Ñiꞌh yihca
bwiinn nin zeꞌ pur xcweenta Ñiꞌh! ¡Bwiꞌhnntaaꞌyi Dxiohs
yihca rrehyi raꞌ bwiinn Israel!

14 Ya chiꞌchi bidxeela Jesuhs tuhbi buhrra bweezuꞌhn
gudziiꞌba Ñiꞌh ziga caa loh Xchihtsi Dxiohs:
15Ayi guidxyihbi tu bwiinn nin nuu loh guihdxyi Siohn;
gulguiaꞌha laꞌh xrrehyi tu zeꞌ dziꞌba tuhbi buhrra bweezu.

16Yadesdeguzoꞌbalohon, ayi guhcabwaꞌ raꞌxpwiinn Jesuhs
dxyiꞌdxyi raꞌ riiꞌ, per chin babahn Ñiꞌh loh raꞌ bwiinngu-
uchi, chiꞌchi bagannahstoꞌ raꞌ ba garaa raꞌ dxyiꞌdxyi nin caa
loh Xchihtsi Dxiohs pur laꞌh Ñiꞌh cun neezaa garaa raꞌ nin

bwiꞌhnnee raꞌ bwiinn laꞌh Ñiꞌh tin guzohba raꞌ dxyiꞌdxyi chi,
17 ya bwiinn raꞌ nin zuunee laꞌh Jesuhs chin bacwaꞌhn Ñiꞌh
laꞌh Lásaro loh guelguhchi, bwiiꞌyidxyiꞌdxyi raꞌ ba nin bwaꞌha
raꞌ ba, 18 niꞌchin nin biriaꞌh raꞌ bwiinn tin bagadxiꞌhyi raꞌ ba
laꞌh Jesuhs, laasii bihn raꞌ ba bwiꞌhnn Jesuhs tuhbi sehn rooꞌ,
19ya chiꞌchi rahbi loh lasaaꞌ raꞌ bwiinn fariseu raꞌ:

―¿Gu rwaꞌha tu nnah ayi nuu xa guidiꞌhnn nuꞌh? Garaa raꞌ
bwiinn zeenaꞌhla laꞌh Jesuhs.

Badxyiꞌhyi paaldaa raꞌ bwiinn griehgu raꞌ laꞌh Jesuhs
20 Loh raꞌ bwiinn nin zee raꞌ para guihdxyi Jerusalehn

nin zee raꞌ lañih dxaꞌga raꞌ paaldaa raꞌ bwiinn griehgu raꞌ.
21 Bwiinn raꞌ riiꞌ gwabiiga raꞌ hasta zeꞌ Felipe, nin naa tuhbi
bwiinn Betsaida loh guihdxyi Galilea, ya gunaaba raꞌ ba loh
Felipe rahbi raꞌ ba:

―Daada, xclaaꞌdzi nu guidiaꞌha nu laꞌh Jesuhs.
22 Ya gwahguihtsi Felipen loh Andrehs, ya garoopa raꞌ ba

gwahguihtsi raꞌ ban loh Jesuhs, 23ya chiꞌchi rahbi Jesuhs:
―Laꞌh hohra bigaꞌha tin guunn lasahca Dxiohs laꞌh Lliiꞌn

Ñiꞌh nin naa Lliiꞌn ndxiꞌhw Ñiꞌh, 24 pwihsi rñiꞌn loh tu,
sidela laꞌh tuhbi bwiiꞌdzi trihgu dxiaaba loh yuh ya sidela
ayi ñichilohon zeezah naan tuhbi dxiꞌh bwiiꞌdzi, per sidela
laꞌhan ñichilohon loh yuh ya guitahnan rudiꞌhin jusehchi rooꞌ.
25 Bwiinn raꞌ nin rcaꞌhstoꞌ ru ñiꞌh xquelnabahan raꞌ ñiꞌh
zuñihchi raꞌ ban, per laꞌh raꞌ bwiinn raꞌ nin rbweꞌhestoꞌ ñiꞌh
xquelnabahan ñiꞌh loh guihdxyiyuh riiꞌ zicaꞌha ba guelnaba-
han nin ayi ñichilohtiiꞌ. 26 Sidela chyuulla bwiinn xclaaꞌdzi
dxieꞌnaꞌhla naꞌh, dxieꞌnaꞌhla ba naꞌh; ya hasta chuuꞌhuhn
riꞌchi za chuu raꞌ bwiinn raꞌ nin dxieꞌnaꞌhla naꞌh, nee sidela
laꞌh chyuulla bwiinn xclaaꞌdzi guunn xtsiꞌnaꞌhn, ziahxinee
Xtaada Dxiohsaꞌhn laꞌh bwiinn chi.

Jesuhs guñiꞌ xa gachi Ñiꞌh
27Rahbi za Ñiꞌh:
―Yannah ziahan lligaaba nuuꞌhuhn; ¿xa gaꞌpihn? ¿Ta

gaꞌpihn: “Paah, bataꞌh naꞌh loh raꞌ cohsa riiꞌ nnah”? Per naꞌh
paraniꞌchi zeꞌldahn. 28Paah, bwiꞌhnnnin guunn lasahca ziga
naa lah luꞌh.
Ya chiꞌchi bihn raꞌ ba tuhbi rsiaaꞌha nez llaaꞌndxibaaꞌ nin

rahbi:
―Laꞌn bwiꞌhnn lasahca la laan, per nicala guunn lasah-

cañin stuhbi.
29Ya garaa raꞌbwiinn raꞌnin rii raꞌ riꞌchi rahbi raꞌba guziꞌw

niꞌchi guñiꞌ, ya snuhn raꞌ ba rahbi:
―Guñiꞌ tuhbi xaanjla Dxiohs.
30Ya chiꞌchi rahbi Jesuhs:

―Ayi guhca dxyiꞌdxyi nin bihn tu pur xcweeꞌntahn, sino
que pur xcweenta tu, 31 yannah laꞌh hohra bigaꞌha dxiꞌh
xquelguxchiisi Dxiohs loh guidxyiyuh riiꞌ, niꞌchin nnah
zareꞌdxiaꞌhla bwiinn nin rnabwaꞌ loh guidxyiyuh riiꞌ, 32 per
naꞌh chin guiteesa raꞌ ba naꞌh loh guidxyiyuh riiꞌ, zutiaaꞌha
gahcahn garaa raꞌ bwiinn loon.

33 Ya cun garaa raꞌ dxyiꞌdxyi raꞌ riiꞌ guñiꞌ Ñiꞌh loh raꞌ ba xa
gachi Ñiꞌh, 34ya chiꞌchi raꞌbi raꞌ bwiinn:

―Pwihsi loh lehyi bihn nu xa rñiꞌn laꞌh Crixtu ayi nahpa
gachi Ñiꞌh nahpa zibahan Ñiꞌh para tuꞌpazi. ¿Xaalla rñiꞌ chiꞌh
luꞌh, laꞌh Lliiꞌn Dxiohs nin naa ndxiꞌhw nahpa guiteesa raꞌ ba
laꞌh ba loh guidxyiyuh riiꞌ? ¿Cuun nin naa laꞌh Lliiꞌn Dxiohs
nin naa ndxiꞌhw nin ruzeꞌta luꞌh?

35Ya chiꞌchi rahbi Jesuhs:
―Laꞌh bwiinn nin naa biaꞌñih loh tu laꞌh ba nuu gahca loh

tu, per za balaaquiꞌhn si nahpa tu biaꞌñih riiꞌ, niꞌchin gulsah
loh biaꞌñih gaduhbi nin rziaꞌñihrun tin ayi sah tu loh nacahyi,
laasii laꞌh bwiinn nin rzah loh nacahyi nin ayi gaann ba
canehza guzee ba. 36 Gulchechiistoꞌ tu biaꞌñih gaduhbi nin
nuu gahca Ñiꞌh loh tu, tin gaca tu bwiinn nin luꞌh cwih loh
biaꞌñih.
Ya chin guyaꞌloh guñiꞌ Ñiꞌh dxyiꞌdxyi raꞌ riiꞌ loh raꞌ ba, zee

chiꞌh Jesuhs stuhbi nehza tin guyuuꞌlaꞌn Ñiꞌh loh raꞌ bwiinn
Israel raꞌ chi.

Xcweenta nin ayi gwachiistoꞌ raꞌ bwiinn Israel laꞌh Jesuhs
37 Ya nicala bwiꞌhnn Jesuhs ziahan sehn rooꞌ raꞌ loh raꞌ

bwiinn Israel raꞌ per ayi gwachiistoꞌ raꞌ ba laꞌh Jesuhs,
38 laasii nahpa guzohba dxyiꞌdxyi nin bacaꞌh guehtu Isaías
chin bacaꞌh ba squiiꞌ:
Daada, ¿chyu bwiinn gwachiistoꞌ ñiꞌh xchiꞌdxyi nuꞌh,
nee chyuloo baluuꞌyiloh xquelrnabwaꞌ Daada Dxiohs?

39 Pwihsi ayi guhcabwaꞌ raꞌ ba tin ñachiistoꞌ raꞌ ba, pwihsi
neezaa bacaꞌh guehtu Isaías squiiꞌ:
40Dxiohs bwiꞌhnn dxieꞌpa laꞌh tu, nee cun bwiꞌhnn dxiipa za

Ñiꞌh stoꞌ tu tin ayi dxiinn loh tu nee nin ayi za gacabwaꞌ
stoꞌ tu,

nee nin ayi za guibiaꞌgarii tu loon tin gusiaꞌcahn laꞌh tu.
41 Guñiꞌ Isaías dxyiꞌdxyi raꞌ riiꞌ laasii bwaꞌha ba llaꞌñih

xteenn Jesuhs, nee guñiꞌ za ba pur laꞌh Ñiꞌh.
42Ya ziꞌchi ziahan raꞌ za bwiinn Israel raꞌ gwachiistoꞌ raꞌ ba

laꞌh Jesuhs, hastabwiinn raꞌnin lasahca loh raꞌbagwachiistoꞌ
raꞌ ba laꞌhÑiꞌh, per ayi guñiꞌ raꞌ ban loh raꞌ bwiinn laasii pur
laꞌh raꞌ bwiinn fariseu raꞌ tin ayi ñabweꞌhedxiaꞌhla raꞌ ba laꞌh
raꞌ ba laꞌn guidoꞌ biꞌtuꞌhn raꞌ bwiinn Israel, 43nee neezaa pur

mahzi riuuꞌstoꞌ raꞌ ba guiñiꞌ zaꞌca raꞌ bwiinn pur xcweenta
raꞌ ba xlawaaꞌha ñidxiꞌhyi raꞌ ba guiñiꞌ zaꞌca Dxiohs gahca pur
laꞌh raꞌ ba.

Xchiꞌdxyi Jesuhs guunn guelguxchisi laꞌh raꞌ bwiinn raꞌ
44Ya chiꞌchi guñiꞌ Jesuhs jweersirooꞌ, rahbi Ñiꞌh:
―Bwiinn nin riachiistoꞌ raꞌ ñiꞌh naꞌh, ayi naꞌh si dxiꞌh ri-

achiistoꞌ raꞌba sinoquenee laꞌhDaadaDxiohsnin guluꞌnehza
naꞌh riachiistoꞌ raꞌ ba. 45 Ziꞌchi bwiinn raꞌ nin rwaꞌha raꞌ
naꞌh rwaꞌha za raꞌ ba laꞌh Daada Dxiohs nin guluꞌnehza
naꞌh, 46 pwihsi naꞌh ziga naan biaꞌñih loh guidxyiyuh riiꞌ,
zeꞌldahn tin garaa raꞌ bwiinn raꞌ nin chechiistoꞌ raꞌ ñiꞌh
naꞌh ayi dxiaꞌhan raꞌ ba loh nacahyi, 47 per sidela nuu raꞌ
bwiinn nin rihn raꞌ xchiꞌdxyiꞌhn nee ayi ruzoꞌbadxiahga raꞌ
ban, ayi naꞌh dxiꞌhn nin gusiaꞌhbaꞌhn laꞌh ba loh duhlda,
laasii naꞌh ayi zeꞌldahn tin gusiaꞌbaꞌhn bwiinn loh duhlda
sino que tin gutaꞌhn laꞌh raꞌ bwiinn loh duhlda. 48 Bwiinn
nin ayi ruzoꞌbadxiahga xchiꞌdxyi raꞌn, nahpa ba nin guunn
guelguxchisi xtuhlda ba; dxyiꞌdxyi gahca raꞌ nin cañiꞌn riiꞌ
naa nin guunn guelguxchisi xtuhlda raꞌ ba loh dxyih nin gaca
jwisi, 49 laasii naꞌh ayi rñiꞌn pur xcweenta gahcahn; Daada
Dxiohs nin guluꞌnehza naꞌh gunabwaꞌ ba naꞌh xa guiñiꞌn nee
xa guluꞌyiꞌhn, 50nee naꞌnnahn dxyiꞌdxyi nin rnabwaꞌ Xtaada
Dxiohsaꞌhn zeꞌneen guelnabahan nin ayi ñichilohtiiꞌ para laꞌh
raꞌ bwiinn nin riachiistoꞌñin, pwihsi ziga rñiꞌn loh tu, rñiꞌñin
loh tu ziga gunabwaꞌ Daada Dxiohs guiñiꞌñin loh tu.

13
Jesuhs gudxiꞌbi ñaaꞌ raꞌ xpwiinn raꞌÑiꞌh

1 Chin nagahdxi gadzihn dxyih nin gaca lañih paascu,
laꞌh Jesuhs guhcabwaꞌ laꞌh hohra bigaꞌha gusaaꞌn Ñiꞌh loh
guidxyiyuh tin gacah Ñiꞌh llaaꞌndxibaaꞌ nez loh Xtaada Ñiꞌh.
LaꞌhÑiꞌh gwazah bacaꞌhstoꞌ Ñiꞌh laꞌh raꞌ xpwiinn Ñiꞌh nin rii
loh guidxyiyuh, bacaꞌhstoꞌ Ñiꞌh laꞌh raꞌ ba para tuꞌpazi. 2 Ya
loh cayahw xchihnee Jesuhs laꞌh raꞌ xpwiinn Ñiꞌh, neezaa
Judas Iscariote lliiꞌn Simohn zohba riꞌchi, ya Judas laꞌh bwi-
inndxaaba guyuuꞌtii la stoꞌ Judas nuu ba lligaaba guunn ba
ntriehgu laꞌh Jesuhs, 3ya ziganaann JesuhsyabatiꞌdxiXtaada
Dxiohs Ñiꞌh guelrnabwaꞌ xteenn garaa raꞌ cohsa loh naa Ñiꞌh;
laasii zeꞌÑiꞌh nez nuuDxiohs nee hasta nuu za Dxiohs guziaa
Ñiꞌh, 4 ya chiꞌchi gwasuꞌnchii Ñiꞌh hasta riiyahw xchihnee raꞌ
xpwiinn Ñiꞌh laꞌh Ñiꞌh, ya chiꞌchi guleꞌhe Ñiꞌh lahdxi maanta
ninnaaxcahpaÑiꞌh, chiꞌchi gucaꞌhaÑiꞌh tuhbi twahlli bazaꞌbi
Ñiꞌh lohduꞌhninnuu laꞌn tihxiÑiꞌh, 5chiꞌchi gudaꞌhÑiꞌhnuhn

ñihsa laꞌn tuhbi bandeja, ya chiꞌchi guzohbaloh cadxiꞌbi Ñiꞌh
ñaaꞌ raꞌ xpwiinn Ñiꞌh, ya cun twahlli chi bacwihdzi Ñiꞌh ñaaꞌ
raꞌ ba. 6 Ya loh ñidxiꞌbi Jesuhs ñaaꞌ Simohn Pehdru, rahbi ba
squiiꞌ:

―Daada, ¿ta yiꞌh chiꞌbi luꞌh ñaaꞌhahn?
7Chiꞌchi rahbi Jesuhs:
―Nnah ayi rahcabwaꞌ luꞌh cuun nin cayuꞌnnahn, per

guillii-yihdxyii zahcabwaꞌ luꞌhn.
8Chiꞌchi rahbi Pehdru:
―¡Lliaaꞌhzi ayi guniꞌhihn ñaaꞌhahn chiꞌbi luꞌh!
Chiꞌchi rahbi Jesuhs:
―Sidela naꞌh ayi chiꞌbiꞌhn ñaaꞌ luꞌh ayi naa luꞌh xp-

wiiꞌnnahn.
9Chiꞌchi rahbi Simohn Pehdru loh Jesuhs:
―¡PwihsiDaada, ayi chiꞌbi luꞌhñaaꞌ sihnsinoqueneeyiꞌcahn

cun naaꞌhahn!
10Ya chiꞌchi rahbi Jesuhs:
―Bwiinn nin gueꞌdu guhza ayi xchiꞌhn dxiaa gaduhbi tihxi

ba, sola dxiaa ñaaꞌ si ba, laasii gaduhbi tihxi ba nayaa. Ya laꞌh
tu nayaa tu, nicala ayi garaa dxiꞌh tu.

11 Guñiꞌ Ñiꞌh ayi guinayaa garaa raꞌ ba, laasii ba naann
Ñiꞌh cuun nin guun ntriehgu laꞌh Ñiꞌh loh raꞌ bwiinn duhlda
raꞌ. 12 Ya chin guyaꞌloh gudxiꞌbi Jesuhs ñaaꞌ raꞌ xpwiinn Ñiꞌh,
chiꞌchi guhta gahca Ñiꞌh xahba Ñiꞌh nin naa xcahpa Ñiꞌh, ya
tin guzohba laꞌgah Ñiꞌh hasta zuumwella, chiꞌchi rahbi Ñiꞌh:

―¿Gu rahcabwaꞌ tu nin bwiꞌhnnaꞌhn riiꞌ? 13 Laꞌh tu rñiꞌ tu
naꞌh “Mwehsu” cun “Daada”, nee xnehza rñiꞌ tu, laasii naan
ziꞌchi. 14 Pwihsi sidela naꞌh nicala naan Mwehsu cun Daada,
per gudxiꞌbiꞌhn ñaaꞌ tu; neezaa laꞌh tu rgaꞌha chiꞌbi tu ñaaꞌ
lasaaꞌ tu ziga tuhbi ziga stuhbi tu. 15Naꞌh cagaluꞌyiꞌhn laꞌh tu
xa guunn tu, tin guunn za tu ziga bwiꞌhnnaꞌhn. 16Nee guchiin
nin rñiꞌn loh tu, nin tuhbimooza ayi lasahca ruba lohninnaa
xballwaꞌn ba, nee nin tuhbi za bwiinn nin riah mandahdu
ayi lasahca ru ba loh nin rguꞌnehza laꞌh ba. 17 Sidela laꞌh
tu naann tu dxyiꞌdxyi raꞌ riiꞌ nee guunn tun, dichohsa tu.
18Ayi cañiꞌnxcweenta garaa tu; cañiꞌn loh si raꞌnin guliin, per
nahpa soobaa dxyiꞌdxyi nin caa loh Xchihtsi Dxiohs: “Bwiinn
nin rahwnee naꞌh pahn, laꞌh bwiinn chi rwaꞌha llahn loon.”
19 Deeꞌ rñiꞌn loh tu tin chin gaca raꞌ cohsa raꞌ riiꞌ, laꞌh tu
chechiistoꞌ tu naꞌh naan nin naan. 20 Guchiin nin rñiꞌn loh
tu bwiinn nin riuuꞌ-riaꞌzi xchiꞌdxyi bwiinn nin cuꞌneezahn,
neezaa xchiꞌdxyiꞌhn riuuꞌ ba riaꞌzi ba, cun riuuꞌ za ba riaꞌzi
za ba xchiꞌdxyi bwiinn nin guluꞌnehza naꞌh.

Jesuhs guñiꞌ laꞌh Judas guun ntriehgu laꞌhÑiꞌh
(Mt. 26.20‑25;Mr. 14.17‑21; Lc. 22.21‑23)

21Ya chin guyaꞌloh guñiꞌÑiꞌh dxyiꞌdxyi raꞌ riiꞌ, guhca nalasa
duxa stoꞌ Jesuhs, ya gudxixteeꞌÑiꞌh rahbi Ñiꞌh:

―Guchiin nin rñiꞌn loh tu, tuhbi gahca tu dxiuꞌn ntriehgu
naꞌh.

22Ya chiꞌchi guzoꞌbaloh rwaꞌha loh lasaaꞌ raꞌ xpwiinn Ñiꞌh,
ya nin ayi rahcabwaꞌ raꞌ ba chyu tuhbi raꞌ ba cazeꞌta Jesuhs
xcweenta ñiꞌh, 23 ya tuhbi xpwiinn Ñiꞌh nin nadziiꞌhi ru Ñiꞌh
zohbayahw xchih gahxu hasta zohba Ñiꞌh, 24 ya bwiꞌhnn
Simohn Pehdru sehn loh niꞌchi tin guinaabadxyiꞌdxyi niꞌchi
chyu tuhbi raꞌbanaanin cazeꞌta Jesuhs, 25ya chiꞌchi gwabiiga
ru xpwiinn Ñiꞌh chi, tin rahbi ba loh Jesuhs:

―Daada, ¿chyuñin?
26Chiꞌchi rahbi Jesuhs:
―Laꞌn gugaadxyii tahyi pahn, ya nin gudiꞌhihn pahn riiꞌ

niꞌchin.
Ya seguihdu bagahdxyi Ñiꞌh pahn chi chiꞌchi badiꞌhi Ñiꞌhn

laꞌh Judas, lliiꞌn Simohn Iscariote. 27Ya loh nin gudahw Judas
pahn chi, hohrachi guyuuꞌtii bwiinndxaaba stoꞌ Judas, chiꞌchi
rahbi Jesuhs loh Judas:

―Nin xclaaꞌdzi luꞌh guunn luꞌh bwiꞌhnnan lwehgu gahca.
28 Per nin tuhbi raꞌ xpwiinn Ñiꞌh nin cayahw xchih raꞌ loh

mweella ayi guhcabwaꞌ raꞌ ba xinaa guñiꞌ Ñiꞌh ziꞌchi, 29 ya
coma laꞌh Judas ruꞌa xpuhxa mweeyi raꞌ ba, niꞌchin bwiꞌhnn
raꞌ ba lligaaba rahbi Jesuhs siꞌ ru Judas guelwahwpara dxyih
lañih, o gudiꞌhi ba mweeyi guhn laꞌh raꞌ bwiinn prohbi, 30 ya
loh nin guyaꞌloh gudahw Judas pahn chi, hohrachi gahca
biriaꞌh ba, ya gueꞌla la hohra chi.

Dxyiꞌdxyi cuubi nin gunabwaꞌ Jesuhs
31Biriaꞌh si Judas, chiꞌchi rahbi Jesuhs loh raꞌ xpwiinn Ñiꞌh:
―Nnahyi ziinloh xa gaca lasahca Lliiꞌn Dxiohs nin naa

ndxiꞌhw, ya ziinloh za xa gaca lasahca Dxiohs pur xcweenta
Ñiꞌh, 32 ya sidela laꞌh Lliiꞌn Dxiohs guunn lasahca lah Dxiohs,
neezaa Dxiohs zuhnn lasahca Ñiꞌh lah Lliiꞌn Ñiꞌh; nee zuhnn
Ñiꞌhn lwehgu. 33Lliiꞌn raꞌn ayi chuuneeruhn laꞌh tu xchih ru;
laꞌh tu zadxiꞌhyi tu naꞌh per ziga gahca guñiꞌn loh raꞌ bwiinn
Israel raꞌ rñiꞌn loh tu nnah: ayi nuu chee tu hasta chaaꞌhahn.
34 Rñiꞌn dxyiꞌdxyi cuubi nin rnabwaꞌn guunn tu: Gantsiiꞌhi
lasaaꞌ tu ziga tuhbi ziga stuhbi tu. Ziga nadziiꞌhizahn laꞌh
tu, ziꞌchi za gantsiiꞌhi lasaaꞌ tu ziga tuhbi tu ziga stuhbi tu.
35Sidela gantsiiꞌhi tu lasaaꞌ tu ziga tuhbi ziga stuhbi tu, garaa
raꞌ bwiinn guidxyiyuh gudiꞌhi cweenta naa tu xpwiiꞌnraꞌn.

Guñiꞌxgah Jesuhs guiñiꞌ Pehdru ayi nuꞌnbwaꞌtiiꞌba laꞌh Je-
suhs

36 Simohn Pehdru gunaabadxyiꞌdxyi loh Jesuhs, rahbi ba:

―¿Ca nehza guzee luꞌh?
―Hasta guzaaꞌhahn, ―rahbi Jesuhs― ayi dxieꞌnaꞌhla luꞌh

naꞌh, per zadzihn dxyih zieꞌnaꞌhla luꞌh naꞌh.
37Chiꞌchi rahbi Pehdru:
―Daada, ¿xixnaa ayi dxieꞌldanaꞌhlaꞌhn yiꞌh nnah? ¡Nicala

gudiꞌhihn xquelnabahnahn pur yuꞌbiluꞌh!
38Chiꞌchi rahbi Jesuhs:
―¿Ta guchii luꞌh zudiꞌhi xquelnabahan luꞌh pur naꞌh?

Pwihsi rñiꞌn loh luꞌh galoh nin gucaꞌhyahn dxiidxinguhla,
ziñiꞌ luꞌh chohnna bweelta ayi nuꞌnbwaꞌtiiꞌ luꞌh naꞌh.

14
Jesuhs naa neziuh ziga gadzihn bwiinn loh Dxiohs

1 Chiꞌchi rahbi Jesuhs loh raꞌ ba: ―Ayi guunn chiohpa stoꞌ
tu; gulchechistoꞌ tu xchiꞌdxyi Dxiohs nee gulchechii za stoꞌ tu
xchiꞌdxyiꞌhn. 2 Nez hasta naa yihdzi xtaaꞌdahn ziahan yuuꞌ
nuu riꞌchi para chuu tu, laasii sidela ayi ñahca ziꞌchi ayi ñiñiꞌn
loh tu laꞌn guzaaꞌha tin guunn chaꞌyi yuuꞌ raꞌ hasta chuu tu,
3 ya galoo nin baguziaaꞌhahn nez nuu Xtaaꞌdahn nee chin
baguyaꞌlohbwiꞌhnnchaꞌyiꞌhnnez chuu tuzieꞌldahn stuhbi tin
cheneꞌhn laꞌh tu riꞌchi, tin chuu tunez chuuꞌhuhn. 4Laꞌh tu ya
naann tu neziuh nin zee nez guzaaꞌhahn.

5Chiꞌchi rahbi Tomahs loh Jesuhs:
―Daada, ayi chyu gaann canehza guzee luꞌh; ¿xa gacabwaꞌ

nu cuun nin naa neziuh chi?
6Chiꞌchi rahbi Jesuhs:
―Naꞌh naan neziuh, cun dxyiꞌdxyi nin naa guchii nee cun

neezaa guelnabahan; niꞌchin pur naꞌh dxiꞌh zahca gadzihn
tu nez nuu Daada Dxiohs. 7 Sidela laꞌh tu nuꞌnbwaꞌ tu naꞌh,
neezaa laꞌh Xtaaꞌdahn ziuꞌnbwaꞌ za tu; ya laꞌh tu biuꞌnbwaꞌ
laꞌh Ñiꞌh desde nnah, pwihsi laꞌhtu ba bwaꞌha tu laꞌh Ñiꞌh.

8Ya chiꞌchi rahbi Felipe loh Ñiꞌh:
―Daada, basaaꞌn guidiaꞌha nu laꞌh Daada Dxiohs, ya cun

niꞌchi ayi xi rchiꞌhn ru.
9Chiꞌchi rahbi Jesuhs:
―Felipe, guhca cadxyihrooꞌ dxaꞌgaꞌhn loh tu, nee ¿ta na-

gahdxi dxiuꞌnbwaꞌ luꞌh naꞌh? Bwiinn nin rwaꞌha naꞌh rwaꞌha
za ba laꞌh Xtaaꞌdahn. ¿Xixnaa rnaaba luꞌh gusaꞌnaꞌhn gwaꞌha
luꞌh laꞌhDaadaDxiohs? 10¿Tayi riachiistoꞌ luꞌhnaꞌhnuuꞌhuhn
tuhsi cun laꞌh Daada Dxiohs ya laꞌh Daada Dxiohs nuu tuhsi
cun naꞌh? Dxyiꞌdxyi raꞌ nin rñiꞌn loh tu ayi rñiꞌñin pur
xcweenta gahcan, sino que Daada Dxiohs nin nuu tuhsi
cun naꞌh laꞌh Ñiꞌh ruhnn Ñiꞌh xcweenta xtsiꞌn gahca Ñiꞌh.
11Gulchechiistoꞌ tu xchiꞌdxyiꞌhn nuuꞌhuhn tuhsi cun laꞌh Dx-
iohs ya laꞌh Daada Dxiohs nuu za Ñiꞌh tuhsi cun naꞌh; niꞌchin

gulchechiistoꞌ tu xcweenta nin ruhnn raꞌn, 12 pwihsi guchiin
nin rñiꞌn loh tu naꞌpahn siguhra bwiinn nin riachiistoꞌ ñiꞌh
naꞌh zuhnn za ba dziꞌn raꞌ nin ruꞌnnahn; nee zuhnn za ba
dziꞌn roo ru raꞌ laasii naꞌh guzaaꞌhahn nez nuu Xtaaꞌdahn.
13 Ya garaa nin guinaaba tu pur laan, naꞌh zuniꞌhiñin laꞌh tu
tin ziꞌchi gaca lasahca lah Xtaaꞌdahn pur Lliiꞌn Ñiꞌh. 14Naꞌh
zuꞌnnahn xiꞌchiꞌzi nin guinaaba tu pur laan.

Jesuhs guñiꞌ cuꞌnehza Ñiꞌh Spíritu Saantu
15Rahbi za Ñiꞌh:
―Sidela laꞌh tu rucaꞌhstoꞌ tu naꞌh, guzoꞌbadxiahga tu

xchiꞌdxyiraꞌn, 16 ya naꞌh zinaꞌbaꞌhn loh Xtaaꞌdahn tin
cuꞌnehza ba stuhbi nin gacanee cun nin gusiahxi laꞌh tu, tin
chuunee Spíritu chi laꞌh tu para tuꞌpazi. 17Naꞌh cagazeꞌtaꞌhn
Spíritu nin rñiꞌ ganaalla dxyiꞌdxyi guchii, nee naa Ñiꞌh Spíritu
Saantu Dxiohs, ya nin naa raꞌ bwiinn guidxyiyuh ayi nuu
guicaꞌha raꞌ ba Ñiꞌh laasii ayi rwaꞌha raꞌ ba niꞌchi nee ayiza
nuꞌnbwaꞌ raꞌ ba laꞌh Ñiꞌh; per laꞌh tu nuꞌnbwaꞌ tu Ñiꞌh laasii
nuunee Ñiꞌh laꞌh tu nee rbweeza Ñiꞌh laꞌn lastoꞌ tu. 18 Ayi
gusiaꞌnaꞌhn laꞌh tu zigazi bizahbi raꞌ, sino que zibiaꞌgariin
tin chuuneen laꞌh tu. 19 Yannah za balaaquiꞌhn bwiinn nin
naa raꞌ xteenn loh guidxyiyuh ayi ru gwaꞌha raꞌ ba naꞌh; per
laꞌh tu zwaꞌha gahca tu naꞌh nee zibahan za tu laasii naꞌh
banabahanzahn, 20 ya laꞌn dxyih raꞌ chi laꞌh tu zudiꞌhi tu
cweenta naꞌh nuuꞌhuhn tuhsi cun laꞌh Xtaaꞌdahn, ya laꞌh
tu nuu tu tuhsi cun naꞌh, ya naꞌh tuhsi nuuꞌhuhn cun laꞌh
tu. 21 Bwiinn nin nahpa xchiꞌdxyiraꞌn, nee ruzoꞌbadxiahga
raꞌ ban, pwihsi guchii bwiinn chi rucaꞌhstoꞌ ba naꞌh; ya laꞌh
Xtaaꞌdahn zucaꞌh za stoꞌ ba laꞌh bwiinn nin gucaꞌhstoꞌ ñiꞌh
naꞌh, nee naꞌh za zucaꞌhstoꞌn laꞌh ba nee zuluuꞌyilohzahn loh
ba.

22 Judas (ayi Judas Iscariote dxiꞌh sino que stuhbi Judas)
gunaabadxyiꞌdxyi loh Jesuhs, rahbi ba:

―Daada, ¿xixnaa guluuꞌyiloh luꞌh lohnuneeayi loh raꞌdxiꞌh
bwiinn guidxyiyuh?

23Chiꞌchi rahbi Jesuhs:
―Bwiinn nin rucaꞌhstoꞌ ñiꞌh naꞌh, bwiinn chi

ruzoꞌbadxiahga xchiꞌdxyiꞌhn, nee zucaꞌhstoꞌ Xtaaꞌdahn laꞌh
ba. Ya Xtaaꞌdahn cun naꞌh zibahannee nu laꞌh bwiinn chi,
24ya bwiinnnin ayi rucaꞌhstoꞌñiꞌhnaꞌhayiza ruzoꞌbadxiahga
ba xchiꞌdxyiꞌhn. Dxyiꞌdxyi raꞌ nin cañiꞌn loh tu riiꞌ, ayi naa
raꞌn xchiꞌdxyi gahcahn, sino que xchiꞌdxyi Xtaaꞌdahn nin
guluꞌnehza naꞌh loh guidxyiyuh. 25Cañiꞌn garaa raꞌ dxyiꞌdxyi
raꞌ riiꞌ loh tu gaduhbi nin nuuneen laꞌh tu, 26 per laꞌh nin
rahcanee, o sea Spíritu Saantu nin cuꞌnehza Xtaaꞌdahn

pura laꞌh tu pur laan, zuluuꞌyi Ñiꞌh laꞌh tu garaa raꞌ cohsa
cun zusazaꞌza Spíritu Saantu chi stoꞌ tu garaa raꞌ dxyiꞌdxyi
nin cañiꞌn loh tu, 27 ya loh nin guziaaꞌhahn rusiaꞌhanahn
guelrbwihdxyii stoꞌ para laꞌh tu; runiꞌhihn guelrbwihdxyii
stoꞌ riiꞌ nin naa xteꞌnnahn laꞌh tu, per nin guniꞌhihn laꞌh
tu ayi naan ziga nin rudiꞌhi raꞌ bwiinn guidxyiyuh. Ayi
guunn tu ziahan lligaaba, nee ayiza guidxyihbi tu. 28 Ba
bihn tu laꞌn guñiꞌn ziaaꞌhahn per zieꞌldahn tin chuuneen
laꞌh tu. Sidela guchii tu rucaꞌhstoꞌ tu naꞌh, ziahxi tu chin
dxihn tu guziaaꞌhahn nez nuu Xtaaꞌdahn dxibaaꞌ, laasii laꞌh
Ñiꞌh lasahcaru Ñiꞌh loon. 29 Rñiꞌn dxyiꞌdxyi raꞌ rii loh tu
tin chin gariaꞌhcaaꞌhan, chiꞌchi chechiistoꞌ tu xchiꞌdxyiꞌhn.
30 Ayiru guiñiꞌn ziahan dxyiꞌdxyi loh tu, laasii laꞌh nin
rnabwaꞌ loh guidxyiyuh rii zeꞌ, nicala ayi xi guelrnabwaꞌ
nahpa ba cun naꞌh. 31 Per nahpa ziꞌchi gaca, tin ziꞌchi
gacabwaꞌ raꞌ bwiinn guidxyiyuh rucaꞌhstoꞌn laꞌh Xtaaꞌdahn
nee ruzoꞌbadxiahgahn garaa raꞌ xchiꞌdxyi Ñiꞌh nin nahpa
guꞌnnahn. Gulchesuꞌnchii tin gulchoꞌhogabii nuꞌhriiꞌ―rahbi
Jesuhs loh raꞌ xpwiinn Ñiꞌh.

15
Jesuhs naa ziga tuhbi yahga uhva

1 Ya chiꞌchi rahbi Jesuhs: ―Naꞌh naan yahga uhva nin
guchii, ya laꞌh Xtaaꞌdahn naa ziga nin ruhnn biñih yahga
uhva chi, 2 ya xpwiꞌnnraꞌn naa raꞌ ba ziga lliiꞌdzi yahga chi,
ya sidela laꞌh tuhbi lliiꞌdzihn ayi guicah uhva, zuchyuuꞌga
Xtaaꞌdañin; per sidela guicah uhvan zusiaa ban tin guicahru
ziahan uhva lohon. 3 Ya laꞌh tu banayaa tu pur dxyiꞌdxyi
raꞌ nin laꞌnguñiꞌ. 4 Guldxiaꞌhannee naꞌh tuhsi juunta, ziga
riaꞌhaneen laꞌh tu tuhsi. Tuhbi lliiꞌdzi yahga ayi nuu gudiꞌhin
uhva pur laꞌhgahcan, sino que dxiꞌdxiun tihxi yahga truunga
nin naa llaaꞌnan. Pwihsi ziꞌchi za laꞌh tu ayi nuu guunn tu
xtsiꞌnaꞌhn sidela ayi nuunee tu naꞌh tuhsi.

5Rahbi za Ñiꞌh:
―Naꞌh naan llaaꞌn ziga yahga uhva, ya laꞌh tu naa tu ziga

lliiꞌdzi yahga uhva chi. Bwiinn nin dxiaꞌhannee naꞌh tuhsi,
dxiaꞌhannee zahn laꞌh bwiinn chi, ya ziꞌchi ruhnn duxa ba
xtsiꞌnaꞌhn, laasii sidela guiriaꞌhcaa tu nez loon ayi nuu za xa
guunn tu. 6 Bwiinn nin ayi dxiaꞌhannee naꞌh tuhsi, ziriaꞌcaa
ba tuhbi lahdu, ya zibihdzi ba ziga rbihdzi tuhbi lliiꞌdzi yahga
ya lwehgu rcaꞌdxih raꞌn.

7 ’Ya sidela laꞌh tu dxiaꞌhannee tu naꞌh gaduhbistoꞌ tu,
nee sidela chuu paꞌca tu chaꞌzi tu xchiꞌdxyiꞌhn, gulguinaaba
nin chiꞌh zi xclaaꞌdzi tu nee zicaꞌha tun. 8 Chin ruhnn

paꞌca tu xtsiꞌn Dxiohs, chiꞌchi gwaꞌha raꞌ bwiinn naa tu xp-
wiiꞌnraꞌn, nee ziñiꞌ zaꞌca raꞌba lahXtaaꞌdahnninnuudxibaaꞌ.
9Naꞌh rucaꞌstoꞌn laꞌh tu ziga rucaꞌstoꞌ Xtaaꞌdahn naꞌh, pwihsi
gulchezahnee xcweenta ziga nadziiꞌhihn laꞌh tu. 10 Sidela
laꞌh tu ruzoꞌbadxiahga tu xchiꞌdxyiꞌhn, ziazah gucaꞌstoꞌn laꞌh
tu zigaza ruzoꞌbadxiaagahn xchiꞌdxyi Xtaaꞌdahn, nee cun
zigaza zeezah rucaꞌstoꞌÑiꞌh naꞌh.

11 ’Rñiꞌn squiiꞌ loh tu tin dxiahxinee tu naꞌh, tin ziꞌchi ayi
xi dxiaꞌdxi loh guelriahxi nin gaapa tu. 12 Nin rñiꞌn loh tu
guunn tu: Gantsiiꞌhi lasaaꞌ tu ziga tuhbi tu cun ziga stuhbi
tu; ziga nadziiꞌhizahn laꞌh tu. 13 Guelnadziiꞌhi nin mahzi
lasahca naa gudiꞌhi bwiinn xquelnabahan ba pur nin naa raꞌ
xamihgu ba. 14 Laꞌh tu naa tu xamihgu raꞌn sidela guunn tu
nin rnabwaꞌn guunn tu. 15 Ayiru guiñiꞌn loh tu mooza raꞌ,
laasii mooza nin ayi gaann xi ruhnn xballwaꞌn ba. Niꞌchin
mahs guiñiꞌn loh tu mihgu raꞌ, laasii baluꞌyiꞌhn laꞌh tu garaa
nin guñiꞌ Xtaaꞌdahn loon. 16Ayi laꞌh dxiꞌh tu gulii tu naꞌh sino
quenaꞌhguliin laꞌh tuneerñiꞌn loh tunahpachee tu tinguunn
duxa tu xtsiꞌn Xtaaꞌdahn, nee ayi ñichiloh dziꞌn chi, ya ziꞌchi
zuniꞌhi Xtaaꞌdahn garaa nin guinaaba tu pur laan. 17 Pwihsi
dxyiꞌdxyi raꞌ riiꞌ nin rñiꞌn loh tu guunn tun: Gantsiiꞌhi lasaaꞌ
tu ziga tuhbi, ziga stuhbi tu.

18 ’Sidela laꞌh raꞌ bwiinn guidxyiyuh guidxyiꞌchinee laꞌh tu,
gulgacabwaꞌ galoh naꞌh bidxyiꞌchinee raꞌ ba. 19 Sidela laꞌh tu
ñahca tu tuhsi cun bwiinn guidxyiyuh, ñantsiiꞌhi raꞌ ba laꞌh tu
ziga nadziiꞌhi raꞌ ba nin naa raꞌ xpwiinn raꞌ ba, per nnah naꞌh
guliin laꞌh tu loh raꞌbwiinn raꞌninnaa raꞌbwiinnguidxyiyuh.
20 Gulgasannah stoꞌ tu dxyiꞌdxyi raꞌ nin guñiꞌn loh tu: “Nin
tuhbi mooza ayi lasahca ru ba loh xballwaꞌn ba.” Sidela
naꞌh caꞌhnaꞌhla raꞌ ba tin chiinn raꞌ ba naꞌh, neezaa laꞌh tu
guicaꞌhnaꞌhla raꞌ ba; ya sidela laꞌh raꞌ ba bazoꞌbadxiahga raꞌ
ba xchiꞌdxyiꞌhn, neezaa xchiꞌdxyi tu zuzoꞌbadxiahga raꞌ ba.
21 Garaa raꞌ deeꞌ zuhnnee raꞌ ban laꞌh tu pur xcweeꞌntahn,
laasii ayi nuꞌnbwaꞌ raꞌ ba nin guluꞌnehza naꞌh.

22 ’Ayi ñahpa raꞌ ba nin tuhbi duhlda sidela naꞌh ayi
ñieꞌldagañiꞌn loh raꞌ ba, per nnah ayi nuu guiñiꞌ raꞌ ba ayi
guhcabwaꞌ raꞌ ba nuu xtuhlda raꞌ ba; 23 pwihsi garaa raꞌ
bwiinn raꞌ nin rdxyiꞌchinee naꞌh, rdxyiꞌchinee za raꞌ ba laꞌh
Xtaaꞌdahn. 24 Ayi xi duhlda ñahpa raꞌ ba sidela naꞌh ayi
ñuꞌnnahn dziꞌn raꞌ nin ayi nin tuhbi bwiinn nin gaca guunn
raꞌ dziꞌn raꞌ chi. Per laꞌh raꞌ ba bwaꞌha raꞌ ba dziꞌn raꞌ riiꞌ, ya
pur dziꞌn raꞌ riiꞌ rdxyiꞌchinee raꞌ ba naꞌh nee rdxyiꞌchinee za
raꞌ ba laꞌh Xtaaꞌdahn. 25Cayahca raꞌ deeꞌ tin soobaa dxyiꞌdxyi
nin caa loh xlehyi raꞌ ba: “Bidxyiꞌchinee raꞌ ba naꞌh nicala
ayi xi xtuꞌldahn.” 26 Per chin dxiꞌ Spíritu Saantu nin gacanee

laꞌh tu, laꞌh Ñiꞌh ziñiꞌ pur xcweeꞌntahn chyu naan. Laꞌh Ñiꞌh
naa nin nuu loh Xtaaꞌdahn, nee ziñiꞌ Ñiꞌh dxyiꞌdxyi nanchii,
nee naꞌh zuxeꞌhlaꞌhn Ñiꞌh loh tu ya loh Xtaaꞌdahn guiriaꞌha
Ñiꞌh dxiꞌ Ñiꞌh loh tu. 27 Ya neezaa laꞌh tu ziñiꞌ tu dxyiꞌdxyi
xcweeꞌntahn laasii nee tu caywaꞌha tu nee nuunee tu naꞌh
desde chin guzoꞌbalohyin cagaluꞌyiꞌhn dxyiꞌdxyi raꞌ riiꞌ.
Rahbi za Ñiꞌh:

16
1 ―Rñiꞌxgaꞌhn dxyiꞌdxyi raꞌ riiꞌ loh tu tin luꞌh ayi guñihchi

tu ziga riachiistoꞌ tu naꞌh, 2 laasii zadzihn dxyih nin
zibweꞌhedxiaꞌhla raꞌ ba laꞌh tu laꞌn guidoꞌrooꞌ guihdxyi
Jerusalehnnee zadzihn za hohra chin luꞌh, chyuchiꞌzi bwiinn
nin chiinn laꞌh tu, zuhnn raꞌ ba lligaaba nalluꞌyi ziga guunn
raꞌ ba chi nez loh Dxiohs. 3 Ziꞌchi guunnee raꞌ ba laꞌh tu
laasii ayi nuꞌnbwaꞌ raꞌ ba laꞌh Xtaaꞌdahn nee nin naꞌh za ayi
nuꞌnbwaꞌ raꞌ ba. 4 Rñiꞌn dxyiꞌdxyi raꞌ riiꞌ loh tu tin luꞌh chin
gadzihn hohra chi dxiagannastoꞌ tu laꞌn guñiꞌla dxyiꞌdxyi raꞌ
riiꞌ loh tu.

Xcweenta ziga dziꞌn raꞌ nin luꞌh ruhnn Spíritu Saantu
Rahbi za Ñiꞌh:
―Ayi guñiꞌn dxyiꞌdxyi raꞌ riiꞌ loh tu desde galoh laasii naꞌh

nuuneen laꞌh tu, 5 per nnah ziaaꞌhahn dxibaaꞌ tin chuneen
laꞌhXtaaꞌdahnnin guluꞌnehza naꞌh loh guidxyiyuh riiꞌ, ya nin
tuhbi tu ayi guinaabadxyiꞌdxyi ca nehza guzaaꞌhahn, 6 laasii
nuu guelnalaasa stoꞌ tu nee laasii guñiꞌn dxyiꞌdxyi raꞌ riiꞌ loh
tu, 7 per guchii dxyiꞌdxyi raꞌ riiꞌ nin cañiꞌn loh tu naa bwen
para laꞌh tu guzaaꞌhahn, laasii sidela naꞌh ayi guzaaꞌhahn, ayi
dxiꞌ Spíritu Saantu para laꞌh tu, per sidela naꞌh guzaaꞌhahn
ziguꞌneehzahn Spíritu Saantu para laꞌh tu. 8 Chin dxiꞌ Spíritu
Saantu, zuluuꞌyiÑiꞌh laꞌh raꞌbwiinnguidxyiyuh cuunninnaa
duhlda, nee cuun nin naa guelnabahan nayaa, nee neezaa
cuunxanaaxquelguxchisiDxiohs. 9Yazigaxcweentaduhlda
chi guluuꞌyiÑiꞌhayi riachiistoꞌ raꞌbanaꞌh; 10ya zigaxcweenta
guelnabahan nayaa guluuꞌyi Ñiꞌh ayi xi xtuꞌldahn niꞌchin nin
guzaaꞌhahn nez nuu Xtaada Dxiohsaꞌhn ya ayi gwaꞌha tu
naꞌh; 11ya ziga xcweenta guelguxchisi guluuꞌyi Spíritu Saantu
laꞌXtaaꞌdahn bwiꞌhnn guelguxchisi laꞌh bwiinndxaaba nin
rnabwaꞌ loh guidxyiyuh riiꞌ.

12Rahbi za Ñiꞌh:
―Ziahanru dxyiꞌdxyi raꞌ nin naꞌpa guiñiꞌn loh tu per ayi

gacabwaꞌ tun, 13per chin dxiꞌ Spíritu Saantu, zuluuꞌyiÑiꞌh laꞌh
tu garaa raꞌnin naa ganaalla dxyiꞌdxyi guchii, laasii ayi guiñiꞌ
Spíritu Saantu pur xcwenta gahca Ñiꞌh, sino que ziñiꞌÑiꞌh nin

dxihnÑiꞌhneezusadxihnzaÑiꞌh laꞌhtu, tingacabwaꞌ tucohsa
raꞌ nin gueꞌdu gaca. 14 Laꞌh Spíritu Saantu chi guunn lasahca
naꞌh, laasii zicaꞌha Ñiꞌh nin naa xteꞌnnahn tin guluuꞌyi Ñiꞌh
cweenta raꞌ chi laꞌh tu. 15Garaa raꞌ nin nahpa Xtaaꞌdahn naa
xteꞌnnahn; pwihsi niꞌchin nin guñiꞌn loh tu laꞌh Spíritu Saantu
guicaꞌha nin naa xteꞌnnahn tin guluuꞌyi Ñiꞌh xa naa cweenta
raꞌ chi laꞌh tu. 16 Ya za balaquiꞌhn dxiꞌh riaꞌdxi ayi gwaꞌharu
tu naꞌh, per mas chiꞌchi zwaꞌha ru tu naꞌh stuhbi.

Xcweenta guelnalaasa ziahcan guelnasaa
17 Ya chiꞌchi gunaabadxyiꞌdxyi loh lasaaꞌ raꞌ paaldaa nin

naa raꞌ xpwiinn Ñiꞌh rahbi raꞌ ba:
―¿Xi zee loh dxyiꞌdxyi raꞌ riiꞌ? Nnah Jesuhs loh nuꞌh

zalliaaꞌyiꞌhn riaꞌdxyi ayiru chyu gwaꞌha loh Ñiꞌh, ya mahs
chiꞌchi zachidiaꞌha raꞌnuꞌh lohÑiꞌhstuhbi, ¿xinaa chiꞌhguzee
ÑiꞌhneznuuDaadaDxiohs?, 18ya¿xizee lohdxyiꞌdxyininnaa
zalliaaꞌyiꞌhn riaꞌdxyi? Ayi chyu rahcabwaꞌ nin rñiꞌ Jesuhs loh
dxyiꞌdxyi raꞌ chi.

19 Ya guhcabwaꞌ Jesuhs ñinaabadxyiꞌdxyi raꞌ ba loh Ñiꞌh,
niꞌchin rahbi Ñiꞌh loh raꞌ ba:

―Naꞌh rñiꞌn loh tu zalliaaꞌyiꞌhn riaꞌdxyi ayiru gwaꞌha tu
loon, ya mahs chiꞌchiyi zwaꞌha tu loon stuhbi; ¿ta deeꞌ raꞌ
nin canaabadxyiꞌdxyi loh lasaaꞌ tu? 20 Naꞌpahn siguhra
laꞌh tu zuꞌn tu, nee ziuuꞌ nalaasa stoꞌ tu gaduhbi nin cwih
yahxi raꞌ bwiinn guidxyiyuh, ya nicala chuu nalaasa stoꞌ tu,
ya xquelnalaasa tu chi ziahcan guelnasaa. 21 Laasii tuhbi
gunnaꞌh chin raalaa lliiꞌn ba riuuꞌ ba guelnazihdzi, laasii
bigaꞌha xohra ba; per chin riaꞌloh raalaa lliiꞌn ba, riaꞌldastoꞌ
ba guelnayaan chi pur xcweenta nin riahxi ba rwaꞌha ba loh
lliiꞌn ba nin guulaa loh guidxyiyuh. 22 Ziꞌchilla laꞌh tu nnah
nuu guelnalaasa stoꞌ tu, per zabiaꞌgarii dxieꞌldaguiaꞌhahn
cuun tu ya chiꞌchi ziahxi tu chin gwaꞌha tu naꞌh ya guelriahxi
chi ayi chuunin tuhbi chyuguziaꞌtiiꞌhin loh tu, 23ya laꞌndxyih
raꞌ chi ayiru xi guinaabadxyiꞌdxyi tu loon. Rñiꞌn loh tu laꞌh
Daada Dxiohs guniꞌhi garaa raꞌ cohsa raꞌ nin guinaaba tu pur
laan, 24 yannah nagahdxi xi guinaaba tu pur laan; guinaaba
tu nee zicaꞌha tu, tin ziꞌchi dxiahxi tu.

Jesucristu naa nin laꞌbwiꞌhnn gahn loh guidxyiyuh riiꞌ
25Rahbi za Jesuhs:
―Laꞌnguñiꞌdxyiꞌdxyi raꞌ riiꞌ loh tu ziga dxyiꞌdxyi ralaꞌn, per

zadzihn dxih nin ayiru guiñiꞌn loh dxyiꞌdxyi ralaꞌn raꞌ, sino
que guiñiꞌn loh tu nayaa-nayaa xcweenta Xtaaꞌdahn. 26 Laꞌn
dxyih raꞌ chi zinaaba tu pur laan, nee ayi rñiꞌn loh tu naꞌh
guiñiꞌn loh Xtaaꞌdahn pur xcweenta tu, 27 laasii laꞌhgahca

Daada Dxiohs rucaꞌh stoꞌ Ñiꞌh laꞌh tu laasii rucaꞌh stoꞌ za tu
naꞌh, nee laasii za gwachiistoꞌ tu naꞌh zeꞌldahn pur xcweenta
Dxiohs. 28 Zeꞌldahn nez loh Dxiohs tin guluꞌnehza Ñiꞌh naꞌh
loh guidxyiyuh riiꞌ yannah laꞌn gabiiꞌhi loh guidxyiyuh riiꞌ tin
gabiaꞌgariin nez nuu Xtaaꞌdahn.

29Ya chiꞌchi rahbi raꞌ xpwiinn Ñiꞌh loh Ñiꞌh:
―Nnahsihn cañiꞌ luꞌh nayaa-nayaa nin tuhbi dxyiꞌdxyi

ralaꞌn ayi cañiꞌ luꞌh, 30 yannah ridiaꞌha loh nu naann luꞌh
garaa raꞌ cohsaneeninayi xchiꞌhnruchyuguinaabadxyiꞌdxyi
xica loh Yuꞌbiluꞌh, ya pur deeꞌ raꞌ riachiistoꞌ nu zeꞌ luꞌh pur
xcweenta Dxiohs.

31Chiꞌchi rahbi Jesuhs:
―¿Ta nnayi riachiistoꞌ tu? 32 Pwihsi laꞌh hohra bigaꞌha nee

nnah gahcan chin cada tuhbigah tu ganaꞌzu nezii-neziꞌchi ya
zusaaꞌn tu tuhbidxiꞌh naꞌh, per ayi dxiaꞌhanahn tuhsi laasii
laꞌh Xtaaꞌdahn zuunee naꞌh. 33 Laꞌn guñiꞌ dee raꞌ loh tu tin
cwidxyii stoꞌ tu pur nuunee tu naꞌh tuhsi. Loh guidxyiyuh
nahpa zizahcazii tu, per guldxiahxi laasii naꞌh laꞌn bwiꞌhnn
gahn loh guidxyiyuh riiꞌ.

17
Jesuhs gudihdxyi-gunaaba lohDxiohs xcweenta raꞌxpwiinn

Ñiꞌh
1Ya chin guyaꞌloh guñiꞌÑiꞌhdxyiꞌdxyi raꞌ riiꞌ, chiꞌchi bwaꞌha

Jesuhs nez dxibaaꞌ ya rahbi Ñiꞌh:
―Paah, laꞌh hohra bigaꞌha: bwiꞌhnn lasahca laꞌh Lliiꞌn

luꞌh tin ziꞌchiza laꞌh Lliiꞌn luꞌh guunn lasahca lah Yuꞌbiluꞌh,
2 pwihsi yiꞌh badiꞌhi luꞌh guelrnabwaꞌ laꞌh Lliiꞌn luꞌh loh raꞌ
garaa raꞌ bwiinn guidxyiyuh, tin gudiꞌhi Lliiꞌn luꞌh guelnaba-
han nin ayi ñichilohtiiꞌ laꞌh raꞌ bwiinn raꞌ nin badiꞌhi luꞌh
laꞌh bi. 3 Dee si raꞌ nahpa guelnabahan nin ayi ñichilohtiiꞌ;
bwiinn raꞌ nin nuꞌnbwaꞌ Yuꞌbiluꞌh, nin naa tuhbi dxiꞌh Yuꞌbi
Dxiohs, nee cun neezaa naꞌh, Jesucristu, nin guluꞌnehza luꞌh
loh guidxyiyuh.

4 ’Naꞌh laꞌn bwiꞌhnn lasahca lah luꞌh loh guidxyiyuh riiꞌ,
pwihsi laꞌn batuꞌlla dziꞌn nin guñiꞌ luꞌh guꞌnnahn. 5 Pwihsi
nnah, Paah, bwiꞌhnn lasahca laan nez hasta nuu luꞌh cun
guel lasahca nee neezaa cun llaꞌñih nin naꞌpahn desde chin
nagahdxi cwihxchih guidxyiyuh.

6 ’Bwiinn raꞌ nin gulii luꞌh loh guidxyiyuh tin guniꞌhi raꞌ
luꞌh ba naꞌh; laꞌn rwaꞌha chyu naa luꞌh, nee naa za raꞌ
ba xteenn Yuꞌbiluꞌh, ya yiꞌh baniꞌhi raꞌ luꞌh ba naꞌh, nee
cagazoꞌbadxiahga raꞌ ba xchiꞌdxyi Yuꞌbiluꞌh, 7 yannah naann
raꞌ ba garaa nin baniꞌhi luꞌh naꞌh, zeꞌ raꞌn pur xcweenta
Yuꞌbiluꞌh; 8 pwihsi baluꞌyiꞌhn dxyiꞌdxyi raꞌ nin baniꞌhi luꞌh

guiñiꞌn loh raꞌ ba, ya laꞌh raꞌ ba riachiistoꞌ raꞌ ban, nee
neezaa cagadiꞌhi raꞌba cweentanaꞌhzeꞌldahn lohguidxyiyuh
pur xcweenta Yuꞌbiluꞌh, nee riachii za stoꞌ raꞌ ba Yuꞌbiluꞌh
guluꞌnehza luꞌh naꞌh.

9 ’Naꞌh rnaꞌbaꞌhn xcweenta raꞌ ba loh Yuꞌbiluꞌh; ayi
rnaꞌbaꞌhn xcweenta raꞌ bwiinn raꞌ nin naa raꞌ bwiinn
guidxyiyuh, sino que pur xcweenta raꞌ bwiinn raꞌ nin baniꞌhi
luꞌh naꞌh, laasii naa raꞌ ba xpwiinn Yuꞌbiluꞌh. 10 Garaa
tiiꞌ raꞌ nin naa xteꞌnnahn naa xteenn Yuꞌbiluꞌh, ya nin naa
xteenn luꞌh naa za raꞌ xteꞌnnahn; ya guhca lasahca laan pur
xcweenta raꞌ ba.

11 ’Naꞌh ayiru gacataꞌhn loh guidxyiyuh riiꞌ, per laꞌh raꞌ
ba ziaꞌhan raꞌ ba loh guidxyiyuh riiꞌ, ya gaduhbi nin naꞌh
dxieꞌldahn nez nuu Yuꞌbiluꞌh, Xtaaꞌdahn nin naa saantu rooꞌ,
gacanee luꞌh laꞌh raꞌ ba cun guelrnabwaꞌ nin nahpa luꞌh ziga
naa lah Yuꞌbiluꞌh, ziga lah nin baniꞌhi luꞌh naꞌh, tin cwih
raꞌ ba tuhsi juunta ziga dxuu nuꞌh cun Yuꞌbiluꞌh. 12 Nnah
gaduhbi nin guyuuꞌnee raꞌn ba loh guidxyiyuh riiꞌ balaloh
raꞌn ba cun guelrnabwaꞌ nin naa lah Yuꞌbiluꞌh, ziga naa lah
ninbaniꞌhi luꞌhnaꞌh, yanin tuhbi raꞌbaayi ñiñichiloh sinoque
nin guñichiloh gahca, tin ziꞌchi guzohba dxyiꞌdxyi bariaꞌcaa
ziga rñiꞌ loh Xchihtsi luꞌh.

13 ’Nnah dxieꞌldahn nez nuu luꞌh, rñiꞌn dxyiꞌdxyi raꞌ riiꞌ
nnah gaduhbi nin nuuꞌhuhn loh guidxyiyuh riiꞌ, tin ziꞌchi
chuu nasaa stoꞌ raꞌ ba ziga nuu nasaa stoꞌn. 14 Naꞌh
baluꞌyiꞌhn xchiꞌdxyi Yuꞌbiluꞌh, per laꞌh raꞌ bwiinn guidxyiyuh
raꞌ rdxyiꞌchinee raꞌ ba laꞌh raꞌ nin naa raꞌ xpwiinn luꞌh laasii
ayi naa raꞌ ba bwiinn guidxyiyuh, ziga naꞌh za ayi naan
bwiinn guidxyiyuh. 15 Ayi rnaꞌbaꞌhn loh yuꞌbiluꞌh gabweꞌhe
luꞌhba loh guidxyiyuh, sino que gulaloh raꞌ luꞌh laꞌh raꞌba loh
bwiinndxaaba. 16 Ziga naꞌh ayiza naan bwiinn guidxyiyuh,
ziꞌchiza laꞌh raꞌ ba ayiza naa raꞌ ba bwiinn guidxyiyuh.
17 Bazuhnayaa laꞌh raꞌ ba cun xchiꞌdxyi luꞌh, laasii xchiꞌdxyi
luꞌh guchii paꞌhcan. 18 Ziga guluꞌnehza luꞌh naꞌh loh raꞌ
nin naa raꞌ bwiinn guidxyiyuh, ziꞌchi za naꞌh ziguꞌneeza
raꞌn ba tin chee raꞌ ba loh gaduhbi guidxyiyuh. 19 Ya pur
xcweenta raꞌ ba rudiꞌhihn naꞌhgahca, tin ziꞌchi za nee raꞌ
ba gaca nayaa raꞌ ba pur ziga naa xcweenta dxyiꞌdxyi nin
guchii. 20 Ayi rnaꞌbaꞌhn loh Yuꞌbiluꞌh pur cweenta si raꞌ riiꞌ,
sino que nee nin gueꞌdu chechiistoꞌ raꞌ ñiꞌh naꞌh chin dxihn
raꞌ ba xchiꞌdxyiꞌhn nin gutiꞌchi raꞌ ba. 21 Rdxiꞌhnaꞌhn loh
Yuꞌbiluꞌh garaa raꞌ ba cwih raꞌ ba tuhsi juunta, nee gaca
raꞌ ba tuhsi cun laꞌh raꞌ nuꞌh, Xtaaꞌdahn ziga nuunee luꞌh
naꞌh, ziꞌchiza nuuneen yiꞌh, pwihsi nahpa cwih raꞌ ba tuhsi
juunta, tin ziꞌchi chechiistoꞌ raꞌ bwiinn guidxyiyuh Yuꞌbiluꞌh
guluꞌnehza luꞌh naꞌh loh guidxyiyuh. 22 Naꞌh badiꞌhihn laꞌh

raꞌ ba guelrnabwaꞌ gahca nin baniꞌhi luꞌh naꞌh, tin ziꞌchi gaca
lastoꞌ raꞌ ba tuhsii lastoꞌ ñiꞌh ziga naa nuꞌh tuhsi; 23 naꞌh cun
laꞌh raꞌba ya yiꞌh cunnaꞌh, tin ziꞌchi gaca raꞌba tuhsi, ya ziꞌchi
zahcabwaꞌ raꞌ bwiinn guidxyiyuh Yuꞌbiluꞌh guluꞌnehza luꞌh
naꞌh loh guidxyiyuh, nee rucaꞌha za stoꞌ luꞌh naꞌh.

24 ’Paah, yiꞌh baniꞌhi luꞌh laꞌh raꞌ ba naꞌh, nee rnaꞌbaꞌhn loh
Yuꞌbiluꞌh nee raꞌ ba chuunee raꞌ ba naꞌh nez chuuꞌhuhn, tin
gwaꞌha raꞌ ba guel lasahca xteꞌnnahn nin baniꞌhi luꞌh naꞌh,
laasii rucaꞌh stoꞌ luꞌh naꞌh galoh nin nagahdxi cwihxchyih
guidxyiyuh. 25 Xtaaꞌdahn nin ruhnn ganaalla dziꞌn zaꞌca,
bwiinn raꞌ nin naa bwiinn guidxyiyuh ayi nuꞌnbwaꞌ raꞌ ba
Yuꞌbiluꞌh, per naꞌh nuꞌnbwaꞌn yiꞌh nee bwiinn raꞌ riiꞌ ya laꞌh
raꞌbaguhcabwaꞌYiꞌhguluꞌnehza luꞌhnaꞌh 26yanaꞌh laꞌnguñiꞌ
loh raꞌ ba nee ziahzahrutiꞌh guiñiꞌn chyu naa Yuꞌbiluꞌh tin
ziꞌchi gapachaꞌyi raꞌ ba naꞌh laꞌn lastoꞌ raꞌ ba tin gantsiiꞌhi
lasaaꞌ raꞌ ba ziga nadziiꞌhi luꞌh naꞌh.

18
Gunaꞌzu raꞌ ba laꞌh Jesuhs
(Mt. 26.47‑56;Mr. 14.43‑50; Lc. 22.47‑53)

1 Ya chin guyaꞌloh guñiꞌ Ñiꞌh dxyiꞌdxyi raꞌ chi, chiꞌchi
biriaꞌhnee Jesuhs laꞌh raꞌ xpwiinn Ñiꞌh tin zenee Ñiꞌh laꞌh
raꞌ ba stuhbi lahdu guiꞌw xteenn Cedrohn. Riꞌchi nuu tuhbi
huerta nez guyuuꞌtiinee Ñiꞌh xpwiinn Ñiꞌh. 2 Neezaa Judas
nin dxiuꞌn ntriehgu laꞌh Jesuhs, nuꞌnbwaꞌ nez nuu huerta
chi, laasii riꞌchi naannlohba radzihnnee JesuhsxpwiinnÑiꞌh.
3 Niꞌchin lwehgusi riꞌchi badzihnnee Judas nuhn suldahdu
Romanu cun paaldaa raꞌ guixaꞌga xteenn guidoꞌrooꞌ, ya bwi-
inn raꞌ riiꞌ gwah raꞌ ba riꞌchi pur xquelrnabwaꞌ raꞌ bixohza
raꞌ nin rnabwaꞌ laꞌh raꞌ garaa bixohza nee cun xquelrnabwaꞌ
za raꞌ bwiinn fariseu raꞌ. Nuꞌa raꞌ ba spahda nee cun lahnsa,
nee nuꞌa za raꞌ ba lámpara raꞌ cun atorcha raꞌ nin ruhnn
biaꞌñih. 4 Ya laꞌh Jesuhs laꞌh Ñiꞌh guhcabwaꞌla garaa raꞌ nin
gaca, chiꞌchi gunabadxyiꞌdxyi Ñiꞌh loh raꞌ bwiinn ziahan raꞌ
chi, rahbi Ñiꞌh:

―¿Chyu radxiꞌhyi tu?
5Chiꞌchi rahbi bwiinn raꞌ chi:
―Laꞌh Jesuhs nin zeꞌ guihdxyi Nazaret.
Chiꞌchi rahbi Jesuhs:
―Naꞌhan.
Ya neezaa Judas nin cayuhnn ntriehgu laꞌh Jesuhs dxaꞌga

loh raꞌ bwiinn raꞌ chi, 6 ya chin guñiꞌ Jesuhs rahbi Ñiꞌh:
“Naꞌhan”, dxyihgah biehtagueeta raꞌ ba hasta loh yuh biaaba
raꞌ ba. 7Chiꞌchi rahbi Jesuhs loh raꞌ ba stuhbi:

―¿Chyu radxiꞌhyi tu?

Chiꞌchi rahbi raꞌ ba stuhbi:
―Laꞌh Jesuhs nin zeꞌ guihdxyi Nazaret.
8Chiꞌchi rahbi Jesuhs loh raꞌ ba:
―Laꞌn guñiꞌ la loh tu naꞌhan. Sidela naꞌh radxiꞌhyi tu,

gulgasaaꞌn guziaa raꞌ spaaldaa raꞌ bwiinn raꞌ riiꞌ.
9Dee raꞌ guhca tin guzohba dxyiꞌdxyi nin guñiꞌ Jesuhs chin

rahbi Ñiꞌh: “Paah, bwiinn raꞌ nin baniꞌhi luꞌh naꞌh ayi ñichiloh
nin tuhbi raꞌ ba.” 10Ya chiꞌchi laꞌh Simohn Pehdru nuꞌa tuhbi
spahda, chiꞌchi guleꞌhe ba spahda chi chiꞌchi bachyuuꞌga ba
tuhbi lahdu dxiahga derehchu tuhbi bwiinn nin laa Malco,
ninnaaxmooza tuhbibixohzaninnaabixohzarooꞌ laꞌndxyih
raꞌ chi, 11 chiꞌchi rahbi Jesuhs loh Pehdru:

―Gucaꞌha spahda ca baguꞌchaꞌyin; sidela laꞌh Xpaaꞌn ya
naa xigaaba ba tiꞌdxiꞌhn trabahjw riiꞌ nicala tiꞌdxiꞌhñin, ¿taayi
nahpadxiꞌh naꞌh tiidxiꞌhñin?

Jesuhs loh Anahs
(Mt. 26.57‑58;Mr. 14.53‑54; Lc. 22‑54)

12 Suldahdu raꞌ cun nin naa comandante loh raꞌ ba cun
guixaꞌga raꞌ xteenn xquidoꞌ rooꞌ bwiinn Israel, gunaꞌzu raꞌ
laꞌh Jesuhs bachiꞌbiduꞌh raꞌ ba laꞌh Ñiꞌh, 13 chiꞌchi gwanee raꞌ
ba laꞌh Ñiꞌhmwergaloh rwaaꞌ yihdzi Anahs, laasii laꞌh Anahs
chi naa xtaswehgra Caifahs 14 laꞌhgahca ba nin rahbi loh raꞌ
bwiinn Israel naa bwenpara laꞌh raꞌba gachi tuhbisi ndxiꞌhw
xlawaaꞌha gaduhbi guihdxyi bwiinn.

Pehdru guñiꞌ ayi nuꞌnbwaꞌtiiꞌ ba laꞌh Jesuhs
(Mt. 26.69‑70;Mr. 14.66‑68; Lc. 22.55‑57)

15Laꞌh Simohn Pehdru cun stuhbi xpwiinn Ñiꞌh zee naꞌhla
raꞌ ba laꞌh Jesuhs chin zenee raꞌ bwiinn chi laꞌh Ñiꞌh yiꞌbiduꞌh
Ñiꞌh, ya laꞌh stuhbi xpwiinn Ñiꞌh chi naa ba tuhbi bwiinn
nin nuꞌnbwaꞌ bixohza rooꞌ, niꞌchin nin guyuuꞌtii ba rwaaꞌ leeꞌ
nez hasta guyuuꞌtiinee raꞌ ba laꞌh Jesuhs, 16 ya laꞌh Simohn
Pehdru biaꞌhan ba dihtsi jwehra rwaaꞌ leeꞌ chi, per guñiꞌ
stuhbi bwiinn chi nin zenee laꞌh Pehdru loh nin rahpa rwaaꞌ
leeꞌ tin guyuuꞌtii Pehdru, 17ya chiꞌchi gunaabadxyiꞌdxyi tuhbi
mooza gunnaꞌh nin rahpa rwaaꞌ leeꞌ chi loh Pehdru rahbi ba:

―¿Taayi nee dxiꞌh luꞌh naa luꞌh tuhbi raꞌ xpwiinn ndxiꞌhw
ca?
Chiꞌchi rahbi Pehdru:
―Ayi nee dxiꞌhn.
18Ya ziga cayahca nahlda, niꞌchin nin laꞌh raꞌmooza raꞌ nin

ruhnn dziꞌn riꞌchi cun guixaꞌga raꞌ xteenn guidoꞌ, gulahchi raꞌ
badxih riꞌchi, ya gwabiigagahPehdrucagabihdxyineeba laꞌh
raꞌ bwiinn raꞌ chi.

Bixohza nin naa bixohza rooꞌ loh raꞌ bixohza
gunaabadxyiꞌdxyi loh Jesuhs chyu naaÑiꞌh

(Mt. 26.59‑66;Mr. 14.55‑64; Lc. 22.66‑71)
19Yachiꞌchi guzohbalohgunaabadxyiꞌdxyininnaabixohza

rooꞌ loh Jesuhs xcweenta xpwiinnÑiꞌh cun nee ziga dxyiꞌdxyi
raꞌ nin ruluuꞌyi Ñiꞌh, 20 chiꞌchi rahbi Jesuhs loh raꞌ ba:

―Naꞌh guñiꞌn nez delaanta loh garaatiiꞌ raꞌ bwiinn nee
guillii-guillii baluꞌyiꞌhn laꞌn guidoꞌ biꞌtiꞌhn raꞌ nin naa ziga
capihyiꞌhn raꞌ nee cun laꞌn guidoꞌrooꞌ nez hasta radiaaꞌha
raꞌ garaa raꞌ bwiinn Israel raꞌ; pwihsi nin tuhbi dxyiꞌdxyi
ayi baluꞌyiꞌhñin ralaꞌn. 21 ¿Xixnaa rnaabadxyiꞌdxyi tu loon?
Gulguinaabadxyiꞌdxyi loh raꞌ bwiinn nin bihn raꞌ dxyiꞌdxyi
raꞌ nin baluꞌyiꞌhn, ya laꞌh raꞌ ba guiñiꞌ raꞌ ba dxyiꞌdxyi raꞌ nin
baluꞌyiꞌhn laasii laꞌh raꞌ ba bihn raꞌ ban.

22 Ya chin guñiꞌ Jesuhs dxyiꞌdxyi raꞌ riiꞌ, chiꞌchi gudahpa
tuhbi guixaꞌga xteenn guidoꞌ loh Jesuhs rahbi ba:

―¿Ta ziꞌca rusiaꞌgarii luꞌh dxyiꞌdxyi loh bixohza nin rn-
abwaꞌ?

23Chiꞌchi rahbi Jesuhs:
―Sidela naꞌh guñiꞌn xiilla tuhbi dxyiꞌdxyi nin ayi naa xne-

hza, guñiꞌ cuun nin naa dxyiꞌdxyi nin ayi naa xnehza chi; per
sidela laꞌh dxyiꞌdxyi nin guñiꞌn naan xnehzan, ¿xixnaa chiꞌh
rgahpa luꞌh loon?

24 Ya chiꞌchi guxeꞌhla Anahs laꞌh Ñiꞌh yiꞌbiduꞌh Ñiꞌh loh
Caifahs, nin naa bixohza rooꞌ loh raꞌ bixohza.

Pehdru guñiꞌ stuhbi ayi nuꞌnbwaꞌtiiꞌ ba laꞌh Jesuhs
(Mt. 26.71‑75;Mr. 14.69‑72; Lc. 22.58‑62)

25 Ya zuu gahca Pehdru riꞌchi zuu gabihdxyi ba, ya chiꞌchi
gunaabadxyiꞌdxyi raꞌ ba loh Pehdru rahbi raꞌ ba:

―¿Taayi nee dxiꞌh luꞌh naa luꞌh tuhbi raꞌ xpwiinn ndxiꞌhw
ca?
Chiꞌchi rahbi Pehdru:
―Ayi nee dxiꞌhn.
26Lwehgu gunaabadxyiꞌdxyi tuhbi gahca xmooza bixohza

nin rnabwaꞌ lohninnaa lasaaꞌñiꞌh laꞌhMalcuninbachyuuꞌga
Pehdru dxiahga ñiꞌh, rahbi ba:

―¿Taagah nee dxiꞌh yiꞌh nin bwaꞌhahn laꞌn huerta cun laꞌh
ndxiꞌhw ca?

27Chiꞌchi rahbi laꞌgaꞌh Pehdru:
―¡Ayi nee dxiꞌh naꞌh!
Ya hohrachi gahca bacaꞌhyahnn dxiidxinguhla.
Jesuhs badzihn loh xquelguxchiisi Pilahtu
(Mt. 27.1‑2, 11‑14;Mr. 15.1‑5; Lc. 23.1‑5)

28 Pwihsi gwanee raꞌ ba laꞌh Jesuhs yihdzi Caifahs nez naa
xpalaciu gobernador, ya hohra chi laꞌh zeꞌgarah gueꞌla, ya

ayi guyuuꞌtii bwiinn Israel raꞌ chi laꞌn palahsiu tin ayi ñuuꞌ
xtuhlda raꞌ ba xcweenta ziga ruluuꞌyi xlehyi raꞌ ba loh lañih,
sinolaꞌn ayi ñahca ñahw raꞌ ba xchih paascu. 29Pwihsi niꞌchin
biriaꞌh Pilahtu guñiꞌ ba loh raꞌ ba, rahbi ba:

―¿Xi guelchiah rbahchi tu xcweenta bwiinn riiꞌ?
30Chiꞌchi rahbi raꞌ ba:
―Sidela laꞌh ba ayi ñahca ba tuhbi bwiinn duhlda ayi chyu

ñieꞌnee ba loh luꞌh.
31Chiꞌchi rahbi Pilahtu loh raꞌ ba:
―Gulchenee ba laꞌhgahca tu gulguiꞌhnn guelguxchisi

xcweenta ba ziga naa xlehyi tu.
Ya chiꞌchi rahbi raꞌ bwiinn Israel raꞌ chi:
―Per laꞌhnu ziga naa nu bwiinn Israel ayi rusaaꞌn xlehyi tu

gachidxiinn nu nin tuhbi bwiinn.
32 Squiiꞌ guzohba dxyiꞌdxyi nin guñiꞌ Jesuhs ziga gachi

Ñiꞌh. 33 Chiꞌchi biuꞌgarii Pilahtu laꞌn palahsiu stuhbi chiꞌchi
gudihdxyi ba laꞌh Jesuhs rahbi ba loh Ñiꞌh:

―¿Ta yiꞌh naa luꞌh xrrehyi raꞌ bwiinn Israel?
34Chiꞌchi rahbi Jesuhs:
―¿Taniꞌca rnaabadxyiꞌdxyi luꞌhpur xcweenta gahca luꞌh, o

gu guyuuꞌ chyuulla gunahan loh luꞌh?
35Chiꞌchi rahbi Pilahtu loh Ñiꞌh:
―¿Ta nee chiꞌh naꞌh naan bwiinn Israel? Bwiinn raꞌ nin

naa raꞌ bwiinn lahdxyi luꞌh cun bixohza nin rnabwaꞌ raꞌ loh
snuhn bixohza biuꞌn ntriehgu yiꞌh loon. ¿Xi bwiꞌhnn luꞌh?

36Ya chiꞌchi rahbi Jesuhs:
―Ayi naa xquelrnabwaꞌn loh guidxyiyuh riiꞌ; sidela ñahcan,

chiꞌchi garaa raꞌ xpwiꞌnnahn ñidxildxi pur naꞌh tin ayi ñinaꞌzu
raꞌ bwiinn Israel raꞌ naꞌh, per xquelrnabwaꞌn ayi naan loh
guidxyiyuh riiꞌ.

37Ya chiꞌchi rahbi Pilahtu:
―¿Ta yiꞌh chiꞌh naa luꞌh rrehyi?
Chiꞌchi rahbi Jesuhs:
―Naꞌh naan rrehyi ziga guñiꞌ luꞌh; naꞌh guulahn nee

zeꞌldahn loh guihdxyiyuh tin guiñiꞌn dxyiꞌdxyi nin guchii.
Garaa raꞌ bwiinn nin rzoꞌbadxiahga xcweenta nin guchii,
rzoꞌbadxiahga raꞌ ba nin rñiꞌn.

38Chiꞌchi rahbi Pilahtu:
―¿Cuun xchiꞌh za nin naa dxyiꞌdxyi guchii?
Gunabwaꞌ raꞌ ba tin gachi Jesuhs
Ya chin guyaꞌloh gunaabadxyiꞌdxyi Pilahtu dxyiꞌdxyi raꞌ

riiꞌ, biriaꞌh ba stuhbi tin guñiꞌ ba loh raꞌ bwiinn Israel stuhbi
rahbi ba:

―Naꞌh ayi rdxeelaꞌhn nin tuhbi xtuhlda bwiinn riiꞌ, 39 per
laꞌh tu nahpa tu costumbre rnaaba tu rlaꞌh tuhbi bwiinn nin

ñieꞌw chin rahca dxyih lañih pascu. ¿Xi nna tu? ¿Zuldaꞌhn laꞌh
xrrehyi raꞌ bwiinn Israel?

40Ya chiꞌchi guñiꞌ garaatiiꞌ raꞌ ba:
―¡Ayi gutaꞌh luꞌh niꞌca! ¡Mas chaꞌyi bataꞌh laꞌh Barrabahs!
Ya Barrabahs riiꞌ guhca ba tuhbi gubaꞌn.

19
1 Ya chiꞌchi gucaꞌha Pilahtu laꞌh Jesuhs tin gwanee raꞌ xp-

wiinn ba laꞌh Ñiꞌh tin bacaꞌyahga raꞌ ba laꞌh Ñiꞌh, 2 ya laꞌh raꞌ
suldahdu raꞌ chi bwiꞌhnnchaꞌyi raꞌ ba tuhbi curohn guihchii,
guluuꞌ raꞌ ban yihca Jesuhs cun bagahcu za raꞌ ba laꞌh Ñiꞌh
tuhbi cahpa naxñaa nagaasa nin rahcu tuhbi rrehyi, 3 ya
chiꞌchi gwabiiga raꞌ ba loh Ñiꞌh rahbi raꞌ ba:

―¡Gubahan par tuꞌpazi Rehyi raꞌ bwiinn Israel!
Chiꞌchi riaꞌzi raꞌ ba loh Jesuhs. 4 Ya chiꞌchi biriaꞌh laꞌgaꞌh

Pilahtu stuhbi, chiꞌchi rahbi ba:
―Gulguiaꞌha, laꞌn cabweꞌhe bwiinn riiꞌ nezloh tu tin

gacabwaꞌ tu ayi rdxeelaꞌhn nin tuhbi xtuhlda bwiinn riiꞌ.
5Ya chiꞌchi guleꞌhe ba laꞌh Jesuhs, nuu curohn guihchii chi

yihca Ñiꞌh cun nahcu za Ñiꞌh cahpa naxñaa nagaasa, ya rahbi
Pilahtu:

―¡Gulguiaꞌha! ¡Laꞌh bwiinn chi niꞌca!
6 Ya chin bwaꞌha raꞌ bixohza nin rnabwaꞌ laꞌh raꞌ bixohza

cun guixaꞌga raꞌ xteenn guidoꞌ laꞌh Jesuhs ziꞌchi, mahziru
gudihdxyidxiahyoꞌba raꞌ ba rahbi raꞌ ba:

―¡Bacaꞌh ba loh cruhzi! ¡Bacaꞌh ba loh cruhzi!
Chiꞌchi rahbi Pilahtu:
―Pwihsi gulchenee ba laꞌhtu, ya laꞌgahca tu gulgacaꞌh ba

loh cruhzi, laasii naꞌh ayi rdxeelaꞌhn nin tuhbi xtuhlda bwi-
inn ca.

7Ya chiꞌchi rahbi raꞌ bwiinn Israel raꞌ chi loh Pilahtu:
―Laꞌhnunidxiaapa nu tuhbi lehyi, ya ziga xlehyi nunahpa

gachi ba, laasii cagatiiꞌdxi ba laꞌh ba ziga Lliiꞌn Dxiohs.
8 Ya chin bihn Pilahtu dxyiꞌdxyi nin guñiꞌ raꞌ ba, mahziru

bidxyihbi ba, 9 ya chiꞌchi guyuuꞌtii ba stuhbi laꞌn palahsiu
chiꞌchi gunaabadxyiꞌdxyi ba loh Jesuhs stuhbi rahbi ba:

―¿Chyu bwiinn luꞌh?
Ya laꞌh Jesuhsayi guñiꞌtiiꞌÑiꞌh lohba, 10chiꞌchi rahbiPilahtu

loh Jesuhs:
―¿Taayi guiñiꞌ luꞌh loon? ¿Taayi gaann luꞌh naꞌpahn guelrn-

abwaꞌ tin gucaꞌhn yiꞌh loh cruhzi nee naꞌpazahn guelrnabwaꞌ
tin gutaꞌhzahn yiꞌh?

11Ya chiꞌchi rahbi Jesuhs loh Pilahtu:
―Ayi ñahpa luꞌh nin tuhbi guelrnabwaꞌ para naꞌh sidela

Dxiohs ayi ñuniꞌhi guelrnabwaꞌ yiꞌh; pwihsi niꞌchin nnah,

bwiinn raꞌ nin biuꞌntriehgu naꞌh loh luꞌh bwiinn chi nahpa
zirooꞌru duhlda que ziga yiꞌh.

12 Ya desde hohra chi gahca, gudxiꞌhyi Pilahtu xa ñutaꞌh
ba laꞌh Jesuhs, per laꞌh raꞌ bwiinn Israel raꞌ chi mahziru
jweersirooꞌ gudihdxyidxiah raꞌ ba rahbi raꞌ ba:

―¡Sidela yiꞌh gutaꞌh luꞌh laꞌh ndxiꞌhw ca, ayi naa luꞌh xami-
hgu emperador, laasii cuunchiꞌzi bwiinn nin xclaaꞌdzi tiidxi
ziga rrehyi, naa bwiinn chi nin rdxindxinee laꞌh emperador!

13 Ya chin bihn Pilahtu dxyiꞌdxyi raꞌ riiꞌ, biriaꞌhnee ba laꞌh
Jesuhs tin guzohba ba loh yagaxiiyi hasta ruhn ba guelgux-
chisi, hasta laa cun dxyiꞌdxyi griehgu hasta naꞌ dxiah zaꞌca
(nin zee loh dxyiꞌdxyi hebreu Gabata). 14Dxyih chi naa dxyih
bispra lañihpaascu, ya zigachiꞌh laaꞌyidxyihbiꞌPilahtu loh raꞌ
bwiinn Israel raꞌ chi, rahbi ba:

―¡Gulguiaꞌha, laꞌh xrrehyi tu niꞌca!
15Chiꞌchi rahbi raꞌ ba jweersirooꞌ:
―¡Gachi ba! ¡Gachi ba! ¡Bacaꞌh ba loh cruhzi!
Chiꞌchi rahbi Pilahtu loh raꞌ ba:
―¿Ta naꞌh gucaꞌhn laꞌh xrrehyi tu loh cruhzi?
Ya chiꞌchi rahbi raꞌ bixohza raꞌ nin rnabwaꞌ raꞌ laꞌh raꞌ

bixohza loh Pilahtu:
―¡Laꞌhnu ayiru chyu nahpa rrehyi, sola tuhbidxiꞌh laꞌh

emperador!
16Ya chiꞌchi biuꞌn Pilahtu ntriehgu laꞌh Jesuhs tin gucaꞌh raꞌ

ba laꞌh Ñiꞌh loh cruhzi, ya chiꞌchi zenee raꞌ ba laꞌh Ñiꞌh.
Jesuhs gucah loh cruhzi
(Mt. 27.32‑44;Mr. 15.21‑32; Lc. 23.26‑43)

17 Ya tin basaguꞌa raꞌ ba laꞌh Jesuhs xcruhzi Ñiꞌh, ya zenee
raꞌ ba laꞌh Ñiꞌh nez hasta laa yihca bwiinnguuchi (ya cun
dxyiꞌdxyi hebreu lahan Gólgota), 18 ya riꞌchi bacaꞌh raꞌ ba laꞌh
Jesuhs loh cruhzi, neezaa bacaꞌh raꞌ ba schiohpa bwiinn cweꞌ
Jesuhs cada lahdu cweꞌ Ñiꞌh tuhbigah raꞌ ba. 19 Ya yihca
xcruhzi Ñiꞌh gunabwaꞌ Pilahtu gucah dxyiꞌdxyi raꞌ nin rñiꞌ
squiiꞌ: “Jesuhs nin zeꞌ guihdxyi Nazaret, Xrrehyi raꞌ bwiinn
Israel.” 20 Ziahan raꞌ bwiinn Israel biꞌlda raꞌ ba dxyiꞌdxyi
raꞌ chi, laasii nez hasta bacaꞌh raꞌ ba laꞌh Jesuhs loh cruhzi,
gaxuhgahan para loh guihdxyi Jerusalehn, ya dxyiꞌdxyi raꞌ
chi caaꞌhan cun dxyiꞌdxyi hebreu, cun dxyiꞌdxyi latin, cun
neezaa dxyiꞌdxyi griehgu. 21Ya pur niꞌchin rahbi raꞌ bixohza
raꞌ nin rnabwaꞌ loh raꞌ bixohza loh Pilahtu:

―Ayi gucaꞌh luꞌh: “Xrrehyi raꞌ bwiinn Israel”, sino que
bacaꞌh: “Nin guñiꞌ ñahca Rehyi raꞌ bwiinn Israel.”

22Chiꞌchi rahbi Pilahtu loh raꞌ ba:
―Nin bacaꞌhn, bacahan ziꞌca.

23 Ya chin guyaꞌloh bacaꞌh raꞌ suldahdu laꞌh Jesuhs loh
cruhzi, chiꞌchi gucaꞌha raꞌ ba xahba Jesuhs bwiꞌhnn raꞌ ban
tahpa taaꞌha tin bigaꞌzin gucaꞌha raꞌ ban; neezaa xahba Ñiꞌh
nin laa tunica gucaꞌha raꞌ ba, ya lahdxi chi tuhsi taaꞌha naa
lahdxi chi zigazi tuhbi buuxa ya dxiꞌban nez laꞌn gueeta cun
para nez guiyaꞌ tuhbi dxiꞌh taaꞌha naa lahdxi chi. 24Ya chiꞌchi
rahbi loh lasaaꞌ raꞌ suldahdu raꞌ chi:

―Ayi chyu chiꞌllu lahdxi ca, mas chaꞌyi guidzihta nuꞌh pur
lahdxi ca guidiaꞌha raꞌ nuꞌh chyu naan xsweerta ñiꞌh.
Pwihsi ziꞌchi guzohbadxyiꞌdxyi nin caa lohXchihtsi Dxiohs

hasta rahbi:
Bigaꞌzi xaabahn gucaꞌha raꞌ ba, ya basaaꞌ raꞌ ba sweerta cun

xtunicahn.
Deeꞌ bwiꞌhnn raꞌ suldahdu. 25Ya nez caa Jesuhs loh cruhzi

zuu xmaah Ñiꞌh cun bwehldaa xmaah Ñiꞌh zuu riꞌchi, cun
María cheꞌhla Cleofahs, cun María Magdalena. 26 Ya chin
bwaꞌha Jesuhs lohxmaahÑiꞌh, neebwaꞌhazaÑiꞌhgahxucweꞌ
xmaahÑiꞌhzuuxpwiinnÑiꞌhninmahzi nadziiꞌhiÑiꞌh, chiꞌchi
rahbi Ñiꞌh loh xmaah Ñiꞌh:

―Gunnaꞌh, laꞌh lliiꞌn luꞌh niꞌca,
27ya chiꞌchi rahbi Ñiꞌh loh xpwiinn Ñiꞌh chi:
―Laꞌh xmaah luꞌh niꞌca.
Ya desde hohra chi bacaꞌha xpwiinn Ñiꞌh chi laꞌh xmaah

Jesuhszigazi xmaahba tinbaganeeba laꞌhMaría rwaaꞌyihdzi
ba.

Chin guhchi Jesuhs
(Mt. 27.45‑56;Mr. 15.33‑41; Lc. 23.44‑49)

28Ya chin guyaꞌloh garaa raꞌ deeꞌ, ya naann Jesuhs laꞌhgahn
guhca garaa raꞌ cohsa raꞌ nin nahpa gaca, tin guzohba raꞌ
xchiꞌdxyi Dxiohs nin caa pur xcweenta Ñiꞌh, niꞌchin rahbi
Jesuhs:

―Rdxaagahn ñihsa.
29Ya riꞌchi zuu tuhbi ploorii ñihsa uhva naltaa ya guluuꞌ raꞌ

baziga tuhbi taaꞌha lahdxi lohñihsauhvanaltaa chi bacaꞌhraꞌ
ban rwaaꞌ Jesuhs cun tuhbi lliꞌdzi yahga nin laa hisopo, 30 ya
chin gwaaꞌ Jesuhs ñihsa uhva naltaa chi, chiꞌchi rahbi Ñiꞌh:

―Laꞌn guluhlla.
Ya lwehgu basiaaba loh Ñiꞌh nezloh yuh ya batiꞌdxi Ñiꞌh

xaalma Ñiꞌh loh naa Xtaada Dxiohs Ñiꞌh.
Tuhbi suldahdu guxaala cweꞌ baldiꞌh tihxi Jesuhs cun tuhbi

yahga lahnsa
31 Dxyih chi naa bispra xteenn lañih paascu, ya laꞌh raꞌ

bwiinn Israel raꞌ ayi gunah raꞌ ba ñiaꞌhan bweꞌltihxi Jesuhs
cun bweꞌltihxi schiohpa raꞌ bwiinn chi loh cruhzi dxyih lañih
paꞌ chi, laasii dxyih chi naa dxyih lañihrooꞌ nin rahpadaa raꞌ



San Juan 19:32 301 San Juan 19:42

bwiinn Israel raꞌ. Pwihsi niꞌchin gunaaba raꞌ ba loh Pilahtu
guinabwaꞌ ba cheechiꞌchii raꞌ ba ñaaꞌ raꞌ bwiinn raꞌ nin caa
loh cruhzi cun ñaaꞌ za Jesuhs tin guenagah gachi raꞌ ba tin
dxiehta bweꞌltihxi raꞌ ba loh cruhzi dxyih chi gahca. 32 Ya
chiꞌchi gwah raꞌ suldahdu riꞌchi ya gudxyiꞌchii raꞌ ba ñaaꞌ
mwer tuhbi bwiinn nin caa loh cruhzi cweꞌ Jesuhs, ziꞌchi
za stuhbi ba nin caa cweꞌ Ñiꞌh stuhbi lahdu, 33 per ya chin
gwabiiga raꞌ ba hasta caa Jesuhs loh cruhzi, bwaꞌha raꞌ ba
laꞌh Jesuhs guhchi la. Pwihsi pur niꞌchin ayi gudxyiꞌchii raꞌ
ba ñaaꞌ Ñiꞌh, 34 ya chiꞌchi gucaꞌha tuhbi suldahdu chi tuhbi
lahnsaguxaalaba lohbaldiꞌh tihxi Jesuhs, ya lohbillaala tihxi
Ñiꞌh biriaꞌh rihn cun ñihsan. 35 Bwiinn nin ruuꞌyidxyiꞌdxyi
cweenta riiꞌ bwaꞌhaloh ba garaa raꞌ cohsa raꞌ riiꞌ, nee rñiꞌ ba
dxyiꞌdxyi nin guchii. Laꞌhba naann ba guchii naa xchiꞌdxyi
ba, tin ziꞌchi za laꞌhtu chechiistoꞌ tu, 36 laasii cohsa raꞌ riiꞌ
guhcan tin guzohba dxyiꞌdxyi nin caa lohXchihtsi Dxiohs nin
rñiꞌ squiiꞌ: “Ayi chiꞌchii raꞌ ba nin tuhbi dzihta.” 37 Ya stuhbi
lahta loh Xchihtsi Dxiohs caa squiiꞌ: “Zwaꞌha raꞌ ba loh nin
gudzihbi raꞌ ba lahnsa tihxi ñiꞌh.”

Chin bigaꞌtsi Jesuhs
(Mt. 27.57‑61;Mr. 15.42‑47; Lc. 23.50‑56)

38 Ya chin guyaꞌloh guhca garaa raꞌ deeꞌ, chiꞌchi gwah
Josehnin naa tuhbi bwiinn guihdxyi Arimatea loh Pilahtu tin
baganaaba ba loh Pilahtu tin gutehta ba bweꞌltihxi Jesuhs loh
cruhzi, ya Joseh riiꞌ naa za tuhbi xpwiinn Jesuhs, ya nicala
rdxyihbi ba laꞌh raꞌ bwiinn Israel per cun ayi basaaꞌn ba ñuuꞌ
guelnadxyiꞌbi lastoꞌ ba tin gunaaba ba loh Pilahtu batehta ba
bweꞌltihxi Jesuhs loh cruhzi. Ya chin guziꞌguehlda Pilahtu
lwehgu batehta ba bweꞌltihxi Ñiꞌh loh cruhzi. 39 Cun neezaa
laꞌhNicodemunin gwahguiiꞌyidxyiꞌdxyinee laꞌh Jesuhs tuhbi
gueꞌla gwahnee Nicodemu ziga chywaꞌh kihlu perfume nin
nuuchi tuhbi clahsa cohsa nin laa mirra cun stuhbi clahsa
cohsa nin laa áloe. 40 Pwihsi gucaꞌha Joseh cun Nicodemu
bweꞌltihxi Jesuhs batehta raꞌ ba loh cruhzi ya batuꞌbi raꞌ ba
bweꞌltihxi Ñiꞌh lahdxi cun perfume chi, nee segun ziga naa
raꞌ xcostumbre raꞌ bwiinn Israel raꞌ chin rucaꞌtsi lasaaꞌ raꞌ ba.
41Ya nez hasta bacaꞌtsi raꞌ ba laꞌh Jesuhs nuu tuhbi huerta, ya
laꞌn huerta chi guhca tuhbi baꞌ dxiah nacuubi, nin nagahdxi
chyu bwiinn guigaꞌtsitiiꞌ. 42 Riꞌchi bacaꞌtsi raꞌ ba bweꞌltihxi
Jesuhs laasii gahxuriaꞌhanbaꞌ chi, nee laasii zapur laꞌhxlañih
bwiinn Israel bagadzihntiiꞌ la niꞌchin basiooba raꞌ ba.

20
Chin babahn Jesuhs loh guelguhchi
(Mt. 28.1‑10;Mr. 16.1‑8; Lc. 24.1‑12)

1 Ya mwer dxyih xteenn xmahn raꞌ bwiinn Israel, gwah
María Magdalena rwaaꞌ baꞌ nez hasta bigaꞌtsi Jesuhs, nee
nateyiꞌhnruzan gwah ba rwaaꞌ baꞌ; ya chin badzihn ba riꞌchi
bwaꞌha ba bidoꞌba dxiah nin bieꞌw rwaaꞌ baꞌ chi, 2 ya chiꞌchi
gubiaꞌgarii galluꞌhn ba bwaa ba hasta nuu Simohn Pehdru
cun stuhbi xpwiinn Jesuhs nin guhcanadziiꞌhi Jesuhs, chiꞌchi
rahbi gunnaꞌh chi:

―¡Pweda bagaleꞌhe raꞌ ba bweꞌltihxi Jesuhs laꞌn baꞌ, per ayi
chyu gaann canehza gwanee raꞌ ba laꞌh Ñiꞌh!

3 Ya chiꞌchi biriaꞌh Pehdru cun stuhbi bwiinn chi nin naa
xpwiinn Jesuhs gwaguiaꞌha raꞌ ba rwaaꞌ baꞌ. 4 Garoopa raꞌ
ba zee raꞌ ba carrih, per stuhbi ba mahzi carrih que laꞌh
Pehdruyagalohbabadzihnbarwaaꞌbaꞌhastabigaꞌtsi Jesuhs.
5 Chiꞌchi biaꞌchyu ba gudxihxiloh ba laꞌn baꞌ, ya sola bwaꞌha
ba lahdxi raꞌ nin biduꞌbi Jesuhs, per ayi guyuuꞌtii ba laꞌn baꞌ.
6Ya hasta dihtsiyi ba badzihngaꞌh Pehdru, ya Simohn Pehdru
guyuuꞌtii laꞌn baꞌ chi, chiꞌchi bwaꞌhaza ba lahdxi nin naꞌ laꞌn
baꞌ chi, 7 nee bwaꞌhaza ba tuhbi lahdxi nin biyiꞌbiduꞌh yihca
Jesuhs per ayi naꞌan tuhsi juunta cun veenda raꞌ, sino que
guriin lahtanaꞌandiaꞌhan. 8Chiꞌchiyi guyuuꞌtii neezaa stuhbi
xpwiinn Jesuhs laꞌn baꞌ, bwaꞌhaza ba nin guhca, nee gwachi-
istoꞌ ba. 9 Pwihsi nagahdxi gacabwaꞌ ba nin rñiꞌ loh Xchihtsi
Dxiohs; laꞌh Jesuhs nahpa gabahan Ñiꞌh loh guelguhchi. 10Ya
chiꞌchi lwehgu gubiaꞌgarii raꞌ xpwiinn raꞌ chi para yihdzi raꞌ
ba.

Baluuꞌyiloh Jesuhs lohMaríaMagdalena
(Mr. 16.9‑11)

11 Ya laꞌh María biaꞌhan ba rwaaꞌ baꞌ chi, zohbayuꞌn ba; ya
loh zohbayuꞌn ba chi biaꞌchyu ba bwaꞌha ba laꞌn baꞌ chi, 12ya
bwaꞌhaba chiohpaaanjlaninnahcu lahdxi labweh, zohba raꞌ
aanjla raꞌ chi hasta guhta bweꞌltihxi Jesuhs; ya tuhbi aanjla
chi zohba nez hasta guhta yihca Jesuhs, ya stuhbi aanjla
chi zohba nez hasta guhta ñaaꞌ Ñiꞌh. 13 Ya chiꞌchi gunaaba
dxyiꞌdxyi raꞌ aanjla raꞌ chi lohMaría, rahbi raꞌ ba:

―Gunnaꞌh, ¿xixnaa ruꞌn luꞌh?
Chiꞌchi rahbi María:
―Ruꞌnaꞌhn laasii zeenee raꞌ ba bweꞌltihxi Jesuhs, yannah

nin ayi rahcabwaꞌn canehza zeenee raꞌ ban.
14 Ya gueꞌdu guyaꞌloh guñiꞌ ba dxyiꞌdxyi raꞌ riiꞌ chin luꞌh

basiaꞌgariiloh ba nehz dihtsi ba, ya hohrchigahca bwaꞌha ba
laꞌh Jesuhs zuu riꞌchi, per ayi guhcabwaꞌ ba laꞌh Jesuhs niꞌchi,
15 chiꞌchi rahbi Jesuhs loh ba:

―Gunnaꞌh, ¿xixnaa ruꞌn luꞌh? ¿Chyu radxiꞌhyi luꞌh?
Ya laꞌh gunnaꞌh chi bwiꞌhnn ba lligaaba naa Jesuhs tuhbi

bwiinn nin rahpa weerta nin nuu riꞌchi, ya rahbi ba loh Ñiꞌh:

―Daada, sidela yiꞌhcanehzagwanee luꞌhbweꞌltihxi Jesuhs,
gunah canehz gwanee luꞌhn tin chegadxiꞌhyiñin riꞌchi.

16Chiꞌchi rahbi Jesuhs:
―¡María!
Chiꞌchi basiaꞌgariiloh bi bwaꞌha bi ya guñiꞌ bi cun dxyiꞌdxyi

hebreu, rahbi bi:
―¡Rabuni! (Nin naa gahca ziga guiñiꞌ luꞌh “Mwehsu”.)
17Chiꞌchi rahbi Jesuhs:
―Ayi guinaꞌzu luꞌh naꞌh, laasii nagahdxi guziaaꞌhahn nez

hasta nuu Xpaaꞌn, per bwaa tin guhdzi loh raꞌ bwiꞌtsihn laꞌn
gueꞌdu zuziaaꞌha nez hasta nuu Xpaaꞌn nin naa za Xpaah tu;
nee Dxiohs xteꞌnnahn, cun nin naa za Xchiohs tu.

18 Pwihsi chiꞌchi bwaa MaríaMagdalena nez hasta nuu raꞌ
xpwiinn Jesuhs ya rahbi ba loh raꞌ bwiinn chi bwaꞌha ba laꞌh
Jesuhs, nee guhdzi za ba garaa nin guñiꞌ Jesuhs loh ba.

Jesuhs baluuꞌyiloh loh raꞌ xpwiinn Ñiꞌh
(Mt. 28.16‑20;Mr. 16.14‑18; Lc. 24.36‑49)

19Ya chin gurih gueꞌla dxyih chi gahca, mwer dxyih xteenn
xmahn, badiaaꞌharaꞌxpwiinn Jesuhs laꞌntuhbiyuuꞌ, ya rwaaꞌ
pweerta raꞌ chihpa ñeꞌw raꞌn laasii rdxyihbi raꞌ ba laꞌh raꞌ
bwiinn Israel raꞌ. Chiꞌchi guyuuꞌtii Jesuhs hasta rii raꞌ ba, tin
guzuh Ñiꞌh galaayi raꞌ xpwiinn Ñiꞌh, chiꞌchi guñiꞌ Ñiꞌh loh raꞌ
ba, nee cun bagahpaDxiohs Ñiꞌh laꞌh raꞌ ba squiiꞌ:

―¡Gulcwahchidxyii stoꞌ tu!
20YachinguyaꞌlohguñiꞌÑiꞌhsquiiꞌ, chiꞌchibaluuꞌyiÑiꞌhnaa

Ñiꞌh hasta guzohba raꞌ clahva cun loh batiꞌ tihxi Ñiꞌh hasta
bigaꞌha lahnsa, ya laꞌh raꞌ xpwiinn Ñiꞌh biahxi duxa raꞌ ba
chin bwaꞌha raꞌ ba laꞌh Jesuhs. 21Chiꞌchi rahbi Jesuhs stuhbi:

―¡Gulcwahchidxyii stoꞌ tu! Ziga guluꞌnehza Xtaaꞌdahn naꞌh,
ziꞌchiza rguꞌneezahn laꞌhtu.

22Chiꞌchi bwiꞌhnn Ñiꞌh bwih yihca raꞌ ba, ya rahbi Ñiꞌh:
―Gulguicaꞌha Spíritu Saantu. 23Bwiinn raꞌnin gusiaꞌldastoꞌ

tu xtuhlda raꞌ ñiꞌh, zibiaꞌcaa xtuhlda raꞌ ba; ya bwiinn raꞌ nin
ayi gusiaꞌldastoꞌ tu xtuhlda ñiꞌh, ziaꞌhannee raꞌ ba xtuhlda raꞌ
ba chi.

Tomahs bwaꞌha laꞌh Jesuhs babahnÑiꞌh loh guelguhchi
24 Tomahs, tuhbi bwiinn nin naa gadziꞌh bichiohpa xpwi-

inn Jesuhs, nin rñiꞌh raꞌ ba “Gemelu”, ayi ba loh snuhn raꞌ
xpwiinn Jesuhs chin biꞌ Ñiꞌh loh raꞌ ba, 25 ya chiꞌchi rahbi raꞌ
snuhn raꞌ xpwiinn Jesuhs chi loh Tomahs:

―Laꞌhnu bidiaꞌha loh Jesuhs.
Ya chiꞌchi rahbi Tomahs:
―Sidela naꞌh ayi cuꞌtiin bacwiin naaꞌhahn loh naa Ñiꞌh

hasta guzohba clahva, cun cuꞌtii naaꞌhahn hasta bigaꞌha Ñiꞌh

lahnsa, ayi chechiistoꞌnziꞌchizi sola gwaꞌhanchiꞌchiyi chechii
stoꞌn.

26 Ya chin guhca xuhnna dxyih, badiaaꞌha raꞌ xpwiinn
Jesuhs stuhbi laꞌn tuhbi yuuꞌ, ya chiꞌchiyi nee Tomahs dxaꞌga
loh raꞌ ba chiꞌchi; nee rwaaꞌ yuuꞌ chihpa ñieꞌwun per laꞌh
JesuhsguyuuꞌtiiÑiꞌh, guzuhÑiꞌhgalaayi raꞌbayabagahpaDx-
iohs Ñiꞌh laꞌh raꞌ ba, chiꞌchi rahbi Ñiꞌh:

―¡Gulcwahchidxyii stoꞌ tu!
27Ya lwehgu rahbi Ñiꞌh loh Tomahs:
―Guluuꞌtii bacwihn naa luꞌh rii, nee bwaꞌha gahca za

naaꞌhahn,needaꞌneenaa luꞌhrii tinguluuꞌtiiꞌhin tiꞌxihnhasta
bigaꞌha lahnsa. Ayi rahca luꞌhziganin ayi riachii stoꞌñiꞌh sino
que guhca bwiinn nin riachiistoꞌ ñiꞌh.

28Ya chiꞌchi rahbi Tomahs:
―¡Daada Dxiohs xteꞌnnahn!
29Ya chiꞌchi rahbi Jesuhs loh Tomahs:
―¿Ta riachiistoꞌ luꞌhnnah laasii bwaꞌha luꞌhnaꞌhnnah? Per

dichohsa raꞌbwiinnraꞌnin riachiistoꞌñiꞌhnicla ayi bwaꞌharaꞌ
ba naꞌh.

Xcweenta ziahan ru dziꞌn roo nin bwiꞌhnn Jesuhs aayin loh
chihbru riiꞌ

30 Ya ziahan ru sehn milagrosa raꞌ nin bwiꞌhnn Jesuhs nez
delaanta loh raꞌ xpwiinn Ñiꞌh aayin loh chihbru riiꞌ, 31 per
dee raꞌ gucah raꞌn tin chechiistoꞌ tu laꞌh Jesuhs naa Crixtu,
Lliiꞌn Dxiohs, ya tin ziga chechiistoꞌ tu laꞌh Ñiꞌh gaapa tu
guelnabahan nin ayi ñichilohtiiꞌ.

21
Jesuhs baluuꞌyiloh loh gahdzi raꞌ xpwiinn Ñiꞌh

1Ya chin guyaꞌloh raꞌ deeꞌ, chiꞌchi baluuꞌyiloh Jesuhs stuhbi
loh raꞌ xpwiinn Ñiꞌh rwaaꞌ laguhn xteenn Tiberias. Squiiꞌ
guhcan: 2 Riꞌchi rii raꞌ ba tuhsi juunta; Simohn Pehdru,
Tomahs nin laaza Gemelu, Natanael nin naa tuhbi bwiinn
Canah xteenn guihdxyi Galilea, nee neezaa raꞌ lliiꞌn Zebedeu
cun schiohpa raꞌ xpwiinn Jesuhs. 3 Simohn Pehdru guñiꞌ loh
raꞌ ba, rahbi ba:

―Laꞌn cheteꞌhe bwehlda.
Chiꞌchi rahbi snuhn raꞌ ba:
―Neezaa laꞌhnu chonee nu yiꞌh.
Ya zee raꞌ ba, seguihdu gucah raꞌ ba laꞌn tuhbi laancha; per

gueꞌla chi ayi chyu bwehlda guleꞌhe raꞌ ba. 4Ya chin zeꞌyaꞌñih
loh yuh, chiꞌchi baluuꞌyiloh Jesuhs rwaaꞌ laguhn chi, per laꞌh
raꞌ xpwiinnÑiꞌhayi guhcabwaꞌ raꞌba laꞌhÑiꞌhninnaa Jesuhs.
5Chiꞌchi gunaabadxyiꞌdxyi Jesuhs loh raꞌ ba, rahbi Ñiꞌh:

―Lliiꞌnraꞌn, ¿ta nin tuhbi bwehlda nagahdxi guinaꞌzu tu?

Chiꞌchi rahbi raꞌ xpwiinn Ñiꞌh loh Ñiꞌh:
―Nin tuhbi ma.
6Chiꞌchi rahbi Jesuhs loh raꞌ ba:
―Gulgalaꞌha xchihxi bwehlda tu lahdu derechu cweꞌ laan-

cha ca, ya zibweꞌhe tu ziahan bwehlda.
Ya bwiꞌhnn raꞌ ba ziꞌchi, ya seguihdu hasta nin ayi ruhnn

raꞌ ba gahn gabweꞌhecaa raꞌ ba dxihxi bwehlda tantu ziahan
bwehlda binaꞌzu laꞌnan. 7 Ya chiꞌchi rahbi xpwiinn Ñiꞌh nin
mahzi guhca nadziiꞌhi Jesuhs, rahbi ba loh Pehdru:

―¡Laꞌn biuꞌnbwaꞌ laꞌh Daada Jesuhs niꞌca!
Balaaquiꞌhnsi bihn Simohn Pehdru laꞌh Jesuhs niꞌchi, lwe-

hguguhtabaxahbaba laasii ayinahcubaxahbabahohrachi,
ya balaꞌha ba laꞌhgahca ba loh ñihsa tin dxiooba bariaꞌcaa ba
rwaaꞌñihsahasta zuu Jesuhs, 8gaduhbi zieꞌganee spaaldaa raꞌ
xpwiinnÑiꞌh laancha rwaaꞌñihsa cundxihxi bwehlda gadxah
bwehlda laꞌnan, ya nin gariaꞌcaaꞌhan rwaaꞌ ñihsa chi guhcan
ziga tuhbi gaywaꞌh mehtru. 9 Ya chin bariaꞌh raꞌ ba laꞌn
laancha chi rwaaꞌ ñihsa, bwaꞌha raꞌba cayahca tuhbi bwehla
riꞌchi cun tuhbi bwehlda dziꞌba loh bwehla chi cun neezaa
pahn. 10Chiꞌchi rahbi Jesuhs loh raꞌ ba:

―Gulchecaꞌha paaldaa bwehlda nin gueꞌdu guleꞌhe tu.
11 Chiꞌchi gucah Simohn Pehdru laꞌn laancha chi ya

gudoꞌbañuh ba dxihxi bwehlda chi hasta rwaaꞌ ñihsa
babweꞌhecaa ban, ya laꞌn dxihxi chi gadxah ziahan raꞌ
bwehlda liꞌhi raꞌ naa raꞌ ma ziga tuhbi gaywaꞌha chywaꞌh
bitsiꞌh cun chohnnama; ya nicala ziꞌchi ziahan raꞌmaper ayi
bigaꞌllu dxihxi bwehlda nin guyuuꞌ raꞌma laꞌn ñiꞌh. 12Chiꞌchi
rahbi Jesuhs loh raꞌ ba:

―Gultaaꞌ tin guxirihn tu.
Ya nin tuhbi raꞌ ba ziga naa raꞌ ba xpwiinn Ñiꞌh ayi biaalla

raꞌ ba ñinaabadxyiꞌdxyi raꞌ ba chyu naa Ñiꞌh, laasii laꞌraꞌba
naann la laꞌh Ñiꞌh naa Jesuhs. 13 Ya lwehgu gwabiiga Jesuhs
nezloh raꞌ ba, chiꞌchi gucaꞌhaÑiꞌh pahn gudxiꞌzi Ñiꞌhn nezloh
raꞌ ba tin gudahw raꞌ ban, ya ziꞌchigahca bwiꞌhnn Ñiꞌh cun
bwehlda. 14Dee biohnna bweelta nin baluuꞌyiloh Jesuhs loh
raꞌ xpwiinn Ñiꞌh galoo nin babahn Ñiꞌh loh guelguhchi.

Jesuhs guñiꞌ loh Simohn Pehdru
15Ya chin guyaꞌloh xirihn, chiꞌchi gunaabadxyiꞌdxyi Jesuhs

loh Simohn Pehdru, rahbi Ñiꞌh:
―Simohn, lliiꞌn Jonahs, ¿ta rucaꞌstoꞌ luꞌh naꞌhmahziru que

laꞌh raꞌ bwiinn raꞌ riiꞌ?
Chiꞌchi rahbi Pehdru:
―Ziꞌchi Daada; Yiꞌh nin riahxiꞌhn xcweenta luꞌh.
Chiꞌchi rahbi Jesuhs:
―Guhpa xpwiiꞌnnraꞌn nin naa ziga lliꞌyi bweezuꞌhn raꞌ.

16Chiꞌchi rahbilaꞌgaꞌh Jesuhs:
―Simohn, lliiꞌn Jonahs, ¿ta nadziiꞌhi luꞌh naꞌh?
Chiꞌchi rahbi Pehdru:
―ZiꞌchiDaada; yiꞌhnaann luꞌhnin riahxiꞌhnxcweentañiꞌh.
Chiꞌchi rahbi Jesuhs:
―Guhpa laꞌh raꞌ xpwiiꞌnnraꞌn nin naa ziga xiꞌyiraꞌn.
17 Ya nin riohnna bweelta gunaabadxyiꞌdxyi Jesuhs loh

Pehdru, rahbi Ñiꞌh:
―Simohn, lliiꞌn Jonahs, ¿ta guchii luꞌh riahxi luꞌh pur

xcweeꞌntahn?
Ya chiꞌchi mwedxi bwiꞌhnn nalaasa loh Pehdru laasii nin

biohnna bweelta gunaabadxyiꞌdxyi Ñiꞌh loh Pehdru sidela
laꞌh Pehdru guchiipaꞌh rucaꞌstoꞌ bi laꞌh Ñiꞌh, chiꞌchi rahbi
Pehdru:

―Ziꞌchi Daada; Yuꞌbiluꞌhnaann luꞌh garaatiiꞌ, naannza luꞌh
riahxiꞌhn pur xcweenta luꞌh.
Chiꞌchi rahbi Jesuhs;
―Guhpa laꞌh raꞌ xpwiiꞌnnraꞌn nin naa raꞌ ziga xiꞌhyiraꞌn.

18Guchii nin rñiꞌn loh luꞌh chin guhca luꞌh biiꞌhin, guhta luꞌh
xahba luꞌh tin gwah luꞌh hastachiꞌzi badiꞌhi gahn yiꞌh, per
chin gaca luꞌh mahzi bwiinn ñuꞌxa ziuuꞌ nin gugahcu yiꞌh
xahba luꞌhya cheneebwiinn chi yiꞌhhasta ayi guiclaaꞌdzi luꞌh
chee luꞌh.

19 Ya xcweenta dxyiꞌdxyi raꞌ rii cañiꞌ Jesuhs loh Pehdru
gahcan tin guiduꞌhun zacabwaꞌ ba xa gachi ba tin ziꞌchi guiñiꞌ
zaꞌca raꞌbwiinn xcweentaDxiohs, ya chiꞌchi rahbiÑiꞌh loh bi:

―Gudaꞌnaꞌhla naꞌh.
Xcweenta xpwiinn Jesuhs ninmahzi guhca nadziiꞌhi Jesuhs

20 Ya chin basiaꞌgariiloh Pehdru, bwaꞌha ba nez dihtsi ba
zeꞌnaꞌhla xpwiinn Jesuhs nin mahzi nadziiꞌhi Ñiꞌh, laꞌgahca
ba nin gudxihxi yihca ñiꞌh nez loh stoꞌ Jesuhs chin gu-
dahwchyinee Ñiꞌh xpwiinn Ñiꞌh, ya laꞌgahca za ba nin gu-
naabadxyiꞌdxyi loh Jesuhs, rahbi: “Chyuniꞌcaguunnntriehgu
yiꞌh.” 21 Ya chin bwaꞌha Pehdru loh ba, chiꞌchi rahbi Pehdru
loh Jesuhs:

―Daada, ¿ya laꞌhaxchiꞌh bwiinn riiꞌ, cuun nin saca ba?
22Chiꞌchi rahbi Jesuhs loh Pehdru:
―Sidela naꞌh guiclaaꞌdzihn banabahan ba hasta chin

guibiaꞌgariin stuhbi, ¿ya yiꞌh xiillampoorta luꞌhn? Nomahzi
cun gudaꞌnaꞌhla naꞌh.

23 Ya dxyiꞌdxyi riiꞌ bidiꞌchin loh raꞌ xpwiinn Jesucristu pur
xpwiinn Ñiꞌh chi ayi ñahchi ba, per laꞌh Jesuhs ayi guñiꞌ
dxiꞌh Ñiꞌh ayi ñahchi ba sino que rahbi Ñiꞌh: “Sidela naꞌh
guiclaaꞌdzihn ba nabahan ba chin guibiaꞌgariin stuhbi, ya
yiꞌh ¿xiillampoortan luꞌh?”

24 Ya dee gahca naa xpwiinn Ñiꞌh chi nin bacaꞌh dxyiꞌdxyi
raꞌ riiꞌ, naann nuꞌh guchii naa xchiꞌdxyi ba. 25 Ya bwiꞌhnn
Jesuhs ziahan ru sehn raꞌ cun dziꞌn roo raꞌ nin ayi caa
loh dxihtsi riiꞌ, ya sidela ñicah garaa raꞌn, pwehda nin ayi
ñahldaa gaduhbi loh guihdxyiyuh ñibwih chihbru raꞌ nin ñicah
xcweenta dxyiꞌdxyi ru raꞌ chi.

Xcweenta xtsiꞌn raꞌ pooxtla raꞌ
Biaꞌhannee dxyiꞌdxyi Jesucristu laꞌh raꞌ xpwiinn Ñiꞌh ziꞌ

Spíritu Saantu tin cweezaa Ñiꞌh laꞌn lastoꞌ raꞌ ba
1 Ya loh mwer xchihbruꞌhn, mihgu Tiófilo, laꞌn bacaꞌh loh

luꞌh xcweenta garaa raꞌ dziꞌn nin bwiꞌhnn Jesucristu cun nin
baluuꞌyi Ñiꞌh dez chin guzaꞌloh cayuhnn Ñiꞌh dziꞌn, 2 cun
para hasta dxyihyi nin bacah Ñiꞌh llaaꞌndxibaaꞌ. Ya antes
nin nagahdxi gacah Ñiꞌh llaaꞌndxibaaꞌ; gulii Ñiꞌh xpooxtla
Ñiꞌh. Ya pur Spíritu Saantu baluuꞌyi Jesuhs laꞌh raꞌ xpwiinn
Ñiꞌh cuun dziꞌn nin nahpa guunn raꞌ ba. 3 Ya que gudiiꞌdxi
batiꞌdxiloh Jesuhs trabahju duxa, chiꞌchi gudxiinn raꞌ ba laꞌh
Ñiꞌh, per lwehgu gahca babahn Ñiꞌh loh guelguhchi. Ya loh
chywaꞌh gubihdxyi ziahanla bwelta baluuꞌyiloh Jesucristu
loh raꞌ xpwiinn Ñiꞌh tin cagaluuꞌyi Ñiꞌh laꞌh raꞌ ba guchii paꞌh
nabahan Ñiꞌh, neezaa bwiiꞌyidxyiꞌdxyi Ñiꞌh loh raꞌ ba xa naa
guelrnabwaꞌ xteenn Dxiohs. 4Niꞌchin chin gudiiꞌdxi chywaꞌh
dxyih raꞌ chi, chiꞌchi batiaaꞌha Jesucristu garaa xpwiinn ñiꞌ,
tin gunabwaꞌ Ñiꞌh ayi gareꞌh raꞌ ba guidxyi Jerusalehn laasii
nahpa cweeza raꞌ ba Spíritu Saantu nin guziꞌguehlda Dxiohs
dxiꞌ guicaꞌha raꞌ ba.
Chiꞌchi rahbi Ñiꞌh:
―Laꞌtu babihn nin guñiꞌn loh tu. 5 Jwahn baroꞌbañihsa

cun ñihsa si, per nnah zalliaaꞌyiꞌhn dxyih cayaꞌdxyi para dxiꞌ
Spíritu Saantu tin cweezaaÑiꞌh stoꞌ tu. Ya ziꞌchi chioobaañihsa
tu cun Spíritu Saantu Dxiohs.

Jesuhs bacah para llaaꞌndxibaaꞌ
6 Ya dxyih chi gahca badiaaꞌha raꞌ ba nez loh Jesuhs, rahbi

raꞌ ba:
―Daada, ¿ta nnah gudiꞌhi za luꞌh guelrrnaabwaꞌ laꞌh raꞌ

bwiinn Israel?
7Chiꞌchi rahbi Jesuhs loh raꞌ xpwiinn Ñiꞌh chi:
―Ayi ruhnn tucahri gacabwaꞌ tu xcweenta dxyih raꞌ, nee

chieempa raꞌ nin sola laꞌ Dxiohs babwiꞌhnn Ñiꞌh lligaaba
cuun nin guunn Ñiꞌh, 8 per zicaꞌha tu Spíritu Saantu, tin
cweezaa Ñiꞌh laꞌn lastoꞌ tu. Tin laꞌh Ñiꞌh guniꞌhi Ñiꞌh guelrn-
abwaꞌ laꞌh tu, tin chegatiꞌchi tu xchiꞌdxyiꞌhn tantu guihdxyi
Jerusalehn coma ziga garaa raꞌ guihdxyi nin xnaabwaꞌ Judea,
cun Samaria, neezaa gaduhbi guihdxyiyuh.

9Guyaꞌloh si guñiꞌ Jesuhs dxyiꞌdxyi raꞌ riiꞌ bacah chiꞌh Ñiꞌh
para llaaꞌndxibaaꞌ, ya gaduhbi nin riigataꞌtsi raꞌ ba laꞌh Ñiꞌh

biduꞌbi tuhbi xcahyi laꞌh Ñiꞌh, ya ziꞌchi si biaꞌpa Ñiꞌh laꞌn
xcahyi chi, ya ayi ru bwaꞌhatiiꞌ raꞌ ba laꞌh Ñiꞌh.

10Ya gaduhbi nin riigataꞌtsi dziꞌtsi raꞌba llaaꞌndxibaaꞌhasta
biaꞌpa Jesuhs, dxyigahsi baluuꞌyiloh chiohpa xaanjla Dxiohs,
nahcu raꞌ ba lahdxyi labweh, ya zuu raꞌ aanjla chi gahxu
cweeꞌ raꞌ ba.

11Chiꞌchi rahbi aanjla raꞌ chi loh raꞌ ba:
―Bwiinn Galilea raꞌ, ¿xixnaa riigataꞌtsitiiꞌ tu llaaꞌndxibaaꞌ?

Jesuhs nin bacah dxibaaꞌ nez delanta loh tu, ziga bwaꞌh tu
bacah Ñiꞌh nnah ziꞌchi gahca za gwaꞌh tu chin dxiꞌ Ñiꞌh loh
xcahyi stuhbi bwelta.

BiuꞌgariiMatías xlugaahri Judas nin batoꞌ laꞌh Jesuhs loh raꞌ
bwiinn duhlda

12 Ya seguihdu babii raꞌ ba yihca tuhbi dahaniꞌhn nin laa
dahan Olivo, dahaniꞌhn chi riaꞌhanan gahxu rwaaꞌ guihdxyi
Jerusalehn. Gwah raꞌbanez dahan gahxu chigah, laasii tuhbi
distancia chiꞌhzi rñiꞌ lohxlehyiMoisehs rahca rzah raꞌbwiinn
dxyih nin ruziꞌlaaꞌdzi raꞌ bwiinn Israel. 13 Chin badzihn raꞌ
ba para guihdxyi Jerusalehn bwaa raꞌ ba cwartu nin riaꞌhan
yihca yuuꞌ chiohpa pihsu chi. Riꞌchi riaꞌhan Pehdru, Jacobo,
Jwahn, Andrehs, Felipe, Tomahs, Bartolomeh, Mateu, Jacobo
lliiꞌn Alfeu, Simohn nin guyuuꞌ lahda raꞌ Cananista, neezaa
Judas bwihtsi Jacobo. 14 Riꞌchi guyuuꞌ raꞌ ba cun bwihtsi raꞌ
Ñiꞌh, cunneezaa gunnaꞌh raꞌ, cunneezaaMaríaxnaan Jesuhs.
Yagaraa raꞌba tuhsi junta rbwihdxyi-rnaaba raꞌbaDxiohs tin
gacanee Ñiꞌh laꞌh raꞌ ba. 15 Ya laꞌn dxyih chi gahca badiaaꞌha
raꞌ tuhbi gaywaꞌh gahlda xpwiinn Jesuhs, chiꞌchi gusuhnchii
Pehdru galaayi raꞌ ba.
Chiꞌchi rahbi Pehdru loh raꞌ bwiinn chi:
16―Cañiꞌn loh tubwihtsi raꞌ, nahpa soobaaxchiꞌdxyi Spíritu

Saantu xteenn Dxiohs nin bacaꞌh guehtu Davihd loh dxihtsi
xcweenta Judas nin biuꞌn ntriehgu laꞌh Jesuhs loh raꞌ nin
gunaꞌzu laꞌh Ñiꞌh. 17Guhca Judas lasaaꞌ nuꞌh, bwiꞌhnn za ba
laꞌh gahca dziꞌn nin dxudiꞌhnn nuꞌh. 18Per nin bwiꞌhnn Judas
gucaꞌhabamweeyi chinbiuꞌnbantriehgu laꞌh Jesuhs, ya chin
guluhlla bwiꞌhnn ba dziꞌn dxaaba chi, chiꞌchi basiaꞌgarii ba
mweeyi chi loh raꞌ nin bwiꞌhnn ba xtsiꞌn ñiꞌh, ya mweeyi
chi bioꞌh tahyi loh yuh pur lah Judas. Laasii seguihdu laꞌh
gahca ba baxiꞌh ba yahnn ba cun tuhbi duꞌh, ya chin gu-
ruuꞌgayaaꞌ duꞌh chi biaaba ba loh yuh guzuh yihca ba loh
yuh ya guchixquiiꞌ ba. 19Ya chin gudiiꞌdxi dxiahga raꞌ bwiinn
guihdxyi Jerusalehn ziꞌchi guhca, niꞌchin guleꞌhelah raꞌ ba
yuh chi Haceldama, laazan yuh rihn. 20 Loh raꞌ dxihtsi nin
laa Saalmos bacaꞌh guehtu Davihd dxyiꞌdxyi raꞌ riiꞌ:
Dxiaꞌhan daꞌtsi yihdzi ba; nee ayi nin chuuꞌhun.

Neezaa rahbi loh dxihtsi chi:
Mejor chiꞌhyi raꞌ ba stuhbi bwiinn dxiuꞌgarii hasta naa ba

dziꞌn.
21 ’Yannah nahpa cwii nuꞌh stuhbi ndxiꞌhw, nee nahpa

gaca ba tuhbi bwiinn nin guzahnee laꞌh nuꞌh garaa dxyih
raꞌ nin guyuuꞌnee Daada Jesucristu laꞌh nuꞌh 22 desde dxyih
nin guzoꞌbaloh baroꞌbañihsa Jwahn hasta dxyih nin bacah
Jesuhs dxibaaꞌ tin bwiinn riiꞌ gacanee ba laꞌh nuꞌh gatiꞌdxi
nuꞌh dxyiꞌdxyi raꞌ nin babahn Jesuhs loh raꞌ bwiinn guhchi.

23Chiꞌchi gulii raꞌ ba chiohpa ndxiꞌhwnin dxaꞌga loh raꞌ ba,
tuhbi ba laa Joseh Barsabahs nin rñiꞌ raꞌ ba Justu cun stuhbi
ba nin laaMatías.

24 Pwihsi chiꞌchi gudihdxyi-gunaaba raꞌ ba laꞌh Dxiohs,
squiiꞌ rahbi raꞌ ba:

―Daada Dxiohs nin rahcabwaꞌ lastoꞌ garaatiiꞌ nu, baluuꞌyi
laꞌh nu cuun nin naa ndxiꞌhw nin laꞌluꞌh gulii loh garoopa
ndxiꞌhwraꞌ riiꞌ, 25 tin dxiuꞌgarii ba guunnbadziꞌnninbasaaꞌn
Judas pur nin guyuuꞌ xtuhlda ba, laasii laꞌh Judas ba ziaa
hasta bwiꞌhnn tucahri laꞌh ba.

26Ya chiꞌchi gudzihta raꞌ ba dado tin gwaꞌha raꞌ ba cuunnin
dxiuꞌgarii xlugahri Judas. Ya chin biaaba dado bigaꞌhanee
Matías swerta tin biuꞌgarii ba xlugahri Judas, tin gubiaꞌgarii
guhca raꞌ ba tsiꞌh bichiohpa xpooxtla Jesucristu.

2
Chin badzihn Spíritu Saantu xteenn Dxiohs

1Chin badzihn dxyih nin rahca lañih xteenn Pentecostehs,
rii garaa raꞌ xpwiinn Jesucristu tuhsi lahta laꞌn tuhbi yuuꞌ,
2 chin guzoꞌbaloh cayuuꞌ bwih llaaꞌndxibaaꞌ zigazi tuhbi
biduhn, ya guyuuꞌtii bwih duxa chi gaduhbi laꞌn yuuꞌ hasta
zohba raꞌ ba, 3 chiꞌchi baluuꞌyiloh ziahan bwehliꞌhn nin xñah
ziga luhdxyi bwiinn nez guiyaꞌ, ya bigaaꞌzi bwehliꞌhn raꞌ chi
yihca cada tuhbigah raꞌ ba. 4Ya garaa raꞌ ba guyuuꞌtii Spíritu
Saantu Dxiohs laꞌn lastoꞌ raꞌ ba. Chiꞌchi guzoꞌbaloh cañiꞌ raꞌ
ba guriin-guriin dxyiꞌzah ziga badꞌhi Spíritu Saantu xteenn
Dxiohs guelrnabwaꞌ guiñiꞌ raꞌ ba.

5Ya laꞌn dxyih raꞌ chi ziahan bwiinn Israel raꞌnin zezahnee
zigabaluuꞌyiMoisehs guunnraꞌba, badzihn raꞌba Jerusalehn
nee zeꞌ raꞌ ba guriinn-guriin guihdxyi. 6Chin bihndxiahga raꞌ
ba guyuuꞌ bwih duxa chi, badiaaꞌha raꞌ ziahanroo raꞌ bwiinn
chi, nee badxyigaaꞌ duxa raꞌ ba laasii bwaꞌha raꞌ ba cañiꞌ raꞌ
pooxtla dxyiꞌzah nin xñiꞌ cada tuhbi raꞌ bwiinn nin rii riꞌchii,
7 ya loh riiyadxyigaaꞌ bwiinn raꞌ chi, chiꞌchi rahbi loh lasaaꞌ
raꞌ ba:

―¿Ta bwiinn Galilea raꞌgaa deeꞌ nin riiñiꞌ? 8 ¿Xaxmohda
naann raꞌ ba xchiꞌzah cada tuhbi raꞌ nuꞌh nin gulaanee nuꞌh?,

9 nee laꞌhnuꞌh naa nuꞌh bwiinn ziitu nin zeꞌ cada stuhbi
lahta raꞌ; ziga bwiinn Paartia, bwiinnMedia, bwiinn regiohn
Elahm, bwiinn Mesapotamia, bwiinn Judea, bwiinn estadu
Capadocia, bwiinn regiohn Pontu, bwiinn Asia, 10 bwiinn
Frigia cun bwiinn Panfilia, cun bwiinn Egiptu cun neezaa
bwiinn distrihtu xteenn Africa. Loh raꞌ bwiinn nin zeꞌ Roma,
nuu raꞌ nin riachiizistoꞌ raꞌñiꞌh xcweenta zigazi riachiistoꞌ raꞌ
bwiinn Israel xreligiohn raꞌ ba, ya nuu za raꞌ ba desde guulaa
raꞌ ba naa raꞌ ba bwiinn Israel, 11 neezaa bwiinn Creta rii
riiꞌ cun bwiinn Arabia. Yannah rihn nuꞌh cañiꞌ raꞌ bwiinn ca
dxyiꞌzah nin rñiꞌ cada tuhbigah raꞌ guihdxyi raꞌ riiꞌ. Neezaa
cun xchiꞌzah nuꞌh cañiꞌ raꞌ ba xcweenta dziꞌn roo raꞌ nin
cayuhnn Dxiohs.

12Garaa raꞌ ba riiyadxyigaaꞌ raꞌ ba, nin ayi gaann raꞌ ba xi
lligaaba guunn raꞌ ba, chiꞌchi canaabadxyiꞌdxyi loh lasaaꞌ raꞌ
ba, rahbi raꞌ ba:

―¿Xixniꞌca cayahca? ¿Xixnaa ayi rahcabwaꞌ nuꞌh?
13Chiꞌchi guñiꞌ nuhn bwiinn raꞌ chi squiiꞌ loh raꞌ pooxtla:
―Pwehda riizuhdzii bwiinn raꞌ ca.
Guñiꞌ Pehdru loh raꞌ bwiinn ziga nin cayahca riꞌchi

14 Chiꞌchi gwasuꞌnchii Pehdru cun zatsiꞌh bituhbi pooxtla
raꞌ, tin guñiꞌ Pehdru jweersiroo, rahbi ba:

―Yuꞌbitu bwiinn Judea raꞌ neezaa garaa raꞌ nin nuu raꞌ
guihdxyi Jerusalehn, gulgahcaꞌdxiahga dxyiꞌdxyi nin guiñiꞌn
loh tu. 15 Ayi rzuhdzi dxiꞌh nu ziga ruhnn tu lligaaba. ¿Tayi
rwaꞌha tu rsiiyiru ñiꞌ gueꞌdu xcagaꞌ ñiꞌh? 16 Deeꞌ cayahcan
tin guzohba dxyiꞌdxyi ziga guñiꞌ profeta Joel xchiꞌdxyi Dxiohs
cadxyih roo. 17Rahbi Dxiohs:
Zadzihn dxyih nin guixeꞌhlaꞌhn Spíritu Saantuhn tin cweezaa

Ñiꞌh laꞌn lastoꞌ garaatiiꞌ bwiinn,
nee lliiꞌngaꞌn tu lliiꞌndxaꞌpa tu ziñiꞌ za raꞌ bi xchiꞌdxyiꞌhn.
Lliiꞌngaꞌn tu zwaꞌhaloh raꞌ bi mahziru cohsaroo,
ya xtatitaguhla tu ziñiꞌ xcaꞌlda raꞌba cohsa raꞌnin guluuꞌyiꞌhn

laꞌhraꞌba.
18GuixeꞌhlaꞌhnSpírituSaantuhnparagaraaraꞌninchechiistoꞌ

raꞌ ñiꞌh xchiꞌdxyiꞌhn ndxiꞌhw gunnaꞌh raꞌ,
ya ziñiꞌ raꞌ ba xchiꞌdxyiꞌhn.
19 Guiyaꞌ llaaꞌndxibaaꞌ zwaꞌha tu cohsa roo nin gaca neezaa

loh guidxyiyuh zwaꞌha tu ziꞌchi gahca sehn roo raꞌ nin
gaca ziga rihn, bwehla,

neezaa xcahyi gaca ziga guhxa.
20 Ya loh gubihdxyi gacahyin, ya loh bweꞌhw gañahan zigazi

rihn.
Nahpaa gaca garaa raꞌ cohsa rii chiꞌchiyi gadzihn dxyih duxa

nin dxieꞌldahn ziga naann Xtaada Dxiohs tu.

21 Ya garaa bwiinn nin rbwihdxyilah Naꞌh zilaꞌh raꞌ ba loh
duhlda.

22Rahbiza Pehdru:
―Bwiinn Israel raꞌ, gulgahcaꞌdxiahga dxyiꞌdxyi raꞌ nin

guiñiꞌn. Dxiohs baluuꞌyi laꞌh tu chyu naa Jesucristu nin zeꞌ
Nazaret pur dziꞌn roo raꞌ, milahgru raꞌ, sehn raꞌ nin luꞌh
bwiꞌhnn Ñiꞌh nezloh tu. Laꞌh gahca Dxiohs badiꞌhi guelrn-
abwaꞌ laꞌh Jesucristu niꞌchin bwiꞌhnn Ñiꞌh dziꞌn roo raꞌ chi.
Laꞌtu naann la deeꞌ. 23 Per galohtiiꞌ laꞌh Dxiohs naann la xa
guunnee tu laꞌh Jesucristu nin naa Lliiꞌn Ñiꞌh. Pura xigaaba
gahca Ñiꞌh biuꞌn Ñiꞌh ntriehgu Lliiꞌn Ñiꞌh loh tu tin batiꞌdxi
tu Ñiꞌh loh raꞌ bwiinn nadxaaba nin bacaꞌh laꞌh Ñiꞌh loh
cruhzi tin guhchi Ñiꞌh. 24 Per lwehgu bacwaꞌhn Dxiohs laꞌh
Jesucristu loh guelguhchi laasii ayi guyuuꞌ xtuhlda Ñiꞌh. Nee
ayi ñahca ñicaꞌha guelguhchi laꞌh Jesuhs laasii rnabwaꞌ Ñiꞌh
laꞌh guelguhchi. 25 Chin babahn Jesuhs, guzohba dxyiꞌdxyi
nin bacaꞌh guehtu rrehyi Davihd loh dxihtsi xcweenta Ñiꞌh;
squiiꞌ guñiꞌ Davihd loh Dxiohs:
Garaa dxyih rwaꞌhahn loh luꞌh Dxiohs, zuu luꞌh xlahdu

derehchuꞌhn cayahcanee luꞌh naꞌh tin ayi guidxyihbi
lastoꞌn.

26 Niꞌchin guñaazahn loh luꞌh pura taantu riahxiꞌhn laasii
zucwaꞌhn luꞌh naꞌh chin gachiꞌhn;

27 nee ayiza gusaaꞌn luꞌh dxiaꞌhan xalmaꞌhn laꞌn baꞌ; ayiza
gusaaꞌn luꞌh guudxyi tihxi Lliiꞌn luꞌh nin nadziiꞌhi luꞌh;

28 laꞌluꞌh baluuꞌyi la naꞌh xa guibahanahn para tuꞌpazi,
nee zusiahxi luꞌh naꞌh laasii guibahannee luꞌh naꞌh
llaaꞌndxibaaꞌ.

29Rahbiza Pehdru:
―Bwihtsi raꞌ, guyaa guiñaan loh tu, nee naannza tu

baaguhca cadxyihrooꞌ guhchi guehtuDavihdnee zee rañihchi
gahca ba, baaguyuuꞌdziꞌtsi ba laꞌn baꞌ, per zahca guidiaꞌha
nuꞌh xpaꞌ guehtu rrehyi Davihd. 30 Per guñiꞌ guehtu Davihd
xchiꞌdxyi Dxiohs chin gubahan ba, ya biaꞌhandxyiꞌdxyinee
paꞌh Dxiohs laꞌh Davihd nahpaa gudiꞌhi Dxiohs tuhbi llahga
ba nin guiriaꞌhlah Crixtu, ya llahga rrehyi Davihd laꞌh Daada
Jesucristu nin bwiꞌhnn gahn xlahdu derehchu Dxiohs, yan-
nah naa Ñiꞌh rrehyi ziga guhca xtatita Davihd Ñiꞌh rre-
hyi, 31 pwihsi baluuꞌyixgah Dxiohs cohsa raꞌ riiꞌ laꞌh rrehyi
Davihd, niꞌchin guñiꞌ guehtu Davihd taꞌh Jesucristu loh raꞌ
bwiinnguuchi laasii ayi gunnah Dxiohs ñiaꞌhan xahlma Je-
sucristu laꞌn gabihldxyi, nee ayiza gunnah Dxiohs ñuuꞌdxyi
bweꞌhltihxi Jesucristu laꞌn baꞌ hasta bigaꞌtsi Ñiꞌh. 32 Niꞌchin
bacwaꞌhnDxiohs laꞌh Jesucristu loh raꞌ bwiinnguuchi, laꞌhnu
ziga xpwiinn Ñiꞌh bidiaꞌhaloh nu guhchi Ñiꞌh nee seguihdu

gahca babahn Ñiꞌh. 33 Ya ziga babwihdxyi Dxiohs laꞌh Jesu-
cristu ziaa Ñiꞌh llaaꞌndxibaaꞌ tin chuu Ñiꞌh xlahdu derehchu
Xtaada Dxiohs Ñiꞌh ya badiꞌhi Dxiohs guelrnabwaꞌ laꞌh Jesu-
cristu cun Spíritu Saantu tin gutiꞌdxi Ñiꞌh Spíritu Saantu para
laꞌh raꞌ bwiinn guidxyiyuh, ya nin riiywaꞌha tu cun neezaa
nin cayihn tu niꞌchipaꞌhn naa nin cayuhnn Spíritu Saantu.
34Laasii ayi guehtu Davihd dxiꞌh naa nin bwaa llaaꞌndxibaaꞌ
sino que Jesucristu bwaa xlawaaꞌha guehtuDavihd laasii laꞌh
gahca guehtu Davihd rahbi:
Guñiꞌ Dxiohs loh Daada nin rnabwaꞌ loon; rahbi Ñiꞌh:
“Guzohba xlahdu derehchuꞌhn,
35 ya hasta que no gadzihn dxyih nin gutsiiꞌgaraꞌn bwiinn raꞌ

nin rdxyiꞌchinee yiꞌh loh luꞌh tin gacabwaꞌ raꞌ ba yiꞌh
rnabwaꞌ luꞌh garaatiiꞌ.”

36 Niꞌchin rñiꞌn loh tu ―rahbi Pehdru―, laꞌhtu nin bacaꞌh
laꞌh Jesucristu loh cruhzi, bwiinn Israel raꞌ gulgahcabwaꞌ,
laꞌDxiohs bazuh laꞌh Daada Jesucristu tin guinabwaꞌ Ñiꞌh
laꞌhnuꞌh neezaa gutaꞌh Ñiꞌh laꞌhnuꞌh loh duhlda.

37 Chin bihn raꞌ ba guñiꞌ Pehdru yihca raꞌba ziga naa raꞌ
ba bwiinn nin bacaꞌh laꞌh Jesuhs loh cruhzi, bieꞌsuh guhca
nalasastoꞌ raꞌ ba, chiꞌchi rahbi raꞌ ba loh Pehdru cun spaaldaa
raꞌ pooxtla nin canee Pehdru riꞌchi:

―¡Ahyi bwihtsi raꞌ!, ¿xa niꞌcachiꞌh gachidiꞌhnn nu nnah?
38Chiꞌchi rahbi Pehdru loh raꞌ ba:
―Gulgasaguꞌdzistoꞌ tu loh Dxiohs cun neezaa

chioobaañihsa cada tuhbigah tupur lah Jesucristu laasii ziꞌchi
naa tuhbi sehn guzoꞌbadxiahga tu xchiꞌdxyi Jesucristu, nee
tin ziꞌchiza zuhnn Dxiohs pardohn xtuhlda tu, ya chiꞌchiyi
zuniꞌhi Dxiohs Spíritu Saantu laꞌhtu tin cweezaa Ñiꞌh laꞌn
lastoꞌ tu. 39Laasii xclaaꞌdzi Dxiohs guniꞌhi Ñiꞌh Spíritu Saantu
Ñiꞌh laꞌhtu, neezaa lliiꞌn tu cun neezaa bwiinnziitu raꞌ, o sea
garaa raꞌ bwiinn nin guntaaꞌyi Ñiꞌh gaca raꞌ xpwiinn Ñiꞌh.

40 Ya seguihdu gwazah ru guñiꞌ Pehdru ziahan roo ru
dxyiꞌdxyi loh raꞌ bwiinn Israel raꞌ chi squiiꞌ:

―Gulguiriaꞌcaa loh raꞌbwiinnnin rusahcalohnin rii raꞌ loh
guidxyiyuh nnah tin taꞌh tu loh jwiisi nin gaca.

41Ya guroꞌbañihsa garaa raꞌ bwiinn nin gwachiistoꞌ raꞌ ñiꞌh
dxyiꞌdxyi raꞌ nin guñiꞌ Pehdru, ya dxyih chi gwabiiga ziga
chohnnamihyi bwiinn tin biahca raꞌba tuhsi cun xpwiinn Je-
suCristu. 42Ya garaa raꞌ ba gwazahnee dziꞌtsi raꞌ ba dxyiꞌdxyi
nayaa nin baluuꞌyi raꞌ pooxtla laꞌh raꞌ ba, cun biahxi duxa
raꞌ ba nee, laasii tuhsi biahca raꞌ ba cun xpwiinn Jesucristu,
cun tuhsi gudahw raꞌ ba cun xpwiinn Jesucristu, zigazi gu-
dahwnee Jesucristu laꞌh raꞌ xpwiinnÑiꞌh chin guyuuꞌneeÑiꞌh

laꞌh raꞌba, ya ziꞌchi badiaaꞌha raꞌba tuhsi lahta tin gudihdxyi-
gunaaba raꞌ ba loh Dxiohs tin gacanee Ñiꞌh laꞌh raꞌ ba.

Mohda ziga gubahan raꞌ xpwiinn Jesucristu galoh
43 Badxyigaaꞌ duxa loh raꞌ bwiinn pur dziꞌn roo raꞌ nin

bwiꞌhnn pooxtla raꞌ cun milahgru raꞌ nin bwiꞌhnn raꞌ ba.
44 Ya garaa ziga gwachiistoꞌ raꞌ ba xchiꞌdxyi Dxiohs tuhsi
nabahan raꞌ ba nee tuhsiza rnabwaꞌ raꞌ ba xixteenn lasaaꞌ raꞌ
ba. 45Ya guzaꞌlohbatooꞌ raꞌbaxixteenn raꞌba chiꞌchi bwiꞌhnn
cumpahñu lasaaꞌ raꞌ ba segun bichiꞌhnn cada tuhbigah raꞌ ba
mweeyi. 46 Nee diahrutiiꞌ badiaaꞌha raꞌ ba laꞌn guidoꞌ cun
tuhsi guhca xigaaba raꞌ ba. Ya de taantu riahxinee lasaaꞌ
raꞌ ba, niꞌchin cada tuhbigah raꞌ ba baguhn lasaaꞌ raꞌ ba
yihdzi cada tuhbigah raꞌ ba tin gudahwnee lasaaꞌ raꞌ ba. 47Ya
ziꞌchi mahziru gwazah guñiꞌ raꞌ ba chuhla naa Dxiohs, garaa
raꞌ bwiinn guñiꞌ raꞌ ba xpwiinn Jesucristu naa raꞌ bwiinn
zaꞌca. Ya niꞌchin dxyih cun dxyih gwazah gudahla raꞌ bwiinn
nin riachiistoꞌ raꞌñiꞌh xchiꞌdxyi Jesucristu laasii cayahcanee
Dxiohs cayahca ziahan raꞌ ba.

3
Biaca guelralluuꞌn ñaaꞌ tuhbi ndxiꞌhw

1 Tuhbi dxyih zee Pehdru cun Jwahn hasta zohba guidoꞌ
rooꞌ zigachiꞌh xcachohnna gudxyih hohrachi naa hohra nin
rbwihdxyi-rnaaba raꞌ bwiinn Israel laꞌh Dxiohs. 2 Nee
rwaaꞌ pweerta rooꞌ guidoꞌ nin lasahcaru riꞌchi rzohba tuhbi
ndxiꞌhw nin ayi rzah desde chin guulaa ba, ya diahrutiiꞌ ruꞌa
raꞌ lasaaꞌ ba laꞌh ba tin rianee raꞌ ba laꞌh bwiinn nin ralluuꞌn
ñaaꞌ ñiꞌh rwaaꞌ guidoꞌ rooꞌ, tin rnaaba ba guhn loh raꞌ bwiinn
nin riuuꞌtiiꞌ laꞌnguidoꞌ rooꞌ chi. 3Per chinbwaꞌhandxiꞌhwnin
rahca ñaaꞌ ñiꞌh chi o sea ndxiꞌhw nin rbweꞌhe guhn zeyuuꞌtii
Pehdru cun Jwahn rwaaꞌ guidoꞌ roo chi, chiꞌchi gunaaba
ndxiꞌhw chi tuhbi guhn loh raꞌ ba. 4 Chiꞌchi bwaꞌhadziꞌtsi raꞌ
chiꞌhPehdrucun Jwahn lohndxiꞌhwchi, chiꞌchi rahbi Pehdru
loh ba:

―Bwaꞌha loh nu.
5 Ya cagaldaꞌtsi ndxiꞌhw chi xohra ñudiꞌhi raꞌ ba guhn laꞌh

ba, 6 chiꞌchi rahbi Pehdru loh ba:
―Ayi naꞌpahn ohro ni plahta, per nin naꞌpahn zuniꞌhiñin

yiꞌh; pur lah Jesucristu nin zeꞌ guihdxyi Nazaret, ¡gwazuꞌnchii,
tin guzah!

7 Ya chiꞌchi cun naa derehchu Pehdru gutesa ba laꞌh
ndxiꞌhw nin rahca ñaaꞌ Ñiꞌh chi, ya lwehgu biaca ñaaꞌ ba, 8 ya
loh tuhbidxiꞌh nin bwiꞌhnn ba pur bireꞌnchiehsa ba, lwehgu
guzah ba, ya guyuuꞌtenee ba Pehdru cun Jwahn laꞌn guidoꞌ
rooꞌ chi. Ya loh zeezah ba rreꞌnchiehsa ba nee neezaa cañiꞌ ba

xachuhlaninnaaxquelrnabwaꞌDxiohs. 9Yagaraaraꞌbwiinn
nin rii laꞌn guidoꞌ bwaꞌha raꞌ ba rzah ndxiꞌhw chi nee cañiꞌ
za ba pur chuhla nin naa Dxiohs, 10 ya bwiinn raꞌ nin rii laꞌn
guidoꞌ badxyigaaꞌloh raꞌ ba nee neezaa bidxyihbi raꞌ ba pur
nin guhca hohrchi, laasii nuꞌnbwaꞌ raꞌ ba laꞌh ba nin rzohba
rwaaꞌ guidoꞌrooꞌ rbweꞌhe guhn.

Baluuꞌyi Pehdru xchiꞌdxyi Dxiohs laꞌn guidoꞌ rooꞌ
11 Ya ayi rusaaꞌn ndxiꞌhw nin biaca ñaaꞌ ñiꞌh laꞌh Pehdru

cun Jwahn, niꞌchin garaa raꞌ bwiinn gwabiiga-galluꞌhn raꞌ ba
hasta zuunee Pehdru cun Jwahn laꞌh ndxiꞌhw nin biaca ñaaꞌ
ñiꞌh, ya badxyigaaꞌ duxa raꞌ bwiinn pur nin bwaꞌha raꞌ ba
biaca ñaaꞌ bwiinn chi. Guhca deeꞌ rwaaꞌ curdohra xteenn
Salomohn. 12 Ya chin bwaꞌha Pehdru niꞌchi, chiꞌchi rahbi ba
loh raꞌ bwiinn:

―Bwiinn Israel raꞌ, ¿xixnaa radxyigaaꞌtiiꞌ tu loh nu zigazi
laꞌh nu bachidiꞌhnn nu para bazah bwiinn riiꞌ pur xquelrn-
abwaꞌ nu, o pur taantu nin nadziiꞌhi nu Dxiohs? 13 Xchiohs
nuꞌh nin naa Xchiohs guehtu Abrahn, guehtu Isaac, neezaa
guehtu Jacobo; laꞌh gahca Dxiohs riiꞌ badiꞌhi guelrnabwaꞌ
rooꞌ laꞌh Lliiꞌn Ñiꞌh nin laa Jesuhs. Xlawaaꞌha ñuhnn cweenta
tu laꞌh Ñiꞌh, laꞌhlaa mahziru gunaaba tu gudxiinn Pilahtu
Ñiꞌh loh Pilahtu. Chin guclaaꞌdzi ba ñuldaꞌh ba laꞌh Ñiꞌh,
14 laꞌh gahca tu ayi guclaaꞌdzi tu ñilaꞌh Ñiꞌh cun guñiꞌ tu
ayi nuꞌnbwaꞌ tu Lliiꞌn saantu Dxiohs nin ruhnn ganaalla
dziꞌn zaꞌca. Mejor gunaaba tu gulaꞌh Barrabahs, ndxiꞌhw
nin gudxiinn bwiinn, 15 ya mahzi gudxiinn tu Bwiinn nin
rniꞌhi guelnabahan, per lwehgu gahca bacwaꞌhn Dxiohs laꞌh
Ñiꞌh loh raꞌ bwiinnguuchi, niꞌchin laꞌh nu naann nu laꞌÑiꞌh
nabahan. 16Nin bwiꞌhnn para biuuꞌrihn ñaaꞌ bwiinn riiꞌ nin
nuꞌnbwaꞌ tu, naanpurxquelrnabwaꞌ Jesucristuniꞌchin laꞌñaaꞌ
babiaca laasii gwachiistoꞌbadxyiꞌdxyininbachiñiꞌnu lohba,
ziga riiywaꞌhaloh tu ba.

17Rahbiza Pehdru:
―Bwiitsi raꞌ, laꞌn naannlaa ayi guhcabwaꞌ tu nin bwiꞌhnn

tu, cun bwiinn raꞌ nin dziꞌbaloh ru loh tu, niꞌchin gudxiinn tu
Jesuhs, 18 per nahpaa guhca ziꞌchi laasii ziꞌchi caa loh xchi-
htsi Dxiohs nin bacaꞌh garaa raꞌ guehtu daada raꞌ nin guñiꞌ
xchiꞌdxyi Dxiohs desde cadxyih rooꞌ. Nahpaa gutiꞌdxiloh
Xcrixtu Dxiohs trabahjw duxa, tin guzohba dxyiꞌdxyi nin
bwiꞌhnn Dxiohs lligaaba gaca. 19 Niꞌchin nnah gulgacuꞌdzi
stoꞌ tu nee gulgabiaꞌgarii nez loh Dxiohs, nee tin gusiaꞌpitii
Ñiꞌh xtuhlda tu, 20 nee tin cuꞌnehza za Dxiohs tuhbi lligaaba
nasaa para laꞌn yihca tu, laasii zixeꞌhla Dxiohs Jesucristu
nin bazuh Ñiꞌh desde cadxyihrooꞌ tin guinabwaꞌ Ñiꞌh laꞌh tu.
21 Per nnah ya nuu Jesucristu llaaꞌndxibaaꞌ, hasta gadzihn

dxyih nin gusacuubi Dxiohs garaatiiꞌ raꞌ cohsa ziga biaꞌhan
dxyiꞌdxyineeÑiꞌh laꞌh raꞌ guehtu daada raꞌnin guñiꞌ xchiꞌdxyi
Dxiohs desde cadxyih rooꞌ. 22 Laasii squiiꞌ guñiꞌ guehtu
Moisehs loh raꞌ guehtaguhla xtatita roo raꞌ nuꞌh, rahbi ba:
Xtaada Dxiohs nuꞌh zixeꞌhla Ñiꞌh tuhbi ndxiꞌhw ziga naꞌh nin

cwii Ñiꞌh loh lasaaꞌ tu.
Ziñiꞌ ba xchiꞌdxyi Dxiohs.
Gulgazoꞌbadxiahga garaatiiꞌ dxyiꞌdxyi nin guiñiꞌ ba loh tu.
23 Laasii garaa raꞌ nin ayi guzoꞌbadxiahga xchiꞌdxyi ba

ziñihchilohtiiꞌ raꞌ ba para tuꞌpazi.
24Rahbiza Pehdru:
―Rzaꞌlohon desde guehtu Samwehl, cun garaatiiꞌ ndxiꞌhw

nin zeenaꞌhla laꞌhba ziga guñiꞌ raꞌ ba xchiꞌdxyi Dxiohs,
guñiꞌ raꞌ ba xcweenta raꞌ cohsa nin cayahca raꞌ laꞌn dxyih
raꞌ riiꞌ. 25 Laꞌhtu naa tu llahga raꞌ ndxiꞌhw raꞌ nin guñiꞌ
xchiꞌdxyi Dxiohs, nee naa za tu llahga raꞌ ba laasii ziꞌchi
biaꞌhannee dxyiꞌdxyi Dxiohs laꞌh raꞌ xtatita roo raꞌ nuꞌh
chin rahbi Ñiꞌh loh guehtu xtatita Abrahn nuꞌh: “Pur tuhbi
llahga luꞌh nin dxieꞌdxiahlda dxiꞌh zacataaꞌyi garaa raꞌ bwi-
inn guidxyiyuh, laasii zutaꞌh ba laꞌh raꞌ bwiinn loh duhlda.”
26NeebaxeꞌhlaDxiohs laꞌh Jesucristumweergaloh loh tu, nee
tin bwiꞌhnntaaꞌyi Ñiꞌh laꞌh tu, nee tin ayiru chezah tu xneziuh
dxaaba tu.

4
Baluuꞌyi Pehdru cun Jwahn xchiꞌdxyi Dxiohs laꞌh raꞌ guxchi-

isi
1 Gaduhbi nin cañiꞌ gahca raꞌ ba loh raꞌ bwiinn raꞌ chi,

badzihn raꞌ bixohza xteenn Israel cun ninluꞌh rnabwaꞌ laꞌh
raꞌ guixaꞌga xteenn guidoꞌ rooꞌ cun nuhn bwiinn guidoꞌ nin
laa Saduseu. 2Rdxyiꞌchi duxa raꞌ ba laasii cagaluuꞌyi Pehdru
cun Jwahn zabahan bwiinn loh guelguhchi pur nin babahn
Jesuhs. 3 Niꞌchin gunaꞌzu raꞌ guxchiisi laꞌh raꞌ ba, per ziga
gudxyihlan, nee ziga laꞌjusgahdu bieꞌwlaza hohrchi, niꞌchin
bieꞌw raꞌ ba. Laꞌn lahtsi dxiꞌba riꞌchi basarah raꞌ ba gueꞌla.
4 Ya loh bwiinn ziahan roo raꞌ ninluꞌh bihn xchiꞌdxyi raꞌ ba
gwachiistoꞌ raꞌbwiinn chi xchiꞌdxyi Dxiohs. Guhca raꞌba ziga
gaꞌyumihyi ndxiꞌhw.

5 Ya seguihdu chin barah gueꞌla, badxaꞌgalasaaꞌ garaa raꞌ
bwiinnguuhla cun nee raꞌ nin rnabwaꞌ raꞌ nez loh guihdxyi
Jerusalehn, cun bwiinn raꞌ nin ruluuꞌyi lehyi, 6neezaa Anahs
nin rnabwaꞌ laꞌh garaa raꞌ bixohza, neezaa Caifahs, Jwahn,
Alejandru, nee neezaa garaa nin naa lasaaꞌ raꞌ bixohza rooꞌ
raꞌ nin rnabwaꞌ rii raꞌ niꞌchi. 7 Chiꞌchi gunabwaꞌ raꞌ ba bieꞌ

Pehdru cun Jwahn gurih galaayi raꞌ ba tin gunabadxyiꞌdxyi
raꞌ ba loh Pehdru cun Jwahn squiiꞌ:

―¿Chyu xquelrnabwaꞌ nahpaa tu? ¿Chyu laa bazeꞌta tu tin
basiaca tu ndxiꞌhw riiꞌ?

8Per Pehdru, ziga ya gadxah lastoꞌ ba Spíritu Saantu xteenn
Dxiohs, niꞌchin rahbi ba loh raꞌ ba:

―Daada guxchiisi raꞌ, cun bwiinn guhla raꞌ xteenn bwiinn
Israel, 9 laꞌh tu rnabadxyiꞌdxyi tu xa mohda bidxiacanee
nu laꞌh ndxiꞌhw riiꞌ o xa pur biaca ba, 10 yaque laꞌh tu
rnabadxyiꞌdxyi tu niꞌchin nnah gachiñiꞌ xnehza nu loh tu
nee neezaa loh garaa raꞌ bwiinn guihdxyi Israel, Jesucristu
nin bacaꞌh tu loh cruhzi, laꞌDxiohs bacwaꞌhn laꞌh Ñiꞌh loh
guelguhchi ya pur lah Ñiꞌh basiaca nu laꞌh bwiinn nin zuu
nez loh tu riiꞌ nazaꞌca nnah, 11 ya laꞌhtu ayi gwachiistoꞌ tu
xchꞌdxyi Jesucristu. LaꞌhÑiꞌh naa ziga tuhbi dxiah nin luꞌh
rbweꞌcaa tuchinruhnnchaꞌyi tu tuhbiyuuꞌ, perDxiohs laꞌÑiꞌh
bwiꞌhnn naa Jesucristu ziga dxiah ninluꞌh mahziru nazaꞌca
nin guyuuꞌ xchihn xteenn yuuꞌ. 12 Ayi xa taꞌh bwiinn loh
duhlda xcweenta zuu zi bwiinn, laasii ayi stuhbi lah bwiinn
loh guidxyiyuh riiꞌ ziga nin caꞌha Jesucristu nin gulaꞌloh laꞌh
raꞌ bwiinn guidxyiyuh tin para gaca taꞌh nuꞌh loh duhlda.

13 Chin bihn raꞌ ba dxyiꞌdxyi nin guñiꞌ Pehdru, badxyi-
gaaꞌloh raꞌ ba laasii ayi bidxyihbi Pehdru cun Jwahn, nee
ayiza batuhyi loh raꞌ ba guñiꞌ raꞌ ba dxyiꞌdxyi raꞌ chi. Chiꞌchi
rahbi loh lasaaꞌ raꞌ bixohza nin lasahcaru:

―Per naꞌnncabwaꞌ ayi gwah raꞌ ba scwehyi, bwiinnzi raꞌ
ba.
Chiꞌchi guhcabwaꞌ raꞌ ba guzahnee Pehdru cun Jwahn

laꞌh Jesucristu, 14 ya niꞌchin ayi xi guñiꞌtiiꞌ raꞌ ru ba laasii
bwaꞌhaloh raꞌ ba laꞌbwiinn nin zunee Pehdru cun Jwahn
biaca ñaaꞌ ñiꞌh. 15 Chiꞌchi gunabwaꞌ raꞌ bixohza biriaꞌh raꞌ
Pehdru cun Jwahn cun nin biaaca ñaaꞌ ñiꞌh chi tuhbi lahdu
nez dihtsi yuuꞌ tin bwiiꞌyidxyiꞌdxyi raꞌ bixohza laꞌhsi raꞌ ba.
16Chiꞌchi rahbi loh lasaaꞌ raꞌ ba:

―¿Xa niꞌca gachidiꞌhnnee nuꞌh ndxiꞌhw raꞌ ca? Garaa
raꞌ bwiinn Jerusalehn naann xcweenta dziꞌn roo duxa nin
bwiꞌhnn raꞌ ba. Aadxi nuu gaziaꞌtii nu xtsiꞌn raꞌ ba, 17 per
tin ayi guidiꞌchii xchiꞌdxyi Jesucristu caallaa stuhbi guihdxyi,
mejor gachidiꞌtsi nu loh gadxiohnna raꞌ ba ayiru cheezah
guiñiꞌ raꞌ ba xchiꞌdxyi Jesucristu loh cuun chiꞌh zi bwiinn raꞌ.

18Chiꞌchi gudihdxyi raꞌ bixohza chi laꞌh Pehdru cun Jwahn
tin guñiꞌ ba, rahbi raꞌ ba:

―Ayi cheezah ru tu guluuꞌyi tu xchiꞌdxyi Jesucristu, nee
ayiru za guzeꞌta tu lah Ñiꞌh.

19 Chiꞌchi guñiꞌ Pehdru cun Jwahn, rahbi raꞌ ba loh raꞌ
bixohza chi:

―Gulguiñiꞌ loh nu chyu xchiꞌdxyi mahzi gacaꞌdxiahga nu;
¿ta xchiꞌdxyi tu, o xchiꞌdxyi Dxiohs?, 20 tin laꞌhnu ayi chyu
gucweꞌza guiñiꞌ nin bidiaꞌha nu cun nin bihn dxiahga nu.

21Yabwaꞌha si bixohza raꞌ chi ayi bidxeela raꞌbaxañuhnnee
ru raꞌ ba laꞌh Pehdru cun Jwahn, chiꞌchi guñiꞌchihpa raꞌ ba
ayiru cheezah guluuꞌyi raꞌ Jwahn cun Pehdru xchiꞌdxyi Jesu-
cristu laꞌh raꞌ bwiinn, chiꞌchi bataꞌh raꞌ bixohza chi laꞌh raꞌ ba
laasii cañiꞌ raꞌbwiinnbwiꞌhnn raꞌba tuhbi dziꞌnzaꞌca. Ziahan
raꞌbwiinn cañiꞌ chuhla naaDxiohs laasii pur nin guhca riꞌchi.
22 Ya ndxiꞌhw nin biaca pur xquel milahgru Dxiohs nuu ba
chywaꞌh yihza.

Gudihdxyi-gunaaba raꞌxpwiinn Jesucristu gacaneeÑiꞌh laꞌh
raꞌ ba

23 Yaque gulaꞌh Pehdru cun Jwahn cun neezaa bwiinn nin
biaca ñaaꞌ ñiꞌh, gwaguiaꞌha raꞌ ba cuun lasaaꞌ raꞌ ba nin naa
xpwiinn Jesucristu, riꞌchi bwiiꞌyidxyiꞌdxyi raꞌ ba garaa nin
guñiꞌ raꞌ guxchiisi xteenn raꞌ bixohza cun nin naa raꞌ bwiinn
guhla loh raꞌ ba. 24Chin bihn raꞌ xpwiinn Jesucristu dxyiꞌdxyi
raꞌ chi, chiꞌchi tuhsi junta cun tuhsi lligaababwiꞌhnnraꞌba tin
gudihdxyi-gunaaba raꞌ ba loh Dxiohs, rahbi raꞌ ba:

―Xtaada Dxiohs nu nin bwiꞌhnnchaꞌyi llaaꞌndxibaaꞌ cun
guidxyiyuh, cun ñiꞌhsadoꞌ nee cun nin rii nabahan loh raꞌn,
25 Yuꞌbiluꞌh bwiꞌhnn luꞌh bazoꞌbadxiahga guehtu Davihd
xchiꞌdxyi Spíritu Saantu niꞌchin nin bacaꞌh ba xchiꞌdxyi luꞌh
riiꞌ:
¿Xinaa riuuꞌ duxa raꞌ bwiinn guidxyiyuh guelrzaaꞌ xcweenta

nin ayi naa siguhra guunn raꞌ ba gahn guunn raꞌ ba?
26Nee badxaꞌgalasaaꞌ raꞌ rrehyi raꞌ loh guidxyiyuh cun gux-

chiisi xteennraꞌguihdxyi tin guziaꞌtee raꞌbaxtsiꞌnLuꞌh
tin ayiru za dxihn raꞌ ba xchiꞌdxyi Jesucristu.

27 ’Laꞌdxyiꞌdxyi riiꞌ guzohba, laasii loh guihdxyi riiꞌ laꞌh
Herodes cun Ponciu Pilahtu cun neezaa bwiinn Israel
cun bwiinn ziitu nin ayi naa bwiinn Israel laꞌh raꞌ ba
badxaꞌgalasaaꞌ riiꞌ, tin bidxyiꞌchinee raꞌ ba Lliiꞌn luꞌh nin
naa Crixtu nin guxeꞌhla luꞌh. 28Niꞌchin nnah babwiꞌhnn raꞌ
ba dziꞌndxaaba ziga nin galoh guñiꞌ luꞌh gaca. 29 Yannah,
bwaꞌha Daada Dxiohs cuun raꞌ cohsadxaaba nin cañiꞌ raꞌ ba
gusaꞌcazii raꞌ ba laꞌh nu, per bwiꞌhnn cumpahñu laꞌh nu,
tin gacanadxipalaaꞌdzi nu tin ayi guidxyihbi nu gachiñiꞌ nu
xchiꞌdxyi luꞌh. 30Daꞌneexquel rnabwaꞌ luꞌh laꞌhnu tingasiaca
nubwiinn raꞌ tin guidiꞌhnnzaꞌcanudziꞌnroo raꞌ,milahgru raꞌ
cun xquelrnabwaꞌ Lliiꞌn saantu luꞌh nin laa Jesucristu.

31 Chin guluhlla gunaaba raꞌ ba gacanee Dxiohs laꞌh raꞌ
ba, guzoꞌbaloh cañiꞌbi raꞌ yuuꞌ hasta rii raꞌ ba, cayahca ziga

tuhbi lluh. Chiꞌchi badzihn Spíritu Saantu xteenn Dxiohs tin
guyuuꞌchihpa ru Ñiꞌh lastoꞌ raꞌ ba tin ayiru bidxyihbi raꞌ ba
guñiꞌ raꞌ ba xchiꞌdxyi Dxiohs.

Gudxiꞌzi raꞌ ba xixteenn raꞌ ba loh lasaaꞌ raꞌ ba
32 Garaa raꞌ nin luꞌh gwachiistoꞌ raꞌ ñiꞌh xchiꞌdxyi Dxiohs,

tuhsi lligaababwiꞌhnnraꞌba. Ayirunin tuhbi raꞌbaninñuhnn
ñinabwaꞌxixteenn raꞌñiꞌh. Masbachaꞌga lasaaꞌ raꞌbaxixteenn
raꞌ ba ya nin xchiꞌhnn si raꞌ ba xcaꞌha raꞌ ba. 33 Guhcanee
Dxiohs laꞌh raꞌ pooxtla tin baluuꞌyi raꞌ ba guchiipaꞌhcaa
babahn Jesucristu loh guelguhchi nee neezaa cayahcanee
duxa Dxiohs laꞌh garaa raꞌ xpwiinn Ñiꞌh. 34Nin tuhbi raꞌ ba
ayi biaꞌdxyi xixteenn raꞌ ñiꞌh laasii nin gohpaa loh yuh batooꞌ
raꞌ ban, chiꞌchi gwanee raꞌ ba mweeyi, 35 tin badiꞌhi raꞌ ba
mweeyi chi laꞌh raꞌ pooxtla, ya pooxtla raꞌ gudxiꞌzi mweeyi
chi loh garaa raꞌ nin luꞌh xchiꞌhnnan.

36 Ya guyuuꞌ tuhbi ndxiꞌhw nin laa Joseh, lahdxyi ba naa
Chipre, nin rii loh ñihsadoꞌ. Naa ba lasaaꞌ raꞌ xjwamiyi
Levita, ya pooxtla raꞌ guleꞌhelah laꞌh ba Bernabeh nin zee
loh xchiꞌdxyi raꞌbabwiinnnin rbahchidxyiistoꞌ lasaaꞌ raꞌñiꞌh.
37Ya laꞌh Bernabeh batooꞌ ba tuhbi taaꞌha loh xuh ba, chiꞌchi
badiꞌhi bamweeyi nin gucaꞌha ba laꞌh raꞌ pooxtla.

5
Ananías cun cheꞌhla ba guyuuꞌ xtuhlda raꞌ ba

1Per neezaa guyuuꞌ tuhbi ndxiꞌhwnin laa Ananías. Cheꞌhla
ba biriaꞌlah Safihra, ya batooꞌ raꞌ ba tuhbi taaꞌha loh yuh.
2Ananías riiꞌ biaꞌhanee ba nuhnmweeyi, ya snuhnan badiꞌhi
ba laꞌh raꞌ pooxtla laasii xigaaba garoopa raꞌ ba guhca niꞌchi,
ya lwehgu guhcabwaꞌ pooxtla garoolda si mweeyi yuh chi
niꞌchi, 3 chiꞌchi rahbi Pehdru loh ba:

―Ananías, ¿xi naa bazoꞌbadxiahga luꞌh xchiꞌdxyi Satanahs
nin rnabwaꞌ loh raꞌ bwiinndxaaba? Ayi Dxiohs si dxiꞌh
guclaaꞌdzi luꞌh gusaguiꞌhi luꞌh sino que nee Spíritu Saantu
xteenn Dxiohs, laasii biaꞌhannee luꞌh garoolda mweeyi nin
batooꞌ luꞌh lohyuh. 4Chingueꞌducayuhnn luꞌh lligaabagutooꞌ
luꞌh yuh chi ¿tayi xteenn dxiꞌh luꞌhn?, neezaa chin gucaꞌha
luꞌhmweeyi nin gudooꞌ loh yuh chi, ¿tayi xteenn dxiꞌh luꞌhn?
¿Xi naa chiꞌh bwiꞌhnn luꞌh lligaaba laꞌn lastoꞌ luꞌh guñiꞌ luꞌh
dxyiꞌdxyi xihn chi loh Dxiohs ayi loh dxiꞌh tuhbi ndxiꞌhw?

5Chin guyaꞌlohbihnAnaníasdxyiꞌdxyi raꞌnin guñiꞌPehdru,
biaaba ba loh yuh guhchi ba. Ya garaa bwiinn nin bihn
dxyiꞌdxyi raꞌ chi bidxyihbi duxa raꞌ ba. 6 Lwehgu gwabiiga
nuhn biꞌnxtuhbi batuꞌbi raꞌ bi laꞌh Ananías lahdxi, chiꞌchi
bagacaꞌtsi raꞌ bi laꞌh Ananías.

7 Pwehda guhca la chohnna hohra guhchi Ananías chin
badzihn cheꞌhla ba nin laa Safihra, nin ayi gaann ba xi
guzahca cheꞌhla ba. 8Chiꞌchi rahbi Pehdru loh Safihra:

―Guñiꞌ, ¿ta batooꞌ tu xuh tu ziga prehsiu nin gunah tu
gurihin?

―Uhn, ziga prehsiu nin gurihin batooꞌ nun―rahbi Safihra
loh Pehdru.

9Chiꞌchi rahbi Pehdru loh Safihra:
―¿Xi naa bwiꞌhnn tu lligaaba ñusaguiꞌhi tu Spíritu Saantu

xteenn Dxiohs? Rwaaꞌ leeꞌ laꞌh raꞌ nin bagacaꞌtsi laꞌh cheꞌhla
luꞌh zieꞌ raꞌ. Nnah neezaa yiꞌh chegacaꞌtsi raꞌ bi.

10 Lwehgu biaaba Safihra loh yuh guhchi za ba. Ya chin
badzihn raꞌ biꞌnxtuhbi raꞌ chi stuhbi bwaꞌha raꞌ bi guhchi
Safihra, chiꞌchi lwehgu gahca bagacaꞌtsi raꞌ bi laꞌh ba cweeꞌ
hasta bigaꞌtsi cheꞌhla ba. 11 Ya garaa xpwiinn Jesucristu
bidxyihbi duxa raꞌ ba, cun neezaa bwiinn raꞌ nin luꞌh bihn
cohsa raꞌ riiꞌ bidxyihbi za raꞌ ba.

Bwiꞌhnn raꞌ pooxtla ziahan raꞌ dziꞌn rooꞌ cunmilahgru raꞌ
12Ziahan raꞌdziꞌnrooꞌ cunmilahgru raꞌbwiꞌhnnraꞌpooxtla

nezloh raꞌ bwiinn guihdxyi. Ya badxaꞌgalasaaꞌ raꞌ xpwiinn
Jesucristu laꞌn curdohra xteenn Salomohn, per tuhsi naa
xigaaba raꞌ ba. 13 Guyuuꞌ ziahan bwiinn nin adxi bachaꞌga
loh raꞌ xpwiinn Jesucristu laasii bidxyihbi raꞌ ba guchaꞌga
raꞌ ba laꞌh raꞌ ba. Ya bwiinn guihdxyi raꞌ chi guñiꞌ zaꞌca
duxa raꞌ ba laꞌh xpwiinn Jesucristu. 14Nee laꞌn dxyih gahca
raꞌ chi gudahla duxa raꞌ bwiinn nin riachiistoꞌ ñiꞌh xchiꞌdxyi
Jesucristu, ndxiꞌhwgunnaꞌh. 15Yahasta guleꞌhe raꞌbabwiinn
nin rahcalluꞌhu raꞌ loh neziuh, tin chin tiidxi Pehdru gahxu
hastanaꞌ raꞌbwiinnnin rahcalluꞌhu chimas xpacaala Pehdru
tiidxi yihca raꞌ ba, tin dxiaca raꞌ ba. 16 Ziahan bwiinn raꞌ
nin zeꞌ stuhbi guihdxyi badzihn raꞌ ba guihdxyi Jerusalehn,
zeꞌnee raꞌ ba bwiinn raꞌ nin cayahca lluꞌhu cun bwiinn raꞌ
nin nuu bwiinndxaaba laꞌn lastoꞌ ñiꞌh, ya cun xquelrnabwaꞌ
Jesucristu basiaca raꞌ pooxtla laꞌh raꞌ bwiinn nin rahcalluꞌhu
babweꞌheza raꞌbabwiinndxaaba laꞌn lastoꞌ raꞌbwiinn raꞌ chi.

Batiꞌdxiloh raꞌ pooxtla trabahjw
17 Chiꞌchi bidxyiꞌchi bixohza nin rnabwaꞌ cun lasaaꞌ ba

nin laa Saduseu raꞌ, laasii cayantsiiꞌhi bwiinn guihdxyi laꞌh
pooxtla raꞌ chi pur nin cagasiaca raꞌ ba bwiinn raꞌ nin rah-
calluꞌhu. 18Niꞌchin gunaꞌzu raꞌ ba pooxtla raꞌ tin basieꞌw raꞌ
ba laꞌh raꞌ ba laꞌn lahtsi dxiꞌba, 19 per gueꞌla chi gahca gwah
tuhbi aanjla Dxiohs rwaaꞌ lahtsi dxiꞌba chi tin babweꞌhe ba
laꞌh raꞌ pooxtla laꞌn lahtsi dxiꞌba chi, chiꞌchi rahbi aanjla chi
loh raꞌ ba:

20―Gulchehguidoꞌ rooꞌ tin riꞌchi gulguiñiꞌ loh raꞌbwiinnxa
gaca guibahannee raꞌ ba Dxiohs par tuꞌpazi.

21 Chin bihn raꞌ ba xchiꞌdxyi aanjla chi, chin barah gueꞌla
rsiiyidoꞌ guyuuꞌnehza raꞌ ba zee raꞌ ba laꞌn guidoꞌ rooꞌ tin
riꞌchi baluuꞌyi raꞌbaxchiꞌdxyiDxiohs laꞌh raꞌbwiinn. Yabixo-
hza ninluꞌh rnabwaꞌ cun bwiinn guhla raꞌ badxaꞌga lasaaꞌ raꞌ
ba cun guxchiisi xteenn guidoꞌ, neezaa garaa raꞌ guxchiisi
xteenn raꞌ bwiinn Israel. Chiꞌchi gunabwaꞌ raꞌ ba zeecaꞌha
raꞌ guixaꞌga laꞌh raꞌ pooxtla ninluꞌh ñieꞌw laꞌn lahtsi dxiꞌba.
22 Chin badzihn raꞌ guixaꞌga rwaaꞌ lahtsi dxiꞌba, bwaꞌha raꞌ
ba laꞌn lahtsi dxiꞌba chi, ayila chyu nuu laꞌn lahtsi dxiꞌba
chi, chiꞌchi gubiaꞌgarii raꞌ ba baganee raꞌ ba dxyiꞌdxyi loh raꞌ
guxchiisi nin rnabwaꞌ, rahbi raꞌ ba:

23 ―Chin badzihn nu rwaaꞌ lahtsi dxiꞌba laꞌn ñeꞌwdziꞌtsi
gahca neezaa suldahdu raꞌ nin riiyahpaa rwaaꞌ lahtsi dxiꞌba
chi laꞌh raꞌ ba rii gahca raꞌza, chiꞌchi baxaala nu rwaaꞌ chi per
ayi chyu nuula laꞌn chi.

24Chin bihn bixohza nin rnabwaꞌ cun capitahn nin luꞌh rn-
abwaꞌ laꞌh raꞌ guixaꞌga xteenn guidoꞌ rooꞌ, neezaa raꞌbixohza,
bwiꞌhnn chiohpa stoꞌ raꞌ ba, rahbi loh lasaaꞌ raꞌ ba:

―¿Xi niꞌca guhca? ¿Xa niꞌca gaca nnah? ―rahbi raꞌ ba.
25Chiꞌchi badzihn tuhbi ndxiꞌhw, rahbi ba loh raꞌ ba:
―Ndxiꞌhw raꞌ nin basieꞌw tu laꞌn lahtsi dxiꞌba, laꞌraꞌba rii

laꞌn guidoꞌ rooꞌ, cagaluuꞌyi raꞌ ba bwiinn―rahbi ndxiꞌhw chi.
26 Chiꞌchi zeenee capitahn nin rnabwaꞌ laꞌh raꞌ guixaꞌga

xteenn guidoꞌ rooꞌ tin bagalliꞌhi raꞌ ba pooxtla raꞌ chi, per ayi
basaꞌcazii raꞌbapooxtla raꞌ chi laasii rdxyihbi raꞌbañucaꞌhraꞌ
bwiinn dxiah yihca raꞌ ba. 27Chin badzihnnee raꞌ ba pooxtla
raꞌ chi, guhdzi raꞌ ba cwiih raꞌ ba nezloh raꞌ guxchiisi xteenn
Israel, chiꞌchi guñiꞌ bixohza nin rnabwaꞌ, 28 rahbi ba loh raꞌ
pooxtla:

―¿Tayi ba banabwaꞌdxiꞌh nu laꞌhtu tin ayiru guiñiꞌ tu
xchiꞌdxyi Jesucristu? ¿Xixnaa chiꞌh nnah zeezahtiiꞌ tu ca-
galuuꞌyi tun laꞌh raꞌ bwiinn guihdxyi Jerusalehn laasii laꞌhtu
xclaaꞌdzi tu gucaꞌchiah tu laꞌhnu bachidxiinn nu Jesucristu?

29Chiꞌchi rahbi Pehdru cun pooxtla raꞌ loh raꞌ ba:
―Nnah nahpaa gazoꞌbadxiahga nu xchiꞌdxyi Dxiohs

xlawaaꞌha gazoꞌbadxiahga nu xchiꞌdxyi raꞌ tu. 30 Laꞌhtu
gudxiinn tu Jesucristu laasii bacaꞌh tu Ñiꞌh loh cruhzi. Ya
Xchiohs xtatita roonuꞌhbataꞌh laꞌhÑiꞌh loh raꞌbwiinnguuchi.
31Nnah laꞌh Ñiꞌh bazuh xlahdu derehchu Xtaada Dxiohs Ñiꞌh
nin rnabwaꞌ llaaꞌndxibaaꞌ tin gucaꞌha Ñiꞌh guelrnabwaꞌ
laasii guinabwaꞌza Ñiꞌh nee cun neezaa xclaaꞌdzi Ñiꞌh
guibiaꞌcaa xtuhlda garaa raꞌ bwiinn Israel cun xclaaꞌdziza
Ñiꞌh gusaguꞌdzi lastoꞌ raꞌ ba. 32 Bidiaꞌhaloh nu xi bwiꞌhnn

Dxiohs, niꞌchin zeezah cagaluuꞌyi nuxchiꞌdxyi Jesucristu, nee
Spíritu Saantu xteenn Dxiohs cagaluuꞌyi laꞌhnu guchiipaꞌcaa
xcweenta dxyiꞌdxyi raꞌ nin raluuꞌyi nu cun neezaa cohsa
nin bidiaꞌhaloh nu, nee bwiinn nin gaguuꞌdzistoꞌ raꞌñiꞌh
zudiꞌhi Dxiohs Spíritu Saantu laꞌh raꞌ garaa bwiinn nin
guzoꞌbadxiahga xchiꞌdxyi Ñiꞌh.

33 Chin bihn raꞌ guxchiisi dxyiꞌdxyi raꞌ chi, bidxyiꞌchi
duxa raꞌ ba laasii badiꞌhi raꞌ ba cweenta duhlda roo nah-
paa raꞌ ba, ya xclaaꞌdzi raꞌ ba ñidxiinn raꞌ ba pooxtla raꞌ.
34 Chiꞌchi gwasuꞌnchii tuhbi ndxiꞌhw nin laa Gamaliel nin
luꞌh naa tuhbi fariseu nin ruluuꞌyi lehyi xteenn Moisehs,
ya ziahan bwiinn rucaꞌdxiahga xchiꞌdxyi ba. Chiꞌchi gun-
abwaꞌ Gamaliel bariaꞌh raꞌ pooxtla laꞌn yuuꞌ chi tuhbi carrih.
35 Chiꞌchi rahbi Gamaliel loh raꞌ bixohza cun bwiinn raꞌ nin
rii riꞌchi:

―Yuꞌbitu bwiinn Israel raꞌ, gulguiꞌhnn zaꞌca lligaaba xa
niꞌca xclaaꞌdzi tu guunnee tu ndxiꞌhw raꞌ riiꞌ. 36Gulgazaꞌstoꞌ
tu nagahdxi gaca xchih guyuuꞌ tuhbi ndxiꞌhwnin laa Teudas,
rahbi ba rnabwaꞌ duxa ba, gwanaꞌhla za tahpa gaywaꞌh bwi-
inn laꞌhba, nee guhchi si ba nezii nee ziꞌchi bidiꞌchii garaa
raꞌ xpwiinn ba ya ayiru xi bwiꞌhnn raꞌ xpwiinn ba. 37 Ya
laꞌn yihza nin guyuuꞌ seensu, biriaꞌhza Judas nin zeꞌ Galilea.
Ya ziahan za bwiinn nin gwanaꞌhla laꞌhba, nee guhchiza ba
ya ziꞌchi gahca nezii nee ziꞌchi za bidiꞌchi za xpwiinn ba.
38Nnah rñiꞌngulguiriaꞌhcaa, gulgasaaꞌnndxiꞌhwraꞌ riiꞌ, laasii
sidelaa xcweenta si raꞌ ba rñiꞌ raꞌ ba zahca ñichilohon, 39 per
sidelaa xtsiꞌn Dxiohsan cayuhnn raꞌ ba, adxi guunn tu gahn
gucweꞌza tu xtsiꞌnDxiohsniꞌchin rñiꞌngulguiꞌhnn lligaaba tin
ayi guidxiꞌhyi nuꞌh xa guidxyihldxinee nuꞌh yuꞌbi Dxiohs nin
rnabwaꞌ llaaꞌndxibaaꞌ.

40 Ya garaa raꞌ ba gwasaa raꞌ ba dxyiꞌdxyi raꞌ nin guñiꞌ
Gamaliel, niꞌchinmejor gudihdxyi si raꞌba laꞌh raꞌpooxtla gu-
naaba raꞌ ba gucaꞌyahga raꞌ pooxtla neezaa gunabwaꞌ raꞌ ba
ayiru cheezah guiñiꞌ raꞌ pooxtla xchiꞌdxyi Jesucristu, chiꞌchi
bataꞌh raꞌ ba laꞌh raꞌ pooxtla. 41 Ya seguihdu gulaꞌh raꞌ ba
loh raꞌ guxchiisi neezaa riahxi duxa raꞌ ba laasii bwiꞌhnn
lasahca Dxiohs laꞌh raꞌ ba pur nin batiꞌdxiloh raꞌ ba trabahjw
xcweenta Jesucristu. 42Ya guillii-guillii xchiꞌdxyi chiꞌhsi Jesu-
cristu baluuꞌyi raꞌ ba laꞌn guidoꞌ rooꞌ neezaa rwaaꞌ yihdzi raꞌ
bwiinn bagaluuꞌyi raꞌ ba xchiꞌdxyi Dxiohs cun rahbiza raꞌ ba
loh raꞌ bwiinn:

―Jesuhs naa Crixtu nin cabweeza tu.

6
Gulii raꞌ ba ndxiꞌhw raꞌ nin gudiꞌhi guehta gahw raꞌ xpwiinn

Jesucristu

1Laꞌn dxyih chi gahca, ziahan roo duxa la naa raꞌ xpwiinn
Jesucristu. Ya bwiinn raꞌnin rñiꞌ dxyiꞌdxyi griehgu cadxyiꞌchi
raꞌ ba laasii mahzi xcaꞌha raꞌ ru viuhda raꞌ nin rñiꞌ dxyiꞌdxyi
hebreu xi gahw raꞌ ba chin rgaꞌzin, ya laꞌh raꞌ ba ayi rcaꞌha
zaꞌca raꞌ ba xi gahw raꞌ ba chin rgaꞌzin garaa dxyih.

2Chiꞌchi gucaꞌha gadziꞌhbichiohpa raꞌpooxtla batiaaꞌha raꞌ
ba garaa xpwiinn Jesucristu, ya chiꞌchi rahbi raꞌ pooxtla loh
raꞌ xpwiinn Jesucristu:

―Ayi naa xnehza gasaaꞌn nu guel ruluuꞌyi xchiꞌdxyi Dx-
iohs laasii ayi xchiempa nu chiꞌzi nu xi gahw raꞌ bwiinn
loh mweella. 3 Niꞌchin nnah nahpaa cwii tu loh lasaaꞌ tu
gahdzi ndxiꞌhw nin luꞌh naann tu naa bwiinn zaꞌca nin nuu
Spíritu Saantu xteenn Dxiohs laꞌn lastoꞌ raꞌ ñiꞌh ya ndxiꞌhw
raꞌ chi chiꞌzi xi gahw raꞌ bwiinn. 4 Ya laꞌhnu choozah nu
cwidxi-guinaaba nu loh Dxiohs, nee choozah nu galuuꞌyi nu
xchiꞌdxyi Ñiꞌh laꞌh raꞌ bwiinn.

5Ya garaatiiꞌ bwiinn raꞌ chi biuuꞌstoꞌ raꞌ ba dxyiꞌdxyi raꞌ chi,
chiꞌchi gulii raꞌ ba tuhbi ndxiꞌhw nin laa Esteban ndxiꞌhw riiꞌ
riachii duxastoꞌbaxchiꞌdxyiDxiohsneenuuchihpazaSpíritu
Saantu stoꞌ ba. Neezaa Felipe, Prócoro, Nicanor, Timohn,
Parmenahs, cun neezaa Nicolahs. Ndxiꞌhw riiꞌ bwiinn An-
tioquía ba nee naa za ba tuhbi proselite naa ba tuhbi bwiinn
nin ayi naa bwiinn Israel per guzoꞌbaloh bazoꞌbadxiahga ba
xlehyi guehtuMoisehs antes ninnagahdxi dxihnbaxchiꞌdxyi
Jesucristu. 6 Ya lwehgu gwanee raꞌ xpwiinn Crixtu gagahdzi
ndxiꞌhw raꞌ chi loh raꞌ pooxtla tin gudihdxyi-gunaaba raꞌ
pooxtla lohDxiohsxcweentandxiꞌhwraꞌ chineezaabadziiꞌba
naa raꞌ ba yihca raꞌ ndxiꞌhw raꞌ chi ziga tuhbi sehn laꞌraꞌba
guyuꞌtii loh xtsiꞌn raꞌ ba.

7 Bidiꞌchi duxa xchiꞌdxyi Dxiohs. Ziahan bwiinn guihdxyi
Jerusalehn bazoꞌbadxiahga xcweenta ziga rnabwaꞌ xchiꞌdxyi
Dxiohs cun neezaa ziahan bixohza.

Gunaꞌzu raꞌ ba Esteban zenee raꞌ ba loh raꞌ bixohza nin
rnabwaꞌ

8 Gwachii duxa stoꞌ Esteban xchiꞌdxyi Dxiohs, niꞌchin
badiꞌhi Spíritu Saantu jweersi rooꞌ laꞌh ba cun lligaaba nasiin
tin bwiꞌhnn ba dziꞌn rooꞌ raꞌ, milahgru raꞌ nezloh raꞌ bwiinn.
9 Ya bwiinn guidoꞌ raꞌ nin laa libertidos cun bwiinn Cirene,
bwiinn Alejandria, bwiinn Cilicia, nee neezaa bwiinn Asia
guzoꞌbaloh raꞌba cadxihldxinee dxyiꞌdxyi raꞌba laꞌhEsteban.
10 Ndxiꞌhw raꞌ riiꞌ ayi guhca ñusiaꞌgarii raꞌ ba dxyiꞌdxyi loh
Esteban laasii cayahcanee Spíritu Saantu xteenn Dxiohs laꞌh
ba. 11Chiꞌchi badiꞌhi raꞌbamweeyi laꞌh snuhnraꞌndxiꞌhwnin
ayi naa xpwiinn Jesuhs tin bachiꞌhyi raꞌba laꞌh raꞌndxiꞌhwraꞌ
chi guiñiꞌ ba loh raꞌ bwiinn:

―Bihn dxiahga nu cañiꞌyah Esteban laꞌh guehtu Moisehs
cun Dxiohs.

12Squiiꞌ bachiꞌhyi raꞌ ndxiꞌhw raꞌ chi laꞌh gaduhbi guihdxyi
bwiinn cun neezaa mwehsu nin ruluuꞌyi lehyi cun neezaa
bwiinnguhla raꞌ tingunaꞌzuraꞌbaEsteban. Yachiꞌchi gwanee
raꞌba laꞌhba loh raꞌ guxchiisi xteenn Israel. 13Ya gudxiꞌhyi raꞌ
ba spaaldaandxiꞌhwnin guñiꞌdxyiꞌdxyi xihn, rahbi raꞌniꞌchi:

―Uhn, guchii rñiꞌyahEsteban lehyi xteenn guehtuMoisehs
cunneezaa xquidoꞌ rooꞌ saanta riiꞌ, 14neezaa bihndxiahga nu
guñiꞌ Esteban: “Jesuhs nin zeꞌ Nazaret gutsihyi guidoꞌ rooꞌ,
zuchaꞌhza ba lehyi nin luꞌh baniꞌhi guehtuMoisehs laꞌhnu.”

15 Chiꞌchi bwaꞌha raꞌ nin rnabwaꞌ cun bwiinn raꞌ loh Este-
ban, bwaꞌha raꞌ ba ruhnn loh ba ziga ruhnn loh tuhbi xaanjla
Dxiohs.

7
Dxyiꞌdxyi nin baluuꞌyi Esteban laꞌh raꞌ bixohza

1Chiꞌchi gunaabadxyiꞌdxyibixohzanin luꞌhrnabwaꞌ, rahbi
ba loh Esteban:

―¿Ta guchii ziꞌchi guñiꞌ luꞌh?
2Chiꞌchi rahbi Esteban loh raꞌ ba:
―Gulgahcaꞌdxiahga dxyiꞌdxyi nin guiñiꞌn loh tu daada,

bwihtsi lasaaꞌ raꞌn; Xchiohs nuꞌh nin lasahca duxa nin rn-
abwaꞌ, baluuꞌyi laꞌh guehtu xtatita Abrahn nuꞌh chin guyuuꞌ
ba lahdxyi raꞌ bwiinn Mesapotamia chin nagahdxi chuu ba
laꞌn guihdxyi Harahn. 3 Chiꞌchi rahbi Dxiohs loh guehtu
Abrahn: “Biriaꞌh lahdxyi luꞌh basaaꞌn garaa raꞌ lasaaꞌ luꞌh
tin gwah hasta chiꞌh zi guluuꞌyiꞌhn yiꞌh.” 4 Chiꞌchi biriaꞌh
guehtu Abrahn lahdxyi bwiinn Caldea, tin gwah chuu ba loh
guihdxyiHarahn. Ya chinguhchi xtaadaba, bieꞌganeeDxiohs
laꞌh guehtu Abrahn loh yuh hasta rii guihdxyi riiꞌ hasta dxuu
nuꞌh nnah―rahbi Esteban loh raꞌ ba―. 5Ayi gunnah Dxiohs
ñusaaꞌnlaaꞌdzi Ñiꞌh nin tahyi loh yuh hasta guzuh tuhbi ñaaꞌ
guehtu Abrahn tin luꞌh rahbi Dxiohs yuh chi zudiꞌhi Ñiꞌhn
laꞌh raꞌ llahga guehtu Abrahn. Nee laꞌh guehtu Abrahn ayi
lliiꞌn ba chieempa chi. 6 Rahbiza Dxiohs loh guehtu Abrahn:
“Lliiꞌn raꞌ luꞌh llahga raꞌ luꞌh zibwih raꞌ bi zigazi bwiinnziitu,
lahdxyibwiinngaca raꞌbimooza, riꞌchi zusaꞌcazii bwiinn laꞌh
raꞌ bi zigachiꞌh tahpa gaywaꞌh yihza.” 7Neezaa rahbi Dxiohs:
“Zuꞌnnahn caxchihgu laꞌh raꞌ bwiinnnin gusaꞌcazii laꞌh raꞌ bi,
per naꞌh gabweꞌhehn llahga raꞌ luꞌh riꞌchi tin guzuꞌnllihbi raꞌ
bi loon loh guihdxyi riiꞌ” ―rahbi Dxiohs.
Chiꞌchi rahbi Esteban loh garaa bwiinn nin rii riꞌchi:
8―Ziꞌchi biaꞌhannee dxyiꞌdxyi Dxiohs laꞌh guehtu Abrahn

gunabwaꞌDxiohs guchiuuꞌga Abrahn laꞌh gahca ba hasta naa
ba ndxiꞌhw tin chuu ba bwaꞌ, niꞌchi naa tuhbi sehn xteenn

dxyiꞌdxyi nin biaꞌhannee dxyiiꞌdxyi Dxiohs laꞌh Abrahn. Ya
seguihdu guyuuꞌ tuhbi lliiꞌn guehtu Abrahn nin biriaꞌhlah
guehtu Isaac, ya chin guyuuꞌ bi xuhnnaa dxyih, guluuꞌ za
guehtu Abrahn laꞌh bi bwaꞌ ziga tuhbi sehnza. Ziꞌchi gahca
za bwiꞌhnnee Isaac lliiꞌn ba nin biriaꞌhlah Jacob. Ziꞌchi gahca
za bwiꞌhnnee guehtu Jacob laꞌh raꞌ lliiꞌn ba nin guhca raꞌ
xpwiinn guldooꞌ bwiinn Israel ―rahbi Esteban―. 9 Loh
raꞌ lliiꞌn Jacob nin guhca xpwiinn guldooꞌ nuꞌh cadxyih
rooꞌ, biriaꞌh tuhbi bwihtsi raꞌ ba nin biriaꞌhlah Joseh, ya
guzahca llahn stoꞌ raꞌ ba laꞌh Joseh tin batooꞌ raꞌ ba Joseh
laꞌh tuhbi bwiinn nin gwanee laꞌhbi guihdxyi Egiptu, per
Dxiohs bwiꞌhnn cumpahñu laꞌh Joseh. 10 Chin batiꞌdxiloh
ba trabahjw duxa badiꞌhi Ñiꞌh guelnasiinn laꞌh ba, ya cun
guelnasiinn nin badiꞌhi Dxiohs laꞌh Joseh biuꞌstoꞌ rrehyi
Faraohn guhca Joseh gobernadohr xteenn guihdxyi Egiptu,
neezaa gunabwaꞌ Joseh garaatiiꞌ xixteenn rrehyi chi. 11 Ya
badzihn tuhbi gubihn, garaa raꞌ laꞌn guidxyi nin rnabwaꞌ
Egiptu, neezaa laꞌn guihdxyi raꞌ nin rnabwaꞌ Canaan, ya
guehtu xtaada guldooꞌ raꞌ nuꞌh trabahjw duxa batiiꞌdxi raꞌ
ban loh guelrchiaꞌhan ayi guyuuꞌtiiꞌ xi ñahw raꞌ ba, 12 per
chin gudiiꞌdxidxiahga guehtu Jacob nuu xi gahw raꞌ ba laꞌn
guihdxyi Egiptu chiꞌchi guxeꞌhla ba lliiꞌn ba tin gwacaꞌha raꞌ
bi xi gudahwraꞌba tuhbi bweelta hasta guihdxyi Egiptu. 13Ya
chin baroopa bweelta riah raꞌ bi, chiꞌchi rahbi Joseh loh raꞌ
bi: “Bwiꞌtsihn laꞌh tu”, chiꞌchiyi guhcabwaꞌza Faraohn cuun
nin naa raꞌ bwihtsi Joseh. 14 Chiꞌchi guxeꞌhla Joseh dxyiꞌdxyi
tin gwahguehtu Jacobxtaada Josehguihdxyi Egiptu, ya garaa
raꞌ ba naa ziga setenta y cinco raꞌ ba. 15Ziꞌchi guhca tin gwah
guehtu Jacob guihdxyi Egiptu, ya riꞌchi guhchi guehtu Jacobo
cunguehtuxtaadaguldooꞌ raꞌnuꞌh. 16Ya seguihdugwanee raꞌ
ba xtsihta raꞌ ba loh yuh Siquehn tin bacaꞌtsi raꞌ ban laꞌn baꞌ
ninnuu lohyuhraꞌhastaguziꞌguehtuxpaahAbrahnnuꞌh, loh
raꞌ lliiꞌn Hamohr laꞌn guihdxyi Siquehn. 17 Ya chin badzihn
gahxu dxyih, ziga biaꞌhannee dxyiꞌdxyi Dxiohs laꞌh guehtu
xpaah Abrahn nuꞌh, chiꞌchi gudahla duxa raꞌ xpwiinn Israel
laꞌn guihdxyi Egiptu. 18 Chiꞌchi guyuuꞌ tuhbi rrehyi Egiptu
nin ayi biuꞌnbwaꞌ laꞌh guehtu Joseh. 19 Rehyi chi basaguiꞌhi
ba laꞌh raꞌ guehtu xtaada guldooꞌ raꞌ nuꞌh neezaa trabahjw
duxa batiiꞌdxi rrehyi chi laꞌh raꞌ ba. Gunabwaꞌ rrehyi chi
basaaꞌn raꞌ ba guhchi raꞌ bweezun nin naa ndxiꞌhwun raꞌ tin
ayi ñidahla raꞌ ndxiꞌhw guclaaꞌdzi rrehyi chi. 20Laꞌn yihza raꞌ
chi guulaa guehtu Moisehs, ya biuuꞌ duxa stoꞌ Dxiohs laꞌh ba
laasii guhca ba tuhbi badoꞌ chuhla ya chin guhca ba badooꞌ
guyuuꞌlaꞌn ba chohnna bweꞌhw rwaaꞌ yihdzi xtaada ba.

21Rahbi za Esteban:

―Ya laꞌh raꞌ xcuzahn guehtu Moisehs ñadxeela loh raꞌ sul-
dahdu Faraohn niꞌchin mejor basaaꞌn raꞌ ba laꞌh xbadooꞌ raꞌ
ba per lwehgu laꞌh gahca lliiꞌndxaꞌpa Faraohn bachiooꞌ laꞌh
guehtu Moisehs zigazi lliiꞌn bi, 22 ya basiꞌdxi Moisehs garaa
nin naann raꞌ bwiinn Egiptu, nee guhca ba tuhbi bwiinn nin
guñiꞌ dxyiꞌdxyi zaꞌca cun bwiꞌhnn za ba dziꞌn zaꞌca. 23 Chin
guyuuꞌ guehtu Moisehs chywaꞌh yihza bwiꞌhnn ba lligaaba
cuunraꞌ lasaaꞌbaninnaa raꞌbwiinn Israel. 24Yachinbadzihn
Moisehs hasta nuu raꞌ lasaaꞌ ba bwaꞌha ba cagasaꞌcazii tuhbi
bwiinn Egiptu laꞌh tuhbi bwiinn lasaaꞌ ba. Lwehgu gudxi-
inn ba bwiinn Egiptu chi. 25 Bwiꞌhnn ba lligaaba pwehda
zahcabwaꞌ lasaaꞌ ba nin naa raꞌ bwiinn Israel cayahcanee
Dxiohs laꞌh Moisehs tin gutaꞌh ba laꞌh raꞌ lasaaꞌ ba loh raꞌ
bwiinn Egiptu per ayi bwiꞌhnn cweenta raꞌ ba. 26Chin barah
gueꞌla, bwaꞌha Moisehs riidxihldxi chiohpa bwiinn Israel,
chiꞌchi rahbi guehtu Moisehs loh raꞌ ba: “Bwihtsi tu, ¿xi naa
riidxihldxi tu? Ayi ru childxinee lasaaꞌ ru tu”, rahbi guehtu
Moisehs loh raꞌ ba. 27 Chiꞌchi gwabiiga tuhbi nin mahzi
cayuhnn ñalaaꞌdzi bacaꞌnaa laꞌhMoisehs, chiꞌchi rahbi ba loh
Moisehs: “¿Chyu baniꞌhi guelrnabwaꞌ yiꞌh tin dxieꞌganabwaꞌ
luꞌh laꞌhnu? 28 ¿Ta rclaaꞌdzi luꞌh gadxiinn luꞌh naꞌh ziga
gudxiinn luꞌh bwiinn Egiptu nnaꞌyi?” 29 Chin bihn Moisehs
dxyiꞌdxyi raꞌ chi, balluꞌn ba gwah ba hasta guihdxyiMadiahn
riꞌchi guyuuꞌ ziꞌca ba, riꞌchi gahca za bachinaa ba guyuuꞌ
chiohpa lliiꞌngaꞌnba―rahbi Esteban loh raꞌnin riicaꞌdxiahga
dxyiꞌdxyi raꞌ riiꞌ.

30Rahbi za Esteban:
―Chin gudiiꞌdxi chywaꞌha yihza, loh dahan desiertu gahxu

cweeꞌ dahan nin laa Sinaí, riꞌchi bwaꞌha ba tuhbi bwehla
laꞌn nuhn yaguihchi, ya laꞌn bwehla chi baluuꞌyiloh tuhbi
aanjla Dxiohs lohMoisehs, 31ya badxyigaaꞌduxa lohMoisehs
chin bwaꞌha ba cohsa rooꞌ chi, chiꞌchi gwabiiga Moisehs
tin guclaaꞌdzi ba ñwaꞌhazaꞌca ba laꞌn yaguihchii bwehla chi,
chiꞌchi bihn ba guñiꞌ Dxiohs, rahbi Ñiꞌh loh Moisehs: 32 “Naꞌh
naan Xchiohs raꞌ guehtu xtaada guldooꞌ luꞌh: Xtaada Abrahn,
Xchiohs Isaac, Xchiohs Jacob.” Ya guzaꞌloh bidxyihbi duxa
Moisehsyaayi gwabiigabañwaꞌhaba lohbwehlanin cayahca
laꞌn yaguihchi chi. 33 Chiꞌchi rahbi Dxiohs loh Moisehs:
“Guleꞌhe tahba luꞌh tin loh yuh nin zuu luꞌh yuh santun, 34 tin
Naꞌh caywaꞌhaloon xa nuugasaꞌcazii raꞌ bwiinn Egiptu xpwi-
inn raꞌn. Bihnaꞌhn rñiꞌ raꞌ ba, niꞌchin bieꞌtahn llaaꞌndxibaaꞌ
tin gultaꞌhraꞌnba. Gudaaꞌnnah tin guixeꞌhlaꞌhnyiꞌhchee luꞌh
Egiptu.”

35Rahbiza Esteban:
―Nicala guñiꞌtohnta raꞌ bwiinn Israel loh Moisehs, rahbi

raꞌ ba: “¿Chyu baniꞌhi guelrnabwaꞌ yiꞌh tin dxieꞌganabwaꞌ

luꞌh laꞌhnu o guunn luꞌh guelguxchisi laꞌh nu?” Nicala ziꞌchi
guñiꞌ raꞌ ba, per Dxiohs badiꞌhi guelrnabwaꞌ laꞌh Moisehs
pur aanjla nin baluuꞌyiloh laꞌn yaguihchii bwehla chi, 36 ya
Moisehs babweꞌhe laꞌh raꞌ guehtu xtaada guldooꞌ raꞌ nuꞌh
Egiptu, neezaa bwiꞌhnn Moisehs milahgru raꞌ cun dziꞌn rooꞌ
raꞌ loh nasiohn Egiptu cun rwaaꞌ ñihsadoꞌ xñaa, neezaa loh
dahan desiertu bwiꞌhnn ba milahgru raꞌ loh chwaꞌha yihza
yaque bariaꞌh raꞌ ba Egiptu. 37 Laꞌh gahca guehtu Moisehs
guñiꞌ ba loh raꞌ bwiinn Israel: “Dxiohs zibwii Ñiꞌh tuhbi
ndxiꞌhw loh raꞌ llahga tu tin gaca ba ziga naꞌh, nee ziñiꞌza ba
xchiꞌdxyi Dxiohs niꞌchin nahpaa guzoꞌbadxiahga tu xchiꞌdxyi
ba.” 38 Laꞌh gahca guehtu Moisehs guyuuꞌ lahdaa raꞌ bwiinn
loh dahan desiertu ya riꞌchi gahca gucah ba dahan nin laa
Sinaí tin guñiꞌnee ba aanjla nin guñiꞌ loh ba loh dahan Sinaí
chi, ya lohMoisehs guñiꞌDxiohs dxyiꞌdxyi zaꞌca raꞌ riiꞌ tin ba-
siaꞌhannee za ban laꞌh nuꞌh ―rahbi Esteban loh raꞌ garaatiiꞌ
nin riigacaꞌdxiahga xchiꞌdxyi ba.

39Rahbiza Esteban:
―Perguehtuxtaadaguldooꞌ raꞌnuꞌhayibazoꞌbadxiahgaraꞌ

ba xchiꞌdxyi guehtu Moisehs ya guclaaꞌdzi raꞌ ba ñibiaꞌgarii
raꞌ ba lahdxyi bwiinn Egiptu, 40 niꞌchin nin rahbi raꞌ ba loh
guehtu Aarohn chin guhcataꞌh guehtu Moisehs loh dahan
Sinaí: “Xcaaꞌdzi nu guunnchaꞌyi luꞌh xchiohsa raꞌ nuꞌh nin
ñiidxiuu delaanta loh nuꞌh tin laꞌh Moisehs nin babweꞌhe laꞌh
nuꞌh guidxyi Egiptu, ayi chyu gaann cuun ba.” 41Ya seguihdu
bwiꞌhnnchaꞌyi raꞌ ba tuhbi bicerru gulaala ya gudxiinn raꞌ ba
guidxaꞌh tin badiꞌhi raꞌ ba llarihn guidxaꞌh chi ziga guhn loh
nin bwiꞌhnnchaꞌyi raꞌ ba niꞌchin biuuꞌlehgra stoꞌ raꞌ ba. 42Ya
cun biriaꞌcaa Dxiohs loh raꞌ ba, basaaꞌn Dxiohs bazuꞌnllihbi
raꞌ ba guunn raꞌ ba dxih llaꞌndxibaaꞌ. Squiiꞌ caa loh dxihtsi
nin bacaꞌh raꞌ guehtu daada raꞌ nin guñiꞌ xchiꞌdxyi Dxiohs
caadxyih:
Laꞌhtu bwiinn Israel, ¿ta gudxiinn tu guidxaꞌh tin loonbaniꞌhi

tu llarihn guidxaꞌh chi ziga guunn loh chwaꞌha yihza
nin gucaꞌnzaa tu loh dahan desiertu? ―rahbi Dx-
iohs―.

43 Ganaalla cohsa radiitsi bwiꞌhnn tu gucaꞌnzanee tu tuhbi
yuh dxihdxi nin guyuuꞌ xculaala tu nin guleꞌhelah tu
Moloc,

cun neezaa bazunllihbi tu tuhbi dxyih llaaꞌndxibaaꞌ nin
guleꞌhelahza tu Renfahn, cun garaa raꞌ snuhn xculaala
tu nin bwiꞌhnnchaꞌyi tu niꞌchi raꞌmahzi guunn tu.

Niꞌchin nin zibweꞌhehn laꞌh tu guixeꞌhlaꞌhn laꞌh tu stuhbi
lahdu lahdxyi raꞌ bwiinn Babilonia―rahbi Dxiohs.

Ziꞌchi guñiꞌ Esteban loh raꞌ bixohza nin gunaꞌzu laꞌhba, nee
rahbiza ba loh raꞌ ba:

44 ―Ya loh dahan desiertu gohpaa raꞌ xtaada guldooꞌ raꞌ
nuꞌh tuhbi yuuꞌ dxieenda dxihdxi nez hasta guluuꞌchaꞌyi raꞌ
ba tahblu dxiah raꞌ nin gucah xlehyi raꞌ ba. Niꞌchin nin
gunabwaꞌ Dxiohs bwiꞌhnn Moisehs yuuꞌ dxieenda dxihdxyi
chi ziga foora nin baluuꞌyi Dxiohs laꞌh ba nahpaa bwiꞌhnn
ba. 45 Ya xtaada guldooꞌ raꞌ nuꞌh biaꞌhannee yihdzi Dxiohs
nin gunabwaꞌ Ñiꞌh bwiꞌhnn guehtu Moisehs ziga hereensi,
ya bwiinn raꞌ nin biaꞌhanee Josueh chin badzihn raꞌ ba gui-
hdxyi raꞌ nin babweꞌhecaꞌha Dxiohs laꞌh raꞌ bwiinn nin ayi
bigaꞌha bwiꞌhnn, niꞌchin badiꞌhi Dxiohs guihdxyi raꞌ chi laꞌh
Josueh cun raꞌ xpwiinn ba. Ziꞌchi guhca hasta dxyih nin
gunabwaꞌ guehtu Davihd. 46 Ya guehtu Davihd bidxeela ba
xaguhcaneeDxiohs laꞌhba, yaguclaaꞌdzibañuhnnbaxquidoꞌ
Xchiohsguehtu Jacob, 47perSalomohnyi, lliiꞌnguehtuDavihd
bwiꞌhnnchaꞌyi xquidoꞌroo Dxiohs. 48 Nicla ayi nuu Xtaada
Dxiohsnuꞌhninnuu llaaꞌndxibaaꞌ laꞌnguidoꞌninruhnnchaꞌyi
bwiinn cun naa raꞌ ba. Squiiꞌ bacaꞌh tuhbi guehtu daada nin
guñiꞌ xchiꞌdxyi Dxiohs, rahbi Dxiohs loh ba:
49 Llaaꞌndxibaaꞌ naa yihdzihn, ya guidxyiyuh naa ziga hasta

rzuh ñaaꞌhahn.
¿Xi clahsa chiꞌh yuuꞌ nin rclaaꞌdzi tu guunn tu para naꞌh?

―rahbi Dxiohs―,
o ¿cuunn hasta rclaaꞌdzi tu chuuꞌhuhn?
50¿Tayi cunnaaꞌhadxiꞌhnbwiꞌhnnaꞌhn garaa raꞌ cohsa taantu

dxibaaꞌ cun guidxyiyuh?
51Rahbiza Esteban:
―¡Per laꞌh tu dxiꞌbi bwiinnyaꞌdxi tu! Ayi rihn tu ayi riaꞌzi tu

xchiꞌdxyi Dxiohs, ñieꞌwdxiahga tu cun stoꞌ tu niꞌchin laꞌlagaꞌh
rdxihndxinee tu Spíritu Saantu Dxiohs, igwahla gahca naa tu
cunguehtuxtaadaguldooꞌ raꞌ tu. 52¿Chyuprofeta ayi guñiꞌyah
raꞌ guehtu xtaada guldooꞌ raꞌ tu xchiꞌdxyi ñiꞌh nin badiꞌhi
Dxiohs? Guyaagaraatiiꞌguehtuprofehta raꞌ chi, neegudxiinn
raꞌ za ba laꞌh raꞌ guehtu profeta raꞌ nin guñiꞌ ziꞌ Jesucristu
Lliiꞌn Dxiohs nin nuu dxibaaꞌ. Nnah laꞌh Ñiꞌh biꞌ, per laꞌh tu
bacaꞌh tu laꞌh Ñiꞌh loh cruhzi chiꞌchi guhchi Ñiꞌh. 53 Laꞌh tu
biaꞌhannee tu lehyi nin luꞌh guñiꞌ aanjla Dxiohs loh Moisehs,
per laꞌh tu ayi bazoꞌbadxiahga tu dxyiꞌdxyi raꞌ chi.

54 Chin bihn raꞌ ba dxyiꞌdxyi nin cañiꞌ Esteban pur nin
ayi bazoꞌbadxiahga raꞌ ba xchiꞌdxyi Dxiohs, bidxyiꞌchi duxa
raꞌ ba hasta loh lahyi raꞌ ba badahwllahn taantu bidxyiꞌchi
duxa raꞌ ba pur nin guñiꞌ Esteban ayi bazoꞌbadxiahga raꞌ
ba xchiꞌdxyi Dxiohs. 55 Per laꞌh Esteban nuu nabahandziꞌtsi
Spíritu Saantu xteenn Dxiohs laꞌn lastoꞌ ba niꞌchin chin
bwaꞌha Esteban llaaꞌndxibaaꞌ, bwaꞌha ba laꞌh Jesucristu zuu
xlahdu derehchu Dxiohs, 56 chiꞌchi rahbi Esteban loh raꞌ ba:

―Gulguiaꞌha naꞌh rwaꞌhan llaaꞌndxibaaꞌ zohballaalan ya
Lliiꞌn Dxiohs nin naa ndxiꞌhw laꞌh Ñiꞌh zuu xlahdu derehchu
Xtaada Dxiohs Ñiꞌh.

57 Per laꞌh raꞌ ba cun basieꞌwdxiahga raꞌ ba ya cun gu-
didxaaꞌyoꞌba duxa raꞌ ba, chiꞌchi balluꞌn raꞌ ba billaꞌta raꞌ
ba yihca Esteban, 58 ya seguihdu gwahnee raꞌ ba Esteban
rwaaꞌ guihdxyi tin bacaꞌhdxiah raꞌ ba yihca Esteban. Ya
nin bacaꞌdxiah raꞌ ba yihca Esteban, guleꞌhe raꞌ ba xahba
raꞌ ba biaꞌhannee tuhbi ndxiꞌhw nin laa Saulu. 59 Ya tal nin
riigacaꞌhdxiah raꞌ ba yihca Esteban, guñiꞌ ba loh Jesucristu
rahbi ba:

―Xchiohsaꞌhn nin laa Jesucristu bacaꞌh Spírituꞌhn.
60 Lwehgu bazuꞌnllihbi Esteban chiꞌchi guñiꞌ ba jweersi

rooꞌ:
―¡Daada, ayi guunn cweenta luꞌh pur xtuhlda raꞌ bwiinn raꞌ

riiꞌ!
Ya chin guyaꞌloh guñiꞌ Esteban dxyiꞌdxyi raꞌ riiꞌ, lwehgu

guhchi ba.

8
Saulu basaꞌcazii laꞌh raꞌ xpwiinn Jesucristu

1 Tuhsi gahca guhca Saulu gudxiinn raꞌ ba laꞌh Esteban.
Dxyih chi gahcaguzoꞌbalohbatiꞌdxiloh raꞌxpwiinn Jesucristu
trabahjw duxa loh guihdxyi Jerusalehn, chiꞌchi bidiꞌchi raꞌ
xpwiinn Jesucristu nez loh guihdxyi raꞌ nin rnabwaꞌ Judea
cun neezaa loh guihdxyi raꞌ nin rnabwaꞌ Samaria, ya pooxtla
dxiꞌh raꞌ biaꞌhan guihdxyi Jerusalehn. 2 Ya nuhn bwiinn nin
gwachii stoꞌ raꞌ ñiꞌh xchiꞌdxyi Dxiohs, bagacaꞌtsi raꞌ ba laꞌh
Esteban, ya ruꞌn duxa raꞌ bwiinn chi laasii riaa raꞌ ba laꞌh
Esteban guhchi.

3 Ya gucaꞌhnnaꞌhla Saulu laꞌh raꞌ bwiinn nin riachii stoꞌ raꞌ
ñiꞌh xchiꞌdxyi Jesucristu, yuuꞌ pur yuuꞌ guyuuꞌtii raꞌ ba tin
gunaꞌzu raꞌ ba ndxiꞌhw gunnaꞌh tin basieꞌw Saulu laꞌh raꞌ
bwiinn chi laꞌn lahtsi dxiꞌba.

Baluuꞌyi xpwiinn Jesucristu xchiꞌdxyi Ñiꞌh nez regiohn
Samaria

4 Per laꞌh raꞌ xpwiinn Jesucristu nin bidiꞌchii raꞌ gwazah
baluuꞌyi raꞌ ba xchiꞌdxyi Dxiohs nez hasta chiꞌhzi zeediꞌchii
raꞌ ba. 5 Felipe laa tuhbi raꞌ bwiinn chi, gwah ba tuhbi
guihdxyi nin laa Samaria, riꞌchi guzaꞌloh guñiꞌ ba xchiꞌdxyi
Jesucristu loh raꞌ bwiinn guihdxyi chi. 6Riꞌchi badxaꞌgalasaaꞌ
raꞌ bwiinn chi riigacaꞌdxiahga dziꞌtsi raꞌ ba nin cañiꞌ Felipe
neezaamilahgru nin bwiꞌhnn Felipe. 7Ziahan bwiinn raꞌ nin
guyuuꞌ bwiinndxaaba stoꞌ raꞌ ñiꞌh biaaca raꞌ ba, ya bariaꞌh
bwihdxidxiahyoꞌba bwiinndxaaba raꞌ chi stoꞌ raꞌ bwiinn,
neezaa ziahan raꞌ bwiinn nin adxi ñahcañiñiꞌbi cunnin rahca



Hechos 8:8 330 Hechos 8:23

ñaaꞌ raꞌ ñiꞌh, ya cun xquelrnabwaꞌ Jesucristu basiaca Felipe
garaa raꞌ bwiinn chi, 8 laasii pur xquelrnabwaꞌ Jesucristu
bwiꞌhnnFelipe dziꞌn rooꞌ raꞌ riiꞌ, ya biahxi duxa garaa raꞌbwi-
innguihdxyi raꞌ chi. 9Yaguyuuꞌ tuhbindxiꞌhwnin laaSimohn
loh guihdxyi Samaria nee basaguiꞌhi ba laꞌh raꞌ bwiinn chi
rñiꞌ ba xtsiꞌn Dxiohs ruhnn ba ayi guchii dxiꞌh niꞌchi. Xtsiꞌn
bwiinndxaaba niꞌchi ruhnn Simohn laasii basaguiꞌhi ba laꞌh
raꞌ bwiinn desde galoh, 10ya garaatiiꞌ bwiinn biñiꞌn hasta nin
mahzi bwiinn guhla raꞌ, badxyigaaꞌ duxa loh raꞌ ba nin guñiꞌ
Simohn loh raꞌ ba, chiꞌchi rahbi raꞌ bwiinn chi:

―Bwiinn riiꞌsihn zeꞌnee xquelrnabwaꞌ Dxiohs ―rahbi raꞌ
bwiinn chi.

11Ya badxyigaaꞌloh raꞌ bwiinn laꞌh ba laasii cadxyih rooꞌla
nusaguiꞌhi ba laꞌh raꞌ bwiinn cun dziꞌn dxaaba nin naa ba
bidxaꞌha, 12per chin bihn raꞌ ba dxyiꞌdxyi raꞌ xteenn xquelrn-
abwaꞌ Dxiohs nin guñiꞌ Felipe loh raꞌ ba xcweenta Jesucristu,
ndxiꞌhw gunnaꞌh raꞌ ba gurohbañihsa raꞌ ba. 13Nee gahca za
Simohn gwachii stoꞌ bi dxyiꞌdxyi raꞌ chi chiꞌchi gurohbañihsa
Simohn, ya seguihdu gucaꞌnzaanee bi Felipe ya riꞌchi bwaꞌha
Simohn milahgru raꞌ cun sehn rooꞌ raꞌ nin bwiꞌhnn Felipe.
14 Chin bihn raꞌ pooxtla nin nuu Jerusalehn laꞌ raꞌ bwiinn
Samaria gwachii stoꞌ ñiꞌh xchiꞌdxyi Dxiohs chiꞌchi baxeꞌhla
raꞌ ba Pehdru cun Jwahn riꞌchi. 15 Chin badzihn Pehdru cun
Jwahn gudihdxi-gunaaba raꞌ ba loh Dxiohs tin guxeꞌhla Ñiꞌh
Spíritu Saantu cweezaa Ñiꞌh lastoꞌ raꞌ ba, 16 laasii nagahdxi
dxiꞌ Spíritu Saantu Dxiohs para bwiinn Samaria raꞌ laasii cun
sohla gurohbañihsa raꞌ ba pur lah Jesucristu. 17 Ya seguihdu
badziiꞌbanaa Pehdru cun Jwahn yihca raꞌ bwiinn Samaria
tin ziꞌchi guhca guyuuꞌtii Spíritu Saantu xteenn Dxiohs lastoꞌ
raꞌ ba. 18 Ya chin bwaꞌha Simohn naasi Pehdru cun Jwahn
rdziiꞌba raꞌ ba yihca raꞌ bwiinn tin cayuuꞌtii Spíritu Saantu
lastoꞌ raꞌ bwiinn chi, chiꞌchi ñudiꞌhi Simohn mweeyi laꞌh raꞌ
pooxtla, 19 rahbi ba loh raꞌ pooxtla chi:

―Gulganiꞌhi guelrnabwaꞌ ca naꞌh tin ziꞌca za gudziiꞌba
naaꞌhahn yihca raꞌ bwiinn tin chuu Spíritu Saantu xteenn
Dxiohs laꞌn lastoꞌ raꞌ bwiinn.

20Chiꞌchi rahbi Pehdru loh ba:
―¡Ziñihchiloh xmweeyi luꞌh cun yiꞌh! ¿Xi naa ruhnn luꞌh

lligaaba siꞌ luꞌhSpírituSaantunin rdiꞌhiDxiohs laꞌhraꞌbwiinn
nin riachiistoꞌ raꞌ ñiꞌh xchiꞌdxyi Jesucristu? 21Yiꞌh ayi nahpaa
luꞌh derehchu nee ayi guicweenta luꞌh para Dxiohs laasii
lastoꞌ luꞌh ayi xi guilasahcan loh Dxiohs. 22 Basaguuꞌdzi stoꞌ
luꞌh tin gudihdxyi-gunaaba loh Dxiohs opaꞌh zuhnn Dxiohs
pardohn yiꞌh pur lligaaba dxaaba nin luꞌh bwiꞌhnn luꞌh, 23 tin
nnah rwaꞌhahn ya bixihn stoꞌ luꞌh loh cohsa dxaaba nin nuu
ñieꞌwchihpan pur duhlda duxa nin nahpaa luꞌh.

24Chiꞌchi rahbi Simohn loh Pehdru cun Jwahn:
―Gulguinaaba lohDxiohs xcweeꞌntahn tin ayi sacaꞌhn ziga

guñiꞌ tu.
25Chin guluhllatiiꞌ guñiꞌ raꞌ pooxtla xchiꞌdxyi Jesucristu loh

raꞌ bwiinn Samaria, chiꞌchi biuꞌnehza raꞌ ba para Jerusalehn,
ya guihdxyiꞌhn nin rnabwaꞌ Samaria nin zeegadiiꞌdxi raꞌ ba
guñiꞌ raꞌ ru ba xchiꞌdxyi Jesucristu loh raꞌ bwiinn guihdxyi raꞌ
chi, chiꞌchi ziaa raꞌ ba para Jerusalehn.

Felipe cun tuhbi bwiinn Etiopía
26 Chin gudiiꞌdxi cohsa raꞌ riiꞌ, chiꞌchi guñiꞌ tuhbi aanjla

Dxiohs loh Felipe, rahbi ba:
―Guluꞌguihn tin gwah nez ñaaꞌ gueeta nez loh neziuh nin

zee para Jerusalehn tin gwah guihdxyi Gaza, ya neziuh riiꞌ
rdiiꞌdxin nezloh dahan desiertu.

27 Ya zee chiꞌh Felipe. Chin badzihn ba loh neziuh chi
badxaꞌga ba tuhbi bwiinn Etiopía. Bwiinn chi naa ba nin
badxiꞌba tihxi ñiꞌh nee naa za ba xcuxchiisi rreina Candace.
Laꞌh ba rguꞌchaꞌyi garaa raꞌ xmweeyi reina Etiopía chi, ya
Jerusalehn gwah ba tin riꞌchi riagasuꞌnllihbi ba loh Dxiohs.
28 Ya chin babiaꞌgarii ba para lahdxyi ba zohba ba laꞌn tuhbi
garrehda zahcaruduxa cayuꞌldabadxihtsi ninbacaꞌhguehtu
Isaías xchiꞌdxyi Dxiohs loh ñiꞌh. 29Chiꞌchi rahbi Spíritu Saantu
loh Felipe:

―Gwabiiga cweeꞌ garrehda ca.
30 Chin gwabiiga Felipe bihn ba cayuꞌlda daada chi dxihtsi

nin bacaꞌh Isaías, chiꞌchi rahbi Felipe loh daada chi:
―¿Ta rahcabwaꞌ luꞌh nin caa loh dxihtsi nin cayuꞌlda luꞌh?
31Chiꞌchi rahbi bwiinn Etiopía chi loh Felipe:
―¿Xa gacabwaꞌn ayi chyu guluuꞌyi naꞌh?
Lwehgu rahbi daada chi loh Felipe:
―Gucah tin soobaa nuꞌh tuhsi juunta tin nnaa luꞌh xa naa

dxyiꞌdxyi nin caa loh dxihtsi riiꞌ.
32 Ya nez hasta cayuꞌlda bwiinn Etiopía chi loh dxihtsi nin

caa xchiꞌdxyi Dxiohs rñiꞌ squiiꞌ:
Guhchi ba zigazi riah tuhbi lliꞌhyi hasta rahchi ma,
ya biaꞌhan ba cun ayi guñiꞌ ba loh raꞌ nin basaꞌcazii laꞌh ba

nicala ziꞌchi guzaꞌca ba ayiza guñiꞌ ba.
33Ya chin gusaꞌcazii ba ayi chyu ñiñiꞌ xi naa gusaꞌcazii ba,
ya pur nin ayi basaaꞌn raꞌ ba ñuuꞌ lliiꞌn ba ¿chyu guiñiꞌ chiꞌh?
¿Xi naa gubiaꞌteꞌhe xquelnabahan ba loh guidxyiyuh?

34Chiꞌchi gunaabadxyiꞌdxyi bwiinn Etiopía chi loh Felipe:
―Gunnah loon, ¿chyu niꞌca ruzeꞌta dxihtsi raꞌ riiꞌ? ¿Ta

ruzeꞌta ba laꞌh gahca ba, o stuhbi bwiinnan ruzeꞌta ba?
35 Ya cun dxyiꞌdxyi nin caa loh xchihtsi Isaías guzoꞌbaloh

baluuꞌyi Felipe xchiꞌdxyi Dxiohs xcweenta Jesucristu laꞌh

daadachi. 36Yaseguihdubadzihnraꞌba tuhbi lahtahastanuu
ñihsa, chiꞌchi rahbi daada chi loh Felipe:

―¡Bwaꞌha riiꞌ nuu ñihsa! ¿Tayi gaca chioobaañihsaꞌhn riiꞌ?
37Chiꞌchi rahbi Felipe loh ba:
―Sidela guchii luꞌh gaduhbi stoꞌ luꞌh rclaaꞌdzi luꞌh guiba-

hannee luꞌh xchiꞌdxyi Dxiohs, zahca chioobaañihsa luꞌh.
Chiꞌchi rahbi daada chi loh Felipe:
―Riachiistoꞌn Jesucristu naa Lliiꞌn Dxiohs.
38 Chiꞌchi gunabwaꞌ daada chi guleeza garrehda tin biehta

garoopa raꞌ ba hasta nuu ñihsa chi tin baroꞌbañihsa Felipe
laꞌh daada chi. 39 Chin bareꞌh raꞌ ba loh ñihsa zenee Spíritu
Saantu Dxiohs laꞌh Felipe, ya cun ayiru bwaꞌha daada chi
laꞌh Felipe, per cun ziaayahxi duxa ba nicala ayi bwaꞌha ru
ba laꞌh Felipe. 40 Ya gwanee Spíritu Saantu laꞌh Felipe hasta
tuhbi guihdxyi nin laa Azotu, nee riꞌchi gwazah baluuꞌyi
Felipe xchiꞌdxyi Jesucristu garaa raꞌ guihdxyi hasta badzihn
ba guihdxyi Cesarea.

9
Gwachii stoꞌ Saulu xchiꞌdxyi Jesucristu
(Hch. 22.6‑16; 26.12‑18)

1 Zeezah cagasaꞌcazii Saulu xpwiinn raꞌ Jesucristu, chiꞌchi
gwah ba loh bixohza nin mahzi rnabwaꞌ laꞌh raꞌ bixohza
2 tin gunaaba Saulu tuhbi dxihtsi tin zee ba laꞌn guidoꞌ raꞌ
nin rnabwaꞌ Damascu tin zeeganaꞌzu ba laꞌh raꞌ xpwiinn
Jesucristu tin guziaaganee ba bwiinn raꞌ chi para guihdxyi
Jerusalehn dxieꞌw raꞌ ba ndxiꞌhw gunnaꞌh. 3 Chin zeezah
raꞌ ba loh neziuh nin zee para guihdxyi Damascu, gahxula
zeꞌgadzihn raꞌ ba riꞌchi chin baziaꞌñihyaaꞌ tuhbi bwehla desde
llaaꞌndxibaaꞌ baziaꞌñihin gaduhbi hasta zeꞌzah Saulu, chiꞌchi
biaaba Saulu loh yuh, 4 ya gaduhbi naꞌ ba loh yuh bihn
dxiahga ba tuhbi rsiaaꞌ nin rahbi:

―Saulu, Saulu, ¿xi naa caꞌhnnaꞌhla luꞌh naꞌh?
5Chiꞌchi rahbi Saulu:
―¿Chyu yiꞌh daada?
Chiꞌchi rahbi rsiaaꞌ chi:
―Naꞌh naan Jesucristu nin cagasaꞌcazii luꞌh, per yiꞌh gahca

cayuhnn luꞌh mahla yiꞌh ziga tuhbi maan chin rguꞌñaaꞌ ma
yihca puuhyi.

6Bidxyihbi duxa Saulu, chiꞌchi rahbi ba:
―Daada, ¿xi niꞌca xclaaꞌdzi luꞌh gaca?
Chiꞌchi rahbi Jesucristu loh Saulu:
―Gwastii tin gwah guihdxyi Damascu, ya riꞌchi zuluuꞌyi

tuhbi ndxiꞌhw xi niꞌca guunn luꞌh.
7 Ya bwiinn raꞌ nin zeꞌnee laꞌh Saulu bidxyihbi duxa raꞌ

ba chin bihn raꞌ ba rsiaaꞌ chi per ruutiiꞌ chyu bwaꞌha raꞌ

ba. 8 Chin gwastii Saulu loh yuh, bwiꞌhnn ba pur ñwaꞌha ba
per ayi gunnah loh ba ñiinan, chiꞌchi gucaꞌha raꞌ bwiinn nin
zeꞌnee laꞌh Saulu naa ba tin zeꞌnee raꞌ ba laꞌh ba laꞌn guihdxyi
Damascu. 9Riꞌchi guyuuꞌba chohnnadxyih, ayi guhcañwaꞌha
ba nin ayiza gwaaꞌ ba ñihsa cun ayiza gudahw ba.

10 Ya guihdxyi Damascu nuu tuhbi xpwiinn Jesucristu nin
laa Ananías. Bwiinn chi baluuꞌyiloh Jesucristu loh ba, chiꞌchi
rahbi Ñiꞌh loh ba:

―¡Ananías! ¿Cuun luꞌh?
Chiꞌchi rahbi Ananías loh Ñiꞌh:
―Laꞌn deeꞌ, daada.
11Chiꞌchi rahbi Jesucristu loh ba:
―Gwah cahyi nin laa lahdu derehchu hasta nuu yihdzi

Judas. Riꞌchi gunaabadxyiꞌdxyi laꞌh tuhbi bwiinn nin laa
Saulu nin naa tuhbi bwiinn guihdxyi Tarsu. Bwiinn chi
cabwihdxi-canaaba ba naꞌh―rahbi Ñiꞌh loh Ananías―. 12Ya
loh bacaala bwaꞌha ba zeꞌ tuhbi ndxiꞌhw nin laa Ananías tin
gudziiꞌbanaaAnaníasyihca Saulu tin gwaꞌhaba stuhbweelta.

13ChinguyaꞌlohbihnAnaníasdxyiꞌdxyi raꞌ riiꞌ, chiꞌchi rahbi
ba:

―Per Daada, ziahanroo bwiinn nnah cuun nin cayuhnn
ndxiꞌhw chi nugasaꞌcazii ba xpwiinn raꞌ luꞌh nin riachiistoꞌ
ñiꞌh xchiꞌdxyi luꞌh loh guihdxyi Jerusalehn, 14 yannah riiꞌ
zeꞌ ba cun xquelrnabwaꞌ bixohza raꞌ nin mahzi rnabwaꞌ tin
guinaꞌzu ba bwiinn raꞌ nin rbwihdxyi-rnaaba lah Yuꞌbiluꞌh
tin chenee ba laꞌh raꞌ ba dxieꞌw raꞌ ba guihdxyi Jerusalehn.

15Chiꞌchi rahbi Jesucristu loh Ananías:
―Gwah; Naꞌh guliin ba tin guiñiꞌ ba xchiꞌdxyiꞌhn chezah-

nee ban loh raꞌ bwiinnziitu cun neezaa loh raꞌ rrehyi cun
loh raꞌ bwiinn Israel. 16 Naꞌh guluuꞌyiꞌhn laꞌh Saulu cuun
trabahjw duxa nin gutiꞌdxiloh ba pur Naꞌh.

17Ya zee chiꞌh Ananías, lwehgu chin badzihn ba rwaaꞌ yuuꞌ
hasta nuu Saulu, chiꞌchi badziiꞌba naa ba yihca Saulu, chiꞌchi
rahbi Ananías loh Saulu:

―Bwihtsi Saulu, Jesucristu nin guñiꞌ loh luꞌh loh neziuh
chin zeꞌ luꞌh, laꞌh gahca Ñiꞌh guxeꞌhla Ñiꞌh naꞌh tin gabiaꞌgarii
gwaꞌha luꞌh stuhbweelta tin cwih laaꞌdziza Spíritu Saantu
xteenn Dxiohs laꞌn lastoꞌ luꞌh.

18Ya lwehgu biaaba raꞌ zigamweeyi nin nu dihtsi bwehlda
loh Saulu, chiꞌchiyi guhca bwaꞌha zaꞌca ba stuhbweelta.
Seguihdu gahca za gwasuꞌnchii Saulu tin guroꞌbañihsa ba.
19 Ya chiꞌchi gudahw ba tin bacaꞌha ba jweersi stuhbweelta,
ya guyuuꞌnee ru Saulu laꞌh raꞌ xpwiinn Jesucristu spaaldaa
dxyih guihdxyi Damascu.

Guzoꞌbaloh baluuꞌyi Saulu xchiꞌdxyi Dxiohs laꞌn guidoꞌ nin
nuu Damascu

20 Seguihdu guzoꞌbaloh baluuꞌyi Saulu xchiꞌdxyi Jesucristu
laꞌn guidoꞌ raꞌ, rahbi ba:

―Jesucristu naa Lliiꞌn Dxiohs nin nuu dxibaaꞌ.
21Garaa raꞌ nin bacaꞌdxiahga dxyiꞌdxyi raꞌ nin guñiꞌ Saulu,

rahbi loh lasaaꞌ raꞌ ba:
―¿Tayi laꞌhdxiꞌh ndxiꞌhw riiꞌ nin rusieꞌw laꞌh raꞌ xpwiinn

Jesucristu laꞌn lahtsi dxiꞌba guihdxyi Jerusalehn? ¿Tayi laꞌh
gahcadxiꞌh ba nin nnaa tu badzihn riiꞌ chenee laꞌh raꞌ xpwi-
inn Jesucristu prehsu loh raꞌ bixohza nin rnabwaꞌ guihdxyi
Jerusalehn?

22 Per Saulu cun mahziru zeezah cayahcanasiin ba pur
xcweenta xchiꞌdxyiDxiohshasta basacahyi ba laꞌh raꞌbwiinn
Israel nin rii Damascu laasii baluuꞌyi ba guchiipaꞌhcaa Jesuhs
nin zeꞌ guihdxyi Nazaret naa Crixtu.

Saulu balluꞌhn loh raꞌ bwiinn Israel nin rii Damascu
23 Gudiiꞌdxi ziahan dxyih, chiꞌchi batiaaꞌha lasaaꞌ raꞌ bwi-

inn Israel nin rii loh guihdxyi Damascu, tin gadxiinn raꞌ ba
laꞌh Saulu, 24 per guhcabwaꞌ Saulu xi lligaaba nuu raꞌ ba,
dxyih-nagueꞌla riibweeza raꞌ ba laꞌh Saulu garaa raꞌ rwaaꞌ
neziuh raꞌ nin radzihn guihdxyi Damascu tin dela guigaꞌha
Saulu loh neziuh raꞌ chi gadxiinn raꞌ ba laꞌh Saulu. 25 Chiꞌchi
guhcanee raꞌ xpwiinn Jesucristu laꞌh Saulu guyuuꞌ ba laꞌn
tuhbi tiipi tin laꞌn gueꞌla batehta raꞌ ba tiipi chi tihxi tuhbi
muru dxiah nin nuu rwaaꞌ guihdxyi Damascu chi, ya ziꞌchizi
guhca gahn gulaꞌh Saulu loh raꞌ bwiinn Israel raꞌ chi.

Badzihn Saulu guihdxyi Jerusalehn
26 Chin badzihn Saulu guihdxyi Jerusalehn, guclaaꞌdzi ba

gadxaꞌga ba loh raꞌ xpwiinn Jesucristu nin riachii stoꞌ raꞌ ñiꞌh
xchiꞌdxyiÑiꞌh, ya garaa raꞌbabidxyihbi duxa raꞌba laꞌhSaulu
coma ayi gaann raꞌ ba biahca ba tuhbi xpwiinn Jesucristu.
27Ya Bernabehyi gwanee laꞌh Saulu loh raꞌ pooxtla tin guhdzi
Bernabeh loh raꞌ ba:

―Baluuꞌyiloh Jesucristu loh neziuh guñiꞌnee Xtaada Jesu-
cristu nuꞌh laꞌh Saulu loh nezyuh, niꞌchin nin bwiꞌhnn Ñiꞌh
cumpahñu laꞌh Saulu tin guñiꞌ bi xchiꞌdxyi Ñiꞌh laꞌn guidoꞌ
Damascu.

28 Chiꞌchi nezii neziꞌchi caꞌnzahnee Saulu laꞌh raꞌ ba loh
guihdxyi Jerusalehn, ya ayi bidxyihbitiiꞌ Saulu gwazah guñiꞌ
ba pur xcweenta lah Jesucristu. 29 Ya bwiiꞌyidxyiꞌdxyi Saulu
xchiꞌdxyi Jesucristu loh raꞌ bwiinn Israel nin rñiꞌ dxyiꞌdxyi
griehgu, tin chechii za stoꞌ raꞌ ba Jesuhs naa Crixtu, per
xlawaaꞌha ñachiistoꞌ raꞌ ba mejor rdxyiꞌchi duxa raꞌ ba ya
xclaaꞌdzi raꞌ ba ñidxiinn raꞌ ba laꞌh Saulu. 30 Chin guhcabwaꞌ
raꞌ xpwiinn Jesucristu ziꞌchi lwehgu gwanee raꞌ ba laꞌh Saulu
guihdxyi Cesarea, ya seguihdu guyuuꞌnehza ba para lahdxyi

ba nin naa guihdxyi Tarsu. 31 Ya chiꞌchiyi babwih nasaa
raꞌ xpwiinn Jesucristu nin nuu raꞌ regiohn Judea, Galilea,
nee neezaa Samaria laasii ayiru guicaꞌhnnaꞌhla Saulu laꞌh raꞌ
ba. Ya ziꞌchizi dxyih cun dxyih cayahcanee Spíritu Saantu
gudahla duxa raꞌ bwiinn nin gwachii stoꞌ raꞌñiꞌh xchiꞌdxyi
Jesucristu nee neezaa zeezahdziꞌtsi raꞌ ba loh dxyiꞌdxyi chi
neeneezaanabahannee raꞌba laꞌn lastoꞌ raꞌbaguelnadxyiꞌbii
xteenn Dxiohs laasii mahziru rdxyihbi raꞌ ba loh Dxiohs que
no bwiinn guidxyiyuh.

Guhcanee Spíritu Saantu laꞌh raꞌ ba biaca Eneas
32Ya chin guzohbaloh gwaguiaꞌhaPehdru laꞌh garaa raꞌnin

naa xpwiinn Jesucristu garaa lahta raꞌ cun neezaa bwiinn
Lida nin naa ru xpwiinn Dxiohs, 33 riꞌchi bidxeela tuhbi
ndxiꞌhw nin laa Eneas. Ndxiꞌhw chi guhca xuhnna yihza naꞌ
ba cayahcalluꞌhu ñaaꞌ ba, balluhnga tihxi ba, 34 chiꞌchi rahbi
Pehdru loh Eneas:

―Eneas, cagasiaca Jesucristu yiꞌh. Gwastii, guteesa xtaaꞌ
luꞌh.
Hohr chi gahca biaaca ba ya lwehgu gwastiitiiꞌ ba, 35 ya

garaa raꞌ bwiinn nin rii guihdxyi Lida cun neezaa bwiinn raꞌ
nin rii guihdxyi Sarohn, bwaꞌha raꞌ ba biaaca ndxiꞌhw nin
guhcalluꞌhu ñaaꞌ ñiꞌh ya chin bwaꞌha raꞌ ba niꞌchi garaa raꞌ
bwiinn guihdxyi raꞌ chi gwachii stoꞌ raꞌ ba xchiꞌdxyi Dxiohs.

Babahn Dorcas loh guelguhchi
36 Loh guihdxyi Jope guyuuꞌ tuhbi gunnaꞌh nin laa Tabita;

naa ba tuhbi xpwiinn Jesucristu, ya dxyiꞌdxyi griehgu rñiꞌ raꞌ
ba, laa gunnaꞌh chi Dorcas. Gunnaꞌh chi badiꞌhi ba xi xchiꞌhn
raꞌ bwiinn prohbi, naa za ba bwen duxa cun chyu chiꞌhzi
bwiinn. 37 Ya guhcalluꞌhu gunnaꞌh chi, ya seguihdu guhchi
ba. Chiꞌchi bagahza raꞌ bwiinn laꞌh guehtaguhla chi chiꞌchi
gwachihxi raꞌ ba laꞌhba laꞌn tuhbi curdohra. 38 Ya gahxu
riaꞌhan guihdxyi Jope galoh guihdxyi Lida, riꞌchi nuu Pehdru
bihnn raꞌ xpwiinn Jesucristu, ya seguihdu gahca guxeꞌhla raꞌ
ba chiohpa ndxiꞌhw nin gwacaꞌha laꞌh Pehdru hasta Lida. Ya
chin badzihn raꞌ ba riꞌchi rahbi raꞌ ba loh Pehdru:

―Bwiꞌhnn tuhbi bwen sah luꞌh choo nuꞌh Jope nna-
nnahpaꞌh.

39Ya seguihdugahca zeeneePehdru laꞌhraꞌdaada chi. Chin
badzihn Pehdru laꞌn curdohra hasta naꞌ guehtaguhla Dorcas
chi, riꞌchi rii raꞌ gunnaꞌh nin cayuꞌn duxa raꞌ, baluuꞌyi raꞌ ba
xahba raꞌ ba laꞌh Pehdru nin luꞌh bwiꞌhnn chaꞌyi Dorcas laꞌh
raꞌ ba chin nabahan ba. 40 Ya seguihdu gunabwaꞌ Pehdru
bariaꞌh garaatiiꞌ raꞌ ba laꞌn yuuꞌ chi. Chiꞌchi bazuꞌnllihbi
Pehdru tin gudihdxyi-gunaaba ba loh Dxiohs. Chiꞌchi gu-
biaꞌgarii bwaꞌha ba loh guehtaguhla, chiꞌchi rahbi Pehdru:

―Tabita, gwastii.
Chiꞌchi baxaala loh Dorcas, bwaꞌha ba loh Pehdru lwehgu

gwastii ba guzohba ba. 41 Chiꞌchi gunaꞌzu Pehdru naa ba,
bazuꞌnchii Pehdru laꞌh ba, chiꞌchi gudihdxyi Pehdru laꞌh raꞌ
gunnaꞌh viuhda raꞌ neezaa xpwiinn Jesucristu nin rii riꞌchi
tin baluuꞌyi ba laꞌh raꞌ bwiinn chi laꞌh Dorcas babahn loh
guelguhchi. 42 Ya garaa raꞌ bwiinn Jope chi bihn raꞌ ba xi
guhca Dorcas. Ya mahziru gwachii duxa stoꞌ raꞌ ba xchiꞌdxyi
Jesucristu. 43Ya xchihru guyuuꞌ Pehdru guihdxyi Jope rwaaꞌ
yihdzi tuhbi ndxiꞌhw nin laa Simohn nin luꞌh rucuuꞌdzi dxi-
hdxi.

10
Pehdru cun Corneliu

1Guihdxyi Cesarea guyuuꞌ tuhbi ndxiꞌhw nin laa Corneliu,
rnabwaꞌ ba tuhbi gaywaꞌh suldahdu loh tuhbi cwaꞌh nin laa
Italianu. 2 Bwiinn zaꞌca duxa naa Corneliu cun gaduhbi
xfamihyi ba, neezaa ziahan rooꞌ mweeyi ruchaꞌga ba loh
guihdxyi chi para bwiinn Israel, ya garaa dxyih rdxiꞌhn-
rnaaba ba loh Dxiohs. 3Ya tuhbi dxyih zigachiꞌh xcachohnna
gudxyih bwaꞌha ba tuhbi xaanjla Dxiohs guyuuꞌtee hasta zuu
ba, chiꞌchi rahbi aanjla chi loh Corneliu:

―¿Cuunn luꞌh, Corneliu?
4Chiꞌchi bwaꞌha Corneliu loh xaanjla Dxiohs, chiꞌchi rahbi

ba:
―¿Xi daada?
Chiꞌchi rahbi aanjla Dxiohs loh Corneliu:
―Laꞌh Dxiohs bwiꞌhnn cweenta yiꞌh laasii rbwihdxyi-

rnaaba luꞌh laꞌh Ñiꞌh, nee neezaa cun nin rahcanee luꞌh laꞌh
raꞌ bwiinn. 5 Yannah guxeꞌhla paaldaa ndxiꞌhw guihdxyi
Jope tin chegañiꞌ raꞌ ba loh Simohn, neezaa Pehdru rñiꞌ raꞌ
bwiinn laꞌh ba. 6 Nuu Pehdru rwaaꞌ yihdzi tuhbi bwiinn
nin laaza Simohn, yihdzi ba zohba rwaaꞌ ñihsadoꞌ, bwiinn chi
nin rucuꞌdzi dxihdxi riꞌchi, tin laꞌh Pehdru guluuꞌyi yiꞌh xa
nahpaa guunn luꞌh.

7 Ya chin biuuꞌnehza aanjla nin guñiꞌ loh Corneliu chiꞌchi
guxeꞌhla Corneliu chiohpa xmooza ba cun tuhbi xsuldahdu
ba nin riachiiza stoꞌ ñiꞌh xchiꞌdxyi Dxiohs. 8 Chiꞌchi
bwiiꞌyidxyiꞌdxyi Corneliu loh xpwiinn ba nin guzahca ba,
chiꞌchi guxeꞌhla ba laꞌh raꞌ daada raꞌ chi guihdxyi Jope. 9Chin
barah gueꞌla zee raꞌ ba loh neziuh. Ya gahxula para guihdxyi
Jope zigachiꞌh laꞌyidxyihin, hohrapaꞌhza chi gucah Pehdru
yihca yuuꞌ hasta nuu ba tin gudidxyi-gunaaba ba loh yuꞌbi
Dxiohs. 10 Per bichiaꞌhan duxa Pehdru, ya guclaaꞌdzi ba
ñahw ba, ya gaduhbi nin cayuhnchaꞌyi raꞌ ba xi gahw raꞌ
ba, bwaꞌha Pehdru tuhbi bihsi, 11 bwaꞌha ba llaaꞌndxibaaꞌ

billaalan biehta tuhbi ziga lahdxi maanta hasta loh yuh ya
gadahpa xchihnan yiꞌbiduꞌh. 12 Laꞌn lahdxi manta chi nuu
raꞌ garaa clahsatiiꞌmaan nin zohba gadahpa ñaaꞌ ñiꞌh neezaa
bweꞌlda, guraagu neezaa maan raꞌ nin zohba xihyi Ñiꞌh.
13Chiꞌchi bihn Pehdru tuhbi rsiaaꞌ nin guñiꞌ loh ba:

―Pehdru, gwasuꞌnchii tin gudxiinnmaan gahw luꞌh.
14Chiꞌchi rahbi Pehdru loh Ñiꞌh:
―Aaca, nin tuhbi nnagahdxi gaawuhnmaan dxiimma.
15Chiꞌchi rahbi Dxiohs loh Pehdru:
―Ayiru guiñiꞌ luꞌhmaan dxiimma nin luꞌh basiaan.
16 Guhca deeꞌ chohnna bweelta, chiꞌchi biahsa lahdxi

manta chi bacahan llaaꞌndxibaaꞌ. 17Tal nin cayuhnn Pehdru
lligaaba guiñiꞌ xi niꞌchi nin bwaꞌha ba, badzihn raꞌ ndxiꞌhw
nin guxeꞌhla Corneliu rwaaꞌ yihdzi Simohn nin rucuuꞌdzi
dxihdxi. 18 Ya seguihdu guñiꞌ raꞌ ba rwaaꞌ leeꞌ chi tin gu-
naabadxyiꞌdxyi raꞌ ba gu riꞌchi nuu tuhbi daada nin laa
SimohnPehdru. 19Gaduhbinin cayuhnnPehdru lligaabapur
nin bwaꞌha ba, guñiꞌ Spíritu Saantu Dxiohs loh ba rahbi Ñiꞌh:

―Bwaꞌha, chohnna ndxiꞌhw cagadxiꞌhyi yiꞌh.
20 Gwasuꞌnchii tin gwanee laꞌh raꞌ bwiinn nin radxiꞌhyi
yiꞌh. Ayi guunn luꞌh stuhbi lligaaba tin naꞌh guxeꞌhlaraꞌn ba
zeecaꞌha raꞌ ba yiꞌh Pehdru.

21 Chiꞌchi bieꞌta Pehdru hasta nuu raꞌ ba, chiꞌchi rahbi ba
loh raꞌ ba:

―Naꞌh nin cagadxiꞌhyi tu. ¿Xi zeꞌ tu?
22Chiꞌchi rahbi raꞌ ndxiꞌhw raꞌ chi loh Pehdru:
―Corneliu nin rnabwaꞌ tuhbi gaywaꞌh suldahdu, naa ba

tuhbi bwiinn zaꞌca, tuhbi bwiinn nin rbwihdxyi-rnaaba laꞌh
Dxiohs garaatiiꞌdxyih ya rñiꞌ zaꞌca raꞌbwiinn Israel xcweenta
ba, ya tuhbi xaanjla Dxiohs guñiꞌ loh ba rahbi:

―Guixeꞌhla luꞌh nin chegalliꞌhi laꞌh Simohn Pehdru tin
dxihn tu xchiꞌdxyi ba―rahbi aanjla chi loh Corneliu.

23 Seguihdu rahbi Pehdru:
―Gultiꞌdxi laꞌñuuꞌ tin dxiaꞌhannee tu naꞌh.
Ya chin barah gueꞌla zenee Pehdru laꞌh raꞌ xpwiinn Cor-

neliu cun spaaldaa raꞌ bwiinn Jope. 24 Ya seguihdu badzihn
raꞌ ba guihdxyi Cesarea, riꞌchi laꞌh Corneliu batiaaꞌhala garaa
lasaaꞌ ba cun xamihgu raꞌ ba rwaaꞌ yihdzi ba tin cabweeza
raꞌ ba gadzihn Pehdru. 25 Chin badzihn Pehdru rwaaꞌ yihdzi
Corneliu bireꞌh Corneliu tin bagachaꞌgaloh ba laꞌh Pehdru,
chiꞌchi bazuꞌnllihbi ba loh Pehdru. 26Chiꞌchi gunaꞌzu Pehdru
naa ba guteesuꞌnchii ba laꞌh Corneliu, chiꞌchi rahbi Pehdru
loh ba:

―Ayi guzuꞌnllihbi luꞌh loon laasii naan tuhbi bwiinn ziga
yiꞌh gahca.

27 Cayuuꞌyidxyiꞌdxyi garaa raꞌ ba, biuuꞌgarii raꞌ ba laꞌn
yihdzii Corneliu, ya chin guyuuꞌtii raꞌ ba bwaꞌha Pehdru
gadxah raꞌ bwiinn laꞌñuuꞌ, 28 chiꞌchi rahbi Pehdru loh raꞌ ba:

―Yuꞌbitu naann tu bwiinn Israel ayi nuu guchaꞌga ba
loh tuhbi bwiinnziitu nin luꞌh ayi naa bwiinn Israel; ayiza
chuu ba rwaaꞌ yihdzii raꞌ ba. Per guñiꞌ Dxiohs loon zahca
guchaꞌgaꞌhn chyuuchiꞌhzi bwiinn, 29 niꞌchin nnah nin gudi-
hdxyi tu naꞌh lwehgu zeꞌldahn nin ayi gunaaba dxyiꞌdxyiꞌhn.
Nnah rnaꞌbadxyiꞌdxyiꞌhn, ¿xi naa gudihdxyi tu naꞌh?

30Chiꞌchi rahbi Corneliu loh Pehdru:
―Gudahpa dxyih zigachiꞌh xcachohnna gudxyih,

cabwiidxyihn-canaꞌbaꞌhn loh Dxiohs rwaaꞌ yiidzihn riiꞌ
chin luꞌh baluuꞌyiloh tuhbi ndxiꞌhw nahcu ba lahdxi nin
rcaꞌbachaꞌh, 31naa ba loon: “Corneliu, laꞌhDxiohs bihnn chin
rbwihdxyi-rnaaba luꞌh laꞌh Ñiꞌh neezaa bagannaastoꞌ Ñiꞌh
chin rudiꞌhi luꞌh mweeyi laꞌh raꞌ bwiinn prohbi. 32 Niꞌchin
nnah guxeꞌhla nin chee guihdxyi Jope tin checaꞌha raꞌ ba laꞌh
Simohn Pehdru nin nuu rwaaꞌ yihdzi ndxiꞌhw nin laazaa
Simohn bwiinn chi rucuuꞌdzi dxihdxi guihdxyi Jope, yihdzii
ba zohba gahxugah rwaaꞌ ñihsadoꞌ, ya chin gadzihn Pehdru
riiꞌ laꞌh ba guiñiꞌ ba loh tu xchiꞌdxyi Dxiohs.” 33 Niꞌchin
guxeꞌhlaꞌhn nin bieꞌgalliꞌhi yiꞌh, per zuxchiillDxiohs zeꞌ luꞌh.
Yannah laꞌnu dxuu riiꞌ nezloh Dxiohs tin dxihn dxiahga nu
xchiꞌdxyi Dxiohs nin baniꞌhi Ñiꞌh guiñiꞌ luꞌh loh nu ―rahbi
Corneliu loh Pehdru.

Baluuꞌyi Pehdru xchiꞌdxyi Dxiohs rwaaꞌ yihdzi Corneliu
34Chiꞌchi rahbi Pehdru loh raꞌ ba:
―Nnahyi guhcabwaꞌn tuhbiloh nadziiꞌhi Dxiohs garaa raꞌ

bwiinn; ayi ruhnn Ñiꞌh guriin-guriin cun cada tuhbigah raꞌ
bwiinn. 35 Per Dxiohs chyuuchiꞌhzi bwiinn guidxyiyuh nin
ruzuꞌnllihbi nez loh Ñiꞌh cun nin ruzoꞌbadxiahga xchiꞌdxyi
Ñiꞌh nee nin nabahan xnehza dee raꞌ nin nadziiꞌhi Ñiꞌh.
36 Dxiohs guñiꞌ loh raꞌ ndxiꞌhw nin zeezahnee raꞌ xchiꞌdxyi
zaꞌca Jesucristu, ya laꞌh Ñiꞌh naa Xtaada raꞌ nuꞌh, laꞌhza Ñiꞌh
rnabwaꞌ gaduhbi guidxyiyuh. 37 Laꞌhtu naann tu xi guhca
cunbwiinn Israel raꞌ, guzaꞌlohonnezguihdxyiGalilea, yaque
guyaꞌloh baluuꞌyi Jwahnnahpaa chioobaañihsa raꞌbwiinn tin
cwihsiinn raꞌ ba chin gadzihn Crixtu. 38 Naann chaꞌyi za tu
xa badiꞌhi Dxiohs guelrnabwaꞌ cun Spíritu Saantu Ñiꞌh laꞌh
Lliiꞌn Ñiꞌh nin laa Jesuhs nin zeꞌ guihdxyi Nazaret, ya chin
gucaꞌnzaa Jesuhs nin naa Crixtu bwiꞌhnn Ñiꞌh dziꞌn roo raꞌ,
milahgru raꞌ, basiaca za Ñiꞌh bwiinn raꞌ nin batiꞌdxi bwiin-
ndxaaba trabahjw duxa, bwiꞌhnn Ñiꞌh dziꞌn roo raꞌ riiꞌ laasii
guhcanee Xtaada Dxiohs Ñiꞌh laꞌh Ñiꞌh. 39Laꞌhnu bidiaꞌhaloh

nu garaa raꞌ dziꞌn nin bwiꞌhnn Jesucristu lahdxyi raꞌ bwiinn
Israel cun loh guihdxyi Jerusalehn, ya seguihdu gudxiinn raꞌ
ba laꞌh Ñiꞌh bacaꞌh raꞌ ba Ñiꞌh loh tuhbi cruhzi. 40 Ya chin
biohnna dxyih babahn Ñiꞌh loh raꞌ bwiinnguuchi, bacah Ñiꞌh
llaaꞌndxibaaꞌ. 41 Ayi baluuꞌyiloh Jesucristu loh chyuuchiꞌhzi
bwiinn sino que loh si nu ziga gulii Dxiohs laꞌhnu; bidaꞌwnee
nu Ñiꞌh bidwanee nu Ñiꞌh limentu chin babahan Ñiꞌh loh raꞌ
bwiinnguuchi. 42 Ya guxeꞌhla Ñiꞌh laꞌhnu tin chogatiꞌchii nu
dxyiꞌdxyi xcweenta Ñiꞌh loh raꞌ bwiinn tin gacabwaꞌ raꞌ ba
Dxiohs gulii laꞌh Jesucristu tin gaca Ñiꞌh Jwehsi xteenn raꞌ
bwiinn nabahan cun bwiinnguuchi raꞌ. 43Galohyi bacaꞌh raꞌ
nin luꞌh guñiꞌ xchiꞌdxyi Dxiohs dxihtsi, rahbi raꞌ ba:

―Garaa raꞌbwiinnnin chechii stoꞌÑiꞌhxchiꞌdxyi Jesucristu
zuziaꞌcaa Dxiohs xtuhlda raꞌ ba.

Guleezaa Spíritu Saantu xteenn Dxiohs laꞌn lastoꞌ raꞌ bwi-
innziitu

44ZeezahgahcacañiꞌPehdrudxyiꞌdxyi raꞌ chi chinguyuuꞌtii
Spíritu SaantuDxiohs laꞌn lastoꞌ raꞌbwiinnnin gwachii raꞌ stoꞌ
ñiꞌh xchiꞌdxyi Jesucristu. 45 Badxyigaaꞌ duxa loh raꞌ bwiinn
Israel nin naa raꞌ xpwiinn Jesucristu nin zeꞌnee Pehdru laasii
bwaꞌha raꞌ ba guleezaa Spíritu Saantu Dxiohs lastoꞌ raꞌ nin
luꞌh naa raꞌ bwiinnziitu, 46 laasii bihn raꞌ ba cañiꞌ raꞌ bwiinn
chi guriinn-guriinn dxyiꞌzah, neezaa bihn raꞌ ba cañiꞌnee raꞌ
bwiinn chi Dxiohs, 47 chiꞌchi rahbi Pehdru loh raꞌ ba:

―¿Ta zinaaba garaa raꞌ bwiinn rii ayi chioobaañihsa raꞌ ba
yaque guleezaa Spíritu Saantu Dxiohs lastoꞌ raꞌ ba ziga nuu
Ñiꞌh lastoꞌ raꞌza nuꞌh?

48Chiꞌchi gunabwaꞌPehdrugurohbaañihsa raꞌbacun lah Je-
sucristu, ya seguihdu guñiꞌnee raꞌ ba Pehdru tin dxiaꞌhannee
raꞌ ba laꞌh Pehdru spaaldaa dxyih riꞌchi.

11
Baluuꞌyi Pehdru xa guyuuꞌtii Spíritu Saantu lastoꞌ raꞌ bwi-

innziitu loh raꞌ xpwiinn Jesucristu loh guihdxyi Jerusalehn
1Loh raꞌpooxtla cun loh za raꞌbwiinnnin riachiistoꞌ raꞌñiꞌh

xchiꞌdxyi Jesucristu loh guihdxyi Judea, bihn raꞌ ba gwachii
stoꞌ raꞌ bwiinnziitu xchiꞌdxyi Jesucristu. 2 Chin gubiaꞌgarii
Pehdru guihdxyi Jerusalehn, chiꞌchi rahbi raꞌ nuhn xpwiinn
Jesucristu nin rzoꞌbadxiahga raꞌ xlehyi Moisehs loh Pehdru,
3 squiiꞌ rahbi raꞌ ba:

―¿Xinaagwah luꞌhrwaaꞌyihdzibwiinnziitunin luꞌhayinaa
bwiinn Israel nee gudahwnee raꞌ luꞌh laꞌh raꞌ ba?

4Chiꞌchi rahbi Pehdru xa pur gwah ba yihdzi bwiinnziitu:
5 ―Guyuuꞌhuhn guihdxyi Jope, ya hohra nin

cabwiidxyiꞌhn-canaꞌbaꞌhn loh Dxiohs chiꞌchi ziga tuhbi bihsi

bwaꞌhahn billaala llaaꞌndxibaaꞌ, bieꞌta tuhbi lahdxi manta,
yiꞌbi gadahpa xchihnan bieꞌtan chiꞌlaaꞌdzi llaaꞌndxibaaꞌ nez
hasta zuuꞌhuhn. 6 Chiꞌchi bwiꞌhnnaꞌhn pur bwaꞌhzaꞌcaꞌhn
ya laꞌn lahdxi manta chi nuu raꞌ garaaloh raꞌ maaniꞌhn nin
zohba gadahpa ñaaꞌ ñiꞌh cun bweꞌdzi raꞌ neezaa bweꞌlda, cun
maaniꞌhnninzohbaraꞌxihyi raꞌÑiꞌh, 7chiꞌchibihndxiaagahn
tuhbi rsiaaꞌhaninguñiꞌ loon: “Pehdru, gwasuꞌnchii; gudxiinn
maan gahw luꞌh.” 8 Ya chiꞌchi raꞌpihn: “Aaca daada, ayi
rahwuhn maan dxiimma.” 9 Chiꞌchi guñiꞌ Dxiohs loon desde
llaaꞌndxibaaꞌ nnaa Ñiꞌh: “Ayi guiñiꞌ luꞌh cohsa dxiimma nin
laꞌh Dxiohs basiaa.” 10 Ya chin guhca chohnna bweelta
cañiꞌ Dxiohs ziꞌchi, bacahguiyaꞌ lahdxi manta chi para
llaaꞌndxibaaꞌ. 11Hohr chi gahca zabadzihn chohnnandxiꞌhw
rwaaꞌ yuuꞌ hasta nuuꞌhuhn, hasta guihdxyi Cesarea biriaꞌh
raꞌ ba, bieꞌgadxiꞌhyi raꞌ ba naꞌh. 12Chiꞌchi guñiꞌ Spíritu Saantu
loon, nnaa Ñiꞌh: “Gwanee raꞌ ndxiꞌhw raꞌ riiꞌ, ayi guunn
chiohpa stoꞌ luꞌh” nnaa Ñiꞌh. Neezaa galloꞌpa bwihtsi lasaaꞌ
raꞌnuꞌh riiꞌ gwaneꞌhn, ya garaa nu bidxuutee nu rwaaꞌ yihdzi
tal ndxiꞌhw nin laa Corneliu. 13 Ya chiꞌchi bwiiꞌyidxyiꞌdxyi
Corneliu loh nu xa baluuꞌyiloh tuhbi xaanjla Dxiohs loh ba
rwaaꞌ yihdzi ba chiꞌchi rahbi aanjla chi loh ba: “Guxeꞌhla
paaldaa xpwiinn luꞌh guihdxyi Jope, tin chegalliꞌhi raꞌ ba
Simohn nin rñiꞌ raꞌ ba Pehdru, 14 tin laꞌh ba guiñiꞌ ba xa
nahpaa guunn tu, tin taꞌh tu loh duhlda cun garaa raꞌ lasaaꞌ
raꞌ tu.” 15 Chin guzaꞌloon cañiꞌn xchiꞌdxyi Dxiohs loh raꞌ ba
rwaaꞌ yihdzi Corneliu, guyuuꞌtii Spíritu Saantu Dxiohs lastoꞌ
raꞌ ba ziga guyuuꞌtii za Ñiꞌh lastoꞌ raꞌ nuꞌh galohyii. 16 Chiꞌchi
bagannaastoꞌn dxyiꞌdxyi nin guñiꞌ Jesucristu, gunnah Ñiꞌh:
“Jwahn baroꞌbañihsa cun ñihsa per ya laꞌh tu chioobaañihsa tu
cun Spíritu Saantu Dxiohs.”

17Rahbi za Pehdru:
―Sidela badiꞌhi Dxiohs Spíritu Saantu Ñiꞌh laꞌh raꞌ bwi-

inn chi ziga za baniꞌhiza Ñiꞌh Spíritu Saantu Ñiꞌh laꞌhnuꞌh
chin gwachiistoꞌ nuꞌh xchiꞌdxyi Ñiꞌh, yannah ¿chyuu naan tin
ñaꞌpihn loh Dxiohs: “Ayi gudiꞌhi luꞌh Spíritu Saantu laꞌh raꞌ
ba”?

18 Chin bihn raꞌ xpwiinn Jesucristu nin rii Jerusalehn
dxyiꞌdxyi raꞌ nin guñiꞌ Pehdru, ya ayi ru guñiꞌ raꞌ ba, laꞌlagaꞌh
badiꞌhi raꞌ ba guelzuxchiilli laꞌh Dxiohs, rahbi raꞌ ba:

―¡Xa chuhla naa Dxiohs, laasii nee raꞌ nin ayi naa raꞌ
bwiinn Israel guziꞌguehlda Ñiꞌh guicaꞌha raꞌ ba guelnabahan
nacuubi para tuꞌpazi sidela gusaguuꞌdzistoꞌ raꞌ ba nez de-
laanta loh Ñiꞌh nee gusaaꞌn raꞌ ba xneziuh dxaaba raꞌ ba!

Xpwiinn Jesucristu nin nuu raꞌ guihdxyi Antioquía

19 Chin gudxiinn raꞌ ba laꞌh Esteban, gucaꞌhnnaꞌhla raꞌ za
ba spaaldaa raꞌ xpwiinn Jesucristu, ya nuu raꞌ xpwiinn Jesu-
cristu gwah raꞌ ba hasta guihdxyi Chipre, guihdxyi Fenicia,
guihdxyi Antioquía. Ya guihdxyi raꞌ chi guñiꞌ raꞌ ba xchiꞌdxyi
Jesucristu loh si raꞌ bwiinn Israel ayi nee dxiꞌh loh raꞌ bwi-
innziitu; baluuꞌyi raꞌ ba xchiꞌdxyi Jesucristu. 20 Ya segui-
hdu badzihn spaaldaa raꞌ xpwiinn Jesucristu nin zee raꞌ nez
guihdxyi Chipre cun nez guihdxyi Cirene, badzihn raꞌ deeꞌ
Antioquía tin guñiꞌ raꞌ ba xcweenta Jesucristu loh raꞌ bwiinn
ninayi zanaaraꞌbwiinn Israel. 21GuhcaneeDxiohs laꞌhraꞌba
guñiꞌ raꞌbaxchiꞌdxyiÑiꞌh, ya ziahan rooꞌduxa raꞌbwiinnziitu
chi gwachiistoꞌ raꞌ ba xchiꞌdxyi Jesucristu. 22 Chin bihn raꞌ
xpwiinn Jesucristu nin nuu guihdxyi Jerusalehn gwachiistoꞌ
raꞌ ba xchiꞌdxyi Jesucristu, chiꞌchi guxeꞌhla raꞌ ba Bernabeh
guihdxyi Antioquía, 23 ya bwaꞌha ba ya bwiꞌhnntaaꞌyi Dxiohs
yihca raꞌ bwiinn chi, chiꞌchi rahbi Bernabeh loh raꞌ ba:

―Gulchezahdziꞌtsi loh xchiꞌdxyi Dxiohs cun gaduhbi stoꞌ
tu.

24 Laasii laꞌh Bernabeh naa ba tuhbi bwiinn zaꞌca; tuhbi
bwiinn nin riachii duxa stoꞌ ñiꞌh xchiꞌdxyi Dxiohs nee nuu
nabahandziꞌtsi Spíritu Saantu Dxiohs lastoꞌ ba, ya pur niꞌchi
ziahan ru raꞌ ba gwachiistoꞌ raꞌ ba xchiꞌdxyi Jesucristu. 25 Ya
seguihdu gwah Bernabeh guihdxyi Tarsu tin bagadxiꞌhyi
ba laꞌh Saulu, 26 ya chin badxeela ba Saulu chiꞌchi gwanee
ba laꞌh Saulu para guihdxyi Antioquía, tin riꞌchi guyuuꞌ raꞌ
ba tuhbi yihza ya riꞌchi badxaꞌga raꞌ ba bwiinn ziahan tin
baluuꞌyi raꞌ ba xchiꞌdxyi Jesucristu laꞌh raꞌ bwiinn chi, ya
mweehr chiꞌchi guleꞌhelah raꞌ bwiinn Antioquía Crixchiahnu
laꞌh raꞌ bwiinn nin riachiistoꞌ raꞌ ñiꞌh xchiꞌdxyi Jesucristu laꞌn
guihdxyi chi. 27Laꞌn yihza chi gahca biriaꞌh paaldaa ndxiꞌhw
nin rñiꞌ xchiꞌdxyi Dxiohs guihdxyi Jerusalehn tin gwah raꞌ ba
guihdxyi Antioquía. 28Ya tuhbi ndxiꞌhw raꞌ chi nin laa Agabu
gwasuꞌnchii ba laasii nuunabahandziꞌtsi Spíritu Saantu lastoꞌ
ba, guhcanee Ñiꞌh laꞌh ba guñiꞌ ba ziꞌ tuhbi gubihn duxa
gaduhbi guidxyiyuh. Nee guhca gubihn chi laꞌn yihza nin
gunabwaꞌ rrehyi Claudiu. 29 Chiꞌchi bwiꞌhnn raꞌ xpwiinn
Jesucristu nin rii loh guihdxyi Antioquía lligaaba tin gudiꞌhi
raꞌba ayuda laꞌh raꞌ xpwiinn Jesucristu nin rii guihdxyi Judea
zigachiꞌhzi nin galda guzuu guunn raꞌ ba. 30 Ziꞌchi bwiꞌhnn
raꞌ ba tin guixeꞌhlanee raꞌ ba mweeyi raꞌ chi laꞌh Saulu cun
Bernabeh tin gucaꞌha raꞌ bwiinn guuhla nin nuu raꞌ laꞌn
guihdxyi Judeamweeyi chi.

12
Chin guhchi Jacobo bieꞌwPehdru laꞌn lahtsidxiꞌba

1 Laꞌn dxyih raꞌ chi gahca trabahjw duxa batiꞌdxi rrehyi
Herodes laꞌh raꞌ spaaldaa xpwiinn Jesucristu. 2 Gunabwaꞌ
Herodes guhchi Jacobo bwihtsi Jwahn cun spahda, 3ya coma
bwaꞌhaHerodes niꞌchi riuuꞌstoꞌ raꞌ bwiinn Israel gudxiinn ba
laꞌh Jacobo, niꞌchin gunabwaꞌ ba binaꞌzu Pehdru bieꞌw laꞌn
lahtsidxiꞌba. Deeꞌ guhca laꞌn dxyih lañih raꞌ chin rahw raꞌ ba
pahnninayi rahcachaꞌyi cun levadura. 4ChinbinaꞌzuPehdru
bieꞌwba laꞌn lahtsidxiꞌba, ya gunabwaꞌHerodes bieꞌwbahas-
tayi riiyahpaa tahpa cwaꞌh suldahdu, ya tahpagah suldahdu
chi cada tuhbigah cwaꞌh raꞌ ba. Bwiꞌhnn Herodes lligaaba
cweꞌhe ba laꞌh Pehdru laꞌn lahtsidxiꞌba chi tin gutiꞌdxi ba
Pehdru loh raꞌ bwiinn Israel chin tiidxi lañih tin gusaꞌcazii
raꞌ ba laꞌh ba nicala ayi xi bwiꞌhnn ba. 5 Ya ziꞌchi zi cayah-
paadziꞌtsi raꞌ ba Pehdru laꞌn lahtsidxiꞌba, per garaatiiꞌ raꞌ
xpwiinn Jesucristu gwazahtiiꞌmahziru cabwihdxyi-canaaba
raꞌ ba loh Dxiohs pur xcweenta Pehdru.

Babweꞌhe Dxiohs laꞌh Pehdru laꞌn lahtsidxiꞌba
6 Ñarah gueꞌla chi ñibweꞌhe raꞌ ba Pehdru delaanta loh

raꞌ bwiinn Israel. Per gueꞌla chi naꞌllgahsi Pehdru galaayi
chiohpa suldahdu ya dziꞌtsi nayiꞌbi ba cun chiohpa cadehn,
ya xchiohpa suldahdu chi riiyahpaa rwaaꞌ lahtsidxiꞌba.
7 Seguihdu baluuꞌyiloh tuhbi aanjla Dxiohs laꞌn lahtsidxiꞌba
neezaa baziaꞌñih tuhbi bwehla riꞌchi, ya chiꞌchi bariꞌh aanjla
chi laꞌh Pehdru tin babahn ba, chiꞌchi rahbi ba:

―Guenagah gwastii.
Chiꞌchi dxyiigahbillaachi raꞌ cadehnnin bachiꞌbi raꞌba laꞌh

Pehdru, 8 chiꞌchi rahbi aanjla chi loh Pehdru:
―Bachiꞌbiduꞌh xtuꞌdxihdxi luꞌh laꞌntihxi luꞌh, bacaꞌh tahba

luꞌh ñaaꞌ luꞌh.
Ziꞌchi bwiꞌhnn Pehdru, chiꞌchi rahbi aanjla Dxiohs loh

Pehdru:
―Guhta xahba luꞌh tin gudaꞌnaꞌhla naꞌh.
9 Bariaꞌh chiꞌh Pehdru laꞌn lahtsidxiꞌba naꞌhlagah ba laꞌh

aanjla Dxiohs, per cayuhnn ba lligaaba pweda xcaꞌldazi ba
cañiꞌxihn. 10 Ya badiiꞌdxi raꞌ ba hasta zuu tuhbi suldahdu
nin cayahpaa lwehgu badiiꞌdxi raꞌ ba hasta zuu nin raroopa
gwaardia chi ya seguihdu badzihn raꞌ ba rwaaꞌ pweerta
dxiꞌba nin caa loh neziuh lwehgu yuꞌpisin billaalan bariaꞌh
raꞌ ba, ya guzah raꞌ ba tuhbi calle chi ya dxyigahsi guñihchiloh
xaanjla Dxiohs loh Pehdru. 11 Chiꞌchiyi guhcabwaꞌ Pehdru,
rahbi ba:

―Nnahsihn laꞌn guhcabwaꞌ Dxiohs guxeꞌhla xaanjla Ñiꞌh
tin bieꞌgataꞌh Ñiꞌh naꞌh lahtsinaa Herodes tin adxi guunn raꞌ
bwiinn Israel nin luꞌh riiyuhnn raꞌ ba lligaaba guunnee raꞌ ba
naꞌh.

12 Yaque gwachiistoꞌ Pehdru nin guzahca ba chiꞌchi gwah
ba rwaaꞌ yihdzi María xnaan Jwahn nin rñiꞌ raꞌ ba Marcu.
Riꞌchi rii raꞌ ziahan raꞌ xpwiinn Jesucristu tin cabwihdxyi-
canaaba raꞌ ba loh Dxiohs xcweenta Pehdru. 13 Ya chin
basiꞌdzi Pehdru rwaaꞌ pweerta nin caa rwaaꞌ leeꞌ, chiꞌchi
biriaꞌh tuhbi dxaꞌpa nin laa Rode zeguiaꞌha bi chyuuñin. 14Ya
chin bihn bi rsiaaꞌ Pehdru, biahxi duxa bi ya biaꞌldastoꞌ bi
ñuxaala bi rwaaꞌ leeꞌ ñuuꞌtii Pehdru, mahzi bwiꞌhnn bi pur
gwaguihtsii bi loh raꞌ nin rii laꞌn ñuuꞌ, rahbi bi:

―¡Pehdru zuu rwaaꞌ leeꞌ!
15Chiꞌchi rahbi raꞌ ba loh Rode:
―Cayahca naxihn yihca luꞌh.
Ya laꞌhbi ya guluuꞌbwaꞌbi Pehdruniꞌchi, ya laꞌhraꞌba rahbi

raꞌ ba:
―Pweda xaanjla Dxiohs nin rahcanee laꞌh Pehdrun.
16 Ya zeezah cagasiꞌdzi Pehdru rwaaꞌ leeꞌ, ya chin guxaala

raꞌba rwaaꞌ leeꞌbadxyigaaꞌduxa raꞌbachinbwaꞌha raꞌba laꞌh
Pehdru. 17ChiꞌchibazaꞌbinaaPehdru tinayiruguiñiꞌ raꞌba tin
gucaꞌdxiahga raꞌ ba nin guzahca ba, chiꞌchi bwiiꞌyidxyiꞌdxyi
Pehdru xa babweꞌhe xaanjla Dxiohs laꞌh ba laꞌn lahtsidxiꞌba.
Chiꞌchi rahbi Pehdru loh raꞌ ba:

―Gulcheguihtsii loh Jacobo cun loh raꞌ lasaaꞌ nuꞌh nin naa
raꞌ xpwiinn Jesucristu garaa nin guzaꞌcaꞌhn nnah gueꞌla.
Chiꞌchi bariaꞌh Pehdru riꞌchi tin zee ba stuhbi lahta.
18 Chin barah gueꞌla, rsiiyidoꞌ gacaru, biahyi duxa raꞌ sul-

dahdu laasii ayi gaann raꞌ ba xa guhca bariaꞌh Pehdru laꞌn
lahtsidxiꞌba. 19 Ya gunabwaꞌ Herodes badxiꞌhyi raꞌ suldahdu
laꞌh Pehdru, ya bwaꞌhazi ba ayi badxeela Pehdru, chiꞌchi
gunabwaꞌ guhchi raꞌ suldahdu nin guriiyahpaa rwaaꞌ laht-
sidxiꞌbahastabieꞌwPehdru. Ya seguihdubiriaꞌhHerodes gui-
hdxyi Judea tin gwahguiꞌhnn lahdxyi ba guihdxyi Cesarea.

Guhchi Herodes
20 Neezaa rdxyiꞌchinee Herodes laꞌh raꞌ bwiinn guihdxyi

Tiru cun bwiinn guihdxyi Sidohn laꞌn dxyih raꞌ chi ya bwiinn
raꞌ chi batiaaꞌha lasaaꞌ raꞌ ba tin gwagañiꞌnee raꞌ ba laꞌh ba,
ya bwiꞌhnn raꞌ ba gahn, laasii guñiꞌ tuhbi ndxiꞌhw nin laa
Blastu pur laꞌh raꞌ bwiinn guihdxyi raꞌ chi. Ndxiꞌhw chi naa
tuhbi nin mahzi rahpaa laꞌh Herodes, ya ndxiꞌhw Blastu chi
gunaaba cwidxyiistoꞌ Herodes cun bwiinn guihdxyi raꞌ chi
laasii lahdxyi Herodes naa hasta rdooꞌ xi rahw raꞌ ba. 21 Ya
tuhbi dxyih nin biaꞌhandxyiꞌdxyi raꞌ ba guuꞌyidxyiꞌdxyinee
Herodes laꞌh raꞌ ba. Dxyih chi guhta Herodes xabarrehyi ba
tin guzohbaba loh yagaxiiyi hasta ruhnnba guelguxchisi nee
guñiꞌza ba mahs paaldaa dxyiꞌdxyi nezloh garaa raꞌ bwiinn
raꞌ chi. 22 Ya chiꞌchi guzoꞌbaloh cañiꞌ jweersi bwiinn raꞌ chi
squiiꞌ:

―¡Per nin cañiꞌ loh nu rii ayi bwiinn dxiꞌh ba, Dxiohsan!
―rahbi raꞌ ba.

23 Hohr chi gahca biehta tuhbi aanjla Dxiohs, bwiꞌhnn
ba guzoꞌbaloh cayahcalluꞌhu Herodes, gudahw bizuhga laꞌh
Herodes ya ziꞌchi guhchi ba laasii basaaꞌn ba guñiꞌ raꞌ bwiinn
naa ba Dxiohs.

24 Ya zeezah cadiꞌchii duxa xchiꞌdxyi Jesucristu garaatiiꞌ
guihdxyi raꞌ ziꞌchiza zeedahla duxa raꞌza xpwiinn Jesucristu.
25 Chin guyaꞌloh dziꞌn nin bwiꞌhnn Bernabeh cun Saulu, gu-
biaꞌgarii raꞌbaguihdxyi Jerusalehn cun tuhbi lasaaꞌ raꞌbanin
rñiꞌ raꞌ baMarcu.

13
Gulii Spíritu Saantu laꞌh Bernabeh cun Saulu tin chegaluuꞌyi

raꞌ ba xchiꞌdxyi Dxiohs guihdxyi ziitu raꞌ
1 Laꞌn guidoꞌ nin nuu guihdxyi Antioquía guyuuꞌ profeta

raꞌ cun mwehsu raꞌ; laꞌh raꞌ ba naa bwiinn raꞌ riiꞌ: Bern-
abeh, Simohn nin rñiꞌ raꞌ ba Nagaasa, Luciu nin naa tuhbi
bwiinn Cirene, Manaehn nin gurooꞌnee rrehyi Herodes nin
guhca gobernador regiohn Galilea, cun Saulu. 2 Ya tuhbi
dxyih gaduhbi nin cabwihdxyi-canaaba raꞌba lohDxiohsnee
cagacwaaꞌn raꞌ ba, chiꞌchi rahbi Spíritu Saantu:

―GulcweꞌheBernabeh cun Saulu tin guunn raꞌba dziꞌnnin
xclaaꞌdzihn guunn raꞌ ba.

3 Chin guluhlla gudidxyi-gunaaba raꞌ ba loh Dxiohs nee
guyaꞌloh bacwaaꞌhan raꞌzaba, chiꞌchi badziiꞌbanaa raꞌ ba
yihca raꞌ ba tin ziꞌchi guluuꞌnehza raꞌ ba laꞌh Bernabeh cun
Saulu tin zeegaluuꞌyi raꞌ ba xchiꞌdxyi Dxiohs stuhbi lahta.

Garoopa raꞌ ba bagaluuꞌyi raꞌ ba xchiꞌdxyi Dxiohs laꞌh raꞌ
bwiinn Chipre

4Ya seguihdu baxeꞌhla Spíritu SaantuDxiohs laꞌhBernabeh
cun Saulu tin guunn raꞌ ba dziꞌn, ya gwah raꞌ ba guihdxyi
Seleucia, ya riꞌchi guyuuꞌtii raꞌ ba laꞌn barcu tin zee raꞌ ba
loh yuh nin rii galaayi loh ñihsadoꞌ nin laa Chipre. 5 Ya
chin badzihn raꞌ ba pweerta nin laa Salamina, ya guzaꞌloh
baluuꞌyi raꞌ ba xchiꞌdxyi Jesucristu laꞌn guidoꞌ xteenn raꞌ
bwiinn Israel nin rii riꞌchi. Nee Jwahn gwanee raꞌ ba laasii
ruꞌabixixteennraꞌba. 6Yagucaꞌnzaaraꞌbagaraaraꞌguihdxyi
biꞌtuꞌhn nin rii loh ñihsadoꞌ chiꞌchi badzihn raꞌ ba guihdxyi
Panfos. Riꞌchi badxaꞌga raꞌ ba tuhbi bwiinn bidxaꞌha nin laa
BarJesuhs ndxiꞌhw riiꞌ bwiinn Israel ba, ya cagasaguiꞌhi ba
bwiinn raꞌ rahbi ba xchiꞌdxyi Dxiohs rñiꞌ ba per dxyiꞌdxyi raꞌ
chi ayi naan xchiꞌdxyi Dxiohs. 7 Ya bidxaꞌha riiꞌ guyuuꞌnee
ba laꞌh gobernador nin laa Sergiu Paublu, ya gobernador
riiꞌ nasiin duxa ba. Seguihdu gudihdxyi ba Bernabeh cun

Saulu laasii guclaaꞌdzi ba dxihn ba xchiꞌdxyi Dxiohs, 8 per
laꞌh Barjesuhs nin rñiꞌ raꞌzaba cun dxyiꞌdxyi griegu Elimas,
bachaꞌgadxihldxi dxyiꞌdxyi ba laꞌhBernabeh cun Saulu laasii
ayi xclaaꞌdzi ba chechiistoꞌ Sergiu Paublu xchiꞌdxyi Dxiohs.
9 Ya laꞌh Saulu nin laazaa Pahblu nuu nabahandziꞌtsi Spíritu
Saantu Dxiohs lastoꞌ ba, bwaꞌha dziꞌtsi ba loh BarJesuhs,
10 chiꞌchi rahbi Pahblu:

―¡Bwiinn xihn, bwiinn duhlda duxa, lliiꞌn bwiinn dxaaba,
bwiinn nin rdxyiꞌchinee laꞌh garaatiiꞌ cohsa zaꞌca xteenn
Dxiohs! ¿Xi naa ayi rucweꞌza luꞌh nugaxiꞌdxi luꞌh loh xneziuh
zaꞌca Dxiohs? 11 Yannah zuniꞌhi Dxiohs tuhbi guelnah yiꞌh
ziaꞌhan luꞌh tuhbi chieempa ayi gaca gwaꞌha luꞌh llaꞌñih gu-
bihdxyi―rahbi Pahblu.
Chiꞌchi lwehgu gurih gueꞌla yihca ba cun xcahyi ya hohra

chi rdxihnnaa ba chyu guicah naa ba laasii biaꞌhan dxieꞌpa
ba. 12 Chin bwaꞌha gobernador Sergiu Paublu xi guzahca
BarJesuhs, badxyigaaꞌ duxa loh ba xcweenta xchiꞌdxyi Dx-
iohs nin baluuꞌyi Pahblu, ya lwehgu gwachii stoꞌ ba xchiꞌdxyi
Jesucristu laasii bwaꞌha ba xcweenta xquelrnabwaꞌ Dxiohs.

Badzihn Pahblu cun Bernabeh guihdxyi Antioquía nin rn-
abwaꞌ guihdxyi Pisidia

13 Ya seguihdu bacah Pahblu cun lasaaꞌ raꞌ ba laꞌn barcu
guihdxyi Pafos tin gudiiꞌdxi raꞌ ba loh ñihsadoꞌ para guihdxyi
Perge nin nuu loh regiohn Panfilia. Ya riꞌchi basiaꞌhan Jwahn
laꞌh raꞌ ba ya gubiaꞌgarii Jwahn nin rñiꞌ raꞌ ba Marcu para
guihdxyi Jerusalehn. 14 Chiꞌchi biriaꞌh raꞌ ba Perge tin zee
raꞌ ba Antioquía nin riaꞌhanla gahxu cweeꞌ guihdxyi Pisidia.
Badzihn raꞌ ba riꞌchi tuhbi dxyih sahbdu, ya barah gueꞌla
dxyih nin ruziꞌlaaꞌdzi raꞌ bwiinn Israel dxyih chi guyuuꞌtii raꞌ
ba laꞌnguidoꞌ tin guzohba raꞌba. 15Yaqueguyaꞌlohbihn raꞌba
dxyiꞌdxyi raꞌ nin caa loh dxihtsi raꞌ xteenn lehyi cun dxihtsi
nin bacaꞌh raꞌ profeta, chiꞌchi guxeꞌhla raꞌ ninmahzi rnabwaꞌ
laꞌn guidoꞌ chi nin bagañiꞌ loh Pahblu cun Bernabeh, chiꞌchi
rahbi raꞌ niꞌchi:

―Nnaa raꞌ nin rnabwaꞌ guidoꞌ, bwihtsi hermanu raꞌ, sidela
laꞌh tu nahpaa tu dxyiꞌdxyi zaꞌca para bwiinn raꞌ, gulguiñiꞌn
nnah.

16 Chiꞌchi gwasuꞌnchii Pahblu tin bwiꞌhnn ba sehn loh raꞌ
bwiinn tin gucaꞌdxiahga raꞌ ba xchiꞌdxyi ba, chiꞌchi rahbi
Pahblu loh raꞌ ba:

―Gulgacaꞌdxiahga bwiinn Israel, cun neezaa nin riachi-
istoꞌ raꞌ ñiꞌh xchiꞌdxyi Dxiohs. 17 Xchiohs raꞌ nuꞌh nin nuu
dxibaaꞌ gulii laꞌh raꞌ xtatita roo raꞌ nuꞌh, bwiꞌhnn Dxiohs
laꞌh raꞌ ba bwiinn ziahan duxa chin nuu gahca raꞌ ba zigazi
bwiinnziitu guihdxyi Egiptu, ya seguihdu cun xquelrnabwaꞌ
ÑiꞌhbabweꞌheÑiꞌh laꞌhraꞌba laꞌnguihdxyiEgiptu. 18Chywaꞌh

yihza guyuuꞌ raꞌ ba loh dahan desiertu ya ziahan bwelta
ayi bazoꞌbadxiahga raꞌ ba xchiꞌdxyi Dxiohs nicla guhcanee
Ñiꞌh laꞌh raꞌ ba. 19 Ya guyuuꞌ gahdzi naciohn nin gunabwaꞌ
Canaan, ayi bazoꞌbadxiahga raꞌ bwiinn chi xchꞌdxyi Dxiohs,
ya bañihchiloh Dxiohs guihdxyi raꞌ chi tin pur swerta nin
bwiꞌhnn raꞌ ba gahn gudxiꞌzi Ñiꞌh yuh raꞌ chi gucaꞌha raꞌ
guehtu xtatita roo raꞌ nuꞌh. 20 Ya chin guhca tahpa gaywaꞌh
garoolda yihza badiꞌhi Dxiohs jwehsi gunabwaꞌ laꞌh raꞌ ba
hasta dxyih nin badiꞌhigah Dxiohs guelrnabwaꞌ laꞌh guehtu
profeta Samuel. 21 Ya seguihdu gunaaba raꞌ ba tuhbi rrehyi
loh Dxiohs tin guinabwaꞌ rrehyi chi laꞌh raꞌ ba, ya badiꞌhi
Dxiohs laꞌh Saul lliiꞌn Cis, lasaaꞌ guehtu Benjamihn tin guhca
Saul rrehyi loh raꞌ ba loh chywaꞌh yihza. 22Ya chin basiaꞌpitii
Dxiohs laꞌh Saul, chiꞌchi guhcagaꞌh guehtu Davihd rrehyi,
chiꞌchi rahbi Dxiohs:

―Laꞌn gulii laꞌh Davihd lliiꞌn Isaí laasii Davihd naa tuhbi
ndxiꞌhw nin guunn garaa nin xclaaꞌdzihn gaca.

23 Tuhbi gahca llahga guehtu Davihd guhca Jesuhs tin
guxeꞌhla Dxiohs laꞌh Ñiꞌh tin guhldaꞌh Ñiꞌh laꞌhnuꞌh loh
duhlda ziga bwiꞌhnn Dxiohs lligaaba gaca. 24 Ya galohyi nin
guzaꞌloh Jesuhs guunn Ñiꞌh xtsiꞌn Xtaada Dxiohs Ñiꞌh, mwer
Jwahn guzoꞌbaloh baluuꞌyi xchiꞌdxyi Dxiohs laꞌh raꞌ bwiinn
Israel, rahbi Jwahn loh raꞌ ba:

―Gulgasaguuꞌdzi stoꞌ tunezlohDxiohs tin chioobaañihsa tu
tin gusiaꞌpitii Dxiohs xtuhlda tu.

25 Ya zalliaaꞌ riaꞌdxyi gutuꞌlla Jwahn dziꞌn nin badiꞌhi Dx-
iohs bwiꞌhnn ba chin guñiꞌ ba loh raꞌ bwiinn, rahbi ba:

―Adxi naꞌh dxiꞌh naan nin ruhnn tu lligaaba naa Crixtu;
per diꞌtsihn zeꞌnaꞌhla stuhbi nin mahzi lasahca que naꞌh, nin
para cweꞌhehn tahba ba ñaaꞌ ba ayi xi guilasahcaꞌhn―rahbi
Jwahn loh raꞌ bwiinn chi.

26 ’Bwihtsi hermanu raꞌ lliiꞌn raꞌ xfamihyi guehtu Abrahn,
cun garaaza nin riachiistoꞌ raꞌñiꞌh xchiꞌdxyi Dxiohs; para
laꞌhtu xchiꞌdxyi zaꞌca Dxiohs rii tin taꞌh tu loh duhlda.
27 Bwiinn guihdxyi Jerusalehn raꞌ cun nin rnabwaꞌ za laꞌh
raꞌ ba ayi biuꞌnbwaꞌ raꞌ ba laꞌh Jesucristu nin rnabwaꞌ, ayiza
guhcabwaꞌ raꞌ ba xchiꞌdxyi Dxiohs nin bacaꞌh guehtu profeta
raꞌ dxyiꞌdxyi raꞌ chi nin guñiꞌ raꞌ ba laꞌn guidoꞌ cada dxyih nin
ruziꞌlaaꞌdzi raꞌ ba per ayi guhcabwaꞌ raꞌ ban niꞌchin laꞌhlaa
laꞌh gahca raꞌ ba bazaꞌloh raꞌ ba ziga bacaꞌh profeta raꞌ pur
nin gurih raꞌ ba guhchi Jesucristu. 28 Nicala ayi xi bwiꞌhnn
Jesucristupernahpaagunaaba raꞌba lohPilahtu tin gudxiinn
ba laꞌh Ñiꞌh. 29 Ya chin guyaꞌloh xcweenta Ñiꞌh nin rñiꞌ loh
xchihtsi Dxiohs, chiꞌchi batehta raꞌ ba laꞌh Ñiꞌh loh cruhzi
ya chiꞌchiyi bacaꞌtsi raꞌ ba laꞌh Ñiꞌh. 30 Per Dxiohs babweꞌhe



Hechos 13:31 347 Hechos 13:41

laꞌh Jesucristu loh raꞌ bwiinnguuchi, 31 ya yaque babahn
Ñiꞌh loh guelguhchi chiꞌchi baluuꞌyiloh Ñiꞌh loh raꞌ xpwiinn
Ñiꞌh nin gwanee Ñiꞌh biahja nez regiohn Galilea hasta gui-
hdxyi Jerusalehn, yannah bwiinn raꞌ chin nin zezahnee raꞌ
cagaluuꞌyi xchiꞌdxyi Jesucristu laꞌh raꞌ bwiinn lasaaꞌ raꞌ nuꞌh.
32Nnah laꞌhnu zoꞌpanee nu xchiꞌdxyi Jesucristu riiꞌ loh tu tin
dxiahxi stoꞌ tu. Laꞌh Dxiohs bazaꞌloh Ñiꞌh dxyiꞌdxyi raꞌ nin
guñiꞌ ñiꞌ loh raꞌ guehtu xtatita roo raꞌ nuꞌh. 33Pwihsi laꞌhnuꞌh
naa nuꞌh llahga raꞌ ba, yannah laꞌh Dxiohs bazaꞌloh xchiꞌdxyi
Ñiꞌh tin bataꞌh Ñiꞌh Lliiꞌn Ñiꞌh loh raꞌ bwiinnguuchi ziga caa
loh dxihtsi nin laa Salmu nin raroopa:
Yiꞌh naa luꞌh Lliiꞌnahn. Naꞌh baniꞌhihn guelnabahan Yiꞌh

nnadxyih.
34Rahbiza Pahblu:
―Chin ruuꞌyidxyiꞌdxyi Dxiohs pur nin bacwaꞌhn Ñiꞌh laꞌh

Jesucristu loh raꞌ bwiinnguuchi laasii ayiru chuu dxyih gachi
Ñiꞌh cun ayiza guilliꞌhn bweꞌltihxi Ñiꞌh laꞌnbaꞌ, ya squiiꞌ rahbi
Dxiohs:
Zuniꞌhihn garaa cohsa nanchii nin gaca siguhra para laꞌhtu

ziga biaꞌhahn dxyiꞌdxyiꞌhn cun luꞌh laꞌh guehtu
Davihd.

35Niꞌchin caa loh stuhbi saalmu rahbin:
Ayi gusaaꞌn luꞌh guudxi tihxi Lliiꞌn luꞌh nin nadziiꞌhi luꞌh.

36 Yannah guchii laꞌh Davihd gunabwaꞌ laꞌh raꞌ guehtu
xtatita raꞌnuꞌh ziga guhdziDxiohs lohbabwiꞌhnnbaya segui-
hdu chin guhchi Davihd, bigaꞌtsi ba hasta bigaꞌtsiza guehtu
xtaada ba per guyuuꞌdxi tihxi ba laꞌn baꞌ, 37 per bweꞌltihxi
Jesucristu ayi basaaꞌn Dxiohs ñilliꞌhnan niꞌchin babweꞌhe
Dxiohs laꞌh Ñiꞌh loh raꞌ bwiinnguuchi, 38niꞌchin nnah bwiꞌtsi
raꞌn gulgahcabwaꞌ rñiꞌ Dxiohs loh tu laꞌh Ñiꞌh baziaꞌcaala
xtuhlda tu pur xcweenta Jesucristu. 39 Rñiꞌ Dxiohs ayi xi
xtuhlda chyuuchiꞌhzi bwiinn nin chechiistoꞌ ñiꞌh xcweenta
nin bwiꞌhnn Jesucristu, ya bwiinn raꞌ nin naꞌhla xlehyi Moi-
sehs ayi gaaldaa guzuh xjweersi lehyi chi para guziaꞌcaa
xtuhlda raꞌ bwiinn chi. 40 Gul gahca nasiin tin ayi saca tu
cohsa raꞌ nin caa loh dxihtsi raꞌ nin bacaꞌh raꞌ guehtu profeta
raꞌ nin guñiꞌ xchiꞌdxyi Dxiohs chin guñiꞌ raꞌ ba:
41 Gulguiaꞌha, laꞌhtu nin rullihdziinee xchiꞌdxyiꞌhn; gul-

gahdxyigaaꞌ cun gulguiñihchiloh laasii naꞌh nin naan
Dxiohs guꞌnnahn tuhbi cohsa cuubi roo nin ayi chechi-
itiiꞌ stoꞌ tu nee nicalaza chuu tuhbi bwiinn nin guluuꞌyi
xchiꞌdxyiꞌhn loh tu egwahla gahca ayi chuu tu ayi
chaꞌzi tu dxyiꞌdxyi raꞌ chi.

42 Ya chin bariaꞌh raꞌ Pahblu cun Bernabeh laꞌn guidoꞌ
xteenn raꞌ bwiinn Israel raꞌ chi gunaaba raꞌ bwiinn chi loh
Pahblu:

―Stuhbi dxyih nin gaziꞌlaaꞌdzi raꞌ nu xclaaꞌdzi nu guiñiꞌ
luꞌh dxyiꞌdxyi raꞌ ca stuhbi gacaꞌdxiahga nu―rahbi raꞌ ba.

43 Ya chin guyaꞌloh junta chi laꞌn guidoꞌ ziahan raꞌ ba
gwachiistoꞌ raꞌ ba xchiꞌdxyi Jesucristu cun neezaa nin naann
raꞌ lehyiMoisehs gwachiiza stoꞌ raꞌba xchiꞌdxyi Jesucristu, ya
zeenaꞌhla raꞌ ba laꞌh Pahblu cun Bernabeh. Chiꞌchi rahbi raꞌ
ba loh raꞌ bwiinn raꞌ chi:

―Chenaꞌhladziꞌtsi tu cun gaduhbi stoꞌ tu dxyiꞌdxyi zaꞌca raꞌ
xcweenta Jesucristu.

44Chin guhldaa stuhbi dxyih nin ruziꞌlaaꞌdzi raꞌ bwiinn Is-
rael raꞌ chi, ziahan rooduxa raꞌbwiinn casi gaduhbi guihdxyi
raꞌ ba riibweeza raꞌ ba tin gucaꞌdxiahga raꞌ ba guiñiꞌ Pahblu
xchiꞌdxyi Jesucristu. 45 Ya chin bwaꞌha raꞌ bwiinn Israel
raꞌ chi tantu ziahan duxa bwiinn riiꞌ para gucaꞌdxiahga raꞌ
ba xchiꞌdxyi Jesucristu nin guiñiꞌ Pahblu, lwehgu bidxyiꞌchi
duxa raꞌ bwiinn Israel raꞌ chi, ya guzaꞌloh guñiꞌtohnta raꞌ
ba xcweenta dxyiꞌdxyi raꞌ nin ruluuꞌyi Pahblu nee neezaa
guñiꞌtohnta raꞌba laꞌhDxiohs. 46Perayi bidxyihbi Pahblu cun
Bernabeh. Guzuhchihpa raꞌba loh raꞌbwiinn chi rahbi raꞌba:

―Nahpaa gachiñiꞌnu xchiꞌdxyi Jesucristumwer loh tu ziga
naa tu bwiinn Israel, per nnah yaque rbweꞌcaa tu xchiꞌdxyi
zaꞌca Ñiꞌh niꞌchin cayuhnn tu guelguxchisi laꞌhgahca tu ru-
luuꞌyi ayi rgaꞌha chee tu dxibaaꞌ para tuꞌpazi niꞌchin nnah
mejor chogaluuꞌyi nu xchiꞌdxyi Jesucristu laꞌh raꞌ bwiinn nin
ayi naa raꞌ bwiinn Israel, 47 laasii ziꞌchi guxeꞌhla Dxiohs gaca.
Squiiꞌ caa xchiꞌdxyi Dxiohs loh dxihtsi:
Zuxeꞌhlaꞌhn laꞌhtu tin guluuꞌyi tu xchiꞌdxyi raꞌn riiꞌ laꞌh raꞌ

bwiinnziitu nin ayi naa raꞌ bwiinn Israel tin taꞌh raꞌ ba
loh duhlda hastachiꞌhzi rii raꞌ ba loh guihdxyiyuh.

48 Chin bihn raꞌ nin ayi naa raꞌ bwiinn Israel dxyiꞌdxyi
raꞌ nin guñiꞌ Pahblu, biahxi duxa raꞌ ba, chiꞌchi rahbi raꞌ ba
chuhla naa xchiꞌdxyi Dxiohs; ya garaa bwiinn raꞌ nin gulii
Dxiohs chee dxibaaꞌ para tuꞌpazi gwachiistoꞌ raꞌ ba xchiꞌdxyi
Dxiohs. 49 Ziꞌchizi bidiꞌchii xchiꞌdxyi Jesucristu loh guihdxyi
raꞌ chi. 50Ya guñiꞌnee raꞌ bwiinn Israel raꞌ chi laꞌh raꞌ gunnaꞌh
ninnaa raꞌxpwiinnguidoꞌ raꞌbwiinn Israel raꞌ chi cunneezaa
ndxiꞌhw raꞌ ninmahzi rnabwaꞌ guihdxyi raꞌ chi tin guhcanee
raꞌ ba laꞌh raꞌ bwiinn Israel raꞌ chi tin babweꞌhecaa raꞌ ba
laꞌh Pahblu cun Bernabeh laꞌn regiohn raꞌ chi. 51 Chiꞌchi
gudzihbiñaaꞌ raꞌ Pahblu cun Bernabeh guxuh ziga tuhbi sehn
tin gacabwaꞌ raꞌ bwiinn Israel basahcaloh raꞌ ba xchiꞌdxyi
Dxiohs. Ya seguihdu zee raꞌ ba para guihdxyi Iconiu. 52 Ya

nin naa raꞌ xpwiinn Jesucristu riahxi duxa raꞌ ba nee neezaa
nuunabahandziꞌtsi Spíritu Saantu Dxiohs lastoꞌ raꞌ ba.

14
Guyuuꞌ Pahblu cun Bernabeh guihdxyi Iconiu

1 Chin badzihn Pahblu cun Bernabeh guihdxyi Iconiu, ga-
roopa raꞌ ba guyuuꞌtii raꞌ ba laꞌn xquidoꞌ raꞌ bwiinn Israel nin
rii riꞌchi ya baluuꞌyi raꞌbaxchiꞌdxyiDxiohs laꞌh raꞌbwiinn chi
yanez formachi ziahanraꞌbagwachii stoꞌ raꞌbaxchiꞌdxyiDx-
iohs tantu ziga bwiinn Israel raꞌcomo ziga bwiinnziitu raꞌza.
2 Per Bwiinn Israel raꞌ nin ayi gwachii stoꞌ raꞌñiꞌh xchiꞌdxyi
Dxiohs bachiꞌhyi raꞌ ba bwiinn nin ayi naa raꞌ bwiinn Israel
tin gwaꞌhadxaaba raꞌba loh raꞌxpwiinn Jesucristunin riachii
stoꞌ raꞌñiꞌh xchiꞌdxyi Dxiohs. 3 Niꞌchin nin biaꞌhan Pahblu
cun Bernabeh guihdxyi chi zirooꞌ chieempa ya ayi bidxyihbi
raꞌ ba gwazah baluuꞌyi raꞌ ba laꞌh Dxiohs baziaꞌcaala xtuhlda
raꞌ bwiinn raꞌ cun neezaa baluuꞌyi Dxiohs guchiipaꞌh naa
xchiꞌdxyiÑiꞌhniꞌchinninbwiꞌhnnÑiꞌhcompahñu laꞌhPahblu
cun Bernabeh tin bwiꞌhnn raꞌ ba dziꞌn roo cun milahgru raꞌ.
4 Ya bilaaꞌha lasaaꞌ raꞌ bwiinn guihdxyi chi pur xcweenta
xchiꞌdxyi Dxiohs; garoolda bwiinn guihdxyi chi nuu favohr
de Pahblu cun Bernabeh ya zagaroolda guihdxyi raꞌ ba nuu
gahca xlahdu bwiinn Israel raꞌ chi. 5 Ya seguihdu batiaaꞌha
lasaaꞌ raꞌ bwiinn Israel raꞌ chi cun neezaa nin ayi naa raꞌ
bwiinn Israel guhca raꞌ ba tuhsi diacweerdu cun guxchiisi
raꞌ nin rnabwaꞌ riꞌchi tin ñidxihldxinee dxyiꞌdxyi raꞌ ba laꞌh
Pahblu cun Bernabeh tin neezaa ñucaꞌh dxiah raꞌ ba yihca
Pahblu cun Bernabeh, 6 per chin guhcabwaꞌ raꞌ Pahblu cun
Bernabeh ziꞌchi xclaaꞌdzi raꞌ ba guunnee raꞌ ba laꞌh Pahblu
cun Bernabeh niꞌchin balluꞌn raꞌ ba para guihdxyi Listra,
guihdxyi Derbe, guihdxyi raꞌ nin rnabwaꞌ guihdxyi Licaonia,
cun neezaa guihdxyiru nin rii raꞌ gadiidxi guihdxyi raꞌ chi.
7Neezaa guihdxyi raꞌ chi baluuꞌyi raꞌ ba xchiꞌdxyi Jesucristu.
8 Guihdxyi Listra guyuuꞌ tuhbi ndxiꞌhw nin adxi nuu sah
desde chin guulaa ba. 9 Ndxiꞌhw riiꞌ cagacaꞌdxiahga dziꞌtsi
ba dxyiꞌdxyi raꞌ nin cañiꞌ Pahblu, ya chin bwaꞌha Pahblu loh
ba gwachii stoꞌ ba xchiꞌdxyi Jesucristu laasii zahca gusiaca
Dxiohs laꞌh ba. 10 chiꞌchi guñiꞌ Pahblu jweersi loh ba, rahbi
ba:

―¡Gwasuhnchii tin guzuh derehchu!
Ya chieempa nin guzuꞌnchii ba bireꞌh ba guiyaꞌ, chiꞌchiyi

bazah ba. 11 Ya chin bwaꞌha raꞌ bwiinn Licaonia raꞌ chi
xi bwiꞌhnn Pahblu, chiꞌchi guzaꞌloh cañiꞌ raꞌ ba dxyiꞌdxyi
Licaonia chi rahbi raꞌ ba:

―¡Dxiohs raꞌ bieꞌta loh nu rluuꞌyi za raꞌÑiꞌh ziga ndxiꞌhw!

12 Ya guleꞌhelah raꞌ ba laꞌh Bernabeh ziga dxiohsa Júpiter,
ya laꞌh Pahblu guleꞌhelah raꞌ baMercuriu laasii tuhsi Pahblu
rñiꞌ xcweenta garoopa raꞌ ba. 13 Ya bixohza nin ruhnn dziꞌn
laꞌn guidoꞌ xteenn dxaan Júpiter, nin zohba rwaaꞌ guihdxyi
chi, gwanee ba guun cun figuhra dxiaꞌyiꞌhn raꞌ tuhsi junta
cun bwiinn ziahan raꞌ chi tin gaann raꞌ ba laꞌh Bernabeh cun
Pahblu ziga raann raꞌ ba xchiohsa raꞌ ba. 14 Chin bihn raꞌ
pooxtla o sea Bernabeh cunPahblu xi cayahca, basiuꞌyi raꞌba
xahba raꞌ ba ziga tuhbi sehn ayi riuuꞌstoꞌ raꞌ ba nin cayuhnn
raꞌ bwiinn chi, ya guyuuꞌtii galluꞌn raꞌ ba galaayi raꞌ bwiinn
15 tin rahbi raꞌ ba:

―¡Daada raꞌ! ¿Xi naa cayuhnn tu cohsa raꞌ ca? ¿Tayi
rwaꞌha tu lasaaꞌ bwiinn tu laꞌh nu bwiinn guidxyiyuh za
nu? Nomas laꞌh nu raluuꞌyi nu xchiꞌdxyi Dxiohs nin nuu
nabahan llaaꞌndxibaaꞌ laꞌh raꞌbwiinn tin gusaaꞌn raꞌba cohsa
raꞌ nin a galluꞌyitii, ziga nin riiyuhnn tu, tin guzuhllihbi tu
loh Dxiohs nin bwiꞌhnnchaꞌyi llaaꞌndxibaaꞌ cun guidxyiyuh,
cun ñihsadoꞌ, cun garaatiiꞌ nin nuu loh raꞌn. 16Galoh basaaꞌn
Dxiohs laꞌh raꞌ bwiinn guidxyiyuh bwiꞌhnn raꞌ ba zigachiꞌhzi
guclaaꞌdzi raꞌ ba, 17 nicla baluuꞌyi Ñiꞌh laꞌh raꞌ ba laꞌh Ñiꞌh
naa Ñiꞌh Dxiohs cun cohsa zaꞌca nin ruhnn Dxiohs. LaꞌhÑiꞌh
ruhnn Ñiꞌh ñihsadxiah, ruhnn Ñiꞌh rahca xi ridahw raꞌ nuꞌh,
nee rahcanee za Ñiꞌh laꞌh raꞌ bwiinn tin rbahan zaꞌca raꞌ ba.

18 Per nicla guñiꞌ raꞌ ba dxyiꞌdxyi raꞌ riiꞌ loh raꞌ bwiinn gui-
hdxyi chi yamwedxi nagahnduxa para bacuꞌdzi raꞌba loh xi-
gaaba raꞌ bwiinn chi tin ayi bwiꞌhnn raꞌ ba ziga guclaaꞌdzi raꞌ
ba ñidxiinn raꞌ ba guun raꞌ tin ñibahchiguhn raꞌ ba cohsa raꞌ chi
loh Pahblu cun Bernabeh. 19En seguida badzihn paaldaa raꞌ
bwiinn Israel raꞌnin zeꞌ guihdxyi Antioquía cun guihdxyi Ico-
niu. Bachiꞌhyi raꞌ ba laꞌh raꞌ bwiinn Listra tin bacaꞌhdxiah raꞌ
ba yihca Pahblu yanastoꞌ raꞌba guhchi Pahblu gudoꞌballehxa
raꞌ ba laꞌh ba hasta rwaaꞌ guihdxyi chi babweꞌhe raꞌ ba laꞌh
ba. 20Per chinbadiaaꞌha raꞌxpwiinn Jesucristu cweeꞌPahblu,
lwehgusi gwastii babiuuꞌgarii ba guihdxyi chi stuhbi. Ya chin
barah gueꞌla, bareꞌh raꞌ ba guihdxyi chi cun Bernabeh tin
zee raꞌ ba para guihdxyi Derbe. 21 Ya chin guyaꞌloh baluuꞌyi
raꞌ ba xchiꞌdxyi Dxiohs laꞌh raꞌ bwiinn Derbe ziahan duxa
raꞌ bwiinn chi gwachii stoꞌ raꞌ ba xchiꞌdxyi Dxiohs. Chiꞌchi
gubiaꞌgarii raꞌ ba stuhbi laꞌn guihdxyi Listra cun guihdxyi
Iconiu, guihdxyi Antioquía. 22Ya guihdxyi raꞌ chi guluuꞌguiꞌw
Pahblu cun Bernabeh laꞌh raꞌ ba cun xchiꞌdxyi Dxiohs tin
cheezahnee raꞌ ba xchiꞌdxyi Jesucristu, ayi cweꞌhestoꞌ raꞌ ba
xchiꞌdxyi Ñiꞌh. Rahbiza raꞌ ba loh raꞌ bwiinn chi nahpaaza
gutiꞌdxiloh raꞌ ba trabahjw tin para gaca chuuꞌtii raꞌ ba loh
xquelrnabwaꞌ Dxiohs. 23 Ya seguihdu gulii raꞌ ba paaldaa

raꞌ bwiinn guuhla cada tuhbigah xquidoꞌ xpwiinn Jesucristu,
ya chin guluhlla gudihdxyi-gunaaba raꞌ ba loh Dxiohs cun
bacwaaꞌhan za raꞌ ba, chiꞌchi gunaaba Pahblu cun Bernabeh
lohDxiohs xcweenta raꞌ bwiinn chi tin gaapaaÑiꞌh laꞌh raꞌ ba
laasii rcaꞌh duxa stoꞌ raꞌ ba xchiꞌdxyi Dxiohs.

Gubiaꞌgarii Pahblu cun Bernabeh para guihdxyi Antioquía
xteenn Siria

24 Seguihdu badiiꞌdxi Pahblu cun Bernabeh guihdxyi Pi-
sidia ya badzihn raꞌ ba hasta loh guihdxyi raꞌ nin rnabwaꞌ
guihdxyi Panfilia. 25 Ya chin guyaꞌloh baluuꞌyi Pahblu cun
Bernabeh xchiꞌdxyi Dxiohs laꞌh raꞌ bwiinn guihdxyi Perge,
ya seguihdu zee raꞌ ba guihdxyi Atalia. 26 Chin badzihn raꞌ
ba guihdxyi chi, chiꞌchi bacah raꞌ ba laꞌn barcu tin gwah
raꞌ ba guihdxyi Antioquía. Ya antes nin guzee raꞌ ba biahja
chi, gunaaba raꞌ xpwiinn Jesucristu nin nuu guihdxyi An-
tioquía loh Dxiohs tin bwiꞌhnn Ñiꞌh cumpahñu laꞌh Pahblu
cun Bernabeh. Ya ziꞌchi batuhlla raꞌ ba xtsiꞌn Dxiohs nin
bwiꞌhnn raꞌ ba nez guihdxyi raꞌ nin gwah raꞌ ba. 27 Ya chin
badzihn raꞌ ba guihdxyi Antioquía, batiaaꞌha raꞌ ba bwiinn
guidoꞌ raꞌ nin naa raꞌ xpwiinn Jesucristu guihdxyi chi, tin
bwiiꞌyidxyiꞌdxyi raꞌ Pahblu cun Bernabeh loh raꞌ bwiinn chi,
xa bwiꞌhnn Dxiohs cumpahñu laꞌh raꞌ ba nee cun neezaa
xa guluuꞌbiaꞌñiꞌh Ñiꞌh stoꞌ raꞌ bwiinnziitu tin ziꞌchi gwachii
stoꞌ raꞌ ba xchiꞌdxyi Jesucristu. 28 Ya biaꞌhannee Pahblu cun
Bernabeh laꞌh raꞌ xpwiinn Jesucristumahs paaldaa dxyih loh
guihdxyi Antioquía.

15
Badxaꞌgalasaaꞌ raꞌ ba laꞌn guihdxyi Jerusalehn

1Laꞌn dxyih raꞌ chi badzihn paaldaa ndxiꞌhw raꞌ nin zeꞌ nez
guihdxyi Judea, ya guzaꞌloh cagaluuꞌyi raꞌ ba laꞌh raꞌ xpwiinn
Jesucristu nin rii guihdxyi Antioquía, ya rahbi raꞌ ndxiꞌhw raꞌ
chi:

―Sidela laꞌhtu adxi guunn tu ziga gunabwaꞌ guehtu Moi-
sehs adxi gutaꞌh Dxiohs laꞌhtu loh xtuhlda tu.

2 Chin bihn Pahblu cun Bernabeh dxyiꞌdxyi raꞌ chi
bachaꞌgadxihldxi dxyiꞌdxyi raꞌ Pahblu cun Bernabeh laꞌh
raꞌ ndxiꞌhw raꞌ chi. Chiꞌchi gulii raꞌ xpwiinn Jesucristu laꞌh
Pahblu cunBernabeh cun spaaldaa raꞌ xpwiinn Jesucristu tin
chee raꞌ ba guihdxyi Jerusalehn tin guiñiꞌnee raꞌ ba pooxtla
raꞌ cun bwiinn guuhla raꞌ xteenn xquidoꞌ Jesucristu nin
nuu raꞌ guihdxyi Jerusalehn. 3 Ya guluꞌnehza raꞌ xpwiinn
Jesucristu nin nuu raꞌ guihdxyi Antioquía laꞌh Pahblu cun
Bernabeh cun bwiinn raꞌ nin zenee raꞌ ba para guihdxyi
Jerusalehn. Ya loh nehza nin zee raꞌ ba chi gudiiꞌdxi raꞌ

ba guihdxyi Fenicia cun guihdxyi Samaria tin guñiꞌ raꞌ ba
loh raꞌ xpwiin Jesucristu nin rii guihdxyi raꞌ chi, rahbi raꞌ
ba laꞌh raꞌ nin naa raꞌ bwiinnziitu nin ayi naa raꞌ bwiinn
Israel, laꞌh raꞌ ba basaaꞌn creensi dxaaba nin ruhnn raꞌ ba
tin chenaꞌhla raꞌ ba xneziuh Dxiohs. Ya garaa raꞌ nin naa
raꞌ xpwiinn Jesucristu guihdxyi raꞌ chi biahxi duxa raꞌ ba
pur dxyiꞌdxyi raꞌ nin guñiꞌ Pahblu cun Bernabeh loh raꞌ
ba. 4 Ya chin badzihn Pahblu cun Bernabeh Jerusalehn,
bagachaꞌgaloh raꞌ xpwiinn Jesucristu laꞌh raꞌ ba. Ya seguihdu
bwiiꞌyidxyiꞌdxyi raꞌ Pahblu cun Bernabeh loh raꞌ bwiinn chi
xa guhcanee Dxiohs laꞌh raꞌ ba cun garaatiiꞌ ziga baluuꞌyi
raꞌ ba laꞌh raꞌ bwiinn nez guihdxyi raꞌ nin bagaluuꞌyi raꞌ ba
xchiꞌdxyi Jesucristu. 5 Chiꞌchi gwasuꞌnchii paalda raꞌ bwiinn
fariseu nin gwachiistoꞌ raꞌñiꞌh xchiꞌdxyi Jesucristu, rahbi raꞌ
ba loh garaatiiꞌ raꞌ ba:

―Naa bwen dxihn raꞌ bwiinnziitu nin naa raꞌ xpwiinn
Jesucristuninayinaa raꞌbwiinn IsraelneezaaxlehyiMoisehs
guzoꞌbadxiahga raꞌ ba.

6 Chiꞌchi badxaꞌgalasaaꞌ raꞌ pooxtla raꞌ cun bwiinn guuhla
raꞌ nin rnabwaꞌ laꞌh raꞌ xpwiinn Jesucristu tin bwiꞌhnn raꞌ ba
lligaaba xa gaca. 7 Ya gaduhbi nin cañiꞌ raꞌ ba xcweenta ziga
ruluuꞌyi Pahblu cun Bernabeh, gwasuꞌnchii Pehdru, rahbi ba
loh raꞌ ba:

―Yuꞌbitu lasaaꞌraꞌn, laꞌtu naann Dxiohs gulii naꞌh loh tu
tin guluuꞌyiꞌhn xchiꞌdxyi Jesucristu laꞌh raꞌ bwiinnziitu tin
chechiistoꞌ raꞌ ba xchiꞌdxyi Ñiꞌh. 8Dxiohs nin nuꞌnbwaꞌ lastoꞌ
raꞌ bwiinn laꞌh Ñiꞌh badiꞌhi Spíritu Saantu laꞌh raꞌ ba ziga
baniꞌhi za Ñiꞌh Spíritu Saantu laꞌh raꞌ nuꞌh. 9 Dxiohs ayi
cayuhnnÑiꞌh guriin-guriin cun laꞌh raꞌ ba nee ayiza cayuhnn
Ñiꞌhguriin-guriin cun laꞌh zanuꞌhpwihsi Dxiohs basiaa lastoꞌ
raꞌ ba lasii gwachii stoꞌ raꞌ ba xchiꞌdxyi Ñiꞌh. 10Yannah ¿xinaa
ruhnn tu buhrla laꞌhDxiohs cun xtsiꞌnÑiꞌh? ¿Xi naa xclaaꞌdzi
tu chezahnee raꞌbwiinnziitu lehyi chininguehtuxtadaguldoꞌ
raꞌ nuꞌh nee nin laꞌh za nuꞌh nagahdxi gaca chozahnee raꞌ
nuꞌh lehyi chi? 11 Dez galohyi naann nuꞌh laꞌh Jesucristu
gutaꞌh laꞌhnuꞌh loh xtuhlda raꞌ nuꞌh igwahla gahca za ziga
gutaꞌh za Ñiꞌh laꞌh raꞌ bwiinnziitu―rahbi Pehdru.

12Ya chin guluhlla guñiꞌPehdru, dxyiitiiꞌbabwih raꞌbwiinn
chi, chiꞌchi lwehgu gahca bacaꞌdxiahga raꞌ ba dxyiꞌdxyi raꞌ
nin guñiꞌ Pahblu cun Bernabeh xa guhcanee Dxiohs laꞌh raꞌ
ba bwiꞌhnn raꞌ ba dziꞌn roo raꞌ cun milahgru raꞌ loh raꞌ bwi-
innziitu raꞌ nin ayi naa raꞌ bwiinn Israel. 13 Ya chin guyaꞌloh
guñiꞌ raꞌ Pahblu cun Bernabeh, chiꞌchi guñiꞌgah Jacobo rahbi:

―Bwiꞌtsi raꞌn, gulgacaꞌdxiahga guiñiꞌn: 14 Simohn Pehdru
bwiiyidxyiꞌdxi loh nuꞌh xa guyuuꞌ guelrzaaꞌDxiohs xcweenta

raꞌ bwiinnziitu nin ayi naa raꞌ bwiinn Israel tin gulii Ñiꞌh
xpwiinn Ñiꞌh loh raꞌ ba. 15 Garaa dxyiꞌdxyi raꞌ riiꞌ naan
ziga dxyiꞌdxyi raꞌ nin bacaꞌh guehtu profeta raꞌ, ziga rñiꞌ loh
Xchihtsi Dxiohs rahbin:
16 Despwes de dee raꞌ zibiaꞌgariin tin guzuun stuhbi rrehyi

cuubi nezloh tu xlugari xtatita Ñiꞌh guehtu Davihd tin
ziꞌchi gusacuuꞌbihn xquidoꞌDavihd nin gubihyi tin dx-
iaaca zaꞌca hasta riaꞌdxyi chi tin ziꞌchi dxiaꞌhan cuubin
para tuꞌpazi.

17 Tin garaa raꞌ bwiinn gadxiꞌhyi xneziuh zaꞌca Dxiohs, cun
garaa raꞌ naciohn raꞌ nin naa raꞌ xpwiinn Dxiohs pur
laan―rahbi Dxiohs.

18 Ziꞌchi rahbi Dxiohs nin baluuꞌyi cohsa raꞌ riiꞌ desde cadxy-
ihrooꞌ.

19Rahbiza Jacobo loh raꞌ ba:
―Deeꞌ naa lligaaba nin ruꞌnnahn: ayiru chyu gusioꞌba laꞌh

raꞌ bwiinn nin ayi naa raꞌ bwiinn Israel nin riachii stoꞌ raꞌ
ñiꞌh xchiꞌdxyi Jesucristu. 20Cun sola gacaꞌhnuꞌh tuhbi dxihtsi
loh raꞌ ba tin ayiru gaann raꞌ ba bwiinngulaala nee neezaa
tin ayi guibahan gubwihlli raꞌ ba, neezaa tin ayi gahw raꞌ
ba bweꞌhla maan nin rahchi dxaaba raꞌ, nee ayi gahw raꞌ za
ba rihn. 21Des cadxyihrooꞌ nuu raꞌ ndxiꞌhw raꞌ nin ruluuꞌyi
xlehyi Moisehs cada guidoꞌyiꞌhn raꞌ loh cada tuhbi guihdxyi
raꞌ loh dxyih nin ruziꞌlaaꞌdzi raꞌ bwiinn Israel.

22 Ya biuuꞌstoꞌ raꞌ pooxtla raꞌ cun bwiinn guuhla raꞌ cun
garaaza xpwiinn Jesucristu xchiꞌdxyi Jacobo, ya gulii raꞌ ba
laꞌh Judas nin rñiꞌ raꞌ ba Barsabahs cun Silas tin chenee raꞌ ba
Pahblu cun Bernabeh para guihdxyi Antioquía, ya Silas cun
Barsabahs naa ndxiꞌhw ru nin lasahca ru loh raꞌ xpwiinn Je-
sucristu nin nuu guihdxyi Jerusalehn. 23 Ya guluuꞌnehzanee
raꞌ ba dxihtsi raꞌ riiꞌ laꞌh raꞌ ba para guihdxyi Antioquía:

“Laꞌhnu ziga naa nu pooxtla raꞌ cun bwiinn guuhla raꞌ
xteenn xpwiinn Jesucristu nin rii loh guihdxyi Jerusalehn,
raxeꞌhla nu tuhbi guelrgahpaa Dxiohs para garaatiiꞌ tu bwi-
htsi lasaaꞌ raꞌ nin rii raꞌ guihdxyi Antioquía cun estadu Siria,
cun estadu Cilicia. 24 Laꞌh nu bihn riiꞌ biriaꞌh ndxiꞌhw raꞌ
nin bieꞌgañiꞌ loh tu cun xcweenta xlehyi Moisehs, per laꞌh raꞌ
ndxiꞌhw raꞌ chi ayi cun xquelrnabwaꞌ dxiꞌh nu bieꞌnee raꞌ ba
chin bieꞌgasioꞌba raꞌ ba laꞌhtu tin zigazi guluuꞌyi xilla riaꞌdxi
guzaꞌloh tu para gaca tu xpwiinnpaꞌh Dxiohs. 25 Niꞌchin
nnah laꞌhnuchinbadiaaꞌhanubariaꞌcaabachilii nu schiohpa
bwiinn raꞌ nin zenee raꞌ bwihtsi lasaaꞌ raꞌ nu Bernabeh cun
Pahblu tin zenee raꞌ ba tuhbi dxyiꞌdxyi zaꞌca para laꞌhtu.
26Pahblu cun Bernabeh nicala laꞌhsi gachi raꞌ ba per ayi riaa
raꞌ ba xquelnabahan raꞌ ba zeezah cagaluuꞌyi raꞌ ba xchiꞌdxyi
Jesucristu. 27Niꞌchin nin baxeꞌhla nu Judas cun Silas tin laꞌh

raꞌ ba guiñiꞌ raꞌ ba garaatiiꞌ dxyiꞌdxyi raꞌ riiꞌ lohtu. 28 Pwihsi
Spíritu Saantu Dxiohs basiin laꞌhnu naa bwen ayiru gatahla
ru nu lehyi nin chenaꞌhla tu. Lehyisi riiꞌ nalluꞌhyi chezahnee
tu: 29 ayi gahw tu xpweꞌhla raꞌ maan nin rudiꞌhi raꞌ bwiinn
guhn laꞌh raꞌ bwiinngulaala, ayi gahw tu rihn cun xpweꞌhla
maan nin rahchidxaaba raꞌ, nee ayiza guibahan gubwihlli tu
tantu gunnaꞌh coma ziga ndxiꞌhw, ya sidela guzoꞌbadxiahga
tu ayi guunn tu garaa raꞌ deeꞌ bwen gahca gaca tu nezloh
Dxiohs. Pwihsi cun Dxiohs dxiaꞌhan tu.”

30 Pwihsi seguihdu guluꞌnehza ra xpwiinn Jesucristu laꞌh
Judas cun Silas gwanee raꞌ ba Pahblu cun neeza Bernabeh
para guihdxyi Antioquía, ya riꞌchi batiaaꞌha raꞌ ba xpwiinn
raꞌ Jesucristu nin rii raꞌ guihdxyi Antioquía chi tin badiꞌhi
raꞌ ba dxihtsi nin guluꞌnehza raꞌ pooxtla raꞌ nin rii guihdxyi
Jerusalehn, gucaꞌh raꞌ ba. 31 Chin bihn raꞌ xpwiinn Jesu-
cristu nin naa raꞌ bwiinnziitu nin rii guihdxyi Antioquía
chi dxyiꞌdxyi raꞌ nin caa loh dxihtsi chi biahxi duxa raꞌ ba
laasii gulahchidxyii dxyiꞌdxyi raꞌ chi lastoꞌ raꞌ ba. 32Ya Judas
cun Silas naa raꞌ ba bwiinn nin rusañiꞌ Dxiohs xchiꞌdxyi
Ñiꞌh, niꞌchi baluuꞌyi raꞌ ba xchiꞌdxyi Dxiohs laꞌh raꞌ xpwi-
inn Ñiꞌh nin rii guihdxyi Antioquía chi, ya baluuꞌyi raꞌ ba
zirooꞌ xcweenta xchiꞌdxyi Dxiohs tin mahziru guzaꞌbi stoꞌ raꞌ
bwiinn par chezah dziꞌtsi raꞌ ba loh xneziuh Dxiohs. 33 Ya
biaꞌhannee raꞌ ba laꞌh raꞌ xpwiinn Jesucristu guihdxyi Antio-
quía chi tuhbi chieempa. Ya seguihdu chin babii raꞌ Judas
cun Silas guihdxyi chi, chiꞌchi bagahpaa Dxiohs raꞌ xpwiinn
Jesucristu laꞌh raꞌ ba cun xquel dxyiriistoꞌDxiohs tin bwiꞌhnn
raꞌ ba despedir laꞌh raꞌ ba para guihdxyi Jerusalehn loh raꞌ
xpwiinn Jesucristu nin guluꞌnehza laꞌh raꞌ ba. 34 Per laꞌh
Silas gurii stoꞌ ba biaꞌhan ba riꞌchi. 35 Neezaa Pahblu cun
Bernabeh biaꞌhan guihdxyi Antioquía chi cun spaaldaa raꞌ
nin biaꞌhannee raꞌ ba ya gwazah baluuꞌyi raꞌ ba xchiꞌdxyi
Dxiohs.

Dee nin raroopa xbiaje Pahblu gwagaluuꞌyi ba xchiꞌdxyi
Jesucristu

36Chin guhca tuhbi chieempa rii raꞌ ba riꞌchi, chiꞌchi rahbi
Pahblu loh Bernabeh:

―Yoꞌho chodiaꞌhan nuꞌh xa nuu raꞌ xpwiinn Jesucristu
guihdxyi raꞌ nin biogaluuꞌyi nu xchiꞌdxyi Ñiꞌh.

37 Ya guclaaꞌdzi Bernabeh ñianee raꞌ ba laꞌh Jwahn nin rñiꞌ
za raꞌ ba Marcu, 38 per Pahblu ayi gunnah ba ñanee raꞌ ba
laꞌh Jwahn laasii basiaꞌhan Jwahn laꞌhraꞌbaguihdxyiPanfilia
ya ayiru bwiꞌhnn bi pur ñazahnee bi laꞌh raꞌ ba nez hasta
bagaluuꞌyi raꞌ ba xchiꞌdxyi Jesucristu. 39 Ya bwaꞌha si Bern-
abehayinnaaPahblucheneeraꞌba laꞌhMarcuyade tantunin

bachiꞌchi lasaaꞌ raꞌ ba cun ziꞌchizi gulaaꞌha lasaaꞌ raꞌ bamejor
zeeneeBernabeh laꞌhMarcuya seguihdugucaꞌha raꞌba tuhbi
barcu para Chipre. 40Ya seguihdu guliigah Pahblu laꞌh Silas,
ya chin guyaꞌloh gudihdxyi-gunaaba raꞌ xpwiinn Jesucristu
xcweenta raꞌPahblu cunSilas lohDxiohs tin gacaneeÑiꞌh laꞌh
raꞌ ba, chiꞌchiyi zee raꞌ ba. 41Ya gudiiꞌdxi raꞌ ba guihdxyi Siria
cun guihdxyi Cilicia tinmahziru guñiꞌ raꞌ ba chezahdziꞌtsi raꞌ
xpwiinn Jesucristu nin rii nez guihdxyi raꞌ chi loh xchiꞌdxyi
Dxiohs.

16
Timoteu gwanee laꞌh Pahblu cun Silas

1 Pahblu cun Silas badzihn raꞌ ba guihdxyi Derbe cun gui-
hdxyi Listra. Riꞌchi badxaꞌga raꞌ ba tuhbi xpwiinn Jesucristu
nin laaTimoteu lliiꞌn tuhbi gunnaꞌh Israelninnaa tuhbixpwi-
inn Jesucristu, per xtaada bi naa bwiinn griehgu. 2 Xpwiinn
Jesucristu nin guyuuꞌ guihdxyi Listra cun guihdxyi Iconiu
guñiꞌ zaꞌca raꞌ ba pur Timoteu. 3 Bwiꞌhnn Pahblu lligaaba
chenee ba laꞌhTimoteu, per galoh guluuꞌPahblu laꞌhTimoteu
bwaꞌ tin ayi ñiñiꞌyah raꞌ bwiinn Israel nin nuu raꞌ riꞌchi laꞌhbi
laasii garaatiiꞌ raꞌ bwiinn Israel raꞌ chi naann xpaah Timoteu
naa tuhbi bwiinn griehgu. 4 Ya garaa raꞌ guihdxyi raꞌ nin
zeediiꞌdxi raꞌ ba guñiꞌ raꞌ ba loh raꞌ xpwiinn Jesucristu nin
nuu guihdxyi raꞌ chi dxyiꞌdxyi raꞌ nin bacaꞌh raꞌ pooxtla cun
bwiinn guuhla raꞌ nin rnabwaꞌ laꞌh raꞌ xpwiinn Jesucristu
nin rii loh guihdxyi Jerusalehn. 5 Pwihsi garaa xpwiinn
Jesucristu gwazahnee raꞌ ba xchiꞌdxyi chiꞌzi Ñiꞌh, ya dxyih
cun dxyih guhca ziahan xpwiinn Jesucristu.

Bwaꞌha Pahblu tuhbi bihsi nin baluuꞌyiloh tuhbi bwiinn re-
giohnMacedonia loh Pahblu

6 Ya ayi guziꞌguehlda Spíritu Saantu Dxiohs ñuluuꞌyi raꞌ ba
xchiꞌdxyi Jesucristu guihdxyi Frigia cunGalacia cunAsia, 7ya
seguihdubadzihn raꞌba frontera xteennMisia yabwiꞌhnn raꞌ
ba lligaabañah raꞌba guihdxyi Bitinia, per ayiza guziꞌguehlda
Spíritu Saantu Jesucristu ñah raꞌ ba riꞌchi. 8 Mejor gudiiꞌdxi
raꞌ baMisia tin bieꞌta raꞌ ba pwertu xteenn Troas. 9Riꞌchi loh
bacaꞌlda baluuꞌyiloh tuhbi bwiinn rregiohn Macedonia loh
Pahblu, ya loh bacaꞌlda chi cañiꞌnee ndxiꞌhw chi laꞌh Pahblu,
rahbi ba:

―Gudiiꞌdxi para guihdxyi Macedonia tin gacanee luꞌh laꞌh
nu.

10 Hohra nin guyaꞌloh bwaꞌha ba bihsi chi, lwehgu gahca
guyuuꞌnehza nu para guihdxyi Macedonia laasii bidiꞌhnn nu
lliigaaba Dxiohs gunaaba biogaluuꞌyi nu xchiꞌdxyi Ñiꞌh laꞌh
raꞌ bwiinn guihdxyi chi.

Chin guyuuꞌ Pahblu cun Silas Guihdxyi Filipos
11 Guyuuꞌtii nu laꞌn barcu rwaaꞌ ñihsadoꞌ xteenn guihdxyi

TroasyabadzihnnuSamotracia, tuhbi islanin rii lohñihsadoꞌ,
ya barah stuhbi gueꞌla badzihn nu guihdxyi Neapolis, 12 ya
de riꞌchi bioo nu para guihdxyi Filipos, tuhbi guihdxyi nin
lasahca loh guihdxyi Macedonia, ya riꞌchi bidxuu nu paal-
daa dxyih nee guihdxyi chi naa tuhbi colonia raꞌ bwiinn
Roma. 13 Ya tuhbi dxyih nin ruziꞌlaaꞌdzi raꞌ bwiinn Israel
bariaꞌh nu guihdxyi chi tin bioo nu rwaaꞌ tuhbi guiꞌw hasta
nahpaa riagañiꞌnee raꞌ bwiinn Israel Dxiohs. Riꞌchi bidxuu
nu tin baluuꞌyi nu xchiꞌdxyi Jesucristu laꞌh raꞌ gunnaꞌh nin
badiaaꞌha riꞌchi. 14Loh raꞌ gunnaꞌh chi dxaꞌga tuhbi naaniꞌhn
nin laa Lidia nin zeꞌ guihdxyi Tiatira; lahdxi culohrmurahdu
nin lasahca duxa rutooꞌ ba. Gunnaꞌh riiꞌ raann ba Dxiohs
ya bacaꞌdxiahga ba xchiꞌdxyi Jesucristu, bazuh nayaa Ñiꞌh
lastoꞌ ba tin guyuuꞌ ba guyaꞌzi ba xchiꞌdxyi Dxiohs nin guñiꞌ
Pahblu loh raꞌ bwiinn. 15Chiꞌchi gurohbaañihsa ba cun garaa
xfamihyi ba, ya seguihdu bwiꞌhnn ba jweersi bioo nu yihdzi
ba, chiꞌchi nnah ba:

―Sidela guchii tu rwaꞌha tu naꞌh ziga tuhbi xpwiinn Jesu-
cristu gulchoꞌho rwaaꞌ yiidzihn tin riꞌchi chuu tu.
Ya menos bwiꞌhnn naaniꞌhn chi gahn bioo dxiaꞌhan nu

yihdzi ba. 16 Ya tuhbi dxyih nin zoo nu hasta rñiꞌ raꞌ bwiinn
chi loh Dxiohs, badxaꞌga nu tuhbi dxaꞌpa nin nuu tuhbi
spíritu dxaaba nin rahcabwaꞌ stoꞌ bi, naa bi tuhbi mooza nin
gudooꞌtiiꞌ nee ruhnn bi gahn ziahan roo mweeyi para nin
rnabwaꞌ raꞌ laꞌhbi. 17 Dxaꞌpa riiꞌ naꞌhla bi laꞌh Pahblu cun
neezaa laꞌhnu zeꞌñiꞌ bi jweersi roo rahbi bi:

―Ndxiꞌhw raꞌ riiꞌ nin naa raꞌ xmooza Dxiohs nin nuu
dxibaaꞌ, ruluuꞌyi raꞌ ba xchiꞌdxyi Dxiohs―rahbi bi.

18 Ya naa la ziahan dxyih canaꞌhla dxaꞌpa chi laꞌhnu, ya
tantunincañiꞌbi lohraꞌbwiinn: “XpwiinnDxiohs laꞌhraꞌbwi-
inn riiꞌ”, rahbi dxaꞌpa chi, chiꞌchi gubiaꞌgarii Pahblu de tantu
nin cagasioꞌba bi yihca ba, chiꞌchi rahbi ba loh bwiinndxaaba
nin nuu lastoꞌ dxaꞌpa chi:

―¡Pur lah Jesucristu bariaꞌh laꞌn lastoꞌ dxaꞌpa ca!
Ya lwehgu bariaꞌh spíritu dxaaba chi lastoꞌ bi. 19 Per chin

bwaꞌha raꞌ xpallwaꞌn dxaꞌpa chi ayiru xi mweeyi guunn bi
gahn para laꞌh raꞌ ba, chiꞌchi gunaꞌzu raꞌ ba laꞌh Pahblu cun
Silas ya gwanee raꞌ ba laꞌh Pahblu cun Silas loh raꞌ guxchiisi
nez rwaaꞌ dxiaaꞌ rooꞌ nin nuu galaayi guihdxyi chi. 20Ya chin
badzihnnee raꞌ ba Pahblu cun Silas loh raꞌ nin naa guxchiisi,
chiꞌchi rahbi raꞌ ba:

―Ndxiꞌhw raꞌ riiꞌ nin naa bwiinn Israel cagasioꞌba raꞌ ba
laꞌh raꞌ bwiinn lahdxyi raꞌnu, 21 cagaluuꞌyi raꞌ ba guriin

lehyi nin adxi nuu gazoꞌbadxiahga nuꞌh laasii naa nu bwiinn
Roma.

22 Chiꞌchi bidxyiꞌchinee raꞌ bwiinn laꞌh Pahblu cun Silas,
ya guxchiisi raꞌ gunabwaꞌ raꞌ ba bireꞌh xahba Pahblu cun
Silas tin gucaꞌyahga raꞌ ba tuhbi bahra. 23 Chin guluhlla
gucaꞌyahga raꞌ ba cun bahra, chiꞌchi bieꞌw raꞌ ba laꞌn lahtsi
dxiꞌba nin mahzi nadxaaba naa. Ya rahbi raꞌ ba loh nin
naa madxiohra; nahpaa guhpaa dziꞌtsi ba laꞌh raꞌ ndxiꞌhw
raꞌ ca. 24 Chin bihn madxiohra chi dxyiꞌdxyi chi bazaꞌhla ba
laꞌh Pahblu cun Silas laꞌn lahtsi dxiꞌba nin nuu tuhbi yahga
barehda nin zohba guiꞌdxiu tin laꞌn guiꞌdxiu chi guyuuꞌ ñaaꞌ
raꞌ ba tin adxi gulluꞌhn raꞌ ba. 25 Per chin guhca garoolda
gueꞌla cabwihdxyi-canaaba raꞌ Pahblu cun Silas Dxiohs, nee
cunneezaa cayuꞌlda raꞌba cantu xteennDxiohs para laꞌhÑiꞌh
ya snuhn bwiinn nin ñieꞌw raꞌ riigacaꞌdxiahga raꞌ cantu raꞌ
nin cayuꞌlda raꞌ ba. 26 Ya hohra chi guhca tuhbi lluh duxa,
bañiꞌbin gaduhbitiiꞌ lahtsi dxiꞌba chi, billaala raꞌ garaatiiꞌ
rwaaꞌ pweerta raꞌ, cun cadehn raꞌ nin nuuxaꞌta yahga raꞌ
nin nuu ñaaꞌ raꞌ bwiinn nin ñieꞌw gubihyi raꞌn. 27 Ya chin
babahn madxiohra chi, bwaꞌha ba zohballaala rwaaꞌ lahtsi
dxiꞌba, lwehgu guleꞌhe ba spahda ba tin ñidxiinn ba laꞌh gahca
ba laasii nastoꞌ ba balluꞌn raꞌ nin ñeꞌw raꞌ laꞌn lahtsi dxiꞌba.
28 Chiꞌchi guñiꞌ Pahblu jweersi roo, rahbi ba loh madxiohra
chi:

―¡Ayi guunn luꞌh ziꞌca, garaa gahca nu laꞌhnu dxuu riiꞌ!
29 Chiꞌchi gunaaba madxiohra chi tuhbi biaꞌñih tin

baziaꞌñihin laꞌn lahtsi dxiꞌba chi, chiꞌchi guyuuꞌtii galluꞌhn
ba tantu nin bidxyihbi ba. 30Tin babweꞌhe ba laꞌh raꞌ Pahblu
cun Silas, chiꞌchi rahbi ba loh raꞌ ba:

―Daada raꞌ, ¿xa niꞌca nahpaa guꞌnnahn tin gutaꞌh Dxiohs
naꞌh loh duhlda?

31Ya chiꞌchi rahbi raꞌ ba:
―Bwiꞌhnn pur chechii stoꞌ luꞌh xchiꞌdxyi Jesucristu tin taꞌh

luꞌh loh duhlda, cun neezaa garaa xfamihyi luꞌh.
32 Ya baluuꞌyi raꞌ ba xchiꞌdxyi Jesucristu laꞌh madxiohra

chi cun garaa za nin rii rwaaꞌ yihdzi ba. 33 Ya hohra gueꞌla
chi gahca gwaneemadxiohra chi laꞌh raꞌ Pahblu cun Silas tin
gudxiꞌbi ba hasta bidxeeldxyihdxyi tihxi raꞌ ba pur bahra, ya
chin guyaꞌloh guhca raꞌ ba rramwehdxi chiꞌchi guroꞌbañihsa
madxiohra chi cun garaa xfamihyi ba. 34Ya seguihdugwanee
ba laꞌh raꞌ Pahblu cun Silas yihdzi ba tin gudahw raꞌ ba,
ya biahxi duxa madxiohra chi cun garaa xfamihyi ba laasii
gwachii stoꞌ raꞌ ba xchiꞌdxyi Jesucristu. 35 Chin barah gueꞌla,
guxeꞌhla raꞌ guxchiisi chiohpa xguixaꞌga raꞌ ba bagañiꞌ loh
madxiohra tin gutaꞌhba laꞌhPahblu cunSilas. 36Chiꞌchi rahbi
madxiohra chi loh Pahblu:

―Bieꞌnaa raꞌ guixaꞌga agutaꞌhn laꞌhtu; cheezah tu xneziuh
tu nasaa.

37Chiꞌchi rahbi Pahblu loh raꞌ guixaꞌga chi:
―Laꞌhnu bwiinn Roma nu, nee bacaꞌyahga tu laꞌhnu de-

lanta loh raꞌ bwiinn guihdxyi nee nin ayi gunaaba dxyiꞌdxyi
raꞌ ba gu nuu xi xtuhlda nu, sino que lwehgu basieꞌw raꞌ
ba laꞌhnu laꞌn lahtsi dxiꞌba; ¿yannah gutaꞌh raꞌ ba laꞌhnu
ralaꞌn? ¡Gulgahbi loh raꞌ guxchiisi raꞌ chi laꞌh gahca raꞌ ba
dxieꞌgabweꞌhe raꞌ ba laꞌhnu!

38 Chiꞌchi gwaguihtsii raꞌ guixaꞌga dxyiꞌdxyi raꞌ chi loh raꞌ
guxchiisi, ya bidxyihbi duxa raꞌ ba chin bihn raꞌ ba bwiinn
Roma raꞌ Pahblu cun Silas. 39 Chiꞌchi gwaganaaba guxchiisi
raꞌ chi pardohn loh Pahblu cun Silas, chiꞌchiyi babweꞌhe raꞌ
ba laꞌh Pahblu cun Silas laꞌn lahtsi dxiꞌba chi, ya seguihdu
gunaaba raꞌ ba bariaꞌh Pahblu cun Silas guihdxyi chi. 40 Ya
chin bariaꞌh raꞌ ba laꞌn lahtsi dxiꞌba, gwah raꞌ ba rwaaꞌ yihdzi
Lidia, riꞌchi guyaꞌlohzi guñiꞌnee raꞌ ba bwiinn raꞌ nin gwachii
stoꞌ raꞌñiꞌh xchiꞌdxyi Jesucristu, chiꞌchiyi biuuꞌnehza raꞌ ba
para stuhbi lahta.

17
Bidxyiꞌchi duxa raꞌ bwiinn Tesalónica

1 Ya chin gudiiꞌdxi raꞌ Pahblu cun Silas guihdxyi Anfípolis
cun guihdxyi Apolonia, chiꞌchiyi badzihn raꞌ ba guihdxyi
Tesalónica. Guihdxyi chi nuu tuhbi guidoꞌ biꞌtuꞌhn xteenn
bwiinn Israel raꞌ. 2 Ya gwah Pahblu laꞌn guidoꞌ chi ziga naa
xcostumbre ba, tin baluuꞌyi ba xchiꞌdxyi Jesucristu chohnna
bwelta ziga dxyih raꞌ nin ruziꞌlaaꞌdzi raꞌ bwiinn Israel, 3 tin
baluuꞌyi Pahblu cunSilas ziga caa lohXchihtsi Dxiohs rahbin:

―Nahpaa gutiꞌdxiloh Crixtu trabahjw duxa, ya chin dx-
iohnna dxyih guhchi Ñiꞌh zabahanÑiꞌh loh raꞌ bwiinnguuchi.
Chiꞌchi rahbi Pahblu loh raꞌ bwiinn chi:
―Jesucristu gahca nin cagaluuꞌyiꞌhn xchiꞌdxyi Ñiꞌh laꞌhtu

laꞌh gahca Ñiꞌhn nin ruzeꞌta loh Xchihtsi Dxiohs.
4 Ya loh paaldaa raꞌ bwiinn Israel nin gwachii stoꞌ raꞌñiꞌh

xchiꞌdxyi Jesucristu badiiꞌdxi raꞌ ba xlahdu Pahblu cun Silas,
ya neezaa ziahan raꞌ bwiinn griehgu raꞌ nin rdxyihbi loh
Dxiohs gwachii stoꞌ raꞌñiꞌh xchiꞌdxyi Jesucristu cun ziahan za
raꞌ gunnaꞌh guriin-guriin raꞌ nin lasahcaru loh guihdxyi chi.
5 Per bwiinn Israel raꞌ nin ayi gwachii stoꞌ raꞌñiꞌh xchiꞌdxyi
Jesucristu bidxyiꞌchinee raꞌ ba laꞌh Pahblu cun Silas, chiꞌchi
batiaaꞌha raꞌ ba paaldaa raꞌ bwiinn plohja nin ayi xi dziꞌn
ruhnn tin guñiꞌ tohnta raꞌ ba pur xcweenta Pahblu cun Silas
loh raꞌ bwiinn guihdxyi, ya seguihdu gwachuuꞌtii raꞌ bwiinn
plohja chi rwaaꞌ yihdzi Jasohn, cagadxiꞌhyi raꞌ ba Pahblu

cun Silas tin dxiuꞌn raꞌ ba ntriehgu laꞌh Pahblu cun Silas
delanta loh raꞌ bwiinn Israel raꞌ chi, 6 ya cun ayi badxeela
raꞌ ba Pahblu cun Silas riꞌchi, niꞌchin laꞌlagaꞌh laꞌh Jasohn
cun spaaldaa raꞌ xpwiinn Jesucristu nin nuu raꞌ guihdxyi chi
gwanee raꞌ ba loh raꞌ guxchiisi, ya rahbi raꞌ ba:

―Ndxiꞌhw raꞌ riiꞌ nin cagasioꞌba gaduhbitiiꞌ guidxyiyuh
yannah laꞌh raꞌ ba badzihn lahdxyi nuꞌh, 7 ya Jasohn badiꞌhi
rwaaꞌ yihdzi ñiꞌh nuu raꞌ ba. ¡Garaa raꞌ ba riigasaaꞌn raꞌ ba
xlehyi César, ya cañiꞌ raꞌ ba nuu stuhbi rrehyi nin laa Jesuhs!

8 Chin bihn raꞌ bwiinn dxyiꞌdxyi raꞌ riiꞌ cun guxchiisi raꞌ
guyuuꞌ guelrzaaꞌ raꞌ ba, 9 ya chin gunaaba raꞌ ba mweeyi
muulta loh Jasohn cun xamihguru ba chiꞌchi babweꞌhe raꞌ
guxchiisi raꞌ chi laꞌh raꞌ ba.

Pahblu cun Silas hasta guihdxyi Berea
10 Lwehgu gahca chin gurih gueꞌla bwiꞌhnn raꞌ xpwiinn

Jesucristu nin rii guihdxyi raꞌ chi cumpahñu laꞌh Pahblu cun
Silas tin balluꞌn raꞌ ba para guihdxyi Berea, ya chin badzihn
raꞌ ba guihdxyi Berea chi lwehgu guyuuꞌtii raꞌ ba laꞌn xquidoꞌ
biꞌtuꞌhn raꞌ bwiinn Israel nin nuu raꞌ guihdxyi chi. 11Bwiinn
Israel raꞌ riiꞌ nuu lligaaba zaꞌca yihca raꞌ ba nin ayi naa raꞌ ba
ziganaa raꞌbwiinnTesalónica, ya gaduhbi stoꞌ raꞌba lwehgusi
gwachii stoꞌ raꞌ ba xchiꞌdxyi Jesucristu, ya garaatiiꞌ dxyih
basiꞌdxi raꞌ ba loh Xchihtsi Dxiohs tin bwaꞌha raꞌ ba gu guchii
nin ruluuꞌyi raꞌ Pahblu cun Silas. 12Ya chin guhcabwaꞌ raꞌ ba
xa naa xchiꞌdxyi Dxiohs nin caa loh Xchihtsi Dxiohs, ziahan
duxa raꞌ ba gwachii stoꞌ raꞌ ba xchiꞌdxyi Jesucristu, neezaa
raꞌ ziahan bwiinn griehgu ndxiꞌhw gunnaꞌh gwachii stoꞌ raꞌ
ba xchiꞌdxyi Jesucristu. 13 Ya chin bihn raꞌ bwiinn Israel
nin nuu guihdxyi Tesalónica laꞌh Pahblu cun Silas cagaluuꞌyi
raꞌ xchiꞌdxyi Jesucristu guihdxyi Berea, lwehgu gwah raꞌ ba
riꞌchi tin guñiꞌ raꞌ ba xiica dxyiꞌdxyi xihn loh raꞌ bwiinn Berea
raꞌ chi. 14 Per guyuuꞌ guelrzaaꞌ raꞌ xpwiinn Jesucristu nin rii
guihdxyi chi pur bwiinn Tesalónica raꞌ chi niꞌchin seguihdu
baguꞌnehza raꞌ ba laꞌh Pahblu para rwaaꞌ ñihsadoꞌ gaduhbi
nin biaꞌhan Silas cun Timoteu guihdxyi Berea. 15Ya garaa raꞌ
bwiinn chi gwahnee raꞌba laꞌhPahbluhasta guihdxyiAtenas.
Ya seguihdu gubiaꞌgarii raꞌ ba tin guñiꞌ raꞌ ba loh Silas cun
Timoteu gusiooba raꞌ ba tin loh guihdxyi Atenas cabweeza
Pahblu laꞌh raꞌ ba.

Pahblu hasta guihdxyi Atenas
16 Ya tal nin guleeza Pahblu laꞌh raꞌ Silas cun Timoteu

guihdxyi Atenas guyuuꞌ duxa ba guelrzaaꞌ laasii bwaꞌha ba
raann raꞌ gaduhbi guihdxyi bwiinn chi laꞌh raꞌ bwiinn gu-
laala. 17 Niꞌchin guñiꞌ Pahblu laꞌn xquidoꞌ raꞌ bwiinn Israel
raꞌ cun loh raꞌ bwiinnziitu nin raann raꞌDxiohs guihdxyi chi,

cun neezaa garaa dxyih guñiꞌ ba loh raꞌ bwiinn nin radiaaꞌha
loh dxiaaꞌ chi, 18 ya chiꞌchi guñiꞌ raꞌ ndxiꞌhw raꞌ nin ruꞌlda
raꞌ dxihtsi nin bacaꞌh raꞌ nin bireꞌlah epicúreos, cun spaaldaa
ndxiꞌhw raꞌ nin ruꞌlda raꞌ dxihtsi nin bacaꞌh raꞌ nin bireꞌhlah
estoicos, ya guzoꞌbaloh gudxihldxinee dxyiꞌdxyi raꞌ ba laꞌh
Pahblu. Ya rahbi paaldaa raꞌ ba:

―¿Xi guiñiꞌ ndxiꞌhw nin rñiꞌ ziahantiiꞌ riiꞌ loh nuꞌh?
Chiꞌchi rahbi spaaldaa raꞌ ba:
―Pweda bwiinn riiꞌ naa ba tuhbi bwiinn nin ruluuꞌyi

xcweenta guriin dxiohsa raꞌ.
Dxyiꞌdxyi raꞌ riiꞌ guñiꞌ raꞌ ba laasii laꞌh Pahblu ruluuꞌyi

xchiꞌdxyi Jesucristu cun neezaa xcweenta ziga babahn Ñiꞌh
loh guelguhchi. 19 Chiꞌchi gucaꞌha raꞌ ba laꞌh Pahblu tin
zeenee raꞌ ba laꞌh ba tuhbi lahta hasta laa Areópagu. Riꞌchi
nuu tuhbi ziga jusgadu, ya riꞌchi gunaaba dxyiꞌdxyi raꞌ ba,
rahbi raꞌ ba:

―Xclaaꞌdzi nu gacabwaꞌ nu xi dxyiꞌdxyi cuubi nin ruluuꞌyi
luꞌh, 20 laasii ayi rahcabwaꞌ nu dxyiꞌdxyi raꞌ nin ruluuꞌyi luꞌh
laasii mwedxi guriin ziga ruluuꞌyi luꞌh.

21 Ya bwiinn Atenas raꞌ cun bwiinnziitu raꞌ nin nuu raꞌ
guihdxyi chi ayi xi dziꞌn ruhn raꞌ ba mahzi riuuꞌstoꞌ raꞌ ba
rucaꞌdxiahgaraꞌbadxiꞌdxyi cuubi raꞌ, ya chiꞌchi rutiꞌdxi raꞌba
dxyiꞌdxyi cuubi raꞌ chi loh raꞌ bwiinn. 22 Chiꞌchi gwasuꞌnchii
Pahblu tin guzuꞌnchii galaayi Areópagu, chiꞌchi rahbi ba loh
raꞌ ba:

―Gulgahcaꞌdxiahga yuꞌbitu, bwiinn Atenas raꞌ; garaa tu
rwaꞌhan ziga naa xmohda tu ruhnn tu lligaaba xcweenta
Dxiohs. 23 Ya loh nin caꞌnzaan loh guihdxyi riiꞌ bwaꞌhazahn
ziahan bacuuꞌga raꞌ, ya loh tuhbi bacuuꞌga chi bwaꞌhan caa
lehtra nin rñiꞌ squiiꞌ: “Laꞌh Dxiohs nin ayi nuꞌnbwaꞌ nu.”
Pwihsi Dxiohs nin ayi nuꞌnbwaꞌ tu chi laꞌh Ñiꞌhn nin ca-
galuuꞌyiꞌhn xchiꞌdxyi Ñiꞌh. 24 Laꞌh Ñiꞌh nin bwiꞌhnnchaꞌyi
guidxyiyuh cun garaatiiꞌ nin nuunabahan lohon, laꞌh Ñiꞌh
nin rnabwaꞌ llaaꞌndxibaaꞌ cun guidxyiyuh. Ayi nuu Ñiꞌh
laꞌn guidoꞌ nin ruhnnchaꞌyi raꞌ bwiinn, 25 ayiza xi nesi-
dah nuu Ñiꞌh nin ruhnn bwiinn pur laꞌh Ñiꞌh laasii laꞌh
gahca Ñiꞌh nin runiꞌhi guelnabahan cun neezaa garaatiiꞌ nin
xchiꞌhnnraꞌbwiinn lohguidxyiyuh. 26Yacun tuhbisindxiꞌhw
bwiꞌhnnchaꞌyi Dxiohs garaa raꞌ naciohn raꞌ tin riinabahan
raꞌ bwiinn gaduhbi loh guidxyiyuh, neezaa baluuꞌyi Ñiꞌh
chieempa raꞌ cun lugar hasta bwiꞌhnn lahdxyi raꞌ bwiinn,
27 tin gadxiꞌhyi raꞌ ba Dxiohs zigazi ruhnn tuhbi bwiinn nin
riagaaduhbiitiiꞌ loh xigaaba Ñiꞌh chin rusaꞌbi ba xiilla, ya
pweda loh guunn ba lligaaba squiiꞌ zadxiꞌhyi ba Dxiohs laasii
ayi zihtu dxiꞌh riaꞌhan Dxiohs cweeꞌ cada tuhbi nuꞌh, 28 laasii

loh xquelrnabwaꞌ Dxiohs nabahan nuꞌh rachidiꞌhnn nuꞌh
garaatiiꞌ cohsa raꞌ. Ziga guñiꞌ raꞌ xpoeta tu rahbi raꞌ ba: “Naa
nu xpwiinn Dxiohs.”

29 Sidela naa nuꞌh xpwiinn Dxiohs per ayi chyu guunn
lligaaba Dxiohs naa raꞌ nin rahcachaꞌyi cun dxiꞌba ohro
cun plahta, cun yahga, o cun dxiah raꞌ nin ruhnnchaꞌyi raꞌ
bwiinn guidxyiyuh seguhn ruhnn raꞌ ba lligaaba. 30 Dxiohs
basaaꞌn Ñiꞌh bwiꞌhnn raꞌ bwiinn nin naa chiꞌhzi lligaaba raꞌ
ba chieemparoo, per nnah xclaaꞌdzi Ñiꞌh garaatiiꞌ raꞌ bwiinn
guidxyiyuh gusaguuꞌdzi stoꞌ raꞌ ba nee guchaꞌh za raꞌ ba xcos-
tumbre raꞌ ba, 31 laasii laꞌh Dxiohs bacaꞌhbwaꞌla tuhbi dxyih
chin gaca Jesucristu jwehsi loh garaa raꞌ bwiinn guidxyiyuh,
ya gulii Dxiohs gaca Ñiꞌh jwehsi laasii bwen-bwen nuꞌnbwaꞌ
Ñiꞌh cuun raꞌ nin naa raꞌ bwiinn nadxaaba nee cuun za raꞌ
nin naa bwiinn zaꞌca nee rñiꞌ za Ñiꞌh ganaalla si dxyiꞌdxyi
guchii. BacwaꞌhnDxiohs laꞌh Jesucristu loh raꞌ bwiinnguuchi
tin gacabwaꞌ raꞌnuꞌhnahpa Jesucristu guelrnabwaꞌ loh garaa
raꞌ cohsa.

32 Chin bihn bwiinn raꞌ chi babahn Jesucristu loh guel-
guhchi, nuu raꞌ ba laꞌhlaa ballihdzinee raꞌ ba xchiꞌdxyi Ñiꞌh,
nuu za raꞌ nin gwachii stoꞌ raꞌñiꞌh xchiꞌdxyi Xtaada Dxiohs
raꞌnuꞌh ya niꞌchi raꞌ rahbi:

―Zacaꞌdxiahgaru nu xchiꞌdxyi luꞌh stuhbi bweelta.
33 Per Pahblu cun basiaꞌhan ba laꞌh raꞌ ba riꞌchi cun babii

ba. 34 Ya nuu raꞌ za nin gwanaꞌhla laꞌh Pahblu; bwiinn raꞌ
chi nin gwachii stoꞌ raꞌñiꞌh xchiꞌdxyi Jesucristu loh raꞌ bwiinn
chi dxaꞌga tuhbi daada nin laa Dionisiu, nin naa tuhbi raꞌ
xguschiisi raꞌbwiinnAreópagu, cunneezaa tuhbi gunnaꞌhnin
laa Damaris, cun ziahan ru za bwiinn raꞌ chi.

18
Chin guyuuꞌ Pahblu guihdxyi Corintu

1 Seguihdu bariaꞌh Pahblu guihdxyi Atenas, chiꞌchi gwah
ba guihdxyi Corintu. 2Riꞌchi badxaꞌga ba tuhbi bwiinn Israel
nin biriaꞌhlah Aquila, bwiinn guihdxyi Pontu Aquila chi,
nee gueꞌdu badzihn Aquila cun cheꞌhla ba nin laa Priscila
ya biriaꞌh raꞌ ba Italia laasii gunabwaꞌ emperador Claudiu
garaatiiꞌ raꞌ bwiinn Israel bariaꞌh raꞌ ba guihdxyi Roma. Ya
seguihdu gwaguiaꞌha Pahblu laꞌh Aquila cun cheꞌhla ba. 3Ya
laꞌh gahca dziꞌn nin ruhnn Pahblu ruhnn raꞌ za ba tuhsi lahta
guyuuꞌ raꞌ ba, ruhnnchaꞌyi raꞌ ba lahdxyi raꞌ, dziꞌn chi ruhnn
raꞌ ba, ya tuhsi junta bwiꞌhnn raꞌ ba dziꞌn. 4 Ya guzohba
dxyihnin ruziꞌlaaꞌdzi raꞌbwiinn Israel raꞌ chi baluuꞌyi Pahblu
xchiꞌdxyi Jesucristu laꞌn xquidoꞌ raꞌ bwiinn Israel raꞌ chi, ya
nuu raꞌ ba gwachii stoꞌ raꞌ ba tantu bwiinn Israel raꞌ neezaa

bwiinnziitu raꞌ nin naa raꞌ bwiinn griehgu raꞌ gwachii stoꞌ raꞌ
ba xchiꞌdxyi Jesucristu.

5 Chin babii raꞌ Silas cun Timoteu guihdxyi Macedonia,
tin badzihn raꞌ ba guihdxyi Corintu laꞌh Pahblu cagaluuꞌyila
Jesuhs naa Crixtu nin cabweeza raꞌ bwiinn Israel. 6 Ya
chiꞌchi bidxyiꞌchinee raꞌ bwiinn Israel raꞌ chi laꞌh Pahblu ya
guñiꞌyah raꞌ ba xchiꞌdxyi Jesucristu. Chin bwaꞌha Pahblu nin
guñiꞌ raꞌ ba, chiꞌchi gudzihbi ba xahba ba ziga tuhbi sehn
tin guluuꞌyi ba basahcaloh raꞌ bwiinn Israel chi xchiꞌdxyi
Jesucristu, chiꞌchi rahbi ba loh raꞌ bwiinn chi:

―Laꞌh gahcatu nahpaa tu duhlda pur lligaaba dxaaba
nin ruhnn tu, ya naꞌh ayi xi duhlda naꞌpahn, ya niꞌchin
nnahdxyih gahca chegaluuꞌyiꞌhn xchiꞌdxyi Jesucristu laꞌh raꞌ
bwiinnziitu.

7 Chiꞌchi bariaꞌh ba laꞌn guidoꞌ chi, ya gwah ba yihdzii
Ticio Justu, tuhbi bwiinn nin rbwihdxyi-rnaaba loh Dxiohs,
ya yihdzi ba zohba gahxugah cweeꞌ guidoꞌ. 8 Crispu laa
tuhbi ndxiꞌhw nin rnabwaꞌ xquidoꞌ raꞌ bwiinn Israel raꞌ chi;
laꞌhba cun garaa xfamihyi ba gwachii stoꞌ raꞌ ba xchiꞌdxyi
Jesucristu. Ya ziahan za bwiinn Corintu raꞌ chi, chin bihn raꞌ
ba dxyiꞌdxyi raꞌ chi gwachii stoꞌ raꞌ ba xchiꞌdxyi Jesucristu,
chiꞌchi gurohbaañihsa raꞌ ba. 9 Nee tuhbi gueꞌla baluuꞌyiloh
Dxiohs loh Pahblu chiꞌchi rahbi Ñiꞌh:

―Pahblu, ayi guidxyihbi luꞌh gwazah si baluuꞌyi
xchiꞌdxyiꞌhn ayi gucweꞌza luꞌhn, 10 laasii naꞌh cayahcaneꞌhn
yiꞌh ya nin tuhbi ayi chyu guunn mahla yiꞌh, laasii ziahan
xpwiiꞌnnahn nin gacanee yiꞌh nuu raꞌ guihdxyi riiꞌ ―rahbi
Dxiohs loh Pahblu loh bihsi nin baluuꞌyiloh Dxiohs loh
Pahblu.

11 Ya seguihdu biaꞌhan Pahblu tuhbi yihza garoolda gui-
hdxyi Corintu tin baluuꞌyi ba xchiꞌdxyi Dxiohs laꞌh raꞌ bwiinn
raꞌ chi. 12 Per laꞌn dxyih raꞌ nin guhca Galiohn gubieerna
xteenn guihdxyi Acaya, chiꞌchi badiaaꞌha raꞌbwiinn Israel raꞌ
tin gunaꞌzu raꞌ ba Pahblu, ya seguihdu gwanee raꞌ ba Pahblu
jusgadu hasta nuu Galiohn. 13 Ya chiꞌchi rahbi raꞌ ba loh
Galiohn:

―Ndxiꞌhwrii cagaluuꞌyi laꞌhraꞌbwiinngaannraꞌbaDxiohs
stuhbi foorma nin rñiꞌ contra xlehyi raꞌnu―rahbi raꞌ ba.

14 Laꞌh Pahblu ñiñiꞌla, chin guñiꞌ Galiohn, rahbi ba loh raꞌ
bwiinn Israel:

―Sidela gulaaꞌn ba o gudxiinn ba tuhbi bwiinn, chiꞌchi
nuu xtuhlda ba ñahca ñucaꞌdxiaagahn xchiꞌdxyi tu bwiinn
Israel raꞌ, 15 per nnah guriincaa naa dxyiꞌdxyi raꞌ ca: laꞌhtu
cadxyiꞌchi tu xcweenta dxyiꞌdxyi raꞌ ca, xcweenta lah raꞌ si
bwiinn, xcweenta si nin caa loh xlehyi tu. Laꞌh gahca tu

gulguiaꞌha xa guunn tu guelguxchisi xcweenta tu ―rahbi
Galiohn.

16 Ya chiꞌchi gunabwaꞌ Galiohn bariaꞌh raꞌ ba laꞌn jusgadu
chi. 17 Chiꞌchi gunaꞌzu raꞌ ba laꞌh tuhbi ndxiꞌhw nin laa
Sóstenes ndxiꞌhw riiꞌ rnabwaꞌ laꞌn xquidoꞌ biꞌtuꞌhn raꞌ bwiinn
chi, ya chiꞌchi badiꞌhi goolpi raꞌ ba laꞌh Sóstenes nez rwaaꞌ
jusgaduGaliohn, per Galiohn ayi bwiꞌhnn cweenta ba laꞌh raꞌ
ba.

Pahblu gubiaꞌgarii para guihdxyi Antioquía tin saꞌloh banin
riohnna biahja nin gwagaluuꞌyi ba xchiꞌdxyi Jesucristu

18 Ya spaaldaa si dxyih biaꞌhan Pahblu guihdxyi chi. Ya
seguihdu chin bwiꞌhnn ba despedir laꞌh raꞌ xpwiinn Jesu-
cristu nin rii guihdxyi Corintu chiꞌchi bacah ba laꞌn tuhbi
barcu cun Priscila cun Aquila tin zee raꞌ ba para nez estadu
Siria. Ya guihdxyi Cencrea, chin nagahdxi gacah Pahblu laꞌn
barcu, bigah yihca ba tin bazaꞌloh ba xcweenta dxyiꞌdxyi
nin gulahchi guhn ba loh Dxiohs. 19 Ya chin badzihn raꞌ
ba guihdxyi Efesu riꞌchi basiaꞌhan Pahblu laꞌh Priscila cun
Aquila chiꞌchi zee ba laꞌn guidoꞌ hasta radiaaꞌha raꞌ bwiinn
Israel tin guñiꞌnee ba laꞌh raꞌ ba xcweenta xchiꞌdxyi Dxiohs.
20Chiꞌchi gunaaba raꞌ ba dxiaꞌhan ba riꞌchi xchih, per cun ayi
gunnah ba ñiꞌhan ba, 21 loh cayuhnn Pahblu despedir laꞌh raꞌ
ba rahbi ba:

―Sidela laꞌh Dxiohs nnaa Ñiꞌh zieꞌldahn stuhbi tin nnah
nahpaa ziagatiꞌdxiꞌhn lañih roo guihdxyi Jerusalehn.
Ya seguihdu bacah ba laꞌn barcu ya babii chiꞌh ba guihdxyi

Efesu. 22 Chin badzihn Pahblu guihdxyi Cesarea, lwehgu
gucaꞌhnehza ba para guihdxyi Jerusalehn, ya chin badzihn
ba guihdxyi Jerusalehn chiꞌchi bagahpaa Dxiohs Pahblu laꞌh
raꞌ xpwiinn Jesucristu nin rii riꞌchi. Ya chin gudiiꞌdxi paaldaa
dxyih gunaꞌzunehza lagaꞌh Pahblu para guihdxyi Antioquía.
23Yamaspaaldaadxyih guyuuꞌ lagaꞌhPahblu guihdxyiAntio-
quía chi, chiꞌchi gwaguiaꞌha lagaꞌh ba stuhbi gaduhbi estadu
xteenn Galacia cun garaa raꞌ guihdxyi nin rnabwaꞌ guihdxyi
Frigia, ya cada tuhbigah raꞌ guihdxyi nin rnabwaꞌ raꞌ garoopa
estadu rii gwaguiaꞌha Pahblu xa nuu raꞌ xpwiinn Jesucristu
nin nuu raꞌ cada tuhbigah raꞌ guihdxyi raꞌ chi tin mahziru
bwiꞌhnn Pahblu pur guñiꞌnee ba laꞌh xpwiinn Jesucristu.

Baluuꞌyi Apolos xchiꞌdxyi Dxiohs loh guihdxyi Efesu
24 Laꞌn yihza raꞌ chi gahca badzihn tuhbi bwiinn Israel

nin laa Apolos loh guihdxyi Efesu, guulaa ba guihdxyi Ale-
jandria nee guhca ba tuhbi ndxiꞌhw nin guhcabwaꞌ duxa
xcweenta ziga rñiꞌ loh Xchihtsi Dxiohs nee nasiin duxa
rguuꞌguiꞌw xchiꞌdxyi ba laꞌh raꞌ bwiinn. 25 Ya laꞌhba laꞌba
basiꞌdxila xchiꞌdxyi Jesucristu, ya rñiꞌ ba cun gaduhbi stoꞌ ba

cagaluuꞌyi ba nayaa-nayaa xchiꞌdxyi Jesucristu, nicla xquel-
baroꞌbañihsasi Jwahn biuuꞌnbwaꞌ ba. 26 Ya guzaꞌloh cañiꞌ
Apolos laꞌn xquidoꞌ biꞌtuꞌhn raꞌ bwiinn Israel raꞌ chi ya ayi
xi guelrzaaꞌ guyuuꞌtii ba. Ya chin bihn Priscila cun Aquila
xa cañiꞌ ba, chiꞌchi gwanee raꞌ ba laꞌh Apolos tin baluuꞌyi
zaꞌca raꞌ ba laꞌhba xcweenta xchiꞌdxyi Jesucristu. 27 Ya chin
guclaaꞌdzi Apolos tiidxi ba para guihdxyi Acaya, bacaꞌh raꞌ
xpwiinn Jesucristu tuhbi dxihtsi loh raꞌ xpwiinn Jesucristu
ninnuu raꞌ guihdxyi Acaya chi tin gaannloh raꞌba laꞌhApolos
cun gaduhbi stoꞌ raꞌ ba. Ya chin badzihn ba guihdxyi Acaya
chi, guhcanee duxa ba laꞌh raꞌ bwiinn nin gwachii stoꞌ raꞌñiꞌh
xchiꞌdxyi Jesucristu. 28Pwihsi baluuꞌyiApolos laꞌhziahan roo
za bwiinn Israel raꞌ cun dxyiꞌdxyi raꞌ nin ayi ñahca ñusiaꞌgarii
raꞌ ba laasii baluuꞌyi ba Xchihtsi Dxiohs nin riachiistoꞌ raꞌ
ba ruluuꞌyi Jesuhs nin zeꞌ guihdxyi Nazaret naa Crixtu nin
cabweeza raꞌ ba guixeꞌhla Dxiohs.

19
Pahblu hasta guihdxyi Efesu

1 Ya gaduhbi nin guyuuꞌ Apolos guihdxyi Corintu, gunaꞌzu
nehza Pahblu para guihdxyi raꞌ xteenn Cilicia, Galacia, cun
Frigia, ya chiꞌchiyi badzihn ba hasta guihdxyi Efesu. Riꞌchi
badxaꞌga Pahblu nuhn bwiinn raꞌ nin gwachii stoꞌ raꞌñiꞌh
xchiꞌdxyi Jesucristu, 2 chiꞌchi rahbi Pahblu loh raꞌ ba:

―¿Ta guyuuꞌtii Spíritu Saantu Dxiohs laꞌn lastoꞌ tu chin
gwachii stoꞌ tu xchiꞌdxyi Jesucristu?
Chiꞌchi rahbi raꞌ ba loh Pahblu:
―Nin ayi gaann nu nuu Spíritu Saantu Dxiohs.
3Chiꞌchi rahbi ba loh raꞌ ba:
―¿Xa gurohbaañihsa chiꞌh tu pwihsi?
Chiꞌchi rahbi raꞌ ba loh Pahblu:
―Gurohbaañihsa nu ziga baroꞌbañihsa Jwahn.
4Chiꞌchi rahbi Pahblu loh raꞌ ba:
―Guchiica baroꞌbaañihsa Jwahn laꞌh raꞌ bwiinn chin

gwachii stoꞌ raꞌ ba xchiꞌdxyi Dxiohs, per rahbi za Jwahn loh
raꞌbwiinn: “Chechii stoꞌ tuxchiꞌdxyibwiinnnindxiꞌdiꞌtsihn.”
Bwiinn nin bazeꞌta ba naa Jesucristu―rahbi Pahblu.

5Ya chin bihn raꞌ ba dxyiꞌdxyi raꞌ nin guñiꞌ Pahblu lwehgu
gahca gurohbañihsa raꞌ ba cun lah Jesucristu, 6 ya chiꞌchi
badziiꞌba naa Pahblu yihca raꞌ ba tin guyuuꞌtiiꞌ Spíritu Saantu
Dxiohs lastoꞌ raꞌ ba, ya chiꞌchi guzohbaloh cañiꞌ raꞌ ba guriin-
guriin dxyiꞌzah cun neezaa dxyiꞌdxyi raꞌ nin badiꞌhi Dxiohs
guiñiꞌ raꞌ ba. 7 Ziga tsiꞌh bichiohpa naa raꞌ ndxiꞌhw nin
guzahca ziꞌchi.

8 Zigachiꞌh chohnna bweꞌhw guillii-guillii baluuꞌyi Pahblu
xchiꞌdxyi xcweenta xquelrnabwaꞌ Jesucristu loh raꞌ bwiinn

laꞌnxquidoꞌ raꞌbwiinn Israel, ya cunayibidxyihbibabaluuꞌyi
ba xcweenta xneziuh zaꞌca Dxiohs. 9 Per guyuuꞌ raꞌ nin
guhca nahda duxa, ayi gwachii stoꞌ raꞌ ba xchiꞌdxyi Dxiohs,
mahziru guñiꞌ tohnta raꞌ ba xchiꞌdxyi Jesucristu loh raꞌ bwi-
inn, ya cun zenee Pahblu laꞌhsi raꞌ bwiinn nin gwachii stoꞌ
raꞌñiꞌh xchiꞌdxyi Jesucristu rwaaꞌ tuhbi yuuꞌ scwehyi xteenn
tuhbininbireꞌhlahTiranu, ya riꞌchibaluuꞌyi Pahbluxchiꞌdxyi
Dxiohs laꞌh raꞌ ba garaatiiꞌ dxyih. 10 Ziꞌchi bwiꞌhnn Pahblu
chiohpa yihza, niꞌchin garaa raꞌ bwiinn nin nuu raꞌ Asia ziga
mohda bihn raꞌ ba xchiꞌdxyi Jesucristu, bwiinn Israel raꞌ cun
neezaa nin ayi naa raꞌ bwiinn Israel. 11Ya cun xquel rnabwaꞌ
Dxiohs bwiꞌhnn Pahblu milahgru roo raꞌ. 12 Niꞌchin hasta
baxchihn raꞌ ba cun tuhbi taaꞌga raꞌ lahdxi guxuhbi raꞌ ba
hasta guzuu Pahblu tin cun lahdxi raꞌ chi gwanee raꞌ ban
hasta rahcalluꞌhu bwiinn guxuhbi raꞌ ban laꞌh raꞌ bwiinn
ya ziꞌchiꞌhzi biaaca raꞌ bwiinn cun neezaa spíritu dxaaba raꞌ
bareꞌh raꞌ tihxi raꞌ bwiinn. 13 Ya guyuuꞌ paaldaa ndxiꞌhw raꞌ
nin naa bwiinn Israel raꞌ nin gucaꞌnzaa ziahan guihdxyi raꞌ
rbweꞌhe raꞌ ba bwiinndxaaba lastoꞌ raꞌ bwiinn. Ya bwiꞌhnn
raꞌ ndxiꞌhw raꞌ riiꞌ lligaaba cweꞌhe raꞌ ba bwiinndxaaba lastoꞌ
raꞌbwiinncun lah Jesucristu, chiꞌchi rahbi raꞌba loh tuhbinin
nuu bwiinndxaaba lastoꞌ ñiꞌh:

―Xcweenta xquelrnabwaꞌ Jesucristu nin ruluuꞌyi Pahblu
xchiꞌdxyi Ñiꞌh, ¡bariaꞌh stoꞌ bwiinn ca! ―rahbi raꞌ ndxiꞌhw raꞌ
chi.

14 Squiiꞌ bwiꞌhnn raꞌ gagahdzi lliiꞌn tuhbi bwiinn Israel nin
laa Esceva, rnabwaꞌ ba laꞌh raꞌ bixohza. 15 Chiꞌchi rahbi
bwiinndxaaba chi:

―Nuꞌnbwaꞌn Jesucristu, nee nuꞌnbwaꞌzahn Pahblu, ¿ya
laꞌhtu chyu naa tu?, ayi nuꞌnbwaꞌn laꞌhtu.

16 Chiꞌchi billaꞌta ndxiꞌhw nin nuu bwiinndxaaba chi stoꞌ
ñiꞌh yihca raꞌ lliiꞌn Esceva, ya puur goolpi duxa badiꞌhi
ndxiꞌhw nin nuu bwiinndxaaba chi stoꞌ ñiꞌh laꞌh raꞌ lliiꞌn
Esceva, ya cun tantu goolpi balluꞌn raꞌ gagahdzi ndxiꞌhw
raꞌ chi cun biuhyiza xahba raꞌ ba llihgabweꞌhlaraꞌsi ndxiꞌhw
raꞌ chi bwaa raꞌ bi rwaaꞌ yihdzi raꞌ bi cun neezaa bidx-
eeldxyihdxyi duxa tihxi raꞌ bi. 17 Ya garaa raꞌ nin guyuuꞌ
raꞌ guihdxyi Efesu, bwiinn Israel raꞌ cun neezaa nin ayi naa
raꞌ bwiinn Israel raꞌ, bihn raꞌ ba nin guzahca raꞌ ndxiꞌhw raꞌ
chi, ya bidxyihbi duxa raꞌ bwiinn raꞌ chi ya guñiꞌ zaꞌca raꞌ
ba xcweenta lah Jesucristu. 18 Ya ziahan roo raꞌ nin gwachii
stoꞌ raꞌñiꞌhxchiꞌdxyiDxiohs gudxihxteeꞌ raꞌbagaraa raꞌ cohsa
dxaaba raꞌ nin bwiꞌhnn raꞌ ba. 19 Cun ziahan raꞌ za nin
basiꞌdxi dxihtsi xteenn guelbidxaꞌha gwanee raꞌ ba dxihtsi
raꞌ chi tin bacaꞌdxih raꞌ ban delanta loh raꞌ bwiinn ziahan.
Ya seguihdu bwiꞌhnn raꞌ ba cweenta balaacamweeyi lasahca
raꞌ dxihtsi raꞌ chi; chwaꞌhabitsiꞌh mihyi mweeyi de plata

lasahcan. 20 Ya ziꞌchizi bidiꞌchii xchiꞌdxyi Jesucristu ziahan
lahta ya laꞌhan mahziru guhcaguiyaaꞌhan loh garaatiiꞌ raꞌ
cuunchiꞌhzi dxyiꞌdxyi raꞌ. 21Ya chin guluhlla raꞌ cohsa raꞌ riiꞌ,
guluuꞌtii Spíritu Saantu lligaaba yihca Pahblu chee ba garaa
raꞌ guihdxyi nin rnabwaꞌ guihdxyi Macedonia cun guihdxyi
Acaya, ya chiꞌchiyi chee gah ba hasta guihdxyi Jerusalehn.
Ya cun neezaa bwiꞌhnn ba lligaaba: “Yaque laꞌnguyaaꞌha
guihdxyi Jerusalehn neezaa para Roma guzaaꞌhahn.” 22 Ya
chiꞌchi guxeꞌhla Pahblu chiohpa ayudante ba nin laa raꞌ
Timoteu cun Erastu para guihdxyiMacedonia, ya laꞌh Pahblu
biaꞌhan ba guihdxyi Asia spaaldaa yihza.

Bidxyiꞌchi duxa raꞌ bwiinn Efesu
23 Laꞌn yihza chi, guyuuꞌ duxa raꞌ bwiinn Efesu guelrzaaꞌ

laasii baluuꞌyi Pahblu xchiꞌdxyi Dxiohs nin nuu dxibaaꞌ.
24 Deeꞌ bwiꞌhnn tuhbi plateru nin laa Demetriu. Ndxiꞌhw
riiꞌ ruhnnchaꞌyi bwiinn gulaala cun dxiꞌba plata, ya dee raꞌ
naa xchaan raꞌ ba laꞌn guidoꞌ xteenn tuhbi dxaan nin laa
Diana, ya laꞌh dxaan riiꞌ raann raꞌ bwiinn guihdxyi Efesu,
ya rudiꞌhi dziꞌn riiꞌ ziahan mweeyi laꞌh raꞌ xmooza ba nin
rahcanee rahcachaꞌyi raꞌ dxaan dxiꞌba plahta raꞌ chi. 25 Ya
seguihdu batiaaꞌhaDemetriu garaa raꞌ xmooza ba cun snuhn
raꞌbwiinnnin ruhnndziꞌnziganin ruhnnba, chiꞌchi rahbi ba
loh raꞌ ba:

―Daada raꞌ, laꞌhtu naann tu dziꞌn raꞌ in riidiꞌhnn nuꞌh
laꞌhan ruhnn mantanehra laꞌh raꞌnuꞌh. 26 Laꞌtu ba bwaꞌha
cun neezaa bihn tu xa cagaluuꞌyi Pahblu laꞌh raꞌ bwiinn,
rahbi ba: “Ayi Dxiohs dxiꞌh naa raꞌ nin rahcachaꞌyi cun
naa raꞌ bwiinn”, ya ziꞌchi cagaluuꞌyi Pahblu laꞌh raꞌ bwiinn,
yannahcunayiru cayuhnncweenta raꞌbanin riidiꞌhnnchaꞌyi
nuꞌh. Ayi nnastoꞌdxiꞌh tu guihdxyi Efesu si sino que garaa
raꞌ guihdxyi nin rnabwaꞌ Asia. 27 Ya deeꞌ mahla duxan para
laꞌhnuꞌh laasii ayirugacalasahcaraꞌxtsiꞌnraꞌnuꞌhcunneezaa
xquidoꞌXchiohs nuꞌh nin laa Diana, neezaa guelraann duxa
raꞌ bwiinn laꞌh Diana ziñihchilohon, ya ziꞌchi cun ayiru chyu
guunncweenta laꞌh Dxiohs riiꞌ nee Dxiohs dxiꞌh rii raann raꞌ
garaatiiꞌ raꞌ bwiinn guihdxyi raꞌ nin rnabwaꞌ Asia cun garaa
raꞌ bwiinn guidxyiyuh.

28 Chin bihn raꞌ ba garaa nin guñiꞌ Demetriu loh raꞌ ba
bidxyiꞌchi duxa raꞌ ba rahbi raꞌ ba:

―¡Lasahca duxa Diana Xchiohs raꞌ bwiinn guihdxyi Efesu!
29 Ya bwiinn guihdxyi Efesu raꞌ chi, chiꞌchi gunaꞌzu raꞌ

ba laꞌh Gahyu cun Aristarcu chiohpa bwiinn Macedonia nin
caꞌnzanee Pahblu, ya garoopa raꞌ ba gulluꞌbiyuh raꞌ ba hasta
laꞌn jusgadu, hasta rahca rrehgla xcweenta xchixiꞌhw raꞌ ba.
30Guclaaꞌdzi Pahblu ñuuꞌtii ba tin guiñiꞌba loh raꞌbwiinn, per

ayi basaaꞌn raꞌ xpwiinn Jesucristu nin rii riꞌchi laꞌh Pahblu.
31Cun paaldaa raꞌ guxchiisi raꞌ nin rnabwaꞌ raꞌAsia xamihgu
raꞌ ba laꞌh Pahblu niꞌchin ayiza gunnah raꞌ ba ñuuꞌtii Pahblu
lahdaa raꞌ bwiinn chi. 32 Ya loh juunta chi guriin-guriin rñiꞌ
raꞌ bwiinn raꞌ chi; tuhbi riidxaaꞌ duxa nin cayahca riꞌchi ya
ziahan raꞌza bwiinn raꞌ chi nin ayi gaann raꞌ ba xi badxaꞌga
lasaaꞌ raꞌ ba riꞌchi. 33 Ya nuu raꞌ bwiinn Israel nin gudxixteeꞌ
loh tuhbi daada nin laa Alejandru xa naa raꞌ asuntu chi,
chiꞌchi bacaꞌnaa raꞌ ba laꞌh Alejandru nez delanta loh raꞌ ba
tin guiñiꞌ ba xcweenta bwiinn Israel raꞌ, chiꞌchi bazaꞌbi ba
naa ba loh raꞌ bwiinn tin gucaꞌdxiahga raꞌ ba nin ñiñiꞌ ba
pur laꞌh bwiinn Israel loh raꞌ bwiinn ziahan raꞌ chi, 34 per
chin guhcabwaꞌ raꞌ bwiinn Efesu raꞌ chi naa Alejandru tuhbi
bwiinn Israel, ya mas chiohpa hohra gudidxyidxiahyoꞌba raꞌ
ba, rahbi raꞌ ba:

―¡Lasahca duxa Diana Xchiohs raꞌ bwiinn Efesu!
35 Chiꞌchi guñiꞌ secretariu xteenn guihdxyi Efesu chi, ya

lwehgu gunabwaꞌbabiahcadxyii raꞌbwiinn, chiꞌchi rahbi ba:
―Gulgacaꞌdxiahga bwiinn Efesu raꞌ, gaduhbi guidxyiyuh

bwiinn naann raꞌ ba Efesu nahpaa chaꞌyi laꞌh Diana Xchiohs
nuꞌh nin lasahca duxa dxaan nin zeꞌ loh planeta nin laa
Júpiter, 36 niꞌchin ayi chyu nin guiñiꞌ ayi guchii dxiꞌh deeꞌ,
nnah gulgasaguuꞌdzi lastoꞌ tu, 37 laasii laꞌh raꞌ ndxiꞌhw raꞌ rii
¿xi pura gunaꞌzu tu laꞌh raꞌ ba? Ayi xi gubaꞌn ruhnn raꞌ ba,
ayiza rñiꞌyah raꞌ ba laꞌh Xchiohs raꞌnuꞌh. 38 Yannah sidela
xclaaꞌdzi Demetriu cun garaa ziga gunaꞌzu raꞌ ba ndxiꞌhw
raꞌ riꞌ dxieꞌtachi raꞌ ba guelchiah, zohballaala jusgadu tin
dxieꞌgañiꞌ raꞌ ba bweelaa nuu xi llahn nuu tu, 39ya sidela nuu
xi stuhbi juunta xclaaꞌdzi tu, chiꞌchi gacan tuhbi juunta nin
guchii, 40 laasii ya cagalluꞌn tuhbi peligro para laꞌhnuꞌh laasii
rlluꞌn rriezgu gahbi raꞌ ba badiaaꞌha nuꞌh tin guidxihldxi-
nee nuꞌh gubieerna pur nin guhca nnadxyih, ya cun ayi xi
guidiꞌtsii nuꞌh xcweenta nin badxaꞌga lasaaꞌ nuꞌh nnadxyih.
Chin guyaꞌloh guñiꞌ secretariu chi garaa dxyiꞌdxyi raꞌ riiꞌ,

chiꞌchi rahbi ba:
41―Banaa guldxiuuꞌ nehza.
Ya biuuꞌnehza raꞌ bwiinn chi para yihdzi raꞌ ba.

20
Babahchizaꞌca Pahblu xpwiinn raꞌ Jesucristu nin nuu gui-

hdxyiMacedonia cun guihdxyi Grecia
1 Ya chin guyaꞌloh badiꞌchii raꞌ bwiinn, chiꞌchi gudihdxyi

Pahblu laꞌh raꞌ xpwiinn Jesucristu tin guñiꞌnee ba laꞌh raꞌ ba,
tin bwiꞌhnn ba despedir laꞌh raꞌ ba ya seguihdu guyuuꞌnehza
ba para nehz guihdxyi Macedonia. 2 Ya gudiiꞌdxi ba garaa

raꞌ guihdxyi nin rnabwaꞌ guihdxyi Macedonia tin mahziru
guluuꞌguiꞌw ba laꞌh raꞌ xpwiinn Jesucristu nin nuu raꞌ garaa
raꞌ guihdxyi raꞌ chi tin mahziru cheezah dziꞌtsi raꞌ ba loh
loh xchiꞌdxyi Dxiohs. Ya ziꞌchizi badzihn ba hasta Grecia.
3Guihdxyi Grecia chi biaꞌhan ba chohnna bweꞌhw, ya laꞌhba
ñah la para guihdxyi Siria, per chin bihn Pahblu cabweeza zi-
ahan raꞌ bwiinn Israel laꞌhba tin guinaꞌzu raꞌ ba laꞌhba,mejor
ayi gucah ba laꞌn barcu mahzi bwiꞌhnn ba pur gubiaꞌgarii ba
para guihdxyi Macedonia stuhbi. 4 Ya loh nin gunaꞌzunehza
ba para Asia gwanee Pahblu laꞌh Sópater, lliiꞌn Pirios, tuhbi
bwiinn guihdxyi Berea; cun Aristarcu, cun Segundu nin zeꞌ
guihdxyi Tesalónica,Gahyu bwiinn guihdxyi Derbe, Timoteu,
cun neezaa Tíquicu cun Trófimos bwiinn Asia raꞌ. 5 Ndxiꞌhw
raꞌ riiꞌ guñiiꞌdxiuu loh nu, ya hasta guihdxyi Troas gurihleeza
raꞌ ba. 6 Ya chin gudiiꞌdxi lañih nin rahw raꞌ ba pahn nin ayi
rahcachaꞌyi cun levadura, chiꞌchi bariaꞌh nu guihdxyi chi tin
biuuꞌgarii nu laꞌn tuhbi barcu tin zoo nu nez guihdxyi Troas.
Ya riꞌchi chin guhca gaꞌyu gubihdxyi, chiꞌchi badxiꞌloh nu laꞌh
raꞌbanin riibweeza laꞌhnu, ya riꞌchi bidxuunu gahdzi dxyih.

Luulchima dxyiꞌdxyi raꞌ nin guñiꞌ Pahblu loh raꞌ xpwiinn
Jesucristu nin nuu raꞌ guihdxyi Troas

7 Chin guhldaa mwer dxyih xmahn, badxaꞌgalasaaꞌ nu tin
bidaꞌw nu pahn ziga gudahwnee Jesucristu xpwiinn raꞌpaꞌh
Ñiꞌh, ya seguihdu guñiꞌnee Pahblu laꞌh raꞌ xpwiinn Jesucristu
hasta chin guhldaa garoolda gueꞌla laasii garah gueꞌla chi
gabii ba guihdxyi chi. 8Yihca tuhbi yuuꞌ hasta badxaꞌgalasaaꞌ
nu laꞌn cwartu chi ziahan roo duxa biaꞌñih caadxyih riꞌchi.
9 Ya rwaaꞌ tuhbi bentahn xteenn yuuꞌ chi zohba tuhbi
biꞌnxtuhbi nin laa Euticu, ya coma xchih roo baluuꞌyi Pahblu
xchiꞌdxyi Jesucristu cun ziahan ru dxyiꞌdxyi laꞌh raꞌ bwiinn
raꞌ chi, niꞌchin gunaꞌzu bacaꞌlda laꞌh biꞌnxtuhbi chi ya biduꞌbi
bi hasta rwaaꞌ bentahn xteenn yuuꞌ nin riohnna pihsu chi
biaaba bi hasta loh yuh, ya chin guteesa raꞌ ba laꞌhbi laꞌbi
guhchila. 10 Chiꞌchi bieꞌta Pahblu loh yuh hasta biaaba
biꞌnxtuhbi chi chiꞌchi bazuꞌnllihbi Pahblu chiꞌchi gudiꞌdzi ba
laꞌhbi ya seguihdu guteesa ba laꞌhbi, chiꞌchi rahbi Pahblu loh
raꞌ ba:

―Ayi chuu tu guelrzaaꞌ laꞌhbi nabahan gahca.
11Ya seguihdu bacah Pahblu stuhbi laꞌn cwaartu guiyaꞌ chi

chiꞌchi gutaaꞌha ba pahn gudahw ba, chiꞌchi gwazah guñiꞌ ba
hasta barah gueꞌla, ya seguihdu biuuꞌnehza za ba para stuhbi
lahta. 12 Ya neezaa biꞌnxtuhbi chi bataꞌh Dxiohs loh guel-
guhchi ya nee pur nin bwaꞌha raꞌ ba babahn biꞌnxtuhbi chi
mahziru guyuuꞌguiꞌw raꞌ ba nin bwaꞌha raꞌ ba pur xcweenta
jweersi roo nin nahpaa Dxiohs.

Guyuuꞌtii nu laꞌn barcu tin bioo nu para guihdxyiMiletu
13 Bachiñiꞌdxiuu nu loh Pahblu ya guyuuꞌtii nu laꞌn barcu

ya zoo nu guihdxyi Asohn tin riꞌchi bachileꞌza nu Pahblu,
laasii bwiꞌhnn ba lligaaba gwah ñah ba guihdxyi chi. 14 Ya
chin badxaꞌga nu Pahblu guihdxyi Asohn, chiꞌchi zonee nu
ba laꞌn barcu para guihdxyi Mitilene. 15 Ya biriaꞌhnee barcu
laꞌhnu riꞌchi, ya chin barah gueꞌla gudiiꞌdxinee barcu laꞌhnu
gahxu cweeꞌ isla nin laa Quiu, ya chin barah stuhbi gueꞌla
chi badzihnnupwertu xteenn Samos, ya chin guhldaa stuhbi
dxyih badzihn nu guihdxyi Trogiliu, riꞌchi baziꞌlaaꞌdzi nu
tuhbi carriyiꞌhn, ya dxyih chi gahca badzihn nu guihdxyi
Miletu. 16 Ayi guclaaꞌdzi Pahblu ñahcataꞌh ba Asia niꞌchin
ayiza gunnah ba ñoo nu guihdxyi Efesu laasii riooba ba
gadzihn ba para guihdxyi Jerusalehn tin riꞌchi gutiꞌdxi ba
dxyih lañih nin laa Pentecostehs.

Guñiꞌnee Pahblu laꞌh raꞌ nin rnabwaꞌ laꞌh raꞌ xpwiinn Jesu-
cristu guihdxyi Efesu chin babii ba guihdxyiMiletu

17 Hasta guihdxyi Miletu guyuuꞌ Pahblu chin guxeꞌhla ba
dxyiꞌdxyi loh raꞌ nin rnabwaꞌ laꞌh raꞌ xpwiinn Jesucristu
guihdxyi Efesu tin guñiꞌnee Pahblu laꞌh raꞌ ba. 18 Ya chin
badzihn raꞌ bwiinn Efesu raꞌ chi, chiꞌchi rahbi Pahblu loh raꞌ
ba:

―Laꞌhtu naann tu xa guyuuꞌneen laꞌhtu desde dxyih
nin badzihnaꞌhn loh yuh raꞌ xteenn Asia riiꞌ. 19 Gaduhbi
chieempa guyuuꞌneen laꞌhtu baluuꞌyiꞌhn xchiꞌdxyi Jesucristu
laꞌhtu cun gaduhbi stoꞌn, cun xcweenta ñihsabwii nin biaaba
loon pur guelrbiinn duxa nin guzaꞌcaꞌhn xcweenta garaa
raꞌ lligaaba dxaaba nin bwiꞌhnn raꞌ bwiinn Israel cun naꞌh
laasii baluuꞌyiꞌhn xchiꞌdxyi Dxiohs laꞌh raꞌ ba. 20 Per naꞌh
ayi basaꞌnaꞌhngwazahbaluuꞌyiꞌhn laꞌhtuxcweenta garaanin
nalluꞌhyi para laꞌhtu tin taꞌh tu loh duhlda; naꞌh baluuꞌyiꞌhn
xchiꞌdxyi Dxiohs nez delaanta loh raꞌ bwiinn cun neezaa
rwaaꞌ yihdzi raꞌ bwiinn. 21 Guñiꞌn loh raꞌ bwiinn Israel cun
neezaa nin ayi naa raꞌ bwiinn Israel tin gusaguuꞌdzi stoꞌ raꞌ
ba chezah raꞌ ba xneziuh Xtaada Jesucristu nuꞌh. 22 Yannah
cagaxeꞌhla Spíritu Saantu Xtaada Dxiohs nuꞌh naꞌh para gui-
hdxyi Jerusalehn, yanin ayi gaꞌnnahnxi saꞌcaꞌhn riꞌchi. 23Per
naꞌnnahn cada tuhbi guihdxyi raꞌ hasta rdiꞌdxiꞌhn rñiꞌ Spíritu
Saantu Dxiohs loon zidiꞌdxiꞌhn trabahjw duxa, zieꞌwꞌhn laꞌn
lahtsi dxiꞌba. 24 Per naꞌh ayi riaan gudziꞌbaꞌhn xquel naba-
hanahn loh guidxyiyuh riiꞌ per nin nahpaa guꞌnnahn nah-
paa guzaꞌloon xcarrehraꞌhn ziga naa xcweenta caargu nin
baniꞌhi Daada Jesucristu naꞌh tin ganaalla lligaaba nayaa
guluuꞌyiꞌhn laꞌh raꞌ bwiinn laꞌh Ñiꞌh rutaꞌh Ñiꞌh laꞌh raꞌ bwi-
inn loh duhlda. 25 Yannah laꞌn guhcabwaꞌla nin tuhbi tu



Hechos 20:26 370 Hechos 20:38

ziga baluuꞌyiꞌhn xchiꞌdxyi Dxiohs laꞌhtu, ayiru gabiaꞌgarii
gwaꞌha tu xpacaaꞌlahn. 26 Niꞌchin nin cañiꞌn dxyiꞌdxyi nin
nanchii sidela ayi chuu tu ayi chaꞌzi tu xcweenta xchiꞌdxyi
Dxiohs nin baluuꞌyiꞌhn laꞌhtu laasii nin tuhbi tu ayi biaꞌdxyi
ñihn xcweenta dxyiꞌdxyi riiꞌ loh tu. 27 Garaatiiꞌ xchiꞌdxyi
zaꞌca Dxiohs baluuꞌyiꞌhn laꞌhtu ya nin tuhbi xchiꞌdxyi Xtaada
Jesucristu nuꞌh ayi biaꞌdxyi baluuꞌyiꞌhn laꞌhtu. 28 Niꞌchin
gulgahpaadziꞌtsi neecunneezaaraꞌ snuhnraꞌbwiinnninnaa
raꞌxpwiinnDxiohs tinniꞌchi baniꞌhi SpírituSaantuguinabwaꞌ
tu loh raꞌ bwiinn nin naa xpwiinn Ñiꞌh, tin niꞌchin guziꞌ
Ñiꞌh laꞌh raꞌ xpwiinn Ñiꞌh chi cun llerihn Ñiꞌh. 29 Laꞌnaann
chaꞌyila, ziꞌ paaldaa bwiinn nin naa ziga maan duxa raꞌ nee
ayi dxiaa raꞌ bwiinn raꞌ chi zuxiꞌhn raꞌ ba xneziuh Dxiohs
chin ayirun loh guihdxyi raꞌ riiꞌ. 30 Ziuuꞌ za laꞌh gahca
lasaaꞌ tu nin guiñiꞌ dxyiꞌdxyi dxixiꞌhw loh tu tin guunn raꞌ
ba gusaaꞌn raꞌ xpwiinn Jesucristu xneziuh zaꞌca Dxiohs tin
mahzi chenaꞌhla raꞌ ba laꞌh raꞌ nin gusaguiꞌhi laꞌh raꞌ ba.
31 Gulguiaꞌha tin ayi gusaguiꞌhi raꞌ ba laꞌhtu, ayi dxiaꞌlda
stoꞌ tu loh chohnna yihza, dxyih naagueꞌla guñiꞌneen laꞌhtu
hasta ñihsabwii badaa loon xcweenta tu laasii riaan laꞌhtu
guisaguiꞌhi tu, per ñaan loh tu ayi chechii stoꞌ tu xcweenta
dxyiꞌdxyi yaꞌdxi raꞌ chi. 32 Yannah, bwihtsi lasaaꞌ raꞌn ru-
siaꞌhanahn laꞌhtu loh xcweenta Dxiohs nee cun xcweenta
xchiꞌdxyiÑiꞌhninnahpaa jweersi guzaꞌloh xtsiꞌnzaꞌcaDxiohs
laꞌn lastoꞌ tu tin gaaldaa tu guelnabahan nacuubi nin guniꞌhi
Dxiohs laꞌh garaa raꞌ bwiinn nin basiaꞌcaa Ñiꞌh loh duhlda.
33Ayi guzaꞌbi stoꞌn xixteenn tu nin tuhbi xcaꞌyu tu nin xahba
za tu chin baluuꞌyiꞌhn xchiꞌdxyi Jesucristu laꞌhtu. 34 Laꞌtu
naann laꞌh gahca naꞌh bwiꞌhnnaꞌhn dziꞌn cun naaꞌhahn tin
bioꞌh xi gudahwneꞌhn xamihgu raꞌn. 35 Ziꞌchi baluuꞌyiꞌhn
xa guunn tu dziꞌn tin gacanee tu laꞌh raꞌ bwiinn nin ayi xi
nahpaa, ya gasannah stoꞌ raꞌ nuꞌh dxyiꞌdxyi raꞌ nin guñiꞌ
Xtaada Jesucristu nuꞌh mahzi chaꞌyi nin rudiꞌhi que no nin
rcaꞌha.

36 Ya chin guyaꞌloh guñiꞌnee Pahblu laꞌh raꞌ ba garaa raꞌ
dxyiꞌdxyi raꞌ riiꞌ, chiꞌchi bazuꞌnllihbi ba cun garaa raꞌ bwiinn
raꞌ chi tin gudihdxyi-gunaaba raꞌ ba loh Dxiohs. 37 Ya ruꞌn
duxa raꞌ ba chiꞌchi gudiꞌdzi raꞌ ba laꞌh Pahblu cun neezaa
bachaꞌgarwaaꞌ raꞌ ba laꞌh Pahblu. 38 Ya guyuuꞌ nalaasa duxa
stoꞌ raꞌ ba laasii rahbi Pahblu loh raꞌ ba ayiru gwaꞌharu raꞌ ba
loh Pahblu nin stuhbitiiꞌ. Ya bagasiaꞌhan raꞌ ba Pahblu hasta
bacah ba laꞌn barcu.

21
Gwah Pahblu guihdxyi Jerusalehn

1Yachinguyaꞌlohbadzihnneeraꞌxpwiinn Jesucristu laꞌhnu
hasta bacah nu laꞌn barcu, ya zoo nu nez guihdxyi Cos, tuhbi
isla nin rii loh ñihsadoꞌ, ya chin barah stuhbi gueꞌla badzihn
nu stuhbi isla nin laa Rodas, ya de riꞌchi hasta tuhbi pwertu
nin laa Pátara. 2 Ya pwertu xteenn Pátara bidxuutii nu laꞌn
barcu nin guzee nez naciohn Fenicia. 3 Ya loh zezahnee
barcu chi laꞌhnu bidiaꞌha nu isla nin laa Chipre nin rii loh
ñihsadoꞌ; lahdu rabwehsa biaꞌhan isla chiꞌchi gudiiꞌdxinee
barcu laꞌhnu riꞌchi, ya zootiiꞌ nu hasta estadu Siria, ya coma
nahpaa basiaꞌhan raꞌ ba carga nin nuꞌa barcu chi pwertu
xteenn Tiru. 4 Ya guihdxyi Tiru chi badxiꞌloh nu xpwiinn
raꞌ Jesucristu nin nuu raꞌ guihdxyi chi, ya bidxiaꞌhannee nu
laꞌh raꞌ ba riꞌchi gahdzi dxyih, ya baluuꞌyi Spíritu Saantu laꞌh
raꞌ ba guñiꞌ raꞌ ba loh Pahblu tin ayi chee ba para guihdxyi
Jerusalehn. 5 Ya chin bazaaꞌ gahdzi dxyih, chiꞌchi bagazune-
hza raꞌ ba laꞌhnu ndxiꞌhw gunnaꞌh raꞌ ba cun neezaa lliiꞌn raꞌ
ba, ya loh plahyi xteenn rwaaꞌ ñihsadoꞌ chi bazuꞌnllihbi nu tin
gudihdxyi-gunaaba nu loh Dxiohs tin gacanee Ñiꞌh laꞌh raꞌ
garaa nin naa raꞌ xpwiinn Ñiꞌh. 6 Chiꞌchi bagahpaa Dxiohs
lasaaꞌnu, ya seguihdubacahnu laꞌnbarcu ya laꞌh raꞌ xpwiinn
Jesucristu nin biaꞌhan raꞌ riꞌchi gubiaꞌgarii raꞌ ba para rwaaꞌ
yihdzii raꞌ ba. 7 Ya chin guluhlla xpiahje nu nin zioꞌpa nu
loh ñihsadoꞌ hasta guihdxyi Tiru cun guihdxyi Tolemaida,
chiꞌchi biodiaꞌha nu cuun raꞌ xpwiinn Jesucristu nin nuu raꞌ
guihdxyi chi, ya bidxiaꞌhannee nu laꞌh raꞌba tuhbi dxyih. 8Ya
chin barah gueꞌla zoonee nu Pahblu para guihdxyi Cesarea,
ya chin badzihn nu rwaaꞌ yihdzi Felipe tuhbi daada nin
guleꞌhelah raꞌ ba Felipe Evangelista, naa za ba tuhbi ndxiꞌhw
nin naa loh gahdzi ndxiꞌhw raꞌ nin rahcanee laꞌn guidoꞌ ya
bidxiaꞌhan nu rwaaꞌ yihdzii ba. 9 Nuu tahpa lliiꞌn dxaꞌpa
Felipe nagahdxi guchinaa raꞌ bi, ya ruluuꞌyi raꞌ bi xchiꞌdxyi
Jesucristu. 10 Ya ziahanla dxyih dxuu nu rwaaꞌ yihdzi Felipe
chin badzihn tuhbi daada nin zeꞌ nez guihdxyi Judea naa
ba tuhbi profeta laa ba naa Agabo, 11 chiꞌchi gucaꞌha Agabu
xsindohra Pahblu, tin bachiꞌbi Agabon ñaaꞌ ba cun naa ba,
chiꞌchi nah ba:

―Nah Spíritu Saantu Dxiohs: squiiꞌ guchiꞌbi raꞌ bwiinn
Israel raꞌ nin nuu guihdxyi Jerusalehn laꞌh ndxiꞌhw nin naa
xteenn Ñiꞌh sindohra riiꞌ tin gutiꞌdxi raꞌ ba laꞌhba lahtsi naa
raꞌ bwiinnziitu.

12 Chin bihn nu dxyiꞌdxyi raꞌ chi, gunaaba duxa nu loh
Pahblu cun neezaa bwiinn raꞌ nin nuu raꞌ riꞌchi tin ayi chee
ba guihdxyi Jerusalehn, 13 chiꞌchi nnaa Pahblu loh nu:

―¿Xi naa ruꞌn tu cun rguuꞌlaasa tu stoꞌn? Naꞌh dispwestu
nuuꞌhuhn ayi tansola dxiꞌh guchiꞌbi raꞌ ba naꞌh nicla nee

gachiꞌhn guihdxyi Jerusalehn pur xcweenta xchiꞌdxyi Xtaada
Jesucristu nuꞌh.

14Ya cun ayiru chyu guiñiꞌ chin bihn nu guñiꞌ Pahblu ziꞌchi
mejor bidiꞌtsii nu:

―Mas chaꞌyi chaꞌloh ziga naa xigaaba Dxiohs.
15 Ya chin gudiiꞌdxi dxyih raꞌ chi, biluuꞌchaꞌyi nu xixteenn

nu, ya seguihdu bariaꞌh nu guihdxyi Cesarea chi, chiꞌchiyi
zoo chiꞌh nu para guihdxyi Jerusalehn. 16Ya cun nee raꞌ paal-
daa xpwiinn Jesucristu nin naa raꞌ bwiinn guihdxyi Cesarea
bagasiaꞌhan laꞌhnu guihdxyi Jerusalehn, loh raꞌ ba dxaꞌga
tuhbi bwiinn Chipre nin laa Mnasohn, bwiinn chi naa tuhbi
xpwiinn zaꞌca Jesucristu desde chieempa rooꞌ ya gwanee raꞌ
bwiinn Cesarea chi laꞌhnu rwaaꞌ yihdzi Mnasohn tin biaꞌhan
nu rwaaꞌ yihdzii ba.

Biuꞌnbwaꞌ Pahblu laꞌh Jacobo
17 Ya chin badzihn nu guihdxyi Jerusalehn, biahxi duxa

raꞌ xpwiinn Jesucristu nin nuu raꞌ riꞌchi. 18 Ya chin barah
gueꞌla bionee nu Pahblu tin biodiaꞌha nu xa nuu Jacobo, ya
riꞌchi rii raꞌ za bwiinn guhla nin rnabwaꞌ raꞌ laꞌh raꞌ xpwiinn
Jesucristu nin rii guihdxyi Jerusalehn. 19 Ya chin guyaꞌloh
bagahpaa Dxiohs Pahblu laꞌh raꞌ ba, chiꞌchi bwiiꞌyidxyiꞌdxyi
ba xcweenta cada tuhbi dziꞌn nin guhcanee Dxiohs laꞌhba
bwiꞌhnn ba lahdxi raꞌ bwiinnziitu. 20 Ya chin guyaꞌloh bihn
raꞌ ba garaa raꞌ dxyiꞌdxyi nin guñiꞌ Pahblu, chiꞌchi rahbi raꞌ
ba pur chuhla naa Dxiohs nin nuu nabahan dxibaaꞌ, chiꞌchi
rahbi raꞌ ba loh Pahblu:

―Yuꞌbiluꞌh, lasaaꞌ nu laꞌluꞌh naann loh raꞌ bwiinn Israel
dxaꞌga raꞌ ziahan duxa raꞌ bwiinn nin riachii stoꞌ raꞌñiꞌh
xchiꞌdxyi Jesucristu, ya garaa raꞌ ba xclaaꞌdzi raꞌ ba cheezah
raꞌ ba cun xlehyi Moisehs. 21 Ya rahbi raꞌ ba yiꞌh ruluuꞌyi
luꞌh garaa raꞌ bwiinn Israel nin nuu raꞌ loh guihdxyi xteenn
raꞌ bwiinnziitu ruuꞌyidxyiꞌdxyi raꞌ ba ruluuꞌyi luꞌh ayi gucaꞌh
raꞌ ba bwaꞌ nin laa circuncisión tihxi lliiꞌn raꞌ ba nee ay-
iza cheezahnee ru raꞌ ba costumbre raꞌ nuꞌh. 22 ¿Xa niꞌca
guidiꞌhnn nuꞌh? Nahpaa dxihnn raꞌ ba laꞌluꞌh nuu riiꞌ. 23Mas
chaꞌyi guunn luꞌh ziga guiñiꞌ nu loh luꞌh: nuu tahpa ndxiꞌhw
loh nu riiꞌ nin nahpa guzaꞌloh dxyiꞌydxyi nin biaꞌhannee raꞌ
ba Dxiohs. 24Gwanee raꞌ ba tin gulguiꞌhnn para dxiaa tu nee
gudxihlli xgaxtu raꞌ ba tin guigah yihca raꞌ ba; ya garaa raꞌ
ba zahcabwaꞌ raꞌ ba cun sehn chi ayi guchii dxiꞌh dxyiꞌdxyi
mahla nin rñiꞌ raꞌ ba pur yiꞌh sino que guunn raꞌ ba lligaaba
nee yiꞌh ruzoꞌbadxiahga luꞌh xlehyi Moisehs. 25 Ya laꞌhnu
bacaꞌhla dxihtsi loh raꞌ bwiinnziitu tin ayi xi lligaaba guunn
raꞌ ba pur xcweenta xlehyi Moisehs, nadamas nin ayi nuu
guunn raꞌ ba ayi nuu gahw raꞌ ba cohsa raꞌ ziga guhn nin

rianee raꞌ bwiinn loh raꞌ bwiinn gulaala, nee cun rihn za ayi
gahwraꞌba, cunneezaabweꞌhla guꞌa rihn, neeayiza chuunee
raꞌ ba nin ayi naa cheꞌhla raꞌ ba nomas niꞌchi si bacaꞌh nu loh
dxihtsi ayi guunn raꞌ ba.

Gunaꞌzu raꞌ bwiinn Israel laꞌh Pahblu
26 Ya seguihdu zeꞌnee Pahblu ndxiꞌhw raꞌ chi tin guunn

raꞌ ba ziga caa loh xlehyi Moisehs, ya chin barah gueꞌla
gwaguihtsi raꞌ ba loh bixohza nin rnabwaꞌ laꞌn xquidoꞌ raꞌ
bwiinn Israel raꞌ chi xi dxyih chenee tuhbigah raꞌ ba tuhbi
maan nin cwachiguhn raꞌ ba loh Dxiohs. 27 Ya laꞌh gahdzi
dxyih raꞌ chi ya mwehru gazaaꞌ raꞌ la, chin bwaꞌha paaldaa
bwiinn Israel raꞌ nin naa raꞌ bwiinn Asia loh Pahblu laꞌn
guidoꞌ roo chi, chiꞌchi guñiꞌ raꞌ ba loh raꞌ bwiinn Israel raꞌ nin
rii raꞌ laꞌn guidoꞌ chi tin ziꞌchi garaa raꞌ ba gunaꞌzu raꞌ ba laꞌh
Pahblu. 28Ya cañiꞌ raꞌ ba jweersi roo rahbi raꞌ ba:

―¡Garaatiiꞌ tu bwiinn Israel raꞌ gultaaꞌ gacanee tu laꞌhnu!
¡Ndxiꞌhwriiꞌ rñiꞌyah laꞌhraꞌbwiinn Israel cunxcweentaxlehyi
guehtu Moisehs cun neezaa xcweenta xquidoꞌ roo nuꞌh riiꞌ
loh raꞌ bwiinn nez hastachiꞌhzi caꞌnzaa ba, nnah gulguiaꞌha
loh ba xa zeꞌnee ba bwiinn griegu raꞌ laꞌn xquidoꞌ roo nuꞌh tin
guxiꞌhn raꞌ ba xcweenta xlehyi xteenn xquidoꞌ roo raꞌ nuꞌh!

29 Guñiꞌ raꞌ ba garaa dxyiꞌdxyi raꞌ riiꞌ laasii tuhbi bweelta
bwaꞌha raꞌ ba caꞌnzanee Pahblu laꞌh Trófimos nin naa tuhbi
bwiinn Efesu ya bwiꞌhnn raꞌ ba lligaaba nee Trófimos canee
Pahblu laꞌn guidoꞌ. 30 Ya gaduhbi guihdxyi raꞌ bwiinn Israel
raꞌ chi badiaaꞌha tin babweꞌhecaa raꞌ ba laꞌh Pahblu laꞌn
guidoꞌ roo chi ya gudoꞌballehxa raꞌ ba laꞌh Pahblu, 31 per
gaduhbi nin riiyuhnn raꞌ ba lligaaba gadxiinn raꞌ ba laꞌh
Pahblu guyuuꞌ tuhbi nin bwiꞌhnn bihsi laꞌh comandante nin
rnabwaꞌ laꞌh batayohn Romanu nin rii guihdxyi Jerusalehn
chi tin gacabwaꞌ raꞌ ba laꞌh raꞌ bwiinn guihdxyi gadxiinn laꞌh
tuhbi ndxiꞌhw. 32Ya lwehgu zeꞌnee comandante chi suldahdu
raꞌ cun paaldaa capitahn raꞌ nin rnabwaꞌ tuhbi gaywaꞌh
suldahdu tin guyuuꞌtii galluꞌhn raꞌ ba lahdaa raꞌ bwiinn raꞌ
chi, ya chin bwaꞌha raꞌ bwiinn guihdxyi chi laꞌh comandante
cun suldahdu raꞌ lwehgu basaaꞌn raꞌ ba ya ayiru badiꞌhi
goolpi raꞌ ba laꞌh Pahblu. 33 Chiꞌchi gwabiiga comandante
chi loh Pahblu chiꞌchi gunabwaꞌ ba bachiꞌbi raꞌ xsuldahdu
ba chiohpa cadehn naa Pahblu, chiꞌchiyi gunaaba dxyiꞌdxyi
ba loh raꞌ bwiinn chi chyu bwiinn Pahblu nee xi bwiꞌhnn za
ba. 34 Per ayi basaaꞌn raꞌ bwiinn ñucaꞌdxiahga ba nin ñiñiꞌ
Pahblu laasii guriin-guriin cabwidxaaꞌ duxa raꞌ ba, mejor
zenee raꞌ suldahdu raꞌ chi laꞌh Pahblu para xcwartel raꞌ ba.
35 Ya chin badzihnnee raꞌ ba laꞌh Pahblu hasta nuu escalohn
rwaaꞌ xcwartel raꞌ ba, nahpa biꞌa raꞌ ba Pahblu hasta guiyaꞌ
laasii naꞌhla bwidxidxiah bwiinn raꞌ chi cun neezaa dxiigah

rreldaa lasaaꞌ raꞌ ba laasii dxiigah rbihdzi stoꞌ raꞌ ba gachi
Pahblu. 36 Ya hasta badzihn raꞌ ba rwaaꞌ cwartel chi zeꞌ bwi-
hdxyidxiah raꞌ ba tin rnaaba raꞌ ba gachi Pahblu. 37 Ya chin
laꞌh raꞌ suldahdu chi ñiguuꞌtii laꞌh Pahblu laꞌn cwartel, chiꞌchi
rahbi Pahblu loh comandante nin rnabwaꞌ loh batayohn chi:

―¿Ziziꞌguehdla luꞌh guiñiꞌn?
Chiꞌchi rahbi comandante chi loh Pahblu:
―Rwaꞌhahn rahca rñiꞌ luꞌh dxyiꞌzah griegu. 38 Uhn, ayi

yiꞌhdxiꞌh nin naa tuhbi ndxiꞌhw nin naa tuhbi bwiinn Egiptu
nin gudxihldxinee laꞌh gubieerna, ndxiꞌhw chi caꞌnzanee ba
tahpamihyi bwiinn raꞌ loh dahan tin rdxiinn raꞌ bwiinn.

39Chiꞌchi rahbi Pahblu loh comandante chi:
―Naꞌhnaan tuhbi bwiinn Israel nin zeꞌnez guihdxyi Tarsu,

tuhbi guihdxyi lasahca loh raꞌ guihdxyi nin rnabwaꞌ Cili-
cia, niꞌchin rnaꞌbaꞌhn loh yuꞌbiluꞌh guunn luꞌh tuhbi bwen
gusaaꞌn luꞌh guiñiꞌn loh raꞌ bwiinn riiꞌ.

40Ya chin guziꞌguehlda ba guiñiꞌ Pahblu loh raꞌ bwiinn chi,
chiꞌchi guteesa naa Pahblu tin biahcadxyi raꞌ bwiinn chi, ya
loh nin babwihdxyi raꞌ ba chiꞌchiyi guñiꞌ Pahblu dxyiꞌzah
Hebreu loh raꞌ ba, rahbi ba:

22
1 ―Yuꞌbitu bwiinnguuhla raꞌ bwiꞌtsi lasaaꞌ raꞌn

gulgahcaꞌdxiahga xchiꞌdxyi raꞌn nin guiñiꞌn loh tu tin
gacabwaꞌ tu ayi xi bwiꞌhnnaꞌhn.

2 Ya chin bihn raꞌ ba cañiꞌ Pahblu dxyiꞌdxyi Hebreu loh raꞌ
ba,mahziru dxyiitiiꞌ gurih raꞌ ba. Chiꞌchi rahbi Pahblu loh raꞌ
ba:

3 ―Naꞌh naan tuhbi bwiinn Israel nin guulaa guihdxyi
Tarsu xteenn Cilicia, per gurooꞌhohn guihdxyi Jerusalehn riiꞌ
ya loh Gamaliel basiꞌdxiꞌhn xcweenta xlehyi guehtu xtatita
roo raꞌnuꞌh gaduhbi stoꞌn, guunnahn cun Xchiohs raꞌ nuꞌh tal
ziga gahca ruhnn tu nnadxyih riiꞌ. 4 Ya bidxyiꞌchinee raꞌn
laꞌh raꞌ bwiinn nin gwachii stoꞌ raꞌ ñiꞌh xneziuh Jesucristu
gudxiꞌnnzaraꞌn ba bachiꞌbi duꞌhn raꞌn ba ndxiꞌhw gunnaꞌh
raꞌ chiꞌchi basieꞌw raꞌn ba laꞌn lahtsi dxiꞌba. 5 Bixohza nin
rnabwaꞌ laꞌhraꞌbixohza cunneezaabwiinnguuhla raꞌxteenn
guidoꞌ roo naa nin bwaꞌhaloh garaa raꞌnin cañiꞌn riiꞌ. Laꞌh raꞌ
ba bwiꞌhnn raꞌ ba tuhbi dxyihtsi nin zeeneꞌhn para guihdxyi
Damascu loh raꞌ bwiinn Israel nin nuu raꞌ riꞌchi tin ñinaꞌzu
raꞌn xpwiinn Jesucristu nin nuu raꞌ guihdxyi Damascu tin
ñieꞌldaneꞌh raꞌn ba para guihdxyi Jerusalehn riiꞌ tin ñahca raꞌ
ba caxchihgu loh guihdxyi riiꞌ.

Pahblu baluuꞌyi xa gwachii stoꞌ ba xchiꞌdxyi Jesucristu
(Hch. 9.1‑19; 26.12‑18)

6 ’Ya chin zezaꞌhn loh neziuh para guihdxyi Damascu,
ya laꞌn yamwerula zagadzihnaꞌhn guihdxyi chi ziga
chiꞌh lahyidxyihin baziaꞌñih tuhbi bwehla rooꞌ xteenn
llaaꞌndxibaaꞌ hasta zaaꞌhahn, 7 ya hasta guluuꞌbwihin naꞌh
loh yuh, ya seguihdu bihnaꞌhn tuhbi rsiaaꞌha nin cañiꞌ
loon: “Saulu, Saulu; ¿xi naa caꞌhnnaꞌhla luꞌh naꞌh neezaa
raꞌ xpwiꞌnnahn?” 8 Chiꞌchi raꞌpihn: “¿Chyu yiꞌh Daada?” Ya
chiꞌchi nnah ba loon: “Naꞌh nin naan Jesuhs nin zeꞌ guihdxyi
Nazaretnincasaꞌcaziiduxa luꞌh.” 9Yabwiinnraꞌninzeeneꞌhn
bwaꞌhaloh raꞌ ba bwehla chi ya bidxyihbi duxa raꞌ ba per ayi
bihn raꞌ ba guñiꞌ Daada Jesucristu loon. 10 Chiꞌchi raꞌpihn:
“Daada, ¿xi niꞌca xclaaꞌdzi Yuꞌbiluꞌh guꞌnnahn?” Chiꞌchi
naa Ñiꞌh loon: “Gwastii, gwah guihdxyi Damascu. Riꞌchi
dxihnn luꞌh garaa nin guinabwaꞌn guunn luꞌh.” 11 Ya cun
biaꞌhan dxieꞌpaꞌhn pur llaꞌñih bwehla chi, ya chin zoo nu
para guihdxyi Damascu naaꞌhahn naꞌzu raꞌ lasaaꞌhahn, ya
chin badzihnaꞌhn guihdxyi chi, 12 riꞌchi nuu tuhbi ndxiꞌhw
nin laa Ananías, naa ba tuhbi ndxiꞌhw nin ruzoꞌbadxiahga
ziga naa xcweenta xlehyi Moisehs; ya garaa raꞌ bwiinn
Israel raꞌ nin nuu guihdxyi Damascu chi rñiꞌ zaꞌca raꞌ ba pur
cweenta dziꞌn zaꞌca nin ruhnn Ananías.

13 ’Ya chin biꞌ Ananías hasta badzihnaꞌhn, chiꞌchi nnah
ba loon: “¡Saulu, bwihtsi! Guteesa loh luꞌh tin bwaꞌha nez
guiyaꞌ”, ya lwehgu gahca biaaca loon bwaꞌhahn loh Ananías.
14Chiꞌchi nnah Ananías loon: “Xchiohs raꞌ guehtu xtatita roo
raꞌnuꞌhgulii yiꞌhdesde galohyi tin gwaꞌha luꞌhxanaaxigaaba
Ñiꞌh, niꞌchin ya bwaꞌhaloh luꞌh laꞌh Jesucristu Lliiꞌn Dxiohs
cun bihn za luꞌh xchꞌdxyi Ñiꞌh nin guñiꞌ Ñiꞌh loh luꞌh chin
bwaꞌhaloh luꞌh Ñiꞌh. 15 Ya nahpaa yiꞌh gahca gaca luꞌh nin
cheenee xchiꞌdxyi Ñiꞌh loh raꞌ garaatiiꞌ raꞌ bwiinn guidxyiyuh
xcweenta cohsa nin bwaꞌha luꞌh cun nin bihn luꞌh. 16Yannah
ayiru xchiꞌhngacataꞌh; gwasuꞌnchii tin chioobaañihsa luꞌh, ya
cungaduhbi stoꞌ luꞌhgudihdxyi laꞌh Jesucristu tin cun lahÑiꞌh
guziaꞌcaa Ñiꞌh garaa xtuhlda raꞌ luꞌh.”

Guñiꞌ za Pahblu xa bagaluuꞌyi ba xchiꞌdxyi Jesucristu gui-
hdxyi ziitu raꞌ

17 ’Ya chin gubiaꞌgariin guihdxyi Jerusalehn riiꞌ, chiꞌchi
guyuuꞌtiin laꞌn guidoꞌ roo xteenn guihdxyi riiꞌ, ya gaduhbi
nin cabwihdxyi-canaꞌbaꞌhn lohDxiohs, hohra chi baluuꞌyiloh
Jesucristu loon laꞌn guidoꞌ chi, 18 chiꞌchi nnah Ñiꞌh loon:
“Guluuꞌgihn, biriaꞌh guihdxyi Jerusalehn riiꞌ laasii ayi guun-
ncweenta raꞌ bwiinn guihdxyi riiꞌ xchiꞌdxyiꞌhn nin guluuꞌyi
luꞌh laꞌh raꞌba”, nnah Jesucristu loon.

19Rahbiza Pahblu:

―Chiꞌchi raꞌpihn: “Daada Jesucristu, bwiinn guihdxyi
raꞌ riiꞌ naannloh raꞌ ba xa riuuꞌtiin garaa raꞌ laꞌn guidoꞌ,
gunaꞌzuꞌhn garaa raꞌ bwiinn nin riachii stoꞌ raꞌñiꞌh xchiꞌdxyi
luꞌh, basaꞌcaziin laꞌh raꞌ ba basieꞌw raꞌn ba laꞌn lahtsi dxiꞌba,
20ya chin gudxiinn raꞌ ba laꞌh Esteban nin baluuꞌyi xcweenta
xchiꞌdxyi luꞌh neezaa naꞌh zuꞌhn riꞌchi tin goꞌpahn xahba raꞌ
nin gudxiinn laꞌhEsteban.” 21Ya chiꞌchi nnah Jesucristu loon:
“Guluuꞌgihn tin nahpa zixeꞌhlaꞌhn yiꞌh guihdxyi ziitu raꞌ.”

Pahblu biaaba loh xquelrnabwaꞌ comandante nin rnabwaꞌ
laꞌh raꞌ suldahdu

22 Ya hasta puntu chiꞌhzi riiꞌ bacaꞌdxiahga raꞌ ba nin guñiꞌ
Pahblu, chiꞌchi guzoꞌbaloh gudidxaaꞌ raꞌ ba stuhbi, rahbi raꞌ
ba:

―¡Mejor gachi bwiinn rii! ¡Ayiru xchiꞌhn guibahan ba!
23Ya taantu nin cabwidxidxiah raꞌ ba cun neezaa xcamiilli

raꞌbaguleꞌhetee raꞌbaya lligabweꞌhla si raꞌbaguzaꞌloh rchah
raꞌbayuhnezguiyaꞌ zigazi ruhnn tuhbi guunchin ruhn tohra
ma, 24 ya bwaꞌha si comandante chi ziꞌchi cayuhnn raꞌ ba,
chiꞌchi gunabwaꞌba guyuuꞌtiinee raꞌ suldahdu laꞌhPahblu tin
gucaꞌyahga raꞌba laꞌhPahblu tin chixteeꞌbaxi naapur contra
de laꞌhba cabwihdxyidxiah raꞌ bwiinn Israel raꞌ chi, 25 per
ya chin laꞌh suldahdu raꞌ bwiꞌhnn gahn bachiꞌbi raꞌ ba laꞌh
Pahblu tin para gucaꞌyahga raꞌba laꞌhba, chiꞌchi rahbi Pahblu
loh tuhbi capitahn nin zuu riꞌchi:

―¿Ta nahpaa tu derehchu gusaꞌcazii tu tuhbi bwiinn Ro-
manu, nee nin ayi gaann tu gu nuu xi duhlda nahpaa ba?

26 Chin bihn capitahn chi dxyiꞌdxyi raꞌ nin guñiꞌ Pahblu
loh ba bidxyihbi duxa ba ya gwaguihtsii ba loh comandante,
rahbi ba:

―¡Bwaꞌha xa gunnee luꞌh daada riiꞌ tin bwiinn Romanu ba
naa ba!

27Ya seguihdu gunaabadxyiꞌdxyi comandante chi loh Pah-
blu, rahbi ba:

―¿Ta guchii naa luꞌh bwiinn Romanu?
Chiꞌchi rahbi Pahblu:
―Guchiin.
28Chiꞌchi rahbi comandante chi:
―Naꞌh ziahan duxa mweeyi badiꞌhihn tin naan tuhbi bwi-

inn Romanu.
Ya chiꞌchi rahbi Pahblu loh comandante chi:
―Per naꞌh ayi guziꞌdxiꞌhñin sino que naan bwiinn Romanu

desde chin guulaayihn.
29Cun dxyiꞌdxyi si raꞌ riiꞌ bihn raꞌ suldahdu nin ñucaꞌyahga

laꞌh Pahblu bidxyihbi raꞌ ba lwehgu baxachi raꞌ ba laꞌh
Pahblu, ya hasta neezaa comandante chi bidxyihbi ba pur
nin bachiꞌbi ba cadehn laꞌh Pahblu, laasii naa Pahblu tuhbi
bwiinn Romanu.

Baluuꞌyi Pahblu dxyiꞌdxyi xcweenta ba loh raꞌ bixohza nin
rnabwaꞌ laꞌh raꞌ bwiinn Israel

30Ya chin barah gueꞌla, xclaaꞌdzi comandante chi gacabwaꞌ
ba xinaa xclaaꞌdzi raꞌ bwiinn raꞌ chi gachi Pahblu, chiꞌchi
gunabwaꞌ ba badiaaꞌha raꞌ bixohza nin mahzi rnabwaꞌ raꞌ
laꞌh raꞌ bixohza cun neezaa guxchiisi raꞌ xteenn guidoꞌ rooꞌ,
ya chiꞌchi guleꞌhe ba Pahblu bazuh ba delanta nez loh raꞌ
garaatiiꞌ raꞌ bwiinn raꞌ chi.

23
1 Bwaꞌha dziꞌtsi Pahblu loh raꞌ guxchiisi nin badiaaꞌha

riꞌchi, chiꞌchi rahbi ba:
―Bwiitsi raꞌn naꞌh siempre nuu nabahaneen Dxiohs

gaduhbi lagaꞌhtiiꞌ cun xquelnanchiiꞌhihn hasta nnadxyih
riiꞌ.

2 Chin bihn Ananías, bixohza nin lasahcaru, dxyiꞌdxyi raꞌ
nin guñiꞌ Pahblu, bidxyiꞌchi duxa Ananías, chiꞌchi gunabwaꞌ
ba lohninrii gahxu lohPahblu tincaapaaraꞌbarwaaꞌPahblu,
3 chiꞌchi rahbi Pahblu loh Ananías:

―¡Squiiꞌza guunnee Dxiohs rwaaꞌ luꞌh bwiinn rusaguiꞌhi!
¿Ta zohbaa luꞌh riꞌca tin guunn luꞌh guelguxchiisi naꞌh ziga
caa loh lehyi Moisehs? ¿Xi naa chiꞌh rreꞌh luꞌh contra de
lehyi chi tin xclaaꞌdzi luꞌh caapaa raꞌ ba rwaaꞌhahn? ―rahbi
Pahblu loh Ananías.

4Ya nin rii raꞌ cweeꞌ Pahblu rahbi raꞌ ba loh Pahblu:
―¿Ta ziꞌca rusiaꞌgarii luꞌh dxyiꞌdxyi loh bixohza nin mahzi

lasahca nezloh Dxiohs?
5Chiꞌchi rahbi Pahblu loh raꞌ ba:
―Bwihtsi raꞌn ayi gaꞌnnahn laꞌhba naa bixohza nin rn-

abwaꞌ loh raꞌ bixohza; pwisi caa loh Xchihtsi Dxiohs: “Ayi
guiñiꞌyah luꞌh tuhbi nin nahpaa guelrnabwaꞌ loh raꞌ bwiinn
guihdxyi.”

6YaguhcabwaꞌPahblu chiohpa cwaꞌhnaa raꞌbwiinnnin rii
riꞌchi; tuhbi cwaꞌh raꞌ banaa bwiinn saduceu ya stuhbi cwaꞌh
raꞌbanaabwiinn fariseu, chiꞌchimahziru jweersi rooruguñiꞌ
Pahblu rahbi ba:

―¡Bwihtsi hermanu raꞌ, naꞌh naan tuhbi bwiinn fariseu,
lliiꞌn tuhbi bwiinn fariseu, ya pur nin cabweꞌzaꞌhn gadzihn
dxyih nin gabahan raꞌ bwiinn loh bwiinnguuchi niꞌchin nin
cabahchi raꞌ ba xquelchiaan riiꞌ!

7 Ya chin guyaꞌloh guñiꞌ Pahblu dxyiꞌdxyi raꞌ riiꞌ, chiꞌchi
guzoꞌbaaloh cañiꞌ raꞌ bwiinn saduceu raꞌ cun bwiinn fariseu
raꞌ loh lasaaꞌ raꞌ ba pur nin guñiꞌ Pahblu, ya chiohpa cwaꞌh
guhca raꞌ ba, 8 laasii bwiinn saduceu raꞌ ayi riachii stoꞌ raꞌ
ba zabahan raꞌ bwiinn loh raꞌ bwiinnguuchi, ayiza riachii
stoꞌ raꞌ ba nuu raꞌ xaanjla Dxiohs cun spíritu raꞌ; per laꞌh raꞌ
bwiinn fariseu raꞌ riachii stoꞌ raꞌ ba garaa raꞌ cohsa raꞌ nin

guñiꞌ Pahblu zabahan raꞌ bwiinn loh guelguhchi. 9 Guyuuꞌ
tuhbi yahyi rooꞌ, ya seguihdu gwasuꞌnchii paalda raꞌmwehsu
fariseu raꞌ nin naann xlehyi Moisehs, chiꞌchi rahbi raꞌ ba:

―Ayi naandxiꞌhwriiꞌnin rñiꞌxihn; sidela guñiꞌ tuhbi spíritu
loh ba o tuhbi xaanjla Dxiohs loh ba, ayi nuu guidxyiꞌchinee
nuꞌh Yuꞌbi Xtaada Dxiohs nuꞌh.

10 Ya zeezah yahyi rooꞌ chi, ya bidxyihbi comandante
ñidxiinn raꞌ bwiinn ziahan chi laꞌh Pahblu niꞌchin gunabwaꞌ
ba gwah raꞌ suldahdu bagabweꞌhecaa laꞌh Pahblu lahda raꞌ
bwiinn ziahan chi tin ziaganee raꞌ ba laꞌh Pahblu laꞌn cwartel
stuhbi. 11 Ya chin guhca guxiin, baluuꞌyiloh Jesucristu loh
Pahblu laꞌncwartel chi, guzuhÑiꞌhcweeꞌPahblu chiꞌchi rahbi
Ñiꞌh loh Pahblu:

―Bachihpa stoꞌ luꞌh, ayi guidxyihbi luꞌh Pahblu; ziga
baluuꞌyi luꞌh xcweenta xchiꞌdxyiꞌhn guihdxyi Jerusalehn riiꞌ
ziꞌchi gahca za guluuꞌyi luꞌh xchiꞌdxyiꞌhn guihdxyi Roma.

Bwiꞌhnn raꞌ bwiinn Israel lligaaba ñidxiinn raꞌ ba laꞌh Pahblu
12 Ya chin barah gueꞌla badxaꞌgalasaaꞌ raꞌ paaldaa bwiinn

Israel raꞌ chi tin bwiꞌhnn raꞌ ba lligaaba ñidxiinn raꞌ ba laꞌh
Pahblu, rahbi raꞌ ba:

―Hasta que no guidiꞌhnn nuꞌh gahn gachidxiinn nuꞌh Pah-
blu chiꞌchiyi guidaꞌwnuꞌh cun guidwaaza nuꞌh, nicala guunn
Dxiohs caxchihgu laꞌhnuꞌh sidela ayi chyu guunn gahn ziga
naa xigaaba nuꞌh.

13 Zigachiꞌh chywaꞌh guhca raꞌ ndxiꞌhw raꞌ nin bwiꞌhnn
lligaaba ñidxiinn laꞌh Pahblu. 14 Chiꞌchi gwah raꞌ ndxiꞌhw raꞌ
riiꞌ loh raꞌ bixohza nin rnabwaꞌ cun loh raꞌ bwiinn guhla, tin
rahbi raꞌ ba:

―Laꞌnu biaꞌhan dxyiꞌdxyi la ayi xi guidaꞌwtiiꞌ nu nee ayi
za xi guidwaatiiꞌ nu hastayi guidiaꞌha nu laꞌh Pahblu guhchi
chiꞌchiyi guidaꞌwnuguidwaanu. 15Yannah laꞌhtucunneezaa
garaa raꞌ bwiinn guhla raꞌ nin rnabwaꞌ laꞌh raꞌ bwiinn Israel
raꞌ, gulguixeꞌhladxyiꞌdxyi loh comandante tin guillii dxieꞌnee
ba Pahblu loh tu, gulguiꞌhnn ziga nin xclaaꞌdzi tu dxihn ru tu
dxyiꞌdxyinin rñiꞌPahblucunmahzipaseensi ru tin zigagaraa
dxyiꞌdxyi chi gacabwaꞌ tu, ya laꞌhnu loh neziuh badxuuliistu
nu antes nin gadzihnee comandante laꞌh Pahblu riiꞌ, ya loh
neziuh gahca gadxiinn nu laꞌh Pahblu.

16 Per chin bihn lliiꞌn bizaaꞌn Pahblu cuun lligaaba nin
nuu raꞌ ndxiꞌhw raꞌ chi gadxiinn raꞌ ba laꞌh Pahblu, niꞌchin
seguihdu gwah bi rwaaꞌ cwartel gwaguihtsii bi loh Pahblu
xcweenta ba nin bihn bi, 17 chiꞌchi gudihdxyi Pahblu tuhbi
capitahn chiꞌchi rahbi Pahblu loh ba:

―Gwanee laꞌh biꞌnxtuhbi riiꞌ loh comandante tin gahbi bi
tuhbi dxyiꞌdxyi loh ba.

18Ya seguihdu zenee capitahn laꞌhbiꞌnxtuhbi chi hasta nuu
comandante, ya chinbadzihnneecapitahnchi laꞌhbiꞌnxtuhbi
chi, chiꞌchi rahbi ba loh comandante:

―Pahblu nin ñieꞌw gunaaba ba loon tin dxieꞌldaneꞌhn
biꞌnxtuhbi riiꞌ loh yuꞌbiluꞌh tin guiñiꞌ bi loh yuꞌbiluꞌh tuhbi
dxyiꞌdxyi.

19 Chiꞌchi gunaꞌzu comandante chi naa biꞌnxtuhbi chi tin
gwanee ba laꞌhbi tuhbi lahdu hasta ayi chyu dxihn xchiꞌdxyi
raꞌ ba, chiꞌchi rahbi comandante chi loh bi:

―¿Xi niꞌca xclaaꞌdzi luꞌh guiñiꞌ luꞌh loon?
20Chiꞌchi bazeꞌta bi dxyiꞌdxyi raꞌ nin bihn bi, ya rahbi bi:
―Laꞌh raꞌ tuhbi cwaꞌh bwiinn Israel biaꞌhan dxiꞌdxyi

raꞌ tin guinaaba raꞌ ba loh yuꞌbiluꞌh chenee luꞌh Pahblu
rwaaꞌ jusgadu guillii deque nanchii guunn raꞌ ba zigazi nin
xclaaꞌdzi dxihn ru dxyiꞌdxyi raꞌ nin ruluuꞌyi Pahblu cun
mahzi paseensi tin deque gacabwaꞌ ru raꞌ ba, 21 per ayi
chechii stoꞌ luꞌh xchiꞌdxyi raꞌ ba laasii ndxiꞌhw raꞌ chi ya
biaꞌhan dxyiꞌdxyinee raꞌ ba laꞌh raꞌ bixohza nin mahzi rn-
abwaꞌ cweeꞌ neziuh cweeza raꞌ ba laꞌh Pahblu tin chiinn raꞌ
ba laꞌhba, yabiaꞌhandxyiꞌdxyi raꞌbahastayi gwaꞌharaꞌba laꞌh
raꞌbabwiꞌhnngahn guhchi Pahblu chiꞌchiyi gahwraꞌba guee
raꞌ ba, niꞌchin ayi chechii stoꞌ luꞌh laꞌh raꞌ ba―rahbi bi.

22 Chin bihn comandante dxyiꞌdxyi raꞌ nin gwaguihtsii
biꞌnxtuhbi chi loh ba, ya seguihdu ziaa biꞌnxtuhbi chi para
yihdzii bi per rahbixgah comandante chi loh bi:

―Ayi chyulootiiꞌ gahbi luꞌh guñiꞌ luꞌh dxyiꞌdxyi raꞌ riiꞌ loon
―rahbi comandante chi loh bi.

Ya seguihdu guxeꞌhla comandante laꞌh Pahblu hasta loh
Félix nin naa gobernador

23 Seguihdu gudihdxyi Comandante chi chiohpa capitahn
ba, chiꞌchi rahbi ba loh raꞌ ba:

―Gulgatiaaꞌha chiohpa gaywaꞌh suldahdu nin chee ñaaꞌ
cun za setenta nin tsiiba cabahyu, cun schiohpa gaywaꞌh
suldahdu nin guꞌa lanza tin chee tu para guihdxyi Cesarea.
24Nee gulchiꞌhyi tuhbi cabahyu tsiiba Pahblu tin ayi xi gaca
Pahblu, tin chenee tu ba loh gobernador Félix―rahbi coman-
dante chi.

25Chiꞌchi bwiꞌhnn comandante chi tuhbi dxihtsi chenee raꞌ
ba loh gobernador Félix. 26Loh dxihtsi chi rñiꞌ squiiꞌ:

“ClaudiuLisias ruxeꞌhla tuhbi guelrgahpaaDxiohspara loh
yuꞌbiluꞌh excelentísimo gobernador Félix. 27Gunaꞌzu raꞌ bwi-
inn Israel laꞌh ndxiꞌhw riiꞌ ñidxinn raꞌ ba, ya chin bihnnaꞌhn
naa ba tuhbi bwiinn Romano, chiꞌchi bioo nu cun suldahdu
raꞌn biogabweꞌhe nu ba lahdaa raꞌ bwiinn Israel raꞌ chi. 28Ya
guclaaꞌdzihn gacabwaꞌn xi naa xclaaꞌdzi raꞌ bwiinn Israel
chi gadxiinn laꞌh Pahblu, niꞌchin seguihdu gwaneꞌhn Pahblu

loh juunta nin mahzi rnabwaꞌ loh raꞌ bwiinn Israel raꞌ chi.
29Ya riꞌchiyi guhcabwaꞌn rdxyiꞌchinee raꞌ ba laꞌh Pahblu pur
xweenta si xlehyi raꞌ ba; niꞌchin nin ayi basaꞌnaꞌhn ñidxiinn
raꞌ bwiinn Israel laꞌhba, nee nin ayiza nuu para ñieꞌw ba laꞌn
lahtsi dxiꞌba. 30Nee bihnzahn riidxiꞌhyi raꞌ ba xa gadxiinn raꞌ
ba laꞌhbwiinn riiꞌ, niꞌchinnin guluuꞌnehzahnba lohyuꞌbiluꞌh
nee laꞌn guñiꞌ za loh raꞌ nin xclaaꞌdzi gadxiinn laꞌh bwiinn ca,
guiñiꞌ raꞌ ba loh yuꞌbiluꞌh xa pur rdxyiꞌchinee raꞌ ba laꞌh ba.”

31 Ya seguhn dxyiꞌdxyi nin badiꞌhi comandante laꞌh raꞌ
suldahdu, guxiin biriaꞌhnee raꞌ ba laꞌh Pahblu hasta tuhbi
lahta nin laa Antípatris. 32 Ya chin barahyi gueꞌla, gubiaꞌgarii
raꞌ suldahdu nin gwañaaꞌ raꞌ para rwaaꞌ cwartel, ya suldahdu
raꞌ nin gudziiꞌba raꞌ cabahyu niꞌchi raꞌyi zenee raꞌ laꞌh Pahblu
para guihdxyi Cesarea. 33Ya chin badzihnnee raꞌ ba laꞌh Pah-
blu guihdxyi chi biuuꞌn raꞌ ba ntriehgu dxihtsi nin guxeꞌhla
comandante Claudiu Lisias loh gobernador cun neezaa Pah-
blu biuuꞌn raꞌ ba ntriehgu loh ba. 34 Ya chin guluhlla biꞌlda
gobernadorFélix lohdxihtsi chi, chiꞌchiyi gunabadxyiꞌdxyiba
loh Pahblu, rahbi ba:

―¿Chyu bwiinn luꞌh?
Ya chin bihn ba bwiinn Cilicia Pahblu, 35 chiꞌchi gun-

abwaꞌ ba bieꞌw Pahblu laꞌn lahtsi dxiꞌba xteenn yuꞌlaaꞌyi, ya
yuꞌlaaꞌyi chi naa ziga tuhbi recweerdu xteenn Herodes nin
mahzi guhca lasahca.

24
Pahblu baluuꞌyi xcweenta xchiꞌdxyi Dxiohs nin ruluuꞌyi ba

loh gobernador Félix
1 Ya chin gudiiꞌdxi gaꞌyu dxyih, chiꞌchiyi badzihn Ananías,

bixohza nin rnabwaꞌ laꞌh raꞌ bixohza, guihdxyi Cesarea cun
bwiinn guhla raꞌ xteenn guidoꞌ rooꞌ Jerusalehn cun tuhbi
ndxiꞌhwnin laa Tértulu. Ndxiꞌhw rii naa ziga xlicesiadu raꞌ ba
nee zee ba tin cwachi ba xquelchiah Pahblu loh gobernador.
2Ya chin badzihnnee raꞌ ba Pahblu, chiꞌchi guzoꞌbaloh Tértulu
cabahchi ba xquelchiah Pahblu loh gobernador, chiꞌchi rahbi
ba loh gobernador Félix:

―Zuxchiilli yuꞌbiluꞌh, daada gobernador; nasaa nabahan
nu cayahcanee duxa yuꞌbiluꞌh lahdxyi nu pur lligaaba nasiin
luꞌh. 3 Garaatiiꞌ raꞌ xtsiꞌn zaꞌca luꞌh rii rihn nu garaatiiꞌ raꞌ
guihdxyi O excelentísimo Félix. Cun gaduhbi stoꞌn runiꞌhihn
guelzuxchiilli loh yuꞌbiluꞌh. 4 Para ayi chyu guunntaꞌh
yuꞌbiluꞌh, niꞌchin nin rnaꞌbaꞌhn loh yuꞌbiluꞌh gaapaa luꞌh
paseensi gucaꞌdxiahga luꞌh chiohpa dxyiꞌdxyiꞌhn nin guiñiꞌn
loh luꞌh. 5 Pwihsi ndxiꞌhw rii laꞌnu guhcabwaꞌ naa ba tuhbi
bwiinn nin rñiꞌ xihn duxa, ya garaa lahta xteenn guidxyiyuh

nin caꞌnzaa ba rñiꞌ ba dxyiꞌdxyi xihn loh raꞌ bwiinn Israel raꞌ,
ya ziꞌchi za cayahca naalaꞌh raꞌ bwiinn Israel pur dxyiꞌdxyi
xihn nin ruluuꞌyi ba. Laꞌhba nin rnabwaꞌ tuhbi cwaꞌh nin
laa raꞌNazarenu raꞌ. 6Xclaaꞌdzi ba ñuxiꞌhn ba xquidoꞌ roo nu
chin banaꞌzunuba ya guclaaꞌdzi nu laꞌh gahcanuñidiꞌhnnnu
guelguxchiisi laꞌhba ziga naa xcweenta xlehyi nu, 7 per cun
badzihn si comandante Lisias basiaꞌpitii raꞌ ba ndxiꞌhw rii
loh nu cun lajweersi, 8 ya nah ba, garaa nin rdxyiꞌchinee laꞌh
ndxiꞌhw rii gunaaba ba dxiꞌ loh yuꞌbiluꞌh tin yuꞌbi gahca luꞌh
guinaaba dxyiꞌdxyi luꞌh loh ba guiñiꞌ ba xcweenta dxyiꞌdxyi
raꞌnin ruluuꞌyi ba ya zahcabwaꞌ luꞌhxcweenta xquelchiahba
nin rbahchi nu loh yuꞌbiluꞌh―rahbi Tértulu.

9Chiꞌchi guñiꞌ raꞌbwiinn Israel raꞌnin rii riꞌchi, rahbi raꞌba:
―Guchiicaa garaa dxyiꞌdxyi ziga baniꞌhi Tértulu cweenta

yuꞌbiluꞌh.
10 Chiꞌchi bwiꞌhnn gobernador chi sehn loh Pahblu tin

guiñiꞌ ba, ya chiꞌchi rahbi Pahblu:
―Cungaduhbi stoꞌnguluuꞌyiꞌhnxcweentadxyiꞌdxyi raꞌnin

ruluuꞌyiꞌhn loh yuꞌbiluꞌh, laasii naꞌnnahn yuꞌbiluꞌh naa luꞌh
jwehsi xteenn naciohn riiꞌ desde cadxyih rooꞌ. 11Ya yuꞌbiluꞌh
guinaaba dxyiꞌdxyi luꞌh gueꞌdu guhca tsiꞌh bichiohpa dxyih
badzihnaꞌhn guihdxyi Jerusalehn tin zee gazuꞌnlliibihn loh
Dxiohs. 12 Ayi caa badxeela raꞌ ba naꞌh cagaluuꞌyiꞌhn
laꞌh raꞌ bwiinn xcweenta ziga rbahchi raꞌ ba xquelchiaan
loh yuꞌbiluꞌh, nee ayiza caa bwaꞌha raꞌ ba cadxihldxyinee
dxyiꞌdxyiꞌhn laꞌh chyuulla raꞌ bwiinn laꞌn guidoꞌ, o calla
stuhbi lahta xteenn guihdxyi chi. 13Ya bwiinn raꞌ rii ayi nah-
paaraꞌbanin tuhbipruebaninguiduꞌhunziganinrbahchi raꞌ
ba xquelchiaan loh yuꞌbiluꞌh. 14Per dxyiꞌdxyi raꞌ rii chixteen
lohyuꞌbiluꞌhziganaaxnehzanabahaneenXchiohs raꞌguehtu
xtatita raꞌnde acweerdu gahca cunxneziuh cuubiDxiohs nin
riachii stoꞌ raꞌ gulliaaꞌ bwiinn, nee riachii stoꞌn garaa nin caa
lohdxihtsi xlehyi guehtuMoisehscundxyiꞌdxyi raꞌninbacaꞌh
raꞌ guehtu profeta raꞌ. 15 Riachii stoꞌn xchiꞌdxyi Dxiohs ziga
gahca riachii za stoꞌ raꞌ ba xchiꞌdxyi Ñiꞌh zadzihn dxyih nin
gabahan raꞌ bwiinn nin guhchi la, tantu bwiinn zaꞌca cun
bwiinn nin guhca nadxaaba raꞌ za. 16Niꞌchin nin cadxiꞌhyihn
nin nazaꞌca para naꞌh ya niꞌchi naa nin riuuꞌ stoꞌ Dxiohs
gaca cun neezaa gahca nayaa nezloh raꞌ bwiinn. 17Laꞌguhca
xchih nuuꞌhuhn zihtu lahdxyi guriin ca raꞌ bwiinn, nnah
gubiaꞌgariineꞌhn mweeyi nin baxeꞌhla raꞌ bwiinn nez chi tin
badiꞌhiñin laꞌh raꞌ bwiinn nin ayi xi nahpaa, nee cun tuhbi
guhn xteꞌnnahn zeeneꞌhn loh Dxiohs. 18 Chin badxiꞌloh raꞌ
paaldaa bwiinn Israel raꞌ nin zeꞌ nez Asia laꞌn guidoꞌ, yaque
guyaꞌloh bwiꞌhnnaꞌhn ziga caa loh xlehyiMoisehs gacanayaa

bwiinn, nin ayi chyu bwiinn ziahan caneꞌhn nee ayiza xi
bachiꞌhyihn laꞌh raꞌ ba. 19 Yannah ¿cuunn raꞌ bwiinn Asia raꞌ
chi?, tin laꞌh raꞌ ba nahpaa cwachi raꞌ ba xquelchiaan loh
yuꞌbiluꞌh sidela nuu xa pura rdxyiꞌchinee raꞌ ba naꞌh. ―rahbi
Pahblu―, 20 o guiñiꞌ raꞌ ba sidela nuu xi dxyiꞌdxyi mahla
guñiꞌn chin bazuh raꞌ ba naꞌh guñiꞌn loh juunta suprema
xteenn raꞌ bwiinn Israel, o pwehda rbahchi raꞌ ba guelchiah
xcweeꞌntahn, 21 laasii pweda pur jweersi nin bwaꞌha raꞌ ba
guñiꞌn chin guzuꞌhn galaayi raꞌ ba raꞌpihn: “Nnadxyih rii
ruhnn tu guelguxchiisi naꞌh laasii riachii stoꞌn zabahan raꞌ
bwiinn loh guelguhchi.”

22 Chin bihn gobernador Félix garaa dxyiꞌdxyi raꞌ chi ziga
naann paꞌh ba xcweenta Jesuhs cun garaa xchiꞌdxyi ñiꞌh,
niꞌchin basiaꞌhan ba stuhbi dxyih gadxaꞌgalasaaꞌ raꞌ ba, ya
rahbi ba loh raꞌ ba:

―Chin dxiꞌ comandante Lisias, chiꞌchiyi gucaꞌdxiahgaruhn
xcweenta tu nin rbahchi tu xquelchiah bwiinn riiꞌ.

23 Chiꞌchi rahbi Félix loh tuhbi capitahn tin gaapaa ba laꞌh
Pahblu, nee gusaꞌn za ba guunn Pahblu nin xclaaꞌdzi chiꞌhzi
ba nee gusaaꞌn za ba guuꞌyidxyiꞌdxyinee raꞌ xamihgu Pahblu
laꞌh ba nin zeguiaꞌha cuun ba nee neezaa pur nin gacanee raꞌ
ba laꞌh Pahblu.

24 Chin gudiiꞌdxi paaldaa dxyih, gubiaꞌgarii Félix nee
bieꞌnee ba cheꞌhla ba nin laa Drusila, Drusila riiꞌ naa ba tuhbi
bwiinn Israel, ya chiꞌchi gudihdxyi Félix laꞌh Pahblu tin guñiꞌ
ba xcweenta ziga nahpaa chechii stoꞌ raꞌ bwiinn xchiꞌdxyi
Jesucristu loh gobernador Félix. 25 Per chin bihn Félix guñiꞌ
Pahblu xa guibahan nayaa bwiinn nez loh Dxiohs, nee cun
xa gaca jwisi chin gaduhbi guidxyiyuh, bidxyihbi duxa Félix,
chiꞌchi rahbi ba loh Pahblu:

―Bwaa nnah, ya chin chuu xchieempahn stuhbi zibwi-
hdxyicahn yiꞌh―rahbi ba loh Pahblu.

26 Nee Félix guclaaꞌdzi ba ñudiꞌhi Pahblu mweeyi laꞌh ba
tin ñutaꞌh ba laꞌhba, niꞌchin gudihdxyi ba laꞌh Pahblu ziahan
bwelta tin guñiꞌnee ba laꞌhba. 27 Ziꞌchi gudiiꞌdxi chiohpa
yihza, ya bariaꞌh Félix gobernador. Chiꞌchi guzuh gaꞌh Porciu
Festu, gobernador cuubi. Ya tin dxiaꞌhan zaꞌca Félix loh raꞌ
bwiinn Israel, niꞌchin basiaꞌhan ba Pahblu zeezah ñieꞌwba.

25
Guñiꞌ Pahblu xchiꞌdxyi ba loh Festu

1 Chin biohnna dxyih guyuuꞌtii Festu gobernador, dxyih
chi biriaꞌh ba guihdxyi Cesarea zee ba guihdxyi Jerusalehn.
2Chin badzihn ba guihdxyi Jerusalehn, gwagañiꞌ raꞌ bixohza
raꞌnin rnabwaꞌ loh raꞌbixohza cunndxiꞌhwraꞌnin lasahca ru
loh raꞌ bwiinn Israel loh Festu tin guñiꞌ raꞌ ba tuhsi pur contra

de Pahblu. 3Ya gunaaba duxa raꞌ ba loh Festu laasii xclaaꞌdzi
raꞌ ba guunn Festu tuhbi bwen laꞌh raꞌ ba gaguꞌnehza ba laꞌh
Pahblu para guihdxyi Jerusalehn laasii ya bwiꞌhnn raꞌ ba
lligaaba loh neziuh cweeza ralaꞌn raꞌ ba tin gadxiinn raꞌ ba
laꞌh Pahblu. 4Chiꞌchi rahbi Festu loh raꞌ ba:

―Ayi nuuꞌhuhn; nahpaa dxiaꞌhan ba guihdxyi Cesarea
laasii seguihdu gahca gabiaꞌgariin para Cesarea.

5Niꞌchin nin rahbi ba loh raꞌ ba:
―Garaa nin nahpaa guelrnabwaꞌ nahpaa sah raꞌ ba

chin guziaaꞌhahn para guihdxyi Cesarea tin cwachi raꞌ ba
xquelchiah ndxiꞌhw chi sidela nuu xiilla nin bwiꞌhnn ba
zahca cwachi tu xquelchiah ba.

6 Ya guhcataꞌh Festu zigachiꞌh xuhnnaa o tsiꞌh dxyih gui-
hdxyi Jerusalehn, chiꞌchiyi gubiaꞌgarii ba para guihdxyi Ce-
sarea. Ya chin barah gueꞌla, guzohba ba loh yagaxiiyi gob-
ernador, chiꞌchiyi gunabwaꞌ ba gwanee raꞌ suldahdu ba laꞌh
Pahblu hasta zohba ba. 7 Chin badzihn Pahblu garaatiꞌ
raꞌ bwiinn Israel nin zeꞌ guihdxyi Jerusalehn biahyi raꞌ ba
gadiidxi Pahblu, ya gulahchi raꞌ ba ziahan duxa xquelchiah
Pahblu, per ayi ñahca ñuluuꞌyi raꞌ ba guchii paꞌh naa xchiꞌdxyi
raꞌ ba. 8Chiꞌchi rahbi Pahblu loh raꞌ ba:

―Nin tuhbi guel rsahcaloh ayi bwiꞌhnnaꞌhn, nin pur
xcweenta lehyi raꞌbwiinn Israel ninpur xcweenta guidoꞌ, nin
loh za gubieerna César ayi xi guel rsahcalohtiiꞌ bwiꞌhnnaꞌhn
loh raꞌ deeꞌ ―rahbi Pahblu.

9 Ya Festu xclaaꞌdzi ba dxiaꞌhan zaꞌca ba loh raꞌ bwiinn
Israel, chiꞌchi rahbi ba loh Pahblu:

―¿Ta zizah luꞌh guihdxyi Jerusalehn tin riꞌchi cwachi raꞌ
bwiinn Israel xquelchiah luꞌh loon?

10Chiꞌchi rahbi Pahblu loh ba:
―Zuꞌhn hasta rahca guelguxchiisi loh xquelrnabwaꞌ

emperador Romanu hasta nahpaa gaca guel guxchiisi
xcweeꞌntahn. Nicala yuꞌbiluꞌh naanndxiꞌh luꞌh ayi xi guel
rsahcaloh bwiꞌhnnaꞌhn loh raꞌ bwiinn Israel. 11 Sidela nuu
xi cohsa roo nin bwiꞌnnaꞌhn nahpaa tu derechu ziga chiinn
tu naꞌh ayi cañiꞌn ayi gachiꞌhn sidela nuu xtuꞌldahn; per
nnah cun ayi xtuꞌldahn cun bwiinn Israel raꞌ niꞌchin nin
ayi chyu nahpaa derechu gutiꞌdxi naꞌh lahtsi naa raꞌ bwiinn
Israel. Niꞌchin mejor rnaꞌbaꞌhn César guunn guelguxchiisi
xcweeꞌntahn.

12Yaque guyaꞌloh guñiꞌnee Festu laꞌh raꞌ xpwiinn ba nin rii
riꞌchi nin ruluuꞌyi xa naa xlehyi César, chiꞌchiyi rahbi ba loh
Pahblu:

―Yiꞌh gunaaba luꞌh rrehyi César guunn guel guxchiisi
xcweenta luꞌh. Nnah loh rrehyi César guixeꞌhlaꞌhn yiꞌh
―rahbi Festu loh Pahblu.

Pahblu guñiꞌ xchiꞌdxyi Jesucristu loh rrehyi Agripa cun
bizaaꞌn ba nin laa Berenice

13 Ya chin gudiiꞌdxi paaldaa dxyih, badzihn rrehyi Agripa
cun tuhbi gunnaꞌh nin laa Berenice guihdxyi Cesarea tin
gwagahpaa Dxiohs raꞌ ba laꞌh Festu gobernador cuubi.
14 Ya guyuuꞌ raꞌ ba guihdxyi Cesarea chi xchih, ya bwiiꞌyi
dxyiꞌdxyineeFestu laꞌhrrehyiAgripaxcweenta ziga cabahchi
guelchiah bwiinn Israel laꞌh Pahblu, rahbi Festu loh ba:

―Rii ñieꞌw tuhbi ndxiꞌhw nin laa Pahblu nin basiaꞌhan
Félix. 15Chin guyaaꞌhahnguihdxyi Jerusalehn, riꞌchi gulahchi
raꞌnin rnabwaꞌh laꞌh raꞌbixohza cunbwiinn guhla raꞌ xteenn
raꞌ bwiinn Israel xquelchiah Pahblu loon, xclaaꞌdzi raꞌ ba
guinabwaꞌn gachi Pahblu. 16 Ya chiꞌchi raꞌpihn loh raꞌ ba:
“Ayi nahpaa raꞌ bwiinn Romanu raꞌ lehyi chiinn raꞌ ba tuhbi
bwiinn sinque hasta nin rdxyiꞌchinee laꞌh ba tin guchaꞌgaloh
xchiꞌdxyi raꞌ ba ziꞌchi zahca guunn nin rbahchi guelchiah
laꞌhba gahn.” 17 Niꞌchin chin biꞌ raꞌ bwiinn Israel raꞌ chi
riiꞌ, ayi xi chieempa bañihchin lwehgu gahca guzoꞌbaꞌhn loh
xahgaxiin ya chiꞌchi gunabwaꞌn gwacaꞌha raꞌ ba laꞌh Pahblu.
18 Per bwiinn Israel raꞌ nin bieꞌtaachi raꞌ xguelchiah ba,
ayi guñiꞌ raꞌ niꞌchi xcweenta cohsa nin bwiꞌnnaꞌhn lligaaba
cun Pahblu. 19 Guelchiahsi nin rbahchi raꞌ ba xcweenta
Pahblu naan xcweenta xrreligiohn raꞌ ba, laasii Jesuhs nin
guhchi la ruluuꞌyi Pahblu xcweenta ba babahan ba loh raꞌ
bwiinn guuchi. 20 Ya naꞌh cun ayi bidxeelaꞌhn xa guꞌnnahn
guelguxchiisi xcweenta dxyiꞌdxyi raꞌ riiꞌ niꞌchin raꞌpihn loh
Pahblu opaꞌh ñicaꞌbi ba ñaneꞌhn ba guihdxyi Jerusalehn tin
riꞌchiyi ñahca rrehgla xcweenta xchixiꞌhw raꞌ ba. 21Per coma
gunaaba Pahblu nnah ba loh rrehyi César gaca guelguxchiisi
xcweenta ba niꞌchin nin gunabwaꞌsihn ba ñeꞌw ba hastayi
chin chuu xchieeꞌmpahn chiꞌchiyi guixeꞌhlaꞌhn ba loh César
―rahbi Festu. 22Chiꞌchi rahbi rrehyi Agripa loh Festu:

―Neezaa naꞌh xclaaꞌdzihn dxihnaꞌhn xcweenta dxyiꞌdxyi
nin rñiꞌ Pahblu.
Chiꞌchi rahbi Festu loh ba:
―Guillii gucaꞌdxiahga luꞌh xchiꞌdxyi ba.
23 Chin barah gueꞌla badzihn Agripa cun Berenice bizaaꞌn

ba, ya zuuchaꞌyi duxa raꞌ ba cun suldahdu ba cun neezaa raꞌ
bwiinn lasahcaru loh guihdxyi chi guyuuꞌtiinee Agripa laꞌh
raꞌ ba laꞌn yuuꞌ rooꞌ hasta zohba gobernador Festu. Chiꞌchi
gunabwaꞌ Festu bieꞌ Pahblu, 24 chiꞌchi rahbi Festu loh raꞌ ba:

―Rehyi Agripa, cun garaa raꞌ bwiinn nin rii riiꞌ, laꞌh
ndxiꞌhw chi deeꞌ. Ziahan raꞌ bwiinn Israel raꞌ nin rbahchi
xquelchiah ba loon tantu bwiinn Israel raꞌ nin rii riiꞌ, cun
bwiinn Israel raꞌza nin rii raꞌ guihdxyi Jerusalehn, ya ayi
rbweeza canaaba duxa raꞌ ba gachi Pahblu. 25 Per para naꞌh

rluuꞌyi ayi llitiiꞌ bwiꞌhnn Pahblu niꞌchin ayi nuu gachi ba; per
laꞌh gahca ba gunaababa chee ba tin guunn rrehyi César guel-
guxchiisi xcweenta ba. Nnah ruꞌnnahn lligaaba guixeꞌhlaꞌhn
ba loh ba, 26per ayi gaꞌnnahn xa niꞌca gucaꞌhn loh dxihtsi tin
guixeꞌhlaꞌhñin loh César nin rnabwaꞌ naꞌh xcweenta ndxiꞌhw
riiꞌ, niꞌchin bieꞌ ndxiꞌhw riiꞌ nez loh garaa tu, ya mas ziga
loh yuꞌbiluꞌh rrehyi Agripa, tin guinaaba dxyiꞌdxyi yuꞌbiluꞌh
loh ba, gachisiclaaꞌ chin guiñiꞌ ba xcweenta dxyiꞌdxyi nin
guluuꞌyi ba loh garaa nuꞌh, opaꞌh guidxeelaꞌhn xi dxyiꞌdxyi
gucaꞌhn loh dxihtsi nin chee loh emperador César. 27Per nuu
hohra ruꞌnnahn lligaaba ayi xi galluꞌyi guixeꞌhlaꞌhn ndxiꞌhw
riiꞌ loh César laasii ayi guidxeelaꞌhn xi guelchiah cwaꞌchihn
xcweenta ba.

26
Baluuꞌyi Pahblu xcweenta xchiꞌdxyi Jesucristu nin ruluuꞌyi

ba laꞌh rrehyi Agripa
1Chiꞌchi rahbi rrehyi Agripa loh Pahblu:
―Zahca guiñiꞌ luꞌh xcweenta dxyiꞌdxyi raꞌ nin

rbahchiguelchiah raꞌ bwiinn yiꞌh.
Chiꞌchi guteesa naa Pahblu tin guzoꞌbaloh cañiꞌ ba squiiꞌ:
2 ―Rehyi Agripa, riahxi duxaꞌhn laasii zahca guluuꞌyiꞌhn

xcweenta xchiꞌdxyi Dxiohs nin ruluuꞌyiꞌhn loh yuꞌbiluꞌh tin
para gacabwaꞌ yuꞌbiluꞌh ayi xtuꞌldahn loh raꞌ dxyiꞌdxyi riiꞌ
xcweenta garaa raꞌ guelchiah nin rbahchi raꞌ bwiinn Israel
xcweeꞌntahn, 3 laasii yuꞌbiluꞌh naann duxa luꞌh costumbre
nu ziga naa nu bwiinn Israel cun garaa za cohsa raꞌ nin
rasiꞌdxi nu, niꞌchin nin rnaꞌbaꞌhn loh yuꞌbiluꞌh gucaꞌdxiahga
luꞌh garaa dxyiꞌdxyi raꞌ nin ruluuꞌyiꞌhn.

Xcweenta xquelnabahan Pahblu chin batiꞌdxiloh ba tra-
bahjw duxa cachieempa roo

4 Garaatiiꞌ raꞌ bwiinn Israel naann raꞌ ba xa guyuuꞌhuhn
lahdaa raꞌ bwiinn lahdxyihn, cun neezaa lahdaa raꞌ bwiinn
guihdxyi Jerusalehn chin guhcaꞌhn biiꞌhihn. 5 Naann raꞌ
za ba nee zahcaza gutiꞌdxi cweenta raꞌ ban sidela xclaaꞌdzi
raꞌ ba, dez galohyi nuꞌnbwaꞌ raꞌ ba naꞌh naan tuhbi bwiinn
fariseu nin ruzoꞌbadxiahga ziahan raꞌ rrehgla nin nagahn
raꞌ xcweenta xcwaꞌh rreligiohn raꞌ fariseu. 6 Yannah bieꞌnee
raꞌ ba naꞌh riiꞌ tin gachiꞌhn laasii riachii stoꞌn zadzihn dxyih
nin gucwaꞌhn Dxiohs laꞌh raꞌ bwiinn loh guelguhchi ziga
guñiꞌ Dxiohs laꞌh guehtu profeta raꞌ, o sea guehtu xtatita roo
raꞌ nu. 7 Dxyiꞌdxyi nin biaꞌhan dxyiꞌdxyinee Dxiohs loh raꞌ
guehtu xtatita raꞌ nu nin guhca raꞌ gadziꞌh bichiohpa raꞌ lliiꞌn
guihdxyi Israel, laꞌh raꞌ ba bazuꞌnllihbi raꞌ ba nee bwiꞌhnn
raꞌ za ba xtsiꞌn Dxiohs dxyih naa gueꞌla laasii naannloh raꞌ



Hechos 26:8 386 Hechos 26:18

ba guicaꞌha raꞌ ba nin biaꞌhan dxyiꞌdxyinee Dxiohs gudiꞌhi
Ñiꞌh laꞌh raꞌ ba. Niꞌchin nin guñiꞌ Dxiohs loh raꞌ ba xcweenta
dxyiꞌdxyi raꞌ riiꞌ, yannah rrehyi Agripa, pur nin riachii za
stoꞌn zadzihn dxyih chi niꞌchin nin rbahchi raꞌ bwiinn Israel
xquelchiaan.

8Rahbiza Pahblu:
―Bweehn yiꞌh, ¿xixnaa ayi riachii stoꞌ luꞌh zucwaꞌhnDxiohs

laꞌh raꞌ bwiinn loh guelguhchi? 9 Neezaa naꞌh bwiꞌhnnaꞌhn
lligaaba galoh, bidxyiꞌchineꞌhn laꞌh raꞌ bwiinn raꞌ nin ri-
achii stoꞌ ñiꞌh xcweenta xchiꞌdxyi Jesuhs nin zeꞌ guihdxyi
Nazaret, niꞌchin nin basaꞌcaziin laꞌh raꞌ ba, basieꞌw raꞌn ba
laꞌn lahtsi dxiꞌba, 10 ziꞌchi bwiꞌhnnaꞌhn guihdxyi Jerusalehn.
Ya cun xquelguxchiisi raꞌ bixohza raꞌ nin rnabwaꞌ laꞌh raꞌ
bixohza basieꞌwꞌhn laꞌh raꞌ xpwiinn Jesucristu laꞌn lahtsi
dxiꞌba, ya chin gudxiinn raꞌ ba laꞌh raꞌ xpwiinn Jesucristu
neezahn guhcaꞌhn tuhsi diacwerdu cun laꞌh raꞌ ba. 11Ziahan
duxa bweelta basaꞌcazii duxa raꞌn ba tin ayi ñiachii stoꞌ raꞌ
ba xchiꞌdxyi Jesucristu. Ya laꞌn gahca raꞌ guidoꞌ biꞌtuꞌhn
basaꞌcazii raꞌn ba cun hasta nez guihdxyi ziitu raꞌ gwanaꞌhla
raꞌn xpwiinn Jesucristu tantu nin bidxyiꞌchinee raꞌn ba.

Pahblu baluuꞌyi xa baluuꞌyiloh Jesucristu loh ba chin zee ba
para Damascu

(Hch. 9.1‑19; 22.6‑16)
12 ’Niꞌchin nin zaaꞌhan nez guihdxyi Damascu, nuꞌaꞌn dx-

ihtsi nin baniꞌhi raꞌ bixohza nin rnabwaꞌ. 13 Rñaan loh
yuꞌbiluꞌh rrehyi, zigachiꞌh laꞌyidxyih bwaꞌhahn tuhbi bwehla
llaaꞌndxibaaꞌmahziru jweerta baziaꞌñihin que gubihdxyi, ya
baziaꞌñihin gadiidxitiiꞌhihn cun nehza nin zenee raꞌn bwaꞌha
raꞌ ba bwehla chi. 14 Ya biaaba nu loh yuh, ya chiꞌchi
bihn dxiaagahn tuhbi rsiaaꞌha nin guñiꞌ loon cun dxyiꞌdxyi
Hebreu: “¡Saulu, Saulu! ¿Xi naa caꞌhnnaꞌhla luꞌh naꞌh cun
neezaa raꞌ xpwiꞌnnahn? ¿Tayi rahcabwaꞌ luꞌh yiꞌh gahcan
nugatiiꞌdxi luꞌh trabahjwziga ruhnn tuhbi guunnninrguꞌñaaꞌ
punta yihca puuhyi?” 15 Ya chiꞌchi raꞌpihn loh ba: “¿Chyu
yiꞌh daada?”, chiꞌchi nnah ba loon: “Naꞌh nin naan Jesu-
cristu nin cagasaꞌcazii duxa luꞌh. 16 Yannah gwasuꞌnchii,
naꞌh baluuꞌyiloon loh luꞌh laasii xclaaꞌdzihn guluuꞌyi luꞌh
xcweenta xchiꞌdxyiꞌhn nee tin gacaza luꞌh tuhbi nin guiñiꞌ
xcweenta cohsa raꞌ nin bwaꞌha luꞌh nnadxyih nee cun cohsa
raꞌ nin gueꞌdu za gwaꞌha luꞌh nin guluuꞌyiꞌhn loh luꞌh. 17Naꞌh
guixeꞌhlaꞌhn yiꞌh loh raꞌ bwiinn Israel nee cun loh raꞌ za
bwinnziitu nin ayi naa raꞌ bwiinn Israel, ya chin gusaꞌcazii
raꞌ ba yiꞌh zahcanee duxahn yiꞌh. 18 Guixeꞌhlaꞌhn yiꞌh tin
chegaluuꞌyi luꞌh xcweenta xchiꞌdxyiꞌhn loh raꞌ ba tin ayiru
sah raꞌ ru ba loh nacahyi mejor loh llaꞌñih xteenn Dxiohs

tin ayiru chezah gusaguiꞌhi bwiinndxaaba laꞌh raꞌ ba niꞌchin
mahzi chenaꞌhla tu xneziuh zaꞌca Dxiohs. Ya yiꞌh guluuꞌyi
luꞌh xchiꞌdxyiꞌhn laꞌh raꞌ ba tin gusiaꞌpitii Dxiohs xtuhlda raꞌ
ba nee guicaꞌha za raꞌ ba cohsa zaꞌca nin gudiꞌhi Dxiohs laꞌh
raꞌ bwiinn nin gaca xpwiinn Ñiꞌh, ya bwiinn raꞌ chi gaca raꞌ
xpwiꞌnnahn laasii chechii stoꞌ raꞌ ba xchiꞌdxyiꞌhn” ―guñiꞌ
Jesucristu loon.

19Rahbiza Pahblu:
―Niꞌchinnin rñiꞌn loh yuꞌbiluꞌh, rrehyi Agripa, ayi bwiꞌhnn

chiohpa stoꞌn xcweenta bihsi nin bwaꞌhahn llaaꞌn dxibaaꞌ,
20 niꞌchin seguihdu gahca baluuꞌyiꞌhn xchiꞌdxyi Jesucristu
laꞌh raꞌ bwiinn nin rii guihdxyi Damascu cun guihdxyi
Jerusalehn cun gaduhbi regiohn xteenn Judea, nee cun
neezaa raꞌ nin ayi naa raꞌ bwiinn Israel cañiꞌnee raꞌn ba tin
gusaguuꞌdzi stoꞌ raꞌ ba loh Dxiohs nee guunn gahca raꞌ za
ba dziꞌn zaꞌca nin guchiipaꞌh baguuꞌdzi stoꞌ raꞌ ba. 21 Pur
niꞌchin gunaꞌzu raꞌ bwiinn Israel naꞌh laꞌn guidoꞌ rooꞌ ya
hasta guclaaꞌdzi raꞌ ba ñidxiinn raꞌ ba naꞌh. 22 Ya cayahcanee
Dxiohs naꞌh laasii zeezah cagaluuꞌyiꞌhn xchiꞌdxyi Dxiohs laꞌh
raꞌ ba hasta nin biꞌtuꞌhn cun bwiinn ñuꞌxa, ayi cagaluuꞌyiꞌhn
guriincaa dxyiꞌdxyi sino que ziga nin guñiꞌ guehtu profeta
raꞌ cun Moisehs, guñiꞌ raꞌ ba zadzihn dxyih gaca raꞌ deeꞌ.
23Baluuꞌyi raꞌ ba nahpaa zidiiꞌdxi Crixtu trabahjw duxa, per
mwer laꞌhÑiꞌ gabahan loh guelguhchi tin dxihn raꞌ bwiinn,
laꞌh Ñiꞌh naa Ñiꞌh tuhbi biaꞌñih zaꞌca xteenn raꞌ bwiinn Israel
cun bwiinnziitu raꞌ, o sea para gaduhbitiiꞌ guidxyiyuh.

Pahblu cagasaguuꞌdzi lastoꞌ rrehyi Agripa
24 Ya gaduhbi nin cañiꞌ Pahblu xcweenta xchiꞌdxyi Dxiohs

tin gulaꞌloh ba nin ruhnn ba, chiꞌchi bireꞌhñiꞌ Festu loh Pah-
blu, rahbi ba:

―¡Pahblu, cayahca lohca yihca luꞌh! ¡Pweda laasii rusiꞌdxi
duxa luꞌh niꞌchin bagaduhbi lligaaba luꞌh cayahca lohca luꞌh!

25Chiꞌchi rahbi Pahblu loh gobernador Festu:
―Rñiꞌn loh yuꞌbiluꞌh daada gobernador Festu, ayi cayahca

lohca dxiꞌhn, sino que dxyiꞌdxyi raꞌ nin cañiꞌn riiꞌ loh yuꞌbitu
guchii raꞌn, niꞌchin cun gaduhbi stoꞌn cadxixteeꞌñin loh tu.
26Pwihsi rrehyi Agripa, naann chaꞌyi ba guchii naa garaa raꞌ
xcweenta dxyiꞌdxyi raꞌ riiꞌ, niꞌchin cañiꞌn dxyiꞌdxyi raꞌriiꞌ cun
gaduhbi stoꞌn loh ba laasii naann chaꞌyiꞌhn nee ba naann ba
xcweenta dxyiꞌdxyi raꞌ riiꞌ laasii ayi naa raꞌn dxyiꞌdxyi nin
biinloh ralaꞌn loh nacahyi. 27 ¿Ta riachii stoꞌ yuꞌbiluꞌh rrehyi
Agripa, xchiꞌdxyi Dxiohs nin bacaꞌh raꞌ ndxiꞌhw nin guhca
profeta raꞌ? Naꞌh naann chaꞌyiꞌhn riachii stoꞌ luꞌh dxyiꞌdxyi
raꞌ chi―rahbi Pahblu.

28Chiꞌchi rahbi rrehyi Agripa loh Pahblu:

―Stuhbiꞌtuꞌhnsi riaꞌdxyi laꞌluꞌh guunn gahn gacaꞌhn tuhbi
xpwiinn Jesucristu.

29Chiꞌchi rahbi Pahblu loh ba:
―Pwihsi ayi xi ruhnn nicla gulliaaꞌ o nicala ziahan ru

cayaꞌdxyi, xclaaꞌdzi Dxiohs ayi tuhsi yuꞌbiluꞌh sino que garaa
raꞌ nin cagacaꞌdxiahga xchiꞌdxyiꞌhn nnadxyih tin gaca tu
ziga naꞌh, per ayi needxiꞌh ziga lasaaꞌ raꞌ cadehn riiꞌ ―rahbi
Pahblu loh ba.

30Chiꞌchi gwasuꞌnchii rrehyi Agripa cunBerenice tuhsi cun
gobernador Festu, nee cun garaa za raꞌ bwiinn nin zohba raꞌ
riꞌchi, 31 tin gwabiiga raꞌ ba stuhbi lahdu, guñiꞌ loh lasaaꞌ raꞌ
ba, rahbi raꞌ ba:

―Ndxiꞌhw riiꞌ ayi xi bwiꞌhnn ba tin gachi ba, nee ayiza xi
bwiꞌhnn ba tin dxieꞌwba.

32Chiꞌchi rahbi rrehyi Agripa loh gobernador Festu:
―Ñahca ñataꞌh nuꞌh ba sidela ayi ñinaaba ba ñaah ba loh

emperador César.

27
Chin guyuuꞌnehza Pahblu para Roma

1 Biaꞌhan dxyiꞌdxyi raꞌ ba xi dxyih choo nu laꞌn tuhbi
barcu para choo nu Italia. Pahblu cun snuhn bwiinn nin
ñieꞌwbiahca raꞌ ba ntriehgu loh tuhbi capitahnnin biriaꞌhlah
Juliu. Rnabwaꞌ ba tuhbi gaywaꞌh suldahdu, naa raꞌ ba tuhbi
batayohn nin laa Augusto. 2 Ya bachicaꞌh nu laꞌn barcu
xteenn Adramitiu nin guzee para Asia, ya zoozah nu laꞌn
barcu tuhsi cun Aristarcu bwiinn guihdxyi Tesalónica xteenn
naciohn Macedonia. 3 Ya chin barah gueꞌla badzihn nu pw-
ertu xteenn guihdxyi Sidohn; riꞌchi bwiꞌhnn Juliu bwen duxa
laꞌh Pahblu laasii basaaꞌn ba gwahguiaꞌha Pahblu cuun raꞌ
xamihgu ba tin bayihdxyi ba laꞌh raꞌ ba. 4Ya chin bariaꞌh nu
Sidohn, bachidiiꞌdxi nu isla nin laaChipreninbiaꞌhanxlahdu
rabwehsa nu, pur bwih nin zuu hohra chi guriin zeeꞌhen
zeeneeꞌhen barcu niꞌchin ayi chyu gwah lahda derehchu,
5 niꞌchin bachidiiꞌdxi nu gahxu cweeꞌ rwaaꞌ ñihsadoꞌ xteenn
Cilicia cun Panfilia, ya seguihdu badzihn nu rwaaꞌ guihdxyi
Mira xteenn Licia. 6 Riꞌchi biuuꞌnbwaꞌ capitahn xteenn raꞌ
suldahdu tuhbi barcunin zeenez guihdxyi Alejandria. Barcu
chi guzee hasta Italia, chiꞌchi nnah raꞌ ba laꞌn barcu rii
guzoo nu. 7 Ziahan dxyih guzahnee barcu laꞌhnu chiꞌlaaꞌdzi,
ya trabahjw duxa badzihn nu rwaaꞌ isla Gnidu, laasii pur
bwih duxa nin zuu loh ñihsadoꞌ nez hasta zoo nu, chiꞌchi
bachidiiꞌdxi nu rwaaꞌ guihdxyi Salmohn, biahyinee barcu
laꞌnu cweeꞌ isla nin laa Creta. 8 Ya loh trabahjw duxatiiꞌ riiꞌ,
badzihnnee barcu laꞌhnu loh ñihsadoꞌ nez cweeꞌ isla Creta,

chiꞌchiyi badzihn nu tuhbi hasta laa buenos pwertos, gahx-
ugah guihdxyi Lasea. 9 Riꞌchi guhcataꞌh nu zirooꞌ chieempa
laasii badzihndxyih raꞌnin rucwaaꞌhan raꞌbwiinn Israel ziga
loh bweꞌhw nahlda, nee zigala rulluꞌhn rriezgu sah raꞌ barcu
loh ñihsadoꞌ loh bweꞌhw raꞌ chi, niꞌchin rahbi Pahblu loh raꞌ
bwiinn:

10 ―Xamihgu raꞌn, rahcabwaꞌn rulluꞌhn rriezgu, ñihchiloh
carga xteenn barcu nee ayi niꞌchisidxiꞌh sino que pweda
hasta nee xquelnabahan raꞌnuꞌh.

11 Per capitahn xteenn raꞌ suldahdu mahzi bwiꞌhnn
cweenta ba xchiꞌdxyi nin naa xteenn ñiꞌh barcu cun neezaa
laꞌh bwiinn nin rusazah barcu chi o sea capitahn xteenn
barcu, ya dxiꞌdxyi raꞌ nin guñiꞌ Pahblu ayi gwachii stoꞌ raꞌ
ban. 12 Ya pwertu chi ayi xi bwen ñiaꞌhan raꞌ ba loh bweꞌhw
raꞌ nin rahca nahlda duxa, ya niꞌchin garaa raꞌ ba bwiꞌhnn
raꞌ ba lligaaba mahs chaꞌyi gariaꞌh nu riiꞌ tin para guunn
raꞌ ba jweersi guidiaꞌhan zuhnn raꞌ ba gahn gadzihn raꞌ ba
guihdxyi Fenice tuhbi pwertu xteenn Creta tin riꞌchi ñutiꞌdxi
raꞌ ba bweꞌhw nahlda. 13 Chiꞌchi guzoꞌbaloh tuhbi bwih
biꞌtuꞌhnnez lahduñaaꞌ gueeta, niꞌchin bwiꞌhnn raꞌba lligaaba
nastoꞌ raꞌ ba ayi ru xi rriezgu loh biahja chi, ya cun zee raꞌ ba
loh ñihsadoꞌ gahxu cweeꞌ rwaaꞌ ñihsadoꞌ xteenn Creta, 14 per
balaaquiꞌhnsi rahca zoozah nu loh ñihsadoꞌ chin guzohbaloh
tuhbi bwih duxa nin laa Euroclidohn nin guluuꞌbiahchi duxa
laꞌh barcu nin zoo nu laꞌn ñiꞌh. 15 Guzaꞌloh gooꞌballehxa
bwih duxa chi laꞌh barcu ya coma ayi nuu xa ñidiꞌhnn nu cun
bwih duxa chi mejor basaaꞌn nu zenee bwih chi laꞌh barcu.
16Bachidiiꞌdxi nu cweeꞌ tuhbi isla biꞌtuꞌhn nin laa Claudia, ya
trabahjw duxa bacaꞌhnu canua nin naa salvavida laꞌn barcu,
17 yaque guyaꞌloh bacaꞌh nu canua chi laꞌn barcu chiꞌchi
bazuh raꞌ ba duꞌh gaduhbi tihxi barcu tin guhca chihpan
tin ayi guibihyin. Ya ziga rdxyihbi raꞌ ba chechuu barcu
chi loh yuhlli xteenn isla nin laa Sirte nin nuu loh ñihsadoꞌ,
niꞌchin nin batehta raꞌ ba lahdxi rooꞌ nin caa yihca barcu
chi, tin ziꞌchi zalliaꞌyiꞌhn guluuꞌnbwih bwih chi laꞌh barcu.
18 Ya chin barah gueꞌla, mahzi ru zuu bwih duxa chi neezaa
mahziru cagariꞌh duxan laꞌh barcu chi loh nin zeezahan,
chiꞌchi gucaꞌh raꞌ ba nuhn carga bazaꞌhla raꞌ ban loh ñihsadoꞌ.
19 Ya nin riohnna dxyih cun naa gahca nu bazaꞌhla nu garaa
xtraxta barcu loh ñihsadoꞌ. 20 Chin laꞌpaaldaa dxyih guhca
ñeꞌw loh gubihdxyi, nin dxih llaaꞌndxibaaꞌ ayi chyu rwaꞌha
gueꞌla laasii pur bwih duxa nin zuu loh ñihsadoꞌ chi, niꞌchin
bidiꞌhnn nu lligaaba zahchi nu. 21 Nee laasii naala xchih
rooꞌ ayi chyu rahw, chiꞌchi gwazuꞌnchii Pahblu galaayi raꞌ
xcompañehru ba ziga zeꞌ raꞌ ba laꞌn barcu chi rahbi ba:

―Xamihgu raꞌn, mahz chaꞌyi ñucaꞌdxiahga yuꞌbitu
xchiꞌdxyiꞌhn, ayi ñariaꞌhan nu pwertu xteenn Creta, ya ziꞌchi
ayi chyu ñizahca yaꞌdxyi riiꞌ. 22 Per nnah gulcwahchidxyii
stoꞌ tu, ayi xi lligaaba guunn ru tu, laasii nin tuhbi nuꞌh
ayi chyu gachi nicla laꞌh barcu ñihchiloh, 23 laasii nnagueꞌla
baluuꞌyiloh tuhbi xanjla Dxiohs nin naa Xchiohsaꞌhn loon
nee ruhnnzahn xtsiꞌn Ñiꞌh, 24 chiꞌchi nnah Ñiꞌh loon: “Ayi
guidxyihbi luꞌh Pahblu laasii nahpaa chee luꞌh loh rrehyi
César, ya pur yiꞌh niꞌchin nin zutaꞌh Dxiohs laꞌh garaa raꞌ nin
zeꞌnee luꞌh laꞌn barcu loh guelguhchi.” 25Niꞌchin nin cañiꞌn
loh yuꞌbitu ayi guidxyihbi tu laasii naꞌh riachii stoꞌn xchiꞌdxyi
Dxiohs niꞌchin nin naꞌpahn siguhra zizoꞌba xchiꞌdxyi Dxiohs
ziga gunnah xaanjla Dxiohs loon. 26Per zariaꞌcaa nuꞌh gahxu
tuhbi isla.

27 Nee tuhbi gueꞌla yaque gudiiꞌdxi chiohpa xmahn nin
zezahnee barcu laꞌhnu loh ñihsadoꞌ Adria nezii neziꞌchi pur
bwih duxa chi, ya mahs garoolda gueꞌlan badiꞌhi raꞌ ndxiꞌhw
raꞌnin rusazahbarcucweenta laꞌbarcuzalliaaꞌhguilluhbi loh
yuh, 28 chiꞌchi badiꞌxi raꞌ ba loh ñihsadoꞌ gu zalliaaꞌ cayaꞌdxyi
guilluhbi barcu lohyuh llaaꞌnñihsadoꞌ riꞌchi badiꞌxi raꞌbanuu
zigachiꞌh galdabitsiꞌ bixoꞌpa metru, ya mahs delanta badiꞌxi
raꞌ ba loh ñihsadoꞌ hasta llaaꞌn ñihsa za gahldaabigahdzi si
metru laꞌh xbarcu raꞌ ba guilluhbi la loh yuh. 29 Ya pur nin
bidxyihbi duxa raꞌ ba ñicaꞌnchii barcu yihca dxiah, bacaꞌh
raꞌ ba tahpa dxiꞌba rooꞌ nin naa ziga ansuelu cweeꞌhen, ya
rdxyihbi duxa raꞌ ba oquisiehra raꞌ ba dxiaꞌñihgah. 30 Ya
seguihdu bwiꞌhnn raꞌ bwiinn nin rusazah barcu chi lligaaba
ñulluꞌn raꞌ ba, ya guzoꞌbaloh cagateꞌta raꞌ ba canua chi loh
ñihsa, ya cayuhnn raꞌ ba zigazi nin guzaguꞌhla dxiꞌba gandxu
nin naa ziga ansuelu loh ñihsa. 31 Ya chin guhcabwaꞌ Pahblu
ziꞌchi guunn raꞌ ba, chiꞌchi guñiꞌ ba loh capitahn xteenn raꞌ
suldahdu cun neezaa loh raꞌ suldahdu guñiꞌ Pahblu rahbi ba:

―Sidela laꞌh raꞌ deeꞌ ayi dxiaꞌhan si laꞌn barcu, ayi gaca
gutaꞌh tu xquelnabahan tu―rahbi Pahblu loh raꞌ ba.

32 Ya chiꞌchi bachyuuꞌga raꞌ suldahdu duꞌh nin naꞌzu laꞌh
canua chi tin biaaban llaaꞌn ñihsadoꞌ. 33Ya natehrun guñiꞌnee
Pahblu laꞌh raꞌ ba tin gahw raꞌ ba, rahbi ba:

―Nnahdxyih naa chiohpa xmahn ayi rahsi tu ayi za rahw
tu laasii nuu tu lligaaba xa gudiꞌhi fihn nin cazahca nuꞌh.
34Nnah gulgahw tin gaca guzoꞌballaa tu loh ñihsadoꞌ ayiru xi
lligaabaguunn tu laasii nin tuhbi dxyichyihca tuayiñihchiloh.

35 Ya chin guluhlla guñiꞌ Pahblu loh raꞌ ba, chiꞌchi gucaꞌha
ba tuhbi pahn, chiꞌchi badiꞌhi ba guel zuxchiilli laꞌh Dxiohs
nezloh garaa raꞌ ba, chiꞌchi gutaaꞌha ba pahn chi cayahw
ba. 36 Chiꞌchiyi bieꞌgahn, neezaa raꞌ ba gudahw raꞌ ba. 37 Ya

garaa nu naa nu ziga chiohpa gaywaꞌh cun setenta y seis
bwiinn. 38Ya chin guluhlla gudahw raꞌ ba chiꞌchi bazaꞌhla raꞌ
ba buhxa trihgu loh ñihsadoꞌ laasii tin basihsi barcu chi.

39 Ya chin biaꞌñih zaꞌca, ayi riuꞌnbwaꞌ raꞌ bwiinn raꞌ nin
rusazah barcu yuh raꞌ chi, per bwaꞌha raꞌ ba tuhbi guiꞌw nin
naa llehcu ñihsadoꞌ, ya bwiꞌhnn raꞌ ba lligaaba sidela chebiiga
ru barcu gahxu riꞌchi zibihyin, 40 niꞌchin bachyuuꞌga raꞌ ba
duꞌh raꞌ nin yiꞌbiiduꞌh llaaꞌn raꞌ gaandxu dxiꞌba nin naꞌzu laꞌh
barcu, chiꞌchi baxachiza raꞌ ba yahga nin rusazah laꞌh barcu
nee cun neezaa bateesa raꞌ ba lahdxi rooꞌ nin rnaꞌzu bwih,
guleeza raꞌ ba lahdu hasta nez naa delanta barcu tin ziꞌchi
bacaꞌhnaabwih laꞌhbarcumahziru serca rwaaꞌñihsadoꞌ. 41Ya
gwanee bwih laꞌh barcu chi hasta radxaꞌga chiohpa cwaꞌh
ñihsa, ya riꞌchi guzaꞌbiyihca barcu laꞌn yuhlli loh ñihsadoꞌ
gahca, ya seguihdu guzaꞌloh cabihyi nez llaaꞌn barcu cun
jweersi xteenn ñihsadoꞌ chi. 42 Ya guclaaꞌdzi raꞌ suldahdu
ñachi raꞌ bwiinn prehsu tin ayi guzoꞌballaa raꞌ ba ñihsa gulluꞌn
raꞌ ba. 43 Per ayi guziꞌguehlda capitahn ñuhnn raꞌ suldahdu
ziꞌchi laasii ayi xclaaꞌdzi capitahn chi gachi Pahblu mejor
gunabwaꞌ ba galoh raꞌ nin rahca ruzoꞌballaa ñihsa guichiehsa
lohñihsadoꞌ tin gadzihn raꞌba lohyuhbihdzi, 44chiꞌchi bariaꞌh
raꞌ bwiinn nin ayi nuu guzoꞌballaa ñihsa, chiꞌchi ziaganaꞌhla
raꞌ ba laꞌh raꞌ ba cun loh tahblu raꞌ o tuhbi taaꞌha yahga nin
gubihyi barcu, ya ziꞌchizi guyaꞌloh bariaꞌcaa raꞌ ba loh yuh
bihdzi.

28
Pahblu badzihn isla nin laaMalta nin rii loh ñihsadoꞌ

1 Yaque gulaꞌh nu loh guelguhchi, chiꞌchiyi biuꞌnbwaꞌ nu
isla nin laa Malta. 2 Guhcanee duxa raꞌ bwiinn riꞌchi laꞌhnu
bataꞌh raꞌ ba dxih, ya chiꞌchi babihdxyi raꞌ ba laꞌhnu laasii
cayahcanahldaduxaneecayaabazañihsadxiah. 3Yaseguihdu
gucaꞌha Pahblu tuhbi diꞌdzi yahga, zetachi ban loh dxih nin
riigabihdxyi raꞌ ba, nee laꞌn yahga chi biriaꞌtii tuhbi bweꞌlda
ñaꞌlaaꞌdzi, ya gudahwyaaꞌ ma naa Pahblu ya ayi guclaaꞌdzi
ma ñutaꞌh ma naa ba, bidxiꞌdxiu chihpa man. 4 Chin bwaꞌha
raꞌ bwiinn Malta raꞌ chi gudahwyaaꞌ bweꞌlda chi naa Pahblu
nee dxiꞌdxiu chihpama naa ba, chiꞌchi rahbi loh lasaaꞌ raꞌ ba:

―Pweda rdxiinn ba bwiinn niꞌchin masque bwiꞌhnn ba
gahn gulaꞌh xquelnabahan ba loh ñihsadoꞌ per nahyi bwiꞌhnn
Dxiohs lligaaba chiilli ba xtuhlda ba niꞌchin zahchi ba nnah.
5 Per gudzihbinaa Pahblu ya biaabatiiꞌ bweꞌlda chi loh dxih
ya cun ayi xi guhca ba. 6Ya riibweeza raꞌ bwiinn raꞌ chi xohra
chegadxadxih naa Pahblu o xohra gachi ba, per chin guhca
xchih rooꞌ ayi xi rsohn gachi ba chiꞌchi badxyigaaꞌ duxa loh
raꞌ ba, chiꞌchiyi rahbi raꞌ ba:

―¡Pweda Dxiohs bwiinn ca!
7Ya gahxu riꞌchi naꞌ xuh tuhbi daada nin laa Publiu nin naa

gubierna xteenn isla Malta, ya biodxiaꞌhan nu rwaaꞌ yihdzi
ba chohnna dxyih, bwen duxa bagachiꞌloh ba laꞌnu neezaa
bwen duxa bwiꞌhnn ba laꞌhnu. 8 Ya cayahcalluꞌhu xtaada
Publiu, nuu ba lliaꞌh cun cayahca za ba yoꞌbarihn, ya chiꞌchi
gwaguiaꞌha Pahblu hasta naꞌ ba chiꞌchi gudihdxyi-gunaaba
Pahblu loh Dxiohs xcweenta ba ya seguihdu biaaca daada
chi. 9 Ya chin guyaꞌzidxiahga raꞌ bwiinn Malta chi basiaca
Pahblu xtaada Publiu, seguihdu guzoꞌbaloh badzihnnee raꞌ
ba bwiinn raꞌ nin rahcalluꞌhu loh Pahblu tin basiaca ba laꞌh
raꞌ bwiinn chi. 10 Niꞌchin guhcanee duxa raꞌ ba laꞌhnu tin
baluuꞌyi raꞌ ba bwen duxa naa xmohda raꞌ ba chin bidxuu nu
riꞌchi, nee cunneezaaninbichiꞌhnzanu laꞌnbarcubaniꞌhi raꞌ
ba.

Chin badzihn Pahblu guihdxyi Roma
11 Chin guhca chohnna bweꞌhw dxuu nu isla chi, chiꞌchi

bacah nu laꞌn tuhbi barcu nin zee nez Alejandria, ya isla
chi gahca za batiiꞌdxi barcu chi bweꞌhw raꞌ nin mahzi rahca
nahlda, o sea bweꞌhw raꞌ xteenn inviernu. Ya yihca barcu
chi caa chiohpa figuhra xteenn chiohpa biñiꞌn cwaachi nin
laa Cástor cun Pólux. 12 Seguihdu badzihnnee barcu chi
laꞌhnu pwertu xteenn Siracusa, ya riꞌchi bidxuu nu zigachiꞌh
chohnna dxyih, 13 chiꞌchi biuuꞌgarii gahca nu laꞌn barcu ya
zezahneen laꞌhnu loh ñihsadoꞌ para guihdxyi Regiu. Chin
barah gueꞌla biꞌ tuhbi bwih nez ñaaꞌ gueeta ya barahyi stuhbi
gueꞌla badzihn nu guihdxyi Puteoli. 14 Riꞌchi badxaꞌga nu
paaldaa raꞌ xpwiinn Jesucristu nin gunaaba bidxiꞌhannee
raꞌnubagahdzi dxyih, ya seguihdubadzihnnuhastaRomayi.
15 Chin guhcabwaꞌ raꞌ xpwiinn Jesucristu nin rii raꞌ Roma
nahpazadzihnnuRoma, biꞌ raꞌbaguihdxyiForuxteennApiu,
cunstuhbi guihdxyinin laaTresTabernasparbadxaꞌga raꞌba
laꞌhnu. Ya chin bwaꞌha Pahblu laꞌh raꞌ ba chiꞌchi badiꞌhi ba
guelzuxchiilli laꞌh Dxiohs ya biahxi duxa Pahblu. 16 Ya chin
badzihn nu guihdxyi Roma, chiꞌchi lwehgu batiꞌdxi capitahn
laꞌh raꞌ bwiinn prehsa raꞌ loh comandante nin rnabwaꞌRoma
ya basaaꞌn ba laꞌh Pahblu guyuuꞌ ba tuhbi yuuꞌ ya tuhbi si
suldahdu guhpaa laꞌh Pahblu.

Pahblu baluuꞌyi xchiꞌdxyi Jesucristu loh raꞌ bwiinn Roma
17Chin guhca chohnna dxyih nin badzihn nu Roma, chiꞌchi

gudihdxyi Pahblu laꞌh raꞌ bwiinn nin rnabwaꞌ loh raꞌ bwiinn
Israel nin rii Roma, chiꞌchi rahbi Pahblu loh raꞌ ba:

―Bwihtsi lasaaꞌ raꞌ, ayi xibwiꞌhnneen laꞌhraꞌbwiinn Israel,
nee nin ayi xi dxyiꞌdxyi dxaaba rñiꞌ zahn xcweenta xlehyi
guehtu xtatita roo raꞌ nuꞌh. Pera desde guihdxyi Jerusalehn

biuꞌn raꞌ ba ntriehgu naꞌh par laꞌn lahtsi dxiꞌba Romanu.
18Per chin guzoꞌbaloh rnabadxyiꞌdxyi raꞌ bwiinn Roma loon,
guclaaꞌdzi raꞌ ba ñutaꞌh raꞌ ba naꞌh laasii ayi bidxeela raꞌ ba xi
ñucaꞌchiah raꞌ ba naꞌh para ñidxiinn raꞌ ba naꞌh. 19Per bwiinn
Israel raꞌ chi gunaaba raꞌ ba ñahchiꞌhn niꞌchin nin gunaꞌbaꞌhn
loh rrehyi César dxieꞌtaachi raꞌ ba xquelchiaan, per naꞌh ayi
xi pur cwaꞌchihn xquelchiah raꞌ bwiinn laadxyihn. 20Niꞌchin
nin gudiidxihn laꞌhtu tin guiñiꞌn loh tu yiꞌbi naaꞌhahn cun
cadehn riiꞌ laasii ruuꞌyi dxyiꞌdxyiꞌhn loh raꞌ bwiinn xcweenta
nin dxuubweeza nuꞌh ziga naa nuꞌh bwiinn Israel, nee laasii
riachii stoꞌ nuꞌh zucwaꞌhn Dxiohs laꞌh raꞌ bwiinn loh guel-
guhchi.

21Chiꞌchi rahbi raꞌ ba loh Pahblu:
―Nin tuhbi dxihtsi nnahyi guixeꞌhla raꞌ guxchiisi guihdxyi

Judea loh nu pur yiꞌh, nee nin tuhbi za bwiinn Israel raꞌ
nin radzihn riiꞌ ayi xi dxyiꞌdxyi dxaaba rñiꞌ raꞌ ba pur yiꞌh.
22 Xclaaꞌdzi nu gacabwapaꞌh nu xchiꞌdxyi luꞌh laasii rah-
cabwaꞌ nu ziahan lahta rñiꞌyah raꞌ ba xchiꞌdxyi cuubi Jesu-
cristu.

23 Ya biaꞌhan dxyiꞌdxyi raꞌ ba tuhbi dxyih guluuꞌyi Pahblu
xchiꞌdxyi Jesucristu laꞌh raꞌ ba, ya chin guhldaa dxyih chi ba-
diaaꞌha ziahan bwiinn hasta nuu Pahblu. Ya gaduhbi dxyih
chi baluuꞌyi Pahblu xa naa xquelrnabwaꞌ Dxiohs. Ya cun
dxyiꞌdxyi nin caa loh xlehyi Moisehs cun neezaa dxyiꞌdxyi
nin bacaꞌh raꞌ guehtu daada raꞌ nin guñiꞌ xchiꞌdxyi Dxiohs,
baluuꞌyi Pahblu laꞌh raꞌ ba Jesuhs nin zeꞌ guihdxyi Nazaret
naa Crixtu nin galohyi cabweeza raꞌ ba dxiꞌ. 24 Nuu raꞌ nin
gwachii stoꞌ raꞌñiꞌh xchiꞌdxyi Dxiohs nin baluuꞌyi Pahblu, ya
nuu raꞌza nin ayi gwachii stoꞌ raꞌñiꞌhn. 25 Ya pur nin ayi
nuu ñuhnn raꞌ ba tuhbisi lligaaba niꞌchin guzaꞌloh ziaa raꞌ ba,
chiꞌchi rahbi Pahblu:

―Guchiica dxyiꞌdxyi raꞌ nin badiꞌhi Spíritu Saantu Dxiohs
guñiꞌguehtu Isaías, rahbiba lohraꞌguehtuxtatita rooꞌ raꞌnuꞌh:
26Gwah tin guñiꞌ loh raꞌbwiinn guihdxyi raꞌ; squiiꞌ guhdzi loh

raꞌ ba:
“Zihn dxiahga tu xchiꞌdxyiꞌhn, per ayi gacabwaꞌ tun, ya nicla

gwaꞌha dziꞌtsi za tu per ayi xi dxiin loh tu,
27pwihsi Dxiohs gahca bwiꞌhnn nahda duxa lastoꞌ raꞌ bwiinn

guihdxyi riiꞌ,
ya neezaa bacweꞌta Ñiꞌh dxiahga raꞌ ba, nee loh raꞌ ba basieꞌw

Ñiꞌh tin ayi gwaꞌha raꞌba cun loh raꞌbanee ayi dxihn za
dxiahga raꞌ ba, nee ayi za guiclaaꞌdzi raꞌ ba chechiistoꞌ
raꞌ ba xchiꞌdxyiꞌhn tin ñusiaacahn laꞌh raꞌba.”

28Rahbiza Pahblu:
―Gulgacabwaꞌ, desde nnahdxyih par dxyih raꞌ nin zeꞌ

guluuꞌyi Dxiohs xchiꞌdxyi Ñiꞌh nicala laꞌh raꞌ bwiinn nin ayi

naa bwiinn Israel par taꞌh raꞌ ba loh duhlda, nee bwiinn raꞌ
riiꞌ zuzohba dxiahga raꞌ ba xchiꞌdxyi Ñiꞌh.

29 Ya chin guyaꞌloh guñiꞌ Pahblu dxyiꞌdxyi raꞌ chi loh raꞌ
ba lwehgu badiꞌchii raꞌ ba ya gaduhbi nin ziagazah raꞌ ba
ziadxihldxyinee dxyiꞌdxyi lasaaꞌ raꞌ ba.

30Ya chiohpa yihza guyuuꞌ Pahblu yuuꞌ nin rahlla guihdxyi
chi, ya bagachiꞌloh ba laꞌh garaa raꞌ bwiinn nin gwaguiaꞌha
cuun ba. 31 Ya ayiru chyu bwiinn bwiꞌhnn llahn laꞌh Pahblu,
ya gaduhbi stoꞌ ba gwazah baluuꞌyi ba xchiꞌdxyi Dxiohs cun
xchiꞌdxyi xquelrnabwaꞌ Jesucristu laꞌh raꞌ bwiinn chi.

Dxihtsi nin bacaꞌh San Pahblu loh raꞌ
bwiinn Roma

1Naꞌh Pahblu, naann tuhbi xmooza Jesucristu, rucaꞌhn dx-
ihtsi riiꞌ loh tu. Dxiohs gudihdxyi naꞌh, nee gulii za Ñiꞌh naꞌh
tin gacaꞌhn tuhbi xpooxtla Ñiꞌh, nee tin guluꞌyiꞌhn xchiꞌdxyi
Ñiꞌh laꞌh raꞌ bwiinn.

2 Ya guhcala cadxyih rooꞌ biaꞌhannee dxyiꞌdxyi Dxiohs
laꞌh raꞌ daada raꞌ nin baluuꞌyi xchiꞌdxyi Ñiꞌh, ziga zuluuꞌyi
Ñiꞌh dxyiꞌdxyi riiꞌ laꞌh nuꞌh, ya dxyiꞌdxyi raꞌ nin biaꞌhannee
dxyiꞌdxyi Ñiꞌh laꞌh raꞌ daada raꞌ chi laꞌn caa raꞌ loh dxihtsi
nin bacaꞌh raꞌ ba 3 xcweenta Lliiꞌn Ñiꞌh, ya guhca Jesucristu
llahga guehtu rrehyiDavihdper pur bweꞌhltihxiÑiꞌh, 4per ya
ziga pur xcweenta Spíritu Saantu naa Jesucristu Lliiꞌnpaꞌcaa
Dxiohs laasii pur guelrnabwaꞌ rooꞌ nin nahpa Spíritu Saantu
guhca babahn Jesucristu loh guelguhchi niꞌchin nin rluuꞌyi
naa Ñiꞌh Daada xteenn nuꞌh. 5 Ya pur xcweenta Jesucristu
nin naa Daada xteenn nuꞌh baniꞌhi Dxiohs guelrahcanee
cun guelrnabwaꞌ laꞌh nu tin chogaluuꞌyi nu xchiꞌdxyi Ñiꞌh
laꞌh raꞌ bwiinn nin ayi naa raꞌ bwiinn Israel, tin ziꞌchi
chechiistoꞌ garaa raꞌ bwiinn guidxyiyuh xchiꞌdxyi Ñiꞌh nee
tin guzoꞌbadxiahga raꞌ ban, 6-7 ya loh raꞌ ba dxaꞌga tu, laꞌh
tu bwiinn raꞌ nin gulii Dxiohs gaca raꞌ xpwiinn Jesucristu,
ziga nuu tu loh guihdxyi Roma. Dxiohs nadziiꞌhi laꞌh tu
nee gudihdxyiza Ñiꞌh laꞌh tu loh tuhbi guelnabahan nin gaca
cwih tu nez loh Ñiꞌh. Dxiohs nin naa Xtaada nuꞌh nee
cun Daada Jesucristu guunn cumpahñu laꞌh tu, nee neezaa
gusacwachidxyii Ñiꞌh lastoꞌ tu.

Gunaaba stoꞌ Pahblu chee ba loh guihdxyi Roma
8 Ya nin naa mwehrgaloh, pur xcweenta Jesucristu

rudiꞌhihn guelzuxchilli loh Xchiohs nuꞌh pur xcweenta garaa
tu, laasii garaa nehzatiiꞌ loh guidxyiyuh zaꞌbi xcweenta
ziga riachiistoꞌ tu xchiꞌdxyi Ñiꞌh, 9 ya Dxiohs nin ruꞌnnahn
xtsiꞌn Ñiꞌh cun gaduhbi lastoꞌn, caꞌngaluꞌyiꞌhn xchiꞌdxyi
Lliiꞌn Ñiꞌh, laꞌh Ñiꞌh rwaꞌhaloh Ñiꞌh xa rusazaꞌhan stoꞌn laꞌh
tu guillii-guillii chin rbwihdxyin-rnaꞌbaꞌhn loh Ñiꞌh, 10 nee
zeezahtiꞌh canaꞌbaꞌhn loh Dxiohs, sidela laꞌh Ñiꞌh siꞌguehlda
Ñiꞌh gacanee Ñiꞌh naꞌh dxieꞌlda guiaꞌhahn cuun tu tin chaꞌloh
ziga cayuꞌnnahn lligaaba, 11 laasii xclaaꞌdzihn gwaꞌhan xa
nuu tu, nee tin gacaneeruzahn laꞌh tu cunmas paaldaa raꞌ ru
xchiꞌdxyi Dxiohs, tin ziꞌchi chezah dziꞌtsi ru tu loh xchiꞌdxyi

Ñiꞌh, 12nee tin cuꞌguiꞌw za nuꞌh laꞌh raꞌ bwiinn lasaaꞌ raꞌ nuꞌh,
ziga tuhbi ziga stuhbi raꞌ ba xcweenta ziga riachiistoꞌ raꞌ
nuꞌh.

13 Bwitsi raꞌn ziga naa raꞌ nuꞌh xpwiinn Jesucristu, ziahan
la bweelta xclaaꞌdzihn dxieꞌlda guiaꞌhan cuun tu, per hasta
nnah ayi ruꞌnnahn gahn. Xclaaꞌdzihn dxieꞌldahn nezca tin
chechiistoꞌ ziahan ru bwiinn xchiꞌdxyi Dxiohs ziga riachiistoꞌ
raꞌ ba ziahan lahta nez hasta guyaaꞌhahn loh raꞌ bwiinn
nin ayi naa raꞌ bwiinn Israel, 14 pwihsi naꞌh rgaꞌbiꞌhn pur
xcweenta garaa tu, nicala bwiinn griehgu o nicala bwiinn
raꞌ nin rñiꞌ guriin-guriin dxiꞌzah, nicala nin riaꞌzi dxyiꞌdxyi
o nicala bwiinn nahda raꞌ, 15 pwihsi pur niꞌchin cabweꞌhehn
gahn caꞌngaluꞌyiꞌhn xchiꞌdxyi Dxiohs, cunneezaa para laꞌh tu
ziga nuu tu loh guihdxyi Roma.

Xcweenta xquelrnabwaꞌ xchiꞌdxyi Dxiohs
16 Per naꞌh ayi ratuhyi loon xcweenta xchiꞌdxyi Dxiohs,

laasii naan guelrnabwaꞌ xteenn Dxiohs tin para garaa raꞌ
bwiinn raꞌnin chechiistoꞌ raꞌñiꞌhngaca taꞌh raꞌba lohduhlda,
pwihsi mwer laꞌh raꞌ bwiinn Israel chiꞌchi neezaa laꞌh raꞌ nin
ayi naa raꞌ bwiinn Israel raꞌ. 17 Pwihsi xcweenta xchiꞌdxyi
Ñiꞌh riiꞌ ruluuꞌyi xa naa ziga rutaꞌh Dxiohs laꞌh nuꞌh loh
duhlda; naan pur riachiistoꞌ nuꞌh xchiꞌdxyi Ñiꞌh nee pur sola
riachiistoꞌ nuꞌhn. Ziꞌchi rñiꞌ loh Xchihtsi Dxiohs: “Bwiinn
nin ruzoꞌbadxiahga xchiꞌdxyi Dxiohs pur chechiistoꞌ si ba
dxyiꞌdxyi chi zibahan ba.”

Xcweenta xtuhlda raꞌ bwiinn raꞌ
18 Pwihsi rachidiaꞌha nuꞌh guelnadxyiꞌchillahn xteenn Dx-

iohs riinlohon nez llaaꞌndxibaaꞌ ya riaaban yihca garaa raꞌ
bwiinn raꞌ nin ayi ruzoꞌbadxiahga xchiꞌdxyi Dxiohs, bwiinn
nin nahpa xica mohda dxaaba raꞌ ya pur dziꞌn dxaaba raꞌ
chi, ayi rusaaꞌn raꞌ ba dxiuꞌnbwaꞌ raꞌ snuhn bwiinn cohsa
nin guchii paꞌh. 19 Bwen, bwen naann raꞌ ba chyuu naa
Dxiohsnee cunxcweenta za zahcadxiuꞌnbwaꞌ raꞌbwiinn laꞌh
Ñiꞌh laasii ba baziaꞌñih Ñiꞌh loh xquelrihn raꞌ ba. 20 Pwihsi
zahcabwaꞌ bwiinn guidxyiyuh ayi chaꞌlohtiiꞌ xquelrnabwaꞌ
Dxiohs, nee zahcabwaꞌza raꞌ ba naa Ñiꞌh yuꞌpi Dxiohs laasii
garaa nin bwiꞌhnnchaꞌyi Ñiꞌh ruluuꞌyi xa naa Ñiꞌh, nicala
ayi chyu rwaꞌha loh Ñiꞌh. Niꞌchin nin ayi chyu gaca guiñiꞌ
loh Ñiꞌh ziga ayi guhcabwaꞌ raꞌ ba cuun nin xclaaꞌdzi Ñiꞌh
ñuhnn raꞌ ba. 21 Pwihsi nicala nuꞌnbwaꞌ raꞌ ba Dxiohs, per
ayi ruhnn cweenta raꞌ ba laꞌh Ñiꞌh ziga naa Ñiꞌh Yuꞌbi Dxiohs
nee nin guelzuxchilliza ayi rdiꞌhi raꞌ ba nezloh Ñiꞌh, pwihsi
sola nin ayi galluꞌyi mahzi riuuꞌ raꞌ ba xigaaba ñiꞌh, niꞌchin
biaꞌhandxiipa nagasa stoꞌ raꞌ ba. 22 Rahbi raꞌ ba naa raꞌ ba

bwiinn nin nuu lligaaba chaꞌyi yihca raꞌ ñiꞌh, per laꞌh raꞌ
ba nin naa mahzi bwiinn mbah raꞌ, 23 laasii bachaꞌh raꞌ ba
xquelñaꞌñihDxiohs nin nuunabahandziꞌtsi llaaꞌn dxibaaꞌ par
tuꞌpazi pur figuhra xteenn bwiinn raꞌ nin rahchi, nee hasta
cun figuhra raꞌ chyuuca raꞌ maan raꞌ nin zohba xihyi ñiꞌh,
bweꞌlda raꞌ, guidxaꞌh raꞌ nin nuu tahpa ñaaꞌ raꞌ ñiꞌh.

24 Pur niꞌchin bwiꞌhnn Dxiohs ntriehgu laꞌh raꞌ ba loh raꞌ
lligaaba dxaaba nin nuu stoꞌ raꞌ ba, ya ziꞌchi bwiꞌhnn raꞌ ba
xichiꞌhzi cohsa dxaaba ziga tuhbi ziga stuhbi raꞌ ba. 25Ya loh
nin mahzi ñadxiꞌhyi raꞌ ba laꞌh Dxiohs mahzi badxiꞌhyi raꞌ ba
loh xcweenta cohsa dxixiꞌhw raꞌ, cohsa dxaaba raꞌ, nee raann
raꞌ ba cohsa raꞌ nin bwiꞌhnn chaꞌyi Dxiohs xlawaaꞌha gaann
raꞌ ba laꞌh yuꞌpi Dxiohs nin bwiꞌhnn chaꞌyi cohsa raꞌ chi, lah
Ñiꞌhmahzi rchiꞌhnguiñiꞌ zaꞌca raꞌbwiinnpar tuꞌpazi. Amehn.

26 Pwihsi niꞌchin bwiꞌhnn Dxiohs ntriehgu laꞌh raꞌ ba loh
xica cohsa xtuhyi nin gutiꞌdxiloh raꞌ ba. Hasta xcunnaꞌh raꞌ
ba biahca biraallii gunnaꞌh. 27Ziꞌchi gahca za laꞌh raꞌndxiꞌhw
biahca raꞌ ba biraallii ndxiꞌhw, ya rcaꞌdxih raꞌ ba loh cohsa
dxaaba nin rzaꞌbi stoꞌ raꞌ ba, ziga tuhbi ziga stuhbi raꞌ ba.
Gunnaꞌh cun gunnaꞌh nee ndxiꞌhw cun ndxiꞌhw rguꞌtii raꞌ ba
xcweenta cohsa xtuhyi raꞌ, ya rdxihlli raꞌ ba loh tihxi gahca
raꞌ ba pur xcweenta cohsa dxaaba nin ruhnn raꞌ ba.

28Neecomaayi ruxclaaꞌdzi raꞌbadxiuꞌnbwaꞌ raꞌbaDxiohs,
niꞌchin bwiꞌhnn Ñiꞌh ntriehgu laꞌh raꞌ ba tin biaaba raꞌ ba loh
raꞌ xigaaba dxaaba tin guunn raꞌ ba nin ayi nahpa guunn raꞌ
ba. 29Naꞌzugaraalohxicacohsaninayinaaxnehza laꞌhraꞌba,
ziga guunn raꞌ ba cohsa dxaaba ziga cohsa gubwihlli raꞌ, bwi-
inn rzaꞌbistoꞌ xixteenn bwiinn, bwiinn rdxiinn bwiinn, bwi-
inn nin rdxihndxinee lasaaꞌ ñiꞌh, bwiinn rusaguiꞌhi, bwiinn
nin nayoꞌba yihca ñiꞌh, bwiinn nin ruuꞌyi dxixiꞌhw, 30bwiinn
nin rñiꞌyah lasaaꞌ raꞌ ñiꞌh, ya laꞌh Dxiohs rdxyiꞌchinee raꞌ ba,
bwiinn bioleentu raꞌ, bwiinn nin rbweꞌhestoꞌ laꞌh raꞌ snuhn
bwiinn, cun bwiinn raꞌ nin ruhn lasahca laꞌgahca raꞌ ñiꞌh nez
loh xpisihn raꞌ ñiꞌh, nin rdxiꞌnlaadzi raꞌ xica raꞌ cohsa dxaaba
raꞌ, bwiinn raꞌ nin ayi ruzoꞌbadxiahga xchiꞌdxyi xtaada raꞌ
ñiꞌh, 31bwiinnnahda raꞌnin ayi riaꞌzi dxyiꞌdxyi raꞌ, bwiinn raꞌ
nin ayi ruzaꞌloh raꞌ xchiꞌdxyi raꞌ ñiꞌh, bwiinn raꞌ nin ayi gaca
nadziiꞌhi cun laꞌh stuhbi bwiinn, bwiinn raꞌ nin ayi gaann
raꞌ ruhn pardohn xtuhlda stuhbi bwiinn, bwiinn raꞌ nin ayi
ralahsastoꞌ ñiꞌh laꞌh stuhbi bwiinn lasaaꞌ ba. 32 Laꞌh raꞌ ba
bwen, bwen naann raꞌ ba xcweenta xquelrnabwaꞌ Dxiohs.
Naann raꞌ ba garaa raꞌ nin ruhn raꞌ cohsa raꞌ squiiꞌ xcweenta
raꞌ ba naa ñichiloh raꞌ ba lohDxiohs; ya nicala ziꞌchi naannloh
raꞌ ba gariaꞌcaa xcweenta raꞌ ba per riazahraꞌtiiꞌ ruhnn raꞌ ba
dziꞌn dxaaba raꞌ ya hasta riahxi raꞌ ba rwaꞌha raꞌ ba ruhnn raꞌ

snuhn raꞌ bwiinn dziꞌn dxaaba raꞌ chi.
2

Dxiohs ruhn guelguxchisi zaꞌca
1 Pwihsi niꞌchin yiꞌh ziga ruluuꞌyi xcwihin luꞌh laꞌh raꞌ

stuhbi bwiinn ayi nuu guiñiꞌ luꞌh ayi xtuhlda luꞌh nee nicala
chyuu chiꞌhzi nin naa luꞌh, laasii ziga rucaꞌchiah luꞌh laꞌh
stuhbi bwiinn cayuhnn luꞌh yiꞌh condenahdu, laasii yiꞌh ziga
ruluuꞌyixcwihin luꞌh laꞌhbwiinnneezaa luꞌhruhnn luꞌhziꞌchi
gahca. 2 Pwihsi naann raꞌ nuꞌh xa ruhn Dxiohs guelgux-
chisi zaꞌca chin rudziiꞌbaduhlda Ñiꞌh yihca raꞌ bwiinn raꞌ
nin ruhnn raꞌ cohsa raꞌ squiiꞌ, 3 ya yiꞌh ziga ruluuꞌyixcwihin
luꞌh laꞌh snuhn bwiinn raꞌ nee ziꞌchi gahca naa xtsiꞌn luꞌh,
¿ta ruhnn luꞌh lligaaba zuhnn luꞌh gahn taꞌh luꞌh loh xjwisi
Dxiohs? 4 Rbweꞌhestoꞌ luꞌh garaa nin ruhnn Ñiꞌh para yiꞌh
laasii naa Ñiꞌh bwen duxa, ralahsa duxa stoꞌ Ñiꞌh nee cun
zirooꞌ paseensi nahpaa Ñiꞌh, ya yiꞌh ayi rudiꞌhi luꞌh cweenta
cagabweꞌhecaa xquelnazaꞌca Ñiꞌh yiꞌh loh dziꞌn dxaaba tin
gadxaꞌh loh xigaaba luꞌh, 5 per yiꞌh dxyiꞌbi nahda luꞌh cun
dxyiꞌbi dxipa stoꞌ luꞌh, niꞌchin nin ayi nnaa luꞌh guchaꞌh luꞌh
loh xigaaba luꞌh tin chechiistoꞌ luꞌh xchiꞌdxyi Dxiohs. Pwihsi
niꞌchin nin cayuhnn ziahan luꞌh caxchihgu para yiꞌh gahca
para laꞌn dxyih nin guunn Dxiohs guelguxchisi ziga nin naa
guchii paꞌh loh guihdxyiyuh, 6ya hastayi guunn Dxiohs guel-
guxchisi loh raꞌ bwiinn guihdxyiyuh chiꞌchiyi zidxihlli Ñiꞌh
loh cada tuhbigah tu zigapaꞌh xcweenta xtsiꞌn cada tuhbigah
tu. 7 Ya laꞌh raꞌ bwiinn raꞌ nin radxiꞌhyi raꞌ loh xquelñaꞌñih
Dxiohs cun guelnabahan nacuubi, nee guziꞌguehlda za raꞌ
ba guibahan zaꞌca raꞌ ba gaduhbi lagaꞌtiiꞌ; bwiinn raꞌ chi
zudiꞌhi Ñiꞌh guelnabahan nacuubi; 8 per laꞌh raꞌ bwiinn nin
gudxiꞌhyisi xneziuh gahca raꞌ ba cun basahcalohza raꞌ ba
xchiꞌdxyi Dxiohs tin mahzi badxiꞌhyi raꞌ ba dziꞌn dxaaba raꞌ,
ziagaduhbillahnnee stoꞌ Dxiohs laꞌh raꞌ ba cun zudiꞌhiza Ñiꞌh
tuhbi guelnahduxa laꞌh raꞌba. 9Ziuuꞌ guelrzaꞌcazii duxapara
laꞌh raꞌ bwiinn raꞌ nin ruhnn raꞌ cohsa dxaaba raꞌ, soobaalo-
honmwehrgalohtiiꞌpara laꞌhraꞌbwiinn Israel raꞌ, cunneezaa
para laꞌh raꞌ bwiinn raꞌnin ayi naa raꞌ bwiinn Israel raꞌ, 10per
para laꞌh raꞌ bwiinn raꞌ nin ruhnn raꞌ ganaalla cohsa zaꞌca
gudiꞌhi Ñiꞌh guelrbwiidxyii stoꞌ para laꞌh raꞌ bwiinn raꞌ chi,
soobaalohzan mwergaloh para laꞌh raꞌ bwiinn Israel raꞌ nee
ziꞌchiza para laꞌh raꞌ bwiinn raꞌ nin ayi naa raꞌ bwiinn Israel.

11 Laasii laꞌh Dxiohs ayi ruhnn Ñiꞌh guriin-guriin cun cada
tuhbi raꞌbwiinn. 12Yagaraa raꞌbwiinn raꞌninguyuuꞌxtuhlda
ñiꞌh lohDxiohsneeayi biuꞌnbwaꞌ raꞌbaxlehyiÑiꞌhninbadiꞌhi

Ñiꞌh laꞌh Moisehs, ziñichiloh raꞌ ba nezloh Ñiꞌh nicala sin laꞌh
lehyi chi; ya bwiinn raꞌ nin rguꞌtii raꞌ duhlda loh Ñiꞌh nicala
nahpa raꞌ ba xlehyiMoisehs, ya pur xcweenta lehyi chi zahca
guelguxchisi xcweenta raꞌ ba, 13 laasii bwiinn raꞌ nin rihn zi
xcweenta xlehyiMoisehs ayi naa raꞌ ba bwiinn nayaa nez loh
Dxiohs, sino que sola bwiinn raꞌ nin ruzoꞌbadxiahga paꞌca
xcweenta lehyi chi, niꞌchi raꞌ si naa bwiinn nayaa nez loh
Ñiꞌh, 14 laasii chin laꞌh raꞌ bwiinn raꞌ nin ayi naa raꞌ bwiinn
Israel ayi nahpa raꞌ ba lehyi chi, laasii laꞌh gahca raꞌ ba nahpa
raꞌ ba xlehyi raꞌ ba pur xcweenta lastoꞌ raꞌ ba; bwiinn raꞌ
squiiꞌ nicala ayi nahpa raꞌ ba lehyi nin baniꞌhi Dxiohs laꞌh
Moisehs laꞌhgahca lastoꞌ raꞌ ba naa xlehyi raꞌ ba. 15 Pwihsi
cohsa bwen raꞌ nin ruhnn raꞌ ba ruluuꞌyiloh neziuh zaꞌca
nin nuu lastoꞌ raꞌ ba, ya lastoꞌ raꞌ ba ruluuꞌyi cuun loh garaa
cohsa nin ruhnn raꞌ ba nin naa cohsa zaꞌca ya neezaa cuun za
nin naa cohsa dxaaba. 16Garaa raꞌ cohsa riiꞌ zizohbagahcan
chin gadzihn dxyih nin guunnDxiohs guelguxchisi xcweenta
lligaaba nagaꞌtsi raꞌ nin nuu lastoꞌ garaatiiꞌ raꞌ bwiinn pur
xcweenta Jesucristu, nee pur xcweenta ziga naa xchiꞌdxyi
Dxiohs nin ruluꞌyiꞌhn.

Xcweenta raꞌ bwiinn Israel raꞌ cun xcweenta xlehyi Dxiohs
17 Yiꞌh rñiꞌ luꞌh naa luꞌh tuhbi bwiinn Israel nee neezaa

zeezahnee luꞌhxlehyiMoisehsneenayachi luꞌhpurxcweenta
ziga rñiꞌ luꞌh rihn Dxiohs xchiꞌdxyi luꞌh, 18 nee nuꞌnbwaꞌ za
luꞌh nin xclaaꞌdzi Dxiohs guunn luꞌh, ya lehyi ruluuꞌyi yiꞌh tin
cwii luꞌh nin naa mahzi bwen, 19 nee rñiꞌza luꞌh nahpa luꞌh
siguhra zahcabwaꞌ luꞌh xa guunn luꞌh guluuꞌyi luꞌh neziuh
laꞌh raꞌ nin ayi rihn raꞌ loh raꞌ ñiꞌh, nee xa guziaꞌñih za luꞌh
para sah raꞌ bwiinn raꞌ nin nuu raꞌ loh nacahyi; 20nee neezaa
rñiꞌ luꞌh rahcabwaꞌ luꞌhxa guluuꞌyi luꞌh laꞌh raꞌbwiinnnin ayi
xi gaann tiiꞌneexaguiñiꞌneeza luꞌhrñiꞌnee luꞌh laꞌhraꞌbwiinn
raꞌ nin ayi razaꞌ raꞌ dxyiꞌdxyi, ya que yiꞌh nahpa luꞌh rre-
hgla xteenn guelrahcabwaꞌ cun xcweenta dxyiꞌdxyi nanchii.
21 Pwihsi sidela yiꞌh ruluuꞌyi luꞌh laꞌh raꞌ snuhn raꞌ bwiinn
raꞌ, ¿xixnaachiꞌh ayi riaꞌñih loh xigaaba luꞌh guluuꞌyi luꞌh yiꞌh
gahca? Yiꞌh ziga ruluuꞌyi luꞌh rñiꞌ luꞌh xchiꞌdxyi Dxiohs ayi
nuu cwaaꞌn raꞌ bwiinn, ¿xixnaa chiꞌh rbaaꞌn luꞌh? 22 Sidela
yiꞌh gahca rñiꞌ luꞌh ayi gaca bwiinn bwiinn gubwihlli, ¿xixnaa
chiꞌh ruhnn luꞌhn yiꞌh? Sidela yiꞌh gahca za rdxyiꞌchinee luꞌh
laꞌh raꞌ figuhra raꞌ dxaan raꞌ, ¿xixnaa chiꞌh yiꞌh gahca rbaaꞌn
luꞌh cohsa zaꞌca nin nuu laꞌn yuuꞌ raꞌ hasta nuu raꞌ niꞌchi raꞌ?
23 Ruhnn nayachi luꞌh pur xcweenta lehyi, per ruziꞌxtuhyi
luꞌh laꞌh Dxiohs pura ayi ruzoꞌbadxiahga luꞌh xchiꞌdxyi lehyi
chi. 24 Cun rasohn rahbi loh Xchihtsi Dxiohs squii: “Laꞌh raꞌ

bwiinn raꞌ nin ayi naa raꞌ bwiinn Israel raꞌ rñiꞌ tohnta raꞌ ba
xcweenta Dxiohs pur ayi ruzoꞌbadxiahga tu xchiꞌdxyi Ñiꞌh.”

25 Pwihsi guchiica ziga, nin ruzoꞌbadxiahga xcweenta xle-
hyi Moisehs, mahs balaaquiꞌhn ralluuꞌyi bwaꞌ nin laa circun-
cisión nin riuuꞌ ba, per sidela laꞌh ba ayi ruzoꞌbadxiahga ba
xcweenta xlehyi Moisehs, pwihsi bwiinn chi naa ba ziga nin
ayi nuu bwaꞌ chi. 26 Ya ziga laꞌh bwiinn nin ayi guyuuꞌ bwaꞌ
tihxi ñiꞌh, per sidela laꞌh bwiinn chi ruzoꞌbadxiahga ba ziga
ruluuꞌyi xlehyi Moisehs, rdiiꞌdxi ba zigazi tuhbi bwiinn nin
guyuuꞌbwaꞌneenicala nagahdxi chuubabwaꞌ. 27Bwiinnnin
ayi bwaꞌ tihxi ñiꞌh, nee ruzoꞌbadxiahga ba xcweenta xlehyi
Moisehs, bwiinnchi guunnguelguxchisi xcweenta luꞌhnicala
nahpa luꞌh xcweenta lehyi nee nicala naa luꞌh nin nuu bwaꞌ
per nin ruhnn luꞌh ayi ruzoꞌbadxiahga luꞌhn, 28 laasii ziga
naa luꞌh tuhbi bwiinn Israel ayi nez dihtsi jwehra si dxiꞌh
luꞌh gaca luꞌhn, ziꞌchi gahcaza ziga riuuꞌ za bwaꞌ tihxi bwiinn
ayi sohla dxiꞌhza gaca ban tihxi ba, 29 laasii bwiinn nin naa
paꞌcaa tuhbi bwiinn Israel, naa ban desde laꞌn lastoꞌ ba, nee
bwaꞌnin laa circuncisión caabwaꞌ za ban laꞌn lastoꞌba ayi pur
ruzoꞌbadxiahgadxiꞌhbadxyiꞌdxyinincaa lohxlehyiMoisehs,
sino que laasii laꞌh Spíritu Saantugahca bacaꞌh bwaꞌ chi laꞌh
ba; nee Dxiohsgahca rñiꞌ zaꞌca pur laꞌh ba, niꞌchin ayi xchiꞌhn
bweꞌzii guiñiꞌ zaꞌca bwiinn guidxyiyuh pur laꞌh ba.

3
1 Per ziuuꞌ nin guiñiꞌ: “¿Xilla guilasahca chiꞌh gaca luꞌh

tuhbi bwiinn Israel o chuu tuhbi bwaꞌ nin laa circuncisión
tihxi luꞌh?” 2 Per rñiꞌn, lasahca duxan. Ziga mwergalohtiiꞌ,
nezloh raꞌ bwiinn Israel raꞌ badiꞌhi Dxiohs xchiꞌdxyi Ñiꞌh.
3Yannah gazoꞌba nuꞌh, ¿xa gaca sidela ayiru chechiistoꞌ nuhn
raꞌ ba xcweenta xchiꞌdxyi Dxiohs nin zeezahnee raꞌ ba?
¿Ta pur niꞌchi dxiꞌraꞌ chi ayi guzaꞌloh Dxiohs dxyiꞌdxyi nin
biaꞌhannee dxyiꞌdxyi Ñiꞌh laꞌh raꞌ ba? 4 ¡Pwihsi guyaa ayi gaca
ziꞌchi! Alcontrariu Dxiohs par tuꞌpazi zeezahnee Ñiꞌh ziga
naa xcweenta dxyiꞌdxyi raꞌ nin naa guchii, nicala garaatiiꞌ raꞌ
bwiinn raꞌ gaca bwiinn nin ruuꞌyi dxixiꞌhw. Pwihsi squiiꞌ rñiꞌ
loh Xchihtsi Dxiohs:
Xchiꞌdxyi gahca Luꞌh zuluuꞌyi xnehzatiiꞌ ruhnn Luꞌh, nee

tin chin gaca guelguxchisi xcweenta Luꞌh nin tuhbi
xtuhlda Luꞌh ayi guidxeela.

5Per sidela laꞌhxtsiꞌndxaaba raꞌnuꞌhralluuꞌyin tin galuuꞌyi
raꞌ nuꞌh, Dxiohs naa bwen duxa, ¿xa guidiꞌtsi nuꞌh? ¿Ta
guidiꞌtsi nuꞌh Dxiohs ayi naa Ñiꞌh bwen cun laꞌh nuꞌh laasii
runiꞌhi Ñiꞌh tuhbi guelnah laꞌh nuꞌh? (Rñiꞌn loh tu ziga
xchiꞌdxyi bwiinn guihdxyiyuh.) 6 ¡Pwihsi ayi naan ziꞌchi!,

laasii sidela laꞌhDxiohsñahcaÑiꞌhnadxaaba, ¿xallañahca chiꞌh
ñuhnn Ñiꞌh guelguxchisi xcweenta raꞌ bwiinn guihdxyiyuh?
7 Per sidela laꞌh xcweenta raꞌ bwiinn dxixiꞌhwun ralluꞌyi
tin mahzi ru rahca guchii xchiꞌdxyi Dxiohs nin naa llaꞌñih,
¿xixnaa chiꞌh rahca xcweenta xquelguxchisihn zigazi naan
tuhbi bwiinn duhlda? 8 Pwihsi sidela ñahca ziꞌchi, ¿xixnaa
ayi chyu guunn cohsa dxaaba tin dxiꞌ cohsa zaꞌca? Deeꞌ nin
mahzi rñiꞌ nuu raꞌ bwiinn cun lligaaba dxaaba nin riuuꞌ raꞌ
ba rahbi raꞌ ba laꞌh nu raluuꞌyi nu, per bwiinn raꞌ nin rñiꞌ raꞌ
squiiꞌmahzi dxiaaba xjwisi Dxiohs yihca raꞌ ba.

Garaa nuꞌh naa raꞌ nuꞌh bwiinn duhlda
9Ya nnaha xchiꞌh, ¿ta laꞌh chiꞌh nu nin naa nu bwiinn Israel

mahzibwiinnzaꞌca runu loh raꞌninayinaa raꞌbwiinn Israel?
¡Pwihsi aaca!, laasii laꞌh nu bachiñiꞌla laꞌh raꞌ bwiinn Israel raꞌ
cun snuhn raꞌ bwiinn naa raꞌ ba bwiinn duhlda. 10Laasii loh
Xchihtsi Dxiohs rñiꞌ squii:
Ayiza nin tuhbi bwiinn zaꞌca, per nin tuhbi tiiꞌ raꞌ ba;
11ayi nin tuhbi paꞌhbwiinnnin rahcabwaꞌxanaaDxiohs, nee

ayiza bwiinn nin gadxiꞌhyi laꞌh Dxiohs.
12 Garaa raꞌ ba gunaꞌzu nehza raꞌ ba neziuh dxaaba; ayi

galluꞌyi raꞌ ba laasii garaa raꞌ ba naꞌhla raꞌ ba xcweenta
dziꞌn dxaaba raꞌ.

Ayi nin tuhbi bwiinn nin guunn dziꞌn zaꞌca, per nin tuhbitiiꞌ
raꞌ ba.

13 Ya bidxee yahnn raꞌ ba rreꞌh ganaalla dxyiꞌdxyi xihn, nin
naan ziga tuhbi baꞌ nin zohba llaala,

nee rusaguiꞌhi raꞌ ba cun luhdxi raꞌ ba, ya dxyiꞌdxyi nin rreꞌh
rwaaꞌ raꞌ ba naa ziga benehnu nin nuu rwaaꞌ tuhbi
bweꞌlda ñalaaꞌdzi.

14 Ya rwaaꞌ raꞌ ba ganaalla dxyiꞌdxyi guerguii zohban, cun
ganaalla dxyiꞌdxyinah nin riasaa bwiinn rñiꞌ loh lasaaꞌ
raꞌ ba.

15 Ya ñaaꞌ raꞌ ba rusalluꞌhn laꞌh raꞌ ba tin ruñichiloh raꞌ ba
xquelnabahan raꞌ snuhn raꞌ bwiinn.

16 Caachiꞌhzi nin rii raꞌ ba ruhnn raꞌ ba dziꞌn dxaaba cun
rutiꞌdxi lasaaꞌ raꞌ ba trabahjw duxa.

17Ya ayi nuꞌnbwaꞌ raꞌ ba ziga xa guibahannee nasaa lasaaꞌ raꞌ
ba, laꞌh Dxiohs.

18 Nee nin ayi xi guelnadxyiꞌbi riuuꞌ lastoꞌ raꞌ ba laꞌh Yuꞌbi
Dxiohs.

19 Bwen-bwen naann nuꞌh garaa nin rñiꞌ loh xlehyi Moi-
sehs, rñiꞌn xcweenta bwiinn raꞌ nin naann raꞌ lehyi chi,
tin garaa raꞌ ba gadaꞌw rwaaꞌ raꞌ ba, nee tin garaa raꞌ za
bwiinn dxiaꞌhan loh xquel guxchisi Dxiohs. 20 Ya nicala
ñuzoꞌbadxiahga tuhbi bwiinn garaatiiꞌ dxyiꞌdxyi nin caa loh
lehyi, per ayi lehyi dxiꞌh chi gusiaꞌpitii xtuhlda ba, laasii pur
xcweenta lehyi rahcabwaꞌ nuꞌh naa nuꞌh bwiinn duhlda.

Xcweenta ziga taꞌh raꞌ bwiinn loh duhlda naa chechiistoꞌ raꞌ
ba xchiꞌdxyi Dxiohs

21 Per nnah riaꞌhan lehyi guriinca, ya desde galohyi
guzoꞌbaloh cagaluuꞌyi Dxiohs gahca laꞌh nuꞌh xa foorma ru-
siaꞌpitii Ñiꞌh xtuhlda raꞌ nuꞌh, ya foorma chi caa loh dxihtsi
xteenn lehyi cun loh dxihtsi raꞌ xteenn guehtu profehta raꞌ,
22ya squiiꞌnaa stuhbi foormachi: Chyuchiꞌhzinin chechiistoꞌ
ñiꞌh xchiꞌdxyi Jesucristu, zahca nayaa ba nezloh Dxiohs, nee
ziꞌchi ruhnn Dxiohs cun garaa raꞌ bwiinn raꞌ nin riachiistoꞌ
ñiꞌh laasii ayi ruhnn Ñiꞌh guriin-guriin cun cada tuhbigah raꞌ
bwiinn, 23 laasii garaatiiꞌ raꞌ bwiinn guihdxyiyuh laꞌbañihchi
nezlohDxiohs, pwihsi ayi gaaldaaguzuh guidiꞌhnnnuꞌhdziꞌn
zaꞌca ziga nin ruhnn Ñiꞌh, 24per pur nin balahsastoꞌ Ñiꞌh laꞌh
nuꞌh sinque ayi chyu gudxihlli laꞌh Ñiꞌh baniꞌhi Ñiꞌh riaꞌhan
nayaa nuꞌh nezloh Ñiꞌh pur nin gudxihlli Jesucristu guelgux-
chisi xteenn duhlda niꞌchin nin gusiaꞌpitii Ñiꞌh xtuhlda raꞌ
nuꞌh. 25 Per guxeꞌhla Dxiohs laꞌh Jesucristu tin gucah Ñiꞌh
loh cruhzi nezloh raꞌ bwiinn tin ziꞌchi gudxihlli Ñiꞌh garaa
raꞌxtuhlda chyuuchiꞌhzi bwiinnnin chechiistoꞌñiꞌhxchiꞌdxyi
Dxiohs pur xcweenta llarihn Jesucristu. Ziꞌchi bwiꞌhnn Dx-
iohs tin baluuꞌyi Ñiꞌh xa guibahan nayaa raꞌ bwiinn nezloh
Ñiꞌh. GalohguhpasiÑiꞌhpaseensi laꞌhraꞌbwiinn, ayibwiꞌhnn
Ñiꞌh guelguxchisi pur xcweenta raꞌ xtuhlda raꞌ ba, 26 laasii
ba naann Dxiohs cuuca guunn Ñiꞌh guelguxchisi xcweenta
duhlda raꞌ chi tin ziꞌchi guluuꞌyi Ñiꞌh xa naa guelguxchisi
xcweenta duhlda raꞌ chi nee tin ziꞌchiza guluuꞌyi Ñiꞌh nayaa
ÑiꞌhnezlohgaraaraꞌbwiinnneezigaxaruhnnnayaaÑiꞌh laꞌh
chyuu chiꞌhzi bwiinnnin chechiistoꞌñiꞌhxchiꞌdxyi Jesucristu.

27Niꞌchin nnah ¿ta zahca gachiñiꞌ nuꞌh nezloh Dxiohs pur
xcweenta xtsiꞌn zaꞌca raꞌ nuꞌh? ¡Radiitsi rallaaꞌn naa niꞌca! ¿Xi
lehyi rusiaꞌpitii xtuhlda raꞌ nuꞌh? ¿Ta lehyi nin rñiꞌ: “Gul-
guiꞌhnndziꞌn zaꞌca”? ¡Ayi gaca ziꞌca!, laasii tuhsi lehyi nuunin
rusiaꞌpitii duhlda, ya lehyi chi rñiꞌ: “Gulchechiistoꞌ xchiꞌdxyi
Jesucristu.” 28 Pwihsi laꞌnu baluuꞌyila Dxiohs ruhnn nayaa
laꞌh bwiinn nin riachiistoꞌ ñiꞌh xchiꞌdxyi Ñiꞌh, nee nin ayi
ruhnn cweenta Ñiꞌh sidela bwiꞌhnn ba ziga nnaa loh xlehyi
Moisehs o nicala ayi bwiꞌhnn ban.

29 ¿Nee ta laꞌhsi raꞌ bwiinn Israel naa Xchiohs ñiꞌh laꞌh
Dxiohs? ¿Tayi naa Ñiꞌh Xchiohs raꞌ garaa raꞌ bwiinn gui-
hdxyiyuh? Pwihsi guyaa neezaa raꞌ ba naa Ñiꞌh Xchiohs raꞌ
ba, 30 pwihsi ayi ziahan Dxiohs sola nuu tuhbi dxiꞌh Ñiꞌh:
Dxiohs nin rusiaꞌpitii xtuhlda raꞌ bwiinn chin riachiistoꞌ raꞌ
ba xchiꞌdxyi Ñiꞌh, nicala ziga bwiinn Israel raꞌ nin nuu bwaꞌ

tihxi raꞌ ñiꞌh ba o nicalaza chyuchiꞌhzi bwiinn raꞌ nin aadxi
nuu raꞌ bwaꞌ xteenn raꞌ bwiinn Israel.

31 Pwihsi, ¿ta gachiñiꞌ nuꞌh ayi ru guilasahca xlehyi Moi-
sehs pur nin riachiistoꞌ nuꞌh xchiꞌdxyi Jesucristu? Pwihsi
guyaa ayi gaca ziꞌchi sino que mahs cagazoꞌbadxiahga nuꞌh
xchiꞌdxyi xlehyi Moisehs chin riachiistoꞌ nuꞌh xchiꞌdxyi Jesu-
cristu.

4
Xcweenta guehtu Abrahn

1 Nee pwehda ziuuꞌ bwiinn raꞌ nin guiñiꞌ nuꞌh: “¿Cuun
xchiꞌh nin bwiꞌhnn guehtu xtaada guldooꞌ nu Abrahn gahn?”
2Pwihsi sidela laꞌh Abrahn ñahca bwiinn zaꞌca nezloh Dxiohs
pur garaa dziꞌn zaꞌca raꞌsi nin bwiꞌhnn ba, ñahca ñiñiꞌ ba
pur xcweenta xtsiꞌn zaꞌca ba nicala ayi nez delanta loh dxiꞌh
Dxiohs. 3Pwihsi rñiꞌ loh Xchihtsi Dxiohs:
Abrahn gwachiistoꞌ ba xchiꞌdxyi Ñiꞌh, ya pur niꞌchin bwiꞌhnn

Ñiꞌh laꞌh ba bwiinn zaꞌca.
4 Pwihsi ziga tuhbi bwiinn nin ruhnn dziꞌn, mweeyi nin

rahlla ba ayi raaꞌda dxiꞌh ban, sino que rahlla ba cunmweeyi
chi pur xcweenta dziꞌn nin ruhnn ba. 5 Pwihsi niꞌchin sidela
chyuulla tuhbi bwiinn chechiistoꞌ ba laꞌh Dxiohs nicala naa
ba tuhbi bwiinn duhlda, Dxiohs zuhnn Ñiꞌh laꞌh bwiinn chi
nezloh Ñiꞌh ziga xpwiinn Ñiꞌh nin ruzoꞌbadxiahga xchiꞌdxyi
Ñiꞌhpurnin riachiistoꞌbaxchiꞌdxyiÑiꞌh. 6Ziꞌchigahcaza guñiꞌ
guehtu Davihd xcweenta bwiinn nin rguꞌbwaꞌ Dxiohs naa
ziga bwiinn zaꞌca pur nin riachiistoꞌ ba xchiꞌdxyi Ñiꞌh, ayi
naan pur ziga soobaa guunnsi ba dziꞌn raꞌ nin caa loh lehyi.
7 Squiiꞌ rahbi Davihd:
¡Dichohsa raꞌ bwiinn raꞌ nin rusiaꞌpitii Dxiohs xtuhlda raꞌ ñiꞌh;

laꞌh raꞌ nin babieꞌwloh xtuhlda raꞌ ñiꞌh!
8 ¡Dichohsa naa bwiinn nin ayi ru ruhnn cweenta Dxiohs

xtuhlda ñiꞌh pur ziga basahcaloh ba nezloh Ñiꞌh!
9 ¿Ta rñiꞌ dxyiꞌdxyi zaꞌca riiꞌ xcweenta si bwiinn raꞌ nin nuu

bwaꞌ chi, o neezaa rñiꞌn xcweenta bwiinn raꞌ nin ayi nuu
bwaꞌ chi? Pwihsi laꞌhnubachiñiꞌ la basiaꞌpitii Dxiohs xtuhlda
guehtu Abrahn pur nin gwachiistoꞌ ba xchiꞌdxyi Ñiꞌh. 10 Per
¿cuuca basiaꞌpitii Ñiꞌh xtuhlda Abrahn? ¿Ta chin baguyuuꞌ
Abrahn bwaꞌ chi, o desde galohyi? Aaca, ayi chin guyuuꞌ
dxiꞌh ban, sino que galohyi chin nagahdxi chuu ban, 11 ya
chiꞌchiyi guyuuꞌ Abrahn bwaꞌ chi, ziga tuhbi bwaꞌ nin naa
sehn xteenn guelnayaa nin gwachiistoꞌ ba xchiꞌdxyi Dxiohs
chin gueꞌduyi chuu ba bwaꞌ. Pwihsi pur cweenta raꞌ riiꞌ naa
Abrahn xtaada raꞌ garaa raꞌ bwiinn raꞌ nin riachiistoꞌ raꞌ ñiꞌh
xchiꞌdxyi Dxiohs, nicala ayi raꞌ ba bwaꞌ nin laa circuncisión;

ya ziꞌchi za rguꞌbwaꞌ Dxiohs naa raꞌ ba ziga bwiinn zaꞌca raꞌ
laasii riachiistoꞌ raꞌ ba xchiꞌdxyi Ñiꞌh, 12 nee naazaa guehtu
Abrahn xtaada raꞌ garaa raꞌ bwiinn nin nuu bwaꞌ nin laa
circuncisión tihxi ñiꞌh, ziꞌchigahcaza naaAbrahn xtaada bwi-
inn raꞌ nin ayi bwaꞌ nin laa circuncisión per zeezahnee raꞌ
ba xcweenta ziga gwachiistoꞌ Abrahn chin nagahdxi chuu ba
bwaꞌ chi.

Dxyiꞌdxyi nin biaꞌhannee Dxiohs laꞌh raꞌ bwiinn rzohba pur
xcweenta guelriachiistoꞌ

13 Pwihsi biaꞌhan dxyiꞌdxyinee Dxiohs laꞌh guehtu Abrahn
nee cun para garaa raꞌ llahga guehtu Abrahn, tin badiꞌhi
Dxiohs lohguihdxyiyuhzigahereensi laꞌhba, per cweenta riiꞌ
ayi guhcan laasii bazoꞌbadxiahgaAbrahnxcweentaxchiꞌdxyi
xlehyi Moisehs sino que laasii gwachiistoꞌ Abrahn xchiꞌdxyi
Dxiohs; ya pur niꞌchi bwiꞌhnn Ñiꞌh laꞌh Abrahn ziga bwi-
inn nadoꞌlaaꞌdzi, bwiinn nayaa nin ayi xi xtuhlda ñiꞌh ne-
zloh Dxiohs. 14 Pwihsi sidela laꞌhsi raꞌ nin ruzoꞌbadxiahga
xcweenta lehyi ñahca nin ñicaꞌha hereensi ya chiꞌchi lliaaꞌsi
ñahca xcweenta ziga riachiistoꞌ raꞌ snuhn bwiinn xchiꞌdxyi
Dxiohs, ya ziga xcweenta dxyiꞌdxyi nin biaꞌhannee Dxiohs
laꞌh Abrahn ayi ñahca lasahcarun, 15 laasii lehyi mahzi rusi-
inlohon guelnadoꞌbalaadzi; per hasta ayi lehyi ayi xi guel-
nadoꞌbalaadzinuuriꞌchi. 16PwihsiniꞌchinbalahsastoꞌDxiohs
laꞌh nuꞌh, tin gacadziꞌtsi dxyiꞌdxyi nin biaꞌhannee Ñiꞌh laꞌh
guehtu Abrahn, tin garaa raꞌ llahga ba nin riachiistoꞌ ñiꞌh
dxyiꞌdxyi chi zicaꞌha raꞌ ba hereensi nin gudiꞌhi Dxiohs laꞌh
raꞌ ba, nee ayi sola laꞌhdxiꞌh raꞌ dxiꞌh nin zeezahnee ziga
naa xlehyiMoisehs sino que neezaa bwiinn raꞌnin riachiistoꞌ
xchiꞌdxyi Dxiohs ziga gwachiistoꞌ guehtu Abrahn; ya pur
niꞌchin naa guehtu Abrahn xtaada garaa raꞌ nuꞌh, 17 ziga
caa loh Xchihtsi Dxiohs: “Bwiꞌhnnaꞌhn yiꞌh xtaada raꞌ zia-
han raꞌ naciohn raꞌ bwiinn.” Squiiꞌ nahpa soobaa dxyiꞌdxyi
nin biaꞌhannee dxyiꞌdxyi Dxiohs laꞌh guehtu Abrahn laasii
gwachiistoꞌbaxchiꞌdxyiÑiꞌh. LaꞌhÑiꞌhnaaDxiohsnin rudiꞌhi
guelnabahan laꞌh bwiinn guuchi raꞌ, nee laꞌh za Ñiꞌh naa nin
ruzeꞌta xcweenta cohsa raꞌ nin nagahdxi dxiinloh.

18 Nicala naann Abrahn nagahn duuxa soobaa dxyiꞌdxyi
nin biaꞌhannee Dxiohs laꞌh ba, per cun gwachiistoꞌ ba ya
ziꞌchi guhpa ba siguhra, badzihn naa ba xtaada bwiinn zi-
ahan naciohn raꞌ, cun ziga guñiꞌ Dxiohs loh ba chin rahbi
Ñiꞌh: “Pwihsi tahla raꞌ ziahan duxa raꞌ llahga luꞌh loh gui-
hdxyiyuh.” 19Ayi biaꞌhansiisii Abrahn loh ziga gwachiistoꞌba
laꞌh Dxiohs, nicala nuu ba tuhbi gaywaꞌh yihza nee nicalaza
ziga ya gudiiꞌdxi ñuuꞌ lliiꞌn Sara; 20 per ayi bwiꞌhnn chiohpa
loh xigaababa cun cweenta ziga guñiꞌDxiohs loh ba, laꞌlagaꞌh

mahziru gwazah ba gwachiistoꞌ ba cun xcweenta dxyiꞌdxyi
nin guñiꞌDxiohs loh ba neemahziru badiꞌhi ba guelzuxchiilli
nezloh Dxiohs, 21 laasii naannloh ba nahpa Dxiohs guelrn-
abwaꞌ ziga guzaꞌloh Ñiꞌh xchiꞌdxyi Ñiꞌh cun garaa nin ruhnn
Ñiꞌh lligaaba gaca. 22 Pwihsi niꞌchin nin guluꞌbwaꞌ Dxiohs
naaAbrahnziga tuhbibwiinnzaꞌcanezlohÑiꞌhpurxcweenta
ziga riachiistoꞌ ba xchiꞌdxyi Ñiꞌh.

23Yaayi pur xcweenta si dxiꞌhguehtuAbrahn caadxyiꞌdxyi
raꞌ rii: “Guluꞌbwaꞌ Dxiohs naa guehtu Abrahn bwiinn zaꞌca
laasii gwachiistoꞌ ba xchiꞌdxyi Ñiꞌh”, 24 per neezaa pur
xcweenta nuꞌh caaꞌhan, pwihsi pur xcweenta ziga riachi-
istoꞌ nuꞌh xchiꞌdxyi Dxiohs nin bacwaꞌhn laꞌh Jesucristu loh
guelguhchi rguꞌbwaꞌ Ñiꞌh naa nuꞌh bwiinn zaꞌca. 25 Guhchi
Jesucristu loh cruhzi tin gudxihlli Ñiꞌh xtuhlda raꞌ nuꞌh ya
babahn Ñiꞌh loh guelguhchi tin gaca nuꞌh bwiinn nayaa ne-
zloh Dxiohs.

5
Xcweenta ziga taꞌh bwiinn loh duhlda

1 Pwihsi, chin riachiistoꞌ nuꞌh xchiꞌdxyi Dxiohs, chiꞌchi ru-
siaꞌpitii Jesucristu xtuhlda raꞌnuꞌh tin gaca nuꞌh bwiinn zaꞌca
nezloh Dxiohs, niꞌchin nin nahpa nuꞌh guelrbwidxyiistoꞌ cun
Dxiohs pur xcweentaDaada Jesucristu. 2NeepurDaada Jesu-
cristu niꞌchinnin radiꞌhi guuxta stoꞌnuꞌh laasii ayiru gusioꞌba
xlehyi Moisehs laꞌh nuꞌh ziga ya riachiistoꞌ nuꞌh xchiꞌdxyi
Ñiꞌh, nee nabahan nayaa nuꞌh nee riahxi nuꞌh cun xcweenta
ziga naannloh nuꞌh gachidxuꞌtii nuꞌh loh guelñaꞌñih xteenn
Dxiohs, 3 nee ayi xcweentasi dxiꞌh deeꞌ raꞌ, sino que neezaa
riahxi nuꞌh chin rutiꞌdxilohnuꞌh trabahjw, yanaannnuꞌh tra-
bahjw chi ruhnn gaapaa nuꞌh pasensi, 4ya sidela cun pasensi
zoozahnee nuꞌh xchiꞌdxyi Dxiohs deeꞌ guunn guiñiꞌ Ñiꞌh naa
paꞌcaanuꞌhxpwiinnÑiꞌh, neepurdeeꞌza gaapaanuꞌh siguhra
dziꞌtsi rgaꞌha nuꞌh llaꞌñih xteenn Ñiꞌh, 5 ya siguhra dziꞌtsi riiꞌ
ayi nuu guiriaꞌh gahn nuꞌh laasii bachachihpa Dxiohs guel
rucaꞌstoꞌ xteenn Ñiꞌh laꞌn lastoꞌ raꞌ nuꞌh pur xcweenta Spíritu
Saantu nin baniꞌhi Ñiꞌh laꞌh nuꞌh.

6 Pwihsi chin nagahdxi gacabwaꞌ nuꞌh xa taꞌh nuꞌh loh
duhlda, chiꞌchi bazaaꞌ dxyih biꞌ Jesucristu tin guhchi Ñiꞌh
pur xcweenta raꞌ bwiinn duhlda raꞌ. 7 Yannah nagahn gaca
ziga guidxeela tuhbi bwiinn nin siꞌguihlda gachi xcweenta
stuhbi bwiinn, nicala pur masque bwiinn zaꞌca nin naa ba,
8 per laꞌh Dxiohs rluuꞌyi Ñiꞌh laꞌh nuꞌh rucaꞌhstoꞌ Ñiꞌh laꞌh
nuꞌh niꞌchin guxeꞌhla Ñiꞌh Crixtu guhchi Ñiꞌh pur laꞌh nuꞌh

nicala gwazahtiiꞌ naa nuꞌh bwiinn duhlda chiꞌchi, 9 ya nnah
guyaꞌpitii xtuhlda raꞌ nuꞌh pur xcweenta nin billiꞌhi llarihn
Jesucristu, pwisi niꞌchin nin naa siguhra ayi gaca guelgux-
chisi xcweenta nuꞌh chin guunn Ñiꞌh jwisi laꞌh raꞌ bwiinn
guidxyiyuh. 10 Pwihsi sidela ziga, chin naagahca raꞌ nuꞌh
nin bidxyiꞌchinee laꞌh Dxiohs, nee basiaꞌlda Ñiꞌh dxyiꞌdxyi
cun laꞌh nuꞌh pur ziga badiꞌhi Ñiꞌh Lliiꞌn Ñiꞌh guhchi, pwihsi
nnah cun mahzi gahn rooru zilaꞌh nuꞌh loh duhlda nee cun
xcweenta nin babahn LliiꞌnÑiꞌh loh guelguhchi. 11Pwihsi ayi
cun sola dxiꞌh deeꞌ, sino que nee riahxi nuꞌh pur Dxiohs pur
xcweenta Daada Jesucristu xteenn nuꞌh, laasii pur Jesucristu
badzihn nachidxiaapa nuꞌh guelrbwidxyiistoꞌ cun Dxiohs.

Xcweenta guehtu Adahn cun xcweenta Crixtu
12Pwihsi pur xcweenta tuhbi ndxiꞌhw guyuuꞌtii duhlda loh

guihdxyiyuh, nee guyuuꞌ za caxchihgu xcweenta guelguhchi
pur laꞌh ba, pwihsi ziꞌchi gudiiꞌdxi guelguhchi para garaa
raꞌ bwiinn, laasii garaa raꞌ raꞌ ba guyuuꞌ xtuhlda raꞌ ba.
13Pwihsi chin nagahdxi dxiinloh lehyi laꞌh duhlda nuu la loh
guihdxyiyuh, nicala laꞌh duhlda ayi guhca cweenta chin ayi
lehyi. 14 Per nicala ayi guhca cweenta duhlda raꞌ chi, desde
laꞌn dxyih raꞌ nin guyuuꞌ guehtu Adahn hasta laꞌn dxyih raꞌ
nin guyuuꞌ guehtu Moisehs, guhpa guelguhchi guelrnabwaꞌ
loh raꞌ bwiinn guihdxyiyuh laasii guluuꞌtii raꞌ ba duhlda,
nicala ayi guhca xtuhlda raꞌ ba pur nin ayi bazoꞌbadxiahga
raꞌ ba xcweenta xchiꞌdxyi Dxiohs ziga bwiꞌhnn Adahn, ya
pur Adahn biinloh xneziuh guelguhchi per pur xcweenta
Adahn nin rarohpa (o sea Jesucristu) gudxihxi Ñiꞌh xneziuh
guelnabahan nacuubi. 15 Ya xcweenta duhlda nin guluuꞌtii
Adahn ayi nuu gaca chiohpan cun xcweenta guelrgaaꞌda
nin baniꞌhi Dxiohs laꞌh nuꞌh. Pwihsi pur xtuhlda guehtu
Adahn, ziahan duxa bwiinn guhchi; per pur guelrgaaꞌda nin
baniꞌhi Dxiohs laꞌh nuꞌh pur xcweenta Jesucristu, naan zirooꞌ
ru que no xtuhlda raꞌ nuꞌh, nee bwenza naan para ziahan
raꞌ bwiinn. 16 Ya pur xtuhlda tuhbi dxiꞌh bwiinn ayi nuu
gaca tuhbilohon cun ziga naa guelrgaaꞌda xteenn Dxiohs,
pwihsi pur tuhbi dxiꞌhduhlda biꞌ guelguxchisi xteennDxiohs
per pur xcweenta guelrgaaꞌda xteenn Dxiohs biinloh taꞌh
ziahan raꞌbwiinn lohduhlda. 17Pwihsi sidela laꞌhguelguhchi
guhpa guelrnabwaꞌ xcweenta xtuhlda tuhbi dxiꞌh bwiinn,
¿balaacaaxchiꞌhru zinabwaꞌ loh guelnabahan nacuubi bwiinn
raꞌ nin rariaꞌcaa ziga bwiinn zaꞌca nezloh Dxiohs zinabwaꞌ
raꞌ ba loh tuhbi guelnabahan nacuubi nee zicaꞌha raꞌ za
ba guelralahsastoꞌ rooꞌ nin rudiꞌhi Dxiohs laꞌh raꞌ ba, pur

xcweenta xtsiꞌn zaꞌca stuhbi Bwiinn, nin naa sola tuhbi dxiꞌh
Jesucristu?

18 Ya ziga duhlda nin guluuꞌtii Adahn bwiꞌhnnan biaaba
xquelguxchisi Dxiohs yihca raꞌ garaa raꞌ bwiinn, ya ziꞌchi za
pur xcweenta ziga bazoꞌbadxiahga stuhbi Ndxiꞌhw xchiꞌdxyi
Dxiohs ziahan za bwiinn raꞌ taꞌh loh duhlda nee guicaꞌhaza
raꞌ ba guelnabahan nacuubi, 19 o sea tuhbi dxiꞌh bwiinn
guluꞌtii duhlda, ziahan raꞌ bwiinn guhca bwiinn duhlda;
pwihsi ziꞌchi gahcaza tuhbi dxiꞌ za Jesucristu pur xcweenta
nin bazoꞌbadxiahga Ñiꞌh xchiꞌdxyi Dxiohs, ziahan za raꞌ bwi-
inn gariaꞌcaa ziga bwiinn zaꞌca nezlohDxiohs. 20Pwihsi lehyi
biinloh tin para baluuꞌyiloh ru duhlda raꞌ, per gaduhbi ziga
gudahla ru duhlda, Dxiohs baluuꞌyi Ñiꞌhmahzi ru bacaꞌh stoꞌ
Ñiꞌh laꞌh raꞌ bwiinn, 21 ya ziga guhpa duhlda guelrnabwaꞌ
para bieꞌneen guelguhchi, pwihsi ziꞌchi za guhpa guel rucaꞌ
stoꞌ xteenn Dxiohs guelrnabwaꞌ tin dxiaca nuꞌh bwiinn zaꞌca
bwiinn nayaa nezloh Ñiꞌh, nee tin para guniꞌhi za Ñiꞌh laꞌh
nuꞌh tuhbi guelnabahan nin ayi ñichilohtiiꞌ pur xcweenta
Daada Jesucristu xteenn nuꞌh.

6
Naa nuꞌh zigazi nin guhchi loh duhlda tin ziꞌchi babahngaꞌh

nuꞌh tuhsi cun Jesucristu
1 ¿Pwihsi xa gachiñiꞌ nuꞌh? ¿Ta chezah gachiguꞌtii nuꞌh

duhlda tin ziꞌchimahzi ru guluuꞌyi Dxiohs xcweenta ziga naa
zaꞌca Ñiꞌh cun laꞌh nuꞌh? 2 ¡Pwihsi ayi nuu gaca ziꞌchi! Laꞌh
nuꞌh nacweenta nuꞌh ziga tuhbi bwiinnguuchi loh duhlda,
¿xa gaca ru chiꞌh guibahan nuꞌh lohon? 3 ¿Tayi gaann tu
laꞌh tu ziga naa nuꞌh tuhsi cun Crixtu pur xcweenta nin
gurohbañihsa nuꞌh pur lah Ñiꞌh, niꞌchin naa nuꞌh ziga nin
guhchinee laꞌhÑiꞌh chin guhchiÑiꞌh?, 4 laasii bigaꞌtsinee nuꞌh
Ñiꞌh tuhsi pur xcweenta ziga gurohbañihsa nuꞌh cun lah Ñiꞌh,
ya cun ziga babahn Jesucristu loh guelguhchi pur xcweenta
guelrnabwaꞌ llaꞌñih xteenn Dxiohs, pwihsi ziꞌchi za laꞌh nuꞌh
nuu nuꞌh loh guelnabahan nacuubi.

5 Sidela tuhsi guhchinee nuꞌh Crixtu loh xquelguhchi
Ñiꞌh chin gurohbañihsa nuꞌh pur lah Ñiꞌh, pwihsi ziꞌchi
gahca babahnnee nuꞌh Ñiꞌh loh xquelnabahan nacuubi Ñiꞌh.
6 Pwihsi naann nuꞌh lligaaba guelnadoꞌbalaadzi xteenn nuꞌh
nin biinloh pur guehtu Adahn, gucahan caadxyih gucah
loh cruhzi tuhsi juunta cun Jesucristu loh cruhzi, tin ziꞌchi
ayiru guinabwaꞌ lligaaba dxaaba raꞌ chi laꞌhnuꞌh, ziga chozah
nuꞌh xneziuh cohsa dxaaba, 7 laasii bwiinn nin guhchinee
laꞌh Jesucristu, ya gulaꞌh bwiinn chi loh guelrnabwaꞌ xteenn

xigaaba guelnadoꞌbalaadzi xteenn ba. 8 Sidela laꞌh nuꞌh
baguhchinee nuꞌh Crixtu, pwihsi ziꞌchi za chechiistoꞌ nuꞌh
zibahannee nuꞌhÑiꞌh tuhsi loh guelnabahan nacuubi, 9 laasii
naann nuꞌh Jesucristu tuhbi dxiꞌh babahan Ñiꞌh loh guel-
guhchi, ya ayi ru chuu dxyih gachi Ñiꞌh, nee ayiru za xi guel-
rnabwaꞌ nahpa guelguhchi cun xcweenta Ñiꞌh. 10Pwihsi ziga
guhchi Crixtu guhcan tuhbi dxiꞌh pur xcweenta duhlda, per
loh nin ya nabahanÑiꞌh nabahanÑiꞌh nnah para laꞌhDxiohs.
11 Pwihsi ziꞌchi za laꞌh tu gulguiꞌhnn cweenta baguhchi tu
pur xcweenta lligaaba guelnadoꞌbalaadzi xteenn tu, o sea
xigaaba dxaaba tu, per nabahan tu para laꞌh Dxiohs pur nin
nabahannee nuꞌh laꞌh Crixtu Daada xteenn nuꞌh tuhsi.

12 Pwihsi niꞌchin, ayi gusaaꞌn tu laꞌh xigaaba dxaaba tu
guinabwaꞌ laꞌh tihxi tu tin guunn tu guzoꞌbadxiahga tu cohsa
dxaaba nin xclaaꞌdzi tihxi tu gaca; 13 ayi dxiuꞌn tu ntriehgu
xcweerpu tu loh xigaaba dxaaba tu tin guunn tu cohsa
dxaaba raꞌ, mahs gulguiꞌhnn ntriehgu xcweerpu tu nezloh
Dxiohs ziga zi bwiinn nin guhchi; nee gubiaꞌgarii babahn
ba, niꞌchin gulguiꞌhnn ntriehgu xcweerpu tu loh Dxiohs tin
guunnan dziꞌn zaꞌca raꞌ nin xclaaꞌdzi Ñiꞌh gaca. 14 Pwihsi
sidela guunn tu ziꞌchi ayi ru xi guelrnabwaꞌ gapaa xigaaba
dxaaba tu para laꞌh tu, laasii ayi caꞌnzaaru tu ziga ruluuꞌyi
xlehyi Moisehs, laasii nnah ya zeezahnee tu xcweenta ziga
naa guelralahsastoꞌ xteenn Dxiohs.

Laꞌh tu naa tu zigamooza raꞌ
15 ¿Ya nnahaxchiꞌh? ¿Ta gachiguꞌtii nuꞌh duhlda pur nin

ayiru chyu zeezah loh xcweenta xlehyiMoisehs, zoozah nuꞌh
loh xquelralahsastoꞌ xteenn Dxiohs? ¡Pwihsi aacaꞌh! 16 Laꞌh
tu naann bwen-bwen tu sidela guunn tu ntriehgu laꞌh tu
ziga tuhbi bwiinn nin gudooꞌ tiiꞌ loh dziꞌn loh tuhbi ball-
waaꞌn tin guzoꞌbadxiahga tu xchiꞌdxyi ba, pwihsi naa tu ziga
tuhbi mooza nin gudooꞌ tiiꞌ loh ballwaaꞌn chi niꞌchin nahpa
guzoꞌbadxiahga tu xchiꞌdxyi ba. Pwihsi ziꞌchi za sidela laꞌh tu
guzoꞌbadxiahga tuxcweentaxigaabadxaaba tu ziñichiloh laꞌh
tu, per sidela laꞌh tu guzoꞌbadxiahga tu xcweenta xchiꞌdxyi
Dxiohs pwihsi zahca tu bwiinn nayaa nezloh Dxiohs, 17 per
zuxchiilli Dxiohs pur laꞌh tu; galohyi naa tu ziga bwiinn
raꞌ nin gudooꞌ loh lligaaba dxaaba raꞌ, per yannah laꞌh tu
bazoꞌbadxiahga cun gaduhbi stoꞌ tu loh guel ruluuꞌyi xteenn
Dxiohs nin biuꞌn tu ntriehgu laꞌh tu loh Ñiꞌh. 18Ya tuhbigahsi
ziga gulaꞌh tu loh xigaaba dxaaba tu, laꞌh tu biuꞌn ntriehgu
laꞌh tu loh Dxiohs ziga mooza raꞌ xteenn Ñiꞌh tin guunn tu
dziꞌn zaꞌca raꞌ nin xclaaꞌdzi Ñiꞌh gaca. 19 Rñiꞌn loh tu ziga
tuhbi bwiinn guihdxyiyuh tin pwehdaayi gacanagahn chaꞌzi

tu xchiꞌdxyiꞌhn, laasii laꞌh tu gueꞌdu gacabwaꞌ tu xcweenta
cohsa raꞌ nin cagazeꞌtaꞌhn riiꞌ. Pwihsi galoh bwiꞌhnn tu
ntriehgu xcweerpu tu loh raꞌ dziꞌn dxaaba. Ya ziꞌchi za nnah
nin naa tu xmooza Dxiohs loh dziꞌn zaꞌca, gaduhbi laꞌgaꞌh
gulguiꞌhnn ru dziꞌn zaꞌca tin ziꞌchi zidahlaa ru nin guunn tu
laasii naa tu bwiinn nayaa nezloh Dxiohs.

20 Laasii chin guhca tu mooza loh xigaaba dxaaba tu, ayi
gunabwaꞌ xchiꞌdxyi Dxiohs laꞌh tu. 21 Pwihsi, ¿cuun xchiꞌh
nin naa gahn nin bwiꞌhnn tu loh cohsa nin ratuhyi loh
tu xcweenta ñiꞌh nnah?, laasii neziuh xteenn cohsa raꞌ chi
radzihn ñichiloh bwiinn loh Dxiohs par tuꞌpazi, 22 per ziga
nnah bagulaꞌh tu loh xcweenta xigaaba dxaaba tu, ya naa
tu ziga xmooza Dxiohs. Deeꞌ sihn zeꞌnee gahn, laasii nin
naa gahn zuhnn tu zahca tu bwiinn nayaa nezloh Dxiohs,
ya neziuh cuubi riiꞌ radzihn guibahannee tu Dxiohs para
tuꞌpazi. 23Yanin gahlla bwiinnnin ruzoꞌbadxiahga xcweenta
xigaaba dxaaba raꞌ ñiꞌh naa ñichilohtiiꞌ raꞌ ba loh Dxiohs,
per guelrgaaꞌda nin runiꞌhi Dxiohs naa guibahannee bwiinn
laꞌh Ñiꞌh para tuꞌpazi, pur xcweenta Jesucristu Daada xteenn
nuꞌh.

7
Guelnabahan nacuubi

1 Bwihtsi lasaaꞌ raꞌn, laꞌh tu nin nuꞌnbwaꞌ xa naa xlehyi
Moisehs, naann tu nahpa lehyi chi guel rnabwaꞌ para laꞌh
tuhbi bwiinn loh ziga chiꞌh dxyih raꞌ nin rbahan bwiinn chi.
2Naan ziga tuhbi gunnaꞌh nin nuu xpwiinn ndxiꞌhwñiꞌh, nee
caa loh lehyi nahpaa gunnaꞌh chi pur guibahannee ba xpwi-
inn ndxiꞌhw ba loh gaduhbi nin nabahan ndxiꞌhw chi; per
sidela laꞌh ndxiꞌhw gachi, ya rariaꞌhgadxiaꞌhan gunnaꞌhsi.
3 Ya sidela laꞌh gunnaꞌh chi guidxaꞌga ba stuhbi ndxiꞌhw nee
nabahan gahca xpwiinn ndxiꞌhw ba, rguꞌtii ba duhlda cun
xcweentaxquelgubwihlli ba; per sidela laꞌhxpwiinnndxiꞌhw
ba rahchi, ya rariaꞌhgadxiaꞌhan ba laꞌhsi ba, neezaa lehyi
rñihchiloh, ya niꞌchin zahca guicaꞌha ba stuhbi ndxiꞌhw nee
ayi xi duhlda rguꞌtii ba. 4Pwihsi ziꞌchi za laꞌh tu bwihtsi raꞌn,
gulaꞌh za tu loh lehyi laasii guhca tu zigazi nin guhchi loh
lehyi chin guhchi Jesucristu loh cruhzi niꞌchin nnah zahca
chuu tu loh gahca Jesucristu nin babahn loh guelguhchi, tin
ziꞌchi zahcaguidiꞌhnnnuꞌhdziꞌnzaꞌcaraꞌninxclaaꞌdziDxiohs
gaca, 5 laasii loh ziga gubahan nuꞌh loh xquelnabahan yuꞌxa
nuꞌh, lehyi balluꞌyin tin para guluꞌnasiinan cohsa dxaaba raꞌ
nin xclaaꞌdzi tihxi raꞌ nuꞌh stoꞌ nuꞌh, ya cohsa dxaaba raꞌ chi
basiin laꞌh nuꞌh para ñiñichiloh nuꞌh loh Dxiohs. 6Per yannah
gulaꞌh nuꞌh loh lehyi nin gunabwaꞌ laꞌh nuꞌh galoh, pur nin
naa nuꞌh ziga nin guhchi, niꞌchin pur xcweenta xchiꞌdxyi

Spíritu Saantu nin nuu laꞌn lastoꞌ nuꞌh zidiꞌhnn nuꞌh dziꞌn
zaꞌca nin xclaaꞌdzi Dxiohs, per xcweenta dxiꞌh lehyi yuꞌxa
Moisehs nin caa loh dxihtsi.

Xcweenta xigaaba dxaabaꞌhn nin nuu stoꞌn
7 ¿Xa gachiñiꞌ nuꞌh pwihsi? ¿Ta gachiñiꞌ nuꞌh lehyi nahpa

duhlda? ¡Guyaa aaca! Pwihsi naꞌh ayi ñahcabwaꞌn cayaabaꞌhn
loh duhlda sidela ayi ñuꞌnbwaꞌn xlehyi Moisehs, nee ayica
ñahcabwaꞌn xa naa ziga rzaꞌbistoꞌ luꞌh xteenn stuhbi bwiinn
sidela laꞌh lehyi ayi ñiñiꞌ loon: “Ayi saꞌbi stoꞌ luꞌh xixteenn
stuhbibwiinn.” 8Per laꞌhxigaabadxaabaxteꞌnnahnbalaꞌhan
naꞌh loh duhlda, per pur xchiꞌdxyi lehyi gahcaza bwiꞌhnn
nasiin naꞌh loh garaaloh cohsa dxaaba raꞌ; laasii sidela ayi
ñuuꞌ lehyi ayi za ñuuꞌ duhlda nee ñahca duhlda ziga cohsa
guuchi. 9 Guyuuꞌ tuhbi chieempa mahzi galoh ayi badiꞌhi
cweentahn cuun nin rñiꞌ lehyi nee nasaa gahca gubahanahn,
per chin biuꞌnbwaꞌn xlehyi Moisehs chiꞌchi guhcabwaꞌn
naꞌpahnduhlda, 10niꞌchinnin guhcabwaꞌzahn ruhnn tucahri
gaachiꞌhn. Ya ziꞌchi bariaꞌcaa xcweenta dxyiꞌdxyi lehyi nin
ñuniꞌhi guelnabahan naꞌh, per sola gunaꞌzuneen naꞌh tin
bañihchin naꞌh nez loh Dxiohs, 11 laasii basiachyu xigaaba
dxaaba xteꞌnnahn laꞌh dxyiꞌdxyi lehyi ya basaguiꞌhin naꞌh,
cun pur lehyiza bañihchin naꞌh nez loh Dxiohs.

12 Ya lehyi naa cohsa saanta, nee neezaa dxyiꞌdxyi raꞌ nin
caa loh lehyi chi saanto raꞌn, nazaꞌca raꞌnneedxyiꞌdxyi guchii
za raꞌn. 13 Pwihsi rnaꞌbadxyiꞌdxyiꞌhn, ¿ta nin naa bwenan
gwanee naꞌh loh ziga bañihchin naꞌh nez loh Dxiohs? ¡Pwihsi
guyaa aaca! Laꞌh xigaaba dxaabaꞌhn niꞌchi nin gwanee naꞌh
loh ziga bañiꞌchihn chi, tin ziꞌchi baluuꞌyi lehyi zaꞌca chi xa
naa xigaaba dxaabaꞌhn cun duhlda duxa, laasii gudxiinnan
naꞌh loh cohsa bwen.

14 Naann nuꞌh lehyi naa xchiꞌdxyi Dxiohs per ya naꞌh
naan tuhbi bwiinn guihdxyiyuh laasii ruꞌnnahnnin xclaaꞌdzi
tiꞌxihn nee naazan mooza loh xigaaba dxaabaꞌhn. 15 Ayi
rahcabwaꞌn cuun nin cazahcaꞌhn, pwihsi ayi ruꞌnnahn nin
xclaaꞌdzihn sinoquexcweentanin rdxyiꞌchihnnaaxcweenta
nin ruꞌnnahn. 16Per sidela laꞌh nin xclaaꞌdzihn ayi guꞌnnahn
ruꞌnnahn, rudiꞌhihn cweenta bwen naa lehyi. 17 Pwihsi
niꞌchin naꞌh ayi naaruhn nin ruhn duhlda duxa chi, sino
que xigaaba dxaabaꞌhn nin nuu stoꞌn niꞌchi naa nin ruhnn
duhlda, 18 laasii naꞌh rahcabwaꞌn tiꞌxihn ayi nin tuhbi cohsa
zaꞌca; nicala xclaaꞌdzihn guꞌnnahn tuhbi cohsa zaꞌca, per ayi
nuu guꞌnnañin. 19 Ayi ruꞌnnahn cohsa zaꞌca nin xclaaꞌdzihn
guꞌnnahn, sola zeꞌzah cayuꞌnnahn cohsa dxaaba nin ayi
xclaaꞌdzihn. 20 Pwihsi, sidela naꞌh guꞌnnahn cohsa nin ayi

xclaaꞌdzihn guꞌnnahn, pwihsi ayi ru naan nin ruhnn cohsa
chi, sino que laꞌh xigaaba dxaabaꞌhn nin nuu stoꞌn.

21 Niꞌchin naꞌh, chin xclaaꞌdzihn guꞌnnahn tuhbi cohsa
zaꞌca, rdxeela lehyi rii: nuu paꞌ lligaaba dxaaba stoꞌn,
22 laasii laꞌn lastoꞌn xclaaꞌdzi paꞌcaan guzoꞌbadxiaagahn
dxyiꞌdxyi xteenn xlehyi Dxiohs, 23 per rudiꞌhihn cweenta
nuu guriincaa lligaaba nin ruñiꞌbi gaduhbi tiꞌxihn nin
ruchaꞌgadxihldxyinee laꞌh xlehyi Dxiohs nin nuu lastoꞌn,
niꞌchi rariaꞌcaa naan ziga tuhbi bwiinn nin nuchiꞌbiduꞌh
duhlda loh ziahan dziꞌn dxaaba.

24 ¡Prohbi za naꞌh! ¿Chyuu niꞌca gutaꞌh naꞌh loh guelrn-
abwaꞌ xteenn guelguhchi nin nuu tiꞌxihn? 25 ¡Sola zuxchiil-
liDxiohs laasii pur Daada Jesucristu zahca gutaꞌh naꞌh loh
duhlda! Niꞌchin cun lastoꞌn ruzoꞌbadxiaagahn xchiꞌdxyi Dx-
iohs nicala tiꞌxihn rnaaba guzoꞌbadxiaagahn xcweenta lli-
gaaba nadoꞌbalaadzi xteenn duhlda.

8
Guelnabahan nin naa pur xcweenta Spíritu Saantu Dxiohs

1Niꞌchin nnah ayi rudziiꞌbaduhlda Dxiohs yihca raꞌ bwiinn
raꞌ nin naa tuhsi cun laꞌh Jesucristu, nee ayi ruzoꞌbadxiahga
raꞌ ba xcweenta tihxi raꞌ ba cun nin xclaaꞌdzin guunn raꞌ
ba, sino que ruzoꞌbadxiahga raꞌ ba xcweenta Spíritu Saantu
nin rbweeza laꞌn lastoꞌ raꞌ ba, 2 ya lehyi xteenn Spíritu nin
runiꞌhi guelnabahan pur nin naa nuꞌh tuhsi cun laꞌh Jesu-
cristu, bataꞌh Ñiꞌh laꞌh nuꞌh loh xquelrnabwaꞌ lehyi duhlda
cun loh lehyi guelguhchi, 3 laasii laꞌhDxiohs bwiꞌhnnÑiꞌhnin
ayi guhca ñuhnn xlehyi Moisehs, laasii ayi xi jweersi nahpa
bwiinn guihdxyiyuh tin gaca raꞌ ba bwiinn nayaa nezloh
Dxiohs, niꞌchin bwiꞌhnn Dxiohs chin guxeꞌhla Ñiꞌh Lliiꞌn Ñiꞌh
ziga tuhbi Ndxiꞌhw, guhca Ñiꞌh tuhbi bwiinn guihdxyiyuh
pur xcweenta duhlda tin ziꞌchi bwiꞌhnn Ñiꞌh guelguxchisi
laꞌh lligaaba guelnadoꞌbalaadzi nin rusihn laꞌh tihxi nuꞌh loh
duhlda. 4 Dee raꞌ bwiꞌhnn Ñiꞌh tin gazaꞌloh nuꞌh ziga rn-
abwaꞌxlehyiDxiohs guidiꞌhnnnuꞌh, ayi ru chuunuꞌh lligaaba
guelnadoꞌbalaadzi mas chuu nuꞌh chaꞌzi nuꞌh lligaaba nin
rnabwaꞌ Spíritu Saantu nin nuu nabahan laꞌn lastoꞌ nuꞌh.

5 Pwihsi bwiinn raꞌ nin nabahan raꞌ tuhsi cun guel-
nadoꞌbalaadzi nin xclaaꞌdzi tihxi raꞌ ba guunn raꞌ ba,
niꞌchiraꞌ sola rzaꞌbi stoꞌ raꞌ ba guunn raꞌ ba ganaalla guel-
nadoꞌbalaadzi; per bwiinn raꞌnin nabahannee Spíritu Saantu
stoꞌñiꞌh, bwiinnchi ruhnnraꞌba lligaabaninxclaaꞌdziDxiohs
guunn raꞌ ba, 6 laasii sidela yiꞌh chuu luꞌh ganaalla xcweenta
si lligaaba guelnadoꞌbalaadzi nin xclaaꞌdzi tihxi luꞌh zianeen



Romanos 8:7 412 Romanos 8:19

yiꞌh hasta zahchi luꞌh cun hasta ñichilohza luꞌh nez loh Dx-
iohs, per ziga chuu luꞌh masru ziga xigaaba Spíritu Saantu
zicaꞌha luꞌh loh guelnabahan cun guelrbwidxyii stoꞌ. 7Laasii
nin riuuꞌ ganaalla xigaabasi xteenn guelnadoꞌbalaadzi naa
bwiinn chi nin rdxyiꞌchinee laꞌh Dxiohs, laasii ayi xclaaꞌdzi
raꞌbaneeninayizanuuguzoꞌbadxiahga raꞌbaziganaaxlehyi
Dxiohs. 8 Niꞌchin laꞌh raꞌ bwiinn nin mahzi rucaꞌh stoꞌ ñiꞌh
xcweenta ziga xclaaꞌdzi tihxi raꞌ ba, bwiinn raꞌ ziꞌchi ayi nuu
guunn raꞌ ba dziꞌn nin gusiahxi stoꞌ Dxiohs.

9Bwen, sidela ayiru nabahan tu loh guelnadoꞌbalaadzi nin
guyuuꞌ tihxi tu, guchiipaꞌcaa tu nuu Spíritu Saantu laꞌn lastoꞌ
tu; per sidela chyulla tuhbi tu ayi Spíritu Saantu Crixtu stoꞌ
tu, ayi naa tu xpwiinn Ñiꞌh. 10 Per sidela laꞌh Crixtu rbweeza
Spíritu Ñiꞌh stoꞌ tu, xespíritu tu nuu nabahan pur guhca tu
bwiinn nayaa nezloh Dxiohs, nicala nuu gaca xcweerpu tu
loh xquelrnabwaꞌ guelguhchi pur sahca xcweenta duhlda.
11Ya sidela laꞌh Spíritu xteenn Dxiohs nin bacwaꞌhn laꞌh Jesu-
cristu loh guelguhchi nuu stoꞌ tu, laꞌh gahcaza Spíritu Saantu
Dxiohs riiꞌguniꞌhi guelnabahannacuubi laꞌhxcweerpu tunin
gunabwaꞌla guelguhchi.

12 Niꞌchin, bwiitsi raꞌ pur xcweenta Jesucristu; nuu nin
xchiꞌhn gachidiꞌhnn nuꞌh, per ayi naan xcweenta para xa
guibahan nuꞌh loh nin xclaaꞌdzi tihxi nuꞌh gachidiꞌhnn raꞌ
nuꞌh, 13 laasii sidela laꞌh tu nuu tu xigaabasi xcweenta nin
rzaꞌbistoꞌ tu guunn tihxi tu lohguihdxyiyuh riiꞌ, zahchi paꞌcaa
tu; per sidela pur xcweenta Spíritu guunn tu gusiaꞌhan tu
garaa raꞌ nin rzaꞌbistoꞌ tihxi tu nez dihtsi tu, pwihsi zibahan-
nee tu Dxiohs par tuꞌpazi.

14 Garaa raꞌ bwiinn nin ruzoꞌbadxiahga xchiꞌdxyi Spíritu
Saantu xteenn Dxiohs, pwihsi naa raꞌ ba lliiꞌn Dxiohs.
15 Pwihsi Spíritu nin baniꞌhi Dxiohs cweeza xtoꞌ nuꞌh ayi naa
Spíritu chi tuhbi spíritu xteenn tuhbi mooza tin guidxyihbi
tu, sino que naa Spíritu chi ziga spíritu xteenn nin naa ziga
tuhbi bizahbi nin gucaꞌha tuhbi bwiinn ziga lliiꞌn paꞌcaa ba,
yannah naa tu lliiꞌn ba, niꞌchin zahca gahbi tu loh ba: “¡Paah
nin rbweeza dxibaaꞌ!” 16 Ya laꞌh Spíritu Saantu riiꞌ tuhsi
rahca Ñiꞌh cun spíritu nuꞌh tin rutiꞌdxi cweenta Spíritu Saantu
loh spíritu nuꞌh naa nuꞌh lliiꞌn Dxiohs. 17 Ya pur nin naa
nuꞌh lliiꞌn Ñiꞌh niꞌchin nin zicaꞌha za nuꞌh tuhbi hereensi loh
Dxiohs cun Crixtu, sidela guchiipaꞌhnuꞌh gatiꞌdxilohnee nuꞌh
Ñiꞌh trabahjw pur xcweenta xchiꞌdxyi Ñiꞌh ya ziꞌchi tuhsi za
gacalasahcanee nuꞌh Ñiꞌh.

18 Pwihsi lligaaba nin ruꞌnnahn nnah xcweenta trabahjw
nin cadiiꞌdxi nuꞌh ayi gaca guunn tuhbilohon loh xquelñaꞌñih
Dxiohs nin guidiaꞌha nuꞌh chiꞌchiyi, 19 laasii garaa raꞌ cohsa



Romanos 8:20 413 Romanos 8:30

raꞌ nin bwiꞌnnchaꞌyi Dxiohs loh guihdxyiyuh riiꞌ, cabweeza
raꞌn gadzihn dxyih nin guluuꞌyi Dxiohs cuun raꞌ nin naa lliiꞌn
Ñiꞌh, 20 laasii garaa raꞌ cohsa nin gulahchixchih Dxiohs loh
guihdxyiyuh guyuuꞌdii raꞌn, per ayi guhcan pur xcweenta
gahca raꞌ cohsa raꞌ chi, sino que bariaꞌcaan ziꞌchi laasii ziꞌchi
guhca xigaaba Dxiohs gaca, ya cohsa raꞌ chi cabweeza raꞌn
21 gadzihn dxyih nin taꞌh garaa raꞌ cohsa nin gulahchixchih
Dxiohs loh guihdxyiyuh loh xquelrnabwaꞌ guelguhchi tin
dxiuuꞌun loh xquel biaꞌñih raꞌ lliiꞌnDxiohs. 22Pwihsi garaa raꞌ
cohsa raꞌ nin gulahchixchih Dxiohs loh guihdxyiyuh riiꞌ ruꞌn
raꞌn garaa dxyih pur xcweenta trabahjw ziga tuhbi trabahjw
nin rutiꞌdxiloh tuhbi gunnaꞌh chin raalaa lliiꞌn ba. 23Nee ayi
laꞌh dxiꞌh raꞌ dxiꞌh nin riiꞌ loh guihdxyiyuh riiꞌ cagatiꞌdxiloh
cohsa nalaasa raꞌ riiꞌ sino que neezaa laꞌh nuꞌh nin nuu
Spíritu Saantu Dxiohs stoꞌ raꞌ nuꞌh rachidiiꞌdxi za nuꞌh cun
guelnalaasa nin nuu stoꞌ nuꞌh, nee dxuleꞌza za nuꞌh gadzihn
dxyih guibahan nuꞌh loh xquelñaꞌñih Dxiohs tin gaca nuꞌh
lliiꞌn Ñiꞌh, nee neezaa gusacuubi za Ñiꞌh tihxi nuꞌh, 24 laasii
pur xcweenta nin nahpa nuꞌh siguhra zachicaꞌha raꞌ nuꞌh
nin dxuleꞌza nuꞌh, niꞌchi bataꞌh laꞌh nuꞌh loh duhlda; per
ziga rbweeza bwiinn nin rwaꞌhaloh raꞌ ba, ayi naa niꞌchi
siguhra nin runiꞌhi Dxiohs laasii nin rwaꞌhaloh bwiinn, ¿xi
par cweeza luꞌh niꞌchi? 25Per sidela laꞌh nuꞌh gachileꞌza nuꞌh
nin ayi chyu rwaꞌha nahpa cun paseensi gachidiaꞌha nuꞌh
gaca niꞌchi.

26 Ziꞌchi gahca za rahcanee Spíritu Saantu Dxiohs laꞌh nuꞌh
cun ziga ayi chyu rahcabwaꞌ paꞌh xcweenta Ñiꞌh, laasii nuu
hohra ayi chyu rahcabwaꞌ xa gachidiidxyi, gachinaaba nuꞌh
loh Dxiohs; per laꞌh gahca Spíritu Saantu nin nuu lastoꞌ nuꞌh
rdxiꞌn-rnaaba loh Dxiohs xcweenta raꞌ nuꞌh nin ayi radx-
eela gachiñiꞌ nuꞌh chin chyu rbwihdxyi-rnaaba loh Dxiohs.
27 Dxiohs rahcabwaꞌ Ñiꞌh xa naa lligaaba nin riinloh stoꞌ raꞌ
bwiinn, naann Ñiꞌh cuun nin xclaaꞌdzi Spíritu guiñiꞌ laasii
rnaabaSpíritu Saantuxcweenta raꞌnuꞌh, nee rnaabaÑiꞌhziga
paꞌh nin xclaaꞌdzi Dxiohs gachinaaba nuꞌh xcweenta raꞌ paꞌh
bwiinn raꞌ nin naa raꞌ paꞌh xpwiinn Ñiꞌh.

Zahca nuꞌh nin guunn gahn loh garaatiiꞌ raꞌ
28Pwihsi naannnuꞌhDxiohs ruzuhÑiꞌh garaa raꞌ cohsa nin

guunnbwen laꞌhraꞌbwiinnraꞌninrucaꞌhstoꞌñiꞌh laꞌhDxiohs,
laꞌh raꞌbwiinnnin gulii Ñiꞌh seguhnxigaabaÑiꞌh, 29 laasii laꞌh
raꞌbwiinnraꞌninbiuꞌnbwaꞌDxiohsdesdegalohyitiiꞌ zahca raꞌ
ba ziga LliiꞌnÑiꞌh, tin ziꞌchi gaca Lliiꞌn paꞌhÑiꞌh nin dziꞌbaloh
loh garaa raꞌnin gaca raꞌ bwiinn xfamihyi Dxiohs. 30Ya garaa
raꞌ bwiinn nin gulii Ñiꞌh galohyi, garaa raꞌ niꞌchi gudihdxyi

Ñiꞌh; ya garaa raꞌ nin gudihdxyi Ñiꞌh bwiꞌhnn nayaa Ñiꞌh
bwiinn raꞌ chi nezloh Ñiꞌh; ya garaa raꞌ bwiinn nin bwiꞌhnn
nayaa Ñiꞌh loh duhlda, neezaa bwiꞌhnn lasahca Ñiꞌh laꞌh raꞌ
ba tin chuunee raꞌ ba laꞌh Ñiꞌh llaaꞌndxibaaꞌ.

31 ¿Xa niꞌca gachiñiꞌru nuꞌh? Sidela laꞌh Dxiohs cayahcanee
laꞌh nuꞌh, ¿chyuulla guunn gahn laꞌh nuꞌh? 32 Dxiohs ayi
bachaꞌh Ñiꞌh xigaaba Ñiꞌh xcweenta Jesuhs Lliiꞌn Ñiꞌh tin ayi
ñahchi Jesuhs, sino que badiꞌhi Ñiꞌh laꞌh Jesucristu nin naa
Lliiꞌn Ñiꞌh guhchi loh tuhbi cruhzi tin gudxihlli Jesucristu
xcweenta xtuhlda nuꞌh, ¿pwihsi xalla ayi guniꞌhi Ñiꞌh garaa
raꞌ cohsa nin xchiꞌhn nuꞌh nnah nin naa nuꞌh tuhsi cun Lliiꞌn
Ñiꞌh? 33 ¿Chyuu niꞌca gudziiꞌba duhlda yihca raꞌ bwiinn nin
gulii Dxiohs? Dxiohs gahca bwiꞌhnn tin bariaꞌcaa nuꞌh bwi-
inn nayaa nezloh Ñiꞌh. 34 ¿Xa ruhnn loh nin gudziiꞌba duhlda
yihca nuꞌh? Crixtu naa nin guhchi, nee laꞌh gahcaza Crixtu
naa nin babahn loh guelguhchi, yannah zohba Ñiꞌh xlahdu
derehchu Dxiohs, tin cabwihdxyi-canaaba Ñiꞌh loh Dxiohs
xcweenta raꞌ nuꞌh. 35 ¿Chyuu niꞌca guunn gahn gabweꞌhe
laꞌh nuꞌh loh xcweenta ziga zoonaꞌhla nuꞌh loh xquelñaꞌñih
Jesucristu? ¿Ta guelrzahcazii, o guelñaꞌlaaꞌdzi, o trabahjw, o
guelrchiaꞌhan, o xcweenta nin dxiaꞌdxi xahba nuꞌh, o xiilla
demahla, o ziga gachi nuꞌh loh tuhbi spahda? Nin tuhbi raꞌ
niꞌca. 36 Ziga caa loh dxihtsi nin naa xchiꞌdxyi Dxiohs rñiꞌ
squiiꞌ:
Pur xcweenta luꞌh naa nu xpwiinn luꞌh cayahchi nu guillii-

guillii.
Ruhnraꞌba cweentanaanuziga tuhbi lliꞌhyininbagurooꞌnin

banaa gachi.
37Yanezloh raꞌdeeꞌnaanuꞌhziga tuhbibwiinnninbwiꞌhnn

gahn xiilla tuhbi cohsa pur xcweenta Dxiohs nin nuu dxibaaꞌ
nin bacaꞌh stoꞌ Ñiꞌh laꞌh nuꞌh. 38 Niꞌchin nin naa siguhra
ayi nin tuhbi nin gabweꞌhe laꞌh nuꞌh loh ziga guelnadziiꞌhi
xteenn Dxiohs cun laꞌh nuꞌh: nin guelguhchi, nin guelnaba-
han, nin aanjla raꞌ, nin tuhbi xii chiꞌhzi guelrnabwaꞌ raꞌ o
jweersi spíritu raꞌ zi nicala cohsa raꞌ nin nuu nnah, nicala
cohsa za raꞌ nin gueꞌdu zeꞌyahlda chuu, 39 nin nicala hasta
naa mahzi guiyaꞌgayuulda, nee nin hasta naaza laꞌn gueeta
duuxa, nin tuhbi raꞌ cohsa nin gulachixchih Dxiohs; ayi nin
tuhbi nin gabweꞌhe laꞌh nuꞌh loh ziga rucaꞌh stoꞌ Dxiohs laꞌh
nuꞌh pur xcweenta Jesucristu Daada xteenn nuꞌh.

9
Dxiohs gulii laꞌh raꞌ bwiinn Israel raꞌ

1 Cañiꞌn loh tu dxyiꞌdxyi guchii paꞌh laasii riachiistoꞌn
xchiꞌdxyi Jesucristu, nee ayi rñiꞌn dxyiꞌdxyi dxixiꞌhw; Spíritu
SaantuxteennDxiohs cagaluuꞌyi desde laꞌn lastoꞌnguchii naa
cweenta riiꞌ nin rñiꞌn loh tu; 2 pwihsi nuu tuhbi guelnalaasa
duxa stoꞌn, tuhbi dulohri nin zeezah nugasiaꞌchyu stoꞌn,
3 pwihsi hasta naꞌh ñiclaaꞌdzihn ñichiloon loh Daada Dxiohs
xteꞌnnahn ya ñaꞌhannahn zihtu nezloh Jesucristu, tin zahca
ñahcaneeraꞌn laꞌh raꞌ bwihtsi raꞌn; laꞌh raꞌ nin naa raꞌ bwiinn
lasaaꞌhahn loh guihdxyiyuh. 4 Naa raꞌ ba llahga raꞌ bwiinn
guehtu Israel, ya gulii paꞌh Dxiohs laꞌh raꞌ ba ziga lliiꞌn Ñiꞌh.
Gubahannee Dxiohs laꞌh raꞌ ba, ya biaꞌhan dxyiꞌdxyi Dxiohs
cun laꞌhraꞌba tinbasiaꞌhannÑiꞌhxlehyiMoisehs loh raꞌba tin
bazuꞌnllihbi raꞌ ba nezloh Dxiohs laꞌn guidoꞌ, nee cun garaa
guelnazaꞌca nin guñiꞌ Ñiꞌh guicaꞌha raꞌ ba sidela chuu raꞌ ba
chaꞌzi raꞌ ba xchiꞌdxyi Ñiꞌh. 5Naa raꞌ ba llahga guehtu xtaada
guldooꞌ raꞌn nin gubahan raꞌ cachieemparooꞌ, ya Jesucristu
guhca llahga guehtubwiinn Israel chin guulaaÑiꞌhziga tuhbi
bwiinn guihdxyiyuh. Laꞌh Ñiꞌh naa Dxiohs loh garaa tiiꞌ raꞌ
cohsa pwihsi nahpa guiñiꞌ zaꞌca bwiinn xcweenta Ñiꞌh para
tuꞌpazi. Ziꞌchi gaca, pwihsi.

6 Per ayi gaca ziga ayi bazaꞌloh Dxiohs xchiꞌdxyi Ñiꞌh nin
biaꞌhan dxyiꞌdxyi Ñiꞌh loh raꞌ bwiinn Israel raꞌ, laasii ayi
garaa raꞌ dxiꞌh llahga guehtu bwiinn Israel raꞌ naa raꞌ bwiinn
guihdxyi Israel, 7 nee ayi garaa raꞌ dxiꞌh za llahga guehtu
Abrahn naa lliiꞌn paꞌh Abrahn, sino que rahbi Dxiohs loh
guehtu Abrahn: “Nin gaca raꞌ llahga luꞌh dxiꞌ pur xcweenta
Isaac.” 8 Dxyiꞌdxyi raꞌ rii ruluuꞌyi ayi garaa raꞌ dxiꞌh llahga
guehtu Abrahn naa lliiꞌn Dxiohs; sola laꞌhdxiꞌh raꞌ bwiinn raꞌ
nin chechiistoꞌ raꞌ ñiꞌh xchiꞌdxyi Dxiohs niꞌchi raꞌ naa lliiꞌn
Ñiꞌh, 9 laasii dee naa ziga biaꞌhan dxyiꞌdxyi Dxiohs loh guehtu
Abrahn chin rahbi Ñiꞌh: “Dxyih nin caa bwaꞌ dxieꞌldahn, ya
ziuuꞌ tuhbi lliiꞌn Sara.”

10 Nee ayi deeꞌ si raꞌ dxiꞌh, sino que neezaa garoopa lliiꞌn
Rebeca naa lliiꞌn tuhsi Isaac, guehtu xtaada guldooꞌ raꞌ nu;
11-13 per chin nagahdxi gaalaa raꞌ bi, nin nagahdxi xi dziꞌn
zaꞌca guunn raꞌ bi o xilla dziꞌn dxaaba, rahbi Dxiohs loh
Rebeca: “Lliiꞌn galoh luꞌh gaca xmooza lliiꞌn laweelda luꞌh.”
Ziꞌchigahcaza caa loh dxihtsi rahbi Dxiohs: “Gacanadziiꞌhihn
laꞌh Jacobo ya guidxyiꞌchineen laꞌh Esaú.” Ya squiiꞌ guzohba
dxyiꞌdxyi zahca cwiiDxiohsbwiinnchiꞌhzininguclaaꞌdziÑiꞌh
nee nicala cuunchiꞌhzi nin naa xtuhlda ba.

14 ¿Xa gachiñiꞌ nuꞌh pwihsi? ¿Ta gachiñiꞌ nuꞌh ayi xi bwen
naa Dxiohs? ¡Pwihsi ayi chyu guiñiꞌ ziꞌchi!, 15 laasii rahbi
Dxiohs loh guehtu Moisehs: “Zalahsastoꞌn laꞌh raꞌ bwiin-

nchiꞌhzi nin guiclaaꞌdzihn nee zia zahn laꞌh raꞌ bwiinnchiꞌhzi
nin guiclaaꞌdzihn.” 16 Niꞌchin nin ayinaa riiꞌ cweenta nin
xclaaꞌdzi bwiinn gaca, nee ayiza naan ziga cun lajwersi
xteenn bwiinn sino que naan xcweenta Dxiohs nin ralahsa
stoꞌ Ñiꞌh laꞌh raꞌ bwiinn. 17 Pwihsi loh Xchihtsi Dxiohs caa
squiiꞌ ziga guñiꞌ Ñiꞌh loh rrehyi Faraohn, rahbi Ñiꞌh: “Naꞌh
bwiꞌhnnaꞌhn naa luꞌh rrehyi xteenn Egiptu tin baluꞌyiꞌhn
yiꞌh rahca ruꞌnnahn cuunchiꞌhzi nin guiclaaꞌdzihn, nee tin
pur yiꞌhza guidiꞌchi xchiꞌdxyiꞌhn gaduhbi loh guihdxyiyuh.”
18 Pwihsi niꞌchin ralahsa stoꞌ Ñiꞌh laꞌh raꞌ bwiinn raꞌ chiꞌhzi
nin xclaaꞌdzi Ñiꞌh, nee rahca ruhnn nahdadxiipa Ñiꞌh laꞌh
cuunchiꞌhzi bwiinn nin xclaaꞌdzi Ñiꞌh. 19 Per chiꞌchi guiñiꞌ tu
loon: “¿Xixnaa rudziiꞌba Dxiohs duhlda yihca bwiinn, pwihsi
nee ayi nin tuhbi bwiinn nin gusiaꞌchyu loh xcweenta ziga
xclaaꞌdzi Dxiohs gaca?” 20Per guiñiꞌn: “¿Ya yiꞌhndxiꞌhw, chyu
clahsa bwiinn luꞌh tin guunn ziahan xchiꞌdxyi luꞌh nezloh
Dxiohs?” ¿Ta ziñiꞌ tuhbi guihsu loh bwiinn nin bwiꞌhnnchaꞌyi
laꞌhguihsuchi: “Xixnaabwiꞌhnnee luꞌhnaꞌhziꞌchi”? 21Pwihsi
bwiinn nin bwiꞌhnnchaꞌyi laꞌh guihsu chi ¿tayi zahca guhnn
dxiꞌh ba zigachiꞌhzi nin xclaaꞌdzi ba guunn chaꞌyi ba cun yuh
chi, nicala cun yuh chi guunn ba tuhbi guihsu nin galluꞌyi,
nee cun laꞌh gahca za yuh chi guunn ba tuhbi guihsu nin ayi
galluꞌyi?

22 ¿Xi laꞌhlla laꞌh Dxiohs ayi dxiaꞌn guunn Ñiꞌh zigachiꞌhzi
nin xclaaꞌdziÑiꞌh, sidela xclaaꞌdziÑiꞌh guluuꞌyiÑiꞌhxa ruhnn
Ñiꞌh guelguxchisi, neezaa sidela guiclaaꞌdzi za Ñiꞌh guluuꞌyi
Ñiꞌh xquelrnabwaꞌ Ñiꞌh guhpaa Ñiꞌh paseensi laꞌh raꞌ bwiinn
nin bañahca xquelguxchisi raꞌ Ñiꞌh nee tin para ñiñichiloh raꞌ
ba? 23 Pwihsi bwiꞌhnn Ñiꞌhn tin baluuꞌyi Ñiꞌh jweersi xteenn
guelrnabwaꞌ nin nahpa Ñiꞌh, pwihsi balahsa stoꞌ Ñiꞌh laꞌh
nuꞌh galohyi gulii Ñiꞌh laꞌh nuꞌh tin chuunee nuꞌh Ñiꞌh loh
xquelñaꞌñih Ñiꞌh. 24 Dxiohs gulii Ñiꞌh nuhn raꞌ nuꞌh loh raꞌ
bwiinn Israel raꞌ, ya snuhnraꞌnuꞌhguliiÑiꞌh lohraꞌbwiinnraꞌ
nin ayi naa raꞌ bwiinn Israel. 25Caa za loh dxihtsi nin bacaꞌh
guehtu Oseas squiiꞌ:
BwiinnraꞌninayinaaXpwiiꞌnnahn, laꞌhraꞌbaguiñiꞌn lohñiꞌh

ꞌXpwiinn raꞌnꞌ; yabwiinn raꞌninayi guhcanadziiꞌhihn,
niꞌchi raꞌ nin gacanadziiꞌhihn.

26 Ziga dxyiꞌdxyi nin rñiꞌ squiiꞌ: “Laꞌh tu ayi naa tu Xp-
wiiꞌnnahn’, laꞌh gahca riꞌchi rñiꞌ ziriaꞌlah tu Lliiꞌn Dx-
iohs nin nabahan par tuꞌpazi.”

27Per ya ziga laꞌh raꞌ bwiinn Israel raꞌ, bacaꞌh guehtu Isaías
squiiꞌ:

Nicala laꞌh raꞌ llahga raꞌ bwiinn Israel raꞌ naa ziahan duxa
zigazi yuhlli xteennñihsadoꞌ, pergulliaꞌyiꞌhnnaaraꞌnin
taꞌh loh duhlda,

28 laasii guyohbagah zuzaꞌlohtiiꞌ Dxiohs xchiꞌdxyi Ñiꞌh
xcweenta xquelguxchisi Ñiꞌh nezloh raꞌ bwiinn
guihdxyiyuh.

29Bacaꞌh za Isaías galohtiiꞌ squiiꞌ:
Sidela laꞌh Dxiohs nin nuu nabahandziꞌtsi dxibaaꞌ ayi

ñusiaꞌhan Ñiꞌh mas paaldiꞌhn raꞌ llahga bwiinn
chieempa raꞌ,

nnah mahziru ñahca nuꞌh bwiinn duhlda que ziga guhca
bwiinn guihdxyi Sodoma cun Gomorra, guihdxyi raꞌ
nin guñichiloh.

Bwiinn Israel raꞌ cun xchiꞌdxyi Dxiohs
30 ¿Xa niꞌca gachiñiꞌ nuꞌh? Pwihsi guriin bariaꞌcaa; ayi

guzohba ñahca ziga naa xigaaba bwiinn guidxyiyuh, laasii
laꞌh raꞌ bwiinn nin ayi naa raꞌ bwiinn Israel, nicala ayi
gudxiꞌhyi raꞌ ba xa gaca nayaa raꞌ ba nezloh Dxiohs, per laꞌh
raꞌ ba naa nin guhca nayaa nezloh Ñiꞌh laasii gwachiistoꞌ
raꞌ ba xchiꞌdxyi Jesucristu. 31 Per laꞌh raꞌ bwiinn Israel raꞌ
nin badxiꞌhyi raꞌ xcweenta xlehyi Moisehs nin ruluuꞌyi xa
gaca nayaa bwiinn nezloh Dxiohs pur dziꞌn zaꞌca, pwihsi
laꞌlaꞌgaꞌhbariaꞌgadxiaꞌhanraꞌbaayibiaaraꞌbanezlohDxiohs
laasii sola gwazahnee raꞌ ba xlehyi Moisehs, ayi xlehyi dxiꞌh
Jesucristu. 32 ¿Xixnaa guzahca raꞌ ba ziꞌchi? Guzahca raꞌ ba
ziꞌchi laasii ayi badxiꞌhyi raꞌ ba xa ñilaꞌh raꞌ ba loh duhlda
pur ziga ñachiistoꞌ raꞌ ba xchiꞌdxyi Dxiohs, laꞌlagaꞌh mahzi
gwazahnee raꞌ ba xcweenta lehyi, niꞌchin nin gulaaꞌdzi ñaaꞌ
raꞌ ba yihca dxiah nin ruzuꞌyitiiꞌ laꞌh bwiinn. 33 Ziga caa loh
xchihtsi Dxiohs hasta bacaꞌh guehtu Isaías squiiꞌ:
Laꞌn guzuh tuhbi bwiinn nin gaca ziga tuhbi dxiahltah loh

guihdxyi Siohn,
tuhbi dxiah nin guunn dxiaaba raꞌ bwiinn loh duhlda;
yabwiinn raꞌnin chechiistoꞌ raꞌñiꞌhxchiꞌdxyiÑiꞌhayi gatuhyi

loh raꞌ ba.
10

1 Bwihtsi raꞌn ziga naa nuꞌh xpwiinn Jesucristu,
cayuꞌnnahn lligaaba nin nuu laꞌn lastoꞌn nee cun ziga
rbwihdxi-rnaꞌbaꞌhn loh Dxiohs para laꞌh raꞌ bwiinn Israel
raꞌ tin ziꞌchi taꞌh raꞌ ba loh duhlda. 2Pwihsi guchiin nin rñiꞌn
xcweenta raꞌ ba laasii nuu raꞌ balligaabarooꞌ guzuꞌnllihbi
raꞌ ba nezloh Dxiohs, per nin ruhnn ayi rahcabwaꞌ bwen raꞌ
ba xigaaba ziga xclaaꞌdzi Dxiohs guunn raꞌ ba, 3 pwihsi ayi
guhcabwaꞌ raꞌ ba xcweenta xa rahca tuhbi bwiinn nayaa

nezloh Dxiohs, laasii guriin guhcabwaꞌ raꞌ ba ziga caa
loh dxihtsi lehyi xteenn Moisehs ziga ñahca nayaa raꞌ ba
nezloh Dxiohs, per cun ayi badxeela raꞌ ba nin xclaaꞌdzi
Dxiohs ñuhnn raꞌ ba. 4 Yannah Jesucristuyi naa nin bwiꞌhnn
zigapaꞌh rñiꞌ xlehyi Moisehs, niꞌchin garaa raꞌ bwiinn nin
ruzoꞌbadxiahga xcweenta Jesucristu rahca raꞌ ba bwiinn
nayaa nezloh Dxiohs.

5 Ya ziga gaca nayaa luꞌh nezloh Dxiohs ziga guzaꞌloh luꞌh
ziganaa lehyi, bacaꞌhMoisehs squii: “Bwiinn raꞌninxclaaꞌdzi
gaca bwiinn nayaa nezloh Dxiohs pur ruzoꞌbadxiahga raꞌ ba
xcweenta xchiꞌdxyi lehyi, nahpa guzoꞌbadxiahga paꞌcaa raꞌ
ba dxyiꞌdxyi chi gaduhbi nin nabahan raꞌ ba loh guidxyiyuh
riiꞌ.” 6Per pur xcweenta guelnayaa nezloh Dxiohs pur guelri-
achiistoꞌ xcweenta xchiꞌdxyi Jesucristu, rñiꞌ squiiꞌ: “Ayi guiñiꞌ
luꞌh laꞌn lastoꞌ luꞌh: ¿Chyuniꞌca guzee para dxibaaꞌ?”, tin ziꞌchi
ruhnn luꞌh riehta Crixtu laꞌn gueeta, 7 o ayiza guiñiꞌ luꞌh laꞌn
lastoꞌ luꞌh: “¿Chyu niꞌca dxiehta para gabihldxyi?”, laasii dee
naa para chyu guunn tin chaasa Crixtu loh raꞌ bwiinnguuchi,
mas guhcabwaꞌ ayi chyu naa luꞌh. 8 ¿Xi niꞌca rñiꞌ cweenta
ca nnah? Rñiꞌn: “Gahxu loh luꞌh zuu dxyiꞌdxyi; rwaaꞌ luꞌh
cun laꞌn lastoꞌ luꞌh.” Dee raꞌ naa dxyiꞌdxyi nin guchii Dxiohs
nin raluuꞌyi nu laꞌh tu. 9 Sidela cun rwaaꞌ luꞌh guzeꞌta luꞌh
Jesucristu naa Daada loh luꞌh, nee chechii za stoꞌ luꞌh Dxiohs
bacwaꞌhn laꞌh Ñiꞌh loh guelguhchi, zahca nayaa luꞌh nezloh
Dxiohs, 10 laasii cun stoꞌ biñaachi riachiistoꞌ nuꞌh xchiꞌdxyi
Ñiꞌh, niꞌchi nin rahca nayaa nuꞌhnezlohDxiohs; ya cun rwaaꞌ
za biñaachi rachiñiꞌnuꞌh Jesucristu rnabwaꞌ loh nuꞌh tin ziꞌchi
rlaꞌh nuꞌh loh duhlda.

11 Loh Xchihtsi Dxiohs rñiꞌ squiiꞌ: “Chyu chiꞌhzi tuhbi
bwiinn nin chechiistoꞌ ñiꞌh xchiꞌdxyi Jesucristu ayi dxiaꞌhan
xtuhyi ba.” 12 Laasii garaa raꞌ bwiinn naa tuhbiloh nezloh
Ñiꞌh ziga bwiinn Israel raꞌ nee ziꞌchiza bwiinn ziitu raꞌ nin
ayi naa raꞌ bwiinn Israel, laasii laꞌh Ñiꞌh naa Ñiꞌh Daada loh
garaatiiꞌ raꞌ ba, ziahan duxa cohsa nahpa Ñiꞌh para laꞌh raꞌ
bwiinn nin rbwihdxyi-rnaaba laꞌh Ñiꞌh, 13 laasii squiiꞌ naa
ziga guñiꞌ Ñiꞌh: “Chyu chiꞌhzi bwiinn nin cwiidxyi-guinaaba
loh Daada Dxiohs, zilaꞌh ba loh xtuhlda ba.” 14 Per ¿xa
cwiidxyi-guinaaba raꞌ ba laꞌh Ñiꞌh sidela ayi riachiistoꞌ raꞌ ba
xchiꞌdxyi Ñiꞌh?, nee ¿xa chechiistoꞌ raꞌ ba xchiꞌdxyi Ñiꞌh sidela
nagahdxi dxihn raꞌ ba xcweenta xchiꞌdxyi Ñiꞌh?, nee ¿xa gaca
dxihn raꞌ ba xchiꞌdxyi Ñiꞌh sidela ayi chyu guluuꞌyi xchiꞌdxyi
Ñiꞌh laꞌ raꞌ ba?, 15 nee ¿xa chegaluuꞌyi raꞌ ba xchiꞌdxyi Ñiꞌh
sidela ayi chyu guixeꞌhla laꞌh raꞌ ba? Ziga caa loh Xchihtsi Dx-
iohs rñiꞌ squiiꞌ: “¡Lliꞌballaa chuhla naa radzihn raꞌ bwiinn raꞌ

ninzeegaluuꞌyixchiꞌdxyiDxiohsninrbahchidxyii stoꞌbwiinn
nee ruluuꞌyi za raꞌ ba xchiꞌdxyi zaꞌca Dxiohs!” 16 Per ayi
garaa raꞌdxiꞌhbwiinn ruzoꞌbadxiahga xchiꞌdxyi zaꞌcaDxiohs
nin gutaꞌh laꞌh raꞌ ba loh duhlda, pwihsi rahbi guehtu Isaías:
“Daada, ¿chyuniꞌca gwachiistoꞌñiꞌhxchiꞌdxyi nuꞌh?” 17Pwihsi
riachiistoꞌ bwiinn xchiꞌdxyi Dxiohs chin ruzoꞌbadxiahga raꞌ
ban, ya rihn raꞌ ba dxyiꞌdxyi chi chin nuu chyu nin guluuꞌyin.

18 Per naꞌh rnaꞌbadxyiꞌdxyiꞌhn: “¿Ta ayiga bihn raꞌ ba
xchiꞌdxyi Dxiohs?” ¡Pwihsi bihn raꞌ ban!, laasii rñiꞌ loh Xchi-
htsi Dxiohs squiiꞌ:
Laꞌbidiꞌchii xchiꞌdxyi raꞌ ba gaduhbi loh guihdxyiyuh,
laꞌbadzihn za xchiꞌdxyi raꞌ ba loh garaa raꞌ guihdxyi nin riiꞌ

loh guihdxyiyuh riiꞌ.
19 Ya rnaꞌbadxiꞌdxiꞌhn stuhbi: “¿Tayi biuꞌnbwaꞌ raꞌ bwiinn

Israel cweenta raꞌ riiꞌ?” Desde galohyi guñiꞌ guehtu Moisehs
squiiꞌ:
Zuꞌnnahn tin saꞌbistoꞌ tu pur xcweenta raꞌ bwiinn nin ayi naa

tuhbi guihdxyi,
zuꞌnnahn tin guidxyiꞌchinee tu laꞌh tuhbi guihdxyi bwiinn

nin ayi riaꞌzi dxyiꞌdxyi yihca raꞌ ñiꞌh.
20Ayi za bidxyihbi guehtu Isaías guñiꞌ ba squiiꞌ:

Bwiinn raꞌ nin ayi badxyiꞌhyi Naꞌh, niꞌchi raꞌ badxeela
Naꞌh ya baluuꞌyiloon loh raꞌ bwiinn raꞌ nin ayi gun-
abadxyiꞌdxyi pur Naꞌh.

21Ya loh nin guñiꞌ guehtu Isaías xcweenta raꞌ bwiinn Israel
rahbi ba:
Desde galohyi dxyih-nagueꞌla bazaꞌbi naaꞌhahn loh raꞌ tuhbi

guihdxyi bwiinn stoꞌ radxiipa raꞌ nin ayi guyaꞌzi
dxyiꞌdxyi yihca raꞌ ñiꞌh.

11
Bwiinn Israel raꞌ nin bagulaꞌh raꞌ loh duhlda

1 Pwihsi nnah rnaꞌbadxyiꞌdxyiꞌhn: “¿Ta guleꞌhestoꞌ Dxiohs
laꞌh raꞌ bwiinn Israel?” ¡Ayi gaca ziꞌchi! Laasii naꞌh naan
tuhbi bwiinn Israel, tuhbi llahga guehtu Abrahn cun guehtu
Benjamihn. 2Laasii desde galohtiiꞌyi gulii Dxiohs laꞌh raꞌbwi-
inn Israel ziga xpwiinn Ñiꞌh; nee hasta nnah ayi rbweꞌhecaa
Dxiohs laꞌh raꞌ bwiinn Israel, ¿tayi gaann tu rñiꞌ loh Xchihtsi
Dxiohs xcweenta guehtu profeta Elías, xa gudxiꞌhn guehtu
Elías dxyiꞌdxyinah loh Dxiohs xcweenta raꞌ bwiinn Israel raꞌ?
Rahbi ba squiiꞌ: 3 “Daada Dxiohs, gudxiinn raꞌ ba garaa raꞌ
bwiinn nin rñiꞌ xchiꞌdxyi luꞌh nee batsihyi za raꞌ ba garaa raꞌ
bacuuꞌga xteenn luꞌh; sola naꞌh dxiꞌh gulaꞌhn loh raꞌ ba, nee
nnah nee naꞌh xclaaꞌdzi raꞌ ba gadxiinn raꞌ ba.” 4Per ¿xi niꞌca
rahbi Dxiohs loh ba? Rahbi Ñiꞌh: “Laꞌn gulii la gahdzi mihyi

bwiinn nin gueꞌdu guzuꞌnllihbi nezloh dxaan nin laa Baal.”
5 Ziꞌchi za nnah laꞌn dxyih raꞌ riiꞌ biaꞌhan zalliaꞌyiꞌhn bwiinn
Israel nin gulii Dxiohs xcweenta ziga balahsa stoꞌÑiꞌh laꞌh raꞌ
ba. 6Ya sidela naan pur xcweenta xigaaba Dxiohs, pwihsi ayi
naan dziꞌn nin ruhnn raꞌ bwiinn, laasii sidela ñahcan ziꞌchi ya
guelralahsastoꞌ xteenn Dxiohs ayi ru ñahcan guelralahsastoꞌ.

7 ¿Ya nahaxchiꞌh? Nin gudxyiꞌhyi raꞌ bwiinn Israel, ayi
bwiꞌhnn raꞌ ba gahn ñidxeela raꞌ ban, per laꞌh raꞌ bwiinn raꞌ
nin gulii Dxiohs laꞌh raꞌ ba bidxeelan; ya snuhn raꞌ ba guhca
dxiipa stoꞌ raꞌ ba. 8Guhcan ziga caa loh xchihtsi Dxiohs hasta
rñiꞌ squiiꞌ:
Dxiohs basiaꞌhannahda loh xquelrihn raꞌ ba, cun neezaa

bwiꞌhnn Ñiꞌh ayi bihnloh raꞌ ba,
nee cun neezaa bwiꞌhnn Ñiꞌh tin ayi bihndxiahga raꞌ ba,
ya ziꞌchi gahca za cagariaꞌcaa raꞌn hasta laꞌn dxyih raꞌ riiꞌ.

9Cun neezaa guñiꞌ guehtu Davihd squiiꞌ:
Garaa ziga rahpadaa raꞌba cunxcweenta ziga xquelwahwraꞌ

ba,
gacan ziga dxihxi nin guigaꞌha raꞌ ba laꞌn ñiꞌh ziga bwiinn

duhlda,
tin gaca guelguxchisi xcweenta raꞌ ba.
10 Ya bizloh raꞌ ba ziaꞌhan dxieꞌpan tin ayiru gacabwaꞌ raꞌ ba

xchiꞌdxyiDxiohs, ya ziꞌchi ziaꞌhanguruꞌhun raꞌbapara
tuꞌpazi tin tiidxi raꞌ ba trabahjw.

Xcweenta ziga rlaꞌh raꞌ bwiinn raꞌ nin ayi naa raꞌ bwiinn
Israel raꞌ loh duhlda

11Naꞌh rnaꞌbadxyiꞌdxyiꞌhn: “¿Ta babañihchitiiꞌraꞌga bwiinn
Israel para tuꞌpazi?” ¡Ayi gaca ziꞌchi!, laasii loh nin ayi
bazoꞌbadxiahga raꞌ bwiinn Israel xchiꞌdxyi Dxiohs, niꞌchin
gulaꞌh raꞌ bwiinn raꞌ nin ayi naa raꞌ bwiinn Israel raꞌ loh
duhlda, tin ziꞌchi zaꞌbistoꞌ raꞌ bwiinn Israel raꞌ taꞌh raꞌ ba
loh duhlda. 12 Pwihsi, sidela xcweenta duhlda nin bwiꞌhnn
raꞌ bwiinn Israel raꞌ biriaꞌcaa tin para guhpa raꞌ bwiinn gui-
hdxyiyuh xquelnazaꞌca Dxiohs pur xcweenta nin bañihchi raꞌ
bwiinn Israel, ¿balaacaxchiꞌhruguelnazaꞌcagacanpara laꞌhraꞌ
bwiinn Israel raꞌ laꞌn dxyih nin guibiaꞌgarii guzoꞌbadxiahga
raꞌ ba xchiꞌdxyi Dxiohs?

13 Per naꞌpahn dxyiꞌdxyi nin guiñiꞌn loh tu bwiinn raꞌ nin
ayi naa raꞌ bwiinn Israel raꞌ. Gulii Dxiohs naꞌh tin guluꞌyiꞌhn
xchiꞌdxyi Ñiꞌh laꞌh tu, niꞌchin nin cariaꞌcaa paꞌh xtsiꞌnaꞌhn,
14 pwihsi naꞌh xclaaꞌdzihn zaꞌbistoꞌ raꞌ bwiinn lahdxyi raꞌn
nin naa raꞌ bwiinn Israel raꞌ xchiꞌdxyi Dxiohs tin ziꞌchi chuu-
chaꞌzi raꞌ ba xchiꞌdxyi Jesucristu. 15 Pwihsi sidela pur nin
biriaꞌcaa raꞌ bwiinn Israel raꞌ loh Dxiohs, niꞌchin guhca gu-
lahchidxyii stoꞌ Dxiohs cun bwiinn guihdxyiyuh laasii galoh

bidxyiꞌchinee Ñiꞌh laꞌh raꞌ ba pur xcweenta xtuhlda raꞌ ba,
¿llaxchiꞌh laꞌn dxyih raꞌ nin gabiaꞌgarii raꞌ bwiinn Israel loh
xchiꞌdxyi Dxiohs? Zahcan ziga gabahan raꞌba loh guelguhchi
purxcweentaxtuhldaraꞌba. 16Pwihsi sidelamweerpahnnin
rahca cun cohba guhcataaꞌyin pur xcweenta Dxiohs, ziꞌchi
neezaa cohba chi gaduhbi chi guhcataaꞌyi. Ya sidela laꞌh
za xtulbaaꞌ tuhbi yahga guhcataaꞌyin pur xigaaba Dxiohs
neezaa lliiꞌdzi raꞌn guhcataaꞌyi.

17 Naa raꞌ bwiinn Israel raꞌ ziga lliiꞌdzi tuhbi yahga nin
laa olivo nin mahzi guhca lasahca para Dxiohs, per badzihn
dxyih guruuꞌga raꞌmas paaldaa lliiꞌdzi olivo nin naa raꞌ ziga
bwiinn Israel raꞌ tin bidxiꞌdxiugaꞌh ziga lliiꞌdzi olivo dxihxi
nin naa luꞌh yiꞌh tihxi olivo lasahca chi, ya ziꞌchi badzihn
naa luꞌh tuhbi lliiꞌdzi yahga chi. 18 Per ayi guunn luꞌh luꞌh
lligaaba lasahcaru luꞌh loh snuhn lliiꞌdzi raꞌ yahga chi. Ya
sidela yiꞌh sloo luꞌh lasahcaru luꞌh loh raꞌ snuhn raꞌ lliiꞌdzi
yahga chi, basazaꞌ stoꞌ luꞌh ayi yiꞌh dxiꞌh naa luꞌh nin rudiꞌhi
guelnabahan laꞌh xtulbaaꞌ yahga, sino que dulbaaꞌ naa nin
runiꞌhi guelnabahan yiꞌh.

19Per pwehda guiñiꞌ luꞌh: “Ziꞌchi, per niꞌchi guruuꞌga lliiꞌdzi
yahga Olivo chi tin bidxiꞌdxiuꞌhn tihxi yahga Olivo chi.”
20 Pwihsi, guruuꞌga raꞌn laasii ayi guyuuꞌ raꞌn guelriachiistoꞌ,
ya yiꞌhgucah luꞌhhasta rdxiꞌdxiu luꞌh sola purninnuuguelri-
achiistoꞌ stoꞌ luꞌh. Pwihsi ayi guunn nayaachi luꞌhmas chaꞌyi
bidxyihbi, 21 laasii sidela laꞌh Dxiohs ayi biaa Ñiꞌh laꞌh lliiꞌdzi
nabahan yahga chi, ziꞌchi za ayi dxiaa Ñiꞌh yiꞌh. 22 Bwaꞌha
¡balaaca chiꞌhbwennaaDxiohs! Guhcanadxaaba stoꞌÑiꞌh cun
laꞌh raꞌnin bañihchi lohÑiꞌh, ya guhcaÑiꞌh bwen cun yiꞌh, per
nahpa cheezah luꞌh ziga xclaaꞌdziÑiꞌh gaca, o laꞌnneezaa yiꞌh
ziruuꞌga luꞌh. 23Ya sidela laꞌh raꞌ bwiinn Israel raꞌ gabiaꞌgarii
chechii stoꞌ raꞌbaxchiꞌdxyiDxiohs, zahca gadxiꞌdxiunacuubi
raꞌ ba stuhbi, pwihsi Dxiohs nahpa Ñiꞌh guelrnabwaꞌ tin
guchiꞌdxiu Ñiꞌh laꞌh raꞌ ba stuhbi tihxi yahga chi, 24 laasii
sidela yiꞌh nin ayi naa luꞌh tuhbi bwiinn Israel guruuꞌga luꞌh
loh tuhbi Olivo dxihxi tin bidxiꞌdxiu luꞌh loh yahga Olivo nin
naa natural paꞌh, ¿xi laꞌh xchiꞌh laꞌh raꞌ bwiinn Israel raꞌ nin
naa raꞌ paꞌh lliiꞌdzi yahga Olivo paꞌ chi ayi dxiaꞌn gadxiꞌdxiu
nacuubi raꞌ ba loh Xolivo raꞌ ba?

Xcweenta ziga laꞌn dxyih luulchima raꞌ nin taꞌh raꞌ bwiinn
Israel

25 Pwihsi bwitsi raꞌn, xclaaꞌdzihn gacabwaꞌ tu xigaaba
ralaꞌn Dxiohs tin para ayi guunn tu lligaaba naa tu bwiinn
naann duuxa raꞌ, laasii laꞌh raꞌ bwiinn Israel raꞌ guhca dxiipa
stoꞌ nuhniꞌhn si raꞌ ba, per hasta pur luulchima nin gazaaꞌ



Romanos 11:26 422 Romanos 12:2

dxyih nin chuꞌtii raꞌ bwiinn raꞌ nin ayi naa raꞌ bwiinn Israel
raꞌ chiꞌchi nee bwiinn Israel raꞌ gaguuꞌdzi stoꞌ raꞌ ba nez loh
Dxiohs. 26Chin gacayi ziꞌchi zilaꞌh garaa raꞌ bwiinn Israel raꞌ
loh duhlda chin chechiistoꞌ raꞌba xchiꞌdxyi Dxiohs, laasii ziga
caa loh xchiꞌdxyi Dxiohs rñiꞌn squiiꞌ:
Nin rutaꞌh laꞌh bwiinn gaca tuhbi bwiinn guihdxyi Siohn,
nee zusiaꞌpitii ba xtuhlda raꞌ nin naa llahga guehtu Jacobo.
27 Dee naa ziga biaꞌhan dxyiꞌdxyiꞌhn loh raꞌ ba chin gu-

siaꞌpitiin xtuhlda raꞌ ba.
28 Ya pur xchiꞌdxyi Jesucristu, bidxyiꞌchinee raꞌ bwiinn

Israel ya ziꞌchi billaala neziuh para laꞌh tu nez loh Dxiohs,
perr rucaꞌh gahca stoꞌ Dxiohs laꞌh raꞌ ba laasii galoh laꞌh raꞌ
xtaadaguldoꞌ raꞌ bwiinn Israel gulii Dxiohs. 29 Pwihsi nin
runiꞌhi Dxiohs ayi rusiaꞌpitii Ñiꞌhn, nicala guelnazaꞌca nin
runiꞌhi Dxiohs o nicala za guelrbwihdxyi xteenn Ñiꞌh. 30Laꞌh
tu galohyi ayi bazoꞌbadxiahga tu xchiꞌdxyi Dxiohs, per loh
nin guleꞌhe stoꞌ raꞌ bwiinn Israel xchiꞌdxyi Ñiꞌh baxaala Ñiꞌh
neziuh para laꞌh tu. 31 Pwihsi bariaꞌcaa xcweenta raꞌ bwiinn
Israel ziꞌchi tin billaala neziuh para laꞌh tu nez loh Dxiohs,
nee tin ziꞌchiza guxaalaÑiꞌhneziuhpara laꞌhraꞌbwiinn Israel
nezloh Ñiꞌh. 32 Bwiꞌhnn Dxiohs lligaaba basaaꞌn Ñiꞌh biaaba
garaa raꞌ nuꞌh loh duhlda tin ziꞌchi bidxeela Ñiꞌh xa gadxeela
garaa raꞌ nuꞌh xneziuh Ñiꞌh.

33 ¡Xa gurooꞌ rooꞌ naa guelnazaꞌca xteenn xquelnaann
cun guelrahcabwaꞌ xteenn Dxiohs! Nin tuhbi bwiinn gui-
hdxyiyuh ayi gacabwaꞌ garaa raꞌ xquelguxchisi Ñiꞌh; ayi chyu
tiiꞌ gacabwaꞌ xneziuh Ñiꞌh. 34 Pwihsi ziga caa loh dxihtsi:
“¿Chyuulla niꞌca guhcabwaꞌ xa naa xigaaba Dxiohs? ¿Chyu
niꞌca gwagañiꞌ loh Ñiꞌh xa guunn Ñiꞌh?, 35 o ¿chyu niꞌca mwer
badiꞌhi tuhbi xiilla cohsa laꞌh Ñiꞌh tin chiilligahca Ñiꞌh loh
niꞌchi?” 36Laasii xteennÑiꞌhneepur laꞌhÑiꞌh, neepara laꞌhza
Ñiꞌh naa garaatiiꞌ raꞌ cohsa raꞌ. ¡Ayi chuu dxyih nin gucweꞌza
bwiinn guiñiꞌzaꞌca raꞌ ba laꞌh Dxiohs! Ziꞌchi gaca pwihsi.

12
Guelnabahan nin ruhnn lasahca laꞌh Dxiohs

1Niꞌchin nin rdxiꞌhnaꞌhn loh tu bwiitsi raꞌn, pur xcweenta
nin ralahsastoꞌ Dxiohs laꞌh nuꞌh; gulgadiꞌhi xquelnabahan tu
loh Dxiohs tin gaca guibahan zaꞌca tu ziga xclaaꞌdzi Dxiohs.
Dee naa xnehza ziga gaann tu laꞌh Dxiohs nin nuu dxibaaꞌ.
2 Ayi guunn tu laꞌh gahca lligaaba nin ruhnn raꞌ bwiinn
guihdxyiyuh, sino que gulgasaaꞌn guunn nacuubi Dxiohs loh
lligaaba tu, tin ziꞌchi guidxaꞌ xmohda tu ya ziꞌchi guluuꞌyi

Dxiohs cuun cweenta nin xclaaꞌdzi Ñiꞌh guunn tu, nin naa
bwen, nin rdxaꞌgastoꞌ Dxiohs, nin naa dxyiꞌdxyi guchii.

3 Ya pur nin balahsastoꞌ Dxiohs naꞌh niꞌchin nin ruluꞌyiꞌhn
xchiꞌdxyi Ñiꞌh tuhbigah tu, rñiꞌn loh tu ayi guunn tu lligaaba
mahzi lasahca tu laꞌgahca tu loh raꞌ lasaaꞌ tu. Mahs chaꞌyi
guunn tu lligaaba cada tuhbigah tu cun lligaaba zaꞌca, tin
ziꞌchi gaca xigaaba tu cun cweenta ziga nin baniꞌhi Dxiohs
laꞌh tuhbigah tu ziga xa rahca riachiistoꞌ tu xchiꞌdxyi Ñiꞌh,
4 pwihsi ziga tihxi biñaachi nuu ziahan lahta xteennan, ziga
rwaaꞌ nuꞌh ralluꞌyin para rachiñiꞌ nuꞌh, bisloh nuꞌh ralluꞌyin
para rachidiaꞌhanuꞌh; ziꞌchi cada tuhbi lahta tihxinuꞌhnu-nu
xica ralluꞌyi raꞌn. 5Pwihsi ziꞌchi za laꞌh raꞌ nuꞌh nicala ziahan
nuꞌh, per tuhsi cweerpu naa nuꞌh nez loh Crixtu; nee naa za
nuꞌh tuhsi ziga tuhbi ziga stuhbi raꞌnuꞌhziga zi garaa raꞌ lahta
xteenn tuhsi tuhbi cweerpu.

6 Pwihsi Dxiohs tuhbigah nuꞌh baniꞌhi Ñiꞌh guriin-guriin
dziꞌn nin guclaaꞌdzi Ñiꞌh. Nahpa chozahnee zaꞌca nuꞌh
xcweenta dziꞌn raꞌ squiiꞌ: nin rahca rcaꞌngaluuꞌyi xchiꞌdxyi
Dxiohs nahpa guluuꞌyi ban zigachiꞌh riachiistoꞌ ba xchiꞌdxyi
Dxiohs; nin rahldaaguzuh rahcanee laꞌh raꞌ lasaaꞌ ñiꞌh nahpa
chezah ba guunn ban; 7 nin rahca ruluuꞌyi, chezah guluuꞌyi
ba; 8 nin rahca rguꞌguiꞌw lastoꞌ raꞌ snuhn raꞌ bwiinn, bwiinn
chi nahpa chezahnee ba cweenta chi cuꞌguiꞌw ba laꞌh raꞌ
bwiinn; nin rahca rudiꞌhi nahpa guunn ban cun cweenta nin
ayi guinagahntiiꞌ; ya nin rahca rnabwaꞌ loh raꞌ lasaaꞌ ñiꞌh
nahpa guunn ban gaduhbi stoꞌ ba; ya bwiinn raꞌ nin rudiꞌhi
nin xchiꞌhnn raꞌ bwiinn, nahpa guunn raꞌ ban cun dxyigah
guelrdzihta-guelrllihdzii raꞌ ba loh lasaaꞌ raꞌ ba.

Xcweenta ziga nahpa guibahan nuꞌh loh xneziuh Dxiohs
9 Gulgahntsiiꞌhi lasaaꞌ ziga tuhbi ziga stuhbi tu ya cohsa

dxaabaraꞌgulcweꞌhestoꞌniꞌchi tin cohsazaꞌca si guidxaꞌgastoꞌ
tu. 10 Nahpa gantsiiꞌhi lasaaꞌ tu ziga tuhbi tu ziga stuhbi
tu laasii bwihtsilasaaꞌ tu nez loh Jesucristu, nee neezaa gul-
guiꞌhnn lasahca lasaaꞌ tu ziga tuhbi tu ziga stuhbi tu.

11 Gulguiꞌhnn dziꞌn zaꞌca, ayi gaalla tu. Gulguiꞌhnn xtsiꞌn
Jesucristu cun gaduhbi stoꞌ tu.

12 Guldxiahxi pur xcweenta xereensi tu nin naannloh tu
guicaꞌha tu; nee gulgahpa paseensi chin rzahcazii tu, nee
ayi gusaaꞌn tu nahpa cwiidxyi-guinaaba tu loh Dxiohs garaa
dxyih.

13 Gulgahcanee laꞌh raꞌ bwiinn raꞌ nin riachiistoꞌ raꞌ ñiꞌh
xchiꞌdxyi Dxiohs cun loh nin xchiꞌhnn raꞌ ba; gulcuꞌtii laꞌh
raꞌ bwiinn raꞌ nin zeeguiaꞌha cuun tu rwaaꞌ yihdzi tu cun
gaduhbi stoꞌ tu.

14 Gulguiꞌhnntaaꞌyi yihca raꞌ bwiinn raꞌ nin rusaꞌcazii laꞌh
tu pur nin riachiistoꞌ tu, nee gulguinaaba xquel ruhnntaaꞌyi
Dxiohs para laꞌh raꞌ ba; per ayi cuꞌdii tu laꞌh raꞌ ba.

15 Guldxiahxinee laꞌh raꞌ bwiinn raꞌ nin riahxi raꞌ, ya
guldxiꞌnnee laꞌh raꞌ bwiinn raꞌ nin ruꞌn raꞌ.

16 Gulguiꞌhnn tuhsi lligaaba ziga tuhbi ziga stuhbi tu, nee
ayi gaca tu bwiinn nayaachi raꞌ, sino que gulgahca ziga
naa raꞌ bwiinn nadoꞌlaaꞌdzi raꞌ; ayi guunn tu ziga bwiinn
nasiintiiꞌ.

17 Ayi chilli tu loh nin tuhbi bwiinn dziꞌndxaaba pur ziga
dziꞌndxaaba nin ruhnn raꞌ ba cun laꞌh tu, mahs gulguiꞌhnn
dziꞌnzaꞌca nezloh garaa raꞌ bwiinn. 18Gulguiꞌhnn ziga chiꞌhzi
gaaldaa guzuh tu tin guibahannee tu garaa raꞌ ba cun guel-
ridxyiistoꞌ. 19 Bwiitsiraꞌn, ayi guunn tu lligaaba laꞌhgahca tu
gusiaꞌgarii tu dziꞌn dxaaba nin ruhnn raꞌ bwiinn cun laꞌh tu,
laasii banaann Dxiohs zuhnn Ñiꞌh guelguxchisi xcweenta raꞌ
niꞌchi, laasii rñiꞌ Ñiꞌh loh Xchihtsi Ñiꞌh squiiꞌ: “Naꞌh rgaꞌha
guꞌnnahn guelguxchisi, Naꞌh gusadxiillihn xcweenta luꞌh loh
raꞌ ba ziga naan Daada Dxiohs.” 20 Nee neezaa, sidela
laꞌh bwiinn nin rdxyiꞌchinee yiꞌh gwaꞌha luꞌh cachiaꞌhan ba,
badiꞌhi guelwahw gahw ba; laasii loh guunn luꞌh garaa deeꞌ
zuhnn luꞌh tin ziꞌchi ziaꞌhan xtuhyi ba. 21 Ayi gusaaꞌn tu
guunn dziꞌndxaaba gahn laꞌh tu, mahs gulguiꞌhnn gahn loh
dziꞌndxaaba cun dziꞌnzaꞌca raꞌ nin guunn tu.

13
1 Gulgazoꞌbadxiahga garaa tu xchiꞌdxyi bwiinn raꞌ nin rn-

abwaꞌnez loh tu, laasii ayi guelrnabwaꞌninayi zeꞌpurDxiohs,
ya garaa raꞌ guelrnabwaꞌ raꞌ nin nuu raꞌ loh guihdxyiyuh
pur xcweenta Dxiohs biinloh raꞌn, 2 niꞌchin bwiinn raꞌ nin
ayi guzoꞌbadxiahga xchiꞌdxyi raꞌ bwiinn nin rnabwaꞌ, pwihsi
bwiinn raꞌ chi cabweꞌhestoꞌ raꞌ ba xchiꞌdxyi Dxiohs, pwihsi
garaaraꞌninruhnnraꞌ squiiꞌ laꞌhgahcaraꞌbacayuhnnziahan
raꞌbaxtuhlda raꞌba; ya zuhnnDxiohs guelguxchisi xcweenta
raꞌba, 3 laasii bwiinnnin rnabwaꞌ raꞌ chi cayuhnnraꞌbaxtsiꞌn
Dxiohs tin guibahan xnehza luꞌh, nee sidela ayi xclaaꞌdzi luꞌh
guidxyihbi luꞌh laꞌh raꞌ ba, bwiꞌhnn dziꞌn zaꞌca, nee ziñiꞌ zaꞌca
raꞌ ba pur yiꞌh, 4 laasii ruhnn raꞌ guxchisi xtsiꞌn Dxiohs tin
guibahan zaꞌca luꞌh, per sidela yiꞌh guunn luꞌh cohsa dxaaba;
gulguidxyihbi, laasii ayi nuꞌa lliaaꞌhazi dxiꞌh nin rnabwaꞌ chi
spahda, yaque laꞌh nin rnabwaꞌ chi cayuhnn ba xtsiꞌn Dxiohs
pwihsi nahpa ba derechu gudiꞌhi ba xteenn nin ruhnn dziꞌn
dxaaba. 5 Pwihsi niꞌchi nahpa guzoꞌbadxiahga tu xcweenta
guelrnabwaꞌ raꞌ, laasii ruhnn raꞌn guelguxchisi loh tu nee
neezaa tin gahpa tu tuhbi lligaaba zaꞌca tuhbi lligaaba nayaa.

6Niꞌchin gulchihlli loh raꞌ nin rnabwaꞌ xcweenta impweestu,
laasii nin rnabwaꞌ raꞌ chi naa raꞌ ba xmooza Dxiohs niꞌchin
squiiꞌ naa xtsiꞌn raꞌ niꞌchi.

7 Gulgadiꞌhi laꞌh raꞌ bwiinn nin nahpa chilli tu, ziga imp-
westu raꞌ xteenn loh xuh tu, o mweeyi nin rdxaꞌga raꞌ; nee
gulchuuꞌ respeto laꞌh bwiinn dziꞌbaloh raꞌ, ziga nin nahpa raꞌ
guelrnabwaꞌ cun hasta nin mahzi biꞌtiꞌhn raꞌ, nee gulguiñiꞌ
zaꞌca za xcweenta raꞌ bwiinn raꞌ nin rgaꞌha guiñiꞌ zaꞌca tu
xcweenta ñiꞌh. 8 Nee ayi xi guzaꞌbi tu loh chyu tiiꞌ, sino
que sola guzaꞌbi tu guelnadziiꞌhi lasaaꞌ ziga tuhbi ziga stuhbi
tu; pwihsi bwiinn nin nadziiꞌhi lasaaꞌ ñiꞌh cun niꞌchi laꞌh ba
bazaꞌloh nin rñiꞌ loh lehyi guunn ba, 9 laasii ziga naa xlehyi
Dxiohs rñiꞌ squiiꞌ: “Ayi guunn xtuꞌh luꞌh gunnaꞌh nin ayi
naa cheꞌhla luꞌh, ayi chiinn luꞌh bwiinn, ayi gaca luꞌh bwiinn
gubaꞌn, ayi guiñiꞌ luꞌh dxyiꞌdxyi dxixiꞌhw raꞌ, ayi saꞌbistoꞌ luꞌh
xixteenn bwiinn”, per deeꞌ raꞌ nee cun garaa raꞌ spaaldaa
raꞌ xlehyi Dxiohs razaꞌ raꞌn cun lehyi nin rñiꞌ squiiꞌ: “Guhca
nadziiꞌhi lasaaꞌ luꞌh ziga nadziiꞌhi luꞌh yiꞌh gahca.” 10 Nin
nadziiꞌhi lasaaꞌ ñiꞌh, ayi xi dziꞌn dxaaba ruhnn loh lasaaꞌ ba,
niꞌchin guelnadziiꞌhi lasaaꞌ ruzaꞌloh ziga caa loh xchiꞌdxyi
Dxiohs.

11Gulguiꞌhnngaraa raꞌdeeꞌ, laasii laꞌh tubanaann tuxanaa
raꞌ dxyih raꞌ nin nabahan raꞌ nuꞌh nnah, nee gulgahcabwaꞌ
laꞌh hohra bigaꞌha gatiꞌchi xcaꞌlda nuꞌh, laasii laꞌh dxyih
badzihn gahxu ru tin gucaꞌha Dxiohs laꞌh nuꞌh par dxibaaꞌ
ziga laꞌn dxyih raꞌ nin mwer gwachiistoꞌ nuꞌh xchiꞌdxyi Dx-
iohs. 12Laꞌh gueꞌla cagasiaꞌhan gahxu laꞌh biaꞌñih, niꞌchin nin
cweezaa guidiꞌhnn raꞌ nuꞌh dziꞌn dxaaba nin rahca loh nac-
ahyi tin guidxiaacu nuꞌh lahdxi jweerta xteenn biaꞌñih, 13 tin
ziꞌchi guibahan xnehza nuꞌh ziga rgaꞌha rzah bwiinn radxyii;
ayi chyu gaca bwiinn laxchihn bwiinn lacahyi, nin ayiza
chyu gaca bwiinn gubwihlli, ayiza chyu guchaꞌgadxihldxi za
lasaaꞌ raꞌ nuꞌh, ayiza chyu saꞌbistoꞌ xixteenn raꞌ lasaaꞌ nuꞌh.
14 Niꞌchin nin gulguicaꞌha xquelrnabwaꞌ Jesucristu tin ayi
guunn tu garaaloh nin xclaaꞌdzi tihxi tu guunn tu.

14
Ayi guiñiꞌyah tu bwihtsi tu

1 Sidela laꞌh tuhbi bwiinn lahda tu ayi rahcabwaꞌ zaꞌca
ba xcweenta xchiꞌdxyi Dxiohs, gulguiñiꞌnee ba cun dxyiꞌdxyi
naguꞌdziꞌhn ziga bwihtsi gahca tu, ayi childxi tu ba, 2 laasii
nuu raꞌ bwiinn raꞌ nin ruhnn raꞌ lligaaba zahca gahw raꞌ ba
garaa tiiꞌ raꞌ cohsa, ya gaduhbigaꞌh nuu spaaldaa raꞌ ba nin
ayi nahpa jweersi loh guelriachiistoꞌ ziga xteenn xchiꞌdxyi
Dxiohs nin rahw raꞌ sola xiica cwaꞌn nagaa raꞌ nin rahw

raꞌ bwiinn. 3 Pwihsi bwiinn nin rahw garaatiiꞌ xica cohsa,
ayi guiñiꞌyah ba laꞌh bwiinn nin ayi nuu gahw garaatiiꞌ raꞌ
cohsa, neezaa bwiinn nin ayi nuu gahw garaatiiꞌ ayi za
guiñiꞌyahba laꞌhbwiinnnin rahwgaraatiiꞌ, laasiiDxiohs gulii
za laꞌh bwiinn chi. 4 ¿Chyulla naa luꞌh yiꞌh tin guiñiꞌyah luꞌh
xmooza stuhbi bwiinn? Pwihsi sidela gwaꞌhazaꞌca o sidela
gwaꞌhadxaaba xlamma ba loh ba ya xcweenta xlamma naa
niꞌchi, per ziaꞌhan zaꞌca ba laasii Daada Jesucristu zuhnn
nadxiipa Ñiꞌh lastoꞌ ba.

5 Nee nuu bwiinn rñiꞌ raꞌ ba nazaꞌcaru tuhbi dxyih loh
stuhbi dxyih, ya snuhn raꞌbwiinn ruhnn raꞌba lligaaba garaa
raꞌ dxyih raꞌ naa raꞌn tuhsi. Mas chaꞌyi guunn cada tuhbigah
raꞌ ba ziga ruluuꞌyi xquelrihn raꞌ ba naa xnehza. 6 Bwiinn
nin rahpadaa tuhbi dxyih, ruhnn ban pur xcweenta Dxiohs,
ya bwiinn za nin ayi rahpadaa dxyih chi, naa zan para laꞌh
Dxiohs pur nin ayi rahpadaa ba dxyih chi. Ya bwiinn nin
rahw garaatiiꞌ raꞌ cohsa rahw ban tin para ruhnn lasahca
ba lah Dxiohs laasii rudiꞌhi ba guelzuxchiilli loh Dxiohs, ya
bwiinn nin ayi rahw, para Dxiohs ayi rahw ba laasii rudiꞌhi
za ba guelzuxchiilli loh Dxiohs.

7 Laasii nin tuhbi raꞌ nuꞌh ayi nabahan raꞌ nuꞌh pur laꞌh
gahca raꞌ nuꞌh, nee nin tuhbi za nuꞌh ayi rahchi raꞌ nuꞌh pur
laꞌh gahca za xcweenta raꞌ nuꞌh. 8 Pwihsi sidela laꞌh nuꞌh
nabahan nuꞌh, nabahan nuꞌh para laꞌh Daada Jesucristu; ya
sidela laꞌhnuꞌh gachi nuꞌh, pwihsi gachi nuꞌh para laꞌhDaada
Jesucristu. Pwihsi tantu loh guelnabahan ziꞌchi za loh guel-
guhchi naa nuꞌh xpwiinn Jesucristu, 9 laasii laꞌh Jesucristu
guhchi Ñiꞌh nee gubiaꞌgarii babahan Ñiꞌh loh guelguhchi tin
naa Ñiꞌh Daada loh raꞌ bwiinnguuchi raꞌ cun loh raꞌ bwiinn
nin nabahan raꞌ.

10 Per yiꞌh, ¿xixnaa rñiꞌyah luꞌh xcweenta bwihtsi luꞌh? o
¿xixnaa rwaꞌha dxaaba luꞌh loh raꞌ ba?, pwihsi garaa nuꞌh
nahpa zadzihn nuꞌh nezloh Crixtu tin guunn Ñiꞌh guelgux-
chisi xcweenta raꞌ nuꞌh, 11 laasii squiiꞌ caa loh dxihtsi xteenn
Dxiohs:
Guchii naa xchiꞌdxyiꞌhn, rahbi Daada Dxiohs,
garaa raꞌ bwiinn guihdxyiyuh zuzuꞌnllihbi raꞌ ba loon,
nee garaa raꞌ za bwiinn guihdxyiyuh zidxixteeꞌ raꞌ ba nez

loon, guiñiꞌ raꞌba: Yuꞌbi si LuꞌhnaaLuꞌhDaadaDxiohs.
12Niꞌchin cada tuhbigah raꞌnuꞌhnahpagatiꞌdxi cweenta raꞌ

nuꞌh loh Dxiohs xcweenta ziga bidiꞌhnn raꞌ nuꞌh.
Ayi gusiaaba luꞌh bwihtsi luꞌh loh duhlda

13 Pwihsi niꞌchin ayi chyu guiñiꞌyah ru xcweenta raꞌ lasaaꞌ
raꞌ nuꞌh. Mas chaꞌyi guidiꞌhnn nuꞌh lligaaba lastoꞌ nuꞌh ayi
chyu chiꞌhyinezdxiaaba raꞌ lasaaꞌ raꞌnuꞌh lohduhlda. 14Naꞌh

naꞌnnahn rahcabwaꞌn garaatiiꞌ naa bwen laasii Jesucristu
Daada xteenn nuꞌh baluuꞌyi naꞌh ziꞌchi, per sidela chyulla
tuhbi bwiinn ruhnn lligaaba tuhbi cohsa naa cohsa dxaaba,
pwihsi naa dxaaban para laꞌh ba, 15 per sidela pur nin rahw
luꞌh guunn chuu nalaasa stoꞌ bwihtsi luꞌh, pwihsi yiꞌh ayiru
rucaꞌstoꞌ luꞌh laꞌh Dxiohs, niꞌchin nin ayi guunn luꞌh xa
guñihchi bwiinn nin baguhchi Crixtu pur laꞌh ba. 16 Niꞌchin
ayi gusaaꞌn tu guiñiꞌyah bwiinn pur xcweenta nin naa cohsa
bwen para laꞌh tu, 17 laasii loh xquelrnabwaꞌ Dxiohs ayi
naaꞌhan xa chiꞌhyisi bwiinn xa gahw raꞌ cun xa guee raꞌ ba;
sola xquelrnabwaꞌ Dxiohs naaꞌhan xcweenta ziga guibahan
nayaa luꞌh nezloh Dxiohs neezaa guelrbwihdxyii stoꞌ cun
guelriahxistoꞌ pur xcweenta Spíritu Saantu xteenn Dxiohs,
18 laasii ziga nin ruhnn garaa cohsa raꞌ riiꞌ pur xcweenta
Jesucristu, bwiinnchi rzaꞌbistoꞌDxiohsxcweentaba, yagaraa
raꞌ bwiinn guihdxyiyuh rñiꞌ zaꞌca xcweenta bwiinn squiiꞌ.

19 Pwihsi niꞌchin nin nahpa chozah nuꞌh gadxiꞌhyi nuꞌh
cohsanin rbahchidxyii stoꞌnuꞌh, naazannin ruhnn rahcanee
nuꞌh lasaaꞌ nuꞌh tin mahzi chechiistoꞌdziꞌtsi raꞌ ba xchiꞌdxyi
Dxiohs. 20 Ayi guunn tu para ñichiloh xtsiꞌn Dxiohs pur
xcweenta nin rahw tu. Guchiica garaatiiꞌ nin rahw bwiinn
naa cohsa nayaa, per nin naa nadxaaba naa gahw luꞌh nin
gusiaaba stuhbi raꞌ bwiinn loh duhlda. 21Naa bwen ayi gahw
luꞌh bweꞌhla, ayiza guee luꞌh vihnu, tin ziꞌchi ayiza guunn tu
para dxiaaba lasaaꞌ tu loh duhlda. 22 Pwihsi nahpa guunn
luꞌh ziga rguꞌbwaꞌ luꞌh xclaaꞌdzi Dxiohs guunn luꞌh. Cun
sola yiꞌhgahca guhcabwaꞌ cuun nin xclaaꞌdzi Dxiohs guunn
luꞌh yiꞌhgahca. ¡Riahxi luꞌh pur nin ayi rguꞌtii luꞌh yiꞌh loh
duhlda luꞌh pur xcweenta nin rahw luꞌh cun limentu nin reeꞌ
luꞌh!, 23 per bwiinn nin rguꞌtii loh duhlda xquelrihn ba pur
xcweenta nin rahw ba, riuuꞌ xtuhlda ba laasii ayi ruhnn ban
cun guelriachiistoꞌ xteenn Dxiohs; ya garaa nin ayi naa cun
guelriachiistoꞌ xteenn Dxiohs naan duhlda.

15
Gudxiꞌhyi nez chezah dziꞌtsi ru bwihtsi luꞌh loh xchiꞌdxyi

Dxiohs
1Garaa nuꞌh nin zezah dziꞌtsi pur xcweenta ziga riachiistoꞌ

nuꞌh xchiꞌdxyi Dxiohs, nahpa gacanee lasaaꞌ raꞌ nuꞌh, cun
bwiinn raꞌ nin gueꞌdu chechiistoꞌ ñiꞌh xchiꞌdxyi Dxiohs, nee
ayi chyu chiꞌhyi xcweenta si raꞌ nuꞌh. 2 Garaatiiꞌ raꞌ nuꞌh
cada tuhbigah raꞌnuꞌhnahpa gantsiiꞌhi lasaaꞌ raꞌnuꞌh, nee tin
gachidxiacanee lasaaꞌ raꞌ nuꞌh tin chezah guibahan xnehza
nuꞌh, tin ziꞌchi mahziru chechiistoꞌ raꞌ nuꞌh xchiꞌdxyi Dxiohs,
3 laasii nicala laꞌhgahca Jesucristu ayi gubahanÑiꞌhxcweenta

gahca Ñiꞌh; sino que pur laꞌh Ñiꞌh guzohba dxyiꞌdxyi ziga
caa loh dxihtsi xteenn Dxiohs hasta rñiꞌ squiiꞌ: “Dxyiꞌdxyi
guelrñiꞌyah guñiꞌ raꞌ ba loh Luꞌh, neezaa yiꞌcahn biaaba raꞌn.”
4Garaa raꞌ dxyiꞌdxyi raꞌ nin caa loh dxihtsi desde chieempa,
gucah raꞌn, tin gacabwaꞌ raꞌnuꞌh siguhratiiꞌnaa guelnabahan
nacuubi para laꞌh raꞌ nuꞌh. Pwihsi siguhra riiꞌ, dxiꞌdxiu-
dxaꞌgan paseensi, guelnasaa nin naa ziga tuhbi sehn xteenn
guelnabahan nin zeꞌyahlda dxiꞌ. 5 Dxiohs ruhnn nadxiipa
stoꞌ nuꞌh cun rbahchi nasaa za Ñiꞌh nasaa stoꞌ nuꞌh nee
rnaꞌbaꞌhn loh Dxiohs nin ruhnn garaa deeꞌ tin gacanee Ñiꞌh
laꞌh tu guunn tu tuhsi lligaaba xteenn Jesucristu cun lasaaꞌ tu
6 tin ziꞌchi garaa tu tuhsi juunta, tuhsi rsiaaꞌha guiñiꞌzaꞌca tu
xcweenta Dxiohs cun laꞌh Daada Jesucristu xteenn nuꞌh.

Badzihn xchiꞌdxyi Dxiohs loh raꞌ bwiinn raꞌ nin ayi naa raꞌ
bwiinn Israel

7Pwihsi niꞌchinnnah gulguiꞌhnn recibir lasaaꞌ tu ziga tuhbi
ziga stuhbi raꞌ ba, ziga bwiꞌhnn za Crixtu recibir laꞌh tu, tin
gachidiꞌhnn lasahca nuꞌh lah Dxiohs nin nuu dxibaaꞌ. 8Naꞌh
rñiꞌn loh tu; biꞌ Jesucristu tin guhca Ñiꞌh ziga tuhbimooza loh
raꞌ bwiinn Israel tin baluuꞌyi Ñiꞌh xcweenta xchiꞌdxyi guchii
Dxiohs, tin ziꞌchi guzohba dxyiꞌdxyi nin biaꞌhandxyiꞌdxyinee
Dxiohs loh raꞌ xtaada guldooꞌ raꞌ bwiinn Israel, 9 nee biꞌ za
Ñiꞌh para laꞌh raꞌ bwiinn raꞌ nin ayi naa raꞌ bwiinn Israel raꞌ
tin guiñiꞌ zaꞌca za raꞌ ba xcweenta Dxiohs laasii baluuꞌyi Ñiꞌh
guelralahsastoꞌ xteenn Ñiꞌh laꞌh raꞌ ba, ziga caa loh dxihtsi
xteenn Dxiohs:
Pwihsi niꞌchi nin guiñiꞌ zaꞌcaꞌhn xcweenta Luꞌh nezloh raꞌ

bwiinn nin ayi naa raꞌ bwiinn Israel
nee guꞌldazahn himno raꞌ xcweenta lah Yuꞌbi Luꞌh.

10 Stuhbi lahta loh Dxihtsi xteenn Dxiohs rñiꞌ squiiꞌ:
Laꞌh tu bwiinnziitu raꞌ, ¡guldxiahxinee laꞌh bwiinn raꞌ nin naa

raꞌ xpwiinn Dxiohs!
11Ya stuhbi lahta loh Xchihtsi Dxiohs rahbi squiiꞌ:

Laꞌh tu, bwiinn raꞌ nin ayi naa raꞌ bwiinn Israel raꞌ, ¡gul-
guiñiꞌ zaꞌca xcweenta nin naa Daada loh raꞌ bwiinn
guihdxyiyuh,

nee gulguiñiꞌ za xcweenta guelrnabwaꞌ rooꞌ nin nahpa Ñiꞌh!
12Nee stuhbi laꞌgaꞌh bacaꞌh guehtu Isaías squiiꞌ:

Ziꞌ tuhbi llahga guehtu Isaí tin guinabwaꞌ bi loh raꞌ bwiinn
ziitu raꞌ,

laasii laꞌh bi cabweeza raꞌ bwiinn ziitu raꞌ.
13 Dxiohs, nin rniꞌhi nin naa siguhra dziꞌtsi lastoꞌ tu; zusi-

ahxi Ñiꞌh laꞌh tu, neezaa guelnasaa guniꞌhi Ñiꞌh laꞌh tu laasii
pur nin riachii stoꞌ tu xchiꞌdxyi Ñiꞌh, pwihsi niꞌchin zuhnn

ziahan duxa Ñiꞌh siguhrariiꞌ chi para laꞌh tu pur xcweenta
guelrnabwaꞌ xteenn Spíritu Saantu.

14Naꞌpahn siguhra xcweenta tu, bwiitsi raꞌn; nuu gadxah
cohsa zaꞌca raꞌ stoꞌ tu cungaraalohguelrahcabwaꞌ, neenaann
za tu xa guiñiꞌnee tu tuhbi ziga stuhbi raꞌ bwiinn; 15 per loh
dxihtsi riiꞌ bacaꞌhn paaldaa dxyiꞌdxyinah xcweenta chiopaa-
choon cohsa raꞌ, tin ayi dxiaꞌldastoꞌ tun. Ruꞌnnahñinpur dziꞌn
nin bacaꞌbi Dxiohs naꞌh, 16 tin gacaꞌhn xpwiinn Jesucristu nin
ruluuꞌyi xchiꞌdxyi Ñiꞌh para bwiinn raꞌ nin ayi naa raꞌ bwiinn
Israel raꞌ. Dziꞌn nin cayuꞌnnahn naa ruluꞌyiꞌhn xchiꞌdxyi
Dxiohs laꞌh raꞌ bwiinn raꞌ nin ayi naa raꞌ bwiinn Israel ziga
tuhbi guhn nin dxiuꞌstoꞌ Ñiꞌh, laasii bwiinn raꞌ chi laꞌh raꞌ ba
naabwiinnnayaanezlohDxiohspurxcweenta SpírituSaantu
nin ya guleeza laꞌn lastoꞌ raꞌ ba.

17 Pwihsi ziga cagasaguhnn Jesucristu dziꞌn rooꞌ raꞌ naꞌh,
naꞌpahn ziga nin guiñiꞌn pur xcweenta dziꞌn rooꞌ raꞌ chi,
18 laasii ayi dxiaallaꞌhn guiñiꞌn xiilla stuhbi dxyiꞌdxyi xteenn
stuhbi xiilla cohsa sino que nin cagasaguhnn si Crixtu naꞌh,
tin ziꞌchi guzoꞌbadxiahga raꞌbwiinn raꞌnin ayi naa raꞌbwiinn
Israel xchiꞌdxyi Dxiohs, ya deeꞌ guhcan cun dxyiꞌdxyi raꞌ nin
bihnn dxiahga raꞌ ba nee cun dziꞌn raꞌ nin bwaꞌhaloh raꞌ ba,
19 cun guelmilahgru xteenn raꞌ dziꞌn rooꞌ nee cun xquelrn-
abwaꞌ Spíritu Saantu xteenn Dxiohs. Niꞌchin loh guihdxyi
Jerusalehn, neezaa gaduhbi gabiin loh guihdxyi Ilírico, laꞌn
bagaluꞌyi xchiꞌdxyi Jesucristu garaa raꞌ nez raꞌ chi. 20 Pwihsi
squiiꞌ bwiꞌhnnaꞌhn jweersi bagaluꞌyiꞌhn xchiꞌdxyi Jesucristu
nez hasta ayi gaanntiiꞌ raꞌ ba xchiꞌdxyi Ñiꞌh, tin ziꞌchi ayi
ñuꞌnnahn dziꞌn hasta guzaꞌloh cayuhnn stuhbi bwiinn dziꞌn,
21sinoquemas chaꞌyi gaca ziga caa lohDxihtsi xteennDxiohs
hasta caa squiiꞌ:
Laꞌh raꞌ nin ayi chyu bagaluuꞌyitiiꞌ xchiꞌdxyi Ñiꞌh, zwaꞌha raꞌ

ba;
nee zahcabwaꞌ raꞌ bwiinn raꞌ nin ayi bihn xcweenta Ñiꞌh nin

guduhbitiiꞌ.

Pahblu ruhnn lligaaba guzee loh guihdxyi Roma
22 Pur cweenta raꞌ riiꞌ niꞌchin nin ayi ruꞌnnahn gahn

dxieꞌldaguiaꞌhan cuun tu, nicala ziahanla bweelta ruꞌnnahn
jweersi tin dxieꞌldahn. 23 Per nnah nin laꞌn babwiꞌhnn gahn
xtsiꞌnaꞌhn loh rregiohn riiꞌ, nee ziga cayuꞌnnahn lligaaba
ziahanla yihza dxieꞌldaguiaꞌhan cuun tu, 24 pwihsi nnah nin
guzaaꞌhahn tuhbi viaja para guihdxyi España zieꞌldaguiaꞌhan
cuun tu. Ya chin chaꞌloh gwaꞌhan loh tu, chiꞌchi guidiaꞌhahn
zahcanee tu naꞌh tin chaaꞌhahn España. 25 Per nnah loh



Romanos 15:26 430 Romanos 16:4

guihdxyi Jerusalehn guzaaꞌhahn tin cheneꞌhn tuhbi guelr-
gaaꞌda laꞌh raꞌ bwihtsi raꞌ nuꞌh nin rii raꞌ loh guihdxyi chi,
26 laasii laꞌh raꞌ bwiinn Macedonia raꞌ cun bwiinn Acaya raꞌ,
laꞌh raꞌ ba bwiꞌhnn lligaaba bachaꞌga raꞌ bamweeyi para laꞌh
raꞌ bwihtsi raꞌ nuꞌh nin naa prohbi loh guihdxyi Jerusalehn.
27 Bwiꞌhnn raꞌ ba lligaaba bwen guunn raꞌ ba squiiꞌ, laasii
nuu nin nuzaꞌbi raꞌ ba loh raꞌ bwiinn Jerusalehn raꞌ, pur
baxeꞌhla raꞌ ba xchiꞌdxyi Jesucristu loh raꞌ bwiinn raꞌ nin ayi
naa raꞌbwiinn Israel raꞌ riiꞌ; pwihsi niꞌchinnnahgaguuꞌ raꞌba
guelgueꞌza cayahcanee raꞌ ba laꞌh raꞌ bwiinn Jerusalehn raꞌ
garaa nin xchiꞌhnn raꞌ ba. 28 Niꞌchin chin chegasiaꞌhanahn
mweeyi para laꞌh raꞌ ba chiꞌchi tiꞌdxiꞌhn lahdxyi tu, tin
cheguiaꞌhahn cuun tu chin chaaꞌhahn España. 29 Naꞌpahn
siguhra chin cheguiaꞌhahn cuun tu dxigah cheedxah lastoꞌn
cun xquelnazaꞌca xchiꞌdxyi Jesucristu chin gadzihnaꞌhn.

30 Bwiitsi raꞌn, rnaꞌbaduuxaꞌhn loh tu pur xcweenta
xchiꞌdxyi Daada Jesucristu neezaa xcweenta guelriuuꞌlaaꞌdzi
nin runiꞌhi Spíritu Saantu; rnaꞌbaꞌhn loh tu gulgadxaꞌga
lasaaꞌ, tin gulcwidxi-gulguinaaba loh Dxiohs pur naꞌh.
31Gulguinaaba loh Dxiohs tin gutaꞌh Ñiꞌh naꞌh loh raꞌ bwiinn
raꞌ nin ayi riachiistoꞌ raꞌ ñiꞌh xchiꞌdxyi Ñiꞌh nin nuu raꞌ loh
guihdxyi Judea, nee tin cun gaduhbi stoꞌ za raꞌ xpwiinn
Jesucristu nin rii raꞌ loh guihdxyi Jerusalehn guicaꞌha raꞌ
ba mweeyi nin naa guelrahcanee para laꞌh raꞌ ba, 32 nee
cabweeza stoꞌn sidela laꞌh Dxiohs nnaa Ñiꞌh gadzihnaꞌhn
cun guelrdzihta cun guelnasaa chin gwaꞌhahn loh tu, nee tin
gaꞌpahn guelruziꞌlaaꞌdzi loh nin dxieꞌldaguiaꞌhahn cuun tu.
33Dxiohs nin rbahchidxyii stoꞌ raꞌ bwiinn gacanee laꞌh garaa
tu. Pwihsi ziꞌchi nahpa gaca.

16
Ruxeꞌhla Pahblu guelrgahpa Dxiohs loh raꞌ ba

1 Rguꞌneezahn laꞌh bizaaꞌn nuꞌh Febe nee loh tu, laasii
nee bi bwiꞌhnn bi dziꞌn rooꞌ laꞌn guidoꞌ xteenn guihdxyi
Cencrea. 2Gulguiaꞌha lohbi cungaduhbistoꞌ tu pur lahDaada
Jesucristu, ziga nahpa guidiꞌhnn nuꞌh ziga riachiistoꞌ nuꞌh
xchiꞌdxyi Dxiohs, nee gulgadiꞌhi laꞌh bi cuun chiꞌhzi cohsa raꞌ
nin guichiꞌhn bi, laasii bwiꞌhnn bi compahñu laꞌh ziahan raꞌ
bwiinn, nee neezaa naꞌh gahca.

3 GulgagahpaDxiohs laꞌh Priscila cun Aquila xcweeꞌntahn
laasii laꞌh raꞌ ba rahcanee raꞌ ba naꞌh loh xtsiꞌn Jesucristu.
4 Laꞌh raꞌ ba ayi biaa raꞌ ba xquelnabahan raꞌ ba pur
xcweeꞌntahn, niꞌchin nin ruxeꞌhlaꞌhn tuhbi guelzuxchiilli
para laꞌh raꞌ ba, nee ayi sola naꞌh si dxiꞌh sino que neezaa raꞌ
garaa raꞌ bwiinn guidoꞌ raꞌ nin ayi naa raꞌ bwiinn Israel raꞌ

ruxeꞌhla tuhbi guelzuxchiilli para laꞌh raꞌ ba. 5 Ruxeꞌhlaꞌhn
tuhbi guelrgahpaDxiohs loh raꞌ lasaaꞌ raꞌnnin radxaꞌga lasaaꞌ
raꞌ rwaaꞌ yihdzi Priscila cun Aquila. Ruxeꞌhlazahn tuhbi
guelrgahpaDxiohs laꞌh Epenetu, nin naa mwer tuhbi bwiinn
nin gwachiistoꞌ ñiꞌh xchiꞌdxyi Jesucristu nez guihdxyi Acaya.
6Ruxeꞌhla zahn tuhbi guelrgahpaDxiohs para laꞌh María nin
bwiꞌhnn duuxa dziꞌn loh tu, 7 neezaa loh raꞌ bwiinn lahdxyi
raꞌn nin laa Andrónico cun Junias ruxeꞌhlaꞌhn tuhbi guelr-
gahpaDxiohs para laꞌh raꞌ ba nin bieꞌwneen laꞌn lahtsidxiꞌba;
niꞌchin laꞌh raꞌ ba naa raꞌ ba bwiinn rooꞌ raꞌ loh raꞌ pooxtla,
nee neezaa galoh laꞌh raꞌ ba gwachiistoꞌ raꞌ ba xchiꞌdxyi
Jesucristu que naꞌh.

8 GulgagahpaDxiohs laꞌh Amplias xcweeꞌntahn, nin naa
tuhbi lasaaꞌ nuꞌh loh dziꞌn xcweenta Jesucristu, 9 nee gul-
gagahpaDxiohs laꞌh Urbanu nin ruꞌnneꞌhn xtsiꞌn Jesucristu,
cun laꞌh za xamihgu dzinaꞌhn Estaquis. 10GulgagahpaDxiohs
za laꞌh Apeles xcweeꞌntahn; laꞌh bi nin baniꞌhi paaldaa sehn
raꞌ xteenn ziga paꞌh riachiistoꞌ bi xchiꞌdxyi Jesucristu, cun
neezaa gulgagahpaDxiohs laꞌh raꞌ bwiinn raꞌ nin naa raꞌ
bwiinn xfamihyi Aristóbulu. 11Ruxeꞌhlazahn tuhbi guelrgah-
paDxiohs laꞌh Herodión, nin naa bwiinn laadxyihn, neezaa
loh raꞌ lasaaꞌ raꞌ Narcisu nin guyuuꞌ guyaꞌzi xchiꞌdxyi Je-
sucristu, 12 neezaa laꞌh Trifena ruxeꞌhlaꞌhn tuhbi guelrgah-
paaDxiohs cun laꞌhza Trifosa; garoopa raꞌ ba cayuhnn raꞌ
ba xtsiꞌn Jesucristu. Ruxeꞌhlazahn tuhbi guelrgahpaDxiohs
para laꞌh naan Pérsida, bizaaꞌn raꞌ nuꞌh loh xcweenta Jesu-
cristu nin cayuhnn duxa za dziꞌn loh xcweenta Jesucristu.
13 GulgagahpaDxiohs za laꞌh Rufu xcweeꞌntahn; laꞌh bi naa
tuhbi bwiinn nin gulii Dxiohs; neezaa xmah bi laasii guhca
za ba zigazi tuhbi xmaaꞌzahn. 14 GulgagahpaDxiohs za laꞌh
Asíncritu, cun laꞌh Flegonte, neezaa laꞌh Hermas, neeza laꞌh
Patrobas, neezaa laꞌh Hermes, neezaa laꞌh raꞌ bwihtsi raꞌ
nuꞌh nin nuunee raꞌ ba. 15GulgagahpaDxiohs za laꞌh Filóloga
xcweeꞌntahn, neezaa laꞌh Julia, neezaa laꞌhNereo cunbizaaꞌn
bi nee laꞌh Olimpas cun garaa raꞌ xpwiinn Dxiohs nin nuu raꞌ
tuhsi cun laꞌh raꞌ ba.

16 GulgagahpaDxiohs lasaaꞌ ziga tuhbi ziga stuhbi raꞌ tu;
garaa raꞌxpwiinnguidoꞌCrixtu ruxeꞌhla tuhbi guelrgahpaDx-
iohs laꞌh tu.

17 Bwiitsi raꞌn, rnaꞌbaduuxaꞌhn loh tu gulgahcanasiin cun
xcweenta raꞌ bwiinn raꞌ nin rusiahchistoꞌ raꞌ bwiinn, tin
guilaaꞌha lasaaꞌ raꞌba. Pwihsi bwiinn raꞌ squiiꞌ rwaꞌhadxaaba
raꞌba lohguelruluuꞌyi xteennDxiohsnin zezahnee tu, niꞌchin
mahzi chaꞌyi gulguiriaꞌcaa loh raꞌ bwiinn raꞌ squiiꞌ, 18 laasii
bwiinn raꞌ nin naa xmohda raꞌ ñiꞌh ziꞌchi ayi ruzoꞌbadxiahga
raꞌ ba ziga xclaaꞌdzi Daada Jesucristu mahs ruzoꞌbadxiahga

raꞌ ba ziga nin gadziiꞌba chiꞌhzi yihca raꞌ ba. Nee caꞌha raꞌ
ba mahn rñiꞌ raꞌ ba dxyiꞌdxyi naguꞌdzi cun dxyigah nadaatiiꞌ
rñiꞌ raꞌ ba tin ziꞌchi ayi guinagahntiiꞌ rusaguiꞌhi raꞌ ba laꞌh
raꞌ bwiinn raꞌ nin naa stoꞌ raꞌ ñiꞌh nayuuldiꞌhn. 19 Garaa
raꞌ bwiinn naann raꞌ ba naa tu bwiinn nin bazoꞌbadxiahga
xchiꞌdxyi Dxiohs, niꞌchin nin riahxiꞌhn nee xclaaꞌdzihn gaca
tu bwiinn nasiin loh raꞌ cohsa zaꞌca raꞌ per neezaa gulgahca
ziga bweezu raꞌ nin ayi xi gaann tiiꞌ loh raꞌ cohsa dxaaba
raꞌ. 20Pwihsi Dxiohs nin rbahchidxyii stoꞌ nuꞌh lwehgu gahca
guxaꞌta Ñiꞌh bwiinndxaaba nez ñaaꞌ tu. Lah Daada Jesucristu
xteenn nuꞌh guunntaaꞌyi yihca tu.

21 Timoteu nin rahcanee naꞌh loh dziꞌn ruxeꞌhla tuhbi
guelrgahpaDxiohs para laꞌh tu, cun laꞌh Luciu cun Jasohn,
cun neezaa laꞌh Sosípater, nin naa tuhbi bwiinn laadxyihn;
ruxeꞌhla raꞌ ba tuhbi guelrgahpaDxiohs para laꞌh tu.

22Naꞌh Terciu, nin cagacaꞌhn dxihtsi riiꞌ xcweenta Pahblu
ruxeꞌhlazahn tuhbi guelrgahpaDxiohs para laꞌh tu pur lah
Daada Jesucristu.

23 Ruxeꞌhlaza Gahyu tuhbi guelrgahpaDxiohs para laꞌh tu.
Nuuꞌhuhn rwaaꞌ yihdzi bi, runiꞌhi za bi rwaaꞌ yihdzi bi
radxaꞌga lasaaꞌ bwiinn guidoꞌ. Ruxeꞌhla za Erastu nin naa
tesoreru xteenn guihdxyi riiꞌ tuhbi guelrgahpaDxiohs para
laꞌh tu, cunneezaabwihtsi nuꞌhnin laaCuarto, ruxeꞌhla tuhbi
guelrgahpaDxiohs para laꞌh tu.

24 Gacanee Daada Jesucristu laꞌh tu. Ziꞌchi nahpa gaca
pwihsi.

Dxyiꞌdxyi raꞌ luulchima xteenn Pahblu
25 Gulguiñiꞌzaꞌca loh Dxiohs nin guunn nadxipa-guunn

naguihdzi laꞌh tu loh xchiꞌdxyi Jesucristu, laasii laꞌhÑiꞌh nin
naa dxyiꞌdxyi nagaꞌtsi nin nuu desde galohtiiꞌ loh garaa
raꞌ nin nuu nnah, 26 per laꞌh tu banaann tu dxyiꞌdxyi riiꞌ
pur xcweenta dxyiꞌdxyi raꞌ nin bacaꞌh raꞌ guehtu daada
raꞌ nin guñiꞌ xchiꞌdxyi Dxiohs desde galohyi; nee cun ziga
bwiꞌhnn Yuꞌbi Dxiohs lligaaba guilliiꞌdzi dxyiꞌdxyi raꞌ riiꞌ, tin
ziꞌchi chuu-chaꞌzi dxyiꞌdxyi raꞌ riiꞌ yihca raꞌ garaa raꞌ bwiinn
guidxyiyuh. 27 ¡Tuhbi dxiꞌh laꞌh Dxiohs nin naann garaatiiꞌ
cohsa; nahpa garaatiiꞌ raꞌ bwiinn guiñiꞌ zaꞌca raꞌ ba pur
xcweenta Jesucristu para tuꞌpazi! Pwihsi ziꞌchi nahpa gaca.

Mwer dxihtsi nin bacaꞌh San Pahblu
loh bwiinn Corintu

GuelrgahpaDxiohs
1 Naꞌh Pahblu naan tuhbi pooxtla xteenn Jesucristu laasii

gulii Dxiohs naꞌh tin guluꞌyiꞌhn xchiꞌdxyi Ñiꞌh laꞌh raꞌ bwi-
inn, nee neezaa Sóstenes nin naa tuhbi bwihtsi za nuꞌh loh
xchiꞌdxyi Dxiohs; 2 racaꞌh nu dxihtsi riiꞌ loh tu nin bagwachi-
istoꞌ raꞌ ñiꞌh xchiꞌdxyi Dxiohs, nin naa raꞌ bwiinn xquidoꞌ
Dxiohs loh guihdxyi Corintu. Laꞌhtu nin ba bazuhnayaa
Jesucristu laꞌn lastoꞌ raꞌ ñiꞌh laasii pur nin gwachiistoꞌ tu
xchiꞌdxyi Ñiꞌh. Nee laꞌhza tu cun neezaa garaa snuhn raꞌ
bwiinn raꞌ nin gwachiistoꞌ raꞌ ñiꞌh xchiꞌdxyi Jesucristu loh
gaduhbitiiꞌ guidxyiyuh, garaa tu naa tu xpwiinn Dxiohs nin
naa Daada xteenn garaa raꞌ nuꞌh. 3Rachinaꞌba nu loh Dxiohs
ninnaaXtaadanuꞌhcun lohDaada Jesucristu gacanee ruÑiꞌh
laꞌh tu, gusacwachidxyii Ñiꞌh stoꞌ tu.

Guelruhnntaaꞌyi xteenn Dxiohs pur xcweenta Jesucristu
4 Rudiꞌhi zahn guelzuxchiilli loh Dxiohs pur xcweenta tu,

nee pur guelruhnntaaꞌyi xteenn Ñiꞌh nin baniꞌhi Ñiꞌh laꞌhtu
pur xcweenta Jesucristu. 5 Pwihsi pur xcweenta za Ñiꞌh
baniꞌhi Dxiohs laꞌhtu garaaloh raꞌ cohsa zaꞌca raꞌ, tin guluuꞌyi
za tu xchiꞌdxyi Ñiꞌh neezaa tin gacabwaꞌ zaꞌca tu xchiꞌdxyi
Ñiꞌh. 6 Ziꞌchi gahca za cun ziga nabahan zaꞌca tu baluuꞌyi tu
gwachii duxa stoꞌ tu xchiꞌdxyi Dxiohs xcweenta Jesucristu.
7Niꞌchin llitiiꞌdxiaꞌdxi tu loh raꞌdziꞌnzaꞌcanin runiꞌhiDxiohs,
loh nin cabweeza tu loh dxyih raꞌ nin guibiaꞌgarii Daada
Jesucristu loh guidxyiyuh. 8 Zuhnn nadxiipa Ñiꞌh lastoꞌ tu
hasta laꞌn dxyihyi nin guibiaꞌgarii Ñiꞌh loh guidxyiyuh, tin
ziꞌchi ayi chyu bwiinn guidxeela xtuhlda tu. 9Dxiohs nahpa
ruzaꞌlohÑiꞌhxchiꞌdxyiÑiꞌh; laꞌhÑiꞌhgudihdxyiÑiꞌh laꞌhtu tin
chuu tu loh xneziuh Lliiꞌn Ñiꞌh nin naa Daada Jesucristu.

Xcweenta ziga cagabihyi raꞌ xpwiinn guidoꞌ Jesucristu
10 Rñiꞌn loh tu bwihtsi lasaaꞌ raꞌn, xcweenta Daada Jesu-

cristu xteenn nuꞌh; gulguiꞌhnn tuhsi lligaaba, nee ayi taaꞌha
lasaaꞌ tu sino que gulguibahannee lasaaꞌ cun gulcaꞌstoꞌ lasaaꞌ
za. 11 Rñiꞌn squiiꞌ loh tu bwihtsi lasaaꞌraꞌn laasii laꞌh tuhbi
bwiinn famihyi Cloé bieꞌnnaa loon ziga naa xcweenta tu
cun llahn nin cazahcanee lasaaꞌ tu. 12 Pwihsi guiñiꞌzahn
loh tu squiiꞌ laasii nuu raꞌ bwiinn nin rñiꞌ raꞌ: “Naꞌh naan
tuhbi xpwiinn Pahblu”, ya snuhn raꞌ ba rahbi: “Naꞌh naann

tuhbi xpwiinn Apolos”, ya snuhn raꞌ ba rahbi: “Naꞌh naan
tuhbi xpwiinn Pehdru”, ya snuhn za raꞌ ba nin rahbi: “Naꞌh
naan tuhbi xpwiinn Jesucristu.” 13 ¿Ta ruhnn tu lligaaba
Jesucristu ziahan cwaꞌh naa Ñiꞌh?, o ¿ta ruhnn tu lligaaba
Pahblu gucah loh cruhzi xcweenta xtuhlda raꞌ tu?, o ¿ta
gurohbañihsa tu pur lah Pahblu? 14 Per zuxchiilli Dxiohs
ayi ziahan dxiꞌh bwiinn baroꞌbañiisahn, sola laꞌh Crispu cun
Gahyu baroꞌbañiisahn, 15 pwihsi para ayi chuu nin guiñiꞌ
gurohbañihsa niꞌchi cun laan. 16 Niꞌchin sola baroꞌbañiisahn
laꞌh raꞌ xfamihyi Estéfanas, per ya loh delaanta ayi gaꞌnnahn
gunuuruchyubaroꞌbañiisahn, 17 laasii Jesucristuayi guxeꞌhla
Ñiꞌh naꞌh para guroꞌbañiisahn, sino que guxeꞌhla Ñiꞌh naꞌh
tin guluꞌyiꞌhn xchiꞌdxyi Ñiꞌh xcweenta ziga gutaꞌh Ñiꞌh laꞌh
raꞌ bwiinn loh duhlda, per ayi ruluꞌyiꞌhn cun dxyiꞌdxyi guel-
naanntiiꞌ, tin ayi guziaꞌtiin yihca dziꞌn rooꞌ duxa nin bwiꞌhnn
Jesucristu chin guhchi Ñiꞌh loh cruhzi.

Crixtu naa guelrnabwaꞌ cun neezaa guelnasiin xteenn Dx-
iohs

18 Dxyiꞌdxyi raꞌ nin raluuꞌyi nu ziga guhchi Jesucristu loh
cruhzi tin gutaꞌh Ñiꞌh laꞌh raꞌ bwiinn loh duhlda, naa raꞌn
zigazi dxyiꞌdxyininayi xi galluꞌyiparabwiinnraꞌninzeezaꞌbi
loh duhlda, laasii ayi riachiistoꞌ raꞌ ban. Per garaa raꞌ nuꞌh
ziga zoozah nuꞌh nez taꞌh raꞌ nuꞌh loh duhlda, dxyiꞌdxyi raꞌ
riiꞌ naa raꞌn guelrnabwaꞌ xteenn Dxiohs para laꞌh raꞌ nuꞌh.
19 Squiiꞌ rahbi loh Xchihtsi Dxiohs:
Naꞌh zuxiꞌnaꞌhn loh xquelnasiin raꞌ bwiinn raꞌ nin ruhnn

lligaaba nahpa guelnasiin,
nee zibweꞌhecaazahn guelrahcabwaꞌ xteenn bwiinn nin rah-

cabwaꞌ.
20 Ya nnahaxchiꞌh ¿cuun bwiinn nin naann duxa? ¿Cuun

bwiinn nin naa mwehsu? ¿Cuunn bwiinn nin ruchaꞌgalasaaꞌ
dxyiꞌdxyi xcweenta raꞌ cohsa xteenn guidxyiyuh riiꞌ? Pwihsi
guelnaann duxa nin nuu loh guidxyiyuh riiꞌ, laꞌh Dxiohs
bwiꞌhnn biahca raꞌn ziga zi cohsa naxihn raꞌ. 21 Niꞌchin
loh xquelnasiin Dxiohs, bacaꞌbwaꞌ Ñiꞌh ayi chyu bwiinn
guidxyiyuh gaca dxiuꞌnbwaꞌ laꞌh Dxiohs cun guelnasiinsi
xteenn guidxyiyuh riiꞌ, niꞌchinnin gudxiꞌhyiDxiohs xabataꞌh
Ñiꞌh bwiinn raꞌ cun xchiꞌdxyi Ñiꞌh tin riachiistoꞌ raꞌ ba
xchiꞌdxyi Ñiꞌh xcweenta Jesucristu. Ya ziga para snuhn raꞌ
bwiinn naa xchiꞌdxyi Dxiohs ziga nin ayi galluꞌyitiiꞌ.

22 Bwiinn Israel raꞌ xclaaꞌdzi raꞌ ba gwaꞌha raꞌ ba sehn raꞌ
xteenn nez llaaꞌndxibaaꞌ, ya laꞌh raꞌ bwiinn griehgu rdxiꞌhyi
raꞌ raꞌ ba guelnasiin, 23 per laꞌhnu raluuꞌyi nu xchiꞌdxyi Je-
sucristu nin guhchi loh cruhzi, ya para laꞌh raꞌ bwiinn Israel



1 Corintios 1:24 435 1 Corintios 2:3

naa dxyiꞌdxyi riiꞌ ziga tuhbi dxiah nin rgaꞌha ñaaꞌ bwiinn, ya
ziga laꞌh raꞌ bwiinn raꞌ nin ayi naa raꞌ bwiinn Israel rwaꞌha
raꞌ ba dxyiꞌdxyi riiꞌ ziga dxyiꞌdxyi mbah, 24 per para laꞌh raꞌ
bwiinn raꞌ nin gulii Dxiohs naa xpwiinn Ñiꞌh, ziga bwiinn
Israel o bwiinn nin ayi naa raꞌ bwiinn Israel; para laꞌh raꞌ
ba Crixtu naa guelrnabwaꞌ cun guelnasiin xteenn Dxiohs.
25 Pwihsi ziga nin ruhnn raꞌ bwiinn guidxyiyuh lligaaba naa
guelmbah xteenn Dxiohs, niꞌchi naa mahzi guelnaann duxa
xteenn Dxiohs loh ziga xquelnaann raꞌ bwiinn guidxyiyuh;
ya ziganin rluuꞌyi gulliaaꞌha jweersi lohxteennDxiohs, niꞌchi
naamahzi jweersi rooꞌ loh xjweersi raꞌ bwiinn guidxyiyuh.

26 Bwiitsi raꞌn, gulgahcabwaꞌ Dxiohs gulii laꞌhtu, nicala
gulliaaꞌyiꞌhn tu naa bwiinn nasiin loh raꞌ bwiinn guidxyiyuh,
nee nicala za gulliaaꞌyiꞌhn za tu nahpa guelrnabwaꞌ, nee
nicala gulliaaꞌyiꞌhnza tunaabwiinnningacabwiinn lasahca.
27 Per Dxiohs gulii laꞌh raꞌ bwiinn nin ayi xi gaanntiiꞌ tin
gusiaꞌhanxtuhyi raꞌ ba laꞌh raꞌ bwiinn raꞌnin ruhnn naanntiiꞌ
raꞌ; laꞌhzaÑiꞌh gulii laꞌh raꞌbwiinn raꞌnin gulliaaꞌ rnabwaꞌ tin
gusiaꞌhanxtuhyi zaÑiꞌh laꞌh raꞌ bwiinn raꞌnin ruhnn lligaaba
rnabwaꞌ duxa raꞌ, 28 nee laꞌh Dxiohs gulii laꞌh raꞌ bwiinn raꞌ
nin ayi guilasahca raꞌ cun bwiinn raꞌ nin nunpaꞌh rwaꞌha raꞌ
bwiinn guidxyiyuh loh raꞌ ñiꞌh, tin gusiaꞌhanxtuhyi Ñiꞌh laꞌh
raꞌ bwiinn raꞌ nin nahpa balaaquiꞌhn guelrnabwaꞌyiꞌhn raꞌ,
29 tin ziꞌchi ayi chyu bwiinn guunn nayaachi cun xcweenta
gahca ba nezloh Dxiohs, 30 ya laꞌh gahca Dxiohs bazuh laꞌhtu
loh Daada Jesucristu; baxeꞌhla za Ñiꞌh Jesucristu loh nuꞌh tin
baziaꞌñih Ñiꞌh laꞌh lastoꞌ nuꞌh tin gahpa raꞌ nuꞌh guelnasiin
xteenn Dxiohs, tin guibahan xnehza nuꞌh nezloh Dxiohs,
tin gaca nayaa lastoꞌ nuꞌh tin guziaꞌtii Ñiꞌh xtuhlda raꞌ nuꞌh.
31Ziꞌchi bwiꞌhnn Dxiohs tin guzohba xchiꞌdxyi Ñiꞌh hasta rñiꞌ
squiiꞌ:
Sidela chyuulla xclaaꞌdzi guunn nayaachi,
per gaca nayaachi ba loh dziꞌn nin bwiꞌhnn Jesucristu pur

laꞌhba.
2

Xchiꞌdxyi Crixtu nin gucah loh cruhzi
1 Niꞌchin chin bieꞌldagaluꞌyiꞌhn xchiꞌdxyi Dxiohs laꞌhtu,

bwiitsi raꞌn, bwiꞌhnnañin sin nin tuhbi dxyiꞌdxyi guel-
naann nee ayi guhcazan dxyiꞌdxyi nagahn raꞌ. 2 Pwihsi
chin guyuuꞌhuhn loh tu, ayi guclaaꞌdzihn ñahcabwaꞌ tu xilla
stuhbi cohsa, sino que sola xcweenta Jesucristu, nin gu-
cah loh cruhzi. 3 Badzihnaꞌhn loh tu cun gaduhbi guel-
nadoꞌlaadzi xteꞌnnahn nee guyuuꞌ guelrzaaꞌ zahn nagah ayi

ñuzoꞌbadxiahga tu xchiꞌdxyi Crixtu, 4 per ya chin guñiꞌn nee
baluꞌyiꞌhnxchiꞌdxyiDxiohs laꞌh tu, ayi guñiꞌndxyiꞌdxyinasiin
xteenn guidxyiyuh riiꞌ loh tu, mas nin guñiꞌn loh tu naa
cundxyiꞌdxyi guelnasiinxteennSpírituSaantuxteennDxiohs
nee cun ziga naa guelrnabwaꞌ xteenn Ñiꞌh, 5 tin ayi gaca
guelriachiistoꞌ tu xcweenta xteenn guelnasiin xteenn loh
guidxyiyuh riiꞌ, mas gaca guelriachiistoꞌ tu xcweenta xteenn
xquelrnabwaꞌ Dxiohs.

Riuꞌnbwaꞌ bwiinn laꞌh Dxiohs pur xcweenta nin ruluuꞌyi
Spíritu Saantu xteenn Dxiohs laꞌh ba

6 Rachiñiꞌ za nu loh raꞌ lasaaꞌ raꞌ nuꞌh nin ba zeezah
xnehza loh xchiꞌdxyi Dxiohs dxyiꞌdxyi guelnasiin xteenn
Ñiꞌh, per guelnasiin riiꞌ ayi naan xquelnasiin raꞌ bwiinn
guidxyiyuh nee nin ayiza naan guelnasiin xteenn nin rn-
abwaꞌ loh guidxyiyuh riiꞌnin zadzihndxyihñichiloh. 7Niꞌchin
mahs rachiñiꞌ nu dxyiꞌdxyi ralaꞌn xteenn Dxiohs, dxyiꞌdxyi
ralaꞌn nin nahpa Dxiohs desde chin nagahdxi cwiixchih
guidxyiyuh, niꞌchi naa para guibahan raꞌ nuꞌh loh guelñaꞌñih
xteennÑiꞌh. 8Nin tuhbi raꞌninrnabwaꞌ lohguidxyiyuhriiꞌayi
rahcabwaꞌ raꞌ ba xcweenta raꞌ cohsa raꞌ riiꞌ; per sidela laꞌh raꞌ
ba ñahcabwaꞌ raꞌ ban, ayi ñucaꞌh raꞌ ba laꞌh Daada Jesucristu
nin nahpa guelñaꞌñih loh cruhzi. 9 Per naaꞌhan ziga nin caa
loh Xchihtsi Dxiohs hasta rñiꞌ squiiꞌ:
Laꞌh Dxiohs bwiꞌhnn chaꞌyi para laꞌh raꞌ bwiinn raꞌ nin

rucaꞌhstoꞌ raꞌ ñiꞌh laꞌh Ñiꞌh,
ziga cohsa raꞌ nin nagahdxi chyu gwaꞌhatiiꞌ,
cun cohsa za nin nagahdxi chyu dxihntiiꞌ,
cun ziga nin nagahdxi chyuu guunntiiꞌ lligaaba;
cohsa raꞌ riiꞌ laꞌh Dxiohs nuguꞌchaꞌyi para laꞌh raꞌ bwiinn nin

gantsiiꞌhi laꞌh Ñiꞌh.
10 Per laꞌh Dxiohs baluuꞌyi laꞌhnuꞌh xcweenta cohsa raꞌ riiꞌ

cun Spíritu Saantu xteenn Ñiꞌh, laasii laꞌh Spíritu Saantu naa
nin rahcabwaꞌ zaꞌca garaatiiꞌ, hasta cun nee gahca za hasta
cohsa raꞌ ru nin nagaꞌtsi xteenn Dxiohs.

11 Loh raꞌ bwiinn guidxyiyuh, ¿chyu niꞌca rahcabwaꞌ lli-
gaaba nin ruhnn bwiinn? Pwihsi laꞌhgahca spíritu xteenn
bwiinn naa nin rahcabwaꞌ lligaaba nin nuu ba. Ziꞌchi
gahca za ayi chyu rahcabwaꞌ lligaaba xteenn Dxiohs; sola
Spíritu Saantu chiꞌzi Ñiꞌh rahcabwaꞌ ziga naa lligaaba xteenn
Ñiꞌh, 12 per laꞌh raꞌ nuꞌh ayi chyu gucaꞌha guelnaann xteenn
guidxyiyuh, sino que bachicaꞌha nuꞌh Spíritu Saantu Dxiohs
nin nuu dxibaaꞌ, tin gacabwaꞌ zaꞌca nuꞌh xcweenta raꞌ cohsa
nin baniꞌhi Ñiꞌh laꞌhnuꞌh, laasii balahsastoꞌ Ñiꞌh laꞌhnuꞌh.
13Laꞌhnuꞌh rachiñiꞌnuꞌhxcweenta cohsa raꞌ riiꞌ cundxyiꞌdxyi



1 Corintios 2:14 437 1 Corintios 3:7

nin baluuꞌyi Spíritu Saantu Dxiohs laꞌhnuꞌh, per ayi cun
dxyiꞌdxyi raꞌninnaa xcweenta gahca guelnasiin xteennnuꞌh,
sino que raluuꞌyi nuꞌh dxyiꞌdxyi raꞌ riiꞌ loh raꞌ bwiinn nin
ruhn rbweeza Spíritu Saantu Dxiohs laꞌn lastoꞌ raꞌ ñiꞌh.

14 Per bwiinn nin zeezahnee ziga naa xigaaba bwiinn
guidxyiyuh, ayi rahcabwaꞌ raꞌ ba lligaaba xteenn Spíritu
Saantu Dxiohs, laasii para laꞌh raꞌ ba naan dxyiꞌdxyi mbah;
ayi rahcabwaꞌ raꞌ ban laasii Spíritu Saantu chiꞌzi xteenn Dx-
iohs ruluuꞌyi laꞌh raꞌ bwiinn lligaaba xteenn Ñiꞌh, 15 per ziga
bwiinn nin ya guleeza Spíritu Saantu lastoꞌ ñiꞌh rahca rwaꞌha
raꞌ ba garaatiiꞌ nin ruluuꞌyi Spíritu Saantu xteenn Dxiohs laꞌh
raꞌ ba. 16Pwihsi squiiꞌ rñiꞌ loh Xchihtsi Dxiohs:
¿Chyu niꞌca laꞌh guhcabwaꞌ xa naa xigaaba Dxiohs tin gaca

guluuꞌyi niꞌchi laꞌh Yuꞌbi Dxiohs?
Nicala tuhbi bwiinn, per laꞌhnuꞌhziganuu raꞌ lligaabaxteenn

Jesucristu,
riagannastoꞌ nuꞌh rahcabwaꞌ nuꞌh xchiꞌdxyi Ñiꞌh.

3
Bwiinn lasaaꞌ raꞌ nuꞌh nin ruhnn raꞌ dziꞌn nezloh Dxiohs

1 Bwiitsi raꞌn, ayi guhca ñiñiꞌn dxyiꞌdxyi nagahn raꞌ loh
tu ziga rñiꞌn loh raꞌ bwiinn nin zeezahnee lligaaba xteenn
Spíritu Saantu Dxiohs, sino que baluꞌyiꞌhn ganaalla dxyiꞌdxyi
nin guñiꞌn loh tu xcweenta ziga zeezahnee tu lligaaba xteenn
loh guidxyiyuh, laasii naa tu zigazi bweezuꞌntiiꞌ nez loh
xcweenta xchiꞌdxyi Jesucristu. 2 Baniꞌhihn tuhbi guelru-
luuꞌyi gusiisigah laꞌhtu, ziga zi tuhbi bweezuꞌhn nin reeꞌ
lehchi xlawaaꞌha bweꞌhla nin rahw raꞌ bwiinn liꞌhila, laasii
nagahdxi gaaldaa gacabwaꞌ tun, nee nagahdxyiza gaal-
daaguzuh gacabwaꞌ tun, 3 laasii zeezaꞌbitiiꞌ tu loh lligaaba raꞌ
xteenn bwiinn guidxyiyuh nee naa za tu bwiinn envidia, cun
nuu llahn stoꞌ tu cun lasaaꞌ tu, niꞌchin nin naa gahcaza tu ziga
bwiinn guidxyiyuh raꞌ nin ayi nuꞌnbwaꞌ xchiꞌdxyi Dxiohs,
4 laasii chin rñiꞌ tuhbi raꞌ tu squiiꞌ: “Naꞌh naan tuhbi xpwiinn
Pahblu”, ya stuhbi tu rñiꞌ: “Naꞌh gaꞌh naan tuhbi xpwiinn
Apolos”, pwihsi ya xcweenta bwiinn raꞌ nin rñiꞌ squiiꞌ ru-
luuꞌyi naa gahca raꞌ ba zigazi tuhbi bwiinn guidxyiyuh.

5 Pwihsi ¿chyu naa Pahblu? nee ¿chyu naa Apolos? Laꞌh
nu naa nu sola tuhbi xmooza Dxiohs nin baluuꞌyi xchiꞌdxyi
Ñiꞌh laꞌh tu tin gwachiistoꞌ tun, per cada tuhbigah nu ridiꞌhnn
nu dziꞌn nin baniꞌhi Dxiohs guidiꞌhnn nu. 6 Mweer naꞌh
baluuꞌyiꞌhn xchiꞌdxyi Dxiohs loh tu, chiꞌchi biꞌgaꞌh Apolos
para guhcanee za bi tin guhcabwaꞌ ru tu xchiꞌdxyi Dxiohs,
per laꞌh Dxiohs naa nin nugasiaꞌñih laꞌn lastoꞌ tu, tin para
gacabwaꞌ ru tu xchiꞌdxyi Ñiꞌh. 7 Pwihsi niꞌchin nin ziga nin



1 Corintios 3:8 438 1 Corintios 3:20

ruluuꞌyi xchiꞌdxyi Dxiohs o nicala za nin rahcanee rahcabwaꞌ
ru za bwiinn raꞌ xchiꞌdxyi Dxiohs ayi xi lasahcatiiꞌ raꞌ ba;
Dxiohs chiꞌhzi lasahca laasii laꞌh Ñiꞌh naa nin rusiaꞌñih laꞌn
lastoꞌ raꞌ bwiinn. 8Nuu raꞌ nuꞌh naa nuꞌh ziga zi mooza nin
ruhnn dziꞌn loh yuh, per tuhsi naa raꞌ nuꞌh cun nin rbahchi
biñih cun nin rdxiꞌyi, per laꞌh Dxiohs naa nin chiilli laꞌh cada
tuhbigah raꞌ nuꞌh pur xcweenta dziꞌn nin guidiꞌhnn raꞌ nuꞌh.
9NaꞌhcunApolosnaanumooziꞌhn lohxtsiꞌnDxiohs, ya laꞌhtu
naa ziga loh yuh nin cayuhnnDxiohs dziꞌn, o naa za tu ziga zi
tuhbi yuuꞌ nin nugazaꞌ Dxiohs. 10Nee naazahn ziga zi tuhbi
mwehsu albañihyi; ya baniꞌhi Dxiohs dziꞌn naꞌh, ziga nahpa
guꞌnnahn tin bazuun dxiah loh yuh riiꞌ, ya stuhbi bwiinn
gaca nin gudziiꞌba basuꞌh yihca dxiah riiꞌ, per cada tuhbigah
raꞌ nin guunn dziꞌn loh simieentu riiꞌ nahpa soobaaxgah ba
guunn ba lligaaba xa guiteesa ba baarda riiꞌ, 11 laasii ayi
nuu chyu guzuh guriinca dxiah loh nin rgaꞌha naa, ya nin
rgaꞌha chi naa laꞌh Jesucristu. 12 Yannah sidela chyuulla
bwiinn guiteesa cun ohro yihca simieentu dxiah riiꞌ, o cun
plahta, o cundxiah zaꞌca raꞌ, o cundxihlli trihgu, o cunyahga,
13 per zadzihn dxyih nin guiduꞌhun xa naa xtsiꞌn raꞌ cada
tuhbigah raꞌ bwiinn; dxyih chi naa dxyih nin gaca Jwiisi,
laasii laꞌndxyih raꞌ chi gadzihnan cundxih ya dxih chi guunn
prehba laꞌh dziꞌn nin bwiꞌhnn cada tuhbigah raꞌ bwiinn.
14Sidela chyuulla tuhbi bwiinn bazaꞌ tuhbi yuuꞌ zaꞌca nin ayi
guicaꞌdxih, zahlla zaꞌca bwiinn chi pur nin bwiꞌhnn ba dziꞌn
nin riuꞌstoꞌDxiohs, 15per sidela chyuulla tuhbi bwiinn guunn
tuhbiyuuꞌninguicaꞌdxih, zuñihchixtsiꞌnba, nicala laꞌhba taꞌh
ba ziga zi nin rlaꞌh hastazi rzohba dxih.

16 ¿Tayi gaann tu laꞌhtu naa tu xquidoꞌ Dxiohs, nee nuu
nabahan Spíritu Saantu Dxiohs laꞌn lastoꞌ tu? 17 Sidela chyu-
ulla gutsihyi xquidoꞌ Dxiohs, zuñihchiloh za Dxiohs laꞌh bwi-
inn chi, laasii xquidoꞌ Dxiohs saantun, ya guidoꞌ chi naa tu
laꞌhtu.

18 Ayi gusaaꞌn nin tuhbi tu guisaguiꞌhi; sidela chyuulla
tuhbi tu rahcabwaꞌ tu nasiin tu cun guelnasiin xteenn loh
guidxyiyuh riiꞌ, nahpa gaca bwiinn chi ziga zi tuhbi nin ayi
xi gaann tiiꞌ, tin ziꞌchi guicaꞌha ba guelnasiinn xteenn Dxiohs
ya guluuꞌyi naa ba tuhbi bwiinn nasiin duxa. 19 Pwihsi
guelnasiin xteenn guidxyiyuh riiꞌnaaꞌhan ziga zi tuhbi cohsa
naxihn para Dxiohs, laasii squiiꞌ rñiꞌ loh Xchihtsi Dxiohs:
Dxiohs ruhnn riaaba raꞌ nin nahpa guelnasiin xteenn

guidxyiyuh,
laasii laꞌhgahca xquelrusaguiꞌhi raꞌ ba ruhnn riaaba raꞌ ba.

20Ya stuhbi lahta rñiꞌ squiiꞌ:

Naann chaꞌyi Dxiohs xa naa lligaaba raꞌnin ruhnn raꞌ bwiinn
guidxyiyuhninnahpa guelnasiinn xteenn guidxyiyuh,

per guelnasiin raꞌ chi ayi xi lasahca raꞌn par laꞌh Dxiohs.
21 Pwihsi niꞌchin nin tuhbi bwiinn ayi guunn nayaachi ba

pur xcweenta tuhbi bwiinn guidxyiyuh, laasii loh tu laꞌh
Dxiohs baluuꞌyi garaatiiꞌ raꞌ cohsa naa xteenn tu, 22 ziga
Pahblu, o Apolos, o Pehdru, o guidxyiyuh, o guelnabahan, o
guelguhchi, o cohsa raꞌ nin nuu nnah, o cohsa raꞌ nin gueꞌdu
dxieꞌdxiaꞌlda raꞌ gaca; garaa raꞌ deeꞌ naa xteenn tu, 23 laasii
laꞌhtu naa tu xpwiinn Jesucristu, ya Crixtu naa Lliiꞌn Dxiohs
nin nuu dxibaaꞌ.

4
Xtsiꞌn raꞌ pooxtla

1 Niꞌchin laꞌhtu nahpa rwaꞌha tu laꞌhnu ziga zi nin naa
raꞌ xmooza Jesucristu, Jesucristu nin nahpa lligaaba nagaꞌtsi
xteenn Dxiohs, tin galuuꞌyi nun laꞌhtu. 2 Pwihsi, tuhbi
bwiinn nin cayuhnn tuhbi dziꞌn nahpa guzoꞌbadxiahga ba
guunn ba tuhbi dziꞌn zaꞌca. 3 Per para naꞌh gulliaꞌyiꞌhn
riuuꞌhuhn lligaaba nicala zigachiꞌhzi rwaꞌha tu naꞌh, o nicala
xachiꞌhziza gwaꞌha raꞌ chyuu chiꞌh zi tuhbi raꞌ guxchiisi loh
guidxyiyuh naꞌh; nee nin naꞌh gahca ayi ru riuuꞌhuhn lli-
gaaba pur naꞌh gahca ziga gu nuu xa naan o ayi xa naan
nezloh Dxiohs. 4 Pwihsi nicala xigaaba gahcahn ayi ruhnn
duhlda xcweeꞌntahn, dee raꞌ ayi nuu gutiꞌdxi cweenta de que
naꞌh ayi xtuhldaꞌhn; laꞌh Daada Jesucristu naa nin rwaꞌhaloh
xa naa xcweeꞌntahn. 5 Niꞌchin laꞌhtu, ayi gucaꞌhchiah tu
xcweenta raꞌbwiinn chin nagahdxi gadzihndxyih nin gacan;
gulcwehza dxiꞌ Jesucristu stuhbi chiꞌchi laꞌh Ñiꞌh zibweꞌhe
Ñiꞌhn nezloh biaꞌñih nin nuu loh nacahyi, per nee zuluuꞌyi
za Ñiꞌh xi lligaaba nuu laꞌn lastoꞌ cada tuhbigah raꞌ bwiinn,
ya chiꞌchi cada tuhbigah raꞌ nuꞌh zuniꞌhi Dxiohs nin ruhnn
tucahri cada tuhbigah raꞌ nuꞌh.

6 Bwitsi raꞌn, rñiꞌn dxyiꞌdxyi raꞌ riiꞌ loh tu tin gacabwaꞌ ru
tu xa guibahan xnehza tu. Cañiꞌn ziga xcweenta Apolos nee
cun neezaa xcweeꞌntazahn, ziga tuhbi guel ruluuꞌyi xa naa
xcweenta nu tin ziꞌchi gacabwaꞌ tu ayi tidxisuu tiiꞌ tu, mas
gapa tu cwidahdu xa chezahnee tu cun sohla nin ya caa loh
Xchihtsi Dxiohs, tin ziꞌchi za ayi chuu nin tuhbi nin guunn
nayaachi ziga tuhbi tu loh raꞌ lasaaꞌ tu ya cweꞌhestoꞌ tu stuhbi
raꞌ bwiinn. 7 ¿Chyu niꞌca ruhnn ruzeꞌta naa luꞌh bwiinn zaꞌca
ru loh snuhnn raꞌ bwiinn? ¿Xi nahpa luꞌh sidela laꞌh Dxiohs
ayi ñuniꞌhi Ñiꞌhn yiꞌh? Ya sidela laꞌh Ñiꞌh baniꞌhi Ñiꞌhn yiꞌh,
pwihsi ¿xixnaa chiꞌh ruhnn nayaachi luꞌh ruhnn luꞌh zigazi
gudxiꞌyi luꞌhn pur xcweenta gahca luꞌh?

8 Ruhnn tu lligaaba nahpa tu ziahan rooꞌ raꞌ cohsa, rñiꞌ tu
rricu tu, ruhnn tu ziga zi tuhbi rrehyi, ya laꞌhnu cagasiaꞌhan
tu tuhbi lahdu. ¡Malaayique ñahca tu tuhbi rrehyi nin guchii
paꞌh naa rrehyi, tin ziꞌchi laꞌhnu ñachidxiaapa nu parte loh
guelrnabwaꞌ xteenn tu! 9 Ruꞌnnahn lligaaba gulii Dxiohs
laꞌh raꞌ pooxtla ziga zi tuhbi bwiinn nin ayi xi lasahca; naa
nu ziga bwiinn raꞌ nin bañihchi gachi, pwihsi ziꞌchi badzihn
naa nu ziga zi tuhbi cohsa raꞌ nin radxyigaaꞌ loh raꞌ bwiinn
guidxyiyuh, cun neezaa aanjla raꞌ. 10 Laꞌhnu rwaꞌha tu loh
nu ziga tuhbi bwiinn mbah pur xcweenta Jesucristu, loh
nin gaduhbi laꞌhtu ruhnn tu lligaaba nasiin duxa tu loh
xcweenta xchiꞌdxyi Jesucristu; laꞌhnu naa nu ziga zi bwiinn
nin ayi jweersi, ya laꞌhtu ruhnn tu nadaꞌn tu; ya bwiinn
raꞌ rdxyiꞌchinee raꞌ ba laꞌhnu, ya laꞌhtu ruhnn lasahca raꞌ
ba laꞌhtu. 11 Ya hasta laꞌn dxyih raꞌ riiꞌ dxyugatiꞌdxiloh nu
guelrchiaꞌhn, nee cun guelrdxahga ñihsa, nee cun ziga riaꞌdxi
xahba nu, nee rniꞌhigolpiza raꞌ ba laꞌhnu cun ayi za chyu
nahpa ca chuu nu; 12 nee laꞌhnu cagadxahga nu dxyudiꞌhnn
nu dziꞌn cun naa nu, ya bwiinn raꞌ chin rguꞌdii raꞌ ba laꞌhnu
mas rachinaꞌba nu loh Dxiohs para guntaaꞌyi Ñiꞌh yihca raꞌ
ba, ya chin rusahcazii raꞌ ba laꞌhnu, rachidiꞌhnn nu waanta.
13 Chin rñiꞌyah raꞌ ba laꞌh nu, mas rachiñiꞌ nu loh raꞌ ba cun
dxyiꞌdoꞌ, dxiꞌzaꞌca, nicala ruhnn raꞌ ba laꞌhnu ziga zi dxihlli
loh guidxyiyuh nin riuuꞌbwih tiiꞌ, ziꞌchi zeezah ruhnn raꞌ ba
hasta laꞌn dxyih raꞌ riiꞌ.

14Ayi cagacaꞌhn dxyiꞌdxyi raꞌ riiꞌ para gusiaꞌhan xtuhyiꞌhn
laꞌhtu, sino que cañiꞌneen laꞌhtu ziga zi lliiꞌn raꞌn laasii
nadziiꞌhihn laꞌhtu. 15 Pwihsi nicala laꞌhtu nahpa tu ziga
tsiꞌh mihyi raꞌ mwehsu raꞌ nin ruluuꞌyi xcweenta Jesucristu,
pwihsi nin tuhbi raꞌ niꞌchi ayi naa xtaada tu; laasii pur
xcweentadxyiꞌdxyi zaꞌcaninbaluꞌyiꞌhn laꞌhtu solanaꞌhdxiꞌh.
Naanxtaada tu laasiimweernaꞌhbaluꞌyiꞌhnxchiꞌdxyiDxiohs
laꞌhtu. 16 Niꞌchin rñiꞌn loh tu; gulchezahnee ziga rwaꞌha tu
ruꞌnnahn.

17 Pwihsi niꞌchin guixeꞌhlaꞌhn Timoteu loh tu, laasii laꞌhbi
naa bi ziga zi tuhbi lliiꞌnahn, nin ruzoꞌbadxiahga xchiꞌdxyi
Jesucristu. Laꞌhbi zusannah bi lastoꞌ tu ziga forma nin naba-
hanahn loh guelnabahan xteenn Crixtu, tal ziga baluꞌyiꞌhn
nezloh garaa raꞌ bwiinn guidoꞌ raꞌ ziahan lahta. 18 Nuu tu
dxyihgah cayuhnn nayaachi tu; cayuhnn tu lligaaba pweda
ayi dxieꞌldaguiaꞌhan xa nuu tu, 19 per nuuꞌhuhn lligaaba
dxieꞌldaguiaꞌhahn xa nuu tu, sidela Dxiohs nnaa Ñiꞌh, ya
chiꞌchi gwaꞌhahn cuun nin naa xtsiꞌn raꞌ bwiinn nayaachi
raꞌ chi, nee ayi tan sola dxiꞌh nin rñiꞌ raꞌ ba, 20 laasii loh
xquelrnabwaꞌ Dxiohs ayi naan ganaalla xcwenta dxyiꞌdxyi

raꞌsi, sino que neezaa dziꞌn nin ruhnn raꞌ ba nin ruluuꞌyiloh
xquelrnabwaꞌ Spíritu Saantu xteennDxiohs nin nahpa raꞌ ba.
21 ¿Xa xclaaꞌdzi tu gadzihnaꞌhn loh tu? ¿Ta gadzihnaꞌhn ziga
tuhbi daada nin nuꞌa tuhbi bahra tin gucaꞌhyaagahn laꞌhtu, o
gadzihnaꞌhn loh tu cun tuhbi dxyiꞌdxyi naguꞌdziꞌhn?

5
Xcweenta ziga nahpa gunnee tu tuhbi bwiinn nin rahpa

duhlda duxa
1 Pwihsi zaꞌbi dxyiꞌdxyi xcweenta tuhbi tu, bwiinn chi

nahpa ba ziga cheꞌhla ba tuhbi gunnaꞌh nin guhca cheꞌhla
xtaada ba. Dee naa tuhbi duhlda duxa, pwehda nin bwiinn
raꞌ nin ayi nuꞌnbwaꞌ laꞌh Dxiohs ayi dxiaalla raꞌ ba guunn
raꞌ ban, 2 ¡nee ziꞌchi todavia ruhnn bwiinn nayaachi tu,
xlawaaꞌha ñuꞌn tu, nee ñibweꞌhecaa tu bwiinn chi loh tu pur
duhlda nin guluꞌtii ba! 3Nicala naꞌh ayi zuꞌhn nez loh tu riꞌca,
per laꞌn guhcabwaꞌ la, nee laꞌn bwiꞌhnnla lligaaba xa gaca
xcweenta bwiinnnin guluꞌtii duhlda ca. 4Pur lahDaada Jesu-
cristu, gulgadxaꞌga lasaaꞌ, yanaꞌh laꞌnzuꞌnee gahca laꞌhtupur
xcweenta Spíritu Saantu cun xquelrnabwaꞌDaada Jesucristu.
5Pwihsi laꞌnbwiꞌhnn lligaaba gatiꞌdxi nuꞌhbwiinn ca laꞌnnaa
bwiinndxaaba tin gutiꞌdxiloh tihxi ba guelrzaꞌcazii, ya spíritu
xteenn ba taꞌh laꞌn dxyih nin gabiaꞌgarii Daada Jesucristu
stuhbi.

6 Laꞌhtu ayi guunn nayaachi tu cun xcweenta dziꞌn nin
ruhnn tu. ¿Tayi gaann tu tuhbi duhlda naa ziga tuhbi biꞌtuꞌhn
levaduhra nin rusadxih laꞌh garaa cohba nin rahca pahn?
7 Pwihsi gulcweꞌhe cohba yuꞌxa ca, tin guibahan tu loh tuhbi
guelnabahan nayaa nacuubi ziga tuhbi cohba nayaa lasaaꞌ
nin rahca chaꞌyi pahn nin ayi xi levaduhra riah loh ñiꞌh par
lañih xteenn paascu. Laꞌhtu nabahan loh tuhbi guelnabahan
nayaa laasii guhchi Jesucristuxcweentanuꞌhziga tuhbi lliꞌhyi
loh lañih paascu raꞌ bwiinn Israel tin gudxihlli Ñiꞌh xcweenta
xtuhlda raꞌ nuꞌh. 8 Pwihsi nnah, guidiꞌhnn nuꞌh lañih paascu
cun pahn nin ayi rahca chaꞌyi cun levaduhra, nin ayi naa
cohsa dxaaba, cohsa yuꞌxa, sino que pahn nin naa ganaalla
nee nin naa guchiipaꞌhcaa.

9Loh stuhbi dxihtsi nin bacaꞌhn loh tu squiiꞌ: “Ayi guchaꞌga
tu bwiinn raꞌ nin ruhnn raꞌ cohsa gubwihlli”, 10 ayi cañiꞌ
dxiꞌhn gulguiriaꞌcaatiiꞌ loh raꞌ bwiinn guidxyiyuh nin ruhnn
raꞌ cohsa gubwihlli, o nin rzaꞌbi stoꞌ raꞌ ñiꞌh mweeyi, o nin
ruhnn raꞌ gubaꞌn, o bwiinn raꞌ nin raann raꞌ garaaloh raꞌ
rretrahtu raꞌ xteenn dxaan; pwihsi para ayi xi gapa tu cun
laꞌh raꞌ ba, nahpa guiriaꞌh tu loh guidxyiyuh. 11Nin bacaꞌhn
loh dxihtsi chi naa squiiꞌ: “Ayi guchaꞌga tu laꞌh raꞌ bwiinn

raꞌ nin rñiꞌ naa raꞌ lasaaꞌ raꞌ nuꞌh loh Jesucristu, nee naa
raꞌ ba tuhbi bwiinn nin nabahan gubwihlli o rzaꞌbi stoꞌ ba
mweeyi, o raann ba dxaan, o naa ba tuhbi bwiinn nin ruuꞌyi
dxixiꞌhw, o naa ba tuhbi bwiinn gwaaꞌ, o naa za ba tuhbi
bwiinn gubaꞌn.” Niꞌchin nin ayi gahwnee tu bwiinn raꞌ nin
naa raꞌ squiiꞌ, 12-13 laasii naꞌh ayi nuu guꞌnnahn guelguxchisi
xcweenta bwiinn raꞌ nin ayi naa raꞌ xpwiinn Dxiohs; Dxiohs
naa nin guunn guelguxchisi xcweenta raꞌ ba, per ya ziga
laꞌhtu, laꞌhtunaa tuninguunnguelguxchisi xcweentabwiinn
raꞌ nin gwachii stoꞌ raꞌ ñiꞌh xchiꞌdxyi Dxiohs. Pwihsi niꞌchin
gulcweꞌhecaa bwiinn duhlda nin naa ziꞌchi nez loh tu.

6
Ayi xchiꞌhn chee tu loh raꞌ bwiinn duhlda tin guunn ba

guelguxchisi xcweenta tu
1Chin laꞌhtu nahpa tuhbi dxixiꞌhw cun stuhbi lasaaꞌ tu ziga

naa tu xpwiinn Jesucristu, ¿xixnaa chiꞌh cheganaaba guxchisi
tu lasaaꞌ tu loh tuhbi bwiinn nin ayi naa xpwiinn Dxiohs?
2 ¿Tayi gaann tu laꞌh raꞌ xpwiinn Dxiohs baguzuh para gu-
unn raꞌ ba guelguxchisi xcweenta raꞌ bwiinn guidxyiyuh?
Ya sidela laꞌhtu zuhnn tu guelguxchisi xcweenta raꞌ bwiinn
guidxyiyuh, ¿tayi gaca guunn chiꞌh tu guelguxchisi loh lasaaꞌ
tu xcweenta tuhbi cohsa biꞌtuꞌhn? 3 ¿Ta nagahdxi gacabwaꞌ
tu zidiꞌhnn za nuꞌh guelguxchisi hasta xcweenta raꞌ xaanjla
Dxiohs? ¡Lliaꞌlla chiꞌh xcweenta tuhbi cohsa biꞌtuꞌhn ayi nuu
guidiꞌhnn raꞌ nuꞌh guelguxchiisi ziga xcweenta xteenn raꞌ
lasaaꞌ raꞌ nuꞌh loh guelnabahan riiꞌ! 4 Pwihsi sidela laꞌhtu
cadxihndxinee lasaaꞌ tu pur xcweenta raꞌ cohsa xteenn loh
guidxyiyuh riiꞌ, ¿xa chesuu chiꞌh tu loh raꞌ bwiinn duhlda nin
ayi chyu naa loh bwiinn xquidoꞌ Dxiohs? 5Dee raꞌ sihn rñiꞌn
yihca tu tin gatuhyi loh tu. ¿Tayi guidxeela nin tuhbi lasaaꞌ tu
nin nuu lligaaba nasiin yihca ñiꞌh tin guunn ba guelguxchisi
xcweenta lasaaꞌ tu? 6 ¿Xixnaa rianee tuhbi bwiinn nin ba
gwachiistoꞌ ñiꞌh xchiꞌdxyi Dxiohs xquelchiah bwihtsi ba nin
bagwachii za stoꞌñiꞌhxchiꞌdxyiDxiohs, loh tuhbiguxchisinin
ayi naa xpwiinn Dxiohs?

7 Yannah laꞌhtu, guchii paꞌh bañihchi tu, laasii bagazaꞌloh
xchixiꞌhw tuhasta ayi nahpañahnee lasaaꞌ tu lasaaꞌ tu; ¿xixnaa
ayi ñuchihpa stoꞌ tu xcweenta raꞌ bwiinn raꞌ nin rguꞌtii duhlda
cun laꞌh tu? ¿Xixnaa ayi gusaaꞌn tu zuu guicaꞌha raꞌ ba
xixteenn tu? 8 Per dela nnah, laꞌh gahca tu ruñihchi tu loh
gahca raꞌ lasaaꞌ tu ziga naa tu xpwiinn Jesucristu, nee rcaꞌha
za tu xixteenn raꞌ lasaaꞌ tu. 9 ¿Tayi gaann tu bwiinn raꞌ nin ayi
nabahan xnehza ayi chuꞌtii raꞌ ba loh xquelrnabwaꞌ Dxiohs?
Ayi gusaaꞌn tu gusaguiꞌhi raꞌ ba laꞌhtu tin laasii ziga tuhbi

lasaaꞌ raꞌ deeꞌ ayi gaca chuꞌtii loh xquelrnabwaꞌ Dxiohs: ziga
nin ruhnn guel gubwihlli, garaa raꞌ ziga nin raann raꞌ dxaan
raꞌ; garaa raꞌ ziga nin ruyihdxinee cheꞌhla stuhbi bwiinn,
garaa raꞌ ndxiꞌhw raꞌ nin ruhnn gunnaꞌh, cun nin naa raꞌ
biraalli; 10 garaa raꞌ nin naa raꞌ gubaꞌn, garaa raꞌ nin rzaꞌbi
stoꞌ raꞌ ñiꞌh xixteenn bwiinn, garaa raꞌ nin naa raꞌ bwiinn
gwaaꞌ, garaa raꞌ nin rñiꞌyah raꞌ, garaa raꞌ nin rusaguiꞌhi laꞌh
raꞌ bwiinn tin rcaꞌha raꞌ ba xmweeyi raꞌ ba; pwihsi nin tuhbi
raꞌbwiinn raꞌ squiiꞌ ayi gadzihnnez loh xquelrnabwaꞌDxiohs
nin nuu dxibaaꞌ. 11 Ziga lasaaꞌ raꞌ bwiinn raꞌ riiꞌ guhca raꞌ
paaldaa tu, per nnah laꞌh Dxiohs bazuhnayaa lastoꞌ tu, nnah
laꞌhtu banaa tu bwiinn nayaa nezloh Ñiꞌh laasii basiaꞌpitii
Ñiꞌh xtuhlda tu pur xcweenta Jesucristu nee pur xcweenta za
Spíritu Saantu Dxiohs. Niꞌchin nnah ya naa tu xpwiinn Ñiꞌh.

Tihxi nuꞌh naa xquidoꞌDxiohs
12 Zaꞌbi dxyiꞌdxyi squiiꞌ: “Naꞌh zahca guꞌnnahn cuun chiꞌh

zi nin xclaaꞌdzihn guꞌnnahn”, per ayi garaa raꞌ dxiꞌhn naa
bwen para naꞌh. Naꞌh zahca guꞌnnahn cuun chiꞌh zi raꞌ nin
xclaaꞌdzihn, per ayi gusaꞌnaꞌhn guinabwaꞌ tuhbi raꞌ cohsa
raꞌ riiꞌ naꞌh. 13 Neezaa nuu dxyiꞌdxyi nin naa squiiꞌ: “Guel-
wahw naa para laꞌn buuxa stoꞌ bwiinn, ya buuxa stoꞌ bwi-
inn naa para guelwahw”, per zadzihn dxyih nin guñihchiloh
Dxiohs garoopa raꞌn. Per ayi guchii dxiꞌh tihxi nuꞌh naa
para guidiꞌhnn nuꞌh cohsa gubwihlli; tihxi nuꞌh naa para laꞌh
Dxiohs, ya Dxiohs naa para tihxi nuꞌh. 14 Pwihsi ziga bataꞌh
Dxiohs laꞌh Jesucristu loh raꞌbwiinnguuchi, gucwaꞌhnzaÑiꞌh
laꞌh raꞌ nuꞌh loh bwiinn guuchi.

15 Ya ziga laꞌhtu, ¿tayi gaann tu tihxi tu naa xteenn tihxi
Jesucristu pur nin gwachii stoꞌ tu xchiꞌdxyi Ñiꞌh? Sidela tihxi
nuꞌh naa tihxi xteenn Jesucristu, ¿ta zahca chiꞌh chyu gudiꞌhi
tihxi ba loh tuhbi gunnaꞌh dxaaba? Pwihsi ¡ayi nuu chyu
guunnziꞌchi! 16¿Tayigaann tuchin rdxaꞌga tuhbindxiꞌhwlaꞌh
tuhbi gunnaꞌhdxaaba, naa garoopa raꞌ ba tuhsi cwerpu?, nee
squiiꞌ caa loh Xchihtsi Dxiohs: “Garoopa raꞌ ba naa ziga tuhsi
bwiinn.” 17 Per bwiinn nin rudiꞌhi lastoꞌ ñiꞌh nezloh Dxiohs
naaza tuhsi cun laꞌhÑiꞌh laasii rbweezaSpírituSaantuxteenn
Dxiohs nez laꞌn lastoꞌ ba.

18Niꞌchin ¡gulguiriaꞌcaa loh duhlda xteenn cohsa gubwihlli!
Xichiꞌ zi stuhbi duhlda nin ruhnn bwiinn, naan zahca dxiaa
tihxi ba, per ziga bwiinn nin ruhnn ziga cohsa gubwihlli
rusiaaba duhldan tihxi ba laꞌh ba. 19 ¿Tayi gaann tu tihxi tu
naa xquidoꞌ Spíritu Saantu Dxiohs nin nuu dxibaa, ya nuu
Spíritu Saantu laꞌn lastoꞌ tu? Niꞌchin laꞌhtu ayi nuu guinabwaꞌ
tu laꞌh gahca tu, 20 laasii laꞌh Jesucristu gudxihllila xcweenta

xtuhlda nuꞌh loh cruhzi cun llarihn Ñiꞌh, niꞌchin nnah nahpa
guidiꞌhnn nuꞌh dziꞌn zaꞌca nin guunn lasahca laꞌh Dxiohs cun
tihxi nuꞌh cun neezaa spíritu nuꞌh.

7
Guelrñiꞌnee xteenn ziga ruchinaa bwiinn

1 Yannah guiñiꞌn loh tu xcweenta dxyiꞌdxyi nin
gunaabadxyiꞌdxyi tu loon chin bacaꞌh tu tuhbi dxihtsi loon
gu guchii paꞌh naa ziga laꞌh tuhbi ndxiꞌhwnaa bwen ayi chuu
ba lligaaba guicaꞌha ba gunnaꞌh; 2 laasii nuu raꞌ ziahantiiꞌ
raꞌ biꞌnxtuhbi nin caꞌnzaa loh guelgubwihlli, niꞌchin mas
chaꞌyi nahpa gapaa raꞌ ndxiꞌhw nin gaca cheꞌhla ba rwaaꞌ
yihdzi ba, ziꞌchiza laꞌh raꞌ gunnaꞌh raꞌ nahpa gapaa raꞌ ba
ndxiꞌhw nin gaca xpwiinn ndxiꞌhw raꞌ ba. 3 Pwihsi ziga
ndxiꞌhw nahpa guzaꞌloh ba gudiꞌhi ba guxta laꞌh cheꞌhla
ba ziga nanchii guchii paꞌh ba naa ba cheꞌhla xcunnaꞌh ba;
ziꞌchi za gunnaꞌh nahpa guunn za ba gudiꞌhi ba guxta laꞌh
xpwiinn ndxiꞌhw ba, 4 laasii gunnaꞌh ayi rnabwaꞌ ba laꞌh
gahca tihxi ba laasii cheꞌhla ba rnabwaꞌ tihxi ba. 5Niꞌchin ayi
nuu guziaꞌtii tu tihxi tu loh cheꞌhla tu ziga tuhbi tu ziga stuhbi
tu. Mas chaꞌyi guldxiꞌhan dxyiꞌdxyi ayi guyihdxi lasaaꞌ tu loh
tuhbi chieempa nin cwiidxyi-guinaaba tu lohDxiohs, ya chin
chaꞌloh chieempa chi nahpa guyihdxi lasaaꞌ tu stuhbi, tin ayi
guchiꞌhyi bwiinndxaaba laꞌhtu dxiaaba tu loh duhlda.

6 Rñiꞌn dxyiꞌdxyi raꞌ riiꞌ loh tu mas zahca guchinaa nin
guiclaaꞌdzi guchinaa, per ayi cañiꞌn nahpa paꞌcaa guchinaa
tu. 7 Naꞌh xclaaꞌdzihn malahyique garaa tu ñahca xigaaba
tu ziga naa xigaaꞌbahn; per nnah Dxiohs baniꞌhi laꞌh cada
tuhbigah tu guriin-guriin lligaaba.

8 Pwihsi naa xigaaꞌbahn para laꞌh raꞌ biꞌnxtuhbi cun
ndxiꞌhw raꞌ nin ba guhchi cheꞌhla ñiꞌh, naa bwen dxiaꞌhan
raꞌ ba ayi guicaꞌha raꞌ ba gunnaꞌh, gaca raꞌ ba ziga naꞌh,
9 per sidela ayi nuu gusacwahchidxyii xigaaba raꞌ ba, nicala
guicaꞌha raꞌ ba nin gaca cheꞌhla raꞌ ba, laasii naa bwen
guchinaa raꞌ ba xlawaaꞌha chuudxih lasaaꞌzi raꞌ ba.

10 Per ziga laꞌh raꞌ bwiinn raꞌ nin ba bachinaa raꞌ la
rnaꞌbaꞌhn loh raꞌ ba ziga gunnaꞌh raꞌ ayi taaꞌha raꞌ ba laꞌh
xpwiinn ndxiꞌhw raꞌ ba, laasii guelrnabwaꞌ riiꞌ guchiiꞌhin; ayi
naan pur xigaaꞌbahn sino que naan pur xquelrnabwaꞌDaada
Jesucristu. 11 Per sidela laꞌh tuhbi gunnaꞌh rabii ba yihdzi
cheꞌhla ba pur xilla llahn, gunnaꞌh chi ayi guchinaa ba cun
stuhbi ndxiꞌhw mas bwen guunn ba gusiaꞌlda ba dxyiꞌdxyi
cun cheꞌhla ba. Ziꞌchi za laꞌh tuhbi ndxiꞌhw ayi taaꞌha ba laꞌh
xcunnaꞌh ba.

12 Dxyiꞌdxyi raꞌ riiꞌ naa xigaaꞌbahn, ayi naan dxyiꞌdxyi raꞌ
nin basiaꞌhan Daada Jesucristu. Squiiꞌ rñiꞌn loh tu. Sidela
laꞌh xcunnaꞌh tuhbi ndxiꞌhw nin gwachii stoꞌ ñiꞌh xchiꞌdxyi
Dxiohs ayi riachii stoꞌ ba xchiꞌdxyi Dxiohs, per naa xigaaba
ba guibahannee ba laꞌh ndxiꞌhw nin riachii stoꞌ ñiꞌh chi
xchiꞌdxyi Dxiohs, pwihsi ndxiꞌhw chi ayi taaꞌha ba laꞌh
gunnaꞌh chi. 13 Ziꞌchigahcaza laꞌh tuhbi gunnaꞌh nin riachii
stoꞌñiꞌhxchiꞌdxyi Dxiohs nee naa xpwiinnndxiꞌhwbanin ayi
riachii stoꞌ xchiꞌdxyi Dxiohs per naa xigaaba ba guibahannee
ba gunnaꞌh chi, ayi za taaꞌha gunnaꞌh chi laꞌh ba. 14 Pwihsi
laꞌh ndxiꞌhw nin ayi riachii stoꞌ ñiꞌh chi guhca taaꞌyi ba pur
ninbachiꞌdxiu-bachaꞌgaDxiohs laꞌhbacun tuhbi gunnaꞌhnin
riachii stoꞌ ñiꞌh xchiꞌdxyi Dxiohs; ya ziꞌchi za laꞌh gunnaꞌh
nin ayi riachii stoꞌñiꞌh xchiꞌdxyi Dxiohs, pwihsi guhca ntaaꞌyi
za ba laasi Dxiohs za bachiꞌdxiu-bachaꞌga laꞌh ba cun tuhbi
ndxiꞌhw nin naa xpwiinn Dxiohs. Per ya ziga stuhbi forma
ziga lliiꞌn tu naa raꞌ bi ziga zi lliiꞌn raꞌ bwiinn raꞌ nin ayi
riachii stoꞌ raꞌ ñiꞌh xchiꞌdxyi Dxiohs, per nnah laꞌh Dxiohs
bwiꞌhnntaaꞌyi laꞌh raꞌ bi. 15Per sidela laꞌh ndxiꞌhw o gunnaꞌh
nin ayi naa tuhbi raꞌ ñiꞌh xpwiinnDxiohs chuu raꞌ ba lligaaba
taaꞌharaꞌbacheꞌhla raꞌbaninnaaxpwiinnDxiohs zuuguunn
raꞌ ba ziꞌchi, nee ziꞌchiza ndxiꞌhw o gunnaꞌh nin naa xpwiinn
Dxiohs zahcaza gusaaꞌn raꞌ ba bwiinn raꞌ chi laasii Dxiohs
gudihdxyi Ñiꞌh laꞌhnuꞌh tin guibahan nasaa nuꞌh. 16 Ya ¿xa
naann luꞌh yiꞌh gunnaꞌh, zutaꞌh Dxiohs laꞌh cheꞌhla luꞌh loh
duhlda xweenta luꞌh?; o ¿xa naann luꞌh yiꞌh ndxiꞌhw, zuldaꞌh
Dxiohs laꞌh cheꞌhla luꞌh loh duhlda xcwenta luꞌh?

17 Sola naaꞌhan nin baniꞌhi Jesucristu laꞌh tuhbigah raꞌ
nuꞌh, neezaa ziga chiꞌh zi nin gulii Dxiohs cada tuhbigah raꞌ
nuꞌh, ziꞌchi za rñiꞌn loh tu guunn tu garaa tu nin naa raꞌ
xpwiinn guidoꞌ Dxiohs nin nuu dxibaaꞌ. 18 Sidela laꞌh Dxiohs
rbwihdxyi Ñiꞌh laꞌh tuhbi ndxiꞌhw nin nuu tuhbi bwaꞌ nin
laa circuncisión pwihsi ba nuu ba bwaꞌ chi; ya sidela laꞌh
Ñiꞌh rbwihdxyi Ñiꞌh tuhbi bwiinn nin ayi nuu bwaꞌ nin laa
circunsición chi, nicala ayi guunn ba pur chuu ba bwaꞌ chi.
19 Ayi xi ruhn nicala nuu ba bwaꞌ chi o nicala ayi nuu ban;
nin xchiꞌhn sihn naa chuu ba guzoꞌbadxiahga ba dxyiꞌdxyi
nin gunabwaꞌDxiohs. 20Pwihsi cada tuhbigah raꞌbwiinn cun
dxiaꞌhan raꞌ ba ziga naa raꞌ ba chin gudihdxyi Dxiohs laꞌh raꞌ
ba.

21 Sidela yiꞌh naa luꞌh tuhbi mooza nin gudooꞌ tiiꞌ chin
gudihdxyi Dxiohs yiꞌh, ayi xi lligaaba guunn luꞌh pur niꞌchi;
per sidela zahca gutsiiga luꞌhmweeyi loh xlahma luꞌh, nicala
bwiꞌhnnan tingutaꞌhbayiꞌh tingaca luꞌh tuhbibwiinnninayi
chyu guinabwaꞌ ru. 22Pwihsi bwiinn nin gudooꞌ chin gwachii

stoꞌ ba xchiꞌdxyi Dxiohs, nnah naa ba naa ziga tuhbi bwiinn
nin ayi gudooꞌ tin guunn ba xtsiꞌn Dxiohs; ya ziꞌchi za laꞌh
bwiinn nin ayi gudooꞌ chin gudihdxyi Dxiohs laꞌh ba, nnah
laꞌhza ba naa ziga tuhbi bwiinn nin gudooꞌ loh Jesucristu
laasii guziꞌ Dxiohs laꞌh ba. 23 Jesucristu naa nin guziꞌ laꞌhtu
cun llarihn Ñiꞌh niꞌchin ayi gusaaꞌn tu guinabwaꞌ raꞌ bwiinn
laꞌhtu tin ziꞌchi gaca guunn tu xtsiꞌn Dxiohs. 24 Pwihsi ziꞌchi,
bwitsi lasaaꞌ raꞌn; gulchezah cun ziga naa tu chin gudihdxyi
Dxiohs laꞌhtu.

25 Ya ziga xcweenta raꞌ bwiinn raꞌ nin nagahdxi guchinaa,
ayi xi guelrnabwaꞌ baniꞌhi Jesucristu naꞌh para laꞌh raꞌ ba;
sola gulii Dxiohs naꞌh tin guluꞌyiꞌhn xchiꞌdxyi Ñiꞌh. Naꞌh
rñiꞌn loh raꞌ ba laasii pur nin naꞌnnahn xchiꞌdxyi Dxiohs,
per rahcanee za Ñiꞌh naꞌh. 26Ruꞌnnahn lligaaba bwen gahca
nabahan raꞌ ndxiꞌhw ziga ayi guchinaa raꞌ ba, laasii pur
xcweenta raꞌ chieempa raꞌ nagahn duxa nin zeezah cayuuꞌ
loh guidxyiyuh riiꞌ. 27Sidela yiꞌh bachinaa luꞌh ayi taaꞌha luꞌh
cheꞌhla luꞌh, per sidelanagahdxi guchinaa luꞌhayi guunn luꞌh
purchiꞌhyi luꞌhxaguchinaa luꞌh, 28per sidelayiꞌhzaguchinaa
luꞌh ayi xi duhlda rguꞌtii luꞌh; ya sidela laꞌh tuhbi dxaꞌpa
ruchinaa za bi ayi za xi duhlda rguꞌtii bi, per ya ziga bwiinn
raꞌ nin ruchinaa nee gahpa raꞌ ba dxixiꞌhw loh guelnabahan
riiꞌ, niꞌchinnaꞌhrñiꞌn loh tuayi guchinaa tu tinayixclaaꞌdzihn
tiidxi tu trabahjw.

29 Bwiitsi lasaaꞌ raꞌn, nin xclaaꞌdzihn guiñiꞌn loh tu naa
deeꞌ raꞌ. Zalliaꞌyiꞌhn nin guibahan nuꞌh loh guidxyiyuh riiꞌ,
niꞌchi ziga nin bachinaa raꞌ ayi guunn raꞌ ba lligaaba xteenn
si guelruchinaa, tin gaca guunn raꞌ ba xtsiꞌn Dxiohs. 30 Nin
cayuꞌn raꞌ, gulguiꞌhnn ziga zi nin ayi cayuꞌn; nin nuu lehgra
raꞌ guunn raꞌ ba ziga zi nin ayi nuu lehgra; ya nin rziꞌ raꞌ
guunn raꞌ ba ziga zi ayi naa xteenn raꞌ ba nin riiziꞌ raꞌ ba.
31Ziga nin rahpa raꞌ xica cohsa raꞌ loh guidxyiyuh riiꞌ, guunn
raꞌ ba ziga zi nin ayi xi nahpa tiiꞌ, laasii guidxyiyuh riiꞌ
ziñihchilohon.

32 Naꞌh xclaaꞌdzihn ayi xi guelrzaaꞌ chuu tu. Ziga tuhbi
bwiinn nin nagahdxi guchinaa, mahzi riuuꞌ raꞌ ba lligaaba
xcweentaxtsiꞌnDxiohs, nee raguuꞌnasaaraꞌzabastoꞌDxiohs,
33 per chin ya bachinaa raꞌ ba, mahzi riuuꞌ raꞌ ba lligaaba
xcweenta raꞌ cohsa guidxyiyuh tin ziꞌchi raguuꞌnasaa raꞌ gaꞌh
ba stoꞌ xcunnaꞌh raꞌ ba. 34Ziꞌchi za laꞌh gunnaꞌh nin nagahdxi
guchinaa riuuꞌ za ba lligaaba xcweenta si Dxiohs tin gaca ba
tuhbi gunnaꞌh nin guunsi xtsiꞌn Dxiohs gaduhbi stoꞌ ba; per
ya ziga gunnaꞌh nin ba bachinaa riuuꞌ za ba xcweenta cohsa
guidxyiyuh nee tin rusiahxi za ba laꞌh cheꞌhla ba.

35 Rñiꞌn dxyiꞌdxyi raꞌ riiꞌ loh tu per ayi naan para gaca

ziahan nin guunn tu; sola naan guelnazaꞌca para laꞌhtu nee
tin guibahan nayaa tu nez loh Dxiohs tin loh si Ñiꞌh chuu tu
guunn tu dziꞌn.

36 Per sidela chyulla tuhbi daada ruhnn ba lligaaba ayi
rgaꞌha ziga nin ayi rziꞌguehlda ba guchinaa lliiꞌn dxaꞌpa ba
laasii zeeyuꞌxa bi, nicala guzaꞌloh xigaaba ba guunn ban,
nee ayi naan duhlda para laꞌh ba, 37 per ya sidela chyulla
stuhbi daada guiñiꞌ stoꞌ ba ayi nahpa guunn ba ziꞌchi, zuu
guzaꞌloh xigaaba ba bwen gahca niꞌchi naa xigaaba ba. 38Per
ziga daada raꞌza nin rudiꞌhi lliiꞌndxaꞌpa ñiꞌh tin ruchinaa
bi, bwengahcaza cayuhnn ba; per bwiinn nin ayi za rudiꞌhi
lliiꞌndxaꞌpa ñiꞌh para guchinaa bi bwiinn chi cayuhnn ba
mahzi ru bwen.

39 Tuhbi gunnaꞌh nin bachinaa nahpa guibahannee ba
cheꞌhla ba gaduhbi nin nabahan cheꞌhla ba, per sidela laꞌh
cheꞌhla ba rahchi ya dxiaꞌhan ba viuhda, chiꞌchi zahca guchi-
naa ba cun cuun chiꞌh zi ndxiꞌhw nin xclaaꞌdzi ba, todesque
naandxiꞌhwchi tuhbi bwiinnnin riachii za stoꞌñiꞌhxchiꞌdxyi
Dxiohs. 40 Per mahzi za bwen sidela laꞌh ba ayi guchinaa ba,
pwihsi squiiꞌ naa xigaaꞌbahn naꞌh, nee naꞌh rahcabwaꞌn nuu
Spíritu Saantu Dxiohs stoꞌn.

8
Guelwahw nin rdiiꞌdxi guhn loh raꞌ figuhra raꞌ

1 Rñiꞌn loh tu xcweenta guelwahw nin rudiꞌhi guhn raꞌ
bwiinn loh dxaan raꞌ. Gulii Dxiohs garaa raꞌ nuꞌh tin nahpa
nuꞌh guelnaann xcweenta raꞌ cohsa raꞌ ca, per guelnaann
ruhnn ruchiooꞌ laꞌhnuꞌh loh raꞌ cohsa nin naa lliaaꞌ zi raꞌ
gaduhbinin laꞌhguelnadziiꞌhi lasaaꞌ ruchiooꞌ laꞌhnuꞌh lohnin
rahcanee lasaaꞌ ru raꞌ nuꞌh. 2 Sidela chyuulla ruhnn lligaaba
naann ba xiilla, rusaguiꞌhi si ba lastoꞌ gahca ba laasii cayaꞌdxi
ru gacabwaꞌ ba ziga nin nahpa gacabwaꞌtiiꞌ ba. 3 Per sidela
chyuulla tuhbi bwiinn rucaꞌh stoꞌ ba laꞌh Dxiohs, Dxiohs ya
nuꞌnbwaꞌÑiꞌh laꞌh bwiinn chi.

4Niꞌchin ziga guelwahwnin rutiꞌdxi guhn raꞌbwiinn loh raꞌ
figuhra xteenn dxaan yuh raꞌ, pwihsi naannloh nuꞌh ziga dx-
aan raꞌ ayi xi guilasahca raꞌn loh guidxyiyuh, laasii ayi ziahan
Dxiohs sino que tuhbi dxiꞌh Dxiohs nin nuu nez dxibaaꞌ naa
Daada. 5Pwihsi nicala nuunin rñiꞌ raꞌ bwiinnnaa raꞌ dxiohsa
nez llaaꞌndxibaaꞌ o loh guidxyiyuh ya ziꞌchi gahca za pur
lligaaba chi rñiꞌbwiinnnuu raꞌ ziahan raꞌdxiohsa cun ziahan
raꞌ za lahma raꞌnin rnabwaꞌ raꞌ, 6per laꞌh raꞌnuꞌhnaannnuꞌh
nuu tuhbi dxiꞌhDxiohs nin naaDaada; laꞌhDaadaDxiohs nin
bwiꞌhnn chaꞌyi garaa tiiꞌ raꞌ cohsa, ya laꞌhnuꞌh nabahan nuꞌh
pur laꞌh Ñiꞌh. Nuu za tuhbi dxiꞌh Daada nin rnabwaꞌ loh raꞌ

nuꞌh nin laa Jesucristu. Pwihsi pur xquelrnabwaꞌ Ñiꞌh guhca
chaꞌyi garaa raꞌ cohsa raꞌ, nee pur laꞌh za Ñiꞌh nabahan raꞌ
nuꞌh.

7Per ayi garaa raꞌdxiꞌhbwiinnnaannraꞌba cweenta raꞌ riiꞌ.
Nuu raꞌ ba ya biaꞌh raꞌ ba ayi raann raꞌ ba dxaan, rahw gahca
raꞌ ba cohsa raꞌ nin rbwih raꞌ loh dxaan raꞌ laasii nacahyi ru
naa loh xigaaba raꞌ ba, ya ruxiꞌn guelnacahyi chi loh xigaaba
raꞌ ba niꞌchin raann raꞌ ba dxaan raꞌ. 8 Pwihsi ayi xcweenta
dxiꞌh nin ridaꞌw nuꞌh guunn Dxiohs guibahan zaꞌca ru nuꞌh
nez loh Ñiꞌh; ayi nastoꞌ dxiꞌh tu mahzi ru bwen gaca nuꞌh
pur nin guidaꞌw nuꞌh, o pur ayi guidaꞌw raꞌ nuꞌh. 9 Per nin
guunn tu gulguiaꞌha xcweenta guelnasaa nin nahpa tu tin
ayi gacan nin gusiaaba loh duhlda laꞌh raꞌ bwiinn raꞌ nin
gulliaꞌyiꞌhn nuu guelriachii stoꞌ xteennDxiohs laꞌn lastoꞌ ñiꞌh.
10Pwihsi sidela laꞌh tuhbi bwiinn nin nagahdxi chechii zaꞌca
stoꞌ ba xchiꞌdxyi Dxiohs, nee gwaꞌha cayahw luꞌh guelwahw
nin guzuu loh raꞌ dxaan raꞌ, nee naa luꞌh tuhbi bwiinn nin
riachii stoꞌ ñiꞌh xchiꞌdxyi Dxiohs pwihsi bwiinn nin gueꞌdu
guzoꞌbaloh rucaꞌdxiahga xchiꞌdxyiDxiohs ayi guchiipastoꞌba
zahw za ba cohsa raꞌ nin gudiiꞌdxi guhn loh raꞌ dxaan raꞌ, ya
ziꞌchi zuhnn luꞌh ziaaba ba loh duhlda. 11 Ya ziꞌchi yiꞌh, pur
nin nahpa luꞌh guelnaann cayuhnn luꞌh para zeenaꞌzu bwi-
htsi luꞌh nin gulliaaꞌ nuu guelriachii stoꞌ xteenn Dxiohs stoꞌ
ñiꞌh loh nacahyi, nee neezaa para laꞌh ba guhchi Jesucristu
loh cruhzi. 12 Pwihsi ziga ruhnn luꞌh riaaba bwihtsi luꞌh loh
duhlda ziga ruhnn chiohpa luꞌh loh xigaaba ba ziga nagahdxi
chechii zaꞌca stoꞌ ba xchiꞌdxyi Dxiohs, pwihsi laꞌhtu cayahpa
tu duhlda nez loh Jesucristu. 13 Pwihsi niꞌchin, sidela naꞌh
guꞌnnahn dxiaaba bwiꞌtsihn loh duhlda pur xcweenta nin
raawuhn,mahzibwenrunaꞌhayigaawuhnstuhbiguelwahw
nin guunn dxiaaba bwiꞌtsihn loh duhlda.

9
Ziga naa xcweenta tuhbi pooxtla

1Pwihsi ziga naꞌh naꞌpahn derehchu xteenn tuhbi pooxtla,
pwihsi bwaꞌhaloon laꞌh Jesuhs nin naa Daada loh nuꞌh, ya
laꞌh za tu naa tu ziga tuhbi cweenta nin ruluuꞌyi xa naa
xtsiꞌnaꞌhn loh dziꞌn xteenn Dxiohs, 2 per pweda nuu raꞌ za
nin ayi nuꞌnbwaꞌ naꞌh naan ziga tuhbi pooxtla; per laꞌhtu ba
biuꞌnbwaꞌ zaꞌca tu naꞌhnaan tuhbi pooxtla laasii naa tu tuhbi
bwiinn raꞌ nin gwachii stoꞌ raꞌ ñiꞌh xchiꞌdxyi Jesucristu nin
baluꞌyiꞌhn laꞌhtu, ya niꞌchin guchii naan tuhbi pooxtla.

3 Deeꞌ raꞌ naa xchiꞌdxyiꞌhn para laꞌh raꞌ bwiinn raꞌ nin
ruluuꞌyi xcwihin naꞌh. Naꞌpahn derehchu; ayi nnestoꞌdxiꞌh

tu ayi naꞌpañin. 4Niꞌchin, sidela guiclaaꞌdzihn, naꞌpahn dere-
hchuguicaꞌhahngaraanin guniꞌhi tu gaawuhncungueezahn
nin chiꞌh zi nin guniꞌhi tu naꞌh para gueeꞌhehn, 5 nee zahca
za gaꞌpahn tuhbi cheꞌhlaꞌhn nin gwachii stoꞌ za ñiꞌh xchiꞌdxyi
Dxiohs tin saꞌneezahnba laꞌhgahcaziga ruhnraꞌgaraa snuhn
raꞌ pooxtla, cun neezaa raꞌ nin naa raꞌ bwihtsi Daada Jesu-
cristu nee cun neezaa Pehdru. 6O ¿ta ruhnn chiꞌh tu lligaaba
naꞌh dxiꞌh cun Bernabeh ayi nuu cweeza guidiꞌhnn nu dziꞌn
tin galuuꞌyi nu xchiꞌdxyi Dxiohs si? 7 ¿Chyu niꞌca gazoꞌba nuꞌh
gaca tuhbi suldahdu nee chiilli ba laꞌh gahca ba nin gahw
ba?, o ¿chyu niꞌca guunn biñih yahga uhva raꞌ nee ayi gahw
ba ñinahxi nin rcah loh raꞌn?, o ¿chyu niꞌca gaapaa raꞌ nuhn
chihva nee ayi guee ba lehchi chin rlliꞌh raꞌ ma? 8 Nee ayi
guunn tu lligaaba cun xigaabagaꞌcahn cañiꞌn dxyiꞌdxyi raꞌ riiꞌ
loh tu, sino que nee loh xlehyi guehtu Moisehs caa dxyiꞌdxyi
xcweenta raꞌ cohsa raꞌ riiꞌ. 9 Pwihsi caa za loh dxihtsi lehyi
xteenn guehtu Moisehs squiiꞌ: “Ayi cuu luꞌh dxihxi lliiꞌ guun
chin cadxihchi ma trihgu.” Pwihsi dxyiꞌdxyi raꞌ riiꞌ ayi guñiꞌ
dxiꞌh Ñiꞌhn pur guun, pur nin nuu Ñiꞌh lligaaba pur laꞌh
ma, 10 sino que naan para xquel nazaꞌca za nuꞌh. Lehyi riiꞌ
gucahan loh dxihtsi tin gacaneen laꞌhnuꞌh, laasii ziga bwiinn
nin raaꞌn loh yuh cun nin rusiaa trihgu cabweeza raꞌ deeꞌ raꞌ
tin gudiꞌhi guxta stoꞌ raꞌ ba xliꞌhn raꞌ ba. 11Laꞌhtu naa tu ziga
zi tuhbi loh yuh hasta bachibahchi nu biñih laasii baluuꞌyi nu
xchiꞌdxyi Dxiohs laꞌhtu. ¿Ta ruhnn chiꞌh tu lligaaba dziꞌn roo
gacanee tu laꞌhnucunxixteenn tu? 12Sidela stuhbi raꞌbwiinn
nahpa raꞌ derehchu riiꞌ xcweenta tu, ¿xi laꞌhaxchiꞌh laꞌhnu?
Per nagahdxi chyu guiñiꞌ squiiꞌ loh tu laasii ayi xclaaꞌdzi nu

gaxiꞌnnuzigaayi chechii paꞌhstoꞌ tu xchiꞌdxyiDxiohs, niꞌchin
nin dxugachipa stoꞌ nu cun guelrzaꞌcazii raꞌ nin cadiiꞌdxi nu.
13 Laꞌhtu naann tu bwiinn raꞌ nin ruhnn raꞌ dziꞌn laꞌn guidoꞌ
rooꞌ rahwraꞌbabweꞌhlamaan raꞌnin rbahchi guhn raꞌ snuhn
bwiinn riꞌchi, ya ziꞌchi za bwiinn raꞌ nin ruhnn dziꞌn loh
bacuꞌgaguidoꞌ rooꞌ rahwza raꞌbabweꞌhlamaanraꞌnindziꞌba
loh bacuꞌga chi. 14Ziꞌchi gahca za gunabwaꞌDaada Jesucristu
loh raꞌ nin ruluuꞌyi raꞌ xcweenta xchiꞌdxyi Ñiꞌh, zuu guicaꞌha
raꞌ ba xi gahw raꞌ ba loh raꞌ bwiinn raꞌ nin chechii stoꞌ raꞌ ñiꞌh
xchiꞌdxyi Dxiohs. 15 Per naꞌh nagahdxi guꞌnnahn ziꞌchi, nee
ayi nuu gucaꞌhn dxyiꞌdxyi raꞌ riiꞌ loh tu tin para xi guniꞌhi za
tunaꞌh;mahzi ru bwengachiꞌhn tin ayi guziaꞌtii tuhbi bwiinn
guelnasaa stoꞌn nin naa xcweenta dziꞌn nin ruꞌnnahn nez loh
Dxiohs nin nuu dxibaaꞌ.

16 Para naꞌh ayi chyu xclaaꞌdzihn guiñiꞌ zaꞌca pur
xcweeꞌntahn ziga guluꞌyiꞌhn xchiꞌdxyi Dxiohs, laasii ziꞌchi
nahpa guꞌnnahn, laasii ¡prohbi za naꞌh sidela ayi guluꞌyiꞌhn

xchiꞌdxyi Dxiohs! 17 Per sidela naꞌh guꞌnnañin cun gaduhbi
stoꞌn, nuu tuhbi cohsa nin guniꞌhi Dxiohs naꞌh; per sidela
naꞌh, nahpa paꞌhcaa guꞌnnañin pur naan tuhbi cargu
xteꞌnnahn nin baniꞌhi Dxiohs naꞌh, ¿pwihsi xalla guunchiꞌhn
ayi guꞌnnañin? 18 ¿Cuun niꞌca nin guicaꞌhahn? Nin guicaꞌhahn
naa guelnasaa nin guluꞌyiꞌhn xchiꞌdxyi Jesucristu laꞌh raꞌ
bwiinn, per ayi gahllaꞌhn nin tuhbi santahba sino que sola
para chezah zaꞌca raꞌ ba loh xchiꞌdxyi Dxiohs tin taꞌh raꞌ ba
loh duhlda.

19Ayi chyu xmooza naan, per laꞌh gahca naꞌh bwiꞌhnnaꞌhn
lligaaba gacaꞌhn ziga tuhbi mooza loh garaatiiꞌ bwiinn tin
guꞌnnahn gahn chechii stoꞌ ziahan raꞌ bwiinn xchiꞌdxyi Dx-
iohs. 20 Chin zuꞌhn lahda raꞌ bwiinn Israel raꞌ ruꞌnnahn
ziga nin ruhnn raꞌ ba tin guꞌnnahn gahn chechii stoꞌ raꞌ
ba xchiꞌdxyi Dxiohs, nee chin xclaaꞌdzihn guiñiꞌn loh raꞌ
bwiinn nin nabahan raꞌ loh xlehyi guehtu Moisehs, pwihsi
ruꞌnnahn ziga ruhnn raꞌ ba tin ruꞌnnahn gahn chechii stoꞌ
raꞌ ba xchiꞌdxyi Dxiohs nicala naꞌh ayi nabahanahn loh
lehyi chi. 21 Pwihsi para guꞌnnahn gahn laꞌh raꞌ za bwiinn
raꞌ nin ayi nabahan loh xlehyi guehtu Moisehs, ruꞌnnzahn
ziga ruhn raꞌ ba nicala naꞌh nabahan paꞌcaan loh xlehyi
Dxiohs laasii ruzoꞌbadxiaagahn dxyiꞌdxyi raꞌ nin basiaꞌhan
Jesucristu. 22Chin zuꞌhnnez loh raꞌbwiinn raꞌningulliaꞌyiꞌhn
riachii stoꞌ xchiꞌdxyi Dxiohs, ruꞌnnzahn ziga ruhn raꞌ ba,
tin ziꞌchi ruꞌnnzahn gahn riachii stoꞌ ziahan raꞌ ba xchiꞌdxyi
Dxiohs. 23Ruꞌnnahn garaatiiꞌ xcweenta xchiꞌdxyi Dxiohs nin
rutaꞌh laꞌh raꞌbwiinn lohduhlda, tin ziꞌchi gachicaꞌha raꞌnuꞌh
guelnabahan nin banaa para tuꞌpazi xcweenta ziga riachii
stoꞌ raꞌ nuꞌh xchiꞌdxyi Dxiohs.

24Pwihsi naannza tu ziga loh tuhbi lañih chin riah raꞌ bwi-
inn tuhbi carrera sola riuuꞌ nin ruhnn gahn nin mas rulluꞌn
tuhsi niꞌchi rcaꞌha premiu nin rahca riꞌchi. Ziꞌchi za laꞌhtu
gulgahca ziga tuhbi bwiinn nin ruhnn gahn, tin guicaꞌha za
tu tuhbi premiu nin gudiꞌhi Dxiohs laꞌh raꞌ xpwiinn Ñiꞌh.
25Garaa raꞌbwiinn raꞌnin riah raꞌ loh tuhbi carrera rahpadaa
raꞌ ba tihxi raꞌ ba tin ziꞌchi rahpa tihxi raꞌ ba jweersi rooꞌ, ya
laꞌh raꞌ ba ruhnn raꞌ ba gahn tuhbi nin naa ziga tuhbi cohsa
nin rñihchiloh; per laꞌh raꞌ nuꞌh ralluꞌn raꞌ nuꞌh tin guniꞌhi
Dxiohs guelnabahan nin ayi ñichilohtiiꞌ laꞌh raꞌ nuꞌh. 26 Per
naꞌh ayi cagalluꞌnaꞌhn ziga zi tuhbi nin ayi gaann ca nehza
chee, ayi cadxihldxihn ziga zi nugacaꞌhn puñehta loh bwih
zi, 27 sino que naꞌh rusaꞌcaziin laꞌh tiꞌxihn nee ruꞌnnahn pur
guzoꞌbadxiahgan ziga naa xigaaꞌbahn, nee ziga xclaaꞌdzi za
Dxiohs gaca, tin yaque naꞌh ba baluꞌyiꞌhn xchiꞌdxyi Dxiohs
laꞌh ziahan raꞌ bwiinn ayi gusiaꞌhan xtuhyi tiꞌxihn naꞌh.

10
Duhlda nin basieꞌwbacaala yihca raꞌ bwiinn Israel

1 Bwiitsi raꞌn, ayi xclaaꞌdzihn dxiaꞌlda stoꞌ tu xcweenta
ziga guzahca raꞌ guehtu xtaada guldooꞌ raꞌ nuꞌh; guzah raꞌ
ba xpacaala tuhbi xcahyi, cun gudiiꞌdxi garaa raꞌ ba galaayi
ñihsadoꞌ xñaa. 2 Pwihsi xcweenta ziga guzah raꞌ ba xpacaala
xcahyi nee cun ziga gudiiꞌdxi raꞌ ba nez galaayi ñihsadoꞌ xñaa,
niꞌchi guhca tuhbi guelrohbañihsa para laꞌh raꞌ ba laasii gwah
naꞌhla raꞌ ba guehtu Moisehs. 3 Ziꞌchi gahca za garaa raꞌ
ba naa nin gudahw tuhbiloh chiꞌh zi guelwahw nin bateta
Dxiohs nez llaaꞌndxibaaꞌ. 4Ziꞌchi gahca za garaa raꞌ ba gwaaꞌ
raꞌ ba ñihsa tihxi dxiah rooꞌ laasii ayi ñihsa ñeeꞌ raꞌ ba, per
SpírituCrixtuguzahnee raꞌbanezchiꞌhzi gucaꞌnzaaraꞌbanez
loh dahan desiertu, ya niꞌchin pur xquelrnabwaꞌ Ñiꞌh biriaꞌh
ñihsa tihxi dxiah rooꞌ chi nin naa zigazi tihxi Ñiꞌh. 5 Per ya
ziga guyuuꞌ llahn stoꞌ Dxiohs xcweenta ziahan raꞌ ba, niꞌchin
ziahan raꞌ ba guhchi nez loh dahan desiertu.

6 Garaa raꞌ dxyiꞌdxyi raꞌ ca naa ziga tuhbi guel-
ruuꞌyidxyiꞌdxyi loh raꞌ nuꞌh, tin ayi saꞌbi stoꞌ raꞌ nuꞌh
guidiꞌhnn nuꞌh laꞌhgahca duhlda nin bwiꞌhnn raꞌ xtaada
guldooꞌ raꞌ nu. 7 Pwihsi niꞌchin laꞌhtu ayi gaann tu dxaan
raꞌ ziga bwiꞌhnn nuhn raꞌ ba ziga rñiꞌ loh Xchihtsi Dxiohs
xcweenta raꞌ ba: “Bwiinn raꞌ guzohba raꞌ ba tin gudahw raꞌ
ba nee gwaaꞌ raꞌ ba, ya seguihdu guzaꞌloh riidzihta raꞌ ba.”
8Neeayi za guunnxtuꞌh tu stuhbi gunnaꞌhnin ayi naa cheꞌhla
tu, ziga bwiꞌhnn raꞌ ba. Ya pur xcweenta raꞌ ba riiꞌ niꞌchin
nin guhchi galdabi chohnnaa mihyi raꞌ ba tuhbi dxiꞌh dxyih.
9 Nee ayi za chyu gudiꞌhi llahn laꞌh Dxiohs cun xtuhlda raꞌ
nuꞌh ziga bwiꞌhnn nuhn raꞌ bwiinn raꞌ chi, chin gudaꞌwyaaꞌ
bweꞌlda laꞌh raꞌ ba ya guhchi raꞌ ba. 10Nin ayi za xi guiñiꞌnah
tu pur laꞌhDxiohs, ziga bwiꞌhnn nuhn raꞌ ba, niꞌchin baxeꞌhla
Dxiohs aanjla xteenn guelguhchi gudxiinntiiꞌ ziahan raꞌ ba.

11Garaa raꞌ cohsa raꞌ riiꞌ guzahca raꞌ guehtu xtaada guldooꞌ
raꞌ nu, niꞌchin biaꞌhanan loh Dxihtsi ziga tuhbi jeemplu tin
gaca nasiin raꞌ nuꞌh ayi chyu guunn cweenta ziga bwiꞌhnn
raꞌ ba, tin ayi guinaꞌzu raꞌ cohsa raꞌ chi laꞌhnuꞌh loh dxyih raꞌ
riiꞌ. 12Niꞌchin chyu chiꞌh zi nin ruhnn lligaaba nabahan zaꞌca
niꞌchi nez loh Dxiohs, gaapa niꞌchi cwidadu tin ayi dxiaaba
niꞌchi loh duhlda. 13 Pwihsi ziga guelrzaꞌcazii raꞌ nin nu-
gatiꞌdxiloh tu naan laꞌhgahca guelrzaꞌcazii nin cagatiꞌdxiloh
raꞌ la garaa raꞌ lasaaꞌ tu loh Jesucristu. Per ayi cweꞌhe stoꞌDx-
iohs laꞌh tu nee ayi za gusaaꞌn Ñiꞌh sacazii ru tu loh nin zahca
guunn tu waanta, tin loh raꞌ guelrzaꞌcazii nin dxieꞌdxiahlda

raꞌ guunnÑiꞌhcumpahñu laꞌhtuxa taꞌh tu loh raꞌ guelrzaꞌcazii
raꞌ chi.

14Niꞌchin nin rñiꞌn loh tu bwiitsi raꞌn, ayiru gaann tu dxaan
yuh raꞌ. 15 Rñiꞌn loh tu ziga zi loh tuhbi bwiinn nasiin;
gulgachaꞌga lasaaꞌ xigaaba tu xcweenta dxyiꞌdxyi nin rñiꞌn
loh tu; 16 chin riidaꞌw nuꞌh xchih xteenn Daada Jesucristu,
xchih chi naan tuhbi sehn nabahannee nuꞌh laꞌh Daada Jesu-
cristu. Cun chin rachidwaa nuꞌh vihnnu nin nuu laꞌn copa
guhcataaꞌyi, rñiꞌ laꞌn lastoꞌ nuꞌh gudxihlli Daada Jesucristu
xcweenta xtuhlda nuꞌh loh cruhzi cun llarihn Ñiꞌh. Niꞌchin
chin riidaꞌw raꞌ nuꞌh pahn, rzaꞌloh ziga naa xcweenta nuꞌh,
naanuꞌh tuhsi loh tihxiÑiꞌhninbatiꞌdxiÑiꞌhgucah loh cruhzi
xcweenta raꞌ nuꞌh. 17Nicala ziahan naa nuꞌh per naa raꞌ nuꞌh
ziga tuhsi tihxi laasii garaa nuꞌh riidaꞌwnuꞌh tuhsi pahn chin
riidaꞌwnuꞌh xchih pascu xteenn Daada Jesucristu.

18 ¡Gulguiaꞌha xa ruhn raꞌ bwiinn Israel raꞌ! Rahw raꞌ ba
xpweꞌhla raꞌ guidxaꞌh raꞌ nin rudiꞌhi guhn raꞌ ba nez loh
Dxiohs loh bacuꞌga laꞌn guidoꞌ rooꞌ, ya garaa raꞌ bwiinn nin
caꞌha costumbre raꞌ riiꞌ naa raꞌ ba tuhsi cun laꞌh raꞌ ba. 19Ayi
cañiꞌn lasahca raꞌ ziga dxaan yuh raꞌ, o lasahca raꞌ bweꞌhla
raꞌ nin rdziiꞌba raꞌ loh dxaan yuh que ziga xiilla stuhbi clahsa
bweꞌhla raꞌ. 20Nin rñiꞌn naa xcweenta ziga bwiinn raꞌ nin ayi
nuꞌnbwaꞌ laꞌh Dxiohs laasii cohsa raꞌ nin rudiꞌhi guhn raꞌ ba
loh dxaan yuh raꞌ ayi cayuhn raꞌ ban loh dxaan yuh si sino
que nee loh bwiinndxaaba, ya naꞌh ayi xclaaꞌdzihn guidxaꞌga
tu loh raꞌ bwiinn nin rudiꞌhi guhn nez loh bwiinndxaaba.
21 Ayi nuu guee tu nin nuu laꞌn xcohpa Daada Jesucristu
nin rusiaa lastoꞌ nuꞌh loh duhlda nee cun neegaꞌh cohpa nin
rudiꞌhi raꞌ ba loh bwiinndxaaba; nee ayi za nu gahw raꞌ za
nuꞌh xchih xteenn Daada Jesucristu sidela neegaꞌh guidaꞌw
za nuꞌh xchih nin rudiꞌhi raꞌ ba loh bwiinndxaaba, 22 o ¿ta
xclaaꞌdzi nuꞌh gachyiꞌchi nuꞌh laꞌh Daada Jesucristu? ¿Gu
mahzi guelrnabwaꞌ ru nadxiaapa nuꞌh que laꞌh Ñiꞌh?

Xnehza gulguiꞌhnn tin ziꞌchi guiñiꞌ zaꞌca bwiinn lah Dxiohs
23 Guchii ca, zahca guidiꞌhnn nuꞌh xi chiꞌh zi nin xclaaꞌdzi

nuꞌh, per ayi garaa raꞌ dxiꞌhn naa raꞌn cohsa raꞌ nin ralluꞌyi
para laꞌh raꞌ nuꞌh. Per nuu raꞌ nin ayi gacanee gachiooꞌ
raꞌ nuꞌh loh guelriachii stoꞌ xteenn Dxiohs. 24 Ayi gu-
unn tu lligaaba chiꞌhyi tu xquelnazꞌaca gahca tu; mahzi
bwen gulchiꞌhyi xquelnazaꞌca bwiinn lasaaꞌ tu. 25 Gulgahw
xi chiꞌh zi bweꞌhla raꞌ nin rdooꞌ loh dxiaaꞌ sinque ayi
guinaabadxyiꞌdxyi tu canehza zeꞌen tin ayi ziꞌchi nagah
guinaꞌzu llahn loh xigaaba tu, 26 laasii lohXchihtsi Dxiohs caa
dxyiꞌdxyi raꞌ rii: “Guidxyiyuh, cungaraaraꞌninnuuraꞌ lohon,
naa xteenn Dxiohs.”

27 Per sidela laꞌh tuhbi ziga bwiinn nin ayi riachii stoꞌ
ñiꞌh xchiꞌdxyi Dxiohs raziꞌlaaꞌdzi ba yiꞌh tuhbi guelwahw,
nee guiñiꞌ stoꞌ luꞌh chenee luꞌh ba, cun gudahw sinque ayi
guinaabadxyiꞌdxyi luꞌh tin ayi gaca chiohpa loh xigaaba
luꞌh. 28 Per sidela chyulla nnaa loh luꞌh: “Bweꞌhla riiꞌ nin
gudziiꞌba loh dxaan raꞌ ziga guhn”, pwihsi ayi gahw luꞌhn,
tin ayi pur niꞌchi guñihchi bwiinn nin guñiꞌ ziꞌchi, nee tin
ayi za gaca chiohpa loh xigaaba chyu chiꞌh zi. 29 Cañiꞌn
xcweenta ziga naa xigaaba stuhbi bwiinn chi, ayi xcweenta
dxiꞌh luꞌh. Per ziuuꞌ tuhbi nin guinaabadxyiꞌdxyi: “¿Xixnaa
zohbapaꞌcaa loh stuhbi bwiinn naꞌh pur nin rahca chiohpa
xigaaba ba xcweenta nin ruꞌnnahn? 30 Nee sidela naꞌh
rudiꞌhihn guelzuxchiilli nez loh Dxiohs pur xcweenta guel-
wahw nin raawuhn, ¿xixnaa chiꞌh rñiꞌyah raꞌ bwiinn naꞌh
pur nin raawuhn?” 31 Pwihsi niꞌchin sidela laꞌhtu rahw tu
o reeꞌ tu ziga xilla guelwahw raꞌ, o ruhnn tu xilla stuhbi
cohsa, gulguiꞌhnnan para gaca lasahca lah Dxiohs, 32 nee
ayi za gucheꞌh tu nin laꞌh raꞌ bwiinn Israel raꞌ, nee nin laꞌh
raꞌ za bwiinn raꞌ nin ayi naa raꞌ bwiinn Israel, nee nin laꞌh
raꞌ za bwiinn nin naa raꞌ xpwiinn xquidoꞌ Dxiohs. 33 Naꞌh
ziga naa za xigaaꞌbahn, rdxiꞌhyihn tal ziga dxiuꞌ stoꞌ bwi-
inn; ayi cadxiꞌhyi dxiꞌhn xcweenta xquelnazaꞌcaꞌhn sino que
cadxiꞌhyihn xquelnazaꞌca raꞌ ziahan duxa raꞌ bwiinn, tin taꞌh
raꞌ ba loh duhlda pur nin gwachii stoꞌ raꞌ ba xchiꞌdxyi Dxiohs.

11
1 Gulguiꞌhnn ziga nin ruꞌnnahn laasii naꞌh ruꞌnnahn ziga

naa xcweenta Jesucristu.

Xcweenta ziga nahpa guunn raꞌ gunnaꞌh laꞌn xquidoꞌDxiohs
2 Bwiitsi raꞌn, riahxi lastoꞌn pur laꞌhtu laasii guillii-guillii

riagannahstoꞌ tu naꞌh nee zeezahnee za tu dxyiꞌdxyi raꞌ nin
baluꞌyiꞌhn laꞌhtu, 3 per xclaaꞌdzihn gacabwaꞌ tu laꞌh Crixtu
naa nin rnabwaꞌ laꞌh raꞌ cada tuhbigah raꞌ ndxiꞌhw, ya
ndxiꞌhw naa nin rnabwaꞌ laꞌh gunnaꞌh ziga rnabwaꞌ Dx-
iohs laꞌh Crixtu. 4 Niꞌchin garaa raꞌ ndxiꞌhw raꞌ nin rñiꞌ
xchiꞌdxyi Dxiohs o ziga chin rbwihdxyi-rnaaba raꞌ ba loh
Dxiohs nahpa guunn ban llihgayihca ba; sinoon zuziꞌxtuhyyi
raꞌ ba laꞌh Crixtu nin rnabwaꞌ laꞌh raꞌ ba. 5 Per ya ziga garaa
raꞌ gunnaꞌh raꞌ nin rbwihdxyi-rnaaba loh Dxiohs o rñiꞌ ba
xchiꞌdxyi Dxiohs loh stuhbi bwiinn nee llihgayihca gunnaꞌh
chi cagasiaꞌhan xtuhyi ba laꞌh nin rnabwaꞌ laꞌh ba, laasii naa
ba ziga zi tuhbi gunnaꞌh nin bigah yihca ñiꞌh. 6 Ya sidela
laꞌh tuhbi gunnaꞌh ayi gudziiꞌba ba xpaayii ba yihca bamejor
guigahyihcaba; ya sidela gatuhyi loh gunnaꞌhpurnin guigah
yihca ba, pwihsi mejor gudziiꞌba xpaayii ba yihca ba. 7 Ya

ziga ndxiꞌhw raꞌ ayi nuu guzoꞌba ba llumbrehyi yihca ba
o xilla stuhbi cohsa, laasii ndxiꞌhw naa xtuhxa Dxiohs cun
llaꞌñih xteenn Ñiꞌh, ya gunnaꞌh raꞌ naa ziga llaꞌñih xteenn raꞌ
ndxiꞌhw. 8Pwihsi chin gulahchixchihDxiohs laꞌhndxiꞌhwayi
biinloh ndxiꞌhw tihxi gunnaꞌh sino que gunnaꞌh biinloh tihxi
ndxiꞌhw. 9Gunnaꞌh biinloh pur laꞌh ndxiꞌhw, per ayi ndxiꞌhw
dxiꞌh pur xcweenta gunnaꞌh. 10 Niꞌchin nahpa dxieꞌw yihca
gunnaꞌh laꞌn guidoꞌ ziga tuhbi sehn xteenn xquelrnabwaꞌ
xteenn ndxiꞌhw pur xcweenta aanjla raꞌ. 11 Per nez loh
Dxiohs, nin ndxiꞌhw nee nin gunnaꞌh za ayi nuu guibahan
xtuhbi raꞌ ba. 12 Pwihsi sidela laꞌh gunnaꞌh biinloh tihxi
ndxiꞌhw, ziꞌchi za nnah laꞌh gunnaꞌh naa nin ruzuh laꞌh tuhbi
ndxiꞌhw guidxyiyuh per tuhbi dxiꞌh Dxiohs ruhnnchaꞌyi laꞌh
raꞌ bwiinn.

13 Pwihsi laꞌh gahca tu, ¿xa rwaꞌha tu sidela naa bwen
chin cwiidxyi-guinaaba tuhbi gunnaꞌh Dxiohs, nee ayi tsiiba
baayii yihca raꞌ ba? 14 Pwihsi laꞌh raꞌ nuꞌh nin naa raꞌ nuꞌh
bwiinn ndxiꞌhw raꞌ laꞌh gahca nuꞌh rudiꞌhi xtuhyi loh raꞌ nuꞌh
ziga chioo duxa dxyichihca raꞌ nuꞌh. 15 Ya ziga gunnaꞌh raꞌ
riahxi raꞌ ba naa yihca raꞌ ba ziga nuꞌhla dxyichihca raꞌ ba
laasii ziꞌchi gucaꞌha raꞌbanaayihca raꞌba tin rusieꞌwunyihca
raꞌ ba, 16per sidela chyulla xclaaꞌdzi childxinee dxyiꞌdxyi laꞌh
nu cun xcweenta raꞌ dxyiꞌdxyi raꞌ nin cañiꞌn loh tu, nahpa
gacabwaꞌbanin laꞌhnuꞌhneenin laꞌh raꞌba cunnin laꞌh raꞌ za
xpwiinn guidoꞌ Dxiohs ayi chyu nuꞌnbwaꞌ stuhbi costumbre.

Xcweenta ziga ruxiꞌn raꞌ ba loh xchih xteenn Daada Jesu-
cristu

17Per ya loh dxyiꞌdxyi raꞌ riiꞌ nin cagacaꞌhn loh tu, ayi ru xi
guelnasaa cañiꞌn loh tu, laasii chin radiaaꞌha tu laꞌn xquidoꞌ
Dxiohs, xlawaaꞌha guunn tu nin naa bwen, sola rutahla tu
dziꞌndxaaba raꞌ, 18 laasii zigamweerpuntuninnaaxcweenta
tu, biin dxiaagahn ziga chin radiaaꞌha tu laꞌn guidoꞌ, rlaaꞌha
tu loh lasaaꞌ tu rahca tu chiohpa cwaꞌha; nee riachii stoꞌn
cayahca squiiꞌ. 19Per naꞌnnahnnahpa gaca ziꞌca tin gacabwaꞌ
tu chyu niꞌca raꞌ nin rucaꞌhpaꞌh stoꞌ raꞌ ñiꞌh laꞌh Dxiohs, chyu
niꞌca raꞌ paꞌh lasahca ru loh xtsiꞌn Dxiohs. 20 Niꞌchin chin
radiaaꞌha tu o radxaꞌga lasaaꞌ tu, ayi nuu cwih tu lohmweella
nin rii guelwahwxchihxteennDaada Jesucristu, 21 laasii chin
laꞌh xchih gurih loh mweella, chiꞌchi tuhbigah raꞌ bwiinn
rusiooba raꞌ ba rcaꞌha raꞌ ba xi rahw raꞌ ba. Gaduhbi nin
riigah nuhn raꞌ nin cachiaꞌhan pur nin gueꞌdu gahw raꞌ ba,
ya snuhn raꞌ ba ya gudahwxaꞌta raꞌ ba hasta guzuhdzi raꞌ
ba. 22 ¿Tayi yihdzi tu gahw tu nee guee za tu? o ¿xi naa
cabweꞌhe stoꞌ tu xquidoꞌDxiohs, niꞌchin nin rusiaꞌhan xtuhyi
tu bwiinn nin ayi xi nahpatiiꞌ? ¿Xi niꞌca guiñiꞌn loh tu nnah?

¿Gu guiñiꞌzaꞌcaꞌhn loh tu xcweenta nin ruhnn tu? ¡Gurñah loh
tu guiñiꞌzaꞌcaꞌhn loh tu!

Xchih xteenn Daada Jesucristu
(Mt. 26.26‑29;Mr. 14.22‑25; Lc. 22.14‑20)

23 Baluuꞌyi Daada Jesucristu naꞌh laꞌhgahca nin baluꞌyiꞌhn
loh tu xcweenta ziga bwiꞌhnn Ñiꞌh guxiin nin gudahwnee
Ñiꞌh laꞌh raꞌ xpwiinn Ñiꞌh tuhbi xchih xteenn pascu, guxiin
nin gudooꞌ Ñiꞌh, chin gucaꞌha Ñiꞌh pahn, 24 ya chin guyaꞌloh
badiꞌhi Ñiꞌh guelzuxchiilli loh Dxiohs, chiꞌchi gudxiꞌzi Ñiꞌh
pahn chi ya rahbi Ñiꞌh: “Gulgahw; deeꞌ naa ziga tiꞌxihn nin
gutiꞌdxiꞌhn loh guelguhchi xcweenta tu. Squiiꞌ guunn tu tin
dxiaganna stoꞌ tu naꞌh.” 25Ziꞌchi gahca za bwiꞌhnnÑiꞌh cohpa
vihnu chin guluhlla gudahw raꞌ ba, chiꞌchi rahbi Ñiꞌh loh raꞌ
xpwiinn Ñiꞌh: “Nin nuu laꞌn cohpa riiꞌ naa ziga rihn nin nuu
tiꞌxihn nin guixiꞌhn chin chiinn raꞌ ba naꞌh, tin ziꞌchi gacan
tuhbi dxyiꞌdxyi cuubi nin gusiaꞌhan Dxiohs loh raꞌ bwiinn raꞌ
nin bagulii Ñiꞌh naa xpwiinn Ñiꞌh. Pwihsi squiiꞌ za guunn
tu tin dxiagannastoꞌ tu naꞌh.” 26 Chin gahw tu pahn chi nee
chin guee tu nin nuu laꞌn cohpa chi, cayuhnn tu cagaluuꞌyi
tu nin bwiꞌhnn Jesucristu chin gudxihlli Ñiꞌh xcweenta raꞌ
xtuhlda raꞌ nuꞌh loh cruhzi; pwihsi gulchezahnee xcweenta
Ñiꞌh hastayi laꞌn dxyih nin dxiꞌÑiꞌh stuhbi.

Xcweenta ziga naa xnehza ziga gaca xchih xteenn Jesu-
cristu

27Niꞌchin nin rñiꞌn loh tu, chyu chiꞌh zi tuhbi tu nin rahw
pahn nee nin reeꞌ za cohpa nin naa xchih xteenn Daada
Jesucristu, sidela ayi ruzoꞌbadxiahga tu xchiꞌdxyi Dxiohs,
nahpa tu duhlda; naa tu ziga zi tuhbi gahca raꞌ bwiinn raꞌ
ningudxiinn laꞌh Jesucristu chinbilliꞌhi llarihnÑiꞌh. 28Pwihsi
laꞌh gahca tu gulguiaꞌha dela ayi xi xtuhlda tu, ya chiꞌchi gul-
gahw pahn cun gulguee vihnu nin naa xchih xteenn Daada
Jesucristu, laasii babatiꞌdxi cweenta tuxtuhlda tu lohDxiohs.
29 Chyu chiꞌh zi bwiinn nin gahw, nin guee loh xchih xteenn
Daada Jesucristu, gulcaꞌnna stoꞌ tu xixnaa gahw tu nee guee
tu loh xchih xteenn Daada Jesucristu; sinolaꞌn laꞌh gahca tu
guunn tu dxiaaba xquelnnah Dxiohs yihca tu. 30Niꞌchin nuu
raꞌ ziahan raꞌ lasaaꞌ tu nin rahcalluꞌhu raꞌ, nin ayi raꞌ jweersi,
nee neezaa nuu raꞌ nin cayahchi. 31 Per sidela guidxiaapa
nuꞌh cwidahdu pur laꞌh gahca nuꞌh, gachinaaba nuꞌh loh
Dxiohs gusiaaca Ñiꞌh xtuhlda raꞌ nuꞌh tin ayi chyu gatiidxiloh
guelnah xteenn Dxiohs. 32 Per chin rutiꞌdxi Ñiꞌh laꞌhnuꞌh
loh tuhbi guelnnah, rusaꞌcazii Ñiꞌh laꞌhnuꞌh, tin ayi gaca



1 Corintios 11:33 456 1 Corintios 12:10

xcweenta nuꞌh guelguxchisi chin guunn Ñiꞌh guelguxchisi
xcweenta raꞌ bwiinn guidxyiyuh raꞌ.

33Niꞌchin nin rñiꞌn loh tu bwiitsi raꞌn, chin gadiaaꞌha tu tin
gahw tu loh xchih Jesucristu, gulcweeza lasaaꞌ tu tin tuhsi
junta gahw tu. 34 Sidela tuhbi tu rchiaꞌhan, nicala gahw ba
guehta yihdzi ba, tin ziꞌchi ayi guunn Dxiohs guelguxchisi
laꞌhtu. Ya cweenta nin naꞌllaꞌta ru raꞌ naꞌh gwaꞌhan xa gaca
cweenta raꞌ chi chin dxieꞌldaguiaꞌhan cuun tu.

12
Guelrnabwaꞌ nin rudiꞌhi Spíritu Saantu Dxiohs laꞌh cada

tuhbigah xpwiinn Jesucristu
1 Bwiitsi raꞌn, xclaaꞌdzihn gacabwaꞌ tu xcweenta guelrn-

abwaꞌ nin runiꞌhi Spíritu Saantu xteenn Dxiohs laꞌh cada tuh-
bigah raꞌ nuꞌh. 2 Laꞌhtu bwen-bwen naann tu chin nagahdxi
dxiuꞌnbwaꞌ tu xchiꞌdxyi Dxiohs, basaaꞌn tu gwanaꞌhla tu ziga
zi nin ayi riin loh ñiꞌh nez dihtsi raꞌ dxaan yuh raꞌ nin ayi
rñiꞌ. 3Niꞌchin nin xclaaꞌdzihn gacabwaꞌ tu, nin tuhbi nin rñiꞌ:
“¡Ayi guilasahca Jesucristu!”, ayi cañiꞌ ban pur Spíritu Saantu
Dxiohs, ya ayi za nin tuhbi nin guiñiꞌ: “Jesuhs naa Daada”,
sidela ayi naan pur xcweenta Spíritu Saantu.

4 Ya nuu ziahan guelrnabwaꞌ nin rudiꞌhi Dxiohs laꞌh raꞌ
cada tuhbigah raꞌ bwiinn raꞌ nin riachii stoꞌ raꞌ ñiꞌh xchiꞌdxyi
Dxiohs, per tuhsi naa Spíritu Saantu Dxiohs nin ruhnn dziꞌn
chi laꞌn lastoꞌ raꞌ nuꞌh. 5Nuu ziahan foorma ziga chyu guunn
xtsiꞌn Dxiohs, per dziꞌn chi naan nez loh gahca tuhsi Daada
nin nuu dxibaaꞌ, 6nee ziahan za foorma nuu ziga guunn luꞌh
dziꞌn raꞌ riiꞌ, per tuhsi Dxiohs rudiꞌhi guelrnabwaꞌ raꞌ riiꞌ laꞌn
lastoꞌ raꞌ bwiinn. 7Tuhbigah raꞌ bwiinn riinloh guriin-guriin
guelrnabwaꞌ xteenn Spíritu Saantu xteenn Dxiohs nin rudiꞌhi
Ñiꞌh laꞌh raꞌ ba, tin para garaa raꞌ nuꞌh gacanee raꞌ ba laꞌh
raꞌ nuꞌh. 8Ya ziga rudiꞌhi Spíritu Saantu guelnasiin laꞌh tuhbi
raꞌ bwiinn, ziꞌchi za pur laꞌh gahca Spíritu Saantu radzihn
guelnaann loh stuhbi raꞌ bwiinn. 9Ziꞌchi gahca za pur Spíritu
Saantu radzihn rahpa duxa tuhbi raꞌ bwiinn guelriachii stoꞌ,
ya snuhn raꞌ ba radzihn rcaꞌha raꞌ ba rusiaaca raꞌ ba bwiinn
raꞌ nin rahcalluꞌhu raꞌ, 10 ya snuhn raꞌ ba radzihn rcaꞌha
raꞌ ba ruhnn raꞌ ba hasta guelmilahgru, ya snuhn raꞌ ba
rcaꞌha raꞌbapara ruluuꞌyi raꞌba xchiꞌdxyi Dxiohs o pur cohsa
raꞌ nin zeꞌyahlda gaca, ya snuhn raꞌ ba radzihn rcaꞌha raꞌ
ba guelrnabwaꞌ tin rahca rahcabwaꞌ raꞌ ba cuun nin naa
Spírituninnaaguchiipaꞌhneeneezaa cuunninnaa spíritunin
rusaguiꞌhi; nuu raꞌ gaꞌh raꞌ ba rcaꞌha raꞌ ba guelrnabwaꞌ tin
rñiꞌ raꞌ ba ziahanloh raꞌ dxyiꞌzah raꞌ, nee hasta nuu raꞌ za nin
rcaꞌhaguelrnabwaꞌ tin guiñiꞌ raꞌba lohnuꞌhxi rñiꞌbwiinnnin

rahca rñiꞌ guriin-guriin dxyiꞌzah raꞌ chi. 11 Ya garaa raꞌ dziꞌn
raꞌ riiꞌ ruhnn tuhsi Spíritu, Spíritunin rahcanee ruhn tuhbigah
raꞌ nuꞌh xtsiꞌn Ñiꞌh ziga chiꞌh zi nin xclaaꞌdzi Ñiꞌh.

Garaa raꞌ nuꞌh naa nuꞌh tuhsi tihxi
12 Laasii Crixtu naa ziga tuhbi tihxi nin nahpa ziahan

taaꞌha, pwihsi taaꞌha raꞌ riiꞌ nicala naa raꞌn ziahan taaꞌha, per
naa raꞌn tuhsi tihxi, 13 laasii garaa raꞌ nuꞌh cun tuhsi Spíritu
gurohbañihsa raꞌ nuꞌh loh tuhbi tihxi, nicala laꞌh raꞌ bwiinn
Israel raꞌ o nicala laꞌh raꞌ za bwiinn nin ayi naa raꞌ bwiinn
Israel raꞌ, nicala bwiinn nin gudooꞌ raꞌ o nicala za bwiinn raꞌ
nin ayi gudooꞌ raꞌ, per tuhsi Spíritu Saantu biaꞌhan laꞌn lastoꞌ
raꞌ nuꞌh.

14 Laasii tihxi nuꞌh ayi naan tuhbi taaꞌha, sino que ziahan
taaꞌha. 15Sidela laꞌhñaaꞌnuꞌh guiñiꞌn: “Laasii ayi naannaa tu,
pwihsi ayi naan tihxi tu”, pwihsi ¿ta pur niꞌchi chiꞌh ayi naan
tuhbi lahta xteenn tihxi? 16Ya sidela laꞌh tuhbi dxiahga nuꞌh
guiñiꞌ: “Naꞌh ayi naan ziga tuhbi bizloh, niꞌchin ayi naan loh
tuhsi tihxi”, ¿ta pur niꞌchi si chiꞌh ayi naan xteenn tihxi nuꞌh?
17Sidela gaduhbi tihxi ñahcaxteenn si tuhbi bizloh, ¿caallanez
ñizohba chiꞌh dxiahga tu? Ya sidela xteenn si gaꞌh za dxiahga
ñahca tihxi, ¿caalla ñuuꞌ chiꞌh ziga nez ñigooꞌba lliiꞌ tu bwih?
18 Per nnah laꞌh Dxiohs ba basiaꞌhan Ñiꞌh laꞌh raꞌn cada laꞌh
raꞌn cun lahta raꞌn loh tuhbi tihxi ziga chiꞌh zi bwiꞌhnn Ñiꞌh
lligaaba. 19 Sidela garaa raꞌ taaꞌha raꞌ riiꞌ ñahca raꞌn tuhbigah
si taaꞌha raꞌ, ¿caalla ñuuꞌ chiꞌh tihxi? 20 Per ziga nuuꞌ ziahan
taaꞌha raꞌ per sola naa raꞌn tuhsi tihxi.

21 Ziga tuhbi bizloh ayi nuu guiñiꞌn loh tuhbi naa squiiꞌ:
“Ayi xi xchiꞌhnaꞌhn yiꞌh”, nee nin tuhbi cooca yihca ayi nuu
guiñiꞌin loh tuhbi ñaaꞌ: “Ayi xchiꞌhnnaꞌhn yiꞌh”, 22 sino que
nnah lahta xteenn tihxi nin rñah gulliaꞌyiꞌhn jweersi nahpa
raꞌ, niꞌchi raꞌ paꞌh nin mahzi raꞌ xchiꞌhn; 23 ya laꞌh raꞌ lahta
xteenn tihxi nuꞌh nin gulliaꞌyiꞌhn rachidiꞌhnn cweenta raꞌ
nuꞌh, niꞌchi raꞌ nin mahzi ru rachidxiaacu raꞌ nuꞌh cun guel-
nadaa. Ya ziga lahta raꞌ hasta naa nuꞌh ndxiꞌhw o lahta hasta
naa gunnaꞌh nin rudiꞌhi xtuhyi loh nuꞌh niꞌchi raꞌ nin mahzi
rahpadaa raꞌ nuꞌh, 24 laasii para laꞌhnuꞌh nin mahzi lasah-
caru, ayi gapadaa nuꞌh; per Dxiohs bwiꞌhnnchaꞌyi laꞌh tihxi
tin lahta nin gulliaꞌyiꞌhn xchiꞌhn niꞌchi nin mahzi gapadaa
nuꞌh. 25 Bwiꞌhnn Ñiꞌh ziꞌchi tin ayi ñuuꞌ llahn loh tihxi, tin
garaa raꞌ lahta raꞌ gacanee lasaaꞌ raꞌn. 26 Ya sidela laꞌh tuhbi
lahta xteenn tihxi rzaꞌcazii, pwihsi garaa raꞌ lahta raꞌ chi
rzaꞌcazii; ya sidela gaca lasahca tuhbi lahta xteenn tihxi, ya
garaa raꞌ lahta xteenn tihxi gaca lasahca.

27Niꞌchin garaa nuꞌh naa nuꞌh tihxi Crixtu, ya cada tuhbi-
gah raꞌ nuꞌh naa tuhbigah lahta xteenn tihxi Ñiꞌh. 28 Pwihsi

ya ziꞌchi Dxiohs bazuh nuu raꞌ nuꞌh ziga nahpa nuꞌh cargu
xteenn guidoꞌ, ziga mweer puntu, pooxtla raꞌ, chiꞌchi laꞌh
raꞌ nin ruluuꞌyi xchiꞌdxyi Dxiohs, lwehgu ziga nin rahca raꞌ
mwehsu, ya chiꞌchi ziga nin ruhnn raꞌ gaꞌh guelmilahgru raꞌ,
ya chiꞌchi lwehgu laꞌh raꞌ ziga raꞌ nin rusiaaca laꞌh raꞌ bwiinn
dxyihdxyi raꞌ, lwehgu laꞌhraꞌnin ruhnnraꞌ cumpahñu laꞌhraꞌ
nin xchiꞌhn gaca cumpahñu,nee cunneezaanin rahca rñiꞌ raꞌ
guriin-guriin raꞌ dxyiꞌzah raꞌ. 29 ¿Ta garaa chiꞌh raꞌ ba naa raꞌ
ba pooxtla? ¿Ta garaa raꞌ chiꞌh raꞌ ba ruluuꞌyi raꞌ ba xchiꞌdxyi
Dxiohs? nee ¿ta garaa raꞌ chiꞌh raꞌ ba naa raꞌmwehsu?, o ¿ta
garaa raꞌ ba ruhnn raꞌ ba guelmilahgru raꞌ? 30¿Ta garaa raꞌ ba
nahpa raꞌ ba guelrnabwaꞌ tin dxiaaca raꞌ bwiinn? ¿Ta garaa
tu rahca rñiꞌ tu garaaloh dxyiꞌzah raꞌ? Pwihsi guyaa ayi garaa
dxiꞌh tu, 31 yannah gulguiꞌhnn pur guicaꞌha tu loh Dxiohs
guelrnabwaꞌninnaamahzi ru chaꞌyi. Per naꞌh guluꞌyiꞌhn laꞌh
tu tuhbi neziuh zaꞌca ninmahzi lasahca ru loh garaa raꞌniꞌca.

13
Guelnadziiꞌhi lasaaꞌ

1 Sidela naꞌh rñiꞌn garaaloh raꞌ dxyiꞌzah xteenn raꞌ bwiinn
guidxyiyuh cun xchiꞌdxyi raꞌ xaanjla Dxiohs, per ayigaꞌh
naꞌpahn guelnadziiꞌhi lasaaꞌ cun stuhbi bwiinn, pwihsi naꞌh
naan ziga zi tuhbi dahnbuhrra o ziga tuhbi platihyi nin
zaꞌbi rsiaaꞌ zi rzihdzi. 2 Nee sidela naꞌh rñiꞌn xchiꞌdxyi Dx-
iohs xcweenta raꞌ cohsa raꞌ nin gueꞌdu zeꞌyahlda raꞌ gaca,
o rahcabwaꞌ zahn garaa raꞌ cohsa nagaꞌtsi xteenn Dxiohs
nee cun garaa raꞌ za guelnasiin xteenn guidxyiyuh, nee
naꞌpazahn guelriachii stoꞌ ziga zahca guiñiꞌn loh raꞌ dahan:
“Biyaꞌdxu xlugahri luꞌh”, per ya nin ruhnn gaꞌh chiꞌh sidela
ayi naꞌpahn guelnadziiꞌhi lasaaꞌ cun stuhbi bwiinn, pwihsi
ya cun niꞌchi ayi chyu naan. 3 Nee sidela naꞌh chiꞌziꞌhn
garaa raꞌ xixteꞌnnahn guicaꞌha raꞌ bwiinn raꞌnin ayi xi nahpa
raꞌ, o hasta gudiꞌhihn tiꞌxihn guicaꞌdxih, per ayigaꞌh naꞌpahn
guelnadziiꞌhi lasaaꞌ laꞌn lastoꞌn, pwihsi lliaaꞌ zi naaxtsiꞌnaꞌhn.

4Bwiinn raꞌ nin nuu guelnadziiꞌhi lasaaꞌ stoꞌ raꞌ ñiꞌh nahpa
raꞌ ba guelpaseensi, nee naa za raꞌ ba bwiinn zaꞌca; ayi rzaꞌbi
stoꞌ raꞌ ba xixteenn lasaaꞌ raꞌ ba, nee ayi za naa raꞌ ba bwiinn
nayaachi raꞌ. 5 Ayi naa raꞌ ba bwiinn nadoꞌbalaadzi, ayi
rdxiꞌyi raꞌ ba xcweenta zi raꞌ ba, ayi naa raꞌ ba bwiinn llahn,
nee ayi za naa raꞌ ba bwiinn riaꞌllahn stoꞌ ñiꞌh. 6 Ayi riahxi
raꞌ ba pur xcweenta duhlda, sino que riahxi raꞌ ba xcweenta
dxyiꞌdxyi nin naa guchii raꞌ. 7Nin nahpa guelnadziiꞌhi lasaaꞌ
niꞌchi ruhn waanta loh xi chiꞌh zi raꞌ cohsa nee riachiiza
stoꞌ ba bwen pur xcweenta xi chiꞌh zi raꞌ cohsa, nee neezaa
zeezahtiiꞌ cabweeza ba cun rahca za rutiꞌdxiloh za ba xi chiꞌh
zi trabahjw.

8 Guelnadziiꞌhi lasaaꞌ ayi chuu dxyih nin ñihchilohtiiꞌ, per
zadzihn dxyih ayiru guiñiꞌ bwiinn pur xcweenta cohsa raꞌ
nin gueꞌdu gaca, nee ayiruza chezah guiñiꞌ raꞌ bwiinn guriin-
guriin dxyiꞌzah, nee ayiru za chuu guelnaann; ziñihchiloh
raꞌn. 9 Laasii nnah gulliaꞌyiꞌhn rahcabwaꞌ raꞌ nuꞌh, nee
gulliaꞌyiꞌhn xchiꞌdxyi Dxiohs xcweenta raꞌ cohsa nin chuu
ru gaca rahcabwaꞌ raꞌ nuꞌh niꞌchi rachiñiꞌ nuꞌh, 10 per chin
dxiꞌ Jesucristu nin nahpa guelnasiin, ya chiꞌchi ziñihchiloh
guelnaannmbah xteenn nuꞌh.

11 Chin guhcaꞌhn biñiꞌn, guñiꞌn ziga zi biñiꞌn, guyuuꞌzahn
ziga zi xigaaba biñiꞌn; per ya chin ba biin ca zuꞌhn, gudiiꞌdxi
guzah raꞌ xigaaba xteenn guelbiñiꞌnnin guyuuꞌhuhn, 12 laasii
nnah rwaꞌha nuꞌh ziga loh tuhbi dxiawahan nacahyi, per
chinguibahanneenuꞌh laꞌhDxiohs llaaꞌndxibaaꞌzwaꞌhazaꞌca
nuꞌh ziga chin riidiaꞌha lasaaꞌ nuꞌh; yannah laꞌn nuꞌnbwaꞌ
mas taaꞌyiꞌhn, per ya chiꞌchi zahcabwaꞌn xa nuꞌnbwaꞌDxiohs
naꞌh. 13 Pwihsi nnah riaꞌhan xcweenta guelriachii stoꞌ cun
xcweenta siguhra dziꞌtsi gachicaꞌha raꞌ nuꞌh xereensi nuꞌh
loh Dxiohs cun xcweenta guelnadziiꞌhi lasaaꞌ, pwihsi loh
gadxioonna raꞌ deeꞌ nin lasahca ru naa guelnadziiꞌhi lasaaꞌ.

14
Xcweenta ziga guiñiꞌ luꞌh dxyiꞌdxyi raꞌ

1 Nin naa mweergaloh gulchiꞌhyi gaapa tu guelnadziiꞌhi
lasaaꞌ laꞌn lastoꞌ tu, nee gulguinaaba za loh Dxiohs tin guniꞌhi
za Ñiꞌh tuhbi xtsiꞌn Ñiꞌh guunn tu, ziga guluuꞌyi tu xchiꞌdxyi
Ñiꞌh. 2 Pwihsi ziga chin rñiꞌ tuhbi bwiinn tuhbi dxyiꞌdxyi
nin ayi chyu bwiinn rahcabwaꞌ, cañiꞌ bwiinn chi loh Dx-
iohs ayi loh dxiꞌh bwiinn, laasii ayi chyu bwiinn rahcabwaꞌ
dxyiꞌdxyinin cañiꞌba. Dxiꞌdxyinin rñiꞌbanaanpurxcweenta
Spíritu Saantu, per naan tuhbi dxyiꞌdxyi nagaꞌtsi. 3 Pwihsi
ya ziga bwiinn nin ruluuꞌyi xchiꞌdxyi Dxiohs, ruhnn ban
tin rguꞌguiꞌw ba stoꞌ bwiinn nin rñiꞌnee ba xchiꞌdxyi Dxiohs
nee rusiaꞌhan nasaa ba stoꞌ za bwiinn nin ruzoꞌbadxiahga
xchiꞌdxyi Dxiohs. 4 Pwihsi ya ziga chin rñiꞌ tuhbi bwiinn
guriincaa ziga tuhbi dxyiꞌzah nin ayi rahcabwaꞌ bwiinn raꞌ
laꞌn lastoꞌsi ba caguꞌguiꞌw ba ziga riachii stoꞌ ba xchiꞌdxyi
Dxiohs, ya ziga bwiinn nin ruluuꞌyi xchiꞌdxyi Dxiohs cun ziga
cweenta raꞌ nin gueꞌdu gaca raꞌ, bwiinn chi caguꞌguiꞌwba stoꞌ
raꞌ bwiinn guidoꞌ raꞌ xteenn Dxiohs, tin ziꞌchi mahziru riaꞌzi
raꞌ ba xchiꞌdxyi Dxiohs.

5 Naꞌh xclaaꞌdzihn malaayque garaa tu guiñiꞌ tu guriin-
guriin dxyiꞌzah, per nin mahzi xclaaꞌdzihn naa guluuꞌyi
tu xchiꞌdxyi Dxiohs, laasii mahzi lasahca nin rahca ru-
luuꞌyi xchiꞌdxyi Dxiohs, que nin rahca rñiꞌ guriin-guriin

dxyiꞌzah sidela bwiinn nin rñiꞌ dxyiꞌdxyi nagahn raꞌ chi
ayi nuu guluuꞌyi gaꞌh ba laꞌh raꞌ bwiinn xi zee loh nin
cañiꞌ ba tin ziꞌchi mahziru chuꞌguiꞌw lastoꞌ raꞌ ba xcweenta
xchiꞌdxyi Dxiohs. 6 Pwihsi niꞌchin nnah, bwiitsi raꞌn, sidela
naꞌh dxieꞌldaguiaꞌhan cuun tu nee guiñiꞌn dxyiꞌdxyi nin ayi
gacabwaꞌ tu, pwihsi ayi xi galluꞌyitiiꞌ sidela ziꞌchi guꞌnnahn
mahzi bwen guꞌnnahn guiñiꞌn loh tu tuhbi dxyiꞌdxyi nin
naa xcweenta Dxiohs, dxyiꞌdxyi nin guunn Ñiꞌh tin gacabwaꞌ
nuꞌh, o guniꞌhi Ñiꞌh gacabwaꞌ nuꞌh tuhbi dxyiꞌdxyi nin naa
guchii paꞌh, o guniꞌhi Ñiꞌh tin galuuꞌyi nuꞌh xchiꞌdxyi Ñiꞌh, o
xiilla tuhbi guelruluuꞌyi.

7 Ziga gazoꞌba nuꞌh, nee gazuu nuꞌh cweenta riiꞌ ziga tuhbi
dxiꞌba nin ruꞌlda bwiinn, o sea ziga tuhbi bidxee o tuhbi
harpa; per sidela bwiinn ayi guꞌlda zaꞌca raꞌ ba dxiꞌba raꞌ riiꞌ,
¿xaalla gacabwaꞌ chiꞌh nuꞌh xi ruꞌlda raꞌ ba? 8 Ziꞌchi za ziga
tuhbi loh guerru, sidela laꞌh trompeta ayi guiñiꞌin gaduhbi
laꞌgaꞌhtiiꞌ para dxihn raꞌ bwiinn raꞌ nin rii guehrru, pwihsi
nin tuhbi raꞌ ba ayi cuꞌguihn para childxi raꞌ ba. 9 Pwihsi
ziꞌchi za laꞌhtu sidela ayi guiñiꞌ tu dxyiꞌzah nin rahcabwaꞌ
bwiinn nayaa-nayaa, pwihsi ¿xa guunn raꞌ ba para gacabwaꞌ
raꞌ ba xiiñin rñiꞌ luꞌh? Pwihsi ziganaa-zigayaaca guiñiꞌ luꞌh
xchiꞌdxyi luꞌh loh bwiinn cun ayi gacabwaꞌ ba xiñin rñiꞌ
luꞌh. 10 Pwihsi ziga nuu ziahan dxyiꞌzah loh guidxyiyuh,
nee guchii garaaraꞌn nuu xi ruzeꞌtan, 11 ziga sidela naꞌh ayi
gacabwaꞌn dxyiꞌzah nin rñiꞌ tuhbi bwiinn loon, naan ziga zi
tuhbi bwiinn ziitu nez lohbwiinnnin cañiꞌ loon, ya bwiinn za
chi naa ba zigazizaa tuhbi bwiinn ziitu para naꞌh. 12Niꞌchin
laꞌhtu nin xclaaꞌdzi raꞌ guicaꞌha guelrnabwaꞌ xteenn Spíritu
Saantu, gulguiꞌhn para guicaꞌha tu nin galluꞌyi nin guunn
para cuꞌguiꞌwru raꞌ guelriachii stoꞌ lastoꞌ raꞌ bwiinn raꞌ nin
naa raꞌ bwiinn xquidoꞌ Dxiohs.

13 Pwihsi niꞌchin ziga laꞌh tuhbi bwiinn nin rñiꞌ ziga guri-
incaa dxyiꞌzah, guinaaba bwiinn chi loh Dxiohs guelrnabwaꞌ
xteenn Ñiꞌh tin gudiꞌhi Ñiꞌh xa guluuꞌyi ba xcweenta cohsa
nin cañiꞌ ba cun xchiꞌdxyi ba. 14Pwihsi sidela naꞌh guꞌnnahn
cwiidxyi-guinaꞌbaꞌhn loh Dxiohs cun tuhbi dxyiꞌdxyi dxiꞌzah
nin ayi gacabwaꞌn, guchiica cabwihdxyi-canaꞌbaꞌhn loh Dx-
iohs cun spírituꞌhn, per ya ziga loh xigaaꞌbahn ayi cayah-
cabwaꞌtiiꞌhin. 15 ¿Xa niꞌca guꞌnnahn pwihsi? Chin cwiidxyi-
guinaꞌbaꞌhn loh Dxiohs cun spíritu, nee cun neezaa cun xi-
gaaꞌbahn guꞌnnañin. Neezaa chin guꞌldaꞌhn himnu raꞌ cun
xcweenta Spíritu Saantu cun guriin dxiꞌzah, ziꞌchiza cun
xigaaꞌbazahn guꞌldaꞌhn himno raꞌ nin gacabwaꞌ raꞌ bwiinn.
16 Laasii sidela yiꞌh cayuhnn lasahca luꞌh laꞌh Dxiohs cun
spíritu zi, ya ziga bwiinn nin nacuubi nugacaꞌdxiahga ayi

gacabwaꞌ ba loh ziga cabwihdxyi-canaaba luꞌh loh Dxiohs
laasii ayi rahcabwaꞌ ba xiñin rñiꞌ luꞌh. 17 Ya ziga rbwihdxyi-
rnaaba luꞌh, naan bwen duxa, per stuhbi bwiinn ayigaꞌh
rrooꞌ guelriachiistoꞌ stoꞌ ba. 18 Rudiꞌhihn guelzuxchiilli loh
Dxiohs pur nin rahca rñiꞌn guriin-guriin dxyiꞌdxyi que loh
garaa raꞌ tu, 19per nez laꞌn guidoꞌ xclaaꞌdzihn guiñiꞌn gaꞌyusi
dxyiꞌdxyi nin gacabwaꞌ tu, nin guluuꞌyi laꞌhtu, que loh tsiꞌh
mihyi dxyiꞌdxyi nin guiñiꞌn loh tu cun spíritu xteꞌnnahn nin
ayi chyu tuhbi tu gacabwaꞌ.

20Bwiitsi raꞌn, ayi ruhnn tu lligaaba ziga lligaabanin ruhnn
raꞌ biñiꞌn, sino que gulgahca ziga biñiꞌn loh raꞌ dziꞌn dxaaba
per gulgahca ziga tuhbi bwiinn nin baniin cazuu loh raꞌ
dziꞌn nin naa xnehza. 21 Squiiꞌ caa loh dxihtsi lehyi xteenn
guehtu Moisehs xcweenta ziga guñiꞌ Daada Dxiohs loh ba:
“Mahzi guiñiꞌn loh raꞌ bwiinn cun guriincaa dxyiꞌdxyi nee
cun neezaa xchiꞌdxyi raꞌ bwiinn ziitu raꞌ, per nin squiiꞌ ayi
guzoꞌbadxiahga raꞌ ba xchiꞌdxyiꞌhn.” 22 Niꞌchin nin guriin-
guriin dxyiꞌzah naa ziga tuhbi sehn loh raꞌ bwiinn raꞌ nin
nagahdxi chechii stoꞌ raꞌ ñiꞌh xcweenta xchiꞌdxyi Ñiꞌh, ayi
loh raꞌ dxiꞌh ziga bwiinn raꞌ nin ba gwachii stoꞌ raꞌ ñiꞌh
xchiꞌdxyi Dxiohs. Per ya ziga guelruluuꞌyi xteenn xchiꞌdxyi
Dxiohs naan nin ruluuꞌyiloh xquelrnabwaꞌ Dxiohs para laꞌh
raꞌ bwiinn nin riachii stoꞌ raꞌ ñiꞌh xcweenta xchiꞌdxyi Dxiohs,
ya ayi para laꞌh raꞌ dxiꞌh bwiinn raꞌ nin ayi riachii stoꞌ raꞌ
ñiꞌh xchiꞌdxyi Dxiohs. 23Ziga chin ba radiaaꞌha tu guidoꞌ cañiꞌ
tu guriin-guriin dxyiꞌdxyi nin ayi chyu bwiinn gacabwaꞌ, ya
gadzihn tuhbi bwiinnnin ayi gaann xa naa xcweentaDxiohs,
ziñiꞌ ba nna ba nuu xi zeegadziiꞌba yihca tu, 24 per sidela
garaa tu cañiꞌ dxyiꞌdxyi nin baniꞌhi Dxiohs, nee hohra chi
chuꞌtii tuhbi bwiinn nin ayi riachii stoꞌ ñiꞌh xchiꞌdxyi Dxiohs,
zahcabwaꞌbwiinnchixiñin cañiꞌ tu, neezudiꞌhi zabacweenta
nuuxtuhldaba, 25ya ziꞌchi ziinloh loh raꞌ lligaabaninnagaꞌtsi
laꞌn lastoꞌ ba, chiꞌchi zusiaꞌchyu llihbi ba guzuꞌnllihbi ba nez
loh Dxiohs, nee ziñiꞌ za ba guchii paꞌh zuu Dxiohs galaayi tu.

Gulguiꞌhnn garaatiiꞌ xnehza-xnehza
26 Pwihsi, bwiitsi raꞌn, cweenta riiꞌ naa squiiꞌ. Chin ra-

diaaꞌha tu, nuu tu nahpa tu salmu raꞌ, o tuhbi xchiꞌdxyi
Dxiohs nin guluuꞌyi Ñiꞌh, o xiilla xa baluuꞌyi Dxiohs ziga
para gacabwaꞌ tuhbi bwiinn, o ziga guiñiꞌ bwiinn tuhbi
dxyiꞌdxyi cun guriinnca stuhbi dxyiꞌdxyi, nee chuu za tuhbi
nin gabweꞌhexnehza dxyiꞌdxyi raꞌ chi. Pwihsi gulguiꞌhnn
garaa raꞌ deeꞌ tin chioo ru guelriachii stoꞌ lastoꞌ raꞌ bwiinn
raꞌ nin ba gwachii stoꞌ raꞌ ñiꞌh xchiꞌdxyi Dxiohs. 27 Ya ziga
chin riuuꞌ chyu rñiꞌ cun guriinca dxyiꞌdxyi raꞌ, zuuguiñiꞌ
chiohpa o chohnna bwiinn; per tuhbigah raꞌ ba chuu stuhbi

nin gabweꞌhe xnehza ziga guiñiꞌ cada tuhbigah raꞌ ba. 28 Per
sidela ayi chyu gabweꞌhe xnehza xcweenta dxyiꞌdxyi raꞌ chi,
mahzi bwen nicala ayi guiñiꞌ raꞌ ba guriincaa dxyiꞌdxyi raꞌ
nez laꞌn guidoꞌ sino que cada tuhbigah raꞌ ba guiñiꞌ raꞌ ba loh
Dxiohs desde laꞌn lastoꞌ gahca ba. 29 Ziꞌchi za laꞌh raꞌ bwiinn
raꞌ nin ruluuꞌyi raꞌ dxyiꞌdxyi raꞌ nin rudiꞌhi Dxiohs laꞌh raꞌ ba,
zuu guiñiꞌ chiohpa o chohnna raꞌ ba, ya schiohpa-schohnna
raꞌbagucaꞌhdxiahganin cañiꞌ raꞌbwiinn raꞌ chi tin guiduꞌhun
gu rgaꞌha cañiꞌ raꞌ ba. 30 Per sidela laꞌh Dxiohs guunn para
gacabwaꞌ stuhbi bwiinn nin zohba gacaꞌdxiahga, ya chiꞌchi
nin mwergaloh chi gucweꞌza ba guiñiꞌ ba. 31 Pwihsi ziꞌchi
garaa tu nin rcaꞌha para rñiꞌ o para ruluuꞌyi xchiꞌdxyi Dxiohs,
zahca guiñiꞌ cada tuhbigah tu, tin ziꞌchi garaa tu gusiꞌdxi tu
nee tin ziꞌchi chioo ru guelriachii stoꞌ lastoꞌ tu. 32Nin rñiꞌ raꞌ
xchiꞌdxyi Dxiohs nahpa gacabwaꞌ raꞌ ba xa rucweꞌza laꞌgahca
raꞌ ba, 33 laasii Dxiohs naa tuhbi Dxiohs nin ruhnn garaatiiꞌ
raꞌ xnehza-xnehza; ayi naa Ñiꞌh Dxiohs nin runiꞌhi lligaaba
nin zia-zieꞌzi, sino que rbahchidxyii Ñiꞌh lastoꞌ bwiinn raꞌ nin
ba gwachii stoꞌ raꞌ ñiꞌh xchiꞌdxyi Ñiꞌh.

34 Ya ziga gunnaꞌh raꞌ ayi guluuꞌyi raꞌ ba xchiꞌdxyi Dxiohs
nez delanta loh raꞌ bwiinn guidoꞌ raꞌ, laasii ayi siꞌgueꞌldahn
para laꞌh gunnaꞌh ziga guluuꞌyi ba xchiꞌdxyi Dxiohs, pwihsi
mahzi nahpa gaca raꞌ gunnaꞌh guzoꞌbadxiahga raꞌ ba
dxyiꞌdxyi nin rñiꞌ lehyi, 35 ya sidela xclaaꞌdzi tuhbi gunnaꞌh
gacabwaꞌ xiilla, mahzi guinaabadxyiꞌdxyi ban loh xpwiinn
ndxiꞌhw ban rwaaꞌ yihdzi raꞌ ba; laasii ayi naa bwen guiñiꞌ
tuhbi gunnaꞌh ziga loh tuhbi cultu.

36Nahpa gacabwaꞌ tu ayi nez loh dxiꞌh tu biinloh xchiꞌdxyi
Dxiohs. 37 Sidela chyuulla tuhbi nin nahpa siguhra naa ba
para guluuꞌyi ba xchiꞌdxyi Dxiohs, o nahpa ba siguhra badiꞌhi
Spíritu Saantu tuhbi dziꞌn rooꞌ guunn ba, nahpa gacabwaꞌ
ba cweenta riiꞌ. Garaa raꞌ dxyiꞌdxyi raꞌ nin cagacaꞌhn
loh tu, rucaꞌhñin laasii ziꞌchi gunabwaꞌ Daada Jesucristu
gucaꞌhñin. 38 Ya sidela chyuulla tuhbi tu nin ayi chechii stoꞌ
ñiꞌhnaꞌpahnxquelrnabwaꞌ Jesucristu, ayi za chyuchechii stoꞌ
ñiꞌh xchiꞌdxyi bwiinn chi. 39Niꞌchin bwiitsi raꞌn, gulguiꞌhnn
para gaca guluuꞌyi tu xchiꞌdxyi Dxiohs, nee ayi guunn tu pur
guziaꞌtii tu ziga guiñiꞌ raꞌ ba guriin-guriin dxyiꞌdxyi raꞌ, 40per
gulguiꞌhnnan ziga naa xnehza-xnehza.

15
Babahn zaꞌca Jesucristu loh raꞌ bwiinn guuchi

1 Nnah rñiꞌn loh tu bwiitsi raꞌn; gulgasannah stoꞌ tu
xcweenta xchiꞌdxyi Dxiohs nin baluꞌyiꞌhn loh tu nin gwachii
stoꞌ tu nin cayuhnn nadxiipa lastoꞌ tu. 2 Pwihsi neezaa

pur xcweenta dxyiꞌdxyi raꞌ riiꞌ basiaꞌpitii Dxiohs xcweenta
xtuhlda tu sidela zeezahnee tuncungaduhbi stoꞌ tu, sidelaayi
guunn chiohpa stoꞌ tu.

3Pwihsininnaamweergalohtiiꞌ, baluꞌyiꞌhn laꞌhtudxyiꞌdxyi
raꞌ nin basiꞌdxiꞌhn; baluꞌyiꞌhn laꞌhtu xa guhchi Jesucristu pur
xcweenta xtuhlda raꞌ nuꞌh, ziga nin caa loh Xchihtsi Dxiohs.
4Guñiꞌn loh tu xa bigaꞌtsi Ñiꞌh, ya babahn Ñiꞌh loh raꞌ bwiinn
guuchi chin biohnna dxyih ziga nin rñiꞌ loh Dxihtsi xteenn
Dxiohs xcweenta Ñiꞌh, 5 ya loh nin babahn Ñiꞌh, baluuꞌyiloh
za Ñiꞌh loh Pehdru, ya chiꞌchi baluuꞌyiloh za Ñiꞌh loh raꞌ
gadziꞌh bichiohpa xpooxtla Ñiꞌh, 6 chiꞌchi baluuꞌyiloh za Ñiꞌh
loh raꞌ gaꞌyu gaywaꞌh bwiinn raꞌ tuhbi lahta, ziahan ru raꞌ ba
nabahan nnah, per nuu za raꞌ ba laꞌh raꞌ ba ba guhchi. 7 Ya
seguihdu baluuꞌyiloh za Ñiꞌh loh Jacobo, chiꞌchi loh raꞌ garaa
tiiꞌ raꞌ pooxtla.

8 Pur luulchimatiiꞌ, yaque baluuꞌyiloh Ñiꞌh loh raꞌ garaa
raꞌ ba, chiꞌchi baluuꞌyiloh za Ñiꞌh loon, 9 pwihsi naꞌh gul-
liaꞌyiꞌhn lasahcaꞌhn loh raꞌ snuhnpooxtla, neeninayi za ruhn
marehsa guiriaꞌhlaan pooxtla, laasii gucaꞌhnaꞌhlaraꞌn xpwi-
inn guidoꞌ Jesucristu, 10 per balahsa duxa stoꞌ Dxiohs naꞌh,
niꞌchin naan tuhbi pooxtla nnah, per ayi lliaaꞌzi balahsa stoꞌ
Ñiꞌh naꞌh, laasii naꞌh bwiꞌhnnruun dziꞌn loh garaa raꞌ ba; per
ayi pur xcweenta gahcadxiꞌhn sino que Dxiohs cayahcanee
naꞌhpur nin nadziiꞌhiÑiꞌhnaꞌh, 11per ayi xi ruhnnnicala laꞌh
raꞌ ba o naꞌh naa nin mahzi lasahca, sola nin nahpa galuuꞌyi
nu naa xa taꞌh bwiinn loh duhlda xcweenta ziga riachii stoꞌ
raꞌ ba xchiꞌdxyi Dxiohs; ya ziga gwachii stoꞌ tu guhca gulaꞌh
tu loh duhlda.

Xcwenta ziga gabahan raꞌ bwiinn nin guhchi
12 Per sidela laꞌhnu cagaluuꞌyi nu xcweenta ziga babahn

zaꞌca Jesucristu loh raꞌ bwiinn guuchi, ¿xixnaa chiꞌh nuu
raꞌ nin rñiꞌ: “Ayi chuu ziga gabahan raꞌ bwiinn guuchi”?
13 Pwihsi sidela ayi gabahan raꞌ bwiinn guuchi, ziꞌchiza
nin Crixtu ayi babahn loh guelguhchi, 14 ya sidela neezaa
ayi babahn Jesucristu loh guelguhchi, pwihsi ziꞌchiza nin
xchiꞌdxyi Ñiꞌh nin raluuꞌyi raꞌ nu ayi xi guilasahcan, ya
ziga guelriachii stoꞌ nin nuu lastoꞌ tu ayi xi guilasahcazan.
15 Sidela ziꞌchi pwihsi laꞌhnuꞌh naa nuꞌh xpwiinn Dxiohs nin
rusaguiꞌhizi, nee nicala ya bachiñiꞌ nu Dxiohs bacwaꞌhn laꞌh
Jesucristu loh guelguhchi; ya sidela ayi guchii dxiꞌh gabahan
raꞌbwiinnguuchi, pwihsi ayi zaguchiidxiꞌhbacwaꞌhnDxiohs
laꞌh Jesucristu loh guelguhchi, 16 laasii sidela laꞌh raꞌ bwiin-
nguuchi ayi gabahan raꞌ ba, pwihsi nin laꞌh za Crixtu ayi za
babahn Ñiꞌh loh guelguhchi. 17 Ya sidela Crixtu ayi babahn

Ñiꞌh loh guelguhchi, pwihsi ziꞌchi za guelriachii stoꞌ nin nuu
stoꞌ tu ayi galluꞌyin; ya nuu gahca tu loh duhlda. 18 Ya sidela
ziꞌchi pwihsi hasta cun bwiinn raꞌ nin naa xpwiinn Ñiꞌh nin
baguhchi raꞌ naa raꞌ ba nin baguñihchilohtiiꞌ. 19Ziꞌchiza garaa
raꞌ nuꞌh nin nabahan chiꞌh zi loh guidxyiyuh riiꞌ ziga naa
dxyiꞌdxyi cabwezaraꞌnuꞌh Jesucristu, naanuꞌhmahzibwiinn
nin bizaꞌbitiiꞌ loh raꞌ garaa raꞌ bwiinn guidxyiyuh.

20 Per ziga ya bacwaꞌhn Dxiohs laꞌh Jesucristu loh guel-
guhchi, niꞌchin laꞌh Ñiꞌh naa Ñiꞌh mweergaloh nez loh raꞌ
bwiinn guuchi raꞌ nin gabiaꞌgarii gabahan raꞌ. 21 Pwihsi
ziga biinloh guelguhchi pur xcweenta tuhsi ndxiꞌhw loh
guidxyiyuh, ziꞌchi za pur xcweenta tuhsi za ndxiꞌhw biinloh
gabahan raꞌ bwiinn loh guelguhchi. 22 Ziga pur xcweenta
tuhbi ndxiꞌhw nin laa Adahn biinloh guelguhchi ziꞌchi za
nnah pur xcweenta Jesucristu chuu gabahan raꞌ bwiinn loh
guelguhchi, laasii naa raꞌ ba xpwiinn Ñiꞌh. 23 Per cada
tuhbigah raꞌ nuꞌh ziga bwiꞌhnn Dxiohs lligaaba gaca: Jesu-
cristu naa mweer galoh, ya chin dxiꞌ Ñiꞌh stuhbi garaa nin
naa xpwiinn Ñiꞌh dxieꞌgalliꞌh Ñiꞌh loh guidxyiyuh ziga nin
nabahan raꞌ tantu ziga nin guhchi raꞌ, 24 ya chiꞌchi gadzihn
raꞌ dxyih luulchima raꞌ chin guzaꞌloh Crixtu guelrnabwaꞌ raꞌ,
garaa raꞌ guelguxchisi raꞌ, nee cun guelrnabwaꞌ raꞌ nin nuu
llaaꞌndxibaaꞌ; ya chiꞌchi dxiuꞌn Ñiꞌh ntriehgu guelrnabwaꞌ
loh Xtaada Dxiohs Ñiꞌh, 25 laasii Crixtu caꞌha Ñiꞌh guelrn-
abwaꞌ cun para hasta laꞌn dxyih raꞌ nin garah raꞌ bwiinn
nin rdxyiꞌchinee laꞌh Ñiꞌh gutsiiga Dxiohs nez loh Ñiꞌh, 26 ya
luulchima nin rdxyiꞌchinee laꞌh Ñiꞌh nin guzaꞌloh Ñiꞌh naa
guelguhchi, 27 laasii laꞌh Dxiohs batsiiga garaa raꞌ cohsa raꞌ
nez ñaaꞌ Crixtu. Per ziga caa loh Xchihtsi Dxiohs garaa raꞌn
gwabiiga nez ñaaꞌ Ñiꞌh, pwihsi guyaa ayi nee dxiꞌh Daada
Dxiohs guinabwaꞌ Jesucristu, laasii laꞌh Daada Dxiohs naa
nin batsiiga garaa raꞌ cohsa raꞌ nez ñaaꞌ Jesuhs. 28 Ya chin
laꞌh Crixtu canabwaꞌ garaa raꞌ cohsa raꞌ, chiꞌchi ziuꞌn Ñiꞌh
ntriehgu garaa guelrnabwaꞌ loh Xtaada Ñiꞌh nin naa Dxiohs,
ya chiꞌchi tuhsi Dxiohs guinabwaꞌ garaatiiꞌ raꞌ cohsa.

29Pwihsi ziga ruhnn tu lligaaba ayi gabahan raꞌ bwiinn loh
guelguhchi, ¿xi pur rrohbañihsa chiꞌh tu xcweenta raꞌ bwiinn
guuchi nin gwachiistoꞌ ñiꞌh xchiꞌdxyi Dxiohs? Ziꞌchiza sidela
laꞌh bwiinn ayi gabahan raꞌ ba loh bwiinn guuchi, ¿xixnaa
chiꞌh ruroꞌbañihsa raꞌ ba laꞌhtu xcweenta raꞌ bwiinn guuchi?

30 Nee ¿xixnaa chiꞌh za dxuu nuꞌh loh raꞌ xica guelyaꞌdxi
raꞌ gaduhbi hohra tiiꞌ? 31 Rñiꞌ naannchiꞌpaꞌhn loh tu, bwi-
htsi raꞌn, cayuhnn lasahcaꞌhn xcweenta tu nez loh Daada
Jesucristu Xtaada nuꞌh nin cayuhnn xtsiꞌn Ñiꞌh laꞌn lastoꞌ

tu, ya guiñiꞌn loh tu, garaa dxyih rdxihldxinee raꞌ bwiinn
naꞌh tin chiinn raꞌ ba naꞌh. 32 Pwihsi sidela bwiꞌhnnaꞌhn
lligaaba zigazi tuhbi bwiinn guidxyiyuh chin bacaꞌneen laꞌh
raꞌ bwiinn raꞌ nin naa raꞌ ziga zi maan ñaꞌlaaꞌdzi raꞌ loh
guihdxyi Efesu, ¿xi gahn bwiꞌhnnaꞌhn? Sidela laꞌh raꞌ bwiinn
ayi gabahan loh guelguhchi, niꞌchin ¡gulchoꞌho!, guidiꞌhnn
nuꞌh ziga rñiꞌ raꞌ bwiinn guidxyiyuh: “Gulchoꞌho guidaꞌw raꞌ
nuꞌh nee guidwaa za nuꞌh, laasii guillii gachi raꞌ nuꞌh.”

33Ayi gusaaꞌn tu guisaguiꞌhi tu ziga zi rahbi tuhbi dihchu:
“Ayi guchaꞌga luꞌh bwiinn mahn o laꞌn zidiiꞌdxi luꞌh xtuhxa
ba.” 34 Nin guunn tu nnah gulgahca nasiin, ayi cuꞌtii tu
duhlda, laasii nuu raꞌ bwiinn raꞌ loh tu nin ayi nuꞌnbwaꞌ raꞌ
laꞌh Dxiohs nin nuu dxibaaꞌ; cañiꞌn yihca tu tin gatuhyi loh
tu.

Xcweenta ziga gabahan raꞌ bwiinn raꞌ nin guhchi
35 Pwihsi ziuuꞌ nin guinaabadxyiꞌdxyi raꞌ: “¿Xa gabahan

raꞌ chiꞌh bwiinn guuchi raꞌ loh guelguhchi? ¿Xa gaca chiꞌh
tihxi raꞌ ba?” 36 Squiiꞌ rñiꞌn loh bwiinn chi. ¡Bwiinn nahdatiiꞌ!
Chin rbahchi luꞌh biñih pwihsi nahpa rachiduꞌh biñih chi
o sea rñihchiloh biñih chi tin ziꞌchi rahpa yahguiꞌhn xteenn
biñih chi guelnabahan. 37 Biñih nin riaaba laꞌn yuh ayi tihxi
dxiꞌh biñih chi rahca yahguiꞌhn sino que stoꞌ biñih chi rahca
yahguiꞌhn, nicala naa biñih chi trihgu o llooba. 38 Ya chiꞌchi
laꞌhDxiohs rudiꞌhiÑiꞌh foorma laꞌhbiñih chi ziganaaxigaaba
Ñiꞌh. 39Ayi garaa dxiꞌh tihxi chyu chiꞌhzi naa tuhbiloh. Ziga
tihxi bwiinn naan guriin, tihxi guidxaꞌh naa zan guriin, ziga
tihxi raꞌ maan raꞌ nin zohba xihyi ñiꞌh guriin naazan; ziꞌchi
za tihxi raꞌ bwehlda guriin naaza tihxi raꞌma. 40Pwihsi ziꞌchi
za nuu raꞌ tihxi raꞌ nin naa xteenn nez llaaꞌndxibaaꞌ, nee cun
tihxi za nez loh guidxyiyuh; per ziga foorma xteenn tihxi
llaaꞌndxibaaꞌ guriincaanaan loh tihxi xteenn lohguidxyiyuh,
41 laasii ziꞌchi za ziga llaꞌñih xteenn gubihdxyi guriin naan
lon llaꞌñih xteenn bweꞌhw, ya ziꞌchi za ziga dxih llaaꞌndxibaaꞌ
cada tuhbigah raꞌn guriin-guriin naan llaꞌñih raꞌn. 42Ziꞌchi za
naa xcweenta ziga guelgabahn bwiinn loh guelguhchi, ziga
chin rgaꞌtsi tuhbi bwiinn loh guelguhchi ruuꞌdxyi tihxi ba
laꞌn baꞌ nee rñihchilohon, per chin gabahan ba loh raꞌ bwiinn
guuchi, guriin gaca tihxi ba, ayi ru guudxin laasii banuu
nabahan ba par tuꞌpazi. 43 Rgaꞌtsi tihxi nin rbweꞌhestoꞌ bwi-
inn, ya rabahan tihxi nacuubi nin rwaꞌha zaꞌca bwiinn loh
ñiꞌh; rgaꞌtsi tihxi nin ayi jweersi, per rabahan tihxi nacuubi
nin rahca nadxiipa duxa. 44 Chin rgaꞌtsi tihxi ziga tuhbi
bwiinn laꞌn baꞌ, naa tihxi ba chi xteenn guidxyiyuh, ya ziga
tihxi cuubi ba chi nin gabahan naan tuhbi tihxi cuubi nin

rudiꞌhi Dxiohs. Niꞌchin nin nuu tihxi bwiinn riahcan yuh, ya
nuu za tihxi bwiinn ziga nin guzee para dxibaaꞌ.

45Pwihsi ziga za caa lohXchihtsi Dxiohs, ndxiꞌhwgalohnin
laa Adahn, bwiꞌhnn Dxiohs guhca ba tuhbi bwiinn nin guba-
han; per yaAdahnnin biꞌ luulchima, niꞌchi naa Jesucristu nin
naa tuhbi Spíritu nin runiꞌhi guelnabahan nacuubi laꞌhnuꞌh.
46 Galoh naa guelnabahan xteenn guidxyiyuh, ya chiꞌchiyi
guyuuꞌ tuhbi guelnabahan nacuubi nin biinloh nez dxibaaꞌ.
47 Ziꞌchi za mweer ndxiꞌhw nin bwiꞌhnn chaꞌyi Dxiohs guhca
ba cun guxuh xteenn yuh nee naa ba bwiinn guidxyiyuh;
ya ndxiꞌhw nin raroopa naa Jesucristu, laꞌh Ñiꞌh biehta Ñiꞌh
nez dxibaaꞌ hasta nuu Dxiohs. 48 Bwiinn guidxyiyuh raꞌ naa
raꞌ ba ziga zi laꞌh Adahn nin bwiꞌhnn Dxiohs cun guxuh, ya
bwiinn raꞌ nin naa para dxibaaꞌ naa raꞌ xpwiinn Jesucristu
nin biehta nez guiꞌwdoꞌ dxiaa dxibaaꞌ. 49 Pwihsi ziga rñah za
nuꞌh ziga bwiinn nin guhca cun guxuh xteenn guidxyiyuh,
pwihsi ziꞌchi zaguluuꞌyi guiñahnuꞌhzigarñahbwiinnninnuu
llaaꞌndxibaaꞌ.

50 Pwihsi xclaaꞌdzihn guiñiꞌn loh tu bwiitsi raꞌn, nin naa
bweꞌhla nee dzihta nin guhlanee nuꞌh ayi nuu chuu raꞌn
loh xquelrnabwaꞌ Dxiohs, nacuubi gaca garaatiiꞌ; pwihsi nin
rñihchiloh ayi nuu chuu niꞌchi loh nin ayi rñihchilohtiiꞌ, 51 per
xclaaꞌdzihn gacabwaꞌ tu tuhbi cohsa ralaꞌn. Ayi garaa raꞌ
dxiꞌh nuꞌh gachi, per garaa raꞌ nuꞌh zahca zidxaꞌh raꞌ nuꞌh.
52Madxihdu zigazi siin luꞌh, nee lwehgugahca guillaala loh
luꞌh, chin dxihn tu guiñiꞌ luulchima trompeta, chiꞌchi zaba-
han raꞌ bwiinn raꞌ nin guhchi ya ayi ru chutiiꞌ dxyih gachi raꞌ
ba; ya neezaa laꞌh raꞌ nuꞌh zidxaꞌh za tihxi raꞌ nuꞌh, 53 laasii
tihxi nuꞌh nin naa xteenn guidxyiyuh guidxaꞌhan tin gaapa
nuꞌh tihxi nuꞌh nin naa xteenn llaaꞌndxibaaꞌ, laasii tihxi nuꞌh
nin naa xteenn guidxyiyuh rahchin, per ziga tihxi nuꞌh nin
naa xteenn dxibaaꞌ ayi para gachin; ba naan para tuꞌpazi.
54 Ya ziga chin laꞌh tihxi nuꞌh nin naa xteenn guidxyiyuh
bidxaꞌh tin guidxiaapa nuꞌh tihxi nuꞌh nin naa xteenn
llaaꞌndxibaaꞌ, nee neezaa chin laꞌh tihxi nuꞌh nin zahca gachi
bidxaꞌh tin guidxiaapa nuꞌh tihxi nuꞌh nin ayi gaca gachi,
nin chuu para tuꞌpazi; ya chiꞌchi zizohba xchiꞌdxyi Dxiohs
nin rñiꞌ squiiꞌ: “Laꞌh guelguhchi guñihchiloh laasii bwiꞌhnn
Jesucristu gahn loh guelguhchi.” 55Guelguhchi, ¿cuun xquel-
rnabwaꞌ luꞌh para guinabwaꞌ luꞌh laꞌhnu? Guelguhchi, ¿cuun
xchiꞌh xquelnnah luꞌh nin ñahpa luꞌh? 56Xquelnayaan xteenn
guelguhchi naa duhlda, ya xquelrnabwaꞌ duhlda naa lehyi,
57per zuxchiilliDxiohs, runiꞌhiÑiꞌhguelrnabwaꞌ laꞌhnuꞌhpur
xcweenta xteenn Daada Jesucristu.

58Pwihsi niꞌchin bwiitsi raꞌn, gulchezah nayaa gaduhbi stoꞌ

tu; gulguiꞌhnn xtsiꞌn Dxiohs ayi guiriaꞌh gahn tu, laasii laꞌhtu
naann tu dziꞌn nin guunn tu xcweenta Dxiohs ayi naan dziꞌn
lliaaꞌha.

16
Mweeyi raꞌ nin guidiaaꞌha para laꞌh raꞌ xpwiinn Dxiohs

1 Xcweenta mweeyi nin guidiaaꞌha para laꞌh raꞌ bwiitsi
raꞌ nuꞌh loh xchiꞌdxyi Jesucristu; gulguiꞌhnnan ziga gahca
raꞌpihn guunn raꞌ bwiinn guidoꞌ xteenn Galacia. 2 Gazohba
dumingu, cada tuhbigah tu gulcweꞌhecaa tuhbi mweeyi yi-
hca cada tuhbigah dxyih ziga chiꞌh zi ruhnn tu gahn loh
tuhbi xmahn, gulcuꞌchaꞌyin, tin ayi hohragah laꞌh tu nuu
cagatiaaꞌha mweeyi chin dxieꞌldahn, 3 tin chin gadzihnaꞌhn
guixeꞌhlaꞌhnmweeyi ca cun chiohpa-chohnnadxihtsi chenee
chyu chiꞌhzi bwiinn nin cwii tu chegasiaꞌhanan loh guihdxyi
Jerusalehn, 4 ya sidela naꞌh za chaaꞌhahn, pwihsi sah raꞌ ba
choo nu.

Lligaaba nin bwiꞌhnn Pahblu chee ba biahja
5Loh biahje riiꞌ nahpa tiꞌdxiꞌhn nez loh guihdxyi raꞌ xteenn

guihdxyi Macedonia, ya chiꞌchiyi gadzihnaꞌhn loh guihdxyi
Corintu ca. 6 Pwihsi ya chiꞌchi pwehda zahcataꞌhn riꞌca mas
paaldaadxyih, o chuuꞌhuhnriꞌca lohgaduhbi bweꞌhwnahlda
raꞌ, ya chiꞌchi laꞌhtu zahca gacanee tu naꞌh loh biahja nin
gazaaꞌhahn stuhbi lahta, 7 laasii ayi xclaaꞌdzihn tiꞌdxiꞌhn riꞌca
tuhbi ladiꞌdxizi, sino que xclaaꞌdzihn gacataꞌhn riꞌca xchih
sidela laꞌh Daada Jesucristu nnaa Ñiꞌh. 8 Per ya loh guihdxyi
Efesu ziaꞌhanahn riꞌchi, tin gutiꞌdxiꞌhn lañih nin rusanna stoꞌ
raꞌ bwiinn xa biꞌ Spíritu Saantu Dxiohs, 9 laasii riꞌchi nuu
ziahan raꞌbwiinnnin xclaaꞌdzi gusiꞌdxi xchiꞌdxyi Dxiohs, nee
riꞌchi za nuu raꞌ ziahan raꞌ nin rdxyiꞌchinee raꞌ naꞌh.

10 Sidela laꞌh Timoteu radzihn riꞌca, gulguiꞌhn pur chuu
nasaa stoꞌ bi tin ayi xi lligaaba chuu bi, laasii laꞌh bi ruhnn
za bi dziꞌn xteenn Daada Jesucristu ziga za naꞌh. 11 Pwihsi
niꞌchin nin tuhbi tu ayi cweꞌhe stoꞌ tu laꞌh bi; mas gulguiꞌhn
cumpahñu laꞌhbi loh biahja nin dxiꞌbi riiꞌ, laasii cabweꞌzaꞌhn
laꞌh bi riiꞌ tuhsi cun spaaldaa raꞌ bwiitsi lasaaꞌ raꞌ nuꞌh.

12 Pwihsi laꞌn guñiꞌ duxa loh bwiitsi nuꞌh Apolos tin
ñieꞌguiaꞌha ba xa nuu tu cun spaaldaa raꞌ bwiitsi nuꞌh, per ayi
guhca xigaaba ñiꞌ bi; per ziꞌ bi dxyih chiꞌh zi nin gaca dxiꞌ bi.

GuelrgahpaDxiohs luulchima xteenn Pahblu
13 Gulgahca nasiin, nee gulchezah nayaa loh guelriachii

stoꞌ xteenn xchiꞌdxyi Dxiohs. Per loquesi gulgahca ndxiꞌhw,
gulgahca bwiinn nin nadaꞌn rooꞌ. 14 Xi chiꞌh zi cohsa nin
guunn tu, gulguiꞌhnnan cun gaduhbi stoꞌ tu.

15 Laꞌhtu bwiitsi raꞌn, laꞌhtu naann xcweenta raꞌ xfamihyi
Estéfanas, nin mweer gwachii stoꞌ ñiꞌh xchiꞌdxyi Dxiohs loh
guihdxyi Acaya. Naann tu xa ruhnn duxa raꞌ ba cumpahñu
laꞌh raꞌ bwiitsi raꞌ nuꞌh nin nuu raꞌ riꞌca. Nnah rnaba
duxaꞌhn loh tu, 16 gulgazoꞌbadxiahga xchiꞌdxyi raꞌ bwiinn raꞌ
ca, neezaa xchiꞌdxyi garaa raꞌ bwiinn raꞌ nin rahcanee laꞌh
raꞌ xpwiinn Dxiohs, nee cun nin ruhnn raꞌ za xtsiꞌn Dxiohs.
17 Riahxiꞌhn pur nin riꞌ raꞌ Estéfanas, Fortunatu cun Acaico;
pwihsi bwiinn raꞌ riiꞌ bwiꞌhnn raꞌ ba dziꞌn raꞌ nin ayi guhca
ñuhnn tu laasii ayi tu. 18Bwiꞌhnn raꞌ ba guyuuꞌ guiꞌw ru stoꞌn
nee cun neezaa laꞌhtu, niꞌchin gulgacabwaꞌ lasahca bwiinn
raꞌ squiiꞌ.

19Laꞌh raꞌbwiinnxquidoꞌ Jesucristuninnuu raꞌnez loh gui-
hdxyi raꞌ xteenn Asia ruxeꞌhla tuhbi guelrgahpaDxiohs para
laꞌhtu. Aquila cun cheꞌhla ba Priscila, cun neezaa raꞌ bwiinn
raꞌ nin radiaaꞌha loh cultu rwaaꞌ yihdzi raꞌ ba; ruxeꞌhla za raꞌ
ba ziahanduxa guelrgahpaDxiohs para laꞌhtu. 20Gulguicaꞌha
guelrgahpaDxiohs nin ruxeꞌhla raꞌ bwiitsi raꞌ nuꞌh riiꞌ para
laꞌhtu nee gulgahpaDxiohs lasaaꞌ ziga tuhbi ziga stuhbi, pur
lah Jesucristu.

21Naꞌh Pahblu ruxeꞌhla zahn tuhbi guelrgahpaDxiohs para
laꞌhtu, laꞌh gahca naꞌh bacaꞌh lehtra riiꞌ.

22 Sidela chyuulla ayi rucaꞌh stoꞌ ñiꞌh laꞌh Daada Jesucristu,
nuu dii bwiinn chi. ¡Gudaaꞌgah Jesucristu Daada xteenn nuꞌh!

23 Daada Jesucristu guunntaaꞌyi yihca tu. 24 Guelrucaꞌh
stoꞌnin naꞌpahn xcweenta Daada Jesucristu ruxeꞌhlaꞌhn para
laꞌhtu. Ziꞌchi pwihsi.

Nin raroopa dxihtsi nin bacaꞌh San
Pahblu loh raꞌ bwiinn Corintu

GuelrgahpaDxiohs
1 Naꞌh Pahblu naan tuhb pooxtla xteenn Jesucristu laasii

ziꞌchi xclaaꞌdzi Dxiohs guluꞌyiꞌhn xchiꞌdxyi Ñiꞌh. Naꞌh nee
neezaa laꞌhTimoteu, ninnaabwiitsi lasaaꞌnuꞌhpurxcweenta
xchiꞌdxyi Dxiohs; racaꞌh nuꞌh dxihtsi riiꞌ loh tu bwiinn raꞌ nin
naa raꞌ xpwiinn Jesucristu nez loh guihdxyi Corintu, nee cun
neezaa loh raꞌ xpwiinn Dxiohs nin rii raꞌ nez loh guihdxyi
raꞌ nin rnabwaꞌ guihdxyi Acaya. 2 Ranaaba nu loh Dxiohs
nin naa Xtaada nuꞌh nee cun neezaa lohDaada Jesucristu, tin
guunnÑiꞌh cumpahñu laꞌhtunee gusacwachidxyii zaÑiꞌh stoꞌ
tu.

Guelrzaꞌcazii nin batiꞌdxiloh Pahblu
3 Gachidiꞌhnn lasahca nu laꞌh Daada Dxiohs nin naa

Xtaada Jesucristu, laꞌh Ñiꞌh naa Dxiohs nin ralahsa stoꞌ
laꞌhnuꞌh, Dxiohs nin rbahchidxyii stoꞌ raꞌ nuꞌh, 4 laasii chin
ratiꞌdxiloh raꞌ nu guelrzaꞌcazii, ziꞌchi gahca za guidiꞌhnn
nu gahn gasacwachidxyii nu stoꞌ bwiinn raꞌ nin rutiꞌdxiloh
guelrzaꞌcazii raꞌ ziga basacwachidxyii Dxiohs stoꞌ raꞌ nuꞌh.
5Ratiꞌdxiloh nu guelrzaꞌcazii duxa nin batiꞌdxiloh Jesucristu
pur nin raluuꞌyi nu xchiꞌdxyi Ñiꞌh, ya ziꞌchi za pur Jesucristu
rdxeelanuguelrbwihdxyii stoꞌ. 6Pwihsi niꞌchin, sidela laꞌhnu
ratiꞌdxiloh nu guelrzaꞌcazii, naan guelridxyii stoꞌ para laꞌhtu,
tin taꞌh za tu loh duhlda, nee tin ziꞌchi za guunn tu waanta
gutiꞌdxiloh tu laꞌhgahca guelrzaꞌcazii nin cadiiꞌdxi nu. 7Nee
ayi xi guelrzaaꞌ riuuꞌ nu pur xcweenta tu, laasii ziga naann
nu cagatiꞌdxilohnee tu laꞌhnu loh guelrzaꞌcazii, pwihsi ziꞌchi
za nee laꞌhtu zusacwachidxyii Dxiohs lastoꞌ tu ziga gahca
rusacwachidxyii Ñiꞌh lastoꞌ nu.

8 Bwiitsi lasaaꞌ raꞌn, xclaaꞌdzihn gacabwaꞌ tu xcweenta
raꞌ guelrzaꞌcazii nin batiꞌdxiloh nu nez loh raꞌ guihdxyi nin
rnabwaꞌ Asia. Guhcan tuhbi guelrzaꞌcazii duxa rooꞌ nin
basiaꞌhan siisii laꞌh nu, nee hasta bachidiꞌhnn nu lligaaba ayi
chyu ñareꞌh riꞌchi cun guelnabahan. 9 Bidiꞌhnn nu lligaaba
riꞌchi chiꞌh zi ñahchi nu; bachizaꞌca nu squiiꞌ tin basiꞌdxi nu
xa chechii stoꞌ nu laꞌh Dxiohs nin rucwaꞌhn laꞌh raꞌ bwiinn
guuchi, ya ayi laꞌh gahca dxiꞌh raꞌ nuꞌh. 10 Dxiohs bataꞌh
laꞌhnu loh guelguhchi chi, nee zeezah nugataꞌh Ñiꞌh laꞌhnu
loh guelyaꞌdxi rooꞌ xteenn guelguhchi. Ya ziga riachii stoꞌ nu

laꞌh Dxiohs, laꞌh Ñiꞌh ziazah gutaꞌh Ñiꞌh laꞌh nu loh raꞌ guel-
rzaꞌcazii raꞌ, 11 laasii cayahcanee tu laꞌhnu, ziga cabwihdxyi-
canaaba tu loh Dxiohs xcweenta nu. Ya ziahan za snuhn
raꞌ bwiinn zudiꞌhi guelzuxchiilli loh Dxiohs pur xcweenta
guelruhnntaaꞌyi nin runiꞌhi Ñiꞌh laꞌhnu.

Xixnaa ayi gwah Pahblu nez guihdxyi Corintu
12 Pwihsi nuu guelnasaa laꞌn lastoꞌ nu pur xcweenta ziga

naann nu ayi xi duhlda nahpa nu cun ziga naa xtsiꞌn nu,
laasii nabahan nayaa nu nez delaanta loh garaatiiꞌ bwiinn
loh guelnadoꞌlaadzi nin baluuꞌyi Dxiohs laꞌh nu. Xnehza
nabahan nu, ayi chyu nabahan loh guelnasiin xteenn bwiinn
guidxyiyuh, sino que naaꞌhan pur nin cayahcanee Dxiohs
laꞌh nu. 13 Cagacaꞌhn dxyiꞌdxyi raꞌ nin zahca guꞌlda tu, nin
zahca gacabwaꞌ tu, nee cabweꞌzaꞌhn opaꞌh zahcabwaꞌ tu
garaa raꞌ dxyiꞌdxyi raꞌ nin cagacaꞌhn, 14 laꞌhgahca ziga nin ya
guhcabwaꞌ tu paaldaa xchiꞌdxyi nu; naꞌpahn siguhra gadzihn
dxyihnindxiahxi stoꞌ tu pur xcweentanu, ziga zadxiahxi stoꞌ
nu xcweenta tu laꞌn dxyih nin dxiꞌ Daada Jesucristu stuhbi.

15 Pwihsi cun lligaaba riiꞌ guclaaꞌdzihn ñaguiaꞌhn laꞌh tu
mwergaloh tin ziꞌchi ñahxi tu ñaguiaꞌhn laꞌh tu nin ñahca
chiohpa bweelta. 16 Bwiꞌhnnaꞌhn lligaaba ñaguiaꞌhn cuun
tu chin zaaꞌhahn nez loh guihdxyi raꞌ xteenn Macedonia,
ya loh nin ñibiaꞌgariigaꞌhn nez loh guihdxyi Macedonia
ñuhnnlaꞌgaꞌhn ñaguiaꞌhn cuun tu nacuubi. Ya ziꞌchi ñahcaneeza
tu naꞌh loh nin ñibiaꞌgariin para nez loh guihdxyi Judea.
17 Pwehda nastoꞌ tu chin bwiꞌhnnaꞌhn lligaaba guꞌnnahn
squiiꞌ, ayi bwiꞌhnnañin cun lligaaba guchiipaꞌh. Nee ¿ta
ruhnn tu lligaaba naꞌh ruꞌnnahn lligaaba nin rusiahchyu loh
xigaaꞌbahn hohragah, ziga guiñiꞌn “Yoo”, nee gariaꞌcagaꞌhn
“Aacaꞌh”? 18 Per Dxiohs naa nin rwaꞌhaloh laꞌhnu ayi chyu
rñiꞌ loh tu “Yoo” loh nin chyu cañiꞌ “Coh”, 19 laasii laꞌh Lliiꞌn
Dxiohs Daada Jesucristu nin raluuꞌyi nu xchiꞌdxyi Ñiꞌh Sil-
vanu cun Timoteu nee naꞌh, ayi guñiꞌÑiꞌh “Yoo”, nee ñiñiꞌgaꞌh
Ñiꞌh “Aacaꞌh”, laasii ayi chuudxyihninguunn Jesucristuziꞌca,
20 laasii garaa raꞌ dxyiꞌdxyi nin biaꞌhannee Dxiohs laꞌhnuꞌh
xcweenta Jesucristu naa raꞌn “Yoo paꞌhcaa.” Niꞌchin chin
chyu ruhnn lasahca laꞌh Dxiohs, rachiñiꞌ nuꞌh: “Ziꞌchi gaca
pwihsi” pur xcweenta Jesucristu. 21 Dxiohs cagazuudziꞌtsi
laꞌhnu neezaa laꞌhtu loh xchiꞌdxyi Jesucristu, nee gulii za
Ñiꞌh laꞌh raꞌ nuꞌh tin guidiꞌhnn nuꞌh xtsiꞌn Ñiꞌh. 22 Ya bacaꞌh
Ñiꞌh sehyu xteenn Ñiꞌh laꞌhnuꞌh nee bacweꞌza za Ñiꞌh Spíritu
Saantu laꞌn lastoꞌ nuꞌh.

23 Canaꞌbaꞌhn loh Dxiohs tin gacabwaꞌ Ñiꞌh xi lligaaba nuu
stoꞌn, ziga ayi xclaaꞌdzihn chezahru chindxiruhn laꞌh tu,

niꞌchin nin ayi bieꞌldaguiaꞌhahn cuun tu. Per sidela naꞌh ayi
cañiꞌndxyiꞌdxyi nin guchii, nicala gadxiinnzaÑiꞌhnaꞌh. 24Ayi
nastoꞌdxiꞌh tu xclaaꞌdzi nu gachinabwaꞌ nu laꞌh tu loh nin
nahpa chechii stoꞌ tu. Pwihsi ya zeezah xnehza tu xcweenta
ziga riachii stoꞌ tu; nin xclaaꞌdzi nunaa ziga guidxiahcaneeru
nu laꞌh tu, tin ziꞌchi dxiahxiru tu.

2
1 Pwihsi niꞌchin bwiꞌhnnaꞌhn xigaabagahcahn ayiru

ñieꞌldaguiaꞌhahn cuun tu tin ayi ziꞌchi ñibiinnzi stoꞌ tu,
2 laasii sidela naꞌh sola chiꞌhyihn nez guibiin stoꞌ tu, ya
¿chyuulla guunn chiꞌh para ziga chuu nasaa stoꞌn sidela sola
bwixꞌhnnaꞌhn bibiin stoꞌ tu? 3Niꞌchin sola bacaꞌhn dxihtsisi
riiꞌ loh tu, laasii ayi xclaaꞌdzihn ñieꞌldahn tin ayi ñibiinzi lastoꞌ
tu, xlawaaꞌha ziga ñiguuꞌ nasaa tu stoꞌn. Pwihsi naꞌpahn
siguhra sidela dxiin stoꞌn guelnasaa, ziꞌchi za garaatiiꞌ za tu
ziin stoꞌ tu guelnasaa. 4 Pwihsi loh nin cagacaꞌhn dxihtsi riiꞌ,
ziahan lligaaba duxa bwiꞌhnnaꞌhn, hasta ñihsabwii biaaba
loon; per ayi bacaꞌhñin tin gusabiinan stoꞌ tu, sino que tin
gacabwaꞌ tu cuun guelnadziiꞌhi nin naꞌpahn cun laꞌhtu.

Guyuuꞌ pardohn xcweenta bwiinn nin bwiꞌhnn duhlda
5Per sidela chyuulla cayuhnn nuu guelrbiin stoꞌn, ayi tuhsi

dxiꞌh stoꞌn cagasabii ba sino que neezaa lastoꞌ tu cagasabii
ba; gulliaꞌyiꞌhn dxyiꞌdxyi guiñiꞌn laasii ayi xclaaꞌdzihn guunn
tu lligaaba duxa. 6Banaa ziꞌcachiꞌh basaꞌcazii ziahan bwiinn
laꞌh daada ca, ayi ru gusaꞌcazii tu laꞌh ba nnah, 7 yannah
mas nin guunn tu gulgasiaꞌlda stoꞌ tu xtuhlda ba nee gul-
gasiaꞌlda stoꞌ ba, tin ayi chuu guelrbiin stoꞌ ba. 8 Niꞌchin
nin rnaꞌbaꞌhn loh tu gulgaluuꞌyi xa naa guelnadziiꞌhi lasaaꞌ
nin nahpa tu cun laꞌh ba nin naa desde galohyi. 9 Pwihsi
niꞌchin cun chieempa bacaꞌhn dxihtsi loh tu tin guiduꞌhun
zuzoꞌbadxiahga tu dxyiꞌdxyi raꞌ nin rñiꞌn loh tu. 10 Yannah
ziga bwiinn nin gusiaꞌlda stoꞌ tu xtuhlda ñiꞌh pur xi chiꞌh zi
cohsa, neezaa naꞌh zusiaꞌlda stoꞌn xtuhlda bwiinn chi. Laasii
sidela guyuuꞌ xa pura basiaꞌlda stoꞌn laꞌhtu, bwiꞌhnnañin nez
loh Jesucristu, 11 tin ziꞌchi ayi nuu xa guunn bwiinndxaaba
gahn laꞌhnuꞌh; laasii naannloh nuꞌh ziga naa xtsiꞌn ba.

GuyuuꞌPahbluguelrzaaꞌchinbadzihnba lohguihdxyiTroas
12 Chin badzihnaꞌhn loh guihdxyi Troas para guluꞌyiꞌhn

xchiꞌdxyi Daada Jesucristu, seguihdugahca badxiꞌloon nuhn
bwiinn nin xclaaꞌdzi dxinndxiahga xchiꞌdxyi Jesucristu,
13 per ayi gurihdxyii stoꞌn laasii ayi badxiꞌloon Titu bwihtsi
nuꞌh. Pwihsi niꞌchin gunaꞌzu neezahn para nez guihdxyi
Macedonia.

Jesucristu ruhnn ridiꞌhnn nuꞌh gahn

14Per zuxchiilli Dxiohs zeneeÑiꞌh laꞌhnuꞌhnez loh xneziuh
Jesucristu nin rahcanee ridiꞌhnn nuꞌh gahn loh garaatiiꞌ, ya
pur laꞌhnuꞌh ruhnn Ñiꞌh xa dxiuꞌnbwaꞌ raꞌ bwiinn nin rii
garaa lahta loh guidxyiyuh xchiꞌdxyi Dxiohs nin naa ziga zi
tuhbi bwih nin xchiaꞌhnahxi dzihn. 15 Laasii laꞌh nu naa nu
ziga zi guxaꞌhla nin rutiꞌdxi Crixtu nez loh Dxiohs, ya rzaꞌbi
guhxa chi nez yihca raꞌ nin rlaꞌh loh duhlda nee cun yihca
raꞌ za nin cagañihchi raꞌ. 16 Para laꞌh raꞌ nin riigañihchi raꞌ,
guxaꞌhla riiꞌ naan ziga zi tuhbi xchiaꞌ dxaaba nin rusazaꞌ stoꞌ
laꞌh raꞌ ba pura guelguhchi nin cabweeza laꞌh raꞌ ba, per para
laꞌh raꞌ nin rlaꞌh loh duhlda naa guxaꞌhla riiꞌ para laꞌh raꞌ
ba ziga tuhbi xchiaꞌ nahxi xteenn guelnabahan nacuubi nin
gudiꞌhi Dxiohs laꞌh raꞌ ba. ¿Chyu laa nin rahcabwaꞌ lasaaꞌ raꞌ
cohsa raꞌ ca? 17 Pwihsi ayi chyu gaca ziga bwiinn raꞌ nin
rutooꞌxchiꞌdxyiDxiohs, laasii laꞌhnuraluuꞌyinucunsola ziga
bacaꞌbi Jesucristu gaca, nee cun ziga nin naa guchiipaꞌh gaca
nezloh Dxiohs.

3
Dxyiꞌdxyi cuubi raꞌ nin basiaꞌhan Dxiohs loh raꞌ nuꞌh

1Chin rachiñiꞌ nu dxyiꞌdxyi raꞌ ca, ¿ta rachiñiꞌ nu dxyiꞌdxyi
zaꞌca pur xcweenta gahca nu? Ziga nuu raꞌ nin rcaꞌh dxihtsi
nin rñiꞌ raꞌ naa raꞌ ba zaꞌca duxa, o ¿ta xclaaꞌdzi tu galuuꞌyi
nu loh tu lasaaꞌ raꞌ dxihtsi raꞌ ca?, o ¿ta guinaaba nu guunn
tu lasaaꞌ raꞌ dxihtsi ca gachicaꞌha nu ziga ruhnn raꞌ nuhn raꞌ
bwiinn raꞌ? 2 Laꞌhtu naa ziga xchihtsi nu nin rñiꞌ xa naa nu,
nin caa lastoꞌ tu, ya garaa raꞌ bwiinn rwaꞌha raꞌ ba xa gwachii
stoꞌ tuxchiꞌdxyiDxiohs laasii baluuꞌyinuxchiꞌdxyiÑiꞌh loh tu.
3Laꞌhtu naa tuhbi carta nin caa pur Jesucristu ya badzihnan
pur laꞌh nu. Naan tuhbi carta nin ayi caa cun chiinda, sino
que cun Spíritu Saantu xteenn Dxiohs nin nuu nabahan para
tuꞌpazi; ayi naan tuhbi carta ziga nin rcah loh tuhbi tahblu
dxiah sino que naan nez lastoꞌ bwiinn raꞌ.

4 Naann chaꞌyi nu xcweenta raꞌ riiꞌ, laasii pur xcweenta
Jesucristu ayi guelnadxyiꞌbi stoꞌ nu nez loh Dxiohs, 5 per ayi
nu guidiꞌhnn cada tuhbigah nu dziꞌn xichiꞌh zi dziꞌn zaꞌca
nin rachidiꞌhnn nu pur xcweenta gahca nu, laasii garaa
raꞌ nin rachidiꞌhnn nu naan pur rahcanee Dxiohs laꞌhnu.
6 Pwihsi laꞌh Ñiꞌh runiꞌhi guelnadaꞌn laꞌhnu, ziga naa raꞌ nu
mooza loh xteenn dxyiꞌdxyi cuubi nin biaꞌhan dxyiꞌdxyinee
Ñiꞌh laꞌh nuꞌh. Per dxyiꞌdxyi cuubi ca ayi naan ziga naa
xlehyi guehtu Moisehs nin basaꞌbi laꞌh bwiinn loh duhlda,
sino que dxyiꞌdxyi cuubi nin raluuꞌyi nu, naa nin bieꞌnee
Spíritu Saantu xteenn Dxiohs, ya runiꞌhi Ñiꞌh guelnabahan
nacuubi laꞌhnuꞌh. 7Lehyi baluuꞌyi guyuuꞌ xtuhlda raꞌ bwiinn,

ya guhchi raꞌ ba. Ziahan sehn guyuuꞌ chin bacaꞌh Dxiohs
dxyiꞌdxyi raꞌ ca loh tahblu dxiah, per ayi guhca ñwaꞌha raꞌ
bwiinn Israel raꞌ loh guehtu Moisehs. Bidxyihbi raꞌ ba laasii
rcaꞌbachaꞌh loh ba, nicala bweꞌhgah-bweꞌhgah zeeyuuꞌyi
guelrcaꞌbachaꞌh chi loh ba. 8 Ya sidela ziꞌca guhca chin
biinloh lehyi, pwihsi nnah zirooꞌ duxa ru naa guelbachaꞌh
rooꞌ nin nahpa lehyi xteenn Spíritu Saantu Dxiohs, nin naa
dxyiꞌdxyi cuubi nin baluuꞌyi nu laꞌhtu. 9 Ya sidela laꞌh xlehyi
guehtuMoisehs nin bieꞌnee guelguhchi pur xcweenta duhlda
guhca cun guelrcaꞌbachaꞌh, ¿xi laꞌhxchiꞌh ayi gaca mahzi ru
guelrcaꞌbachaꞌhrooꞌxchiꞌdxyi Jesucristunin ruhnnguibahan
nayaa raꞌ nuꞌh? 10 Yannah ayiru chyu gwaꞌha loh guel-
rcaꞌbachaꞌh xteenn xlehyi Moisehs laasii guelbachaꞌh rooꞌ
xteenn Dxiohs cun xchiꞌdxyi Jesucristumahzi ru rcaꞌbachaꞌh
para tuꞌpazi, 11 laasii sidela nin biuuꞌyi chi guhpa guel-
rcaꞌbachaꞌh, pwihsi nnah mahzi ru guelrcaꞌbachaꞌh rooꞌ
nahpa nin ayi ñihchilohtiiꞌ.

12 Pwihsi pur nin naannloh nuꞌh xcweenta dxyiꞌdxyi riiꞌ
stoꞌ nuꞌh, niꞌchin ayi chyu rdxyihbi chin raluuꞌyi nu xchiꞌdxyi
Jesucristu. 13Ayi chyu guunn ziga bwiꞌhnn guehtu Moisehs;
bieꞌw loh ba cun tuhbi vehlu tin ayi ñwaꞌha raꞌ bwiinn Israel
raꞌ cayuuꞌyi guelrcaꞌbachaꞌh nin ayi naa para tuꞌpazi nez loh
ba, 14 per ziga bacahyi loh xigaaba raꞌ ba; laasii hasta laꞌn
dxyih raꞌ riiꞌ chin rusiꞌdxi raꞌ ba xcweenta dxyiꞌdxyi yuꞌxa,
riaꞌhan gahca vehlu nin ayi riapitii stoꞌ raꞌ ba, nin riapitii sola
pur xcweenta Jesucristu. 15 Niꞌchin hasta laꞌn dxyih raꞌ riiꞌ
chin rusiꞌdxi raꞌ ba chihbru raꞌ xteenn guehtuMoisehs, vehlu
chi ñieꞌwun yihca stoꞌ raꞌ ba, 16 per ziga caa loh Xchihtsi Dx-
iohs: “Per ya chin raguꞌdzi stoꞌ tuhbi bwiinn nez loh Dxiohs,
pwihsi riapitii vehlu chi.” 17Laasii laꞌh Daada Jesucristu naa
Spíritu, nee hasta nuu Spíritu Dxiohs, riꞌchi basiapitii Dxiohs
xlehyi guehtu Moisehs. 18 Pwihsi niꞌchin laꞌhnuꞌh ziga ayiru
ñieꞌw loh raꞌ nuꞌh cun tuhbi vehlu, pwihsi naa nuꞌh ziga zi
tuhbi dxiahwahannin rcaꞌha llaꞌñihxteennDaada Jesucristu,
laasii mahzi ru zeezah cayahpa nuꞌh guel llaꞌñih rooꞌ xteenn
Jesucristu, laasii ziꞌchi cayuhn Spíritu Saantu xteenn Ñiꞌh.

4
1 Pwihsi niꞌchin ayi chuu dxyih guiriaꞌh gahn nu, laasii

Dxiohs cunguelrahcaneexteennÑiꞌhbasiaꞌhanneeÑiꞌhdziꞌn
riiꞌ laꞌh raꞌ nu. 2Niꞌchin nin bachileꞌhe stoꞌ nu cohsa raꞌ nin
rahca dxyigahsi raꞌninnaa raꞌ cohsa xtuhyi raꞌ; ayi rasaguiꞌhi
nu bwiinn raꞌ nee ayiza dxugachaꞌh dxiꞌh nu xchiꞌdxyi Dx-
iohs. Nin raluuꞌyi nu naa ziga paꞌh nin nnaa Ñiꞌh, tin ziꞌchi
rñiꞌ raꞌ bwiinn zoozah paꞌh nu loh xneziuh Dxiohs. 3 Per

sidela nuu nin ayi gacabwaꞌ raꞌ xchiꞌdxyi Dxiohs nin raluuꞌyi
nu, naa raꞌ bwiinn raꞌ chi bwiinn nin laꞌlagaꞌh cañihchiloh
para tuꞌpazi, 4 laasii laꞌh bwiinndxaaba nin rnabwaꞌ loh
guidxyiyuh gulahchi gueꞌla loh xigaaba raꞌ ba; ziꞌchi ruhnn
ba loh raꞌ bwiinn raꞌ nin ayi riachii stoꞌ raꞌ ñiꞌh xchiꞌdxyi Jesu-
cristu, tin ayi gwaꞌha raꞌ ba loh xquelñaꞌñih xteenn xchiꞌdxyi
Dxiohs nin rñiꞌ xcweenta xaꞌñih xteenn Jesucristu, nin naa
xtuhxa Dxiohs. 5 Chin raluuꞌyi nu xchiꞌdxyi Jesucristu, ayi
ruhnn lasahca nu laꞌhgahca xcweenta raꞌ nu sino que ruhnn
lasahca nu laꞌh Jesucristu nin naa Daada, ya laꞌhnu ziga
xmooza tu xcweenta Jesucristu. 6Chin bwiꞌhnnchaꞌyi Dxiohs
guidxyiyuh, guñiꞌ Ñiꞌh: “Loh nacahyi dxiinloh tuhbi biaꞌñih
nin guziaꞌñih.” Pwihsi laꞌh gahca Dxiohs baziaꞌñih Ñiꞌh laꞌn
lastoꞌ raꞌ nuꞌh tin bwiꞌhnn Ñiꞌh biuꞌnbwaꞌ nuꞌh loh llaꞌñih
xteenn Ñiꞌh nin ruluuꞌyi Jesucristu.

Squiiꞌ guibahan nuꞌh loh xcweenta guelriachii stoꞌ
7 Laꞌh raꞌ nuꞌh naa nuꞌh ziga tuhbi guihsu nin ayi

guilasahca, per gadxah nuꞌh guelnazaꞌca nin naa xchiꞌdxyi
Dxiohs xcweenta Jesucristu, tin guluuꞌyiloh xquelnazꞌaca
xteenn xquelrnabwaꞌ Dxiohs, ayi xcweenta dxiꞌh nuꞌh.
8 Ratiꞌdxiloh nu guelrzaꞌcazii garaa nehza, per ruluuꞌyi Ñiꞌh
laꞌhnu xa taꞌh nu lohon; mas nicala ayi dxiin xa guidiꞌhnn
nu, per ayi chyu chuu guelrzaaꞌ; 9nicala bwiinn raꞌ rusaꞌcazii
raꞌ ba laꞌhnu, per ayi rusaaꞌntiiꞌ Dxiohs laꞌhnu tuhsi; nicala
chiindxiah raꞌ ba laꞌhnu loh yuh, per ayi ñiichiloh raꞌ nu.
10 Nezchiꞌhzi zoo nu rzaꞌcazii nu ziga basaꞌcazii raꞌ bwiinn
laꞌh Jesucristu, tin ziꞌchi za galuuꞌyi nu xa babahn Jesuhs loh
raꞌ bwiinnguuchi. 11 Caa chiꞌh zi hasta rioo nu xclaaꞌdzi raꞌ
bwiinn raꞌ chiinn raꞌ ba laꞌh nu laasii raluuꞌyi nu xchiꞌdxyi
Jesucristu tin ziꞌchi za tihxi nu guluuꞌyiloh xquelnabahan
Jesucristu loh raꞌ bwiinn guidxyiyuh raꞌ. 12 Niꞌchin rlaꞌh-
rlaꞌhsi gachi nu, tin para gapa tu guelnabahan

13Laasii nahpa nu laꞌhgahca Spíritu xteenn guelriachii stoꞌ
ziga gahcanin caa lohXchihtsi Dxiohs: “Gwachii stoꞌnniꞌchin
nin ruluꞌyiꞌhn”, pwihsi ziꞌchi za laꞌh nu; pwihsi cun guelri-
achii stoꞌ gahca chi riachii stoꞌnu, nee raluuꞌyi za nu. 14Laasii
naann nu laꞌh gahca Dxiohs nin bacwaꞌhn laꞌh Jesucristu loh
guelguhchi; laꞌhgahca zaÑiꞌh zucwaꞌhn laꞌhnu cun Jesucristu
tin guunn Ñiꞌh para zuunee nu laꞌhtu nez loh Ñiꞌh. 15 Garaa
raꞌ deeꞌ raꞌ cazahca nu pur xcweenta tu tin ziꞌchi taalaa
raꞌ bwiinn ziahan nin gudiꞌhi guelzuxchiilli loh Dxiohs pur
xcweenta guelralahsa stoꞌ xteenn Dxiohs nin cadiꞌchi loh raꞌ
ba.

16 Pwihsi ayi chyu riaꞌhgahn, nicala laꞌh tihxi nu cayuh-
llan, ya guillii-guillii cagacuubi Dxiohs spíritu nu, 17 laasii
guelrzaꞌcazii nin dxyugatiꞌdxiloh nuꞌh loh guelnabahan riiꞌ
rdiiꞌdxigah raꞌn, per ruhnn raꞌn rahpa nuꞌh guelñaꞌñih nin
banaa para tuꞌpazi. 18 Pwihsi ayi chyu rachidiaꞌha loh raꞌ
cohsa nin niin, sino que loh raꞌ nin ayi guidxiin; laasii cohsa
raꞌ nin niin rñihchiloh raꞌn, per nin ayi guidxiin raꞌ cohsa raꞌ
chi banaa para tuꞌpazi.

5
1 Ya ziga rahcabwaꞌ nuꞌh bweꞌltihxi nuꞌh naa ziga xahba

xaalma nuꞌh nnah loh dxyih raꞌ riiꞌ, per ziuuꞌ dxyih nin
guiñihchilohon; laasii zuniꞌhi Dxiohs tuhbi bweꞌltihxi cuubi
nuꞌh nez dxibaaꞌ nin ayi ñichilohtiiꞌ. 2 Ya ziga nnah rbiin
stoꞌ nuꞌh gaduhbi nin nuu nabahan nuꞌh cun bweꞌltihxi
yuꞌxa nuꞌh, pwihsi xclaaꞌdzi nuꞌh ojlaꞌ badzihnla dxyih nin
guibahan nuꞌh cun tuhbi bweꞌltihxi cuubi nuꞌh nin guidxi-
aapaa nuꞌh nez dxibaaꞌ, 3 tin ziꞌchi guiñah nuꞌh ziga zi nin
gucaꞌha xahba ñiꞌh ya ayiru guiñah nuꞌh zigazi nin zuu lliga-
bweꞌhla. 4Yannah gaduhbi nin nabahan nuꞌh cun bweꞌltihxi
yuꞌxa nuꞌh, rbiin lastoꞌ nuꞌh hasta rachidxiꞌn nuꞌh pur nin
dxyugatiꞌdxiloh nuꞌh guelrzaꞌcazii, laasii ayi xclaaꞌdzi nuꞌh
guidxyuu lligabweꞌhla nuꞌh; mahs xclaaꞌdzi nuꞌh gachicaꞌha
nuꞌh tihxi cuubi nuꞌh, laasii bweꞌltihxi yuꞌxa nuꞌh riiꞌ laꞌn
zeediꞌdxi, ya zuniꞌhi Ñiꞌh tihxi cuubi nuꞌh nin zeꞌ nez dxibaaꞌ.
5Laasii Dxiohs naa nin bwiꞌhnn lligaaba gachidxiaapaa nuꞌh
bweꞌltihxi cuubinuꞌh, cunbaniꞌhiÑiꞌhSpírituSaantu laꞌhnuꞌh
ziga tuhbi sehn nin zuzaꞌloh xchiꞌdxyi Ñiꞌh cun laꞌh nuꞌh.

6 Niꞌchin ayi chyu guidxyihbi, laasii naann nuꞌh tal nin
nabahan nuꞌh loh guidxyiyuh riiꞌ, ayi gaca guibahannee
nuꞌh Daada Dxiohs llaaꞌndxibaaꞌ, 7 laasii nabahan nuꞌh cun
xcweenta guelriachii stoꞌ xteennnuꞌh, ayi xcweenta dxiꞌhnin
rachidiaꞌha nuꞌh. 8Niꞌchin nin nahpa nuꞌh siguhra ayi chyu
guidxyihbi ya xclaaꞌdzi nuꞌh mas bwen naa ayiru chyu chuu
guibahan cun bweꞌltihxi nuꞌh nin nuu loh guidxyiyuh riiꞌ,
sola cazaꞌbi stoꞌ nuꞌh chuunee nuꞌh Jesucristu llaaꞌndxibaaꞌ.
9 Niꞌchin nin tuhsi naa xigaaba raꞌ nuꞌh guidiꞌhnn nuꞌh ziga
naa xigaaba Xtaada Dxiohs nuꞌh, nicala loh guidxyiyuh riiꞌ
o nicala nez llaaꞌndxibaaꞌ, 10 laasii garaa raꞌ nuꞌh zadzihn
guidxyuu raꞌ nuꞌh nez loh yahgaxiiyi Jesucristu hasta guunn
Ñiꞌh guelguxchisi xcweenta tuhbigah raꞌ nuꞌh, ya chiꞌchi tuh-
bigah raꞌ nuꞌh gachicaꞌha raꞌ nuꞌh xcweenta ziga bidiꞌhnn raꞌ
nuꞌh loh guidxyiyuh, dela dziꞌn zaꞌca o dziꞌn dxaaba.

Dxyiꞌdxyi xcweenta guelrbwidxyii stoꞌ

11 Pwihsi coma rdxyihbi nu laꞌh Daada Jesucristu (nin
razoꞌbadxiahga nu xchiꞌdxyi Ñiꞌh), raluuꞌyi nu xchiꞌdxyi Ñiꞌh
loh raꞌ bwiinn tin chechii stoꞌ raꞌ ban. Per Dxiohs ba
naann Ñiꞌhn xa nabahan nu, malaayi neezaa loh xigaaba tu
gacabwaꞌ xa nabahan nu. 12 Ayi chyu cañiꞌ dxiꞌh ziga naa
xcweenta gahca nu, sino que dxuganiꞌhi nu dxyiꞌdxyi loh tu
tin dxiahxi stoꞌ tu xcweenta nu, tin gaapaa tu xi dxyiꞌdxyi nin
gusiaꞌgarii tu nez loh raꞌ bwiinn raꞌ nin ruhnn nayaachi raꞌ
cun ziga rñah raꞌ ba nez loh raꞌ bwiinn, ya ayi rahcabwaꞌ raꞌ
ba xi nuu laꞌn lastoꞌ raꞌ ba. 13 Pwihsi sidela laꞌh nu rñah nu
ziga bwiinn nin rahca yihca ñiꞌh, pwihsi naa nun pur Dxiohs;
ya sidela naa nu ziga bwiinn nin rii xnehza xigaaba ñiꞌh,
pwihsinaazanpara laꞌhtu, 14 laasii rucaꞌhduxastoꞌ Jesucristu
laꞌh raꞌ nuꞌh, niꞌchin nin razoꞌbadxiahga nu xchiꞌdxyi Ñiꞌh
laasii naann dziꞌtsi nu tuhbi Ñiꞌh naa nin guhchi para garaa
raꞌ nuꞌh, niꞌchin nin naa ziga garaa raꞌ nuꞌh guhchi nez loh
Dxiohs. 15 Jesucristu guhchi para garaa raꞌ bwiinn, tin ziꞌchi
garaa raꞌ nin riachii stoꞌ ñiꞌh xchiꞌdxyi Ñiꞌh ya ayiru nabahan
raꞌ ba para laꞌh gahca raꞌ ba sino que para laꞌh Jesucristu,
nin gubiaꞌgarii babahn para laꞌh raꞌ bwiinn raꞌ. 16 Niꞌchin
laꞌhnu ayi chyu gwaꞌha loh raꞌ bwiinn ziga naa raꞌ ba loh
guidxyiyuh riiꞌ. Nicala galoh biuꞌnbwaꞌnu Jesucristu ziga nin
guhca Ñiꞌh chin gubahan Ñiꞌh loh guidxyiyuh riiꞌ, per nnah
ayiru chyu ruhnn lligaaba ziꞌchi pur laꞌhÑiꞌh nnah. 17Pwihsi
zigabwiinnninya riachii stoꞌxchiꞌdxyi Jesucristu, bwiinn chi
ya naa tuhbi bwiinn nacuubi, laasii ayiru rzaꞌbistoꞌ ba garaa
raꞌ cohsa nin rzaꞌbi stoꞌ raꞌ bwiinn guidxyiyuh raꞌ, mas rzaꞌbi
stoꞌ ba guunn ba xtsiꞌn Dxiohs.

18Garaa deeꞌ runiꞌhi Dxiohs nin nuu dxibaaꞌ; laꞌh Ñiꞌh ba-
siaꞌlda stoꞌ Ñiꞌh xtuhlda raꞌ nuꞌh pur nin bwiꞌhnn Jesucristu,
nee bacaꞌbi Ñiꞌh xchiꞌdxyi Ñiꞌh laꞌhnu tin galuuꞌyi nu pur
xcweenta nin basiaꞌlda stoꞌ Ñiꞌh xtuhlda raꞌ bwiinn. 19 Nin
saꞌloh deeꞌ naa squiiꞌ: pur xcweenta Jesucristu Dxiohs ca-
gadiꞌhi guelnasaa laꞌh raꞌbwiinn guidxyiyuh raꞌ cun laꞌhÑiꞌh,
laasii ayiru zenee cweenta Ñiꞌh xcweenta duhlda xteenn raꞌ
bwiinn raꞌ nin riachii stoꞌ ñiꞌh xchiꞌdxyi Jesucristu; ya laꞌhnu
bacaꞌbi Ñiꞌh tin galuuꞌyi nu xchiꞌdxyi Ñiꞌh nin naa guelnasaa
riiꞌ. 20 Pwihsi laꞌhnu zoꞌpa nu ziga bwiinn raꞌ nin ruluuꞌyi
dxyiꞌdxyi xteenn Crixtu, ziga zi laꞌh Dxiohs gaca cañiꞌ loh tu
pur laꞌhnu. Niꞌchin nin ranaaba chihpa nu pur lah Crixtu
gulgahca tuhsi cun Dxiohs. 21 Jesucristu ayi xi xtuhlda Ñiꞌh
guyuuꞌ, per pur laꞌhnuꞌh bwiꞌhnn Dxiohs guhchi Ñiꞌh ziga zi
tuhbi bwiinn nin guyuuꞌ xtuhlda Ñiꞌh, tin ziꞌchi para laꞌhnuꞌh
ziga naa nuꞌh tuhsi cun Jesucristu, gaca nuꞌh tuhbi bwiinn

nayaa nez loh Dxiohs.

6
1 Pwihsi ziga naa nuꞌh tuhsi loh xtsiꞌn Dxiohs, rachiñiꞌ

nu loh tu ayi cweꞌhe stoꞌ tu nin bwiꞌhnn Dxiohs xcweenta
tu, sinolaꞌn lliaaꞌzi ziga gwachii stoꞌ tu xchiꞌdxyi Jesucristu,
2 laasii squiiꞌ rñiꞌ loh xchiꞌdxyi Dxiohs:
Dxyih nin bwiꞌhnnaꞌhn lligaaba balahsa stoꞌn laꞌhtu,
bacaꞌdxiaagahn xchiꞌdxyi tu nin gunaaba tu loon;
ya dxyih nin guyahpitii xtuhlda tu, bwiꞌhnnaꞌhn cumpahñu

laꞌhtu.
¡Guldxihn dxyiꞌdxyi! Nnah naa tuhbi dxyih nin galahsa

stoꞌ Dxiohs laꞌhnuꞌh; nnah naa tuhbi dxyih nin gusiaꞌpitii
Ñiꞌh xtuhlda tu. 3 Ayi chyu chiꞌhyi guunn dziꞌn nin guunn
guidxyiꞌchinee bwiinn laꞌhnu, tin ziꞌchi ayiza guiñiꞌ dxaaba
raꞌ bwiinn xcweenta xtsiꞌn nu, 4 tin mahzi ru galuuꞌyi nu
ziga naa nu xmooza Dxiohs; pur pasensi nin nachidxiaapa
nu chin rusaꞌcazii raꞌ bwiinn laꞌh nu, chin ratiꞌdxiloh nu
xiilla stuhbi guelrzaꞌcazii nee chin ayi rahcabwaꞌ nu cuun
nin guidiꞌhnn nu. 5 Ya chin ayi ruluuꞌyiloh xa guidiꞌhnn nu
ziga chin rucaꞌyahga raꞌ bwiinn laꞌhnu, chin rusieꞌw raꞌ ba
laꞌhnu laꞌn lahtsi dxiꞌba, cun chin riahsa raꞌ bwiinn rucaꞌnee
raꞌ ba laꞌhnu, ziga chin ayi chyu rahsi cun ratiꞌdxiloh za nu
guelrchiaꞌhan; 6 neezaa raluuꞌyi nu naa nu xmooza Dxiohs
xcweenta ziga nin nabahan nayaa nu nez loh Dxiohs. Nee
cun ziga naann zaꞌca nu xchiꞌdxyi Dxiohs, neezaa xcweenta
xquelnadoꞌ laadzi nu, nee laasii pur guelpasensi xteenn nu,
neezaa laasii rbweza Spíritu Saantu Dxiohs laꞌn lastoꞌ raꞌ nu,
neezaa ziga nadziiꞌhi nu bwiinn raꞌ, 7 neezaa pur xcweenta
dxyiꞌdxyi guchii paꞌh xteenn Dxiohs, nee cun neezaa pur
guelrnabwaꞌ xteenn Ñiꞌh. Caꞌha nu tuhbi madxihdu guel-
nayaa xteenn Ñiꞌh; caꞌha nu guelnayaa chi garoopa naa nu
ziga lahdu derehchu cun lahdu rrabwehsa. 8 Ya ziꞌchiza
raluuꞌyi nu naa nu xmooza Dxiohs ziga chaꞌyi naa xquel-
rnabwaꞌ nu, o riaꞌhan xtuhyi za nu. Nuu bweelta nuu nin
rñiꞌ zaꞌca xcweenta nu, ya nuu za bweelta rñiꞌnah za raꞌ ba
xcweenta raꞌ nu; nuu za bwelta rñiꞌ raꞌ ba ziga naa nu bwiinn
nin rusaguiꞌhi bwiinn, mas nicala naa nu bwiinn nin rñiꞌ
dxyiꞌdxyi nin naa guchii. 9Ya nuu bweelta rwaꞌha raꞌ bwiinn
loh nu ziga zi tuhbi bwiinn ziitu nicala zaꞌbi dxyiꞌdxyi pur
laꞌhnu ziahan lahta. Nuu bweelta rahchi tiiꞌnu, per rbiaꞌgarii
riazah tiiꞌ nabahan nu; rzaꞌcazii raꞌ nu per ayi rahchi nu.
10 Nicala nuu nu guelrbiin per garaa dxyih nuu nasaa stoꞌ
nu. Nicala naa nu prohbi, per rachidiꞌhnn rricu raꞌnu ziahan
raꞌ bwiinn loh xchiꞌdxyi Dxiohs. Nicala naa nu bwiinn nin

ayi xi nahpa tiiꞌ, per nahpa nu garaalohtiiꞌ nin naa xteenn
Jesucristu.

11Bwiinn Corintu raꞌ, laꞌhnu bachiñiꞌ garaa nin naa guchii
loh tu, garaa gahca raꞌ dxyiꞌdxyi raꞌ nin nuu laꞌn lastoꞌ nu.
12 Nin tuhbi dxyiꞌdxyi ayi chyu bacaꞌtsi loh tu; sola laꞌhtu
rguꞌlaꞌn stoꞌ tu dxyiꞌdxyi nin nahpa guiñiꞌ tu loh nu. 13Nnah
naꞌhrñiꞌn loh tuzigazi rñiꞌnee tuhbidaada lliiꞌnba: “¡Gulguiñiꞌ
loh nu dxyiꞌdxyi raꞌ nin nu laꞌn lastoꞌ tu!”

Naa nuꞌh xquidoꞌDxiohs nin nuu nabahan nez dxibaaꞌ
14 Ayi guchaꞌga tu bwiinn raꞌ nin ayi riachii stoꞌ raꞌ ñiꞌh

xchiꞌdxyiDxiohs, laasii ayi gacaxtsiꞌn tu tuhbiloh, laasii tuhbi
tu xclaaꞌdzi guunn dziꞌn zaꞌca, stuhbi nin guiclaaꞌdzi guunn
dziꞌn dxaaba, ¿xa gaca loh biaꞌñih ziga naa loh nacahyi? 15 o
¿xa gaca saahnee Jesucristu laꞌh Satanahs? ¿Xa gaca sahnee
tuhbi bwiinn nin riachii stoꞌ ñiꞌh xchiꞌdxyi Dxiohs laꞌh tuhbi
bwiinnninayi riachii stoꞌñiꞌhxchiꞌdxyiDxiohs? 16¿Xinah tu?
¿Gu ziga naa xquidoꞌ Dxiohs naa za xquidoꞌ dxaan raꞌ? Laasii
laꞌhnuꞌh naa nuꞌh xquidoꞌDxiohs nin nuu dxibaaꞌ, ziga gahca
guñiꞌ Dxiohs galoh:
Ziuuꞌhuhn nez laꞌn lastoꞌ raꞌ ba, zizaꞌneezaaraꞌn ba;
Naꞌh gacaꞌhn Xchiohs tu, ya laꞌhtu gaca tu xpwiiꞌnn raꞌn.

17Pwihsi neezaa guñiꞌ Daada Dxiohs squiiꞌ:
Gulgariaꞌh lahda raꞌ bwiinn, gulguiriaꞌhcaa loh raꞌ ba;
ayi guinaꞌzu tu cohsa dxaaba tin ziꞌchi gaannloon laꞌhtu ziga

lliiꞌn raꞌn.
18Ya chiꞌchi zahcaꞌhn tuhbi Daada loh tu,
ya laꞌhtu gaca tu lliiꞌngaꞌn raꞌn cun lliiꞌn dxaꞌpa raꞌn,
rñiꞌ Yuꞌbi Dxiohs nin nahpa garaa tiiꞌ guelrnabwaꞌ.

7
1 Pwihsi, bwiitsi raꞌn, ziga ya biaꞌhannee Dxiohs dxyiꞌdxyi

raꞌ riiꞌ laꞌhnuꞌh, nahpa gachidiꞌhnn nayaa nuꞌh laꞌhnuꞌh loh
garaatiiꞌ tin ayi gusiaaba bweꞌhla tihxi raꞌ nuꞌh laꞌhnuꞌh loh
duhlda nee cun xcweenta xigaaba raꞌ nuꞌh cun lastoꞌ raꞌ
za nuꞌh, tin ziꞌchi gaca gachizaꞌ raꞌ nuꞌh loh neziuh saantu
xteenn Dxiohs, per chuu guelnadxyiꞌbi xteenn Dxiohs laꞌn
lastoꞌ raꞌ nuꞌh.

Xcweenta ziga badxaꞌh xigaaba raꞌ bwiinn Corintu raꞌ
2 Gulgahca nadziiꞌhi laꞌhnu nez laꞌn lastoꞌ tu, laasii ayi

chyu xi mahla cayuhnn laꞌh chyu tiiꞌ, nee nin ayi za chyu
nugasaguiꞌhi laꞌh chyu tiiꞌ za. 3 Ayi cañiꞌn dxyiꞌdxyi raꞌ riiꞌ
tin para gudziꞌbaꞌhn duhlda yihca tu; pwihsi ziga laꞌn guñiꞌla
loh tu desde galohyi laꞌhtu nuu tu laꞌn lastoꞌn, tin nicala
guibahan nu cun nicalaza gachi nu tuhsi cun laꞌhtu. 4Laꞌhtu
nadxiipa stoꞌn, laasii pur laꞌh tu rdxeelaꞌhn dxyiꞌdxyi zaꞌca

nin ruluꞌyiꞌhn nez loh raꞌ bwiinn, ya loh garaa raꞌ ziga guel-
rzaꞌcazii raꞌnin ratiꞌdxiloh raꞌnu,mas riin stoꞌn guelnadxiipa
cun guelnasaa xteenn Dxiohs pur xcweenta tu.

5Niꞌchin chin guyuuꞌ nu nez loh raꞌ guihdxyi xteennMace-
donia, ayi chyubidxiaapa guelrziꞌlaaꞌdzi laasii garaa lahta raꞌ
batiꞌdxiloh nu guelrzaꞌcazii pur xcweenta guelrdxihldxinee
nin guyuuꞌ nez gadiidxi nu, cun xcweenta za guelnadxyiꞌbi
nin guyuuꞌ stoꞌ nu. 6 Per laꞌh Daada Dxiohs nin rdiꞌhi guel-
nasaa stoꞌ bwiinn raꞌ nin riuuꞌ nalaasa stoꞌ, baniꞌhi Ñiꞌh guel-
nasaa stoꞌ nu chin badzihnnee Titu dxyiꞌdxyi pur xcweenta
tu. 7Nee ayi pur nin ziga zi dxiꞌh nin badzihn Titu, sino que
neezaa pur tanto nin riuuꞌguiꞌw stoꞌ ba pur laꞌhtu. Laꞌh Titu
gunah balaaca chiꞌh nin xclaaꞌdzi tu gwaꞌha tu loh nu, nee
gunah za bi cuun guelnalaasa nin nuu stoꞌ tu pur nin ruhnn
tu lligaaba pur naꞌh. Pwihsi ya cun garaa raꞌ deeꞌ mahzi ru
rahcaziahan guelnasaa stoꞌn.

8Nicala laꞌh carta nin bacaꞌhn bwiꞌhnn guyuuꞌ nalaasa stoꞌ
tu, per naꞌh ayi bibiin stoꞌn per ya chin guxeꞌhlaꞌhn carta
chi guhca nalaasa stoꞌn laasii nnah naꞌnnahn guzahca biin
stoꞌ tu pur biꞌlda tu carta ca, per ayi xchih dxiꞌh guhca biin
stoꞌ tu. 9 Yannah nuu guelnasaa stoꞌn per ayi pur dxiꞌh nuu
guelrbiin stoꞌ tu, sino que pur nin bwiꞌhnn guelrbiin chi ziga
badxaꞌh xigaaba tu gubiaꞌgarii tu nez loh Dxiohs. Laꞌhtu
bwiꞌhnn tu batiꞌdxiloh tu loh nin ziga biuuꞌstoꞌDxiohs guhca,
tin ayi guyuuꞌ xa ñuñihchi tu pur xcweenta nu. 10 Laasii
guelrbiin nin rguꞌnehza Dxiohs loh raꞌ nuꞌh ruhnn raguꞌdzi
stoꞌ raꞌ nuꞌh, tin ziꞌchi rutaꞌh Dxiohs laꞌh raꞌ nuꞌh loh duhlda
niꞌchi nin rzaꞌbi stoꞌn mahzi ru chin bwiꞌhnn Ñiꞌh ziꞌchi, ya
ziꞌchi rbiaꞌtii guelnalaasa, per guelrbiin xteenn guidxyiyuh
ayi ruhnnan gahn gaguꞌdzi stoꞌ raꞌ bwiinn cun xtuhlda raꞌ
ba, mas runnan rñihchiloh raꞌ bwiinn para tuꞌpazi. 11 Laꞌh tu
bwiꞌhnn tu batiꞌdxiloh tu guelrbiin nin guhca xigaabaDxiohs
guhca, yannah ¡gulguiꞌaha loh gahn! ¡Balaaca chiꞌh cohsa zaꞌca
bwiꞌhnnan para laꞌhtu! Bwiꞌhnnan bwaꞌha zaꞌca paꞌh tu xi
niꞌca guhca, tin gaca guluuꞌyigahca tu xcweentan, chiꞌchi
bwiꞌhnnan guyuuꞌllahn stoꞌ tu, neezaa bwiꞌhnnan bidxyi-
hbi tu niꞌchin nin basaaꞌn tu duhlda raꞌ, chiꞌchi bwiꞌhnnan
xclaaꞌdzi tu ñwaꞌha tu loon, guhca za guyuuꞌ guelrzaaꞌ stoꞌ
tu pur naꞌh, bwiꞌhnnzan guunn tu guelguxchisi xcweenta
bwiinn nin bwiꞌhnn duhlda chi. Garaa raꞌ deeꞌ baluuꞌyi ayi
laꞌh dxiꞌh tu guluꞌtii tu duhlda. 12Niꞌchin chin bacaꞌhn dxihtsi
ca, ayi bacaꞌhñin loh bwiinn nin bwiꞌhnn duhlda sino que tin
para gudiꞌhi tu xcweenta guelrzaaꞌ nin riuuꞌ tu pur naꞌh nez
loh Dxiohs. 13Niꞌchin bachicaꞌha nu ziga guridxyii stoꞌ nu.
Yannah pur nin ya gurihdxyii stoꞌ nu, mas riahxi duxa nu

pur nin rachidiaꞌha nu nuu riahxi Titu pur laꞌhtu. Pwihsi
garaa tu cayuhnn tupara cayuuꞌ guelnasaa stoꞌTitu. 14Pwihsi
sidela nuu xi dxyiꞌdxyi zaꞌca nin raꞌpihn loh bi pur xcweenta
tu, ayi baziꞌxtuhyiꞌhn nez loh bi. Per ziga gahca rñiꞌ nu
ganaalla dxyiꞌdxyi nin guchii, ziꞌchi gahca za guchii naa
garaa raꞌ dxyiꞌdxyi nin bidiꞌtsi loh Titu pur xcweenta tu.
15Niꞌchin nin mahzi ru cayahca nadziiꞌhi stoꞌ Titu cun laꞌhtu
chin riagannah stoꞌ bi xa bazoꞌbadxiahga tu dxyiꞌdxyi, nee xa
guunnloh tu bi cun gaduhbi stoꞌ tu chin badzihn bi nee cun
ziga guelnadxyiꞌbi xteenn tu. 16 Nnah nuu nasaa stoꞌn pur
nin nnahyi naꞌpahn gaduhbitiiꞌ confiansa tun laꞌh tu ya ayi
xi guelrzaaꞌ riuuꞌhuhn cun laꞌhtu.

8
Xcweenta guhn para laꞌh raꞌ xpwiinn Dxiohs nin nuu loh

guihdxyi Jerusalehn
1Pwihsi nnah bwiitsi raꞌn, xclaaꞌdzi nu gachidiꞌyidxyiꞌdxyi

nu loh tu xcweenta ziga badiꞌhi Dxiohs guelriachii stoꞌ nez
lastoꞌ raꞌ bwiinn guihdxyiMacedonia nin gwachii stoꞌ raꞌ ñiꞌh
xchiꞌdxyi Dxiohs. 2Nicala batiꞌdxiloh raꞌ ba guelrzaꞌcazii pur
guelrzaꞌcazii nin batiꞌdxi Dxiohs laꞌh raꞌ ba per guhca nasaa
lastoꞌ raꞌ ba, nee nicala za naa raꞌ ba prohbi, per badziiꞌba raꞌ
ba mweeyi ziga zi tuhbi bwiinn nin nahpa ziahan mweeyi.
3Naꞌh naann nin bwaꞌhaloon, cun gaduhbi stoꞌ raꞌ ba baniꞌhi
raꞌbazigachiꞌhmweeyiꞌhnninguhcabaniꞌhi raꞌba, neehasta
mahziꞌhn ru badiꞌhi raꞌ ba. 4 Gunaaba duxa raꞌ ba loh nu
gasaaꞌn nu gudiꞌhi raꞌ ba xmweeyi raꞌ ba para gacanee raꞌ ba
laꞌh raꞌ xpwiinn Dxiohs. 5Mahzi ru bariaꞌcaa bwiꞌhnn raꞌ ba
que ziga dxudiꞌhnn nu lligaaba pur laꞌh raꞌ ba, pwihsi badiꞌhi
raꞌ ba laꞌh raꞌ ba mweer galoh nez loh Daada Jesucristu,
chiꞌchi nez loh raꞌ nu ziga gunabwaꞌ Dxiohs gaca. 6 Pwihsi
ziga bachaꞌga raꞌ bwiinn Macedonia raꞌ mweeyi, ziꞌchi za
niꞌchin nnah raꞌpihn loh Titu dxiꞌ za bi tin guicaꞌhabimweeyi
nin gudiꞌhi tu xcweenta ziga guñiꞌ bi loh tu galoh. 7 Ruhnn
tu ziahan dziꞌn zaꞌca, riahchiipa stoꞌ tu xchiꞌdxyi Dxiohs,
rñiꞌ zaꞌca tu xchiꞌdxyi Dxiohs, nee nahpa tu guelnasiin, nee
rcaꞌhstoꞌ tu guunn tu xtsiꞌn Dxiohs; nee rantsiiꞌhi za tu laꞌh
nu, niꞌchin ayi chesuh tu guunn tudziꞌn zaꞌca raꞌ ziga cheezah
gudziiꞌba za tumweeyi.

8Ayi guunn tu lligaaba cañiꞌn ziga nahpa guunnpaꞌca tun;
sola xclaaꞌdzihn gacabwaꞌ tu xa naa lastoꞌ raꞌ bwiinn raꞌ nin
rudziiꞌba raꞌmweeyi, tin ziꞌchi za guluuꞌyi rucaꞌh stoꞌ tu bwi-
inn raꞌ nin naa raꞌ xpwiinn Dxiohs, 9 laasii laꞌhtu ya nuꞌnbwaꞌ
tu xabalahsa stoꞌDaada Jesucristu laꞌhnuꞌh; laꞌhÑiꞌhnaaÑiꞌh
rricupurnincaꞌhaÑiꞌhgaraaxixteennDxiohs, perguhcaÑiꞌh

ziga zi tuhbi bwiinn prohbitiiꞌ, tin ziꞌchi pur xcweenta Ñiꞌh
gaapa tu garaa raꞌ nin nahpa Dxiohs nez dxibaaꞌ.

10 Naꞌh ziñiꞌn loh tu xi lligaaba ruꞌnnahn para laꞌh gahca
xquelnazaꞌca tu. Guduhbihzayi galoh tu guzaꞌloh tu cayuhnn
tu dziꞌn zaꞌca riiꞌ, laasii gaduhbi stoꞌ tu guzaꞌloh tun. 11Pwihsi
nnah gulchezah hasta guzaꞌloh tun, cun laꞌh gahca ziga nuu
stoꞌ tu chin guzoꞌbaloh tun, nnah xteenn dziꞌn ca gulgadiꞌhi
ziganin rahpa tu. 12Laasii sidelanuubwiinn cungaduhbistoꞌ
ba xclaaꞌdzi ba gudiꞌhi ba guhn loh Dxiohs, Dxiohs rcaꞌha
Ñiꞌh nin chiꞌhzi rahlaastoꞌ bwiinn rudiꞌhi ba laasii ayi rnaaba
Ñiꞌh nin ayi rahlda guzuh bwiinn. 13Ayi cañiꞌn gulgadiꞌhi tin
tiidxi tu guelrzaꞌcazii para gaapaa stuhbi bwiinn, sino que
tin gaca tuhbiloh tu cun xixteenn tu. 14 Nin nahpa tu nnah
niꞌchi gulgadiꞌhi tin guzaꞌloh tu nin cayaꞌdxi raꞌ ba, tin stuhbi
dxyih laꞌh raꞌgaꞌh raꞌ ba chin nahpa raꞌgaꞌh za raꞌ ban zuniꞌhi
za raꞌ ba nin dxiaꞌdxi tu, tin ziꞌchi gaapaa tu xixteenn tu nin
guichiꞌhn tu tuhbiloh. 15Laasii loh xchiꞌdxyiDxiohs caa squii:
“Bwiinn nin batiaaꞌha ziahan duxa guelwahw, ayi xi bwiꞌhnn
sohbra; ya bwiinn nin batiaaꞌha gulliaꞌyiꞌhn, ayi xi biaꞌdxyi
ba.”

Titu cun bwiinn raꞌ nin zeꞌnee laꞌhba
16ZuxchiilliDxiohsnin rudiꞌhi laꞌhTitu laꞌhgahcaguelrzaaꞌ

nin naꞌpahn pur laꞌhtu. 17 Pwihsi guziꞌguehlda bi guunn bi
nin gunaꞌbaꞌhn loh bi guunn bi, ya coma ziga laꞌh gahca bi
xclaaꞌdzi duxa bi guunn bi xtsiꞌn Dxiohs nez loh tu, nnah
laꞌh gahca bi bwiꞌhnn bi lligaaba dxieꞌguiaꞌha bi cuun tu tin
guzaꞌloh tu guunn tu dziꞌn riiꞌ.

18 Riiꞌ rachiguꞌnehza nu tuhbi bwihtsi lasaaꞌ nuꞌh tuhsi
juunta cun Titu; laꞌh bin nin rñiꞌ zaꞌca raꞌ bwiinn guidoꞌ
xcweenta ñiꞌh laasii dziꞌn zaꞌca ruhnn bi pur xcweenta
xchiꞌdxyi Dxiohs, 19 nee ayi dee si dxiꞌh, sino que laꞌh raꞌ
bwiinn guidoꞌ raꞌ gulii laꞌh bwihtsi lasaaꞌ nuꞌh riiꞌ tin sahnee
ba laꞌh nu loh xtsiꞌn Dxiohs nin dxudiꞌhnn nu riiꞌ tin guiñiꞌ
zaꞌca bwiinn pur laꞌh Jesucristu, nee tin dxugaluuꞌyi za nu
ziga xclaaꞌdzi nu guidiꞌhnn nu xtsiꞌn Ñiꞌh, 20 tin ayi ziꞌchi
chuu nin guiñiꞌ yihca nu ridiꞌhnn nu guriꞌxi cun mweeyi
rooꞌ nin bidxaꞌga riiꞌ para laꞌh raꞌ xpwiinn Dxiohs. 21 Pwihsi
dxudxiꞌhyi nu xa cayahca raꞌ deeꞌ tin gariaꞌcaa xnehzan; nee
ayi nez loh si dxiꞌh Daada Jesucristu sino que nezaa nez loh
raꞌ bwiinn raꞌ.

22 Garoopa raꞌ bwihtsi raꞌ nuꞌh riiꞌ, raxeꞌhla za nu stuhbi
bwihtsi nuꞌh nin ya guhca paaldaa bweelta bidiaꞌha nu xa
ruhnnba, neezigayabachidiaꞌhanuxclaaꞌdzibaguunnzaꞌca
ba ziahan raꞌ dziꞌn, nee nnahmahziru xclaaꞌdzi ba guunn ba
dziꞌn zaꞌca laasii laꞌhtu nadxiipa stoꞌ ba. 23 Sidela chyuulla

guinaaba dxyiꞌdxyi laꞌh Titu pur bwiinn riiꞌ, gulguiñiꞌ loh
bwiinn chi laꞌh bi naa bi nin cayuhnnee naꞌh dziꞌn nez loh
tu, o sidela guinaaba dxyiꞌdxyi raꞌ ba xcweenta schioopa raꞌ
lasaaꞌnuꞌh, gulgahbi loh raꞌba laꞌh raꞌbanaa raꞌba xquixaꞌga
raꞌbwiinnguidoꞌneepurxcweenta raꞌba rñiꞌ zaꞌca raꞌbwiinn
pur Jesucristu. 24Pwihsi para gacabwaꞌ raꞌ bwiinn guidoꞌ raꞌ,
gulgaluuꞌyi loh raꞌ bwiinn chi xa rantsiiꞌhi lasaaꞌ tu, neezaa
raꞌdziꞌnnin ruhnn tuniꞌchinin rachiñiꞌnuganaalladxyiꞌdxyi
zaꞌca xcweenta tu.

9
Mweeyi para laꞌh raꞌ bwihtsi raꞌ nuꞌh

1Niꞌchin ayi gucaꞌhruhn loh tu xcweenta dziꞌn raꞌ riiꞌ, nah-
stoꞌ nu, guelrahcanee raꞌ laꞌh raꞌ xpwiinn Dxiohs, 2 laasii laꞌn
naann xa rucaꞌhstoꞌ tu guunn tun, ya ziga guñiꞌ zaꞌcaꞌhn pur
xcweenta tu lohraꞌbwiinnMacedonia; guñiꞌn lohraꞌba laꞌhtu
bwiinn raꞌ Acaya raꞌ desde guduhbihza batiaaꞌha tu mweeyi.
Pwihsi laasii bwiꞌhnn tu ziꞌchi neezaa raꞌ ziahan raꞌ bwiinn
Macedonia raꞌ bieꞌsuhstoꞌ raꞌ ba bachaꞌga raꞌ ba mweeyi.
3 Niꞌchin laꞌn guluꞌneezahn bwiitsi raꞌ nuꞌh nez loh tu, tin
ayi gaca lliaaꞌha zi dxyiꞌdxyi nin guñiꞌn xcweenta tu, tin ziga
cabweeza tiiꞌ tu guchaꞌga tuxmweeyi tu ziga guñiꞌllgaꞌn loh tu
desgaloh, 4 tin ayi nagah chin dxieꞌldahn dxieꞌnee raꞌ paaldaa
raꞌ bwiinn Macedonia mahs nee gwaꞌha raꞌ ba ayi biuu tu
ñuchaꞌga tu mweeyi, ya ziꞌchi ziaꞌhan xtuhyiꞌhn cun neezaa
laꞌhtu. 5 Niꞌchin nin bwiꞌhnnaꞌhn lligaaba lwehgu si zeꞌ raꞌ
bwiitsi raꞌ nuꞌh riiꞌ, tin zeꞌguiaꞌha raꞌ ba xa gaca xcweenta
mweeyi raꞌninbiaꞌhandxyiꞌdxyinuꞌhdesdegalohyi guchaꞌga
tu, tin ziꞌchi banaꞌsiin mweeyi nin guhlaastoꞌ tu bachaꞌga tu,
ayi pur ziga dxiꞌh chyu rñiꞌ nahpa cun lajweersi guunn tun.

6Gulgasannah stoꞌ tu dxyiꞌdxyi raꞌ rii: Bwiinn nin rbahchi
gulliaꞌhyiꞌhn biñih, ziꞌchi za gulliaꞌhyiꞌhn jusehchi rcaꞌha ba;
ya ziga bwiinn nin rbahchi zirooꞌ biñih, ziꞌchi za zirooꞌ juse-
hchi rcaꞌha ba. 7 Cada tuhbigah tu gulgadiꞌhi ziga chiꞌh
rahlaastoꞌ tu gudiꞌhi tu; per ayi guunn tun cun guelruhnn
chiohpa stoꞌ nee gulgahcabwaꞌ ayi naazan lajweersi, laasii
Dxiohs nadziiꞌhi Ñiꞌh laꞌh bwiinn nin rudiꞌhi mweeyi nez
loh Ñiꞌh cun gaduhbi stoꞌ ba, 8 laasii Dxiohs guniꞌhi Ñiꞌh
zirooꞌ guelruhnntaaꞌyi xteenn Ñiꞌh para laꞌhtu, tin ziꞌchi ayi
chuu dxyih dxiaꞌdxi tu nin guichiꞌhn tun nee tin gaapa za
tu ziahanan para gacanee tu garaaloh raꞌ cohsa zaꞌca raꞌ,
9 laasii loh xchiꞌdxyi Dxiohs rñiꞌ squiiꞌ: “Laꞌh badiꞌhi duxa
Ñiꞌh para laꞌh raꞌ bwiinn prohbi, laasii zahca Ñiꞌh bwen duxa
para tuꞌpazi.” 10 Dxiohs nin rniꞌhi biñih nin rbahchibiñih
nuꞌh loh yuh nee cun guelwahw para guidaꞌw nuꞌh; laꞌh Ñiꞌh

gutarloohon para loh dziꞌn liꞌhn xteenn tu, ya ziꞌchi guunn
Ñiꞌh tin chioo raꞌn tin guniꞌhihn tuhbi liꞌn zaꞌca laꞌhtu, 11 tin
ziꞌchi gaapa tu ziahan raꞌ guelnazaꞌca para gacaza gudiꞌhi tu
zirooꞌ. Ya para laꞌhnu, ziga mweeyiꞌhn nin rguꞌnehza tu para
laꞌh raꞌ xpwiinn Dxiohs, zuhnnan para gudiꞌhi duxa raꞌ ba
guelzuxchilli nez loh Dxiohs, 12 laasii chin rahcanee tu laꞌh
raꞌ bwihtsi raꞌ nuꞌh, ayi sola dxiꞌh radiꞌhi nuꞌh nin rchiꞌhn
raꞌ ba sino que neezaa rachidiꞌhnn nuꞌh para rudiꞌhi raꞌ ba
guelzuxchiilli nez loh Dxiohs. 13 Chin rahcanee tu laꞌh raꞌ
lasaaꞌ tu, ruluuꞌyi xcweenta ziga ruzoꞌbadxiahga tu xchiꞌdxyi
Dxiohs nin gwachii stoꞌ tu; niꞌchin laꞌh raꞌ ba guiñiꞌ zaꞌca
raꞌ ba pur laꞌh Dxiohs xcweenta ziga nin cayahcanee tu laꞌh
raꞌ ba pur xcweenta mweeyi nin guluꞌnehza tu para laꞌh raꞌ
ba cun snuhn raꞌbwihtsi lasaaꞌ raꞌ nuꞌh nin rii raꞌ stuhbi
lahta. 14 Ya chiꞌchi laꞌh raꞌ ba zibwihdxyi-zinaaba raꞌ ba loh
Dxiohs tin gacaneeÑiꞌh laꞌhtu, ya zahca nadziiꞌhi raꞌba laꞌhtu
laasii runiꞌhi duxa Dxiohs xquelrahcanee Ñiꞌh para laꞌhtu.
15 Zuxchiilli Dxiohs laasii baniꞌhi Ñiꞌh tuhbi cohsa rooꞌ, cun
tuhbi guelnazaꞌca rooꞌ nez loh raꞌ nuꞌh.

10
Guelrnabwaꞌ nin nahpa Pahblu xcweenta ziga naa ba

pooxtla
1 Naꞌh Pahblu, rnaꞌba duxaꞌhn loh tu, cun garaa raꞌ

dxyiꞌdxyi nadoꞌlaadzi, nee cun dxyiꞌzaꞌca xteenn Jesucristu;
nee zaꞌbi dxyiꞌdxyi naanbwiinnnadoꞌlaadzi chin biaꞌhanahn
loh tu ya chin nuuꞌhuhn stuhbi lahta rucaꞌhn dxyiꞌdxyi nin
dxigah ruriꞌhi laꞌhtu. 2 Pwihsi rnaꞌbaꞌhn loh tu, gulguibahan
zaꞌca tin chin dxieꞌldaguiaꞌhahn cuun tu, ayi chuu llahn stoꞌn
nee tin ayiza guiñiꞌn dxyiꞌdxyinah loh bwiinn raꞌ nin rñiꞌ:
“Pahblu nabahan ziga zi tuhbi bwiinn guidxyiyuh.” 3 Per
laꞌh nu ayi chyu rdxihndxi cun dxiꞌba nin rutuhbi raꞌ bwiinn
guidxyiyuh. 4 Laasii dxiꞌba nin rulaloh laꞌhnu ayi naaꞌhan
ziga dxiꞌba nin rutuhbi raꞌ bwiinn guidxyiyuh, sino que naan
cun ganaalla xquelrnabwaꞌ Dxiohs tin riidiꞌhnn nu gahn loh
raꞌ garaa raꞌ guelrnabwaꞌ nin nuu loh guidxyiyuh. 5Niꞌchin
nin cagazuꞌhyi nu loh garaa raꞌ lligaaba dxaaba raꞌ, neezaa
ziga nin ruchiꞌdxiu-ruchaꞌga lligaaba rooꞌ raꞌnin xclaaꞌdzi raꞌ
bwiinn guiñiꞌyah raꞌ ba xcweenta raꞌ bwiinn nin nuꞌnbwaꞌ
laꞌhDxiohs; per cacaꞌhanu garaa raꞌ xigaaba raꞌnu cagatiꞌdxi
raꞌ nu laꞌh raꞌn nez loh naa Jesucristu tin guzoꞌbadxiahga
raꞌ nu xchiꞌdxyi Jesucristu. 6 Nin cabweeza chiꞌhzi nu naa
guidiꞌhnn nu guelguxchisi loh chyu chiꞌhzi bwiinn nin ayi
guzoꞌbadxiahga xchiꞌdxyi Dxiohs, chin laꞌh garaa tu guyuuꞌ-
guyaꞌzi xchiꞌdxyi Dxiohs.

7 Laꞌhtu rwaꞌha tu cohsa raꞌ ziga chiꞌhzi nin rdiiꞌdxi loh tu.
Sidela chyuulla tuhbi tu rguꞌbwaꞌ guchii naaba xpwiinn Jesu-
cristu, nahpa gacabwaꞌzaba guunnxigaababaneezaa laꞌhnu
naa nu xpwiinn Jesucristu. 8 Pwihsi laasii mahziru guiñiꞌ
zaꞌcaꞌhn xcweenta guelrnabwaꞌ nin naꞌpahn, nin baniꞌhi Dx-
iohs naꞌh tin guchiooꞌruhn guelriachii stoꞌ xteenn tu per ayi
laꞌhla dxiꞌh guxiꞌnaꞌhn laꞌhtu nicala gatuhyi loon pur guiñiꞌn
squiiꞌ. 9 Naꞌh ayi xclaaꞌdzihn dxieꞌsuh guidxyihbi tu nastoꞌ
tu ziga nugachibiyaaꞌhahn laꞌhtu pur dxihtsi raꞌ nin bacaꞌhn.
10 Laasii rñiꞌ raꞌ ba loh xchiꞌtsihn caa dxyiꞌdxyi nagahn,
dxyiꞌdxyi ñaꞌlaaꞌdzi; per ziga chin rñiꞌn cun rwaaꞌhahn nez
loh raꞌ tu rñaꞌnziga zi tuhbi bwiinn siisii ya xchiꞌdxyiꞌhnnaan
ziga zi xchiꞌdxyi tuhbi bwiinn nin rñiꞌ xilaa-xihlaan. 11 Per
bwiinn nin rñiꞌ ziꞌca, gacabwaꞌ ba deeꞌ: ziga nin naa nu cun
xchiꞌdxyi nu chin racaꞌh nu dxihtsi loh tu ziga chin nuu nu
zihtu, pwihsi ziꞌchi gahcaza naa nu chin dxuunee nu laꞌhtu.

12Per ayi chyu ruhnn xigaaba naa nu tuhbiloh cun bwiinn
raꞌ nin rñiꞌ zaꞌca pur xcweenta gahca raꞌ ñiꞌh. Laꞌh raꞌ ba
ruhnn raꞌ ba puura lligaaba mbah raꞌ, loh ziga ruchaꞌgabwaꞌ
raꞌ ba xcweenta ziga tuhbi ziga stuhbi raꞌ ba. 13Per laꞌhnu ayi
chyu guunn nayaachi tsiꞌbaloh nu loh nin nagahdxi guniꞌhi
Dxiohs laꞌhnu, mas sola riidiꞌhnn nu ziga chiꞌh dziꞌn nin
baniꞌhiDxiohs laꞌhnu, ya laꞌhgahca squiiꞌ ziganinbaluuꞌyi nu
loh guihdxyi Corintu riiꞌ. 14Niꞌchin ayi chyu bwiꞌhnn chiohpa
loh lligaaba, pwihsi ¿xa ñariaꞌcaa sidela laꞌhnu ayi ñadzihngah
nu para ñaluuꞌyi nu laꞌhtu? Pwihsi laꞌhnu naa mweer bwiinn
raꞌ nin bieꞌnee xchiꞌdxyi Jesucristu nez loh tu. 15 Ayi chyu
ruhnn nayachi loh xtsiꞌn stuhbi bwiinn, sino que dxuuleꞌza
nu chioo guelriachii stoꞌ xteenn tu, chiꞌchiyi gaca guidiꞌhnn
ru nu dziꞌn nez loh tu, ziga chiꞌhzi gaca guidiꞌhnn nu, 16 tin
gaca za galuuꞌyiru nu xchiꞌdxyi Jesucristu stuhbi lahta loh
guihdxyi raꞌ nin naa zihturu galoo lahdxyi tu, nee ayi za chyu
guunn nayaachinee dziꞌn nin bwiꞌhnn stuhbi bwiinn.

17 Sidela chyuulla xclaaꞌdzi guunn nayaachi, per mahzi
chaꞌyi guunnnayaachi raꞌ ba pur xcweenta Daada Jesucristu,
18 laasii bwiinn nin ruzaꞌloh ruhnn gahn rutiꞌdxiloh xi chiꞌh
zi, ayi laꞌh dxiꞌh ba naa nin rñiꞌ zaꞌca gahca pur xcweenta ñiꞌh
sino que laꞌh Jesucristu nin ruzeꞌta ziga naa xtsiꞌn bwiinn chi.

11
Pahblu cun bwiinn raꞌ nin ayi naa pooxtla

1 ¡Malaayi gwaꞌha nnah tu loon gaduhbi nin guiñiꞌn tuhbi
dxyiꞌdxyi nin naa xilaa-xiilaan! Pwihsi gulgacaꞌdxiahga
xchiꞌdxyiꞌhn 2 laasii riaꞌllahn stoꞌn cun laꞌhtu ya llahn chi zeꞌ
nezloh Dxiohs, laasii ya naa dxyiꞌdxyi gudiꞌhn laꞌhtu nez loh

Jesucristu tin guicaꞌha Ñiꞌh laꞌhtu. Nee xclaaꞌdzizahn gudiꞌhn
laꞌhtu nez loh Ñiꞌh ziga zi tuhbi dxaꞌpa nin nagahdxi chyu
ndxiꞌhw guyihdxitiiꞌ, 3per nin rzaꞌcaꞌhn rdxyiibihn laasii ayi
nagah guisaguiꞌhi tu ziga basaguiꞌhi bweꞌlda laꞌh Eva; nagah
ziꞌchi za gusaaꞌn tu gusaguiꞌhi bwiinndxaaba laꞌhtu ya guunn
ba gahn guidxaꞌh loh xigaaba tu, bachiꞌh guiriaꞌhcaa tu loh
xneziuh Jesucristu nin raann tu cun gaduhbi stoꞌ tu. 4 Laasii
nnah rwaꞌhahn mahzi rucaꞌh stoꞌ tu rucaꞌdxiahga tu rwaaꞌ
stuhbi bwiinnnin rñiꞌnuu stuhbi Jesuhsninayi naaxchiꞌdxyi
Ñiꞌh dxyiꞌdxyi nin raluuꞌyi nu, nee rcaꞌha tu cun gaduhbi stoꞌ
tu tuhbi spíritu nin naa guriincaa loh Spíritu nin ya gucaꞌha
tu, nee cun ruhnn za tu rcaꞌha tu guriincaa dxyiꞌdxyi loh
dxyiꞌdxyi nin ba bihn tu nin gutaꞌh laꞌhtu loh duhlda. 5Naꞌh
riinstoꞌn ayi naan bwiinn nin gulliaaꞌha lasahca loh garaa raꞌ
pooxtla.

6Nicala xchiꞌdxyiꞌhn rzahcastoꞌ tu naan dxyiꞌdxyi nin naa
xilaa-xilaan, per loh xigaaꞌbahn ayi xi riaꞌdxiꞌhn; nin sola naa
bwensi ruluuꞌyiloh garaa raꞌ dxyiꞌdxyi raꞌ nin laꞌn baluuꞌyi
loh tu cun dziꞌn nin bwiꞌhnnaꞌhn riꞌca.

7 O ¿ta bwiꞌhnnaꞌhn duhlda sahca guyuuꞌhuhn lahda tu,
ziga tuhbi bwiinn nadoꞌlaadzi tin gaca tu bwiinn roo raꞌ,
nee nin tuhbi santahba ayi basadxiillihn laꞌhtu xcweenta nin
baluꞌyiꞌhnxchiꞌdxyi Dxiohs? 8Gucaꞌhahnmweeyi nin baniꞌhi
guriin raꞌ ca bwiinn guidoꞌ naꞌh chin guyuuꞌhuhn loh tu, tin
bwiꞌhnnaꞌhn xtsiꞌn Dxiohs loh tu. 9 Chin guyuuꞌhuhn loh tu,
guyuuꞌ xi bichiꞌhnaꞌhn per ayi basioꞌbahn laꞌhtu, laasii chin
bieꞌ raꞌ bwihtsi raꞌ nuꞌh nin zieꞌ raꞌ nez guihdxyi Macedonia,
laꞌhraꞌbabaniꞌhi raꞌbagaraa raꞌninbichiꞌhnaꞌhn, niꞌchinnin
ayi xi basioꞌbahn laꞌhtu, ya ziꞌchi cheezahguꞌnnahn. 10Pwihsi
ziga naꞌpahn siguhra nuꞌnbwaꞌn xchiꞌdxyi Jesucristu, niꞌchin
ayi chyu bwiinn nahpa para guziaꞌtii dxyiꞌdxyi zaꞌca nin
calliiꞌdzi par naꞌh, ya garaa raꞌ bwiinn guihdxyi Acaya guiñiꞌ
raꞌ ba ruluuꞌyi zihn xchiꞌdxyi Jesucristu ayi chyuloo rzaꞌbi
naaꞌhahn para guicaꞌhahn mweeyi. 11 ¿Xixnaa rñiꞌn loh tu
squiiꞌ? ¿Ta laasii ayi guinadziiꞌhihn laꞌhtu? ¡Dxiohs naannloh
balaaca chiꞌh rucaꞌh stoꞌn laꞌhtu! 12 Per nahpa chezaꞌhn loh
nin cayuꞌnnahn, tin ayi chuu nehza para laꞌh raꞌ bwiinn raꞌ
nin caꞌndxiꞌhyi raꞌ cundxyiꞌdxyi rusaguiꞌhi xa gaca raꞌba ziga
naa nu, per ayi gaca ziꞌchi. 13 Pwihsi laꞌh raꞌ ba ayi naa raꞌ
ba pooxtla; laꞌh raꞌ ba sola rusaguiꞌhi zi raꞌ ba, ruhnn zi raꞌ
ba ziga naa raꞌ pooxtla xteenn Jesucristu, per ayi chyu naa
raꞌ ba. 14 Pwihsi deeꞌ raꞌ ayi rluuꞌyi nagahn raꞌn laasii nee
bwiinndxaaba zahca guiñah ba ziga zi tuhbi aanjla xteenn
Dxiohs nin rcaꞌbachaꞌh tin gusaguiꞌhi ba laꞌh raꞌ bwiinn.
15 Pwihsi niꞌchin ayi guinagahn ruluuꞌyiloh ziga nin naa raꞌ

xpwiinn ba ziga tuhbi bwiinn nin ruhnn dziꞌn zaꞌca, pwihsi
bwiinn raꞌ chi ziñihchiloh raꞌ para tuꞌpazi cun xcweenta ziga
naa xtsiꞌn raꞌ ba.

Rutiꞌdxiloh Pahblu guelrzaꞌcazii xcweenta nin naa ba
pooxtla

16 Rñiꞌ zaꞌcaꞌhn loh tu; ayi guunn tu lligaaba yiꞌcahn cazo-
hbayoꞌba, per ziganinnuu tu lligaaba ca gulgasaaꞌnza guiñiꞌn
loh tu ziga tuhbi bwiinn nin rahca naxiin yihca ñiꞌh tin guiñiꞌ
loh tu dxyiꞌdxyi zaꞌca pur xcweenta gahcahn. 17 Dxyiꞌdxyi
nin cañiꞌn riiꞌ ayi cañiꞌñin cun xquelrnabwaꞌDxiohs, sino que
cañiꞌñin ziga zi tuhbi bwiinn nin rahca naxiin yihca ñiꞌh, nee
naa raꞌ dxyiꞌdxyi zaꞌca raꞌ riiꞌ laꞌhgahca xcweeꞌntahn, 18 laasii
ziga nuu za raꞌ bwiinn raꞌ nin rñiꞌ raꞌ dxyiꞌdxyi nayaachi
pur laꞌhgahca xcweenta xtsiꞌn raꞌ ba nin ruhnn raꞌ ba loh
guidxyiyuh riiꞌ, nee ziꞌchi gahca za ziñiꞌn dxyiꞌdxyi nayaachi
xcweenta gaꞌcahn, 19 laasii ziga laꞌhtu nin naa bwiinn nasiin
tiiꞌ cayahpa tu paseensi raꞌ laꞌhbwiinnnin rahcanaxiin yihca
ñiꞌh. 20Laꞌhtu zeezahnee chyu chiꞌh zi tuhbi nin rnabwaꞌ loh
tu ziga tuhbi ballwaaꞌn, o rbaaꞌn raꞌba xixteenn tu, o rnabwaꞌ
raꞌ ba laꞌhtu, o rusaꞌcazii raꞌ ba laꞌhtu, o rgahpaa raꞌ ba loh
tu. 21 ¡Xiilla xtuhyi guhca nu ziga zi bwiinn siisii nez loh tu!,
per loh xi chiꞌh zi nin ruhnn lasahca raꞌ ba laꞌhgahca raꞌ ba,
nicalanaꞌhcañiꞌñinzigazinin rahcayihcañiꞌh, pwihsineezaa
naꞌh naꞌpahn dxyiꞌdxyi. 22 ¿Sidela naa raꞌ ba bwiinn hebreu?
Neezaa naꞌh naañin. ¿Sidela naa raꞌ ba bwiinn Israel? Neezaa
naꞌh naañin. ¿Sidela naa raꞌ ba llahga guehtu Abrahn? Neezaa
naꞌhnaañin. 23Sidela naa raꞌbabwiinnnin ruluuꞌyi xchiꞌdxyi
Jesucristu, naꞌh dziꞌbalohru mahzi ruluꞌyiꞌhn xchiꞌdxyi Je-
sucristu nicala naꞌh cañiꞌn ziga zi tuhbi bwiinn nin rahca
yihca ñiꞌh cun ziga dxyiꞌdxyi raꞌ nin cañiꞌn. Pwihsi mahzi
ru guelrzaꞌcazii batiꞌdxiloonque laꞌh raꞌba; batiꞌdxiloohruhn
loh goolpi que laꞌh raꞌba, nee bieꞌwruhn laꞌn lahtsi dxiꞌbaque
laꞌhraꞌba. 24Ya lohgaꞌyubweeltabasahcazii raꞌbwiinn Israel
raꞌ naꞌh; bachiehlda raꞌ ba diꞌtsihn galda bitsiꞌh bigaꞌ cwarta,
25 ya stuhbi bweelta bacaꞌh dxiah raꞌ ba yiꞌcahn, ya chohnna
bweelta guzaꞌbi ñihsabarcunin zaaꞌhahn laꞌnñiꞌh lohñihsadoꞌ
per biaꞌhanzahn tuhbi dxyih-tuhbi gueꞌla loh ñihsadoꞌ. 26Nee
ziahan za biahje guzuꞌzahn, nee batiꞌdxiloozahn ziahan raꞌ
yaꞌdxi nez loh guiꞌwraꞌ; batiꞌdxilohzahn guelnadxyiꞌbi loh raꞌ
gubaꞌn, nee cun loh za raꞌ bwiinn guihdxyi laadxyihn, nee
cun nez loh raꞌ za bwiinn ziitu raꞌ nez laꞌn ciudahd raꞌ nee
nez loh dahan raꞌ nee cun loh ñihsadoꞌ raꞌ za, nee cun nez
loh za raꞌ bwiinn rusaguiꞌhi bwiinn nin rñiꞌzi raꞌnaa xpwiinn
Jesucristu. 27Batiꞌdxiloduuxazahn lohdziꞌncun lohdxixiꞌhw;
ziahan la za bweelta ayi gutaꞌxgaasihn, cun biaꞌhanahn ayi

gudaawuhn, cun ayi za gwaaꞌhahn ñihsa; nee bacwaaꞌnahn
ziahan bwelta, batiꞌdxiloozahn loh guelnahlda cun biaꞌdxyi
za lahdxi para naꞌh.

28 Per garaaloh raꞌ deeꞌ batiꞌdxiloon guelrzaꞌcazii; guillii-
guillii nuuꞌhuhn guelrzaaꞌ pur xpwiinn xteenn raꞌ guidoꞌ.
29 Sidela chyuulla tuhbi tu naa bwiinn siisiitiiꞌ, pwihsi
neezaa naꞌh naan bwiinn siisii; ya sidela tuhbi tu riaaba loh
duhlda, naꞌh riuuꞌ duuxaꞌhn guelrzaaꞌ xcweenta tu. 30 Sidela
nayaachiꞌhn, per gaca nayaachiꞌhn xcweenta cohsa raꞌ nin
ruluuꞌyi xcweenta guelsiisii xteꞌnnahn. 31 Dxiohs nin naa
Xtaada Jesucristu nin rgaꞌha chyu guiñiꞌ zaꞌca lahÑiꞌh tuꞌpazi,
naann Ñiꞌh naꞌh cañiꞌn dxyiꞌdxyi nin naa guchii. 32 Chin
guyuuꞌhuhn loh guihdxyi Damascu, gubernadohr nin guyuuꞌ
riꞌchi, naa ba xpwiinn rrehyi Aretas, gunabwaꞌ ba guhpa raꞌ
xcuxchisi ba hasta rwaaꞌ pweerta xteenn guihdxyi chi tin
ñanee raꞌ ba naꞌh ñieꞌwꞌhn laꞌn lahtsi dxiꞌba, 33per bidxeela xa
batehta raꞌ xpwiinn Jesucristu naꞌh laꞌn tuhbi tiipi nez tihxi
muhru nin nuu gadiidxi guihdxyi chi ya ziꞌchi zi gulaꞌhn loh
raꞌ ba tin ayi binaꞌzuꞌhn.

12
Dxiohs baluuꞌyiloh loh bacaꞌlda

1Ayica riiꞌ gahn ziga chyu guiñiꞌ zaꞌca ziga xcweenta gahca
raꞌ nu,mas guiñiꞌn xcweenta bacaꞌlda neezaa xcweenta bihsi
nin basagwaꞌha Dxiohs naꞌh. 2Nuꞌnbwaꞌn tuhbi ndxiꞌhw nin
riachii stoꞌñiꞌhxchiꞌdxyi Jesucristu, ninbaguhca tsiꞌdahyihza
gwah hastayi naa nin riohnna dxibaaꞌ. Ayi gaꞌnnahn gu cun
gaduhbi ziga naa tihxi ba gwah ba, o ganaalla xaalma ba
gwah; sola Dxiohs naann. 3Dxiohs chiꞌh zi naann gu gaduhbi
tihxi ndxiꞌhw chi o ganaalla xaalma ba, sola laꞌh chiꞌh zi
Ñiꞌh naann Ñiꞌh. 4 Gwah ba hasta naa lahdxyi Dxiohs nin
nabahan dziꞌtsi dxibaaꞌ hasta bihn ba dxyiꞌdxyi raꞌ nin ayi
nuu guuyidxyiꞌdxyi ba loh raꞌ bwiinn. 5Naꞌh ñahca nayaachi
stoꞌn xcweenta ziga ndxiꞌhw chi, per ayi nuu guelnnayaachi
stoꞌn pur xcwenta gahcan. ¿Xa guiñiꞌ chiꞌhn dxyiꞌdxyi nin ayi
naa guelsiisii xteꞌnnahn? 6 Per sidela naꞌh xclaaꞌdzihn guiñiꞌ
zaꞌcaꞌhn pur xcweeꞌntahn, niꞌchi nin ayi gacan dxyiꞌdxyi nin
riagadziiba zi yiꞌcahn, laasii naꞌh cañiꞌn pur dxyiꞌdxyi nin
naa guchii; per ayi cayuhnn dxiꞌhñin tin para guunn bwiinn
lligaaba mahzi ru bwiinn lasahcaruhn loh nin rwaꞌhaloh tu
ruꞌnnahn o nin rihn dxiahga tu rñiꞌn.

7 Bwiꞌhnn Dxiohs baluuꞌyiloh ziahan rooꞌ duxa raꞌ cohsa
loon, per ayi pur niꞌchi dxiꞌh chuu guelnayaachi stoꞌn, sino
que guzahca stoꞌn ziga zi nin gudiiꞌdxi tuhbi guihchii tihxi

ñiꞌh pur xcweenta bwiinndxaaba nin laa Satanahs tin dxi-
aabaꞌhn loh guelrzaꞌcazii xteenn ba tin ayi gacaꞌhn ziga tuhbi
bwiinn nin gaca lasahca. 8 Biohnnala bweelta laꞌn gunaaba
loh Daada Jesucristu tin guziaꞌtii Ñiꞌh xcweenta guelrzaꞌcazii
riiꞌ, 9 per nah Jesucristu loon squiiꞌ: “Guelrahcanee nin
guniꞌhiꞌhn ayi xi dxiaꞌdxi luꞌh”, pwihsi niꞌchin nin naꞌh ri-
ahxiꞌhn naan bwiinn siisii tin ziꞌchi guluuꞌyiloh ru xquel-
rnabwaꞌ Jesucristu pur xcweeꞌntahn. 10 Pwihsi niꞌchin nin
riahxiꞌhn pur guelsiisii nee riahxi zahn loh guelrñiꞌyah nin
rñiꞌ raꞌ bwiinn pur naꞌh nee chin cachiꞌhnaꞌhn ziga garaaloh,
nee neezaa chin rutiꞌdxiloon guelrzaꞌcazii pur xcweenta Je-
sucristu, laasii chin siisiitiiꞌhihn, chiꞌchi runiꞌhiDxiohsmahzi
ru guelnadxiipa cun guelnadaꞌn naꞌh.

Guyuuꞌ guelrzaaꞌ Pahblu pur xpwiinn guidoꞌ Jesucristu nin
nuu loh guihdxyi Corintu

11 Laꞌn guhca ziga tuhbi bwiinn nin bagaduhbi loh xi-
gaaba ñiꞌh, per laꞌh gahca tu bwiꞌhnn tu guhca squiiꞌ, laasii
laꞌhtu ruhnn tucahri ñiñiꞌ zaꞌca tu xcweeꞌntahn laasii ayi xi
riaꞌdxiꞌhn nez loh raꞌ snuhn raꞌ bwiinn raꞌ nin naa raꞌ pooxtla
nicala naꞌh ayi chyu naan. 12 Loh dziꞌn nin bwiꞌhnnaꞌhn
cun paseensi nez loh tu, bwiꞌhnnañin ziga tuhbi nin guchii
naa tuhbi pooxtla xteenn Jesucristu, laasii bwiꞌhnnañin cun
milahgru raꞌ nee cun sehn raꞌ. 13 ¿Xi bwiꞌhnnaꞌhn loh tu tin
nah tu ruꞌnnahn lligaaba gulliaaꞌ lasahca tu que snuhn raꞌ
xpwiinn guidoꞌ Jesucristu? Nin bwiꞌhnn chiꞌh zihn naa deeꞌ:
ayi bataalahn xtsiꞌn tu, naann tu ayi xi gunaꞌbaꞌhn loh tu para
ñahcanee tu naꞌh, ziga cumpahñu nin bwiꞌhnn raꞌ guriin raꞌ
bwiinn guidoꞌ naꞌh. ¡Gulguiꞌhnn pardohn naꞌh pur nin ayi xi
gunaꞌbaꞌhn loh tu!

14Pwihsi nnah laꞌn caguꞌguihn tin gazaaꞌ chohnna bweelta
nin rieꞌldaguiaꞌhahn cuun tu, nee ayi xi gutiꞌdxi dziꞌnaꞌhn
laꞌhtu ziga guicaꞌhn nin nahpa tu, sino que laꞌhtu xclaaꞌdzihn
tin cheezah zaꞌca tu loh xneziuh Dxiohs; laasii laꞌh daada
raꞌ rguꞌchaꞌyi raꞌ mweeyi para laꞌh raꞌ lliiꞌn raꞌ ba ayi
laꞌhgaꞌh dxiꞌh lliiꞌn ba cuꞌchaꞌyi mweeyi para laꞌh ba. 15 Ya
naꞌh cun gaduhbi stoꞌn gunaann chiꞌhn cun gaxtu cun nin
guichiꞌhnaꞌhn, nee hasta guunnzahn gaxtu naꞌh pur xaalma
tu nicala rluuꞌyi mahzi ru rucaꞌh stoꞌn laꞌh tu per laꞌhtu
gulliaaꞌ rucaꞌh stoꞌ tu naꞌh.

16 Per mahzi ziga ayi batiꞌdxi dziꞌnaꞌhn laꞌhtu, nicala nuu
raꞌ nin cañiꞌ basaguiꞌhihn laꞌhtu laasii nadxeela laaꞌdzihn
loh guelrsaguiꞌhi. 17 ¿Xa naa ziga rusaguiꞌhihn laꞌhtu? ¿Ta
naan pur tuhbi raꞌ bwiinn raꞌ nin guxeꞌhlaꞌhn loh tu? 18Chin
guxeꞌhlaꞌhn Titu cun stuhbi bwihtsi lasaaꞌ raꞌ nuꞌh nin
bieꞌguiaꞌha xa nuu tu, ¿ta basaguiꞌhi Titu laꞌhtu? ¿Tayi guchii

dxiꞌhn garoopa nu tuhsi naa xigaaba nu nee tuhsi za xtsiꞌn
nu?

19 Ya gaduhbi nin cayuꞌlda tu loh dxihtsi riiꞌ, pwehda
cayuhnn tu lligaaba dxuugannaaba nu loh tu xa dxiaꞌlda
stoꞌ tu xtuhlda nu, per ayi ziꞌchi dxiꞌh; dxuñiꞌ nu squiiꞌ
nez delaanta loh Dxiohs nee cun lah Daada Jesucristu,
tin ziꞌchi chioo ru tu loh xchiꞌdxyi Dxiohs, bwiitsi raꞌn
nin nadziiꞌhiduuxaraꞌn, 20 laasii rdxyiibihn ziga chin
cheguiaꞌhahn cuun tu, mas ayi rii tu ziga xclaaꞌdzihn nee
naꞌh ayi za gwaꞌha tu naꞌh ziga xclaaꞌdzi tu. Rdxyiibihn
chuu dxixiꞌhw, guelrzaꞌbi stoꞌ lasaaꞌ xixteenn ñiꞌh, llahn,
guelrlaaꞌha lasaaꞌ, guelrñiꞌyah, bwiinn rsah dxyiꞌdxyi, cun
nin ruhnn nayaachi raꞌ nin riahsa-rcaꞌnee laꞌh bwiinn lasaaꞌ
ba. 21 Rdxyiibihn ayi nnagah loh dxieꞌldaguiaꞌhn cuun tu
stuhbi, guunn Xchiohsaꞌhn para gaziꞌxtuhyiꞌhn nez loh
tu, nee dxieꞌsuh za guꞌnaꞌhn xcweenta xtuhlda tu nin nuu
ca chieempa laasii ayi riigasaaꞌn tu dziꞌn dxaaba raꞌ tin
guibahan nayaa tu; sola nuu tu nin naꞌhla nez cayuhnn xtuꞌh
gunnaꞌh nin ayi naa cheꞌhla tu cun ziahan ru raꞌ dziꞌn raꞌ nin
ruhnn tu.

13
Luulchima guelruuꞌyi dxyiꞌdxyi xteenn Pahblu

1 Nnah gaca chohnna bweelta dxieꞌldaguiaꞌhahn cuun tu.
Xi chiꞌh zi guelchiah nin guchaꞌga tu nahpa gacan chiohpa o
hasta chohnna bwiinn nin naann paꞌh xa naa guelchiah chi.
2Laꞌn guñiꞌ la desde galohyi, yannah laꞌn guiñiꞌ stuhbi ziga zi
naꞌh zuꞌhn nez loh tu, yannah nin nuuꞌhuhn zihtu rucaꞌhn
dxihtsi loh raꞌ nin guluuꞌtii duhlda desde galohyi, nee cun
loh garaa ru raꞌ bwiinn; sidela naꞌh dxieꞌldahn stuhbi, ayi ru
guelralahsa stoꞌ xcweenta raꞌ ba, 3 laasii xclaaꞌdzi tu gwaꞌha
tu ta guchii runiꞌhi Jesucristu guelrnabwaꞌ naꞌh tin guiñiꞌn
xchiꞌdxyi Ñiꞌh. Per Jesucristu ayi naa Ñiꞌh ziga tuhbi bwiinn
siisii xcweenta tu sino que ruhnn Ñiꞌh ruluuꞌyi Ñiꞌh xa naa
xquelnadaꞌn Ñiꞌh nez laꞌn lastoꞌ tu. 4 Guchiica chin gucah
Ñiꞌh loh cruhzi guhca Ñiꞌh ziga zi tuhbi bwiinn siisii nin ayi
xi guelnadaꞌn nahpa, per nabahan Ñiꞌh par nahpa Ñiꞌh zirooꞌ
guelrnabwaꞌ xteenn Dxiohs. Pwihsi ziꞌchi za laꞌhnu nuu nu
loh guelsiisii nin guhpa Ñiꞌh, per cun laꞌhÑiꞌh zibahan nu loh
guelrnabwaꞌ xteenn Dxiohs laasii nuu nu tuhsi cun laꞌh Ñiꞌh
tin ziꞌchi za gachidxiaacanee nu laꞌhtu.

5 Laꞌh gahca tu gulcaꞌhnaa laꞌn lastoꞌ tu, sidela guchii paꞌh
gwachii stoꞌ tu xchiꞌdxyi Dxiohs. Gulguiaꞌha zaꞌca xa naa
lastoꞌ tu: ¿Tayi rudiꞌhi tu cweenta nuu nabahan Jesucristu
stoꞌ cada tuhbigah tu?, o ¿gu nuu tu nin ayi naa xpwiinn

Ñiꞌh? 6Naꞌh xclaaꞌdzihn gacabwaꞌ tu, ayi naa nu bwiinn nin
bisaguiꞌhi sino que riachii stoꞌ paꞌcaa nu xchiꞌdxyi Jesucristu,
7 nee rachibwihdxyi-rachinaaba nu loh Dxiohs tin ayi xi
dziꞌn dxaaba guunn tu, per ayi tin guiñiꞌ zaꞌca dxiꞌh bwiinn
xcweentanusinoque tinguunn tuganaalladziꞌnzaꞌca, nicala
laꞌhnu gariaꞌcaa nu ziga zi bwiinn nin ayi xi lasahca, 8 laasii
ayi nuu xa guidiꞌhnn nu tin ñichiloh dxyiꞌdxyi nin naa guchii,
mas guidiꞌhnn nu para guilliiꞌdzin. 9 Niꞌchin sola riaꞌhan
nasaa stoꞌ nu chin rihn nu laꞌhtu nahpa guelnadxiipa cun
guelnadaꞌn loh guelriachiistoꞌ xteenn tu nicala laꞌhtu nin
ayiru riagannastoꞌ tu laꞌhnu, per laꞌhnu chiꞌchi paꞌh mahzi
ru riazah rbwihdxyi-rnaaba nu loh Dxiohs tin guunn Ñiꞌh
para guibahan tu ziga naa xigaaba Ñiꞌh. 10Cagacaꞌhn dxihtsi
riiꞌ loh tu galoh nin riaꞌdxi dxieꞌlda guiaꞌhahn cuun tu, tin
chin dxieꞌldahn, ayi gaca nahda yihca tu cun loh xquelgux-
chiiꞌsihn, ninbaniꞌhiDaada Jesucristunaꞌh tin guꞌnnahnpara
chuu zirooꞌ xquelnadaꞌn tu nez ziga riachiistoꞌ tu xchiꞌdxyi
Dxiohs, ayi para ñichiloh dxiꞌhn.

11 Pwihsi niꞌchin bwihtsiraꞌ nu; guldxiahxi, gulgahca
bwiinn bazaaꞌ guelriachii stoꞌ-stoꞌ ñiꞌh, gulgasaguuꞌdzi stoꞌ
tu, tuhsi lligaaba gulguiꞌhnn, nee gulguibahan cun guel-
nadoꞌlaadzi. Dxiohs nin naa xteenn Ñiꞌh guelnadziiꞌhi lasaaꞌ
cun guelrbwihdxyii stoꞌ gaapaa laꞌhtu. 12 GulgahpaDxiohs
lasaaꞌ tu ziga tuhbi ziga stuhbi tu. 13 Garaa raꞌ lasaaꞌ raꞌ
nuꞌh nin nuu guelriachii stoꞌ raꞌ stoꞌ ñiꞌh, ruxeꞌhla tuhbi
guelrgahpaDxiohs para laꞌhtu.

14Guelrahcanee xteennDaada Jesucristu, cun neezaa guel-
nadziiꞌhi lasaaꞌ xteenn Dxiohs, cun guelrahcanee xteenn
Spíritu Saantu chuu laꞌn lastoꞌ tu. Ziꞌchi pwihsi.

Dxihtsi nin bacaꞌh San Pahblu loh raꞌ
bwiinn Galacia

GuelrgahpaDxiohs
1NaꞌhPahblu, naannpooxtla xteenn Jesucristu. Ayi bwiinn

raꞌ dxiꞌh baxeꞌhla naꞌh nin ayi za laꞌh raꞌ dxiꞌh ba bazuh
naꞌh sino que laꞌh Jesucristu cun Xtaada Dxiohs Ñiꞌh nin
nuu llaaꞌndxibaaꞌ; Dxiohs nin bacwaꞌhn laꞌh Jesucristu loh
raꞌ bwiinn guuchi, laꞌh Ñiꞌh gulii naꞌh gacaꞌhn xpooxtla Ñiꞌh.
2Naꞌh nee cun garaa raꞌ lasaaꞌ raꞌ nuꞌh nin naa pur xcweenta
Jesucristu nin rii raꞌ riiꞌ, racaꞌh nu dxihtsi riiꞌ para laꞌh raꞌ
bwiinn guidoꞌ nin nuu raꞌ nez loh guihdxyi xteenn Galacia.
3Gulguicaꞌha guelruhnntaaꞌyi xteenn Dxiohs nin naa Xtaada
nuꞌh, cun guelriidxyii stoꞌ xteenn Ñiꞌh neezaa xcweenta
Daada Jesucristu. 4 Laꞌhgahca laꞌh Ñiꞌh badiꞌhi Ñiꞌh laꞌh Ñiꞌh
gucah Ñiꞌh loh cruhzi tin guhldaꞌh Ñiꞌh laꞌhnuꞌh loh duhlda
xteenn guidxyiyuh riiꞌ, ziga gunabwaꞌ Yuꞌbi Xtaada Dxiohs
nuꞌh. 5 Ba lasahca duxa naa lah Dxiohs para tuꞌpazi. Ziꞌchi
gaca pwihsi.

Ayi stuhbi dxyiꞌdxyi nin gutaꞌh laꞌh bwiinn loh duhlda ziga
xchiꞌdxyi Dxiohs

6 ¡Hasta radxyigaaꞌ duxa za loon ziga tan lwehgutiiꞌ
cabweꞌhe stoꞌ tu laꞌh Dxiohs nin gudihdxyi laꞌhtu cun
guelrucaꞌh stoꞌ nin nahpa Crixtu cun laꞌhnuꞌh, tin zeenaꞌhla
tuguriincaadxyiꞌdxyi! 7Ayi stuhbidxyiꞌdxyininzahcagutaꞌh
laꞌhnuꞌh loh duhlda, sola nuu raꞌ nin xclaaꞌdzi gusiahchi stoꞌ
tu cun stuhbi raꞌ dxyiꞌdxyi; xclaaꞌdzi raꞌ ba guchaꞌh raꞌ ba
xchiꞌdxyi Jesucristu. 8 Per sidela chyuulla cagaluuꞌyi laꞌhtu
guriincaa stuhbi dxyiꞌdxyi nin rñiꞌ raꞌ ba rutaꞌh laꞌh bwiinn
loh duhlda, dxyiꞌdxyi nin ayi naa lasaaꞌ dxyiꞌdxyi nin ba
baluuꞌyi nu loh tu; bwiinn chi ya guyuuꞌdii ba, ayi xi ruhnn
nicala naꞌhzahn, o tuhbi aanjla nin dxiinloh nez dxibaaꞌ.
9 Laꞌn guñiꞌ lan desde galohyi, yannah laꞌn cañiꞌ laꞌgaꞌhn
stuhbi: Sidela chyuulla ruluuꞌyi laꞌhtu stuhbi dxyiꞌdxyi
nin rñiꞌ ba rtaꞌh laꞌh bwiinn loh duhlda, nee ayi naan ziga
dxyiꞌdxyi nin ya baluuꞌyi nu laꞌhtu, bwiinn chi ya guyuuꞌdii
ba.

10 Chin rñiꞌn squiiꞌ, ¿ta rluuꞌyi xclaaꞌdzihn guiñiꞌ zaꞌca bwi-
inn xcweeꞌntahn?, o ¿ta cadxiꞌhyihn nez gusiaꞌxihn laꞌh bwi-
inn raꞌ? Pwihsi sidela naꞌh ñiꞌdxiꞌhyihn nez sola ñusiaꞌxihn
laꞌh raꞌ bwiinn, pwihsi ayi ñahcaꞌhn tuhbi xmooza Jesucristu.

Xcweenta xtsiꞌn Pahblu

11 Per gulgahcabwaꞌ deeꞌ bwiitsi raꞌn; dxyiꞌdxyi nin rutaꞌh

laꞌh raꞌ bwiinn loh duhlda nin ruluꞌyiꞌhn laꞌh tu, ayi naa raꞌn
xigaaba raꞌ bwiinn guidxyiyuh. 12 Ayi loh raꞌ dxiꞌh bwiinn
guidxyiyuh bwiꞌhnnaꞌhn gucaꞌhahn dxyiꞌdxyi raꞌ riiꞌ, nee
nin ayi za chyu baluuꞌyin naꞌh, sola laꞌh Jesucristu baniꞌhi
xchiꞌdxyi Ñiꞌh riiꞌ naꞌh.

13 Laꞌhtu ya naann tu xa zaꞌbi dxyiꞌdxyi xa guhcaꞌhn
cadxyih, chin gwazahneꞌhn xlehyi guehtu Moisehs, pwihsi
basaꞌcazii duxaꞌhn laꞌh raꞌ bwiinn guidoꞌ raꞌ nin gwachii stoꞌ
raꞌñiꞌh xchiꞌdxyi Jesucristu, nee guclaaꞌdzihn ñuñiꞌchilooraꞌn
ba. 14 Loh raꞌ nin ruzoꞌbadxiahga xlehyi guehtu Moisehs,
naꞌh guhcaꞌhn tuhbi bwiinn nin mahziru gucabwaꞌ ziga naa
xlehyi Moisehs loh raꞌ lasaaꞌ raꞌn nin naa xedah raꞌn; guh-
cabwaꞌruhn loh raꞌ ba, loh raꞌ bwiinn laadxyihn; mahzi ru
guzaꞌbi stoꞌn costumbre raꞌ xtaadaguldooꞌ raꞌn. 15Per Dxiohs
gulii naꞌh nee gulii Ñiꞌh naꞌh desdeyi chin nuuꞌhuhn stoꞌ
xmaaꞌn, niꞌchin gudihdxyi Ñiꞌh naꞌh pur tantu nin rucaꞌh stoꞌ
Ñiꞌh naꞌh. 16 Chiꞌchi bwiꞌhnn Dxiohs para biuꞌnbwaꞌn laꞌh
Lliiꞌn Ñiꞌh, tin ziꞌchi guluꞌyiꞌhn xcweenta xchiꞌdxyi Ñiꞌh nin
gutaꞌh laꞌhraꞌbwiinn loh duhlda nez loh raꞌbwiinn raꞌnin ayi
naa raꞌ bwiinn Israel. Chin guhca ziꞌchi, ayi chyu bagatiꞌdxi
dziꞌnaꞌhn, 17 nin ayi za guyaaꞌhahn loh guihdxyi Jerusalehn
para ñagaanñin loh raꞌ nin naa raꞌ pooxtla galohyi que naꞌh.
Pwihsi mahzi naꞌh guyaaꞌhahn nez loh guihdxyi Arabia, ya
chiꞌchi gubiaꞌgariin para nez guihdxyi Damascu.

18 Ya chin guhca chohnna yihza, chiꞌchiyi guyaaꞌhahn loh
guihdxyi Jerusalehn, ya chiꞌchiyi biuꞌnbwaꞌn laꞌhPehdru, nee
guyuuꞌhuhn tsiꞌñu gubihdxyi riꞌchi, 19 per ayi bwaꞌhahn loh
nin stuhbi chyu stuhbi raꞌ pooxtla riꞌchi, sola laꞌh si Jacobo
bwihtsi Jesucristu bwaꞌhahn. 20 Pwihsi naꞌpahn siguhra nez
delaanta loh Dxiohs, ayi naa xchiꞌdxyiꞌhn dxyiꞌdxyi xihn,
sino que guchii naa nin cagacaꞌhn. 21 Chiꞌchi guyaaꞌhahn
loh raꞌ guihdxyi xteenn Siria, cun neezaa nez loh guihdxyi
Cilicia. 22 Laꞌh raꞌ bwihtsi raꞌ nuꞌh nin naa xpwiinn guidoꞌ
Crixtu nin nuu raꞌ nez loh guihdxyi raꞌ xteenn Judea laꞌn
dxyih raꞌ chi, ayi nuꞌnbwaꞌ raꞌ ba naꞌh ziga xa rñiaaꞌhahn,
23 sola guyaaꞌzi dxiahga raꞌ ba rahbi raꞌ bwiinn: “Niꞌca nin
gucaꞌhnaꞌhla laꞌhnuꞌh, nee nnah bwaꞌha laꞌh ba cagaluuꞌyi
xchiꞌdxyi Jesucristu, nee dxyiꞌdxyi raꞌ ca nin guclaaꞌdzi ba
ñuñihchiloh ba.” 24Ya chiꞌchi riiñiꞌ zaꞌca duxa raꞌ ba xcweenta
Dxiohsninnuudxibaaꞌ laasii gwachii stoꞌ zahnxchiꞌdxyiÑiꞌh.

2
Bidxaꞌga Pahblu loh raꞌ pooxtla



Gálatas 2:1 493 Gálatas 2:10
1 Chin guhca tsiꞌdah yihza, chiꞌchi guyaaꞌhahn stuhbi

nez loh guihdxyi Jerusalehn cun Bernabeh, neezaa Titu
gwaneꞌhehn. 2Guyaaꞌhahn laasii Dxiohs baluuꞌyi naꞌhnahpa
guyaaꞌhahn tin baluꞌyiꞌhn xa gwachii stoꞌ raꞌ bwiinn raꞌ
nin ayi naa raꞌ bwiinn Israel xcweenta xchiꞌdxyi Jesucristu
nin rutaꞌh loh duhlda. Baluꞌyiꞌhn dxyiꞌdxyi raꞌ riiꞌ loh raꞌ
nin rnabwaꞌ guidoꞌ xteenn Jesucristu riꞌchi; bwiꞌhnnaꞌhn
squiiꞌ laasii ayi xclaaꞌdzihn ñahca nin bwiꞌhnnaꞌhn cun nin
cayuꞌnnahn dziꞌn lliaaꞌ si, 3per nin laꞌh Titu, nin zeꞌldaneꞌhn,
ninnaa tuhbi bwiinn griehgunin ayi naa tuhbi bwiinn Israel,
ayi guyuuꞌ chyu ñuhnn jwersi ñuuꞌ bi bwaꞌ tihxi bi ziga nin
caa loh xlehyi Moisehs nahpa chuu bwaꞌ tihxi bwiinn nin
guzoꞌbadixahga lehyi chi. 4 Pwihsi guchii nuu raꞌ bwiinn raꞌ
nin ruhnn raꞌ zi ziga naa raꞌ ba lasaaꞌ raꞌ nuꞌh; bidxaꞌga raꞌ
ba loh raꞌ nu tin guhldaꞌtsi raꞌ ba xa raann raꞌ nuꞌh Dxiohs.
Rdxyiꞌchi raꞌ ba laasii naa nuꞌh xpwiinn Jesucristu, ya ayi
chyu ruhnn ziga bwiꞌhnn raꞌ xtaada guldooꞌ raꞌ nu. Laꞌh raꞌ
ba xclaaꞌdzi raꞌ ba gucheꞌh raꞌ ba yihca raꞌ nu, xclaaꞌdzi raꞌ ba
gazoꞌbadxiahga raꞌnuꞌhxchiꞌdxyi raꞌba. 5Per laꞌhnuayi chyu
bazoꞌbadxiahga xchiꞌdxyi raꞌ ba, laasii xclaaꞌdzi nu cheezah
chechii stoꞌ tu xchiꞌdxyi Jesucristu nin rutaꞌh laꞌh bwiinn loh
duhlda.

6 Pwihsi nin tuhbi dxyiꞌdxyi cuubi ayi guñiꞌ raꞌ nin naa raꞌ
bwiinn dziꞌbaloh raꞌ chi loon; nicala naꞌh ayi radxyigaaꞌhahn
chyuullaa guhca raꞌ ba galoh laasii Dxiohs ruhnn chiꞌh zi Ñiꞌh
tuhbiloh loh garaa raꞌ bwiinn. 7 Loh nin ñuniꞌhi raꞌ ba tuhbi
dxyiꞌdxyi cuubinaꞌh,mahzibwaꞌharaꞌbaDxiohsbacaꞌbinaꞌh
para guluꞌyiꞌhnxcweenta xchiꞌdxyi Dxiohs nez loh raꞌbwiinn
raꞌ nin ayi naa raꞌ bwiinn Israel, ziga za bacaꞌbi Ñiꞌh laꞌh
Pehdru tin ruluuꞌyi ba xchiꞌdxyi Dxiohs nez loh raꞌ bwiinn
raꞌ nin naa raꞌ bwiinn Israel. 8 Pwihsi laꞌh gahca Dxiohs nin
guxeꞌhla laꞌhPehdruzigapooxtlanez loh raꞌbwiinn Israel raꞌ,
laꞌh gahca Dxiohs chi guxeꞌhla za naꞌh ziga tuhbi pooxtla nez
loh raꞌ bwiinn raꞌ nin ayi naa raꞌ bwiinn Israel.

9Niꞌchin ziga Jacobo, Pehdru, cun Jwahn nin naa raꞌ bwi-
inn dziꞌbaloh ru loh bwiinn guidoꞌ raꞌ xteenn Jesucristu nez
Jerusalehn, guhcabwaꞌ raꞌ ba laꞌh Dxiohs cayuhnn cayahca-
nee naꞌh, chiꞌchi baniꞌhi naa raꞌ ba tin bagahpaDxiohs raꞌ ba
naꞌh cun neezaa Bernabeh, tin sehn riiꞌ ruluuꞌyi naa raꞌ ba
tuhsi cun laꞌhnu ziga choodiꞌhnn nu dziꞌn nez loh raꞌ bwiinn
ziitu raꞌninayi naa raꞌbwiinn Israel raꞌya laꞌh raꞌbadxiaꞌhan
raꞌ ba guluuꞌyi raꞌ ba laꞌh raꞌ bwiinn Israel raꞌ. 10 Cun sola
gunaaba raꞌ ba loh nu gachidxiaacanee nu laꞌh raꞌ bwiinn
prohbi raꞌ, nee lligaaba paꞌh za riiꞌ nuuꞌhuhn.

Pahblu gudxiꞌldxinee dxyiꞌdxyi laꞌh Pehdru loh guihdxyi An-
tioquía

11Per chingwahPehdrunez lohguihdxyiAntioquía, chiꞌchi
basiꞌxtuhyihn laꞌh ba, laasii ziga cayuhnn ba ayi naa bwen
niꞌchi, 12 pwihsi galoh tuhbi loh mweella gudahwnee ba laꞌh
raꞌ bwiinn ziitu raꞌ nin ayi naa raꞌ bwiinn Israel, per ya chin
badzihn paaldaa raꞌ bwiinn raꞌ nin guxeꞌhla Jacobo, chiꞌchi
dxyigahsi biriaꞌcaa ba nez loh raꞌ bwiinn ziitu raꞌ chi, ya ayi
ru gudahwnee ba laꞌh raꞌ ba, laasii guyuuꞌ guelrzaaꞌ ba laꞌh
raꞌ bwiinn Israel raꞌ nin badzihn riꞌchi nin zeꞌnee bwaꞌ nin
laa circuncisión. 13Ya naꞌzu gahca raꞌ garaa raꞌ bwiinn Israel
raꞌ nin naa tuhsi cun Pehdru xmahn Pehdru nee raꞌ ba guhca
chiohpa loh xigaaba raꞌ ba hasta nee Bernabeh bwiꞌhnn
ziꞌchi. 14 Per chin bwaꞌhahn ayi zeezahnee raꞌ ba ziga naa
xchiꞌdxyi Jesucristu, chiꞌchi raꞌpihn loh Pehdru delaanta nez
loh raꞌ garaa raꞌ bwiinn guidoꞌ raꞌ: “Sidela yiꞌh nin naa luꞌh
tuhbi bwiinn Israel, nuu nabahan luꞌh ziga zi tuhbi bwiinn
nin ayi naa bwiinn Israel ayi ziga dxiꞌh bwiinn Israel, ¿xixnaa
chiꞌh xclaaꞌdzi luꞌh guibahan raꞌ bwiinn raꞌ nin ayi naa raꞌ
bwiinn Israel ziga zi bwiinn Israel?”

Bwiinn Israel raꞌ cun garaa raꞌ za raꞌ bwiinn, nahpa chechi-
istoꞌ raꞌ xchiꞌdxyi Jesucristu tin chapitii xtuhlda raꞌ ba

15Raꞌpizahn loh ba: “Bwiinn Israel raꞌnuꞌh desde chin guu-
laayi raꞌ nuꞌh, ayi bwiinn duhlda dxiꞌh ziga naa raꞌ bwiinn zi-
itu raꞌ. 16Ya naann nuꞌh ayi tuhbi bwiinn nin chaptiiꞌ xtuhlda
ñiꞌhchinguunnbaziganin caa loh lehyi, sinoque sola chechii
stoꞌ nuꞌh xchiꞌdxyi Jesucristu. Niꞌchin nin gwachii stoꞌ nuꞌh
xchiꞌdxyi Jesucristu tin guziaꞌtii Ñiꞌh xtuhlda nuꞌh laasii nin
riachii stoꞌ nuꞌh, ayi pur nin rihnn dxiꞌh nuꞌh nin caa loh
lehyi. Pwihsi ayi nuu guziaꞌtiiꞌ lehyi xtuhlda bwiinn ziga
sola guzoꞌbadxiahga ba xcwenta si ziga naa xlehyi guehtu
Moisehs.”

17 Pwihsi loh ziga nin xclaaꞌdzi nuꞌh dxiaa xtuhlda nuꞌh
xcweenta guelriachii stoꞌ laꞌh Jesucristu, sidela raluuꞌyi nuꞌh
dxuudiꞌhnn ru nuꞌh duhlda, ¿ta zahca gachiñiꞌ nuꞌh: “Jesu-
cristu ruluuꞌyi zahca guidiꞌhnn ru nuꞌh duhlda”? ¡Ayi gaca
ziꞌchi! 18Pwihsi sidela naꞌh gutsiiyihn xiilla ya lwehgu gahca
dxiuꞌnzaꞌcañin, pwihsi naan tuhbi bwiinn duhlda, 19 laasii
cun xcweenta lehyi laꞌn naa ziga zi tuhbi bwiinn guuchi.
Pwihsi ayi ru nuu guinabwaꞌ lehyi naꞌh laasii nnah naba-
hanahn loh xneziuh Jesucristu. Pwihsi laꞌh gahca lehyi
bwiꞌhnn naan ziga zi tuhbi bwiinn guuchi chin guhcabwaꞌn
ayi nuu guzoꞌbadxiaagahn garaa nin caa loh lehyi. 20 Pwihsi
naan ziga zi nin guhchinee laꞌh Jesucristu loh cruhzi, pwihsi

niꞌchin nnah ayi ru naannaꞌhnin nabahanahn sino que Jesu-
cristu naa nin nabahan nez laꞌn lastoꞌn, ya guelnabahanahn
nin nabahanahn loh guidxyiyuh riiꞌ nabahanañin pur nin
riachii stoꞌn xchiꞌdxyi Lliiꞌn Dxiohs, nin bacaꞌh stoꞌ Ñiꞌh naꞌh
ya guhchi Ñiꞌh loh cruhzi xcweeꞌntahn. 21 Pwihsi naꞌh ayi
xclaaꞌdzihn cweꞌhe stoꞌn xquelralahsa stoꞌ Dxiohs, per sidela
zahca gusiaa lehyi xtuhlda bwiinn tin gaca ba bwiinn nayaa
nez loh Dxiohs, ya chiꞌchi lliaaꞌ zi guhchi Jesucristu.

3
Guelriachii stoꞌ rusiaa duhlda

1 ¡Ayy bwiinn Gálatas raꞌ, xipaꞌh bwiinn nahda tu! ¿Chyulla
bacheꞌh laꞌhtu, tin ayi ru guzoꞌbadxiahga tu xchiꞌdxyi Jesu-
cristu? ¡Neenez loh paꞌh tu bwiiꞌyidxyiꞌdxyi nu xa gucah Jesu-
cristu loh cruhzi! 2Pwihsi nnah tuhbi si dxyiꞌdxyi xclaaꞌdzihn
guiñiꞌ tu loon: ¿Ta guyuuꞌtiiꞌ Spíritu Saantu stoꞌ tu pur cun
sola bazoꞌbadxiahga tu nin caa loh lehyi, o pur nin gwachii
stoꞌ tu dxyiꞌdxyi nin bihn dxiahga tu? 3 ¡Xipaꞌh dxiipa naa
stoꞌ tu! ¿Xa guzoꞌbaloh chiꞌh tu ziga gucaꞌha tu Spíritu Saantu
Dxiohs nee nnah xclaaꞌdzi tu guunn tu nin zieꞌgadziiba chiꞌh
zi yihca tu guunn tu? 4 ¿Ta lliaaꞌ zi batiꞌdxiloh tu guelrzaꞌcazii
pur guelriachii stoꞌ xteenn tu? Per ¿xa gaca gariaꞌcaa lliaaꞌ zi
batiꞌdxiloh tu guelrzaꞌcazii chi? 5 Chin runiꞌhi Dxiohs Spíritu
Saantu Ñiꞌh loh tu, chin ruhnn Ñiꞌh milahgru nez loh tu, ¿xa
ruhnnÑiꞌhn? Ayi ruhnnÑiꞌhn laasii ruhnn tu ziga nin caa loh
lehyi, sinoque laasii riachii stoꞌ tu xcweentaninbihndxiahga
tu.

6 Guehtu xtaada guldooꞌ nuꞌh Abrahn gwachii stoꞌ ba
xchiꞌdxyi Dxiohs, niꞌchin nin gucaꞌha Dxiohs laꞌh ba ziga
tuhbi bwiinn nin nayaa lastoꞌ ñiꞌh, 7 niꞌchin gulgahcabwaꞌ
deeꞌ: Garaa raꞌ nin riachii stoꞌ raꞌ ñiꞌh xchiꞌdxyi Dxiohs, rñiꞌ
Dxiohs naa raꞌ ba lliiꞌn guehtu Abrahn. 8 Galohyi naann
Dxiohs xcweenta guelriachii stoꞌ zusiaa Ñiꞌh lastoꞌ raꞌ bwiinn
ninayinaa raꞌbwiinn Israel, niꞌchinnin rahbiÑiꞌh lohguehtu
Abrahn: “Garaa raꞌ bwiinn guidxyiyuh zahcataaꞌyi xcweenta
luꞌh.” Dxyiꞌdxyi raꞌ riiꞌ gucah loh dxihtsi raꞌ nin guhca galoh,
hasta caa xchiꞌdxyi Dxiohs. 9Niꞌchin laꞌh raꞌ nin riachii stoꞌ
raꞌ ñiꞌh, nnah laꞌh Dxiohs cayahcanee laꞌh raꞌ ba ziga gahca
guhcanee Ñiꞌh laꞌh guehtu Abrahn, nin gwachii stoꞌ laꞌh Ñiꞌh.

10 Garaa raꞌ nin riiyuhnn raꞌ sola ziga nin caa loh xlehyi
guehtu Moisehs, ya naa raꞌ ba bwiinn dii raꞌ laasii squiiꞌ caa
loh dxihtsi xteenn lehyi: “Garaa raꞌ bwiinn nin ayi guzaꞌloh
guunn raꞌ ziga nin ruluuꞌyi lehyi, ziuuꞌ dii raꞌ bwiinn raꞌ
chi.” 11 Pwihsi ayi chyu naa bwiinn nayaa nez loh Dxiohs
sidela razoꞌbadxiahga nuꞌh xcweenta lehyi, laasii squiiꞌ naa

xchiꞌdxyi Dxiohs: “Sidela riachii stoꞌ tuhbi bwiinn xchiꞌdxyi
Dxiohs, bwiinnchinaaba tuhbibwiinnnayaanez lohDxiohs,
nee nabahannee ba Dxiohs pur xcweenta guelriachii stoꞌ
xteenn ba.” 12 Ya lehyi xteenn Moisehs ayi naan ziga chechii
stoꞌ bwiinn xchiꞌdxyi Dxiohs, laasii squiiꞌ rñiꞌ loh lehyi: “Bwi-
inn nin guzoꞌbadxiahga dxyiꞌdxyi raꞌ riiꞌ, zibahan raꞌ ba pur
xcweentan.”

13 Jesucristu bataꞌh Ñiꞌh laꞌhnuꞌh loh dii xteenn lehyi laasii
laꞌh Ñiꞌh guhchi Ñiꞌh pur xcweenta xtii nuꞌh loh tuhbi yahga
cruhzi ziga zi bariaꞌcaaÑiꞌh ziga zi tuhbi bwiinn dii, laasii loh
Xchihtsi Dxiohs caa squiiꞌ: “Bwiinn dii raꞌ, naa raꞌ garaa raꞌ
nin rahchi rzaꞌbinaꞌhla loh tuhbi yahga.” 14Dee raꞌ guhca raꞌn
tin guyaꞌloh xcweenta guelruhnntaaꞌyi nin biaꞌhan dxyiꞌdxyi
Dxiohs loh guehtu Abrahn tin pur xcweenta Jesucristu
guicaꞌha raꞌ bwiinn nin ayi naa raꞌ bwiinn Israel raꞌ guel-
ruhntaaꞌyi chi; ya tin ziꞌchi za garaa raꞌ nuꞌh pur xcweenta
guelriachii stoꞌ rachicaꞌha raꞌ nuꞌh Spíritu Saantu nin biaꞌhan
dxyiꞌdxyi guixeꞌhla Dxiohs para laꞌh raꞌ nuꞌh.

Lehyi nee dxyiꞌdxyi nin biaꞌhan dxyiꞌdxyi Dxiohs loh guehtu
Abrahn

15 Bwiitsi raꞌn, laꞌn guiñiꞌ loh tu tuhbi dxyiꞌdxyi xcweenta
bwiinn guidxyiyuh. Chin ziga tuhbi bwiinn ruhnn ba tuhbi
dxihtsi tin dxiaꞌhan dxyiꞌdxyi ba cun stuhbi bwiinn, nicala
bwiinn guidxyiyuh raꞌ ba, per chin ya batiꞌdxi firma garoopa
raꞌ ba loh dxihtsi chi ayiru nuu chyu xa guunn para xi guicah
ru loh dxihtsi chi nee nin ayiza nuu chyu guziaꞌtiin nin caa
lohdxihtsi chi. 16Pwihsinaannnuꞌh,Dxiohsbadiꞌhi xchiꞌdxyi
Ñiꞌh nez loh guehtu Abrahn nee cun neezaa loh llahga ba,
ayi guñiꞌ Ñiꞌh llahga raꞌ guehtu Abrahn ziga loh ziahan raꞌ
ba, sino que guñiꞌ Ñiꞌh xcweenta tuhsi bwiinn, ya bwiinn
chi naa laꞌhsi Jesucristu. 17Dxyiꞌdxyi nin xclaaꞌdzihn guiñiꞌn
loh tu naa squiiꞌ: Dxyiꞌdxyi nin biaꞌhan dxyiꞌdxyi Dxiohs
loh guehtu Abrahn guñiꞌ Ñiꞌh loh ba chin cayaꞌdxi zatahpa
gaywaꞌh galdabi tsiꞌh yihza gadzihn lehyi loh Moisehs, tin
laꞌh Moisehs batiꞌdxi lehyi riiꞌ nez loh raꞌ bwiinn Israel.
Per ayi bwiꞌhnn lehyi gahn ñuchaꞌh dxyiꞌdxyi nin biaꞌhan
dxyiꞌdxyi Dxiohs loh guehtu Abrahn, laasii xchiꞌdxyi chiꞌh zi
Ñiꞌh lasahca. 18 Pwihsi sidela herensi nin biaꞌhan dxyiꞌdxyi
Dxiohs loh guehtu Abrahn naan pur xcweenta xteenn xlehyi
Moisehs, pwihsi ayi xi herensi guhpa Abrahn loh Dxiohs; per
zigannah laꞌhDxiohsbasiaꞌhanneeherensi laꞌhAbrahn laasii
desde galohyi biaꞌhan dxyiꞌdxyinee Ñiꞌh laꞌh Abrahn.

19 ¿Xi pur badiꞌhi Dxiohs lehyi nez loh guehtu Moisehs?
Badiꞌhi Dxiohs lehyi laasii guzaꞌbi duxa raꞌ bwiinn Israel loh

duhlda, tin guhcabwaꞌ raꞌ ba xa naa xcweenta xtuhlda raꞌ ba,
gaduhbi nin zeꞌ-yalda dxyih nin dxiꞌ nin naa Llahga Abrahn,
laasii ziꞌchi biaꞌhan dxyiꞌdxyi Dxiohs cun laꞌh Abrahn. Ya
ziga lehyi xaanjla Dxiohs badiꞌhi lehyi laꞌh guehtu Moisehs,
tin laꞌh ba guhca ziga tuhbi bwiinn nin rusiaꞌlda dxyiꞌdxyi.
20Tuhbininrusiaꞌldadxyiꞌdxyiayinaabapar tuhbi sibwiinn,
per Dxiohs tuhsi naa Ñiꞌh.

Xcweenta lehyi
21 ¿Ta guriincaa naa lehyi Moisehs loh dxyiꞌdxyi nin ba-

siaꞌhan Dxiohs loh guehtu Abrahn? ¡Xa gacan ziꞌchi! Sidela
ñachicaꞌha nuꞌh tuhbi lehyi nin rahca runiꞌhi guelnabahan,
chiꞌchisihn xcweenta lehyi chi ñicaꞌha bwiinn guelnabahan
nayaa, 22per loh xchihtsi Dxiohs rñiꞌ squiiꞌ: Garaa raꞌ bwiinn
nuu ñieꞌw loh duhlda, per tuhbi bwiinn nin chechii stoꞌ ñiꞌh
xchiꞌdxyi Dxiohs ziga gwachii stoꞌ guehtu Abrahn, bwiinn
chi guicaꞌha guelriachii stoꞌ xteenn dxyiꞌdxyi xcweenta Jesu-
cristu ziga biaꞌhan dxyiꞌdxyi Dxiohs loh guehtu Abrahn.

23Chin nagahdxi gadzihn xcweenta guelriachii stoꞌ xteenn
xchiꞌdxyi Jesucristu, chiꞌchi gunaꞌzu ñieꞌw lehyi laꞌhnuꞌh loh
duhlda; dxuuleeza chiꞌh zi nuꞌh gariaꞌhcaa guelriachii stoꞌ
xcweenta xchiꞌdxyi Jesucristu. 24 Niꞌchin nin naa lehyi ziga
xmwehsu nuꞌh tin guluuꞌyin laꞌhnuꞌh neziuh nez loh Daada
Jesucristu tin gusiaa Ñiꞌh xcweenta xtuhlda raꞌ nuꞌh cun
guelriachii stoꞌ xteenn xcweenta xchiꞌdxyi Ñiꞌh. 25 Per nnah
zigayanahpanuꞌhguelriachii stoꞌxteennxcweentaxchiꞌdxyi
Ñiꞌh, ayiru chyu guichiꞌhn tuhbi mwehsu ziga lehyi.

26Laasii pur xcweenta guelriachii stoꞌ garaa tu naa tu lliiꞌn
Dxiohs xcweenta ziga naa tu tuhsi cun Jesucristu, 27 laasii
garaa tu ziga gurohbañihsa tu loh xchiꞌdxyi Jesucristu, naa
tu xpwiinn Jesucristu. 28 Ayiru xi guelrzaaꞌ chuu tu nicala
naa nuꞌh bwiinn Israel o bwiinn griehgu raꞌ, o bwiinn nin
gudooꞌtiiꞌ ziga mooza raꞌ, o bwiinn nin ayi naa mooza raꞌ,
ndxiꞌhw o gunnaꞌh; laasii garaa raꞌ nuꞌh naa tuhsi nez loh
Jesucristu. 29 Ya sidela naa tu xpwiinn Jesucristu, pwihsi
naa tu llahga guehtu Abrahn ya zicaꞌha tu ziga herensi nin
biaꞌhan dxyiꞌdxyi Dxiohs gudiꞌhi Ñiꞌh laꞌh guehtu Abrahn.

4
1 Dxyiꞌdxyi nin xclaaꞌdzihn guiñiꞌn loh tu naa squiiꞌ: Nin

rcaꞌha guelnazaꞌca, chin naa bi biñiꞌn, naa bi ziga zi tuhbi
mooza nicala xteenn bi gahca garaa nin naa xteenn xtaada
bi. 2 Nuu tuhbi bwiinn nin rahpa laꞌh bi, nee nuu za tuhbi
bwiinn nin rnabwaꞌ xcweenta xixteenn bi, para hasta gadz-
ihnyi dxyih nin bacaꞌbwaꞌ xtaada bi guicaꞌha bi nin gudiꞌhi

xtaada bi laꞌh bi. 3 Ya ziꞌca za rzahca raꞌ nuꞌh chin naa nuꞌh
biñiꞌn; guyuuꞌ nuꞌh guhca nuꞌh mooza loh lehyi, gunabwaꞌn
xi niꞌca ayi nuu guidiꞌhnn nuꞌh loh guidxyiyuh, 4 per chin
bazaaꞌ dxyih nin bazoꞌba Dxiohs, baxeꞌhla Ñiꞌh Lliiꞌn Ñiꞌh,
guulaa Lliiꞌn Ñiꞌh pur tuhbi gunnaꞌh ya biꞌ Ñiꞌh ziga tuhbi
bwiinn Israel ninnahpabazoꞌbadxiahga xcweenta lehyi. 5Biꞌ
Ñiꞌh squiiꞌ tin bataꞌh Ñiꞌh laꞌhnuꞌh ziga naa nuꞌh bwiinn nin
nuu lahtsinaa xteenn lehyi, tin ziꞌchi gaca guunnlliiꞌn Dxiohs
laꞌhnuꞌh.

6 Per laasii ya naa tu lliiꞌn Ñiꞌh, niꞌchin baxeꞌhla Dxiohs
Spíritu Saantu xteenn Lliiꞌn Ñiꞌh tin cweezaa Ñiꞌh lastoꞌ tu, ya
laꞌh Ñiꞌh rñiꞌ loh Dxiohs xcweenta nuꞌh: “Yuꞌbiluꞌh, Xtaada
nu.” 7 Pwihsi naa raꞌ nuꞌh lliiꞌn Dxiohs, ya ayiru naa raꞌ
nuꞌh ziga mooza zi. Ya pur nin naa raꞌ nuꞌh lliiꞌn Dxiohs,
pwihsi zuniꞌhi Dxiohs guelnazaꞌca laꞌh nuꞌh xcweenta Daada
Jesucristu.

Riuuꞌ Pahblu guelrzaaꞌ pur xcweenta bwiinn Galacia
8 Pwihsi chin nagahdxi dxiuꞌnbwaꞌ tu Dxiohs, nuu naꞌzu

guelrusaguiꞌhi xteenn raꞌ dxaan raꞌ nin nnaastoꞌ tu naa Dx-
iohs laꞌhtu per ayi Dxiohs raꞌ dxiꞌh niꞌchi raꞌ, 9 niꞌchin nnah
nin nuꞌnbwaꞌ tu Dxiohs o nuꞌnbwaꞌ Dxiohs laꞌhtu, ¿xaalla
cheezah chiꞌh tu loh raꞌ guelrusaguiꞌhi nin guyuuꞌ tu galoh
chin guunn tu laꞌhraꞌdxaan raꞌ? 10Laꞌhtu zeezahnee gahca tu
rahpadaa tu loh dxyih raꞌ, bweꞌhw raꞌ, bweꞌhw raꞌ nin mahzi
lasahca cun yihza raꞌ ziga caa loh xlehyi Moisehs. 11 Nuu
guelnadxyiꞌbi lastoꞌn nnagah gariaꞌcaa gaca xtsiꞌnaꞌhn nez
loh tu dziꞌn lliaaꞌ zi.

12 Bwiitsi lasaaꞌ raꞌn, rnaꞌbaꞌhn loh tu gulgahca ziga paꞌh
naꞌh, laasii naꞌh gwachii stoꞌn xchiꞌdxyi Jesucristu ziga za
gwachii stoꞌ tu; ayi xi dziꞌn dxaaba bacaꞌchiah tu naꞌh chin
guyuuꞌhuhn nez loh tu. 13Laꞌhtu ya naann tu chin baluꞌyiꞌhn
xchiꞌdxyi Jesucristu loh tu, bwiꞌhnnañin pur xcweenta tuhbi
gueldxyihdxyi nin basaꞌcazii naꞌh, 14 ya gueldxyihdxyi nin
guhcaꞌhn, guhcan ziga tuhbi guelrutiꞌdxiloh para naꞌh, per
ayi pur niꞌchi dxiꞌh ñibweꞌhe stoꞌ tu naꞌh, sino que bwiꞌhnn
tu naꞌh ziga zi tuhbi xaanjla Dxiohs, nee cun ziga zi naꞌh
ñahcaꞌhn ziga Jesucristu. 15 ¿Xa guhca cun guelnasaa xteenn
tu nin guhpa tu chiꞌchi? Per rñiꞌn loh tu, sidela ñibweꞌhe hasta
bizloh tu ñuniꞌhi tu naꞌh, ziꞌchi ñuhnn tu; 16 yannah ¿laꞌhlaa
rdxyiꞌchi tu laasii cañiꞌn dxyiꞌdxyi nin guchii loh tu?

17Nnah nuu raꞌ bwiinn raꞌ nin ruhnnzi raꞌ ziga nin zeezah-
nee lehyi nee ruhnnloh raꞌ ba zigazi nin rucaꞌh stoꞌ ñiꞌh
laꞌhtu, per nin xclaaꞌdzi raꞌ ba naa gabweꞌhe raꞌ ba laꞌhtu
tin ayiru chechii stoꞌ tu xchiꞌdxyiꞌhn, tin chenaꞌhla tu laꞌh
raꞌ ba, tin guzoꞌbadxiahga tu xchiꞌdxyi raꞌ ba. 18 Ayi guunn

tu lligaaba riuuꞌllahnaꞌhn pur laꞌh tu. Pwihsi naa bwen
guluuꞌyi snuhn raꞌ bwiinn balaaca rucaꞌstoꞌ raꞌ ba laꞌh tu,
per nahpa gacan cun gaduhbi stoꞌ raꞌ ba nee nahpa gacan
garaa dxyih, ayi chin zuꞌhsidxiꞌhn nez loh tu. 19 Lliiꞌn raꞌn,
xcweenta tu cagatiꞌdxiloon guelrzaꞌcazii ziga zi rutiꞌdxiloh
tuhbi gunnaꞌh loh trabahjw xteenn guelnazihdzi chin rahlaa
lliiꞌn ba; nahpa zuꞌtiꞌdxiloo ruhn guelrzaꞌcazii hastayi chin
guluuꞌyi tu canabwaꞌ paꞌca Jesucristu laꞌn lastoꞌ tu. 20Malaayi
ñuuꞌ xa ñahca zuꞌhn nezca tin guiñiꞌn loh tu xiilla stuhbi
dxyiꞌdxyi, per ziga nnah zihtu nuuꞌhuhn ayi rahcabwaꞌn xa
niꞌca guꞌnnahn lligaaba xcweenta tu.

Dxyiꞌdxyi xcweenta Agar cun laꞌh Sara
21 Gulguiñiꞌ loon, laꞌh tu nin xclaaꞌdzi guunn ziga nin

caa loh dxihtsi xteenn lehyi, ¿tayi rahcabwaꞌ tu, tayi rihn
dxiahga tu xi caa loh lehyi? 22 Guldxihn dxyiꞌdxyi squiiꞌ
caa loh lehyi. Guyuuꞌ chiohpa lliiꞌn guehtu Abrahn; tuhbi
bi naa lliiꞌn gunnaꞌh nin guhca xmooza ba nin biriaꞌhlah
Agar, stuhbi bi naa lliiꞌn gunnaꞌh nin naa cheꞌhla paꞌcaa ba
nin biriaꞌhlah Sara. 23 Ya lliiꞌn gunnaꞌh nin naa xmooza
ba guulaa lliiꞌn gunnaꞌh chi laasii xigaaba ba guhca ziga
guyuuꞌ lliiꞌn xmooza ba, per ya ziga lliiꞌn cheꞌhla paꞌhcaa
ba guulaa bi laasii ziꞌchi biaꞌhan dxyiꞌdxyinee Dxiohs laꞌh
Abrahn. 24 Dxyiꞌdxyi xcweenta raꞌ gunnaꞌh raꞌ riiꞌ naa ziga
dxyiꞌdxyi nin ruluuꞌyi. Gunnaꞌh raꞌ riiꞌ naa ziga chiohpa
dxyiꞌdxyi nin biaꞌhanDxiohs: Agar naamooza;mooza ca naa
ziga dxyiꞌdxyi nin biaꞌhan dxyiꞌdxyi Dxiohs cun Moisehs loh
dahan nin laa Sinaí, nee lliiꞌn mooza ca guyuuꞌ ya xpiñih bi
gaca raꞌmooza xteenn lehyi. 25Agar naa ziga dahan Sinaí nez
loh raꞌ guihdxyi xteenn Arabia, per guihdxyi Jerusalehn naa
ziga dahan Sinaí laasii nnah riꞌchi naa hasta rii raꞌ bwiinn
Israel cun lliiꞌn raꞌ ba, zeenee raꞌ ba lehyi. 26 Per guihdxyi
Jerusalehn nin nuu dxibaaꞌ ayi naan ziga tuhbi mooza, ya
laꞌhnuꞌh naa nuꞌh lliiꞌnan. 27 Squiiꞌ caa loh xchiꞌdxyi Dxiohs:
Biahxi, gunnaꞌh nin ayi lliiꞌn ñiꞌh; dxigah biahxi yiꞌh nin ayi

gaann luꞌh loh guelnazihdzi xteenn raꞌ gunnaꞌh nin
riuuꞌ raꞌ lliiꞌn ñiꞌh,

laasii ziuuꞌ ru lliiꞌn gunnaꞌh nin guleꞌhe stoꞌ cheꞌhla ñiꞌh que
gunnaꞌh nin nuunee cheꞌhla ñiꞌh.

28 Bwiitsi raꞌn, laꞌhnuꞌh naa nuꞌh ziga zi guehtu Isaac; naa
nuꞌh lliiꞌn guehtuAbrahnpur dxyiꞌdxyi nin biaꞌhan dyxiꞌdxyi
Dxiohs loh ba. 29 Chin guulaa lliiꞌn gunnaꞌh nin naa mooza,
guulaa bi laasii lligaaba Abrahn guhca guyuuꞌ bi stoꞌ xmaah
bi, per ya bachaꞌga dxiꞌldxi bi laꞌh nin naa lliiꞌn paꞌh cheꞌhla
Abrahn nin guulaa xcweenta dxyiꞌdxyi nin biaꞌhan dxyiꞌdxyi
Dxiohs cun laꞌh guehtu Abrahn, ziꞌchi za naa nnah. 30Per ¿xi

rñiꞌ loh Xchihtsi Dxiohs? Squiiꞌ rñiꞌn: “Babweꞌhecaa gunnaꞌh
nin naa mooza cun lliiꞌn ba, tin ayi guicaꞌha lliiꞌn gunnaꞌh
nin naamooza xquelnazaꞌca xteenn luꞌh ziga nin rcaꞌha lliiꞌn
gunnaꞌh nin naa cheꞌhla paꞌh luꞌh.” 31Pwihsi bwiitsi raꞌn, laꞌh
raꞌnuꞌhayi naanuꞌhziga lliiꞌngunnaꞌhmoozazi, sinoquenaa
nuꞌh lliiꞌn nin naa cheꞌhla paꞌh guehtu Abrahn.

5
Gulguiꞌhnn nadxiipa stoꞌ tu loh guelriachii stoꞌ xchiꞌdxyi

Dxiohs
1 Gulguiꞌhnn nadxiipa stoꞌ tu loh xchiꞌdxyi Dxiohs nin

baniꞌhi Jesucristu laꞌhnuꞌh laasii guchii paꞌh babweꞌhe Jesu-
cristu laꞌh raꞌ nuꞌh loh xcweenta lehyi; basiapitii Ñiꞌh xtuhlda
raꞌ nuꞌh chin gwachii stoꞌ nuꞌh xcweenta xchiꞌdxyi Ñiꞌh,
niꞌchin nin ayiru guibiaꞌgarii tu loh guelrsiꞌnaaꞌha xteenn
lehyi.

2Naꞌh Pahblu rñiꞌn loh tu; sidela laꞌhtu chuu tu bwaꞌ tihxi
tu ziga nin caa loh lehyi, chiꞌchi ayiru xi galluꞌyi chechii
stoꞌ tu xchiꞌdxyi Jesucristu. 3 Rñiꞌzahn stuhbi bwelta loh tu;
garaa raꞌ bwiinn raꞌ nin xclaaꞌdzi chuu bwaꞌ tihxi ñiꞌh, nahpa
guzoꞌbadxiahga bwiinn chi guunn ba garaatiiꞌ ziga nin rñiꞌ
loh lehyi xteennMoisehs. 4Pwihsi laꞌhtu nin xclaaꞌdzi guunn
dziꞌn raꞌnin caa loh lehyi tin chapitii xtuhlda tu, pwihsi laꞌhtu
ya naa tu bwiinn raꞌ nin biriaꞌcaa loh xneziuh Jesucristu, nee
cun loh guelrucaꞌh stoꞌ xteenn Dxiohs. 5 Pwihsi laꞌhnu, pur
xcweenta Spíritu Saantu nee cun xcweenta guelriachii stoꞌ,
naann paꞌh nu gudxihlli Jesucristu xcweenta xtuhlda raꞌ nu
loh cruhzi, nee cayiinloh nu ziꞌ paꞌ za Jesucristu stuhbi tin
guniꞌhi Ñiꞌh guelnabahan zaꞌca nin naa para tuꞌpazi laꞌhnu,
6 laasii laꞌh raꞌ bwiinn nin riachii stoꞌ raꞌ ñiꞌh xchiꞌdxyi Jesu-
cristu ayi zeenaꞌhla raꞌ ba cweenta ziga gu nuu o ayi raꞌ ba
bwaꞌ nin laa circuncisión tihxi raꞌ ba; nin lasahcasihn chuu
guelriachii stoꞌ xteenn Dxiohs laꞌn lastoꞌ raꞌ ba. Ya guelriachii
stoꞌ riiꞌ ruhnn para rbahan raꞌ ba cun guelnadziiꞌhi lasaaꞌ.

7 Per ¿aꞌgaa zeezah zaꞌca dxiꞌh tu? ¿Chyu niꞌca basiahchi
stoꞌ tu para basaaꞌn tu xcweenta dxyiꞌdxyi nin naa guchii?
8 Gulgahcabwaꞌ, ayi zeꞌ niꞌca pur lah Dxiohs nin rbwihdxyi
laꞌhtu, 9 nee ayi dxiaꞌlda stoꞌ tu tuhbi bwiinn nin ruluuꞌyi
xchiꞌdxyi lehyi loh tu naa ba ziga levadura nin riahchi cohba
harihn. 10 Naꞌh rguꞌbwaꞌpaꞌhn xcweenta tu nez loh Dxiohs,
niꞌchin nadxiipa stoꞌn laꞌhtu; laꞌn naann ayi chyu laꞌhtu
naa nin chechii stoꞌ ñiꞌh stuhbi dxyiꞌdxyi, per bwiinn nin
nusaguiꞌhyi laꞌhtu zusaꞌcazii Dxiohs laꞌh ba, nicala chyu chiꞌh
zi naa ba.

11 Pwihsi ziga naꞌh bwiitsi raꞌn, sidela naꞌh zeezah gahca

nugatiꞌchihn dxyiꞌdxyi xcweenta bwaꞌ nin riuuꞌ tihxi bwiinn,
pwihsi ayi ñiuuꞌ llahn stoꞌ raꞌ bwiinn Israel naꞌh, ya ziꞌchi
ayi ru chyu laꞌhtu ñachii stoꞌ ñiꞌh xcweenta ziga gudxihlli
Jesucristu xtuhlda raꞌ nuꞌh loh cruhzi, per ziꞌchi naa xigaaba
raꞌ ba. 12 Pwihsi, bwiinn raꞌ nin nugasaguiꞌhi laꞌhtu para
chuu tu bwaꞌ nin laa circuncisión, ¡malaayi guchyuuꞌgatiiꞌ raꞌ
ba hasta naa raꞌ ba ndxiꞌhw!

13 Laasii laꞌhtu bwiitsi lasaaꞌ raꞌn gudihdxyi Dxiohs laꞌhtu
tin taꞌh tu loh lehyi pur xcweenta Jesucristu, per gul-
guiaꞌhxgah ayi guicaꞌha si tu dxyiꞌdxyi raꞌ riiꞌ bachiꞌh chiꞌchi
soꞌbalohguunn tunin chiꞌhzininxclaaꞌdzi tihxi tu;mahzinin
guunn tugulgahcanadziiꞌhi lasaaꞌ ziga tuhbi tu ziga stuhbi tu,
14 laasii garaa raꞌ dxyiꞌdxyi nin caa loh lehyi tuhsi dxyiꞌdxyi
riiꞌ naa nin ruluuꞌyi: “Guhca nadziiꞌhi lasaaꞌ bwiinn ziga zi
nadziiꞌhi luꞌh yiꞌh gahca.” 15 Per sidela laꞌhtu rdxihldxi tu,
rahwyaaꞌ tu lasaaꞌ tu, rahw tu lasaaꞌ tu, ¡gulgahcabwaꞌ! Ayi laꞌh
gahca tu guñihchi tu lasaaꞌ tu.

Xcweenta nin rzaꞌbi stoꞌ raꞌ bwiinn nee guelnabahan nin
rudiꞌhi xchiꞌdxyi Dxiohs

16Rñiꞌn loh tu, gulguibahan ziga ruluuꞌyi xchiꞌdxyi Dxiohs
cun Spíritu Saantu xteenn Ñiꞌh, tin ziꞌchi ayi guibahan tu cun
xcweenta ziga nin xclaaꞌdzi tihxi tu, nee cun ziga chiꞌh zi
nin naa xigaaba tu, 17 laasii nin naa lligaaba xteenn bwiinn
naa nin rdxyiꞌchi loh xigaaba xteenn Spíritu Saantu xteenn
Dxiohs. Ziꞌchi za xigaaba xteenn Dxiohs ayi naan tuhbiloh
cun lligaaba xteenn bwiinn, niꞌchin nin ayi nuu guunn tu
dziꞌn nin xclaaꞌdzi tihxi tu guunn tu. 18 Per sidela cayuhnn
tu nin ruluuꞌyi Spíritu Saantu Dxiohs laꞌhtu, chiꞌchi ayi nahpa
guunn tu ziga nin caa loh lehyi.

19Guyaadxiuꞌnbwaꞌ raꞌbwiinnxaniꞌcanaadziꞌnninruhnn
raꞌ bwiinn raꞌ nin ayi nuꞌnbwaꞌ laꞌh Dxiohs; ruhnn raꞌ ba
guelgubwihlli, rieꞌsuh yihca raꞌ ba cohsa dxaaba, nee cun
ziahan ru nin rnaaba tihxi raꞌ ba guunn raꞌ ba, 20 raann raꞌ
ba dxaan raꞌ, cun ruhnn raꞌ ba dziꞌn bidxaꞌha, riuuꞌ llahn stoꞌ
raꞌ ba, rwaꞌha dxaaba loh lasaaꞌ raꞌ ba, rchaꞌgadxihldxinee
lasaaꞌ raꞌ ba cun naa raꞌ ba bwiinn nii raꞌ, nee ayi guinagahn
tiiꞌ rdxyiꞌchi raꞌ ba, nee riaꞌloh lasaaꞌ raꞌ ba cun rlaaꞌha lasaaꞌ
raꞌ ba, cun rbahchixchii raꞌ ba partidu raꞌ. 21Naa raꞌ ba nin
rzaꞌbi stoꞌ xixteenn lasaaꞌ raꞌ ba, bwiinn gwaaꞌ bwiinn nin
rcaꞌnzaa zaꞌbi, nee ziahan ru dziꞌn raꞌ ruhnn raꞌ ba; pwihsi
ziga laꞌn guñiꞌ la desde galoh, garaa raꞌ bwiinn raꞌ nin naa raꞌ
squiiꞌ ayi nuu chuꞌtii raꞌ ba loh guelrnabwaꞌ xteenn Dxiohs.
22 Per xtsiꞌn Spíritu Saantu xteenn Dxiohs naa guelnadziiꞌhi
lasaaꞌ ñiꞌh, guelriahxi stoꞌ, guelrbwihdxyii stoꞌ, guelpaseensi,

guelralahsa stoꞌ lasaaꞌñiꞌh, guelnazaꞌca cun chyu chiꞌh zi bwi-
inn, guelnaguuꞌdzi stoꞌ, guelriachii stoꞌ, 23 guelnadoꞌ laadzi,
cun guelrnabwaꞌ loh stoꞌ nuꞌh cun nin xclaaꞌdzi tihxi nuꞌh
guunn. Ayi nin tuhbi xcweenta lehyi nin ruxiꞌn guunn raꞌ
bwiinn loh lasaaꞌ raꞌ dziꞌn raꞌ riiꞌ, 24per laꞌh raꞌnin ya gwachii
stoꞌ raꞌ ñiꞌh xchiꞌdxyi Jesucristu ya laꞌh raꞌ ba bachyuuꞌga raꞌ
ba loh garaa raꞌ duhlda nin xclaaꞌdzi tihxi raꞌ ba guunnan.
25 Pwihsi rbweeza Spíritu Saantu stoꞌ nuꞌh, pwihsi ziꞌchi za
chyu guibahan ziga rnabwaꞌ Spíritu Saantu guibahan nuꞌh.
26 Ayi gaca nuꞌh bwiinn nayaachi, ayi guidxyiꞌchinee lasaaꞌ
nuꞌh, nin ayi gaca nuꞌh bwiinn nin rzaꞌbi stoꞌ xixteenn lasaaꞌ
ñiꞌh.

6
Gulgahcanee laꞌh raꞌ lasaaꞌ tu ziga tuhbi ziga stuhbi raꞌ ba

1 Bwiitsi lasaaꞌ raꞌn, sidela laꞌhtu rdxeela tu tuhbi bwiinn
lasaaꞌ tu nin biaaba loh xiilla duhlda, laꞌhtu nin ya rah-
cabwaꞌ xa naa xcweenta xchiꞌdxyi Dxiohs gulguiñiꞌnee laꞌh
bwiinn chi, nee gulgahcanee laꞌhba tin gariaꞌhba lohduhlda;
gulguiñiꞌ loh ba cun dxyiꞌdxyi naguuꞌdziꞌhngah, nee gul-
guiaꞌh dziꞌtsi tin ayi nagah nee laꞌhtu dxiaaba tu loh duhlda.
2Gulgadiꞌhi nin rchiꞌhn raꞌ lasaaꞌ tu; gulgahcanee laꞌh raꞌ ba
tin ziꞌchi guunn tu guzaꞌloh tu garaa raꞌ dxyiꞌdxyi raꞌ nin naa
xlehyi Jesucristu.

3Laasii nin ruhnn lligaaba nuu chyu naa ba; bwiinn chi ayi
chyu naa tiiꞌ ba, rusaguiꞌhi ba laꞌh gahca ba. 4 Tuhbigah tu
gulcuuꞌbwaꞌ xanaa xtsiꞌn tu tin gwaꞌha tu gu xnehzanaan. Ya
ziꞌchi ziinnasaa lastoꞌ tu pur xcweenta nin galuuꞌyi xtsiꞌn tu,
ya ayi xtsiꞌn dxiꞌh stuhbi bwiinn, 5 laasii tuhbigah raꞌ bwiinn
chebiiganez lohDxiohs tin gutiꞌdxi cweenta raꞌbaxi bwiꞌhnn
raꞌ ba.

6Bwiinnnin cagasiꞌdxi xchiꞌdxyiDxiohs, nahpa gacaneeba
bwiinn nin ruluuꞌyi laꞌh ba; gudiꞌhi ba nuhnzi xixteenn ba
laꞌh bwiinn nin ruluuꞌyi laꞌh ba.

7 Ayi gusaguiꞌhi tu laꞌh gahca tu; ayi nin tuhbi nin guunn
gusaguiꞌhi laꞌh Dxiohs. Nin ruhnn biñih tuhbi bwiinn niꞌchi
dxiꞌh naa liꞌhn nin rutiaaꞌha ba.

8 Per tuhbi bwiinn nin guunn dziꞌn cweenta tihxi ñiꞌh, ya
chin gadzihn dxyih nin guicaꞌha ba guelnazaꞌca, ziñihchiloh
tihxi ba nee ayi chuu ba loh xquelrnabwaꞌ Dxiohs; per sidela
tuhbi bwiinn guunn dziꞌn nin badiꞌhi Spíritu Saantu Dxiohs
laꞌh ba, chin guicaꞌha ba guelnazaꞌca, neezaa guelnabahan
nin naa para tuꞌpazi guicaꞌha ba. 9 Niꞌchin nnah ayi chyu

gusaaꞌn loh dziꞌn zaꞌca tin chin gadzihn dxyih nin dxiꞌ guel-
nazaꞌca, neezaa laꞌhnuꞌh gachicaꞌha raꞌ nuꞌh tuhbi guel-
nazaꞌca rooꞌ. 10Niꞌchin cada chin rahldaaguzuh, gachidxiaa-
canee nuꞌh nee gachidiꞌhnn nuꞌh bwen laꞌh garaa raꞌ bwiinn,
nee mahzi ru para laꞌh raꞌ bwihtsi lasaaꞌ raꞌ nuꞌh nin riachii
stoꞌ raꞌ ñiꞌh xchiꞌdxyi Jesucristu.

Luulchimaraꞌdxyiꞌdxyi xteennPahblunee cun luulchimaza
guelrgahpaDxiohs xteenn ba

11 Gulguiaꞌha naliꞌhi lehtra nin cagacaꞌhn loh tu cun
naaꞌhahn. 12 Garaa raꞌ bwiinn raꞌ nin riuuꞌ stoꞌ ñiꞌh guunn
nin xclaaꞌdzi tihxi raꞌ ba gaca, laꞌh raꞌ ba nin xclaaꞌdzi chuu
tu tuhbi bwaꞌ; ruhnn raꞌ ba squiiꞌ laasii ayi xclaaꞌdzi raꞌ ba
gutiꞌdxiloh raꞌbaguelrzaꞌcazii xcweentanin gucah Jesucristu
loh cruhzi. 13Laꞌh raꞌ bwiinn raꞌ nin nuu bwaꞌ, ayi ruhnn raꞌ
ba garaa raꞌ nin caa loh lehyi, per xclaaꞌdzi raꞌ ba chuu tu
bwaꞌ chi tin ziꞌchi guunn nayaachi raꞌ ba laꞌh raꞌ ba bwiꞌhnn
gahn guyuuꞌtii bwaꞌ chi tihxi tu, 14 per naꞌh ayi xclaaꞌdzihn
chuu guelnayaachi stoꞌn xcweenta ziga cohsa raꞌ chi, sino
que ziga naa xcweenta nin guhchi Daada Jesucristu loh tuhbi
cruhzi, pwihsi pur laꞌh xcruhzi Jesucristu garaa raꞌ cohsa
dxaabaxteennguidxyiyuhguñihchiloh raꞌnparanaꞌh, yapara
ziga laꞌh raꞌ zahn naan ziga nin guñihchiloh para laꞌh raꞌn.
15Laasii sidela naa nuꞌh tuhsi cun laꞌh Jesucristu, nicala nuu
nuꞌh o nicala ayi chuu nuꞌh bwaꞌ xteenn circuncisión, nin
naa mahzi bwen gaca nuꞌh tuhbi bwiinn nin badxaꞌh ya
biuuꞌ ba ganaalla lligaaba cuubi raꞌ pur xchiꞌdxyi Jesucristu.
16Garaa raꞌbwiinn raꞌninnabahan raꞌ ziga ruluuꞌyi xchiꞌdxyi
Jesucristu, zibwihdxyii stoꞌ raꞌ ba xcweenta guelralahsa stoꞌ
xteenn Dxiohs, nee cun neezaa laꞌh raꞌ bwiinn Israel raꞌ
nin gwachii stoꞌ raꞌ ñiꞌh xchiꞌdxyi Jesucristu zahpa raꞌ za ba
guelnasaa.

17Ayiru guunn tu llahn naꞌh nnah loh delaanta; laasii sehn
raꞌ xteenn bwaꞌ nin nuu tiꞌxihn rluuꞌyi naan tuhbi xmooza
Jesucristu.

18 Bwiitsi lasaaꞌ raꞌn, laꞌh Daada Jesucristu guunntaaꞌyi
yihca tu. Ziꞌchi gaca pwihsi.

Dxihtsi nin bacaꞌh San Pahblu loh raꞌ
bwiinn Efesu

GuelrgahpaDxiohs
1Naꞌh Pahblu, naan tuhbi pooxtla xteenn Jesucristu laasii

ziꞌchi xclaaꞌdzi Dxiohs gaca. Pwihsi cagacaꞌhn dxihtsi riiꞌ
loh tu bwiinn Efesu raꞌ nin baguyuuꞌ-guyaꞌzi guelriachiistoꞌ
xchiꞌdxyi Jesucristu, neezaa loh raꞌ nin ruhnn ziga paꞌhca
xclaaꞌdzi Ñiꞌh gaca. 2 Gulguicaꞌha guelrahcanee cun guel-
rbwihdxyii stoꞌ xteenn Xtaada Dxiohs nuꞌh cun nee xteenn
Daada Jesucristu.

Ruluuꞌyi Pahbluxcweentaguelrzaꞌcazii ninbatiꞌdxiloh Jesu-
cristu pur laꞌhnuꞌh

3 Pwihsi gachiñiꞌzaꞌca nuꞌh lah Daada Dxiohs nin naa
Xtaada Daada Jesucristu, nee ziga naa nuꞌh tuhsi cun Jesu-
cristu nin nuu llaaꞌndxibaaꞌ niꞌchin nezchi riinloh garaaloh
guelruhntaaꞌyi nin rahcanee Ñiꞌh laꞌhnuꞌh. 4 Dxiohs gulii
Ñiꞌh laꞌhnuꞌh pur xcweenta Jesucristu galohyi chin na-
gahdxi cwachixchih Dxiohs guidxyiyuh tin ziꞌchi loh si
Ñiꞌh chuu nuꞌh guidiꞌhnn nuꞌh xtsiꞌn Ñiꞌh cun guelnayaa
lastoꞌ xteenn nuꞌh nee laꞌh si Ñiꞌh gacaꞌhstoꞌ nuꞌh. 5 Nee
gucaꞌhaÑiꞌh laꞌhnuꞌh tin gaca nuꞌh ziga lliiꞌn dziꞌtsi paꞌca Ñiꞌh
pur xcweenta Jesucristu, laasii ziꞌchi bwiꞌhnn Ñiꞌh lligaaba
pur nin bayuuꞌn stoꞌ Ñiꞌh laꞌhnuꞌh. 6 Pwihsi pur niꞌchin
rachiñiꞌzaꞌca nuꞌh lah Dxiohs garaa dxyih pur ziga bayuuꞌn
stoꞌ Ñiꞌh laꞌhnuꞌh, ya bwiꞌhnntaaꞌyi Ñiꞌh laꞌhnuꞌh pur nin naa
nuꞌh tuhsi cun Lliiꞌn Ñiꞌh nin nadziiꞌhi Ñiꞌh. 7 Ya ziga taantu
nin guhca nadziiꞌhi Dxiohs laꞌhnuꞌh, baldaꞌhÑiꞌh laꞌhnuꞌh loh
duhlda pur xcweenta rihn nin guxiꞌhi Lliiꞌn Ñiꞌh. 8 Dxiohs
cagaluuꞌyi Ñiꞌh balaaca chiꞌh nin nadziiꞌhi Ñiꞌh laꞌhnuꞌh ziga
caganiꞌhi Ñiꞌh guelnasiin cun guelrahcabwaꞌ laꞌhnuꞌh, 9 nee
cagaluuꞌyi za Ñiꞌh laꞌhnuꞌh dxyiꞌdxyi raꞌ nin nuugulaꞌn Ñiꞌh
loh xigaaba Ñiꞌh nin ayi bwiꞌhnn Ñiꞌh para ñaꞌzidxiahga raꞌ
bwiinn dez galohyi laasii bwiꞌhnn Ñiꞌh lligaaba nahpa gu-
luuꞌyiloh dziꞌn raꞌ chi pur xcweenta Jesucristu, 10 per nahpa
zadzihn dxyih nin soobaa gariaꞌcaa gaca ziga lligaaba nin
bwiꞌhnn Dxiohs, ya loh dxyih chi zutiaaꞌha Dxiohs garaatiiꞌ
raꞌ cohsa nin nuu nez dxibaaꞌ cun nin rii loh guidxyiyuh
tin gutiꞌdxi Ñiꞌh laꞌh raꞌn nezloh naa Jesucristu tin ziꞌchi
guinabwaꞌ Jesucristu laꞌh raꞌn.

11Dxiohs rahca ruhnn Ñiꞌh xichiꞌhzi niꞌchin ayi guinagahn
guunn Ñiꞌh ninchiꞌhzi nin guiclaaꞌdzi Ñiꞌh naa bwen guunn
Ñiꞌh; gulii Ñiꞌh laꞌhnuꞌh tin naa nuꞌh tuhsi cun Jesucristu
tin gachicaꞌha nuꞌh hereensi nin bwiꞌhnn Dxiohs lligaaba
guniꞌhi Ñiꞌh laꞌhnuꞌh. 12 Bwiꞌhnn Ñiꞌh bariaꞌcaa guhca squiiꞌ
tin guiñiꞌzaꞌca raꞌ bwiinn ziga naa lah Ñiꞌh cun xquelrn-
abwaꞌ Ñiꞌh pur nin gwaꞌha raꞌ ba xa nazaꞌca naa Dxiohs
cun laꞌhnuꞌh nin naa bwiinn raꞌ nin mwerdoꞌtiiꞌ gwachiistoꞌ
raꞌñiꞌh xchiꞌdxyi Jesucristu. 13 Ziꞌchiza laꞌh tu chin bihn tu
dxyiꞌdxyi nin naa guchii, dxyiꞌdxyi nin rutaꞌh laꞌh bwiinn loh
duhlda, ya ziꞌchi gwachiistoꞌ tu laꞌh Jesucristu cun guhcaza tu
tuhsi cun laꞌh Ñiꞌh. Ya niꞌchin gucah tu bwaꞌ xteenn Spíritu
Saantu xteenn Dxiohs laꞌn lastoꞌ tu nin biaꞌhan dxyiꞌdxyi
Ñiꞌh gucaꞌha tu. 14Dxiohs baniꞌhi Ñiꞌh Spíritu Saantu xteenn
Ñiꞌh lastoꞌ raꞌ nuꞌh tin guiduꞌhun guchiiza gachicaꞌha nuꞌh
hereensi nin gudiꞌhi Dxiohs guicaꞌha raꞌ xpwiinn Ñiꞌh chin
guzaꞌloh Ñiꞌh xtsiꞌn Ñiꞌh, ya squiiꞌ naa ziga gazaaꞌ ziga gutaꞌh
Ñiꞌh laꞌh garaa raꞌ nin bacaꞌbwaꞌ Ñiꞌh gaca xpwiinn Ñiꞌh, tin
guiñiꞌzaꞌca raꞌ ba lah Ñiꞌh cun xquelrnabwaꞌÑiꞌh.

Rbwihdxyi-rnaaba Pahblu loh Dxiohs tin guziaꞌñih Ñiꞌh loh
xigaaba bwiinn raꞌ nin gwachiistoꞌ raꞌ xchiꞌdxyi Ñiꞌh

15 Pwihsi ziga biindxiaagapaꞌhn xcweenta ziga riachi-
istoꞌ tu xchiꞌdxyi Jesucristu nee ziga nahpa za tu guel-
nadziiꞌhi lasaaꞌ lastoꞌ tu cun garaa raꞌ xpwiinn Jesucristu,
16pwihsiniꞌchinninayi radxahgaꞌhnrudiꞌhihnguelzuxchiilli
nezloh Dxiohs pur xcweenta tu chin rbwihdxyi-rnaꞌbaꞌhn
nezloh Ñiꞌh. 17 Rbwiidxyi-rnaꞌbaꞌhn loh Dxiohs nin naa
Xtaada Daada Jesucristu, Xtaada Dxiohs Ñiꞌh nin rnabwaꞌ
llaaꞌndxibaaꞌ, tin guniꞌhi Ñiꞌh laꞌh tu tuhbi guelrahcabwaꞌrooꞌ
nee cun tuhbi guelruluuꞌyiloh xteenn raꞌ lligaabaninnuulaꞌn
tin ziꞌchi gadzihn gacabwaꞌ ru tu xa naa xcweenta Yuꞌbi
Dxiohs, 18 nee cun rnaꞌbazahn tin guziaꞌñih Ñiꞌh loh xigaaba
tu para gacabwaꞌ tu cuun niꞌca nin naa guelnazaꞌca nin
naannloh tu zuniꞌhi Ñiꞌh laꞌh tu laasii gudihdxyi Ñiꞌh laꞌhtu
pur nin riachiistoꞌ tu xchiꞌdxyi Ñiꞌh ya balaacachiꞌh lasahca
guelñaꞌñihrooꞌ nin gudiꞌhi Ñiꞌh ziga hereensi laꞌh raꞌ xpwiinn
Ñiꞌh, 19 nee cun balaacachiꞌh guelrnabwaꞌ rooꞌ nin naꞌzuu
guzuh hasta ayi riaꞌlohtiiꞌ loh hasta naꞌzuu xquelrnabwaꞌ
Ñiꞌh nin nahpa naꞌzu caꞌha Ñiꞌh para laꞌh nuꞌh ziga naa nuꞌh
bwiinn raꞌ nin ya gwachiistoꞌ xchiꞌdxyi Ñiꞌh. Guelrnabwaꞌ riiꞌ
naa nin laꞌhgahca nin baluuꞌyi Dxiohs cun gaduhbi laꞌgaꞌtiiꞌ
xjweersi Ñiꞌh nee cun gaduhbi guelnadxiipa xteenn Ñiꞌh

20 chin bacwaꞌhn Ñiꞌh laꞌh Jesucristu, ya batiꞌdxi Ñiꞌh laꞌh
Jesucristu tin guzohba Ñiꞌh xladu nanchii Daada Dxiohs nez
dxibaaꞌ tin ziꞌchi ya naꞌzuu caꞌha Ñiꞌh guelrnabwaꞌ, 21pwihsi
nahpa Ñiꞌh guelrnabwaꞌ loh cuunchiꞌhzi gubieerna, nee loh
cuunchiꞌhzi guelrnabwaꞌ, nee loh cuunchiꞌhzi guelrdziꞌbaloh
loh snuhn raꞌ bwiinn, loh chyu chiꞌhzi bwiinn nin rnabwaꞌ,
nee cuncuunchiꞌhzi lahbwiinnnin rdziꞌbaloh ruzeꞌta bwiinn
nin nuu raꞌ nnah tantu loh guidxyiyuh riiꞌ nee tantu ziga loh
guidxyiyuh cuubi nin zeꞌ-yahlda dxiꞌ. 22 Ya Dxiohs batsiiga
garaatiiꞌ cohsa nez ñaaꞌ Jesucristu cun neezaa bazuh Dxiohs
laꞌh Jesuhs tin naa Ñiꞌh nin rnabwaꞌ loh garaa raꞌ bwiinn nin
naa xquidoꞌÑiꞌh, 23pwihsi xpwiinn guidoꞌÑiꞌhnaa raꞌba ziga
tihxi Ñiꞌh ya ziga rutiꞌdxi Dxiohs garaatiiꞌ nezloh Jesucristu,
ziꞌchiza laꞌh Ñiꞌh rutiꞌdxi Ñiꞌh garaa raꞌ za cohsa nezloh raꞌ
bwiinn nin naa xquidoꞌÑiꞌh.

2
Rutaꞌh Dxiohs laꞌh nuꞌh loh duhlda laasii nadziiꞌhi Ñiꞌh

laꞌhnuꞌh
1 Galohyi guhca tu zigazi bwiinn guuchi pur xcweenta

garaaloh raꞌ cohsa dxaaba xteenn duhlda nin guluuꞌtii tu nez
loh Dxiohs, 2 pwihsi loh nin gubahan tu squiiꞌ gwanaꞌhla tu
ganaalla xtsiꞌn raꞌ bwiinn loh guidxyiyuh riiꞌ, cun bwiꞌhnn za
tu garaa nin guhca xigaaba bwiinndxaaba nin rnabwaꞌ loh
guidxyiyuh riiꞌ, ziga zeezah rusaziꞌguehlda ba lastoꞌ bwiinn
raꞌ nin nagahdxi guzoꞌbadxiahga xchiꞌdxyi Dxiohs. 3 Nee
hasta laꞌhza nuꞌh gubahan nuꞌh ziga laꞌh raꞌ ba loh dxyih
raꞌ nin ya gudiiꞌdxi, bidiꞌhnn nuꞌh nin guclaaꞌdzichiꞌhzi tihxi
nuꞌh cun bidiꞌhnn za nuꞌh ninchiꞌhzi nin bieꞌsuh loh xigaaba
nu, ya ziꞌchi bariaꞌcaa neezaa nuꞌh bidxyiꞌchinee Dxiohs
laꞌh nuꞌh ziga rdxyiꞌchineeza Ñiꞌh laꞌh raꞌ snuhn bwiinn
guidxyiyuh nin ayi nnaa guzoꞌbadxiahga xchiꞌdxyi Ñiꞌh. 4Per
Dxiohs, balaaca chiꞌh nin nazaꞌcaduxa naa Ñiꞌh niꞌchin bal-
ahsastoꞌÑiꞌh laꞌhnuꞌh, 5ya baniꞌhi Ñiꞌh guelnabahan laꞌhnuꞌh
loh nin guhca nuꞌh zigazi bwiinnguuchi loh duhlda, yannah
nahpa nuꞌh guelnabahan riiꞌ pur nin naa nuꞌh tuhsi cun
Jesucristu, nee gulaꞌh nuꞌh loh duhlda pur nin balahsastoꞌ
Dxiohs laꞌhnuꞌh. 6 Chin bacwaꞌhn Dxiohs laꞌh Jesucristu loh
guelguhchi, neezaa nuꞌhbwiꞌhnnDxiohs lligaaba gulaꞌhnuꞌh
lohduhlda tinguhcabariaꞌcaaziganeezaanuꞌhbacwaꞌhnnee
Dxiohs laꞌhnuꞌh tuhsi cun Jesucristu, ya chin guzohba Jesu-
cristu lahdunanchii xteennDxiohsnuꞌhneezaanuꞌhguhldaa
nuꞌhn. 7 Bwiꞌhnn Ñiꞌh squiiꞌ tin ruluuꞌyi Ñiꞌh laꞌhnuꞌh loh
dxyih raꞌninzeꞌ-yahldaabalaacachiꞌhnaaguelrucaꞌhstoꞌ cun

guelralahsastoꞌ xteenn Ñiꞌh cun laꞌhnuꞌh pur naa nuꞌh tuhsi
cun Jesucristu, 8 pwihsi pur nin balahsastoꞌ Dxiohs laꞌhnuꞌh,
niꞌchin bataꞌh Ñiꞌh laꞌhnuꞌh loh duhlda chin gwachiistoꞌ nuꞌh
xchiꞌdxyi Ñiꞌh. Niꞌchin ayi guunn tu lligaaba bidxeela tun
pur laꞌhgahca xcweenta tu sino que gucaꞌha tun laasii Dxiohs
naa nin baniꞌhin laꞌhtu. 9 Nee ayiza guhcan pur xcweenta
xiilla tuhbi dziꞌn zaꞌca nin ñuhnn biñaachi tin ziꞌchi ayi chuu
nin tuhbi nin guunn nayaachi, 10 laasii Dxiohs naa nin gu-
lahchixchih laꞌh nuꞌh, nee laꞌhzaÑiꞌh gulahchibiñih laꞌhnuꞌh
cun Jesucristu tin guidiꞌhnn nuꞌh dziꞌn zaꞌca raꞌ nin bwiꞌhnn
Ñiꞌh lligaaba des galohtiiꞌyi nin nahpa guidiꞌhnn nuꞌh.

GuridxyiistoꞌDxiohs cun laꞌh nuꞌh pur Jesucristu
11 Pwihsi gulgazaꞌstoꞌ tu, laꞌhtu nin ayi naa raꞌ bwiinn

Israel, nin rñiꞌ raꞌ ba loh raꞌ ñiꞌh “bwiinn ziitu” laasii ayi
tu bwaꞌ nin riuuꞌ raꞌ bwiinn Israel, ya cun naa raꞌzi bwiinn
guidxyiyuh riuuꞌ bwaꞌ chi tihxi bwiinn, 12nee gulgazaꞌza stoꞌ
tu loh dxyih raꞌ nin gudiiꞌdxi ayi nuꞌnbwaꞌ tu laꞌh Jesucristu,
nee cun biaꞌhan zihtuza tu nezloh raꞌ bwiinn Israel, nee nin
ayiza xi cweenta badiꞌhi tu ziga biaꞌhannee dxyiꞌdxyi Dxiohs
laꞌh raꞌ bwiinn Israel. Sola gucaꞌnzaa tu loh guidxyiyuh
nicala zigachiꞌhzi ñaꞌloh xquelnabahan tu ayi biuꞌnbwaꞌ tu
laꞌhDxiohsneeninayizaxi lligaababadzihnyihca tuñidxiꞌhyi
tu xa ñacaneeÑiꞌh laꞌhtu. 13Per ya ziga nnah, ziga naa tu tuhsi
cun Jesucristu pur xcweenta llarihn Ñiꞌh nin guxiꞌhi Ñiꞌh,
laꞌhtu nin guzah zihtu nez loh Ñiꞌh galoh nnah laꞌhtu zeezah
gahxu nezloh Ñiꞌh, 14niꞌchin nnah Jesucristu naa guelridxyi-
istoꞌ xteenn nuꞌh; laꞌh Ñiꞌh bachiꞌdxiu-bachaꞌga Ñiꞌh laꞌh raꞌ
bwiinn Israel nee cun laꞌh raꞌ za nin ayi naa raꞌ bwiinn Israel,
tin gaca raꞌ ba tuhsi guihdxyi xteenn Dxiohs loh nin baziaꞌtii
Ñiꞌh xcweenta dziꞌn lehyi raꞌ nin bwiꞌhnn guhpaallahn lasaaꞌ
tu, 15 per ya ziga gucah tihxi Jesuhs loh cruhzi, bwiꞌhnn Ñiꞌh
gahn baziaꞌtii Ñiꞌh dxyiꞌdxyi raꞌ xteenn lehyi nin bwiꞌhnn
guyuuꞌllahn stoꞌ raꞌ bwiinn Israel cun laꞌh raꞌ bwiinn ziitu,
ya ziga gwabiiga garoopa cwaꞌh raꞌ ba nezloh Jesucristu chin
gwachiistoꞌ raꞌ ba xchiꞌdxyi Ñiꞌh, biuhn Ñiꞌh laꞌh raꞌ ba tuhbi
guihdxyi cuubi, tin ziꞌchi gurihdxyiinee lastoꞌ lasaaꞌ raꞌ ba.
16 Nee pur nin guhchi za Ñiꞌh loh cruhzi, bañihchiloh Ñiꞌh
guelrdxihndxinee lasaaꞌ xteenn loh garoopa cwaꞌh bwiinn
guihdxyi raꞌ, ya ziꞌchi badiꞌhi Ñiꞌh gaapaa raꞌ ba guelnadziiꞌhi
lasaaꞌ nezloh Dxiohs tin biahca raꞌ ba tuhsi tihxi Ñiꞌh.

17Zigaza caa raꞌ dxyiꞌdxyi raꞌ riiꞌ loh Xchihtsi Dxiohs:

Biꞌ Ñiꞌh tin baluuꞌyi Ñiꞌh xa cwidxyiistoꞌ bwiinn cun lasaaꞌ
ba nicala bwiinn nin biaꞌhan zihtu nezloh Dxiohs nee
nicalaza nin rii gahxu nezloh Ñiꞌh.

18Laasii pur xcweenta Jesucristu ziga tuhbi ziga stuhbi raꞌ
nuꞌh rahca zogadzihn nuꞌh nezloh Daada Dxiohs pur tuhsi
Spíritu Saantu nin ruhn biñih Ñiꞌh laꞌn lastoꞌ nuꞌh. 19 Pwihsi
niꞌchin nnah laꞌhtu ayiru naa tu bwiinn ziitu, nee ayiruza
nabahan tu zihtu hasta naa lahdxyi tu, laasii nnah laꞌhtu nuu
dxaꞌga loh guihdxyi nin naa xteenn Dxiohs, nee naa za tu
bwiinn nin nuu raꞌ yihdzi Dxiohs. 20 Laꞌhtu naa tu zigazi
tuhbi yuuꞌ rooꞌ nin guyahsa yihca ziga tuhbi muru dxiah nin
naa raꞌ ziga pooxtla raꞌ cun profeta raꞌ, ya Jesucristu gaꞌh naa
ziga dxiah nin mwer guzuh xchihn yuuꞌ chi. 21 Ya yuuꞌ riiꞌ
cagazaꞌ Dxiohsan pur nin naa tu xteenn garaa lahdu yuuꞌ riiꞌ
hasta gadzihn chaꞌloh gacan xquidoꞌ Daada Jesucristu, 22 ya
ziꞌchi laꞌhtu cunneezaa raꞌbwiinn Israel nin gwachiistoꞌ, ziga
dxiꞌdxiu-dxaꞌga tu laꞌh Jesucristu, rdxaꞌgalasaaꞌ tu tin ziꞌchi
gadzihn gaca tu tuhbi yuuꞌ nin chuu Dxiohs pur xcweenta
Spíritu Saantu Ñiꞌh.

3
Bigaꞌbi Pahblu tin chegaluuꞌyi ba xchiꞌdxyi Dxiohs loh raꞌ

bwiinnziitu
1 Pwihsi naꞌh Pahblu, pur xcweenta dxyiꞌdxyi raꞌ riiꞌ nuu

ñieꞌwꞌhn laꞌn lahtsi dxiꞌba pur xcweenta xchiꞌdxyi Jesucristu
nin ruluꞌyiꞌhn loh tu bwiinn raꞌ nin ayi naa raꞌ bwiinn
Israel, 2 pwihsi banaa gulgacabwaꞌ laꞌh Ñiꞌh bacaꞌbi Ñiꞌh
naꞌh tin guluꞌyiꞌhn xchiꞌdxyi Ñiꞌh laꞌhtu. 3 Dxiohs baluuꞌyi
naꞌh ziga naa xigaaba lligaꞌtsi xteenn Ñiꞌh ziga nin ya laꞌn
bacaꞌhla dxihtsi loh tu. 4 Ya nin guꞌlda tu dxihtsi chi za-
cabwaꞌ tu nuꞌnbwaꞌn xa naa dxyiꞌdxyi nagaꞌtsi xteenn Jesu-
cristu. 5 Dxyiꞌdxyi nin guhcanagaꞌtsi raꞌ chi ayi chyu bwi-
inn baluuꞌyilohtiiꞌin loh ñiꞌh loh dxyih raꞌ nin bagudiiꞌdxi
ziahan duxala yihza, per yannah laꞌh Dxiohs bwiꞌhnn para
baluuꞌyiloh dxyiꞌdxyi nagaꞌtsi raꞌ chi nezloh raꞌ pooxtla cun
nezloh raꞌ profeta raꞌ xteenn Dxiohs pur xcweenta Spíritu
Saantu xteenn Ñiꞌh, 6 ya dxyiꞌdxyi nagaꞌtsi raꞌ chi naa dee
raꞌ: pur xcweenta xchiꞌdxyi Jesucristu nin rutaꞌh laꞌh raꞌ
bwiinn loh duhlda, ruhnn Dxiohs gaca raꞌ bwiinn raꞌ nin ayi
naa raꞌ bwiinn Israel tuhsi guihdxyi cun bwiinn Israel nin
riachiistoꞌ ñiꞌh xchiꞌdxyi Jesucristu tin garoopa cwaꞌh raꞌ ba
gaca xteenn raꞌ ba hereensi nin biaꞌhan dxyiꞌdxyinee Dxiohs
laꞌh raꞌ bwiinn Israel.

7 Naꞌh bieꞌdxiahldaa bigaꞌbiꞌhn guluꞌyiꞌhn xchiꞌdxyi Jesu-
cristu pur balahsastoꞌ Dxiohs naꞌh, nee rahca ruꞌnnahn dziꞌn

riiꞌ laasii rcaꞌhahn jweersi rooꞌ nin runiꞌhi Dxiohs naꞌh, 8nee
nicala naan llihguiꞌhntiiꞌ loh garaa raꞌ xpwiinn Dxiohs, naꞌh
naannin baniꞌhiÑiꞌh guelrahcanee xteennÑiꞌh tin guluꞌyiꞌhn
xchiꞌdxyi Ñiꞌh loh raꞌ bwiinn nin ayi naa raꞌ bwiinn Israel tin
gacabwaꞌ raꞌ ba balaaca chiꞌh lasahca nin nahpa Jesucristu
para laꞌhnuꞌh, 9ya Dxiohs nin bwiꞌhnnchaꞌyi garaatiiꞌ bacaꞌbi
Ñiꞌhnaꞌh tin guluꞌyiꞌhn laꞌh garaa raꞌbwiinn xanaa xcweenta
dxyiꞌdxyi nagaꞌtsi nin guhpachaꞌyi Ñiꞌh loh yihza raꞌ nin
gudiiꞌdxi tin nnahyi cayiinlohon. 10 Cagariaꞌcaa squiiꞌ tin
nnah pur xcweenta bwiinn guidoꞌ raꞌ, garaa raꞌ guelrnabwaꞌ
raꞌ cun garaa raꞌ guxchiisi raꞌ nez dxibaaꞌ gadzihn gacabwaꞌ
raꞌ ba guelnasiin duxa xteenn Dxiohs loh garaa ziga ruhnn
Ñiꞌh. 11Dxiohs bwiꞌhnn Ñiꞌh lligaaba squiiꞌ desde galohtiiꞌyi
niꞌchinbiꞌDaada Jesucristu tinbariaꞌcaaguzohba talpaꞌhziga
guclaaꞌdzi Dxiohs gaca. 12 Ya pur xcweenta nin riachiistoꞌ
nuꞌh xchiꞌdxyi Jesucristu ayi riuuꞌ guelnadxyiꞌbi lastoꞌ nuꞌh
ziga choobiiga ganaaba nuꞌh nezloh Dxiohs. 13 Ya niꞌchin
rnaꞌbaꞌhn loh tu ayi guiriaꞌhgahn tu pur nin cagatiꞌdxiloon
pur xcweenta tu; maz guldxiahxi laasii dee naa tuhbi guel-
nazaꞌca para laꞌhtu.

Guelnadziiꞌhi lasaaꞌ pur xcweenta Jesucristu
14 Ya pur cweenta riiꞌ niꞌchin nin rusiaꞌchyu lliibihn nez

delaanta loh Daada Dxiohs nin nabahan dziꞌtsi dxibaaꞌ,
15Dxiohs nin bazaꞌloh garaatiiꞌ raꞌ nin nuu nez llaaꞌndxibaaꞌ
cun loh guidxyiyuh. 16 Pwihsi rbwihdxyi-rnaꞌbaꞌhn loh Dx-
iohs tin guutarlooh Ñiꞌh guelnazaꞌca xteenn xquelñaꞌñih Ñiꞌh
para laꞌhtu nin gaca ziga gaca nadxipastoꞌ tu pur xcweenta
Spíritu Saantu xteenn Dxiohs 17 tin ziꞌchi ba chuu nabahan
Jesucristu laꞌn lastoꞌ tu pur tantu nin riachii stoꞌ tu xchiꞌdxyi
Ñiꞌh tin ziꞌchi guinaꞌzu xtulbaaꞌ zaꞌca tu loh guelnadziiꞌhi
lasaaꞌ xteenn Jesucristu, 18 tin ziꞌchiza gadzihn gacabwaꞌ tu
cun snuhn raꞌ xpwiinn Jesucristu balaaca chiꞌh nabiꞌhyi nee
nuꞌhla nee gueeta nee naa guiyaꞌ loh guelnadziiꞌhi lasaaꞌ
xteenn Jesucristu. 19 Rnaꞌbaꞌhn loh tu, pwihsi, tin gul-
gadxiꞌhyi loh guelnadziiꞌhi lasaaꞌ xteenn Jesucristu nin naa
mahzi gurooꞌrooꞌ loh garaa raꞌ cohsa rooꞌ nin bidiaꞌha nuꞌh
tin ziꞌchi baguibahannee nuꞌh garaa xquelnazaꞌca Dxiohs.

20 Yannah gaca lasahcaduxa lah Dxiohs nin nahpa guelrn-
abwaꞌ para guunn ziahanroo duxa ru cohsa loh nin ganaaba
nuꞌh o nin guidiꞌhnn nuꞌh lligaaba pur xcweenta xquelrn-
abwaꞌ Ñiꞌh nin nuu nabahan laꞌn lastoꞌ nuꞌh. 21 Lasahca
duxa naa lah Dxiohs nezloh bwiinn guidoꞌ nee pur xcweenta
Jesucristu para loh garaa dxyih nin banaa para tuꞌpazi. Ziꞌchi
gaca pwihsi.

4
Radxaꞌga lasaaꞌ nuꞌh pur Spíritu Saantu

1 Pwihsi ziga ñieꞌwꞌhn pur xcweenta xchiꞌdxyi Jesucristu
rnaꞌbaꞌhn loh tu gulguibahan ziga nin rgaꞌha guunn tu
laꞌhtu nin bibwiꞌhi pur xigaaba Dxiohs. 2 Gulgahca bwiinn
nadoꞌlaadzi, bwiinn nazaꞌcaduxa, gulgahpa paseensi, nee
gulgahpa guelnadziiꞌhi lasaaꞌ cun ziga tuhbi cun ziga stuhbi
lasaaꞌ tu, 3nee gulguiꞌhnn para guibahan tu tuhsi loh lligaaba
tin ayi taaꞌha loh lasaaꞌ tu cun guelrahcanee xteenn Spíritu
Saantu nee pur xcweenta za guelridxyiistoꞌ nin ruchiꞌdxiu-
ruchaꞌga laꞌhtu. 4 Ziꞌchi tuhsi tihxi naa nuꞌh loh Jesucristu,
nee tuhsiza naa xigaaba nuꞌh cun laꞌh Ñiꞌh, cun tuhsi za
hereensi nin naannloh nuꞌh zachicaꞌha nuꞌh loh nin gudi-
hdxyi laꞌhnuꞌh, 5 nee tuhsi za Daada cun tuhsi za guelriachi-
istoꞌ, nee cun tuhsi za guelrohbañihsa, 6neenuuza tuhbi dxiꞌh
Daada Dxiohs nin rnabwaꞌ loh garaatiiꞌ, nin zuu galaayillee
garaatiiꞌ nee nuu Ñiꞌh loh garaatiiꞌ.

7Per cada tuhbigah raꞌnuꞌhbachicaꞌha raꞌnuꞌhdziꞌnraꞌnin
babwiꞌhnn Jesucristu lligaaba bachicaꞌha raꞌ nuꞌh. 8 Pwihsi
niꞌchin rñiꞌ loh Xchihtsi Dxiohs squiiꞌ:
Chin bacahÑiꞌh llaaꞌndxibaaꞌ hasta rnabwaꞌÑiꞌh, ya bwiꞌhnn

Ñiꞌh gahn loh garaa raꞌ guelrnabwaꞌ,
ya chiꞌchi bwiꞌhnntaaꞌyiÑiꞌhyihca raꞌxpwiinnÑiꞌh tin guunn

raꞌ ba xtsiꞌn Ñiꞌh.
9 ¿Xi zee loh dxyiꞌdxyi riiꞌ ziga rñiꞌin, “Bacah Ñiꞌh”? Pwihsi

nin rariaꞌcaa rñiꞌ dxyiꞌdxyi riiꞌ naa biehtaza Daada Jesucristu
hasta riaꞌhan gabihldxyi. 10Nin biehta chi niꞌchi gahcan nin
bacah za hasta naa mahzi guiyaꞌduxa nez dxibaaꞌ tin ziꞌchi
gucaꞌha Ñiꞌh nahpa Ñiꞌh guelrnabwaꞌ nez dxibaaꞌ cun loh
guidxyiyuh. 11 Ya laꞌh gahca za Ñiꞌh bwiꞌhnn Ñiꞌh lligaaba
bazuh Ñiꞌh laꞌh raꞌ bwiinn nin naa raꞌ pooxtla, ya spaaldaa
raꞌ ba bazuh Ñiꞌh ziga profeta raꞌ, spaaldaa raꞌ ba ziga nin
riaguiꞌhnbiñih xchiꞌdxyi Jesucristu, spaaldaa raꞌ ba ziga gaca
pastohr raꞌ, cun spaaldaa raꞌ ba ziga mwehsu raꞌ. 12 Ya
ziꞌchi bazuh Ñiꞌh nin naa raꞌ xpwiinn Ñiꞌh tin guunn raꞌ ba
dziꞌn nin badiꞌhi Ñiꞌh cada tuhbigah raꞌ ba nee tin ziꞌchi
guunn raꞌ ba chuu ziga lliiꞌdzi tihxi Jesucristu garaa lahdu,
13 hasta gadzihnyi dxyih nin gaca garaa raꞌ nuꞌh tuhsi loh
ziga riachiistoꞌ raꞌ nuꞌh nee gadzihnyi dxiuꞌnbwaꞌ zaꞌca nuꞌh
Lliiꞌn Dxiohs, ya ziꞌchi gaca nuꞌh bwiinn nin baniin ca zuu
loh ziga rahcabwaꞌ nuꞌh xchiꞌdxyi Ñiꞌh, ziga tuhbi bwiinn
nin bagurooꞌ loh xquelrnabwaꞌ Jesucristu. 14 Ya ayiru chyu
gusaaꞌn gaca xigaaba nuꞌh ziga xigaaba biñiꞌn tin biñiꞌn ayi

guinagahntiiꞌ ruhnn bwiinn gahn rusaguiꞌhi raꞌ ba laꞌh raꞌ
bi cun dxyiꞌdxyi nin ayi galluꞌyi nin ruluuꞌyi raꞌ ba laasii
nuu raꞌ bwiinn nin nasiin nin ruhnn raꞌ squiiꞌ. 15 Mahz
bwen gabweꞌhecaa nuꞌh guidiꞌhnn nuꞌh ziga chozah nuꞌh loh
dxyiꞌdxyi nanchii cun guidxiaapaza nuꞌh guelnadziiꞌhi lasaaꞌ
lastoꞌ nuꞌh cun chyuchiꞌhzi bwiinn niꞌchin nahpa guidiꞌhnn
nuꞌhpara chioo nuꞌh loh garaatiiꞌ guelnazaꞌca xteennnin naa
Daadanindziꞌbaloh lohnuꞌhninnaa laꞌh Jesucristu. 16Yapur
Jesucristu rnaꞌzu-dxaꞌga raꞌ xpwiinn Ñiꞌh zigazi tuhbi tihxi
bwiinn tin ziꞌchi naꞌzu zaꞌca raꞌ ba tin rahcanee lasaaꞌ raꞌ ba
pur ziga naa xtsiꞌn cada tuhbigah raꞌba, ya ziꞌchi cadxiꞌhyi raꞌ
ba xa cayahca ziahanru raꞌ bwiinn loh guelnadziiꞌhi xteenn
Jesucristu.

Tuhbi guelnabahan nacuubi nin rdxeela pur laꞌh Jesucristu
17 Pwihsi dxyiꞌdxyi raꞌ riiꞌ naa nin rñiꞌn loh tu nee

rucaꞌbizañin laꞌhtu pur lah Daada Jesucristu, ayiru chezah
guibahan tu ziga nabahan raꞌ bwiinn nin ayi nuꞌnbwaꞌ laꞌh
Dxiohs, bwiinn raꞌ nin sola nabahan raꞌ loh lligaabachiꞌhzi
nin riagadziiba yihca raꞌ ñiꞌh. 18 Ya nuu nacahyitiiꞌ loh
xigaaba raꞌ ba; laꞌh raꞌ ba ayi rudiꞌhi guuxta stoꞌ raꞌ ba loh
guelnabahan nin runiꞌhi Dxiohs laasii naa raꞌ ba bwiinn
nadiiꞌdxii rwaaꞌ raꞌ ñiꞌh, 19 nee ya guhca dxiipa stoꞌ raꞌ ba ya
gucaꞌha mahn raꞌ ba, ayiru xa dxiaꞌchyu loh xigaaba raꞌ ba,
ya zeezaꞌbi raꞌ ba loh garaaloh cohsa dxaaba raꞌ, 20per laꞌhtu
ayi biuꞌnbwaꞌdxiꞌh tu Jesucristu, tin nee tu gaca tu bwiinn
ziꞌchi raꞌ, 21 ya sidela guchii tu bazoꞌbadxiahga tu xchiꞌdxyi
Jesucristuneecunsidelaneezaabasiꞌdxi tuxcweentaÑiꞌhnin
naa dxyiꞌdxyi guchii, 22pwihsi basaaꞌn tu loh garaa cohsa raꞌ
nin gudiiꞌdxi-guzah nin gubahan tu loh ñiꞌh. Pwihsi niꞌchin
nnah gulgasiaꞌhan garaa raꞌ cohsa dxaaba raꞌ chi nez dihtsi
tu, laasii niꞌchi raꞌ nin basaguiꞌhi laꞌhtu loh dxyih raꞌ nin
gudiiꞌdxi. 23 Niꞌchin nnah gulgasacuubi lastoꞌ tu cun loh xi-
gaaba tu, 24neegulgasacuubi za laꞌhtu lohguelnabahannacu-
ubi nin basiinloh Dxiohs pur laꞌhtu tin ziꞌchi pur xcweenta
xchiꞌdxyi Ñiꞌh guluuꞌyi xquelnabahan tu tuhbi guelnabahan
nayaa, tuhbi guelnabahannin nalluꞌyi para loh xtsiꞌnDxiohs.

25 Pwihsi niꞌchin ayiru chezah tu guuyi tu dxixiꞌhw, mahz
gulguiñiꞌ dxyiꞌdxyi nin naa guchii loh raꞌ lasaaꞌ tu laasii
laꞌhnuꞌh naa nuꞌh bwiinn raꞌ nin naa tuhsi famihyi.

26 Sidela laꞌhtu rdxyiꞌchi tu gulguiaꞌha ayi dxiaaba tu loh
duhlda, nee gulguiꞌhnn pur ayi gahw llahn lastoꞌ tu loh
gaduhbi dxyih. 27 Ayi gusaaꞌn tu gusiaꞌchi bwiinndxaaba
lastoꞌ tu.

28Bwiinn nin naa bwiinn gubaaꞌn ayiru guunn ba gubaaꞌn,
mahzi guunn ba dziꞌn cun naa ba tin ziꞌchi gaapaa ba nin
gacanee ba laꞌh raꞌ bwiinn raꞌ nin ayi xi nahpa.

29Neeayi gusaaꞌn tuguiriaꞌhdxyiꞌdxyinnahrwaaꞌ tu,mahz
gusiaꞌha rwaaꞌ tu guiñiꞌ tu dxyiꞌdxyi zaꞌca raꞌ tin ziꞌchi guunn
tu gahn guchiooꞌ tu ziga chechiistoꞌ raꞌ snuhn bwiinn nin
dxihnn dxiahga raꞌ xchiꞌdxyi tu. 30Ayi chiꞌhyi tu nez guibiin
lastoꞌ Spíritu Saantu xteenn Dxiohs nin bwiꞌhnn para gucah
tu bwaꞌ laꞌn lastoꞌ tu para hasta loh dxyihyi nin gadzihn chee
tu hasta nuu Dxiohs.

31Gulcweꞌhe stoꞌ tu garaaloh raꞌ llahn nin cayuhnn naltaa
laꞌn lastoꞌ tu, ziga guelnadxyiꞌchi, guelrbwihdxidxiah cun
guelrbwidxihndxinee lasaaꞌ, nee cun garaaloh raꞌ ru cohsa
dxaaba raꞌ. 32 Gulgahca bwiinn nadoꞌlaadzi nee gulgalahsa
stoꞌ tu lasaaꞌ tu ziga tuhbi ziga stuhbi raꞌ ba, nee gulguiꞌhnn
pardohn lasaaꞌ ziga tuhbi ziga stuhbi za tu zigaza bwiꞌhnn
Dxiohs pardohn laꞌhtu pur xcweenta Jesucristu.

5
Xa nahpa guibahan raꞌ bwiinn raꞌ nin naa raꞌ lliiꞌn Dxiohs

1 Laꞌhtu nin naa raꞌ lliiꞌn Dxiohs nin nadziiꞌhi dziꞌtsi Ñiꞌh,
gulguiꞌhnnpur gaca tu ziga laꞌhÑiꞌh, 2gulgahpa guelnadziiꞌhi
lastoꞌ lasaaꞌ tuzigagahcaguhpa Jesucristuguelnadziiꞌhi lastoꞌ
Ñiꞌh cun laꞌhnuꞌh ya basaaꞌn Ñiꞌh guhchi Ñiꞌh loh cruhzi pur
laꞌhnuꞌh tin guhca Ñiꞌh zigazi tuhbi guhn nin bichiaꞌh nahxi
para nezloh Dxiohs.

3 Laꞌhtu nin naapaꞌh xpwiinn Dxiohs nin ayi guuyi tu nin
tuhbitiꞌhn xcweenta cohsa guelgubwihlli nee nin stuhbiza
cohsa dxaaba raꞌ nee nin ayiza saꞌbi stoꞌ tu xteenn stuhbi
bwiinn, 4 nin ayiza guuyi tu dxyiꞌdxyi nin rusiaꞌhan xtuhyi
laꞌh stuhbi bwiinn, nee ayiza guuyi tu dxyiꞌdxyi nin riagadzi-
ibachiꞌhzii yihca tu, nee ayiza gaca tu bwiinn nadoꞌbalaadzi,
laasii dee raꞌayi xi galluꞌyi raꞌnmasninguunn tugulgadxiꞌhyi
xa gudiꞌhi tu guelzuxchiilli laꞌh Dxiohs nin nuu dxibaaꞌ,
5 laasii yanaann tubwiinnninnaabwiinngubwihlli obwiinn
nin riagadziiba garaaloh cosa dxaaba loh xigaaba ñiꞌh o bwi-
innninrzaꞌbi stoꞌñiꞌhxixteenn lasaaꞌñiꞌh, obwiinnninraann
dxaan; bwiinn raꞌ squiiꞌ ayi chuꞌtii raꞌ ba loh xquelrnabwaꞌ
Jesucristu nin naa xquelrnabwaꞌ za Dxiohs. 6 Gulguiaꞌha
tin ayi chyu gusaguiꞌhi laꞌhtu cun dxyiꞌdxyi nin ayi galluꞌyi
raꞌ, laasii pur xcweenta raꞌ deeꞌ ziaaba xquelnah xteenn
Dxiohs yihca bwiinn raꞌ nin ayi guzoꞌbadxiahga xchiꞌdxyi
Ñiꞌh. 7Niꞌchin gulguiaꞌha tin ayi guidxaꞌga tu loh raꞌ bwiinn
raꞌ chi.

8 Laꞌhtu cadxyih gubahan tu loh nacahyi xteenn duhlda,
per nnah pur nin badzihn gahxu tu nezloh Jesucristu, niꞌchin
baziaꞌñihÑiꞌh loh xigaaba tu, niꞌchin gulguibahan zigazi bwi-
inn raꞌ nin rzah loh xquelñaꞌñih Jesucristu, 9 laasii garaa raꞌ
bwiinn raꞌnin rzah raꞌ loh guelñaꞌñih, ruhnn raꞌbadziꞌn zaꞌca
nee zohba dxyiꞌdxyi guchii rwaaꞌ raꞌ ba. 10Niꞌchin gulchiꞌhyi
xa gusiahxi tu lastoꞌ Daada Jesucristu. 11 Ayi chiꞌhyi tu xa
guidxaꞌga tu loh raꞌ nin rzah raꞌ loh nacahyi xteenn duhlda,
mas gulguiꞌhnn xa guluuꞌyi tu laꞌh raꞌ ba xa nabahan tu loh
llaꞌñihxteennDxiohs tin ziꞌchi gacabwaꞌ raꞌbanabahanraꞌba
loh duhlda. 12 Laasii hasta xtuhyi naa chyu guuyi xcweenta
cosa dxaaba nin ruhnn raꞌ ba ralaꞌn. 13 Per chin riinloh raꞌ
garaa raꞌ dziꞌn dxaaba raꞌ riiꞌ loh guelñaꞌñih, riaꞌhan nayaa
raꞌn 14 laasii ruziaꞌñih guelñaꞌñih yihcan. Niꞌchin caa loh
dxihtsi squiiꞌ:
Babahnyiꞌhninrahsixaꞌta luꞌh, gwastii lohraꞌbwiinnguuchi,

ya Jesucristu guziaꞌñih yihca luꞌh.
15 Pwihsi niꞌchin gulguibahan zaꞌca; ayi guibahan tu ziga

bwiinn nin naa bwiinn dxiipatiiꞌ raꞌ, sino que gulgahca
bwiinn nasiin. 16 Ayi gusaaꞌn tu tiidxi lliaaꞌha raꞌ dxyih,
laasii laꞌn dxyih raꞌ riiꞌ zeedahlaatiiꞌ bwiinn raꞌ nin ruhnn
raꞌ dziꞌn dxaaba raꞌ. 17Niꞌchin ayi gusaaꞌn tu gaca tu bwiinn
mbah tiiꞌ; niꞌchin mas gulchiꞌhyi guunn tu ziga naa xigaaba
Daada Jesucristu. 18Ayi gaca tu bwiinn gwaaꞌ, laasii guerreeꞌ
ruhnn rbweꞌhetiiꞌ duꞌh naa bwiinn cun ziga dziꞌn dxaaba
nin ruhnn raꞌ ba, mas gulgadiꞌhi lastoꞌ tu guunnyihdzi Spíritu
Saantu xteenn Dxiohs. 19 Nin guunn tu naa mas bwen gul-
guiꞌdxyiꞌdxyinee lasaaꞌ cun saalmu raꞌ cun guldxiꞌlda caantu
raꞌnee cun himnu raꞌ laꞌn lastoꞌ tu para laꞌhDaada Jesucristu,
20nee garaa dxyih tiiꞌ gulgadiꞌhi guelzuxchiilli nezloh Daada
Dxiohs pur lah Jesucristu.

Ziga nahpa guibahannee lasaaꞌ raꞌ xpwiinn Jesucristu
21 Ziga tuhbi tu ziga stuhbi tu, gulchuu-gulchaꞌzi xchiꞌdxyi

lasaaꞌ tu laasii banaa tu bwiinn raꞌ nin ruzoꞌbadxiahga
xchiꞌdxyi Jesucristu.

22 Laꞌhtu gunnaꞌh raꞌ nin ba bachinaa; gulgazoꞌbadxiahga
xchiꞌdxyi cheꞌhla tu ziga ruzoꞌbadxiahga tu xchiꞌdxyi Je-
sucristu, 23 laasii ndxiꞌhw naa nin nahpa guinabwaꞌ laꞌh
gunnaꞌh nin naa cheꞌhla ba, ziga naa Jesucristu laꞌh Ñiꞌh
dziꞌbalohÑiꞌh loh raꞌbwiinnninnaaxquidoꞌÑiꞌhninnaaziga
tihxi Ñiꞌh pur nin bataꞌh Ñiꞌh laꞌh raꞌ ba loh duhlda. 24Ya ziga
ruzoꞌbadxiahga raꞌ bwiinn guidoꞌ ziga rnabwaꞌ Jesucristu
guunn raꞌ ba, ziꞌchi za gunnaꞌh raꞌ nin nuu raꞌ cheꞌhla raꞌ ñiꞌh

nahpa guzoꞌbadxiahga raꞌ ba garaa raꞌ xchiꞌdxyi cheꞌhla raꞌ
ba.

25Bwiinn raꞌnin ba bachinaa raꞌ, gulgantsiiꞌhi laꞌh gunnaꞌh
nin naa cheꞌhla tu ziga rucaꞌhstoꞌ Jesucristu laꞌh raꞌ bwiinn
nin naa xquidoꞌ Ñiꞌh ya batiꞌdxiloh Ñiꞌh pur laꞌh raꞌ ba.
26 Bwiꞌhnn Ñiꞌh squiiꞌ tin basiaa Ñiꞌh xtuhlda raꞌ bwiinn
raꞌ nin naa xquidoꞌ Ñiꞌh tin ziꞌchi gaca raꞌ ba tuhbi bwiinn
nayaa nezloh Ñiꞌh nee biaa za lastoꞌ raꞌ ba cun xchiꞌdxyi Ñiꞌh,
zigazi riaa lahdxi dxiimma cun ñihsa, 27 tin ziꞌchi guluuꞌyi raꞌ
xpwiinn guidoꞌÑiꞌh zigazi tuhbi llaꞌñih rooꞌ nee ayi guidxeela
nin tahyi cohsa dxiimma cunayiza xi dxiaꞌdxi raꞌba, sino que
gaca raꞌ ba bwiinn nin naa para laꞌhsiÑiꞌh, nin ayi xi tuhbi
xtuhlda raꞌ ñiꞌh. 28Pwihsi ziga nadziiꞌhi tuhbi ndxiꞌhwnin ba
bachinaa tihxi gahca ba, ziꞌchi za nahpa gacanadziiꞌhi ba laꞌh
gunnaꞌhninnaacheꞌhlaba. Bwiinnninnadziiꞌhi laꞌhgunnaꞌh
nin naa cheꞌhla ba nadziiꞌhi za ba laꞌhgahca ba, 29 laasii ayi
nin tuhbi bwiinn nin rdxyiꞌchinee tihxi ba, sino que rahpa
bancunguelnadaazigazanahpa Jesucristu laꞌhraꞌbwiinnraꞌ
nin naa xpwiinn guidoꞌ Ñiꞌh, 30 laasii laꞌhnuꞌh naa nuꞌh ziga
tihxi Ñiꞌh. 31 Caa loh Xchihtsi Dxiohs squiiꞌ: “Niꞌchin laꞌh raꞌ
ndxiꞌhw rusiaꞌhann raꞌ ba laꞌh raꞌ xcuzahn ba tin rcaꞌha ba
laꞌh gunnaꞌh nin naa cheꞌhla ba, ya garoopa raꞌ ba rariaꞌcaa
naa raꞌ ba ziga tuhsi bwiinn.” 32Dee naa tuhbi cohsa nagaꞌtsi
rooꞌ, per naꞌh cañiꞌn xcweenta Jesucristu nee cun xcweenta
xpwiinn guidoꞌ Ñiꞌh. 33Niꞌchin loh garaatiiꞌ cada tuhbigah tu
gantsiiꞌhi tu laꞌh gunnaꞌh nin naa cheꞌhla tu ziga nadziiꞌhi tu
laꞌhgahca tu, yagunnaꞌhraꞌnahpachuubachaꞌzibaxchiꞌdxyi
ndxiꞌhw nin naa cheꞌhla ba.

6
1 Biñiꞌniꞌhn raꞌ, gulgazoꞌbadxiahga xchiꞌdxyi xcuzahn tu

pur xcweenta xchiꞌdxyi Jesucristu laasii squiiꞌ rgaꞌha guunn
tu, 2 laasii squiiꞌ naa mweer dxyiꞌdxyi lehyi nin guzaꞌloh
guniꞌhi guelnazaꞌca laꞌhtu: “Gulguiꞌhnn lasahca laꞌh xpah tu
cun xmah tu, 3 tin ziꞌchi guibahan nasaa tu nee gaapaa za tu
zirooꞌ guelnabahan loh guidxyiyuh riiꞌ.”

4 Ya laꞌhtu nin naa raꞌ daada raꞌ, ayi chiꞌhyi tu nez
guidxyiꞌchi lliiꞌn tu, mas gulchiꞌhyi xa gusiꞌdxi tu laꞌh raꞌ bi
cun gulguiñiꞌnee laꞌh raꞌ bi tin gaapaa raꞌ bi guelnadziiꞌhi
xteenn Daada Jesucristu.

5 Laꞌhtu mooza raꞌ, gulgazoꞌbadxiahga xchiꞌdxyi bwiinn
nin ruhnn tu xtsiꞌn raꞌ ñiꞌh; gulguiꞌhnnan cun gaduhbi guel-
nadoꞌlaadzi xteenn tu, nee gulcuuꞌ guelnadxyiꞌbi laꞌn lastoꞌ tu
ziga tinayi gadxeela tucayaaꞌlla tu lohxtsiꞌnballwaaꞌn tumas
gulguiꞌhnnan zigazi cayuhnn tu laꞌgahca xtsiꞌn Jesucristu.

6 Gulguiꞌhnn xtsiꞌn ba cun gaduhbi stoꞌ tu ayi chin zuu si
dxiꞌh ba loh tu tin ayi para guunn si dxiꞌh dxiaꞌhan zaꞌca tu
loh ba; maz gulguiꞌhnnan ziga guluuꞌyi naa paꞌh tu xpwiinn
Jesucristu ziga cayuhnn tu cun gaduhbi stoꞌ tu ziga xclaaꞌdzi
Dxiohs gaca. 7Gulguiꞌhnn xtsiꞌn ba cun gaduhbi stoꞌ tu zigazi
guluuꞌyi cayuhnn tu tuhbi dziꞌn nezloh Daada Jesucristu, ayi
nezlohdxiꞌh tuhbi ndxiꞌhw, 8 laasii banaann tu cada tuhbigah
tu nicala naa tu bwiinn nin gudooꞌ loh dziꞌn o bwiinn nin
ayi gudooꞌ loh dziꞌn, zicaꞌha ba loh Daada Jesucristu ziga naa
xcweenta dziꞌn zaꞌca nin bwiꞌhnn ba.

9 Ya laꞌhtu nin naa raꞌ ziga ballwaaꞌn raꞌ, gulgahca
nadoꞌlaadzi za nezloh raꞌ xmooza tu nee ayi gusaꞌcazii tu
laꞌh raꞌ xmooza tu laasii banaann tu laꞌhtu cun laꞌh raꞌ ba
nacweenta tu ziga mooza gahca nezloh Daada Jesucristu
nin nuu dxibaaꞌ laasii laꞌh Ñiꞌh ayi ruhnn Ñiꞌh guriin-guriin
nezloh cada tuhbigah bwiinn.

Nin rulaloh laꞌh raꞌ xpwiinn Jesucristu loh xiichiꞌhzi
10Yannahbwiitsi raꞌn, gulgahcabwiinnnadxiipalaaꞌdzi loh

guelrahcanee xteenn Daada Jesucristu pur xcweenta guelrn-
abwaꞌ rooꞌ nin nahpa Ñiꞌh. 11 Gulgahcu ziga lahdxi dxiꞌba
xteenn Dxiohs nin gulaloh laꞌhtu, tin ziꞌchi guunn tu gahn
gutiꞌdxiloh tu loh garaa raꞌ guelrusaguiꞌhi xteenn bwiinndx-
aaba, 12 laasii ayi chyu cadxihndxinee laꞌh tuhbi bwiinn nin
caa bweꞌhla cun nin nuu dzihta, sino que dxudxihndxinee
nuꞌh laꞌhspíritu raꞌninnaaraꞌ zigabwihninzaꞌbinezlohbwih
nez llaaꞌndxibaaꞌ nin caꞌha guelrnabwaꞌ cun nin caꞌha guel-
guxchisi, cun nin rnabwaꞌ raꞌ za loh guidxyiyuh nacahyi riiꞌ,
nee cunneezaa nin nahpa guelrnabwaꞌnezloh bwih gadiidxi
guidxyiyuh. 13Pwihsiniꞌchingulcuꞌguihngacu tuzigazi tuhbi
lahdxi dxiꞌba nin gulaloh gaduhbi tihxi tu nin naa xteennDx-
iohs, tin ziꞌchi zahca gutiꞌdxiloh tu loh garaa raꞌdxyih dxaaba
raꞌ tin chin ba batiꞌdxiloh tu loh dxyih raꞌ chi zahca suh dziꞌtsi
tu. 14 Gulsudziꞌtsi pwihsi loh ganaalla nin naa nanchii paꞌh,
neegulgacanayaatiiꞌ lohdxyiꞌdxyinanchii. 15Gulcwihnasiin,
pwihsi, tin guzee tu chegaluuꞌyi tu xchiꞌdxyi Jesucristu nin
rbahchidxyii lastoꞌ raꞌ bwiinn, 16 laasii guelriachiistoꞌ tu gaca
ziga nin suu caa loh raꞌ bahza raꞌ nin zohba bwehla yihca
raꞌ ñiꞌh nin naa xteenn bwiinndxaaba. 17Pwihsi nin gulaꞌloh
loh xigaaba tu naa naann paꞌh tu gulaꞌh tu loh duhlda, ya
xchiꞌdxyi Dxiohs naa ziga tuhbi spahda nin runiꞌhi Spíritu
Saantu laꞌhtu. 18Pwihsi ayi gusaaꞌn tuziga cwiidxyi-guinaaba
tu loh Dxiohs garaa dxyih cun guelrahcanee xteenn Spíritu
Saantu, nee gulgahca nasiin cun ayi guiriaꞌhgahn tu, nee
gulcwihdxyi-gulguinaaba pur xcweenta garaa raꞌ xpwiinn
guidoꞌDxiohs. 19Gulguinaabaza lohDxiohspurxcweeꞌntahn

tin ziꞌchi guniꞌhi Dxiohs dxyiꞌdxyi nin guiñiꞌn nee tin ayi
guidxyihbihn guiñiꞌn dxyiꞌdxyi nagaꞌtsi xteenn Jesucristu.
20 Dxiohs guxeꞌhla naꞌh tin guluꞌyiꞌhn dxyiꞌdxyi riiꞌ, nee pur
xcweentan nin nuuñieꞌwꞌhn nnah. Gulguinaaba loh Dxiohs
tin ziꞌchi guiñiꞌn dxyiꞌdxyi riiꞌ sin ayi guidxyihbihn, nee
guigaꞌha guiñiꞌñin.

Lulchima guelrgahpa Dxiohs
21 Tíquicu, nin naa bwihtsi dziꞌtsi nuꞌh loh xcweenta Je-

sucristu, nee nanchii naa xigaaba bi loh xtsiꞌn Daada Jesu-
cristu; laꞌhbi dxiꞌ bi tin guuyidxyiꞌdxyi bi loh tu cweenta ziga
cazaꞌcaꞌhn. 22 Pwihsi niꞌchin guixeꞌhlaꞌhn bi para laꞌhtu tin
nnaa bi loh tu xa dxuu nu tin ziꞌchi cuꞌguiꞌwbi lastoꞌ tu.

23 Daada Dxiohs nee cun Daada Jesucristu guniꞌhi guel-
ridxyiistoꞌ cun guelrucaꞌhstoꞌ lasaaꞌ nee cun guelriachiistoꞌ
laꞌhtu nin naa raꞌ bwihtsi lasaaꞌ raꞌ nuꞌh loh Jesucristu.
24 Ya zuhnntaaꞌyi Ñiꞌh yihca tu garaatiiꞌ tu nin zeezahdziꞌtsi
rucaꞌhstoꞌ laꞌh Daada Jesucristu. Ziꞌchi gaca pwihsi.

Dxihtsi nin bacaꞌh San Pahblu loh raꞌ
bwiinn Filipos

GuelrgahpaDxiohs
1 Naꞌh Pahblu cun Timoteu, naa nu xmooza Jesucristu,

niꞌchin nin racaꞌh nu dxihtsi riiꞌ para laꞌhtu bwiinn guihdxyi
Filipos nin naa xpwiinn Dxiohs laasii tuhsi gahcaa naa tu
cun Jesucristu nee cun neezaa bwiinn raꞌ nin dziꞌbaloh loh
raꞌ bwiinn guidoꞌ cun bwiinn raꞌ nin rahcanee laꞌh raꞌ bwi-
inn guidoꞌ. 2 Laꞌh Xtaada Dxiohs nuꞌh cun Xtaada Jesu-
cristu xteenn nuꞌh guniꞌhi guelrahcanee cun guelrbwidxyi-
istoꞌ laꞌhtu.

Gudihdxyi-gunaaba Pahblu loh Dxiohs xcweenta raꞌ xpwi-
inn Jesucristu

3Guillii-guillii chin riagannastoꞌn laꞌhtu rudiꞌhihn guelzux-
chiilli laꞌh Dxiohs nin naa Xtaada Dxiohs nuꞌh; 4 ya chin
rbwiidxyi-rnaꞌbaꞌhn xcweenta tu loh Dxiohs guillii-guillii
rnaꞌbaꞌhn guelnasaa para laꞌhtu; 5 pwihsi riahxiꞌhn pur nin
cayahcanee tu naꞌh cagatiꞌchi nuꞌh xchiꞌdxyi Dxiohs desde
galohtiiꞌ hasta laꞌn dxyih raꞌ riiꞌ. 6 Niꞌchin nin nin naꞌpahn
siguhra laꞌhDxiohs zigazii guzoꞌbaloh Ñiꞌh dziꞌn zaꞌca xteenn
Ñiꞌh lastoꞌ tu, ziꞌchigahca zuzaꞌloh Ñiꞌh dziꞌn zaꞌca chi para
laꞌhtu hastayii chin gabiaꞌgarii Jesucristu stuhbi. 7Naa bwen
cuꞌchaꞌyiꞌhnnee guꞌnnahn lligaaba squiiꞌpara garaa tu, laasii
lastoꞌn riinnan guelnasaa pur xcweenta tu laasii naa tu
tuhsi juunta cun naꞌh loh guelruntaaꞌyi xteenn Dxiohs nicala
naꞌh nuuꞌhuhn laꞌn latsidxiꞌba o nicala chenee raꞌba naꞌh
loh raꞌ guxchiisi tin guluꞌyiꞌhn guchii naa xchiꞌdxyi Dxiohs
nin riachiistoꞌ nuꞌh. 8 Pwihsi Dxiohs naann Ñiꞌh balaaca
nin xclaaꞌdzihn gwaꞌhahn loh garaatiiꞌ tu, pur guelnariin
xteenn Jesucristu, 9nee rdxiꞌhnaꞌhn-rnaꞌbaꞌhn chin rbwiidx-
ihn loh Dxiohs gadzihn gapa tu mahziru guelnadziiꞌhi lasaaꞌ
nee cun mahziru dxiuꞌnbwaꞌ tu Dxiohs nee tin mahziru za
dxiuꞌnbwaꞌ za tu cuun raꞌ nin mahzi nalluꞌhyi para laꞌhtu
cohsazaꞌca, 10 tin para gacabwaꞌ tu cwii tu cohsa nin mahzi
lasahca, tin ziꞌchi guluuꞌyi gubahan nayaa tu nee ayi chuu
nin guluuꞌyixcwihin laꞌhtu chin gabiaꞌgarii Daada Jesucristu;
11 pwihsi laꞌhtu gadzihnee tu tuhbi liꞌhn rooꞌ nin naa xtsiꞌn
zaꞌca tu loh Dxiohs nee guunn tu dziꞌn zaꞌca chi cun guelrah-
canee xteenn Jesucristu para laꞌhtu nee tin guiñizaꞌcaraꞌ za
bwiinn xcweenta Dxiohs loh dxyih jwiisi chi.

Naꞌh nabahanahn pur xcweenta Jesucristu

12 Bwiitsi lasaaꞌraꞌn, xclaaꞌdzihn gacabwaꞌ tu xcweenta
cohsa raꞌ nin guzaꞌcaꞌhn, per laꞌn bariaꞌcaa tin
mahziru cheezah guidiꞌchii xchiꞌdxyi Dxiohs, ayi para
ñiñihchilohdxiꞌhn, sino que mahziru zeezahan hasta laꞌn
dxyih raꞌ riiꞌ. 13Garaa bwiinn nin rnabwaꞌ raꞌ palahsiu, nee
cun snuhn raꞌ bwiinn, naann raꞌba ñeꞌwꞌhn laꞌn lahtsidxiꞌba
pur xcweenta Jesucristu, 14ya loh nuuꞌhuhn laꞌn lahtsidxiꞌba,
ziahan duxa bwihtsi lasaaꞌ raꞌ nuꞌh guyuuꞌguiꞌw raꞌba
bagaluuꞌyi raꞌba xchiꞌdxyi Dxiohs sin nin tuhbi guelnadxyiꞌbi
sino que cun mahzi gaduhbistoꞌ raꞌba pur xcweenta Dxiohs.
15 Guchiin, nuu raꞌ bwiinn nin rñiꞌ xcweenta Jesucristu
laasii rdxyiꞌchinee raꞌba naꞌh nee xclaaꞌdzi raꞌ ba gusiaꞌpitii
raꞌba bwiinn raꞌ loon peru snuhn raꞌ ba ruhnn raꞌban
cun gaduhbistoꞌ raꞌba nee cun gaduhbi xigaaba raꞌba.
16 Ya bwiinn raꞌ riiꞌ ruhnn raꞌban pur guelnadziiꞌhi nin
nahpa raꞌba naꞌh, laasii naann raꞌba Dxiohs bazuh naꞌh
tin gulaaloon xchiꞌdxyi Ñiꞌh; 17 peru snuhn raꞌ ba ruhnn
raꞌban pur nin xclaaꞌdzi raꞌba gacalasahca raꞌ ba nezloh raꞌ
bwiinn, nee ayi naa raꞌ ba bwiinn nanchiipaꞌh, sino que
xclaaꞌdzi raꞌba chuuꞌhuhn loh guelrzahcazii gurooꞌru nnah
nin nuu ñieꞌwꞌhn riiꞌ. 18 Per ayi xi ruhnn pur deeꞌ, ziga
caluuꞌyi garoopa cwaꞌh raꞌba xchiꞌdxyi Dxiohs nicala cun
lligaaba zaꞌca o nicala za cun lligaaba dxaaba, ya deeꞌnaanin
raguuꞌnasaa stoꞌn, nee cun neezaamahziru riuuꞌlehgrastoꞌn,
19 ya niꞌchin naꞌh naꞌpahn siguhra garaaraꞌ deeꞌ guunn para
gareꞌhn lahtsidxiꞌba riiꞌ laasii pur nin cabwihdxyi-canaaba
tu xcweꞌntahn loh Dxiohs nee cun neezaa guelrahcanee
nin nuganiꞌhi Spíritu Saantu Jesucristu naꞌh. 20 Pwihsi
naꞌpahn siguhra pur xcweenta Dxiohs gacanee Ñiꞌh naꞌh
ayi gatuhyiloon guꞌnnahn nin xclaaꞌdzi Ñiꞌh gaca nee guunn
nadxiipa zaÑiꞌhstoꞌn tinparaguiñiꞌnnezlohgaraa raꞌbwiinn
raꞌ, nee nnah nee cun neezaa para gaduhbitiiꞌ chieempa,
guluuꞌyi raꞌ xcweenta dziꞌn zaꞌca nin guꞌnnahn pur xcweenta
Jesucristu taantu ziga nabahanahn o taantu ziga za gachiꞌhn
21 laasii para naꞌh nabahanahn pur Jesucristu, ya sidela naꞌh
gachiꞌhn nahpaa guzaaꞌhahn para dxibaaꞌ, 22 per sidela naꞌh
guibahanahn, nahpaa chezaꞌhn tin guꞌnnahn dziꞌn zaꞌca
pur xcweenta Dxiohs, niꞌchin nin ayi gaꞌnnahn cuun nin
cwiin. 23 Pwihsi nagahn duxa garoopa raꞌ cohsa raꞌ riiꞌ para
cwiin tuhsin nee naꞌh garoopahn riuꞌstoꞌn; pwihsi neezaa
naꞌh xclaaꞌdzizahn gachiꞌhn tin para guzaaꞌhahn dxibaaꞌ
chuuꞌhuhn tuhsi juunta cun Jesucristu, laasii niꞌchi naa
mahsi mejor para naꞌh; 24 per para naꞌh, pur laꞌhtu mahziru
xchiꞌhn baanabahanahn, 25 niꞌchin nin naꞌpahn siguhra
ziazahru guibahanahn nee neezaa ziaꞌhanneeruhn laꞌhtu

para gacaneꞌhruhn laꞌhtu tin paramahziru chechiistoꞌ tu nee
cun neezaa gaaldaa tu guelnasaa pur xcweenta xchiꞌdxyi
Dxiohs. 26Ya ziꞌchi ba nuudxaꞌga gahcahn loh tu, tinmahziru
chezah guiñiꞌ zaꞌca tu xcweenta Jesucristu delaantaloh
raꞌ bwiinn pur xcweenta nin guunn Ñiꞌh compahñu naꞌh
tin dxieꞌldaguiaꞌhan cuun tu stuhbi. 27 Ya cun sola garaa
si raꞌ deeꞌ nahpa gulchiꞌhyii xa guibahan xnehza tu tin
ziꞌchi guluuꞌyi guchii riachiistoꞌ tu xchiꞌdxyi cuubi Dxiohs.
Ziꞌchigahca za sidelanaꞌhdxieꞌldaguiaꞌhncuun tuonicala ayi
nuu dxieꞌldahn, xclaaꞌdzihn gaꞌpahn rsohn dxiaꞌhan dziꞌtsi
tu cun tuhsi lligaaba tin rzuhnee tu pur xcweenta xchiꞌdxyi
Dxiohs nin riachiistoꞌ nuꞌh, 28 sinque ayi guidxyihbiyaaꞌ tu
xcweenta xiichiꞌhzi nin guunnee nin rdxyiꞌchinee laꞌhtu,
laasii sidela ayi guidxyihbi tu guluuꞌyi tu laꞌh raꞌ ba ñiichiloh
raꞌba per taꞌh tu, ya taꞌh tu pur nin gutaꞌh Dxiohs laꞌhtu.
29 Pwihsi laꞌhtu, ayi bibwiꞌhi tu para chechiisidxiꞌhstoꞌ tu
laꞌh Ñiꞌh, sino que neezaa baniꞌhi Ñiꞌh para sacazii tu pur
xcweenta nin naa tu xpwiinn Ñiꞌh. 30 Laꞌhtu cadxihldxyi
tu pur xcweenta xchiꞌdxyi Dxiohs ziga bwaꞌhaloh tu xa
gudxiꞌldxihn galoh nee neezaa nnah nahpa tu rsohn xa
zeezaꞌhn loh xcweenta dxixiꞌhw chi.

2
Nahpaa gusaguꞌdzistoꞌ bwiinn ziga bwiꞌhnn Jesucristu

1 Pwihsi sidela ralahsastoꞌ lasaaꞌ tu, ziga ralahsastoꞌ Jesu-
cristu laꞌhtu, nee sidela za nuu tu lligaaba tin gacanadziiꞌhi
lasaaꞌ tu, ya sidela dxaꞌga lasaaꞌ tu pur Spíritu Saantu nin nuu
lastoꞌ tu, o sidela riacaastoꞌ lasaaꞌ tu pur nin nadziiꞌhi lasaaꞌ
tu; 2 sidela ziꞌchi naa tu pwihsi gulgasiahxistoꞌn para tuꞌpazi
pur xcweenta nin guluuꞌyi garaa tu tuhsi mohda ziga ruhnn
tu lligaaba, nee neezaa naa tu tuhsi ziga nadziiꞌhi tu Dxiohs,
nee laasii tuhsi naa lastoꞌ tu, nee laasii za tuhsi naa lligaaba
nin ruhnn tu. 3 Nee ayi guicaꞌha tu lligaaba nin taaꞌha loh
lasaaꞌ tu, ayi za guunn nayaachi tu, sino que gaca tu tuhbi
bwiinn nadoꞌlaaꞌdzi, tin guunn tu lligaaba mahzi lasahca
bwiinn lasaaꞌ tuquenoque laꞌhgahcaa tu. 4Ayinin tuhbibwi-
inn chiꞌhyii ba xcweenta xasuuntu si ba, sino quenee nahpaa
gacanee ba snuhn raꞌ bwiinn lasaaꞌ ba. 5Gulguiꞌhnn lligaaba
zigapaꞌhninbwiꞌhnn Jesucristu. 6NicalanaaÑiꞌhDxiohsgah-
caa, ayi biaa Ñiꞌh xcweenta gahca Ñiꞌh, ziga naa Ñiꞌh Dxiohs,
7 sino que basaaꞌn si Ñiꞌh xquelrnabwaꞌ Ñiꞌh ya biahca Ñiꞌh
tuhbi moozazi loh Xtaada Ñiꞌh, niꞌchin nin guulaa Ñiꞌh zigazi
tuhbi ndxiꞌhw, coma ziga laꞌh gahca nuꞌh, 8 ya chin biahca
Ñiꞌh zigazi tuhbi ndxiꞌhw zi basaguꞌdzistoꞌ Ñiꞌh bazaꞌloh Ñiꞌh

garaa nin guhca xigaaba Xtaada Dxiohs Ñiꞌh. Ya pur garaa
nin bazoꞌbadxiahga Ñiꞌh xchiꞌdxyi Xtaada Ñiꞌh guziꞌguehlda
Ñiꞌh guhchi Ñiꞌh, nee nicala xñahxtuhyi ziga guhchi Ñiꞌh loh
tuhbi cruhzi. 9Niꞌchinninmahzi bwiꞌhnn lasahcaDxiohs laꞌh
Ñiꞌh, nee bazoꞌba za Xtaada Dxiohs Ñiꞌh lah Ñiꞌh nin mahzi
lasahca loh garaatiiꞌ lah raꞌ bwiinn nin caꞌha raꞌba, 10 tin chin
guluuꞌyiloh lah Jesucristu, zuzuꞌhnllihbi raꞌ garaa raꞌ nin rii
raꞌ dxibaaꞌ, cun loh guihdxyiyuh, nee neezaa nin nuu raꞌ laꞌn
loh yuh nez loh Ñiꞌh, 11 ya garaatiiꞌ raꞌ ba dxiuꞌnbwaꞌ raꞌba
Jesucristu nahpa guelrnabwaꞌ tin ziꞌchi garaatiiꞌ raꞌ bwiinn
guiñiꞌ zaꞌca xcweenta Xtaada Dxiohs nuꞌh.

Bwiinnraꞌnin riachiistoꞌraꞌñiꞌh laꞌhDxiohsnaaraꞌbabiaꞌñih
loh guihdxyiyuh

12 Pur loh taantu, bwiitsi lasaaꞌraꞌn, pwihsi ziga
bazoꞌbadxiahga tu xchiꞌdxyiꞌhn chin guyuuꞌhuhn lahda
raꞌ tu, ziꞌchigahca za nnah gulgazoꞌbadxiahga xchiꞌdxyiꞌhn
mahziru nnah nin nuuꞌhuhn zihtu, nee gulguiꞌhnn-
gulguiꞌhnn lligaaba nayaa xa guzaꞌloh tu dziꞌn zaꞌca nin
guzoꞌbaloh Dxiohs laꞌn lastoꞌ tu tin taꞌh tu loh duhlda.
13 Pwihsi Dxiohs naa nin ruhnnbiñih lligaaba zaꞌca stoꞌ
tu, tin ziꞌchi saꞌbistoꞌ tu, nee tin gaapaa za tu jweersi guzaꞌloh
tu xcweenta dziꞌn zaꞌca chi laasii ziꞌchi naa xigaaba Ñiꞌh
gaca, laasii ziꞌchi riuꞌstoꞌ Ñiꞌh. 14Ya gaduhbi cayuhnn tun ayi
cwachi tu guelchiah nee ayiza guinaabadxyiꞌdxyi tu xi para
nahpaa guunn tun, 15 tin para nin tuhbi bwiinn ayi guidxeela
raꞌ ba xiilla tuhbi xtuhlda tu, tin ziꞌchi gaca tu bwiinn nayaa
lliiꞌn Dxiohs loh raꞌ bwiinn mahlaraꞌ, bwiinn naxihn raꞌ
ya nezloh raꞌ ba gaca tu zigazi tuhbi dxih llaꞌndxibaaꞌ nin
ruziaꞌñih loh tuhbi guihdxyiyuh nacahyi. 16Gulchenee zaꞌca
xchiꞌdxyi Dxiohs nin runiꞌhi guelnabahan laꞌh bwiinn, tin
chin gabiaꞌgarii Jesucristu, dxiahxiꞌhn xcweenta tu laasii
gacabwaꞌn ayi guhcaꞌnzahziin nee ayiza bwiꞌhnnaꞌhn tuhbi
dziꞌn lliaaꞌha. 17 Ya nicala chiinn raꞌ ba naꞌh gacaꞌhn ziga
tuhbi guel rgaaꞌda tin para chiooꞌhohn yihca guel rgaaꞌda
nin rugaaꞌda tu laꞌh Dxiohs pur nin riachiistoꞌ tu laꞌh
Ñiꞌh, naꞌh riahxiꞌhn ya riahxizahn xcweenta garaatiiꞌ tu.
18Gulchuuꞌlehgra za nee tu, nee gulguicaꞌha guelalehgra chi
xcweeꞌntahn.

Cayuꞌnnahn lligaaba cuꞌneezahn Timoteu
19 Ya ziga naan tuhsi cun Daada Jesucristu, cabweꞌzaꞌhn

gusaaꞌn Ñiꞌh tin dxiooba cuꞌneezahn Timoteu para laꞌhtu, tin
mahziru dxiaxistoꞌhn dxihnaꞌhn xcweenta tu, 20 laasii ayi
naꞌpahn chyuulla stuhbi nin guunn lligaaba ziga naꞌh nee
chuu ba lligaaba xcweenta tu clahru ayi ba. 21 Garaa raꞌ

ba rdxiꞌhyii raꞌ ba xcweenta gahcaa xasuntu raꞌba ya ayi
xcweenta dxiꞌh Jesucristu. 22 Per laꞌhtu banaann tu bwen-
gahcaa naa xmohda Timoteu, ziga nuu nabahannee bi naꞌh
loh xcweenta xchiꞌdxyi Dxiohs, cayahcanee bi naꞌh zigazi
tuhbi lliiꞌnahn. 23 Pwihsi niꞌchi nin cayuꞌnnahn lligaaba
cuꞌneezahn bi talguꞌn si chin gaapasihn rsohn xa zeezah
xcweenta xasuuntahn, 24 neezaa naꞌh cayuꞌnnzahn lligaaba
dxieꞌldaguiaꞌhn cuun tu sidela gusaaꞌn Jesucristu.

Baguꞌnehza Pahblu laꞌh Epafroditu
25 Per nnah bwiꞌhnnaꞌhn lligaaba nahpaa gaguꞌneezahn

laꞌh bwiitsi nuꞌh Epafroditu, nin rahcanee naꞌh cun nin
rutiꞌdxilohnee nu loh trabahjw xcweenta xchiꞌdxyi Dxiohs,
laꞌhbi nin guluꞌnehza tu laꞌhgahca tu tin guhcanee bi naꞌh
xcweenta tu pur nin rchiꞌhnaꞌhn. 26 Ya gaguꞌneezahn laꞌhbi
laasii xclaaꞌdzi duxa bi gwaꞌha bi cuun garaatiiꞌ tu, ya nuu
bi guelrzaaꞌ xcweenta tu laasii bihn tu guhcalluꞌhu bi. 27Nee
guchii guhcalluꞌhu bi ya mweer ñahchi bi per balahsastoꞌ Dx-
iohs laꞌhbineeayi laꞌhsidxiꞌhbi sinoqueneezaanaꞌh, tinpara
ayi ñuuꞌruhn triixta mahziru cun nin nuuꞌhuhn. 28 Niꞌchin
nin nahpaa gaguꞌneezahn bi carrih, tin dxiuuꞌlehgra tu chin
gwaꞌh tu loh bi stuhbi nee tin para ayiza chyu ruhnn xigaaba
bi. 29 Gulgaannloh laꞌhbi cun gaduhbi stoꞌ tu, ziga naa bi
bwitsi lasaaꞌ raꞌnuꞌh loh Jesucristu, nee gulguiꞌhnn lasahca
laꞌh raꞌ bwiinn nin naa ziga laꞌhbi, 30 laasii ya mwer ñahchi bi
pur bwiꞌhnn bi xtsiꞌn Jesucristu, ya ayi biaa bi xquelnabahan
bi pur biꞌ bi xlugahri tu, laasii ayi guhpaa tu chieempa ñiꞌ tu
riiꞌ laꞌhtu.

3
Nin guchiipaꞌh lasahca

1 Yannah, bwiitsiraꞌn, gulcuuꞌlehgra stoꞌ tu xcweenta ziga
naa tu tuhsi cun Jesucristu. Par naꞌh ayi naa nin tuhbi llahn
gucaꞌhn stuhbi nin bacaꞌhlahn, laasii laꞌhtu gaapaan xneziuh
tu. 2Gulgahca nasiin cun xcweenta raꞌ bwiinn nin rusaguiꞌhi
nin ruhnn ziga ruhnn bwehcuraꞌ, bwiinn raꞌ chi nin ruhnn
raꞌ dziꞌn dxaaba, ya laꞌh gahcaa raꞌba nin ruhnn jweersi riuuꞌ
tuhbi bwaꞌ tihxi bwiinn ziga guhca costuumbre nin badiꞌhi
Dxiohs guunn raꞌ bwiinn Israel, tin bwaꞌ chi baluuꞌyi naa
raꞌba xpwiinn Dxiohs, 3per nnah laꞌh nuꞌh naa nuꞌh xpwiinn
Dxiohs pur nin rbweeza Spíritu Saantu laꞌn lastoꞌ nuꞌh ziga
sehn nanchiipaꞌh, ayi ziga rluuꞌyiraꞌdxiꞌh naa raꞌba xpwiinn
Dxiohs tin naa nuꞌh nin raann laꞌh Dxiohs ziga ruluuꞌyi
Spíritu Saantu guidiꞌhnn nuꞌh neezaa radiꞌhiguuxta stoꞌ raꞌ
nuꞌh pur nin bwiꞌhnn Jesucristu xcweenta raꞌnuꞌh, niꞌchin
nin ayi chyu chechiistoꞌ ñiꞌh bwaꞌ o pur xiilla xcweenta dziꞌn

zaꞌca nin ñachidiꞌhnn raꞌnuꞌh. 4 Nicala nee naꞌh nahpahn
xiilla nin chechiistoꞌn pur dziꞌn zaꞌca nin bwiꞌhnnaꞌhn ya
sidela gahbi stuhbi bwiinn nahpa ba xiilla dziꞌn zaꞌca nin
riachiistoꞌ ba par taꞌh ba loh duhlda naꞌh mahzi naꞌpahn
para taꞌhn loh duhlda 5 laasii chin guulahn xuhnna dxyih
nuuꞌhuhn chin bacaꞌh raꞌba bwaꞌ riiꞌ naꞌh nin naa xsehn
raꞌ bwiinn Israel ziga ruluuꞌyi naa raꞌba xpwiinn Dxiohs,
neezaa naan tuhbi bwiinn Israel, tuhbi bwiinn nin naa xp-
wiinn guehtu Benjamihn nin guhca lliiꞌn Israel, nee cun
naazahn tuhbi bwiinn nin rñiꞌ xchiꞌdxyi raꞌ bwiinn hebreu
laasii garoopa xcuzahnaꞌhn rñiꞌ dxyiꞌdxyi hebreu chi. Ya
pur taantu nin bazoꞌbadxiaagahn xlehyi raꞌ bwiinn Israel,
niꞌchin nin guhcaꞌhn xpartihdu raꞌ bwiinn fariseu raꞌ nin
mahzi ruzoꞌbadxiahga lehyi chi. 6 Ya de taantu guzaꞌbistoꞌn
xcostuumbre bwiinn Israel raꞌ, gucaꞌhn naꞌhlaꞌhn laꞌh raꞌ
bwiinn nin guleꞌhestoꞌ raꞌ ñiꞌh costuumbre lehyi Moisehs
laasii xinaa gwachiistoꞌ raꞌba xchiꞌdxyi Daada Jesucristu, ya
pur taantu nin bazoꞌbadxiaagahn ziga naa xlehyi Moisehs
ayi guyuuꞌ nin tuhbi bwiinn nin ñiñiꞌ xcweenta xtuuldahn.
7 Per nicala garaa raꞌ deeꞌ nin bwiꞌhnnaꞌhn lligaaba lasahca
duxa para naꞌh, per badzihn dxyih nin badiꞌhihn cweenta
naaraꞌn cohsa nin bwiꞌhnn mahla naꞌh pur nin biuꞌnbwaꞌn
laꞌh Jesucristu ya bataꞌh Ñiꞌh naꞌh loh duhlda. 8Ya ademahzi
de niꞌchi raꞌ ruꞌnnahn lligaaba ayi xi balluꞌyitiiꞌ cweenta raꞌ
chi para naꞌh pur taantu ziahanru nin lasahca biuꞌnbwaꞌn
laꞌh Xtaada Jesucristu nuꞌh, ya pur xcweenta Ñiꞌh bañiichihn
garaa raꞌ cohsa, ya cohsa raꞌ chi rguꞌbwaꞌn naaraꞌn zigazii
dxihlli raꞌ nin guyuuꞌbwih laasii nnah cun sola nuꞌnbwaꞌn
Jesucristu lasahca para naꞌh, 9 laasii xclaaꞌdzihn chuuꞌhuhn
tuhsi cun laꞌhÑiꞌh. Ayi rdxiꞌhyihn nez hasta canehza gacaꞌhn
tuhbi bwiinn nin ayi xi xtuhlda ñiꞌh pur xcweenta lehyi, sino
que pur nin riachiistoꞌn laꞌh Jesucristu; o sea Dxiohs ruhnn
nabahan nayaaꞌhahn, nabahan zaꞌcaꞌhn pur xcweenta nin
riachiipaꞌhstoꞌn laꞌh Jesucristu. 10Niꞌchin mahzi xclaaꞌdzihn
dxiuꞌnbwaꞌn laꞌh Jesucristu, tin guibahanahn loh jweersirooꞌ
ninbacwaꞌhn laꞌhÑiꞌh lohguelguhchinee tin sacaziineen laꞌh
Ñiꞌh loh guelrzacazii nin gudiiꞌdxi Ñiꞌh, nee tin ayi za dxiaan
xquelnabahanahn ziga ayi biaa Ñiꞌh xquelnabahan Ñiꞌh chin
guhchiÑiꞌh, 11 tin ziꞌchi nicala gutiꞌdxiloon trabahjwduxa loh
guidxyiyuh riiꞌ zaꞌpahn siguhra gaaldahn loh guelnabahan
nacuubi chin gucwaꞌhn Dxiohs laꞌh raꞌ bwiinnguuchi.

Xcweentaziganahpaaguunn luꞌhtingadzihn luꞌhlohmehta
nin lasahca



Filipenses 3:12 523 Filipenses 4:1

12 Ayi xclaaꞌdzihn guiñiꞌn loh tu laꞌnbidxeela la guelnaba-
han nacuubi chi, o ya laꞌn bazaꞌlohtiiꞌ la xtsiꞌn zaꞌca Dx-
iohs laꞌn lastoꞌn, sino que zezaꞌhn nez delaanta cun nin
cabweꞌzaꞌhn tin guidiaꞌhan zaldaa guicaꞌhahn prehmiu nin
guniꞌhi Ñiꞌh naꞌh, ya pur prehmiu riiꞌ gulii Ñiꞌh naꞌh galoh
tin biahcaꞌhn tuhbi xpwiinn Ñiꞌh. 13 Bwiitsiraꞌn, ayi cañiꞌn
naꞌh gahcaa laꞌn guhldaalaan; per nin naꞌpaa cayuꞌnnahn
naa naꞌpaa dxiaꞌldastoꞌn nin biaꞌhancah raꞌ nez diitsihn;
mahs chaꞌyi chenaꞌhlaꞌhn nin zee ñiidxiuu nez loon, 14 tin
gadzihnaꞌhn loh mehta nee tin guꞌnnahn gahn prehmiu nin
naa guelnabahan nacuubi laasii pur niꞌchi gudihdxyi Dxiohs
guibahanee nuꞌh laꞌh Ñiꞌh dxibaaꞌ pur xcweenta tuhsi naa
nuꞌh cun Jesucristu. 15 Ya garaa raꞌ nuꞌh ziga rachigubwaꞌ
nuꞌh ya guyuuꞌ biaꞌñih loh xigaaba nuꞌh ziga riachiistoꞌ raꞌ
nuꞌh laꞌh Ñiꞌh, nahpaa guidiꞌhnn raꞌ nuꞌh lligaaba squiiꞌ pur
cweenta raꞌ riiꞌ. Ya sidelaa xiilla stuhbi cohsa ruhnn tu lli-
gaaba stuhbi foorma, Dxiohs gahcaa za guluuꞌyi cweenta raꞌ
chi laꞌhtu. 16 Per nin nahpaa guidiꞌhnn nuꞌh sihn; guibahan
nuꞌh tuhsi diacweerdu cun xcweenta nin ya guhldaa raꞌnuꞌh.
17 Bwiitsi lasaaꞌ raꞌ, gulchezahnee xcweenta ziga ruꞌnnahn
nee gulguiaꞌhadziꞌtsi laꞌh raꞌ nin nabahan tuhsi diacweerdu
cun xcweenta nin zozahnee nuꞌh. 18Pwihsi ziahanla bweelta
guñiꞌn, per nicala nnah cun ñihsabwii nin riaaba loon cañiꞌn
stuhbi, nuu raꞌ ziahan bwiinn nin rii nabahan nnah nabaha-
nee raꞌba xcweentazi raꞌ ba ya ziꞌchi ruluuꞌyi ziga naa raꞌba
bwiinn nin rbweꞌhestoꞌ ziga guhchi Jesucristu pur xcweenta
raꞌ bwiinn guidxyiyuh. 19 Per xfihn raꞌ ba naa gabihldxyi,
laasii cun sola ruzoꞌbadxiahga raꞌba nin xclaaꞌdzi tihxi raꞌba
ya ruhnnnayaachi raꞌba xlawaaꞌha nin gutuhyiloh raꞌ ba pur
cohsaxihnninruhnnraꞌba, laasii cohsaguidxyiyuhrzaꞌbistoꞌ
raꞌ ba ya xcweenta Dxiohs rbweꞌcaa raꞌ ba, 20 per ya ziga
laꞌhraꞌnuꞌh lahdxyi raꞌnuꞌh naa nez dxibaaꞌ nee dxyubweeza
raꞌnuꞌh nez dxibaaꞌ guitahntee Daada nin gutaꞌh laꞌhnuꞌh nin
naa Daada Jesucristu xteenn nuꞌh. 21 Ya laꞌhÑiꞌh guchaꞌh
Ñiꞌh bweꞌltihxi probilaasa raꞌnuꞌh tin gacan zigazi bweꞌltihxi
nabahandziꞌtsi Ñiꞌh, ya guunn Ñiꞌh ziꞌchi pur xcweenta guel-
rnabwaꞌ nin nahpaa Ñiꞌh tin guunnan para guinabwaꞌ Ñiꞌh
garaa raꞌ cohsa.

4
Guldxiahxi par tuꞌpazi pur xcweenta Daada Dxiohs

1 Pwihsi pur niꞌchin bwiitsi lasaaꞌraꞌn, nin xclaaꞌdzihn
gwaꞌhn loh raꞌ ñiꞌh; laꞌhtu nin nadziiꞌhiraꞌn, nin riahxiꞌhn
xcweenta raꞌñiꞌhnee cun naa za tu tuhbi prehmiu xteꞌnnahn,
gulchezah dziꞌtsi pur xcweenta ziga nin riachiistoꞌ tu

xchiꞌdxyi Daada Jesucristu, nee 2 rdxiꞌhnaꞌhn loh Evodia
cun loh Síntique, cwiih raꞌbi tuhsi diacweerdu zigazi
bwehldaadziꞌtsi raꞌbi xcweenta lahDaada Jesucristu, 3ya yiꞌh
xcompañeeruꞌhn nanchiin nin ridiꞌhnnee dziꞌn, rnaꞌbaꞌhn
loh luꞌh gacanee luꞌh laꞌh raꞌ bizaaꞌn raꞌnuꞌh laasii laꞌhraꞌbi
guhcanee raꞌbi naꞌh bidiꞌchii xchiꞌdxyi Dxiohs tuhsi juunta
cun Clemente cun spaalda raꞌ nin guhcanee naꞌh. Lah raꞌbi
ya naalaꞌn puunta loh dxihtsi nin naa guelnabahan nacuubi.

4Guldxiahxi tuhpaꞌzi xcweenta tuhsi naa nuꞌh cun Daada
Jesucristu; rnaꞌbaꞌhn loh tu ¡guldxiahxi par tuhpaꞌzi!, 5 tin
garaa raꞌ bwiinn dxiuꞌnbwaꞌ raꞌ ba laꞌhtu zigazi nahpaa tu
paseensi, laasii laꞌhDaada Jesucristu yamwehrla guibiaꞌgarii
loh guidxyiyuh stuhbi, 6 nee ayi chuu tu guelrzaaꞌ pur xiilla
cohsa, sinoquechinrbwihdxi-rnaaba tu lohDxiohsgulchiꞌhn
gulguinaaba lohÑiꞌhxcweentacohsaraꞌ chi, neegulgadiꞌhi za
guelzuxchiilli laꞌhÑiꞌh 7ya tin laꞌhÑiꞌhgusacwahchidxyiiÑiꞌh
stoꞌ tu ya cun guelnagaꞌldiuh chi dxiinn tun per ayi gacabwaꞌ
tu xcweenta guelnasaaroo nin nahpan ya laꞌhÑiꞌh gaapaÑiꞌh
lastoꞌ tu cun xigaaba tu pur naa tu tuhsi cun Jesucristu.

Gulguiꞌhn lligaaba xcweenta garaatiiꞌ raꞌ nin naa bwen
8 Pur luulchima bwiitsi lasaaꞌ raꞌ, gulguiꞌhnn lligaaba

xcweenta garaa raꞌninnaa raꞌ guchii, loh garaa raꞌnin chaꞌyi,
loh garaa raꞌ nin naa xnehza, loh garaa raꞌ nin naa ganaalla
nayaa nee gulguiꞌhnn lligaaba loh garaa raꞌ nin naa bwen
nee loh garaa raꞌ nin rñiꞌ zaꞌca raꞌ bwiinn xcweenta ñiꞌh
cun garaa raꞌ nin ruhn tucahri ziga xmohda bwiinn cun nin
mahzi dziꞌbaloh loh garaatiiꞌ. 9 Gulgasiꞌdxi nin baluuꞌyiꞌhn
laꞌhtu nee cun xcweenta nin gucaꞌha tu, cun garaa raꞌ nin
bihn tu guñiꞌn cun garaa za raꞌ nin bwaꞌh tu bwiꞌhnnaꞌhn.
Gulguiꞌhnnzan ziꞌchi, ya Dxiohs nin rusacwahchidxyii stoꞌ
bwiinn chuunee laꞌhtu.

Guelrgaaꞌda nin badiꞌhi raꞌ bwiinn filipenses laꞌh Pahblu
10 Riahxiduxaꞌhn xcweenta nin naa nuꞌh tuhsi cun Daada

Jesucristu pur nin gubiaꞌgarii bagannastoꞌ tu naꞌh bwiꞌhnn tu
cumpahñu naꞌh. Naꞌnnahn dez galoh guyuuꞌpaꞌh tu lligaaba
ñahcanee tu naꞌh per ayi guhpa tu lugahri. 11Ayi cañiꞌn laasii
pur cachiꞌhnaꞌhn, pwihsi naꞌh rahca rbahchidxyiistoꞌn cun
cuunchiꞌhzi nin naꞌpahn. 12 Naꞌnnahn xa guibahanahn loh
guelprohbi, neezaa xa guibahanahn loh guelnazaꞌca, nee
laꞌn naꞌnnzahn xa gutiꞌdxiloon xiichiꞌhzi, nicala loh guel-
rchiaꞌhn nee nicalaza gadxahstoꞌn, nee nicala tiidxisuuruu
ziahan nin gaꞌpahn o nicala ayi xi gaꞌpaatiiꞌzahn. 13 Loh
garaatiiꞌ raꞌ deeꞌ zaꞌca gutiꞌdxilohraꞌñin laasii laꞌh Jesucristu
naa guelnadaꞌn xteꞌnnahn. 14 Pwihsi bwen gahcaa bwiꞌhnn

tu naꞌh gudxiꞌzi tu xcweenta ziga cazaꞌcaꞌhn. 15Ya laꞌh gahcaa
tu naann tu chin babiiꞌhihn loh guihdxyi hasta rii tu caa,
chin guzohbaloh baluꞌyiꞌhn xchiꞌdxyi Dxiohs loh tu, laꞌhdxiꞌh
tu ziga naa tu bwiinn guidoꞌ xteenn Filipos, laꞌhdxiꞌh tu
naa tu nin guluꞌnehza raꞌ tuhbi guelrgaaꞌda para naꞌh pur
xcweentaxchiꞌdxyiDxiohsninguñiꞌn loh tu. 16Pwihsi neezaa
chin guyuuꞌhuhnguihdxyi Tesalónica, guluꞌnehza za tu tuhbi-
chiohpwiꞌhn guelargaaꞌda para naꞌh nin bichiꞌhnaꞌhn riꞌchi.
17Nee naꞌh ayi nuuꞌhuhn lligaaba si nin guicaꞌhahn xixteenn
tu; nin xclaaꞌdzihn gaca para laꞌhtu gadzihn guicaꞌharu tu
xcweenta nin lasahca xcweenta tu nez delaanta loh Dxiohs.
18 Pwihsi naꞌh laꞌn gucaꞌha garaatiiꞌ, ya hasta cadiiꞌdxisuu
ru para naꞌh cun nin guluꞌnehzanee tu laꞌh Epafroditu, cun
niꞌchi laꞌchin para naꞌh. Nin guluꞌnehza tu para naꞌh naan
zigazi tuhbi guhn nin xchiaꞌ nahxi nin nalluꞌhyi duxa nezloh
Dxiohs. 19Pwihsi, Xchiohs gahcaa nuꞌh guluuꞌyi garaa raꞌ nin
dxiaꞌdxi para laꞌhtu laasii zirooꞌ duxa nin nahpaachaꞌyi Ñiꞌh
xcweenta Jesucristu. 20 ¡Gloria gadiꞌhi nuꞌh laꞌhXtaadaDxiohs
nuꞌh para tuꞌpazi! Pwihsi ziꞌchi gaca.

Luulchima guelrgahpaDxiohs
21 GulgahpaDxiohs xcweeꞌntahn laꞌh raꞌ garaatiiꞌ raꞌ nin

riachiistoꞌ raꞌ ñiꞌh xchiꞌdxyi Dxiohs, pur xcweenta tuhsi naa
nuꞌh loh Jesucristu, ya bwiitsi lasaaꞌ raꞌ nuꞌh nin nuunee naꞌh
riiꞌ rguꞌnehza za raꞌba tuhbi guelrgahpaDxiohs para laꞌhtu.
22 Neezaa nin riachiistoꞌ raꞌ ñiꞌh xchiꞌdxyi Dxiohs rxeꞌhla
raꞌba tuhbi guelrgahpaDxiohs para laꞌhtu, nee bwiinn raꞌ nin
ruhnn raꞌ dziꞌn loh Emperador Romanu mahzi ru rguꞌnehza
za raꞌ ba tuhbi guelrgahpaDxiohs para laꞌh tu. 23 Dxiohs
guntaaꞌyi yihca garaatiiꞌ tu. Ziꞌchi gaca pwihsi.

Dxihtsi nin bacaꞌh San Pahblu loh raꞌ
bwiinn Colosa

Tuhbi guelrgahpaDxiohs xteenn Pahblu cun Timoteu para
bwiinn Colosa raꞌ

1-2Naꞌh Pahblu, rucaꞌhn dxihtsi rii loh tu nin naa raꞌ xpwi-
inn Dxiohs nin rii nabahan raꞌ loh guihdxyi Colosa. Dxiohs
bacaꞌbi naꞌh tin guluuꞌyiꞌhn xchiꞌdxyi Jesucristu laꞌh raꞌ bwi-
inn, ya naꞌh cun bwihtsi lasaaꞌ nuꞌh Timoteu ziga naa nuꞌh
xpwiinn Dxiohs racaꞌh nu dxihtsi riiꞌ loh tu ziga naa tu xp-
wiinn Dxiohs pur xcweenta Jesucristu, bwihtsi lasaaꞌ raꞌ nu
nin zeezah nayaa loh xchiꞌdxyi Ñiꞌh. Ranaaba nu loh xtaada
DxiohsnuꞌhgacaneeÑiꞌh laꞌhtuneegusacwahchidxyii zaÑiꞌh
stoꞌ tu.

Xcweenta nin gudihdxyi-gunaaba Pahblu loh Dxiohs para
xpwiinn Jesucristu

3 Cada chin rbwihdxi-rnaaba nu loh Dxiohs xcweenta tu
nahpaa radiꞌhi nu guel zuxchiilli loh Dxiohs, Xtaada Jesu-
cristu xcweenta tu, 4 laasii bihnnnuxa riachiistoꞌ tu xchiꞌdxyi
Jesucristu nee neezaa ziga nin nadziiꞌhi tu laꞌh raꞌ bwiinn nin
nacweenta loh Dxiohs. 5Ya ziga zeezah tu cun xcweenta nin
naannloh tu zicaꞌha tu nin nuuguchaꞌyi Dxiohs llaaꞌndxibaaꞌ
laasii galoh chin bihnn tu xchiꞌdxyi naanchii Dxiohs bazoꞌba
dxiahga tun. 6 Pwihsi dxyiꞌdxyi raꞌ riiꞌ laꞌn zeezah calliiꞌdzin
ziahan lahta loh guidxyiyuh nee caguuꞌbiaꞌñihin laꞌh raꞌ bwi-
inn dxyih cun dxyih tin guunn raꞌba ziga xclaaꞌdzi Dxiohs
gaca tal ziga guluꞌbiaꞌñihin laꞌhtu mwer dxyih nin bihnn tun
ya guhcabwaꞌ tu balahsastoꞌ Dxiohs laꞌhtu nee guhcabwaꞌza
tu nalluꞌhyin para laꞌhtu. 7 Ya ziga billiiꞌdzi dxyiꞌdxyi raꞌ
riiꞌ ziahan lahta, ziꞌchi gahca za bihnn tun pur Epafras nin
nadziiꞌhi nu. Ya laꞌhbi nuu bi loh xcweenta Jesucristu;
cayuhnn bi dziꞌn cun laꞌhnu nee neezaa pur xcweenta tu
zeezahnee bi cun gaduhbistoꞌ bi xtsiꞌn Jesucristu. 8 Laꞌhbi
batiꞌdxi cweenta la loh nu xcweenta tu nee cun ziga cayah-
canee Spíritu Saantu laꞌhtu cun ziga mohda nin nadziiꞌhi tu
laꞌh raꞌ bwiinn raꞌ.

9 Pwihsi dez dxyih nin badzihn dxyiꞌdxyi riiꞌ loh nu
xcweenta ziga riachiistoꞌ tu xchiꞌdxyi Dxiohs, niꞌchin
guillii-guillii rachinaꞌba nu loh Dxiohs xcweenta tu, ya nin
rachinaꞌba nu xcweenta tu chi tin cuꞌbiaꞌñihÑiꞌh loh xigaaba
tu tin gacabwaꞌ tu xcweenta nin xclaaꞌdzi Ñiꞌh guunn tu
nee neezaa Spíritu Saantu guluuꞌyi laꞌh tu xa chezahnee
tu xcweenta dxyiꞌdxyi nanchii raꞌ nin bihnn tu nee tin

dxiuꞌnbwaꞌza tu cuun nin naa dxyiꞌdxyi nin guchiipaꞌh (nee
tin gacabwaꞌza tu cuun nin naa dxyiꞌdxyi xihn raꞌ nin ayi
galluꞌyi). 10Ya ziꞌchi zeezah canaaba nu loh Dxiohs xcweenta
tu tin guiñah tu ziga bwiinn raꞌnin naa raꞌnin zeezahneepaꞌh
xchiꞌdxyi Dxiohs tin ziꞌchi cuꞌnasaa tu stoꞌ Dxiohs, nee tin
chezahnee tu cuunchiꞌhzi dziꞌn zaꞌca laasii sidela guunn
tu ziꞌchi mahziru dxiuꞌnbwaꞌ tu Dxiohs. 11 Ranaaba za nu
gacaneeÑiꞌh laꞌh tu tin cun jweersi roo gahcaninnahpaaÑiꞌh
guniꞌhin jweersi para stoꞌ tu ya ziꞌchi zahpaa tu jweersi roo
gutiꞌdxiloh tu xiichiꞌ zi guelrzahcazii cun paseensi nee cun
chuu lehgraza tu, 12 ya ziꞌchi zahca gudiꞌhi tu guelzuxchiilli
loh XtaadaDxiohs nuꞌh, laasii laꞌhÑiꞌhbaziaꞌcaaÑiꞌh xtuhlda
nuꞌh tin gachicaꞌha nuꞌh xpaarte nuꞌh xcweenta Xtaada nuꞌh
nin chiꞌzi Ñiꞌh para laꞌh raꞌ xpwiinn Ñiꞌh nin guzee para
dxibaaꞌ.

Babwidxyiistoꞌ nuꞌh cun Dxiohs pur xcweenta Jesucristu
13Dxiohs bataꞌh laꞌhnuꞌh loh guelrnabwaꞌ nacahyi xteenn

bwiinndxaaba tin baguꞌgarii Ñiꞌh laꞌhnuꞌh loh guelrnabwaꞌ
ñaꞌñih xteenn Lliiꞌn Ñiꞌh nin nadziiꞌhi Ñiꞌh, 14 ya pur nin
batiꞌdxiloh lliiꞌnÑiꞌh trabahjwduxa guhlla xcweenta xtuhlda
nuꞌh ya niꞌchi za basiaꞌlda stoꞌ Daada Dxiohs xcweenta
xtuhlda nuꞌh. 15 Nicala ayi chyu ridiaꞌha loh Daada Dxiohs
xteennnuꞌh, per LliiꞌnDxiohs naa laꞌhgahca ziga XtaadaÑiꞌh,
laasii neezaa laꞌhÑiꞌh dziꞌbaloh Ñiꞌh loh garaatiiꞌ raꞌ cohsa
raꞌ, 16 laasii pur laꞌhÑiꞌh gurihxchih garaatiiꞌ nin nuu raꞌ
llaaꞌndxibaaꞌ nee cun garaatiiꞌza nin nuu loh guihdxyiyuh,
tantu ziga nin rwaꞌhaloh bwiinn cun ziga nin ayiza rwaꞌhatiiꞌ
za raꞌba ziga spíritu raꞌnin rnabwaꞌ lohbwih zi ziga rrehyi raꞌ,
nin rnabwaꞌ, zigagubieerna, ninrnabwaꞌzigaguxchiisi hasta
nin rnabwaꞌ ziga toꞌptahdu; garaatiiꞌ raꞌ niꞌchi gulahchix-
chih Ñiꞌh tin garaatiiꞌ raꞌza niꞌchi guunnlasahca laꞌh Ñiꞌh.
17Galohtiiꞌ Jesucristu Lliiꞌn Dxiohs loh garaatiiꞌ cohsa raꞌ nin
gurihxchih loh guidxyiyuh chin gurihxchyihza guidxyiyuh
niꞌchin pur laꞌhÑiꞌh caꞌha raꞌ xiica xlugahri raꞌn. 18 Ya Jesu-
cristu mahzi dziꞌbaloh, ya naa Ñiꞌh nin rnabwaꞌ loh raꞌ xpwi-
inn Dxiohs zigazi rnabwaꞌ yihca bwiinn laꞌh gaduhbi gahca
tihxi ba nee pur laꞌhaza Ñiꞌh rtahnn guelnabahan nacuubi
stoꞌ raꞌxpwiinnÑiꞌh, laasiimwer laꞌhÑiꞌhnaaÑiꞌhninbabahn
loh guelguhchi tin ziꞌchi guzuhÑiꞌhmwer lugahr nin lasahca
loh garaatiiꞌ raꞌ cohsa. 19 Ziꞌchi guhca laasii ziꞌchi bwiꞌhnn
Dxiohs lligaaba guhca tin ziꞌchi garaa guelnabahandziꞌtsi nin
rdxeela pur xcweenta Dxiohs rdxeela zan pur xcweenta lliiꞌn
Ñiꞌh. 20 Ya pur lliiꞌn Ñiꞌh gulahchidxyii stoꞌ Ñiꞌh xcweenta

garaa bwiinn guidxyiyuh nee cun garaaza nin nuu llaaꞌn
dxibaaꞌ, pur nin gulliꞌhi Jesucristu llarihn Ñiꞌh loh cruhzi.

21 Ya ziga laꞌhtu dez galohyi biriaꞌcaa tu nezloh Dx-
iohs, bidxyiꞌchiinee tu Ñiꞌh laasii gwadxah chihpa stoꞌ tu
cohsa dxaaba raꞌ nin bwiꞌhnn tu, 22 per ya ziga nnah laꞌh
Dxiohs gulahchidxyii stoꞌ Ñiꞌh xcweenta xtuhlda tu pur
nin gulahchiguhn Jesucristu bweꞌltihxi Ñiꞌh loh cruhzi pur
xcweenta tu tin chin cwiidxyi Xtaada Dxiohs nuꞌh laꞌhtu
nez delaanta loh ñiꞌh, gaca tu bwiinn nayaa sin nin tuhbi
duhlda, 23per ziga rluuꞌyi cweenta riiꞌnahpaa cheezah dziꞌtsi
tu loh xchiꞌdxyi Dxiohs zigazi zohbaa tuhbi yuuꞌ nin rgaꞌha
rahca loh tuhbi simieentu dziꞌtsi tin ziꞌchi ayi chuu dxyih nin
gusaaꞌn tu xcweenta cohsa zaꞌca nin naannloh tu zicaꞌha tu
laasii cohsa chi bihnn tun pur xcweenta xchiꞌdxyi Dxiohs,
laasii dxyiꞌdxyi raꞌ riiꞌ ziahan duxa raꞌ la lahta laꞌn bidiꞌchi
la loh gaduhbi guidxyiyuh, ya naꞌh Pahblu bibwiꞌhihn tin
ruꞌnnahn cumpahñu cagaluꞌyiꞌhn xchiꞌdxyi Dxiohs laꞌh raꞌ
bwiinn.

Pahblu guhpaa caargu xteenn guidoꞌ
24 Yannah, nuu nasaa stoꞌn xcweenta nin cazahcaziin pur

laꞌhtu, laasii squiiꞌ cagazaꞌloon cayuꞌnnahn xcweenta ziga
gulii Jesucristu naꞌh tin gutiꞌdxiloon trabahjw pur xcweenta
raꞌ xpwiinn Ñiꞌh nin naa ziga tihxi Ñiꞌh. 25 Segun garaa
raꞌ lligaaba nin bwiꞌhnn Ñiꞌh gaca, Dxiohs bacaꞌbi naꞌh pur
xcweenta tu nin ayi naa raꞌ bwiinn Israel tin cagaluꞌyiꞌhn
garaa xchiꞌdxyi Ñiꞌh nez loh tu, tin ziꞌchi guzaꞌloon guidiꞌchii
dxyiꞌdxyi raꞌ riiꞌ para laꞌh tu nin ayi naa raꞌ bwiinn Israel,
26o sea dxyiꞌdxyi raꞌ riiꞌ guluꞌlaꞌnDxiohsan nezloh raꞌ bwiinn
nin gubahan raꞌ mahzi chieempa duxa per nnah baluuꞌyi
Ñiꞌhn nezloh raꞌ xpwiinn Ñiꞌh, 27 ya laꞌh raꞌ xpwiinn Ñiꞌh
chi gurihstoꞌ Ñiꞌh guluuꞌyi Ñiꞌh laꞌh raꞌ ba ziga naa xcweenta
cohsa zaꞌca duxa chi tin gaann raꞌ ba nee cohsa nagaꞌtsi chi
laasii naa raꞌn para laꞌh raꞌ bwiinn nin ayi naa raꞌ bwiinn
Israel, ya guelnagaꞌtsi chi naa Jesucristu nin rbweeza stoꞌ
tu, niꞌchin nin nahpaa tu siguhra guicaꞌha tu guelnabahan
nacuubi. 28 Laꞌhnu raluuꞌyi nu xchiꞌdxyi Dxiohs, ya cun
gaduhbi xquelnasiin nu rachiñiꞌnee nu laꞌh cuunchiꞌhzi raꞌ
bwiinn tin gusaaꞌnraꞌbaxneziuhdxaaba raꞌbacunraluuꞌyiza
nu xchiꞌdxyi Dxiohs loh raꞌba tin gadzihn raꞌ bwiinn nin naa
tuhsi cun Jesucristu gaca raꞌba talpaꞌh ziga xclaaꞌdzi Dxiohs
gaca raꞌba, tin ziꞌchi ayi gatuhyiloh nuꞌh chin gadzihn nuꞌh
nez delaantaloh Dxiohs. 29 Pwihsi pur niꞌchi ruꞌnnahn dziꞌn
cun gaduhbi jweersi nin runiꞌhi Jesucristu naꞌh, ya jweersi
chi ruluuꞌyi naꞌh cun xcweenta dziꞌnroo raꞌ nin ruꞌnnahn.

2
1 Pwihsi xclaaꞌdzihn gacabwaꞌ tu xa cagatiꞌdxiloon tra-

bahjw duxa pur xcweenta tu nee pur xcweenta raꞌ za xp-
wiinn Crixtu nin rii raꞌ loh guihdxyi Laodicea nee cun
para xcweenta garaa raꞌ za xpwiinn Jesucristu nin nagahdxi
dxiuꞌnbwaꞌ naꞌh. 2 Ziꞌchi ruꞌnnahn tin mahziru cwaachix-
pwih tu cun gaduhbistoꞌ tu pur nin bidxaꞌgastoꞌ tu ziga
nadziiꞌhi lasaaꞌ tu, nee tin gaapa za tu garaa raꞌ guelnazaꞌca
nin rahpa raꞌ bwiinn chin rahcabwaꞌ zaꞌca raꞌ ba xchiꞌdxyi
Dxiohs, tinziꞌchi gacabwaꞌzaꞌca tudxyiꞌdxyi ralaꞌnchixteenn
Dxiohs nin naa laꞌJesucristu, 3 laasii laꞌhsi Ñiꞌh naa Ñiꞌh nin
ruluuꞌyi garaa nin naann xtaada Ñiꞌh, nee cun garaa zaa nin
rahcabwaꞌ Ñiꞌh. 4 Pwihsi dxyiꞌdxyi raꞌ riiꞌ rñiꞌn loh tu tin
ayi chyu gusaguiꞌhi laꞌhtu guiñiꞌ ba loh tu zigazii nin cañiꞌ
tuhbi dxyiꞌdxyi zaꞌca loh tu per naan dxyiꞌdxyi dxixiꞌhw.
5Pwihsi nicala ayi nuuneepaꞌhn laꞌhtu, o nicala ayi zuꞌhpaꞌhn
loh tu, per stoꞌn rñiꞌin xa zeezah tu cun xcweenta nin ri-
achiistoꞌ tu laꞌh Jesucristu niꞌchin nin riahxiꞌhn nahpaa tu
tuhsi lligaaba nee nanchii paꞌh naa stoꞌ tu ayi nin tuhbi nin
gusiahchi stoꞌ tu. 6 Pwihsi pur xcweenta ziga gwachiistoꞌ tu
laꞌh Daada Jesucristu, ziꞌchi za nahpaa guibahan nayaa tu tin
ziꞌchi guluuꞌyi naa tu xpwiinn Ñiꞌh. 7 Gulchezah dziꞌtsi loh
xneziuh Jesucristu zigazi tuhbi yahga nin nuu xtulbaaꞌ ñiꞌh
gueeta rooꞌ, nee gulchezah dziꞌtsi loh guelriachiistoꞌ xteenn
Jesucristu ziga nin ya basiꞌdxi tu xcweenta Ñiꞌh nee gaduhbi
hohra za gulgadiꞌhi guelzuxchiilli laꞌh Ñiꞌh.

Guelnabahan nacuubi nin guicaꞌha raꞌ bwiinn nin gaca xp-
wiinn Jesucristu

8 Nee gulgahca nasiin tin ayi gusaꞌn tu chyuulla bwiinn
gusiahchi stoꞌ tu cun costuumbre raꞌ nin rdxiꞌnlaadzi zi raꞌ
bwiinn loh xigaaba raꞌ zi ba o cun xiilla xcweenta raꞌ spíritu
raꞌ nin zabiꞌdxiaa raꞌzi loh bwih, (nee ayi ruhnn cweenta
raꞌba laꞌh Jesucristu) 9 laasii garaa guelrnabwaꞌ cun garaa
za llaꞌñih nin nahpa Dxiohs, nahpaza Jesucristu nicala laꞌh
Ñiꞌh guñah Ñiꞌh ziga tuhbi bwiinn guidxyiyuh, 10 ya laꞌhtu
nnah gadxahchihpa stoꞌ tu xcweenta xquelnabahan nacuubi
Jesucristu nin nahpaa guelrnabwaꞌ loh garaatiiꞌ raꞌ cuun
chiꞌh zi guelrnabwaꞌ nee cun xi chiꞌhzi guelguxchisi, 11 nee
neezaa pur nin naa tu tuhsi cun Jesucristu, nee pur nin nuu
za tu tuhbi bwaꞌ nin bacaꞌbwaꞌ Dxiohs stoꞌ tu, ayi ziga bwaꞌ
dxiꞌh nin rucaꞌh raꞌ bwiinn tihxi lasaaꞌ bwiinn raꞌ ba, sino
que bwaꞌ nin bacaꞌhbwaꞌ Dxiohs stoꞌ tu, laꞌhan rluuꞌyin ayi
ru ruhnncweenta tu nin xclaaꞌdzi tihxi tu guunn tu, 12 ya
loh nin guroꞌbañihsa tu loh xcweenta nin guhchi Jesucristu

niꞌchin nin rluuꞌyi bigaꞌtsinee za tu laꞌhÑiꞌh, tin para gucaꞌha
tu guelnabahan nacuubi xcweenta nin babahn Ñiꞌh loh guel-
guhchi laasii gwachiistoꞌ tu nahpa Dxiohs xtaada Ñiꞌh guel-
rnabwaꞌ nin bacwaꞌhn Ñiꞌh laꞌh Lliiꞌn Ñiꞌh loh guelguhchi.
13 Ya laꞌhtu galoh guhca tu ziga zi bwiinnguuchi laꞌn lastoꞌ
tu pur xweenta xtuhlda tu laasii ayi biuꞌnbwaꞌ tu Dxiohs,
nee laasii guhca tu ziga zi tuhbi bwiinn nin riuuꞌtee laꞌn
tuhbi guiꞌdxiu nacahyi ya garaa lahdu rdxinnaa ba laasii
ayi nahpaa ba biaꞌñih, per laꞌh xtaada Dxiohs nuꞌh laꞌh Ñiꞌh
baniꞌhi guelnabahannacuubi laꞌhnuꞌh tuhsi juunta cunLliiꞌn
ÑiꞌhXtaada JesucristunuꞌhchinbasiaꞌpitiiÑiꞌhgaraaxtuhlda
raꞌnuꞌh. 14Dxiohs basieꞌw lohxlehyiMoisehs laasii baluuꞌyin
bwiinn duhlda duxa nuꞌh pur nin ayi chyu bwiꞌhnn ziga
nin ruluuꞌyi lehyi chi; pwihsi Dxiohs baziaꞌtee Ñiꞌh lehyi chi
para tuꞌpazi pur nin bacaꞌh raꞌba laꞌh Jesucristu loh cruhzi,
15 ya chin guhchi Jesucristu loh cruhzi baziaꞌtee Ñiꞌh garaa
guelrnabwaꞌ nin guhpaa raꞌ cuun chiꞌh zi spíritu raꞌ ziga nin
guhpaa guelguxchiisi ya niꞌchi raꞌ ayiru xa guunn raꞌ ba para
guidxeela raꞌba xa cwaachiguelchiah raꞌba xcweenta nuꞌh
loh Dxiohs, ya chin baziaꞌtee Jesucristu xquelrnabwaꞌ raꞌba
chiꞌchi bazaꞌhduꞌh Ñiꞌh laꞌh raꞌba delaanta loh raꞌ nin rii
dxibaaꞌneecunnezdelaanta loh raꞌzaanin rii lohguidxyiyuh
tin para baluuꞌyi Ñiꞌh baziaꞌtee Ñiꞌh guelrnabwaꞌ nin guhpaa
raꞌba.

Gulgadxiꞌhyi xcweenta Dxiohs paꞌh xlawaaꞌha nin ruhnn zi
bwiinn lligaaba

16 Pwihsi gulgahcabwaꞌ xcweenta dxyiꞌdxyi raꞌ riiꞌ nin
ruluꞌyiꞌhn loh tu tin ayi guzoꞌbadxiahga tu xchiꞌdxyi chyu-
ulla bwiinn nin gudziiꞌba duhlda yihca tu laasii guluuꞌyi
xcwihin ba laꞌh tu guiñiꞌ ba ayi ruhnn tu zigapaꞌh ruhnn
ba ziga xcweenta guelwahw nin rahw ba, nin reeꞌ ba, nee
pur xcweenta dxyih lañih nin rahpadaa ba o chin rzoꞌbaloh
xchih bweꞌhw, o pur xcweenta dxyih raꞌ nin ruziꞌlaaꞌdzi ba.
17Pwihsi garaa raꞌdeeꞌnaazigabacaalazi lohnin zeꞌ-yahldaa,
ya nin zeꞌ chi naa Jesucristu. 18 Niꞌchin nin rñiꞌn loh tu ayi
gusaaꞌn tu gudziiꞌba raꞌ bwiinn nin nahpa mahn riiꞌ duhlda
yihca tu pur nin ayi rcaꞌha tu mahn ziga nin nahpa raꞌ ba,
gulgasiahxi stoꞌ tu pur nin ayi tantu guluuꞌyi naa tu bwiinn
gucahbi dxyiꞌdxyi loh raꞌ cohsa mahn raꞌ riiꞌ nin naguuꞌdzi
duxa stoꞌ raꞌñiꞌh, neeayi za guzuꞌnllihbi za tu loh raꞌaanjla raꞌ
ziga ruhnn raꞌ ba. Ruhnn raꞌ ba squiiꞌ laasii rñiꞌ raꞌ ba bwaꞌha
raꞌ ba aanjla raꞌ. Ya ruhnn nayaachi raꞌ ba per ayi rahcabwaꞌ
raꞌbaxpacaala si guidxyiyuhunriuuꞌ raꞌba. 19Laꞌhraꞌbwiinn
squiiꞌ guleꞌhestoꞌ raꞌba laꞌh Jesucristuninnahpaguelrnabwaꞌ

loh raꞌnin naa xpwiinnÑiꞌh zigazi rnabwaꞌ yihca bwiinn laꞌh
gaduhbi tihxibanee laꞌhzaÑiꞌhrudiꞌhiÑiꞌhguelnabahan laꞌh
raꞌ garaaninnaaxpwiinnÑiꞌhyapur laꞌhÑiꞌhnaa raꞌba tuhsi
nee neezaa pur laꞌh Ñiꞌh cayahca ziahan raꞌ ba tin cagareꞌcaa
ziga naa xigaaba Dxiohs.

20Pwihsi laꞌhtu nin ziga ya bariaꞌh tu loh xquelrnabwaꞌ lli-
gaaba raꞌ xteenn loh guidxyiyuh riiꞌ laꞌh tu guhlda xparte Dx-
iohs nin nuu dxibaaꞌ, niꞌchin nin ayi nahpa guzoꞌbadxiahga
tu xcweenta ziga ruluuꞌyi raꞌ ba ziga chin rñiꞌ raꞌ ba: 21 “Ayi
guchywaꞌh luꞌh niꞌca, ayi gahw luꞌh deeꞌ, ayi guidxiꞌ luꞌh
niꞌca cun naa luꞌh.” 22 Pwihsi cweenta raꞌ squiiꞌ ayi nahpa
guzoꞌbadxiahga tun, laasii garaa raꞌdeeꞌ rahca rdiiꞌdxin yahn
bwiinn radzihnan buxa stoꞌ raꞌ ba ya riꞌchi riuhyi raꞌn nee
gulgahcabwaꞌ xixnaa xclaaꞌdzi raꞌ ba guziaꞌtee raꞌ ba ayi
gahw tu garaa raꞌ cohsa raꞌ riiꞌpwihsi, laasii garaa lligaaba raꞌ
nin ruhnn raꞌ bwiinn squiiꞌ rtahnan laꞌn yihca zi raꞌ ba. 23Ya
snuhn raꞌ bwiinn nin rucaꞌdxiahga cweenta raꞌ riiꞌ rahbi raꞌ
ba:

―Bwehngahca naa cweenta riiꞌ para laꞌhnuꞌh, laasii ruhn-
nan jweersi laꞌhnuꞌh gaann nuꞌhDxiohs gasaguuꞌdzistoꞌ nuꞌh
nezlohÑiꞌhnee gasaaꞌn zanuꞌh tuhbi lahdu garaanin rnaaba
stoꞌ nuꞌh guidaꞌw nuꞌh cun nin guidwaa nuꞌh tin ziꞌchi ayi ru
nahpa guinabwaꞌ stoꞌ nuꞌh laꞌhnuꞌh loh raꞌ cohsa dxaaba.
Per rñiꞌn loh tu, gulgahcabwaꞌ lliaaꞌ zi cun dee raꞌ laasii ayi

nuu gutaꞌh raꞌdeeꞌ laꞌh raꞌbwiinn cunxcweenta ziga rnabwaꞌ
tihxi raꞌ ba laꞌh raꞌ ba.

3
Ziga nin rnabwaꞌ tihxi raꞌba laꞌh raꞌba

1 Pwihsi laꞌhtu ziga nacweenta tu nezloh Dxiohs naa tu
zigazi nin babahannee laꞌh Jesucristu loh guelguhchi, niꞌchin
ninnahpa cuu yihca tu xcweenta cohsa raꞌ xteennDxiohs nin
nuu dxibaaꞌ hasta zohba Jesucristu xlahdu derehchu Xtaada
Ñiꞌh. 2 Niꞌchin nin nahpa cuu yihca tu xcweenta nin nahpa
Dxiohs dxibaaꞌ, ayi xcweenta dxiꞌh nin nuu loh guihdxyiyuh,
3 laasii laꞌhtu ya naa tu zigazi nin guhchinee laꞌh Jesucristu
yannah xquelnabahan tu nahpa Jesucristu tuhsi cun Xtaada
Dxiohs Ñiꞌh, 4 ya ziga Jesucristu naa xquelnabahan raꞌ nuꞌh,
niꞌchin chin guluuꞌyiloh Ñiꞌh, neezaa tu cwinee tu Ñiꞌh loh
llaꞌñih xteenn Ñiꞌh.

Xquelnabahan guyuꞌxa nuꞌh cun xquelnabahan nacuubi
nuꞌh

5 Pwihsi niꞌchin nin nahpa gusaaꞌntiiꞌ tu garaa cohsa dx-
aaba raꞌ nin rnaaba tihxi tu ziga cohsa gubwihlli, lligaaba
dxiimma, lligaaba yoꞌba raꞌ, nin riuuꞌloh xixteenn bwiinn,

cun nin rzaꞌbistoꞌ gaapaa cohsa roo ru galoh nin nahpa ba,
ya deeꞌ raꞌ ruluuꞌyi raann luꞌh guriin dxiohsa, 6 ya garaa
raꞌ deeꞌ naa nin rguꞌllahn stoꞌ Dxiohs niꞌchin nahpa garaa
raꞌ nin zeenaꞌhla xcweenta cohsa dxaaba raꞌ riiꞌ guñihchiloh
Dxiohs. 7Neezaa laꞌhtu gwazahnee tu lasaaꞌ raꞌ dziꞌn dxaaba
raꞌ riiꞌ galoh chin gubahan tu loh raꞌ cohsa squiiꞌ. 8 Per
nnah, gulgasiaꞌhan cohsa dxaaba raꞌ riiꞌ nez dihtsi tu ziga
guelnadxyiꞌchi duuxa, cun guelnayoꞌba nin riuuꞌ yihca tu,
guelriaꞌhalaa loh cun stuhbi lasaaꞌ tu, nee ayiza guiñiꞌyah
tu lasaaꞌ tu nee ayiza guuyidxyiꞌdxyi tu dxyiꞌdxyi tohnta raꞌ,
9 cun ayiza guuyi tu dxyiꞌdxyi dxixiꞌhw loh stuhbi lasaaꞌ tu,
laasii ya biriaꞌcaa tu loh raꞌ cohsa dxiimma nin guzaꞌbistoꞌ
tu galoh, 10 yannah ya badxaꞌh tu tin biaca nacuubi stoꞌ tu
laasii Dxiohs nugachaꞌh laꞌhtu tin gaca tu ziga gahca laꞌhÑiꞌh
tin ziꞌchi dxiuꞌnbwaꞌpaꞌh tu laꞌh Ñiꞌh. 11 Ya bwiꞌhnn nacuubi
Dxiohs laꞌhtu, niꞌchin ayi xchiꞌhn guiñiꞌ tu dxyiꞌdxyi hebreu
o dxyiꞌdxyi griegu, o gaapa tu tuhbi bwaꞌ tihxi tu tal ziga
guhcalasahca bwaꞌ chi galoh, o nicala naa tu bwiinnziitu o
bwiinn nin ayi xi nuꞌmbwaꞌtiiꞌ, o bwiinn nin gudooꞌtiiꞌ loh
dziꞌn o nin rnabwaꞌ laꞌhgahca ñiꞌh; nin lasahca loh raꞌ deeꞌ
naa Jesucristu laasi laꞌh Ñiꞌh rbweezaa Ñiꞌh lastoꞌ raꞌ nin naa
xpwiinn Ñiꞌh.

12 Pwihsi Dxiohs nadziiꞌhi Ñiꞌh laꞌhtu nee gulii Ñiꞌh laꞌhtu
tin gaca tu xpwiinn Ñiꞌh. Pwihsi niꞌchin gulguibahan ziga
xclaaꞌdzi Dxiohs; gulgalahsastoꞌ tu lasaaꞌ tu, ayi gaca tu
bwiinn nadxyiꞌchi, nee gulgahpaa mohda nadoꞌlaaꞌdzi cun
gulgahca bwiinn nin nayuuldastoꞌ ñiꞌh nee gulgahpaa zirooꞌ
paseensi laꞌh bwiinn lasaaꞌ tu cun cuun chiꞌhzi cohsa nin
xclaaꞌdzi raꞌba guunnee raꞌba o guinaaba raꞌba loh tu.
13 Pwihsi ziꞌchi gulguiꞌhnn nasiin lastoꞌ tu ayi guidxyiꞌchinee
tu lasaaꞌ tu sidela xalla rdiiꞌdxisuu dxyiꞌdxyi gulgasiaꞌldastoꞌ
nin ruñihchi loh tu zigaza basiaꞌlda za stoꞌ Daada Jesucristu
xtuhlda tu pwihsi ziꞌchi gulguiꞌhnn za cun nin ruñihchi loh
tu, 14 ya loh garaa raꞌ cohsa riiꞌ nin mahzi lasahca gul-
gahpaa guelnadziiꞌhi lasaaꞌ lastoꞌ tu cun lasaaꞌ raꞌ tu laasii
guelnadziiꞌhi lasaaꞌ riiꞌ naa nin rutiaaꞌha laꞌhtu loh raꞌ cu-
unnchiꞌhzi cohsa, ya squiiꞌ guunn tu tin gaca tu tuhsi ziga
xclaaꞌdzi Dxiohs gaca. 15 Ya sidela guzoꞌbadxiahga tu guunn
tu squiiꞌ gusaaꞌn tu cuꞌbiaꞌhñiꞌh Jesucristu laꞌn lastoꞌ tu tin
ziꞌchi gaantsiiꞌhi lasaaꞌ tu ziga tuhbi ziga stuhbi lasaaꞌ tu,
laasii squiiꞌ bwiꞌhnn Dxiohs lligaaba gaca niꞌchin nin gulii
Ñiꞌh laꞌhtucwiih tu tuhsi sinnin tuhbidxyiꞌdxyibiindxyiꞌdxyi
laasa nee tin ziꞌchiza gaca gudiꞌhi tu guelzuxchiilli laꞌh Dx-
iohs.

16 Ziꞌchi xchiꞌdxyi Jesucristu guinaꞌzu dziꞌtsi xtulbaaꞌ ñiꞌh

laꞌn lastoꞌ tu cun garaa guelnasiin, tin guluuꞌyi tu nee tin
guuyidxyiꞌdxyinee lasaaꞌ tu ziga tuhbi ziga stuhbi tu cun
cantu raꞌ nin rñiꞌ xcweenta dxyiꞌdxyi Dxiohs nee himnu raꞌ,
cun neezaa cantu raꞌ nin ruluuꞌyi Spíritu Saantu laꞌh raꞌ
bwiinn tin ziꞌchi guluuꞌyi rudiꞌhi tu guelzuxchiilli laꞌhDxiohs.
17Nee garaa nin guunn tu o nin guiñiꞌ tu; gulguiꞌhnnan pur
xcweenta lah Jesucristu, nee gulgadiꞌhiza guelzuxchiilli laꞌh
Xtaada Dxiohs nuꞌh pur xcweenta Jesucristu.

Xa nahpa guibahan tuhbi famihyi nin naa raꞌ xpwiinn Jesu-
cristu

18 Ya laꞌhtu gunnaꞌh raꞌ nin nuu cheꞌhla ñiꞌh, nahpa chuu
tu chaꞌzi tu xchiꞌdxyi cheꞌhla tu laasii ziꞌchi xclaaꞌdzi Daada
Jesucristu gaca. 19 Ya neezaa tu ndxiꞌhw raꞌ nin nuu cheꞌhla
ñiꞌh, gulgacaꞌhstoꞌ tu laꞌh cheꞌhla tu cunmohdanaguuꞌdziꞌhn;
ayi gaapa tu moda naruhlayaaꞌ cun cheꞌhla tu. 20 Ya laꞌhtu
biñiꞌn raꞌ gulgazoꞌbadxiahga xchiꞌdxyi xtaada tu loh garaatiiꞌ,
laasii dee naa nin rusiahxistoꞌ Dxiohs. 21 Ya laꞌhtu daada
raꞌ nin naa guzahn; ayi gusioꞌba tu yihca raꞌ lliiꞌn tu tin ayi
guiriaꞌhgahn raꞌbi. 22Ya laꞌhtumooza raꞌ; gulgazoꞌbadxiahga
xchiꞌdxyi xpallwaꞌn tu nin naa lasaaꞌ bwiinn guihdxyiyuh
tu, ayi tan sohladxiꞌh chin zuunee ba laꞌhtu loh dziꞌn nin
cayuhnn tu tin dxiaꞌhan zaꞌca tu loh ba sino que neezaa
chin ayi zuu ba tin ziꞌchi guluuꞌyi cayuhnn tu xtsiꞌn ba cun
gaduhbi stoꞌ tu nee tin ziꞌchiza guluuꞌyi nee guelnadxyiꞌbi stoꞌ
tupurxcweentazaXpallwaꞌn tuninnuudxibaaꞌ. 23Lohgaraa
nin guunn tu gulguiꞌhnnan cun gaduhbistoꞌ tu ayi cun de
mahla gahn dxiꞌh tin ziꞌchi guluuꞌyi cayuhnn tu dziꞌn nezloh
Dxiohsayinezlohdxiꞌhbwiinnguihdxyiyuh. 24Pwihsinaann
tu zahlla tu chin guniꞌhi Daada Jesucristu guelnazaꞌca nin
naa guelnabahan par tuꞌpazi nin nahpa Ñiꞌh dxibaaꞌ para
laꞌhtuninnaaraꞌxpwiinnÑiꞌh laasii JesucristunaaXpallwaꞌn
nuꞌh nin zoozahnee nuꞌh xchiꞌdxyi Ñiꞌh, 25 laasii nin ruhnn
raꞌ dziꞌn dxaaba zahlla raꞌba seguun xcweenta dziꞌn dxaaba
nin bwiꞌhnn raꞌba laasii laꞌh Dxiohs ruhnn Ñiꞌh guelguxchisi
zigapaꞌh naa xnehza, ayi rzuhnee Ñiꞌh nin tuhbi bwiinn,
nanchii naa xquelguxchisi Ñiꞌh.

4
1 Ya laꞌhtu nin naa raꞌ xballwaꞌn mooza raꞌ; gulgahca bwi-

inn zaꞌca nezloh raꞌ xmooza tu ziga tuhbi bwiinn nin razaaꞌ
xigaaba ñiꞌh xa naa guelrutiꞌdxiloh loh dziꞌn raꞌ ya ayi guunn
tu gwaꞌhazaꞌca tu loh nuhn raꞌ xmooza tu ya snuhn raꞌba
gwaꞌhadxaaba tu loh ñiꞌh laasii nadxiaapaa za nuꞌh tuhbi
xballwaꞌn nuꞌh nin rwaꞌharaꞌn xcweenta nuꞌh.

2 Pwihsi gulcheezah dziꞌtsi ayi gucweꞌza tu cwiidxyi-
guinaaba tu loh Dxiohs, nee gulgahca nasiin chin rbwihdxyi-
rnaaba tu loh Dxiohs nee nahpa ayi gucweꞌza tu gudiꞌhi tu
guelzuxchiilli laꞌh Dxiohs. 3 Nee chin rbwihdxi-rnaabaza
tu loh Dxiohs, gulguinaabaza loh Ñiꞌh guelrahcanee para
garaa nu tin ziꞌchi mahziru cheezah guidiꞌchi xchiꞌdxyi
Dxiohs xcweenta Jesucristu nin guluuꞌlaꞌn Ñiꞌh per nnah
laꞌh dxyiꞌdxyi raꞌ chi baluuꞌyiloh loh ñiaꞌñih para bwiinn
raꞌ. Pwihsi pur xcweenta dxyiꞌdxyi raꞌ riiꞌ niꞌchin nin
nuu ñieꞌwꞌhn laꞌn lahtsidxiꞌba riiꞌ. 4 Ya niꞌchin gulchiꞌhn-
gulguinaaba loh Dxiohs tin guluuꞌyiꞌhn ñiaꞌñih-ñiaꞌñih
xcweenta dxyiꞌdxyi raꞌ riiꞌ laꞌh raꞌ bwiinn tin ziꞌchi bigaꞌbiꞌhn
guꞌnnahn.

5 Ya neezaa gulguibahan nasiin nezloh raꞌ bwiinn nin ayi
nuꞌnbwaꞌxchiꞌdxyi Jesucristu; gulguiñiꞌnee raꞌbachin rahlda
guiñiꞌ tu loh raꞌ ba. 6 Nee xchiꞌdxyi tu nahpa gariaꞌcaaꞌhan
ziga foorma naguꞌdziꞌhn nee cun guelnasiin, tin gacabwaꞌ tu
xa gulaꞌloh tu xcweenta xchiꞌdxyi Dxiohs nin naann tu loh
cuunchiꞌhzi bwiinn.

Luulchimma guelrgahpaDxiohs nin bacaꞌh Pahblu loh dxi-
htsi riiꞌ

7 Pwihsi ziga zeezah xcweeꞌntahn riiꞌ, laꞌh bwihtsi nuꞌh
Tíquicu nin nadziiꞌhi nuꞌh guniꞌhi cweenta laꞌhtu xaapaꞌh
zeezah xcweeꞌntahn laasii laꞌhbi naa bi tuhbi bwiinn nin
nidxiapaanuꞌh confiansa ziga zezahnee bi naꞌh loh xcweenta
xchiꞌdxyi Jesucristu. 8 Pur cweenta raꞌ riiꞌ niꞌchin nin
guluꞌneezahn bi loh tu tin cuꞌnasaa bi stoꞌ tu cun dxyiꞌdxyi
raꞌ nin guiñiꞌ bi loh tu xa dxuu nu neziiꞌ, 9 cun neezaa stuhbi
bwihtsi nuꞌh nin laa Onésimu nin nadziiꞌhiza nuꞌh nee nuuza
confiansa cun laꞌhbi nee laasii naaza bi tuhbi gahca bwiinn
lasaaꞌ tu; laꞌh raꞌbi guuyidxyiꞌdxyi raꞌbi loh tu garaa ziga
cayahca neziiꞌ.

10 Ya Aristarcu nin nuu ñieꞌwneen laꞌn lahtsidxiꞌba riiꞌ
rxeꞌhlaza bi tuhbi guelrgahpaDxiohs para laꞌhtu neezaa
Marcu xprihmuBernabeh. Ya laꞌhtu ba bihn tu pur xcweenta
bi tin gaannloh tu laꞌhbi cun gaduhbi stoꞌ tu sidela laꞌhbi
dxieꞌguiaꞌha bi cuun tu. 11 Neezaa Chuuh nin laaza Justu
rxeꞌhla tuhbi guelrgahpaDxiohs para laꞌhtu. Gadxioonna
dxiꞌh raꞌbi riiꞌ ziga dxaꞌga raꞌbi loh raꞌbwiinn Israel nin naaza
raꞌ xpwiinn Jesucristu cayahcanee raꞌbi naꞌh pur xcweenta
xchiꞌdxyi Dxiohs, ya cun garaa nin cayahcanee raꞌbi naꞌh
nuu nasaa duxa stoꞌn pur xcweenta raꞌbi. 12 Rguꞌnehza
za Epafras tuhbi guelrgahpaDxiohs para laꞌhtu, naannza tu
naa bi tuhbi bwiinn nin cagadiꞌhi ñaaꞌ ñiꞌh pur xcweenta
Jesucristu nee naa bi tuhbi bwiinn nin guulaa lahdxyi tu, nee
ayi rucweꞌza bi cabwihdxi-canaaba duxa bi loh Dxiohs para

laꞌhtu tin chezah dziꞌtsi tu nee tin chuu biaꞌñih za loh xigaaba
tu nee tin ayi chuu za nin gusiahchi stoꞌ tu, nahpa gaca tu
bwiinn nin nuuchaꞌyidziꞌtsi stoꞌ ñiꞌh garaa ziga nin xclaaꞌdzi
Dxiohs gaca. 13 Pwihsi naꞌh caywaꞌhaloon balaaca chiꞌh nin
riacaastoꞌ Epafras laꞌhtu nee cun xcweenta za bwiinn raꞌ nin
naa raꞌ xpwiinn Dxiohs nin rii loh guihdxyi Laodicea cun
loh guihdxyi Hierápolis. 14 Lucas nin naaza tuhbi dutohr nin
nadziiꞌhihn rguꞌnehza za tuhbi guelrgahpaDxiohspara laꞌhtu
cun neezaa Deemma.

15GulgahpaDxiohs za xcweeꞌntahn laꞌh raꞌ bwihtsi raꞌ nuꞌh
loh xcweenta Jesucristu nin rii loh guihdxyi Laodicea cun
neezaa laꞌh Niinfa nee cun laꞌhza raꞌ xpwiinn Jesucristu
nin radiaaꞌha yihdzi bi. 16 Ya chin chaꞌloh guꞌlda tu caarta
riiꞌ, gulcuꞌnehzahn loh raꞌ xpwiinn guidoꞌ Crixtu nin riiꞌ loh
guihdxyi Laodicea tin neezaa riꞌchi guꞌlda raꞌba caarta riiꞌ, ya
laꞌhtu guldxiꞌldaza caarta nin guibiaꞌgariiꞌ loh guihdxyi chi.
17Gulgahbi dxyiꞌdxyi riiꞌ loh Arquipu: “Bwiꞌhnn pur guzaꞌloh
luꞌh dziꞌn nin baniꞌhi Daada Jesucristu guunn luꞌh.”

18 Naꞌh Pahblu rucaꞌhn guelrgahpaDxiohs riiꞌ cun
naaꞌgahcahn para laꞌh tu. Gulguiꞌhnn pur ayi dxiaꞌlda stoꞌ
tu nuu ñieꞌwꞌhn laꞌn lahtsidxiꞌba riiꞌ. Pwihsi Dxiohs guchiooꞌ
guelrahcanee xteenn Ñiꞌh para laꞌhtu.

Mwer dxihtsi nin bacaꞌh San Pahblu
loh raꞌ bwiinn Tesalónica

GuelrgahpaDxiohs
1Naꞌh Pahblu, cun Silvanu, cun Timoteu; racaꞌh nu dxihtsi

riiꞌ loh tu lasaaꞌ raꞌ nu nin naa raꞌ bwiinn guidoꞌ xteenn
guihdxyi Tesalónica nin nabahannee raꞌ tuhsi laꞌh Xtaada
Dxiohs raꞌ nu cun neezaa Daada Jesucristu xteenn nuꞌh. Laꞌh
Ñiꞌh gacanee Ñiꞌh laꞌh tu cun gusacwachidxyii Ñiꞌh stoꞌ tu.

Gwachiistoꞌ raꞌ bwiinn Tesalónica xchiꞌdxyi Dxiohs
2 Garaa dxyih radiꞌhi nu guelzuxchiilli laꞌh Dxiohs pur

garaa tu cun riagannastoꞌ nu laꞌh tu chin rbwihdxyi-rnaaba
nugacaneeDxiohs laꞌh raꞌnuꞌh, 3nee razeꞌta zanu lohXtaada
Dxiohs nuꞌh xa ruhnn tu dziꞌn, laasii riachiistoꞌ tu xchiꞌdxyi
Ñiꞌh neezaa ziga ruhnn duxa tu dziꞌn tin rahcanee tu lasaaꞌ
tu nin ayi xi nahpatiiꞌ laasii rucaꞌstoꞌ tu laꞌh Dxiohs, neezaa
xa ruchihpastoꞌ tu naannloh tu guibiaꞌgarii Daada Jesucristu
loh guidxyiyuh. 4Bwihtsi raꞌ, Dxiohs nadziiꞌhi Ñiꞌh laꞌh tu nee
laꞌhza Ñiꞌh gulii Ñiꞌh laꞌh tu, 5 laasii chin baluꞌyiꞌhn xchiꞌdxyi
Dxiohs loh tu, ayi dxyiꞌdxyizi dxiꞌh guhcan sino que neezaa
xquelrnabwaꞌ Spíritu Saantu Dxiohs tin guhcabwaꞌ tu cuun
ninnaadxyiꞌdxyi guchii. Naann chaꞌyi za tu xa guhcanu chin
guyuuꞌ nu loh tu tin baluuꞌyi nu laꞌh tu xa guibahan nayaa tu.

6 Ziga gahca nin bwaꞌha tu gubahannee nu lahda tu, laꞌh
tu zeezah nabahannee tu ziga baluuꞌyi Daada JesuCristu laꞌh
tu, nee basiahxi Spíritu Saantu stoꞌ tu gaduhbi nin gucaꞌha
tu dxyiꞌdxyi chi nicala guzahcazii tu. 7 Ziꞌchi guhca tin
baluuꞌyi tu loh garaa raꞌ bwiinn nin riachiistoꞌ ñiꞌh xchiꞌdxyi
Dxiohs nin nuu raꞌ guihdxyi raꞌ nin rnabwaꞌMacedonia cun
Acaya xa rgaꞌha guunn raꞌ ba, 8 laasii pur laꞌh tu bidiꞌchi
xchiꞌdxyi Dxiohs garaa nehza, ayi guihdxyi si dxiꞌh nin rn-
abwaꞌ Macedonia cun Acaya, sino que gaduhbi guidxyiyuh
bidiꞌchi dxyiꞌdxyi ziga riachiistoꞌ tu xchiꞌdxyi Jesucristu, ya
niꞌchin nin ayiru rchiꞌhn chyu guuyidxyiꞌdxyinee laꞌhbwiinn
pur ziga riachiistoꞌ tu xchiꞌdxyi Dxiohs, 9 laasii snuhn raꞌ
bwiinn chi ruuꞌyidxyiꞌdxyi raꞌ ba loh nu xa bidxuu nu loh
tu nee gahca za xa basaaꞌn tu guunn tu dxaan raꞌ tin biahca
tu xpwiinn Dxiohs nin nuu nabahandziꞌtsi llaaꞌndxibaaꞌ.
10 Ruuꞌyidxyiꞌdxyi za raꞌ ba xa cabweeza tu gadzihn dxyih
nin guibiaꞌgarii Jesucristu loh guidxyiyuh; cagazeꞌtaꞌhn Jesu-
cristu nin babweꞌhe Dxiohs loh raꞌ bwiinn guuchi tin babahn

Ñiꞌh, yannah Jesucristu naa Dxiohs nin gutaꞌh laꞌhnu loh
guelrzaꞌcazii nin gutiꞌdxi Dxiohs laꞌh raꞌ bwiinn guidxyiyuh.

2
Dziꞌn nin bwiꞌhnn Pahblu loh guihdxyi Tesalónica

1 Laꞌhgahca tu naann tu, bwihtsi raꞌ, ayi bioꞌpa lliaaꞌha nu
loh yuꞌbitu, 2 nicala naann za tu galoh nin badzihn nu nez
ca bachiꞌchi raꞌ bwiinn laꞌh nu nee basaꞌcazii raꞌ za ba laꞌh
nu guihdxyi Filipos, per nicala batiꞌdxiloh nu guelrzaꞌcazii
per baniꞌhi Dxiohs guelnadxipastoꞌ laꞌh nu ayi bidxyihbi
nu baluuꞌyi nu xchiꞌdxyi Dxiohs loh tu nicala guyuuꞌ nin
bacaꞌnee laꞌh nu, 3 laasii ayi baluuꞌyi nu dxyiꞌdxyi xihn raꞌ,
nee ayi za chyu rñiꞌ dxyiꞌdxyi dxaaba raꞌ, nee ayiza naa raꞌn
dxyiꞌdxyi raꞌ nin rusaguiꞌhi. 4 Sino que Dxiohs basiaꞌnnee
xchiꞌdxyi Ñiꞌh laꞌh nu, laasii naann Ñiꞌh galuuꞌyi nu nin naa
xnehza, nee ziꞌchi cagaluuꞌyi nu, ayi tin dxiaꞌhanzaꞌca dxiꞌh
nu loh raꞌ bwiinn, sino que loh Dxiohs nin nuꞌnbwaꞌ lastoꞌ
raꞌ nu. 5 Laꞌtu naann xa baluuꞌyi nu xchiꞌdxyi Dxiohs; ayi
biogaluuꞌyi nu xica dxyiꞌdxyi dxieerba tin ñaxahdzi nu laꞌh
tu, nee ayiza baluuꞌyi nu xchiꞌdxyi Ñiꞌh tin ñicaꞌha nu xiilla
xixteenn tu. Dxiohs naann nayaatiiꞌ naa lastoꞌ nu pur deeꞌ.
6Nin tuhbi ayi chyu cadxiꞌhyi nez guunn lasahca raꞌ bwiinn
laꞌh nu, nin yuꞌbitu ayi chyu ranaaba guunn lasahca tu laꞌh
nu, nee nin stuhbi dxyiꞌdxyi raꞌ nicala ñahca ñidiꞌhnn nu
ñahcabwaꞌ tu nahpa nu guelrnabwaꞌ pur naa nuu pooxtla raꞌ
xteenn Jesucristu, 7 sino que laꞌlaꞌgaꞌh bidxuunee nadoꞌtiiꞌ nu
laꞌh tu zigazi ruchiooꞌ tuhbi gunnaꞌh lliiꞌn biuꞌyiꞌhn ba cun
ziga rudiꞌhi baduuda reeꞌbi. 8Pwihsi niꞌchinayi tansoladxiꞌh
xchiꞌdxyi Dxiohs ñaniꞌhi nu laꞌh tu sino que nicala nee xquel
nabahan paꞌca nu ñaniꞌhi nu, balaaca nin nadziiꞌhi nu laꞌh tu.
9Bwihtsi raꞌnu, laꞌh tu riagannastoꞌ tuxabidiꞌhnnnudziꞌn tin
bidiꞌhnn nu gahn xquelnabahan nu. Bidiꞌhnn nu dziꞌn dxyih
nagueꞌla laasii tin ayi ñahcan tuhbi carga para laꞌh nin tuhbi
tu gaduhbi nin cagaluuꞌyi nu xchiꞌdxyi Dxiohs nez loh tu.

10Laꞌhgahca tu naann chaꞌyi tu, cun neezaa Dxiohs naann
chaꞌyi Ñiꞌh xa bidxuunee nu laꞌh tu ziga bwiinnnayaa nez loh
tu, bwiinn nin ruhnn xnehza bwiinn nin ayi chyu gudziiꞌba
duhlda yihca ñiꞌh, 11 neezaa laꞌtu naann xa bachiñiꞌnee nu
laꞌh tu cun basacwachidxyii nu lastoꞌ tu tuhbigah tu ziga
ruhnn tuhbi guzahn ndxiꞌhw loh raꞌ lliiꞌn ba chin rñiꞌnee ba
laꞌh raꞌ bi. 12 Garaa deeꞌ bidiꞌhnn nu tin guibahan nayaa
tu ziga rgaꞌha guunn raꞌ nin naa raꞌ xpwiinn Dxiohs nin
gudihdxyi laꞌh tu tin chuu tu loh xquelrnabwaꞌ Ñiꞌh nee
neezaa loh llaꞌñih xteenn Ñiꞌh.

13 Niꞌchin nin radiꞌhi duxa nu guelzuxchilli laꞌh Dxiohs
laasii chin bihn tu xchiꞌdxyi Dxiohs nin baluuꞌyi nu laꞌh
tu, gwachiistoꞌ tun naan xchiꞌdxyi Dxiohs, ayi zigazidxiꞌh
dxyiꞌdxyi raꞌnin rdxiꞌnlaadzi raꞌbwiinnguidxyiyuh, sinoque
naan xchiꞌdxyi Dxiohs laasii rusiaaꞌhan lastoꞌ raꞌ bwiinn nin
riachiistoꞌ ñiꞌh.

14 Bwiitsi raꞌ ziga basahcazii raꞌ bwiinn lahdxyi tu laꞌh tu
ziꞌchi za guzahcazii raꞌ xpwiinn Jesucristu laꞌn guidoꞌ nin
nuu raꞌ guihdxyi Judea, pwihsi nee raꞌ za ba bireꞌgunaꞌhla raꞌ
bwiinn Israel laꞌh raꞌ ba. 15Bwiinn Israel raꞌ rii gudxiinn laꞌh
Daada Jesucristu xteenn nuꞌh, nee ziga galoh gudxiinn raꞌ ba
laꞌhgahcaxprofeta raꞌbaninbieꞌgañiꞌxchiꞌdxyiDxiohs loh raꞌ
ba, ya niꞌchin bireꞌgunaꞌhla raꞌ ba laꞌh nu laasii ayi rantsiiꞌhi
raꞌ ba laꞌh Dxiohs, nee laasii ayi za gusaaꞌn raꞌ ba chechiistoꞌ
raꞌ bwiinn xchiꞌdxyi Jesucristu. 16 Pwihsi chin xclaaꞌdzi nu
gachidiiꞌyidxyiꞌdxyi nu loh raꞌ bwiinn nin ayi naa raꞌ bwiinn
Israel ziga neezaa laꞌh raꞌ ba taꞌh raꞌ ba loh duhlda, pwihsi
ayi rusaaꞌn bwiinn Israel raꞌ chi chyu guiñiꞌ loh raꞌ snuhn raꞌ
bwiinn chi, per laꞌh raꞌ ba sola cagatahla raꞌ ba xtuhlda raꞌ ba,
per nnah laꞌh xquelguxchisi Dxiohs badzihn gahxu dxiaaba
yihca raꞌ ba tin chilli raꞌ ba nin cayuhnn raꞌ ba.

Xclaaꞌdzi Pahblu guibiaꞌgarii ba guihdxyi Tesalónica
17 Bwihtsi raꞌ, nnah loh dxyih nin ayiru chyu rwaꞌha loh

lasaaꞌ, per nicala ayi chyu rwaꞌha loh lasaaꞌ, seguihdu gahca
riagannastoꞌ nu laꞌh tu nee gaduhbi xigaaba nu xclaaꞌdzi nu
dxioꞌpadiaꞌha nu cuun tu. 18 Ziahan la xclaaꞌdzi nu ñioꞌpa
nu, mas naꞌh Pahblu ziahan la guclaaꞌdzihn ñeꞌldahn per ayi
basaaꞌn bwiinndxaaba ñeꞌldahn. 19 Pwihsi, ¿chyu niꞌca naa
xcweenta ñiꞌh nin rbweeza nu nee xcweenta nin riahxi nu,
nee cun xcweenta nin rahca lasahca nu? Laꞌhgahca tu naa
raꞌ deeꞌ chin gadzihn dxyih nin dxiꞌ Daada Jesucristu stuhbi.
20 Sidela laꞌh tu naa tu nin raguuꞌ nasaa lastoꞌ nu nee cun nin
rusiahxi laꞌh nu nez loh Dxiohs.

3
1Ya ziga cun ayi ru guhlda guzuhñeꞌldahn, niꞌchin bidiꞌhnn

nu lligaaba bidxiaꞌhan nu guihdxyi Atenas, 2 ya baxeꞌhla nu
Timoteu, bwihtsi lasaaꞌ nuꞌh loh Jesucristu nin naa za tuhbi
xpwiinn Dxiohs nin ruhnnee nu dziꞌn loh xchiꞌdxyi Daada
Jesucristu. Niꞌchin nin baxeꞌhla nu laꞌh ba tin cwachidxyii
ba lastoꞌ tu nee guzuhchihpa za ba lastoꞌ tu ziga riachiistoꞌ
ba xchiꞌdxyi Jesucristu, 3 tin nin tuhbi tu ayi guiriaꞌgahn
tu loh guelrzaꞌcazii raꞌ nin cagatiꞌdxiloh tu ca, laasii ba
naann tu garaa nuꞌh nahpa gatiꞌdxiloh nuꞌh guelrzahcazii
ziꞌca. 4 Nee chin dxunee gahca nu laꞌh tu bachiñiꞌxgah
nu loh tu zatiꞌdxiloh nu guelrzaꞌcazii; ya bihn tu cuun nin

gachizaꞌca nu ziga nin ba bañiꞌ nu nee ziꞌchi guhca. 5Niꞌchin
ayirugunnahstoꞌnñeꞌldahn, yaniꞌchinninguixeꞌhlaꞌhn tuhbi
guelrnaabadxyiꞌdxyi xa zezahnee tu xchiꞌdxyi Dxiohs laasii
cadxyiibihn ayi nagah basaguiꞌhi bwiinndxaaba laꞌh tu, ya
ñariaꞌcaa xtsiꞌn nu dziꞌn lliaaꞌha.

6 Yannah nin gubiaꞌgarii Timoteu bieꞌganee ba dxyiꞌdxyi
xcweenta ziga riachii dziꞌtsi stoꞌ tu, nee cun ziga nadziiꞌhi
lasaaꞌ za tu, nee cun nnah za ba rzahcariin tu laꞌh nu;
xclaaꞌdzi tu gwaꞌha tu loh nu ziga za xclaaꞌdzi nu guidiaꞌha
za nu loh tu. 7 Niꞌchin, bwiitsi raꞌ, nicala riaꞌdxi xixteenn
nu cun ratiꞌdxiloh nu guelrzaꞌcazii, riahxi nu laasii laꞌh tu
zeezah loh ziga riachiistoꞌ tu xchiꞌdxyi Jesucristu, 8 yannah
riahxi paꞌca nu cun riuuꞌ gahn lastoꞌ nu laasii rahcabwaꞌ nu
zuudziꞌtsi tu ziga riachiistoꞌ tu xchiꞌdxyi Jesucristu. 9 Hasta
ayi guidxeela nu dxyiꞌdxyi nin gadiꞌhi nu guelzuxchilli loh
Dxiohs pur laꞌh tu nee pur nin basiahxi tu lastoꞌ nu loh
Ñiꞌh. 10Dxyih-nagueꞌla rnaabanu lohDxiohs tin gacaneeÑiꞌh
laꞌh nu tin dxioꞌpadiaꞌha nu cuun tu tin galuuꞌyi nu laꞌh tu
garaa dxyiꞌdxyi raꞌ nin cayaꞌdxi tu loh xchiꞌdxyi Dxiohs nin
riachiistoꞌ tu.

11 Rnaaba nu loh Xtaada Dxiohs nuꞌh neezaa loh Daada
Jesucristu xteenn nuꞌh tin gacanee Ñiꞌh dxioꞌpadiaꞌha nu xa
nuu tu, 12 nee rnaaba za nu loh Daada Jesucristu xteenn
nuꞌh tin gacanee Ñiꞌh gaantsiiꞌhi lasaaꞌ ru tu ziga tuhbi ziga
stuhbi tu nee cun garaatiiꞌ bwiinn raꞌ, ziga zi nadziiꞌhi nu
laꞌh tu, 13 tin pur gacanee Ñiꞌh laꞌh tu ayi chyu gusiahchyu
lastoꞌ tu sino que gaca si tu xpwiinn Ñiꞌh tin ayi tsiiba duhlda
yihca tu loh Xtaada Dxiohs nuꞌh chin gadzihn dxyih dxiꞌ nin
gabiaꞌgarii Daada Jesucristu cun garaa raꞌ xpwiinn Ñiꞌh nin
nuu llaaꞌndxibaaꞌ.

4
Loh nin guibahan nu dxiahxinee nu xchiꞌdxyi Dxiohs

1Yannah bwiitsi raꞌ, basiꞌdxi nu laꞌh tu xa xclaaꞌdzi Dxiohs
guibahan tu, nee ziꞌchi cayuhnn tun, per nnah rachiñiꞌnee
nu laꞌh tu tin chezahru guunn tun, nee squiiꞌ rachiñiꞌ nu loh
tu laasii ba naa nuꞌh xpwiinn Jesucristu. 2 Garaa tu laꞌtu
naann dxyiꞌdxyi raꞌ xteenn Daada Jesucristu xteenn nuꞌh,
ziga baluuꞌyi nu laꞌh tu cun xquelrnabwaꞌ Ñiꞌh. 3 Dxiohs
xclaaꞌdzi Ñiꞌh guibahan nayaa tu ayi xclaaꞌdzi Ñiꞌh gaca
tu bwiinn duhlda ayi guidxaꞌga tu cheꞌhla lasaaꞌ tu, 4 tin
gacabwaꞌ tuhbigah tu xa guibahannee tu cheꞌhla si tu tin
guibahan nayaa tu nee gulgantsiiꞌhi laꞌh bi laasii lasahca bi,
5ayi ziga ruhnndxiꞌhbwiinn raꞌninayi nuꞌnbwaꞌ laꞌhDxiohs,
bwiinnraꞌ chi ruhnnraꞌba trahtu laꞌhcheꞌhla raꞌbaziga tuhbi

gunnaꞌh loh nehza. 6Nin tuhbi tu ayi gusaguiꞌhi tu bwihtsi tu
loh raꞌ deeꞌ laasii zusaꞌcazii Dxiohs laꞌh raꞌ nin guunn ziꞌchi;
laꞌnu baluuꞌyi la cun laꞌh nu bachiñiꞌxgah loh tu xa guun-
nee Dxiohs laꞌh raꞌ nin ayi guzoꞌbadxiahga xchiꞌdxyi Ñiꞌh.
7Dxiohs ayi gudihdxidxiꞌh Ñiꞌh laꞌh nu tin guibahan dxaaba
nu lohÑiꞌh, sino que tin guibahan nu loh guelnabahan nayaa
xteennÑiꞌh, 8ya bwiinnnin ayi ruzoꞌbadxiahga dxyiꞌdxyi riiꞌ,
ayi guunn ba lligaaba rbweꞌhestoꞌ ba xchiꞌdxyi nu sino que
xchiꞌdxyi yuꞌpi Dxiohs nin baniꞌhi Spíritu Saantu Ñiꞌh laꞌh tu.

9 Ayi guichiꞌhn tu gucaꞌh ruhn dxyiꞌdxyi loh tu pur xa
nahpa gantsiiꞌhi lasaaꞌ tu, bwiitsi raꞌ, laasii laꞌh gahca Dxiohs
baluuꞌyi laꞌh tu xa gantsiiꞌhi lasaaꞌ tu ziga tuhbi ziga stuhbi
tu. 10Ziꞌchi ruhnn tu nadziiꞌhi tu garaa raꞌ bwiitsi raꞌ nuꞌh nin
nuu raꞌ gaduhbi nezMacedonia, niꞌchin nin rnaaba nu loh tu
bwihtsi raꞌ, mahzi ru gantsiiꞌhi lasaaꞌ tu. 11 Gulcwachidxyii
stoꞌ tu, ayi riiꞌ-riꞌchi cwihzaa tu sino que gulchuuꞌ loh xtsiꞌn tu
tuhbigah tu, nee cun laꞌhgahca naa tu gulguiꞌhnn dziꞌn ziga
nin laꞌnu bachinabwaꞌ nu guunn tu, 12 tin gwaꞌha raꞌ bwiinn
nin ayi riachiistoꞌ ñiꞌh xchiꞌdxyi Jesucristu xnehza ruhnn tu
tin ziꞌchi ayi ru dxiaꞌdxi nin rchiꞌhn tu.

Chin dxiꞌDaada Jesucristu cun xquelrnabwaꞌÑiꞌh
13 Bwihtsi raꞌ, xclaaꞌdzi nu gacabwaꞌ tu ziga naa raꞌ

xcweenta raꞌ bwiinnguuchi raꞌ tin ayi guibiin stoꞌ tu ziga
ruhnn raꞌ bwiinn nin ayi riachiistoꞌ raꞌ ñiꞌh xchiꞌdxyi Dxiohs,
14 ya ziga riachiistoꞌ nu guhchi Jesucristu nee babahngahca
Ñiꞌh loh guelguhchi, ya ziꞌchi za riachiistoꞌ raꞌ nu zucwaꞌhn
Dxiohs loh guelguhchi laꞌh raꞌ bwiinn raꞌ nin nuu laꞌn baꞌ nin
riachiistoꞌ ñiꞌh laꞌh Jesucristu, nee chin guibiaꞌgarii Crixtu,
zucwaꞌhn Ñiꞌh laꞌh raꞌ ba, 15 niꞌchin pur xquelrnabwaꞌ Je-
sucristu rachiñiꞌ nu loh tu, garaa nuꞌh nin nagahdxi gachi
raꞌ nuꞌh, chin gabiaꞌgarii Jesucristu, ayi ñiidxiuu nuꞌh loh
raꞌ nin nuu laꞌn baꞌ, 16 laasii squiiꞌ gaca cohsa chi: zahca
tuhbi ridxaaꞌ ziga xteenn tuhbi nin canabwaꞌ, nee zihn
za nuꞌh rsiaaꞌha tuhbi aanjla nin mahzi rnabwaꞌ, nee zib-
widxaaꞌ za xtrompeta Dxiohs. Ya ziinloh Daada Jesucristu
nez llaaꞌndxibaa, ya chiꞌchi zabahan raꞌ bwiinnguuchi nin
gwachiistoꞌ raꞌ ñiꞌh xchiꞌdxyi Jesucristu, 17 chiꞌchiyi garaa
nuꞌh nin riachiistoꞌ nuꞌh ziga dxuunabahan raꞌ nuꞌh loh
guidxyiyuh, ya gadxaꞌgalasaaꞌ raꞌ nuꞌh loh raꞌ bwiinn nin
gucwaꞌhn Dxiohs tin ziꞌchi tuhsi guzeenee Ñiꞌh laꞌh nuꞌh laꞌn
xcahyi tin chuunee nuꞌh laꞌh Daada Jesucristu xteenn nuꞌh
par tuꞌpazi. 18Niꞌchin nin rñiꞌn loh tu tin gulgasacwachidxyi-
istoꞌ lasaaꞌ tu cun dxyiꞌdxyi raꞌ riiꞌ.

5
1 Per ziga xcweenta xi bweꞌhw o xi dxyih nin gaca raꞌ deeꞌ,

ayi xchiꞌhn gucaꞌhñin loh tu, 2 laasii laꞌhgahca tu naanndziꞌtsi
tu zadzihn dxyih nin dxiꞌ Jesucristu nee gacan ziga zi chin
radzihn ralaꞌn tuhbi gubaaꞌn gueꞌla. 3 Chin guiñiꞌ raꞌ bwiinn
nin ayi riachiistoꞌ raꞌ ñiꞌh xchiꞌdxyi Dxiohs: “Ayi galuuꞌyi
xi gaca, rgaꞌha dxuu nuꞌh dxuuzaꞌca nuꞌh”, chiꞌchi gadzihn
xquelguxchisi Jesucristu hasta rii raꞌ ba ziga zi chin rnaꞌzu
tuhbi dulohri laꞌh gunnaꞌh chin rahldaa hohra gaalaa lliiꞌn
ba, ya ayi ru nuu gulluꞌn raꞌ ba loh xquel guxchisi Dxiohs.
4 Per laꞌh tu bwiitsi raꞌ, ayi nee dxiꞌh tu nabahan tu loh nac-
ahyi; niꞌchin ayi nee dxiꞌh tu guinaꞌzu dxyih nin guibiaꞌgarii
Jesucristu ziga zi tuhbi gubaaꞌn laꞌh tu, 5 laasii garaa tu
nuu nabahan tu loh biaꞌñih xteenn Dxiohs nin naa radxyii;
ayi nee dxiꞌh nuꞌh naa nuꞌh nin nabahan loh nacahyi, loh
guelnacahyi xteenngueꞌla. 6Niꞌchinninayi chyugacabwiinn
lohrbacaꞌldatiiꞌ sino que nasiin gaca nuꞌh ayi gaca nuꞌh ziga
naa raꞌ bwiinn nin ruhnn si ziga nin xclaaꞌdzi tihxi raꞌ ba
sino que bwiinn nasiin tin ayi chuu xtuhlda nuꞌh. 7 Pwihsi
bwiinn nin rahsi gueꞌla rahsi si ba; ayi ruhnn cweenta ba
Dxiohs. Bwiinn raꞌ nin rzuhdzi ziga gueꞌla nacahyi, nuu
zuhdzi ba laasii ayi guinacweenta ba loh Dxiohs, 8per laꞌh raꞌ
nuꞌh loh biaꞌñih xteenn Dxiohs nabahan raꞌ nuꞌh, niꞌchin nin
gaca nasiin nuꞌh nee rgaꞌha guicaꞌha nuꞌh guelriachiistoꞌ loh
xchiꞌdxyi Dxiohs cun guelnadziiꞌhi lasaaꞌ ziga tuhbi maanga
dxiꞌbanin rahcu tuhbi suldahdu, nee rgaꞌhazagacadziꞌtsi loh
xigaaba nuꞌh laasii naannloh nuꞌh zilaꞌhtiiꞌ nuꞌh loh duhlda
ya deeꞌnaa ziga tuhbi llumbrehyi dxiꞌbanin riuuꞌ yihca tuhbi
suldahdu nin rusieꞌw yihca ba, 9 laasii Dxiohs ayi gulii dxiꞌh
Ñiꞌh laꞌh nuꞌh tin gueeta gabihldxyi choo nuꞌh, sino que gulii
Ñiꞌh laꞌh nuꞌh tin guicaꞌha nuꞌh guelnabahan nacuubi nin
runiꞌhi Lliiꞌn Ñiꞌh, Jesucristu, 10 laasii guhchi Jesucristu pur
laꞌh nuꞌh tin guibahannee nuꞌhÑiꞌh, nicala nabahan nuꞌh loh
guidxyiyuh riiꞌ o nicala ba guhchi nuꞌh dxyih nin dxiꞌ Ñiꞌh.
11 Niꞌchin nnah gulcuꞌguiꞌw lasaaꞌ tin gapa tu zirooꞌ xjwersi
Dxiohs ziga tuhbi tu ziga stuhbi tu, ziga zezah cayuhnn tu
nnah.

Pahblu rñiꞌnee laꞌh raꞌ xpwiinn Jesucristu
12 Bwiitsi raꞌ, ranaaba duxa nu loh tu tin chuu tu chaꞌzi

tu xchiꞌdxyi bwiinn raꞌ nin ruhnn xtsiꞌn Dxiohs loh tu, cun
ziga raꞌ bwiinn nin rnabwaꞌ laꞌh tu, cun nin rñiꞌnee za laꞌh tu
xchiꞌdxyi Jesucristu. 13Gulguiꞌhnn lasahca nee gulgantsiiꞌhi
laꞌh raꞌ ba pur xtsiꞌn raꞌ ba, nee gulcwihnee zaꞌca lasaaꞌ
tu ziga tuhbi tu ziga stuhbi tu. 14 Neezaa ranaaba nu loh

tu bwiitsi raꞌ, gulguiñiꞌnee laꞌh raꞌ nin careꞌgahn nee gul-
gahcanee laꞌh raꞌ nin ayi rahcabwaꞌzaꞌca xchiꞌdxyi Dxiohs,
nee gulgahpa paseensi laꞌh garaa raꞌ bwiinn. 15 Gulguiaꞌha
ayi chyu tuhbi tu guunn duhlda yaꞌdxi raꞌ loh raꞌ bwiinn
nin ruhnn duhlda yaꞌdxi raꞌ; mas chaꞌyi guunn tu ganaalla
dziꞌn zaꞌca loh lasaaꞌ tu nee ziꞌchi za loh chyuchiꞌhzi bwiinn
guidxyiyuh. 16 Guldxiahxi gaduhbi loh nin nabahan tu.
17 Gulcwihdxyi-gulguinaaba gacanee Dxiohs laꞌh tu garaa
dxyih. 18 Gulgadiꞌhi guelzuxchiilli loh garaatiiꞌ, laasii dee
naa nin xclaaꞌdzi Dxiohs gaca pur garaatiiꞌ nuꞌh nin riachi-
istoꞌ ñiꞌh xchiꞌdxyi Jesucristu. 19 Ayi cweꞌhestoꞌ tu Spíritu
Saantu Dxiohs nin rñiꞌ laꞌn lastoꞌ tu, 20 ayi za cweꞌhestoꞌ tu
xchiꞌdxyi raꞌ bwiinn raꞌ nin rñiꞌ xchiꞌdxyi xcweenta raꞌ nin
gueꞌdu gaca raꞌ, 21 sino que gulcwih loh garaa raꞌ dxyiꞌdxyi
ya guldxiaꞌhannee dxyiꞌdxyi raꞌ nin naa dxyiꞌdxyi zaꞌca.
22Gulguiriaꞌcaa loh garaatiiꞌ raꞌ nin nadxaaba. 23 Laꞌhgahca
Dxiohs nin rbahchidxyii lastoꞌ tu laꞌh Ñiꞌh gusiaa lastoꞌ tu tin
ba nuunayaa Spíritu tu cun xalma tu cun tihxi tu tin ayi tsiiba
duhlda yihca tu chin gadzihn dxyih nin guibiaꞌgarii Daada
Jesucristu xteenn nuꞌh. 24Dxiohs nin gulii laꞌh tu naaÑiꞌh nin
ruzaꞌloh garaa nin rñiꞌ Ñiꞌh, niꞌchin nahpa zuhnn Ñiꞌh garaa
raꞌ dziꞌn raꞌ riiꞌ.

GuelrgahpaDxiohs cun guelruhntaaꞌyi para laꞌh tu bwihtsi
raꞌ

25Bwiitsi raꞌ, gulguinaaba loh Dxiohs gacanee Ñiꞌh laꞌh nu,
26 gulgadiꞌhi tuhbi guelrgahpaDxiohs laꞌh raꞌ bwihtsi lasaaꞌ
raꞌ nuꞌh loh Jesucristu nin nuu riꞌca. 27Rnaꞌbaꞌhn loh yuꞌbitu
pur lah Daada Jesucristu xteenn nuꞌh guꞌlda tu dxihtsi raꞌ riiꞌ
loh raꞌ bwihtsi raꞌ nuꞌh. 28Laꞌh Daada Jesucristu gacanee laꞌh
garaatiiꞌ tu.



2 Tesalonicenses 1:1 543 2 Tesalonicenses 1:11

Nin raroopa dxihtsi nin bacaꞌh San
Pahblu loh raꞌ bwiinn Tesalónica
GuelrgahpaDxiohs

1Naꞌh Pahblu, cun Silvanu cun neezaa Timoteu; racaꞌh nu
dxihtsi riiꞌ loh tu bwihtsi lasaaꞌ raꞌ nu nin naa raꞌ xpwiinn
Dxiohs loh guihdxyi Tesalónica, bwiinn raꞌ nin naa tuhsi
loh Dxiohs Xtaada nuꞌh cun neezaa loh Daada Jesucristu.
2 Dxiohs Xtaada nuꞌh cun Daada Jesucristu gacanee laꞌh tu
cun gusacwachidxyii za Ñiꞌh lastoꞌ tu.

Dxiohs guunn guelguxchisi laꞌh raꞌ bwiinn duhlda chin dxiꞌ
Jesucristu stuhbi

3Bwitsi raꞌ, guillii-guillii radiꞌhi nu guelzuxchilli lohDxiohs
pur laꞌh tu nee ziꞌchi rgaꞌha gaca laasii dihtsi-dihtsi lasaaꞌ
cayuuꞌtii guelriachiistoꞌ xteenn xchiꞌdxyi Dxiohs laꞌn lastoꞌ
tu, nee cun ziga zeezah za ziga nadziiꞌhi lasaaꞌ tu. 4 Niꞌchin
laꞌgahca nu rachiñiꞌ nu xcweenta tu loh raꞌ xpwiinn Dxiohs,
cun ziga guelpaseensi xteenn tu nee ziga ruluuꞌyi xcweenta
guelriachii stoꞌ xteenn tu nin nahpa tu laꞌh Dxiohs nee
ruluuꞌyi tun loh garaatiiꞌ guelrzahcazii cun guelnalasa nin
rutiꞌdxiloh tu. 5Dee sihn ruluuꞌyi xquelguxchisi Dxiohs naa
guchii paꞌh, niꞌchin nin rñiꞌ Dxiohs zalda loh xquelrnabwaꞌ
Ñiꞌh para laꞌh tu niꞌchin cagatiꞌdxiloh tu guelrzaꞌcazii.

6Laasii nuu Dxiohs lligaaba zalda chiilli raꞌ bwiinn raꞌ nin
basaꞌcazii laꞌh tu xtuhlda raꞌ ba, niꞌchin nin zusagwaꞌha Dx-
iohs laꞌh raꞌ ba guelrzaꞌcazii, 7 ya zuniꞌhi Ñiꞌh guelrziꞌlaaꞌdzi
laꞌh tunin cazahcazii, cun laꞌh zanu, loh dxyihnin dxiꞌDaada
Jesucristu, chin dxiꞌ Ñiꞌh nez loh xcahyi loh tuhbi bachaꞌh
rooꞌ cun anjla raꞌ nin nahpa guelrnabwaꞌ duxa. 8 Ziꞌ Ñiꞌh tin
gusaꞌcaziiÑiꞌh laꞌh raꞌbwiinnnin ayi nuꞌnbwaꞌ raꞌ laꞌhDxiohs
nin nuu dxibaaꞌ, nee nin ayiza ruzoꞌbadxiahga dxyiꞌdxyi
xteenn Jesucristu. 9 Garaa raꞌ bwiinn duhlda raꞌ zwaꞌha
raꞌ ba guelrzaꞌcazii duxa nin banaa par tuꞌpazi, nee zihtu
dxiaꞌhan raꞌ ba loh xquelñaꞌñih guelrnabwaꞌ xteenn Dxiohs.
10Chin dxiꞌDaada Jesucristu stuhbi, chiꞌchi zuhnn lasahca raꞌ
xpwiinn Ñiꞌh laꞌh Ñiꞌh, ya garaa raꞌ xpwiinn Ñiꞌh zadxyigaaꞌ
loh raꞌ ba chin gwaꞌha raꞌ ba loh Jesucristu dxyih chi, neezaa
laꞌh tu gadxaꞌga tu loh raꞌ xpwiinn Ñiꞌh laasii gwachiistoꞌ
tu xchiꞌdxyi Ñiꞌh nin baluuꞌyi nu laꞌh tu chin bidxuunee nu
laꞌh tu. 11 Niꞌchin nin guillii-guillii cagazeꞌta nu laꞌh tu loh
Dxiohschinrnaabanu lohÑiꞌh tingacaguluuꞌyi tuayi lliaaꞌha

zi dxiꞌh gulii Ñiꞌh laꞌh tu, nee dxudxiꞌhn za nu guniꞌhi Ñiꞌh
lligaaba laꞌh tu guunn tu garaa raꞌ dziꞌn zaꞌca nin xclaaꞌdzi
Ñiꞌh guunn tu cun gacanee za Ñiꞌh laꞌh tu cun xquelrnabwaꞌ
Ñiꞌh tin guunn tu dziꞌn raꞌ nin ruhnn tu pur nin riachiistoꞌ tu,
12 tin guzeꞌta zaꞌca raꞌ bwiinn lah Daada Jesucristu pur ziga
nabahan xnehza tu, nee laꞌh za Ñiꞌh guzeꞌta zaꞌca Ñiꞌh laꞌh
tu ya dee gaca laasii bwenduxa naa Dxiohs Xtaada nuꞌh cun
Daada Jesucristu loh garaa nin rahcanee Ñiꞌh laꞌh nuꞌh.

2
Bwiinn duhlda duxa

1 Yannah, rnaba duxa nu loh tu bwihtsi raꞌ nu, pur dxyih
nin dxiꞌ Jesucristu, dxyih nin gadiaaꞌha nuꞌh loh Ñiꞌh, 2 ayi
chuu gah tu guelrzaaꞌ, nee ayiza gusaaꞌn tu guchihbi raꞌ
ba laꞌh tu cun dxyiꞌdxyi nin guluuꞌyi tuhbi bwiinn nin naa
profeta nicala za cun dxyiꞌdxyi nin nnaa raꞌ ba loh tu caa loh
tuhbi dxihtsi nin nnaa raꞌ ba guluꞌnehza nu loh tu ziga cañiꞌn:
“Laꞌh dxyih nin dxiꞌ Jesucristu stuhbi laꞌnbadzihn gahxu.”
3 Ayi gusaaꞌn tu gusaguiꞌhi bwiinn laꞌh tu pur dxyiꞌdxyi raꞌ,
laasii chin nagahdxi gadzihn dxyih ca, ziuuꞌ ziahan roo raꞌ
bwiinn nin cweꞌhestoꞌ raꞌ ñiꞌh xchiꞌdxyi Dxiohs tin gucaꞌnee
raꞌ ba laꞌh Ñiꞌh, chiꞌchi zuluuꞌyiloh bwiinn duhlda duxa,
bwiinn nin ziñichiloh par tuꞌpazi. 4 Deeꞌ nin zuhnn lasahca
laꞌhgahca ba nee zidxyiꞌchinee ba garaa raꞌ nin zenee lah
Dxiohs, ya hasta laꞌn xquidoꞌ Dxiohs soobaa ba tin guunn ba
zigazi Yuꞌbi Dxiohs tin chechiistoꞌ bwiinn raꞌ laꞌh ba. 5 ¿Tayi
riagannastoꞌ tu gaduhbi nin guyuuꞌhuhn loh tu guñiꞌraꞌn
dxyiꞌdxyi raꞌ riiꞌ loh tu? 6 Yannah laꞌh tu naann xi niꞌca nuu-
gacweꞌza laꞌhba tin ayi guluuꞌyilohgahbagalohnin gazaaꞌ raꞌ
dxyihxteennba. 7Pwihsi laꞌhguelnagaꞌtsi xteennguelduhlda
duxa chi zeezah la nnah loh guidxyiyuh, cayaꞌdxi si chesuu
nin zuu galaayi, nin cagacweꞌza laꞌhniꞌchi nnah, 8ya chiꞌchiyi
zuluuꞌyiloh bwiinn duhlda duxa chi ya Daada Jesucristuyi
guzaꞌloh gadxiinn laꞌhniꞌchi cunbwih rooꞌ xteenn rwaaꞌÑiꞌh,
ya zuñichiloh Ñiꞌh niꞌchi cun xquelrnabwaꞌ xteenn Ñiꞌh nin
dxieꞌnee Ñiꞌh chin gabiaꞌgarii Ñiꞌh stuhbi. 9 Bwiinn duhlda
duxa gadzihn ba cun xquelrnabwaꞌ bwiinndxaaba, ya chin
gadzihn ba, gadzihn ba ziga zi tuhbi bwiinn nin nahpa
guelrnabwaꞌ rooꞌ; zuhnn ba sehn rooꞌ raꞌ loh guidxyiyuh
cun dziꞌn roo raꞌ cun nin gusaguiꞌhi ba laꞌh raꞌ bwiinn, 10 ya
zuhnn xtsiꞌn ba garaaloh cohsa dxaaba, guelduhlda raꞌ tin
gusaguiꞌhi ba laꞌh raꞌ bwiinn nin nacweenta ziga bwiinn nin
guñichiloh loh Dxiohs laasii ayi guzaꞌbistoꞌ raꞌ ba xchiꞌdxyi
nanchii Dxiohs nin ñutaꞌh laꞌh raꞌ ba loh duhlda, 11niꞌchin nin

zusaaꞌn Dxiohs dxiꞌ tuhbi guelrusaguiꞌhi duxa loh raꞌ ba tin
niꞌchi guunnchechiistoꞌ raꞌbwiinndxyiꞌdxyi xihn, 12 tin ziꞌchi
loh gabihldxyi guzee garaa raꞌ bwiinn raꞌ nin ayi guclaaꞌdzi
ñachiistoꞌ raꞌ ñiꞌh nin naa dxyiꞌdxyi guchii mas guzaꞌbistoꞌ raꞌ
ba nin naa duhlda duxa raꞌ.

Nin bibwiꞌhi raꞌ tin taꞌh raꞌ ba loh duhlda
13 Per laꞌh nu nahpa gadiꞌhi nu guelzuxchiilli loh Dxiohs

pur laꞌh tu, bwihtsi lasaaꞌ nu nin nadziiꞌhi laꞌh Daada Jesu-
cristu, laasii Dxiohs gulii laꞌh tu galohyi tin taꞌh tu loh duhlda
pur Spíritu Saantu Dxiohs nin rusiaa lastoꞌ tu cun neezaa
dxyiꞌdxyi guchii nin gwachiistoꞌ tu. 14Niꞌchin chin bihndxi-
ahga tu xchiꞌdxyi Dxiohs nin baluuꞌyi nu laꞌh tu, gudihdxyi
Dxiohs laꞌh tu tin ziꞌchi za nee tu guicaꞌha tu loh xquelñaꞌñih
xteenn Jesucristu. 15 Pwihsi, bwiitsi raꞌ; gulchezah dziꞌtsi
nee ayi dxiaꞌldastoꞌ tu xchiꞌdxyi Dxiohs nin baluuꞌyi nu laꞌh
tu chin bidxuu nu riꞌca, nee cun neezaa raꞌ dxyiꞌdxyi nin
bacaꞌh nu loh dxihtsi nin bachiguꞌnehza nu loh tu. 16 Laꞌh
gahca Daada Jesucristu xteenn nuꞌh, nee cun laꞌh Dxiohs nin
naa Xtaada nuꞌh, cuꞌguiꞌw laꞌn lastoꞌ tu pur guelrucaꞌstoꞌ nin
nahpa Ñiꞌh para laꞌh nuꞌh pur paseensi xteenn Ñiꞌh nin ba
naa par tuꞌpazi para laꞌh nuꞌh, nee pur nin naannloh nuꞌh
zachicaꞌha raꞌnuꞌhguelnazaꞌca lohÑiꞌhcunpurnin rahcanee
Ñiꞌh laꞌh nuꞌh. 17 Ziꞌchi guunn Ñiꞌh nee neezaa guzuhdziꞌtsi
Ñiꞌh laꞌh tu loh garaa raꞌ dxyiꞌdxyi zaꞌca nin guiñiꞌ tu nee cun
loh dziꞌn zaꞌca za raꞌ nin guunn tu.

3
Gulguinaaba loh Dxiohs pur laꞌh nu

1 Bwiitsi raꞌ, gulguinaaba loh Dxiohs pur laꞌh nu tin
ziꞌchi nayoobagah guidiꞌchi dxyiꞌdxyi xteenn Dxiohs tin
guzoꞌbadxiahga snuhn raꞌ bwiinn dxyiꞌdxyi ca tin gaca
lasahca lah Dxiohs ziga guhca chin bazoꞌbadxiahga tun.
2Gulguinaaba lohDxiohs gacaneeÑiꞌh laꞌhnu tin ayi dxiaaba
nu laꞌn naa raꞌ bwiinn yaꞌdxi raꞌ, cun bwiinn nin ayi ruhnn
xnehza raꞌ, laasii ayi garaa raꞌ dxiꞌh bwiinn riachiistoꞌ raꞌ
ba xchiꞌdxyi Dxiohs. 3 Dxiohs nahpa rzohba xchiꞌdxyi Ñiꞌh,
pwihsi laꞌh Ñiꞌh guzuhdziꞌtsi laꞌh tu cun zahpa za Ñiꞌh laꞌh
tu tin ayi dxiaaba tu laꞌn naa nin nadxaaba. 4 Laꞌh Dxiohs
gulahchidxyii lastoꞌnupur laꞌh tu laasii banaannnucayuhnn
tu garaatiiꞌ raꞌ nin bañiꞌ nu nahpa guunn tu, nee ziaazah
guunn tun. 5Canaꞌbaꞌhn loh Daada Jesucristu guniꞌhi ru Ñiꞌh
para gacabwaꞌ tu xa naa guelrucaꞌstoꞌ xteenn Dxiohs, nee
canaꞌbazahn cwachidxyii Ñiꞌh stoꞌ tu zigaza bwiꞌhnn Crixtu
chin batiꞌdxiloh Ñiꞌh guelrzaꞌcazii.

Nahpa guidiꞌhnn nuꞌh dziꞌn
6 Bwihtsi raꞌ, rnaꞌbaꞌhn pur lah Daada Jesucristu, gul-

guiriaꞌcaa loh raꞌ chyuchiꞌhzi raꞌ lasaaꞌ raꞌ nuꞌh loh Jesucristu
nin ayi nnaa raꞌ guunn dziꞌn, nee gulguiriaꞌcaa za loh raꞌ nin
ayi nnaa guibahan loh ziga baluuꞌyi nu guibahan tu, 7 laasii
laꞌh tu naann la xa nahpa guibahan raꞌ nuꞌh, tin chezah-
chezahnee tu ziga baluuꞌyi nu guibahan tu; naann tu chin
guyuuꞌ nu loh tu ayi chyu gucaꞌnzaa zi; pur dziꞌn bidiꞌhnn
nu. 8 Nee ayi za chyu gudahw lliaaꞌha zi za xquehta tu;
bidiꞌhnn nu dziꞌn dxyih nagueꞌla tin ayi chyu batiiꞌdxi dziꞌn
laꞌh tu. 9 Nicala ziga ñahca chyu ñinaaba ñahcanee tu laꞌh nu,
per bidiꞌhnn nu dziꞌn tin baluuꞌyi nu xa rgaꞌha guunn tu,
10 laasii chin bidxuu nu loh tu, baluuꞌyi nu xa nahpa guunn
tu: chyuchiꞌhzi nin ayi nnaa guunn dziꞌn ayi guehta gahw
bwiinn chi. 11 Pwihsi rihn nu nuu tu ayi xi dziꞌn ruhnn tu
nee nin rucaꞌstoꞌ tu naa caꞌnzaa zi tu. 12Pwihsi pur bwiinn raꞌ
rii rachinaabanu cun lahDaada Jesucristu, guibahanxnehza
raꞌ ba nee guunn raꞌ ba dziꞌn tin guunn raꞌ ba gahn nin gahw
raꞌ ba. 13 Ya laꞌh tu bwiitsi raꞌ, ayi gadxahga tu guunn tu nin
naa xnehza. 14 Sidela chyuulla tuhbi tu ayi ruzoꞌbadxiahga
xchiꞌdxyi nu nin caa loh dxihtsi riiꞌ, gulguiaꞌha chyuuñin
tin ayi guchaꞌga tu laꞌh niꞌchi tin gatuhyi loh niꞌchi, 15 per
ayi guidxyiꞌchinee tu laꞌh ba sino que gulguiñiꞌnee ba zigazi
bwihtsi lasaaꞌ tu.

Guelruhntaaꞌyi luulchima
16 Dxiohs nin ruhnn rbwihdxyii stoꞌ bwiinn,

gusacwahchidxyii lastoꞌ tu guillii-guillii, nicala xichiꞌhzi
saca tu, pwihsi Daada Jesucristu dxiaꞌhannee laꞌh garaa tu.

17 Naꞌh, Pahblu, cagacaꞌhn guelrgahpaDxiohs riiꞌ cun naa
paꞌcahn ruꞌnnahn garaa raꞌ xchiꞌtsi raꞌn; squiiꞌ rutiꞌdxi fi-
irmaꞌhn tuhbigah dxihtsi nin rucaꞌhn. 18 Daada Jesucristu
gapa laꞌh garaa tu.

Mwer dxihtsi nin bacaꞌh Pahblu loh
Timoteu

GuelrgahpaDxiohs
1Naꞌh Pahblu, naan tuhbi pooxtla xteenn Jesucristu laasii

ziꞌchi gunabwaꞌDxiohs nin rutaꞌh laꞌh nuꞌh loh duhlda gahca
nee neezaa laasii nahpa nuꞌh siguhra loh Ñiꞌh zachicaꞌha raꞌ
nuꞌh tuhbi hereensi. 2 Rucaꞌhn dxihtsi riiꞌ loh luꞌh Timoteu
nin naa paꞌca lliiꞌnahn loh ziga riachiistoꞌ nuꞌh xchiꞌdxyi Dx-
iohs; laꞌh Xtaada Dxiohs nuꞌh nee Daada Jesucristu gacanee
yiꞌhcungalahsastoꞌÑiꞌhyiꞌhcungusacwahchidxyiiÑiꞌh lastoꞌ
luꞌh.

Pahblu ruuꞌyidxiꞌdxyi xcweenta bwiinn raꞌ nin ruluuꞌyi
dxyiꞌdxyi xihn raꞌ

3 Ziga gunabwaꞌn loh luꞌh chin guyaaꞌhahn loh guihdxyi
raꞌ nin nuu loh guihdxyi Macedonia, ñaahn dxiaꞌhan luꞌh loh
guihdxyi Efesu tin guuyidxyiꞌdxyinee luꞌhpaaldaa raꞌbwiinn
nin ruluuꞌyi guriinca dxyiꞌdxyi 4 tin ayi saꞌbi raꞌ ba loh xica
cweenta xteenn bwiinn chieempa loh xigaaba raꞌ ba nee
tin ayi za chuu duxa raꞌ ba lligaaba chyu guhca xpwiinn
guldooꞌ raꞌ ba, laasii garaa raꞌ dxyiꞌdxyi riiꞌ nin rdxindxi-
nee dxyiꞌdxyi laꞌh raꞌ bwiinn, ayi rahcanee raꞌn ziga mahzi
chechiistoꞌ raꞌ nuꞌh xchiꞌdxyi Dxiohs, niꞌchin rñiꞌn loh luꞌh
guuyidxyiꞌdxyinee luꞌh laꞌh raꞌ bwiinn chi.

5 Naꞌh cañiꞌn loh luꞌh guuyidxyiꞌdxyinee raꞌ luꞌh ba tin
gacanee luꞌh dxiaa lastoꞌ raꞌ ba, nee ayi guunn raꞌ ba nin
guunn dxiaaba xquelrihn raꞌ ba loh duhlda, nee chechiistoꞌ
paꞌca za raꞌ ba xchiꞌdxyi Dxiohs tin gaca gantsiiꞌhi lasaaꞌ raꞌ
ba, 6 ya nuu raꞌ ba laꞌh raꞌ ba guruuꞌn raꞌ dxyiꞌdxyi riiꞌ ya
mahzi zeezahnee raꞌbadxyiꞌdxyininayi xi lasahca lohxquel-
rnabwaꞌDxiohs. 7Xclaaꞌdzi raꞌ ba gaca raꞌ ba bwiinn nin luꞌh
naann xlehyiMoisehs, per nin laꞌh raꞌ ba ayi rahcabwaꞌ raꞌ ba
nin rñiꞌ raꞌ ba cun nin ruluuꞌyi raꞌ ba cun pasensitiiꞌ.

8 Laꞌnuꞌh naann nuꞌh lehyi xteenn Dxiohs lasahca duxan
sidela guidiꞌhnn nuꞌh ziga nin rñiꞌpaꞌhn. 9 Nahpa gacabwaꞌ
nuꞌhgaraadeeꞌ; lehyiayibiinlohonparabwiinnzaꞌcaraꞌ, sino
que para bwiinn raꞌ nin rusahcaloh xlehyi Dxiohs neezaa
raꞌ bwiinn raꞌ nin ayi guzoꞌbadxiahga xchiꞌdxyi bwiinn nin
rnabwaꞌ raꞌ, bwiinn raꞌ nin ayi ruhnn cweenta laꞌh Dxiohs,
bwiinn raꞌ nin ruchiꞌhyi raꞌ, bwiinn raꞌ nin ayi ximportatiiꞌ
cohsa raꞌ xteenn Dxiohs cun dxibaaꞌ sino que nin nuu loh
guidxyiyuh niꞌchisihn riuuꞌ raꞌ ba, laꞌh bwiinn raꞌnin rdxiinn
xtaada raꞌ ñiꞌh, nin rdxiinn xnaan raꞌ ñiꞌh; neezaa garaa

raꞌ nin rdxiin laꞌh raꞌ bwiinn. 10 Neezaa nin rcahnee tuhbi
gunnaꞌh nin ayi naa cheꞌhla ba, neezaa raꞌ bwiinn nin rc-
ahnee laꞌhgahca lasaaꞌ ndxiꞌhw o gunnaꞌh raꞌ ñiꞌh, bwiinn
gubaaꞌn, bwiinn raꞌ nin rusaguiꞌhi, bwiinn nadxipadxyiꞌdxyi
raꞌ loh dxyiꞌdxyi nin ayi naa guchii; cun neezaa bwiinn raꞌ
nin ruhnn xichiꞌhzi dziꞌn nin ayi naa dziꞌn zaꞌca loh Dxiohs.
11 Ya guelruluuꞌyi zaꞌca riiꞌ nin rdxeela loh dxyiꞌdxyi zaꞌca
nin gutaꞌh laꞌh nuꞌh loh duhlda, dxyiꞌdxyi raꞌ riiꞌ nin bacaꞌbi
Dxiohs nin nabahan dziꞌtsi dxibaaꞌ naꞌh.

Rudiꞌhi Pahblu guel zuxchiilli laꞌh Dxiohs pur nin rahcanee
Ñiꞌh laꞌh ba

12 Rudiꞌhihn guelzuxchiilli laꞌh Daada Jesucristu xteenn
nuꞌhnin runiꞌhi guelrnabwaꞌnaꞌh laasii naannÑiꞌhguꞌnnahn
nin naa xigaaba Ñiꞌh, niꞌchin nin gulii Ñiꞌh naꞌh guꞌnnahn
xtsiꞌn Ñiꞌh, 13nicala galoh guñiꞌyaan xchiꞌdxyi Jesucristu, nee
gucaꞌhnnaꞌhlazahnxpwiinnÑiꞌhbasaꞌcaziiraꞌnba, perbalah-
sastoꞌ Dxiohs naꞌh laasii ayi rahcabwaꞌn xiñin bwiꞌhnnaꞌhn
nee pur nagahdxi chechiistoꞌn xchiꞌdxyi Jesucristu. 14 Per
balaacachiꞌh nin nadziiꞌhi Daada Dxiohs naꞌh bwiꞌhnn Ñiꞌh
cumpahñu naꞌh tin gwachiistoꞌn xchiꞌdxyi Ñiꞌh nee tin
gantsiiꞌhihn laꞌhÑiꞌh, nee ziꞌchiza ruhnnÑiꞌhnnah tinbanuu
nuꞌh tuhsi cun Jesucristu.

15 Dxyiꞌdxyi riiꞌ guchii duxan, nahpa chechiistoꞌ tun: Je-
sucristu biꞌ loh guidxyiyuh tin guhldaꞌh Ñiꞌh laꞌh bwiinn loh
duhlda, ya naꞌhmahzi ru naan tuhbi bwiinn duhlda duxa loh
raꞌbwiinnduhlda raꞌ chi, 16peryaziganinbalahsastoꞌDxiohs
naꞌh ziga guhcaꞌhn bwiinn nin mahzi guyuuꞌ xtuhlda ñiꞌh
niꞌchin baluuꞌyiloh xanazaꞌca duxanaa Jesucristu tin gwaꞌha
raꞌ bwiinn nin nagahdxi chechiistoꞌ raꞌ ñiꞌh xchiꞌdxyi Ñiꞌh
xa gulii Ñiꞌh naꞌh tin neezaa raꞌ ba gapa raꞌ ba guelnabahan
nin ayi ñichilohtiiꞌ sidela guzoꞌbadxiahga raꞌ ba xchiꞌdxyi Ñiꞌh.
17 Niꞌchin nin nahpa guidiꞌhnn lasahca nuꞌh laꞌh Ñiꞌh cun
gaann nuꞌh Ñiꞌh gaduhbi loh nin guibahan nuꞌh nee par
tuꞌpazi laꞌh Rehyi nin rnabwaꞌ llaaꞌndxibaaꞌ, Rehyi nin nuu
par tuꞌpazi nin nuu nabahan dziꞌtsi dxibaaꞌ, Rehyi nin ayi
rwaꞌha lohbwiinn, sinoquenaaÑiꞌh tuhbidxiꞌhYuꞌbiDxiohs.
Ziꞌchi gaca pwihsi.

18 Timoteu, lliiꞌnahn loh ziga riachiistoꞌ nuꞌh xchiꞌdxyi Je-
suCristu, cagasiaꞌhanneen yiꞌh dziꞌn riiꞌ, nee banaann nuꞌh
xi guñiꞌ raꞌ bwihtsi lasaaꞌ nuꞌh loh Jesucristu chiꞌchi, ziga
dxyih nin bazeꞌta raꞌ ba nin guhdzi Dxiohs loh raꞌ ba pur yiꞌh.
Bazaꞌstoꞌ luꞌhnin guñiꞌ raꞌba tin gaca luꞌhziga tuhbi suldahdu
zaꞌca xteenn Jesucristu. 19 Ayi cweꞌhestoꞌ luꞌh xchiꞌdxyi Dx-
iohs nahpa chechiiduxatiiꞌ stoꞌ luꞌh xchiꞌdxyi Dxiohs, nee ayi

za guunn luꞌh nin naann nuꞌh ayi naa xnehza tin nuu raꞌ
bwiinn nin laꞌguleꞌhe stoꞌ ñiꞌh xchiꞌdxyi Dxiohs; niꞌchin nin
ayi ru riachiistoꞌ raꞌ ba xchiꞌdxyi Ñiꞌh. 20 Bwiinn raꞌ chi naa
Himeneu cun Alejandru, per laꞌh raꞌ ba batiꞌdxiꞌhn lahtsi naa
bwiinndxaaba tin gusiꞌdxi raꞌbaayi guiñiꞌyah raꞌbaxchiꞌdxyi
Dxiohs.

2
Pahblu ruluuꞌyi xa cwidxyi-guinaaba bwiinn Dxiohs tin

gacanee Ñiꞌh laꞌh raꞌ ba
1Yaninnaamwergaloh, rñiꞌnnahpa chyu cwidxi-guinaaba

loh Dxiohs pur garaa xilla xcweenta raꞌ bwiinn, tin guinaaba
raꞌba laꞌhÑiꞌhguuntaaꞌyiÑiꞌh laꞌhraꞌbacungacaneeÑiꞌh laꞌh
raꞌ ba, nee neezaa tin gudiꞌhi raꞌ ba guelzuxchilli nezloh Ñiꞌh
pur xcweenta garaa raꞌ bwiinn, 2 ya nahpa cwidxi-guinaaba
za nuꞌh loh Ñiꞌh pur prizdeenta cun guxchisi raꞌ nin rnabwaꞌ
raꞌ, tin ziꞌchi guibahan nuꞌh tuhbi guelnabahan nasaa ru, tin
guidiꞌhnn nuꞌh nin xclaaꞌdzi Ñiꞌh gaca cun nin naa xnehza
para laꞌh raꞌ bwiinn, 3-4 laasii ziꞌchi riahxi Dxiohs cwidxi-
guinaaba tu laꞌh Ñiꞌh nee xnehza zan. Laꞌh Ñiꞌh bataꞌh
laꞌh nuꞌh loh duhlda nee xclaaꞌdzi za Ñiꞌh gutaꞌh Ñiꞌh laꞌh
garaa raꞌ bwiinn loh duhlda nee tin gacabwaꞌpaꞌca za raꞌ ba
xchiꞌdxyi nanchii Ñiꞌh, 5 laasii nuu tuhsi Dxiohs, nee tuhsi
za nin rusiaꞌlda dxyiꞌdxyi nez loh Dxiohs pur laꞌh raꞌ nuꞌh,
laꞌh bwiinn chi naa Jesucristu Lliiꞌn Dxiohs nin naa ndxiꞌhw.
6 Jesucristu biuꞌnÑiꞌh ntriehgu laꞌhgahca Ñiꞌh loh guelguhchi
tin gudxihlli Ñiꞌh xtuhlda garaatiiꞌ nuꞌh ziga dxuu nuꞌh loh
guidxyiyuh. Deeꞌ guhca chin guꞌlda dxyih nin gulii Dxiohs
tin pur xquelguhchi Jesucristu baluuꞌyiÑiꞌh gutaꞌhÑiꞌh garaa
raꞌ nuꞌh loh duhlda. 7 Ya pur deeꞌ gulii Dxiohs naꞌh ziga nin
ruluuꞌyi xchiꞌdxyiÑiꞌhnezloh raꞌbwiinn, ruluꞌyiꞌhndxyiꞌdxyi
nin guchii xcweentaÑiꞌhneenaanmwehsu loh raꞌbwiinn raꞌ
nin ayi naa raꞌ bwiinn Israel tin chechiistoꞌ raꞌ ba xchiꞌdxyi
Ñiꞌh. Guchiinnin cañiꞌn loh luꞌh, ayi cañiꞌndxyiꞌdxyi dxixiꞌhw
laasii ya naan tuhbi xpwiinn Jesucristu.

8 Pwihsi xclaaꞌdzihn garaa lahta loh guidxyiyuh hasta rii
raꞌ xpwiinn Dxiohs guiteesa naa raꞌ ba cwidxi-guinaaba raꞌ
ba loh Dxiohs, per nahpa gwaꞌhaxgah raꞌ ba gaca nayaa paꞌh
lastoꞌ raꞌ ba nee gusaaꞌn raꞌ ba guelnadxyiꞌchi cun guelrdxi-
hndxinee dxyiꞌdxyi cun lasaaꞌ raꞌ, 9 ya gunnaꞌh raꞌ ayi gacu
raꞌ ba lahdxi nin ayi naa xnehza gacu raꞌ xpwiinn Jesucristu
tin ayi chiꞌhyi raꞌ ba nez dxiuuꞌstoꞌ raꞌ bwiinn laꞌh raꞌ ba pursi
foorma nin gacachaꞌyi yihca raꞌ ba o zuuchaꞌyi duxa raꞌ ba
cun cohsa zaꞌca raꞌ ziga ohro, perla raꞌ, o lahdxi zaꞌca. 10Mas

chaꞌyi chiꞌhyi raꞌ ba nez dxiuuꞌstoꞌ raꞌ bwiinn ziga xcweenta
nin rgaꞌha guunn raꞌ ba ziga nin guluuꞌyi naa raꞌ ba xpwiinn
Dxiohs, 11 nee dxyiisi nahpa cwih raꞌ gunnaꞌh loh cultu tin
cun guelnadoꞌlaadzi gucaꞌdxiahga raꞌ ba xchiꞌdxyi Dxiohs
nin ruluuꞌyi raꞌ ndxiꞌhw. 12 Ayi za ziꞌguehldahn guluuꞌyi
tuhbi gunnaꞌh dxyiꞌdxyi loh garaa raꞌ bwiinn, ayi za nuu
ziga guinabwaꞌ raꞌ ba laꞌh raꞌ ndxiꞌhw; mas chaꞌyi dxyiitiiꞌ
zoobaa raꞌ ba gucaꞌdxiahga si raꞌ ba, 13 laasii galoh Adahn
bwiꞌhnnchaꞌyi Dxiohs, ya chiꞌchiyi bwiꞌhnn Ñiꞌh laꞌh Eva,
14 laasii ayi laꞌhdxiꞌh Adahn naa nin bisaguiꞌhi sino que laꞌh
Eva bisaguiꞌhi, ya loh nin bisaguiꞌhi ba biaaba ba loh duhlda,
15per zilaꞌh raꞌ za gunnaꞌh sidela chuu raꞌ ba loh xtsiꞌn raꞌ ba
ziga tuhbi naan, sidela chechiistoꞌ raꞌ ba xchiꞌdxyi Dxiohs nee
gantsiiꞌhi lasaaꞌ raꞌba, nee sidela chuu si raꞌba lohDxiohsnee
gaca za ba tuhbi gunnaꞌh zaꞌca nin rahca rucweꞌza laꞌh gahca
ba.

3
Deeꞌ nahpa guunn raꞌ nin rnabwaꞌ

1 Deeꞌ naa dxyiꞌdxyi nin guchii: sidela chyuulla tuhbi
ndxiꞌhw xclaaꞌdzi gaapa ba dziꞌn xteenn Dxiohs tin gaca ba
tuhbi bwiinn dziꞌbaloh loh raꞌ xpwiinn Jesucristu, dziꞌn zaꞌca
niꞌchi xclaaꞌdzi ba guunn ba. 2 Niꞌchin rñiꞌn bwiinn nin
xclaaꞌdzi gaca ziga bwiinn dziꞌbaloh nahpa guibahan xnehza
ba tin ayi chuu dxyiꞌdxyi nin guiñiꞌyah raꞌ bwiinn laꞌh ba, nee
tuhbi si gunnaꞌh gaca cheꞌhla ba. Nahpa gaca za ba tuhbi
bwiinn nin rahca rucweꞌza loh xigaaba ñiꞌh, nee suunasiin
ba, nee gaca ba tuhbi bwiinn zaꞌca; nee nahpa gaca za ba
tuhbi bwiinn nin gudiꞌhi rwaaꞌ yihdzi ñiꞌh dxiaꞌhan tuhbi
bwiinn nin zeꞌ zihtu, nee cun nin gahw za bwiinn chi gudiꞌhi
za ba, cun gaca za ba tuhbi bwiinn nin naann zaꞌca tin ziꞌchi
za zahca guluuꞌyi ba. 3Nee ayi gaca za ba tuhbi bwiinn gwaaꞌ,
ayi za gaca ba tuhbi bwiinn dxixiꞌhwnin rchaꞌgadxihldxi laꞌh
raꞌ bwiinn, ayi za gaca ba tuhbi nin rzaꞌbistoꞌ ñiꞌh guunn
gahn mweeyi rooꞌ sino que nahpa gaca ba tuhbi bwiinn
nadoꞌlaaꞌdzi, 4nee nahpa gahpa ba guelguxchisi zaꞌca yihdzi
ba tin ziꞌchi guzoꞌbadxiahga raꞌ lliiꞌn ba xchiꞌdxyi ba nee
ayi za gusiaꞌgarii raꞌ bi dxyiꞌdxyi loh ba, 5 laasii sidela tuhbi
bwiinn ayi gaann ba xa guinabwaꞌ ba rwaaꞌ yihdzi ba, ¿xa
gaca chiꞌh suuh ba nezloh raꞌ xpwiinn Dxiohs? 6 Nee ayi
za nuu guinabwaꞌ tuhbi bwiinn nin gueꞌdu cagasiꞌdxi ziga
naa loh xneziuh Dxiohs, tin ayi nagah guunn ba lligaaba
dziꞌbalohtiiꞌ ba loh raꞌ snuhn xpwiinn Dxiohs nee saꞌbi ba loh
duhlda gahcaninbiaababwiinndxaaba, 7neezaanahpa gaca
ba tuhbi bwiinn nin ya zaꞌbi dxyiꞌdxyi zaꞌca pur xcweenta

gahca ba nezloh raꞌ nin ayi riachiistoꞌ ñiꞌh xchiꞌdxyi Dxiohs
tin ayi dxiaꞌhanxtuhyi ba nee tin ayi za dxiaaba ba laꞌn naa
bwiinndxaaba.

Deeꞌ nahpa guunn raꞌ diaconu raꞌ
8 Ziꞌchi za laꞌh raꞌ diaconu raꞌ nahpa gaca raꞌ ba bwiinn

nin ya biaꞌñih yihca ñiꞌh nee nahpa guzaꞌloh guunn raꞌ ba
dxyiꞌdxyi nin guiñiꞌ raꞌ ba, nee ayi gaca za raꞌ ba bwiinn
gwaaꞌ nee ayi za gaca raꞌ ba bwiinn nin saꞌbistoꞌ ñiꞌh gapa
mweyi rooꞌ. 9 Nee nahpa gaca nayaastoꞌ raꞌ ba nee nahpa
za gapadziꞌtsi ba dxyiꞌdxyi raꞌ nin baluuꞌyi Dxiohs laꞌh nuꞌh
nin naa dxyiꞌdxyi nin riachiistoꞌ nuꞌh. 10 Nahpa gwaꞌhxgah
tu xa nabahan raꞌ bwiinn raꞌ riiꞌ, ya sidela nabahan xnehza
raꞌ ba nee ayi chyu cwachi xquelchiah raꞌ ba, zahca gaca
raꞌ ba diacono. 11 Ziꞌchigahca za laꞌh raꞌ gunnaꞌh raꞌ nin
xclaaꞌdzi gaca diacona raꞌ nahpa gaca za raꞌ ba bwiinn nin
ya guyuuꞌ biaꞌñih yihca ñiꞌh, nee ayi gaca raꞌ ba bwiinn nin
ruluuꞌyi laꞌhla dxyiꞌdxyi nin ayi galluꞌyi para laꞌh raꞌ bwiinn
sino que gaca raꞌ ba tuhbi bwiinn nin rahca rucweꞌza loh
xigaaba ñiꞌh loh nin ayi galluꞌyi nee nahpa gaca za raꞌ ba
bwiinnnin ruzaꞌloh xchiꞌdxyi ñiꞌh loh garaatiiꞌdziꞌn. 12Tuhbi
bwiinnnin xclaaꞌdzi gacadiaconu tuhsi gunnaꞌhgaca cheꞌhla
ba, nee nahpa gahpa za ba guelguxchisi loh raꞌ lliiꞌn ba nee
garaa nin nuu rwaaꞌ yihdzi ba, 13 laasii diaconu raꞌnin ruhnn
zaꞌca xtsiꞌn ñiꞌh zuhnn lasahca cun zantsiiꞌhi za raꞌ snuhn
raꞌ bwiinn laꞌh raꞌ ba, ya ziꞌchi mahzi ayi guidxyihbi raꞌ ba
guluuꞌyi raꞌ ba ziga riachiistoꞌ raꞌ ba xchiꞌdxyi Jesucristu.

Zirooꞌ naa xquelrnabwaꞌDxiohs
14 Cagacaꞌhn dxyiꞌdxyi riiꞌ loh luꞌh, ya xclaaꞌdzihn dxieꞌlda

guiaꞌhahn cuun tu, 15per sidela naꞌh gacataꞌhruhn, ya naann
luꞌh xa nahpa guibahan nuꞌh lahda raꞌ xpwiinn Dxiohs nin
naa xquidoꞌ Dxiohs nin nuu nabahandziꞌtsi llaaꞌndxibaaꞌ.
Laꞌh xpwiinn Dxiohs naa nin zeezahnee xchiꞌdxyi Ñiꞌh loh
guidxyiyuh riiꞌ, nee rucweꞌza za raꞌ ba loh xigaaba bwiinn raꞌ
nin rusaꞌcaloh lohÑiꞌh. 16Yagaraatiiꞌbwiinn radxyigaaꞌduxa
purdxyiꞌdxyi nin riachiistoꞌnuꞌh, nicala nagahngacabwaꞌ raꞌ
ba nin zeeꞌ lohon:
Dxiohs biꞌ loh guidxyiyuh ziga tuhbi bwiinn, ya guñiꞌ Spíritu

Saantu Dxiohs ayi xi xtuhlda Jesucristu guyuuꞌ loh
Dxiohs,

nee bwaꞌha za xaanjla Dxiohs loh Ñiꞌh, nee bidiꞌchi xchiꞌdxyi
Ñiꞌh loh guidxyiyuh,

nee garaa za lahta guidxyiyuh gwachiistoꞌ raꞌ bwiinn
xchiꞌdxyi Ñiꞌh

ya gubiaꞌgarii Ñiꞌh loh guelñaꞌñih xteenn Dxiohs nez
llaaꞌndxibaaꞌ.

4
Bwiinn raꞌ nin rreꞌcaa loh xneziuh zaꞌca Dxiohs

1 LaꞌSpíritu Saantu guñiꞌ chin gueꞌdu gadzihn dxyih nin
guibiaꞌgarii Jesucristu, chuu raꞌ bwiinn nin cweꞌhecaa
xchiꞌdxyi Dxiohs, ya chenaꞌhla raꞌ ba xchiꞌdxyi spíritu raꞌ
nin rusaguiꞌhi cun neezaa chenaꞌhla raꞌ ba garaa dxyiꞌdxyi
nin ruluuꞌyi bwiinndxaaba. 2 Pwihsi ziuuꞌ raꞌ bwiinn raꞌ nin
guiñiꞌ dxyiꞌdxyi xihn nin rusaguiꞌhi laasii ayi ru galluꞌyi
xigaaba raꞌ ba, laasii zahca loh xquelrihn raꞌ ba zigazi
hasta rcaꞌdxih dxiꞌba ldaꞌh nin rucaꞌh dxiehrru, ya ayi
ru xi gacabwaꞌ raꞌ ba. 3 Bwiinn raꞌ squiiꞌ ziñiꞌ za raꞌ ba
ayi nuu guchinaa bwiinn, nee zuluuꞌyi za raꞌ ba ayi nuu
gahw raꞌ bwiinn garaaloh, nicala Dxiohs gulahchi garaa raꞌ
guelwahw riiꞌ para gahw raꞌ bwiinn nin naa xpwiinn Ñiꞌhn
tin sola gudiꞌhi raꞌ ba guelzuxchilli loh Ñiꞌh, 4 laasii garaa nin
bwiꞌnnchaꞌyi Dxiohs naa raꞌn cohsa zaꞌca para laꞌh nuꞌh nee
ayi rgaꞌha cweꞌhestoꞌ nuꞌh nin rachidaꞌw nuꞌh chin radiꞌhi
nuꞌh guelzuxchiilli laꞌh Xtaada Dxiohs nuꞌh, 5 laasii xchiꞌdxyi
Dxiohs runntaaꞌyi garaatiiꞌ nin ridaꞌw nuꞌh chin radiꞌhi nuꞌh
guelzuxchiilli loh Ñiꞌh pur guelwahw chi.

Tuhbi bwiinn nin guunn zaꞌca xtsiꞌn Jesucristu
6 Sidela yiꞌh gusazaꞌ luꞌh stoꞌ bwihtsi raꞌ nuꞌh garaa raꞌ

dxyiꞌdxyi raꞌ riiꞌ, zahca luꞌh tuhbi mooza zaꞌca xteenn Jesu-
cristu, tin ziꞌchi ziuuꞌnabahan lastoꞌ luꞌh cun garaa xchiꞌdxyi
zaꞌca xteenn Jesucristu nee cun guelrluuꞌyi zaꞌca xteenn Ñiꞌh
nin zenaꞌhla luꞌh. 7 Per ayi guzoꞌbadxiahga luꞌh xchiꞌdxyi raꞌ
bwiinnñuꞌxaraꞌcunzigacweentaninrdxiꞌnlaadzi raꞌba;mas
chaꞌyi gusiꞌdxi luꞌh xa guzuhdziꞌtsi lastoꞌ luꞌh loh xchiꞌdxyi
Dxiohs. 8 Laasii ziga nin ruñiꞌbi tihxi bwiinn tin gaca nagui-
hdzin, gulliaaꞌyiꞌhn naa niꞌchi, per zirooꞌ ru lasahca cuꞌchaꞌyi
ba xchiꞌdxyi Dxiohs laꞌn lastoꞌ ba laasii dee nalluꞌyi loh
xquelnabahan nuꞌh nnah nee loh guelnabahan nin gueꞌdu
gadzihn. 9 Deeꞌ naa dxyiꞌdxyi nin guchii rgaꞌha chechiistoꞌ
garaatiiꞌ tu. 10 Pur xchiꞌdxyi Dxiohs ridiꞌhnn nuꞌh dziꞌn nee
neezaa cagatiꞌdxiloh nuꞌh loh guelrzaꞌcazii laasii cabweeza
nuꞌh Yuꞌbi Dxiohs nin nuu nabahan dziꞌtsi llaaꞌndxibaaꞌ nin
xclaaꞌdzi guhldaꞌh laꞌh garaatiiꞌ raꞌ bwiinn per sola zuldaꞌh
Ñiꞌh laꞌh raꞌ bwiinn raꞌ nin riachiistoꞌ ñiꞌh xchiꞌdxyi Ñiꞌh.

11 Garaa dxyiꞌdxyi raꞌ rii nahpa guinabwaꞌ luꞌh
guzoꞌbadxiahga raꞌban, neezaaguluuꞌyi luꞌhdxyiꞌdxyi raꞌ riiꞌ.
12Nahpa chiꞌhyi luꞌh xa guiñiꞌ luꞌh nee xa guunn xnehza luꞌh,
nee gantsiiꞌhi luꞌh chyuchiꞌhzi bwiinn, cun chechiistoꞌ luꞌh

xchiꞌdxyi Dxiohs gaduhbi stoꞌ luꞌh nee guibahan nayaa luꞌh
tin guluuꞌyi luꞌh laꞌh raꞌ bwiinn nin riachiistoꞌ ñiꞌh xchiꞌdxyi
Dxiohs xa guunn raꞌ ba tin ayi cweꞌhestoꞌ raꞌ ba yiꞌh pur
nin naa luꞌh biiꞌhin. 13 Ya gaduhbi nin gadzihnaꞌhn, biꞌlda
xchiꞌdxyi Dxiohs loh raꞌ bwihtsi lasaaꞌ raꞌ nuꞌh cun guiñiꞌnee
luꞌh laꞌh raꞌ ba cun neezaa baluuꞌyi xchiꞌdxyi Dxiohs laꞌh raꞌ
ba. 14 Ayi gusaaꞌn luꞌh guelrahcabwaꞌ raꞌ nin baniꞌhi Dxiohs
yiꞌh chin badziiꞌba naa raꞌ bwiinn guhla xteenn xquidoꞌ
Jesucristu yihca luꞌh.

15Nee guillii-guillii basazaꞌstoꞌ luꞌh garaa xchiꞌdxyi Dxiohs
gaduhbi stoꞌ luꞌh tin gwaꞌhaloh raꞌ bwihtsi raꞌnuꞌh xa zeezah-
nee luꞌh garaa xchiꞌdxyi Dxiohs. 16Nee gohpa dziꞌtsi za yiꞌh
gahca nee neezaa dxyiꞌdxyi nin ruluuꞌyi luꞌh; laasii sidela
sudziꞌtsi luꞌh loh garaa raꞌ dxyiꞌdxyi riiꞌ zilaꞌh luꞌh loh duhlda
nee zilaꞌh za raꞌ bwiinn nin gucaꞌdxiahga dxyiꞌdxyi raꞌ nin
guluuꞌyi luꞌh.

5
Xa nahpa guibahannee nuꞌh laꞌh raꞌ nin naa raꞌ xpwiinn

Jesucristu
1 Ayi cwidxaaꞌ luꞌh loh tuhbi bwiinn guhla; mas chaꞌyi

guiñiꞌnee luꞌhbacundxyiꞌdxyinaguꞌdziꞌnzigazi tuhbi xtaada
luꞌh, ya nin naa raꞌ biiꞌhin, bwiꞌhnn laꞌh raꞌ bi ziga zi tuhbi
bwihtsi luꞌh, 2 ya bwiinn guhla gunnaꞌh bwiꞌhnn laꞌh raꞌ ba
ziga zi tuhbi xnaan luꞌh ya ziꞌchi za dxaꞌpa raꞌ bwiꞌhnn za laꞌh
raꞌ bi ziga zi tuhbi bizaaꞌn luꞌh pur lligaaba zaꞌca bwiinn cun
gaduhbi stoꞌ luꞌ.

3Nee badiꞌhi za nin xchiꞌhn raꞌ gunnaꞌh biuhda nin guchii
naa biuhda, 4 per sidela laꞌh tuhbi biuhda nuu lliiꞌn ba o
llahga ba, mahzi gusiꞌdxixgah raꞌ lliiꞌn ba xa gacanee raꞌ bi
laꞌh ba laasii bachiooꞌ ba laꞌh raꞌ bi nee squiiꞌ riuuꞌstoꞌDxiohs
guunn bwiinn raꞌ laasii naan xnehzazan. 5 Ya gunnaꞌh nin
guchii biaꞌhan biuhda nin ba biaꞌhan tuhsi ñiꞌh bwiinn chi
sola radxiꞌsi ba laꞌh Dxiohs tin gudiꞌhi Ñiꞌh xi gahw ba nee
dxyih-nagueꞌla rbwihdxi-rnaaba ba loh Ñiꞌh, 6 per gunnaꞌh
biuhda raꞌ nin nabahannee lligaaba dxaaba ayi guunn luꞌh
cweenta niꞌchi laasii naa ba ziga nin ya bigaꞌtsitiiꞌ loh duhlda.
7Guhdzi garaa dxyiꞌdxyi raꞌ riiꞌ loh raꞌ ba tin ayi chyu cwachi
xquelchiah raꞌba. 8Sidelanuuchyuulla tuhbininayi gacanee
laꞌh bwiinn lasaaꞌ gahca ba, bwiinn raꞌ nin nuu rwaaꞌ yihdzi
raꞌ ba, pwihsi bwiinn chi naa ba tuhbi bwiinn nin zirooꞌ
ru duhlda nahpa loh tuhbi bwiinn nin ayi riachiistoꞌ ñiꞌh
xchiꞌdxyi Dxiohs.

9 Nee cun sola gucaꞌh luꞌh lah raꞌ biuhda nin nuu sesenta
yihza par delanta loh dxihtsi nee sidela guhpa raꞌ za ba tuhsi

ndxiꞌhw ya ziꞌchi zahca gacanee tu laꞌh ba. 10Nahpa gwaꞌha
luꞌh sidela riuuꞌnbwaꞌ bwiinn laꞌh ba pur dziꞌn zaꞌca nin
ruhnn ba nee sidela guhca za ba tuhbi guzahn nin baluuꞌyi
zaꞌca laꞌh raꞌ lliiꞌn ñiꞌh xa guibahan zaꞌca raꞌ bi, nee sidela
za guhca ba tuhbi bwiinn zaꞌca duxa cun garaa raꞌ bwiinn
nin gwaguiaꞌha cuun ba, cun sidela cayahcanee ba laꞌh garaa
bwiinn ziga ruluuꞌyi xchiꞌdxyi Dxiohs guidiꞌhnn nuꞌh cun
bwihtsi lasaaꞌ raꞌ nuꞌh nee cun sidela za batiꞌdxilohnee za ba
trabahjw laꞌh raꞌnin cagatiꞌdxiloh guelrzaꞌcazii neezaa sidela
riuuꞌ ba ruhnn ba garaatiiꞌ dziꞌn zaꞌca.

11 Ya biuhda nin naa biiꞌhin, ayi gucaꞌh luꞌh lah ba loh
dxihtsi laasii chin guiclaaꞌdzi raꞌ ba guicaꞌha raꞌ ba ndxiꞌhw
zibweꞌhestoꞌ raꞌ ba dxyiꞌdxyi nin biaꞌhan raꞌ ba nez loh Jesu-
cristu laasii guiclaaꞌdzi raꞌ ba guchinaa raꞌ ba stuhbi, 12 ya
ziꞌchi ziuuꞌ xtuhlda raꞌ ba laasii rbweꞌhestoꞌ raꞌ ba dxyiꞌdxyi
raꞌ nin biaꞌhandxyiꞌdxyi raꞌ ba loh Dxiohs chin bwiꞌhnn raꞌ
ba lligaaba ñiuuꞌ raꞌ ba loh xtsiꞌn Dxiohs. 13 Nee ayi dee si
dxiꞌh, sino que neezaa riiꞌ-riꞌchi yihdzi bwiinn caꞌnzaa ba nee
ayi cayaaꞌlla si dxiꞌh ba sino que nee caꞌnyuuꞌyi ba dxixiꞌhw
cun cañiꞌ za ba dxyiꞌdxyi nin ayi galluꞌyi loh xquelrnabwaꞌ
Dxiohs. 14 Niꞌchin rñiꞌn mas chaꞌyi guchinaa raꞌ gunnaꞌh
biuhda biiꞌhin raꞌ stuhbi tin chuu lliiꞌn raꞌ ba nee cwih raꞌ
ba rwaaꞌ yihdzi raꞌ ba tin ziꞌchi ayi xa gapa bwiinn xiilla
dxyiꞌdxyi nin cwachi raꞌ ba xquelchiah xpwiinn Jesucristu,
15 laasii nuu gunnaꞌh biuhda nin laꞌ biriaꞌcaa loh xneziuh
Dxiohs ya zenaꞌhla raꞌ ba bwiinndxaaba.

16Sidela nuu tuhbi gunnaꞌhninnaa lasaaꞌnuꞌh loh xneziuh
Jesucristu ya nahpa gaꞌh ba tuhbi lasaaꞌ ba nin naa gunnaꞌh
biuhda, nahpa ba pur gacanee ba laꞌhbiuhda chi tin ziꞌchi ayi
gaca ziahan xtsiꞌn bwiinn guidoꞌ nee tin ziꞌchi zahca gacanee
bwiinn guidoꞌ laꞌh nin guchii naa gunnaꞌh biuhda.

17 Bwiinn guhla raꞌ nin rahpa dziꞌtsi xquidoꞌ Jesucristu
nahpa gudiꞌhi tu nin guichiꞌhn raꞌ ba nee squiiꞌ gahca za
gacanee tu laꞌh raꞌ nin ruuꞌyidxyiꞌdxyi zaꞌca cun laꞌh raꞌ za
nin rusiꞌdxi zaꞌca xchiꞌdxyi Dxiohs laꞌh raꞌ bwiinn, 18 laasii
caa loh xchiꞌdxyi Dxiohs squiiꞌ: “Ayi cuu luꞌh dxihxi lliiꞌ guun
chin rdxyihchi ma trihgu”, neezaa: “Bwiinn nin ruhnn dziꞌn
rgaꞌha gahlla ba.”

19 Ayi gucaꞌdxiahga luꞌh xchiꞌdxyi tuhbi bwiinn nin
rcaꞌhchiah xcweenta xtuhlda tuhbi bwiinn guhla sidela
ayi chiohpa o chohnna bwihtsi lasaaꞌ raꞌ nuꞌh nin bwaꞌha
gu guchii guyuuꞌ xtuhlda bwiinn guhla chi, 20 ya bwiinn raꞌ
nin zeezah cayahca bwiinn duhlda, rahlda guiñiꞌnee luꞌh
ba loh raꞌ bwiinn xquidoꞌ Crixtu tin ziꞌchi neezaa laꞌh raꞌ ba
guidxyihbi raꞌba tin ayi nee raꞌba guunn raꞌba cohsa duhlda.
21LohDxiohs cun lohDaada Jesucristu, cun neezaa loh garaa

raꞌ aanjla nin gulii Dxiohs, rucaꞌbiꞌhn yiꞌh chezahnee luꞌh
garaa raꞌ dxyiꞌdxyi raꞌ riiꞌ tin ayi guunn luꞌh guriin-guriin cun
cada tuhbi bwiinn sola guunn luꞌhninnaa tuhbiloh loh garaa
raꞌ bwiinn. 22Ayi gusiooba lastoꞌ luꞌh gudziiꞌbanaa luꞌh yihca
nin tuhbi bwiinn tin guunn ba xtsiꞌn Dxiohs sidela gueꞌdu
cagasiꞌdxi ba xa guibahan xnehza ba loh xneziuh Dxiohs
tin ayi nagah guicaꞌha luꞌh xtuhlda stuhbi bwiinn, sino que
gudxiꞌhyi nez ayi chuu luꞌh loh duhlda.

23 Nee ayi ru guee luꞌh ganaalla ñihsa, sino que gwaaꞌ za
tuhbi biꞌtuꞌhn vihnnu laasii pur nin riin luꞌh stoꞌ luꞌh nee pur
nin ziahan rahcalluꞌhu luꞌh.

24Nuu raꞌ bwiinn nin nayaatiiꞌ rluuꞌyi xtuhlda raꞌ ba galoh
nin guunn Dxiohs guelguxchisi pur xtuhlda raꞌ ba, ya snuhn
raꞌ ba ayi rluuꞌyi raꞌpaꞌh ba xtuhlda raꞌ ba per nahpaa zu-
luuꞌyiloh raꞌn. 25Ziꞌchi gahca zadziꞌnzaꞌcanin ruhnnbwiinn,
nuu raꞌn nin ñaꞌñih rluuꞌyiloh, per dziꞌn zaꞌca nin ayi ñaꞌñih
rluuꞌyilohonayi nuu chuulaꞌnanpar tuꞌpazi sinoque zadzihn
dxyih nin zuluuꞌyiloh raꞌn.

6
1Garaa raꞌ xpwiinn Dxiohs nin ruhnn xtsiꞌn bwiinn nahpa

gucaꞌdxiahga raꞌ ba xchiꞌdxyi xballwaꞌn raꞌ ba tin ayi chyu
guiñiꞌyah laꞌhDxiohs nin raluuꞌyi nuꞌhxchiꞌdxyiÑiꞌh. 2Sidela
nuu raꞌ mooza nin naa xballwaꞌn ñiꞌh tuhbi nin riachiistoꞌ
ñiꞌh xchiꞌdxyi Dxiohs, ayi cweꞌhestoꞌ raꞌ ba xchiꞌdxyi ba laasii
naa ba bwihtsi ba loh xneziuh Jesucristu. Niꞌchin mas chaꞌyi
guunnzaꞌca ru raꞌ ba xtsiꞌn bwiinn chi laasii naa ba tuhbi
lasaaꞌ raꞌ ba loh xneziuh Daada Jesucristu, nee nadziiꞌhi Ñiꞌh
laꞌhballwaꞌnchinin cayuhnnmooza chi xtsiꞌnñiꞌh. Dxyiꞌdxyi
raꞌ riiꞌnahpa guluuꞌyi luꞌhnnee nahpa squiiꞌ za guiñiꞌnee luꞌh
bwiinn.

Guelnabahan nayaa xteenn Dxiohs cun guelñaꞌñih nin
runiꞌhi Ñiꞌh laꞌn lastoꞌ raꞌ nuꞌh

3 Sidela nuu chyu bwiinn nin ruluuꞌyi guriinca dxyiꞌdxyi
nin ayi naa dxyiꞌdxyi zaꞌca ziga naa xchiꞌdxyi Jesucristu
neezaa nin ayi naa ziga dxyiꞌdxyi nin guchii nin ruluuꞌyi xa
nahpaguibahannuꞌh, 4bwiinnchi rdxiꞌhyibaxagaca lasahca
ba laꞌhgahca ba nee naa ba tuhbi nin ayi gaanntiiꞌ. Ziga tuhbi
gueldxyihdxyi naa guelrnaabadxyiꞌdxyi cun guelrdxihndxi
dxyiꞌdxyi nin nuu yihca ba, ya loh chi riinloh envidia, dx-
ixiꞌhw, dxyiꞌdxyinah, nee cun ziga rwaꞌha dxaaba za bwiinn
loh lasaaꞌ raꞌ ba, 5 ya lligaaba raꞌ riiꞌ rusaꞌbin laꞌh raꞌ bwiinn
loh dxixiꞌhwnin ayi chaꞌlohtiiꞌ laasii ayiru riaꞌñih loh xigaaba
raꞌba, niꞌchin bwiinn raꞌ chi ayiru rdxaꞌgastoꞌ raꞌbadxyiꞌdxyi
zaꞌca, laasii bwiinn raꞌ chi sola rdxiꞌhyi raꞌ ba canehza guunn
raꞌ ba gahnmweeyi rooꞌ yihca xchiꞌdxyi Dxiohs. Niꞌchin mas

chaꞌyi biriaꞌcaa loh raꞌ bwiinn squiiꞌ laasii ayi nazaꞌca xquel-
rihn raꞌ ba. 6Cun sola guibahan nayaa nuꞌh cun cwidxyiistoꞌ
nuꞌh pur nin nahpa si nuꞌh, deeꞌ raꞌ sihn lasahca duxa, 7 laasii
ayi chyu xi bioꞌpanee loh guidxyiyuh riiꞌ chin guulaa nuꞌh,
ya ziꞌchiza ayi gaca xi chonee nuꞌh chin gachi nuꞌh, 8 per
sidela nidxiaapaa nuꞌh xi guidaꞌw nuꞌh, cun nuu za xahba
nuꞌh nin guidxiaacu nuꞌh; cun deeꞌ raꞌ dxiahxi nuꞌh, 9 per ya
nin xclaaꞌdzi raꞌ gapa ziahan mweyi, riaaba raꞌ ba loh naa
bwiinndxaaba nee rzaꞌbistoꞌ raꞌ ba nin ayi galluꞌyi, cun nin
rusaꞌcazii si laꞌh bwiinn, 10 laasii guelrucaꞌhstoꞌ ñiꞌh mweeyi
naa xtulbaaꞌ garaaloh guelnadxaaba, nee nuu za bwiinn nin
xclaaꞌdzi duxa gapa mweeyi ya xchiꞌdxyi Dxiohs rusaaꞌn si
raꞌ ban ya ziꞌchi nugasiꞌnaaꞌha ru guelzii laꞌh bwiinn chi loh
xquelnabahan ba.

Dziꞌn zaꞌca xteenn ziga riachiistoꞌ raꞌ bwiinn xchiꞌdxyi Dx-
iohs

11Per yiꞌh ziga naa luꞌh tuhbi xpwiinn Dxiohs, biriaꞌcaa loh
garaa raꞌ deeꞌ tin guibahan nayaa luꞌh nee tin sah luꞌh gahxu
loh Dxiohs. Ayi cweꞌhestoꞌ luꞌh xchiꞌdxyi Ñiꞌh, nee nahpa za
gucaꞌhstoꞌ luꞌh laꞌh Ñiꞌh gaduhbistoꞌ luꞌh. Ayi guiriaꞌhgahn
luꞌh, nee gaca nadoꞌlaadzi luꞌh. 12Nee bwiꞌhnn duxa za dziꞌn
pur xcweenta ziga riachiistoꞌ luꞌh laꞌh Jesucristu, nee gunaꞌzu
dziꞌtsi guelnabahan nin naa par tuꞌpazi. Niꞌchin gudihdxyi
Dxiohs yiꞌh, pwihsi laꞌluꞌh guñiꞌla riachiistoꞌ luꞌh xchꞌdxyi Dx-
iohs nezloh ziahan raꞌ bwiinn tin niꞌchin ya naannchaꞌyi raꞌ
ba. 13Yannah rucaꞌbiꞌhnyiꞌh lohDxiohsnin rudiꞌhi guelnaba-
han laꞌh garaa nin nuu loh guidxyiyuh riiꞌ, neezaa Daada
Jesucristu xteenn nuꞌh nin ayi bidxyihbi guñiꞌ dxyiꞌdxyi niin
naa guchii loh Ponciu Pilahtu; 14 pwihsi nez delanta loh Ñiꞌh
cañiꞌn guzoꞌbadxiahga luꞌh garaa dxyiꞌdxyi nin cañiꞌn loh
luꞌh, ayi guchaꞌhluꞌhn tin ayi chyu bwiinn guiñiꞌyah pur yiꞌh;
ziꞌchi gwahzah bwiꞌhnn hastayi chin guigaꞌha gadzihn dxyih
nin guibiaꞌgarii Daada Jesucristu xteenn nuꞌh. 15 Zadzihn
dxyih chi nin ya guñiꞌ Dxiohs dxieꞌnee Ñiꞌh guelguxchisi loh
guidxyiyuh laasii laꞌhdxiꞌh Ñiꞌh naa Ñiꞌh Dxiohs, naa Ñiꞌh
Rehyi loh garaa raꞌ rrehyi, nee laꞌhsi za Ñiꞌh naa Ñiꞌh nin
rnabwaꞌ loh raꞌ nin rnabwaꞌ. 16 Tuhbidxiꞌh laꞌh Ñiꞌh naa
Dxiohs nin ayi rahchitiiꞌ, nee tuhbidxiꞌh za laꞌh Ñiꞌh nuu Ñiꞌh
loh tuhbi biaꞌñih nin ayi chyu nuutiiꞌ chebiiga. Nin tuhbi
ndxiꞌhw ayi rwaꞌha laꞌh Ñiꞌh nee nin ayiza gwaꞌha raꞌ ba laꞌh
Ñiꞌh. Laꞌhsi Ñiꞌh gachidiꞌhnn lasahca nuꞌh nee laꞌhsi Ñiꞌh
nahpa guelrnabwaꞌ par tuꞌpazi. Ziꞌchi gaca pwihsi.

17Yagaraa raꞌbwiinnninnaa rricu lohguidxyiyuh riiꞌ guñiꞌ
loh raꞌ ba ayi guunn nayachi raꞌ ba, nee ayiza gucaꞌhstoꞌ raꞌ

ba guelrricu chi laasii ayi dxiaꞌhan dziꞌtsi niꞌchi. Mas chaꞌyi
chechiistoꞌ raꞌ ba xchiꞌdxyi Dxiohs laasii laꞌh Ñiꞌh nuu naba-
han dziꞌtsi Ñiꞌh ya laꞌh Ñiꞌh ruluuꞌyi Ñiꞌh garaatii xixteenn
nuꞌh nee nin rchiꞌhn nuꞌh tin dxiahxi lastoꞌ nuꞌh. 18Guñiꞌnee
laꞌh raꞌ ba tin gaca raꞌ ba tuhbi rricu loh dziꞌn zaꞌca pur
xchiꞌdxyi Dxiohs, nee ayi dxiaa za raꞌ ba xixteenn raꞌ ba tin
chiꞌzi raꞌ ban, 19 tin ziꞌchi gapa raꞌ ba guelnazaꞌca nin guzuh
dziꞌtsi laꞌh raꞌ ba chin dxiꞌ Jesucristu, tin guinaꞌzu dziꞌtsi raꞌ
ba guelnabahan par tuꞌpazi.

Lulchima dxyiꞌdxyi para Timoteu
20 Timoteu, guluꞌchaꞌyi dziꞌtsi garaa nin bigaꞌbi luꞌh guunn

luꞌh, ayi guzoꞌbadxiahga luꞌhdxyiꞌdxyi raꞌninruuꞌyidxyiꞌdxyi
raꞌ bwiinn guidxyiyuh, nee cun dxyiꞌdxyi raꞌ nin ayi xi
galluꞌyi, nee neezaa dxyiꞌdxyi rusaguiꞌhi raꞌ nin rñiꞌ raꞌ ba
naa guelnaannpaꞌh. 21Ya bwiinn raꞌ nin zeezahnee dxyiꞌdxyi
guelnaann raꞌ rii, bwiinn raꞌ chi rbweꞌhestoꞌ raꞌñiꞌh xchiꞌdxyi
Jesucristu.
Dxiohs gacanee yiꞌh.

Nin raroopa dxihtsi nin bacaꞌh San
Pahblu loh Timoteu

GuelrgahpaDxiohs
1 Naꞌh Pahblu, naan tuhbi pooxtla xteenn Jesucristu; Dx-

iohs gulii naꞌh pur guelnabahan nin biaꞌhan Ñiꞌh gudiꞌhi
Ñiꞌh laꞌh raꞌ bwiinn nin naa tuhsi cun Jesucristu. 2 Rucaꞌhn
dxitsi riiꞌ loh luꞌh, Timoteu, lliiꞌnahn loh guelriachiistoꞌ nuꞌh
xchiꞌdxyiDxiohs. Rnaꞌbazahn lohXtaadaDxiohsnuꞌhcun loh
Daada Jesucristu gacanee Ñiꞌh yiꞌh, galahsastoꞌ Ñiꞌh yiꞌh, nee
gusacwachidxyii za Ñiꞌh stoꞌ luꞌh.

Nahpa guluuꞌyi Timoteu xa chechiistoꞌ bwiinn
3 Chin riagannastoꞌn yiꞌh chin rbwiidxyi-rnaꞌbaꞌhn loh

Dxiohs, dxyih-nagueꞌla rudiꞌhihn guelzuxchiilli loh Dxiohs,
nin cayuꞌnnahn xtsiꞌn Ñiꞌh gaduhbi xigaaba nayaaꞌhahn nin
nuuꞌhuhn loh Ñiꞌh, ziga gahca nin bwiꞌhnn raꞌ guehtu xtatita
raꞌn. 4 Riagannastoꞌn gaduhbi hohra xcweenta ñihsabwii loh
luꞌh, yannahxclaaꞌdzihngwaꞌhan loh luꞌh tindxiagadxah laꞌn
lastoꞌn guelriahxi pur xcweenta luꞌh, 5 laasii riagannastoꞌn
guelriachiistoꞌ zaꞌca nin nahpa luꞌh; laꞌhgahca zan nin galoh
gohpa raꞌ xnanihta Loida luꞌh laꞌn lastoꞌ raꞌ ba cun xmah
Eunice luꞌh. Niꞌchin nin naꞌpahn siguhra neezaa luꞌh nuu
guelriachiistoꞌ chi laꞌn lastoꞌ luꞌh nnah.

6 Pwihsi niꞌchin nin rñiꞌn loh luꞌh nnah, gaca nasiin
luꞌh loh guelrahcabwaꞌ nin baniꞌhi Dxiohs yiꞌh chin
badziiꞌbanaaꞌhahnyihca luꞌh, 7pwihsi Dxiohs ayi baniꞌhiÑiꞌh
tuhbi Spírituninnadxyiꞌbi laꞌhnuꞌh, sinoque tuhbi Spíritunin
nahpa guelrnabwaꞌ, nin rudiꞌhi guelnadziiꞌhi lasaaꞌ, cun nin
rudiꞌhi ziga xa riahcazaꞌca loh xquelrihn bwiinn, 8pwihsi ayi
gatuhyi loh luꞌh guiñiꞌ luꞌh xchiꞌdxyi Daada Jesucristu, nee
nin ayi za gatuhyi loh luꞌh pur naꞌh, pur nin nuu ñieꞌwꞌhn
xcweenta Jesucristu; mas chaꞌyi guyuuꞌnee laꞌh nu loh
guelrzaꞌcazii nin rahca para laꞌh raꞌ nin ruuꞌyidxyiꞌdxyi
xchiꞌdxyi Dxiohs tin ziꞌchi gacaneeDxiohs yiꞌh, 9 laasii Dxiohs
nin bataꞌh laꞌh nuꞌh loh duhlda, gudihdxyi Ñiꞌh laꞌh nuꞌh tin
guibahan nayaa nuꞌh loh si Ñiꞌh. Gudihdxyi Ñiꞌh laꞌh nuꞌh ayi
pur nin bidiꞌhnn dxiꞌh nuꞌh dziꞌn zaꞌca, sino que laasii ziꞌchi
bwiꞌhnn Ñiꞌh lligaaba gaca nee neezaa pur nin balahsastoꞌ
Ñiꞌh laꞌh nuꞌh pur Jesucristu galohyi chin nagahdxi guunn
chaꞌyiÑiꞌh guidxyiyuh. 10Per chin biꞌ Jesucristu tin basiaꞌpitii
Ñiꞌh xtuhlda raꞌ nuꞌh loh guidxyiyuh riiꞌ, baluuꞌyiloh balaaca

chiꞌh nin ralahsastoꞌ Dxiohs laꞌh raꞌ nuꞌh. Ya bañichiloh
Jesucristu guelrnabwaꞌ xteenn guelguhchi, ya xchiꞌdxyi Ñiꞌh
nin ruluuꞌyi xa riapitii duhlda baluuꞌyi guelnabahan, nee
cun guelnabahan nin banaa para tuꞌpazi.

11Dxiohs gulii naꞌh tin gacaꞌhn tuhbi nin ruluuꞌyi xchiꞌdxyi
Ñiꞌh riiꞌ, nee guxeꞌhla za Ñiꞌh naꞌh tin gacaꞌhn tuhbi xpooxtla
Ñiꞌh cun tuhbi xmwehsu Ñiꞌh tin guluꞌyiꞌhn xchiꞌdxyi Ñiꞌh
laꞌh raꞌ bwiinn raꞌ nin ayi naa raꞌ bwiinn Israel. 12 Niꞌchin
nin cagatiꞌdxiloon guelrzaꞌcazii pur garaa raꞌ dxyiꞌdxyi raꞌ
riiꞌ, per ayi ratuhyi loon laasii laꞌn naann chyu xchiꞌdxyi
gwachiistoꞌn, nee naannzahn laꞌh Ñiꞌh zahca gapadziꞌtsi Ñiꞌh
dziꞌn nin baniꞌhi Ñiꞌh guꞌnnahn cun para hasta laꞌn dxyihyi
nin dxiꞌÑiꞌh stuhbi.

13 Gwazahnee guluuꞌyi luꞌh dxyiꞌdxyi zaꞌca nin baluꞌyiꞌhn
yiꞌh, nee gwazahnee chechiistoꞌ luꞌh xchiꞌdxyi Dxiohs cun
neezaa gantsiiꞌhi luꞌh lasaaꞌ raꞌ nuꞌh nin naa nuꞌh tuhsi loh
xneziuh Jesucristu, 14 nee cun gwazahnee dziꞌtsi guelrah-
cabwaꞌ nin baniꞌhi Dxiohs yiꞌh pur Spíritu Saantu xteenn Ñiꞌh
nin naanabahan laꞌn lastoꞌ nuꞌh.

15Pwihsi yanaann luꞌhgaraa raꞌbwiinnAsia raꞌ guleꞌhestoꞌ
raꞌ ba naꞌh; loh raꞌ deeꞌ nuudxaꞌga Figelu cun Hermógenes,
16 nee laꞌh Daada Jesucristu gacanee laꞌh garaa bwiinn
lasaaꞌ Onesíforu laasii laꞌh bi riiꞌ, ziahan la bieꞌnee bi tuhbi
guelnasiꞌsi lastoꞌn, ayi batuhyi loh bi pur nin nuuꞌhuhn
lahtsidxiꞌba, 17 laasii chin badzihn bi loh guihdxyi Roma,
badxiꞌhyi bi naꞌh tin badxeela bi naꞌh, 18 nee laꞌh Daada Je-
sucristu galahsastoꞌ laꞌh bi chi gadzihn dxyih nin guibiaꞌgarii
Ñiꞌh, nee yiꞌh banaann luꞌh balaaca chiꞌh guhcanee bi laꞌh
nuꞌh chin bidxuu nuꞌh guihdxyi Efesu.

2
Tuhbi bwiinn nin ruhnn zaꞌca xtsiꞌn Jesucristu

1Yayiꞌh lliiꞌnahn, banaannnuꞌhrahcaneeDxiohs laꞌhgaraa
raꞌ nin nuu tuhsi nezloh Jesucristu, niꞌchin guzuhchihpa loh
nin rahcanee Ñiꞌh yiꞌh. 2 Dxyiꞌdxyi raꞌ nin babihndxiahga
luꞌh guñiꞌn loh ziahan raꞌ bwiinn, laꞌgahca dxyiꞌdxyi raꞌ chi
guñiꞌ loh raꞌ bwiinn raꞌ nin riachii stoꞌ ñiꞌh tin zahca guluuꞌyi
raꞌ za ba dxyiꞌdxyi ca loh snuhn raꞌ bwiinn. 3 Pwihsi yiꞌh,
bazuhchihpa stoꞌ luꞌh gutiꞌdxiloh luꞌh loh guelrzaꞌcazii ziga
tuhbi suldahdu xteenn Jesucristu. 4 Ayi tuhbi suldahdu nin
guunn gahca dziꞌn nin bwiꞌhnn ba chin nagahdxi gaca ba
suldahdu, sino que ruhnn ba xtsiꞌn bwiinn nin gulii laꞌh ba
naa ba suldahdu tin ziꞌchi ruzoꞌbadxiahga ba xchiꞌdxyi nin
gulii laꞌh ba. 5 Ziꞌchi gaca za, nin rdzihta ayi nuu xi guicaꞌha
ba sidela laꞌh ba ayi tsita zaꞌca ba ziga nahpa tsita ba. 6Nee

bwiinn nin ruhnn dziꞌn loh dahan dela xclaaꞌdzi ba gutiaaꞌha
ba liꞌhn nahpa galoh gunnee ba loh xuh ba dziꞌn gusiaa ban.
7 Bwiꞌhnn lligaaba pur nin cañiꞌn loh luꞌh, ya laꞌh Daada
Jesucristu guunn nasiin yiꞌh tin gacabwaꞌ luꞌh garaatiiꞌ.

8 Bazaꞌstoꞌ luꞌh laꞌh Jesucristu, nin babahn loh guelguhchi
neenaaÑiꞌh llahga guehtuDavihd. DeeꞌnaaxchiꞌdxyiDxiohs
nin rusiaꞌpitii duhlda ziga nin ruluꞌyiꞌhn, 9 ya pur xchiꞌdxyi
Dxiohs riiꞌ cazaꞌcaziin hasta lahtsi dxiꞌba nuuꞌhuhn ziga zi
tuhbi gubaꞌn, per xchiꞌdxyi Dxiohs ayi ñieꞌwun lahtsi dxiꞌba.
10 Pwihsi niꞌchin cazaꞌcaziin tin gacanee raꞌn bwiinn raꞌ nin
gulii Dxiohs tin neezaa raꞌ ba chechiistoꞌ raꞌ ba xchiꞌdxyi Ñiꞌh
tin guibahan raꞌ ba loh llaꞌñih xteenn Jesucristu para tuꞌpazi.
11Guchii duxa naa dxyiꞌdxyi raꞌ riiꞌ:
sidela guhchinee nuꞌh laꞌh Ñiꞌh, pwihsi zibahannee za nuꞌh

laꞌh Ñiꞌh;
12sidelazaꞌcazii zanuꞌhpur laꞌhÑiꞌh, zachinabwaꞌneezanuꞌh

Ñiꞌh;
sidela guidiꞌtsi nuꞌh loh raꞌ bwiinn ayi chyu nuꞌnbwaꞌ laꞌh

Ñiꞌh,
neezaa Ñiꞌh gahbi Ñiꞌh ayi nuꞌnbwaꞌÑiꞌh laꞌh nuꞌh loh Xtaada

Dxiohs Ñiꞌh;
13 sidela laꞌh nuꞌh ayi chozahnee nuꞌh xchiꞌdxyi Ñiꞌh, per laꞌh

Ñiꞌh zuzoꞌba xchiꞌdxyi Ñiꞌh
laasii ayi gaca cweꞌhestoꞌÑiꞌh xchiꞌdxyi gahca Ñiꞌh.

Nahpa guunn Timoteu dziꞌn ziga xclaaꞌdzi Dxiohs gaca
14Basazaꞌstoꞌ bwiinn raꞌ dxyiꞌdxyi raꞌ riiꞌ; gunabwaꞌ loh raꞌ

ba pur lah Daada Jesucristu ayi childxineedxyiꞌdxyi raꞌ ba
pur xiilla tuhbi dxyiꞌdxyi laasii lasaaꞌ dxyiꞌdxyi raꞌ riiꞌ ayi xi
guilasahca raꞌn, sola nin ruhnnan ruxiꞌnzin loh xigaaba raꞌ
nin rucaꞌdxiahga raꞌn. 15 Bazuhchihpa stoꞌ luꞌh tin gadzihn
luꞌh loh Dxiohs ziga tuhbi bwiinn nin ruhnn zaꞌca dziꞌn, nin
ayi chuu xi pur gatuhyi loh luꞌh laasii xnehza ruluuꞌyi luꞌh
xchiꞌdxyi guchii xteenn Dxiohs. 16Guleꞌhestoꞌ luꞌh dxyiꞌdxyi
rñiꞌyah raꞌ, neezaa ziahan dxyiꞌdxyi raꞌ nin ayi xi galluꞌyi
raꞌ laasii nin zohba dxyiꞌdxyi dxaaba raꞌ riiꞌ rwaaꞌ raꞌ ñiꞌh
chin rñiꞌ raꞌ ban mahzi ru zezaꞌbi raꞌ ba loh duhlda, 17 ya
lligaaba raꞌ nin nuu loh dxyiꞌdxyi raꞌ chi rlliiꞌdzi raꞌn ziga
tuhbi gueldxyihdxyi duxa nin ruxiꞌntiiꞌ tihxi bwiinn. Deeꞌ
nin cazahcaHimeneu cun Filetu 18pur nin bañihchi raꞌ ba loh
dxyiꞌdxyi guchii; cañiꞌ raꞌ ba laꞌh ziga gabahan raꞌ bwiinn loh
guelguhchi gudiiꞌdxi la, ziꞌchi cayuhnn raꞌ ba cariaꞌgahn raꞌ
paaldaa bwiinn loh xchiꞌdxyi Dxiohs. 19 Per Dxiohs laꞌh Ñiꞌh
bazuh tuhbi dxiah nin baguzuh, nin caa tuhbi dxyiꞌdxyi nin

rñiꞌ: “Laꞌh Daada Dxiohs nuꞌnbwaꞌ Ñiꞌh bwiinn raꞌ nin naa
xpwiinn Ñiꞌh”, nee caa za: “Nahpa chyu guiriaꞌcaa loh nin
ayi naa xnehza garaa raꞌ nin guchii paꞌh naa xpwiinn Daada
Jesucristu.”

20Ziga tuhbi yuuꞌ rooꞌ, ayi ganaalla si dxiꞌh nin guhcachaꞌyi
cun ohro raꞌ cun plata raꞌ dxiꞌh rii raꞌn laasii neezaa rii raꞌ
nin guhcachaꞌyi raꞌ cun yahga raꞌ cun nin guhcachaꞌyi cun
yuh raꞌ, ya paaldaa raꞌn naa nin xchiꞌhn loh si tuhbi lañih
ya nuu raꞌ nin rahca dziꞌn laꞌn raꞌ ñiꞌh garaatiiꞌ dxyih raꞌ.
21 Ziꞌchi gahca tuhbi bwiinn nin xclaaꞌdzi guunn tuhbi dziꞌn
rooꞌ xteenn Dxiohs, nahpa guiriaꞌcaa ba loh xichiꞌhzi nin ayi
xi guilasahca, ya zahcaneeDaada Jesucristu laꞌhba tin guunn
ba dziꞌn rooꞌ xteenn Ñiꞌh.

22 Biriaꞌcaa loh garaalohtiiꞌ raꞌ dziꞌn dxaaba raꞌ nin ruhnn
raꞌ bwiinn; gwazahnee guelnabahan nayaa, gwachiistoꞌ luꞌh
laꞌh Dxiohs cun guntsiiꞌhi laꞌh bwiinn nee gudxiꞌhyi dxyiri-
istoꞌ luꞌh cun garaa raꞌ bwiinn, tin gaca luꞌh tuhsi cun laꞌh
raꞌ nin ruhnn xtsiꞌn Dxiohs nayaa lastoꞌ raꞌ ba rbwihdxyi-
rnaaba raꞌ ba loh Ñiꞌh. 23Ayi gucaꞌdxiahga luꞌh dxyiꞌdxyi nin
ruluuꞌyi raꞌbwiinnguidxyiyuh, laasii naann luꞌhdxyiꞌdxyi raꞌ
ca ruhnn rdxihndxinee raꞌ bwiinn lasaaꞌ raꞌ ba, 24 laasii tuhbi
mooza xteennDaada nin nuu dxibaaꞌ ayi nuu guchaꞌga raꞌ ba
bwiinn raꞌ nin naa bwiinn dxixiꞌhw, neezaa nahpa gaca ba
bwiinn zaꞌca cun chyuchiꞌhzi bwiinn. Nahpa za gaca ba tuhbi
bwiinn nin ruluuꞌyi zaꞌca, nee nahpa chipastoꞌ za ba chin
ayi xnehza dxiꞌh ruhnnee bwiinn laꞌh ba, 25 ya cun gaduhbi
guelnadoꞌlaadzi xteenn luꞌh guluuꞌyi luꞌh laꞌh raꞌ bwiinn raꞌ
nin rdxyiꞌchinee yiꞌh pur dxyiꞌdxyi nin ruluuꞌyi luꞌh; cweeza
luꞌh Dxiohs guchaꞌh xigaaba ba tin Dxiohs guunn gacabwaꞌ
ba dxyiꞌdxyi guchii xteenn Ñiꞌh, 26 tin dxiaꞌñih loh xquelrihn
raꞌ ba tin taꞌh raꞌ ba laꞌn naa bwiinndxaaba, tin guunn raꞌ ba
nin xclaaꞌdzi Dxiohs.

3
Squiiꞌ gaca raꞌ bwiinn laꞌn dxyih nin gaduhbi guidxyiyuh

1Neezaa gacabwaꞌ luꞌh laꞌndxyih chin gaduhbi guidxyiyuh
zadzihn dxyih sacazii tu, 2 laasii ziuuꞌ raꞌ bwiinn nin
gucaꞌhstoꞌ laꞌhgahca si raꞌba, nin rucaꞌhstoꞌñiꞌhmweeyi chiꞌh
zi, bwiinnnin rñiꞌyahduxa chiꞌhzi, bwiinnnin ruhnn lasahca
laꞌhgahca raꞌ zi ñiꞌh, bwiinn raꞌ nin rñiꞌyah laꞌh Dxiohs; nee
ziuuꞌ za raꞌbwiinnnin ayi guzoꞌbadxiahga xchiꞌdxyi xcuzahn
raꞌ ñiꞌh, nee ziuuꞌ raꞌ za bwiinn nin ayi gudiꞌhi guelzuxchiilli
loh Dxiohs pur xichiꞌhzi. Zibahan raꞌ ba ziga xclaaꞌdzi si
tihxi raꞌ ba nee ziga ayi gaann raꞌ ba nuu Dxiohs. 3 Nee
laꞌn dxyih luulchima raꞌ chi ziuuꞌ bwiinn raꞌ nin ayi ru dxiaa

raꞌ ba hasta nin naa lasaaꞌ raꞌ ba, bwiinn nin ayi rbweeza
chindxinee lasaaꞌ raꞌñiꞌh, nee zahca raꞌbabwiinnnin rutiꞌdxi
duxa dxyiꞌdxyi xtuhlda snuhn bwiinn, bwiinn raꞌ nin ayi
nuu xa gucweꞌza xtuhlda raꞌ ñiꞌh, bwiinn nahda tiiꞌ, nee
zidxyiꞌchinee raꞌ ba laꞌh garaatiiꞌ nin naa xnehza. 4 Zahca
raꞌ ba bwiinn nin gutooꞌ xamihgu raꞌ ñiꞌh, bwiinn raꞌ nin ayi
guidxyihbi guunn nin guiclaaꞌdzichiꞌhzi raꞌ ñiꞌh, bwiinn raꞌ
nin ruhnn lligaaba naa raꞌ ba bwiinn lasahca duxa, bwiinn
raꞌ nin chiꞌhyi nin xclaaꞌdzi tihxi raꞌ ñiꞌh xlawaaꞌha guunn raꞌ
ba gadxiꞌhyi raꞌ ba laꞌh Dxiohs. 5Ziñiꞌ raꞌ ba xchiꞌdxyi Dxiohs
riachiistoꞌ raꞌ ba per ayi guluuꞌyi raꞌ ba xquelrnabwaꞌ xteenn
Jesucristu nin ruchaꞌh lastoꞌ raꞌ bwiinn.

6Ayi guidxaꞌga luꞌh loh raꞌ bwiinn chi laasii loh raꞌ bwiinn
squiiꞌ nuu raꞌ nin riuuꞌtii rwaaꞌ yihdzi raꞌ gunnaꞌh raꞌ nin
racahyi loh xigaaba ñiꞌh ya rusaguiꞌhi raꞌ ba laꞌh raꞌ gunnaꞌh
raꞌ chi nin zee zaꞌbi raꞌ loh duhlda. Gunnaꞌh raꞌ riiꞌ ruhnn
raꞌ ba garaaloh raꞌ nin xclaaꞌdzichiꞌhzi tihxi raꞌ ba, ruhnn raꞌ
ba garaaloh. 7 Bwiinn raꞌ riiꞌ rusiꞌdxi duxa raꞌ ba dxyiꞌdxyi
cuubi, per ayi riaꞌhan dxyiꞌdxyi guchii xteenn Jesucristu
yihca raꞌ ba. 8 Ziga guhca guehtu Janes cun guehtu Jambres
nin bidxyiꞌchinee laꞌh guehtu Moisehs, ziꞌchi gahca za naa
raꞌ bwiinn raꞌ nin cadxyiꞌchinee dxyiꞌdxyi nin guchii xteenn
Jesucristu; naa raꞌ ba bwiinn raꞌ nin ya bigaasabuꞌhu loh
xquelrihn raꞌñiꞌh, ayi gacabwaꞌ raꞌ ba xchiꞌdxyi Dxiohs, ayiza
guelriachiistoꞌ laꞌn lastoꞌ raꞌ ba, 9 per ayi ru nuu xa chezah
raꞌ ba xchih laasii garaa raꞌ bwiinn guidxyiyuh zacabwaꞌ naa
raꞌ ba tuhbi bwiinn paꞌhyi raꞌ ziga lasaaꞌ raꞌ garoopa raꞌ nin
bidxyiꞌchinee laꞌh guehtuMoisehs.

Pahblu rnaaba suudziꞌtsi Timoteu
10 Per yiꞌh gwazahnee loh dxyiꞌdxyi raꞌ nin ruluꞌyiꞌhn, ziga

nabahanahn nee xi pur ruꞌnnahn dziꞌn, nee ziga riachiistoꞌn
xchiꞌdxyi Dxiohs, nee ziga nadoꞌlaadzi stoꞌn, nee ziga ralah-
sastoꞌn laꞌh bwiinn cun ziga zeezahdziꞌtsiꞌhn loh xneziuhn
Jesucristu. 11 Naann luꞌh xa gurihnaꞌhla raꞌ ba naꞌh nee
xa gusaꞌcaziin nez laꞌn naa raꞌ bwiinn guihdxyi Antioquía,
neezaa nez guihdxyi Iconiu cun Listra, nee gallee loh guel-
rzaꞌcazii nin batiꞌdxiloon per Dxiohs bataꞌh naꞌh loh garaa
raꞌ deeꞌ. 12 Pwihsi guchii garaa raꞌ bwiinn raꞌ nin chechii
stoꞌ raꞌ ñiꞌh xchiꞌdxyi Jesucristu nahpa gutiiꞌdxiloh raꞌ ba
guelrzaꞌcazii, 13per laꞌh raꞌ nin ayi ruzoꞌbadxiahga xchiꞌdxyi
Dxiohs nee cun bwiinn nin rusaguiꞌhi raꞌ mahzi ru zeezaꞌbi
raꞌ ba loh duhlda, laasii rusaguiꞌhi raꞌ ba per nee raꞌ ba
casaguiꞌhi raꞌ za ba.

14 Per yiꞌh gwazahnee nayaatiiꞌ loh dxyiꞌdxyi raꞌ nin
basiꞌdxi luꞌh nin gwachiistoꞌ luꞌh, yiꞌh banaann luꞌh chyu

baluuꞌyinyiꞌh, 15pwihsidez chinnaa luꞌhbiñiꞌnnuꞌnbwaꞌ luꞌh
xchiꞌdxyi Dxiohs nin ruluuꞌyi xa guiriaꞌcaa luꞌh loh duhlda
tin guicaꞌha luꞌh guelnabahan nin naa para tuꞌpazi laasii
gwachiistoꞌ luꞌh xchiꞌdxyi Jesucristu. 16 Garaa raꞌ xchiꞌdxyi
Dxiohs nin caa loh dxihtsi, laꞌh gahca Dxiohs baniꞌhi Ñiꞌhn
tin gucahan loh dxihtsi. Garaa raꞌ xchiꞌdxyi Ñiꞌh nalluꞌyi tin
guluuꞌyin laꞌh raꞌ nuꞌh cuun nin naa xtuhlda nuꞌh tin neezaa
gacaneeꞌhen laꞌh nuꞌh chozahnee nuꞌh tuhbi guelnabahan
nayaa, 17 tin ziꞌchi bazuusiin bwiinn nin naa xpwiinn Dxiohs
nee banaa ba tin guunn ba garaalohtiiꞌ dziꞌn zaꞌca.

4
1Rñiꞌn loh luꞌh loh Dxiohs nee cun loh za Daada Jesucristu

nin guibiaꞌgarii ziga tuhbi rrehyi tin guunnÑiꞌh guelguxchisi
loh raꞌ bwiinn raꞌ nin rii nabahan loh guidxyiyuh nee cun
gallee raꞌ nin guhchi raꞌ za, 2 nahpa guuyidxyiꞌdxyi luꞌh
xchiꞌdxyi Dxiohs, guzuhsiin loh Dxiohs cuun chiꞌhzi hohra,
baluuꞌyi laꞌhraꞌbwiinnduhldaraꞌ, gudxihndxi laꞌhraꞌbwiinn
raꞌnin ayi xclaaꞌdzi raꞌ guzoꞌbadxiahga xchiꞌdxyi Dxiohs, cun
guñiꞌnee za laꞌh raꞌ lasaaꞌ raꞌ nuꞌh xchiꞌdxyi Dxiohs, 3 laasii
zadzihn dxyih nin ayi dxiuuꞌstoꞌ raꞌ bwiinn gucaꞌdxiahga raꞌ
ba guelrluuꞌyi zaꞌca xteenn xchiꞌdxyi Dxiohs; mahzi ziuuꞌstoꞌ
raꞌ ba nin naachiꞌhzi xigaaba raꞌ ba, niꞌchin zidxiꞌhyi raꞌ ba
ziahan raꞌ daada raꞌ nin ruluuꞌyi tin guluuꞌyi raꞌ ba laꞌh raꞌ ba
ninnaa si xigaabaraꞌbadxihnraꞌba. 4Ayi guzoꞌbadxiahga raꞌ
ba xchiꞌdxyi Dxiohs;mahzi dxiuuꞌstoꞌ raꞌ ba xica raꞌ dxyiꞌdxyi
nin rdxiꞌnlaadzi raꞌ bwiinn. 5 Per yiꞌh bwaꞌha guzuhchihpa
tin batiiꞌdxiloh loh garaa raꞌ nin guunnee raꞌ ba yiꞌh, nee
gwazahnee baluuꞌyi xchiꞌdxyi Dxiohs nin rutaꞌh laꞌh bwiinn
loh duhlda, nee bwiꞌhnn zaꞌca xtsiꞌn luꞌh.

6 Laasii naꞌh riiꞌ laꞌn zuꞌh tin chiinn raꞌ ba naꞌh; laꞌh dxyih
zeꞌgadzihn gachiꞌhn. 7 Laꞌh xtsiꞌnaꞌhn guluhlla ziga xtsiꞌn
tuhbi suldahdu nin gudxihndxi zaꞌca loh guerru, laꞌh dxyih
raꞌ riiꞌ guyaꞌloh nee guluꞌchaꞌyi dziꞌtsiꞌhn guelriachiistoꞌhn
laꞌh Dxiohs, 8 yannah cabweꞌzaꞌhn guicaꞌhahn guelnazaꞌca
nin guniꞌhi Daada nin nuu dxibaaꞌ naꞌh, laasii laꞌh Daada riiꞌ
naa Jwehsi nin ruhnn zaꞌca guelguxchisi, per ayi naꞌh si dxiꞌh
guniꞌhi Ñiꞌhn sino que neezaa laꞌh garaa raꞌ bwiinn raꞌ nin
cabweeza dziꞌtsi laꞌh Ñiꞌh chin guibiaꞌgarii Ñiꞌh stuhbi.

Dxyiꞌdxyi xteenn Pahblu para loh Timoteu
9 Bwiꞌhnn jweersi dxieꞌguiaꞌha luꞌh cuunaꞌhn, 10 laasii laꞌh

Demas, nin mahzi rucaꞌstoꞌ ñiꞌh guidxyiyuh riiꞌ, laꞌbi basaaꞌn
naꞌh, laꞌh bi zee guihdxyi Tesalónica, ya Cresente zee loh
guihdxyi Galacia, ya Titu zee guihdxyi Dalmacia. 11 Sola laꞌh
dxiꞌhLucasdxuunuriiꞌ. Badxiꞌhyi laꞌhMarcuyadxieꞌnee luꞌh

bi laasii zahca gacanee bi naꞌh loh xtsiꞌn Dxiohs, 12 ya Tíquicu
baxeꞌhlaꞌhn loh guihdxyi Efesu. 13 Chin dxiꞌ luꞌh dxieꞌnee
luꞌh lahdxi cahpa nin basiaꞌhanahn loh guihdxyi Troas rwaaꞌ
yihdzi Carpu, cun nee raꞌ chihbru raꞌ pwihsi ayi dxiaꞌldastoꞌ
luꞌh xchihtsi raꞌn. 14 Daada Alejandro, nin ruhnnee dxiꞌba
dziꞌn, basaꞌcazii duxa ba naꞌh; Dxiohs gusadxihlli laꞌh ba ziga
gahca nin bwiꞌhnnee ba laꞌh nuꞌh pur xchiꞌdxyi Dxiohs nin
raluuꞌyi nuꞌh. 15 Yiꞌh guhca nasiin tin ayi xi guunnee ba yiꞌh
laasii rdxyiꞌchineeduxaba laꞌhnuꞌhpur xchiꞌdxyiDxiohsnin
raluuꞌyi nuꞌh. 16 Chin mwer guñiꞌn xchiꞌdxyiꞌhn nin balaloh
naꞌh loh raꞌ guxchisi raꞌ, ayi chyu guhcanee naꞌh; garaa raꞌ ba
basaaꞌn raꞌ ba naꞌh nee rnaꞌbaꞌhn loh Dxiohs ayi gusadxihlli
Ñiꞌh nin bwiꞌhnn raꞌ ba, 17 per laꞌh Daada nin nuu dxibaaꞌ
sihn bwiꞌhnn Ñiꞌh cumpahñu naꞌh nee guzuhchihpanee Ñiꞌh
naꞌh tin guhca baluꞌyiꞌhn garaa xchiꞌdxyi Dxiohs loh raꞌ ba
nee tin bazoꞌbadxiahga za raꞌ nin ayi naa raꞌ bwiinn Israel raꞌ
xchiꞌdxyi Dxiohs, per guhcanee Dxiohs naꞌh bataꞌh Ñiꞌh naꞌh
laꞌn naa raꞌ ba zigazi laꞌn rwaaꞌ tuhbi bweꞌdzi, 18 nee zutaꞌh
Ñiꞌh naꞌh loh garaa raꞌ duhlda, zahpadziꞌtsi Ñiꞌh naꞌh, cun
ziguꞌchaꞌyi Ñiꞌh naꞌh tin chuꞌnee Ñiꞌh naꞌh loh xquelrnabwaꞌ
Ñiꞌh llaaꞌndxibaaꞌ. Lah si Ñiꞌh chuu guiñiꞌ zaꞌca raꞌ bwiinn
para tuꞌpazi. Ziꞌchi gaca pwihsi.

GuelrgahpaDxiohs nin riaꞌloh dxihtsi riiꞌ
19 Badiꞌhi tuhbi guelrgahpaDxiohs laꞌh Prisca cun laꞌh

Aquila, nee cun laꞌh raꞌ bwiinn lasaaꞌ Onesíforu. 20 Erastu
biaꞌhan loh guihdxyi Corintu, ya laꞌh Trófimo basiaꞌhanahn
loh guihdxyi Miletu laasii rahcalluꞌhu bi. 21 Bwiꞌhnn pur
dxiꞌgah luꞌh galoh nin gadzihn bweꞌhw nahlda raꞌ, nee
ruxeꞌhla raꞌ Eubulu, Pudente, Linu, Claudiu cun garaa ru raꞌ
lasaaꞌ nuꞌh nin naa xpwiinn Jesucristu tuhbi guelrgahpaDx-
iohs para yiꞌh. 22Daada Jesucristu guinabahannee Ñiꞌh yiꞌh,
Dxiohs gacanee garaa tu. Ziꞌchi gaca pwihsi.

Dxihtsi nin bacaꞌh San Pahblu loh
Titu

GuelrgahpaDxiohs
1 Naꞌh Pahblu, naan xmooza Dxiohs nee pooxtla xteenn

Jesucristu; laꞌh Ñiꞌh guluuꞌnehza naꞌh tin gacaneꞌhn chioo
ru guelriachiistoꞌ xteenn bwiinn nin gulii Dxiohs chechii
stoꞌ xchiꞌdxyi Ñiꞌh, tin gacabwaꞌ raꞌ ba xcweenta dxyiꞌdxyi
nanchii nin rusiaa laꞌh raꞌ bwiinn loh duhlda, 2 nee neezaa
tin guicaꞌha raꞌ ba guelnabahan nin ayi ñichilohtiiꞌ. Dxiohs ayi
ruuꞌyi Ñiꞌh dxixiꞌhw; guñiꞌ Ñiꞌh dez cadxyih gachicaꞌha nuꞌh
guelnabahan riiꞌ. 3Ya chin badzihn dxyih nin bacaꞌbwaꞌÑiꞌh;
baluuꞌyi Ñiꞌh xchiꞌdxyi Ñiꞌh ziꞌchi za baniꞌhi Ñiꞌh xchiꞌdxyi
Ñiꞌh naꞌh tin guluꞌyiꞌhñin ziga gunabwaꞌ Xtaada Dxiohs nuꞌh
nin rusiaa laꞌhnuꞌh loh duhlda. 4Rucaꞌhn dxihtsi riiꞌ loh luꞌh
Titu, lliiꞌngaaꞌnahn loh guelriachii stoꞌ nin nahpa nuꞌh laꞌh
Jesucristu. Rdxiꞌhnaꞌhn loh Xtaada Dxiohs nuꞌh cun neezaa
lohDaada Jesucristuninrtaꞌh laꞌhnuꞌh lohduhlda tingacanee
Ñiꞌh yiꞌh, galahsa stoꞌ Ñiꞌh yiꞌh nee neezaa gusacwachidxyii
Ñiꞌh stoꞌ luꞌh.

Dziꞌn nin ruhnn Titu guihdxyi Creta
5 Chin basiaꞌhanahn yiꞌh loh yuh nin rii loh ñisadoꞌ nin

laa Creta, basiaꞌhanahn yiꞌh tin para guunnxnehza luꞌh nin
riaꞌdxigachidiꞌhnnxnehzaraꞌnuꞌhnee tincwii za luꞌhbwiinn
ñuꞌxa raꞌ loh cada tuhbigah raꞌ guihdxyi talpaꞌh ziga guñaan
loh luꞌh. 6Tuhbi bwiinn ñuꞌxa nin gaapa guelrnabwaꞌ loh raꞌ
bwiinn guidoꞌ, bwiinn ñuꞌxa chi nahpa guibahan zaꞌca ba tin
ayi chyubwiinnguidxeelaxi guelchiahpur laꞌhba, neenahpa
gaca cheꞌhla ba tuhbi si gunnaꞌh nee nahpa gallee tiiꞌ lliiꞌn ba
chechii stoꞌ ñiꞌh xchiꞌdxyi Dxiohs, tin par ayi chyu guiñiꞌyah
laꞌh raꞌ bi tin ayi guibahan dxaaba raꞌ bi nee ayi za gaca raꞌ
bi bwiinn ñaꞌlaaꞌdzi ziga ruhnn raꞌ nin ayi ruzoꞌbadxiahga
raꞌ xchiꞌdxyi xtaada raꞌ ñiꞌh, 7 tin ziga bwiinn nin rahpa
guelrnabwaꞌ loh tuhbi guidoꞌ bwiinn chi radzihnnaaba dziꞌn
nezlohDxiohs, niꞌchinninnahpaguibahannayaabagaduhbi
laꞌgaꞌhtiiꞌ. Ayi gacababwiinn stoꞌ raꞌdxyiꞌdxyi dxiipa, bwiinn
nadxyiꞌchi, bwiinn gwaaꞌ, nin bwiinn nin rdxiꞌhyi dxixiꞌhw;
nee ayi za gaca ba bwiinn nin rzaꞌbi stoꞌ ñiꞌh mweyi gubaꞌn.
8Nahpa gaca ba tuhbi bwiinn nadoꞌlaadzi loh raꞌ bioꞌza nin
cheguiaꞌha cuun ba yihdzi ba. Niꞌchin nin nahpa gaca ba
tuhbi bwiinn nin guunn bwen, tuhbi bwiinn natiiꞌ, tuhbi
bwiinn nin ayi rzuhnee nin tuhbi bwiinn, tuhbi bwiinn

nin rdxyihbi laꞌh Dxiohs, tuhbi bwiinn nin ayi ruhnn nin
xclaaꞌdzi tihxi ba. 9 Nahpa cheezah zaꞌca ba loh dxyiꞌdxyi
nanchii nin basiꞌdxi ba tin gaca guuyi dxyiꞌdxyinee ba laꞌh
raꞌ bwiinn xchiꞌdxyi Dxiohs, tin para guluuꞌyi ba ca rcheꞌh raꞌ
snuhn raꞌ bwiinn raꞌ nin rñiꞌyah xchiꞌdxyi Dxiohs.

10 Laasii ziahan raꞌ bwiinn nin naa raꞌ bwiinn rwaaꞌ ldaꞌh
nuu lahda tu, per mahzi ziahan naa raꞌ bwiinn ziꞌca nin nuu
loh raꞌ bwiinn Israel. Bwiinn raꞌ riiꞌ naa raꞌ ba bwiinn rwaaꞌ
ldaꞌh raꞌ neezaa rsaguiꞌhi raꞌ ba laꞌh snuhn bwiinn. 11Bwiinn
raꞌ riiꞌ nahpa gataꞌw raꞌ nuꞌh rwaaꞌ raꞌ ba laasii cun xchiꞌdxyi
raꞌ ba nin ruluuꞌyi raꞌ ba rusiahchi raꞌ ba stoꞌ tuhbitiiꞌ famihyi
bwiinn, ya ruluuꞌyi raꞌ ba dxyiꞌdxyi xihn raꞌ tin ruhnn raꞌ ba
gahnmweeyi cun dziꞌn xtuhyi nin ruhnn raꞌ ba.

12 Tuhbi gahca nin naa tuhbi profeta bwiinn Creta, bwiiꞌyi
dxyiꞌdxyi xa naa raꞌ bwiinn lasaaꞌ ba, nnah ba: “Bwiinn Creta
raꞌ ganaalla bwiinn dxixiꞌhw raꞌ ba, nee bwiinn nahda dxiipa
raꞌ ba; naa za raꞌ ba bwiinn raaꞌlla nee bwiinn rahw xaꞌta raꞌ
ba.” 13Nee guñiꞌ ba ziga naaꞌhan; niꞌchin gulchihndxi laꞌh raꞌ
ba jweersi duxa tin gaca raꞌ ba bwiinn zaꞌca loh guelriachii
stoꞌ xteenn xchiꞌdxyi Dxiohs, 14nee tin ayi za cheezah guunn
cweenta raꞌbadxyiꞌdxyinin rdxiꞌnlaadzi raꞌbwiinn Israel raꞌ,
nee neezaa ayi guunn cweenta raꞌ ba dxyiꞌdxyi dxixiꞌhw nin
rcaꞌdihtsi loh dxyiꞌdxyi zaꞌca.

15Ninnahpa lligaaba nayaa galleetiiꞌ cohsa nayaa naa para
niꞌchi, per para nin ayi riachii stoꞌ raꞌ ñiꞌh laꞌh Dxiohs niꞌchi
raꞌn nin aadxi nahpa lligaaba nayaa, pwihsi ayitiiꞌ cohsa
nayaa para laꞌh raꞌ ba. Pwihsi yihca raꞌ ba nee loh xigaaba raꞌ
ba nuu dxiimman. 16Rñiꞌ raꞌ ba nuꞌnbwaꞌ raꞌ ba laꞌh Dxiohs,
per cun nin ruhnn raꞌ ba ruluuꞌyi ayi guchii dxiꞌhn laasii
rwaaꞌldaꞌh raꞌ ba, cun rcaꞌllahn lasaaꞌ raꞌ ba; niꞌchin nin ayi
galluꞌyi raꞌ ba para guunn raꞌ nin tuhbi dziꞌn zaꞌca.

2
Pahblu ruluuꞌyi laꞌh Titu para guluuꞌyi zaꞌca bi laꞌh raꞌ bwi-

inn ziga nahpa guibahan raꞌ ba
1 Per yiꞌh guñiꞌ si xcweenta dxyiꞌdxyi nin ruluuꞌyi zaꞌca.

2 Baluuꞌyi laꞌh raꞌ bwiinn ñuꞌxa tin gaca raꞌ ba bwiinn nin
ruhnn lligaaba nayaa, bwiinn nin ayi chyu gusahcaloh tiiꞌ,
bwiinn natiiꞌ, bwiinn zaꞌca nin riachii stoꞌ ñiꞌh laꞌh Dxiohs
ziga naa loh xquelñaꞌñih Ñiꞌh, bwiinn nin nadziiꞌhi lasaaꞌ raꞌ,
nee ayi za guiriaꞌh gahn raꞌ ba. 3 Ziꞌchi za laꞌh raꞌ bwiinn
ñuꞌxa gunnaꞌh raꞌ nahpa guibahan nayaa raꞌ ba; ayi gaca raꞌ
ba bwiinn dxixiꞌhw nee ayi suuhdzitiiꞌ za raꞌ ba, tin guluuꞌyi
raꞌ ba ziga naa xnehza cweenta ziga nabahan raꞌ ba, 4 tin
guluuꞌyi raꞌ ba laꞌh raꞌ gunnaꞌh biiꞌhin raꞌ tin gantsiiꞌhi raꞌ bi
cheꞌhla raꞌ bi cun lliiꞌn raꞌ bi, 5nee gaca nasiin za raꞌ gunnaꞌh

yuꞌxa raꞌ cun guibahan nayaa raꞌ ba; neezaa gaapaa dziꞌtsi
raꞌ ba rwaaꞌ yihdzi raꞌ ba, nee nahpa za gaca raꞌ ba bwiinn
zaꞌca cun loh snuhn raꞌ bwiinn raꞌ, nee guzoꞌbadxiahga za
ba xchiꞌdxyi xpwiinn ndxiꞌhw raꞌ ba tin para ayi za chyu
guiñiꞌyah xcweenta xchiꞌdxyi Dxiohs.

6Neeguñiꞌneeza laꞌhraꞌbiꞌnxtuhbi tingacaraꞌbi tuhbibwi-
inn nin guunn lligaaba zaꞌca, 7 niꞌchin yiꞌh gubahan xnehza
nez loh raꞌ bi tin gaca xmohda raꞌ bi loh gallee tiiꞌ cohsa zaꞌca.
Ya chin gusiꞌdxi raꞌ luꞌh bi, bwiꞌhnnan cun gaduhbi stoꞌ luꞌh.
8Guñiꞌ xnehza loh raꞌ bi tin para ayi chyu guiguii loh luꞌh, tin
ziꞌchi gaziꞌxtuhyi nin xclaaꞌdzi gucaꞌhnee laꞌtu.

9 Guñiꞌnee za laꞌh raꞌ mooza tin guzoꞌbadxiahga raꞌ ba
xchiꞌdxyi xballwaaꞌn raꞌ ba, nee ayi gusiaꞌgarii raꞌ ba
dxyiꞌdxyi loh xballwaaꞌn raꞌ ba. 10Ayi cwaan raꞌ ba sino que
mas chaꞌyi gaca raꞌ ba bwiinn zaꞌca tin gwaꞌha bwiinn xa
nabahan ba loh xquelñaꞌñih Xchiohs nuꞌh nin bataꞌh laꞌhnuꞌh
loh duhlda, tin ziꞌchi gacabwaꞌ raꞌ ba xa chuhla naa Dxiohs
nin raann nuꞌh.

11 Laasii ya biinloh xquelrahcanee Dxiohs para garaa raꞌ
bwiinn, ya guelrahcanee chi naa xchiꞌdxyi Ñiꞌh nin zahca
gutaꞌh laꞌh garaa raꞌ bwiinn loh duhlda, 12 ya xchiꞌdxyi Ñiꞌhn
nin raluuꞌyi nuꞌh xa gariaꞌh nuꞌh loh dziꞌn dxaaba nee cun
lligaaba xteenn guidxyiyuh riiꞌ, tin chuꞌnee Dxiohs laꞌhnuꞌh
loh xquelñaꞌñih Ñiꞌh. 13Neezaa ruluuꞌyi Ñiꞌh laꞌhnuꞌh nahpa
nuꞌh tuhbi hereensi loh Ñiꞌh cun naannloh za nuꞌh zadzihn
dxyih rooꞌ nin dxiꞌ Daada Jesucristu nin bataꞌh laꞌhnuꞌh loh
duhlda. 14 Biuꞌn Ñiꞌh ntriehgu laꞌhgahca Ñiꞌh loh guelguhchi
pur laꞌhnuꞌh tin bataꞌh Ñiꞌh laꞌhnuꞌh loh dziꞌn dxaaba tin
basiaa Ñiꞌh laꞌhnuꞌh tin gaca nuꞌh xpwiinn Ñiꞌh tin guidiꞌhnn
raꞌ nuꞌh dziꞌn zaꞌca.

15Dxyiꞌdxyi raꞌ riiꞌ nin nahpa guluuꞌyi luꞌh, nee tin guunn
luꞌhpara chuꞌguiꞌwraꞌbaneeneezaaguiñiꞌ luꞌhdxyiꞌdxah loh
raꞌ ba cun gaduhbi guelrnabwaꞌ xteenn luꞌh. Gudxiꞌhyi nez
ayi cweꞌhestoꞌ raꞌ bwiinn yiꞌh.

3
Nin nahpa guunn raꞌ bwiinn nin gwachii stoꞌ raꞌ ñiꞌh

xchiꞌdxyi Dxiohs
1 Basannah stoꞌ raꞌ ba guzoꞌbadxiahga raꞌ ba xchiꞌdxyi

gubieerna cun xchiꞌdxyi guxchisi. Nahpa chuu raꞌ ba-chaꞌzi
raꞌ ba xchiꞌdxyi raꞌ guxchiisi raꞌ riiꞌ, nee tin guigaꞌbi za
raꞌ ba guunn raꞌ ba xi chiꞌh zi dziꞌn zaꞌca. 2 Ayi chyu
guiñiꞌyah raꞌ ba, ayi gaca za raꞌ ba bwiinn dxixiꞌhw. Nahpa
gaca raꞌ ba tuhbi bwiinn nadoꞌlaadzi loh cuun chiꞌh zi bwi-
inn. 3 Tin laꞌhnuꞌh galohyi guhca nuꞌh bwiinn nin biaꞌdxyi

guelñaꞌñih loh xigaaba raꞌ ñiꞌh niꞌchin ayi bazoꞌbadxiahga
nuꞌh xchiꞌdxyi Dxiohs, ya gunaꞌzu lligaaba dxaaba laꞌhnuꞌh
ya bidiꞌhnn nuꞌh garaa nin guclaaꞌdzi tihxi nuꞌh. Per nnah
banaa ziꞌchi chiꞌh biduꞌtallgahxi nuꞌh. Cun ziga gubahan
dxaaba nuꞌh chin guzaꞌbi stoꞌ nuꞌh xteenn bwiinn, nee bidx-
iaapa llahn lasaaꞌ raꞌ nuꞌh, 4 per chin baluuꞌyi Dxiohs, nin
bataꞌh laꞌhnuꞌh loh duhlda, chaꞌyi naa Ñiꞌh baluuꞌyi Ñiꞌh xa
nadziiꞌhi Ñiꞌh laꞌhnuꞌh, 5 bataꞌh Ñiꞌh laꞌhnuꞌh loh duhlda;
ayi pur bachidiꞌhnn dxiꞌh nuꞌh dziꞌn zaꞌca sino que pur nin
balahsa stoꞌ Ñiꞌh laꞌhnuꞌh, ya bataꞌh Ñiꞌh laꞌhnuꞌh pur Spíritu
Saantu nin basiaa lastoꞌ nuꞌh nin ruhnn raalaa nacuubi nuꞌh
para loh tuhbi guelnabahan nacuubi. 6 Pur nin bwiꞌhnn
Jesucristu nin bataꞌh laꞌh nuꞌh loh duhlda, Dxiohs baniꞌhi
cweeza paꞌhcaa Spíritu Saantu xteenn Ñiꞌh laꞌn lastoꞌ nuꞌh.
7 Pur nin balahsastoꞌ Ñiꞌh laꞌhnuꞌh basiaꞌpitii Ñiꞌh xtuhlda
nuꞌh, ya purniꞌchi banaannnuꞌh gachicaꞌha raꞌnuꞌhxereensi
Ñiꞌh ya hereensi chi naa guelnabahan nin ayi ñichilohtiiꞌ.
8 Dxyiꞌdxyi riiꞌ guchiiꞌhin; niꞌchin nin xclaaꞌdzihn cheezah
luꞌh guiñiꞌ luꞌh dxyiꞌdxyi raꞌ riiꞌ loh raꞌ bwiinn nin riachii stoꞌ
xchiꞌdxyi Dxiohs tin guunn duxa raꞌ ba dziꞌn zaꞌca. Dxyiꞌdxyi
raꞌ riiꞌ naa dxyiꞌdxyi zaꞌca nee nalluꞌyi raꞌn para garaa tiiꞌ
nuꞌh.

9Per nnah ayi gusaaꞌn luꞌh chindxineedxyiꞌdxyi raꞌ bwiinn
xi pur xcweenta dxyiꞌdxyi nin ayi galluꞌyi, neezaa dxyiꞌdxyi
xteenn canehza guzah raꞌ xtaada guldooꞌ raꞌ nuꞌh, neezaa ayi
gusaaꞌn luꞌh chuu guelrbwidxihndxi dxyiꞌdxyi pura xlehyi
Moisehs laasii garaa deeꞌ ayi galluꞌyin nee ayi za xi guiniinloh
raꞌn.

10 Sibwela nuu tuhbi bwiinn nin xclaaꞌdzi gucheꞌh laꞌh
tuhbi bwiinn guidoꞌ, guiñiꞌnee luꞌh ba tuhbi, o chiohpa; sib-
wela ayi guzoꞌbadxiahga ba xchiꞌdxyi luꞌh, babweꞌhecaꞌha
ba loh raꞌ bwiinn guidoꞌ, 11 laasii bwiinn chi ya naann luꞌh
xtuhlda ba nugasinaaꞌha laꞌh ba cayuhnnan ñichiloh ba.

Dxyiꞌdxyi nin bacaꞌh Pahblu loh si Titu
12 Chin cuꞌneezahn Artemas o Tíquicu loh luꞌh, bwiꞌhnn

pur dxieꞌguiaꞌh luꞌh naꞌh loh guihdxyi Nicópolis, tin riꞌchi
ruꞌnnahn lligaaba gutiꞌdxiꞌhn loh bweꞌhw nahlda raꞌ.
13Bwiꞌhnn cumpahñu gaduhbi laꞌgaꞌhtiiꞌ laꞌh abogadu Zenas
cun Apolos; badiꞌhi nin rchiꞌhn raꞌ ba tin par cheezah raꞌ ba
xneziuh raꞌ ba tin neezaa para ayi xi dxiaꞌdxi para laꞌh raꞌ
ba, 14 nee neezaa xpwiinn nuꞌh gusiꞌdxi raꞌ guunn bwen nee
gacanee raꞌ ba laꞌh bwiinn nin nuu raꞌ yaꞌdxi loh raꞌ ñiꞌh tin
para ayi guibahan lliaaꞌha si raꞌ ba.

Luulchima guelrgahpaDxiohs

15 Galleetiiꞌ bwiinn nin nuuneꞌhn riiꞌ ruxeꞌhla tuhbi guel-
rgahpaDxiohs para yiꞌh. BagahpaDxiohs laꞌh raꞌ xmihgu
raꞌ nuꞌh ziga riachii stoꞌ raꞌ nuꞌh xchiꞌdxyi Dxiohs. Dxiohs
guuntaaꞌyi yihca tu.

Dxihtsi nin bacaꞌh San Pahblu loh
Filemohn

GuelrgahpaDxiohs
1 Naꞌh Pahblu, nuuꞌhuhn laꞌn lahtsi dxiꞌba laasii pur

xcweenta xchiꞌdxyi Jesucristu nin ruluꞌyiꞌhn. Naꞌh neezaa
bwihtsi lasaaꞌ nuꞌh Timoteu ziga zoozah nuꞌh loh xchiꞌdxyi
Jesucristu, racaꞌh nu dxihtsi riiꞌ loh luꞌh Filemohn, nin naa
tuhbi bwihtsi lasaaꞌ nu loh xtsiꞌn Dxiohs. 2 Racaꞌh za nu
dxihtsi riiꞌ lohApia, ninnaabizaaꞌnnu loh guelriachii stoꞌ loh
Jesucristu, cun laꞌh Arquipu nin naa tuhbi lasaaꞌ nu loh dziꞌn
riiꞌ, nee cun loh za raꞌ bwiinn guidoꞌ raꞌ nin radiaaꞌha rwaaꞌ
yihdzi luꞌh. 3 Dxiohs Xtaada nuꞌh nee laꞌh Daada Jesucristu
gacanee laꞌhtu, nee guniꞌhi Ñiꞌh guelnasaa lastoꞌ tu.

Guelnazaꞌca stoꞌ nee cun guelriachii stoꞌ xteenn Filemohn
4Guillii-guillii rudiꞌhihn guelzuxchiilli loh Dxiohs chin ria-

gannastoꞌn yiꞌh loh nin cabwihdxyi-canaꞌbaꞌhn loh Dxiohs,
5 laasii bihnaꞌhn xa naa guelnadziiꞌhi xteenn luꞌh cun guel-
riachii stoꞌ xteenn luꞌh laꞌh Daada Jesucristu nee cun garaa
raꞌ za nin naa xpwiinn Dxiohs. 6 Rnaꞌbaꞌhn loh Dxiohs tin
chioo ru ziga nin riachii stoꞌ luꞌh gaduhbi nin cagaluuꞌyi luꞌh
xchiꞌdxyi Dxiohs loh raꞌ snuhn bwiinn, tin ziꞌchi gadzihn
gacabwaꞌ raꞌ ba loh raꞌ cohsa zaꞌca raꞌ nin nadxiaapa raꞌ
nuꞌh pur xcweenta Jesucristu. 7 Pwihsi riahxi duuxaꞌhn cun
riaꞌhan nasaa stoꞌn pur xcweenta luꞌh, laasii pur yiꞌh, bwiitsi
lasaaꞌhahn, basagaꞌldiuh luꞌh cun bwiꞌhnn za luꞌh guridxyii
lastoꞌ raꞌ lasaaꞌ raꞌ nuꞌh pur ziga rucaꞌh stoꞌ luꞌh laꞌh raꞌ ba.

Pahblu rnaaba loh Filemohn ayi guidxyiꞌchinee ba laꞌh
Onésimu

8 Nicala naꞌpahn guelrnabwaꞌ xteenn Jesucristu zahca
guiñiꞌn loh luꞌh guunn luꞌh xi chiꞌh zi nin nahpa guunn luꞌh,
9yannahrnaꞌbaꞌhn loh luꞌhguunn luꞌh tuhbidziꞌnzaꞌca, laasii
naꞌh Pahblu naan nin nadziiꞌhi luꞌh ya bwiinn guuhlaꞌhn
nee ñieꞌwꞌhn pur xcweenta Daada Jesucristu; 10 canaꞌbaꞌhn
guunn luꞌh tuhbi bweniꞌhn para xcweenta Onésimu, nin naa
ziga zi lliiꞌnahn, laasii gwachii stoꞌ bi xchiꞌdxyi Dxiohs nin
baluꞌyiꞌhn laꞌh bi nnah nin ñieꞌwꞌhn laꞌn lahtsi dxiꞌba.

11Galohyi, guhca bi tuhbi mooza nin ayi balluꞌyi para yiꞌh,
per nnah zalluꞌyi bi laasii loh garoopa nuꞌh gaca bi mooza.
12 Pwihsi ruxeꞌhlaꞌhn bi nacuubi stuhbi ya chin gadzihn bi
riꞌca, gaannloh luꞌh bi ziga zi laꞌh bi naa bi naꞌh. 13 Naꞌh
xclaaꞌdzihn ñiaꞌhanee bi naꞌh riiꞌ xcweenta luꞌh, tin ñuhnn bi
dziꞌn loon nnah nin ñieꞌwꞌhn laꞌn lahtsi dxiꞌba pur xcweenta

xchiꞌdxyi Dxiohs, 14 per ayi xclaaꞌdzihn guꞌnnahn nin naa
xigaaba sihn sino que nee cun xigaaba luꞌh, tin ziga nin
guunn luꞌh tuhbi bweniꞌhn naꞌh ayi gacan cun lajweersi sino
que cun pur xigaaba xteenn luꞌh. 15Pwehda gusahcariin luꞌh
pur laꞌh Onésimu loh paaldaa dxyih nin ayi bwaꞌha luꞌh loh
bi, per yannah rcaꞌha luꞌh bi tin chuu bi loh luꞌh stuhbi para
tuꞌpazi, 16 ya ayiru zigadxiꞌh mooza sino que nin lasahca ru
loh tuhbi mooza, o sea ziga zi tuhbi bwihtsi bihda luꞌh; naꞌh
rucaꞌhduxa stoꞌn laꞌhbi, per yiꞌhmahzi rubacaꞌh stoꞌ luꞌh laꞌh
bi nee ayi ziga zi tuhbi bwiinn si dxiꞌh sino que ziga bwihtsi
paꞌh luꞌh nez loh xneziuh Jesucristu.

17 Pwihsi naꞌh, sidela riuꞌnbwaꞌ luꞌh naꞌh ziga tuhbi lasaaꞌ
luꞌh loh xneziuh Jesucristu, bwaꞌha loh bi ziga zi naꞌh gahca.
18 Sidela xiilla batiꞌdxisuu bi loh luꞌh, o sidela nuzaꞌbi bi loh
luꞌh xiilla, loon guñiꞌ ya naꞌh gadxiilliñin. 19 Naꞌh Pahblu
cagacaꞌhn dxihtsi riiꞌ cun naaꞌhahn cun xlehtraꞌhn; naꞌh
zidxiilliñin (tin ayiza guiñiꞌn loh luꞌh nuzaꞌbi luꞌh hasta yiꞌh
gahca loon). 20 Pwihsi bwihtsi, bwiꞌhnn tuhbi bweniꞌhn riiꞌ
naꞌh ziga tuhbi nin nadziiꞌhi gahca laꞌh Dxiohs; baguꞌnasaa
stoꞌn ziga naa nuꞌh bwihtsi raꞌ nuꞌh loh Daada Jesucristu.

21 Rucaꞌhn dxihtsi riiꞌ loh luꞌh laasii rahcabwaꞌn
zuzoꞌbadxiahga luꞌh xchiꞌdxyiꞌhn, nee zuhnn luꞌh hasta
ziahan ru nin canaꞌbaꞌhn loh luꞌh. 22 Pwihsi ziꞌchi gahca
za, bwiꞌhnn siguhra hasta dxiaꞌhanahn laasii cabweꞌzaꞌhn
guluuꞌyi Dxiohs ziga nin canaaba tu loh Ñiꞌh, tin guunn
Dxiohs para dxieꞌldaguiaꞌhahn cuun tu.

GuelrgahpaDxiohs xteenn Pahblu cun tuhbi guelruhn-
ntaaꞌyi xteenn ba

23 Epafras, nin nuu ñieꞌwneꞌhn, ruxeꞌhla tuhbi guelrgah-
paDxiohs loh tu. Nuu ñieꞌw nu pur xcweenta xchiꞌdxyi Jesu-
cristu. 24Marcu, Aristarcu, Demas, cunLucasnin cayahcanee
naꞌh loh dziꞌn riiꞌ; ruxeꞌhla raꞌ bi tuhbi guelrgahpaDxiohs
para laꞌhtu.

25Daada Jesucristu guuntaaꞌyi yihca tu. Ziꞌchi gaca pwihsi.

Tuhbi dxihtsi nin biaꞌhan loh raꞌ
bwiinn Hebreu raꞌ

Dxiohs guñiꞌ pur LliiꞌnÑiꞌh
1Laꞌn dxyih galohtiiꞌyi raꞌ ziahan guhca dxyiꞌdxyi nin guñiꞌ

Dxiohs loh raꞌ xtitalliudoꞌ raꞌ nuꞌh, nee ziahan za guñiꞌ Ñiꞌh
pur guehtu daada raꞌ nin bacaꞌh xchiꞌdxyi Ñiꞌh, 2 per nnah
laꞌn dxyih raꞌ riiꞌ guñiꞌ Dxiohs loh nuꞌh pur Lliiꞌn Ñiꞌh nee
basiaꞌhanneeÑiꞌhgaraatiiꞌninnuuguidxyiyuh laꞌhLliiꞌnÑiꞌh
laasii pur Lliiꞌn Ñiꞌh bwiꞌhnnchaꞌyi Ñiꞌh garaatiiꞌ. 3 Niꞌchin
Lliiꞌn Dxiohs naa laꞌgahca llaꞌñih nin naa Dxiohs nee naa
paꞌhcaa Ñiꞌh ziga gahca naa Xtaada Dxiohs Ñiꞌh, nee cun
xquelrnabwaꞌ Ñiꞌh naa dziꞌtsi garaa niꞌchi si gurihxchih, ya
chin guyaꞌloh basiaa Ñiꞌh laꞌh nuꞌh loh duhlda, guzohba Ñiꞌh
xlahdu derehchu Xtaada Ñiꞌh.

Lasahca ru Lliiꞌn Dxiohs loh raꞌ xaanjla Ñiꞌh
4Bwiꞌhnn lasahca ruDxiohs laꞌhLliiꞌnÑiꞌh loh raꞌaanjla raꞌ,

laasii Lliiꞌn gahca Ñiꞌh dziꞌbaloh loh raꞌ aanjla pur zirooꞌ ru
guelrnabwaꞌninnahpaÑiꞌhnnahcunneezaadziꞌnninnahpa
Ñiꞌh, 5 laasii laꞌh Dxiohs nin tuhbi dxyih ayi guñiꞌÑiꞌh loh nin
tuhbi xaanjla Ñiꞌh ñahbiÑiꞌh:
Yiꞌh naa luꞌh Lliiꞌnahn; nnadxyih guliin yiꞌh tin guinabwaꞌ

luꞌh.
Nin ayi za guñiꞌÑiꞌh loh tuhbi xaanjla Ñiꞌh:

Naꞌh gacaꞌhn Xtaada luꞌh, nee yiꞌh gaca luꞌh Lliiꞌnahn.
6 Per dxyih nin guxeꞌhla Ñiꞌh Lliiꞌn galoh Ñiꞌh loh

guidxyiyuh rahbi Ñiꞌh:
Garaa raꞌ xaanjlaꞌhn gulgazuꞌnllihbi nez loh Lliiꞌnahn.

7Ya chin bazeꞌta Dxiohs xaanjla raꞌÑiꞌh rahbi Ñiꞌh:
RuhnnÑiꞌhxaanjlaÑiꞌhzigabwih, yaxmoozaÑiꞌhruhnnÑiꞌh

ziga bwehla.
8Per chin bazeꞌta Ñiꞌh Lliiꞌn Ñiꞌh rahbi Ñiꞌh:

Yiꞌh naa luꞌh Dxiohs, nee ayi chuu dxyih chaꞌloh xquelrn-
abwaꞌ luꞌh,

nee zinabwaꞌ xnehza za luꞌh.
9Rucaꞌhstoꞌ luꞌhguunn luꞌhdziꞌnzaꞌcaya rdxyiꞌchi luꞌhgallee

nin naa dxaaba raꞌ,
niꞌchin laꞌh Dxiohs, Xchiohs luꞌh, basiahxi ru Ñiꞌh laꞌn lastoꞌ

luꞌhmahzi ru que laꞌh raꞌ lasaaꞌ raꞌ luꞌh.
10Rñiꞌ za Ñiꞌh squiiꞌ:

YiꞌhDaada, chin guzoꞌbalohyi bwiꞌhnnchaꞌyi luꞌhgaraatiiꞌ raꞌ,
bwiꞌhnnchaꞌyi luꞌh guidxyiyuh,

yiꞌh gahca za bwiꞌhnnchaꞌyi luꞌh dxibaaꞌ.
11 Laꞌh raꞌn ziñichiloh raꞌn per yiꞌh ba nuu nabahan luꞌh para

tuꞌpazi,
ya garaa raꞌ nin nuu guidxyiyuh ziuhlla raꞌn ziga riuhlla

lahdxi;
12 zutuꞌbi raꞌ luꞌhn ziga rduꞌbi tuhbi lahdxi per yiꞌh ayi

guidxaꞌh ziga naa luꞌh ya xihza raꞌ luꞌh ayi chuutiiꞌ
dxyih nin gazaaꞌ raꞌn.

13Nee ¿cuucalla rahbi Dxiohs loh tuhbi xaanjla Ñiꞌh squiiꞌ?:
Guzohba xlahdu derehchuꞌhn tin guinabwaꞌ luꞌh hasta

guigaꞌha loh dxyihyi nin gutsiiga raꞌn bwiinn raꞌ nin
rdxyiꞌchinee yiꞌh loh luꞌh,

14 laasii laꞌh raꞌ aanjla raꞌ, spíritu si naa raꞌ ba loh xtsiꞌn
Dxiohs tin ziꞌchi gacanee raꞌ ba laꞌh raꞌ bwiinn nin guicaꞌha
guel nabahan nin ayi ñichilohtiiꞌ.

2
Ayi chyu gusaaꞌn dxyiꞌdxyi nin gutaꞌh laꞌh nuꞌh loh duhlda

1Niꞌchin nnah chuu nuꞌh chaꞌzi nuꞌh xchiꞌdxyi Dxiohs nin
ba bihn dxiahga nuꞌh, tin ayi nnagah gachiriaꞌcaa nuꞌh loh
xneziuh Dxiohs, 2 laasii laꞌh tu ba naann tu nahpa guzohba
dxyiꞌdxyi nin guñiꞌ raꞌ xaanjla Dxiohs laꞌn dxyih galoh raꞌ, ya
bwiinn raꞌnin guyuuꞌxtuhldañiꞌhpur ayi bazoꞌbadxiahga raꞌ
ba dxyiꞌdxyi chi batiꞌdxi Dxiohs laꞌh raꞌ ba loh guelrzaꞌcazii
duxa. 3 Yannah, ¿xa gaca taꞌh nuꞌh loh xquel rzaꞌcazii Dx-
iohs sidela laꞌh nuꞌh gasaaꞌn nuꞌh dxyiꞌdxyi nin lasahca ru
nin gutaꞌh laꞌh nuꞌh loh duhlda? Laasii laꞌh gahca Daada
Jesucristu basiaꞌhannee dxyiꞌdxyi chi laꞌh raꞌ xpwiinn Ñiꞌh,
chiꞌchiyi baluuꞌyi raꞌ ba dxyiꞌdxyi chi laꞌh nuꞌh, 4 pwihsi
Dxiohs baluuꞌyi laꞌh nuꞌh guchii paꞌca dxyiꞌdxyi raꞌ chi laasii
bwiꞌhnnÑiꞌh sehn raꞌ neezaa ziahan dziꞌn roo raꞌ nin badxyi-
gaaꞌ duxa loh raꞌ bwiinn raꞌ, neezaa ziahan raꞌ dziꞌn zaꞌca
bwiꞌhnnÑiꞌh, yabadiꞌhi zaÑiꞌhSpírituSaantuxteennÑiꞌh laꞌh
raꞌ nin gwachiistoꞌ xchiꞌdxyi Ñiꞌh tin guunn raꞌ tuhbigah raꞌ
nuꞌh guriin-guriin dziꞌn nin xclaaꞌdzi Dxiohs guidiꞌhnn nuꞌh.

Jesucristu naa nin gutaꞌh laꞌh nuꞌh loh duhlda
5 Dxiohs ayi badiꞌhi Ñiꞌh guelrnabwaꞌ laꞌh raꞌ xaanjla Ñiꞌh

ziga ñinabwaꞌ raꞌ ba loh guidxyiyuh cuubi nin dxuugazeꞌta
nuꞌh nnah. 6 Guyuuꞌ tuhbi bwiinn nin bacaꞌh xchiꞌdxyi
Dxiohs loh dxihtsi hasta rñiꞌ squiiꞌ:
¿Chyu naa tuhbi ndxiꞌhw, tin dxiagannastoꞌ luꞌh laꞌh ba?
O ¿chyu naa bwiinn guidxyiyuh tin guzaꞌstoꞌ luꞌh laꞌh raꞌ ba?

7 Nagaaba dxyih si gulliaaꞌyiꞌhn bwiꞌhnn lasahca raꞌ luꞌh ba
loh aanjla raꞌ,

chiꞌchi babiaꞌgarii badiꞌhi luꞌh guel rnabwaꞌ cun guel lasahca
laꞌh raꞌ ba tin guinabwaꞌ raꞌ ba loh garaatiiꞌ raꞌ nin
bwiꞌhnnchaꞌyi luꞌh.

8 Badiꞌhi luꞌh guelrnabwaꞌ laꞌh raꞌ ba tin guinabwaꞌ raꞌ ba
garaatiiꞌ nin nuu loh guidxyiyuh.

Nee guchii basiaꞌhannee Dxiohs garaatiiꞌ nin nuu loh
guidxyiyuh laꞌh raꞌ bwiinn tin guinabwaꞌ raꞌ ban, per
rachidiaꞌhanuꞌhgueꞌdu guinabwaꞌ raꞌbwiinn garaatiiꞌnicala
ba badziiꞌba Dxiohsan loh naa raꞌ ba, 9 per rachidiaꞌha nuꞌh
loh Jesucristu, nin bwiꞌhnn Dxiohs gulliaaꞌ ru guhca lasahca
Ñiꞌh loh raꞌ xaanjla Dxiohs chin guyuuꞌ Ñiꞌh loh guidxyiyuh
paaldaa si dxyih. Chin batuhlla Jesucristu xtsiꞌn Ñiꞌh loh
guidxyiyuh, badiꞌhi za Dxiohs llaꞌñih laꞌh Ñiꞌh cun bwiꞌhnn
lasahca Dxiohs lah Ñiꞌh, ya pur rucaꞌhstoꞌ Dxiohs laꞌh nuꞌh
niꞌchin basaaꞌn Ñiꞌh batiꞌdxiloh Lliiꞌn Ñiꞌh guelrzaꞌcazii duxa
nee guhchi Ñiꞌh pur laꞌh nuꞌh. 10 Dxiohs bwiꞌhnnchaꞌyi
garaatiiꞌ raꞌ nin nuu loh guidxyiyuh cun rnabwaꞌ za Ñiꞌh
garaatiiꞌ, ya laꞌh Dxiohs xclaaꞌdzi Ñiꞌh chenee Ñiꞌh ziahan
lliiꞌn Ñiꞌh llaaꞌndxibaaꞌ, niꞌchin guxeꞌhla Ñiꞌh Lliiꞌn paꞌcaa
Ñiꞌh tin billiꞌhi llarihn Ñiꞌh nin gutaꞌh laꞌh raꞌ bwiinn loh
duhlda chin batiꞌdxiloh Ñiꞌh guelrzaꞌcazii loh cruhzi, 11 laasii
Jesucristu nin ruhnn rbahan bwiinn loh guelnabahannayaa,
neezaa bwiinn raꞌ chi tuhsi Dxiohs naa Xtaada raꞌ ba; niꞌchin
nin ayi ratuhyi loh Lliiꞌn Dxiohs rñiꞌ Ñiꞌh loh raꞌ ba ziga
bwihtsi Ñiꞌh laꞌh raꞌ ba. 12 Ziga caa loh Xchihtsi Dxiohs squiiꞌ
guñiꞌ Dxiohs:
Zuluꞌyiꞌhn laꞌh bwihtsi raꞌn xa naa luꞌh,
nee zuhnn lasahca zahn lah luꞌh loh raꞌ ba nee zuꞌldazahn

himnu raꞌ nez hasta gadiaaꞌha raꞌ ba.
13Rahbi za Ñiꞌh:

Zibweꞌzaꞌhn gacanee Dxiohs naꞌh.
Nee stuhbi lahta rahbi Ñiꞌh squiiꞌ:

Laꞌn zuꞌh riiꞌ cun garaa raꞌ lliiꞌnahn nin baniꞌhi Dxiohs naꞌh.
14Tuhbi famihyi naa raꞌ ba tuhsi bweꞌhla, nee nuu za raꞌ ba

tuhsi rihn; niꞌchin chinbadzihn Jesucristu lohguidxyiyuhgu-
cahÑiꞌhbweꞌhlaneeguyuuꞌ zaÑiꞌhrihnperya lohninguhchi
Ñiꞌh baziaꞌtii Ñiꞌh xquelrnabwaꞌ bwiinndxaaba nin guxaala
xneziuh guelguhchi loh guidxyiyuh, 15 ya ziꞌchi bwiꞌhnn Ñiꞌh
tin ayi ru guidxyihbi nuꞌh guelguhchi, laasii nuu raꞌ bwiinn
nin rdxyihbi duxa gachi, rluuꞌyi ba gunaꞌzu guelguhchi laꞌh
raꞌ ba gaduhbi loh xquelnabahan raꞌ ba, 16 pwihsi ayi biꞌ

Ñiꞌh para ñahcanee Ñiꞌh laꞌh raꞌ aanjla raꞌ sino que biꞌ Ñiꞌh tin
gacanee Ñiꞌh laꞌh raꞌ llahga guehtu Abrahn, 17 niꞌchi nin naa
Ñiꞌh tuhbi bixohza xteenn Dxiohs nin ralahsa stoꞌ Ñiꞌh, tuhbi
bixohza zaꞌca nin xclaaꞌdzi Dxiohs gaca Ñiꞌh tin gutaꞌh Ñiꞌh
laꞌh raꞌ bwiinn loh duhlda, 18 laasii laꞌh gahca Ñiꞌh batiꞌdxiloh
Ñiꞌh guelrzaꞌcazii nee gudxiꞌhyi za bwiinndxaaba xa ñuuꞌ
xtuhlda Ñiꞌh, niꞌchin nnah zahca gacanee Ñiꞌh laꞌh raꞌ bwiinn
nin zeꞌzaꞌbi loh duhlda.

3
Lasahca ru Jesuhs loh guehtuMoisehs

1Pwihsi bwihtsi raꞌn laasii naa tu bwiinn raꞌ nin gudihdxyi
Dxiohs tin gaca tu lliiꞌn Ñiꞌh; gulgazaꞌstoꞌ tu laꞌh Jesucristu
nin guxeꞌhla Dxiohs loh raꞌ nuꞌh nee nin naa za bixohza nin
lasahca runeenin riachiistoꞌ raꞌnuꞌhxchiꞌdxyiÑiꞌh. 2Xnehza
bazaꞌloh Ñiꞌh bwiꞌhnn Ñiꞌh garaa nin guxeꞌhla Dxiohs laꞌh
Ñiꞌh guunn Ñiꞌh loh guidxyiyuh ziga gahca bwiꞌhnn guehtu
Moisehs chiꞌchi laasii xnehza za bwiꞌhnn ba nee gohpa zaꞌca
ba laꞌh raꞌ xpwiinn Dxiohs. 3 Pwihsi lasahca ru Jesucristu
loh guehtuMoisehs ziga naa Ñiꞌh ziga tuhbi bwiinn nin ruzaꞌ
tuhbi yuuꞌ, lasahca ru ba loh yuuꞌ nin bwiꞌhnnchaꞌyi ba,
4 pwihsi cuunchiꞌhzi yuuꞌ nuu xballwaaꞌnan per Dxiohs gu-
lahchixchih garaatiiꞌ cohsa nin nuu loh guidxyiyuh, 5pwihsi
bazoꞌbadxiahga guehtu Moisehs xchiꞌdxyi Dxiohs ziga tuhbi
bwiinnninbigaꞌbinincayahpa laꞌhraꞌ snuhnxpwiinnDxiohs
nin naa raꞌ ziga yihdzi Ñiꞌh nee guñiꞌxgah ba cuun raꞌ dziꞌn
nin gueꞌdu guunn Dxiohs, nee nnah laꞌÑiꞌh bwiꞌhnn bazaꞌloh
Ñiꞌh dziꞌn raꞌ chi, 6 per laꞌh Jesucristu bazoꞌbadxiahga Ñiꞌh
dxyiꞌdxyi laasii Lliiꞌn paꞌcaa Dxiohs naa Ñiꞌh, niꞌchin naa Ñiꞌh
bixohza zaꞌca loh raꞌ bwiinn nin naa ziga yihdzi Dxiohs, nee
laꞌh nuꞌh naa nuꞌh xpwiinn Bixohza riiꞌ sidela chozahnee
dziꞌtsi nuꞌh ziga ruluuꞌyi xchiꞌdxyi Ñiꞌh nee sidela za dxiahxi
nuꞌh loh siguhra nin nahpa nuꞌh dxieꞌgalliꞌhÑiꞌh laꞌh raꞌ nuꞌh
dxyih nin guibiaꞌgarii Ñiꞌh.

Guelrziꞌlaaꞌdzi xteenn raꞌ xpwiinn Dxiohs
7Niꞌchin zigapaꞌ rñiꞌ Spíritu Saantu xteenn Dxiohs squiiꞌ:

Sidela laꞌh tu rucaꞌdxiahga tu dxyiꞌdxyi nin rñiꞌ Dxiohs loh tu
nnah,

8 ayi guunn nahda stoꞌ tu ziga bwiꞌhnn raꞌ paaldaa raꞌ xtaada
guldooꞌ tu chin gucaꞌnzaa raꞌbanez lohdahandesiertu
raꞌ nee guluuꞌllahn raꞌ ba stoꞌn,

9 hasta bidxyiꞌchinee raꞌ xtaada guldooꞌ raꞌ tu Naꞌh laasii
nnastoꞌ raꞌ ba ayi Naꞌh dxiꞌh zeeneꞌhraꞌn ba nicala

bwaꞌha raꞌ zaba cuundziꞌnroo raꞌninbwiꞌhnnaꞌhn loh
raꞌ ba loh chwaꞌha yihza.

10Pwihsi niꞌchin nin bidxyiꞌchineen laꞌh raꞌ bwiinn raꞌ chi,
nee bwiꞌhnnaꞌhn lligaaba laꞌn lastoꞌn: Zuu biaꞌhannee raꞌ ba

lligaaba dxaaba nin nuu laꞌn lastoꞌ raꞌ ba,
nee ayi nnaa raꞌ ba dxiuꞌnbwaꞌ raꞌ ba xnezyuun.

11 Pwihsi niꞌchin nin guñiꞌ chihpa Dxiohs loh nin
rdxyiꞌchinee Ñiꞌh laꞌh raꞌ ba rahbi Ñiꞌh:
Ayi chuu dxyih chuꞌtii raꞌ ba loh xquelrziꞌlaaꞌdzihn.

12 Bwiitsi raꞌn, gulgahca nasiin tin nin tuhbi tu ayi chuu
lligaabadxaaba stoꞌ tu tin ayi guiriaꞌcaa tu lohDxiohsninnuu
nabahan dziꞌtsi pur nin ayi chechiistoꞌ tu laꞌh Ñiꞌh, 13 niꞌchin
nnah gulcuꞌguiꞌw stoꞌ lasaaꞌ tu guillii-guillii ziga tuhbi ziga
stuhbi tu gaduhbi nin gaca guunn tun, tin ziꞌchi nin tuhbi
tu ayi gaca nahda stoꞌ tu pur guelrusaguiꞌhi xteenn duhlda,
14 laasii sidela laꞌh nuꞌh chozah dziꞌtsi nuꞌh loh xchiꞌdxyi
Dxiohs nin gwachiistoꞌ nuꞌh chin bachidxiuꞌnbwaꞌ nuꞌhn,
chiꞌchi ziuuꞌ nin guidxiaapa nuꞌh loh Jesucristu. 15 Ziga caa
loh Xchihtsi Dxiohsa:
Nnadxyih, sidela laꞌh tu rihn tu nin rñiꞌ Dxiohs,
ayi gaca tu bwiinn stoꞌ radxipa raꞌ ziga guhca raꞌ bwiinn raꞌ

nin bidxyiꞌchinee laꞌh Ñiꞌh.
16 ¿Chyuniꞌca guhca raꞌ bwiinn raꞌnin bidxyiꞌchinee Dxiohs

chin bihn dxiahga raꞌ ba xchiꞌdxyi Ñiꞌh? Pwihsi casi garaa raꞌ
bwiinn raꞌ nin babweꞌhe Moisehs loh guihdxyi Egiptu, 17nee
¿chyu bwiinn raꞌ bidxyiꞌchinee Dxiohs loh chywaꞌha yihza?
Pwihsi laꞌh raꞌ bwiinn raꞌ nin biaaba loh duhlda nee guhchi
za raꞌ ba loh dahan desiertu. 18Nee ¿chyuloo raꞌ rahbi Ñiꞌh loh
dxyiꞌdxyi riiꞌ?:
Ayi chuu raꞌ paꞌcaa ba loh xquelruziꞌlaaꞌdzihn.
Pwihsi loh raꞌ bwiinn raꞌ nin ayi bazoꞌbadxiahga xchiꞌdxyi

Ñiꞌh, 19 yannah rachidiaꞌha nuꞌh ayi guhca ñuꞌtii raꞌ ba laasii
ayi gwachiistoꞌ raꞌ ba xchiꞌdxyi Ñiꞌh.

4
1Niꞌchin sidela biaꞌhan dxyiꞌdxyi Ñiꞌh ziuuꞌpaꞌcaa nuꞌh loh

guelruziꞌlaaꞌdzi xteenn Ñiꞌh, nahpa guidxiaapa nuꞌh laꞌgahca
nuꞌh tin ayi chyu tuhbi nuꞌh ayi guunn gahn chuꞌtii loh
guelruziꞌlaaꞌdzi chi, 2 laasii neezaa raꞌ nuꞌh laꞌh nuꞌh bihn
dxyiꞌdxyi nin rusiaa laꞌh bwiinn loh duhlda, ziga bihn raꞌ za
bwiinn raꞌ chin; per para laꞌh raꞌ bwiinn chi ayi xi balluꞌyitiiꞌ
dxyiꞌdxyi raꞌ chi nicala bihn raꞌ ban. 3 Per laꞌh raꞌ nuꞌh
ziga gwachiistoꞌ nuꞌh, naa nuꞌh bwiinn raꞌ nin chuꞌtiiꞌ loh
guelruziꞌlaaꞌdzi chi nin bazeꞌta Dxiohs chin guñiꞌÑiꞌh squiiꞌ:



Hebreos 4:4 577 Hebreos 4:15

Loh xquelnadxyiꞌchihn guñiꞌ chihpaꞌhn ayi chuꞌtii raꞌ ba loh
xquelruziꞌlaaꞌdzihn.

Nicala laꞌÑiꞌh batuhlla la xtsiꞌn Ñiꞌh chin gurihxchih
guidxyiyuh. 4Pwihsi loh stuhbi lahta loh Xchihtsi Dxiohs rñiꞌ
squiiꞌ pur dxyih nin ruziꞌlaaꞌdzi bwiinn:
Xoꞌpa dxyih bwiꞌhnn Dxiohs xtsiꞌn Ñiꞌh ya gubihdxyi gaadzii

baziꞌlaaꞌdzi Ñiꞌh.
5 Ya stuhbi lahta caa loh Xchihtsi Dxiohs nin guñiꞌ Ñiꞌh

squiiꞌ:
Ayi chuꞌtii raꞌ ba loh guelruziꞌlaaꞌdzi xteꞌnnahn.

6 Per riaꞌdxyi ru chuꞌtii ru ziahan ru bwiinn raꞌ loh guel-
ruziꞌlaaꞌdzi chi ya bwiinn raꞌ nin mweer bihn raꞌ dxyiꞌdxyi
raꞌ nin rusiaa laꞌh bwiinn loh duhlda, ayi chuꞌtii raꞌ ba laasii
ayi bazoꞌbadxiahga raꞌ ba dxyiꞌdxyi raꞌ chi, 7 pwihsi niꞌchin
nin bacaꞌhbwaꞌDxiohs tuhbi dxyih nin gaca “Nadxyih”, laasii
chin gudiiꞌdxi ziahan yihza guñiꞌ laꞌgaꞌh Ñiꞌh pur laꞌh guehtu
Davihd chin basañiꞌÑiꞌh laꞌh guehtu Davihd dxyiꞌdxyi riiꞌ:
Nnah sidela laꞌh tu rihn tu nin rñiꞌ Dxiohs loh tu,
ayi gaca tu bwiinn stoꞌ radxiipa.

8 Sidela laꞌh guehtu Josueh ñudiꞌhi guelruziꞌlaaꞌdzi chi laꞌh
raꞌ bwiinn Israel raꞌ, Dxiohs ayi ru ñiñiꞌ Ñiꞌh pur stuhbi
dxyihyi. 9Pwihsi nnah riaꞌhan ru tuhbi guelruziꞌlaaꞌdzi para
laꞌh raꞌ xpwiinn Dxiohs, 10 laasii bwiinn raꞌ nin riuꞌtii loh
xquelruziꞌlaaꞌdzi Dxiohs, ruziꞌlaaꞌdzi ba loh xtsiꞌn ba ziga za
baziꞌlaaꞌdziDxiohs loh xtsiꞌnÑiꞌh, 11pwihsi niꞌchinninnahpa
chozah nuꞌh gazoꞌbadxiahga nuꞌh dxyiꞌdxyi tin gachidxuꞌtii
nuꞌh loh guelruziꞌlaaꞌdzi chi, tin ayi chuu tuhbi nuꞌh nin gaca
dxiipa stoꞌ nuꞌh, ziga guhca dxiipa stoꞌ raꞌ bwiinn raꞌ nin ayi
gwachiistoꞌ raꞌ ñiꞌh, 12 laasii xchiꞌdxyi Dxiohs nuu nabahan
nee nahpan guelrnabwaꞌ. Naan ziga tuhbi spahda nin caa
duxa garoopa dihtsi ñiꞌh, nee riaꞌzin hasta nuu xalma bwiinn
cun spíritu ba, nee ruluuꞌyin cuun lligaaba nin nuu lastoꞌ
bwiinn cunneezaa dziꞌnnin xclaaꞌdzi ba guunnba. 13Ayi nin
tuhbi xiilla nin bwiꞌhnnchaꞌyi Dxiohs chuulaꞌnan loh Ñiꞌh;
garaa raꞌn rluuꞌyiloh raꞌn loh nayaa loh Dxiohs, nin nahpa
gachidxixtee nuꞌh loh Ñiꞌh.

Jesucristu naa bixohza nin lasahca duxa
14 Jesucristu Lliiꞌn Dxiohs naa xpixohza nuꞌh nin lasahca

duxa, laasii laꞌh Ñiꞌh naa Ñiꞌh nin ba biuuꞌ llaaꞌndxibaaꞌ,
niꞌchin nin nahpa chozah dziꞌtsi nuꞌh loh xchiꞌdxyi Ñiꞌh,
15 laasii laꞌh xpixohza lasahca duxa nuꞌh chi zalahsastoꞌ Ñiꞌh
laꞌhnuꞌhpurnin rachidiꞌhnnnalaasa lohnuꞌh tin ayi dxiaaba
nuꞌh lohduhlda, laasii laꞌhÑiꞌhziꞌchi gahcazabatiꞌdxilohÑiꞌh

guelrzaꞌcazii per ayi guyuuꞌ xtuhlda Ñiꞌh. 16Niꞌchin ayi chyu
guidxyihbi gachibwihdxyi-gachinaabanuꞌh lohXchiohsnuꞌh
nin nadziiꞌhi laꞌh nuꞌh tin galahsastoꞌ Ñiꞌh laꞌh nuꞌh nee
gacanee Ñiꞌh laꞌh nuꞌh chin guichiꞌhn nuꞌh Ñiꞌh.

5
1Galohyi garaa raꞌ bixohza nin lasahca ru loh raꞌ bixohza

rbwiꞌhi raꞌ ba loh raꞌ ndxiꞌhw. Bixohza lasahca raꞌ chi rnaaba
loh Dxiohs pur bwiinn, nee laꞌh za ba rñiꞌ ba pur guhn cun
guidxaꞌh nin rbahchi guhn bwiinn loh Dxiohs tin ziꞌchi rieꞌw
lohxtuhlda raꞌba lohDxiohs, 2yapurninnaabixohzabwiinn
guidxyiyuh nee zahca chuu xtuhlda ba, niꞌchi zahca galahsa
stoꞌ ba laꞌh raꞌ bwiinn nin ayi rihn dxyiꞌdxyi raꞌ cun bwiinn
raꞌ nin nuuzaꞌbi loh duhlda, 3ya pur nin riuuꞌ xtuhlda ba pur
laꞌh gahca ba, niꞌchin nahpa gudiꞌhi ba guidxaꞌh loh Dxiohs
tin ziꞌchi dxieꞌw loh xtuhlda ba ziga rieꞌw za loh xtuhlda
raꞌ bwiinn guihdxyi. 4 Nin tuhbi bwiinn ayi nuu guunn
lasahca ba laꞌh gahca ba gaca ba bixohza laasii Dxiohs naa
nin rbwihdxyi laꞌh nin rahca bixohza tin rudiꞌhi Ñiꞌh rahca
babixohzazigabadiꞌhiÑiꞌhguhcaguehtuArohnbixohza, 5ya
ziꞌchi za laꞌh Jesucristu, ayi laꞌh dxiꞌhÑiꞌh gulii Ñiꞌh laꞌh gahca
Ñiꞌh naaÑiꞌh bixohza nin lasahca ru, laasii Dxiohs guleꞌhelah
laꞌh Ñiꞌh gaca Ñiꞌh bixohza nin lasahca ru, ziga rahbi Dxiohs:
Yiꞌh naa luꞌh Lliiꞌnahn, nnadxyih guliin yiꞌh tin guinabwaꞌ

luꞌh.
6 Squiiꞌ caa stuhbi lahta loh Xchihtsi Dxiohs:

Yiꞌh naa luꞌh tuhbi bixohza para tuꞌpazi ziga guhca guehtu
Melquisedec.

7 Chin gubahan Jesucristu loh guidxyiyuh riiꞌ gudihdxyi-
gunaabaÑiꞌh lohDxiohs, cunguñiꞌÑiꞌh jwersi rooꞌ cundxigah
bieꞌw ñihsabwii loh Ñiꞌh nezloh Dxiohs, nin nahpa guelrn-
abwaꞌ rooꞌ ñutaꞌh laꞌh Jesucristu loh guelguhchi; nee bwiꞌhnn
cweenta Dxiohs xchiꞌdxyi Jesucristu laasii bazoꞌbadxiahga
Ñiꞌh xchiꞌdxyi Dxiohs. 8 Niꞌchin Jesucristu nicala naa Ñiꞌh
LliiꞌnDxiohs basiꞌdxi Ñiꞌh bazoꞌbadxiahgaÑiꞌh dxyiꞌdxyi ziga
nahpa batiꞌdxiloh Ñiꞌh guelrzaꞌcazii, 9 ya chin badzihn dxyih
batuuꞌlla Ñiꞌh garaa raꞌ dziꞌn nin rclaaꞌdzi Dxiohs guunnÑiꞌh,
bigaꞌha Ñiꞌh naa Ñiꞌh nin gusiaa laꞌh bwiinn loh duhlda ziga
garaa raꞌ bwiinn nin guzoꞌbadxiahga xchiꞌdxyi Ñiꞌh, 10 laasii
Dxiohs bazoꞌba lah Ñiꞌh bixohza nin lasahca ru, naa Ñiꞌh
bixohza ziga guhcaMelquisedec bixohza.

Nagahn duxa guibiaꞌgarii chechiistoꞌ bwiinn raꞌ nin rusaaꞌn
xchiꞌdxyi Dxiohs

11 Rclaaꞌdzi nu gachiñiꞌ nu ziahan ru dxyiꞌdxyi pur Jesu-
cristu, nin luꞌh nagahn duxa para baluuꞌyi nu laꞌh tu, laasii
nihin riaꞌzi dxyiꞌdxyi yihca tu, niꞌchin nin ayi gacabwaꞌ tun.
12 Laꞌh tu cadxyih rooꞌ gwachiistoꞌ tu xchiꞌdxyi Jesucristu
ñahca tu nin ñuluuꞌyi dxyiꞌdxyi chi laꞌh stuhbi bwiinn, per
laꞌlaꞌhgaꞌh rchiꞌhn chyu guluuꞌyi laꞌh tu stuhbi dxyiꞌdxyi raꞌ
nin mahzi ayi guinagahntiiꞌ raꞌ xteenn Dxiohs, nee nnah
biahca tu ziga bweezu raꞌnin reeꞌ duuda ayi naa tu ziga tuhbi
nin rahw guehta nin ba biaa loh xquelrihn ñiꞌh, 13ya nin reeꞌ
raꞌ duuda chi naa raꞌ ziga zi tuhbi biñiꞌn bweezuꞌhn nin reeꞌ
duudaniꞌchi raꞌayi riuꞌnbwaꞌzaꞌcaxchiꞌdxyiDxiohs. 14Yanin
rahw guehta naa raꞌ ziga bwiinn raꞌ nin baniin ca zuu, nin
ba naann cuun nin naa dziꞌn zaꞌca nee cuun za nin naa dziꞌn
dxaaba, laasii ba biaa loh xigaaba raꞌ ba.

6
1Yannah chozah gazeꞌta ru nuꞌh xchiꞌdxyi Dxiohs tin chuu

ru xquelrihn nuꞌh, niꞌchin nnah chozahru nuꞌh loh garaa
dxyiꞌdxyi nin basiꞌdxi nu laꞌh tu chin gueꞌdu gwachiistoꞌ tu
laꞌh Jesucristu dez dxyih nin bachizaꞌloh nuꞌh; ba basiꞌdxi
nuꞌh nahpa chechiistoꞌ nuꞌh xchiꞌdxyi Dxiohs, 2ba basiꞌdxi za
nuꞌh guelrohbañihsa, cun ba basiꞌdxi za nuꞌh xa rudziiꞌba naa
raꞌ bwiinn guhla raꞌ yihca raꞌ bwiinn tin guunntaaꞌyi raꞌ ba
laꞌh raꞌ ba, nee ba naannnuꞌh ziuuꞌ dxyih gabahan raꞌ bwiinn
guuchi, cun ba naann za nuꞌh guunn Dxiohs guelguxchisi
nin naa par tuꞌpazi. 3 Pwihsi chozah nuꞌh gasiꞌdxi ru nuꞌh
sidela laꞌh Dxiohs nnaa Ñiꞌh, 4 pwihsi guyuuꞌ bwiinn raꞌ nin
biaꞌñih lohxquelrihnñiꞌh,ningucaꞌhaguelnazaꞌcaninrudiꞌhi
Dxiohs, nin guleezaa Spíritu Saantu xteenn Dxiohs laꞌn lastoꞌ
raꞌ ñiꞌh. 5 Pwihsi bidxaꞌgastoꞌ raꞌ ba xchiꞌdxyi Dxiohs cun
nee guelrnabwaꞌ xteenn Dxiohs cun xteenn guelnabahan
nacuubi nin gueꞌdu dxiꞌ. 6 Sidela laꞌh raꞌ ba gabiaꞌgarii raꞌ ba
loh guelnabahan nin gohpa raꞌ ba galoh ayi ru gaca dxiaca
nayaa raꞌ ba loh duhlda nee ayi ru nuu dxiaca zaꞌca loh
xigaaba raꞌba laasii laꞌhgahca raꞌba riigacaꞌhraꞌba laꞌhLliiꞌn
Dxiohs loh cruhzi stuhbinee zusiꞌxtuhyi raꞌba laꞌhÑiꞌh loh raꞌ
bwiinn ziahan. 7Naa raꞌ ba ziga yuh nin reeꞌ ñihsadxiah chin
riaaban loh guidxyiyuh: sidela laꞌh loh yuh chi gudiꞌhi guel-
nazaꞌca laꞌh bwiinn nin ruhnnee loh yuh chi dziꞌn, nahpan
guelruhntaaꞌyixteennDxiohs, 8per sidelaganaallayaguihchi
raꞌ cun cwaꞌndxaaba raꞌ guitahn lohon, ayi xi galluꞌyitiiꞌhin;
ziaaban loh xquelguxchisi Dxiohs, nahpa zicaꞌdxihin.

Dxyiꞌdxyi nin ruzuhchihpa stoꞌ nuꞌh
9 Per nicala rachiñiꞌ nu loh tu bwihtsi raꞌ nin nadziiꞌhi nu,

naann nu ba guhca ntaaꞌyi tu cun naann za nu ba gulaꞌh tu

loh duhlda, 10 laasii Dxiohs naa nin ruhnn guelguxchisi zaꞌca,
neeayixclaaꞌdziÑiꞌhdxiaꞌldaninruhnn tuneeguelrucaꞌhstoꞌ
nin nahpa tu laꞌh Ñiꞌh chin rahcanee tu laꞌh bwihtsi raꞌ nuꞌh
loh guelriachiistoꞌ xteenn Dxiohs, cun gallee raꞌ dziꞌn zaꞌca
nin zeezah cayuhnn tu, 11 yannah xclaaꞌdzi nu tuhbigah tu
chezah dziꞌtsi tu loh siguhra dziꞌtsi nin nahpa tu loh xchiꞌdxyi
Dxiohs tin guicaꞌha tu garaa nin xclaaꞌdzi Dxiohs guniꞌhi Ñiꞌh
laꞌh tu. 12 Ayi xclaaꞌdzi nu gaca tu bwiinn raaꞌlla, niꞌchin
gulguiꞌhnn ziga bwiꞌhnn raꞌ bwiinn galoh; gohpa dziꞌtsi raꞌ
ba dxyiꞌdxyi raꞌ nin gwachii duxa stoꞌ raꞌ ba, guleeza raꞌ ba
tin gucaꞌha raꞌ ba guelnazaꞌca nin biaꞌhan dxyiꞌdxyi gudiꞌhi
Dxiohs laꞌh raꞌ ba.

13 Pwihsi chin biaꞌhannee dxyiꞌdxyi Dxiohs laꞌh guehtu
Abrahn, guñiꞌ chihpa Ñiꞌh pur laꞌh gahca Ñiꞌh, laasii ayi nin
stuhbi nin lasahca loh Ñiꞌh, 14ya rahbi Ñiꞌh:
Guchiin zuhnntaaꞌyiꞌhn yihca luꞌh ziahan nee zuniꞌhizahn

ziahan raꞌ llahga luꞌh.
15 Ya Abrahn guleeza ba cun paseensi ya ziꞌchi gucaꞌha ba

nin biaꞌhannee dxyiꞌdxyi Dxiohs laꞌh ba, 16 laasii chin rñiꞌ
chihpa tuhbi ndxiꞌhw, rñiꞌ chihpa ban pur stuhbi bwiinn nin
lasahca ru lohba; ya chin ruzeꞌta raꞌba laꞌhbwiinn chi pwihsi
ayi ru xa guunn ba guchaꞌh ba xchiꞌdxyi ba. 17Ziꞌchi gahca za
rclaaꞌdzi Dxiohs gacabwaꞌ raꞌ llahga guehtu Abrahn zizohba
paꞌhcaa dxyiꞌdxyi nin guñiꞌ Ñiꞌh loh Abrahn galohtiiꞌyi. Zizo-
hba paꞌcaa xchiꞌdxyi Ñiꞌh laasii guñiꞌ chihpa Ñiꞌh dxyiꞌdxyi
pur lah gahca Ñiꞌh chin biaꞌhan dxyiꞌdxyi Ñiꞌh cun guehtu
Abrahn. 18Niꞌchin nnah, nuu chiohpa dxyiꞌdxyi nin ayi nuu
guidxaꞌh, laasii ayi nuu guiñiꞌ Dxiohs dxyiꞌdxyi xihn, nahpa
ruzaꞌlohÑiꞌhxchiꞌdxyiÑiꞌh, neebaniꞌhi zaÑiꞌhguelriachiistoꞌ
laꞌh raꞌ nin gwabiiga-galluꞌn loh Ñiꞌh, loh raꞌ nin zeezahnee
loh siguhra dziꞌtsi xteenn ñiꞌh nin baniꞌhi Ñiꞌh laꞌh nuꞌh pur
lah Ñiꞌh, 19 ya nin naannloh nuꞌh chi naa nin ruzuhdziꞌtsi
lastoꞌ nuꞌh ziga tuhbi duꞌh dxiꞌba nin zohba llaaꞌn gaandxuu
nin rnaꞌzu chihpa laꞌh baarcu. Niꞌchi ruzuhdziꞌtsi laꞌn lastoꞌ
nuꞌh tin gadzihnnuꞌhdihtsi lahdxi rooꞌxteennguidoꞌninnuu
llaaꞌndxibaaꞌ, 20 hasta guyuuꞌtii Jesuhs pur laꞌh raꞌ nuꞌh, tin
galohyi baxaala Ñiꞌh neziuh nin radzihn loh Dxiohs tin naa
Ñiꞌh bixohza nin lasahca par tuꞌpazi ziga guhca za bixohza
nin laaMelquisedec.

7
Jesucristu naa bixohza lasahca ziga naaMelquisedec

1 Galoh chin guhca Melquisedec rrehyi xteenn guihdxyi
Salem, guhca za ba bixohza rooꞌ xteenn Yuꞌbi Dxiohs, ya

chin gubiaꞌgarii guehtu Abrahn loh guehrru nin gudxiinn
ba garaa raꞌ rrehyi raꞌ nin gudxindxinee ba, Melquisedec
biriaꞌh ba bagachiꞌloh ba laꞌh Abrahn tin gunaaba ba loh
Dxiohs gacanee ru Ñiꞌh laꞌh Abrahn, 2 ya badiꞌhi Abrahn laꞌh
Melquisedec tuhbi cwaꞌh loh tsiꞌh nin bwiꞌhnn ba gahn loh
guehrru. Ya zee loh dxyiꞌdxyi Melquisedec “Mweer rrehyi
nin ruhnn zaꞌca guelguxchisi”, nee neezaa naa ba rrehyi loh
guihdxyi Salem ziga zeezah loh dxyiꞌdxyi lah ba naa rrehyi
xteenn guelrbwihdxyiistoꞌ. 3 Dxyiigah si biinloh ba loh raꞌ
bwiinn; nin ayi chyu gaann chyu naa xtaada ba, chyu naa
xnaan ba, cun chyu naa lasaaꞌ ba, nee ayi za chyu gaann
cuuca guulaa ba, nin ayi chyu gaann za cuuca guhchi ba.
Guhca ba ziga naa Lliiꞌn Dxiohs, tuhbi bixohza nin ba nuu
nabahan para tuꞌpazi.

4Pwihsi gulguiaꞌha balaaca chiꞌh guhcaMelquisedec tuhbi
bwiinn zaꞌca tuhbi bwiinn rooꞌ: laꞌh ba badiꞌhi guehtu xtatita
rooꞌ nuꞌh Abrahn tuhbigah cwaꞌh nin lasahca duxa loh tuh-
bigah tsiꞌh nin bwiꞌhnn ba gahn chin guluhlla gudxihdxi-
nee ba laꞌh rrehyi raꞌ, 5 ya lehyi xteenn Moisehs, rnabwaꞌ
rcaꞌha raꞌ bixohza nin naa raꞌ lasaaꞌ raꞌ guehtu Levih tuhbi
cwaꞌh mweeyi loh raꞌ lasaaꞌ raꞌ ba ziga nin badiꞌhi guehtu
Abrahn laꞌh Melquisedec, nicala naa raꞌ ba llahga guehtu
Abrahn, 6 per laꞌh Melquisedec nicala ayi naa ba bwiinn
lasaaꞌ guehtu Levih, badiꞌhi Abrahn tuhbi cwaꞌh xixteenn
ba laꞌh Melquisedec, ya chiꞌchi bwiꞌhnntaaꞌyi Melquisedec
yihca Abrahn, nicala laꞌh Abrahn naa nin biaꞌhannee Dxiohs
dxyiꞌdxyi, 7neeayinin tuhbibwiinnningacaguiñiꞌguriincaa,
laasii bwiinn nin lasahca ru naa nin ruhnntaaꞌyi yihca nin
gulliaaꞌ ru lasahca. 8Ya lahda nuꞌh nnah, nuu raꞌ bixohza nin
rcaꞌha raꞌ tuhbi diezimu naa raꞌ ba ndxiꞌhw raꞌ nin rahchi;
per ziga laꞌh Melquisedec, loh Xchihtsi Dxiohs ruzeꞌta laꞌh
ba ziga zi tuhbi bwiinn nin nuu nabahan gahca. 9 Niꞌchin
zahca gazeꞌta nuꞌh guehtu Levih nin rcaꞌha tuhbi cwaꞌha
loh lasaaꞌ ba, per laꞌh gahca ba gudxihlli ba tuhbi cwaꞌha
chin badiꞌhi guehtu Abrahn tuhbigah yihca tsiꞌhgah cwaꞌh
laꞌh Melquisedec, 10 laasii nicala nagahdxi chyu lliiꞌn gue-
htu Abrahn chuu chin bagachiꞌloh Melquisedec laꞌh ba, per
bazuhchihpa stoꞌ ba laasii ba biaꞌhan dxyiꞌdxyinee Dxiohs
laꞌh ba zudiꞌhi Ñiꞌh llahga ba, niꞌchin chin laꞌh ba gudxihlli
tuhbi cwaꞌh naa ba ziga nin zeenee gahca raꞌ llahga ñiꞌh.

11 Laꞌh raꞌ bwiinn Israel raꞌ gucaꞌha raꞌ ba xlehyi Moisehs
chin biinloh bixohza nin guhca raꞌ xpwiinn guehtu Levih nin
naa raꞌ lliiꞌn guehtuArohn, per sidela ñahcañuhnn raꞌbixohza
chi ñibahan nayaa raꞌ bwiinn nin gwazahnee lehyi chi, pwihsi
ayi ruñichiꞌhnñuuꞌ stuhbibixohzaninnaazigaguehtuArohn,

sino que tuhbi bixohza nin naa ziga Melquisedec, 12 laasii
chin rdxaꞌh tuhbi bixohza nee lehyi nahpa guidxaꞌh, 13 ya
ziga rñiꞌ xchiꞌdxyi Dxiohs, Daada Jesucristu naa bwiinn guri-
incaa famihyi, ya famihyi raꞌ riiꞌ nagahdxi gaca nin tuhbi
raꞌ ba bixohza, 14 laasii nayaa-nayaa naann nuꞌh naa Daada
Jesucristu tuhbi bwiinn lasaaꞌ guehtu Judah, ya Moisehs ayi
bazeꞌta ba xpwiinn Judah chin bazeꞌta ba bixohza raꞌ.

15 Ya nayaa naa nin rñiꞌ nu nnah, laasii laꞌstuhbi bixohza
cuubi biinloh nin naa ziga gahca guhca Melquisedec, 16 ya
laꞌh ba ayi guhca ba bixohza pur tuhbi lehyi nin ñiñiꞌ xa
ñiinlohba, sinoque laꞌhba guhcababixohzapur guelrnabwaꞌ
nin ba nuu nabahan ba par tuꞌpazi. 17 Squiiꞌ bazeꞌta Dxiohs
laꞌh Ñiꞌh:
Yiꞌh naa luꞌh tuhbi bixohza par tuꞌpazi, ziga guhca tuhbi

bwiinn nin biriaꞌhlahMelquisedec.
18Pwihsi ziꞌchi zi babihxi lehyi galohyi chi, laasii ayi guhca

ñuhnnbwiinnzigabaluuꞌyi lehyi chi. 19Pwihsi ayixlehyidxiꞌh
Moisehs ñuhnn gahn ñibahan zaꞌca bwiinn, per xlawaaꞌha
lehyi chi nahpa nuꞌh tuhbi guelriachii stoꞌ zaꞌca nuꞌh, nin
ruhnn tin riobiiga nuꞌh loh Dxiohs.

20 Per Dxiohs bazuh laꞌh Jesucristu bixohza cun dxyiꞌdxyi
nin guñiꞌchihpa Ñiꞌh cun lah gahca Ñiꞌh, 21 ya spaaldaa raꞌ
bixohza raꞌ guhca raꞌ ba bixohza ayi cun dxyiꞌdxyi nin rñiꞌ
chihpa per bixohza riiꞌ guhca Ñiꞌh bixohza cun dxyiꞌdxyi nin
rñiꞌ chihpa, laasii loh Xchihtsi Dxiohs caa ziga guñiꞌÑiꞌh:
Laꞌh Dxiohs guñiꞌ chihpa, nee ayi guchaꞌh Ñiꞌh xchiꞌdxyi Ñiꞌh,

rahbi Ñiꞌh:
“Yiꞌh naa luꞌh tuhbi bixohza rooꞌ par tuꞌpazi,
ziga gahca guhcaMelquisedec.”

22 Niꞌchin laꞌh Jesucristu naa nin ruhnn zohba dziꞌtsi
dxyiꞌdxyi nin lasahca ru raꞌ riiꞌ, 23 ya snuhn raꞌ bixohza raꞌ
guhca ziahan raꞌ ba, per ziga nahpa rahchi raꞌ ba niꞌchin ayi
nuu para ñazah ru raꞌ ñibahan raꞌ ba, 24per ziga laꞌh Jesucristu
ayi chuu gachi Ñiꞌh stuhbi, niꞌchin nin ayi chuu chapitii xquel
bixohza Ñiꞌh. 25 Pwihsi niꞌchi zan rahca rutaꞌh Ñiꞌh laꞌh
raꞌ bwiinn loh duhlda par tuꞌpazi, rutaꞌh Ñiꞌh garaa raꞌ nin
riabiiga loh Dxiohs pur laꞌh Ñiꞌh laasii ba nabahan Ñiꞌh par
tuꞌpazi tin canaaba Ñiꞌh loh Dxiohs pur xpwiinn Ñiꞌh.

26Pwihsi Jesuhs naa bixohza rooꞌnin rchiꞌhnnuꞌh; laꞌhÑiꞌh
naa Ñiꞌh saantu nin ayi guhpa nin tuhbi duhlda, biriaꞌcaa
Ñiꞌh loh raꞌ bwiinn duhlda ya guyahsa Ñiꞌh guiyaꞌ ru nee
llaaꞌndxibaaꞌ. 27 Ayi naa Ñiꞌh ziga snuhn raꞌ bixohza raꞌ,
nin rdxiinn raꞌ maan raꞌ nee nahpa rutiꞌdxi guhn raꞌ ba
ma guillii-guillii, mwer galoh pur xtuhlda raꞌ ba chiꞌchi pur

xtuhlda raꞌ bwiinn. Per laꞌh Jesuhs tuhbi si batiꞌdxiloh Ñiꞌh
guelrzaꞌcazii; chin gucah Ñiꞌh loh cruhzi, baxiꞌhi Ñiꞌh llarihn
Ñiꞌhpur xtuhlda nuꞌh tin ziꞌchi gudxihlli Ñiꞌh xtuhlda raꞌnuꞌh
par tuꞌpazi. 28 Xlehyi Moisehs rusaaꞌn gaca tuhbi ndxiꞌhw
bixohza nin rahchi, per dxyiꞌdxyi nin guñiꞌ chihpa Dxiohs
gulii Ñiꞌh laꞌhgahca LliiꞌnÑiꞌh nin naa bixohza rooꞌ nin nayaa
nin banabahan zaꞌca par tuꞌpazi.

8
Jesucristu naa nin rñiꞌ loh Dxiohs pur laꞌh nuꞌh

1 Dxyiꞌdxyi nin lasahca ru loh raꞌ dxyiꞌdxyi nin cañiꞌ nuꞌh
naa squiiꞌ: bixohza nin naa xpixohza rooꞌ nuꞌh laꞌh Ñiꞌh gu-
zohba xlahdu derehchu Dxiohs llaaꞌndxibaaꞌ, 2 nee naa Ñiꞌh
bixohza laꞌn yuuꞌ nin naa saantu nadaa, hasta bwiꞌhnnchaꞌyi
Dxiohs; ayi laꞌn guidoꞌ dxiꞌh nin ruhnn chaꞌyi raꞌ bwiinn
loh guidxyiyuh. 3 Pwihsi ziga garaa raꞌ bixohza nin lasahca
ru bibwiꞌhi raꞌ ba tin batiꞌdxi guhn ba guidxaꞌh cun snuh-
nru guhn raꞌ loh Dxiohs nin nuu dxibaaꞌ. Pwihsi niꞌchin
neezaa laꞌh Jesucristu guhpaa Ñiꞌh ziga batiꞌdxiguhn Ñiꞌh
laꞌhgahca Ñiꞌh nez loh Dxiohs. 4 Sidela laꞌh Ñiꞌh nuu gahca
Ñiꞌh loh guidxyiyuh riiꞌ, nin ayi ñahca Ñiꞌh bixohza, laasii loh
guidxyiyuh riiꞌ guyuuꞌ gahca raꞌ bixohza raꞌ nin badiꞌhi guhn
ziga gunabwaꞌ xlehyi Moisehs, 5per dziꞌn raꞌ nin bwiꞌhnn raꞌ
bixohza riiꞌ guhca ziga tuhbi bacaala xteenngaraatiiꞌninnuu
llaaꞌndxibaaꞌ, neenaannnuꞌhnaa raꞌnbacaala laasii baluuꞌyi
Dxiohs laꞌhguehtuMoisehschinbaguuldaaguunnbaxquidoꞌ
Dxiohs, rahbi Dxiohs loh ba:
Bwaꞌha zaꞌca tin guunn luꞌh garaatiiꞌ zigapaꞌhcaa nin

baluꞌyiꞌhn yiꞌh loh dahan Sinaí.
6 Per laꞌh Xpixohza nuꞌh ruhnn Ñiꞌh dziꞌn nin lasahca

ru, laasii laꞌh Ñiꞌh naa Ñiꞌh nin zuu galaayi loh xneziuh
Dxiohs loh raꞌ bwiinn guidxyiyuh, baluuꞌyi Ñiꞌh dxyiꞌdxyi
nin guñiꞌ Dxiohs chin bwiꞌhnn Ñiꞌh dxyiꞌdxyi cuubi loh raꞌ
bwiinn guidxyiyuh. Per dxyiꞌdxyi cuubi raꞌ lasahca duxa
run. 7 Per sidela ñahca ñusaguuꞌdzi stoꞌ raꞌ bwiinn lehyi
nin badiꞌhi Dxiohs galohyi laꞌh Moisehs ayi ñichiꞌhn ñuhnn
Dxiohs stuhbi lligaabacuubi, 8per laꞌhDxiohsbwaꞌhaÑiꞌhayi
bazoꞌbadxiahga raꞌ bwiinn guidxyiyuh xchiꞌdxyi Ñiꞌh, chiꞌchi
rahbi Ñiꞌh loh Xchihtsi Ñiꞌh:
Naꞌh rñiꞌn zadzihn raꞌ dxyih chin guꞌnnahn stuhbi lligaaba,
dxiaꞌhan dxyiꞌdxyineen stuhbi dxyiꞌdxyi laꞌh raꞌ bwiinn Is-

rael neezaa laꞌh raꞌ bwiinn Judah tin guicaꞌha raꞌ ba
dxyiꞌdxyi cuubi,

9 ayi ziga dxiꞌh lligaaba nin bwiꞌhnnaꞌhn chin biaꞌhan
dxyiꞌdxyineen laꞌh xtaada guldooꞌ raꞌ tu laꞌn dxyih raꞌ
nin gunaꞌzuꞌhn naa raꞌ ba chin babweꞌhehn laꞌh raꞌ ba
lahdxyi raꞌ bwiinn Egiptu.

Pwihsi ayi bazoꞌbadxiahga raꞌ ba xchiꞌdxyiꞌhn nin
basiaꞌhanee raꞌn ba, niꞌchin guleꞌhe stoꞌn laꞌh raꞌ ba,

10 pwihsi dxyiꞌdxyi raꞌ nin ruꞌnnahn lligaaba xclaaꞌdzihn
dxiaꞌhan dxyiꞌdxyi loh bwiinn Israel chiꞌchiyi loh
dxyih raꞌ chi naa squiiꞌ,

zuꞌnnahn para chuꞌtii xlehyiꞌhn loh xquelrihn raꞌ ba, nee
zucaꞌh zahn xchiꞌdxyiꞌhn laꞌn lastoꞌ raꞌ ba,

chiꞌchi naꞌh gacaꞌhn Xchiohs raꞌ ba, ya laꞌh raꞌ ba gaca raꞌ
xpwiinn raꞌn.

11Ya nin tuhbi bwiinn ayi guluuꞌyi ba lasaaꞌ baa, nin bwihtsi
ba, gahbi ba:

“Guldxiuꞌnbwaꞌ laꞌh Daada Dxiohs”,
laasii garaa raꞌ bwiinn ziuꞌnbwaꞌ raꞌ ba naꞌh desde nin

biꞌtuꞌhn hasta nin guyuꞌxa,
12 nee zalahsastoꞌn laꞌh raꞌ ba nee zusiaꞌpitiin xtsiꞌn dxaaba

raꞌ ba,
nee ayi ru chuu dxyih gusazaꞌstoꞌn xtuhlda raꞌ ba.

13 Chin luꞌh biaꞌhan dxyiꞌdxyi Dxiohs dxyiꞌdxyi cuubi,
pwihsi dxyiꞌdxyi nin biaꞌhan dxyiꞌdxyi Ñiꞌh galoh naan
dxyiꞌdxyi yuꞌxa, ya ayi ru xi guilasahcan.

9
Guidoꞌ loh guidxyiyuh riiꞌ cun guidoꞌ nin nuu llaaꞌndxibaaꞌ

1 Pwihsi, dxyiꞌdxyi nin biaꞌhan galoh badiꞌhi lehyi chi xa
guunn raꞌ ba chin raann raꞌ ba Dxiohs, neezaa xa gaca guidoꞌ
loh guidxyiyuh tin guhcan chiohpa laꞌn yuuꞌ, 2 ya nin naa
mwer laꞌn hasta laa yuuꞌ nadaa; laꞌn chi zuu gandayehru
cun mweella cun pahn raꞌ nin guhcataaꞌyi pur lah Dxiohs.
Nin raroopa laꞌn yuuꞌ chi nuu dihtsi lahdxi rooꞌ chi 3 ya
nin raroopa dihtsi vehlu (nin zaꞌbi laꞌn tabernaculu chi) laa
yuuꞌ nadaa duxa xteenn Dxiohs. 4 Riꞌchi zuu tuhbi bacuꞌga
dxiꞌba nin rahca guxaꞌhla laꞌn ñiꞌh, dxiꞌba chi naan ganaalla
ohro. Riꞌchi za guyuuꞌ tuhbi dxihn nin nahcu ganaalla ohro
gaduhbitiiꞌ tihxin nin nahpa raꞌ ba ziga tuhbi sehn nin ru-
luuꞌyi ba badiꞌhi Dxiohs xchiꞌdxyi Ñiꞌh laꞌh raꞌ ba naa raꞌ
ba xpwiinn Ñiꞌh, ya laꞌn dxihn ohro chi guyuuꞌ tuhbi ploori
dxiꞌba ohro nin guyuuꞌ tuhbi clahsa pahn nin biriaꞌhlah
manah; laꞌn gahca za dxihn chi guyuuꞌ xpahra guehtu Arohn
nin guleꞌhe nacuubi bwiiꞌn cun tahblu dxiah raꞌ nin bacaꞌh
DxiohsgadziꞌhdxyiꞌdxyininbadiꞌhiÑiꞌh laꞌhguehtuMoisehs,
5 ya yihca dxihn chi zuu chiohpa figuhra xteenn xaanjla

Dxiohs; laꞌh raꞌ aanjla chi naa ziga sehn riꞌchi zuu Dxiohs,
pwihsi riꞌchi nuchaꞌga yihca xihyi raꞌ aanjla raꞌ chi riꞌchi
za ruzaꞌhla bixohza llarihn guidxaꞌh xcweenta xtuhlda raꞌ
bwiinn. Pwihsi ziahan ru dxyiꞌdxyi zahca gazeꞌta nu loh deeꞌ
per nnah hasta riꞌchi gasiaꞌhan raꞌ nun.

6 Ya chin guluhlla bazuhchaꞌyi raꞌ ba garaa deeꞌ, chiꞌchi
riuuꞌtii raꞌ bixohza ziꞌchi zi laꞌn yuuꞌ nadaa tin raann ba
Dxiohs, 7 per laꞌn stuhbi nin raroopa lahta xteenn laꞌn yuuꞌ
chi riuuꞌtii laꞌh dxiꞌh bixohza nin rnabwaꞌ per tuhbi dxiꞌh
dxyih loh tuhbi yihza; ya loh nin riuuꞌtii bixohza nin rnabwaꞌ
chi laꞌn chi nahpa rianee ba rihn xteenn guidxaꞌh tin rutiꞌdxi
guhn ban riꞌchi tin dxiaa xtuhlda ba nee dxiaa za xtuhlda
bwiinn guihdxyi raꞌ, 8per cun deeꞌ raꞌ ruluuꞌyi Spíritu Saantu
Dxiohs laꞌh nuꞌh. Loh nin mwergaloh garoolda laꞌn yuuꞌ
tabernaculu chi hasta raann raꞌ ba laꞌh Dxiohs rahca raann
raꞌ ba Dxiohs loh gaduhbi nin nagahdxi guillaalagaꞌh hasta
naa yuuꞌ nadaa duxa xteenn Dxiohs. 9 Garaa raꞌ nin guhca
galoh naa ziga tuhbi bacaala nin baluuꞌyi xa gacan nnah,
laasii guelguhn raꞌ cun neezaa maan raꞌ nin badiꞌhi raꞌ ba
loh Dxiohs ayi rusiaa zaꞌcan xquelrihn raꞌ bwiinn nin rudiꞌhi
guhn maan raꞌ loh Dxiohs, laasii llarihn maan raꞌ basieꞌwzin
loh xtuhlda raꞌ bwiinn. 10 Deeꞌ naa ganaalla zi nin rahw
bwiinn, nin reeꞌ ba, cun guelrohbañihsa o xilla stuhbi dziꞌn
nin ruhnn bwiinn tin riaa ganaalla tihxi zi ba hasta laꞌn
dxyihyi nin guchaꞌh Dxiohs garaatiiꞌ.

11 Per laꞌJesucristu biꞌ, yannah laꞌh Ñiꞌh naa Ñiꞌh bixohza
rooꞌ xteenn raꞌ dxyiꞌdxyi cuubi nin lasahca ru nnah, Nacu-
ubi naa laꞌn guidoꞌ hasta ruhnn Ñiꞌh dziꞌn xteenn bixohza,
ya nazaꞌca ru cun nayaa ru guidoꞌ cuubi chi nee ayi guh-
cachaꞌyin cun naa raꞌ bwiinn guidxyiyuh, nee ayi za naan
guidoꞌ loh guidxyiyuh riiꞌ. 12 Laꞌh Jesucristu guyuuꞌtiiꞌ laꞌn
hasta naa paꞌcaa yuuꞌ nadaa duxa xteenn Dxiohs, tin ayi
gutiꞌdxi guhn dxiꞌh Ñiꞌh llarihn raꞌ chihva cun guun sino que
llarihn nabahan Ñiꞌh; ya laꞌn yuuꞌ chi guyuuꞌtii Ñiꞌh tuhbi si
par tuꞌpazi, tin ziꞌchi bataꞌh Ñiꞌh laꞌh raꞌ nuꞌh loh duhlda par
tuꞌpazi. 13Garaa ziga guñiꞌ raꞌ bwiinn biaa xtuhlda raꞌ ba naa
squiiꞌ cadxyih rooꞌ: llarihn raꞌ guun, cun llarihn raꞌ chihva,
cun cobadeh xteenn guidxaꞌh nin bacaꞌdxih raꞌ ba laꞌn guidoꞌ
nadaa chi nin baroꞌba raꞌ ba yihca raꞌ bwiinn raꞌ nin nahpa
duhlda. 14 Per sidela basiaa dee raꞌ xtuhlda bwiinn nez tihxi
zi raꞌ ba, ¡balaaca chiꞌh lla llarih Jesucristu ayi dxiaꞌhan gusiaa
xtuhlda bwiinn!, laasii nahpa Ñiꞌh guelnabahan par tuꞌpazi,
laꞌh gahca Ñiꞌh badiꞌhi Ñiꞌh llarihn Ñiꞌh loh Dxiohs ziga tuhbi
guhn nin ayi nin tuhbi duhlda, ya llarihn Ñiꞌh rusiaa loh
xquelrihn nuꞌh pur dziꞌn raꞌ nin ayi xi lasahca tin chuu

nuꞌh loh Dxiohs nin nabahan par tuꞌpazi. 15 Pwihsi niꞌchin
JesucristunaaninrusiaꞌldadxyiꞌdxyinaaÑiꞌhninzuugalaayi
loh Dxiohs llaaꞌndxibaaꞌ neezaa loh raꞌ bwiinn guidxyiyuh
pur xcweenta dxyiꞌdxyi cuubi, ya loh nin guhchi Jesucristu
tin chapitii xtuhlda raꞌ bwiinn cun bwiinn za raꞌ nin bwiꞌhnn
ziga caa loh lehyiMoisehs tinguicaꞌhagaraaninbagudihdxyi
Dxiohs guelnabahan para tuꞌpazi, ziga biaꞌhan dxyiꞌdxyi Ñiꞌh
dez galohtiiꞌ. 16 Dxyiꞌdxyi cuubi riiꞌ naa ziga chin xclaaꞌdzi
tuhbi bwiinn guinabwaꞌ ba xa guigaꞌzi xixteenn ba chin
galda gachi ba, nahpa gucaꞌh bwiinn chi loh tuhbi dxihtsi xa
guigaꞌzin chiꞌchi gucaꞌh lah ba, per chin nnahyi gachi bwiinn
chi ayi xi guilasahca dxihtsi chi. 17 Pwihsi ayi xi guilasahca
dxihtsi chi sidela laꞌhbwiinnninbwiꞌhnnannabahanba; sola
lasahcanchinba laꞌhbaguhchi. 18Pwihsi niꞌchin chinbiaꞌhan
dxyiꞌdxyi Dxiohs cun laꞌh raꞌ bwiinn Israel galoh, nahpa
guhchi tuhbi guidxaꞌh tin billiꞌhi rihn. 19 Chin guluhlla guñiꞌ
Moisehs xcweenta dxyiꞌdxyi raꞌ ziga nin caa loh dxihtsi lehyi
loh raꞌ bwiinn Israel, chiꞌchi gucaꞌha ba llarihn raꞌ bicerru raꞌ
cun llarihn chihva, cun ñihsa, cun dxyihchi xñaa cun tuhbi
lliiꞌdzi yahga nin laa hisopo; chiꞌchi cun lliiꞌdzi yahga chi
baroꞌba ba rihn chi loh dxihtsi chi cun yihca garaa raꞌ bwiinn
raꞌ chi, 20 chiꞌchi rahbi ba:
Rihn riiꞌnaa sehnxteenndxyiꞌdxyi nin biaꞌhandxyiꞌdxyiÑiꞌh

loh tu zizoꞌbapaꞌhcaa guunn tu.
21 Ziꞌchi gahca za baroꞌba Moisehs rihn chi laꞌn guidoꞌ cun

yihca garaa raꞌ nin xchiꞌhn raꞌ bixohza chin raann raꞌ ba
Dxiohs laꞌn guidoꞌ chi. 22 Lehyi xteenn Moisehs rnabwaꞌ
nahpa cun rihn riaa xtuhlda raꞌ bwiinn, ya ayi rahca nayaa
raꞌ ba loh duhlda sidela laꞌh rihn ayi rlliꞌhi.

Llarihn Jesucristu ruziaꞌtii xtuhlda bwiinn raꞌ
23Niꞌchin bichiꞌhn guhchi guidxaꞌh raꞌ riiꞌ nee billiꞌhi llar-

ihn raꞌ ma tin basiaaꞌhan laꞌh raꞌ nin naa ziga xpacaala
raꞌ nin nuu llaaꞌndxibaaꞌ, per nin nuu llaaꞌndxibaaꞌ xchiꞌhn
guilliꞌhi llarihn tuhbi nin lasahca ru, 24 laasii laꞌh Jesucristu
ayi guyuuꞌtii Ñiꞌh laꞌn yuuꞌ saantu nin ruhnn chaꞌyi raꞌ bwi-
inn guidxiyuh, nin naa ziga xpacaala guidoꞌ paꞌcaa xteenn
Dxiohs sino que guyuuꞌtii Ñiꞌh llaaꞌndxibaaꞌ tin cañiꞌÑiꞌh pur
xcweenta raꞌ nuꞌh loh Dxiohs, 25 nee ayi za bichiꞌhn ñilliꞌhi
llarihn Ñiꞌh ziahan ziga nahpa ruhn raꞌ xpixohza rooꞌ raꞌ
bwiinn Israel chin riuuꞌtiinee raꞌba llarihn guidxaꞌh laꞌnyuuꞌ
nadaa duxa xteenn Dxiohs yihza cun yihza. 26 Sidela nahpa
ñuhnn Ñiꞌh ziga ruhnn raꞌ bixohza, nahpa ñahchi Ñiꞌh ziahan
dez chin gurihxchih guidxyiyuh, per nnah chin badzihn
dxyih, baluuꞌyiloh Jesucristu tuhbi dxiꞌh tin laꞌh gahca za

Ñiꞌh badiꞌhi Ñiꞌh llarihn Ñiꞌh loh Dxiohs chin guhchi Ñiꞌh loh
cruhzi, tin ziꞌchi basiaꞌpitii Ñiꞌh xtuhlda raꞌ nuꞌh par tuꞌpazi,
27 laasii garaa raꞌ bwiinn nahpa gachi raꞌ ba tuhbi dxiꞌh, ya
chiꞌchiyi tiidxi raꞌ ba loh xquelguxchisi Dxiohs. 28 Pwihsi
ziꞌchi za laꞌh Jesucristu tuhbi chiꞌh zi baxiꞌhi Ñiꞌh llarihn Ñiꞌh
loh cruhzi tin basiaꞌpitii Ñiꞌh xtuhlda raꞌ ziahan duxa raꞌ
bwiinn. Per nahpa guibiaꞌgarii Ñiꞌh stuhbi ayi tin gusiaꞌpitii
rudxiꞌhÑiꞌhduhlda sinoque tin gutaꞌhÑiꞌh laꞌhgalleebwiinn
nin cabweeza laꞌh Ñiꞌh.

10
1Laasii xlehyi Moisehs naa ziga zi tuhbi bacaala xteenn raꞌ

nin zeꞌnnah, per ayi gacan ziga paꞌcaadxyiꞌdxyi cuubi raꞌ chi;
niꞌchin lehyi cun llarihn guidxaꞌh raꞌnin rlliꞌhi gazohba yihza
ayi gaca guunn zaꞌcan laꞌh raꞌ bwiinn nin riabiiga loh Dxiohs,
laasii ayi nuu gusiaꞌpitii llarihn guidxaꞌh xtuhlda bwiinn.
2 Pwihsi sidela laꞌh lehyi ñahca ñuhnn nayaa laꞌh raꞌ bwiinn
loh duhlda, pwihsi ayi ru ñudiꞌhi raꞌ ba llarihn raꞌ guidxaꞌh
laasii chin guyaꞌpitii xtuhlda raꞌ ba nee loh xquelrihn raꞌ ba
ayi ñuꞌnbwaꞌ ru laꞌh duhlda, 3 per xquelguhchi raꞌ guidxaꞌh
cun guelrudiꞌhi raꞌ ba llarihn raꞌ ma gazohba yihza sola
ralluꞌyin para rusazaꞌn stoꞌ raꞌ ba xcweenta xtuhlda raꞌ ba,
4 laasii llarihn raꞌ guidxaꞌhayi nuugusiaꞌpitii xtuhldabwiinn,
5niꞌchin laꞌh Jesucristu chinbiꞌÑiꞌh loh guidxyiyuh rahbiÑiꞌh
loh Dxiohs:
Ayi xclaaꞌdzi luꞌh llarihn raꞌ guidxaꞌhnin rahchi raꞌ tin gusiaa

raꞌ xtuhlda raꞌ bwiinn.
6Ayiza biuuꞌ stoꞌ luꞌh guhn raꞌ nin gucaꞌdxih raꞌ guidxaꞌh nin

rahca raꞌ tin gusiaa raꞌ xtuhlda raꞌ bwiinn.
7Ya chiꞌchi raꞌpihn:
“Riiꞌ zeꞌldahn tin guꞌnnahn ziga xclaaꞌdzi luꞌh gaca, Daada

Dxiohs”, (ziga nin caa loh dxihtsi raꞌ pur nin sacaꞌhn).
8 Chin guyaꞌloh guñiꞌ Jesucristu dxyiꞌdxyi raꞌ riiꞌ: “Ayi

xclaaꞌdzi luꞌh cun ayi za riuuꞌstoꞌ luꞌh xquelguhchi guidxaꞌh
neezaa guhnnicala zaxquelrcaꞌdxih cun llarihnguidxaꞌhnin
runiꞌhi raꞌbwiinn pur xtuhlda raꞌba ziga caa loh dxihtsi lehyi
guunn raꞌ bwiinn”, 9 ya chiꞌchi rahbi Ñiꞌh: “Naꞌh zeꞌldahn
tin guꞌnnahn ziga paꞌcaa nin xclaaꞌdzi Yuꞌbiluꞌh guꞌnnahn,
Daada Dxiohs”, chiꞌchi basiaꞌpitii Ñiꞌh nin guhca galoh tin
pur llarihn Ñiꞌh gulahchixchih Ñiꞌh dxyiꞌdxyi cuubi nin ba-
siaꞌhannee Ñiꞌh laꞌh nuꞌh nnah. 10 Laꞌh Dxiohs basiaa laꞌh
nuꞌh laasii bwiꞌhnn Jesucristu ziga guhca xigaaba Dxiohs
guxiꞌhi Ñiꞌh llarihn Ñiꞌh chin gucah Ñiꞌh loh cruhzi tuhbi
chiꞌzi par tuꞌpazi. 11 Garaa raꞌ bixohza raꞌ nin naa bwiinn
Israel, ruhn raꞌ ba dziꞌn guillii-guillii tin zeezah rudiꞌhi raꞌ

ba guidxaꞌh chiꞌh zi cun llarihn raꞌ ma, ziga caa loh lehyi,
nicala laꞌh guhn raꞌ chi ayi nuu gusiaꞌpitii duhlda, 12 per laꞌh
Jesucristu tuhbi chiꞌh zi baxiꞌhi Ñiꞌh llarihn Ñiꞌh loh cruhzi
tin basiaꞌpitii Ñiꞌh xtuhlda raꞌ bwiinn guidxiyuh par tuꞌpazi,
chiꞌchi guzohba Ñiꞌh xlahdu derehchu Dxiohs llaaꞌndxibaaꞌ,
13ya riꞌchi cabweeza Ñiꞌh chin gadzihn dxyih gutsiiga Dxiohs
gallee nin rdxyiꞌchinee laꞌhÑiꞌhnez ñaaꞌÑiꞌh. 14Niꞌchin tuhbi
chiꞌh zi gucah Ñiꞌh loh cruhzi tin basiaa Ñiꞌh par tuꞌpazi laꞌh
raꞌbwiinnnin riachiistoꞌ raꞌñiꞌhxchiꞌdxyiÑiꞌh. 15Ziꞌchi gahca
za rñiꞌ Spíritu Saantu Dxiohs loh nuꞌh; nnah Ñiꞌh:
16 Dxyiꞌdxyi nin dxiaꞌhannee raꞌn ba laꞌn dxyih raꞌ chi gaca

squiiꞌ, ―rahbi Dxiohs―, ziguꞌtiin xchiꞌdxyiꞌhn laꞌn
lastoꞌ raꞌ ba,

nee zusiaꞌhan zahn xchiꞌdxyiꞌhn loh xquelrihn raꞌ ba.
17Ya chiꞌchi rahbi Ñiꞌh:

Nin stuhbi ayi gusazaꞌstoꞌnxtuhlda raꞌbanee cunxquelnadx-
aaba raꞌ ba.

18 Niꞌchin chin laꞌh xtuhlda bwiinn ba guyahpitii, ayi ru
rchiꞌhn gudiꞌhi raꞌ ba guidxaꞌh tin chapitii xtuhlda raꞌ ba.

Yannah nahpa chobiiga nuꞌh loh Dxiohs
19 Niꞌchin nnah bwiitsi raꞌ, ayi guidxyihbi tu laasii zahca

gachidxuꞌtii raꞌ nuꞌh laꞌn yuuꞌ nadaa duxa xteenn Dxiohs pur
llarihn Jesucristu. 20Chozahnuꞌh lohneziuhnacuubi, neziuh
xteennguelnabahannacuubi, nin baxaalaÑiꞌhpara laꞌhnuꞌh
pur llarihn gahca Ñiꞌh nin badiꞌhi Ñiꞌh loh Dxiohs tin chuꞌtii
nuꞌh hasta rbweeza Xtaada Dxiohs Ñiꞌh. 21 Jesucristu naa
bixohza rooꞌ nin dziꞌbaloh loh raꞌ xpwiinn Dxiohs, 22 pwihsi
niꞌchin nahpa chobiiga nuꞌh loh Dxiohs cun gaduhbi guel-
nayaa stoꞌxteennnuꞌh, ayi guidxyihbi nuꞌhnee ayi za gatuhyi
loh nuꞌh. Cun guelriachii zaꞌca stoꞌ nuꞌh biaa laꞌn lastoꞌ
nuꞌh loh xigaaba dxaaba nuꞌh, ya tihxi raꞌ nuꞌh bidxiꞌbin
loh ñihsa nayaa, 23 pwihsi chozah dziꞌtsi nuꞌh loh dxyiꞌdxyi
nin gwachiistoꞌ nuꞌh, ayi chyu guchaꞌh xigaaba nuꞌh laasii
zuzaꞌloh Dxiohs xchiꞌdxyi Ñiꞌh nin basiaꞌhannee Ñiꞌh laꞌh
nuꞌh, 24 nee gachidxiꞌhyi za nuꞌh xa guidxiacanee nuꞌh laꞌh
raꞌ lasaaꞌ nuꞌh ziga tuhbi ziga stuhbi raꞌ ba tin ziꞌchi gantsiiꞌhi
lasaaꞌ nuꞌh cun guidiꞌhnn nuꞌh ganaalla dziꞌn zaꞌca. 25 Nin
ayi za chyu guunn ziga ruhnn raꞌ bwiinn raꞌ nin ayi ru riꞌ
chin radxaꞌgalasaaꞌnuꞌh, sino quenahpa gachiguꞌguiꞌw lastoꞌ
lasaaꞌ nuꞌh laasii laꞌh dxyih nin guibiaꞌgarii Daada Jesucristu
zeegadzihn gahxu.

26 Laasii sidela laꞌh nuꞌh cheezah chuu xtuhlda nuꞌh
nicala ba bihn dxiahga nuꞌh xchiꞌdxyi Jesucristu, ayi ru
gaca chapitii xtuhlda nuꞌh, 27 chiꞌchi sihn gachidxunee nuꞌh

guelnadxyiꞌbi xteenn xquelguxchisi Dxiohs, nee bwehla roo
duxa nin guñihchiloh laꞌh raꞌ bwiinn raꞌ nin bidxyiꞌchinee
laꞌh Dxiohs. 28 Chin guyuuꞌ chyuulla tuhbi bwiinn nin ayi
bazoꞌbadxiahga ziga guhcaxlehyi guehtuMoisehs, neenicala
nuu chiohpa o chohnna bwiinn nin naann dziꞌtsi guiñiꞌ raꞌ
ba ayi ruzoꞌbadxiahga ba lehyi chi pwihsi nahpa rahchi ba,
ayi chyu ralahsastoꞌ ñiꞌh laꞌh ba. 29 Pwihsi ¿balaaca xchiꞌh ru
guelrusaꞌcazii duxa nin saca raꞌ nin rusiaꞌha xtuhyi laꞌh Lliiꞌn
Dxiohs, nee cun ziga rbweꞌhestoꞌ raꞌ ba llarihn Ñiꞌh nee rihn
chi naa nin biaꞌhan dxyiꞌdxyi basiaa laꞌh raꞌ ba loh duhlda,
nee rñiꞌyah raꞌ ba laꞌh Spíritu Saantu xteenn Dxiohs, nee laꞌh
ÑiꞌhnaaÑiꞌhnin nadziiꞌhi laꞌh raꞌ ba? 30Laasii ba naannnuꞌh
guñiꞌDxiohs squiiꞌ: “Naꞌh si guꞌnnahnxquel guxchiꞌsihn; naꞌh
zusadxiillihn laꞌh raꞌ ba.” Nee neezaa guñiꞌ Ñiꞌh squiiꞌ: “Laꞌh
nin naa Daada zuhnn guelguxchisi laꞌh raꞌ xpwiinn Ñiꞌh.”
31 ¡Nadxaabaduxa sacabwiinnnindxiaaba laꞌnnaaDxiohsnin
nabahan dziꞌtsi!

32 Pwihsi gulgazaꞌstoꞌ tu xa guhca tu galohyi; chin
gueꞌdu gucaꞌha tu xchiꞌdxyi Dxiohs xa bazuhchihpa stoꞌ tu,
batiꞌdxiloh tu guelrzaꞌcazii duxa laasii gucaꞌha tu xchiꞌdxyi
Dxiohs. 33 Guyuuꞌ raꞌ lasaaꞌ tu nin basiꞌxtuhyi raꞌ ba, nee
guyuuꞌ za raꞌ nin basaꞌcazii laꞌh tu nez delanta loh raꞌ bwiinn
ziahan. Guyuuꞌ za nin badxaꞌgaloh tu loh guelrzaꞌcazii niꞌchi
za batiꞌdxiloh tu guelrzaꞌcazii. 34 Laꞌh tu balahsa stoꞌ tu laꞌh
raꞌ bwiinn raꞌ nin guyuuꞌ lahtsidxiꞌba ya hasta riahxi tu
basaaꞌn tu guleꞌhelluꞌhu raꞌ ba xixteenn tu laasii guhcabwaꞌ
tu llaaꞌndxibaaꞌ nuu guelnazaꞌca par laꞌh tu nin lasahca ru,
nee naan nin ayi ñichilohtiiꞌ. 35 Niꞌchin nnah ayi guñihchi
tu xquelriachiistoꞌ tu xchiꞌdxyi Jesucristu tin niꞌchi guunn
guicaꞌha tu guelnabahan nin ayi ñichilohtiiꞌ. 36 Pwihsi laꞌh
tu nahpa cweeza dziꞌtsi tu tin chin laꞌh tu ba bwiꞌhnn nin
xclaaꞌdzi Dxiohs, ya chiꞌchi zicaꞌha tu nin biaꞌhan dxyiꞌdxyi
Ñiꞌh guicaꞌha tu, 37 laasii xchiꞌdxyi Dxiohs nin biaꞌhan rñiꞌ
squiiꞌ:
Za lliaaꞌyiꞌhn riaꞌdxyi para dxiꞌ nin nahpa dxiꞌ, ayi gacataꞌh

Ñiꞌh.
38 Bwiinn nin nabahan nayaa pur ziga riachiistoꞌ ba

xchiꞌdxyiꞌhn zibahan ba;
per sidela laꞌh ga gusaaꞌn ba chechiistoꞌ ba xchiꞌdxyiꞌhn,
ayi chuu nasaa stoꞌn gwaꞌhahn loh ba.

39Ya laꞌh nuꞌh ayi naa nuꞌh nin rusaaꞌn guelriachiistoꞌ para
ñichiloh nuꞌh loh xtuhlda nuꞌh sino que naa nuꞌh nin zenaꞌhla
tin taꞌh nuꞌh loh xtuhlda nuꞌh laasii riachiistoꞌ nuꞌh.

11
Guelriachiistoꞌ xchiꞌdxyi Dxiohs

1Pwihsi ziga gaapa luꞌh guelriachii stoꞌ naa siguhra zicaꞌha
luꞌh nin cabweeza luꞌh, cun naannloh za luꞌh chuu tuhbi
cohsa nin nagahdxi dxiinloh. 2Biahxinee Dxiohs laꞌh xtaada
guldooꞌ raꞌ nuꞌh laasii gwachiistoꞌ raꞌ ba xchiꞌdxyi Ñiꞌh.

3 Laasii nin riachiistoꞌ nuꞌh, naann nuꞌh bwiꞌhnnchaꞌyi
Dxiohs dxibaaꞌ cun guidxyiyuh pur xchiꞌdxyi Ñiꞌh, laasii nin
rachidiaꞌha raꞌ nuꞌh nnah guhcan loh nin ayi biinloh galohyi.
4 Pur ziga gwachiistoꞌ guehtu Abel xchiꞌdxyi Dxiohs badiꞌhi
guhn ba tuhbi guhn nez loh Ñiꞌh nin nazaꞌca ru loh guhn
nin badiꞌhi bwihtsi ba nin biriaꞌhlah Caín, ya pur niꞌchin
guñiꞌ Dxiohs naa guehtu Abel bwiinn zaꞌca ru. Nnah nicala
laꞌh guehtu Abel guhchi ba, zeezahtiiꞌ zaꞌbi xchiꞌdxyi ba ziga
gwachiistoꞌ ba xchiꞌdxyi Dxiohs.

5 Ziꞌchi gahca za laꞌh Enoc pur ziga gwachiistoꞌ ba laꞌh
Dxiohs, niꞌchinnin zeeneeDxiohs laꞌhba llaaꞌndxibaaꞌ, naba-
han ba ayi guhchi ba, pwihsi ayi ru badxeela raꞌ ba laꞌh Enoc
laasii Dxiohs zeenee laꞌh ba llaaꞌndxibaaꞌ, nee loh Xchihtsi
Dxiohs rñiꞌ galoh nin nagahdxi guzee ba llaaꞌndxibaaꞌ, gu-
luuꞌnasaa ba stoꞌ Dxiohs. 6 Pwihsi ayi nuu cuꞌnasaa luꞌh stoꞌ
Dxiohs sidela ayi riachiistoꞌ luꞌh xchiꞌdxyi Ñiꞌh, laasii ziga
chebiiga luꞌh loh Dxiohs nahpa chechiistoꞌ luꞌh nuu Dxiohs
nee zudiꞌhi Ñiꞌh cohsa zaꞌca laꞌh raꞌ bwiinn raꞌ nin gadxiꞌhyi
laꞌh Ñiꞌh.

7 Nee pur gwachiistoꞌ guehtu Noeh dxyiꞌdxyi nin guñiꞌ
Dxiohs loh ba, chin rahbi Ñiꞌh ziaaba ñihsadxiah nin gueꞌdu
gwaꞌha raꞌbwiinn, chiꞌchi bwiꞌhnnbanin rahbiDxiohs lohba
neebidxyihbi zaba laasii naannba ruzaꞌlohDxiohsdxyiꞌdxyi
nin rñiꞌÑiꞌh, niꞌchin bwiꞌhnnchaꞌyi ba tuhbi barcu rooꞌ tin ayi
ñahchi raꞌ bwiinn lasaaꞌ ba. Laasii gwachiistoꞌ ba xchiꞌdxyi
Dxiohs, niꞌchi baluuꞌyi ba balaaca nin ayi riachiistoꞌ raꞌ bwi-
innguidxyiyuhdxyiꞌdxyininbaluuꞌyiba, niꞌchi gucaꞌhaNoeh
guelnabahan zaꞌca nin gwachiistoꞌ ba xchiꞌdxyi Dxiohs.

8 Pur guelriachiistoꞌ xteenn xchiꞌdxyi Dxiohs nin guyuuꞌ
stoꞌ guehtu Abrahn, chin gudihdxyi Dxiohs laꞌh ba,
bazoꞌbadxiahga ba xchiꞌdxyi Ñiꞌh biriaꞌh ba lahdxyi ba gwah
ba nez hasta biaꞌhandxyiꞌdxyi Dxiohs gudiꞌhi Ñiꞌh guicaꞌha
ba. Pwihsi biriaꞌh ba lahdxyi ba gunaꞌzu nehza ba zee ba
nin ayi gaann ba caa chiꞌh gadzihn ba. 9Pwihsi laasii guyuuꞌ
guelriachii xteenn xchiꞌdxyi Dxiohs stoꞌ guehtu Abrahn,
niꞌchin guyuuꞌ ba ziga tuhbi bwiinnziitu loh yuh raꞌ nin
guxeꞌhla Dxiohs laꞌh ba, guyuuꞌ raꞌ ba laꞌn yuuꞌ dxihdxi raꞌ,
ziga gahca za bwiꞌhnn guehtu Isaac cun guehtu Jacobo, laasii

nee loh raꞌ ba biaꞌhandxyiꞌdxyi Dxiohs gucaꞌha raꞌ ba yuh raꞌ
chi, 10 laasii laꞌh guehtu Abrahn guleeza ba tuhbi guihdxyi
nin zohba dziꞌtsi, tuhbi guihdxyi nin guunnchaꞌyi Dxiohs nee
nin cwachixchih Ñiꞌh.

11 Ziꞌchi za gohpa guehtu Sara guelriachiistoꞌ xchiꞌdxyi
Dxiohs tin nicala guyuꞌxa ba nee gudiiꞌdxi ñuuꞌ lliiꞌn ba, per
gucaꞌha ba guelrnabwaꞌ tin guyuuꞌ lliiꞌn ba laasii gwachi-
istoꞌ ba laꞌh Dxiohs nahpa bazaꞌloh Ñiꞌh xchiꞌdxyi Ñiꞌh nin
biaꞌhannee Ñiꞌh laꞌh ba. 12 Pwihsi laꞌh guehtu Abrahn nicala
zeꞌgadzihn dxyih nin gachi ba, nahpa guyuuꞌ ziahan duxa raꞌ
llahga ba ziga zi dxih raꞌ nin nuu llaaꞌndxibaaꞌ nee cun ziga
za yuhlli nin rii rwaaꞌ ñihsadoꞌ, nin ayi gaca gulaaba bwiinn.

13 Garaa raꞌ bwiinn raꞌ chi guhchi raꞌ ba, nee ayi gucaꞌha
raꞌ ba xiilla nin biaꞌhan Dxiohs dxyiꞌdxyi ñudiꞌhi Ñiꞌh laꞌh raꞌ
ba, ya nin gwachiistoꞌ raꞌ ba xchiꞌdxyi Dxiohs bwaꞌha raꞌ ban
desde zihtu rooꞌ, niꞌchin nin gwachiistoꞌ raꞌ ba laasii naann
raꞌ ba naa raꞌ ba ziga zi bwiinnziitu, caꞌnzaa zi raꞌ ba loh
guidxyiyuh. 14 Pwihsi nin rñiꞌ raꞌ squiiꞌ, cañiꞌ raꞌ ba nayaa-
nayaa cadxiꞌhyi raꞌ ba canehza gaca lahdxyi raꞌ ba. 15 Sidela
laꞌh raꞌ ba ñuhnn raꞌ ba lligaaba xteenn lahdxyi raꞌ ba nin
biriaꞌh raꞌ ba, ñahca ñibiaꞌgarii raꞌ ba riꞌchi, 16 per xclaaꞌdzi
raꞌ ba tuhbi guihdxyi zaꞌca nez nuu Dxiohs llaaꞌndxibaaꞌ,
pwihsiniꞌchin laꞌhDxiohsayi ratuhyi lohÑiꞌhguiriaꞌhlahÑiꞌh
Xchiohs raꞌ ba, laasii nahpa chaꞌyi Ñiꞌh tuhbi guihdxyi zaꞌca
nin chuu raꞌ ba llaaꞌndxibaaꞌ.

17 Pwihsi pur guelriachiistoꞌ xteenn Dxiohs nin guyuuꞌ stoꞌ
guehtu Abrahn, niꞌchin chin badiꞌhi Ñiꞌh tuhbi dziꞌn nagahn
laꞌh ba tin gwaꞌha Ñiꞌh xa guunn ba, gwanee ba laꞌh Isaac
tuhbi lahta tinñudiꞌhiba laꞌhIsaacziga tuhbiguhn lohDxiohs.
Pwihsi ayi biaa ba ñudiꞌhi ba laꞌh tuhbi dxiꞌh lliiꞌn ba chi
guhn loh Dxiohs, nicala biaꞌhannee Dxiohs dxyiꞌdxyi laꞌh ba
18 rahbi Ñiꞌh:
Pur Isaac ziahan llahga luꞌh chuuꞌ.

19 Laasii laꞌh guehtu Abrahn naann dziꞌtsi ba nahpa Dx-
iohs guelrnabwaꞌ tin gucwaꞌhn Ñiꞌh bwiinn loh guelguhchi,
pwihsi ziꞌchi zahca guiñiꞌ nuꞌh ñahca ziga zi guhchi Isaac nee
gubiaꞌgarii babahn bi tin bacaꞌha xtaada bi laꞌh bi stuhbi.

20 Pwihsi ziꞌchi za laꞌh guehtu Isaac guyuuꞌ guelriachiistoꞌ
xteenn xchiꞌdxyi Dxiohs stoꞌ ba niꞌchin bwiꞌhnntaaꞌyi ba yi-
hca guehtu Jacobo cun guehtu Esaú, ya guñiꞌxgah ba xi niꞌca
guunn tuhbigah raꞌ bi. 21 Ziꞌchi za laꞌh guehtu Jacobo guyuuꞌ
za guelriachiistoꞌ xteenn xchiꞌdxyi Dxiohs stoꞌ ba chin laꞌh ba
naa gachi bwiꞌhnntaaꞌyi ba yihca tuhbigah raꞌ lliiꞌn guehtu
Joseh, chiꞌchi gunaꞌzu ba tuhbi yahga gaandxu tin guzuh
chihpa ba guunn ba laꞌh Dxiohs. 22Ziꞌchi za laꞌh guehtu Joseh

guyuuꞌ za guelriachiistoꞌ xteenn Dxiohs stoꞌ ba chin ba naa
gachi ba guñiꞌxgah ba zariaꞌh raꞌ bwiinn Israel loh guihdxyi
Egiptu, guñiꞌ za ba xa nahpa gucaꞌtsi raꞌ ba laꞌh ba.

23 Neezaa xcuzahn raꞌ guehtu Moisehs guhpa guelriachi-
istoꞌ xteenn xchiꞌdxyi Dxiohs, niꞌchin chin guulaa guehtu
Moisehs, loh chiohpa bweꞌhw guluꞌlaꞌn raꞌ ba laꞌh Moisehs
laasii bwaꞌha raꞌ ba chuhla badoꞌyiꞌhn guhca bi nee ayi
bazoꞌbadxiahga raꞌ ba dxyiꞌdxyi nin guñiꞌ rrehyi nahpa gachi
raꞌ biñiꞌn ndxiꞌhw, 24 ya gohpa za guehtu Moisehs guelri-
achiistoꞌ xteenn xchiꞌdxyi Dxiohs stoꞌ ba niꞌchin chin guhca
ndxiꞌhwba ayi gunnah ba ñiriaꞌlah ba lliiꞌn lliiꞌndxaꞌpa rrehyi
Egiptu, 25 sino que bwiꞌhnn ba lligaaba batiꞌdxilohnee ba
laꞌh raꞌ xpwiinn Dxiohs guelrzaꞌcazii xlawaaꞌha ñahxinee ba
guelnasaa raꞌ xteenn duhlda paaldaa si dxyih. 26 Par laꞌh ba
lasahca ru batiꞌdxiloh ba guelrzaꞌcazii ziga nin batiꞌdxiloh
Jesucristu xlawaaꞌha ñicaꞌha ba guelnazaꞌca xteenn Egiptu
laasii cabweeza si ba guelnazaꞌca nin gudiꞌhi Dxiohs laꞌh
ba. 27Pwihsi pur guelriachiistoꞌ xteenn xchiꞌdxyi Dxiohs nin
guyuuꞌ stoꞌ guehtu Moisehs, biriaꞌh ba loh guihdxyi Egiptu
nee ayi bidxyihbi ba xquelnadxyiꞌchi rrehyi, gwazahnee
dziꞌtsi ba ziga naa xigaaba ba ziga nin bwaꞌhaloh ba laꞌh
Dxiohs nin ayi chyu gwaꞌha.

28YapurguelriachiistoꞌxteennxchiꞌdxyiDxiohsninguyuuꞌ
stoꞌ Moisehs bwiꞌhnn ba lañih xteenn paascu, gunabwaꞌ ba
baroꞌba raꞌ ba llarihn raꞌ lliꞌhyi tuhbigah rwaaꞌ yuuꞌ nin
guyuuꞌ raꞌ bwiinn Israel raꞌ tin chin gudiiꞌdxi aanjla xteenn
guelguhchi riꞌchinin tuhbi lliiꞌngaꞌngalohbwiinn Israel ayi xi
gunnee ba. 29 Ya pur guelriachiistoꞌ xteenn xchiꞌdxyi Dxiohs
gudiiꞌdxi bwiinn Israel galaayi ñihsadoꞌ nin laa ñisadoꞌ xñiaa
ziga zi loh yuh bihdzi; ya chin guclaaꞌdzi raꞌ bwiinn Egiptu
raꞌ ñuhnn ziꞌchi za, laꞌlagaꞌh gubiꞌhyi ñihsadoꞌ chi yihca raꞌ ba
ya gwaaꞌñihsa raꞌ ba.

30 Ya pur guelriachiistoꞌ xteenn xchiꞌdxyi Dxiohs gurih
bardadxiahxteennguihdxyi Jericoh laasii galohbiahyi raꞌba
gadiidxi leeꞌ dxiah chi loh gahdzi dxyih, 31 ya pur guelriachi-
istoꞌ guehtu Rahab, tuhbi gunnaꞌh dxaaba, ayi guhchi ba chin
guhchi raꞌbwiinnninayi bazoꞌbadxiahgadxyiꞌdxyi laasii laꞌh
ba bagachiꞌloh ba nee guluuꞌchaꞌyi ba laꞌh raꞌ bwiinn Israel
nin zeegaldaꞌtsi xa naa guihdxyi chi.

32 ¿Xi niꞌca ru guiñiꞌn? Ayi gaca xi guzeꞌta ruhn nee riaꞌdxi
guzeꞌtaꞌhn guehtu Gedeohn, guehtu Barac, guehtu Sansohn,
guehtu Jefteh, guehtu Davihd, guehtu Samuel, neezaa gue-
htu daada raꞌ nin guñiꞌ xchiꞌdxyi Dxiohs. 33 Gallee raꞌ ba
guyuuꞌ guelriachiistoꞌ xteenn xchiꞌdxyi Dxiohs laꞌn lastoꞌ raꞌ
ba, niꞌchin bwiꞌhnn zaꞌca raꞌ ba guelguxchisi, gucaꞌha raꞌ ba



Hebreos 11:34 593 Hebreos 12:2

xquelrahcanee Dxiohs nin biaꞌhan dxyiꞌdxyi gucaꞌha raꞌ ba,
nee basieꞌw za raꞌ ba rwaaꞌ raꞌ bweꞌdzi, 34 basiuꞌyi raꞌ ba
bwehla duxa raꞌ, gulaꞌh raꞌ ba loh guelguhchi tin ayi ñahchi
raꞌ ba cun spahda. Bwiinn raꞌ nin badxahga bazuhchihpa
raꞌ ba laꞌh raꞌ ba guhca nadxipa duxa raꞌ ba, guhca raꞌ ba
bwiinn duxa raꞌ loh guehrru raꞌ, nee bwiꞌhnn raꞌ ba gahn
laꞌh raꞌ xsuldahdu raꞌ bwiinn raꞌ nin bidxyiꞌchinee laꞌh raꞌ
ba. 35 Guyuuꞌ raꞌ gunnaꞌh raꞌ nin gubiaꞌgarii babahn xque-
htaguhla raꞌ ñiꞌh loh guelguhchi, ya snuhn raꞌ ba guhchi
loh guelrzaꞌcazi xlawaaꞌha ñilaꞌh raꞌ ba loh guelguhchi tin
ziꞌchi gucaꞌha raꞌ ba stuhbi guelnabahan nin nazaꞌca ru loh
guelnabahan riiꞌ.

36 Snuhn raꞌ ba batiꞌdxiloh guelrzaꞌcazii nee guñiꞌyah bwi-
inn laꞌhraꞌba, nezaa cuncadehnbiyiꞌbi raꞌbacunbieꞌwraꞌba
laꞌn lahtsidxiꞌba. 37 Ya snuhn raꞌ ba guhchi cun dxiah o chin
guhca raꞌ ba chiohpa taaꞌha cun sierru. Nuu za raꞌ ba guhchi
raꞌ ba cun spahda, snuhn raꞌ ba gurihzaa nezii-neziꞌchi nee
nin guhca lahdxi nin guhta raꞌ ba guhca dxihdxi lliꞌhyi o
dxihdxi chihva, nee batiꞌdxiloh raꞌ ba loh guelrzaꞌcazii duxa.
38 Laꞌh bwiinn riiꞌ nin ayi bichiꞌhn raꞌ ñiꞌh loh guidxyiyuh
nee gurihzaa raꞌ ba nezii-neziꞌchi nez loh yuh bihdzi raꞌ nee
nez laꞌn dahan raꞌ, laꞌn cwehva raꞌ nee cun caacazi nez laꞌn
bataaꞌha raꞌ gubahan raꞌ ba. 39Garaa raꞌ ba nicala biahxinee
Dxiohs laꞌh raꞌ ba pur guelriachiistoꞌ raꞌ ba xchiꞌdxyi Ñiꞌh ayi
gucaꞌha raꞌ ba nin biaꞌhan dxyiꞌdxyi Ñiꞌh loh raꞌ ba, 40 laasii
bwiꞌhnn Dxiohs lligaaba guunn Ñiꞌh tuhbi dziꞌn zaꞌca loh raꞌ
ba. Bwiꞌhnn Dxiohs lligaaba guniꞌhi Ñiꞌh guelnazaꞌca chi laꞌh
nuꞌh nee tuhsi gachicaꞌha raꞌ nuꞌhn cun laꞌh raꞌ bwiinn raꞌ chi
nin biaꞌhan dxyiꞌdxyi guniꞌhi Dxiohsan.

12
Nahpa gazaꞌstoꞌ nuꞌh xa gubahan Jesucristu

1Niꞌchinninnaanuꞌh ziganin zuu galaayi raꞌ garaa raꞌbwi-
inn raꞌ nin baluuꞌyi guelriachiistoꞌ xteenn Dxiohs nin guyuuꞌ
laꞌn lastoꞌ raꞌba. Niꞌchinnahpa gasaaꞌnnuꞌh laꞌhgaraa raꞌnin
ruhnn llahn loh xneziuh nuꞌh, neezaa raꞌ duhlda nin ruchiꞌbi
laꞌh raꞌ nuꞌh loh xquelnabahan raꞌ nuꞌh, tin ayi saca nagahn
nuꞌh chozah nuꞌh loh neziuh nin zoozahnee nuꞌh nez hasta
choo nuꞌh. 2 Niꞌchin nnah nahpa guidiꞌhnn nuꞌh lligaaba
zaꞌca xa bwiꞌhnn Jesucristu nin badiꞌhi guelriachiistoꞌ laꞌh
raꞌ ba nee nin nahpa bazaꞌloh nin gwachiistoꞌ raꞌ ba, ya laꞌh
Jesucristu batiꞌdxiloh Ñiꞌh guelrzaꞌcazii loh cruhzi, nee ayi za
batuhyi lohÑiꞌh pur guelguhchi nin guhchi Ñiꞌh, laasii naann
Ñiꞌh chin ba batiꞌdxiloh Ñiꞌh gallee guelrzaꞌcazii chi zicaꞌha

Ñiꞌh guelnabahan nasaa, nee guzohba Ñiꞌh xlahdu derehchu
Dxiohs nin nuu llaaꞌndxibaaꞌ hasta canabwaꞌÑiꞌh.

3 Gulguiꞌhnn lligaaba zaꞌca laꞌh tu xa batiꞌdxiloh Jesu-
cristu guelrzaꞌcazii loh raꞌ bwiinn duhlda, pwihsi niꞌchin ayi
cweꞌhestoꞌ tuneeayi za guiriaꞌhgahn tu, 4 laasii laꞌh tunnahyi
ayi xi llarihn tu guilliꞌhi loh guelrucaꞌhnee xteenn duhlda.
5 ¿Ta biaꞌldastoꞌ tu dxyiꞌdxyi nin bwiiꞌyidxyiꞌdxyinee Dxiohs
laꞌh tu ziga lliiꞌn Ñiꞌh? Laasii squiiꞌ rñiꞌ loh Xchihtsi Dxiohs,
rahbi Ñiꞌh:
Lliiꞌnahn, ayi cweꞌhestoꞌ luꞌh xquelnah Daada Dxiohs,
nin ayi za guiriaꞌh gahn luꞌh chin cheenee luꞌh tuhbi

dxyiꞌdxah xteenn Ñiꞌh,
6 laasii ziꞌchi ruhnnee Daada laꞌh garaa nin nadziiꞌhi ba nee

rudiꞌhi ba tuhbi guelnah laꞌh raꞌ bwiinn nin raaca lliiꞌn
Ñiꞌh.

7 Sidela laꞌh tu guzuhchihpa lastoꞌ tu loh guelrzaꞌcazii,
pwihsi zacaꞌha Dxiohs laꞌh tu ziga zi tuhbi lliiꞌn Ñiꞌh, laasii
¿chyu guzahn ayi rudiꞌhi tuhbi guelnah laꞌh lliiꞌn ba? 8 Per
sidela laꞌh Dxiohs ayi ruhnnah Ñiꞌh laꞌh tu ziga ruhnn Ñiꞌh
laꞌh raꞌ gallee lliiꞌn Ñiꞌh, ayi naa tu lliiꞌn paꞌh Ñiꞌh; sola naa
tu lliiꞌn duhlda. 9 Ba naann tu chin guhca nuꞌh biñiꞌn loh
guidxyiyuh riiꞌ, baniꞌhi xtaada raꞌ nuꞌh tuhbi guelnah laꞌh
nuꞌh tin bazoꞌbadxiahga raꞌnuꞌhxchiꞌdxyi ba, tin rachidiꞌhnn
nuꞌh ziga nin xclaaꞌdzi ba gaca. Pwihsi ¿xinaa chiꞌh ayi
chyu guzoꞌbadxiahga xchiꞌdxyi Xtaada nuꞌh nin nuu dxibaaꞌ
tin ziꞌchi gapa nuꞌh guelnabahan? 10 Xtaada raꞌ nuꞌh loh
guidxyiyuh riiꞌ baniꞌhi raꞌ ba tuhbi guelnah laꞌhnuꞌh gaduhbi
nin guhca nuꞌh biñiꞌn tin bazoꞌbadxiahga raꞌ nuꞌh xchiꞌdxyi
raꞌ ba, per laꞌh Dxiohs runiꞌhi Ñiꞌh dxyiꞌdxah laꞌh nuꞌh tin
gachidxiaapaanuꞌh tuhbi guelnabahannayaa, tingacanayaa
za nuꞌh ziga naa Ñiꞌh nayaa. 11 Guchii nin tuhbi guelnah
ayi chyu riuuꞌstoꞌ nuꞌhn chin dxuugatiꞌdxiloh raꞌ nuꞌhn rahca
nayaanan, per garaa raꞌ nin rutiꞌdxiloh guelnah raꞌ rcaꞌha raꞌ
ba tuhbi guelnabahan nazaꞌca.

Zizahcazii nuꞌh sidela gasaaꞌn nuꞌh xchiꞌdxyi Dxiohs
12 Niꞌchin pwihsi gulgazuhchihpa naa tu nin badxahga,

nee gulgazuhchihpa za yihca llihbi tu nin badxahga, 13 nee
gulgadxiꞌhyineziuhxteennxchiꞌdxyi Jesucristu tin zuudziꞌtsi
ñaaꞌ tu.

14Gulchiꞌhyi xa guibahannee zaꞌca tu laꞌh gallee raꞌbwiinn,
nee gulchezahnee tuhbi guelnabahan nayaa, laasii garaa raꞌ
nin ayi guibahan nayaa ayi nuu gwaꞌha raꞌ ba loh Daada
Jesucristu. 15Gulguiaꞌha zaꞌca tin ayi chyu tuhbi tu guñihchi
loh xquelrahcaneeDxiohs, nee tin ayi gaca chyu tuhbi tu ziga

xtulbaaꞌ cwaꞌn naltaaꞌ raꞌ nin ruxiꞌn laꞌh bwiinn. 16 Pwihsi
nin tuhbi tu ayi nuu gahpa stuhbi gunnaꞌh loh nehza ga-
loh cheꞌhla tu, nee nin ayi za gaca tu nin ayi riuuꞌ-riaꞌzi
xchiꞌdxyi Dxiohs ziga guhca guehtu Esaúnin batooꞌpur tuhbi
si guelwahw xquelnazaꞌca ba pur naa ba lliiꞌngaꞌn galoh
xtaada ba, 17 nee laꞌh tu ba naann tu, chin guclaaꞌdzi guehtu
Esaúñuhnntaaꞌyi xpaahbayihcaba, sola gudxihldxi dxyiꞌdxyi
xpaah ba laꞌh ba nicala biꞌn duxa ba per ayi ru bidxeela ba xa
ñuhnn ba ñuchaꞌh ba nin bwiꞌhnn ba.

18 Laasii laꞌh tu ayi gwabiiga tu ziga laꞌh raꞌ bwiinn Israel
raꞌ tihxi dahan nin ayi ñahca ñidxiꞌ nin cacadxih cun bwehla
duxa, hasta nacahyi guzihn, hasta cayahca biduhn duxa.
19 Nin ayi za bihn dxiahga tu rsiaaꞌha trompeta, nee cun
rsiaaꞌha xchiꞌdxyi Dxiohs. Bwiinn raꞌ nin bihndxiahga raꞌ
rsiaaꞌha xchiꞌdxyi Dxiohs ayi gudxihpastoꞌ raꞌbanniꞌchin nin
gudxiꞌn chihpa raꞌ ba ayi ru guiñiꞌ Ñiꞌh, 20 laasii ayi gudxihpa
stoꞌ raꞌ ba dxyiꞌdxyi nin guñiꞌÑiꞌh chin rahbi Ñiꞌh: “Chyuchiꞌh
zi tuhbimaannin guicah tihxi dahan riiꞌ, gulchiinma cun dx-
iah o cun tuhbi yahga tuꞌchii.” 21Guelnadxyiꞌbi duxa naa nin
bwaꞌha raꞌ ba riꞌchi, niꞌchin laꞌhgahca guehtu Moisehs rahbi:
“Neezahn cachihchihn cayuhnn guelnadxyiꞌbi.” 22 Laasii
laꞌh tu gwabiiga loh dahan nin laa Siohn, hasta naa lahdxyi
Dxiohs nin nuu nabahan dziꞌtsi, nee guihdxyi Jerusalehn nin
nuu llaaꞌndxibaaꞌ hasta nuu ziahan duxa raꞌ xaanjla Dxiohs
nin badiaaꞌha raann laꞌh Dxiohs. 23 Riꞌchi riiꞌ raꞌ nin naa
raꞌ lliiꞌn Dxiohs, garaa raꞌ nin caalah raꞌ ñiꞌh llaaꞌndxibaaꞌ.
Laꞌh tu gwabiiga loh Dxiohs nin naa Jwehsi xteenn garaa raꞌ
nuꞌh, neezaa loh raꞌ spíritu raꞌ bwiinn zaꞌca nin ba bwiꞌhnn
nayaa Dxiohs. 24Laꞌh za nuꞌh bioobiiga loh Daada Jesucristu
nin rusiaꞌlda dxyiꞌdxyi nee nin zuu galaayi loh Dxiohs nee
loh za bwiinn guidxyiyuh pur dxyiꞌdxyi cuubi nin biaꞌhan
dxyiꞌdxyi Dxiohs, neezaa pur llarihn Jesucristu nin badiꞌhi
Ñiꞌh loh Dxiohs pur laꞌh raꞌ nuꞌh. Llarihn Jesucristu rnaaba
dxiaa xtuhlda raꞌ bwiinn guidxyiyuh, niꞌchin lasahca run loh
llarihn guehtu Abel nin rnaaba gaca guelguxchisi xcweenta
bwiinn nin gudxiinn laꞌh ba.

25 Pwihsi niꞌchin nnah gulgahca nasiin tin ayi cweꞌhecaa
tu nin cañiꞌ loh tu xchiꞌdxyi Ñiꞌh, pwihsi bwiinn raꞌ nin ayi
bazoꞌbadxiahga xchiꞌdxyi Dxiohs nin baluuꞌyi raꞌ bwiinn nin
biꞌ loh guidxyiyuh ayi bilaꞌh raꞌ ba, ziꞌchi za laꞌh nuꞌh ¿xa
guidiꞌhn raꞌ nuꞌh taꞌh raꞌ nuꞌh sidela ayi chyu guzoꞌbadxiahga
xchiꞌdxyi Daada nin zeꞌ llaaꞌndxibaaꞌ? 26 Rsiaaꞌha xchiꞌdxyi
Dxiohs bañiꞌbi guidxyiyuh galoh, per nnah rñiꞌÑiꞌh stuhbi:
Ayi guidxyiyuh si dxiꞌh guñiꞌbiꞌhn pwihsi nnah neezaa dx-

ibaaꞌ.

27 Ya chin bazeꞌta Ñiꞌh stuhbi guñiꞌbi Ñiꞌh guidxyiyuh zah-
cabwaꞌ nuꞌh zadzihn dxyih guiñiꞌbi gallee nin bwiꞌhnnchaꞌyi
Ñiꞌh nee ziñihchiloh raꞌn tin dxiaꞌhan si ganaalla nin ayi nuu
guiñiꞌbi, 28per lahdxyinuꞌhninruniꞌhiDxiohs laꞌhraꞌnuꞌhayi
nuu guiñiꞌbin, niꞌchin gadiꞌhi nuꞌh guelzuxchiilli loh Dxiohs
pur deeꞌ raꞌ tin ziꞌchi gaann nuꞌh laꞌh Dxiohs gaduhbi stoꞌ
nuꞌh, nee cun xquelnadxyiꞌbi nuꞌh tin dxiahxinee Ñiꞌh laꞌh
nuꞌh, 29 laasii laꞌh Xchiohs nuꞌh naa ziga tuhbi bwehla duxa
nin ruñihchilohtiiꞌ.

13
¿Xa guidiꞌhn nuꞌh tin dxiahxinee Dxiohs laꞌh nuꞌh?

1Ayi gucweꞌza tu gaantsiiꞌhi lasaaꞌ tu ziga tuhbi ziga stuhbi
tu; gulcwih ziga zi bwihtsi lasaaꞌ tu. 2Ayi dxiaꞌldastoꞌ tu gaca
tu bwiinn zaꞌca cun bwiinn raꞌ nin gadzihn yihdzi tu, laasii
pur niꞌchi nuu raꞌ ba nin ayi gaann raꞌ ba badiꞌhi raꞌ ba yihdzi
raꞌ ba guleezaa xaanjla Dxiohs.

3Gulgazaꞌstoꞌ tu bwiinn raꞌ nin nuu lahtsidxiꞌba ziga zi nee
laꞌh tu ñieꞌwnee tu laꞌh raꞌ ba; gulguiꞌhnn lligaaba pur bwiinn
raꞌ nin guzaꞌcazii pwihsi nee laꞌh tu ayi nuudxyiꞌdxyi saca tu
ziꞌchi za.

4Nee gallee nuꞌh gachidiꞌhnn lasahca nuꞌh xquelruchinaa
nuꞌh tin guibahan nayaa nuꞌh cun cheꞌhla nuꞌh laasii zuhnn
Dxiohs guelguxchisi laꞌh raꞌ nin ruhnn guelgubwihlli nee nin
rzaꞌbistoꞌ ñiꞌh stuhbi gunnaꞌh. 5 Ayi gucaꞌhstoꞌ tu mweeyi,
guldxiahxi cun nin nahpa si tu laasii squiiꞌ guñiꞌDxiohs: “Ayi
gusaꞌnaꞌhnyiꞌhneeayi za cweꞌhestoꞌnyiꞌh.” 6Niꞌchinayi chyu
guidxyihbi guiñiꞌ:
Daada nin nuu dxibaaꞌ naa nin rahcanee naꞌh,
ayi guidxyihbihn xi chiꞌh zi nin guunnee bwiinn naꞌh.

7 Gulgazaꞌstoꞌ tu laꞌh garaa raꞌ nin baluuꞌyi xa guibahan
zaꞌca tu, nin baluuꞌyi xchiꞌdxyi Dxiohs laꞌh tu; gulguiꞌhnn
lligaaba xa guyaꞌloh xquelnabahan raꞌ ba, nee gulchezahnee
ziga guelriachiistoꞌ xchiꞌdxyi Dxiohs nin guyuuꞌ stoꞌ raꞌ ba.
8 Ayi chuu dxyih guidxaꞌh Jesucristu, ziga guhca Ñiꞌh nnaꞌyi
ziꞌchigahca naa Ñiꞌh nnadxyih nee ziꞌchigahca za gaca Ñiꞌh
par tuꞌpazi. 9 Ayi za gusaaꞌn tu gusiahchi stuhbi bwiinn
lastoꞌ tu cun guriincaa dxyiꞌdxyi nin ruluuꞌyi ba, nee nin ayi
naa ziga xchiꞌdxyi Jesucristu. Mas chaꞌyi chozahnee nuꞌh
loh guelrahcanee nin ruluuꞌyi xchiꞌdxyi Dxiohs xlawaaꞌha
chozahnee nuꞌhxigaaba guelrahw si. Pwihsi ayi xi lasahcatiiꞌ
niꞌchi laasii bwiinn nin gwazahnee lligaaba chi ayi bariaꞌcaa
zaꞌca raꞌ ba.

10 Naaꞌhan ziga ñachidxiaapa nuꞌh tuhbi bacuꞌga
llaaꞌndxibaaꞌ, nee zahca gachidaꞌw nuꞌh nin dziꞌba lohon,

per nin tuhbi bixohza nin zezahnee xlehyi Moisehs ayi gaca
gahw raꞌ ba nin dziꞌba loh bacuꞌga chi, 11 laasii xpixohza rooꞌ
raꞌ bwiinn Israel batiꞌdxi guhn raꞌ ba llarihn raꞌ guidxaꞌh laꞌn
yuuꞌ nin nadaa duxa xteenn Dxiohs tin dxieꞌwloh raꞌ xtuhlda
raꞌ bwiinn raꞌ chi, per ya tihxi raꞌ maan raꞌ chi rcaꞌdxih raꞌ
ban rwaaꞌ guihdxyi chi. 12Ziꞌchi za laꞌh Jesucristu batiꞌdxiloh
Ñiꞌh guelrzaꞌcazii loh guelguhchi rwaaꞌ guihdxyi tin basiaa
Ñiꞌh laꞌh raꞌ bwiinn loh duhlda cun llarihn Ñiꞌh. 13 Niꞌchin
nnah gulchooꞌho choo nuꞌh loh Jesucristu rwaaꞌ guihdxyi tin
gatiꞌdxiloh nuꞌh laꞌh gahca guelrzaꞌcazii cun guelxtuhyi laasii
guchii naa nuꞌh xpwiinn Ñiꞌh, 14 pwihsi loh guidxyiyuh riiꞌ
ayi chyu nahpa tuhbi guihdxyi nin ba naa par tuꞌpazi, niꞌchin
dxuudxiꞌhyi nuꞌh tuhbi guihdxyi nin gueꞌdu dxiꞌ. 15 Pwihsi
niꞌchin nahpa gadiꞌhi nuꞌh guelzuxchiilli loh Dxiohs pur
Jesucristu pwihsi guelzuxchiilli riiꞌ naa ziga tuhbi guhn nin
gadiꞌhi nuꞌh lohDxiohs, pwihsi ¡gadiꞌhi nuꞌhguelzuxchiilli loh
Ñiꞌh cun rwaaꞌ nuꞌh! 16 Neezaa ayi dxiaꞌldastoꞌ tu guunn tu
bwen gacanee tu lasaaꞌ tu ziga tuhbi guelnazaꞌca nin cwachi
tu guhn loh Ñiꞌh tin dxiahxinee Ñiꞌh laꞌh tu.

17Gulgazoꞌbadxiahga xchiꞌdxyi raꞌbwiinnnin rnabwaꞌ laꞌh
tu, laasii nahpa gutiꞌdxi cweenta raꞌ ba loh Dxiohs pur xtsiꞌn
tu, nee gulguiꞌhndxiahxi raꞌba loh xtsiꞌn raꞌba tin sidela gaca
nalaasa stoꞌ raꞌ ba ayi naan tuhbi xiilla guelnazaꞌca para laꞌh
tu.

18 Gulguinaaba loh Dxiohs pur laꞌh nu, laasii naann
dziꞌtsi nu nayaa naa loh xquelrihn nu nee laꞌh nu xclaaꞌdzi
gazoꞌbadxiahga nu gachidiꞌhnn nu dziꞌn zaꞌca loh garaatiiꞌ
raꞌ. 19 Rnaꞌbazahn loh tu, cwidxyi chihpa tu loh Dxiohs pur
naꞌh tin gacanee Dxiohs naꞌh guibiaꞌgariin dxieꞌlda guiaꞌhan
cuun tu.

Tuhbi guelruhnntaaꞌyi cun tuhbi guelrgahpaDsiohsa nin
riaꞌloh

20 Laꞌh Dxiohs nin naa guelrbwihdxyii stoꞌ, nin bacwaꞌhn
laꞌh Jesucristu loh guelguhchi, Jesucristu naa xpallwaaꞌn raꞌ
lliꞌhyi pur llarihn Ñiꞌh nin bwiꞌhnn guzohba dxyiꞌdxyi cuubi
nin ba naa par tuꞌpazi. 21 Dxiohs guunn gaca tu bwiinn
zaꞌca, bwiinn saantu loh xichiꞌhzi nin guiclaaꞌdzi Ñiꞌh guunn
tu, nee guunnee Ñiꞌh laꞌh nuꞌh ziga chiꞌh zi xclaaꞌdzi Ñiꞌh
pur Jesucristu. ¡Gulguiꞌhnn lasahca lah Jesucristu par tuꞌpazi!
Ziꞌchi gaca, pwihsi.

22 Bwiitsi raꞌn, rnaꞌbaꞌhn loh tu ayi guidxyiꞌchinee tu naꞌh
pur chiohpa-choon dxyiꞌdxyi nah nin bacaꞌhn loh dxihtsi
riiꞌ par laꞌh tu. 23 Pwihsi gulgacabwaꞌ nnah, laꞌlasaaꞌ nuꞌh
Timoteu bareꞌh lahtsi dxiꞌba; sidela laꞌh Timoteu gadzihngah
ba riiꞌ, pwihsi dxieꞌldaneꞌhn ba chin dxieꞌldaguiaꞌhan cuun



Hebreos 13:24 598 Hebreos 13:25

tu. 24 GulgahpaDxiohs laꞌh raꞌ gallee raꞌ nin ruluuꞌyi laꞌh tu
nee gallee raꞌ za bwiinnninnaa xpwiinnDxiohs. Ruxeꞌhla raꞌ
bwiinn Italia tuhbi guelrgahpaDxiohs para laꞌh tu. 25Dxiohs
gacanee laꞌh tu nee guunntaaꞌyi Ñiꞌh yihca tu. Pwihsi ziꞌchi
nahpa gaca.

Dxihtsi nin bacaꞌh Santiaꞌgu
GuelrgahpaDxiohs

1 Naꞌh Santiaꞌgu, xmooza Dxiohs nee xmooza Daada Je-
sucristu; rguꞌneezahn tuhbi guelrgahpaDxiohs loh gadziꞌh
bichiohpa cwaꞌh raꞌ bwiinn Israel raꞌ nin riidiꞌchi loh gaduh-
bitiiꞌ guidxyiyuh.

Guelnaann nin runiꞌhi Dxiohs laꞌhnuꞌh
2 Bwiitsi raꞌn, nahpa dxiahxi duxa tu chin gutiꞌdxiloh tu

xi chiꞌh zi raꞌ cohsa nin ruchiꞌhyi xa cweꞌhestoꞌ tu xchiꞌdxyi
Dxiohs, 3 tin ya naann tu chin rzahca tu ziꞌchi, rzahca tun
tin guiduꞌhun gu guchii tu riachii stoꞌ tu xchiꞌdxyi Dxiohs, ya
nahpa gusiꞌdxi tu tin ayi guiriaꞌh gahn tu, 4mas gulguiꞌhnn
pur dxiaca zaꞌca ziga riazah dziꞌtsi tu chi, tin ziꞌchi guunn tu
para dxiaca tu tuhbi bwiinn nin ruhnn lligaaba zaꞌca, bwiinn
nin ayi xi dxiaꞌdxi tiiꞌ.

5 Sibweela chyu tuhbi tu riaꞌdxi ziga guelnaann xteenn
Dxiohs, gulguinaaban loh Dxiohs; laꞌh Ñiꞌh guniꞌhi Ñiꞌhn
laꞌhtu laasii laꞌhÑiꞌhnaaninruniꞌhigaraatiiꞌxiica raꞌ laꞌhnuꞌh
nee ayi rusiaꞌhan Ñiꞌh laꞌhnuꞌh loh nin tuhbi xtuhyi, 6 per
nahpa gachidxiꞌhn nuꞌhn cun guelriachii stoꞌ xteennÑiꞌh nee
ayiruza chyu guidiꞌhnn chiohpa stoꞌ nuꞌh, tin ziga bwiinn
nin ruhnn chiohpa stoꞌ, bwiinn chi naa ziga zi rwaaꞌ ñihsadoꞌ
nin rdzihta tin ñihsadoꞌ garaa lahdu zi riahyinee bwih laꞌhan.
7 Bwiinn nin naa yihca ñiꞌh squiiꞌ mas ayi guunn ba pur
guicaꞌha ba xiilla nez loh Dxiohs, 8 pwihsi laasii ziga tuhbi
bwiinn nin ruhnn chiohpa stoꞌ ñiꞌh naa ba ziga tuhbi bwiinn
nin xclaaꞌdzi tuhbi cohsa nnadxyih ya guillii stuhbi laꞌgaꞌh
cohsa, bwiinn chi ayi ruzaꞌloh ba loh tuhsi dxyiꞌdxyi.

9 Bwihtsi raꞌ nuꞌh nin nadoꞌlaadzi nahpa dxiahxi ba laasii
Dxiohs gucah guiyaꞌ laꞌh ba; 10ya nin nahpamas balaaquiꞌhn
xi cohsa, nahpa dxiahxi za ba laasii ba baluuꞌyi Dxiohs ayi
xi lasahca ba pur xixteenn ba, tin ziga bwiinn nin nahpa
balaaquiꞌhn xcohsa ñiꞌh, bwiinn chi naa ba ziga zi tuhbi
cwaꞌndxiaꞌ, nin ayi nuu gacataꞌh, 11 laasii chin rtahn gubi-
hdxyi ya rahldahohra rucaꞌdxih gubihdxyi laꞌhcwaꞌnchi cun
riaaba dxiaꞌan ya rñihchiloh guelnazaꞌca ru xteennan. Ziꞌchi
za rricu ziñihchiloh ba loh nin caꞌnzaa ba loh xquel guriꞌxi ba.

Hohr nagahn chin rsaguiꞌhi bwiinndxaaba
12 Bwen duxa naa para laꞌh bwiinn nin suudziꞌtsi cun

paseensi chin cagatiꞌdxiloh ba loh guelrzaꞌcazii chin ba guñiꞌ
zaꞌca Dxiohs pur nin bwiꞌhnn ba, chiꞌchi zudiꞌhi Dxiohs tuhbi

prehmiu laꞌh ba nin naa tuhbi curohn xteenn guelnabahan
nin biaꞌhan dxyiꞌdxyi Ñiꞌh desde galohtiiꞌ para laꞌh raꞌ bwiinn
nin gaduhbi stoꞌ radxiꞌhyi laꞌh Dxiohs. 13 Chin chyu tuhbi tu
rieꞌsuh lligaabadxaabayihca tu, ayi guunn tu lligaabaDxiohs
rusadzihn lligaaba dxaaba chi yihca tu, tin Dxiohs ayi ruhnn
Ñiꞌh dziꞌn dxaaba nee nin ayi za rguꞌtii Ñiꞌh lligaaba dxaaba
yihca raꞌ bwiinn. 14 Rallaan naa deeꞌ. Chin tuhbi bwiinn
rgooꞌballehxaxigaabadxaababa laꞌhba, chiꞌchi riaababa loh
lligaabadxaaba. 15Loh lligaabadxaaba riiꞌ riinlohduhlda, ya
loh duhlda riiꞌ chin rahca gurooꞌhon riinloh guelguhchi.

16 Bwiitsi raꞌ, ayi gusaaꞌn tu gusaguiꞌhi tu laꞌh gahca tu;
17 galleetiiꞌ raꞌ cohsa zaꞌca nee cohsa chaꞌyi raꞌ dez guiyaꞌ
biinloh raꞌn, naa raꞌn xteenn Dxiohs nin bwiꞌhnn chaꞌyi dxih
llaaꞌndxibaaꞌ. Dxiohs naa laꞌhgahca Ñiꞌh dez cadxyih, nee ayi
rdxaꞌhtiiꞌ Ñiꞌh. 18 Ya laꞌh gahca xcweenta Ñiꞌh bwiꞌhnn Ñiꞌh
para gaca nuꞌh xpwiinnÑiꞌh laasii gwachii stoꞌnuꞌh xchiꞌdxyi
Ñiꞌh, tin gaca nuꞌh bwiinn galoh loh raꞌ xpwiinn Ñiꞌh.

Nin naa dxyiꞌdxyi nin guchii
19 Pur deeꞌ bwiitsi lasaaꞌ raꞌn, cada tuhbigah tu nahpa

suunasiin tu para gucaꞌhdxiahga tu, per nahpa chilaaꞌdzigah
guiñiꞌ tu ayi gusiooba tu ziga gusiaꞌgarii tu dxyiꞌdxyi, nee
ayi za gaca tu bwiinn nin nagueꞌhlatiiꞌ riaꞌllahn lastoꞌ ñiꞌh,
20 laasii bwiinn nadxyiꞌchi ayi gaca guunn ba nin xclaaꞌdzi
Dxiohs gaca. 21 Niꞌchin gulgasaaꞌn garaa raꞌ cohsa dxaaba
nin gadxah cwaꞌh stoꞌ tu, niꞌchin mas chaꞌyi cun gaduhbi
guelnadoꞌlaadzitiiꞌ gulchechii stoꞌ tu xchiꞌdxyi Dxiohs nin
nuchaꞌyi laꞌn lastoꞌ tu, laasii dxyiꞌdxyi riiꞌ chaꞌyin para
gutaꞌhan xaalma tu loh duhlda.

22 Per gulguiꞌhnn ziga rñiꞌ loh xchiꞌdxyi Dxiohs; ayi guunn
tu ziga zi nin gucaꞌdxiahga sin, laasii sidela ziꞌchi guunn tu
zusaguiꞌhi tu laꞌhgahca tu. 23 Bwiinn nin rihn si xchiꞌdxyi
Dxiohs nee ayi rzoꞌbadxiahga ban, bwiinn chi naa ba ziga
zi tuhbi bwiinn nin rwaꞌha loh ñiꞌh loh tuhbi dxiahwahan;
24 rwaꞌha ba xa naa ba nee chin riaꞌloh rwaꞌha ba xa naa ba
zeezah la riaꞌlda stoꞌbaxanaaba. 25Perbwiinnninayi riaꞌlda
stoꞌñiꞌhnin rihnba sinoque rwaꞌhazaꞌcaba lohdxyiꞌdxyi nin
rutaꞌh loh duhlda nee ruhnn ba ziga rnabwaꞌ dxyiꞌdxyi riiꞌ,
pwihsi ziahxi duxa ba cun nin chiꞌh zi guunn ba.

26 Sidela nuu tuhbi tu nastoꞌ tu naa tu tuhbi bwiinn nin
raann duxa laꞌh Dxiohs, per ayi ruhnn tu gahn gusieꞌw tu
rwaaꞌ tu, pwihsi laꞌh gahca tu rusaguiꞌhi tu laꞌhtu, ya ziga
guelriachii stoꞌxteenn tuayi xi galluꞌyitiiꞌhin. 27Dxyiꞌdxyi nin
ayi xi dxiimma nuutiiꞌ, nin naa nayaa nez loh Dxiohs nin naa
Xtaada nuꞌh naa deeꞌ: Gulgahcanee laꞌh raꞌ bizahbi raꞌ cun

laꞌh raꞌ gunnaꞌh nin guhchi cheꞌhla raꞌ ñiꞌh chin rchiꞌhn raꞌ
ba xiilla cohsa, nee gulguiaꞌha tin ayi chuu dxiimma tu cun
cohsa dxaaba xteenn guidxyiyuh.

2
Ayi chyu guunn guriin-guriin cun cada tuhbigah bwiinn

1 Bwiitsi raꞌ, laꞌhtu ziga ya gwachii stoꞌ tu xchiꞌdxyi Daada
Jesucristu nin nahpa garaa llaꞌñih, ayi nuu guunn tu guriin-
guriin cun cada tuhbigah raꞌ bwiinn. 2 Ziga gazoꞌba nuꞌh;
chuꞌtii tuhbi bwiinn nin nahcu lahdxi zaꞌca laꞌn xquidoꞌ tu
cun nuu ñihyi zaꞌca naa ba, ya neezaa tuhbi bwiinn prohbi
chuꞌtii nee nahcu ba lahdxi rramienda, 3 ya ziga guunn chiꞌh
tu mahzi guunn lasahca tu laꞌh nin nahcu lahdxi zaꞌca guiñiꞌ
tu loh ba squii: “Guzohba yahgaxiiyi zaꞌca riiꞌ”, ya bwiinn
prohbi guunnee tu stuhbi forma gahbi tu: “Riꞌca guzuꞌnchii
yiꞌh”, o guiñiꞌ tu gahbi tu: “Ziga yiꞌh loh yuh guzohba”, 4 ya
ziꞌchi rluuꞌyi guriinca cayuhnn tu loh gahca raꞌ lasaaꞌ tu,
nee caywaꞌha dxaaba tu loh lasaaꞌ tu. 5 Bwiitsi raꞌ, gul-
gacaꞌdxiahga dee: Dxiohs gulii laꞌh bwiinn nin naa prohbi
loh guidxyiyuh riiꞌ tin gaca rricu raꞌ ba loh guelriachii stoꞌ
xteenn xchiꞌdxyi Dxiohs tin para guicaꞌha raꞌ ba ziga herensi
nez dxibaaꞌ hasta nuu Dxiohs, laasii ziꞌchi naa dxyiꞌdxyi nin
badiꞌhiÑiꞌh laꞌhraꞌbwiinnninnadziiꞌhiÑiꞌh. 6Neemahzi ziga
laꞌhtu rusiꞌxtuhyi tu laꞌh bwiinn prohbi, nee ¿tayi rricu dxiꞌh
naa nin rusaꞌcazii laꞌhtu loh xtsiꞌn tu nee nin rgooꞌballehxa
laꞌhtu nez loh guxchisi? 7 ¿Tayi laꞌh raꞌ dxiꞌh ba nin rñiꞌyah lah
Dxiohs nin rachibwihdxyi nuꞌh, Dxiohs nin basiaa laꞌhnuꞌh
loh duhlda?

8 Sibweelaa guchii tu zeezah tu ziga rñiꞌ loh xchihbru
rooꞌ Dxiohs cun cweenta squiiꞌ: “Guhca nadziiꞌhi bwiinn
lasaaꞌ luꞌh ziga nadziiꞌhi luꞌh yiꞌh gahca”, pwihsi bwen naa
ziga cayuhnn tu, 9 per sidela guriin-guriin cayuhnn tu cun
cada tuhbigah raꞌ bwiinn, pwihsi ayi rgaꞌha cayuhnn tu nuu
xtuhlda tu nee naa tu bwiinn duhlda loh lehyi xteennDxiohs,
10 ya ziga nuu tuhbi bwiinn nin ruzoꞌbadxiahga garaatiiꞌ
dxyiꞌdxyininnaaxteenn lehyi, peryanuu tuhbinninruñihchi
ba, pwihsi ya pur tuhbi dxyiꞌdxyi xteenn lehyi chi naa ba
tuhbi bwiinn duhlda loh galleetiiꞌ dxyiꞌdxyi nin naa lehyi
xteenn Dxiohs. 11 Pwihsi laꞌhgahca Dxiohs nin guñiꞌ: “Ayi
guyihdxyi luꞌh laꞌh gunnaꞌh nin naa cheꞌhla stuhbi bwiinn”,
nee neezaa guñiꞌÑiꞌh: “Ayi chiinn luꞌh bwiinn.” Pwihsi sidela
ayi naa luꞌhbwiinn gubwihlli per rdxiinn luꞌhbwiinn, pwihsi
ya ziꞌchi ayi cagazoꞌbadxiahga luꞌh ziga naa xlehyi Dxiohs.
12 Laꞌhtu nahpa guiñiꞌ tu nee guunn tu ziga zi bwiinn raꞌ
nin tiidxi loh guelguxchisi xteenn Dxiohs nin rutaꞌh laꞌhnuꞌh

loh duhlda, 13 ya ziga bwiinn raꞌ nin ayi balahsa stoꞌ raꞌ ñiꞌh
lasaaꞌ raꞌ ñiꞌh, bwiinn chi chin tiidxi za ba loh guelguxchisi
xteennDxiohs ayi za galahsa stoꞌÑiꞌh laꞌhba; per ziga bwiinn
nin balahsa stoꞌ ñiꞌh laꞌh stuhbi bwiinn lasaaꞌ ba, bwiinn chi
zwaꞌha zaꞌca Dxiohs loh ba hohra nin gaca jwiisi.

Xcweenta guelriachii stoꞌ cun xcweenta dziꞌn zaꞌca
14 Bwiitsi raꞌ, ¿xi galluꞌyi sibweelaa tuhbi tu guiñiꞌ nuu

guelriachii stoꞌ xteenn Dxiohs stoꞌ tu nee ayi xi dziꞌn zaꞌca
cayuhnn tu? Sidela ziꞌchi naa xmohda tu, ¿ta zuhnn chiꞌh
guelriachii stoꞌ chi gahn taꞌh tu loh duhlda? 15 Ziga gazuh zi
raꞌ nuꞌh, ziga tuhbi bwihtsi raꞌ nuꞌh o tuhbi bizaaꞌn raꞌ nuꞌh
riaꞌdxi raꞌ xahba raꞌ ba cun xquelwahw raꞌ ba para tiidxi raꞌ
ba dxyih, 16 ya guiñiꞌ tuhbi tu loh ba squiiꞌ: “Dxyih riiꞌ tiidxi
zaꞌca luꞌh, guhta xahba luꞌh cun gudahw”, per ayi rudiꞌhi
tu nin rchiꞌhn tihxi bwiinn riiꞌ, ¿xi galluꞌyi chiꞌh ziga squiiꞌ?
17Ziꞌchi gahca za rahca cun guelriachii stoꞌ laꞌh Dxiohs sidela
ayi guluuꞌyi bwiinn loh dziꞌn zaꞌca nin ruhnn ba, ya ziga
guelriachii stoꞌ ba pur tuhsin naan ziga tuhbi cohsa guuchi.

18 Laasii pwehda ziuuꞌ tuhbi nin guiñiꞌ: “Yiꞌh nahpa luꞌh
guelriachii stoꞌ xteenn Dxiohs stoꞌ luꞌh, nee naꞌhyi ruꞌnnahn
dziꞌn zaꞌca. Pwihsi baluuꞌyi guelriachii stoꞌ xteenn luꞌh nin
naa xchiꞌdxyi Dxiohs xteenn luꞌh naꞌh xcweenta ziga nin ayi
naa xtsiꞌn zaꞌca luꞌh loh nin ruhnn luꞌh, ya naꞌh guluꞌyiꞌhn
yiꞌh xcweenta guelriachii stoꞌ xteꞌnnahn pur xcweenta dziꞌn
zaꞌca nin ruꞌnnahn.” 19 Yiꞌh nahpa luꞌh zirooꞌ jweersi xteenn
guelriachii stoꞌ tin para riachii stoꞌ luꞌh nuu tuhbi dxiꞌh Dx-
iohs, niꞌchin nin bwen naa ziga ruhnn luꞌh; ¡per nee raꞌ za
bwiinndxaaba riachii stoꞌ ba deeꞌ nee rchihchi raꞌ ba cun
guelnadxyiꞌbi! 20 Per ¿tayi nnaa luꞌh dxiuꞌnbwaꞌ luꞌh cohsa
zaꞌca? ¡Bwiinn paꞌhyi! Ya sibweelaa guelriachii stoꞌ nin
nahpa luꞌh ayi ruluuꞌyirun xteenn dziꞌn zaꞌca nin ruhnn luꞌh,
pwihsi naan ziga zi tuhbi guelriachii stoꞌ guuchi. 21 Dxiohs
bwiꞌhnn bwiinn zaꞌca laꞌh guehtu Abrahn, bwihtsi chieempa
rooꞌ nuꞌh pur cweenta nin bwiꞌhnn ba chin ñudiꞌhi guhnn
ba laꞌh guehtu Isaac lliiꞌn ba nez loh Dxiohs para ñahchi bi.
22 Pwihsi ya rwaꞌha luꞌh cweenta xteenn guehtu Abrahn;
guelriachii stoꞌ xteenn ba baluuꞌyi ba cun nin bwiꞌhnn ba,
nee guelriachii stoꞌ xteenn ba bazaaꞌhan pur xcweenta nin
bwiꞌhnn ba. 23 Ziꞌchi guyaꞌloh guzohba nin rñiꞌ loh Xchihtsi
Dxiohs ziga rahbin: “Abrahn gwachii stoꞌ ba nin guñiꞌDxiohs
loh ba, niꞌchin basiaꞌpitii Dxiohs xtuhlda ba, gucaꞌhaÑiꞌh laꞌh
ba ziga tuhbi bwiinn nayaa”, ya neezaa bigaꞌha za ba guhca
ba tuhbi mihgu xteenn Dxiohs.

24 ¿Gu rwaꞌha tu, pwihsi, Dxiohs rcaꞌha Ñiꞌh laꞌh tuhbi
bwiinn zigabwiinnninayi xi xtuhldañiꞌhpurxcweentadziꞌn

zaꞌca nin ruhnn ba, ayi pur cweenta si dxiꞌh ziga nin riachii
stoꞌ ba? 25 Ziꞌchi gahca za guzahca guehtu Rahab, naan nin
gubahan loh guelgubwihlli; per basiaꞌpitii Dxiohs xtuhlda
ba pura dziꞌn zaꞌca nin bwiꞌhnn ba chin badiꞌhi ba yihdzi
ba guyuuꞌlaꞌn chiohpa bwiinn Israel nin gwaguiaꞌha xa naa
guihdxyi nin nuubanee purnin bwiꞌhnnbabwenbalaloh ba
laꞌh raꞌ ba tin bazuunehza ba bwiinn riiꞌ nez stuhbi neziuh.
26 Pwihsi ziga tihxi bwiinn, sidela aadxin spíritu, naa tihxi
bwiinnchi tuhbi tihxi guuchi; pwihsi ziꞌchi za zigaguelriachii
stoꞌnaanziga cohsa guuchi sidela ayi guluuꞌyi xcweentadziꞌn
zaꞌca nin ruhnn cada tuhbigah raꞌ nuꞌh.

3
Dxyiꞌdxyi dxaaba raꞌ nin rreꞌh rwaaꞌ bwiinn

1Bwiitsi raꞌ, ayi nahpa chuu ziahan nin gaca ziga mwehsu
loh tu tin ya naann tu mwehsu mahzi rahca guelguxchisi
xcweenta, 2 laasii garaa raꞌ nuꞌh ziahan bweelta rzah ñaaꞌ
nuꞌh loh duhlda, ya pwihsi sidela nuu tuhbi raꞌ nuꞌh ayi xi
ruñihchi pur dxyiꞌdxyi nin rñiꞌ bwiinn chi, pwihsi naa ba
tuhbi bwiinn zaꞌca, laasii rahca za rucweꞌza ba laꞌh gaduh-
bitiiꞌ tihxi ba. 3 Chin rachiguu nuꞌh frehn rwaaꞌ ziga maan
gwahyi tin chee ma nez hasta chiꞌh zi guiclaaꞌdzi nuꞌh, ya
ziꞌchi nahpa rasiaayi nuꞌh gaduhbi tihxi ma nez chiꞌh zi chyu
xclaaꞌdzi. 4 Gulguiaꞌha za laꞌh raꞌ barcu nicala gurooꞌ raꞌn
per bwih nin rcaꞌh naa laꞌhan nahpa jweersi; per bwiinn nin
rusazah laꞌhan cun tuhbi dxiꞌba biꞌtuꞌhn nin laa timón, ru-
siaꞌhyi ba barcu nez chiꞌh zi xclaaꞌdzi ba. 5Ziꞌchi gahca za cun
luhdxyi bwiinn, naan taayi biꞌtiꞌhn tihxi bwiinn per zahca
guiñiꞌin ziahan rooꞌ raꞌ cohsa rooꞌ. ¡Caa loh dahan rooꞌ ayi
rcaꞌdxihin cun tuhbi bwehla biꞌtiꞌhn! 6 Nee luhdxyi bwiinn
naan ziga zi bwehla, nee naan ziga zi tuhbi guidxyiyuh cohsa
dxaaba nin nuu tihxi nuꞌh; ruhnn dxiimman laꞌh gaduh-
bitiiꞌ bwiinn, zohbadxih gahcan pur gabihldxyi nee ruhnnan
gucaꞌdxihin yiꞌh loh gaduhbitiiꞌ xquelnabahan luꞌh. 7Bwiinn
rahca ruhnn nadoꞌ ba galleetiiꞌ maan duxa raꞌ, maan raꞌ nin
zohba xihyi ñiꞌh, bweꞌlda raꞌ nee maan ñihsa raꞌ, nee ruhnn
nadoꞌ ba ma; 8 per luhdxyi bwiinn ayi ruhnn raꞌ ba gahn
gaca nadoꞌon, naa luhdxyi bwiinn ziga zi tuhbi cohsa dxaaba
nin ayi rsaaꞌn gaca nadoꞌ, nee gadxah chihpan benehnu nin
rdxiinn laꞌh bwiinn. 9 Cun luhdxyi gahca nuꞌh riiꞌ rachiñiꞌ
zaꞌca nuꞌh laꞌh Dxiohs Xtaada nuꞌh, nee cun luhdxyi gahca
za nuꞌh rachiguꞌdii nuꞌh laꞌh raꞌ bwiinn raꞌ nin bwiꞌhnnchaꞌyi
Ñiꞌh, bwiinn raꞌ nin rñah ziga naa Ñiꞌh. 10 Rwaaꞌ gahca
nuꞌh rachiñiꞌ zaꞌca nuꞌh lah Dxiohs, nee cun laꞌhgahcazan
rguꞌdii za nuꞌh laꞌh raꞌ bwiinn. Bwiitsi raꞌ; deeꞌ ayi gacan

squiiꞌ. 11¿Ta ruhnn tu lligaabahasta rtahnnñihsanahxi zahca
guitahnn ñihsa ltaaꞌ? 12Bwiitsi raꞌ, ¿ta ruhnn tu lligaaba tuhbi
yahgañiigu guniꞌhin aceituhna, o zahca guicahñiigu loh tuhbi
yahga uhba? Ziꞌchi gahca za tuhbi bizee ñihsa nahxi ayi nuu
guitahnn cun nee ñihsa nallihin.

Guelnaann xteenn Dxiohs nin zeꞌ nez dxibaaꞌ
13 ¿Chyu niꞌca loh garaatiiꞌ tu nuu guelnasiin yihca tu nee

naann duxa tu? Pwihsi bwiinn chi nahpa guluuꞌyi ba cun
dziꞌn zaꞌca nin ruhnn ba cun guelnadoꞌlaadzi nin rudiꞌhi
xquelrahcabwaꞌ ba laꞌh ba, 14 per sidela laꞌhtu rzaꞌbi stoꞌ tu
xixteennbwiinnnee ruhnn tudziꞌnpara laꞌhgahca tu, pwihsi
ayi guunn nayachi tu laasii laꞌhtu naa nin ayi xi gahntiiꞌ
tin deeꞌ naa ziga cañiꞌ luꞌh dxyiꞌdxyi rusaguiꞌhi si xcweenta
xchiꞌdxyi Dxiohs, 15 laasii guelnaann riiꞌ ayi naan nin zeꞌ
pur xcweenta Dxiohs, sino que naan guelnaann xteenn loh
guidxyiyuh riiꞌ pur xcweenta bwiinndxaaba, 16 laasii hasta
nuu guelrzaꞌbi stoꞌ xixteenn bwiinn, nee guelrzaaꞌ ziga xi
gaapa bwiinn, riꞌchi za nuu dxixiꞌhw nee garaalohtiiꞌ cohsa
dxaaba. 17 Per bwiinn nin nahpa guelnaann nin zeꞌ pur
Dxiohs nahpa ba tuhbi guelnabahan nayaa, nee ayi naa raꞌ
ba bwiinn dxixiꞌhw, bwiinn nadoꞌlaadzi raꞌ ba; nee ayi ruhnn
si raꞌ ba lligaaba pur xcweenta gahca raꞌ ba, nee ralahsa stoꞌ
raꞌ ba lasaaꞌ raꞌ ba, ganaalla dziꞌn zaꞌca ruhnn raꞌ ba nee ayi
zee-zeꞌ xigaaba raꞌ ba nee ayi za ruhnn raꞌ ba ziga ruhnn raꞌ
bwiinn raꞌ nin ayi ruzaꞌloh xchiꞌdxyi raꞌ ñiꞌh. 18Ya bwiinn raꞌ
nin rdxiꞌhyi guelrbwihdxyii stoꞌ, guelrbwihdxyii stoꞌ rbahchi
raꞌ ba tin rcaꞌha za raꞌ ba tuhbi guelnabahan nayaa nez loh
Dxiohs ziga nin gaca xquelnazaꞌca raꞌ ba.

4
Ninmahzi nadziiꞌhi loh guidxyiyuh que no laꞌh Dxiohs

1 ¿Ca nehza riinloh dxixiꞌhw nee cun guelrdxihndxinee
lasaaꞌ bwiinn nee cun ziga guelrcaꞌh puñehta lasaaꞌ tu? Zeꞌen
nez loh raꞌ lligaaba dxaaba nin guillii-guillii cabwihdxihndxi
nez laꞌn lastoꞌ tu, naa raꞌn nin rusuhdzitiiꞌ loh xigaaba tu.
2 Laꞌhtu rzaꞌbi stoꞌ tu gaapa tu xi cohsa, nee coma ayi nahpa
tun niꞌchin mejor rdxiinn tu bwiinn, nee rzaꞌbi za stoꞌ tu
xixteenn lasaaꞌ tu, nee coma ayi nuu guicaꞌha tu cohsa raꞌ
nin rzaꞌbi stoꞌ tu, ya chiꞌchi cun dxyigah dxixiꞌhw cun rdx-
ihndxinee lasaaꞌ tu. Ayi rdxeela tu nin xclaaꞌdzi tu laasii
laꞌhtu ayi rnaaba tun loh Dxiohs. 3 Ya sidela guinaaba tun,
per ayi za guicaꞌha tun laasii rnaaba tun cun lligaaba dxaaba,
laasii xclaaꞌdzi tun tin guxiꞌn tun ziga chiꞌh zi xclaaꞌdzi tu.
4 ¡Bwiinn yaꞌdxi raꞌ! ¿Tayi gaann tu bwiinn nin xclaaꞌdzi
guunn raꞌ dziꞌn nin ruhnn raꞌ bwiinn guidxyiyuh, bwiinn

chi rdxyiꞌchinee ba laꞌh Dxiohs? Niꞌchin sidela nuu chyu
tuhbi tu nin xclaaꞌdzi chezah loh nin rahca loh guidxyiyuh
riiꞌ, bwiinn chi rdxyiꞌchinee laꞌh Dxiohs. 5Pwihsi pur niꞌchin
rñiꞌ loh Xchihtsi Dxiohs squiiꞌ: “Spíritu nin baniꞌhi Dxiohs
lastoꞌ nuꞌh rucaꞌh duxa stoꞌ Ñiꞌh laꞌhnuꞌh laasii xclaaꞌdzi Ñiꞌh
guinabwaꞌ Ñiꞌh laꞌhnuꞌh.” 6 Per laꞌh Dxiohs rahcanee Ñiꞌh
laꞌhnuꞌh mahzi ru cun guelruhnntaaꞌyi xteenn Ñiꞌh, pwihsi
loh Xchihtsi Dxiohs rñiꞌ squiiꞌ: “Dxiohs rdxyiꞌchinee Ñiꞌh
laꞌh raꞌ bwiinn nayachi raꞌ per rahcanee Ñiꞌh laꞌh raꞌ bwiinn
nadoꞌlaadzi.” 7 Pwihsi gulgazoꞌbadxiahga xchiꞌdxyi Dxiohs,
nee gulgachihpa stoꞌ tu tin ayi gudiꞌhi tu lugahri gusiahchi
bwiinndxaaba lastoꞌ tu, ya chin gwaꞌhabaayi guunnbagahn,
chiꞌchi gulluꞌn ba. 8 Gultaꞌbiiga nez loh Dxiohs, ya ziꞌchi
zieꞌbiiga za Ñiꞌh lastoꞌ tu. Bwiinn duhlda raꞌ gulgazuh nayaa
naa tu; ya laꞌhtu nin xclaaꞌdzi gucaꞌh stoꞌ ñiꞌh laꞌh Dxiohs
cun loh guidxyiyuh riiꞌ tuhsi juunta, gulguiꞌhnn nayaa lastoꞌ
tu. 9 Gulcuꞌnalaasa stoꞌ tu pur xcweenta xtuhlda tu, niꞌchin
guldxiꞌnneeguldxiinnguelriaa lasaaꞌ lastoꞌ tuneegulgachaꞌh
guelrullihdzi pur guelruꞌn ya guelriahxi pur guelnalaasa.
10Gulgasaguuꞌdzi stoꞌ tu nez loh Dxiohs tin para gucah guiyaꞌ
Ñiꞌh laꞌhtu.

Ayi guiñiꞌyah tu lasaaꞌ tu
11 Bwiitsi raꞌ, ayi guiñiꞌyah lasaaꞌ tu tin nin rñiꞌyah lasaaꞌ

raꞌ o nin ruhnn nayachi rñiꞌyah bwiinn chi laꞌh xlehyi Dx-
iohs nee rwaꞌha dxaaba ban; ya sidela ruluuꞌyi xcwihin luꞌh
xcweenta lehyi, rahca luꞌhnin ruhnn guelguxchisi xlawaaꞌha
nin guzoꞌbadxiahga luꞌh lehyi. 12Per sola nuu tuhbi dxiꞌh nin
baniꞌhi lehyi cun tuhbi si za nin naa jwehsi, nee laꞌh gahca
Ñiꞌh nin zahca gutaꞌh laꞌh bwiinn loh duhlda o guñihchiloh za
Ñiꞌh laꞌh bwiinn; per ziga yiꞌh ¿Chyu naa luꞌh tin guluuꞌyi luꞌh
xcwihin laꞌh stuhbi bwiinn?

Ayi gaann nuꞌh xi niꞌca gaca guillii
13 Yannah gulgacaꞌdxiahga deeꞌ laꞌhtu nin rñiꞌ raꞌ:

“Nnadxyih o guillii guzoo nu tal guihdxyi, riꞌchi guidxuu nu
tuhbi yihza guidiꞌhnn nu xilla guelguriꞌxi tin gachidiꞌhnn nu
gahn mweeyi”, 14 nee nin ayi gaann tu cuun nin gaca guillii.
Pwihsi ¿cuun chiꞌhnin lasahcaxquelnabahanbwiinn? Pwihsi
naan ziga zi tuhbi bwihyuh nin riinloh tuhbi carriyiꞌhn ya
lwehgu rñihchilohon. 15Nin nahpa guiñiꞌ tu naa squiiꞌ: “Sidela
laꞌh Dxiohs nnah, guibahan nu para guidiꞌhnn nu deeꞌ o
dee chi”, 16 per ziga laꞌhtu nin pur rñiꞌ nayachi raꞌ, garaatiiꞌ
raꞌ guelnayachi xteenn tu riiꞌ pur cohsa dxaaba raꞌn. 17 Ya
bwiinn nin naann xa gaca cohsa zaꞌca nee ayi ruhnn ban,
bwiinn chi rguꞌtii ba duhlda.



Santiago 5:1 606 Santiago 5:11

5
Dxyiꞌdxyi riiꞌ naa para laꞌh raꞌ bwiinn raꞌ nin naa rricu raꞌ

1Gulgazoꞌbadxiahga dxyiꞌdxyi riiꞌ, laꞌhtu rricu raꞌ nin nuu
ziahan xixteenn raꞌ ñiꞌh; guldxiꞌhn cun gulcwidxidxiah pur
loh xcweenta guelrzahcazii nin gutiꞌdxiloh tu. 2 Garaa xix-
teenn tu laꞌn guyuuꞌdxi nee xahba zaꞌca tu dxigah rigazuꞌhyi
raꞌ maan nin rahw lahdxin. 3 Ohru cun plahta xteenn tu
laꞌn gwaꞌtihin raꞌ, ya dee gahca raꞌ naa nin guunn gacabwaꞌ
Dxiohs ayi xclaaꞌdzi tu guunn tu nin xclaaꞌdzi Ñiꞌh guunn
tu, niꞌchin xmweeyi tu riiꞌ guunn ziga bwehla nin gucaꞌdxih
tihxi tu tin para ñichilohtiiꞌ tu. Lliaaꞌh si nubachicwaꞌh tu
xixteenn tu loh dxyih raꞌ nin naa luulchima nin nabahan
raꞌ nuꞌh. 4 Xcweenta nin ayi gudxihlli tu laꞌh raꞌ ndxiꞌhw raꞌ
nin bwiꞌhnn xtsiꞌn tu loh dziꞌn guelrriaꞌhn; bwiinn raꞌ chi
caꞌgatiꞌchi raꞌ ba dxyiꞌdxyi pur xcweenta nin ayi gudxihlli tu
laꞌh raꞌ ba, nee laꞌn Dxiohs bihn la xi pur cabahchi guelchiah
raꞌ ba xcweenta tu. 5 Loh guidxyiyuh riiꞌ nasaa nabahan
tu, cayuhnn tu garaaloh raꞌ cohsa dxaaba raꞌ nin xclaaꞌdzi
chiꞌh zi tu, nee cagarooꞌ tu ziga zi tuhbi guun nin rarooꞌ zah;
ya ziꞌchi laꞌh dxyih nin gachi tu zeꞌgadzihn gahxu. 6 Laꞌhtu
badziiꞌbaduhlda tu yihca bwiinn zaꞌca raꞌ, gudxiinn za tu laꞌh
raꞌ ba ya laꞌh raꞌ ba nin tuhbi naa raꞌ ba ayi guteesa raꞌ ba loh
tu per cun gudxiinn tu laꞌh raꞌ ba.

Gulcweeza gadzihn dxyih nin guibiaꞌgarii Xchiohs nuꞌh
7Pwihsiniꞌchi, bwiitsi raꞌ; gulgahpapaseensihasta gadzihn

dxyih nin guibiaꞌgarii Jesucristu loh guidxyiyuh. Pwihsi ziga
bwiinn nin raaꞌn nin cabweeza guziaꞌtii xliꞌhn ñiꞌh nahpa
rbweeza ba cun paseensi gaduhbi nin riaaba ñisadxiahgaloh
cun neezaa ñihsadxiah nin riaaba luulchima, 8 gulgahpa
paseensi laꞌhtu nee ayi guiriaꞌh gahn tu, laasii laꞌh dxyih nin
guibiaꞌgarii Daada Jesucristu zeꞌ gadzihn gahxu. 9 Bwiitsi
raꞌ, ayi gudziiꞌba tu guelchiah yihca lasaaꞌ tu, tin ayi gaca
guelguxchisi xcweenta tu; tin laꞌh Dxiohs Daada Jesucristu
laꞌh Ñiꞌh naa Ñiꞌh Guxchisi rooꞌ, pwihsi tin laasii laꞌh Ñiꞌh zuu
la rwaaꞌ yuuꞌ. 10 Bwiitsi raꞌ, gulguiaꞌha cuun guelrzaꞌcazii
nin batiꞌdxiloh raꞌ guehtu daada raꞌ nin bacaꞌh xchiꞌdxyi
Dxiohs desde galoh, nee ayi biriaꞌh gahn raꞌ ba. 11 Pwihsi
gulguiaꞌha za xa razeꞌta zaꞌca nuꞌh laꞌh raꞌ guehtu daada raꞌ
chi nin batiꞌdxiloh guelrzaꞌcazii nee ayi biriaꞌh gahn raꞌ ba;
nee laꞌhtunaann la zaxcweenta ziga guzahcaguehtu Job chin
batiꞌdxiloh ba guelrzaꞌcazii duxa nee ayi biriaꞌh gahn ba, per
luulchima tiiꞌ bwiꞌhnn zaꞌca duxa Dxiohs laꞌh ba niꞌchin nin
baluuꞌyi Ñiꞌh xcweenta ziga riaa Ñiꞌh laꞌh raꞌ xpwiinn Ñiꞌh.

12Permahzi chaꞌyi bwiitsi raꞌ, chin riaꞌhan dxyiꞌdxyi tu loh
tuhbi bwiinn, ayi guzeꞌta tu nin pur llaaꞌndxibaaꞌ nin pur
loh guidxyiyuh, nee nin xi chiꞌh zi stuhbi cohsa. Mas chin
guiñiꞌ tu: “Uhn”, cun sol niꞌchi zi guiñiꞌ tu; ya ziga chin guiñiꞌ
tu: “Coh”, cun sol niꞌchi za guiñiꞌ tu tin ayi guunn Dxiohs
guelguxchisi xcweenta tu.

13 Per sidela nuu tuhbi tu nin nugatiiꞌdxiloh guelrzaꞌcazii,
mahzi gulguinaaba loh Dxiohs tin gacanee Ñiꞌh laꞌhtu, ya
sibweelaa nuu tu nuu guelnasaa stoꞌ tu nahpa guꞌldanee tu
laꞌh Dxiohs cun himnu raꞌ, 14 ya sibweelaa rahcalluꞌhu tu
nahpa cwiidxyi tu bwiinn guidoꞌ raꞌ nin naa bwiinn guuhla
raꞌ tin para cwiidxyi-guinaaba raꞌ ba loh Dxiohs nee pur lah
za Jesucristu caꞌbi raꞌbansehchi tihxi bwiinnnin rahcalluꞌhu
tin dxiaaca ba, 15nee laꞌhtu bwiinn raꞌnin cwiidxyi-guinaaba
loh Dxiohs pur laꞌh bwiinn nin rahcalluꞌhu, gulchechii za stoꞌ
tu tin para dxiaaca bwiinn nin rahcalluꞌhu; ya ziꞌchi zuteesa
Dxiohs laꞌh ba loh gueldxyihdxyi, ya sidela nuu xi xtuhlda
ba zuhnn Ñiꞌh pardohn xtuhlda ba chi. 16 Pwihsi niꞌchin
gulchixteeꞌ loh lasaaꞌ tuxcweentaxtuhlda tuneegulguiñiꞌnee
za laꞌh Dxiohs tin para chapitii xtuhlda tu, laasii guelrñiꞌnee
bwiinn zaꞌca laꞌh Dxiohs cun gaduhbi stoꞌ ba nahpan zia-
han rooꞌ jweersi. 17 Guehtu profeta Elías, tuhbi daada nin
guñiꞌ xchiꞌdxyi Dxiohs cadxyih rooꞌ, guhca ba tuhbi bwiinn
ziga zi laꞌhnuꞌh, nee chin gunaabachihpa ba loh Dxiohs tin
ayi dxiaaba ñihsadxiah, pwihsi ayi biaaban loh gaduhbitiiꞌ
guidxyiyuh loh chohnna yihza garoolda, 18nee chin gunaaba
laꞌgaꞌh ba loh Dxiohs tin dxiaaba laꞌgaꞌh ñihsadxiah stuhbi
pwihsi gubiaꞌgarii biaaban stuhbweelta ya guyuuꞌ laꞌgaꞌh
liꞌhn.

19 Bwiitsi raꞌ, sibweelaa chyuulla tuhbi tu rriaꞌcaa loh
dxyiꞌdxyi nayaa xteenn Dxiohs nee stuhbi lasaaꞌ tu ruhnn
para rsiaꞌgarii laꞌ ba, 20 gulgahcabwaꞌ chyu chiꞌh zi bwiinn
nin rabweꞌhecaa laꞌh bwihtsi ñiꞌh loh duhlda, rulaloh ba
xaalmabwihtsi ba lohguelguhchi, nee ruhnnbapara chapitii
xtuhlda bwiinn chi nicala ziahanan.

Mwer dxihtsi nin bacaꞌh San Pehdru
GuelrgahpaDxiohs

1 Naꞌh Pehdru, naan tuhbi pooxtla xteenn Jesucristu; ca-
gacaꞌhn dxihtsi riiꞌ loh raꞌ bwiinn nin gulii Dxiohs gaca raꞌ
xpwiinnÑiꞌh ziga bwiinn raꞌnin riidiꞌchi raꞌnez loh guihdxyi
Pontu, nez Galacia, nez Capadocia, nez Asia, neezaa loh
guihdxyi Bitinia. 2 Xtaada Dxiohs nuꞌh gulii laꞌhtu galohyi,
gulii Ñiꞌh laꞌhtu para laꞌh gahca Ñiꞌh tin guunn Spíritu Saantu
xteenn Ñiꞌh xtsiꞌn Ñiꞌh laꞌn lastoꞌ tu tin guzoꞌbadxiahga tu
xchiꞌdxyi Jesucristu tin gaca nayaa lastoꞌ tu pur xcweenta
llarihn Ñiꞌh. Rnaꞌbaꞌhn loh Dxiohs gacanee chaꞌyi ru Ñiꞌh
laꞌhtu, nee gusacwachidxyii Ñiꞌh stoꞌ tu.

Tuhbi guelnabahan nin cabweeza raꞌ nuꞌh
3 Lasahca duxa naa Dxiohs nin naa Xtaada Daada Je-

sucristu laasii Dxiohs pur xcweenta nin balahsa stoꞌ Ñiꞌh
laꞌhnuꞌh bwiꞌhnn Ñiꞌh guhpa tu siguhra zicaꞌha tu tuhbi
guelnabahan nacuubi laasii pur xcweenta ziga babahn Jesu-
cristu loh guelguhchi dee runiꞌhi tuhbi guelnabahan dziꞌtsi
laꞌhnuꞌh nin ayi chuu dxyih chaꞌlohtiiꞌ. 4 Niꞌchin laꞌh Ñiꞌh
zuhnn Ñiꞌh para guicaꞌha tu herensi nin nahpa chaꞌyi Dxiohs
llaaꞌndxibaaꞌ, nin ayi ñichilohtiiꞌ, nee nin ayi za nuu gacan
cohsa dxiimma; nin ayi za dxiuꞌyin ziga zi tuhbi dxiaꞌ. 5Nee
pur nin nahpa tu guelriachii stoꞌ xteenn xchiꞌdxyi Dxiohs stoꞌ
tu, laꞌh Ñiꞌh rahpa dziꞌtsi Ñiꞌh laꞌhnuꞌh tin gaaldaa gachicaꞌha
raꞌ nuꞌh guelnazaꞌca nin nahpa chaꞌyi Ñiꞌh llaaꞌndxibaaꞌ
nin gutaꞌh laꞌh raꞌ nuꞌh nin guluuꞌyiloh laꞌn dxyih raꞌ nin
guiñihchiloh guidxyiyuh.

6Yapur cweenta raꞌ riiꞌniꞌchinnin cadxahguelnasaa stoꞌ tu
nicala gutiꞌdxiloh tu mas paaldaa guelrzaꞌcazii raꞌ loh dxyih
gulliaꞌyiꞌhn ru raꞌ riiꞌ, 7 laasii pur guelrzaꞌcazii raꞌ riiꞌ ruluuꞌyi
sidela guchii riachii stoꞌ tu pwihsi guelriachii stoꞌ xteenn tu
lasahca ru que ziga ohro nin rñihchiloh, per guelriachii stoꞌ
tu ayi rñihchilohon nicala gutiꞌdxiloh tu loh guelrzahcazii.
Niꞌchin chin gariaꞌcaa guchii riachii stoꞌ tu, chiꞌchi ziñiꞌ zaꞌca
Dxiohs pur xcweenta tu nee guunn lasahca za Ñiꞌh laꞌhtu loh
dxyih nin guibiaꞌgarii Daada Jesucristu.

8 Laꞌhtu rucaꞌh stoꞌ tu laꞌh Jesucristu nicala nagahdxi
gwaꞌha tu loh Ñiꞌh; ya ziga riachii stoꞌ tu laꞌhÑiꞌh nnah nicala
ayi rwaꞌhaloh tu laꞌh Ñiꞌh, per riahxi duxa tu ya nin ayi
rdxeela tu dxyiꞌdxyi nin guiñiꞌ tu tantu nin riahxi tu, 9 laasii



1 Pedro 1:10 609 1 Pedro 1:20

ya naann tu bataꞌhÑiꞌh laꞌhtu loh duhlda pur nin gwachii stoꞌ
tu xchiꞌdxyi Ñiꞌh, ya ziꞌchi zicaꞌha tu tuhbi guelnabahan nin
ayi ñichilohtiiꞌ.

10 Pwihsi laꞌh raꞌ guehtu profeta raꞌ nin guñiꞌ xchiꞌdxyi
Dxiohs cachieempa rooꞌ basiꞌdxi raꞌ ba cun bachaꞌgabwaꞌ
za raꞌ ba xcweenta guelrahcanee xteenn Dxiohs nin biinloh
riiꞌ para laꞌhtu, 11 laasii guclaaꞌdzi raꞌ ba gacabwaꞌ raꞌ ba
cuuca gariaꞌcaa gaca nin cañiꞌ spíritu xteenn Crixtu nin nuu
laꞌn lastoꞌ raꞌ ba chin guñiꞌ Ñiꞌh nahpa gutiꞌdxiloh Crixtu
loh guelrzaꞌcazii ya chiꞌchi gaapa Ñiꞌh guelrnabwaꞌ. 12 Per
Dxiohs badiꞌhi Ñiꞌh para gacabwaꞌ raꞌ ba ayi laꞌn dxyih dxiꞌh
nin nabahan raꞌ ba chaꞌloh dxyiꞌdxyi raꞌ chi sino que gu-
zohban nee para laꞌh raꞌ nuꞌh nnah. Niꞌchin nnah dee raꞌ
naa nin baluuꞌyi raꞌ bwiinn nin ruluuꞌyi xchiꞌdxyi Dxiohs loh
tu laasii nez llaaꞌndxibaaꞌyi baxeꞌhla Dxiohs Spíritu Saantu
Ñiꞌh tin cweeza Ñiꞌh laꞌn lastoꞌ raꞌ ba tin basañiꞌ Ñiꞌh laꞌh raꞌ
ba dxyiꞌdxyi nin guclaaꞌdzi Ñiꞌh guiñiꞌ raꞌ ba. Dee raꞌ naa
dxyiꞌdxyi raꞌnin xclaaꞌdzi raꞌ aanjla gahca raꞌ gacabwaꞌ raꞌ ba
pur xcweenta ñiꞌh.

Tuhbi xquelnabahan nayaa nuꞌh nez loh Dxiohs
13 Pwihsi niꞌchin gulguiꞌhnn lligaaba cun loh nin guunn

tu; gulguiꞌhnn nadxiipa stoꞌ tu cun gaduhbi xigaaba tu
loh guelnazaꞌca nin guniꞌhi Dxiohs nin biaꞌhan dxyiꞌdxyi
gachicaꞌha nuꞌh chin gabiaꞌgarii Jesucristu loh guidxyiyuh
stuhbi. 14 Niꞌchin nahpa gaca tu ziga naa raꞌ biñiꞌn raꞌ nin
ruzoꞌbadxiahga xchiꞌdxyi xtaada raꞌ ñiꞌh; ayi ru guibahan tu
loh cohsa dxaaba raꞌ nin bwiꞌhnn tu galoh chin nagahdxi
dxiuꞌnbwaꞌ tu laꞌh Dxiohs, 15 sino que gulguibahan gaduh-
bilaꞌgaꞌhtiiꞌ ziga nabahan Dxiohs saantu nin gudihdxyi tu
gaca tu xpwiinn Ñiꞌh, laasii ziga naa Ñiꞌh saantu loh garaatiiꞌ
nin ruhnn Ñiꞌh ziꞌchi gahca za xclaaꞌdzi Ñiꞌh guibahan tu.
16 Pwihsi loh Xchihtsi Dxiohs rñiꞌ squiiꞌ: “Nahpa gaca tu ziga
Naꞌh laasii Naꞌh naan saantu.”

17 Ya ziga laꞌhtu rñiꞌ tu “Paah” loh Dxiohs nin ruhnn tuh-
biloh guelguxchisi loh garaa raꞌ bwiinn cun xcweenta dziꞌn
ninbwiꞌhnn raꞌba, pwihsi nahpa guidxyihbi tuÑiꞌh loh garaa
raꞌ dxyih raꞌ nin guibahan tu loh guidxyiyuh rii. 18Ya naann
tu Dxiohs bataꞌh laꞌhtu loh ziga lligaaba nin ayi balluꞌyi nin
gubahan raꞌ xtaada guldooꞌ raꞌ tu; pwihsi laꞌhtu naann chaꞌyi
tu balaaca chiꞌh guelrzaꞌcazii rooꞌ nin batiꞌdxiloh Jesucristu
tin bataꞌhÑiꞌh laꞌhtu loh duhlda. Pwihsi ayi guhllan cun ohro
o cun plahta nin rñihchiloh, 19 sino que guhllan cun llarihn
Jesucristu nin lasahcaduxa, nin guhca ziga guhn ziga zi tuhbi
lliꞌhyi nin nazaꞌcatiiꞌ nin ayi xi xtuhlda ñiꞌh. 20 Crixtu ya

bibwiꞌhi desde chin nagahdxi cwixchih guidxyiyuh ziga pur
cweenta raꞌ riiꞌ, per loh dxyih luulchima raꞌ riiꞌ baluuꞌyiloh
Ñiꞌh para xquelnazaꞌca tu. 21Pur xcweenta Jesucristu, riachii
stoꞌ tu xchiꞌdxyi Dxiohs, nin bacwaꞌhn laꞌh Ñiꞌh loh guel-
guhchi; badiꞌhi za Ñiꞌh guelrnabwaꞌ laꞌh Jesucristu, niꞌchin
nin guyaꞌzi tu xchiꞌdxyi Dxiohs nee pur siguhra nin nahpa tu
zicaꞌha tu guelnabahan nacuubi loh Dxiohs niꞌchin laꞌh chiꞌh
zi Dxiohs zeenaꞌhla tu nnah.

22 Pwihsi nnah laꞌhtu ziga bazoꞌbadxiahga tu xchiꞌdxyi
guchii Dxiohs, bwiꞌhnn nayaa tu stoꞌ tu tin gaantsiiꞌhi tu laꞌh
raꞌ lasaaꞌ raꞌ nuꞌh, niꞌchin nahpa gaca nadziiꞌhi tu ziga tuhbi
ziga stuhbi raꞌ lasaaꞌ tu cun gaduhbi stoꞌ tu nee cun gaduhbi
xjweersi tu, 23 laasii ya gucaꞌha tu guelnabahan nacuubi
xteenn tu pur xcweenta xchiꞌdxyi Dxiohs nin banuu naba-
han para tuꞌpazi; ayi naan xcweenta dxiꞌh xchiꞌdxyi bwiinn
guidxyiyuh nin nahpa rahchi raꞌ. Laꞌhtu naa tu ziga zi cwaꞌn
nin rtahn pur biñih nin zeꞌ nez dxibaaꞌ, ayi pur xcweenta
dxiꞌh biñih nin rñihchiloh, 24 laasii loh Xchihtsi Dxiohs caa
squiiꞌ:
Garaa raꞌ bwiinn guidxyiyuh naa raꞌ ziga zi cwaꞌn raꞌ ya

xquelnazaꞌca raꞌ ba naa ziga dxiaꞌ raꞌ xteenn cwaꞌn raꞌ;
pwihsi chin rbihdzi cwaꞌn chi neezaa dxiaꞌ chi riaaba raꞌ,
25per Xchiꞌdxyi Dxiohs naan para tuꞌpazi.
Nee dxyiꞌdxyi raꞌ riiꞌ naa xchiꞌdxyi Dxiohs nin babihn tu.

2
1 Pwihsi niꞌchin gulgasaaꞌn garaaloh raꞌ cohsa dxaaba raꞌ

nin nuu loh guidxyiyuh; ayi gusaguiꞌhi tu lasaaꞌ tu, ayi guiñiꞌ
xihn tu loh lasaaꞌ tu, ayi chuudxih tu xixteenn lasaaꞌ tu; nee
cun ziahan ru cohsa dxaaba raꞌ ayi guunn tu. 2Mahzi chaꞌyi
ziga zi biñiꞌnningueꞌdu rahlaa, rdxaꞌgastoꞌ raꞌbi lehchi; ziꞌchi
gahca za gulguiꞌhnn pur guidxaꞌga stoꞌ tu xchiꞌdxyi Dxiohs
tin guchiooꞌhon laꞌhtu loh guelnabahan nacuubi nin nahpa
tu ya pur laꞌhan taꞌh tu loh duhlda. 3 Sidela laꞌhtu guchii
tu guhcabwaꞌ tu bwen naa xquelrahcanee xteenn Daada
Jesucristu.

Jesucristu naa tuhbi dxiah nabahan
4 Gulchebiiga loh Jesucristu, nin naa ziga zi tuhbi dxiah

nin nahpa guelnabahan nin guleꞌhecaa raꞌ bwiinn raꞌ ya
para laꞌh Dxiohs naa dxiah chi tuhbi dxiah nin gulii Ñiꞌh nee
lasahca duxan para laꞌh Ñiꞌh. 5 Pwihsi neezaa laꞌhtu, ziga
zi dxiah raꞌ nin nahpa guelnabahan; gulgasaaꞌn guunnxtsiꞌn
Dxiohs laꞌhtu, tin guunnÑiꞌh laꞌhtu tuhbi guidoꞌhasta cweeza
SpírituÑiꞌh, tin gaca tu xpixohzaDxiohs, nin nayaa rahpa laꞌn

lastoꞌ raꞌ ñiꞌh. Laasii naa tu tuhsi cun Jesucristu zibwihdxyi-
zinaaba tu loh Dxiohs cun guiñiꞌ zaꞌca za tu pur xcweenta
Ñiꞌh, ya dee raꞌ naa ziga tuhbi guhn nin rtahn desde laꞌn
lastoꞌ tu neenaa raꞌnnin xclaaꞌdzi Dxiohs, 6 laasii lohXchihtsi
Dxiohs caa squiiꞌ:
Naꞌh guzuun tuhbi dxiah nin naa tuhbi dxiah zaꞌca hasta

guihdxyi Siohn, tuhbi dxiah nin bibwiꞌhi suuh mwer
xchihn yuuꞌ;

pwihsi bwiinn nin chechii stoꞌ raꞌ ñiꞌh xchiꞌdxyi Ñiꞌh ayi
dxiaꞌhan xtuhyi raꞌ ba.

7 Ya para laꞌhtu riachii stoꞌ tu, lasahca duxa dxiah chi, per
para laꞌh raꞌ bwiinn raꞌ nin ayi riachii stoꞌ raꞌ ñiꞌh, nahpa
zizohba dxyiꞌdxyi ziga rñiꞌ loh Xchihtsi Dxiohs squiiꞌ:
Dxiah nin guleꞌhe stoꞌ raꞌ mwehsu albañihyi, dxiah chi naa

dxiah nin bibwiꞌhi guzuhmwergaloh xchihn yuuꞌ;
8neezaa:

Dxiahnin rrehlda raꞌba cundxiahltaa nin ruhnnpara riaaba
raꞌ ba.

Laꞌh raꞌ ba riaaba raꞌ ba laasii ayi ruzoꞌbadxiahga raꞌ ba
xchiꞌdxyi Dxiohs, pwihsi niꞌchin guñiꞌ Dxiohs ñichiloh raꞌ ba.

Bwiinn raꞌ nin naa raꞌ xpwiinn Dxiohs
9 Laꞌhtu naa tu tuhbi cwaꞌh bwiinn raꞌ nin gulii Dxiohs, ya

tuhbigah tunaa tubixohzaninnaaziga rrehyixteennDxiohs.
Laꞌhtu naa tu tuhbi bwiinn nayaa, tuhbi bwiinn zaꞌca, nin
naa raꞌ xpwiinn Ñiꞌh. Pwihsi gulii Ñiꞌh laꞌhtu tin guluuꞌyi tu
guelnazaꞌca duxa nin bwiꞌhnn Dxiohs nin gudihdxyi laꞌhtu
chin guyuuꞌ tu loh neziuh nacahyi xteenn guidxyiyuh riiꞌ tin
biuuꞌ tu loh xneziuh ñaꞌñih xteenn Dxiohs. 10 Laꞌhtu galohyi
ayi chyu naa tu nez loh Dxiohs, per nnah naa tu xpwiinn
guihdxyi Dxiohs. Cadxyih ayi chyu balahsa stoꞌ ñiꞌh laꞌhtu,
per nnah laꞌh Dxiohs balahsa stoꞌÑiꞌh laꞌhtu.

Gulguibahan loh xneziuh Dxiohs
11 Pwihsi bwiitsi raꞌn nin nadziiꞌhi raꞌn; nabahan tu loh

guidxyiyuh riiꞌ ziga bwiinn ziitu raꞌ, ayi gusaaꞌn tu xa
chuꞌtee ziga lligaaba dxaaba raꞌ xteenn duhlda nin nuu loh
guidxyiyuh nin rusiahchi stoꞌ bwiinn nin ruhnn rbweꞌhe stoꞌ
raꞌ loh xneziuh Dxiohs. 12 Gulguibahan zaꞌca nez loh raꞌ
bwiinn raꞌ nin ayi naa raꞌ bwiinn Israel raꞌ. Nicala nnah
rñiꞌ raꞌ ba dxyiꞌdxyinah pur laꞌhtu ziga bwiinn nin ruhnn
cohsa dxaaba, per ya chin gwaꞌha raꞌ ba xcweenta dziꞌn zaꞌca
nin ruhnn tu, chiꞌchi ziñiꞌ zaꞌca raꞌ ba pur laꞌh Dxiohs chin
gadzihn dxyih guunn Dxiohs guelguxchisi xcweenta cada
tuhbigah raꞌ bwiinn. 13 Pwihsi ziga guyuuꞌ tu guyaꞌzi tu
xchiꞌdxyi Jesucristu, ziꞌchi za gulgazoꞌbadxiahga xchiꞌdxyi
garaa raꞌ ziga nin rahpa guelrnabwaꞌ loh guidxyiyuh riiꞌ ziga

prizdenta rooꞌ pur nin nahpa raꞌ ba guelrnabwaꞌ nin lasahca
ru, 14 o ziga gobernador raꞌ nin ruxeꞌhla Dxiohs tin ruhnn
raꞌ ba guelguxchisi xcweenta raꞌ bwiinn duhlda raꞌ; ya tin
guiñiꞌ zaꞌca za ba pur laꞌh raꞌ bwiinn raꞌ nin ruhnn raꞌ cohsa
zaꞌca. 15Laasii Dxiohs xclaaꞌdzi Ñiꞌh guunn tu cohsa zaꞌca, tin
ziꞌchi ayi nuu xa guidxeela raꞌ nin naa raꞌ bwiinn naguꞌñiꞌyah
raꞌ cun nin naa bwiinn mbah raꞌ xa pur guiñiꞌ raꞌ ba xilla
dxyiꞌdxyi dxaaba pur laꞌhtu.

16 Gulgahca ziga zi bwiinn nin ayi ruzoꞌbadxiahga xlehyi
Moisehs, per ayi ziga bwiinn raꞌ nin zuu bariaꞌh loh xlehyi
Moisehs para guunn raꞌ ba tuhbi cohsa dxaaba, sino que
gulgahca ziga zi tuhbi bwiinn nin chuꞌtiiꞌ nez loh Dxiohs
para tuꞌpazi. 17 Gulgahca bwiinn nadoꞌlaadzi loh garaa raꞌ
bwiinn. Gulgahca bwiinn nin nadziiꞌhi lasaaꞌ ñiꞌh laꞌh nin
riachii stoꞌ ñiꞌh xchiꞌdxyi Dxiohs, gulguidxyihbi laꞌh Dxiohs,
nee gulgahpa respehtu laꞌh prizdenta rooꞌ.

Batiꞌdxiloh Jesucristu guelrzaꞌcazii tin baluuꞌyi Ñiꞌh xa
guidiꞌhnn nuꞌh

18 Laꞌhtu bwiinn raꞌ nin naa mooza, cun gaduhbi xquel-
nadoꞌlaadzi tu gulgazoꞌbadxiahga garaa raꞌ xchiꞌdxyi xball-
waaꞌn tu, nee ayi ballwaaꞌn si dxiꞌh nin naa bwiinn zaꞌca
sino que neezaa laꞌh ballwaaꞌn nin nadxaaba naa raꞌ,
19 laasii bwen naa guunn bwiinn gutiꞌdxiloh ba guelrzaꞌcazii
laasii pur xcweenta nin zeezahnee ba xchiꞌdxyi Dxiohs.
20 Pwihsi sidela laꞌhtu ruhnn tu xilla cohsa dxaaba niꞌchin
nin rusaꞌcazii xballwaaꞌn tu laꞌhtu, ayi xi guunn tu gahn
dela ruhnn tu waanta rutiꞌdxiloh tu guelrzaꞌcazii chi cun
paseensi. Per sidela laꞌhtu rzaꞌcazii tu laasii bwiꞌhnn tu tuhbi
cohsa zaꞌca nee ruhnn tu waanta cun paseensi xcweenta
guelrzaꞌcazii chi, pwihsi dee naa bwen nez loh Dxiohs.
21Pwihsi pur cweenta raꞌ riiꞌ niꞌchin gudihdxyi Dxiohs laꞌhtu,
laasii batiꞌdxiloh Jesucristu guelrzaꞌcazii duxa pur laꞌhtu, tin
baluuꞌyi Ñiꞌh laꞌhtu ziga cheezah tu loh xneziuh Ñiꞌh. 22 Laꞌh
Ñiꞌh ayi xi xtuhldaÑiꞌh guyuuꞌ, nee nin ayi za chyu basaguiꞌhi
Ñiꞌhnin tuhbi. 23Chinguñiꞌyah raꞌba laꞌhÑiꞌh, ayi za guñiꞌyah
Ñiꞌh laꞌh raꞌ ba; chin basaꞌcazii raꞌ ba laꞌh Ñiꞌh ayi guñiꞌ
nadxyiꞌchi Ñiꞌh sino que mahzi batiꞌdxi cweenta Ñiꞌh loh Dx-
iohs Xtaada Ñiꞌh nin ruhnn guelguxchisi zaꞌca. 24Batiꞌdxiloh
Jesucristu guelrzaꞌcazii guhchi Ñiꞌh loh cruhzi tin gudxihlli
Ñiꞌh xcweenta xtuhlda raꞌ nuꞌh, tin guibahan zaꞌca raꞌ nuꞌh
loh xneziuh Dxiohs. Laꞌh Ñiꞌh bidxeeldxyihdxyi tihxi Ñiꞌh
tin biaaca tu laꞌhtu, 25 laasii laꞌhtu desde galohyi guhca tu
ziga zi lliꞌhyi nin bizaꞌbi raꞌ, per nnah laꞌhtu biuuꞌnehza loh

Jesucristu, tin naa Ñiꞌh xbaxtohr loh tu, nee laꞌhÑiꞌh naa Ñiꞌh
rahpa xaalma tu.

3
Forma ziga nahpa guibahannee tu cheꞌhla tu

1Ziꞌchi gahca za laꞌhtu, gunnaꞌh nin nuu za cheꞌhla raꞌ ñiꞌh;
gulgazoꞌbadxiahga xchiꞌdxyi xpwiinn ndxiꞌhw tu, tin ziꞌchi
sidela chyulla tuhbi raꞌ ba nin ayi riachii stoꞌ ñiꞌh xchiꞌdxyi
Dxiohs, ziachii stoꞌ raꞌ ba xchiꞌdxyi Dxiohs laasii gwaꞌhaloh
raꞌ ba xa ba ruhnn tu xa naa xmohda tu cun xa nadoꞌlaadzi
tu. 2 Ya loh gwaꞌha raꞌ ba xa nabahan xnehza tu cun guel-
nadoꞌlaadzi ninnahpa tu stoꞌ tu 3ayi gwaꞌha raꞌbanxcweenta
ziga nabahan tu ziga tuhbi cohsa nin rzuhchaꞌyi nez dihtsi
jwehra tihxi bwiinn ziga gaca chaꞌyi zaꞌca dxichihca tu o ziga
zuuchaꞌyi tihxi tu cun xica dxiꞌba zaꞌca raꞌ ziga ohro raꞌ, 4 sino
que mahzi bwen gwaꞌha raꞌ ba gulgazuhchaꞌyi lastoꞌ tu cun
guelnadoꞌlaadzi tu nee cun guelrbwihdxyii stoꞌ xteenn tu,
neezaa cun guelnasaa duxa xteenn stoꞌ tu. Laasii ayi naa
raꞌn nin ñihchiloh raꞌ; dee raꞌ nin lasahca duxa nez delanta
loh Dxiohs. 5 Pwihsi chiempa roo raꞌ nin gudiiꞌdxi raꞌ ziꞌca
za bwiꞌhnn raꞌ gunnaꞌh raꞌ nin guhca raꞌ xpwiinn Dxiohs nin
guyuuꞌ-guyaꞌzi xchiꞌdxyi Dxiohs stoꞌ raꞌ ñiꞌh; bazoꞌbadxiahga
raꞌ ba xchiꞌdxyi cheꞌhla raꞌ ba. 6 Ziꞌchi guhca guehtu Sara;
bazoꞌbadxiahga ba xchiꞌdxyi guehtu Abrahn nee guñiꞌ za ba
loh guehtu Abrahn “Daada.” Laꞌhtu nahpa zadzihn gaca tu
ziga guhca ba, sidela laꞌhtu guunn tu ganaalla dziꞌn zaꞌca nee
ayi guidxyihbi tu loh xcweenta xi chiꞌh zi.

7 Neezaa laꞌhtu ndxiꞌhw raꞌ; gulguibahannee zaꞌca laꞌh
gunnaꞌh nin naa cheꞌhla tu, ayi sola pur nin nadaa ru dxiꞌh
gunnaꞌh loh ndxiꞌhw sino que neezaa laꞌh raꞌ ba nahpa raꞌ
ba tuhsi gahca guelnabahan nin baniꞌhi Dxiohs laꞌhtu. Gul-
guiꞌhnn squiiꞌ tin guunn cweenta Dxiohs xchiꞌdxyi tu loh nin
cwiidxyi-guinaaba tu loh Ñiꞌh.

Bwiinn raꞌ nin rutiꞌdxiloh guelrzaꞌcazii pur nin ruhnn raꞌ ba
dziꞌn zaꞌca raꞌ

8 Dee naa nin cañiꞌn loh garaa tu; nasaa gulguibahannee
lasaaꞌ tu, gulgalahsa stoꞌ lasaaꞌ tu, nee gulgantsiiꞌhi lasaaꞌ
ziga nadziiꞌhi lasaaꞌ bwiinn raꞌ nin naa bwihtsi lasaaꞌ, gul-
gahca bwiinn zaꞌca nee gulgahca za bwiinn nadoꞌlaadzi.
9 Ayi gusiaꞌgarii tu dxyiꞌdxyinah chin guiñiꞌ chyulla bwiinn
dxyiꞌdxyinah loh tu, ayi za gusiaꞌgarii tu dxyiꞌdxyinah loh
bwiinn nin guiguii loh tu; sola gulguinaaba loh Dxiohs gu-
unntaaꞌyi Ñiꞌh yihca bwiinn chi laasii Dxiohs gudihdxyi Ñiꞌh
laꞌhtu tin guicaꞌha tu guelnazaꞌca nin guniꞌhi Ñiꞌh laꞌhtu ziga
herensi, 10 laasii squiiꞌ caa loh Xchihtsi Dxiohs:

Bwiinn nin xclaaꞌdzi gucaꞌh stoꞌ ñiꞌh guelnabahan si nee
guibahan nasaa ba garaa dxyih,

nahpagucweꞌzaba rwaaꞌba tin ayi guiñiꞌbadxyiꞌdxyinah raꞌ,
nee tin ayi za guiñiꞌ ba dxyiꞌdxyi dxixiꞌhw raꞌ.
11 Nahpa guiriaꞌcaa ba loh cohsa dxaaba, ya guunn ba

ganaalla dziꞌn zaꞌca;
nee chiꞌhyi ba loh hasta naa guelrriidxyii stoꞌ nee chenaꞌhla

dziꞌtsi ban,
12 laasii Dxiohs rahpa Ñiꞌh laꞌh bwiinn zaꞌca raꞌ, nee

rucaꞌhdxiahga za Ñiꞌh xchiꞌdxyi raꞌ ba nin rnaaba
raꞌ ba loh Ñiꞌh

ya rdxyiꞌchineeÑiꞌh laꞌh raꞌbwiinn raꞌnin ruhnn raꞌ garaaloh
raꞌ dziꞌn dxaaba raꞌ.

13 ¿Chyu nahpa guunn mahla laꞌhtu sidela zeezah cayuhnn
tu ganaalla dziꞌn zaꞌca raꞌ? 14 Per nicala sacazii tu pur
xcweenta nin nabahan nayaa tu loh xneziuh Dxiohs, per
zibahan tu loh tuhbi guelnabahan nasaa; ayi guidxyihbi tu
chyu chiꞌh zi, ayi dxiaꞌ zi gueeta tu, 15 sino que gulgacaꞌh
stoꞌ tu Jesucristu cun gaduhbi stoꞌ tu ziga naa Ñiꞌh Daada,
gulgahca nasiin tin guiñiꞌ tu loh raꞌ garaa raꞌ bwiinn raꞌ
nin guinaabadxyiꞌdxyi loh tu xa naa xcweenta hereensi nin
naannloh tu zicaꞌha nuꞌh loh Jesucristu. Pwihsi chin guiñiꞌ
tu loh ba, gulguiꞌhnnan cun gaduhbi stoꞌ tu nee cun gaduhbi
xquelnadoꞌlaadzi tu. 16 Gulguibahan zaꞌca tin cwiidxyii
xquelrihn tu, tin chin guiñiꞌyah raꞌba laꞌhnuꞌh laasii nabahan
zaꞌca nuꞌh loh xneziuh Jesucristu ziaꞌhan xtuhyi raꞌ ba pur
nin guiñiꞌyah raꞌ ba laꞌhnuꞌh. 17 Mahzi chaꞌyi sacazii nuꞌh
sidela ziꞌchi naa xigaaba Dxiohs xlawaaꞌha guidiꞌhnn nuꞌh
dziꞌn dxaaba raꞌ.

18 Laasii Jesucristu batiꞌdxiloh Ñiꞌh guelrzaꞌcazii, guhchi
Ñiꞌh pur xcweenta xtuhlda raꞌ nuꞌh tuhsi bweelta para
tuꞌpazi, ayi xi xtuhlda Ñiꞌh guyuuꞌ nez loh Dxiohs; per
batiꞌdxilohÑiꞌh guelrzaꞌcazii pur bwiinnduhlda; ya pur guel-
rzaꞌcazii nin batiꞌdxilohÑiꞌh chi gwaneeÑiꞌh laꞌhnuꞌhnez loh
Dxiohs laasii guhchi tihxi Jesucristu per pur nin babiaꞌgarii
spíritu Ñiꞌh tihxi Ñiꞌh gubiaꞌgarii babahn Ñiꞌh. 19 Per chin
nagahdxi guibiaꞌgarii spíritu Ñiꞌh tihxi Ñiꞌh, gwah spíritu Ñiꞌh
chi tin baluuꞌyi spíritu Ñiꞌh xchiꞌdxyi Dxiohs loh raꞌ spíritu
nin guyuuꞌ laꞌn lahtsi dxiꞌba (o sea hasta nuu gabihldxyi).
20Deeꞌ raꞌ nin ayi bazoꞌbadxiahga xchiꞌdxyi guehtu Noeh loh
raꞌ dxyih nin gubahan ba, guleeza Dxiohs laꞌh raꞌ bwiinn
raꞌ chi loh garaa raꞌ dxyih nin bwiꞌhnn chaꞌyi guehtu Noeh
barcu rooꞌ nin ya baguhca chieempa rooꞌ; ya laꞌn barcu chi
guyuuꞌ xuhnnabwiinnnin gulaꞌh raꞌ loh ñihsanin bañihchiloh

laꞌh raꞌ bwiinn loh guidxyiyuh chieempa rooꞌ chi. 21 Ya chin
rrobañihsa nuꞌh nnah, zahca gahbi nuꞌh ñihsa nin rrobañihsa
nuꞌh chi naa ziga zi hasta rlaꞌh nuꞌh loh duhlda, laasii ziga
gulaꞌh galluhnna raꞌ ba biaꞌhan hasta nnah ziga rlaꞌh nuꞌh
loh duhlda. Guelrrohbañihsa ayi naan para gusiaan tihxi
bwiinn sino que para guinaaban loh Dxiohs tuhbi lligaaba
nayaa para laꞌhnuꞌh, nee rutaꞌhan laꞌhnuꞌh pur xcweenta nin
babahn Jesucristu loh guelguhchi. 22 Jesucristu bacah Ñiꞌh
llaaꞌndxibaaꞌ yannah zohba Ñiꞌh xlahdu derehchu Xtaada
Dxiohs Ñiꞌh, tin riꞌchi rnabwaꞌ Ñiꞌh loh raꞌ xaanjla Dxiohs
neezaa loh raꞌ garaa raꞌ spíritu raꞌ nin nahpa guelrnabwaꞌ loh
guidxyiyuh cun llaaꞌndxibaaꞌ.

4
Gulguiꞌhnn xtsiꞌn Dxiohs

1 Pwihsi niꞌchin batiꞌdxiloh Jesucristu guelrzaꞌcazii
xcweenta raꞌ xtuhlda raꞌ nuꞌh, guhchi Ñiꞌh loh cruhzi;
neezaa laꞌhtu rgaꞌha guunn tu lligaaba zutiꞌdxiloh za tu
guelrzaꞌcazii, laasii nin guzahcazii tihxi ñiꞌh ya baziaꞌtii ñiꞌh
xneziuh duhlda, 2 tin loh guelnabahan nin guibahan ru tu
loh guidxyiyuh riiꞌ, guibahan tu ziga xclaaꞌdzi Dxiohs ayi ziga
dxiꞌh guelrusaguiꞌhi xteenn dziꞌn duhlda raꞌ. 3 Laasii galoh
bwiꞌhnn tu ziga chiꞌh zi nin guclaaꞌdzi tu, bwiꞌhnn tu ziga
ruhnn raꞌ bwiinn raꞌ nin ayi naa raꞌ bwiinn Israel, bwiꞌhnn
tu ziga guclaaꞌdzi tihxi tu cun garaaloh raꞌ nin guyuuꞌdxih
tu; guyuuꞌ tu loh guelreeꞌ cun loh rcaꞌhnzaa zaꞌbi, bwiꞌhnn
tu lañih tin para rdxeela zi xa nehza riuuꞌtii lasaaꞌ tu tin
suhdzi tu, nee guunn za tu laꞌh raꞌ dxaan raꞌ ziga moda
xtuhyi duxa. 4 Pwihsi rdxyiꞌchi raꞌ bwiinn raꞌ nin zeezahnee
dziꞌn raꞌ chi nnah cun laꞌhtu laasii ayi ru ruhnn xcweenta
tu dziꞌn nin zeezahnee raꞌ ba, pwihsi niꞌchin rñiꞌyah raꞌ ba
pur xcweenta tu. 5 Per laꞌh raꞌ ba nahpa zutiꞌdxi cweenta raꞌ
ba loh Jesucristu nin ba gucaꞌha para guunn guelguxchisi
loh raꞌ bwiinn raꞌ nin nabahan cun loh raꞌ bwiinn raꞌ nin
baguhchi, 6 laasii pur deeꞌ niꞌchin bihn raꞌ bwiinn raꞌ nin
guhchi xchiꞌdxyi Jesucristu para gaca raꞌ ba guelguxchisi cun
tihxi raꞌ ba ziga rahca raꞌ bwiinn guidxyiyuh guelguxchisi, ya
guibahan spíritu raꞌ ba ziga xclaaꞌdzi Dxiohs.

7Ya laꞌhdxyihninñichilohgaraatiiꞌ raꞌ cohsa lohguidxyiyuh
riiꞌ zeꞌgadzihn gahxu; niꞌchin gulgahca bwiinn nasiin, nee
gulcwihdxyi-gulguinaaba loh Dxiohs cun gaduhbi stoꞌ tu,
8 nee nin mahzi lasahca naa gaantsiiꞌhi lasaaꞌ tu laasii guel-
nadziiꞌhi chi rusieꞌwun yihca ziahan duhlda raꞌ. 9 Gulguiñiꞌ
zaꞌca loh raꞌ bwiinn nin gadzihn rwaaꞌ yihdzi tu, nee ayi xi
guelchiahcwachi tu lohba. 10Pwihsi zigabaniꞌhiDxiohsdziꞌn

nin guunn tuhbigah tu, cun dziꞌn chi gulgahcanee laꞌh raꞌ
lasaaꞌ tu, tin ziꞌchi guluuꞌyi tu loh raꞌ lasaaꞌ tu cayuhnn zaꞌca
tu garaatiiꞌ raꞌ nin baniꞌhi Dxiohs laꞌhtu. 11 Sidela chyulla
tuhbi tu naa xtsiꞌn ñiꞌh nin guluuꞌyi xchiꞌdxyi Dxiohs, nahpa
guluuꞌyi ba ziga naa xchiꞌdxyi Dxiohs; sidela tuhbi tu naa
para gacanee tu lasaaꞌ tu, zuu guunnban cun gaduhbi stoꞌba,
cun gaduhbi guelnadxiipa xteenn ba nin rudiꞌhi Dxiohs laꞌh
ba. Pwihsi garaa nin guunn tu, gacan tin ziꞌchi chuu xa guiñiꞌ
zaꞌca raꞌ bwiinn pur lah Jesucristu, pwihsi para laꞌhsi Ñiꞌh
saꞌbi dxyiꞌdxyi nahpa Ñiꞌh guelrnabwaꞌ para tuꞌpazi. Ziꞌchi
gaca pwihsi.

Gachidiꞌhnn nuꞌh waanta, tiidxi nuꞌh guelrzaꞌcazii ziga
nahpa gatiꞌdxiloh nuꞌh

12 Pwihsi bwiitsi raꞌn, ayi gadxyigaaꞌloh tu laasii ca-
gatiꞌdxiloh tu guelrzaꞌcazii nin naa ziga zi bwehla, nin zeꞌ tin
guiduꞌhun gu riachii stoꞌ tu. Ayi guunn tu lligaaba cazahca
tu xilla guelrzaꞌcazii nin ayi gaanntiiꞌ tu, 13 sino que mahzi
chaꞌyi guldxiahxi pur nin cagatiꞌdxiloh tu guelrzaꞌcazii nin
batiꞌdxiloh Jesucristu, tin ziꞌchi za dxiahxi tu chin gwaꞌha tu
dxiꞌ Jesucristu loh guidxyiyuh riiꞌ stuhbi. 14 Sidela guiñiꞌyah
raꞌ ba laꞌh tu laasii riachii stoꞌ tu xchiꞌdxyi Jesucristu; di-
chohsa tu, laasii rbweeza Spíritu Saantu Dxiohs cun gaduhbi
xquelñaꞌñih Ñiꞌh laꞌn lastoꞌ tu niꞌchin rñiꞌyah raꞌ ba laꞌhtu.
15 Sidela chyulla tuhbi tu cagatiꞌdxiloh guelrzaꞌcazii, per ayi
pur naa dxiꞌh tu bwiinn dii nin rdxiin bwiinn o laasii gulaaꞌn
tu o laasii bwiinn yaꞌdxi tu, nin ayi za pur guyuuꞌtiiꞌ dxiꞌh tu
lohxasuntu stuhbi bwiinn. 16Per sidela laꞌhtu rzaꞌcazii tupur
nin zeezahnee tu xcweenta lah Jesucristu, ayi gatuhyi loh tu
sinoquegulgadiꞌhi guelzuxchiilli laꞌhDxiohsxcweenta raꞌba,
17 laasii laꞌh dxyih raꞌ badzihn gaca guelguxchisi loh raꞌ xp-
wiinn Dxiohs; ya sidela mwergaloh laꞌh raꞌ nuꞌh sobalohon,
¿llalla chiꞌh laꞌh raꞌ nin ayi bazoꞌbadxiahga xchiꞌdxyi Dxiohs
xalla gaca chiꞌh xcweenta raꞌ ba? 18Loh Xchiꞌdxyi Dxiohs caa
squiiꞌ:
Ya sidela laꞌh raꞌnin naa raꞌ bwiinn zaꞌca raꞌ cun guelrzaꞌcazii

taꞌh raꞌ ba loh duhlda,
¿xi laꞌhxchiꞌh bwiinn yaꞌdxi raꞌ xa gariaꞌcaa raꞌ ba nee cun

bwiinn duhlda raꞌ?
19Pwihsi laꞌhraꞌbwiinnraꞌninrutiꞌdxilohguelrzaꞌcazii pur

xigaaba Dxiohs, nahpa cheezah guunn raꞌ ba ganaalla dziꞌn
zaꞌca raꞌ nee gutiꞌdxi raꞌ ba xaalma raꞌ ba loh naa Dxiohs nin
gulachixchih laꞌh raꞌ ba, laasii laꞌh Ñiꞌh naa Ñiꞌh Dxiohs.

5
Rcaꞌpwehn Pehdru laꞌh raꞌ xpwiinn Jesucristu

1 Pwihsi naꞌh ziga naan tuhbi bwiinn guuhla cañiꞌneen
laꞌhtu nin naa raꞌ bwiinn guuhla loh raꞌ xpwiinn guidoꞌ
Jesucristu, laasii naꞌh naan tuhbi nin bwaꞌhaloh cuun guel-
rzaꞌcazii nin batiꞌdxiloh Jesucristu, nee bwaꞌhazahn guel-
bachaꞌhninguniꞌhiÑiꞌh laꞌhnuꞌhchinguibiaꞌgariiÑiꞌhstuhbi;
2 gulgahpa laꞌh raꞌ bwiinn raꞌ nin naa raꞌ ziga xiꞌyiꞌhn Dx-
iohs, laꞌhtu nin naa raꞌ ziga baxtohra; gulguiꞌhnnan tal ziga
xclaaꞌdzi Dxiohs gaca, per ayi pur nin nahpa guunn dxiꞌh
tun sino que pur xcuuxta tu; nin ayi pur saꞌbi dxiꞌh stoꞌ tu
xcweenta mweeyi sino que gulguiꞌhnn xtsiꞌn tu cun gaduhbi
stoꞌ tu. 3Ayi guinabwaꞌ tu loh raꞌ ba ziga rnabwaꞌ tuhbi ball-
waaꞌn lohraꞌbwiinnraꞌnin ruhnnraꞌxtsiꞌnba; gulgaluuꞌyi xa
guunn raꞌba ziga naa xquelnabahan zaꞌca tu, 4 laasii chin dxiꞌ
Jesucristu nin naa Baxtohr loh raꞌ bwiinn raꞌ nin naa raꞌ ziga
lliꞌhyi nez loh Ñiꞌh, laꞌhtu zicaꞌha tu tuhbi guelnazaꞌca duxa
nin guniꞌhi Ñiꞌh laꞌhtu, nin ayi naa ziga batahga nin naa raꞌ
curohn raꞌ nin rbihdzi.

5Ziꞌchi gahca za laꞌh nin naa raꞌ biiꞌhin, gulgazoꞌbadxiahga
xchiꞌdxyi raꞌ bwiinn raꞌ nin naa raꞌ bwiinn guuhla loh tu.
Garaa tu gulchaꞌzi xchiꞌdxyi lasaaꞌ tu, gulgaluuꞌyi lasaaꞌ tu
cun gaduhbi guelnadoꞌlaadzi xteenn tu, laasii:
Dxiohs riuuꞌ llahn stoꞌÑiꞌh xcweenta raꞌ bwiinn nayachi raꞌ,
per ralahsa stoꞌÑiꞌh laꞌh raꞌ bwiinn nadoꞌlaadzi raꞌ.

6 Niꞌchin cun gaduhbi guelnadoꞌlaadzi xteenn tu gulchuu
loh xneziuh Dxiohs, laasii laꞌh Ñiꞌh nahpa Ñiꞌh guelrnabwaꞌ
rooꞌ tin ziꞌchi gaca lasahca tu chin guunn Ñiꞌh lligaaba
guzaꞌloh Ñiꞌh guunn Ñiꞌhn. 7Gulgatiꞌdxi garaa guelrzaaꞌ nin
riuuꞌ tu lohnaaDxiohs, tin gusacwachidxyii Ñiꞌh stoꞌ tu, laasii
laꞌh Ñiꞌh rucaꞌh stoꞌÑiꞌh laꞌhtu.

8 Gulgahca nasiin, laasii laꞌh bwiinndxaaba nin
rdxyiꞌchinee laꞌhtu caꞌnzaa ziga zi tuhbi bweꞌdzi nin
rchahbwih duxa yahnn ñiꞌh tin caꞌndxiꞌhyi ba chyu guxiꞌn
ba. 9 Gulsuh chihpa nezloh ba, nee gulchezah dziꞌtsi
loh guelriachii stoꞌ xteenn Dxiohs, laasii ayi laꞌhdxiꞌh tu
cagatiꞌdxiloh tu guelrzaꞌcazii, sino que babihn tu xcweenta
snuhn raꞌ bwihtsi raꞌ nuꞌh nin rii ziahan lahta cazaꞌcazii za
raꞌ ba pur nin zeezah raꞌ ba loh xneziuh Jesucristu. 10Pwihsi
yaque laꞌhtu batiꞌdxiloh tu guelrzaꞌcazii loh paaldaa raꞌ
dxyih, Dxiohs zuhnn nayaa Ñiꞌh laꞌhtu, zuhnn nanchii Ñiꞌh
laꞌhtu, zuhnn nadxiipa Ñiꞌh laꞌhtu, laasii laꞌh Ñiꞌh naa Dxiohs
nin gudihdxyi laꞌhnuꞌh tin guidxuunuꞌh loh llaꞌñihrooꞌxteenn
Ñiꞌh cun laꞌh Jesucristu. 11 Para laꞌh Ñiꞌh banaa xteenn Ñiꞌh
guelrnabwaꞌ para tuꞌpazi. Pwihsi ziꞌchi gaca.

Luulchima guelrgahpaDxiohs

12 Ya zieꞌnee Silvanu dxihtsi riiꞌ loh tu, nee ruꞌnnahnn lli-
gaaba naa ba tuhbi lasaaꞌ nuꞌh nin ba batiꞌdxi xquelnabahan
ñiꞌh loh naa Jesucristu. Laꞌh ba guhcanee ba naꞌh bacaꞌhn
paaldaasi dxyiꞌdxyi raꞌ riiꞌ loh tu, tin cañiꞌneen laꞌhtu nee cun
cañiꞌzahn loh tu guchii naa raꞌ dxyiꞌdxyi raꞌ riiꞌ, nee naa raꞌn
tuhbi guelrahcanee paꞌhca xteenn Dxiohs; niꞌchin ¡gulchezah
dziꞌtsi loh cweenta rii!

13 Bwiinn raꞌ nin naa raꞌ xpwiinn Dxiohs nin rii raꞌ loh
guihdxyi Babilonia, nin gulii za Dxiohs ziga za gulii Ñiꞌh
laꞌhtu, ruxeꞌhla raꞌ ba tuhbi guelrgahpaDxiohs para laꞌhtu;
cun neezaa Marcu nin naa ziga zi lliiꞌnahn loh xchiꞌdxyi
Jesucristu, ruxeꞌhla zabi tuhbi guelrgahpaDxiohspara laꞌhtu.

14 GulgahpaDxiohs laꞌh cada tuhbigah lasaaꞌ tu, pwihsi
rnaꞌbaꞌhn lohDxiohsgusacwachidxyiiÑiꞌhstoꞌ tuningwachii
stoꞌ raꞌ ñiꞌh xchiꞌdxyi Jesucristu. Ziꞌchi gaca pwihsi.

Nin raroopa dxihtsi nin bacaꞌh San
Pehdru

GuelrgahpaDxiohs Pehdru para laꞌh raꞌ xpwiinn Crixtu
1 Naꞌh nin naan Simohn Pehdru, ruꞌnnahnn xtsiꞌn Jesu-

cristu nee naa zahn tuhbi pooxtla xteenn Ñiꞌh; rucaꞌhn dx-
ihtsi riiꞌ loh tu ziga naa tu xpwiinn Jesucristu nin riachii
stoꞌ raꞌ ñiꞌh xchiꞌdxyi Dxiohs talpaꞌh ziga riachii stoꞌ nu
xchiꞌdxyi Dxiohs nin rusiaa xtuhlda nuꞌh pur lah Jesucristu.
2 Rnaꞌbaꞌhn loh Dxiohs gacanee chaꞌyi ru Ñiꞌh laꞌhtu; cun
gusacwachidxyii ru Ñiꞌh lastoꞌ tu tin gacabwaꞌ ru tu xchiꞌdxyi
Dxiohs neezaa Daada Jesucristu.

Ziga nahpa gaca raꞌ xpwiinn Jesucristu
3 Laasii xquelrnabwaꞌ Dxiohs baniꞌhi garaatiiꞌ nin rchiꞌhn

nuꞌh tin guibahan zaꞌca nuꞌh, tin gaca nuꞌh bwiinn nayaa nez
loh Ñiꞌh, pur xcweenta xchiꞌdxyi Ñiꞌh nin banaann zaꞌca nuꞌh
xcweenta Jesucristu, nin gudihdxyi laꞌh raꞌ nuꞌh nee nin gulii
laꞌh raꞌ nuꞌh tin bachicaꞌha raꞌ nuꞌh loh xquelñaꞌñih Ñiꞌh, 4 ya
pur xcweenta raꞌ cohsa raꞌ riiꞌ baniꞌhi Ñiꞌh dxyiꞌdxyi raꞌ riiꞌ
nin guchii nee nin lasahca duxa laꞌh nuꞌh. Ya sidela chechii
stoꞌ nuꞌh xchiꞌdxyi Ñiꞌh, zahca gaca raꞌ nuꞌh xpwiinn Ñiꞌh
nee zahca nuꞌh bwiinn zaꞌca ziga naa Ñiꞌh laasii basiaꞌhan
nuꞌh nez dihtsi nuꞌh dziꞌn dxaaba raꞌ nin rzaꞌbi stoꞌ snuhn
raꞌ bwiinn guidxyiyuh loh ñiꞌh nee nin ruxiꞌn za laꞌh raꞌ
ba. 5Niꞌchin nnah nahpa gacabwaꞌ ru tu xa nabahan tu loh
guidxyiyuh. Gulguiꞌhnn xa chioo ru guelriachii stoꞌ xteenn
tu nin gacanee laꞌhtu tin guibahan zaꞌca tu loh Dxiohs; ya
ziga guibahan zaꞌca tu chi zirooꞌ ru xcweenta xquelnaann
tu loh dziꞌn zaꞌca raꞌ. 6 Ya ziga gurooꞌ naa xquelnaann tu
xcweenta dziꞌn zaꞌca cun dziꞌn dxaaba, zahca guinabwaꞌ tu
tihxi tu tin ayi guunn tu dziꞌn dxaaba. Ya chin guinabwaꞌ
tu tihxi tu, zahpa tu paseensi, ya chin ba nahpa tu paseensi,
pwihsi zahca tu bwiinn zaꞌca, bwiinn saantu. 7 Ya chin ba
naa tu bwiinn zaꞌca, bwiinn saantu, zahpa tu guelnadziiꞌhi
lasaaꞌ, ya chin laꞌhtu ba nahpa tu guelnadziiꞌhi lasaaꞌ pwihsi
ya nahpa tu guelnadziiꞌhi lasaaꞌ nin naa xteenn Jesucristu.

8 Ya sidela laꞌhtu mahzi ru ruzoꞌbadxiahga tu garaa raꞌ
dxyiꞌdxyi raꞌ riiꞌ, pwihsi xquelnabahan tu ayi naan guelnaba-
han lliaaꞌ zi nee ayi biuꞌnbwaꞌ lliaaꞌzi za tu laꞌh Daada Jesu-
cristu, 9 laasii garaa raꞌ nin ayi nahpa raꞌ dxyiꞌdxyi raꞌ riiꞌ,
naa bwiinn chi ziga zi nin naa dxieꞌpa loh ñiꞌh o gulliaaꞌ
riin loh ba, laasii biaꞌlda stoꞌ ba xa basiaa Dxiohs xtuhlda



2 Pedro 1:10 620 2 Pedro 1:21

ba nin bwiꞌhnn ba galoh. 10 Pwihsi niꞌchin rñiꞌn loh tu
bwiitsi raꞌn; gulguiꞌhnn nasihsi nee gulchiꞌhyi xa guluuꞌyiloh
tu guchii gudihdxyi Dxiohs laꞌhtu nee gulii Ñiꞌh laꞌhtu, ya
pur nin guzoꞌbadxiahga tu xcweenta dxyiꞌdxyi raꞌ riiꞌ, pwihsi
ayi chuu xa pur guñihchi tu o chuu xtuhlda tu. 11 Pwihsi
sidela guibahan tu squiiꞌ loh guidxyiyuh riiꞌ, ziuuꞌtii tu loh
guelrnabwaꞌ nin naa par tuꞌpazi xteennDaada Jesucristu nin
bataꞌh laꞌhnuꞌh loh duhlda.

12 Pwihsi niꞌchin nin nahpa cheezah gusazaꞌhn stoꞌ tu
xcweenta dxyiꞌdxyi raꞌ riiꞌ, nicala banaann tun nee nicala za
ya zeezah zaꞌca tu loh raꞌ dxyiꞌdxyi nanchii nin ba gwachii
stoꞌ tu. 13Pwihsi lohgaduhbininnabahanahn lohguidxyiyuh
riiꞌ naꞌh ruꞌnnahn lligaaba xnehza naa ziga chin rusannaan
stoꞌ tu, tin ziꞌchi guiñiꞌbi ru tu tin guunn tu ziga naa xnehza,
14 laasii laꞌh Daada Jesucristu ba baluuꞌyi naꞌh zeꞌyaꞌngahxu
dxyih nin tiidxi saꞌhn loh guelnabahan riiꞌ. 15 Niꞌchin
cayuhnn duuxaꞌhn dziꞌn nnah, tin chin laꞌn ya ba guhchi,
garaa dxyih ziagannastoꞌ tu xcweenta dxyiꞌdxyi raꞌ riiꞌ.

Garaa raꞌ nin bwaꞌha loh raꞌ guelnazaꞌca xteenn Jesucristu
16Pwihsi guelruluuꞌyininbaluuꞌyinuxcweentaguelbiaꞌñih

nee cun xcweenta Daada Jesucristu, ayi naan cweenta nin
bachidxiꞌnlaadzi nu cun xilla mahn raꞌ, pwihsi laꞌhnu cun
bizloh nu bidiaꞌha loh nu laꞌh Daada Jesucristu loh xquelrn-
abwaꞌ rooꞌ xteenn Ñiꞌh, 17 laasii bidiaꞌha loh nu chin badiꞌhi
Daada Dxiohs nin nuu dxibaaꞌ guelrnabwaꞌ cun xquelñaꞌñih
Ñiꞌh laꞌh Jesucristu chin bihn dxiahga nu guñiꞌ Dxiohs laꞌn
tuhbi xcahyi nin biinloh nez llaaꞌndxibaaꞌ, rahbi Ñiꞌh: “Dee
naa Lliiꞌnahn nin nadziiꞌhihn, nin riahxiꞌhn xcweenta Ñiꞌh.”
18 Pwihsi laꞌh gahca za nu bihn dxiahga nu rsiaaꞌha xteenn
Dxiohs nin bihn dxiahga nu nez llaaꞌndxibaaꞌ, pwihsi tuhsi
dxunee nu laꞌh Daada Jesucristu loh dahan nin naa yuh
saantu xteenn Dxiohs.

19Pwihsi purninbwaꞌhalohnuneepurninbihndxiahgaza
nu chi, niꞌchin ninmahzi ru riachii stoꞌnu garaa raꞌ dxyiꞌdxyi
raꞌ nin bacaꞌh guehtu daada raꞌ nin guñiꞌ xchiꞌdxyi Dxiohs.
Pwihsi laꞌhtu bwen naa xcweenta tu sidela guzoꞌbadxiahga
tu xcweenta xchiꞌdxyi Dxiohs nin bacaꞌh raꞌ ba, nin naa
ziga zi tuhbi biaꞌñih nin rusiaꞌñih hasta nacahyi. Ya hastayi
chin rarah gueꞌla chiꞌchi rtahn gubihdxyi ruziaꞌñih laꞌn lastoꞌ
tu. 20 Pwihsi niꞌchin gulgahcabwaꞌ deeꞌ: Galoh nin tuhbi
dxyiꞌdxyi nin caa loh Xchihtsi Dxiohs, ayi nin tuhbi bwiinn
nin gabweꞌhecaa xi zee loh dxyiꞌdxyi chi cun ganaalla si
xigaaba ba. 21 Pwihsi laꞌh raꞌ guehtu daada raꞌ nin guñiꞌ
xchiꞌdxyi Dxiohs, nin tuhbi bweelta ayi guñiꞌ raꞌ ba pur
xcweenta gahca raꞌ ba sino que guhca raꞌ ba bwiinn raꞌ nin

guñiꞌ xcweentaDxiohs, laasii guhcanee Spíritu SaantuDxiohs
laꞌh raꞌ ba.

2
Nin ruluuꞌyi raꞌ dxyiꞌdxyi raꞌ nin ayi naa guchii
(Judas 3‑13)

1Guyuuꞌ za profeta raꞌ nin baluuꞌyi raꞌ dxyiꞌdxyi raꞌ nin ayi
naa dxyiꞌdxyi guchii loh raꞌ bwiinn Israel raꞌ; pwihsi ziꞌchi
za loh tu ziuuꞌ raꞌ mwehsu raꞌ nin ayi guluuꞌyi dxyiꞌdxyi nin
naa guchii, ya laꞌh raꞌ ba ralaꞌngah sola guluuꞌyi raꞌ ba nin
naa lligaba zi raꞌ ba, ya zibweꞌhe stoꞌ raꞌ ba laꞌh Jesucristu nin
bataꞌh laꞌh raꞌ ba loh duhlda, ya pur cweenta raꞌ riiꞌ lwehgu
ziñihchiloh raꞌ ba. 2 Pwihsi ziahan raꞌ bwiinn zianaꞌhla raꞌ ba
laꞌh raꞌ bwiinn raꞌ chi cun loh xneziuh dxaaba raꞌ ba, nee pur
xcweenta za raꞌ bwiinn raꞌ chi ziahan raꞌ bwiinn raꞌ ziñiꞌnah
raꞌ ba xcweenta xneziuh xchiꞌdxyi Dxiohs, 3 ya laasii rzaꞌbi
stoꞌ raꞌ ba xmweeyi tu, zuluuꞌyi raꞌ ba laꞌhtu xica dxyiꞌdxyi
nin ayi naa dxyiꞌdxyi nin guchii raꞌ, per ya nin naa xcweenta
raꞌ ba naa ñichiloh raꞌ ba. Ziꞌchi chiꞌh zi naa rramwehdxi nin
gaca laꞌh raꞌ ba, pwihsi ya desde cachieempa rooꞌ la ya naa
dxyiꞌdxyi ziñihchiloh raꞌ ba.

4Dxiohsayi bwiꞌhnnÑiꞌhpardohnxtuhlda raꞌaanjla raꞌnin
guyuuꞌ xtuhlda raꞌ ñiꞌh, sino que guxeꞌhla Ñiꞌh laꞌh raꞌ aanjla
raꞌ chi para gabihldxi, ya basiaꞌhan Ñiꞌh laꞌh raꞌ aanjla raꞌ chi
loh nacahyi, caduꞌh raꞌ ba cun cadehn nee nuuchaꞌyi raꞌ ba
para hasta chin gacayi jwisi. 5 Nin ayi za bwiꞌhnn Dxiohs
pardohn xtuhlda raꞌ bwiinn raꞌnin bañihchilohÑiꞌh cunñihsa,
sola gulaꞌh guehtu Noeh si, nin baluuꞌyi xchiꞌdxyi Dxiohs
laꞌn dxyih raꞌ chi cun zagahdzi raꞌ bwiinn. 6 Bwiꞌhnn za
Dxiohsguelguxchisi xteennÑiꞌh lohguihdxyi Sodomaneezaa
loh guihdxyi Gomorra; biuhn Ñiꞌh guihdxyi raꞌ chi ganaalla
cobadeh, ziꞌchi bwiꞌhnn Dxiohs tin gacabwaꞌ raꞌ bwiinn xa
ruhnnee Dxiohs laꞌh raꞌ bwiinn raꞌ nin ayi ruzoꞌbadxiahga
xchiꞌdxyiÑiꞌh. 7Per bataꞌhÑiꞌh laꞌh tuhbi ndxiꞌhwnin laa Lot,
nin guhca tuhbi bwiinn zaꞌca loh guihdxyi chi, laasii bibiin
lastoꞌ ba chin bwaꞌha ba zezaꞌbitiiꞌ raꞌ bwiinn guihdxyi raꞌ chi
loh duhlda duxa nin naꞌhla raꞌ ba. 8 Pwihsi laꞌh Lot nin naa
bwiinn zaꞌca riiꞌ gubahan ba loh raꞌ bwiinn duhlda duxa raꞌ
chi, pwihsi batiꞌdxiloh stoꞌ ba loh guelrzaꞌcazii xteenn garaa
raꞌ cohsa dxaaba raꞌ nin bwiꞌhnn raꞌ bwiinn raꞌ chi dxyih cun
dxyih, nin bwaꞌhaloh ba cun nin bihn dxiahga ba. 9 Pwihsi
banaann Dxiohs xa rahcanee Ñiꞌh laꞌh raꞌ bwiinn nin riuꞌn
ntriehgu laꞌh raꞌ ñiꞌh loh Dxiohs cun gaduhbi stoꞌ raꞌ ba ya
rutaꞌhÑiꞌh laꞌhraꞌba lohguelrzaꞌcazii nin cadiiꞌdxi raꞌba, nee
banaann za Dxiohs xa gusaꞌcazii Ñiꞌh laꞌh raꞌ bwiinn duhlda



2 Pedro 2:10 622 2 Pedro 2:19

chin gadzihnyi dxyih nin guunn Ñiꞌh guelguxchisi xcweenta
raꞌ ba.

10 Dxiohs zudiꞌhi Ñiꞌh guelrzaꞌcazii rooꞌ laꞌh raꞌ bwiinn raꞌ
nin ruzoꞌbadxiahga loh ziga xclaaꞌdzi tihxi raꞌ ba nee cun
bwiinn raꞌ nin rreꞌcaa raꞌ loh xquelrnabwaꞌ Dxiohs. Naa
raꞌ ba bwiinn stoꞌ radxiipa raꞌ, bwiinn nahda duxa raꞌ; ayi
rdxyihbi raꞌ ba rzaꞌbi rwaaꞌ raꞌ ba rñiꞌyah raꞌ ba loh xquel-
bachaꞌh xtenn aanjla raꞌ, 11 nicala ziga aanjla raꞌ nin nahpa
raꞌ zirooꞌ jweersi nee guelrnabwaꞌ za per ayi riaalla raꞌ ba
gutiꞌdxisuu raꞌ ba tuhbi dxyiꞌdxyinah nez delanta loh Dxiohs
pur xcweenta bwiinn riiꞌ.

12 Per laꞌh raꞌ bwiinn raꞌ nin zeezahnee dziꞌn dxaaba raꞌ
naa raꞌ ba ziga zi guidxaꞌh raꞌ nin ayi xquelrihn raꞌ ñiꞌh, ya
cabweeza chiꞌh zi raꞌ ba chyu guinaꞌzu laꞌh raꞌ ba para gachi
raꞌ ba. Rñiꞌyah raꞌ ba nin ayi rahcabwaꞌ laꞌgahca raꞌ ba, per
zahchi raꞌ ba ziga gahca rahchi raꞌ guidxaꞌh raꞌ. 13 Nahpa
raꞌ ba duhlda, niꞌchin ziñihchiloh raꞌ ba; zidiiꞌdxi raꞌ ba loh
guelrzaꞌcazii duxa pur xcweenta xtuhlda raꞌ ba. Laꞌh raꞌ ba
nin naa xcuuxta raꞌ ba guunn raꞌ ba pur lañihrooꞌ raꞌ garaa
dxyih, nee naa raꞌ ba tuhbi cohsa dxiimma nin ayi rarahtiiꞌ
nee dxyigah riuuꞌ nasaa stoꞌ raꞌ ba rugueeꞌ raꞌ ba laꞌhtu loh
nin cayahca lañih cun loh nin cayahwnee raꞌ ba laꞌhtu.

14Ayinuugwaꞌha raꞌba loh tuhbi gunnaꞌh lwehguxclaaꞌdzi
raꞌ ba guidxaꞌga raꞌ ba laꞌh gunnaꞌh chi; ayi riagadxahga raꞌ
ba cun xtuhlda raꞌ ba, nee rcaꞌhamahn za raꞌ ba ziga rsiaaba
duhlda raꞌ ba laꞌh raꞌ bwiinn nin ayi ruhnn dziꞌtsi xigaaba raꞌ
ñiꞌh; ruluuꞌyi lastoꞌ raꞌ ba tin saꞌbi stoꞌ raꞌ ba mweeyi, ya laꞌh
raꞌ ba nin naa raꞌ lliiꞌn nin nuu dii. 15 Pwihsi guleꞌhe stoꞌ raꞌ
ba neziuh zaꞌca, mahzi zeenaꞌhla raꞌ ba ziga bwiꞌhnn guehtu
Balaam, lliiꞌnBeor, nin guclaaꞌdzi ñuhnn gahnmweeyi lohnin
ñuhnn ba dziꞌn dxaaba raꞌ. 16Ya binaꞌzu ba loh xtuhlda ba pur
tuhbi buhrra nin guñiꞌ loh ba ziga rñiꞌ tuhbi bwiinn ya ayi ru
basaaꞌn buhrra chi ñazah ba loh lligaaba yoꞌba nin guyuuꞌ ba.

17 Bwiinn raꞌ squiiꞌ naa raꞌ ba ziga zi tuhbi bizee nin ayi xi
ñihsa nuu, o ziga xcahyi nin riahca bwih. Pwihsi ya naa raꞌ
ba para tiidxi raꞌ ba guelrzaꞌcazii para tuꞌpazi hasta nacahyi
duxa, 18 laasii ruluuꞌyi raꞌ ba ziga zi dxyiꞌdxyi nin ruluuꞌyi
guchii nee ayi naa raꞌn guchii sino que ganaalla dxyiꞌdxyi dx-
ixiꞌhw zohba rwaaꞌ raꞌ ba. Ya pur xcweenta raꞌ xica xtsiꞌn dx-
aaba raꞌ ba cun xica lligaaba xteenn tihxi raꞌ ba rusiꞌnaahan
laꞌh raꞌ bwiinn nin gueꞌdu bwiꞌhnn gahn bariaꞌcaa raꞌ loh
raꞌ bwiinn raꞌ nin nabahan raꞌ loh dziꞌn dxaaba raꞌ, 19 nee
rahbi raꞌ ba loh raꞌ bwiinn: “Zahca guunn tu nin chiꞌh zi
guiclaaꞌdzi tu guunn tu dela guzoꞌbadxiahga tu xchiꞌdxyi nu”,
per laꞌhgahca raꞌ ba nin naa raꞌ ba nin yiꞌbiduꞌh ñaaꞌ-naa
raꞌ ñiꞌh loh duhlda; pwihsi cada tuhbigah raꞌ bwiinn naa

raꞌ ba ziga nin gudooꞌ loh nin bwiꞌhnn gahn basieꞌwbacaala
yihca raꞌ ba. 20 Pwihsi bwiinn raꞌ nin ba biuꞌnbwaꞌ raꞌ laꞌh
Daada Jesucristu pur xcweenta xchiꞌdxyi Ñiꞌh, ya gulaꞌh raꞌ
ba loh raꞌ cohsa duhlda raꞌ xteenn guidxyiyuh; per sidela
laꞌhtu gabiaꞌgarii tu loh xcweenta dziꞌn duhlda raꞌ stuhbi,
pwihsi mahzi nalaasa ru gaca xcweenta tu loh ziga galoh.
21 Pwihsi pwehda mahzi bwen ñahca xcweenta raꞌ ba ayi
ñiuꞌnbwaꞌ raꞌ ba xchiꞌdxyi Dxiohs xlawaaꞌha biuꞌnbwaꞌ raꞌ
ban nee cabweꞌhe stoꞌ raꞌ ba xchiꞌdxyi saantu xteenn Dxiohs
nin guyaꞌzi dxiahga raꞌ ba lohmwer dxyih nin bihnn raꞌ ban.
22 Per guyaꞌloh guzohba dxyiꞌdxyi xcweenta raꞌ bwiinn chi
nin rñiꞌ squiiꞌ: “Tubhi bwehcu rbiaꞌgariima loh xquelrdziiꞌba
ma, ya cuuchinin gueꞌduguhza rbiaꞌgarii ruguꞌchi bwehnma
laꞌhma loh bwehn.”

3
Xcweenta chin guibiaꞌgarii Jesucristu

1 Pwihsi bwiitsi raꞌn, dee naa nin raroopa dxihtsi nin
caguꞌneezahn para laꞌhtu, tin cayuhꞌnnahn ziga dxiagan-
nastoꞌ tu tin cheezah zaꞌca tu loh xchiꞌdxyi Dxiohs nin guhca
biñih stoꞌ tu. 2Gulgasannah stoꞌ tu xcweenta dxyiꞌdxyi raꞌ nin
guñiꞌ guehtudaada raꞌnin guñiꞌxchiꞌdxyiDxiohs cachieempa
rooꞌ duxa, neezaa dxyiꞌdxyi nin guñiꞌ Daada Jesucristu nin
baluuꞌyi raꞌ xpooxtla Ñiꞌh laꞌhtu.

3 Pwihsi gulgahpa dziꞌtsi dee raꞌ stoꞌ tu: Laꞌn dxyih lu-
ulchima raꞌnin laꞌhguidxyiyuh gaduhbi, ziꞌ raꞌbwiinn raꞌnin
guibahan laꞌn dxyih raꞌ chi cun cweenta gahca ziga xclaaꞌdzi
tihxi raꞌ ba, cun zullihdzinee raꞌ ba xcweenta xchiꞌdxyi Dx-
iohs, 4 ya zinaaba dxyiꞌdxyi raꞌ ba loh tu: “¿Xixnaa ayi xi
rsohn dxiꞌ Crixtu ziga biaꞌhan dxyiꞌdxyi? Pwihsi desde chin
guhchi raꞌ xtaada guldooꞌ raꞌ nuꞌh, garaatiiꞌ zeezah gahca ayi
xi galuuꞌyi xi stuhbi gaca desde chin gurihxchih guidxyiyuh.”
5 Bwiinn raꞌ chi ayi xclaaꞌdzi raꞌ ba gacabwaꞌ raꞌ ba, laꞌn naa
la desde chiempa rooꞌ bwiꞌhnnchaꞌyi Dxiohs llaaꞌndxibaaꞌ
pur xchiꞌdxyi Ñiꞌh, nee pur xchiꞌdxyi Dxiohs za guhcachaꞌyi
loh guidxyiyuh nee gubiꞌhyi ñihsa loh guidxyiyuh. 6 Chiꞌchi
guñihchiloh garaatiiꞌ raꞌ bwiinn raꞌ nin gurih loh guidxyiyuh
chin biaaba tuhbi ñihsadxiah xihn nin bañihchiloh laꞌh raꞌ
ba. 7 Per dxibaaꞌ cun guidxyiyuh nin naa nnah, zaduhbin
cun dxih pur laꞌhgahca xchiꞌdxyi Dxiohs; dxih chi gucaꞌdxih
laꞌhan loh dxyih nin gaca jwisi, chin guñihchiloh Dxiohs laꞌh
raꞌ bwiinn duhlda raꞌ.

8 Nee bwiitsi raꞌn, ayi dxiaꞌlda stoꞌ tu para laꞌh Daada
Jesucristu, tuhbi dxiꞌh dxyih naa ziga tuhbi mihyi yihza ya
tuhbimihyi yihza naa ziga zi tuhbi dxiꞌh dxyih para laꞌhÑiꞌh.

9 Dxiohs ayi cayahcanagahn dxiꞌh para guzaꞌloh xchiꞌdxyi
Ñiꞌh ziga ruhnn nuu raꞌ bwiinn lligaaba, sino que paseensi
si cayahpa Ñiꞌh laꞌh raꞌ nuꞌh, laasii ayi xclaaꞌdzi Ñiꞌh nin
tuhbi bwiinn ñichiloh sino que garaa raꞌ ba guzee raꞌ ba para
dxibaaꞌ.

10 Per dxyih nin dxiꞌ Jesucristu stuhbi zahcan ziga zi chin
radzihn tuhbi gubaꞌn nin ayi nuu dxyiꞌdxyi tiiꞌ radzihn, ya
chiꞌchi zicaꞌdxih llaaꞌndxibaaꞌ cun garaa nin zaꞌbi lohon cun
tuhbi bwih duxa nin guunn guidxyihbi duxa raꞌ bwiinn,
ya guidxyiyuh cun garaa raꞌ nin rii chiꞌh zi loh guidxyiyuh
zicaꞌdxih raꞌn.

11 Laasii garaa raꞌ deeꞌ raꞌ ziñihchiloh raꞌn, niꞌchin laꞌhtu
gulguibahan nayaa loh guidxyiyuh riiꞌ, ayi gaca tu bwiinn
duhlda. 12Gulcwehza nee gulguiꞌhnn para dxiooba gadzihn
dxyih chiꞌh zi nin guunn Dxiohs lligaaba dxiꞌ Ñiꞌh. Pwihsi
dxyih chi ziñihchiloh llaaꞌndxibaaꞌ cun dxih, ya garaa nin
rachidiaꞌha raꞌ nuꞌh nez llaaꞌndxibaaꞌ zicaꞌdxih raꞌn, buꞌhu zi
dxiaca raꞌn, 13per laꞌhnuꞌh nin cabweeza nuꞌh gadzihn dxyih
nindxiinlohdxibaaꞌnacuubinee lohguidxyiyuhnacuubinin
biaꞌhan dxyiꞌdxyinee Dxiohs loh nuꞌh gachicaꞌha nuꞌh, hasta
gaca ganaalla si dziꞌn zaꞌca nee ayi chuꞌtiiꞌ nin tuhbi duhlda.

14 Pwihsi niꞌchin bwiitsi raꞌn, loh gaduhbi nin cabweeza
raꞌ nuꞌh cohsa raꞌ riiꞌ; gulguiꞌhnn ziga xclaaꞌdzi Dxiohs tin
ziꞌchi gwaꞌha Ñiꞌh laꞌhtu guchii naa tu bwiinn nin riidxyii
stoꞌ raꞌ ñiꞌh cun xcweenta xchiꞌdxyi Ñiꞌh, sin nin tuhbi xilla
cohsa dxaaba, cohsa duhlda. 15Gulgahpa cweenta xcweenta
paseensi nin nahpa Daada Jesucristu cun laꞌhnuꞌh, niꞌchi naa
ziga taꞌh nuꞌh loh duhlda. Pwihsi ziꞌchi za bacaꞌh bwihtsi
dziꞌtsi nuꞌh Pahblu xcweenta ziga badiꞌhi Dxiohs guelnasiin
laꞌh ba. 16Garaa raꞌ loh dxihtsi nin bacaꞌh ba guñiꞌ ba garaa
raꞌ dxyiꞌdxyi raꞌ riiꞌ, nicala nuu raꞌ dxyiꞌdxyi raꞌ chi nagahn
raꞌn para gacabwaꞌ luꞌhn, per bwiinn raꞌ nin gulliaꞌyiꞌhn
rahcabwaꞌ, bwiinn nin ruhnn chiohpa stoꞌ raꞌñiꞌh, bwiinn raꞌ
nin ruxiꞌdxi raꞌ loh xchiꞌdxyi Ñiꞌh, squiiꞌgahcaza ruhnn raꞌ ba
loh garaatiiꞌ xchiꞌdxyi Dxiohs, niꞌchin ziñihchiloh raꞌ ba.

17 Niꞌchin bwiitsi raꞌn, yaque laꞌhtu naann tu xcweenta
dxyiꞌdxyi raꞌ riiꞌ, gulgahca nasiin tin ayi dxiaaba tu loh
guelrusaguiꞌhi xteenn raꞌ bwiinn raꞌ nin ayi xclaaꞌdzi
guzoꞌbadxiahga xchiꞌdxyi Dxiohs, tin ayi guñihchi tu ziga
zeezah dziꞌtsi tu loh xchiꞌdxyi Dxiohs nin zeezahnee tu.
18Niꞌchin mahzi chaꞌyi gulchezah guldxiuꞌnbwaꞌ laꞌh Daada
Jesucristu nee gulchiooꞌ ru loh xquelnazaꞌca xteenn Ñiꞌh.
Pwihsi ¡ba zaꞌbi dxyiꞌdxyi para laꞌh Ñiꞌh nnah nee para
gaduhbi chieempa tiiꞌ! Ziꞌchi gaca pwihsi.



1 Juan 1:1 625 1 Juan 1:10

Mwer dxihtsi nin bacaꞌh San Jwahn
Xchiꞌdxyi Dxiohs runiꞌhi tuhbi guelnabahan zaꞌca para

laꞌhnuꞌh para tuꞌpazi
1 Galohyi chin nagahdxi cwixchih guidxyiyuh, desde

chiꞌchi laꞌh Jesucristu nabahanla. Naꞌh bwaꞌhaloon laꞌh Je-
sucristu, bihndxiaagahn xchiꞌdxyi Ñiꞌh nin guñiꞌ Ñiꞌh loon,
cun neezaa bidxiꞌ naaꞌhahn laꞌh Ñiꞌh. Naa Ñiꞌh nin runiꞌhi
guelnabahan nin naa para tuꞌpazi laꞌhnuꞌh. 2 Baluuꞌyiloh
Ñiꞌh loh nu, garaa ziga naa nu xpooxtla Ñiꞌh; bidiaꞌha nu loh
Ñiꞌh, niꞌchin nin rñiꞌn loh tu, laꞌh Ñiꞌh nin naa Dxyiꞌdxyi nin
nabahannee Dxiohs desde galohtiiꞌyi chin nagahdxi xi dxi-
inlohtiiꞌ, per badzihn dxyih baluuꞌyiloh Ñiꞌh loh nu, yannah
nuu nabahan Ñiꞌh para tuꞌpazi. 3 Cañiꞌn stuhbwelta loh tu;
bachiñiꞌ nu loh Ñiꞌh, bihndxiahga nu dxyiꞌdxyi raꞌ nin guñiꞌ
Ñiꞌh loh nu, ya xigaaba nu naan tuhsi cun xcweenta Dxiohs,
cun laꞌh Jesucristu Lliiꞌn Dxiohs. Niꞌchin nin cagaluꞌyiꞌhn
xchiꞌdxyi Ñiꞌh loh tu, tin tuhsi lligaaba dxiaꞌhannee nuꞌh cun
lasaaꞌ raꞌ nuꞌh. 4 Cagacaꞌhn dxyiꞌdxyi raꞌ riiꞌ loh tu, tin gaca
guelnasaa nin nuu stoꞌ nu stoꞌ za tu gaduhbilaꞌgaꞌhtiiꞌ.

Dxiohs naa biaꞌñih
5Naꞌh cagaluꞌyiꞌhn dxyiꞌdxyi raꞌ nin baluuꞌyi Jesucristu loh

nu. Dxiohs naa biaꞌñih, nee garaa raꞌ dziꞌn nin ruhnn Ñiꞌh,
naan ganaalla dziꞌn zaꞌca. Ayi ca rdxeela nin naa nacahyi
hasta naa biaꞌñih xteenn Dxiohs. 6 Sidela gachiñiꞌ nuꞌh tuhsi
naa nuꞌh cun Dxiohs nee guidiꞌhnn za nuꞌh dziꞌn dxaaba
raꞌ, rachidiiyi nuꞌh dxixiꞌhw loh nin rachiñiꞌ nuꞌh nee cun
loh nin rachidiꞌhnn nuꞌh; 7 per sidela laꞌhnuꞌh nabahan nuꞌh
loh biaꞌñih ziga nabahan Dxiohs loh biaꞌñih, tuhsi lligaaba
rachidiꞌhnn raꞌ nuꞌh cun lasaaꞌ raꞌ nuꞌh, ya llarihn Jesucristu
Lliiꞌn Dxiohs rusiaa laꞌhnuꞌh loh duhlda.

8 Sidela gachiñiꞌ nuꞌh laꞌhgahca raꞌ nuꞌh ayi xtuhlda raꞌ
nuꞌh, laꞌhgahca nuꞌh rasaguiꞌhi nuꞌh laꞌhgahca raꞌ nuꞌh, ya
dxyiꞌdxyi nin guchii ayin stoꞌ nuꞌh; 9 per sidela laꞌhnuꞌh
gatiꞌdxi cweenta zaꞌcanuꞌh lohDxiohs garaa raꞌ xtuhldanuꞌh,
zusiaꞌlda stoꞌ Ñiꞌh xtuhlda nuꞌh zusiaꞌpitii Ñiꞌh xtuhlda nuꞌh,
zusiaa Ñiꞌh laꞌhnuꞌh loh raꞌ dziꞌn dxaaba laasii xnehza ruhnn
Ñiꞌh nee guchii naa xchiꞌdxyi Ñiꞌh. 10 Sidela gachiñiꞌ nuꞌh ayi
xi xtuhlda nuꞌh, pwihsi rachiñiꞌ nuꞌh naa Dxiohs ziga tuhbi
bwiinn nin rñiꞌ dxixiꞌhw laasii rñiꞌ Ñiꞌh nuu xtuhlda raꞌ nuꞌh,
ya xchiꞌdxyi Ñiꞌh ayin laꞌn lastoꞌ raꞌ nuꞌh.

2
Jesucristu cazuuchihpanee laꞌhnuꞌh nez loh Dxiohs

1 Yuꞌbitu lasaaꞌ raꞌn nin gwachii stoꞌ raꞌ ñiꞌh xchiꞌdxyi
Dxiohs; cagacaꞌhn dxyiꞌdxyi raꞌ riiꞌ loh tu tin ayi xi duhlda
chiꞌhyi tupara laꞌhtu, per sidela chyulla chiꞌhyiduhlda, nahpa
nuꞌh tuhbi bwiinn nin suhchihpanee laꞌhnuꞌh nez loh Daada
Dxiohs, ya bwiinn chi naa Jesucristu laꞌh Ñiꞌh ayi xi xtuhlda
Ñiꞌh guyuuꞌ. 2 Guhchi Jesucristu xcweenta nuꞌh loh cruhzi,
gudxihlli Ñiꞌh xcweenta xtuhlda raꞌ nuꞌh loh cruhzi, nee ayi
xtuhlda zi dxiꞌh nuꞌh gudxihlli Ñiꞌh sino que nezaa xtuhlda
raꞌ garaa raꞌ bwiinn guidxyiyuh.

3 Ya pur cweenta riiꞌ rahcabwaꞌ nuꞌh laꞌhnuꞌh nuꞌnbwaꞌ
nuꞌh laꞌh Ñiꞌh; sidela gachiguꞌchaꞌyi nuꞌh xchiꞌdxyi Ñiꞌh stoꞌ
nuꞌh. 4 Ya chin rñiꞌ tuhbi bwiinn: “Naꞌh nuꞌnbwaꞌhn laꞌh
Ñiꞌh”, nee ayi rguꞌchaꞌyi ba xchiꞌdxyi Ñiꞌh stoꞌ ba, bwiinn
chi naa nin rñiꞌ dxyiꞌdxyi raꞌ nin ayi naa guchii, ya ayi
dxyiꞌdxyi nin naa guchii laꞌn lastoꞌ ba. 5 Per laꞌh bwiinn nin
ruzoꞌbadxiahga xcweenta xchiꞌdxyi naannchiipaꞌh Dxiohs,
naa ba tuhbi bwiinn nin rucaꞌh stoꞌ ñiꞌh laꞌh Dxiohs; ya ziꞌchi
rahcabwaꞌ nuꞌh nabahanee nuꞌhÑiꞌh. 6Nin rñiꞌ: “Nabahanee
nu Jesucristu”, nahpaguibahanzaꞌca raꞌbazigagubahanÑiꞌh
loh guidxyiyuh.

Dxyiꞌdxyi cuubi raꞌ
7 Bwiitsi raꞌn; dxyiꞌdxyi raꞌ nin cagacaꞌhn ayi naa raꞌn

nacuubi, laꞌh gahca raꞌn nin naann tu desde galohyi chin
gwachii stoꞌ tu xchiꞌdxyi Dxiohs; laꞌh dxyiꞌdxyi raꞌ riiꞌ naa
nin babihn tu desde galohyi, 8nee naazan dxyiꞌdxyi cuubi raꞌ
para laꞌhnuꞌh laasii chin gwachii stoꞌ nuꞌh xchiꞌdxyi Dxiohs,
ayi ru nabahan nuꞌh loh nacahyi, laasii baluuꞌyi Jesucristu
dxyiꞌdxyi cuubi raꞌ ca loh nuꞌh. Guchii naa Dxiohs biaꞌñih
xteenn nuꞌh tin ayi guibahan nuꞌh loh nacahyi.

9 Per chyu chiꞌh zi tuhbi nuꞌh nin rñiꞌ: “Nabahanahn loh
xquelñaꞌñih Dxiohs”, nee rdxyiꞌchinee ba lasaaꞌ ba, pwihsi
bwiinn chi nuu gahca ba loh nacahyi. 10 Chyu chiꞌh zi tuhbi
nuꞌh nin nadziiꞌhi lasaaꞌ ñiꞌh, nabahan bwiinn chi loh biaꞌñih
xteenn Dxiohs; ruhnn ba dziꞌn zaꞌca, ya ayi xi xtuhlda ba,
11per bwiinnnin rdxyiꞌchinee lasaaꞌnuꞌhnuuba loh nacahyi
nee caꞌnzaa ba loh nacahyi, nee ayi gaann ba canehza guzee
ba laasii loh nacahyi chi ayi rusaaꞌn gwaꞌha ba para dxiinloh
ba.

12 Cagacaꞌhn dxyiꞌdxyi raꞌ riiꞌ loh yuꞌbitu, lasaaꞌ raꞌn, laasii
ya basiaꞌpitii Dxiohs xtuhlda nuꞌh, laasii loh cruhzi gudxihlli
Jesucristu xcweenta xtuhlda raꞌ nuꞌh. 13Cagacaꞌhn dxyiꞌdxyi
raꞌ riiꞌ loh yuꞌbitu daada bwiinnguuhla raꞌ, laasii ya gwachii

stoꞌ tu laꞌh Jesucristu, naann tu laꞌh Ñiꞌh naa nin nabahan
desde galohyi nee naa za Ñiꞌh nin banabahan para tuꞌpazi.
Cagacaꞌhn dxyiꞌdxyi raꞌ riiꞌ loh tu biiꞌhin raꞌ laasii ayi ru
ruzoꞌbadxiahga tu xchiꞌdxyi bwiinndxaaba. Cagacaꞌh zahn
dxyiꞌdxyi riiꞌ loh tu lliiꞌn raꞌn, laasii nuꞌnbwaꞌ tu laꞌh Dxiohs.

14 Laꞌn bacaꞌh dxyiꞌdxyi raꞌ riiꞌ loh tu daada bwiinnguuhla
raꞌ, laasii nuꞌnbwaꞌ tu laꞌh Jesucristu, laasii desde galohyi
nabahan Ñiꞌh nee banabahan za Ñiꞌh para tuꞌpazi. Laꞌn
bacaꞌh za dxyiꞌdxyi raꞌ riiꞌ loh tu biiꞌhin raꞌ, nee laasii naa tu
nin nahpa xjwersi Dxiohs, nee gucaꞌha tu xchiꞌdxyi Dxiohs
laꞌn lastoꞌ tu, nee laasii ayiru ruzoꞌbadxiahga tu xchiꞌdxyi
bwiinndxaaba.

15 Ayi saꞌbi stoꞌ tu guunn tu nin ruhnn raꞌ bwiinn raꞌ
nin ayi riachii stoꞌ raꞌ ñiꞌh xchiꞌdxyi Jesucristu, nee ayi za
chuu tu ziahan lligaaba pur nin nahpa tu loh guidxyiyuh.
Sidela chyulla tuhbi nin gucaꞌha stoꞌ ñiꞌh xcweenta cohsa
guidxyiyuh, bwiinn chi ayi rucaꞌh stoꞌ ba laꞌh Dxiohs, 16 laasii
bwiinn raꞌ nin ayi riachii stoꞌ ñiꞌh xchiꞌdxyi Dxiohs rzaꞌbi
stoꞌ raꞌ ba ruhnn raꞌ ba xica cohsa dxaaba, cohsa duhlda raꞌ;
ruhnn raꞌ ba cohsa nin rnaaba tihxi raꞌ ba, cohsa nin rwaꞌha
bizloh raꞌbaya rzaꞌbi stoꞌbaba rbahan raꞌba lohguelnayachi
xteenn raꞌ cohsa raꞌ nin rbahannee raꞌ ba; garaa raꞌ dee
naa cohsa xteenn guidxyiyuh raꞌ, ayi naa raꞌn cohsa nin
xclaaꞌdzi Dxiohs gaca. 17 Ya guidxyiyuh zeezah cagaduhbin,
cungaraalohraꞌ cohsadxaabaraꞌninxclaaꞌdzibwiinnninayi
riachii stoꞌ ñiꞌh xchiꞌdxyi Dxiohs; per laꞌh raꞌ bwiinn raꞌ nin
ruzoꞌbadxiahga xchiꞌdxyi Xtaada Dxiohs nuꞌh zibahan ba loh
guelnabahan nin ayi ñichilohtiiꞌ.

Dxyiꞌdxyi nin guchii nee cun dxyiꞌdxyi nin ayi naa guchii
18 Yuꞌbitu lasaaꞌ raꞌn; laꞌh hohra nin naa luulchima

hohra zeegadzihn gahxu, nee laꞌhtu bihn tu ziꞌ tuhbi nin
rdxyiꞌchinee laꞌh Jesucristu. Pwihsi ziga nnah cayiinloh
ziahan raꞌ nin rdxyiꞌchinee laꞌh Jesucristu, pwihsi niꞌchin
rahcabwaꞌ nuꞌh zeegadzihn gahxu dxyih raꞌ nin gaduhbi
guidxyiyuh. 19 Laꞌh raꞌ ba biriaꞌh loh raꞌ nuꞌh, per ayi naa
raꞌ ba lasaaꞌ raꞌ nuꞌh, laasii sidela ñahca raꞌ ba lasaaꞌ raꞌ nuꞌh
ñiaꞌhan raꞌ ba cun laꞌh raꞌ nuꞌh. Per ziꞌchi guhca tin baluuꞌyi
nayaa-nayaa ayi garaa raꞌ dxiꞌh ba naa raꞌ ba lasaaꞌ raꞌ nuꞌh.

20Per ziga laꞌhtu, Jesucristu baniꞌhi Spíritu Saantu laꞌhtu tin
gacabwaꞌ nuꞌh xi niꞌca naa dxyiꞌdxyi nin guchii. 21 Pwihsi
rucaꞌhn dxyiꞌdxyi raꞌ riiꞌ loh tu, laasii nuꞌnbwaꞌ tu dxyiꞌdxyi
nin naa guchii; ayi laꞌh dxiꞌhtu naa ziga nin ayi nuꞌnbwaꞌan,
ya laꞌhtubanaann tuayi nuu chuu tuhbi dxyiꞌdxyi nin ayi naa
guchii loh dxyiꞌdxyi nin naa guchii.



1 Juan 2:22 628 1 Juan 3:5

22 ¿Chyu niꞌca naa nin rñiꞌ dxyiꞌdxyi nin ayi naa guchii?
Pwihsi laꞌh nin rñiꞌ ayi naa Jesuhs Crixtu; niꞌchi naa nin
rdxyiꞌchinee laꞌh Jesucristu, pwihsi rbweꞌhe stoꞌ bwiinn chi
laꞌh Daada Dxiohs cun neezaa laꞌh Lliiꞌn Ñiꞌh. 23 Garaa raꞌ
nin rbweꞌhe stoꞌ laꞌh Lliiꞌn Dxiohs, neezaa laꞌh Daada Dxiohs
rbweꞌhe stoꞌ ba; per laꞌh bwiinn nin rñiꞌ Jesuhs naa Lliiꞌn
Dxiohs, neezaa Daada Dxiohs nuꞌnbwaꞌ ba.

24 Pwihsi niꞌchin laꞌhtu gulcuꞌchaꞌyi laꞌn lastoꞌ tu xchiꞌdxyi
Dxiohs nin bihn dxiahga tu desde galohtiiꞌyi, ya sidela
guzoꞌbadxiahga tu dxyiꞌdxyi raꞌ nin bihn tu desde galohyi,
neezaa laꞌhtu chuu tu hasta nuu Jesucristu tuhsi cun Xtaada
Dxiohs Ñiꞌh. 25 Nee laꞌh Jesucristu biaꞌhandxyiꞌdxyi guniꞌhi
Ñiꞌh guelnabahan nin ayi ñichilohtiiꞌ laꞌhnuꞌh.

26 Bacaꞌhn cweenta riiꞌ loh tu xcweenta bwiinn raꞌ nin
rusaguiꞌhi raꞌ, 27 per laꞌhtu nuu Spíritu Saantu nin baniꞌhi
Jesucristu stoꞌ tu, pwihsi niꞌchin nin ayi rchiꞌhnn tu chyu
bwiinn guluuꞌyiru laꞌhtu, laasii Spíritu Saantu gahca ruluuꞌyi
laꞌhtu garaatiiꞌ raꞌ cohsa, nee ziga xchiꞌdxyi Spíritu Saantu
guchii naa raꞌn, ayi naa raꞌn ziga dxyiꞌdxyi raꞌ nin ayi naa
guchii. Pwihsi gulchehzah gulguibahannee laꞌh Jesucristu,
ziga ruluuꞌyi Spíritu Saantu laꞌhtu.

28Yannah yuꞌbitu lasaaꞌ raꞌn; gulchehzah zaꞌca loh xneziuh
Jesucristu tin ziꞌchi ayi dxiaꞌdxi xcweenta nuꞌh chin dxiꞌ Ñiꞌh
stuhbi loh guidxyiyuh, ayi gatuhyi loh nuꞌh nez delaanta
loh Ñiꞌh chin dxiꞌ Ñiꞌh, 29 yaque laꞌhtu naann tu nazaꞌca naa
Dxiohs, pwihsi ziꞌchi za gulgahcabwaꞌ garaa raꞌ nin guunn
ganaalla dziꞌn zaꞌca naa raꞌ bwiinn raꞌ chi lliiꞌn Dxiohs.

3
Nin naa raꞌ Lliiꞌn Dxiohs

1 Gulguiaꞌha balaaca chiꞌh nin rucaꞌh stoꞌ Dxiohs Xtaada
nuꞌh laꞌhnuꞌh, tin guiriaꞌhlah nuꞌh lliiꞌn Dxiohs, ya pur
niꞌchin ayi nuꞌnbwaꞌ raꞌbwiinnguidxyiyuh laꞌhnuꞌh laasii ayi
biuꞌnbwaꞌ raꞌ ba laꞌh Dxiohs nin naa Xtaada nuꞌh nin nuu
dxibaaꞌ. 2Pwihsi bwiitsi lasaaꞌ raꞌn, ya naa nuꞌh lliiꞌn Dxiohs,
nee nicala ayi chyu gaann cuun nin gaca nuꞌh chiꞌchi, per
naann nuꞌh chin guibiaꞌgarii Jesucristu stuhbi guidiaꞌhaloh
nuꞌh laꞌhÑiꞌh talpaꞌhziganaaÑiꞌh laasii zuchaꞌhÑiꞌh laꞌhnuꞌh
tin gaca nuꞌh ziga naa Ñiꞌh. 3 Ya garaa raꞌ bwiinn nin nahpa
siguhra xcweenta Ñiꞌh nahpa chiꞌhyi raꞌ ba xa guibahan
nayaa raꞌ ba ziga gubahan nayaa Jesucristu loh guidxyiyuh
riiꞌ.

4 Ya garaa raꞌ bwiinn raꞌ nin nabahannee duhlda, ruñihchi
raꞌ ba loh lehyi xteenn Dxiohs, ya ziga chuu luꞌh loh duhlda
niꞌchin naa ruñihchi chiꞌh luꞌh loh xlehyi Dxiohs. 5 Niꞌchin

laꞌhtu banaann tu biꞌ Jesucristu loh guidxyiyuh tin basiaꞌpitii
Ñiꞌh xtuhlda raꞌ nuꞌh, nee laꞌh Ñiꞌh ayi xi xtuhlda Ñiꞌh guyuuꞌ.
6 Pwihsi garaa raꞌ bwiinn raꞌ nin nabahan dziꞌtsi tuhsi cun
Jesucristu, ayi nuu cheezah guibahan raꞌ ba loh duhlda;
per bwiinn raꞌ nin nabahan raꞌ loh duhlda ruluuꞌyi raꞌ ba
nagahdxi dxiuꞌnbwaꞌ raꞌ ba laꞌh Jesucristu cun nagahdxi za
gacabwaꞌ raꞌ ba xa naa xpiaꞌñih Ñiꞌh. 7 Pwihsi lasaaꞌ raꞌn, ayi
gusaaꞌn tu gusaguiꞌhi chyulla laꞌhtu; bwiinn nin ruhnn dziꞌn
zaꞌca, bwiinn chi bwiinn zaꞌca naa ba, ziga za laꞌh Ñiꞌh bwen
duxa za naa Ñiꞌh. 8 Per bwiinn nin nuu loh duhlda, xpwiinn
bwiinndxaaba laꞌhba, laasii bwiinndxaabadesdegalohyinaa
ba bwiinn duhlda. Niꞌchin nin biꞌ Jesucristu Lliiꞌn Dxiohs loh
guidxyiyuh, tin guñihchilohÑiꞌh garaa xtsiꞌn bwiinndxaaba.

9 Nin tuhbi bwiinn nin naa lliiꞌn Dxiohs, ayi cheezah loh
duhlda, laasii nahpa raꞌ ba guelnabahan nin badiꞌhi Dxiohs
laꞌh raꞌ ba, pwihsi ayi nuu guunn raꞌ ba duhlda laasii naa
raꞌ ba lliiꞌn Dxiohs. 10 Ya nancabwaꞌ cuun nin naa raꞌ lliiꞌn
Dxiohs, nee rluuꞌyi za cuun nin naa raꞌ lliiꞌn bwiinndxaaba,
laasii cuun chiꞌh zi nin ayi ruhnn dziꞌn zaꞌca raꞌ, o ayi
guinadziiꞌhi ba lasaaꞌ ba; bwiinn chi ayi naa ba xpwiinn
Dxiohs.

Gaantsiiꞌhi lasaaꞌ raꞌ nuꞌh ziga tuhbi ziga stuhbi raꞌ nuꞌh
11Dee naa laꞌh gahca xchiꞌdxyi Dxiohs nin babihn tu laꞌhtu

desde galohyi: Ziga gaantsiiꞌhi lasaaꞌ raꞌ nuꞌh ziga tuhbi ziga
stuhbi raꞌnuꞌh. 12Ayi gaca nuꞌh ziga guhca guehtu Caín, laasii
laꞌh ba naa ba xpwiinn bwiinndxaaba niꞌchin gudxiinn ba
bwihtsi ba. ¿Xixnaa gudxiinn ba laꞌh bwihtsi ba? Laasii nin
guhca bariaꞌcaa xtsiꞌn ba pur dziꞌn dxaaba, ya nin bwiꞌhnn
bwihtsi ba bwen guhcan. 13 Bwiitsi lasaaꞌ raꞌn, ayi gadxyi-
gaaꞌloh tu chin guidxyiꞌchinee bwiinn guidxyiyuh laꞌhtu.
14 Laꞌhnuꞌh ya bachidiiꞌdxi nuꞌh loh xneziuh guelguhchi tin
badzihnnahpanuꞌh guelnabahan, neenaannlohnuꞌhn laasii
nadziiꞌhi lasaaꞌ raꞌ nuꞌh cun bwihtsi raꞌ nuꞌh. Bwiinn nin
ayi guinadziiꞌhi laꞌh bwihtsi ñiꞌh nuu gahca ba loh xneziuh
guelguhchi, 15 ya garaa raꞌ nin rdxyiꞌchinee laꞌh raꞌ bwihtsi
ñiꞌh naa ba tuhbi bwiinn nin rdxiinn bwiinn, nee laꞌhtu
naannloh tu nin tuhbi bwiinn nin rdxiinn bwiinn ayi nuu
gaapa ba guelnabahan nin ayi ñichilohtiiꞌ stoꞌ ba. 16 Naann
nuꞌh cuun nin naa guelnadziiꞌhi lasaaꞌ; laꞌhan naa nin ziga
badiꞌhi Jesucristu xquelnabahan Ñiꞌh chin guhchi Ñiꞌh loh
cruhzi pur laꞌhnuꞌh; ya ziꞌchi za laꞌhnuꞌh nahpa gadiꞌhi nuꞌh
xquelnabahan nuꞌh pur laꞌh raꞌ bwihtsi raꞌ nuꞌh. 17 Pwihsi
sidela tuhbi nuꞌh nahpa ziahan xica cohsa para xcaaxtu
nuꞌh, nee guidiaꞌha nuꞌh laꞌh bwihtsi nuꞌh ayi nahpa ba para
xcaaxtu ba, nee ayi galahsa stoꞌ nuꞌh laꞌh ba, ¿xaalla gapa

chiꞌh nuꞌh guelnadziiꞌhi laꞌhDxiohs stoꞌ nuꞌh sidela guidiꞌhnn
nuꞌh ziꞌchi? 18Pwihsi lasaaꞌ raꞌn, ziga xcweenta guelnadziiꞌhi
xteenn nuꞌh ayi gacan cun dxyiꞌdxyi si sino que gacan nin
guluuꞌyi xa naa xtsiꞌn nuꞌh.

Zizuh dziꞌtsi nuꞌh nez loh Dxiohs
19Ya squiiꞌ naa ziga rahcabwaꞌ nuꞌh naa nuꞌh lliiꞌn Dxiohs,

nee rbwihdxyii lastoꞌ nuꞌh nez loh Ñiꞌh; 20 ya sidela laꞌh
stoꞌ nuꞌh xclaaꞌdzin gucaꞌhchiahan laꞌhnuꞌh xilla, per laꞌh
Dxiohs mahzi nahpa guelrnabwaꞌ rooꞌ loh stoꞌ raꞌ nuꞌh, nee
laꞌhza Ñiꞌh naann Ñiꞌh garaatiiꞌ. 21 Pwihsi bwiitsi lasaaꞌ
raꞌn, sidela laꞌh stoꞌ raꞌ nuꞌh ayi rucaꞌhchiahan laꞌhnuꞌh,
pwihsi riidxyii lastoꞌ nuꞌh nez delanta loh Dxiohs. 22 Ya ziga
chin chyu guinaaba loh Ñiꞌh xilla, zuniꞌhi Ñiꞌhn laꞌhnuꞌh,
laasii razoꞌbadxiahga nuꞌh xcweenta xchiꞌdxyi Ñiꞌh, nee
rachidiꞌhnn nuꞌh ziga nin rusiaꞌhan guelnasaa stoꞌ Ñiꞌh. 23Ya
deeꞌ raꞌ naa dxyiꞌdxyi nin gunabwaꞌ Dxiohs gazoꞌbadxiahga
nuꞌh: Chechii stoꞌ nuꞌh xchiꞌdxyi Ñiꞌh xcweenta Jesucristu,
nee gantsiiꞌhi lasaaꞌ raꞌ nuꞌh ziga tuhbi ziga stuhbi raꞌ nuꞌh
ziga gunabwaꞌ Dxiohs gaca. 24 Ya nin guzoꞌbadxiahga garaa
xchiꞌdxyi Dxiohs nin gunabwaꞌÑiꞌh nabahannee nuꞌh, naba-
han raꞌ ba cun laꞌh Ñiꞌh ya laꞌh Ñiꞌh cun laꞌh raꞌ ba. Naann
nuꞌh nuu nabahanee Ñiꞌh laꞌhnuꞌh pur xcweenta Spíritu Ñiꞌh
nin baniꞌhi Ñiꞌh laꞌhnuꞌh.

4
Spíritu xteenn Dxiohs, cun spíritu xteenn bwiinn nin

rdxyiꞌchinee laꞌh Jesucristu
1 Yuꞌbitu, bwiitsi lasaaꞌ raꞌn; ayi chechii stoꞌ tu xchiꞌdxyi

cuun chiꞌh zi bwiinn nin guiñiꞌ loh tu: “Naꞌh ruluꞌyiꞌhn
xchiꞌdxyi Dxiohs.” Galoh gacabwaꞌ tu xcweenta ba sidela
laꞌh ba guchii ba rñiꞌ ba xcweenta Dxiohs o aaca, laasii loh
guidxyiyuh riiꞌ, rii ziahan raꞌ bwiinn nin rñiꞌ raꞌ dxyiꞌdxyi raꞌ
nin ayi naa guchii raꞌ. 2Ya ziga guunn tu squiiꞌ zahcabwaꞌ tu
cuun nin nuu Spíritu Saantu xteenn Dxiohs stoꞌ ñiꞌ: Garaa raꞌ
ziga nin riuꞌnbwaꞌ laꞌh Jesucristu naa Ñiꞌh Lliiꞌn Dxiohs nin
nuudxibaaꞌ, bwiinn chi nuuSpíritu SaantuxteennDxiohs stoꞌ
ba, 3 per bwiinn raꞌ nin ayi nuꞌnbwaꞌ laꞌh Jesucristu naa Ñiꞌh
Lliiꞌn Dxiohs, bwiinn chi ayi naa ba xpwiinn Dxiohs; bwiinn
chi nuu spíritu nin rdxyiꞌchinee laꞌh Jesucristu stoꞌ ba. Laꞌhtu
babihnnahpa ziꞌ spíritu chi; pwihsi nnah, laꞌh raꞌbanuula loh
guidxyiyuh.

4Yuꞌbitu lasaaꞌ raꞌn; laꞌhtu bwiꞌhnn gahn loh raꞌ bwiinn raꞌ
nin ayi naa xchiꞌdxyi raꞌ ñiꞌh chi dxyiꞌdxyi nin guchii, laasii
naa tu xpwiinn Dxiohs laasii nin nuu nabahannee laꞌhtu

mahzi guelrnabwaꞌ rooꞌ nahpa Ñiꞌh loh nin nabahannee raꞌ
bwiinn guidyxiyuh raꞌ. 5 Laꞌh raꞌ ba naa raꞌ ba bwiinn
guidxyiyuh, niꞌchin rñiꞌ raꞌ ba ganaalla dxyiꞌdxyi cweenta
guidxyiyuh, ya nin naa raꞌ bwiinn guidxyiyuh rucaꞌdxiahga
raꞌ ba xchiꞌdxyi raꞌ ba. 6 Per laꞌhnuꞌh naa nuꞌh xpwiinn
Dxiohs, ya bwiinn raꞌ nin nuꞌnbwaꞌ laꞌh Dxiohs rucaꞌdxiahga
raꞌ ba xchiꞌdxyi nuꞌh; per bwiinn raꞌ nin ayi naa xpwiinn
Dxiohs, ayi rucaꞌdxiahga raꞌ ba xchiꞌdxyi raꞌ nuꞌh. Pwihsi ya
squiiꞌ rluuꞌyi cuunninnuuSpírituDxiohs stoꞌ raꞌñiꞌhneecuun
za nin nuu raꞌ spíritu nin rusaguiꞌhi stoꞌ raꞌ ñiꞌh.

Rucaꞌ stoꞌDxiohs laꞌh raꞌ bwiinn
7 Pwihsi rñiꞌn loh tu, bwiitsi lasaaꞌ raꞌn; nahpa gaantsiiꞌhi

lasaaꞌ nuꞌh ziga tuhbi ziga stuhbi raꞌ nuꞌh, laasii guelnadziiꞌhi
lasaaꞌ naa pur xcweenta Dxiohs ya garaa raꞌ nin nahpa
guelnadziiꞌhi lasaaꞌ stoꞌ raꞌ ñiꞌh, naa raꞌ ba lliiꞌn Dxiohs nee
nuꞌnbwaꞌ raꞌ ba laꞌh Dxiohs nin nuu dxibaaꞌ. 8Bwiinn nin ayi
guinadziiꞌhi lasaaꞌ ñiꞌh bwiinn chi ayi nuꞌnbwaꞌ ba laꞌh Dx-
iohs, laasii pur Dxiohs riinloh guelnadziiꞌhi lasaaꞌ. 9 Dxiohs
baluuꞌyi Ñiꞌh xa nadziiꞌhi Ñiꞌh laꞌhnuꞌh, ziga guxeꞌhla Ñiꞌh
laꞌh Lliiꞌn tuhsi Ñiꞌh loh guidxyiyuh tin ziꞌchi gapa raꞌ nuꞌh
guelnabahan pur laꞌh Ñiꞌh. 10 Pwihsi squiiꞌ rahcabwaꞌ nuꞌh
nadziiꞌhi Dxiohs laꞌhnuꞌh: ayi pur nin ñucaꞌ stoꞌ nuꞌh laꞌh
Dxiohs, sino que laꞌh Ñiꞌh rucaꞌ stoꞌ Ñiꞌh laꞌhnuꞌh niꞌchin nin
guxeꞌhla Ñiꞌh Lliiꞌn Ñiꞌh tin guziaꞌtii Ñiꞌh xtuhlda raꞌ nuꞌh.

11 Pwihsi bwiitsi lasaaꞌ raꞌn, sidela laꞌh Dxiohs rucaꞌh stoꞌ
Ñiꞌh laꞌhnuꞌh ziꞌchi, ziꞌchi za laꞌhnuꞌh nahpa gacaꞌh stoꞌ lasaaꞌ
raꞌ nuꞌh ziga tuhbi ziga stuhbi raꞌ nuꞌh. 12 Pwihsi laꞌh Dx-
iohs nin tuhbi bwiinn nagahdxi gwaꞌhaloh laꞌh Dxiohs, per
sidela laꞌhnuꞌh gacaꞌ stoꞌ lasaaꞌ raꞌ nuꞌh ziga tuhbi ziga stuhbi
raꞌ nuꞌh, Dxiohs nabahan Ñiꞌh stoꞌ nuꞌh, ya ziꞌchi raluuꞌyi
nuꞌh guchii racaꞌ stoꞌ nuꞌh laꞌh Ñiꞌh, 13 ya Spíritu Saantu nin
rbweeza laꞌn lastoꞌ nuꞌh naa nin ruluuꞌyi nabahan nuꞌh loh
Dxiohs, 14ya laꞌhgahcanubidiaꞌhalohnu, niꞌchinnin rachiñiꞌ
nu; laꞌh Daada Dxiohs guxeꞌhla Ñiꞌh Lliiꞌn Ñiꞌh tin guziaꞌtii
Ñiꞌh xtuhlda raꞌ bwiinn guidxyiyuh, 15 ya cuun chiꞌh zi bwi-
inn nin riuꞌnbwaꞌ laꞌh Jesucristu naa lliiꞌn Dxiohs nin nuu
dxibaaꞌ; nee nabahannee bwiinn chi laꞌh Dxiohs ya Dxiohs
nabahan stoꞌ bwiinn chi.

16 Pwihsi pur cweenta raꞌ riiꞌ niꞌchin nin rahcabwaꞌ nuꞌh
nee riachii stoꞌ nuꞌh Dxiohs rucaꞌh stoꞌ Ñiꞌh laꞌhnuꞌh. Dxiohs
naa nin rucaꞌh stoꞌ, ya nin rucaꞌh stoꞌ laꞌh Dxiohs, bwiinn chi
nabahannee laꞌhDxiohs yaDxiohs nabahan stoꞌ ba. 17Pwihsi
ziꞌchi zadzihn gacaꞌh stoꞌ nuꞌh laꞌh Dxiohs tal ziga xclaaꞌdzi
Ñiꞌh, tin para laꞌn dxyih nin gaca jwiisi ayi chyu guidxyihbi,

laasii gaduhbi nin nabahan nuꞌh loh guidxyiyuh guibahan-
nee nuꞌh Dxiohs ziga gahca nabahannee Jesucristu laꞌh Dx-
iohs. 18Hasta nuu SpírituDxiohs ayi guelnadxyiꞌbi; riꞌchi nuu
guelrucaꞌh stoꞌ nin naa ganaalla paꞌh ya laꞌh guelrucaꞌh stoꞌ
nanchii rbweꞌhecaan laꞌh guelnadxyiꞌbi tuhbi lahdu, pwihsi
bwiinnninrdxyihbi, rahcabaguelnah laasii nagahdxi gucaꞌh
stoꞌ ba laꞌh Dxiohs. 19 Laꞌhnuꞌh racaꞌ stoꞌ nuꞌh laꞌh Dxiohs
laasii laꞌh Ñiꞌh bacaꞌ stoꞌÑiꞌh laꞌhnuꞌh desde galohtiiꞌyi, 20per
sidela chyulla nnaa: “Naꞌh rucaꞌh stoꞌn laꞌh Dxiohs”, gaduhbi
nin rdxyiꞌchinee ba laꞌhbwihtsi ba, bwiinn chi naababwiinn
nin ayi naa xchiꞌdxyi ñiꞌh guchii. Pwihsi sidela tuhbi chyulla
ayi nuu gantsiiꞌhi ba laꞌh bwihtsi ba nin rwaꞌhaloh ba, pwihsi
ayi za nuu gucaꞌh stoꞌ ba laꞌh Dxiohs nin ayi rwaꞌhaloh ba.
21 LaꞌhÑiꞌh baniꞌhi Ñiꞌh dxyiꞌdxyi riiꞌ laꞌhnuꞌh: Bwiinn nin
rucaꞌh stoꞌ ñiꞌh laꞌh Dxiohs neezaa laꞌh bwihtsi ba gucaꞌh stoꞌ.

Guelriachii stoꞌ riiꞌ nin ruteꞌtagueeta laꞌh raꞌ bwiinn
guidxyiyuh

5
1Garaa raꞌ bwiinn raꞌnin riachii stoꞌ raꞌñiꞌh laꞌh Jesuhs naa

Crixtu, bwiinn chi naa lliiꞌnDxiohs; pwihsi ziga gacaꞌh stoꞌ raꞌ
nuꞌh laꞌh Xtaada Dxiohs nuꞌh, ziꞌchi gahca za gacaꞌh stoꞌ nuꞌh
laꞌh raꞌ bwiinn raꞌ nin naa raꞌ lliiꞌn Dxiohs nin nuu dxibaaꞌ,
2pwihsi ya cun squiiꞌ ya radiꞌhi nuꞌh cweenta racaꞌh stoꞌ nuꞌh
laꞌh raꞌ bwiinn raꞌ nin naa raꞌ lliiꞌn Dxiohs nin nuu dxibaaꞌ,
chin racaꞌh stoꞌ nuꞌh laꞌh Dxiohs nee razoꞌbadxiahga nuꞌh
ziga naa xchiꞌdxyi Ñiꞌh. 3 Pwihsi deeꞌ naa nin ruluuꞌyi racaꞌh
stoꞌnuꞌh laꞌhDxiohs, chin razoꞌbadxiahga nuꞌh xchiꞌdxyi Ñiꞌh
ziga xclaaꞌdziÑiꞌh gaca, nee xcweenta xchiꞌdxyiÑiꞌhayi naan
tuhbi cohsa nin nagahn duxa. 4 Ya chyu chiꞌh zi tuhbi raꞌ
nuꞌh nin naa lliiꞌn Dxiohs, riidiꞌhnn nuꞌh gahn loh raꞌ duhlda
xteenn guidxyiyuh laasii guyuuꞌ-guyaꞌzi xchiꞌdxyi Jesucristu
stoꞌ raꞌ nuꞌh. 5 ¿Chyu niꞌca cayuhnn gahn loh raꞌ duhlda loh
guidxyiyuh riiꞌ? Sola laꞌh si raꞌ bwiinn raꞌ nin riachii stoꞌ raꞌ
ñiꞌh laꞌh Jesuhs naa Lliiꞌn Dxiohs nin nuu dxibaaꞌ.

Dxyiꞌdxyi raꞌ nin baluuꞌyi Dxiohs
6 Chin biꞌ Jesucristu loh guidxyiyuh riiꞌ, gurohbañihsa Ñiꞌh

nee baxiꞌh zaÑiꞌh llarihnÑiꞌh loh cruhzi; nee ayi sola dxiꞌhbiꞌ
Ñiꞌh tin gurohbañihsaÑiꞌh sino que nee tin baxiꞌhÑiꞌh llarihn
Ñiꞌh, nee Spíritu Saantu Dxiohs naa nin bwaꞌhaloh cweenta
raꞌ riiꞌ, nee guchii naa xcweenta Ñiꞌh, 7 laasii chohnna naa
ninbaluuꞌyilohnez llaaꞌndxibaaꞌnin rñiꞌxcweenta Jesucristu
tuhsi dxyiꞌdxyi: Tuhbi Ñiꞌh naa Dxiohs, stuhbi Ñiꞌh naa nin

naa Dxyiꞌdxyi, stuhbi Ñiꞌh naa Spíritu Saantu xteenn Dx-
iohs; ya loh gadxioonna Ñiꞌh rñiꞌ raꞌn xcweenta Jesucristu
cun tuhsi dxyiꞌdxyi. 8 Ziꞌchi gahca za chohnna naa raꞌ nin
baluuꞌyiloh loh guidxyiyuh. Rñiꞌ raꞌn xcweenta Jesucristu
cun tuhsi dxyiꞌdxyi: Tuhbi Ñiꞌh naa Spíritu Saantu Dxiohs,
stuhbin naa chin gurohbañihsa Jesucristu, stuhbin naa chin
gulliꞌh llarihn Jesucristu loh cruhzi chin guhchiÑiꞌh. 9Riachii
stoꞌ nuꞌh xchiꞌdxyi bwiinn loh guidxyiyuh, per mahzi ru
lasahca xchiꞌdxyi Dxiohs, laasii naan dxyiꞌdxyi gahca nin
guñiꞌ Ñiꞌh xcweenta Lliiꞌn Ñiꞌh. 10 Bwiinn raꞌ nin riachii stoꞌ
raꞌ ñiꞌh laꞌh Jesucristu Lliiꞌn Dxiohs, rñiꞌ Dxiohs xcweenta
Jesucristunez laꞌn lastoꞌnuꞌh; yabwiinn raꞌninayi riachii stoꞌ
raꞌ ñiꞌh, laꞌh Dxiohs cayuhnn raꞌ ba ziga zi bwiinn dxixiꞌhw
nin ayi naa xchiꞌdxyi ñiꞌh guchii laasii ayi gwachii stoꞌ raꞌ
ba xchiꞌdxyi Dxiohs nin baniꞌhi Ñiꞌh laꞌhnuꞌh pur xcweenta
Jesucristu Lliiꞌn Ñiꞌh. 11 Squiiꞌ naa dxyiꞌdxyi nin rñiꞌ Dxiohs:
Ya baniꞌhi Dxiohs guelnabahan nin ayi ñichilohtiiꞌ laꞌhnuꞌh,
ya guelnabahan riiꞌ naa nin bieꞌnee Jesucristu Lliiꞌn Dxiohs
nin nuu dxibaaꞌ. 12 Bweelaa laꞌhnuꞌh nabahanee nuꞌh laꞌh
Jesucristu Lliiꞌn Dxiohs, zahpa nuꞌh guelnabahan nin ayi
ñichilohtiiꞌ za; ya nin ayi nabahannee laꞌh Jesucristu Lliiꞌn
Dxiohs, ayi guicaꞌha ba loh guelnabahan nin ayi ñichilohtiiꞌ.

GuelrgahpaDxiohs cun guelrñiꞌnee nin naa luulchima
13 Pwihsi rucaꞌhn dxihtsi riiꞌ para laꞌhtu ziga riachii stoꞌ tu

laꞌh Jesucristu Lliiꞌn Dxiohs, tin para gacabwaꞌ tu nahpa tu
guelnabahan nin ayi ñichilohtiiꞌ.

14 Niꞌchin nin ayi guidxyihbi nuꞌh chin gachibwihdxi-
gachinaaba nuꞌh xilla loh Dxiohs laasii rihn Ñiꞌh xchiꞌdxyi
nuꞌh sidela tuhsi naa xigaaba nuꞌh cun laꞌh Ñiꞌh chin
rbwihdxi-rnaaba nuꞌh loh Ñiꞌh. 15 Pwihsi ziga naann nuꞌh
sidela rihn Dxiohs xchiꞌdxyi nuꞌh chin rachinaaba nuꞌh xilla
loh Ñiꞌh, pwihsi ziꞌchi za naann nuꞌh zuniꞌhi Ñiꞌh nez guidx-
eela nin rnaaba nuꞌh loh Ñiꞌh.

16Ya sidela laꞌh tuhbi raꞌ nuꞌh gwaꞌha laꞌh tuhbi bwihtsi raꞌ
nuꞌh cadxiꞌhyi tuhbi duhlda nin ayi gadxiinn laꞌh ba, nahpa
chyu guinaaba loh Dxiohs xcweenta ba, ya zudiꞌhi Dxiohs
guelnabahan laꞌhbwihtsi lasaaꞌnuꞌhchi sidelaayinaan tuhbi
duhlda nin gadxiinn laꞌh ba; laasii nuu duhlda nin rianee
laꞌh bwiinn para xlahdu guelguhchi nee ayi cañiꞌn guinaaba
tu loh Dxiohs xcweenta bwiinn nin nahpa duhlda ziꞌchi.
17 Laasii garaa raꞌ dziꞌn dxaaba raꞌ naa raꞌn duhlda, per nuu
raꞌ duhlda nin ayi rianee laꞌh bwiinn loh guelguhchi.

18 Pwihsi rahcabwaꞌ nuꞌh garaa raꞌ bwiinn nin riuꞌnbwaꞌ
laꞌh Dxiohs naa Ñiꞌh Xtaada raꞌ ba, pwihsi bwiinn chi ayi

xclaaꞌdzi ba chezah ba loh duhlda laasii Jesucristu Lliiꞌn
Dxiohs rahcanee Ñiꞌh laꞌh ba, ya ayi rdxiꞌ bwiinndxaaba laꞌh
ba.

19Pwihsi naannnuꞌhnaanuꞌhxpwiinnDxiohs, ya garaa raꞌ
bwiinn nin riuuꞌ si lligaaba xteenn guidxyiyuh cagazobadxi-
ahga raꞌ ba xchiꞌdxyi bwiinndxaaba.

20Naann za nuꞌh biꞌ Jesucristu LliiꞌnDxiohs loh guidxyiyuh
ya baluuꞌyi Ñiꞌh laꞌhnuꞌh xchiꞌdxyi Dxiohs; Daada Dxiohs nin
nuu dxibaaꞌ. Ya nabahan nuꞌh tuhsi cun nin naa Dxyiꞌdxyi
guchii nin naa laꞌh gahca Jesucristu, pwihsi laꞌh Ñiꞌh naa
Dxiohs guchii paꞌh, nee laꞌh zaÑiꞌhnaaÑiꞌh guelnabahan nin
ayi ñichilohtiiꞌ. 21Pwihsi lasaaꞌ raꞌn, ayi guzuꞌnllihbi tu nez loh
raꞌ dxaan raꞌ. Ziꞌchi gaca pwihsi.

Nin raroopa dxihtsi nin bacaꞌh San
Jwahn

Dxyiꞌdxyi nin guchii neezaa xcweenta guelrbwihlaaꞌdzi stoꞌ
nuꞌh cun bwihtsi lasaaꞌ raꞌ nuꞌh

1 Naꞌh ziga naan tuhbi bwiinn guuhla, cagacaꞌhn dxihtsi
loh bizaaꞌn nuꞌh nin nabahannee nuꞌh nezloh Jesucristu nin
gulii Dxiohs, nee cun neezaa para laꞌh raꞌ lliiꞌn ba nin rucaꞌh
stoꞌn, naꞌh, ziga naa dxyiꞌdxyi guchii, nee ayi naꞌh si dxiꞌh
sino que neezaa laꞌh raꞌ bwiinn raꞌ nin biuꞌnbwaꞌ xchiꞌdxyi
guchii Dxiohs. 2 Rucaꞌh stoꞌn laꞌh garaa tu pur xcweenta
xchiꞌdxyi guchii Dxiohs nin guhca biñih laꞌn lastoꞌ nuꞌh, nee
ba nuuꞌhuhn laꞌn lastoꞌ nuꞌh para tuꞌpazi. 3 Xtaada Dxiohs
nuꞌh cun Jesucristu Lliiꞌn Ñiꞌh; guunntaaꞌyi yihca nuꞌh cun
galahsa za stoꞌ Ñiꞌh laꞌhnuꞌh nee gusacwachidxyii Ñiꞌh stoꞌ
nuꞌh cun dxyiꞌdxyi xquelnaann dxyiꞌdxyi nanchii, neezaa
xcweenta guelrucaꞌh stoꞌ.

4 Biahxi duxaꞌhn chin guhcabwaꞌn nuu raꞌ lliiꞌn luꞌh
nin ruzoꞌbadxiahga xchiꞌdxyi Dxiohs ziga gunabwaꞌ Ñiꞌh
guidiꞌhnn raꞌ nuꞌh. 5 Pwihsi nnah bizaaꞌnahn; rnaꞌbaꞌhn
loh luꞌh gantsiiꞌhi lasaaꞌ raꞌ nuꞌh ziga tuhbi ziga stuhbi raꞌ
lasaaꞌ raꞌ nuꞌh nin naa xpwiinn Jesucristu. Dxyiꞌdxyi raꞌ nin
cagacaꞌhn loh luꞌh ayi naa raꞌn dxyiꞌdxyi nacuubi raꞌ sino que
naan laꞌhgahca dxyiꞌdxyi nin baluuꞌyi Dxiohs laꞌhnuꞌh desde
galohtiiꞌyi, 6 ya deeꞌ naa loh guelnadziiꞌhi lasaaꞌ nin zoozah-
nee nuꞌh, ziga naa dxyiꞌdxyi. Deeꞌ naa xchiꞌdxyi Dxiohs nin
bihndxiahga nuꞌh desde galohtiiꞌyi, chin gwachii stoꞌ nuꞌh
xchiꞌdxyi Jesucristu.

Bwiinn raꞌ nin ruluuꞌyi guriinca dxyiꞌdxyi raꞌ nin ayi naa
guchii

7 Pwihsi loh guidxyiyuh caꞌnzaa raꞌ ziahan raꞌ bwiinn raꞌ
nin ruluuꞌyi guriinca dxyiꞌdxyi nin ayi naa guchii; cañiꞌ raꞌ
ba ayi naa Jesucristu nin guulaa loh guidxyiyuh chin biꞌ
Ñiꞌh loh guidxyiyuh. Lasaaꞌ raꞌ bwiinn raꞌ riiꞌ naa raꞌ bwi-
inn nin rusaguiꞌhi, nee lasaaꞌ raꞌ bwiinn squiiꞌ naa raꞌ nin
rdxyiꞌchinee laꞌh Jesucristu Lliiꞌn Dxiohs. 8 Gulgahpa dziꞌtsi
laꞌhtu tin ayi gusaguiꞌhi raꞌ bwiinn raꞌ nin naa raꞌ squiiꞌ laꞌhtu
nee tin ayi guñihchi tu xtsiꞌn tu nee tin guicaꞌha za tu garaa
nin guniꞌhi Dxiohs laꞌhtu. 9Chyu chiꞌh zi bwiinn nin xclaaꞌdzi
guguꞌchi xcweenta xchiꞌdxyi ñiꞌh loh xchiꞌdxyi Jesucristu,
bwiinn ziꞌchi ayi nuꞌnbwaꞌ ba laꞌh Dxiohs nin nuu dxibaaꞌ;
ya ziga bwiinn nin riuuꞌ-riaꞌzi xchiꞌdxyi Jesucristu, bwiinn

chi nuꞌnbwaꞌ laꞌh Dxiohs nee nuꞌnbwaꞌ za ba laꞌh Jesucristu
LliiꞌnDxiohs. 10Sidela chyulla bwiinnnin ruluuꞌyi dxiꞌ yihdzi
tu nee xclaaꞌdzi ba guluuꞌyi ba laꞌhtu, per sidela laꞌh ba
ayi zeꞌnee ba xchiꞌdxyi Jesucristu, ayi gaannloh tu ba rwaaꞌ
yihdzi tu nee nin ayi za gugahpaDxiohs tu laꞌh ba, 11 laasii
bwiinnnin gugahpaDxiohs laꞌhbwiinn chi, cayahcanee zaba
laꞌh bwiinn chi loh dziꞌn dxaaba nin ruhnn ba.

Luulchima dxyiꞌdxyi raꞌ
12 Ziahan ru dxyiꞌdxyi naꞌpahn para guiñiꞌn loh tu, per

ayi xclaaꞌdzihn gucaꞌhraꞌñin loh dxihtsi; mahzi chaꞌyi
cabweꞌzaꞌhn dxieꞌldaguiaꞌhahn cuun tu tin dxiahxi lastoꞌn.
13 Lliiꞌn raꞌ bizaaꞌn luꞌh nin gulii Dxiohs ruxeꞌhla tuhbi
guelrgahpaDxiohs para laꞌhtu. Ziꞌchi gaca pwihsi.

Nin riohnna dxihtsi nin bacaꞌh San
Jwahn

Cagacaꞌh ba dxyiꞌdxyi zaꞌca loh Gahyu
1Naꞌh riiꞌ naan tuhbi bwiinn guuhla, cagaxeꞌhlaꞌhn dxihtsi

riiꞌ loh luꞌh daada Gahyu nin nadziiꞌhihn ziga naa dxyiꞌdxyi
guchii.

2 Bwiitsi lasaaꞌhahn, rnaꞌbaꞌhn loh Dxiohs, sidela zeezah
zaꞌca luꞌh loh xchiꞌdxyi Dxiohs, gariaꞌcaa zaꞌca xcweenta luꞌh
loh garaatiiꞌ cohsa raꞌ nee gadzihn za gaapa luꞌh guelnadaꞌn
rooꞌ xteenn Dxiohs tihxi luꞌh. 3 Pwihsi riahxi duxaꞌhn pur
xcweenta luꞌh, laasii baniꞌhi raꞌ bwihtsi lasaaꞌ raꞌ nuꞌh nin biꞌ
riꞌca cweenta naꞌh zeezah zaꞌca luꞌh loh xcweenta xchiꞌdxyi
Jesucristu. 4 Lliꞌtiiꞌ stuhbi dxyiꞌdxyi nin riuuꞌpaꞌh stoꞌn ziga
riuuꞌ stoꞌn chin rihnaꞌhn xcweenta ziga ruzoꞌbadxiahga raꞌ
lasaaꞌ raꞌ nuꞌh dxyiꞌdxyi nin naa guchii.

5 Gahyu, bwiitsihn; cayahpa luꞌh mohda zaꞌca cun laꞌh
raꞌ lasaaꞌ raꞌ nuꞌh chin rahcanee luꞌh laꞌh raꞌ ba nin naa
raꞌ bwiinn stuhbi guihdxyi raꞌ chin rieꞌgayihdxi raꞌ ba yiꞌh,
6 ya des delanta loh raꞌ xpwiinn guidoꞌ Dxiohs guñiꞌ raꞌ
ba ziga nazaꞌca duxa naa luꞌh cun laꞌh raꞌ ba, niꞌchin nin
rnaꞌbaꞌhn tuhbi bweniꞌhn loh luꞌh; bwaꞌhalaaꞌ pur laꞌh raꞌ
ba cun nin guichiꞌhn raꞌ ba loh biahja nin guzeezah raꞌ ba,
ziga nin guluuꞌyi zaꞌca nez loh Dxiohs. 7 Laasii laꞌh raꞌ ba
biriaꞌh raꞌba ruluuꞌyi raꞌba xchiꞌdxyi Jesucristu per nin tuhbi
gaꞌyu ayi rcaꞌha raꞌ ba loh raꞌ bwiinn nin ayi riachii stoꞌ raꞌ
ñiꞌh dxyiꞌdxyi guchii. 8 Pwihsi niꞌchin laꞌh raꞌ nuꞌh nahpa
gachidxiaacaee nuꞌh laꞌh raꞌ bwiinn raꞌnin ruluuꞌyi xchiꞌdxyi
Jesucristu nez guriin-guriin raꞌ guihdxyi tin ziꞌchi gaca nuꞌh
tuhsi cun dziꞌn nin cayuhnn raꞌ ba.

Ayi cayuhnn Diótrefes dziꞌn zaꞌca
9 Laꞌn guxeꞌhla tuhbi dxihtsi loh raꞌ xpwiinn Jesucristu

riꞌca, per laꞌh Diótrefes ayi riuuꞌ ba ayi riaꞌzi ba xchiꞌdxyiꞌhn
laasii riuuꞌ stoꞌ ba guinabwaꞌ ba cun laꞌhgahca xigaaba ba
laꞌh raꞌ lasaaꞌ raꞌ nuꞌh nin rii riꞌca. 10 Sidela naꞌh dxieꞌldahn
riꞌca, zuuꞌyidxyiꞌdxyineꞌhn ba pur nin cayuhnnee ba laꞌh raꞌ
lasaaꞌ nuꞌh riꞌca chin gadxaꞌgalasaaꞌ nuꞌh riꞌca. Laꞌh Diótrefes
rñiꞌyah ba laꞌhnuꞌh, nee ayi razahca ba cun duhlda raꞌ riiꞌ nee
ayi raannloh ba laꞌh raꞌ lasaaꞌ nuꞌh nin riaguiaꞌha cuun tu,
ya bwiinn raꞌ nin xclaaꞌdzi gaannloh laꞌh bwiinn raꞌ chi ayi
rusaaꞌn ba lwehgu rbweꞌhecaꞌha ba laꞌh raꞌ bwiinn chi loh
guidoꞌ.

11 Bwiitsi lasaaꞌ raꞌn nin nadziiꞌhihn, ayi guunn tu dziꞌn
dxaaba, laasii nin ruhnn dziꞌn dxaaba nagahdxi dxiuꞌnbwaꞌ
ba laꞌh Dxiohs; per nin ruhnn dziꞌn zaꞌca bwiinn chi naa ba
xpwiinn Ñiꞌh.

Xcweenta dziꞌn zaꞌca xteenn Demetriu
12 Garaa raꞌ bwiinn rñiꞌ raꞌ ba bwen duxa naa Demetriu,

nee xchiꞌdxyi guchii gahca Dxiohs rñiꞌ pur xcweenta ba,
neezaa laꞌhnu naa nu nin bwaꞌhaloh cweenta riiꞌ, nee laꞌhza
tu naannloh tu laꞌhnu rachiñiꞌ nu ganaalla dxyiꞌdxyi guchii
xteenn Dxiohs.

Luulchima dxyiꞌdxyi nin guñiꞌ San Jwahn
13 Naꞌh ziahan ru dxyiꞌdxyi nin ñucaꞌhn loh luꞌh, per ayi

xclaaꞌdzihn guꞌnnañin cun chiinda xteenn lahpi, 14 laasii
xclaaꞌdzihn gwaꞌhahn loh luꞌh seguihdu gahca, ya chiꞌchi
gachidiꞌyidxyiꞌdxyi nuꞌh cun rwaaꞌ raꞌ nuꞌh. 15 Gulachidxyii
stoꞌ luꞌh; pwihsi xamihgu raꞌ luꞌh nin nuu raꞌ riiꞌ ruxeꞌhla
tuhbi guelrgahpaDxiohs para yiꞌh. Nee rnaꞌbaꞌhn bwiꞌhnn
tuhbi bweniꞌhn badiꞌhi tuhbi guelrgahpaDxiohs para laꞌh raꞌ
tuhbigah raꞌ xmihgu raꞌn nin nuu riꞌca.

Dxihtsi nin bacaꞌh San Judas
Judas cagacaꞌh loh raꞌ bwiinn nin gulii Dxiohs

1 Naꞌh naan Judas nin ruhnn xtsiꞌn Jesucristu, nee naan
bwihtsi Jacobo; cagacaꞌhn dxihtsi riiꞌ loh raꞌ bwiinn raꞌ nin
gulii Xtaada Dxiohs nuꞌh, nin rucaꞌh duxa stoꞌ Ñiꞌh laꞌhnuꞌh,
nee gudihdxyi Ñiꞌh laꞌh nuꞌh tin gaca nuꞌh tuhsi cun laꞌh
Jesucristu. 2 Rnaꞌbaꞌhn loh Dxiohs gusacwachidxyii Ñiꞌh stoꞌ
tu nee guunn Ñiꞌh cumpahñu laꞌhtu, cun guniꞌhi ru Ñiꞌh
guelrucaꞌh stoꞌ lasaaꞌ ru lastoꞌ tu.

Nin ruluuꞌyi raꞌ dxyiꞌdxyi nin ayi naa guchii
(2 P. 2.1‑17)

3Bwiitsi raꞌn, chin cayuhnn duxaꞌhn lligaaba guhcaꞌhn loh
tu xcweenta ziga riaa xtuhlda raꞌ nuꞌh, bwiꞌhnnaꞌhn lligaaba
dxiooba gucaꞌhn tuhbi dxihtsi loh tu tin suh dziꞌtsi tu loh
dxyiꞌdxyi nin naa guelriachii stoꞌ nin banaa para laꞌh raꞌ
bwiinn raꞌ nin naa xpwiinn Dxiohs, 4 laasii laꞌh paaldaa raꞌ
bwiinn gulaaꞌdzi ralaꞌn cun dxyiꞌdxyi rusaguiꞌhi xteenn ba
nin ruluuꞌyi ba. Bwiinn raꞌ chi nin rñiꞌ loh Xchihtsi Dxiohs
xcweenta raꞌ ñiꞌh, nin nahpa ñichilohtiiꞌ raꞌ laasii naa raꞌ ba
bwiinn yaꞌdxi raꞌ nin ruxiꞌn loh xneziuh Dxiohs pur nin naa
raꞌbabwiinngubweꞌhextuhyininzeezahnee tuhbi guelnaba-
han yuuꞌdxi, nee rbweꞌhe stoꞌ raꞌ ba laꞌhDaada Jesucristu nin
rnabwaꞌ laꞌh raꞌ nuꞌh.

5Nicala laꞌhtu naann la tu, per xclaaꞌdzihn gusanaꞌhn stoꞌ
tu laꞌh Dxiohs, nicala babweꞌhe Ñiꞌh laꞌh raꞌ bwiinn Israel
loh guihdxyi Egiptu, per gudxiinn Ñiꞌh laꞌh raꞌ ba nin ayi
gwachii stoꞌ raꞌ ñiꞌh xchiꞌdxyi Ñiꞌh. 6 Ya aanjla raꞌ nin ayi
guclaaꞌdzi ñiaꞌhan hasta bazuh Dxiohs lah raꞌ ba, pwihsi
biriaꞌh raꞌ ba hasta guclaaꞌdzi Dxiohs dxiaꞌhan raꞌ ba, niꞌchin
nucweꞌza Dxiohs laꞌh raꞌ ba loh nacahyi para loh dxyih raꞌ
nin gaca jwisi cun yiꞌbi raꞌ ba cadehn nin banaa para tuꞌpazi,
7 neezaa guihdxyi Sodoma cun guihdxyi Gomorra nee cun
guihdxyi ru raꞌnin nuu gahxu cweeꞌ raꞌn, ziga gahca bwiꞌhnn
raꞌ aanjla raꞌ ziꞌchi za bwiꞌhnn raꞌ bwiinn guihdxyi raꞌ chi
gubahan gubwihlli raꞌ ba pur xcweenta gunnaꞌh biraalli raꞌ
cunndxiꞌhwbiraalli raꞌ. Niꞌchinbanaa raꞌbapara lohbwehla
ninayi dxiuuꞌyitiiꞌ, riꞌchi chuu raꞌbapara tuꞌpazi. 8Bwiinn raꞌ
nin nuu loh tu naa raꞌ ba ziga raꞌ bwiinn nin galohyi bwiꞌhnn
raꞌ duhlda. Nabahan raꞌ ba ziga nin basiꞌdxi raꞌ ba loh garaa
raꞌ nin rñiꞌ xcaꞌlda, ruxiꞌn raꞌ ba tihxi raꞌ ba, rbweꞌhe stoꞌ raꞌ
ba xquelrnabwaꞌ Dxiohs, rñiꞌyah za raꞌ ba xaanjla Dxiohs.

9 Aanjla Miguehl nin rnabwaꞌ loh raꞌ xaanjla Dxiohs, chin
gudxihldxinee ba laꞌh bwiinndxaaba yihca tihxi guehtuMoi-
sehs ayi biaalla Miguehl ñiñiꞌyah ba laꞌh bwiinndxaaba sola
rahbi ba: “Daada Jesucristu zuhnn guelguxchisi xcweenta
luꞌh.” 10 Per bwiinn raꞌ riiꞌ rñiꞌyah raꞌ ba xcweenta cohsa raꞌ
nin ayi nuꞌnbwaꞌ raꞌ ba, per nin rahcabwaꞌ raꞌ bwiinn raꞌ ca
naa ziga nin rahcabwaꞌ raꞌ guidxaꞌh raꞌn nin ayi xi xquelrihn
ñiꞌh, ya zuhnnan para ñichiloh raꞌ ba.

11 ¡Prohbi za laꞌh raꞌba!, laasii zeezahnee raꞌbaxtsiꞌnguehtu
Caín, ya pur guunn raꞌ ba gahn mweeyi, niꞌchin biriaꞌcaa raꞌ
ba ziga laꞌh guehtu Balaam, zeenaꞌzu raꞌ ba lasaaꞌ loh xtuhlda
guehtu Coreh nin gudxihndxinee laꞌh Dxiohs per guñihchiloh
raꞌ ba. 12Laꞌh raꞌ ba naa raꞌ ba tuhbi xtuhyi duxa loh raꞌ xchih
nin rahca laꞌn guidoꞌ; ayi guidxyihbi raꞌ ba gahwxchihnee
raꞌ ba laꞌhtu laasii ayi xi xtuhyi riuuꞌ raꞌ ba, sola xcweenta si
xigaaba raꞌ ba riuuꞌ raꞌ ba. Naa raꞌ ba ziga zi xcahyi nin ayi
xi ñihsadxiah rusiaaba, ya nezii-neziꞌchi zeenee bwih laꞌhan;
naa raꞌ za ba ziga zi yahga nin ayi xi ñinahxi rcah loh ñiꞌh chin
radzihn chieempanin gudiꞌhin liꞌhn, chiohpabweelta guhchi
raꞌ ba, naa raꞌ ba ziga tuhbi yahga nin biyaꞌdxu cun xtulbaaꞌ
ñiꞌh hasta laꞌn layuh. 13 Laꞌh raꞌ ba naa raꞌ ba ziga zi ñihsa
nin riahsa loh ñihsadoꞌ chin ruteesa tuhbi biduhn laꞌhan, ya
naa raꞌ ba bwiinn gubweꞌhe xtuhyitiiꞌ laasii riaaba-riahsa raꞌ
ba ziga zi ñihsadoꞌ; naa raꞌ ba ziga zi dxih llaaꞌndxibaaꞌ nin
basaꞌbi xlahta ñiꞌh, rii raꞌ ba loh tuhbi guelnacahyi duxa nin
bwiꞌhnn chaꞌyi Dxiohs para laꞌh raꞌbanin banaapara tuꞌpazi.

14Xcweenta za raꞌdeeꞌ laꞌnguñiꞌlazaEnocninnaa llahgadoꞌ
Adahn, rahbi ba: “¡Bwaꞌha!; zeꞌnee Dxiohs ziahan duxa raꞌ
xaanjla Ñiꞌh 15 tin guunn Ñiꞌh guelguxchisi loh raꞌ garaa raꞌ
bwiinn guidxyiyuh tin gusaꞌcazii duxa za Ñiꞌh laꞌh raꞌ ba pur
garaaraꞌxtuhlda raꞌbaninbwiꞌhnnraꞌba laasii ayibiuꞌnbwaꞌ
raꞌ ba laꞌh Dxiohs, nee cun xcweenta raꞌ dxyiꞌdxyi nayachi
raꞌ nin guñiꞌyah raꞌ ba laꞌh Dxiohs.” 16Nee rbahchi duxa raꞌ
ba guelchiah cunnaaza raꞌ ba bwiinn nin ruluuꞌyixcwihn raꞌ,
nee ruhnn raꞌ ba xi chiꞌh zi nin xclaaꞌdzi tihxi raꞌ ba. Rñiꞌ za
raꞌba garaaloh raꞌdxyiꞌdxyi yachi neezaa rñiꞌ raꞌbadxyiꞌdxyi
zaꞌca loh raꞌbwiinn raꞌ tin guunnraꞌbwiinnziganinxclaaꞌdzi
raꞌ ba gaca.

Guelruuꞌyi dxyiꞌdxyi xcweentabwiinnraꞌningwachii stoꞌ raꞌ
ñiꞌh xchiꞌdxyi Dxiohs

17 Per laꞌhtu bwiitsi lasaaꞌ raꞌn; gulgazaꞌ stoꞌ tu desde galo-
hyi laꞌh raꞌ pooxtla xteenn Daada Jesucristu 18 Guñiꞌ raꞌ ba:
“Loh luulchima raꞌdxyih ziuuꞌ raꞌbwiinn raꞌnin gullihdzinee
raꞌ xcweenta xchiꞌdxyi Dxiohs, zuhnn raꞌ ba xcweenta nin
guiclaaꞌdzi chiꞌh zi raꞌ ba.” 19Bwiinn raꞌ squiiꞌ naa nin ruhnn

raꞌ para rlaaꞌha raꞌ xpwiinn Dxiohs loh lasaaꞌ raꞌ ba laasii
bwiinn raꞌ squiiꞌ xcweenta loh guidxyiyuh zeezahnee raꞌ ba,
ayi xi Spíritu Saantu xteenn Dxiohs nuu laꞌn lastoꞌ raꞌ ba.

20 Per laꞌhtu bwiitsi lasaaꞌ raꞌn; gulcheezah nayaa loh
guelriachii stoꞌ xteenn tu nin zeꞌ nez loh Dxiohs. Per
laꞌhtu gulguinaaba lohDxiohs xcweenta guelrnabwaꞌ xteenn
Spíritu Saantu xteenn Ñiꞌh; 21 gulguibahan loh guelnadziiꞌhi
lasaaꞌ nin runiꞌhi Dxiohs, nee gulcwihnasiin loh gaduhbi
nin cabweeza tu gadzihn dxyih nin guniꞌhi Daada Jesucristu
guelnabahan nin ba gaca para tuꞌpazi laꞌhnuꞌh laasii ralahsa
stoꞌÑiꞌh laꞌhnuꞌh.

22 Gulgalahsa stoꞌ tu nee gulgahcanee laꞌh raꞌ bwiinn nin
nagahdxi chechiipaꞌh stoꞌ ñiꞌh xchiꞌdxyi Dxiohs tin chechii
stoꞌ raꞌ ba xchiꞌdxyi Ñiꞌh, 23 nee gulgahcanee laꞌh spaaldaa
raꞌ ba tin gariaꞌcaa raꞌ ba loh duhlda nin naa ziga zi bwehla
duxa, cun gulgalahsa stoꞌ tu laꞌ raꞌ ba; per bwaꞌha tin ayi chuu
luꞌh loh duhlda nin ruhnn raꞌ ba pur xcweenta guelnabahan
dxaaba xteenn raꞌ ba.

Dxyiꞌdxyi luulchima raꞌ
24-25 Dxiohs nin naa tuhbi dxiꞌh, nin nahpa guelnasiin

duxa, cun laꞌh Jesucristu xteenn nuꞌhnin nahpa guelrnabwaꞌ
para gahpa laꞌhtu tin ayi dxiaaba tu loh duhlda, nee guzuh
Ñiꞌh laꞌhtu loh guelbachaꞌh rooꞌ xteenn Dxiohs sin nin tuhbi
duhlda nee cun riahxi duxa tu; Dxiohs nahpa Ñiꞌh garaatiiꞌ
llaꞌñih, guelrnabwaꞌ, cun guelguxchisi pur xcweenta Daada
Jesucristu desde galohyi, nee nnah, cun para tuꞌpazi. Ziꞌchi
gaca pwihsi.

Dxyiꞌdxyi raꞌ nin bacaꞌh Jwahn
xcweenta raꞌ cohsa raꞌ ru nin gueꞌdu

gaca raꞌ
Baluuꞌyiloh Jesucristu loh Jwahn

1 Deeꞌ raꞌ naa dxyiꞌdxyi nin badiꞌhi Dxiohs laꞌh Jesucristu
tin baluuꞌyi Ñiꞌhn laꞌh raꞌ xmooza Ñiꞌh xcweenta raꞌ cohsa raꞌ
nin zeꞌyahldagaca. Jesucristubaxeꞌhla laꞌh tuhbi xaanjlaÑiꞌh
loh Jwahn tin basagwaꞌ aanjla chi laꞌh Jwahn garaa raꞌ bihsi
nin rñiꞌ loh dxihtsi riiꞌ, 2niꞌchin nin bacaꞌh Jwahn loh dxihtsi
riiꞌ garaa xchiꞌdxyi Dxiohs nin baluuꞌyi Jesucristu laꞌh ba, nin
basagwaꞌÑiꞌh laꞌh ba ziga bihsi raꞌ nin bwaꞌha loh ba.

3 Dichohsa raꞌ bwiinn raꞌ nin rusiꞌdxi xchiꞌdxyi Dxiohs
nin caa loh dxihtsi riiꞌ nee ruzoꞌbadxiahga raꞌ ban, laasii
zeꞌgadzihn gahxu dxyih nin chaꞌloh ziga rñiꞌ loh dxihtsi riiꞌ.

Jwahn rucaꞌh dxihtsi loh gagaadzi guidoꞌ hasta rii raꞌ xpwi-
inn Jesucristu

4 Naꞌh Jwahn, cagacaꞌhn dxihtsi riiꞌ loh raꞌ xpwiinn Je-
sucristu nin rii gagaadzi guihdxyi raꞌ xteenn Asia. Gul-
guicaꞌha guelrbwidxyii stoꞌ xteenn laꞌh gahca Dxiohs nin naa
nnadxyih, cun desde laꞌn dxyih raꞌ nin zeꞌdiiꞌdxi, nee cun nin
nahpa dxiꞌ, nee cun nin banaaza par tuꞌpazi, nee xquelruhn-
ntaaꞌyi cun xquelrbahchidxyii stoꞌ xteenn gagaadzi raꞌ spíritu
nin zuu nez hasta rnabwaꞌ Dxiohs, 5 nee cun neezaa xquel-
ruhnntaaꞌyi xquelrbahchidxyii stoꞌ Jesucristu nin ruluuꞌyi
dxyiꞌdxyi nanchii laꞌh nuꞌh, laꞌhÑiꞌh ninmwer babahn za loh
bwiinn guuchi; laꞌh za Ñiꞌh rnabwaꞌ Ñiꞌh loh garaa raꞌ rrehyi
raꞌ nin rii raꞌ loh guidxyiyuh. Jesucristu rcaꞌhstoꞌ Ñiꞌh laꞌh raꞌ
nuꞌh, nee basiaaÑiꞌh laꞌh raꞌnuꞌh loh duhlda cun llarihnÑiꞌh.
6Laꞌh za Ñiꞌh bwiꞌhnn Ñiꞌh gaca nuꞌh tuhbi bwiinn rooꞌ tuhbi
guihdxyi rooꞌ, nee gahca za nuꞌh bixohza loh Dxiohs Xtaada
Ñiꞌh. ¡Garaatiiꞌ raꞌ bwiinn nahpa guunn lasahca lah Ñiꞌh nee
guinabwaꞌÑiꞌh par tuꞌpazi! Ziꞌchi gaca, pwihsi.

7 ¡Gulgacabwaꞌ! Ziꞌ Jesucristu loh xcahyi, ya garaa raꞌ bwiinn
zwaꞌhaloh raꞌ ba laꞌh Ñiꞌh, hasta bwiinn raꞌ nin baxaala
baldiꞌh tihxi Ñiꞌh cun lahnsa zwaꞌha za raꞌ ba laꞌh Ñiꞌh; ya
garaa raꞌ bwiinn guidxyiyuh zuꞌn raꞌ ba chin gwaꞌha raꞌ ba
loh Ñiꞌh. Ziꞌchi gaca.

8 ―Naꞌh naan des galoh nee cun hasta luulchima za ziga
naa raꞌ lehtra A cun Z,―rñiꞌ Daada Dxiohs―. Naꞌh ziga naan

Dxiohs; nabahanahn nnadxyih, cun desde laꞌn dxyih raꞌ nin
zeꞌdiiꞌdxila, nee cun nin nahpa dxiꞌ; nee naꞌhza nin naꞌpahn
guelrnabwaꞌrooru loh garaatiiꞌ.

9 Naꞌh Jwahn, naan bwihtsi tu pur nin riachiiza stoꞌn laꞌh
Jesucristu, nee pur nin naaza nuꞌh tuhsi loh guelrzahcazii,
cun ziga chuuza nuꞌh tuhsi nez loh Dxiohs nee cun ziga
gacaza nuꞌh tuhsi loh guelpaseensi xteenn Jesucristu. Pwihsi
chin nuuꞌhuhn loh yuh nin nuu galaayi loh ñihsadoꞌ nin
laa Patmos, pur nin zegaluuꞌyiꞌhn xchiꞌdxyi Dxiohs, laasii
naꞌh naan nin bwaꞌhaloh dziꞌnroo raꞌ nin bwiꞌhnn Jesucristu,
10pwihsi tuhbi dxyihDumingubiaꞌhanahn lohxquelrnabwaꞌ
Spíritu Saantu xteenn Dxiohs ya bihnaꞌhn nez diꞌtsihn tuhbi
rsiaaꞌha ziga xteenn tuhbi trompeta, 11Nin guñiꞌ loon squiiꞌ:

―Naꞌh naan des galohtiiꞌyi nee cun para hasta fihnyi, ziga
zi lehtraA cun lehtra Z. Bacaꞌh loh tuhbi chihbru garaa raꞌnin
gwaꞌha loh luꞌh, ya guixeꞌhla luꞌhn para xpwiiꞌnn raꞌn nin rii
lohgahdzi guihdxyi xteennAsia, o seapar lohguihdxyiEfesu,
loh guihdxyi Esmirna, loh guihdxyi Pérgamo, loh guihdxyi
Tiatira, loh guihdxyi Sardis, loh guihdxyi Filadelfia, nee cun
loh guihdxyi Laodicea.

12Chiꞌchibasiaꞌgarii loon tinbwaꞌhahnnezdiꞌtsihnchyuñin
cañiꞌ loon, ya loh bwiꞌhnnaꞌhn ziꞌchi bwaꞌhahn gagaadzi
gandayehru ohro, 13 ya galaayi gagaadzi gandayehru chi
bwaꞌhahn zuu tuhbi nin naa Lliiꞌn Dxiohs nin naa ndxiꞌhw,
nahcu Ñiꞌh tuhbi lahdxi nin radzihn hasta yihca ñaaꞌ Ñiꞌh,
nee cun tuhbi cinturohn nin naa ganaalla ohro lliꞌhiduꞌh
laꞌntihxi Ñiꞌh. 14YihcaÑiꞌh cun dxyichyihcaÑiꞌh xñah labweh
nachiitsin ziga zi dxyihchi lliꞌhyi, o ziga zi labweh guiiꞌga; ya
bizloh Ñiꞌh ziga zi bwehla; 15 ya ñaaꞌ Ñiꞌh rcaꞌbachaꞌhan ziga
zi dxiꞌba nin laa bronce chin nuuꞌhun loh dxih; ya rsiaaꞌha
xteenn xchiꞌdxyi Ñiꞌh naan ziga zi chin riuuꞌbwih ziꞌhyirooꞌ
ñihsa; 16 ya xlahdu derehchu naa Ñiꞌh niinloh gahdzi dxih
llaaꞌndxibaaꞌ; ya rwaaꞌ Ñiꞌh niinloh tuhbi spahda nin caa
duxa garoopa dihtsi ñiꞌh; ya gaduhbi loh Ñiꞌh xñahan ziga loh
gubihdxyi chin rziaꞌñih gubihdxyi gaduhbi lagaꞌtiiꞌ. 17 Chin
guyaꞌloh bwaꞌhahn lohÑiꞌh, biaabaꞌhn loh yuh nez hasta zuu
ñaaꞌÑiꞌh ziga zi bwiinn guuchi, chiꞌchi badziiꞌba naa Ñiꞌh nin
naa lahdu derehchu yiꞌcahn, chiꞌchi guñiꞌÑiꞌh loon, nah Ñiꞌh:

―Ayi guidxyihbi luꞌh; naꞌhnin nabahanahn des galohtiiꞌyi,
nee naꞌh za nin ba nabahan par tuꞌpazi. 18Naꞌh nin naan nin
nabahanahn nnah, guhchiꞌhn per gubiaꞌgarii ba nabahnahn
yannah ba nabahnahn par tuꞌpazi; naꞌh naꞌpahn guelrn-
abwaꞌ loh guelguhchi nee cun loh gabihldxyi za. 19 Niꞌchin
nin bacaꞌh xcweenta garaa raꞌ nin bwaꞌha luꞌh, nin cayahca

nnah, neezaa cun nin gueꞌdu zeꞌyahlda gaca. 20 Deeꞌ naa
dxyiꞌdxyi nagaꞌtsi xteenn gagaadzi dxih llaaꞌndxibaaꞌ nin
bwaꞌha luꞌh lahdu derehchu naaꞌhahn, nee cun xcweenta za
gagaadzi gandayehru ohro raꞌ: gagaadzi dxih llaaꞌndxibaaꞌ
chi naa raꞌ xaanjla Dxiohs nin rahpa raꞌ xpwiiꞌnnraꞌn nin rii
loh gagaadzi guihdxyi raꞌ, ya gagaadzi gandayehru raꞌ nin
naa ohro raꞌ nin bwaꞌha luꞌh chi naa xpwiiꞌnnraꞌn nin rii loh
gagaadzi za guihdxyi raꞌ chi.

2
Dxyiꞌdxyi nin guzee loh raꞌ xpwiinn Jesucristu nin rii loh

guihdxyi Efesu
1Chiꞌchi nah Ñiꞌh loon:
―Bacaꞌh dxyiꞌdxyi raꞌ riiꞌ loh xaanjla Dxiohs nin rahpa

xpwiiꞌnnraꞌn nin rii loh guihdxyi Efesu: “Squiiꞌ rñiꞌ nin caa
gahdzi dxih llaaꞌndxibaaꞌ naa derehchu Ñiꞌh, nin caꞌnzaa
galaayi gagaadzi raꞌ gandayehru ohro raꞌ. 2Naꞌh nuꞌnbwaꞌn
xtsiꞌn tu cun guelrzaꞌcazii nin rutiꞌdxiloh tu loh xtsiꞌn tu
nee xa riazahdziꞌtsi tu loh xchiꞌdxyiꞌhn, nee naꞌnnzahn ayi
rchaꞌga tu laꞌh raꞌ bwiinn nadxaaba raꞌ, nee ziga laꞌh tu
biuuꞌnbwaꞌza tuxcweentabwiinnraꞌninrñiꞌnaaraꞌxpooxtla
Dxiohs per ayi naa raꞌ ba xpwiinn Dxiohs. Sola naann tu naa
raꞌ ba bwiinn rusaguiꞌhi raꞌ. 3 Pwihsi gwazahdziꞌtsi tu loh
xchiꞌdxyiꞌhn, bwiꞌhnn tu waanta batiꞌdxiloh tu guelrzaꞌcazii
purnaa tuxpwiiꞌnnraꞌn, neeayi bietagueeta tu. 4Pernaꞌpahn
tuhbi guelchiah nin rbaꞌchihn xcweenta tu, laasii ayi ru
rucaꞌh stoꞌ tu naꞌh ziga bacaꞌstoꞌ tu naꞌh des galoh. 5 Pwihsi
niꞌchin gulgazaꞌstoꞌ tu caa loh guzaꞌbi tu, gulgachaꞌh ziga
nabahan tu tin gulgabiaꞌgarii gulguiꞌhnn ziga gubahan tu
des galohtiiꞌyi; sinolan lwehgu gahca gadxiꞌhyihn laꞌh tu nee
gusiaꞌpitiin xgandayehru tu xnehzan sidela ayi guchaꞌh tu
lligaaba guelruhnn chiohpa stoꞌ nin nuu stoꞌ tu. 6 Per nuu
nin ruhnn xnehza tu: ayi riuuꞌstoꞌ tu nin ruhnn raꞌ bwiinn
nicolaita raꞌ, ziꞌchi za naꞌh ayi riuuꞌstoꞌn dziꞌn nin ruhnn raꞌ
ba. 7 Bwiinn nin zohballaala dxiahga ñiꞌh chuu ba chaꞌzi
ba dxyiꞌdxyi raꞌ nin rñiꞌ Spíritu Saantu xteenn Dxiohs loh
raꞌ xpwiiꞌnnraꞌn, ya bwiinn raꞌ nin guunn gahn loh duhlda,
zudiꞌhihn ñinahxi nin caa loh yahga nin naa guelnabahan
gahw raꞌ ba, yahga ñinahxi nin nuu llaaꞌndxibaaꞌ hasta nuu
Dxiohs.”

Dxyiꞌdxyi raꞌ nin rñiꞌ loh dxihtsi riiꞌ par laꞌh raꞌ xpwiinn
Jesucristu nin rii loh guihdxyi Esmirna

8Chiꞌchi nah Ñiꞌh loon:
―Bacaꞌh dxyiꞌdxyi raꞌ riiꞌ loh xaanjla Dxiohs nin rahpa

xpwiiꞌnnraꞌn nin rii loh guihdxyi nin laa Esmirna: “Naꞌh

nin naan des galohtiiꞌyi nee naꞌh za nin naan par loh dxyih
luulchimaraꞌ, naꞌhninguhchiꞌhnpergubiaꞌgarii banabahan.
9Naꞌhnaꞌnnahnxa rutiꞌdxiloh tuguelrzaꞌcazii neenaꞌnnzahn
gulliaaꞌhatiiꞌ nin nahpa tu nee nicala naa tu nin nuu ziahan
xixteenn ñiꞌh loh Dxiohs, nee naꞌnnzahn nuu nin rñiꞌyah raꞌ
laꞌh tu nee rahbi raꞌ ba naa raꞌ ba bwiinn Israel per ayi naa
raꞌ ba ziꞌchi; nin naa raꞌ ba laꞌh raꞌ ba naa raꞌ ba xpwiinn
xquidoꞌ bwiinndxaaba. 10 Ayi guidxyihbi tu loh xcweenta
guelrzaꞌcazii nin laꞌh guhlda gutiꞌdxiloh tu, laasii laꞌh bwiin-
ndxaaba gusieꞌw paaldaa tu laꞌn lahtsidxiꞌba, tin gacabwaꞌ
ba guiduꞌhun ta guchii tu gwachiistoꞌ tu xchiꞌdxyiꞌhn, ya
zutiꞌdxiloh tu guelrzaꞌcazii tsiꞌh gubihdxyi; gulgasuhchihpa
lastoꞌ tu tin chezah dziꞌtsi tu loh xchiꞌdxyiꞌhn nicala gachi tu,
per naꞌh guniꞌhihn guelnabahan nin ba naa par tuꞌpazi laꞌh
tu ziga tuhbi corohna. 11 Nin luꞌh xclaaꞌdzi guzoꞌbadxiahga
dxyiꞌdxyi, gucaꞌhdxiahga ba dxyiꞌdxyi nin rñiꞌ Spíritu Saantu
xteenn Dxiohs loh raꞌ bwiinn guidoꞌ xteenn Dxiohs: nin
guunn raꞌ gahn loh duhlda, ayi xi guunnee guelguhchi nin
raroopa laꞌh raꞌ ba.”

Dxyiꞌdxyi raꞌ nin rñiꞌ loh raꞌ xpwiinn Jesucristu nin rii loh
guihdxyi Pérgamo

12Chiꞌchi nah Ñiꞌh loon:
―Bacaꞌh dxyiꞌdxyi raꞌ riiꞌ loh xaanjla Dxiohs nin rahpa

xpwiiꞌnnraꞌn nin rii loh guihdxyi Pérgamo: “Naꞌh nin naꞌpahn
spahda nin caa duxa garoopa dihtsi ñiꞌh rñiꞌn dxyiꞌdxyi riiꞌ.
13Naꞌh naꞌnnahn nuu tu loh guihdxyi nin rnabwaꞌ bwiinndx-
aaba, per zeezahnee dziꞌtsi tu xchiꞌdxyiꞌhn, ayi cabweꞌhestoꞌ
tu xchiꞌdxyiꞌhn nicala laꞌn dxyih nin gudxiinn raꞌ ba laꞌh
Antipas, nin guñiꞌ xcweenta xchiꞌdxyiꞌhn, nin gwazahnee
zaꞌcapaꞌhxchiꞌdxyiꞌhnningudxiinnraꞌbahasta rnabwaꞌbwi-
inndxaaba, 14 per guyuuꞌ chiohpa-choon xtuhlda tu: loh tu
dxaꞌga raꞌ bwiinn raꞌ nin ruhnn ziga bwiꞌhnn guehtu Balaam
baguhca cadxyih rooꞌ; laꞌhbabasiꞌdxi ba laꞌhguehtuBalac xa
guunn ba tin dxiaaba raꞌ bwiinn Israel loh duhlda, baluuꞌyi
ba laꞌh raꞌ bwiinn Israel tin gahw raꞌ ba cohsa raꞌ nin badiꞌhi
guhn raꞌ ba nez loh dxaan, nee basiꞌdxi za ba laꞌh raꞌ bwiinn
Israel guidxaꞌga raꞌ ba chyu chiꞌh zi gunnaꞌh. 15 Ziꞌchi gahca
za nahpa tu bwiinn raꞌ nin zeezahnee raꞌ dxyiꞌdxyi raꞌ nin
ruluuꞌyi raꞌ nin laa nicolaita raꞌ nin rdxyiꞌchihn xcweenta raꞌ
ñiꞌh, 16 niꞌchin gulgachaꞌh stoꞌ tu; sino laꞌn seguihdu gahca
dxieꞌldahn tin childxineꞌhn niꞌchi raꞌ cun spahda nin nuu
rwaaꞌhahn. 17 Nin luꞌh xclaaꞌdzi guzoꞌbadxiahga dxyiꞌdxyi;
gucaꞌdxiahga ba dxyiꞌdxyi raꞌ nin rñiꞌ Spíritu Saantu Dxiohs
loh raꞌ xpwiiꞌnnraꞌn: nin guunn gahn loh duhlda, niꞌchi raꞌ
gudiꞌhihn tuhbi lasaaꞌ pahn nin laa manah gahw raꞌ ba laꞌn

nuuchaꞌyi, nee gudiꞌhi zahn tuhbi dxiah labweh laꞌh bwiinn
chi ya loh dxiah labweh chi caa tuhbi lah nacuubi nin ayi
chyu nuꞌnbwaꞌtiiꞌ sola nuꞌnbwaꞌ nin guicaꞌha dxiah yiꞌhn chi
lah nin caa loh dxiahyiꞌhn chi.”

Dxyiꞌdxyi raꞌ nin rñiꞌ loh raꞌ xpwiinn Jesucristu nin rii loh
guihdxyi Tiatira

18Chiꞌchi nah Ñiꞌh loon:
―Bacaꞌh dxyiꞌdxyi raꞌ riiꞌ loh xaanjla Dxiohs nin rahpa

xpwiiꞌnnraꞌn nin rii loh guihdxyi Tiatira: “Squiiꞌ guñiꞌ Lliiꞌn
Dxiohs, nin naa bizloh ñiꞌh ziga zi bwehla ya ñaaꞌ Ñiꞌh ziga
zi dxiꞌba nin laa bronce nin rcaꞌbachaꞌh. 19Naꞌh laꞌn naann
la garaa raꞌ nin ruhnn tu; naꞌnnahn xa rantsiiꞌhi lasaaꞌ tu,
nee xa riachiistoꞌ tu xchiꞌdxyiꞌhn, nee xa naa xtsiꞌn tu nee
xa riazah dziꞌtsi tu, nee naꞌnnahn cayuhnn tu dziꞌn rooꞌ ru
nnah loh galoh nin guzoꞌbaloh tu, 20per nuu tuhbi guelchiah
nin rdxiꞌchihn pur laꞌh tu; laasii rcahbi tu riuuꞌ tu loh tuhbi
gunnaꞌh nin laa Jezabel. Laꞌh ba rñiꞌ si ba naa ba tuhbi
profehta, gunnaꞌh nin rñiꞌ xchiꞌdxyi Dxiohs, ya pur nin ru-
luuꞌyi ba rusaguiꞌhi zi ba laꞌh raꞌ xpwiiꞌnnraꞌn tin rzaꞌbi raꞌ
ba loh raꞌ dziꞌn gubwihlli nee tin rahw za raꞌ ba cohsa raꞌ nin
rbwih loh dxaan. 21 Naꞌh laꞌn guleꞌza xchih tin gusaguuꞌdzi
stoꞌ ba pur xtuhlda ba, per ayi guclaaꞌdzitiiꞌ ba ñuhnn ban;
ayi rbweꞌhestoꞌ ba dziꞌn gubwihlli nin ruhnn ba. 22 Pwihsi
naꞌh guꞌnnahn dxiaaba ba loh luꞌhn cun tuhbi gueldxyihdxyi
duxa, nee cun garaa raꞌ nin ruhnnee laꞌh ba dziꞌn gubwihlli
gutiꞌdxi raꞌn ba loh guelrzaꞌcazii duxa sidela ayi gusaguuꞌdzi
stoꞌ raꞌ ba xcweenta xtsiꞌn Jezabel. 23 Zidxiꞌnnahn lliiꞌn ba,
ya ziꞌchi zahcabwaꞌ garaa raꞌ xpwiꞌnnraꞌn naꞌh nuꞌnbwaꞌn
garaatiiꞌ nin nuu xigaaba tu cun ziga naa stoꞌ tu; ya tuhbigah
tu guniꞌhihn nin rgaꞌha guicaꞌha tu ziga naa xtsiꞌn tuhbigah
tu. 24 Per laꞌh tu garaa raꞌ ru nin nuu loh guihdxyi Tiatira,
nin raꞌ ayi zeezah loh dxyiꞌdxyi nin ruluuꞌyi Jezabel nee
nin ayi za nuꞌnbwaꞌ tu nin rñiꞌ raꞌ ba naa dxyiꞌdxyi ralaꞌn
xteenn bwiinndxaaba, naꞌh nin stuhbi dziꞌn ayi rudziꞌbaꞌhn
yihca nin naa tuhbi dxiꞌh xtsiꞌn tu. 25 Mas gulgahpa dziꞌtsi
xchiꞌdxyiꞌhn nin nahpa tu hastayi chin dxieꞌldahn stuhbi,
26 ya bwiinn raꞌ nin guunn gahn loh duhlda nee chezah
tu ziga xclaaꞌdzihn hasta laꞌn dxih nin chaꞌloh guidxyiyuh,
zudiꞌhihn guelrnabwaꞌ laꞌh raꞌ ba tin guinabwaꞌ raꞌ ba loh raꞌ
naciohn raꞌ. 27 Pwihsi ziga baniꞌhi Xtaaꞌdahn guelrnabwaꞌ
naꞌh, zudiꞌhihn guelrnabwaꞌ laꞌh raꞌ ba tin guinabwaꞌ raꞌ ba
loh raꞌ garaa raꞌbwiinn guidxyiyuh, nee guunn raꞌ za ba guel-
guxchisi xcweenta raꞌ ba ziga zi cun tuhbi bahra dxiꞌba ziga
ruhnnin ruhnnchaꞌyi guihsubwehn, rutaaꞌharaꞌbagaraa raꞌ
guihsu nin ayi galluꞌyi. 28 Zudiꞌhi zahn dxih nin riꞌ rsiiyidoꞌ

laꞌh raꞌ ba. 29Nin ayi ñieꞌw dxiahga ñiꞌh, guzoꞌbadxiahga raꞌ
ba nin rñiꞌ Spíritu Saantu Dxiohs loh raꞌ xpwiiꞌnnraꞌn.”

3
Dxyiꞌdxyi nin rñiꞌ loh raꞌ xpwiinn Jesucristu nin rii loh gui-

hdxyi Sardis
1Chiꞌchi nah Ñiꞌh loon:
―Bacaꞌh dxyiꞌdxyi raꞌ riiꞌ loh xaanjla Dxiohs nin rahpa

xpwiiꞌnnraꞌn nin rii loh guihdxyi Sardis: “Ziꞌchi nah nin
rahpa gagaadzi Spíritu xteenn Dxiohs nee cun gagaadzi dxih
llaaꞌndxibaaꞌ loon: Naꞌh naannloon garaa raꞌ dziꞌn nin ruhnn
tu, nee naann zahn naa tu ziga tuhbi bwiinn guuchi, ayi
ru guunn tu xtsiꞌnaꞌhn nicala zaꞌbi dxyiꞌdxyi nabahan tu.
2 Gulgatiꞌchi bacaꞌlda loh tu nee gulguiñah loh raꞌ xcweenta
xchiꞌdxyiꞌhn nin amwerla ñichiloh laꞌn lastoꞌ tu, pwihsi naꞌh
caywaꞌhaloon garaa nin ruhnn tu nin ayi naa bwen nez
delanta loh Daada Dxiohs xteꞌnnahn. 3 Gulgazaꞌstoꞌ tu
dxyiꞌdxyi raꞌ nin basiꞌdxi tu cun bacaꞌdxiahga tu, niꞌchin
gulgazoꞌbadxiahga dxyiꞌdxyi gulgachaꞌh ziga nabahan tu loh
duhlda, per sidela ayi guchaꞌh tuxmohda tu, zadzihnaꞌhnnez
loh tu ziga tuhbi gubaꞌn nin ayi gaann tu xohra gadzihnaꞌhn
nez loh tu. 4 Per nahpa tu loh guihdxyi Sardis paaldaa raꞌ
bwiinn nin nayaa nin nagahdxi saꞌbi raꞌ loh duhlda, ya laꞌh
raꞌ bwiinn raꞌ chi zahcu raꞌ ba lahdxi labweh tin sahnee raꞌ
ba naꞌh nez llaaꞌndxibaaꞌ laasii ziꞌchi ruhnn tucahri laꞌh raꞌ
ba. 5 Nin guunn raꞌ gahn loh duhlda, niꞌchi raꞌ gacu lahdxi
labweh, nee ayi guraꞌhn lah bwiinn raꞌ chi loh chihbru nin
caa lah raꞌ bwiinn nin guibahannee laꞌh Dxiohs par tuꞌpazi
neeziñiꞌnnezdelanta lohXtaaꞌdahncunnez lohzaraꞌxaanjla
Ñiꞌh bwiinn raꞌ riiꞌ naa raꞌ xpwiiꞌnnraꞌn. 6 Bwiinn raꞌ nin
zohballaala dxiahga raꞌ ñiꞌh guzoꞌbadxiahga raꞌ ba dxyiꞌdxyi
raꞌnin rñiꞌSpírituSaantuxteennDxiohs loh raꞌxpwiiꞌnnraꞌn.”

Dxyiꞌdxyi raꞌ nin rñiꞌ loh raꞌ xpwiinn Jesucristu nin rii loh
guihdxyi Filadelfia

7Chiꞌchi nah Ñiꞌh loon:
―Bacaꞌh dxyiꞌdxyi riiꞌ loh xaanjla Dxiohs nin rahpa xp-

wiiꞌnnraꞌn nin rii loh guihdxyi Filadelfia: “Squiiꞌ rñiꞌ nin
banayaa par tuꞌpazi, nin guchii naa xchiꞌdxyi Ñiꞌh, nin nahpa
xchiahyi guehtu Davihd; laꞌh Ñiꞌh chin ruxaala Ñiꞌh ayi nin
tuhbi nin guunn gahn gusieꞌw hasta ruxaala Ñiꞌh, nee chin
rusieꞌw Ñiꞌhn ayi za nin guunn gahn guxaala hasta rusieꞌw
Ñiꞌh. 8 Naꞌh naꞌnnahn garaa raꞌ nin ruhnn tu. Baxaaꞌlahn
tuhbi rwaaꞌ leeꞌ nez delanta loh tu nin ayi guunn chyu chiꞌh
zi gahn dxieꞌw; pwihsi nicala gulliaꞌyiꞌhn naa xjweersi tu
per bazoꞌbadxiahga tu xchiꞌdxyiꞌhn nee ayi rbweꞌhestoꞌ tun,

9 pwihsi zwaꞌha tu cuun nin gusahcaꞌhn laꞌh raꞌ bwiinn raꞌ
nin zeenaꞌhla laꞌh bwiinndxaaba; laꞌh raꞌ nin rñiꞌzi raꞌ naa
raꞌ bwiinn Israel, per ayi naa raꞌ ban; rusaguiꞌhi raꞌ ba laꞌh
raꞌ bwiinn. Naꞌh zuꞌnnpaꞌcaan dxieꞌbiiga raꞌ ba nez loh tu
tin guzuꞌnllihbi raꞌ ba nez loh tu tin gacabwaꞌ raꞌ ba naꞌh
rucaꞌhstoꞌn laꞌh tu, 10 laasii ayi rriaꞌgahn tu loh xchiꞌdxyiꞌhn,
niꞌchin naꞌh zahcaneꞌhn laꞌh tu chin gutiꞌdxiloh tu guel-
rzaꞌcazii, nee zutiꞌdxiloh za garaa raꞌ bwiinn guidxyiyuh
guelrzaꞌcazii tin guiduꞌhun cuun paꞌca nin naa raꞌ bwiinn
zaꞌca loh raꞌ bwiinn guidxyiyuh raꞌ. 11 Naꞌh ayi gacataꞌh ru
dxieꞌldahn; bwaꞌha dziꞌtsi cun xchiꞌdxyiꞌhn nin nahpa tu tin
ayi chyulla cweꞌhelluꞌhu nin baniꞌhihn gucaꞌha tu. 12Bwiinn
raꞌ nin guunn gahn loh duhlda, naꞌh guꞌnnahn gaca raꞌ ba
ziga tuhbi piyahri nin nuu hasta naa xquidoꞌ Xtaaꞌdahn,
nee ayi chuu dxyih nin gariaꞌh raꞌ ba riꞌchi; locah raꞌ ba
gucaꞌhn nin naa lah Dxiohs Xtaaꞌdahn neezaa lah guihdxyi
nin laa Jerusalehn nacuubi nin dxiehta llaaꞌndxibaaꞌ hasta
nuu Dxiohs, nee zucaꞌh zahn laan locah raꞌ ba laan nin naa
nacuubi laasii naa raꞌ ba xpwiiꞌnnraꞌn. 13 Bwiinn nin zohba
dxiahgañiꞌhguzoꞌbadxiahgabanin rñiꞌ Spíritu SaantuDxiohs
loh raꞌ xpwiiꞌnnraꞌn.”

Dxyiꞌdxyi raꞌ nin rñiꞌ loh raꞌ xpwiinn Jesucristu raꞌ nin rii loh
guihdxyi Laodicea

14Chiꞌchi nah Ñiꞌh loon:
―Bacaꞌh dxyiꞌdxyi raꞌ riiꞌ loh xaanjla Dxiohs nin rahpa

xpwiiꞌnnraꞌn nin rii loh guihdxyi Laodicea: “Squiiꞌ rñiꞌ nin
ayi rusaguiꞌhi, nin rñiꞌ ganaalla dxyiꞌdxyi guchii, nin gu-
lahchixchih garaa nin bwiꞌhnn Dxiohs lligaaba gacachaꞌyi.
15Naꞌh naꞌnnahn garaa nin naa xtsiꞌn tu; ayi zeezah zaꞌca tu
loh xchiꞌdxyiꞌhn, ayi za rbweꞌhestoꞌ tun, ¡mas chaꞌyi ñahzanee
zaꞌca tun o ñibweꞌhestoꞌ tun! 16 Per nnah naa tu ziga zi ñihsa
nadxaꞌha; ayi za naa tu nin ziga ñihsa nahlda, nin ayi za
naa tu ziga ñihsa ldaꞌh, niꞌchin zabweꞌhe rwaaꞌhahn laꞌh tu.
17 Pwihsi laꞌh tu rñiꞌ tu: Ricuꞌhn, nee bwen gahca riuuꞌhuhn;
ayi xi riaꞌdxiꞌhn, per laꞌh tu ayi rahcabwaꞌ tu naa tu ziga
tuhbi bwiinn nin ayi xi nahpatiiꞌ; naa tu ziga tuhbi bwiinn
gubiin, tuhbi bwiinn prohbi duxa, tuhbi bwiinn nin ayi riin
loh ñiꞌh, nee naa tu ziga tuhbi bwiinn nin zuu llaꞌteh par laꞌh
Dxiohs. 18Niꞌchin nin rñiꞌn loh tu gulsiꞌ ohro loon, ohro nin
ba gudiiꞌdxi loh dxih buꞌhu tin ziꞌchi gaca tu ziga tuhbi ricu
paꞌcaa, nee loo zahn siꞌ tu lahdxi labweh nachitsi nin gacu
tu tin xtuhyi zuu llaꞌteh tu; nee guniꞌhi zahn rramwehdxi
nin chuu baloh tu tin gwaꞌha zaꞌca tu. 19 Naꞌh rñiꞌneꞌhn
cun rzuh zaꞌcaꞌhn laꞌh garaa raꞌ bwiinn raꞌ nin rucaꞌhstoꞌn
niꞌchin nin rñiꞌn loh tu nahpa chuꞌguiꞌw stoꞌ tu guunn tu

xtsiꞌnaꞌhn, nee gulgachaꞌh lligaaba dxaaba nin nuu stoꞌ tu.
20 Gulguiaꞌha, naꞌh laꞌn zuu rwaaꞌ leeꞌ xteenn stoꞌ tu, cab-
wiidxihn, per sidela chyulla tuhbi tu dxihn cañiꞌn, guxaala
bwiinn chi rwaaꞌ leeꞌ xteenn lastoꞌ ba, tin guunn yiidzihn
lastoꞌ bwiinn chi tin gacaneꞌhn bwiinn chi guibahan zaꞌca
ba nez loon, 21 ya bwiinn nin ruhnn gahn loh duhlda, laꞌh
bwiinn chi gudiꞌhihn guinabwaꞌnee ba naꞌh llaaꞌndxibaaꞌ,
ziga bwiꞌhnnaꞌhn gahn loh duhlda niꞌchin nin guzoꞌbaꞌhn
hasta rnabwaꞌ Xtaaꞌdahn llaaꞌndxibaaꞌ. 22Bwiinn nin zohba
llaaladxiahgañiꞌhguzoꞌbadxiahga raꞌbadxyiꞌdxyi raꞌninrñiꞌ
Spíritu Saantu Dxiohs loh raꞌ xpwiiꞌnnraꞌn.”

4
Bwaꞌha Jwahn billaala rwaaꞌ leeꞌ xteenn dxibaaꞌ

1 Chin guyaꞌloh bacaꞌhn dxyiꞌdxyi raꞌ nin gunabwaꞌ Ñiꞌh
bacaꞌhn, chiꞌchi guteesa loon nez dxibaaꞌ, bwaꞌhahn zohbal-
laala rwaaꞌ ziga tuhbi yuuꞌ nez dxibaaꞌ, chiꞌchi guñiꞌ tuhbi
rsiaaꞌha loon, rsiaaꞌha chi naan ziga rsiaaꞌha xteenn tuhbi
trompeta nin bihn dxiaagahn galoh, nah rsiaaꞌha chi loon:

―Gucah riiꞌ, tin guluꞌyiꞌhn yiꞌh garaaꞌ raꞌ nin chuu ru gaca
chin tuulla gaca cohsa raꞌ riiꞌ.

2 Ya chiꞌchi biaꞌhanahn loh guelrnabwaꞌ xteenn Spíritu
Saantu, ya bwaꞌhahn tuhbi yahgaxiiyi rooꞌ llaaꞌndxibaaꞌ
hasta rbwih raꞌ nin rnabwaꞌ llaaꞌndxibaaꞌ, ya loh yahgaxiiyi
chi zohba nin rnabwaꞌ llaaꞌndxibaaꞌ. 3 Ya nin zohba loh
yahgaxiiyi chi rñah niꞌchi ziga tuhbi dxiah nin rbwiibwehla
nin laa jaspe o nin laa za cornalina, ya gadiidxi yahgaxi-
iyi chi nuu tuhbi guundzihin nin rcaꞌbachaꞌh duxa ziga zi
tuhbi dxiah nin laa esmeralda, 4 ya gadiidxi yahgaxiiyi riiꞌ
bwaꞌhahn za galda bitapa yahgaxiiyi raꞌ nin zohba galda
bitapabwiinnguuhlaraꞌ, nahcuraꞌbaganaalla lahdxi labweh
ya nuu tuhbigah raꞌ corona ohro yihca raꞌ ba, 5 ya nez loh
yahgaxiiyi rooꞌ chi riꞌchi rreꞌh duꞌhdxih raꞌ nin naa duꞌhdxih
nin rreꞌh chin rdxiꞌñaaꞌ, ya nez loh za yahgaxiiyi rooꞌ chi
cacadxihgahdzibwehlaninnaagahdzi spírituxteennDxiohs,
6cunnez lohgahcaza yahgaxiiyi rooꞌ chi nuuñihsadoꞌnin rñah
ziga zi dxiawahan. Nee cun galaayiza yahgaxiiyi rooꞌ chi
cun gadiidxin rii raꞌ tahpa maan raꞌ nin nuu bizloh raꞌ ñiꞌh
gadiidxitiiꞌ raꞌma tantu nez delanta ziga nez dihtsi raꞌ zama.
7Nin naa mwer tuhbi maan raꞌ chi naa tuhbi bweꞌdzi; ya nin
raroopa maan chi naa ziga tuhbi guun; ya nin riohnna chi
naa ziga loh tuhbi ndxiꞌhw; yanin radaapamaan chi naa ziga
tuhbi bisiah nin rzuh. 8Ya gadaapa raꞌmaan raꞌ chi tuhbigah
raꞌma zohba xoꞌpagah xiiyi raꞌma, ya gaduhbitiiꞌ tihxi raꞌma
nuu bizloh raꞌ ma; nee dxyih-nagueꞌla ayi rbweeza cañiꞌ raꞌ
ma:



Apocalipsis 4:9 650 Apocalipsis 5:7

Saantu, saantu, saantu naa Daada Dxiohs nin nahpa guelrn-
abwaꞌ rooꞌ, nin nuu des galohtiiꞌyi, nin nuu nnah, cun
nin chuu par tuꞌpazi.

9 Ya chin ruhnn lasahca raꞌ gadapa maan raꞌ chi cun
ruzuꞌnllihbi raꞌ ma cun rudiꞌhi raꞌ ma guelzuxchilli loh nin
zohba lohyahgaxiiyininbarnabwaꞌpar tuꞌpazi, 10yagagalda
bitapa raꞌ bwiinn guuhla raꞌ ruzuꞌnllihbi raꞌ ba nez loh nin ba
rnabwaꞌ par tuꞌpazi cun raann raꞌ ba laꞌh Ñiꞌh, ya ruzuhcaa
raꞌ ba xcurohn raꞌ ba hasta zuu xahgaxiiyi Ñiꞌh, cun rahbiza
raꞌ ba:
11 Daada Dxiohs Xtaada nu, Yuꞌbi paꞌca luꞌh rgaꞌha gu-

unnlasahca bwiinn lah luꞌh cun guzuꞌnllihbi raꞌ ba loh
luꞌh cun guicaꞌha za luꞌh garaa guelrnabwaꞌ

laasii Yuꞌbiluꞌh bwiꞌhnnchaꞌyi luꞌh garaatiiꞌ raꞌ nin nuu nnah
pur xigaaba luꞌh guhca raꞌn niꞌchin nin gurihxchih
raꞌn.

5
Tuhbi chihbru cun nin naa Xiꞌhyi Dxiohs

1Chiꞌchi naꞌh Jwahnbwaꞌhahn lohnaaderehchunin zohba
loh yahgaxiiyi rooꞌ nin naa trono, nuu tuhbi dxihtsi nin
biduꞌbi, caa lehtra looncunnezdihtsinyañieꞌwuncungahdzi
sehyu, 2chiꞌchi bwaꞌhahn loh tuhbi xaanjlaDxiohs ninnahpa
zirooꞌ jweersi, chiꞌchi guñiꞌ jweersi aanjla chi rahbi ba:

―¿Chyu niꞌca ruhnn tucahri guxaala loh dxihtsi riiꞌ nee
chiꞌllu za niꞌchi sehyu nin caa loh dxihtsi riiꞌ?

3Per nin llaaꞌndxibaaꞌ nin loh guidxyiyuh ayi bidxeela nin
ñuxaala loh dxihtsi chi o mas ñwaꞌha si ba loh dxihtsi chi,
4 chiꞌchi guzoꞌbaloh ruꞌn duuxaꞌhn laasii ayi bidxeela nin
tuhbi nin ruhnn tucahri ñixaala loh dxihtsi chi tin ñuꞌlda ba
loh dxihtsi chi, o mas ñwaꞌha za ba loh dxihtsi chi, 5 chiꞌchi
guñiꞌ tuhbi bwiinn guuhla loon, nah ba:

―Ayi ru guꞌn luꞌh; laꞌh bweꞌdzi nin naa xahgadoꞌ guehtu
Judah cun xahgadoꞌ guehtu Davihd, laꞌh Ñiꞌh bwiꞌhnn gahn
loh guelguhchi niꞌchin nnah laꞌh Ñiꞌh ruhnn tucahri guxaala
loh dxihtsi ca cun chiꞌllu Ñiꞌh gagaadzi sehyu nin caa dihtsi
ca.

6 Ya chiꞌchi galaayi yahgaxiiyi rooꞌ nin naa tronu cun nez
loh raꞌ gadaapa raꞌ maan raꞌ nin rii gadiidxi tronu chi cun
galaayi bwiinn guuhla raꞌ, bwaꞌhahn zuu tuhbi nin naaXiꞌhyi
Dxiohs, nicala rluuꞌyi sehn raꞌ nin guhchi Ñiꞌh ziga lliꞌhyi
nin rbahchi guhn raꞌ bwiinn loh Dxiohs; zohba gahdzi xc-
ahchu Ñiꞌh neezaa nuu gahdzi baꞌloh Ñiꞌh nin naa gahdzi
Spíritu xteenn Dxiohs nin ruxeꞌhla Ñiꞌh nez gaduhbitiiꞌ loh
guidxyiyuh, 7ya chiꞌchi gwabiiga Ñiꞌh tin gucaꞌhaÑiꞌh dxihtsi



Apocalipsis 5:8 651 Apocalipsis 5:13

chi lahduderehchunaanin zohba lohyahgaxiiyi rooꞌninnaa
tronu nez dxibaaꞌ. 8 Ya chin guyaꞌloh gunaꞌzu Ñiꞌh chihbru
chi, chiꞌchi gadaapamaan nin rii hasta zohba yahgaxiiyi rooꞌ
dxibaaꞌ cun gagaldabi tapa raꞌ bwiinn guuhla bazuꞌnllihbi
raꞌ ba nez delanta loh Xiꞌhyi Dxiohs, tin tuhbigah raꞌ bwiinn
guuhla chi nuu tuhbigah harpa naa raꞌ ba nee cun dxiꞌba
ohro raꞌ nin naa ziga bisihn guxaꞌhla, ya guxaꞌhla riiꞌ naa
guelrbwihdxyi-guelrnaaba xteenn raꞌ garaa raꞌ xpwiinn Dx-
iohs laꞌhÑiꞌh, 9ya cayuꞌlda za raꞌ ba tuhbi dxyiꞌdxyi cuubi nin
rahbi raꞌ ba squiiꞌ:
LasahcaduxaYuꞌbiluꞌhpurningunaꞌzu luꞌhn, nee laasii Yuꞌbi

za luꞌh naa luꞌh nin guhchi loh cruhzi,
ya cun llarihn luꞌh gudxihlli luꞌhxcweenta bwiinn raꞌninnaa

xpwiinn Dxiohs.
Bwiinn garaa lahta raꞌ nin rñiꞌ guriin-guriin dxyiꞌzah, bwiinn

ninnaa raꞌguriin-guriin guihdxyi cunnin rii raꞌguriin-
guriin lahdxyi bwiinn,

10 nee badiꞌhi luꞌh gaca raꞌ ba rrehyi cun bixohza nez loh
Dxiohs,

ya guinabwaꞌ raꞌ ba nez loh raꞌ bwiinn guidxyiyuh.
11 Ya chiꞌchi bwaꞌhahn, nee bihnaꞌhn rsiaaꞌha ziga cañiꞌ

ziahan rooꞌ raꞌ aanjla gadiidxi hasta zohba yahgaxiiyi rooꞌ
dxibaaꞌ hasta bwih nin rnabwaꞌ nez dxibaaꞌ, neezaa rsiaaꞌha
gadaapa raꞌ maan raꞌ nin rii hasta zohba yahgaxiiyi rooꞌ
llaaꞌndxibaaꞌ chi, neezaa rsiaaꞌha raꞌ bwiinn guuhla, per nin
ayi za nuu guilaaba raꞌ xaanjla Dxiohs nin riiꞌ riꞌchi laasii
ziahan duxa naa raꞌ ba, pur miyohn naa raꞌ ba, 12 ya jweersi
rooꞌ cañiꞌ raꞌ ba squiiꞌ:
Lasahca duxa Xiꞌhyi Dxiohs nin guhchi loh cruhzi, niꞌchi

caꞌha Ñiꞌh guelrnabwaꞌ duxa cun guelrahpa duxa,
cun guelnaann duxa, guel milahgru;
neezaa gachidiꞌhnn lasahca nuꞌh lah Ñiꞌh, gazuꞌnllihbi nuꞌh

nez loh Ñiꞌh gaann nuꞌh Ñiꞌh,
gadiꞌhi za nuꞌh guelzuxchiilli loh Ñiꞌh.

13Chiꞌchi bihn dxiaagahn rsiaaꞌha garaa raꞌ nin gulahchix-
chih Dxiohs nez dxibaaꞌ cun loh guidxyiyuh nee cun laꞌn
gueeta loh guidxyiyuh nee cun loh ñihsadoꞌ, bihn dxiaagahn
cañiꞌ raꞌ niꞌchi squiiꞌ:
Nin zohba loh yahgaxiiyi nin naa trohnu dxibaaꞌ,
neezaa loh nin naa Xiꞌhyi Dxiohs, laꞌh chiꞌh zi Ñiꞌh lasahca

duxa Ñiꞌh,
gachidiꞌhnn lasahca nuꞌh laꞌh Ñiꞌh, gazuꞌnllihbi nuꞌh nez loh

Ñiꞌh laꞌh za Ñiꞌh gaann nuꞌh,
nee gahbi za nuꞌh barnabwaꞌÑiꞌh par tuꞌpazi.

14 Ya gadaapa raꞌ maan raꞌ nin rii hasta zohba yahgaxiiyi
xteenn Dxiohs nez dxibaaꞌ rahbi raꞌ squiiꞌ:
Ziꞌchi gaca, pwihsi.
Yagagaldabitapa raꞌbwiinnguuhlabazuꞌnllihbi raꞌnez loh

nin ba nabahan par tuꞌpazi, tin gaann raꞌ ba laꞌh Ñiꞌh.
6

Gagaadzi raꞌ sehyu
1Ya seguihdu bwaꞌhahn loh nin naa Xiꞌhyi Dxiohs baxaala

Ñiꞌh loh tuhbi raꞌ sehyu, ya bihn dxiaagahn guñiꞌ tuhbi raꞌ
gadaapa raꞌ maan nin nuu hasta zohba yahgaxiiyi rooꞌ dx-
ibaaꞌ, per chin guñiꞌmanaa rsiaaꞌhama ziga chin rñiꞌ guziꞌw,
nahma:

―Gudaaꞌ tin bwaꞌha.
2 Ya chiꞌchi bwaꞌhahn tuhbi maan gway labweh; ya nin

zohba dihtsi ma nuu tuhbi arcu nin rucaꞌh bahza naa niꞌchi,
ya gucaꞌha za ba tuhbi corohna tin biriaꞌh ba cayuhnn ba
gahn nee tin guunn za ba gahn chyu chiꞌh zi.

3 Chin gudxiꞌllu Xiꞌhyi Dxiohs nin raroopa sehyu, bihn
dxiaagazahn guñiꞌ nin raroopa maan nin nuu hasta zohba
yahgaxiiyi rooꞌ dxibaaꞌ, nahma loon:

―Gudaaꞌ tin bwaꞌha.
4Chiꞌchi bwaꞌhahn tuhbimaangwayi xñaa, yanin zohbadi-

htsima gucaꞌha guelrnabwaꞌ tin guziaaꞌtii ba guelrbwihdxyii
stoꞌ loh guidxyiyuh tin gudxiinn lasaaꞌ raꞌ bwiinn ziga tuhbi
ziga stuhbi raꞌ ba, ya gucaꞌha ba tuhbi spahda rooꞌ.

5 Chin gudxiꞌllu Xiꞌhyi Dxiohs nin riohnna sehyu, bihn
dxiaagahn guñiꞌ nin riohnna maan nin nuu hasta zohba
yahgaxiiyi rooꞌ dxibaaꞌ, nahma loon:

―Gudaaꞌ tin gwaꞌha luꞌh.
Chiꞌchi bwaꞌhahn tuhbi maan gway nagaasa, ya nin zohba

dihtsi ma nuu tuhbi balansa naa niꞌchi, 6 ya bihn dxiaagahn
tuhbi rsiaaꞌha galaayi raꞌ gadaapa raꞌ maan raꞌ nin rii hasta
zuu xagaxiiyi Dxiohs dxibaaꞌ, nah rsiaaꞌha chi:

―Sola tuhbidxiꞌhkihlu lloobaguicaꞌha luꞌhdelaguunn luꞌh
dziꞌn tuhbi dxyih, nee cun chohnna kihlu cebada guicaꞌha
luꞌh guunn luꞌh dziꞌn tuhbi dxyih, per ayi guxiꞌn luꞌh vihnnu
cun nsehchi.

7Ya chin gudxiꞌllu Xiꞌhyi Dxiohs nin radaapa sehyu, chiꞌchi
bihn dxiaagahn guñiꞌ radaapa maan nin nuu hasta zohba
yahgaxiiyi rooꞌ dxibaaꞌ, nahma loon:

―Gudaaꞌ tin gwaꞌha luꞌh.
8 Chiꞌchi bwaꞌhahn tuhbi maan gwayi guhtsi, ya nin zo-

hba dihtsi ma laa guelguhchi, ya dihtsi guelguhchi riiꞌnaꞌhla
nin rnabwaꞌ gabihldxyi, ya gucaꞌha niꞌchi guelrnabwaꞌ loh
lacwarta parte guidxyiyuh tin chiinn niꞌchi laꞌh raꞌ bwiinn

cun spahda, cun guelgubihn, cun gueldxyihdxyi, cun gahw
maan duxa raꞌ nin nuu loh dahan laꞌh raꞌ bwiinn.

9Ya chin gudxiꞌllu Xiꞌhyi Dxiohs loh sehyu nin rahca gaꞌyu,
ya bwaꞌhahn hasta nuu bacuꞌga dxiah xteenn Dxiohs nez
dxibaaꞌ rii raꞌ xaalma raꞌ bwiinn raꞌ nin guhchi nin gwachi-
istoꞌ raꞌ ñiꞌh xchiꞌdxyi Dxiohs, neezaa pur nin baluuꞌyi raꞌ ba
xchiꞌdxyi Dxiohs. 10 Bwiinn raꞌ riiꞌ cañiꞌ raꞌ ba jweersi rooꞌ
rahbi raꞌ ba:

―Daada Dxiohs nin naa saantu cun nin naa guchii paꞌh,
¿cuucayi chaꞌloh guunn Yuꞌbiluꞌh guelguxchisi tin chiilli raꞌ
bwiinn guidxyiyuh xcweenta nin gudxiinn raꞌ ba laꞌh nu?

11 Chiꞌchi badiꞌhi Ñiꞌh lahdxi labweh guhta raꞌ ba, ya rahbi
Ñiꞌh loh raꞌ ba guziꞌlaaꞌdzi raꞌ ba za balaquiꞌhn laꞌh chi nin
gasaaꞌ ru lasaaꞌ raꞌ ba nin ruluuꞌyi xchiꞌdxyi Dxiohs, nin
chuu ru gadxiinn raꞌ bwiinn guidxyiyuh ziga badxiinn raꞌ
ba guehtu bwiinn raꞌ nin guhchi pur xchiꞌdxyi Dxiohs des ca
chiempa rooꞌ.

12 Bwaꞌha zahn chin gudxiꞌllu Xiꞌhyi Dxiohs loh sehyu nin
rahcaxoꞌpa, chiꞌchi guhca tuhbi lluhrooꞌduuxa, yagubihdxyi
biahcan ziga tuhbi lahdxi nagaasa buꞌhu, ya bweꞌhwbiahcan
ziga culohr xteenn rihn, 13 ya dxih llaaꞌndxibaaꞌ biaaba raꞌn
loh guidxyiyuh ziga zi chin ruzaꞌh yahga ñiigu laꞌh raꞌ ñiigu
chin rusiaabatiiꞌ bwih laꞌh raꞌn, 14 ya dxibaaꞌ guñihchilohon
ziga zi tuhbi dxihtsi nin radiaaꞌha, ya garaa raꞌ dahan raꞌ cun
yuh raꞌnin rii lohñihsadoꞌbiñiꞌbi raꞌn, cunbidxaꞌhxlahta raꞌn,
15 ya garaa raꞌ bwiinn guidxyiyuh; bwiinn raꞌ nin rnabwaꞌ
raꞌ, neezaa raꞌ bwiinn dziꞌbaloh raꞌ ziga capitahn, bwiinn
rricu raꞌ, bwiinn nadxiipalaaꞌdzi raꞌneezaamooza raꞌnin gu-
dooꞌtiiꞌ cun bwiinn raꞌ nin gulaꞌh loh guelmooza, gwacuulaꞌn
raꞌba laꞌn cwehva raꞌ cun laꞌndxiah rooꞌ raꞌ xteenndahan raꞌ,
16ya rahbi raꞌ ba loh raꞌ dahan raꞌ cun loh raꞌ dxiah ltah raꞌ:

―Guldxiaaba yihca nu nee gulchuulaꞌn laꞌh nu loh nin
zohba loh yahgaxiiyi rooꞌ llaaꞌndxibaaꞌ, nee cun loh guelgux-
chisi duxaninguniꞌhiXiꞌhyiDxiohs, 17 laasii laꞌhdxyihxteenn
xquelguxchisi Ñiꞌh badzihn; ¿chyu niꞌca zahca suh nez loh
Ñiꞌh?

7
Tuhbi gaywaꞌh chywaꞌh bitapamihyi raꞌ bwiinn Israel

1 Ya chiꞌchiyi bwaꞌhahn loh tahpa xaanjla Dxiohs nin zuu
gadaapa xchihn guidxyiyuh, cagacweꞌza raꞌ aanjla raꞌ chi
loh gadaapa xnehza bwih xteenn guidxyiyuh tin ayi xi bwih
suu loh guidxyiyuh cun loh ñihsadoꞌ, nee nin tuhbi za loh raꞌ
yahga, 2 ya bwaꞌhahn stuhbi xaanjla Dxiohs nin biinloh nez
lahdurtahngubihdxyi, ya caꞌhaaanjla chi sehyuxteennYuꞌbi



Apocalipsis 7:3 654 Apocalipsis 7:12

Dxiohs nin banabahanpar tuꞌpazi, ya guñiꞌ aanjla riiꞌ jweersi
rooꞌ duxa loh gadaapa raꞌ aanjla nin gucaꞌha guelrnabwaꞌ tin
guunn raꞌ ba guelnah loh guidxyiyuh cun loh ñihsadoꞌ; 3Squiiꞌ
rahbi aanjla chi:

―Gulcwehza ziꞌca gacaꞌhbwaꞌ xgah nuꞌh garaa raꞌ bwiinn
raꞌ nin naa xpwiinn Dxiohs; yaque guyaꞌloh gucaꞌh raꞌ ba
bwaꞌ chiꞌchiyi zahca guunn tu guelnah loh yuh cun loh
ñihsadoꞌ, cun loh yahga raꞌ.

4 Ya chiꞌchi bihn dxiaagahn paaldaa naa raꞌ bwiinn raꞌ nin
guyuuꞌ sehn lohcah raꞌ ñiꞌh, bazaaꞌ raꞌ bwiinn chi ziga tuhbi
gaywaꞌh chywaꞌh bitapa mihyi bwiinn raꞌ nin bibwiꞌhi loh
raꞌ bwiinn Israel. 5 Loh raꞌ xpwiinn guehtu Judah bibwiꞌhi
tsiꞌh bichiohpa mihyi raꞌ ba; loh raꞌ xpwiinn guehtu Rubehn
bibwiꞌhi tsiꞌh bichiohpa mihyi raꞌ ba; loh raꞌ xpwiinn guehtu
Gad bibwiꞌhi tsiꞌh bichiohpa mihyi raꞌ ba; 6 loh raꞌ xpwiinn
guehtu Aser bibwiꞌhi tsiꞌh bichiohpa mihyi raꞌ ba; loh raꞌ
xpwiinn guehtu Neftalih bibwiꞌhi tsiꞌh bichiohpa mihyi raꞌ
ba; 7 loh raꞌ xpwiinn guehtu Simeohnbibwiꞌhi tsiꞌhbichiohpa
mihyi raꞌ ba; loh raꞌ xpwiinn guehtu Manasehs bibwiꞌhi
tsiꞌh bichiohpa mihyi raꞌ ba; loh raꞌ xpwiinn guehtu Levih
bibwiꞌhi tsiꞌh bichiohpa mihyi raꞌ ba; loh raꞌ xpwiinn guehtu
Isacar bibwiꞌhi tsiꞌh bichiohpamihyi raꞌ ba; 8 loh raꞌ xpwiinn
guehtu Zabulohn bibwiꞌhi tsiꞌh bichiohpa mihyi raꞌ ba; cun
neezaa loh raꞌ xpwiinn guehtu Joseh bibwiꞌhi tsiꞌh bichiohpa
mihyi raꞌ ba; cun neezaa loh raꞌ xpwiinn guehtu Benjamihn
bibwiꞌhi tsiꞌh bichiohpamihyi raꞌ ba.

Bwiinn ziahan duxa raꞌ nin nahcu lahdxi labweh nachiitsi
9 Ya chin guyaꞌloh deeꞌ raꞌ chiꞌchi bwaꞌhahn loh ziahan

duxa raꞌ bwiinn nin ayi chyu guunn gahn gulaaba laꞌh raꞌ
ba, naa raꞌ ba bwiinn garaatiiꞌ lahdxyi raꞌ bwiinn, nin naa raꞌ
bwiinn guriin-guriin lahta raꞌ xteenn loh guidxyiyuh, bwiinn
guriin-guriin dxiꞌzah raꞌ; zuu raꞌ ba nez delanta hasta zohba
yahgaxiiyi rooꞌ nez dxibaaꞌ nee cun nez loh za Xiꞌhyi Dxiohs,
nahcu raꞌ ba lahdxi labweh nee nuu lliiꞌdzi zihn naa raꞌ ba,
10ya jweersi rooꞌ cañiꞌ raꞌ ba squiiꞌ:
Dxiohs nin zohba loh yahgaxiiyi rooꞌ nez llaaꞌndxibaaꞌ cun

nin naa Xiꞌhyi Ñiꞌh,
caꞌha guelrnabwaꞌ tin bataꞌh Ñiꞌh laꞌh raꞌ nu loh xtuhlda nu.

11Ya garaa raꞌ aanjla nin nuu dxibaaꞌ rii gadiidxitiiꞌ xagaxi-
iyi Dxiohs cun gadiidxi za raꞌ gadaapa raꞌmaan nin rii hasta
zuu xagaxiiyi Dxiohs dxibaaꞌ, chiꞌchi bazuꞌnllihbi raꞌ ba cun
basiaaba loh raꞌ ba nez loh Dxiohs 12Ya rahbi raꞌ ba:
Ziꞌchi gaca pwihsi; loh Dxiohs si nuꞌh gulgahbi lasahca duxa

Ñiꞌh,
nee gulguiꞌhnn lasahca lahÑiꞌh; laꞌhsiÑiꞌhnahpaguelnaann;

loh si Ñiꞌh gulgadiꞌhi guelzuxchiilli Dxiohs; laꞌh si Ñiꞌh gul-
gaann, gulgazuꞌnllihbi loh Ñiꞌh;

laꞌh si Ñiꞌh nahpa Ñiꞌh guelrnabwaꞌ neezaa guelnadaꞌn.
Ziꞌchi gaca, pwihsi, par tuꞌpazi.

13Chiꞌchi guñiꞌ tuhbi raꞌ bwiinn guuhla chi loon nah ba:
―¿Chyu naa raꞌ nin nahcu lahdxi labweh raꞌ riiꞌ, nee cane-

hza zeꞌ raꞌ ba?
14Ya chiꞌchi raꞌpihn loh ba:
―Daada, banaann yuꞌbiluꞌh.
Chiꞌchi nah ba loon:
―Bwiinn raꞌ riiꞌ nin batiꞌdxiloh trabahjw duxa, ya gudxiꞌbi

xahba raꞌ ba tin biaaraꞌn cun llarihn Jesucristu nin naa
Xiꞌhyi Dxiohs. 15Niꞌchin nin zuu raꞌ ba hasta zuu xahgaxiiyi
Dxiohs, ya riiyuhnn raꞌ ba xtsiꞌn Ñiꞌh dxyih-nagueꞌla; niꞌchin
Daada nin nahpa guelrnabwaꞌ nin zohba loh yahgaxiiyi rooꞌ
zahcanee Ñiꞌh laꞌh garaa raꞌ bwiinn nin rii nez loh Ñiꞌh. 16Ayi
ru sacazii raꞌ ba loh guelrchiaꞌhan, cun ayi ru za cwidxahga
raꞌ ba ñihsa, nee nin ayi za gudxuꞌyi ru guelnaldaꞌh xteenn
gubihdxyi laꞌh raꞌ ba, 17 laasii laꞌh Xiꞌhyi Dxiohs nin zohba
galaayillee loh yahgaxiiyi rooꞌ nin naa tronu nez dxibaaꞌ
gaapa laꞌh raꞌ ba ziga zi lliꞌhyi raꞌ, ya chenee Ñiꞌh laꞌh raꞌ ba
hasta nuu ñihsa nin naa guelnabahan; ya Dxiohs gucwiꞌdzi
rwaꞌhaloh raꞌ ba cun ñihsabwii raꞌ nin ruꞌn raꞌ ba.

8
Nin rahca gahdzi sehyu

1 Chin guxaala Ñiꞌh nin rahca gaadzi sehyu, dxyiisii bi-
ahca nez llaaꞌndxibaaꞌ ziga chiꞌh garoolda hohra, 2 chiꞌchi
bwaꞌhahn loh gahdzi xaanjla Dxiohs zuu raꞌ aanjla raꞌ chi
nez delanta loh Dxiohs nin nuu dxibaaꞌ, ya gucaꞌha za raꞌ
ba gahdzi trompeta ya tuhbigahan cada tuhbigah aanjla raꞌ
chi, 3 chiꞌchi biꞌ stuhbi aanjla ya guzuh aanjla chi hasta
zuu bacuꞌgadxiah xteenn Dxiohs cun tuhbi dxiꞌba nin rahca
guxaꞌhla laꞌn ñiꞌh ganaalla ohro naa dxiꞌba chi, ya gucaꞌha
aanjla chi ziahan yaꞌhla tin caguꞌ guxaꞌhlaza ba loh nin
cabwihdxyi-canaaba raꞌ xpwiinn Dxiohs nezloh Ñiꞌh, ya zuu
banezlohbacuꞌgadxiahninnaa ganaalla ohronezlohyagaxi-
iyi rooꞌ xteenn Dxiohs, 4 ya nez yihca naa aanjla chi guyahsa
guxaꞌhla chi nezloh Dxiohs tuhsi cun ziga guelrbwihdxyi-
rnaaba xteenn raꞌ xpwiinn Dxiohs, 5 chiꞌchi laꞌh gahca aan-
jla chi gucaꞌha bwehla xteenn bacuꞌgadxiah guyuuꞌhun laꞌn
dxiꞌba nin rahca guxaꞌhla, ya chiꞌchi balaꞌha aanjla chin
loh guidxyiyuh, ya loh biaaban loh guidxyiyuh ya bidxiꞌñaaꞌ
duxa, cun guhca tuhbi lluh rooꞌ.

Xcweenta trompeta raꞌ

6 Chiꞌchi gagaadzi raꞌ xaanjla Dxiohs nin nuꞌa raꞌ tuhbi-
gah trompeta nin naa za gahdzi, guzuh xnehza raꞌ ba tin
gucwidxaaꞌ raꞌ ba trompeta raꞌ chi, 7 ya mwer tuhbi raꞌ
trompeta nin bacwidxaaꞌ mwer tuhbi raꞌ aanjla raꞌ chi, bi-
aaba dxidxiah cun bwehla nin nuꞌchi rihn loh guidxyiyuh,
ya gucaꞌdxih nin riohnna taaꞌyi xteenn loh guihdxyiyuh cun
nin riohnna taaꞌyi xteenn yahga raꞌ cun nin riohnna za taaꞌyi
xteenn cwaꞌniꞌhn raꞌ. 8 Ya chin bacwidxaaꞌ nin raroopa
aanjla chi trompeta, chiꞌchi biaaba tuhbi nin rluuꞌyi ziga
dahannin cacaꞌdxih lohñihsadoꞌ, ya biahcanin riohnna taaꞌyi
xteenn loh ñihsadoꞌ ziga rihn, 9 ya chiꞌchi guhchi nin riohnna
taaꞌyi xteenn ziga garaalohtiiꞌ raꞌ maan ñihsa nin nuu loh
ñihsadoꞌ, ya cun nin riohnna taaꞌyi xteenn paaldaa raꞌ barcu
nin rzah loh ñihsadoꞌ gubihyi raꞌn. 10 Ya chin bacwidxaaꞌ
nin riohnna xaanjla Dxiohs trompeta, chiꞌchi biaaba tuhbi
dxih rooꞌ xteenn llaaꞌndxibaaꞌnin zohba bwehla ziga zi tuhbi
bwehla guiiꞌdxi loh nin riohnna taaꞌyi xteenn loh raꞌ guiꞌw
cun hasta rtahnn ñihsa. 11 Lah dxih chi naa Ajenjo, nin
naa lah tuhbi cohsa nin naltaa duxa, ya biahca naltaa nin
riohnna taaꞌyi xteenn ñihsa chi, ya chiꞌchi gudxiinn ñihsa
naltaa chi laꞌh ziahan duxa raꞌ bwiinn. 12 Chin bacwidxaaꞌ
nin radaapa raꞌ xaanjla Dxiohs trompeta, chiꞌchi bacahyi nin
riohnna taaꞌyi loh gubihdxyi cun nin riohnna taaꞌyi xteenn
loh bweꞌhw cun nin riohnna za taaꞌyi hasta nuu dxih raꞌ
nin nuu llaaꞌndxibaaꞌ, ya biaꞌhan nacahyi nin riohnna taaꞌyi
xteenn radxyii cun nin riohnna taaꞌyi xteenn gueꞌla ya ayi
ru guyuuꞌ raꞌ biaꞌñih taaꞌyi raꞌ chi, 13 chiꞌchi bwaꞌhahn nez
llaaꞌndxibaaꞌ ya bihn dxiaagahn rsiaaꞌha ziga tuhbi bisiah
nin zaꞌbi ñiꞌh nez galaayi llaaꞌndxibaaꞌ squiiꞌ:

―¡Ayy, ayy, ayy! ¡Prohbi za laꞌh raꞌ bwiinn guidxyiyuh chin
gucwidxaaꞌza schohnnaaanjla trompeta! Zizahcazii duxaraꞌ
ba.

9
1 Chin bacwidxaaꞌ nin rahca gaꞌyu xaanjla Dxiohs

trompeta, chiꞌchi bwaꞌhahn tuhbi dxih llaaꞌndxibaaꞌ biaaban
loh guidxyiyuh; dxih llaaꞌndxibaaꞌ chi gucaꞌha chiahyi
xteenn rwaaꞌ guiiꞌdxiu xteenn gabihldxi, 2 ya baxaalan
hasta naa gabihldxi, ya chin billaala riꞌchi biriaꞌh guhxa
riꞌchi ziga zi guhxa nin rreꞌh rwaaꞌ tuhbi horna rooꞌ, ya
basieꞌw guhxa chi loh gubihdxyi laasii tantu guhxa rooꞌ
guhxa chi, 3 ya loh guhxa chi biinloh raꞌ maan nin rñah ziga
bwiꞌtsisuu ya bidiꞌchi raꞌ ma gaduhbitiiꞌ loh guidxyiyuh,
nee gucaꞌha raꞌza ma guelrnabwaꞌ gaca ñalaaꞌdzi raꞌ ma ziga
ñaꞌlaaꞌdzi raꞌ llohbigwaꞌ, 4 nee guhdzi raꞌ ba loh raꞌ ma ayi
xi guunnee raꞌ ma laꞌh cwaaꞌn raꞌ nin rii loh guidxyiyuh,

nee nin tuhbi za cohsa nin nagaaꞌ nee nin tuhbi za yahga raꞌ
sino que sola gusaꞌcazii raꞌma laꞌh raꞌ bwiinn nin ayi xi bwaꞌ
xteenn Dxiohs caa lohcah raꞌ ñiꞌh, 5 nee guhdzi za raꞌ ba loh
raꞌ ma ayi guunn raꞌ ma tin gachi raꞌ bwiinn sino que sola
gusaꞌcazii guelnayaan nin gahwmaan chi laꞌh raꞌ bwiinn loh
gaꞌyu bweꞌw, per xquelnayaan raꞌma gaca ziga xquelnayaan
xteenn llohbigwaꞌ. 6 Nee laꞌn dxyih raꞌ chi ziclaaꞌdzi raꞌ
bwiinn gachi raꞌ ba per ayi chuu guelguhchi para laꞌh raꞌ ba.

7 Bwiꞌtsisuu raꞌ chi rñah ziga zi maan gwahyi raꞌ nin zu-
uchaꞌyi tin chee raꞌ ma loh guehrru; yihca raꞌ ma nuu ziga
tuhbi curohn dxiꞌba ohro, ya loh raꞌ ma naa ziga loh raꞌ
ndxiꞌhw. 8 Nuu dxyichyihca raꞌ ma ziga dxyichyihca tuhbi
gunnaꞌh, ya lahyi raꞌ ma naa ziga lahyi tuhbi bweꞌdzi, 9 ya
gaduhbi tihxi ma naa ziga zi dxiꞌba, ya bwih nin zeꞌnee xihyi
raꞌma, naa bwih chi ziga chin riuuꞌ bwih rulluꞌn ziahan rooꞌ
raꞌ maan gwahyi cun carretohn loh tuhbi guehrru. 10 Ya
llibaaꞌn raꞌ ma naa ziga llibaaꞌn tuhbi llohbigwaꞌ, ya loh
llibaaꞌn ma chi gucaꞌha guelrnabwaꞌ tin gusaꞌcazii ma laꞌh
raꞌ bwiinn loh gaꞌyu bweꞌhw. 11 Nahpa za raꞌ bwiꞌtsisuu riiꞌ
tuhbi nin rnabwaꞌ loh raꞌma, nin naa xaanjla bwiinndxaaba
nin biriaꞌh gabihldxyi; aanjla riiꞌ laa cun dxyiꞌdxyi hebreu
Abadohn, ya dxyiꞌdxyi griehgu laa ba Apoliohn (nin saꞌloh
guelruñihchiloh).

12Gudiiꞌdxi mwer guelyaꞌdxi, per cayaꞌdxi schiohpan.
13 Chin bacwihdxaaꞌ nin rahca xoꞌpa aanjla trompeta, bih-

ndxiaagahn tuhbi rsiaaꞌha nin biriaꞌh galaayi raꞌ gadaapa raꞌ
cachu raꞌnin caa lohbacuꞌgadxiahninnaa ganaalla ohro, nin
nuunez lohDxiohs, 14yarsiaaꞌhachi guñiꞌ lohnin rahcaxoꞌpa
aanjla nin naꞌzu trompeta, rahbi rsiaaꞌha chi squiiꞌ:

―Bagaxaachi gadaapa raꞌ aanjla nin caduꞌh rwaaꞌ guiꞌw
nin laa Eufrates.

15 Ya seguihdu gulaꞌh raꞌ aanjla raꞌ chi tin gadxiinn raꞌ ba
nin riohnna taaꞌyi lahta loh guidxyiyuh hasta rii raꞌ bwiinn
guidxyiyuh, pwihsi bibwiꞌhi raꞌ aanjla raꞌ chi par si paꞌcaa
hohra chi, dxyih chi, bweꞌhw chi, cun yihza chi, 16ya bihndx-
iaagahn paaldaa naa raꞌ suldahdu nin dziꞌba maan gwahyi,
naa raꞌ ba ziga chiohpa gaywaꞌhmiyohn.

17 Squiiꞌ naa ziga bwaꞌhahn maan gwahyi raꞌ chi loh bihsi
nin bwaꞌhahn; ya nin zohba dihtsi raꞌ maan gwahyi raꞌ chi,
stoꞌ raꞌ ba caa tuhbi dxiꞌba nin naa culohr naxñiaa, culohr
asuhl, cun colohr guhtsi; ya yihca raꞌ maan gwahyi chi naa
ziga yihca bweꞌdzi, ya rwaaꞌ raꞌma cagareꞌh bwehla, guhxa,
cun asufre, 18ya guhchi nin riohnna taaꞌyi xteenn lahta hasta
rii raꞌ bwiinn pur gadxionna cohsa nin cagareꞌh rwaaꞌmaan
gwahyi chi: bwehla, guhxa, cun asufre, 19ya guelrnabwaꞌnin

gucaꞌharaꞌmaangwahyi chi ruhnnmaguelnahrwaaꞌmanee
loh llibaaꞌn ma, pwihsi loh llibaaꞌn naa ziga zi bweꞌlda nin
nuu yihca raꞌ ñiꞌh, ya cun laꞌhan rudiꞌhi ma guelnayaan.

20 Ya garaa raꞌ bwiinn nin ayi guhchi raꞌ loh xquelnnah
gadxioonna guelyaꞌdxi raꞌ riiꞌ, ayi basaaꞌn raꞌ ba loh dziꞌn
dxaaba nin ruhnn raꞌ ba, nee nin ayi za guleꞌhestoꞌ raꞌ ba
raann raꞌbabwiinndxaaba raꞌ cunbwiinngulaala raꞌninnaa
dxiꞌba ohro, cun dxiꞌba plahta, dxiꞌba bronce, cun dxiah nee
yahga. Ayi nuu gwaꞌha bwiinn gulaala raꞌ chi nee nin ayi
za rihn raꞌ niꞌchi, nee nin ayi za nuu sah raꞌ niꞌchi. 21 Nee
ayi za bacweꞌza za raꞌ ba, gwazahtiiꞌ rdxiinn raꞌ ba bwiinn,
nee gwazahtiiꞌ za bwiinn raꞌ dziꞌn bidxaꞌha, cun guzaꞌbitiiꞌza
nabahan raꞌ ba loh guelgubwihlli nee loh guelgubaꞌn.

10
Aanjla nin nuu chihbruꞌhn naa ñiꞌh

1 Chiꞌchi bwaꞌhahn loh stuhbi xaanjla Dxiohs nin nahpa
guelrnabwaꞌ duxa zieꞌyehta aanjla chi nez llaaꞌndxibaaꞌ,
duꞌbi aanjla chi xcahyi nee neezaa tuhbi guundzihin biinloh
nez yihca aanjla chi, ya loh aanjla chi rcahbachaꞌhan ziga
zi loh gubihdxyi, ya ñaaꞌ aanjla chi rñah ziga zi piyahri raꞌ
nin naa bwehla. 2 Ya nuu tuhbi chihbruꞌhn naa aanjla chi
zohballaala loh chihbru chi, ya bazuh ñaaꞌ aanjla chi nin
naa lahdu derehchu loh ñihsadoꞌ ya ñaaꞌ rrabwehsa aanjla chi
guzuh loh guidxyiyuh, 3ya chiꞌchi guyuuꞌ tuhbi rsiaaꞌha gudi-
hdxyidxiah aanjla chi ziga zi rsiaaꞌha xteenn tuhbi bweꞌdzi
chin rbwihdxyidxiah ma, nee chiꞌchiza guñiꞌ gahdzi guziꞌw
ziꞌchi cun gahnrooꞌ, 4ya chin guluhlla guñiꞌ raꞌ guziꞌw raꞌ chi,
chiꞌchi guclaaꞌdzihn ñucaꞌhn loh dxihtsi garaa nin guñiꞌ raꞌ
guziꞌw raꞌ chi, per lwehgu gahca bihn dxiaagahn guñiꞌ tuhbi
rsiaaꞌha nez llaaꞌndxibaaꞌ squiiꞌ loon:

―Guluꞌchaꞌyi ralaꞌn dxyiꞌdxyi raꞌ nin guñiꞌ gagaadzi raꞌ
guziꞌw raꞌ riiꞌ stoꞌ luꞌh, ayi gucaꞌh luꞌhn loh dxihtsi.

5 Ya lwehgu laꞌh aanjla nin zuu ñaaꞌ ñiꞌh loh ñihsadoꞌ
cun loh guidxyiyuh, guteesa naa derehchu aanjla chi nez
llaaꞌndxibaaꞌ, 6yaguñiꞌ chihpaaanjla chi nez lohYuꞌbiDxiohs
nin ba nabahan par tuꞌpazi, nin bwiꞌhnnchaꞌyi guidxyiyuh
dxibaaꞌ cun ñihsadoꞌ nee cun garaa raꞌ za nin rii nabahan loh
raꞌn, squiiꞌ:

―Pwihsi ayi ru gacataꞌh raꞌ dxyih raꞌ riiꞌ. 7 Pwihsi chin
gadzihn dxyih nin soꞌbaloh gusañiꞌnin rahca gagaadzi aanjla
cun trompeta, chiꞌchi ba soobaa raꞌ xchiꞌdxyi nagaꞌtsi Dxiohs
nin baluuꞌyi Ñiꞌh laꞌh raꞌ guehtu daada raꞌ nin guñiꞌ xchiꞌdxyi
Ñiꞌh ba guhca cadxyih rooꞌ.



Apocalipsis 10:8 659 Apocalipsis 11:7

8 Ya chiꞌchi laꞌh rsiaaꞌha nin bihn dxiaagahn, nee guñiꞌn
loon nez dxibaaꞌ, chiꞌchi gubiaꞌgarii guñiꞌn loon squiiꞌ:

―Gwah tin gucaꞌha chihbruꞌhn nin nuu naa aanjla riꞌchi
nin zuu ñaaꞌ ñiꞌh loh ñihsadoꞌ cun loh guidxyiyuh.

9 Chiꞌchi guyaaꞌhahn hasta zuu aanjla chi ya gunaꞌbaꞌhn
guniꞌhi aanjla chi chihbruꞌhn chi naꞌh, ya squiiꞌ guñiꞌ aanjla
chi loon:

―Laꞌn deeꞌ, gudahwun. Laꞌn rwaaꞌ luꞌh zahca nahxin ziga
zi dzihn, per nez laꞌn lastoꞌ luꞌh ziahca naltaaꞌhan.

10 Chiꞌchi gucaꞌhahn chihbruꞌhn chi loh aanjla chi ya gu-
daawuhn chihbru chi; ya laꞌn rwaaꞌhahn biinaꞌhn nahxin,
per ya loh nin gudaawuhn chihbru chi biahca naltaa chihbru
chi stoꞌn, 11ya chiꞌchi nah raꞌ ba loon squiiꞌ:

―Nnah nahpa guibiaꞌgarii luꞌh chegaluuꞌyi luꞌh dxyiꞌdxyi
raꞌ nin rñiꞌ Dxiohs chuu ru gaca loh ziahan guihdxyi raꞌ
bwiinn, cun lahdxyi raꞌ bwiinn, bwiinn nin rñiꞌ cuunchiꞌzi
dxiꞌzah raꞌ, neezaa loh raꞌ rrehyi raꞌ.

11
Xcweenta garoopa raꞌndxiꞌhwnin ruluuꞌyi xchiꞌdxyi Dxiohs

1 Chiꞌchi baniꞌhi raꞌ ba naꞌh tuhbi ñihta nin rñah ziga tuhbi
bahra nin rbihxi loh yuh, ya nah raꞌ ba loon:

―Gwasuꞌnchii tin gwagadihxi xquidoꞌ Dxiohs nee cun
badihxi za xpacuꞌga Ñiꞌh, nee balaaba paaldaa naa raꞌ nin
raann laꞌhÑiꞌh riꞌchi, o seanin ruzuꞌnllihbi nez lohÑiꞌh riꞌchi.
2 Per ayi gudihxi luꞌh loh laaꞌyitiaaꞌha xteenn guidoꞌ, laasii
niꞌchi gucaꞌha raꞌ bwiinn ziitu raꞌ nin chuu ñaaꞌ guihdxyi
saantu loh chywaꞌh bichiohpa bweꞌhw, 3 ya naꞌh zixeꞌhlaꞌhn
chiohpa raꞌ daada raꞌ nin guiñiꞌ xcweeꞌntahn loh tuhbi mihyi
cun chiohpa gaywaꞌh sesenta dxyih, nahcu raꞌ ba lahdxi de
luto.

4Ya garoopa raꞌ bwiinn raꞌ riiꞌ naa raꞌ ba garoopa raꞌ olivu
raꞌ cun garoopa za gandayehru nin nuu nez loh Dxiohs,
5 per sidela chyuulla guiclaaꞌdzi gusaꞌcazii laꞌh raꞌ daada raꞌ
riiꞌ, ziriaꞌh bwehla nez rwaaꞌ raꞌ ba, ya zucaꞌdxih raꞌ ba
laꞌh raꞌ nin rdxyiꞌchinee laꞌh raꞌ ba, ya ziꞌchi nahpa gachi
chyuchiꞌhzi bwiinn nin xclaaꞌdzi gusaꞌcazii laꞌh raꞌ ba, 6 nee
nahpa za raꞌ bwiinn raꞌ riiꞌ guelrnabwaꞌ tin gusieꞌw raꞌ ba
nez llaaꞌndxibaaꞌ, tin ayi dxiaaba nin tuhbi laꞌh ba ñihsadixah
loh raꞌ dxyih nin guluuꞌyi raꞌ ba xchiꞌdxyi Dxiohs, neezaa
nahpa raꞌ ba guelrnabwaꞌ tin guunn raꞌ ba dxiahca ñihsa ziga
zi rihn, nee guunn raꞌ ba saꞌcazii raꞌ bwiinn loh guidxyiyuh
cun ziahan loh raꞌ guelyaꞌdxi ziga chiꞌh zi guiclaaꞌdzi raꞌ
ba. 7 Per chin tuulla guunn raꞌ ba dziꞌn nin nahpa guunn
raꞌ ba, chiꞌchi laꞌh nin naa ziga tuhbi maan ñaꞌlaaꞌdzi nin

guiriaꞌh laꞌn gabihldxyi zidxiinnmaan chi laꞌh raꞌba, 8chiꞌchi
ziaꞌhanbweꞌltihxi garoopa raꞌbwiinn raꞌ riiꞌ loh cahyi xteenn
guihdxyi hasta bacaꞌh raꞌ ba laꞌhDaada Jesucristu loh cruhzi.
Guihdxyi rooꞌ ca nin rbweꞌhelah raꞌ ba Sodoma, neezaa
Egiptu. 9 Ya chohnna dxyih garoolda, zwaꞌha bwiinn garaa
guihdxyi raꞌ cun bwiinn garaa dxiꞌzah raꞌ cun bwiinn nin zeꞌ
raꞌ guriin-guriin lahdxyi raꞌ bwiinn bweꞌltihxi bwiinn guuchi
raꞌ chi, ayi gusaaꞌn raꞌ ba guigaꞌtsi bweꞌltihxi raꞌ ba chi laꞌn
baꞌ, 10ya garaa raꞌbwiinn raꞌninnabahan raꞌ loh guidxyiyuh,
ziahxi duxa raꞌ ba laasii guhchi raꞌ garoopa raꞌ bwiinn riiꞌ, ya
laasii tantu riahxi duxa raꞌ bwiinn raꞌ hasta zugaaꞌda lasaaꞌ
raꞌ ba xica guelrgaaꞌda raꞌ, laasii laꞌh garoopa raꞌ daada raꞌ
nin baluuꞌyi xchiꞌdxyi Dxiohs guhchi, daada raꞌ nin baxeꞌhla
guelrzaꞌcazii duxa para laꞌh raꞌ ba. 11 Ya chin gudiiꞌdxi
chohnna dxyih garoolda riiꞌ, chiꞌchi bacwaꞌhn Dxiohs laꞌh raꞌ
garoopa raꞌ bwiinn raꞌ chi stuhbi chiꞌchi gwastii raꞌ ba ya
garaa raꞌ bwiinn raꞌ nin bwaꞌha loh garoopa raꞌ daada raꞌ riiꞌ
bidxyihbi duxa raꞌ ba. 12 Lwehgu garoopa raꞌ bwiinn raꞌ chi
bihn raꞌ ba tuhbi rsiaaꞌha nin guñiꞌ jweersi nez llaaꞌndxibaaꞌ
rahbi loh raꞌ ba squiiꞌ:

―¡Gultaaꞌ nez guiyaꞌ riiꞌ!
Ya bacah raꞌ ba nez dxibaaꞌ loh tuhbi xcahyi, ya bwaꞌha

loh raꞌ bwiinn raꞌ nin rdxyiꞌchinee laꞌh raꞌ ba, 13 ya hohra chi
gahca guhca tuhbi lluh rooꞌ duxa, ya guzaꞌbitiiꞌ loh nin rahca
tsiꞌh taaꞌyi xteenn loh guihdxyi chi, ya guhchi gahdzi mihyi
raꞌ bwiinn pur lluh chi, ya za balaaquiꞌhn bwiinn raꞌ nin
biaꞌhancaa loh guelnadxyiꞌbi duxa chi guzoꞌbaloh cayuhnn
lasahca raꞌ ba lah Dxiohs nin nuu dxibaaꞌ.

14Squiiꞌ gudiiꞌdxi nin raroopa yaꞌdxi, per laꞌh nin riohnnan
zeꞌ.

Nin gagaadzi xaanjla Dxiohs nin bacwidxaaꞌ trompeta
15 Chin bacwidxaaꞌ nin rahca gahdzi xaanjla Dxiohs

trompeta chiꞌchi guyuuꞌ rsiaaꞌha nin cañiꞌ nez dxibaaꞌ rahbi
squiiꞌ:
Laꞌh hohra bigaꞌha guinabwaꞌ Dxiohs neezaa Daada Jesu-

cristu loh guidxyiyuh,
ya laꞌh Ñiꞌh zinabwaꞌÑiꞌh par tuꞌpazi.

16 Ya chiꞌchi laꞌh raꞌ galda bitapa raꞌ bwiinn guuhla raꞌ nin
rii raꞌ nez loh Dxiohs, biahchyu raꞌ ba bazuꞌnllihbi raꞌ ba
hasta loh yuh guhta gurloh raꞌ ba tin guunn raꞌ ba laꞌh Daada
Dxiohs. 17 Squiiꞌ rahbi raꞌ ba:
Raniꞌhi nu guelzuxchiilli loh Yuꞌbiluꞌh Dxiohs, nin nahpa

guelrnabwaꞌ duxa;

yiꞌh nin naa luꞌh nin guhca luꞌh, nee nin chuu ru gaca, laasii
gucaꞌha luꞌh guelrnabwaꞌ duxa tin guzaꞌloh canabwaꞌ
luꞌh.

18 Bidxyiꞌchi raꞌ bwiinn guihdxyiyuh loh luꞌh, per laꞌh dxyih
badzihn chuu llahn stoꞌ luꞌh cun laꞌh raꞌ ba, guunn luꞌh
guelguxchisi loh raꞌ bwiinn guuchi,

ya gudiꞌhi luꞌh cohsa zaꞌca laꞌh raꞌ xpwiinn raꞌ luꞌh nin guñiꞌ
xcweenta luꞌh, loh raꞌ nin gwachiistoꞌ raꞌ ñiꞌh xchiꞌdxyi
luꞌh, loh za raꞌ nin ruzuꞌnllihbi nez loh luꞌh, nicala
bwiinn prohbi o bwiinn rooꞌ raꞌ.

Laꞌhdxyihbadzihncweꞌhecaa luꞌh laꞌhraꞌninruñihchinezloh
Luꞌh loh guidxyiyuh tin ñichiloh raꞌ ba.

19 Ya chiꞌchi billaala xquidoꞌ Dxiohs nin nuu dxibaaꞌ, nee
laꞌn guidoꞌ chi biinloh dxihn nin nuu dxiah hasta caa raꞌ
dxyiꞌdxyi nin biaꞌhannee dxyiꞌdxyi Dxiohs laꞌh raꞌ bwiinn
Israel, ya balaaca chiꞌh bidxiꞌñaaꞌ raꞌ, balaaca chiꞌh guñiꞌ za
guziꞌwroo raꞌ; nee guhca za tuhbi lluh duxa cun biaaba tuhbi
dxidxiah duxa za.

12
Tuhbi gunnaꞌh cun tuhbi maan duxa nin laa dragohn

1Chiꞌchibiinloh tuhbi sehnrooꞌ llaaꞌndxibaaꞌ: Xteenn tuhbi
gunnaꞌh nin duꞌbi gubihdxyi ziga zi xahba ba, ya bweꞌhw
zaꞌbi nez ñaaꞌ gunnaꞌh chi, ya yihca ba nuu tuhbi curohn
nin naa cun tsiꞌh bichiohpa dxih llaaꞌndxibaaꞌ. 2 Gunnaꞌh
riiꞌ nuꞌa lliiꞌn ba, ya rbwihdxyidxiah ba nuu ba guelnazi-
hdzi nin gaalaa lliiꞌn ba, pwihsi cagatiꞌdxiloh ba guerzaꞌcazii
duxa. 3 Chiꞌchi biinloh stuhbi sehn nez llaaꞌndxibaaꞌ xteenn
tuhbi maan naxñaa nin ruluuꞌyi ziga zi tuhbi dragohn; maan
duxan; nuu gahdzi yihca ma, zohba tsiꞌh xcahchu ma, ya
tuhbigah yihcama nuu tuhbigah za curohn. 4Ya cun llibaaꞌn
ma basiaabatiiꞌ ma tuhbi cwaꞌh loh chohnna cwaꞌh raꞌ dxih
nin nuu llaaꞌndxibaaꞌ para loh guidxyiyuh. Maan duxa riiꞌ
guzuh ma nez loh gunnaꞌh nin ñaalaa Lliiꞌn ñiꞌh, tin gahw
ma lliiꞌn gunnaꞌh riiꞌ chin gaalaa lliiꞌn ba. 5 Chiꞌchi guulaa
lliiꞌn gunnaꞌh chi, naa lliiꞌn ba tuhbi ndxiꞌhw, ya laꞌh bi
guinabwaꞌ bi loh raꞌ bwiinn guidxyiyuh ziga zi tuhbi bahra
dxiꞌba. Lwehgu guyahpitii lliiꞌn gunnaꞌh chi loh guidxyiyuh
tin ziaa bi para nez dxibaaꞌ hasta rnabwaꞌ Dxiohs, 6 chiꞌchi
balluꞌn gunnaꞌh chi nez loh dahan desiertu nez nuu tuhbi
lahta nin bazuhchaꞌyi Dxiohs guleeza gunnaꞌh chi, tin nez
chi guyuuꞌ nin badiꞌhi guehta gudahw ba loh tuhbi mihyi
chiohpa gaywaꞌh sesenta dxyih.

7 Chiꞌchi guyuuꞌ guehrru nez llaaꞌndxibaaꞌ gudxihndxinee
xaanjlaDxiohsnin laaMiguehlneecunsnuhnxaanjlaDxiohs
nin rnabwaꞌ ba cunmaan duxa naxñiaa chi, ya neezaa maan

duxa chi cun xaanjla zama gudxihndxima, 8per ayi bwiꞌhnn
ma gahn; ya ayi guyuuꞌ ru lahta para laꞌh maan duxa chi
cun xaanjla ma nez dxibaaꞌ. 9 Ya chiꞌchi biriaꞌh gunaꞌhla raꞌ
xaanjla Dxiohs laꞌhmaan duxa rooꞌ chi cun garaa raꞌ xaanjla
ma nez loh guidxyiyuh; laꞌh ma nin naa bweꞌlda chiempa
duxa nin naa za bwiinndxaaba, nin laa za Satanahs, nin
rusaguiꞌhi laꞌh gaduhbi guidxyiyuh bwiinn raꞌ.

10 Chiꞌchi biindxiaagahn rsiaaꞌha tuhbi nin cañiꞌ nez dx-
ibaaꞌ squiiꞌ:

―Laꞌh guelrutaꞌh loh duhlda badzihn nee cun guelmilah-
gru cun guelrnabwaꞌ xteenn Xchiohs nuꞌh nin nuu dxibaaꞌ
nee cun neezaa xquelrnabwaꞌ Jesucristu, laasii laꞌh nin gu-
lahchi guelchiah xcweenta bwihtsi lasaaꞌ raꞌ nuꞌh nez loh
Dxiohs dxyih-nagueꞌla laꞌh ba babweꞌhedxiaꞌhla raꞌ ba loh
guidxyiyuh. 11Laꞌhraꞌbabwiꞌhnnraꞌgahn lohbwiinndxaaba
xcweenta llarihn xteenn Xiꞌhyi Dxiohs, nee neezaa laasii
gwachii stoꞌ raꞌ ba xchiꞌdxyi Dxiohs, nee ayi bidxyihbi za
raꞌ ba nicala ñahchi raꞌ ba. 12 Niꞌchin garaa tu nin nuu
llaaꞌndxibaaꞌneezaadxibaaꞌ, ¡guldxiahxi!;per ¡prohbiza laꞌhraꞌ
nin rii loh guidxyiyuh nee loh ñihsadoꞌ!, laasii laꞌh bwiinndx-
aaba biehtanee tuhbi llahn rooꞌ loh guidxyiyuh laasii naann
ba gulliaꞌyiꞌhn raꞌ dxyih nahpa ba.

13 Chin bwaꞌha maan duxa chi laꞌh ma bareꞌhedxiaꞌhla raꞌ
ba par loh guidxyiyuh, gucaꞌhn naꞌhla ma laꞌh gunnaꞌh nin
guulaa lliiꞌngaꞌn ñiꞌh, 14 chiꞌchi badiꞌhi Dxiohs laꞌh gunnaꞌh
chi chiohpa xihyi ba ziga xihyi bisiah, tin gucah guzuh ba
loh bwih balluꞌn ba loh bweꞌlda chi loh dahan desiertu,
nez hasta badiꞌhi raꞌ ba guehta gahw ba loh chohnna yihza
garoolda, 15 ya bweꞌlda chi guleꞌhe rwaaꞌ ma ñihsarooꞌ duxa
nez dihtsi gunnaꞌh chi, 16 per guhcanee loh yuh laꞌh gunnaꞌh
chi laasii gwaaꞌ yuh ñihsa nin guleꞌhe rwaaꞌmaan duxa chi ya
guñihchilohon, 17 ya chiꞌchi bagaduhbi llahn duxa maan duxa
chi pur laꞌh gunnaꞌh chi, ya chiꞌchi gwagacaꞌnee maan duxa
chi laꞌh za balaaquiꞌhn bwiinn raꞌ nin naa raꞌ lliiꞌn gunnaꞌh
chi, bwiinn raꞌ nin ruzoꞌbadxiahga xchiꞌdxyi Dxiohs nee cun
zeezah nayaa raꞌ ba loh xchiꞌdxyi Jesucristu.

13
Garoopamaan duxa

1 Guzuꞌhn loh yuhlli xteenn rwaaꞌ ñihsadoꞌ, ya bwaꞌhahn
bariaꞌcaa tuhbi maan rooꞌ nin nuu gahdzi yihca ñiꞌh cun
zohba tsiꞌh xcahchu ma; ya yihca tuhbigah raꞌ xcahchu ma
zohba tuhbi curohn, ya loh gagaadzii yihca ma caa tuhbigah
raꞌ dxyiꞌdxyi nin rñiꞌyah laꞌh Dxiohs. 2 Ya maan rooꞌ nin
bwaꞌhahn chi rñah ma ziga tuhbi maan nin laa leopardu, ya

ñaaꞌma naa ziga ñaaꞌ tuhbi ohsu, ya rwaaꞌma naa ziga rwaaꞌ
tuhbi bweꞌdzi. Ya badiꞌhi maan duxa nin laa dragohn chi
guelrnabwaꞌ cun yahgaxiiyi hasta rnabwaꞌ ma cun neezaa
xquelmilahgru ma laꞌh maan rooꞌ chi. 3 Chiꞌchi bwaꞌhahn
hasta bidxeeldxyihdxyi tuhbi yihcamaan rooꞌ chi nin rluuꞌyi
bachyuuꞌga tuhbimachehta, yamweerñahchima; per guyuuꞌ
biaaca hasta bidxeeldxyihdxyi yihcama. Ya badxyigaaꞌ duxa
loh raꞌ bwiinn guidxyiyuh pur nin biaaca yihca maan rooꞌ
chi, niꞌchin nin zee naꞌhla raꞌ ba laꞌh maan roo chi, 4 ya
bazuꞌnllihbi raꞌ ba loh maan duxa nin laa dragohn laasii
badiꞌhi ma guelrnabwaꞌ rooꞌ laꞌh maan roo chi ya squiiꞌ rñiꞌ
raꞌ ba:

―¿Chyu stuhbi ñahca ziga maan roo riiꞌ? ¿Chyu laa nin gaca
childxinee laꞌhmaan ca?

5 Nee guyuuꞌ za nin basañiꞌ laꞌh maan roo ca dxyiꞌdxyi
tin guzaꞌloh cañiꞌ ma garaaloh dxyiꞌdxyi nayachi, dxyiꞌdxyi
nin rñiꞌyah laꞌh Dxiohs, nee guyuuꞌ za chyu badiꞌhi gaapa
ma guelrnabwaꞌ loh chywaꞌh bichiohpa bweꞌhw. 6 Pwihsi
guñiꞌyah ma laꞌh Dxiohs guñiꞌyah duxa ma ziga naa lah
Dxiohs, cun xpwiinn guidoꞌ Ñiꞌh, nee cun neezaa nin rii
raꞌ nez llaaꞌndxibaaꞌ. 7 Chiꞌchi guyuuꞌ nin bwiꞌhnn basaaꞌn
gucaꞌhnee maan roo chi laꞌh raꞌ xpwiinn Dxiohs; bwiꞌhnn
maan roo chi gahn laꞌh raꞌ ba, chiꞌchi gunabwaꞌ maan roo
chi garaa raꞌ guihdxyi biꞌtuꞌhn raꞌ cun hasta naa raꞌ bwiinn
guihdxyi rooꞌ, cun bwiinn nin rñiꞌ guriin-guriin dxyiꞌzah raꞌ
nee cun garaa za rrahsa raꞌ bwiinn raꞌ, 8 ya nez loh maan
roo chi guzuꞌnllihbi garaa raꞌ bwiinn guidxyiyuh; garaa raꞌ
bwiinn raꞌ nin ayi caa lah ñiꞌh loh chihbru xteenn guelnaba-
han xteenn Xiꞌhyi Dxiohs, nin guhchi xcweenta raꞌ ba laasii
chin nagahdxi cwixchih guidxyiyuh gucah loh chihbru chi
lah garaa raꞌ nin gaca xpwiinn Dxiohs.

9Sidela chyulla zohballaala dxiahga ñiꞌh, chuu ba-chaꞌzi ba
dxyiꞌdxyi raꞌ riiꞌ. 10Bwiinn nin guzeenee prehsu laꞌh bwiinn
raꞌ, neezaa bwiinn raꞌ chi guzee prehsu; chyuu chiꞌh zi nin
chinn laꞌh bwiinn cun tuhbi macheta, neezaa laꞌh bwiinn
chi gachi ba cun macheta. Pwihsi niꞌchi bwiinn raꞌ nin
naa xpwiinn Dxiohs nahpa gaapa raꞌ ba paseensi nee chuu
guelriachii stoꞌ xteenn Dxiohs stoꞌ raꞌ ba.

11Seguihdu bwaꞌhahn stuhbimaan rooꞌnin cariaꞌh nez loh
yuh; zohba chiohpa xcahchu ma ziga tuhbi lliꞌhyi, rñiꞌ ma
ziga rñiꞌ maan duxa nin laa dragohn, 12 per rnabwaꞌ za ma
ziga rnabwaꞌ mweer maan roo chi laꞌgahca nez loh maan
roo chi nee ruhnn za ma rzuꞌnllihbi raꞌ bwiinn guidxyiyuh
loh maan roo nin guruuꞌga yihca ñiꞌh per biaaca yihca ma.
13 Neezaa guelmilahgru raꞌ ruhnn raroopa maan roo chi,

neezaa ruhnn ma riaaba bwehla nez llaaꞌndxibaaꞌ para loh
yuh nez delaantaloh raꞌ bwiinn.

14 Rusaguiꞌhi ma laꞌh raꞌ bwiinn guidxyiyuh raꞌ xcweenta
guelmilahgru raꞌ nin ruhnnma nez loh mweer maan roo, ya
gunabwaꞌ ma guzuꞌnllihbi raꞌ bwiinn guidxyiyuh loh tuhbi
figuhraxteennmaanrooninbidxeeldxyihdxyi yihcañiꞌhcun
spahda nee biaaca yihca ma. 15 Ya nin raroopa maan roo
chi gucaꞌhama guelrnabwaꞌ tin gudiꞌhi ma guelnabahan laꞌh
figuhra xteennmweermaan rooꞌ tin figuhra chi guunn guiñiꞌ
gachi garaa raꞌ bwiinn raꞌ nin ayi guzuꞌnllihbi nez loh ma,
16nee gunabwaꞌ zama squiiꞌ; desde biñiꞌn cunbwiinn roo raꞌ,
rricu raꞌ, prohbi raꞌ, nin ayi gudooꞌ loh dziꞌn cun nin gudooꞌ
raꞌ; chuu raꞌ ba tuhbi bwaꞌ lahdu derehchu naa raꞌ ba o locah
raꞌ ba, 17 ya ayi nuu chyu bwiinn siꞌ nin gutooꞌ sidela ya ayi
nuu raꞌ ba bwaꞌ chi, ya bwaꞌ chi naa lah xteennmaan roo chi
o númeru xteenn ziga lahmaan chi. 18Dee rchiꞌhn guelnaann,
ya bwiinn nin nahpa guelnaann, gulaaba ba númeru xteenn
maanroochi, ninnaa tuhbinúmeruxteenn lah tuhbindxiꞌhw,
ya númeru chi naa seicientos sesenta y seis.

14
Cansiohn xteenn tuhbi gaywaꞌh chywaꞌh bitahpamihyi bwi-

inn raꞌ
1 Ya seguihdu chin bwaꞌhahn stuhbi, chiꞌchi bwaꞌhaloon

laꞌhLliꞌhyi xteennDxiohs zuuÑiꞌh yihca dahannin laa Siohn,
ya riꞌchi za rii raꞌ bwiinn nin naa raꞌ ziga tuhbi gaywaꞌh
chywaꞌh bitahpa mihyi raꞌ nin caabwaꞌ sehn xteenn Lliꞌhyi
nee cun sehn za xteennXtaadaÑiꞌh. 2Lwehgubiindxiaagahn
tuhbi rsiaaꞌha nin zeꞌ nez dxibaaꞌ, naa rsiaaꞌha chi o bwih chi
ziga chin riuuꞌ bwih ñihsa ziahan guiꞌw; naa bwih chi ziga zi
bwih nin riuuꞌ chin rñiꞌ guziꞌw jweersi roo; naa za rsiaaꞌha
chi ziga rsiaaꞌha xteenn chin ruꞌlda ziahan raꞌ bwiinn aarpa
raꞌ, 3 ya cayuꞌlda raꞌ ba tuhbi cansiohn nacuubi nez delaanta
hasta zuu yagaxiiyi nin zohba nin rnabwaꞌ, neezaa nez loh
raꞌ gadaapa raꞌmaan raꞌ nin nabahan raꞌpaꞌh, neezaa nez loh
raꞌ bwiinn guuhla raꞌ. Ayi chyu stuhbi bwiinn raꞌ nin ñahca
ñuꞌlda cansiohnchi sola laꞌhraꞌbwiinnninnaa tuhbi gaywaꞌh
chywaꞌh bi tahpamihyi bwiinn raꞌ nin gulaꞌh loh duhlda nez
loh garaatiiꞌ raꞌ bwiinn guidxyiyuh rahca cansiohn chi. 4Dee
raꞌ nin ayi baxiꞌn laꞌh raꞌ ñiꞌh loh raꞌ gunnaꞌh dxaaba, pwihsi
naaraꞌbabwiinnsaanturaꞌ, neezeeneeLliꞌhyixteennDxiohs
laꞌh raꞌ ba nez chiꞌh zi zee Ñiꞌh. Laꞌh raꞌ ba nin gulaꞌh loh
duhlda loh raꞌbwiinn guidxyiyuh zigamwer jusehchi nez loh
Dxiohs cun nez loh Lliꞌhyi xteenn Ñiꞌh; naa raꞌ ba ziga tuhbi
guhn nez loh Ñiꞌh, 5 laasii ayi bidxeela nin tuhbi dxyiꞌdxyi

dxixiꞌhw nez rwaaꞌ raꞌ ba, pwihsi niꞌchin nin ayi naa raꞌ ba
dxiimma nez loh yahgaxiiyi hasta zohba Dxiohs.

Dxyiꞌdxyi nin baluuꞌyi chohnna raꞌ xaanjla Dxiohs
6 Chiꞌchi bwaꞌhahn tuhbi xaanjla Dxiohs nin zaꞌbi nez

galaayi llaaꞌndxibaaꞌ, zeꞌnee ba dxyiꞌdxyi nin banaa para
tuꞌpazi xteenn Dxiohs tin guluuꞌyi aanjla chin nez loh raꞌ
bwiinn guidxyiyuh; garaa raꞌ loh raꞌ guihdxyi roo raꞌ cun
guihdxyi biꞌtiꞌhn raꞌ, nez loh raꞌ bwiinn nin rñiꞌ guriin-guriin
dxyiꞌzah raꞌ, nee nez loh raꞌ bwiinn raꞌ nin naa guriin-guriin
rrahsa raꞌ, 7ya guñiꞌ ba squiiꞌ jweersi rooꞌ:

―¡Gulguidxyihbi Dxiohs!, ¡gulguiꞌhnn lasahca lah Ñiꞌh!, laasii
laꞌh hohra bigaꞌha guunn Ñiꞌh guelguxchisi loh garaa raꞌ
bwiinn guidxyiyuh, niꞌchin gulgasuꞌnllihbi nez loh nin
bwiꞌhnnchaꞌyi guidxyiyuh cun dxibaaꞌ, neezaa ñihsadoꞌ, nee
cun hasta za rtahn ñihsa.

8Chiꞌchi ziaa ganaꞌhla stuhbi aanjla nin cañiꞌ squiiꞌ:
―¡Laꞌh guihdxyi rooꞌ nin laa Babilonia guñihchiloh!, ya laꞌn

biaaba laasii guluꞌguiꞌwun guzuhdzi raꞌ garaa raꞌ guidxyi raꞌ
xteenn guidxyiyuh pur xcweenta cohsa duhlda raꞌ.

9 Chiꞌchi naꞌhla gahca nin riohnna laꞌgaꞌh xaanjla Dxiohs,
nin guñiꞌ jweersi rooꞌ rahbi:

―Sidela chyulla guzuꞌnllihbi loh maan roo nee cun ziga
figuhra xteenn ma, nee gusaaꞌn bwiinn chi chuu ba bwaꞌ
xteennmaanchi locahbaonaaba, 10zutiꞌdxilohduxabwiinn
chi guelrzaꞌcazii nin guixeꞌhlaDxiohs zutiꞌdxiloh ba cohsa raꞌ
riiꞌ lohbwehla cun lohcohsanin laaasufrenezdelanta loh raꞌ
xaanjla Dxiohs nee cun nez delanta loh za Lliꞌhyi xteenn Dx-
iohs. 11Per guhxa nin cayahca nin zaꞌbi nez loh raꞌ ba, guillii-
guillii par tuꞌpazi ziuuꞌhun, nee ayi chuu guelrziꞌlaadzi riꞌchi
dxyih-nagueꞌla para laꞌh raꞌ nin bwiꞌhnn bazuꞌnllihbi loh
maan chi nee cun figuhra xteenn ma, o dela caa raꞌ ba bwaꞌ
xteenn ma o ziga bwaꞌ xteenn lah ma. 12 Pwihsi niꞌchin laꞌh
raꞌ bwiinn raꞌ nin naa xpwiinn Dxiohs nin ruzoꞌbadxiahga
xchiꞌdxyi Ñiꞌh nee zeezah dziꞌtsi raꞌ ba loh xneziuh Jesucristu
nahpa ayi guiriaꞌh gahn raꞌ ba.

13 Ya chiꞌchi biindxiaagahn cañiꞌ tuhbi nin cañiꞌ loon nez
llaaꞌndxibaaꞌ squiiꞌ:

―Bacaꞌh squiiꞌ: “Dichohsa raꞌ bwiinn raꞌ nin gachi nin
riachii stoꞌ ñiꞌh xchiꞌdxyi Jesucristu nnah nee par delanta.”
Chiꞌchi biindxiaagazahn cañiꞌ Spíritu Saantu xteenn Dx-

iohs:
―Ziꞌchi, tin guziꞌlaadzi raꞌ ba, ya ayi ru guunn raꞌ ba dziꞌn,

laasii laꞌhnuꞌh naann la xi dziꞌn bwiꞌhnn raꞌ ba.
Jusehchi xteenn guidxyiyuh

14Chiꞌchi bwaꞌhahn tuhbi xcahyi labweh, ya loh xcahyi chi
zohba tuhbi nin rñah ziga Lliiꞌn Dxiohs nin naa ndxiꞌhw ya
zohba tuhbi curohn nin naa ganaallatiiꞌ ohro yihca Ñiꞌh, ya
nuu tuhbi hohsa naa Ñiꞌh nee caa duxa loh hohsa chi, 15 ya
chiꞌchi biriaꞌh tuhbi xaanjla Dxiohs xquidoꞌ Ñiꞌh, cañiꞌ aanjla
chi jweersi rooꞌ loh nin zohba loh xcahyi squiiꞌ:

―Guluꞌtii xohsa luꞌh tin batiaaꞌha xliꞌhn luꞌh, laasii
laꞌh hohra bigaꞌha gutiaaꞌha luꞌh xliꞌhn luꞌh loh gaduhbi
guidxyiyuh laasii ya laꞌguhla.

16 Ya chiꞌchi gucaꞌha nin zohba loh xcahyi xohsa Ñiꞌh gul-
luhbi Ñiꞌhn loh guidxyiyuh tin batiaaꞌha Ñiꞌh nin naa xliꞌhn
Ñiꞌh loh guidxyiyuh riiꞌ, 17ya chiꞌchi biriaꞌh za stuhbi xaanjla
Dxiohs laꞌn xquidoꞌÑiꞌh nin nuu dxibaaꞌ, nuu za tuhbi hohsa
nin caaduxa rwaaꞌñiꞌhnaaaanjla chi, 18chiꞌchi biriaꞌh stuhbi
xaanjla Dxiohs nez hasta naa bacuꞌgadxiah xteenn Dxiohs
nin nuu dxibaaꞌ. Aanjla chi nahpa guelrnabwaꞌ loh bwehla
duxa, ya guñiꞌ aanjla chi jweersi roo duxa loh nin nuu hohsa
naduxa naa ñiꞌh squiiꞌ:

―Gucaꞌha xohsa luꞌh bachyuuꞌga garaa raꞌ rrasima uva
nin nuu raꞌ loh guidxyiyuh riiꞌ, laasii banaa guirwaꞌha raꞌn
baguhla raꞌn.

19Yachiꞌchi gulluhbiaanjla chixohsaba lohguidxyiyuh, tin
basiaꞌpitii ba uva loh guidxyiyuh, tin bachah ban laꞌn hasta
bitaaꞌha yihca raꞌn, laasii bidxyiꞌchi Dxiohs pur xcweenta
raꞌn, 20 ya bitaaꞌha yihca raꞌ uva raꞌ chi nez rwaaꞌ guihdxyi
Jerusalehn, ya ziꞌhyi duxa rihn biriaꞌh yihca raꞌuva raꞌ chi, ya
bigaꞌha rihn chi ziga zi chin riuuꞌñisyuh guiꞌw, yabibiꞌhyi rihn
chi ziga chi chohnna gaywaꞌha mihyi metru gadiidxi hasta
bitaaꞌha yihca raꞌ uva raꞌ chi.

15
Laꞌh raꞌ xaanjla Dxiohs nin nuꞌa gagaadzi luulchima raꞌ

guelrzaꞌcazii raꞌ
1 Chiꞌchi bwaꞌahn stuhbi sehn rooꞌ llaaꞌndxibaaꞌ nin

bachiꞌbi duxa naꞌh; bwaꞌhahn gahdzi xaanjla Dxiohs cun
gagaadzi guelninrusaꞌcazii raꞌ nin naa luulchima ya niꞌchi
naa luulchima xquelnadxyiꞌchi Dxiohs, nin gariaꞌllahn Ñiꞌh
laꞌh raꞌbwiinn guidxyiyuh. 2Bwaꞌha zahn tuhbi ziga nin rñah
ziga ñihsadoꞌ nin naa ziga cristal nuuchin bwehla, ya garaa
raꞌ bwiinn raꞌ nin ayi guzuꞌnllihbi nez lohmaan rooꞌ cun ziga
xfiguhra ma nee nin ayi za basaaꞌn ñicah tihxi raꞌ ba númeru,
nin lah maan chi; zuu raꞌ ba galaayi ñihsadoꞌ chi, nee caꞌha
raꞌ ba arpa raꞌ nin badiꞌhi Dxiohs laꞌh raꞌ ba, 3 ya cayuꞌlda
raꞌ ba tuhbi coru xteenn guehtu Moisehs nin guhca xpwiinn

Dxiohs, nee cun coru za xteenn Xiꞌhyi Dxiohs; ya squiiꞌ naa
coru chi:
Cohsa rooꞌ duxa naa dziꞌn nin bwiꞌhnn luꞌh Yuꞌbiluꞌh, Daada

Dxiohs, nin nahpa garaatiiꞌ raꞌ guelrnabwaꞌ.
Ruhnn Yuꞌbiluꞌh ganaalla dziꞌn zaꞌca, rñiꞌ za Yuꞌbiluꞌh

ganaalla dxyiꞌdxyi raꞌ nin guchii,
nee Yuꞌbi za luꞌh naa luꞌh Rehyi loh garaa raꞌ bwiinn

guidxyiyuh.
4 ¿Chyu ayi guidxyihbi yiꞌh Daada?
¿Chyu ayi guunn lasahca lah Yuꞌbiluꞌh?
Pwihsi sola yiꞌh dxiꞌh naa luꞌh saantu,
ya zieꞌbiiga raꞌ garaa raꞌ bwiinn guidxyiyuh raꞌ tin

guzuꞌnllihbi raꞌ ba nez loh Yuꞌbiluꞌh,
laasii ba baluuꞌyiloh luꞌh garaa raꞌ xtsiꞌn zaꞌca Yuꞌbiluꞌh.

5 Ya seguihdu bwaꞌhahn nez llaaꞌndxibaaꞌ, billaala guidoꞌ
saantu rooꞌ nez dxibaaꞌ hasta riuuꞌchaꞌyi tahblu dxiah nin
caa lehyi. 6 Rwaaꞌ guidoꞌ saantu rooꞌ chi biriaꞌh gahdzi
xaanjla Dxiohs nin caꞌha gahdzi guelrusaꞌcazii nin dxiaaba
loh guidxyiyuh. Nahcu raꞌ aanjla raꞌ chi ganaalla lahdxi
labweh raꞌ nin rcaꞌbachaꞌh raꞌ za lahdxi chi, neezaa nuu
tuhbigah raꞌ cinturohn nin naa cun ohro lastoꞌ raꞌ aanjla raꞌ
chi. 7 Ya chiꞌchi loh gadaapa raꞌ nin naa ziga maan nabahan
raꞌ nin nuu loh Dxiohs dxibaaꞌ, ya tuhbi maan raꞌ chi badiꞌhi
tuhbigah cohpa laꞌh cada tuhbigah aanjla raꞌ nin naa gahdzi
chi, ya cohpa raꞌ chi naa raꞌ ganaalla ohru, ya laꞌn cohpa
raꞌ chi nuu guelguxchisi xteenn Dxiohs nin banabahan par
tuꞌpazi. 8 Ya laꞌn guidoꞌ saantu rooꞌ chi gwadxahan guhxa
ninnaa guelñaꞌñih cunxquelrnabwaꞌ rooꞌDxiohs, ya ayi chyu
guhcatiiꞌ ñiuꞌtiiꞌ laꞌn guidoꞌ saantu rooꞌ chi hasta que noyi
chaꞌloh gagaadzi raꞌ guelrusaꞌcazii raꞌ nin caꞌha gagaadzi raꞌ
xaanjla Dxiohs.

16
Cohpa raꞌ nin gadxah raꞌ xquelguxchisi Dxiohs

1Chiꞌchi biindxiaagahn rsiaaꞌha tuhbi nin cañiꞌ jweersi rooꞌ
laꞌn guidoꞌ saantu rooꞌ nin nuu dxibaaꞌ, cañiꞌ niꞌchi loh raꞌ
gagaadzi xaanjla Dxiohs squiiꞌ:

―Gulchegalaꞌta guelguxchisi xteenn Dxiohs nin nuu laꞌn
gagaadzi cohpa ca loh guidxyiyuh.

2Ya gwahmweer tuhbi raꞌ aanjla chi, ya balaꞌta ba nin nuu
laꞌn xcohpa ba loh guidxyiyuh, ya garaa raꞌ bwiinn raꞌ nin
caa bwaꞌ xteennmaan rooꞌnee bwiinn raꞌ za nin bazuꞌnllihbi
raꞌ nez loh figuhra xteenn maan chi, biriaꞌ tuhbi guiiꞌdxyu
tihxi raꞌ ba nin badiꞌhi guelnayaan duxa tihxi bwiinn raꞌ chi,
3 ya bwiꞌhnn tucahri laꞌh nin raroopa aanjla chi balaꞌta ba
xcohpa ba loh ñihsadoꞌ, ya ñihsa xteenn ñihsadoꞌ chi biahcan

ziga rihn xteenn tuhbi bwiinnguuchi nin rlliꞌh llarihn ñiꞌh,
ya guhchi garaa raꞌmaan raꞌ nin naa maan ñihsa raꞌ nin nuu
loh ñihsadoꞌ chi. 4 Lwehgu bwiꞌhnn tucahri laꞌh nin riohnna
aanjla balaꞌta ba xcohpa ba loh guiꞌw raꞌ cun hasta catahn raꞌ
ñihsa, ya biahca raꞌn ziga rihn. 5Lwehgu biindxiaagahn guñiꞌ
aanjla xteenn ñihsa raꞌ chi squiiꞌ:

―Bwen duxa naa Yuꞌbiluꞌh Daada Dxiohs nin naa paꞌh
saantu rooꞌ; Yiꞌh naa luꞌh nnah nee ziꞌca gahca za naa
luꞌh desde galohtiiꞌyi laasii cayuhnn Yuꞌbiluꞌh guelguxchisi
xcweenta cohsa raꞌ riiꞌ, 6 laasii laꞌh raꞌ deeꞌ raꞌ nin gudxiinn
laꞌh raꞌ xpwiinn Yuꞌbiluꞌh nin gulliꞌh llarihn raꞌ ñiꞌh, neezaa
raꞌ xpwiinn luꞌh nin baluuꞌyi xchiꞌdxyi Yuꞌbiluꞌh, pwihsi yiꞌh
cayuhnn luꞌh cayeeꞌ raꞌ ba rihn, laasii ruhnn tucahrin laꞌh raꞌ
ba.

7 Ya chiꞌchi biindxiaagahn cañiꞌ nin cañiꞌ nez loh
bacuꞌgadxiah squiiꞌ:

―Guchii paꞌh luꞌh, Daada Dxiohs nin nahpa garaatiiꞌ raꞌ
guelrnabwaꞌ; xquelguxchiisi Yuꞌbiluꞌh naan guchii paꞌh nee
naa xnehza za raꞌn.

8 Ya chiꞌchi laꞌh nin radaapa aanjla bachah ba nin nuu
laꞌn cohpa nin nuu naa ba loh gubihdxyi, tin ziꞌchi guhpa
gubihdxyi guelrnabwaꞌ bacaꞌdxih gubihdxyi laꞌh raꞌ bwiinn
cun dxih loh gubihdxyi. 9 Ya garaa raꞌ bwiinn guidxyiyuh
gucaꞌdxih duxa raꞌ ba per nicala ziꞌchi guzahca raꞌ ba per ayi
bwiꞌhnn raꞌ ba lligaaba ñusaguuꞌdzi stoꞌ raꞌ ba nez loh Dxiohs
ñiñiꞌ zaꞌca raꞌ ba pur laꞌh Ñiꞌh, mahzi laꞌlaꞌgaꞌh guñiꞌyah raꞌ
ba laꞌh Dxiohs nin nahpa guelrnabwaꞌ loh raꞌ cohsa raꞌ riiꞌ.
10Yachiꞌchi gucaꞌhanin rahcagaꞌyuaanjla cohpaninnuunaa
ba bachah ban loh yahgaxiiyi xteenn maan rooꞌ, ya biaꞌhan
nacahyi hasta rnabwaꞌmaan rooꞌ chi; per laꞌh raꞌ bwiinn sola
riigaxaꞌta lahyi raꞌ ba luhdxyi raꞌ ba rwaaꞌ raꞌ ba tantu guel-
nayaan nin cagatiꞌdxiloh raꞌ ba, 11 per nicala ziꞌchi guzahca
raꞌ ba per ayi basaguuꞌdzi stoꞌ raꞌ ba nee gwazahtiiꞌ guñiꞌyah
ru raꞌba laꞌhYuꞌbiDxiohs ninnuudxibaaꞌ laasii cagatiꞌdxiloh
raꞌbaguelnayaanduxaxcweenta raꞌguiiꞌdxyunayaanraꞌnin
cagasaꞌcazii laꞌh raꞌ ba. 12Ya nin rahca xoꞌpa aanjla balaꞌta ba
nin nuu laꞌn cohpa nin nuu naa ba loh guiꞌwnin laa Eufrates,
ya gubihdzi ñihsa guiꞌw chi tin guyuuꞌ tuhbi nehza para laꞌh
raꞌ rrehyi raꞌ nin zeꞌ nez hasta rtahn gubihdxyi, 13 ya chiꞌchi
bwaꞌhahn biriaꞌh chohnna spíritu dxaaba rwaaꞌ maan duxa
nin laa dragohn cun rwaaꞌ maan rooꞌ cun rwaaꞌ profeta nin
rusaguiꞌhi; naa raꞌ spíritu raꞌ chi ziga naa raꞌ gurahn. 14Deeꞌ
raꞌ nin naa raꞌ spíritu xteenn bwiinndxaaba, ruhnn raꞌn mi-
lahgru raꞌ, sehn rooꞌ raꞌ; ya riah raꞌn loh garaa raꞌ rrehyi raꞌ
nin nuu loh guidxyiyuh tin gadiaaꞌha raꞌ garaa raꞌ bwiinn
guidxyiyuh tingaca raꞌba tuhsi paragucaꞌnee raꞌba laꞌhYuꞌbi

Dxiohs nin nahpa garaa raꞌ guelrnabwaꞌ chin gadzihn Ñiꞌh
loh guidxyiyuh. 15 “¡Gulguiaꞌha! Naꞌh dxieꞌldahn ziga zi chin
ayi nuu dxyiꞌdxyi radzihn gubaꞌn ziꞌchi zi gadzihnaꞌhn. Di-
chohsa raꞌ nin cabweeza laꞌn dxyih raꞌ chi, cabweꞌhe xcaꞌlda
raꞌ ba nee caywaꞌha raꞌ ba gu garaa raꞌ xahba ba tin ayi
sah llihgabweꞌhela raꞌ nee dxiaꞌhanxtuhyi ba loh raꞌ bwiinn.”
16Chiꞌchi gutiaaꞌha raꞌ ba garaa raꞌ bwiinn raꞌ riiꞌ tuhbi lahta
hasta laa cun dxyiꞌdxyi hebreu Armagedohn.

17Ya chiꞌchi laꞌh nin rahca gahdzi aanjla gucaꞌha ba cohpa
nin nuu naa ba bachah ban loh bwih zi, ya desde nez laꞌn
guidoꞌ saantu rooꞌ nin nuu nez dxibaaꞌ biriaꞌh tuhbi rsiaaꞌha
rooꞌ hasta zuu yahgaxiiyi xteenn Dxiohs nin guñiꞌ squiiꞌ:

―Laꞌn naa, laꞌn guyaꞌloh.
18 Chiꞌchi bidxiꞌñaaꞌ duxa, cun rsiaaꞌha duxa xteenn raꞌ

duꞌh guziꞌw, ya loh guidxyiyuh guhca tuhbi lluh rooꞌ duxa
nin nagahdxi gacatiiꞌ loh garaa raꞌ lluh nin rahca desde
nin rii nabahan bwiinn raꞌ loh guidxyiyuh. 19 Chin guhca
lluh rooꞌ duxa chi, birehza guidxyi rooꞌ duxa ca; guhcan
chohnna taaꞌha, ya guihdxyi rooꞌ raꞌ ziga ciudahd raꞌ nin nuu
loh guidxyiyuh gurih raꞌn, ya baganna stoꞌ Dxiohs guihdxyi
rooꞌ nin laa Babilonia, tin guyaꞌloh bareꞌllahn Dxiohs laꞌh
guihdxyi chi. 20 Garaa raꞌ isla raꞌ cun dahan raꞌ guñihchiloh
raꞌn, 21neezaa biaaba raꞌ dxidxiah duxa raꞌ nez dxibaaꞌ para
loh guidxyiyuh; dxidxiah raꞌ chi naaꞌha raꞌn ziga chwaꞌhgah
kihlu, ya bwiinn raꞌ guñiꞌyah duxa raꞌ ba laꞌh Dxiohs laasii
basiaaba Ñiꞌh dxidxiah duxa raꞌ chi, laasii guhcan tuhbi
guelrzaꞌcazii rooꞌ duxa para laꞌh raꞌ bwiinn guidxyiyuh.

17
Guelguxchisi rooꞌ nin guunn Dxiohs laꞌh tuhbi gunnaꞌh dx-

aaba
1 Ya chiꞌchi bwaꞌhahn loh raꞌ gahdzi aanjla nin caꞌha

gagaadzi cohpa biriaꞌh tuhbi nin guñiꞌ loon squiiꞌ:
―Riiꞌ gudaaꞌ, tin guluꞌyiꞌhn yiꞌh cuun nin naa guelrzaꞌcazii

duxa xteenn gunnaꞌh dxaaba riiꞌ nin zohba hasta nuu ziꞌhyi
ñihsa raꞌ. 2Garaa raꞌ rrehyi raꞌ nin nuu loh guidxyiyuh guhpa
raꞌ ba duhlda pur gunnaꞌh riiꞌ ya basiꞌnaaꞌha xquelrusaguiꞌhi
gunnaꞌh riiꞌ laꞌh raꞌ ba pur nin bidxiꞌ duhlda raꞌ ba laꞌh
gunnaꞌh riiꞌ.

3 Lwehgu ziga loh tuhbi bacaꞌlda gwanee aanjla chi naꞌh
loh tuhbi dahan desiertu, ya riꞌchi bwaꞌhahn tuhbi gunnaꞌh
zohba ba dihtsi tuhbi maan rooꞌ naxñaa, ya gaduhbitiiꞌ tihxi
ma caa dxyiꞌdxyi raꞌ nin rñiꞌyah laꞌh Yuꞌbi Dxiohs nee gahdzi
naayihcama, zohbaza tsiꞌhxcahchuma. 4Gunnaꞌhriiꞌnahcu

ba tuhbi lahdxi nin naa chiohpa culohri; tuhbin naa mu-
rahdu cunnaxñaaꞌ, ya zuuchaꞌyi ba cun ohro, cun dxiah josca
raꞌ nee cun perla raꞌ nin lasahca duxa, ya neezaa nuu naa
gunnaꞌhchi tuhbi cohpaninnaaganaalla tiiꞌohroningadxah
cohsa gubwihlli nin bwiꞌhnn ba cun bwiinn guidxyiyuh raꞌ,
5 ya gunnaꞌh ca locah ba caa tuhbi dxyiꞌdxyi nin ayi chyu
rabweꞌhecaa xa naa dxyiꞌdxyi raꞌ chi, per squiiꞌ rñiꞌ dxyiꞌdxyi
chi: “Guihdxyi Babilonia gurooꞌ, nin naa xnaan gunnaꞌh dx-
aaba raꞌ nee cun garaaloh raꞌ cohsa dxaaba raꞌ nin ruhnn raꞌ
bwiinn loh guidxyiyuh.” 6Chiꞌchi lwehgu badiꞌhihn cweenta
nuullaadxuu yihca gunnaꞌh chi cun llarihn raꞌ xpwiinn Dx-
iohs nin badxiinn ba, nee cun neezaa llarihn raꞌ bwiinn raꞌ
nin baluuꞌyi xchiꞌdxyi Jesucristu. Ya chin bwaꞌhahn cohsa
raꞌ chi bidxyiibi duuxaꞌhn, 7 ya chiꞌchi nnah aanjla chi loon
squiiꞌ:

―¿Xixnaa rluuꞌyi cadxyihbi luꞌh? Naꞌh ziñaan loh luꞌh xa
naa xcweenta gunnaꞌh ca, nee cun xcweenta maan rooꞌ nin
nuu gahdzi yihca ñiꞌh ca nee gahdzi za xcahchu ma. 8Maan
rooꞌ nin bwaꞌha luꞌh naa ma tuhbi maan nin guyuuꞌ cadxyih
rooꞌ, ya ziga nnah ayi ma laꞌn dxyih raꞌ riiꞌ per laꞌh dxyih
bigaꞌha gariaꞌhma gabihldxi, chiꞌchiyi chaꞌlohtiiꞌ ñichilohma.
Ya bwiinn raꞌ nin nabahan loh guidxyiyuh nin ayi gucah
lah raꞌ ñiꞌh loh dxihtsi xteenn guelnabahan xteenn Dxiohs,
dxihtsi nin guhcachaꞌyi desdeyi chin nagahdxi cwachixchih
Ñiꞌh guidxyiyuh, zidxyihbi duxa raꞌ ba chin gwaꞌha raꞌ ba
loh maan ca, maan nin gubahan desde cachieempa rooꞌ, per
ayiruma laꞌn dxyih raꞌ riiꞌ per zibiaꞌgarii dxiꞌma stuhbi.

9 ’Riiꞌ nuu tuhbi dxyiꞌdxyi para laꞌh raꞌ nin gacabwaꞌ: Nin
naa gahdzi yihca maan chi naa gahdzi dahan raꞌ nin zohba
gunnaꞌh chi yihca ñiꞌh; 10nee naa za raꞌn gahdzi rrehyi: gaꞌyu
rrehyi raꞌ chi laꞌhraꞌbaguñihchiloh raꞌ la, yannah laꞌh tuhbiba
canabwaꞌ nnah, ya stuhbi ba nagahdxi dxiinlon ba. Ya chin
dxiꞌ stuhbi raꞌba nin naa luulchima, ayi gacataꞌh ba ziahan
dxyih. 11Ya chiꞌchi laꞌhmaan rooꞌ nin guyuuꞌ cadxih rooꞌ nee
nicala ayirumannah, naa nin rahca xuhnna rrehyi raꞌper ya
luulchimatiiꞌ chaꞌlohtiiꞌ ba para tuꞌpazi.

12 ’Gadziꞌh raꞌ xcahchu ma nin bwaꞌha luꞌh naa tsiꞌh raꞌ
rrehyi raꞌ nin nagahdxi guinabwaꞌ, per sola tuhbi hohra si
gapa raꞌ niꞌchi guelrnabwaꞌ, tuhsi cunmaan rooꞌ. 13Gahdziꞌh
raꞌ rrehyi raꞌ riiꞌ gaca xigaaba raꞌ ba tuhsi, ya zudiꞌhi raꞌ ba
xlajweersi raꞌ ba cun xquelrnabwaꞌ raꞌ ba laꞌhmaan rooꞌ chi.
14Laꞌhraꞌdee raꞌningucaꞌhnee laꞌhLliꞌhyi xteennDxiohs, per
zuhnn Lliꞌhyi chi gahn loh raꞌ cohsa raꞌ chi laasii laꞌhÑiꞌh naa
Ñiꞌh Daada loh garaa raꞌ daada raꞌ nee naa za Ñiꞌh rrehyi loh
garaa raꞌ rrehyi raꞌ nin nuu loh guidxyiyuh, ya garaa raꞌ nin

naꞌhla laꞌhÑiꞌh, naa bwiinn raꞌnin gulii Dxiohs nee naa raꞌba
bwiinn nayaa nin zeezah dziꞌtsi loh xchiꞌdxyi Ñiꞌh.

15Neezaa guñiꞌ aanjla chi loon squiiꞌ:
―Ñihsa raꞌ riiꞌnin bwaꞌha luꞌhhasta zohba gunnaꞌhdxaaba

ca, naan garaa raꞌ guihdxyi raꞌ, garaa raꞌ bwiinn raꞌ, garaa
raꞌ bwiinn raꞌ nin rñiꞌ guriin-guriin dxyiꞌzah raꞌ cun garaa
raꞌ lahdxyi raꞌ bwiinn nin nuu loh guidxyiyuh. 16 Ya gadziꞌh
cahchu raꞌnin bwaꞌha luꞌh yihcamaan rooꞌ chi, zidxyiꞌchinee
raꞌn laꞌh gunnaꞌh dxaaba chi. Zuuzuh lligabweꞌhla raꞌn laꞌh
gunnaꞌh dxaaba ca zahw raꞌn xpweꞌhla gunnaꞌh dxaaba chi,
nee zucaꞌdxih za raꞌn laꞌh gunnaꞌh chi. 17 Dxiohs ya badiꞌhi
Ñiꞌh para guunn raꞌ ba lligaaba chi, tin guicaꞌha maan rooꞌ
chi guelrnabwaꞌ hasta que no chaꞌloh dxyiꞌdxyi raꞌ nin guñiꞌ
Dxiohs. 18 Ya gunnaꞌh nin bwaꞌha luꞌh naa guihdxyi rooꞌ nin
nugasaguiꞌhi yihca raꞌ rrehyi raꞌ nin nuu loh guidxyiyuh.

18
Xcweenta ziga guñihchiloh guihdxyi Babilonia

1 Chiꞌchi bwaꞌhahn loh stuhbi xaanjla Dxiohs nin zeꞌyehta
nez llaaꞌndxibaaꞌ cun zirooꞌ duxa guelrnabwaꞌ, ya hasta loh
yuh baziꞌñih llaꞌñih xteenn aanjla chi, 2 ya cun tuhbi rsiaaꞌha
duxa guñiꞌ aanjla squiiꞌ:

―Laꞌh guihdxyi Babilonia guñihchiloh ya laꞌn guñihchiloh,
laꞌnbiahca chiꞌh lahdxyi raꞌbwiinndxaaba raꞌ, hasta rcaꞌnzaa
garaa clahsa spíritu dxaaba raꞌ nee gudahla xpichiehza raꞌ
maan nin zohba xihyi raꞌ nin naa ñiꞌhin maan dxaaba, cun
maan duxa raꞌ 3 laasii laꞌh yihca garaa raꞌ bwiinn guidxyiyuh
guyuuꞌ llaadxuu cun xcweenta duhlda nin bayihdxyi raꞌ ba
laꞌh gunnaꞌh dxaaba riiꞌ, garaa raꞌ za rrehyi raꞌ nin nuu loh
guihdxyiyuh guluꞌtii za raꞌ ba duhlda cun gunnaꞌh dxaaba
chi. Ya garaa raꞌ bwiinn nin ruhnn guriꞌxi guhca rricu raꞌ ba
pur xcweenta cohsa dxaaba raꞌ nin ruhnn gunnaꞌh dxaaba
chi.

4 Ya chiꞌchi bihnaꞌhn stuhbi rsiaaꞌha nin zeꞌ nez
llaaꞌndxibaaꞌ nin guñiꞌ squiiꞌ:

―Gulguiriaꞌh loh guihdxyi ca laꞌhtu bwiinn raꞌ nin naa raꞌ
xpwiiꞌnnahn, tin ayi neezaa tu chiilli tu xtuhlda raꞌbwiinn raꞌ
ca, nee tinayi tiidxi tu lohguelrzaꞌcazii duxa raꞌningusaꞌcazii
laꞌh raꞌba, 5 laasii guyuuꞌduxaxtuhlda raꞌba, hastabadiaaꞌha
muntohnan nez loh Dxiohs dxibaaꞌ, niꞌchin nin bagannastoꞌ
Dxiohs xtuhlda raꞌ ba. 6Gulgadiꞌhi laꞌh gunnaꞌh ca ziga gahca
nin badiꞌhi ba laꞌh raꞌ snuhn raꞌ bwiinn, nee gulgasadxihlli
laꞌh gunnaꞌh ca chiohpa tantu pur cweenta nin bwiꞌhnn ba.
Gulgaguꞌchi guelrzaꞌcazii duxa nin batiꞌdxi gunnaꞌh dxaaba
ca laꞌh raꞌ bwiinn chiohpa bweelta, gulguiꞌhnnan naaꞌha

duxa rupara laꞌhgunnaꞌhca laꞌhgahca zigabwiꞌhnneeba laꞌh
raꞌ snuhn raꞌ bwiinn. 7 Gulgadiꞌhi tuhbi guelrzaꞌcazii duxa
laꞌh gunnaꞌh dxaaba ca laasii gubahan ba loh guidxyiyuh
ziga chiꞌh zi nin guclaaꞌdzi ba nee cun bwiꞌhnn lasahca ba
laꞌhgahca ba. Niꞌchin nnah gulgasaꞌcazii ba tin dxiagaadxuu
loh nin gubahan nasaa ba cun ziga bwiꞌhnn lasahca za ba
laꞌh ba, nee ziꞌchi gahca za gaca laꞌn lastoꞌ ba laasii laꞌn
lastoꞌ ba bwiꞌhnn ba lligaaba squiiꞌ: “Naꞌh zoꞌbaꞌhn ziga zi
tuhbi rrehyna; ayi naan biuhda, nee ayi chyu gusiahchyu loh
xigaaꞌbahn.” 8 Pwihsi niꞌchin loh tuhsi dxyih dxiaaba garaa
guelguxchisi xteenn Dxiohs yihca gunnaꞌh dxaaba ca, ziga
guelguhchi, guelnalaasa duxa, guelrchiaꞌhan; nee guicaꞌdxih
ba laasii guelrnabwaꞌ rooꞌduxanahpaDaadaDxiohs nin nuu
dxibaaꞌ nin guunn guelguxchisi xcweenta gunnaꞌh chi.

9 Ya garaa raꞌ rrehyi loh guidxyiyuh nin bidxaꞌga laꞌh
gunnaꞌh dxaaba riiꞌ zuꞌn raꞌ ba nee ziaa duxa lastoꞌ raꞌ ba
pur nin gwaꞌha raꞌ ba laꞌh gunnaꞌh riiꞌ chin chasa guhxa nin
cacaꞌdxih gunnaꞌh dxaaba riiꞌ. 10 Ziaꞌhan raꞌ ba zihtu laasii
guidxyihbi raꞌ ba xcweenta guelrzaꞌcazii xteenn gunnaꞌh chi,
nee guiñiꞌ raꞌ ba squiiꞌ:

―¡Ayy probhi za yiꞌh!, guihdxyi gurooꞌ Babilonia, guihdxyi
nin mahzi lasahca duxa; pwihsi pur minuhtu si badzihn
binaꞌzu luꞌh loh guelrzaꞌcazii.

11 Ya bwiinn guriꞌxi raꞌ nin nuu loh guidxyiyuh zuꞌn duxa
raꞌ ba pur xcweenta guihdxyi chi, laasii ayi ru chuu nin siꞌ
garaaloh nin rutooꞌ raꞌ ba. 12 Nin rutooꞌ raꞌ ba naa raꞌ ziga
ohro, plahta, cun dxiah raꞌ nin nuu dxiah zaꞌca raꞌ, perla raꞌ,
lahdxi nin laa linu finu cun lahdxi nin naa sehda cun nin
naa culohr murahdu-naxñiaa, cun neezaa garaalohtiiꞌ yahga
zaꞌca raꞌ, nee cun cohsa raꞌ nin naa cun marfil, bronce raꞌ,
cun dxiꞌba raꞌ, cun marmol, 13 cun canehla, cun garaaloh
lah guelwahw, cun yaꞌhla neezaa mirra cun perfume raꞌ,
cun vihnu, nsehchi, harina zaꞌca cun trihgu, nee cun neezaa
guidxaꞌh raꞌnin rwaꞌ carga, lliꞌhyi,maangwahyi raꞌ; carrwaje
raꞌ, neehastaneezaabwiinnraꞌningudooꞌtiiꞌ; 14yaziuuꞌ-saꞌbi
dxyiꞌdxyi squiiꞌ:

―¡Ayirunahpa luꞌhninahxi nin biuuꞌduxa stoꞌ luꞌh, yannah
laꞌh luꞌh bañihchitiiꞌ para tuꞌpazi garaatiiꞌ cohsa zaꞌca cun
cohsa zaꞌca duxa raꞌ nin guhpa luꞌh, nee nin stuhbi ayi chuu
ru raꞌn!

15Ya nin bwiꞌhnn raꞌ guriꞌxi cun xcweenta raꞌ cohsa raꞌ riiꞌ
nee guhca raꞌ ba rricu pur guihdxyi riiꞌ, ziaꞌhan raꞌ ba zihtu
laasii tahtu guidxyihbi raꞌ ba pur guelrzaꞌcazii nin sacan,
zahca nalaasa stoꞌ raꞌ ba nee zuꞌn raꞌ ba; 16 nee zahbi raꞌ ba
squiiꞌ:

―¡Ayi, prohbi laꞌh guihdxyi rooꞌ ca! Naan ziga tuhbi
gunnaꞌh nin nahcu tuhbi lahdxi nin laa lihnu nee cun lahdxi
culohr nin laamurahdunaxñaa raꞌnee zuchaꞌyiꞌhn cun ohru,
cungaraalohdxiah zaꞌca raꞌ cunperla raꞌ, 17 ¡neepurminuhtu
si guñihchiloh cohsa zaꞌca ziahan raꞌ chi!
Garaa raꞌ nin rnabwaꞌ barcu raꞌ cun garaa raꞌ nin rusazah

barcu raꞌnee cun garaa ru raꞌnin ruhnn raꞌ dziꞌn loh ñihsadoꞌ,
nee cun garaa raꞌ bwiinn nin rzah biahja laꞌn barcu; biaꞌhan
raꞌ ba zihtu, 18 ya, loh nin bwaꞌha raꞌ ba guhxa nin cacaꞌdxih
guihdxyi chi, guzaꞌbi rsiaaꞌha-gudidxyidxiah raꞌ ba squiiꞌ:

―¿Calla guidxeela stuhbi ziga guihdxyi rooꞌ riiꞌ?
19Yabachah raꞌbayuhyihca raꞌba, nee ruꞌnduxa raꞌba cun

riaa duxa raꞌ ba, ya rbwidxyidxiah raꞌ ba squiiꞌ:
―¡Ayy! ¡Riaa duxa nu guihdxyi rooꞌ ca laasii pur guihdxyi

roo ca guhca rricu raꞌ nin nahpa raꞌ barcu loh ñihsadoꞌ, yan-
nah purminuhtu si guñihchiloh guihdxyi rooꞌ ca!

20 Per biahxi xcweenta guihdxyi ca; yiꞌh dxibaaꞌ, laꞌhtu
nin naa raꞌ xpwiinn Dxiohs, laꞌhtu xpooxtla xteenn Ñiꞌh,
cun bwiinn raꞌ nin baluuꞌyi xchiꞌdxyi Ñiꞌh desde galohtiiꞌyi;
laasii laꞌh Dxiohs bwiꞌhnn guelguxchisi loh guihdxyi ca tin
gudxihllin garaa nin cagasaꞌcazii guihdxyica laꞌhtu. 21 Ya
laꞌh tuhbi xaanjla Dxiohs nin nahpa guelrnabwaꞌ guteesa ba
tuhbi dxiah, nin naa ziga zi tuhbi dxiah rooꞌ nin rucaꞌdzi
maan dohba ya balaꞌh aanjla chin loh ñihsadoꞌ, chiꞌchi rahbi
ba squiiꞌ:

―Squiiꞌ za dxiaabagueeta guihdxyi Babilonia, ya nin ayi
chuꞌtiiꞌ nin stuhbi dxyih gwaꞌha tu loh guihdxyi Babilonia.
22Nin stuhbitiiꞌ ayi chuu ru dxihn tu muusca xteenn arpa raꞌ
cun bidxee raꞌ, cun trompeta raꞌ; nee nin ayiru chyu bwiinn
nin guunn dziꞌn gaapa luꞌh; nee nin ayiru chuu rsiaaꞌha
xteenn dxiah rooꞌ raꞌ nin naa ziga dxiah nin rucaꞌdzi maan
dohba. 23Nee nin stuhbi biaꞌñih ayiru gaapa luꞌh ya nin stuh-
bitiiꞌ za ayi xi lañih xteenn guelruchinaa ayiru saꞌbi rsiaaꞌha
loh luꞌh guihdxyi Babilonia, cun neezaa xpwiinn guriꞌxi raꞌ
luꞌhninmahzi lasahca raꞌ cadxyih loh guidxyiyuh, basaguiꞌhi
luꞌh garaa raꞌ guihdxyi raꞌ cun xquelbidxaꞌha luꞌh.

24 Pwihsi loh guihdxyi ca laꞌh llarihn bwiinn raꞌ nin guñiꞌ
xchiꞌdxyi Dxiohs nee cun nin naa raꞌ xpwiinn Ñiꞌh, nee cun
garaa raꞌ nin guhchi pur bwiinn loh guidxyiyuh; laꞌh llarihn
raꞌbabidxeela nuuchi luꞌh laasii yiꞌhgudxiinn luꞌh laꞌh raꞌba.

19
1 Chin guluhlla raꞌ cohsa raꞌ riiꞌ, chiꞌchi biindxiaagahn

rsiaaꞌha ziga ziahan rooꞌ raꞌ bwiinn nin cañiꞌ nez
llaaꞌndxibaaꞌ squiiꞌ:

¡Lasahca duxa naa lah Daada Dxiohs!
Cun ziga rutaꞌh Ñiꞌh laꞌh raꞌ bwiinn loh duhlda, cun

guelñaꞌñih, cunguelrnabwaꞌnaaxteennXtaadaDxiohs
nuꞌh,

2 laasii xquelguxchisi Ñiꞌh naa gaduhbi laꞌgaꞌhtiiꞌ ziga naa
xnehza;

laasii laꞌh Ñiꞌh bwiꞌhnn guelguxchisi xcweenta gunnaꞌh dx-
aaba nin cagaxiꞌn laꞌh raꞌ bwiinn guidxyiyuh cun
xcweenta xquelgubwihlli ba;

laꞌhÑiꞌh basadxihlli laꞌh gunnaꞌh dxaaba chi llarihn raꞌ xpwi-
inn Ñiꞌh.

3Lwehgu guñiꞌ raꞌ ba stuhbi squiiꞌ:
―¡Lasahca duxa naa lah Daada Dxiohs! Laasii guhxa

xteenn gunnaꞌh dxaaba cun ziga zohbadxih ba ayi chuu dxih
cweezan.

4 Ya loh galda bitaapa raꞌ bwiinn guuhla cun gadaapa raꞌ
maannabahanpaꞌhcaa raꞌ bazuꞌnllihbi raꞌnez lohDxiohs nin
zohba loh yahgaxiiyi rooꞌ ya rahbi raꞌ ba squiiꞌ:

―¡Ziꞌchi gaca! ¡Lasahca naa lah luꞌh Daada Dxiohs!
5 Ya chiꞌchi desde nez loh yagaxiiyi rooꞌ chi biinloh tuhbi

rsiaaꞌha nin cañiꞌ squiiꞌ:
¡Gulguiꞌhnn lasahca laꞌh Xchiohs nuꞌh, garaa tu nin ruhnn

dziꞌn nez loh Ñiꞌh; garaa tu nin ruzuꞌnllihbi nez loh
Dxiohs;

bwiinn raꞌ nin rnabwaꞌ nee cun bwiinn raꞌ nin ayi xi guelrn-
abwaꞌ nahpa za!

Lañih xteenn saaꞌ Xiꞌhyi Dxiohs
6 Chiꞌchi biindxiaagahn ziga rsiaaꞌha ziahan rooꞌ raꞌ bwi-

inn, nee ziga bwih xteenn ziahan guiꞌw chin radxaꞌgalasaaꞌ
ñihsa nee ziga bwih xteenn chin rdxiꞌñaaꞌ duxa duꞌguziꞌw;
guñiꞌ squiiꞌ:
¡Lasahca duxa naa lah Daada Dxiohs!, laasii laꞌh Yuꞌbi Dxiohs,

nin naa Daada xteenn nuꞌh, laꞌh Ñiꞌh guzohbaloh can-
abwaꞌ.

7 Dxiahxi duxa raꞌ nuꞌh, chuu nasaa duxa stoꞌ raꞌ nuꞌh nee
gachidiꞌhnn lasahca nuꞌh laꞌh Ñiꞌh,

laasii laꞌh dxyih nin gaca rsaaꞌ Xiꞌhyi Dxiohs badzihn; laꞌh
dxaꞌpa xteenn Ñiꞌh guzuhchaꞌyi.

8Ya laꞌhdxaꞌpa chi guziꞌguehldaDxiohs gacu bi lahdxi nin laa
linu finu, nin nayaa nin rcaꞌbachaꞌh,

pwihsi lahdxi linu finu naa sehn xteenn raꞌ dziꞌn zaꞌca nin
bwiꞌhnn raꞌ nin naa raꞌ xpwiinn Dxiohs.

9Ya chiꞌchi nnah aanjla chi loon:
―Bacaꞌh squiiꞌ: “Dichohsa raꞌ bwiinn raꞌ nin biduꞌhun dxiꞌ

loh saaꞌ xteenn Xiꞌhyi Dxiohs.”

Guñiꞌ za aanjla chi loon, nnah ba:
―Dxyiꞌdxyi raꞌ riiꞌ naa dxyiꞌdxyi nin naa guchii xteenn

Dxiohs.
10 Chiꞌchi ñuzuꞌnlliibihn loh aanjla chi, per squiiꞌ guñiꞌ ba

loon:
―¡Ayi guunn luꞌh ziꞌca!, laasii naꞌh naan ziga gahca yiꞌh;

naꞌh naan tuhbi nin ruhnn xtsiꞌn Dxiohs, ziga naa luꞌh yiꞌh
cun bwihtsi raꞌ luꞌh nin zezah loh dxyiꞌdxyi guchii xteenn
Jesucristu. Mas chaꞌyi guzuꞌnllihbi luꞌh loh Dxiohs; laasii
xchiꞌdxyi Jesuhs naa dxyiꞌdxyi nin ruluuꞌyi Dxiohs laꞌh raꞌ
bwiinn tin rahpaa raꞌ ba dxyiꞌdxyi guiñiꞌ raꞌ ba.

Nin dziꞌba tuhbi maangwahyi labweh
11 Chiꞌchi bwaꞌhahn billaala dxibaaꞌ, ya biinloh tuhbi

maangwahyi labweh, yanin zohbadihtsima laaNin ruzaꞌloh
xchiꞌdxyi Ñiꞌh, laasii rnabwaꞌ Ñiꞌh nee ruhnn Ñiꞌh guehrru
ziga naa xnehza ziga naa guelguxchisi zaꞌca. 12 Bizloh Ñiꞌh
naa raꞌn ziga dxih bwehla, ya yihcaÑiꞌh zohba ziahan rooꞌ raꞌ
curohn, ya caa Ñiꞌh tuhbi lah nin sola laꞌh Ñiꞌh naann Ñiꞌh ya
ayi chyu ruhnn gahn dxiuꞌnbwaꞌ lahÑiꞌh. 13NahcuÑiꞌh tuhbi
lahdxi nin nuuchi rihn, ya lah Ñiꞌh naa Xchiꞌdxyi Dxiohs.
14 Ya naꞌhla garaa raꞌ suldahdu dxibaaꞌ xteenn Dxiohs laꞌh
Ñiꞌh, nahcu raꞌ ba lahdxi labweh guiiꞌw raꞌ, lahdxi nayaa nee
dziꞌba za raꞌ bamaangwahyi labweh raꞌ. 15RwaaꞌÑiꞌh careꞌh
tuhbi spahdanin caaduxa garoopadihtsi, tin cun laꞌh spahda
chi childxinee Ñiꞌh laꞌh raꞌ bwiinn garaa raꞌ guihdxyi raꞌ nin
nuu loh guidxyiyuh; naa Ñiꞌh nuꞌa ziga zi tuhbi bahra dxiꞌba
nguihdzi. LaꞌhÑiꞌh zuhnn zaÑiꞌh guelguxchisi loh raꞌ bwiinn
raꞌ nin ruhnn malcriahdu nez loh Dxiohs ya zidxihchixquiiꞌ
Ñiꞌhyihcaraꞌbazigaziuhvaraꞌ chinrahcanvihnu, neezuhnn
Ñiꞌh para gutiꞌdxiloh raꞌ ba loh guelguxchisi xteenn Dxiohs
nin nuu nabahan dziꞌtsi llaaꞌndxibaaꞌ. 16Nee loh xahba Ñiꞌh
cun cweꞌ cuuꞌdxi Ñiꞌh caa squiiꞌ: “Rehyi xteenn raꞌ rrehyi raꞌ,
Daada xteenn raꞌ daada raꞌ.”

17 Ya bwaꞌhazahn loh tuhbi aanjla nin zuunchii nez loh
gubihdxyi, nee guñiꞌ aanjla chi cun tuhbi rsiaaꞌha rooꞌ squiiꞌ:

―Loh raꞌ garaa raꞌ maan raꞌ nin zohba xihyi ñiꞌh nin zaꞌbi
nez llaaꞌndxibaaꞌ: Gultaaꞌ nee gulgadiaaꞌha riiꞌ, tin gahw tu
loh xchih rooꞌ xteenn Dxiohs, 18 tin gahw tu bweꞌhla xteenn
rrehyi, neezaa bweꞌhla xteenn capitahn raꞌ, nee cun bweꞌhla
xteenn raꞌ za bwiinn raꞌ nin ruhnn naruhla, cun bweꞌhla
xteenn raꞌ maangwahyi nee cun nin rzohba za raꞌ dihtsi
ma, neezaa bweꞌhla xteenn raꞌ bwiinn; bwiinn nin naa ziga
bwiinn nin gudooꞌtiiꞌ raꞌ nee cun bwiinn raꞌ za nin ayi gudooꞌ

raꞌ, bwiinn nin nariin raꞌ cun ziga bwiinn nin guyuꞌxa la raꞌ.
Gacan rwaaꞌlohchiꞌzi.

19 Chiꞌchi bwaꞌahan loh maan rooꞌ cun loh raꞌ rrehyi loh
guidxyiyuh cun garaa raꞌ nin naa raꞌ ziga xsuldahdu raꞌ ba;
badiaaꞌha raꞌ ba tin childxinee raꞌ ba laꞌh nin dziꞌba maang-
wahyi labweh cun neezaa garaa raꞌ nin naa xsuldahdu Ñiꞌh,
20 ya binaꞌzu maan rooꞌ chi cun nin guhca profehta xteenn
ma nin bwiꞌhnn sehn rooꞌ raꞌ cun milahgru raꞌ nez loh maan
rooꞌ chi tin binaꞌzuneema tuhsi cun nin guhca xprofehtama.
Ya cunmilahgru raꞌ chi basaguiꞌhi profeta dxaaba chi laꞌh raꞌ
bwiinn raꞌnin guziꞌguehlda raꞌ guyuuꞌ raꞌbaxpwaꞌmaan rooꞌ
chi nee cunnin bazuꞌnllihbi za raꞌ loh xfiguhramaan rooꞌ chi;
ya maan rooꞌ chi cun nin guhca xprofehta ma tuhsi zee raꞌn
lohbwehladuxaninnaaasufre, 21ya chiꞌchi laꞌhgaraa raꞌnin
biaꞌhan, guhchi raꞌbapur spahdanin biriaꞌh rwaaꞌnin dziꞌba
maangwahyi labweh, ya garaa raꞌmaan nin zohba xihyi ñiꞌh
gudahw xpweꞌhla raꞌ ba.

20
Tuhbimihyi yihza

1 Chiꞌchi bwaꞌhahn loh tuhbi aanjla nin zeꞌyehta nez
dxibaaꞌ cun tuhbi chiahyi nin ruxaala guiiꞌdxyu nin laa
gabihldxyi naa ba. Nuu za tuhbi cadehn rooꞌ naa aanjla chi.
2 Aanjla chi gunaꞌzu ba laꞌh maan duxa nin laa dragohn tin
biyiꞌbiduꞌhma, laꞌhmaninguhcabweꞌldarooꞌchieempaduxa
nin laa bwiinndxaaba cun Satanahs, ya bachiꞌbiduꞌh aanjla
chi laꞌhma loh tuhbi mihyi yihza, 3 ya chiꞌchi balaꞌh aanjla
chi laꞌhma gabihldxyi, tin riꞌchi bieꞌw ma. Ya bacaꞌh aanjla
chi tuhbi sehyu rwaaꞌ pwerta gabihldxyi, tin ziꞌchi ayi ru nuu
gusaguiꞌhi ma laꞌh raꞌ bwiinn guidxyiyuh raꞌ loh tuhbi mihyi
yihza, ya loh gazaaꞌ tuhbi mihyi yihza riiꞌ, nahpa zilaꞌh ma
zabalaaquiꞌhn.

4 Lwehgu gahca za bwaꞌhahn loh yahgaxiiyi raꞌ nin zo-
hba raꞌ bwiinn raꞌ nin gucaꞌha guelrnabwaꞌ tin guunn raꞌ
niꞌchi guelguxchisi, neezaa bwaꞌhahn xaalma raꞌ bwiinn raꞌ
nin birwaꞌh yihca raꞌ ñiꞌh, pur nin baluuꞌyi raꞌ ba xchiꞌdxyi
Dxiohs cun xchiꞌdxyi Jesucristu. Laꞌh raꞌ bwiinn raꞌ riiꞌ ayi
bazuꞌnllihbi raꞌ ba loh maan rooꞌ nee nin loh za figuhra
xteenn maan rooꞌ chi, nee nin ayi za basaaꞌn raꞌ ba ñuuꞌ
raꞌ ba bwaꞌ xteenn maan chi locah raꞌ ba o yahn naa raꞌ
ba. Bwaꞌhahn bwiinn raꞌ riiꞌ gubiaꞌgarii babahn raꞌ ba ya
gunabwaꞌ raꞌ ba tuhsi cun Jesucristu loh tuhbi mihyi yihza.
5 Per snuhn raꞌ bwiinn nin guhchi ayi babahn raꞌ ba chin
bacwaꞌhn Dxiohs laꞌh raꞌ bwiinn raꞌ riiꞌ, sino que hasta chin
gazaaꞌyi tuhbi mihyi yihza raꞌ riiꞌ. 6 Dichohsa nee saantu

naa raꞌ bwiinn raꞌ nin gabahan raꞌ lohmwerloh nin gabahan
raꞌ bwiinn laasii naa raꞌ ba bwiinn nin ayi ru xtuhlda raꞌ
ñiꞌh niꞌchin nin raroopa guelguhchi ayi nahpa guelrnabwaꞌ
xcweenta raꞌ ba, sino que mas gaca raꞌ ba xpixohza Dxiohs
nee cun xpixohza za Jesucristu, nee zinabwaꞌnee raꞌ ba laꞌh
Jesucristu loh tuhbi mihyi yihza.

7Ya chin gazaaꞌ tuhbimihyi yihza chi, zilaꞌh bwiinndxaaba
gabihldxyi, 8chiꞌchi zusaguiꞌhi ba laꞌh raꞌ bwiinn guihdxyi raꞌ
nin rii raꞌ loh gadaapa lahdu loh guidxyiyuh; zusaguiꞌhi ba
laꞌh raꞌ bwiinn guihdxyi Gog cun bwiinnMagog, ya zutiaaꞌha
ba laꞌh raꞌ bwiinn raꞌ chi tin gaca bwiinn raꞌ chi xsuldahdu
ba para loh guehrru, ya naa raꞌ ba ziga zi yuhlli nin rii rwaaꞌ
ñihsadoꞌ gaca ziahan raꞌ ba. 9 Tin ziꞌchi babiꞌhyi raꞌ ba nez
gaduhbi loh yuh raꞌ nez chi, tin bataꞌw naa raꞌ ba hasta rii
raꞌ xpwiinn Dxiohs nee cun hasta naa za guihdxyi nin rucaꞌ
stoꞌ Dxiohs, per Dxiohs guxeꞌhla Ñiꞌh dxih nin dxiinloh nez
llaaꞌndxibaaꞌ nin guñihchiloh laꞌh raꞌ deeꞌ raꞌ. 10Ya bwiinndx-
aaba nin basaguiꞌhi laꞌh raꞌ bwiinn gunaꞌzu neezaa ba zee raꞌ
ba lohdxihnin cayahca cunnin laa asufre, hasta zee zamaan
rooꞌ cun profeta xihn xteennma; riꞌchi gutiꞌdxiloh raꞌ deeꞌ raꞌ
guelrzaꞌcazii duxa dxyih-nagueꞌla para tuꞌpazi.

Jwisi nin gaca nez loh yagaxiiyi labweh
11 Chiꞌchi bwaꞌhahn tuhbi yagaxiiyi gurooꞌ rooꞌ nin naa

culohr labweh nee cun nin zohba za loh yagaxiiyi chi, ya
nez delaanta loh Ñiꞌh guñihchiloh guidxyiyuh cun dxibaaꞌ, ya
ayiru bidxeela nin tuhbi lahta para laꞌh raꞌn. 12 Bwaꞌhazahn
loh raꞌ bwiinn guuchi ziga nin lasahca cun nin ayi lasahca;
zuu raꞌ ba nez loh Dxiohs, chiꞌchi billaala loh chihbru raꞌ nee
cunneezaa loh stuhbi chihbru xteennDxiohs nin laa chihbru
guelnabahan nin naa para tuꞌpazi. Ya chiꞌchi bwiꞌhnn Ñiꞌh
guelguxchisi xcweenta raꞌbwiinn guuchi raꞌ chi pur dziꞌnnin
bwiꞌhnn tuhbigah raꞌ ba, ziga naa xcweenta tuhbigah raꞌ ba
nin caa lohdxihtsi raꞌ chi. 13Ñihsadoꞌbiuꞌnanntriehgubwiinn
nin guhchi lohon, guelguhchi, nee lahta xteenn guelguhchi
batsiiga laꞌh raꞌbwiinn guuchi nin guyuuꞌ loh raꞌn lohDxiohs.
Ya chiꞌchi bwiꞌhnn Dxiohs guelguxchisi xcweenta tuhbigah
raꞌ ba pur ziga cada bwiꞌhnn tuhbigah raꞌ ba. 14 Ya seguihdu
guelguhchi cun lahta hasta naa xteenn guelguhchi, zee raꞌn
loh bwehla duxa, ya loh bwehla duxa riiꞌ naa guelguhchi nin
raroopa, 15ya loh bwehla za chi zee raꞌ bwiinn raꞌ nin ayi caa
lah raꞌ ñiꞌh loh chihbru nin laa guelnabahan.

21
Llaaꞌndxibaaꞌ cuubi cun loh guidxyiyuh cuubi

1 Ya seguihdu bwaꞌhahn tuhbi llaaꞌndxibaaꞌ cuubi cun
tuhbi guidxyiyuh cuubi, laasii laꞌh dxibaaꞌ galoh cun
guidxyiyuh galoh laꞌh raꞌn guñihchiloh, ya ayi ru za ñihsadoꞌ.
2 Naꞌh Jwahn bwaꞌhaloon guihdxyi Jerusalehn cuubi;
bwaꞌhahn guihdxyi saantu chi zeꞌyehtan nez dxibaaꞌ hasta
rnabwaꞌ Dxiohs. Zuchaꞌyin ziga zi rzuhchaꞌyi tuhbi dxaꞌpa
nin rahlda ruchinaa. 3 Chiꞌchi bihnaꞌhn tuhbi rsiaaꞌha rooꞌ
nin guñiꞌ nez dxibaaꞌ hasta zuu yahgaxiiyi rooꞌ, squiiꞌ cañiꞌn:

―Gulguiaꞌha nnah laꞌh Dxiohs zuu galaayi raꞌ bwiinn, laꞌh
Dxiohsnabahanee laꞌh raꞌbwiinn, ya laꞌh raꞌba gaca xpwiinn
Ñiꞌh, ya laꞌhgahcaYuꞌbiDxiohs guibahanee laꞌhraꞌba tin gaca
ÑiꞌhXchiohs raꞌ ba, 4 laasii ziñihchiloh guelguhchi, ayi ru chuu
guelnalaasa stoꞌ nin guelnayaan, laasii garaa raꞌ deeꞌ raꞌ nin
guyuuꞌ galoh laꞌh raꞌn guñihchiloh.

5 Ya chiꞌchi laꞌh nin zohba loh yahgaxiiyi rooꞌ nez dxibaaꞌ
guñiꞌ loon squiiꞌ:

―Bwaꞌha, naꞌh guunn nacuuꞌbihn garaatiiꞌ.
Guñiꞌ za Ñiꞌh loon squiiꞌ:
―Bacaꞌh dxyiꞌdxyi raꞌ riiꞌ laasii dxyiꞌdxyi raꞌ riiꞌ guchii paꞌ

ca naa raꞌn; zahca chechii stoꞌ raꞌ bwiinn dxyiꞌdxyi raꞌ riiꞌ.
6Chiꞌchi nnah za Ñiꞌh loon squiiꞌ:
―Laꞌn guyaꞌloh; naꞌh naan nin rbahchixchih nee naꞌh za

naan ziga nin ruzaꞌloh ziga zi lehtra A cun Z. Bwiinn nin
rdxahga ñihsa; naꞌh gudiꞌhihn ñihsa nin rudiꞌhi guelnabahan
guee ba, sin nin ayi chiilli ba nin tuhbi gaꞌyu. 7 Bwiinn raꞌ
nin guunn gahn loh duhlda, bwiinn raꞌ chi guicaꞌha garaa raꞌ
dee raꞌ ziga zi tuhbi herensi; ya naꞌh gacaꞌhn Xchiohs raꞌ ba
ya laꞌh raꞌ ba gaca raꞌ lliiꞌnahn, 8 per ya ziga laꞌh raꞌ bwiinn
raꞌ nin nadxyiꞌbi, nin ayi riachii stoꞌ raꞌ ñiꞌh xchiꞌdxyiꞌhn,
nin rdxyiꞌchinee xchiꞌdxyiꞌhn, nin rdxiinn raꞌ bwiinn, nin
nabahan raꞌ loh guelgubwihlli, nin rusiꞌdxi raꞌ guelbidxaꞌha,
nin ruzuꞌnllihbi raꞌ nezloh raꞌ dxaan, nee garaa raꞌ nin ruuꞌyi
dxixiꞌhw; garaa raꞌ dee raꞌ guzee loh bwehla nin naa cun nin
laa asufre, dee na guelguhchi raroopa.

Guihdxyi Jerusalehn nacuubi
9 Ya chiꞌchi bwaꞌhahn loh raꞌ tuhbi aanjla nin naa gahdzi

raꞌ aanjla nin caꞌha gagaadzii raꞌ cohpa nin nuu raꞌ luulchima
guelguxchisi xteenn Dxiohs, ya squiiꞌ guñiꞌ ba loon:

―Riiꞌ gudaaꞌ, tin guluꞌyiꞌhn yiꞌh dxaꞌpa nin guchinaa Lliꞌhyi
xteenn Dxiohs.

10 Ya loh bihsi nin baniꞌhi Spíritu Saantu naꞌh bwaꞌhahn,
gwanee Ñiꞌh naꞌh yihca tuhbi dahan rooꞌ, ya yihca da-
han chi dxuu nu chin baluuꞌyi Ñiꞌh naꞌh guihdxyi saanto
Jerusalehn nin zeꞌyehta nez llaaꞌndxibaaꞌ, nez delaanta loh
Dxiohs. 11 Guihdxyi Jerusalehn riiꞌ rñah rcaꞌbachaꞌhan cun

xquelbachaꞌh rooꞌ xteenn Dxiohs, ya guelrcaꞌbachaꞌh xteenn
Jerusalehncuubi riiꞌ rñahan ziga zi guelrbachaꞌhxteenn tuhbi
dxiah nin chuhla duxa, ziga dxiah nin laa jaspe nin rñah
ziga cristal. 12Ya gadiidxi guihdxyi Jerusalehn chi nuu tuhbi
barda nin naa altu rooꞌ, nee nuu za tsiꞌh bichiohpaza ziga
rwaaꞌ yuuꞌ nuu barda chi, ya zuu tuhbigah raꞌ aanjla cada raꞌ
rwaaꞌ yuuꞌ chi; ya laꞌh raꞌ gadziꞌh bichiohpa cwaꞌh xpwiinn
raꞌ guehtu Israel caa rwaaꞌ tuhbigah raꞌ yuuꞌ chi. 13Chohnna
rwaaꞌ leeꞌ chi zohba nez lahdu rtahn gubihdxyi, schohnnan
nez lahdu dahan dxiaaꞌ, schohnnan nez lahdu dahan gueeta,
nee schohnnan nez lahdu riaꞌzi gubihdxyi. 14Ñaaꞌ baarda chi
nuu tsiꞌh bichiohpa dxiah nin naa simientu, ya tuhbigah raꞌ
dxiah chi caa lah tuhbigah raꞌ pooxtla xteenn Lliꞌhyi xteenn
Dxiohs.

15 Aanjla nin cañiꞌnee naꞌh nuu tuhbi bahra ohro nin naa
ziga ñihta naa ba tin gudiꞌxi ba guihdxyi Jerusalehn chi bal-
aaca chiꞌh nuu xpwerta raꞌn cun barda nin nuu gadiidxin.
16Ya guihdxyi chi forma cwadrahdu naan; gadaapa xlahdun
tuhsi madxihdu naa raꞌn, ya badiꞌxi aanjla chi cun ñihta nin
nuu naa ba, ya chiohpa mihyi chiohpa gaywaꞌh kilómetru
naa guihdxyi chi; de largun cun de anchun cun de altuhran
tuhsi madxihdu naa raꞌn. 17Lwehgu badiꞌxi aanjla chi barda
nin nuu gadiidxi guihdxyi chi ya nuuꞌhun sesenta y cuatro
metru raꞌ ziga naa xmadxihdu raꞌ bwiinn, madxihdu chi
naꞌzu aanjla chi nuugadiꞌxi ba. 18 Baarda chi naan cun
dxiah raꞌ nin laa jaspe, ya guihdxyi chi naa ganaalla ohru,
naan ziga bihdru nayaa. 19 Dxiah raꞌ nin naa raꞌ simientu
zuchaꞌyi raꞌn cun garaaloh raꞌ dxiah joosca raꞌ; ziga mwer
dxiah nin laa jaspe, nin raroopa cun dxiah nin laa zafiru,
nin riohnna dxiah nin laa ágata, nin radahpa dxiah nin laa
esmeralda. 20Nin rahca gaꞌyu dxiah nin laa ónice, nin rahca
xoꞌpacundxiahnin laacornalina, nin rahcagahdzi cundxiah
nin laa crisólito, nin rahca xuhnna cun dxiah nin laa berilo,
nin rahca gaꞌ cun dxiah nin laa topacio, nin rahca tsiꞌh cun
dxiah nin laa crisoprasa, ya nin rahca tsiꞌh bituhbi dxiah
nin laa jacinto, ya nin rahca tsiꞌh bichiohpa cun dxiah nin
laa amatista. 21 Ya rwaaꞌ pwerta xteenn guihdxyi chi naa
tsiꞌh bichiohpa perla raꞌ tuhbigah raꞌ rwaaꞌ pwerta chi naa
cun tuhbigah raꞌ perla raꞌ, ya loh neziuh xteenn guihdxyi
chi naa ganaalla ohro; rñahan ziga bihdru. 22 Ayi bwaꞌhahn
nin tuhbi guidoꞌ loh guihdxyi chi, laasii laꞌh Daada Dxiohs
nin nahpa guelrnabwaꞌ naa xquidoꞌ guihdxyi chi cun neezaa
Lliꞌhyi xteenn Ñiꞌh. 23 Guihdxyi chi ayi rchiꞌhn gubihdxyi
cun bweꞌhw laasii xpiaꞌñih gahca Dxiohs ruziaꞌñih riꞌchi, ya
Lliꞌhyi xteenn Ñiꞌh naa biaꞌñih loh guihdxyi chi. 24 Bwiinn

guidxyiyuh raꞌ nin gwachii stoꞌ raꞌ ñiꞌh xchiꞌdxyi Dxiohs ziah
raꞌ ba loh xquelñaꞌñih xteenn guihdxyi chi, ya rrehyi raꞌ nin
zeꞌ nez loh guidxyiyuh zadzihnnee raꞌ ba xquelrnabwaꞌ raꞌ
ba cun nee xquel lasahca raꞌ ba loh guihdxyi chi. 25Ya rwaaꞌ
xteenn guihdxyi chi ayi dxieꞌwtiiꞌ raꞌn radxyii nee ayi chuutiiꞌ
gueꞌla riꞌchi. 26 Riꞌchi chenee za raꞌ ba guelnazaꞌca, nee cun
neezaa guel lasahca xteenn raꞌ guihdxyi rooꞌ raꞌ nin guyuuꞌ
loh guidxyiyuh. 27Ya ayi chuunin tuhbi raꞌbwiinnnin ruhnn
dziꞌn dxaaba raꞌ riꞌchi; sola chuu raꞌ bwiinn raꞌ nin caa lah
raꞌ ñiꞌh loh chihbru nin naa guelnabahan nin nahpa Lliꞌhyi
xteenn Dxiohs.

22
1Yachiꞌchibaluuꞌyi aanjla chinaꞌh tuhbi guiꞌwnayaa, hasta

nuu ñihsa nin runiꞌhi guelnabahan. Ñaꞌñihin ziga zi bihdru
nin laa cristal, cariaꞌhan nez loh yahgaxiiyi hasta rnabwaꞌ
Dxiohs cun Lliꞌhyi xteenn Ñiꞌh. 2Galaayi neziuh rooꞌ xteenn
guihdxyi chi cun garoopa lahdu rwaaꞌ guiꞌwchi gurooꞌ yahga
raꞌ nin runiꞌhi guelnabahan, nin rcah ñinahxi loh raꞌ ñiꞌh tsiꞌh
bichiohpa cwaꞌh loh tuhbi yihza, tuhbigah bweꞌhw niꞌchi
rcah ñinahxi loon. Ya batahga xteenn yahga raꞌ chi ralluꞌyi
para gusiaacan laꞌh raꞌ bwiinn guidxyiyuh. 3 Ayi ru chuu
cohsa duhlda raꞌ loh guihdxyi chi. Yahgaxiiyi xteenn Dxiohs
cun xteenn Xiꞌhyi Ñiꞌh chuu loh guihdxyi chi, nee cun sola za
laꞌh raꞌ xpwiinn Ñiꞌh chuu loh guihdxyi chi, nee cun sola za
laꞌh raꞌ xpwiinn Ñiꞌh nin guzuꞌnllihbi nez loh Ñiꞌh nee gaann
raꞌba laꞌhÑiꞌh. 4Zwaꞌha lohraꞌba lohÑiꞌhgahxugahyazicaꞌh
za lah Ñiꞌh locah raꞌ ba. 5Riꞌchi ayi ru chuu gueꞌla, ya bwiinn
raꞌ nin chuu raꞌ riꞌchi ayiru guichiꞌhn raꞌ ba biaꞌñih xteenn raꞌ
lámpara, nin llaꞌñih xteenn gubihdxyi, laasii laꞌh Yuꞌbi Dxiohs
guziaꞌñih Ñiꞌh yihca raꞌ ba ya zinabwaꞌnee raꞌ xpwiinn Ñiꞌh
laꞌh Ñiꞌh para tuꞌpazi.

Laꞌzeꞌgadzihn gahxu dxyih nin dxiꞌ Jesucristu
6Chiꞌchi nnah aanjla chi loon squiiꞌ:
―Dxyiꞌdxyi raꞌ riiꞌ guchii raꞌ paꞌh naa raꞌn, nee zahca

chechii stoꞌ raꞌ luꞌhn. Daada Dxiohs gahca gusañiꞌ lastoꞌ raꞌ
bwiinn nin rñiꞌ xchiꞌdxyi Ñiꞌh; laꞌgahca Ñiꞌh baxeꞌhla Ñiꞌh
xaanjla Ñiꞌh tin baluuꞌyiloh Ñiꞌh loh raꞌ xpwiinn Ñiꞌh cuun
cohsa raꞌ nin gueꞌdu zeꞌyaahldaa gaca. 7 ¡Laꞌh guyohba-
gah dxieꞌldahn! ¡Dichohsa raꞌ bwiinn raꞌ nin ruzoꞌbadxiahga
xchiꞌdxyi Dxiohs nin caa loh dxihtsi riiꞌ!

8Naꞌh Jwahn biindxiaagahn nee bwaꞌhaloon cohsa raꞌ riiꞌ,
ya chin biindxiaagahn nee bwaꞌha raꞌn cohsa raꞌ riiꞌ, chiꞌchi
bazuꞌnlliibihn nez ñaaꞌ aanjla nin baluuꞌyi garaa raꞌ cohsa raꞌ

riiꞌnaꞌh tin ñaaꞌnnahn laꞌhaanjla chi, 9per chiꞌchi guñiꞌ aanjla
chi loon squiiꞌ:

―¡Ayi guunn luꞌh niꞌca!; pwihsi naꞌh naan tuhbi xmooza
Dxiohs laꞌhgahca ziga naa luꞌh cun garaa raꞌ bwihtsi raꞌ luꞌh
nin rñiꞌ za xcweenta xchiꞌdxyi Dxiohs, nee cun garaa raꞌ
bwiinn raꞌ nin ruzoꞌbadixahga dxyiꞌdxyi nin caa loh dxihtsi
riiꞌ. Guunn laꞌh Dxiohs si.

10Neezaa guñiꞌ aanjla chi loon squiiꞌ:
―Ayi cuulaꞌn luꞌh xchiꞌdxyi Dxiohs nin caa loh chihbru riiꞌ,

laasii laꞌh dxyih badzihn gahxu chaꞌloh garaa raꞌ nin rñiꞌ loh
dxihtsi riiꞌ. 11 Ya loh nin riaꞌdxi gadzihn dxyih chi, basaaꞌn
nin ruhnndziꞌndxaabazuuzeezahba lohdziꞌndxaaba, ziꞌchi
za nin ruhnn dziꞌn dxiimma zuu zeezah ba loh loh dziꞌn
dxiimma, ya ziga nin zeezahnee dziꞌn zaꞌca cheezah ba loh
dziꞌn zaꞌca nin cayuhnn ba, nin naa za bwiinn nayaa ziꞌchi za
chezahru ba gaca nayaa ba nez loh Dxiohs.

12Nah za ba loon:
―Ziꞌchi laꞌh guyohbagah dxieꞌldahn; nee dxieꞌldaneꞌhn

cohsa zaꞌca nin gudiꞌhihn laꞌh tuhbigah raꞌ bwiinn ziga chiꞌh
bigaꞌha bwiꞌhnn raꞌ ba. 13Naꞌh naan nin rbachixchih nee cun
nin rutuꞌllatiiꞌ ziga zi lehtra A cun Z.

14 ’Dichohsa raꞌ bwiinn raꞌ nin riidxiꞌbi raꞌ xahba raꞌ Ñiꞌh,
tin gapa raꞌ ba derehchu loh yahga nin rudiꞌhi guelnabahan,
nee ziꞌchi za zahca chuꞌtii raꞌ ba ba nez rwaaꞌ yuuꞌ xteenn
guihdxyi Jerusalehnnacuubi. 15Ya zigabwiinn raꞌninnaa raꞌ
ziga bwehcu, ziaꞌhan raꞌ ba nez dihtsi yuuꞌ xteenn guihdxyi
chi, cun ziga raꞌ nin naa bidxaꞌha, nin nabahan gubwihlli raꞌ,
nin rdxiinn raꞌ bwiinn, nin ruzuꞌnllihbi raꞌ loh dxaan raꞌ, nee
cun garaa raꞌ za nin rusiꞌdxi xcweenta guelrusaguiꞌhi.

16 ’Naꞌh Jesuhs, baxeꞌhlaꞌhn tuhbi xaanjlaꞌhn loh tu tin
baluuꞌyi ba dxyiꞌdxyi raꞌ riiꞌ loh tu, ziga naa tu xpwiinn
guidoꞌn, Naꞌh naan llahga guehtu rrehyi Davihd, nee naa
zahn dxih nin ruziaꞌñih rsiiyi.

17 Spíritu Saantu Dxiohs cun dxaꞌpa xteenn Lliꞌhyi xteenn
Dxiohs rñiꞌ raꞌ squiiꞌ:

―Gudaaꞌ.
Ya nin rihndxiahga za guiñiꞌ raꞌ ba:
―Gudaaꞌ.
Ya nin rdxahga ñihsa, nee xclaaꞌdzi ba guee ban, dxiꞌ ba tin

gueebañihsaninrudiꞌhiguelnabahan, nee sinnin tuhbi gaꞌyu
ayi guunn ba gaxtu.

18Garaa raꞌbwiinn raꞌnin rihnxchiꞌdxyiDxiohsnin caa loh
dxihtsi riiꞌ; rñiꞌn loh raꞌ ba squiiꞌ: Sidela chyulla gudziiꞌba ru
yihca dxyiꞌdxyi raꞌnin caa loh dxihtsi riiꞌ, Dxiohs gudziiꞌba zi-
ahan ru guelrusaꞌcazii raꞌnin rñiꞌ lohdxihtsi riiꞌ yihcabwiinn
chi; 19 ya sidela chyulla guziaꞌtii yihca xchiꞌdxyi Dxiohs nin

caa loh dxihtsi riiꞌ, Dxiohs zuraꞌh Ñiꞌh lah ba loh chihbru nin
naa guelnabahan, neezaa xcweenta ba loh guihdxyi saanto
rooꞌ nin caa xcweenta ñiꞌh loh dxihtsi riiꞌ.

20 Nin luꞌh cagaluuꞌyi dxyiꞌdxyi xcweenta garaa raꞌ deeꞌ
guñiꞌÑiꞌh nnah Ñiꞌh:

―Ziꞌchi, laꞌn guyohbagah dxieꞌldahn.
Ziꞌchi gaca pwihsi. ¡Gudaaꞌ Daada Jesucristu!
21 Laꞌh Daada Jesucristu xteenn nuꞌh guunntaꞌyi yihca

garaa tu. Ziꞌchi gaca pwihsi.

